
Preface
Goofa at AionianBible.org/Preface

The Holy Bible Aionian Edition ® is the world’s first Bible un-translation! What is an un-
translation? Bibles are translated into each of our languages from the original Hebrew,
Aramaic, and Koine Greek. Occasionally, the best word translation cannot be found and
these words are transliterated letter by letter. Four well known transliterations are Christ,
baptism, angel, and apostle. The meaning is then preserved more accurately through
context and a dictionary. The Aionian Bible un-translates and instead transliterates
eleven additional Aionian Glossary words to help us better understand God’s love for
individuals and all mankind, and the nature of afterlife destinies.

The first three words are aiōn, aiōnios, and aïdios, typically translated as eternal
and also world or eon. The Aionian Bible is named after an alternative spelling of
aiōnios. Consider that researchers question if aiōn and aiōnios actually mean eternal.
Translating aiōn as eternal in Matthew 28:20 makes no sense, as all agree. The Greek
word for eternal is aïdios, used in Romans 1:20 about God and in Jude 6 about demon
imprisonment. Yet what about aiōnios in John 3:16? Certainly we do not question
whether salvation is eternal! However, aiōnios means something much more wonderful
than infinite time! Ancient Greeks used aiōn to mean eon or age. They also used the
adjective aiōnios to mean entirety, such as complete or even consummate, but never
infinite time. Read Dr. Heleen Keizer and Ramelli and Konstan for proofs. So aiōnios
is the perfect description of God's Word which has everything we need for life and
godliness! And the aiōnios life promised in John 3:16 is not simply a ticket to eternal life
in the future, but the invitation through faith to the consummate life beginning now!

The next seven words are Sheol, Hadēs, Geenna, Tartaroō, Abyssos, and Limnē Pyr.
These words are often translated as Hell, the place of eternal punishment. However,
Hell is ill-defined when compared with the Hebrew and Greek. For example, Sheol is
the abode of deceased believers and unbelievers and should never be translated as
Hell. Hadēs is a temporary place of punishment, Revelation 20:13-14. Geenna is the
Valley of Hinnom, Jerusalem's refuse dump, a temporal judgment for sin. Tartaroō is a
prison for demons, mentioned once in 2 Peter 2:4. Abyssos is a temporary prison for
the Beast and Satan. Translators are also inconsistent because Hell is used by the
King James Version 54 times, the New International Version 14 times, and the World
English Bible zero times. Finally, Limnē Pyr is the Lake of Fire, yet Matthew 25:41
explains that these fires are prepared for the Devil and his angels. So there is reason to
review our conclusions about the destinies of redeemed mankind and fallen angels.

The eleventh word, eleēsē, reveals the grand conclusion of grace in Romans 11:32.
Please understand these eleven words. The original translation is unaltered and a
highlighted note is added to 64 Old Testament and 200 New Testament verses. To help
parallel study and Strong's Concordance use, apocryphal text is removed and most
variant verse numbering is mapped to the English standard. We thank our sources at
eBible.org, Crosswire.org, unbound.Biola.edu, Bible4u.net, and NHEB.net. The Aionian
Bible is copyrighted with creativecommons.org/licenses/by/4.0, allowing 100% freedom
to copy and print, if respecting source copyrights. Check the Reader's Guide and read
at AionianBible.org, with Android, and with TOR network. Why purple? King Jesus’
Word is royal and purple is the color of royalty! All profits are given to CoolCup.org.

Goofa at AionianBible.org/History

06/21/75 - Two boys, P. and J., wonder if Jesus saves all and pray.
04/15/85 - Aionian Bible conceived as B. and J. pray.
12/18/13 - Aionian Bible announced as J. and J. pray.
06/21/15 - Aionian Bible birthed as G. and J. pray.
01/11/16 - AionianBible.org domain registered.
06/21/16 - 30 translations available in 12 languages.
12/07/16 - Nainoia Inc established as non-profit corporation.
01/01/17 - Creative Commons Attribution No Derivatives 4.0 license added.
01/16/17 - Aionian Bible Google Play Store App published.
07/01/17 - 'The Purple Bible' nickname begins.
07/30/17 - 42 translations now available in 22 languages.
02/01/18 - Holy Bible Aionian Edition® trademark registered.
03/06/18 - Aionian Bibles available in print at Amazon.com.
09/15/18 - Aionian Bible dedicated as J. and J. pray again.
10/20/18 - 70 translations now available in 33 languages.
11/17/18 - 104 translations now available in 57 languages.
03/24/19 - 135 translations now available in 67 languages.
10/28/19 - Aionian Bible nursed as another J. and J. pray.
10/31/19 - 174 translations now available in 74 languages.
02/22/20 - Aionian Bibles available in print at Lulu.com.
05/25/20 - Illustrations by Gustave Doré, La Grande Bible de Tours, Felix Just.
08/29/20 - Aionian Bibles now available in ePub format.
12/01/20 - Right to left and Hindic languages now available in PDF format.

01/01/22 - 216 translations now available in 99 languages.

NEW TESTAMENT



የሱሲ፥ “ታ አዋዉ፥ ኤንቲ አይ ኦꬅያኮ ኤሮና ግሾ፥ ኔኒ ኤንታዉ አቶ ያጋ” ያግስ። ኤንቲ እያ አፍላ ቦላ ሳማ

የግድ ሻከትድ ኤክዶሶና።

ሉቃሳ 23:34



ማቶሳ1

ማቶሳ
1 ሀይሳፈ ካልድ ፃፈትዳይስ ዳዊታ ናአ አብራሃመ

ናአ ግድዳ የሱስ ክርስቶሳ የለተꬃ። 2 አብራሃመይ

ይሳቃ የልስ፤ ይሳቅ ያይቆባ የልስ፤ ያይቆብ ይሁዳነ እያ

እሻታ የልስ፤ 3 ይሁድ ትማርፐ ፋረሳነ ዛራ የልስ፤

ፋረስ አስሮመ የልስ፤ አስሮመይ ራመ የልስ፤ 4ራመይ

አምናዳበ የልስ፤ አምናዳበይ ናአሶና የልስ፤ ናአሶን

ሳልሞና የልስ፤ 5 ሳልሞና ራብፐ ቦኤዛ የልስ፤ ቦኤዝ

ኡሩትፐ እዮቤዳ የልስ፤ እዮቤድ እሰየ የልስ፤ 6 እሰየይ

ካዋ ዳዊታ የልስ፤ ዳዊቲ ኮይሮ ኦርዮ ማቸፈ ሶሎሞነ

የልስ፤ 7 ሶሎሞነይ ኦሮብኣማ የልስ፤ ኦሮብኣመይ አብያ

የልስ፤ አብይ አሳፋ የልስ፤ 8 አሳፍ እዮሳፈፃ የልስ፤

እዮሳፈፅ እዮራማ የልስ፤ እዮራም ኦዝያና የልስ፤ 9

ኦዝያን እዮአታመ የልስ፤ እዮአታም አካዛ የልስ፤ አካዝ

ህዝቅያሳ የልስ፤ 10 ህዝቅያስ ምናሰ የልስ፤ ምናሰይ

አሞነ የልስ፤ አሞን እዮስያሳ የልስ፤ 11 እስራኤለ አሳይ

ድኤትድ ባብሎነ ቢታ ብዳ ዎደ እዮስያስ እኮንያናነ

እያ እሻታ የልስ። 12 ባብሎነ ቢታ እስራኤለ አሳይ

ድኤትድ ብዳፐ ጉየ እኮንያን ሳላትያላ የልስ። ሳላትያል

ዛሩባበላ የልስ፤ 13 ዛሩባበል አብድዩ የልስ፤ አብድዩይ

ኤልያቄመ የልስ፤ ኤልያቄም አዛራ የልስ፤ 14 አዛር

ሳዶቃ የልስ፤ ሳዶቅ አክመ የልስ፤ አክመይ ኤልዩዳ

የልስ፤ 15ኤልዩድ አላዛራ የልስ፤ አላዛር ማታነ የልስ፤

ማታነይ ያይቆባ የልስ፤ 16 ያይቆብ ዮሰፋ የልስ፤ ዮሰፍ

ክርስቶሳ ጌተትያ የሱሳ የልዳ ማይራም አዝና። 17 ህዛ፥

የለተꬃይ አብራሃመፐ ዳዊታ ጋካናዉ ታማነ ኦይዳ።

ዳዊታፐ ብድ ባብሎነ ድኡዋ ጋካናዉ ታማነ ኦይዳ።

ባብሎነ ድኡዋፐ ብድ ክርስቶሳ ጋካናዉ ታማነ ኦይዱ

የለተꬅ ግዴስ። 18 የሱስ ክርስቶሳ የለተꬃ ታርከይ ሀይሳፈ

ካለይሳ። እያ አይያ ማይራማ ዮሰፋስ ኦይሸታ ደአሸ

ዮሰፋራ ጋሄቶና ጌሻ አያናፐ ቃንꬃታሱ። 19ዮሰፍ ፅሎ

አስ ግድዳ ግሾ እዮ አሳን ከሳናዉ ኮይቤና። ያንያ ግሾ

ቆሳን እዮ አጋናዉ ቆፕስ። 20 እ ሄ ቆፋን ደእሽን ፆሳ

ኪታንቾይ አሙሆን ቆንጭድ፥ “ዳዊታ ናአዉ፥ ዮሰፋ፥

ማይራማቃንꬃትዳይ ጌሻ አያናፐ ግድያ ግሾ እዮ ኤካናዉ

ያዮፋ” ያግስ። 21 እያ አደ ናአ የላና፥ እ ባ ደርያ ኤንታ

ናጋራፐ አሽያ ግሾ እያ ሱንꬃ ነ የሱሳ ጋዳ ፄጋና። 22

ጎዳይ ናብያ እሳያሳ ዶናን፥ 23“ሄኮ ጌላእያ ቃንꬃታና፤

አደ ናአ የላና፤ እያ ሱንꬃይ አማኑኤላ” ጌተታና ጎይስ

ፖለታናመላ ሀ ኡባይ ሀንስ። አማኑኤላ ገይሳስ ብርሸꬃይ

“ፆሳይ ኑራ ደኤስ” ጉሱ። 24 ዮሰፍ ꬍስኮፈ ባርክድ ጎዳ

ኪታንቾይ ኪትዳይሳ መላ ማይራሞ ባ ሶ ኤፍስ። 25 ሽን

ባ ባይራ ናአ የላና ጋካናዉ እዮ ቦችቤና፤ የለትዳ ናአካ

የሱሳ ግድ ፄግስ።

2 ካዋ ሄሮዲሳ ዎደን የሱሲ ይሁዳ ቢታን ቤተለመ

ካታማን የለትዳፐ ጉየ ፆልንቶ ታይብያ አሳት ዶሎሀፐ

የሩሳላመ ይድ፥ 2 “የለትዳ አይሁደ ካዎይ አዉን ደኢ?

ኑኒ ዶሎሀ ባጋራ ከይዳ እያ ፆልንቱዋ በእድ እያዉ

ጎይናናዉ ይዳ” ያግድ ኦይችዶሶና። 3 ካዎይ ሄሮዲስ

ሄሳ ስእዳ ዎደ ዳጋምስ። የሩሳላመን ደእያ አሳ ኡባይካ

ዳጋምዶሶና። 4 ሄሮዲስ ካህነ ሀላቃታነ ህገ አስታማረታ

ባኮ ፄግድ፥ “ክርስቶስ አዉን የለታንደሻ?” ያግድኤንታ

ኦይችስ። 5ኤንትካ፥ “ይሁዳ ቤተለመና፤ ናበይ፥ 6

‘ይሁዳን ደእያ ቤተለመ፥ ይሁዳን ደእያ ጎባ ካታማታፐ፥

ኔኒ አይብንካ ጉፃካ። ታ ደርያ እስራኤለ አይሳናይስ፥

ኔፐ ከያና’ ግድ ፃፍስ” ያግዶሶና። 7 ሄሳፈ ጉየ፥ ሄሮዲስ

ዶሎሀፐ ይዳ አሳታ ጌማን ፄግድ፥ ፆልንቱዋ ኤንቲ በእዳ

ዎድያ ኤንታፈ ጌሽድ ኤርስ። 8 እ ኤንታና ቤተለመ

የድሸ፥ “ብድ የለትዳ ናኣ ምንꬅድ ኮይተ፤ እያ ህንተ

ደምዳ ዎደ ታካ ባዳ እያዉ ጎይናና መላ ስሚድ ይሸ ታዉ

ኦድተ” ያግስ። 9ኤንትካ ካዎይ ሄሮዲስ ግዳይሳ ስእድ

ብዶሶና። ኤንቲ ዶሎሀ ባጋራ በእዳ ፆልንቶይ ኤንታና

ካለꬅሸ ናአይ ደእያሱዋ ጋካናዉ ኤፍስ። 10 ኤንቲ ሄ

ፆልንቱዋ በእዳ ዎደ ግታ ኡፋይስ ኡፋይትዶሶና። 11 ሶ

ገልድ ናኣ ባ አየ ማይራምራ ደኤይሳ በእዶሶና። እያዉ

ጉልባትድ ጎይንዶሶና። ባንታ ሳፅንያ ዶይድ ዎርቃ፥

እፃነነ ካርበ እያዉ እምዶሶና። 12ኤንቲ ሄሮዲሳኮ ጉየ

ስሞና መላ ፆሳይ አሙሆን ኤንታዉ ኦድን፥ ሀራ ኦገራ

ባንታ ቢታ ስምዶሶና። 13 ዶሎሀ ባጋፈ ይዳ አሳት

ብዳፐ ጉየ፥ ጎዳ ኪታንቾይ ዮሰፋስ አሙሆን ቆንጭድ፥

“ሄሮዲስ ናኣ ዎꬋናዉ ኮይያ ግሾ ደንዳ፤ ኤለሳዳ ናኣነ

ናኣ አይዉ ኤካዳ ግብፀ ቢታ ባ። ነ ስማና ዎድያ ታ ነዉ

ኦዳና ጋካናዉ ያን ጋምአ” ያግስ። 14 ሄሳ ግሾ፥ ዮሰፍ ሄ

ቃማን ደንድድ፥ ናኣነ ናኣ አይዉ ኤክድ ግብፀ ብስ።

15 ናብያ ዶናን ፆሳይ፥ “ታኒ፥ ታ ናኣ፥ ግብፀ ቢታፈ

ፄጋስ” ጌተትዳ ቃላይ ፖለታና መላ ሄሮዲስ ሀይቃና

ጋካናዉ እ ያን ደእስ። 16 ሄሳፈ ጉየ፥ ዶሎሀ ባጋፈ

ይዳ አሳት እያ ጭምዳይሳ ኤርዳ ዎደ ዳሮ ይሎትስ።

እ ካሰ ኤንታፈ ስእዳይሳዳ ቤተለመንነ ሄ ሄራን ደእያ

ናምኡ ላይꬅ ኩምዳይሳታነ ናምኡ ላይꬃፈ ጋርሳን ደእያ

አደ ናይታ ኡባ ባ ዎታዳረታ የድድ ዎꬍስስ። 17

ናብያ ኤርምያሳ ዶናን፥ “ዬሆይነ ዘለልስ፥ ራማ ካታማን

ስኤትስ። ራሄላ ባ ናይታስ ዬካዉሱ፤ ኤንቲ ሀይቅዳ ግሾ

ምነታናዉ ዳንዳአቡኩ” ግድ ኦድዳይስ ፖለትስ። 19

ሄሮዲስ ሀይቅዳፐ ጉየ ግብፀን ጎዳ ኪታንቾይ ዮሰፋስ

አሙሆን ቆንጭድ፥ 20 “ናኣ ዎꬋናዉ ኮይያ አሳት

ሀይቅዳ ግሾ፥ ደንዳዳ ናኣነ ናኣ አይዉ ኤካዳ እስራኤለ

ቢታ ስማ” ያግስ። 21 ዮሰፍ ደንድድ ናኣነ ናኣ አይዉ

ኤክድ እስራኤለ ቢታ ስምስ። 22ሽን አርከልዮስ ይሁዳን

ባ አዋ ሄሮዲሳ በሳን ካዎትዳይሳ ስእዳ ዎደ ያ ባናዉ

ያይስ። ፆሳይ አሙሆን እያዉ ቆንጭስን ጋልላ ቢታ

ብስ። 23 ናበታ ዶናን፥ “ናዝረተ አስ ጌተታና” ግድ

ኦደትዳይስፖለታናመላ ናዝረተ ካታማብድያን ደእስ።

3 ሄ ዎደ ፃማቅያ ዮሃንስ፥ “ፆሳ ካዎተꬃይ ማታትዳ

ግሾ ህንተ ናጋራፐ ስምተ” ያግድ ሳባክሸ ይሁዳ መላ

ቢታ ብስ። 3 ናብያ እሳያስ ዮሃንሳባ ኦድዳይሳ መላ፥

“መላ ቢታን፥ እሶይ ባ ቃላ ꬎቁ ኦꬅድ፥ ‘ጎዳ ኦግያ

ጊግስተ። እያ ሆሮጋ ፕድ ኦꬅተ’ ግስ” ያገትዳይ እያሳ

ያግስ። 4 ዮሃንስ ግማለ እክሰፐ ኦሰትዳ አፍላ ማኤስ። ባ

ፄሳን ዳፎ ዳንጬስ። እ ምያ ካꬃይካ ቦለነ ደገራ ኤስ። 5

አሳይ ሄ ዎደ የሩሳላመ ካታማፐ፥ ይሁዳ ቢታኡባፈነ

ዮርዳኖሰ ሻፋ ሄራፐ እያኮ ዮሶና። 6 ባንታ ናጋራ ፓፅድ

ዮርዳኖሰ ሻፋን ዮሃንሳ ኩሸን ፃማቀቶሶና። 7 ዮሃንስ፥

ዳሮ ፋርሳወትነ ሳዱቃወት ፃማቀታናዉ ባኮ የይሳታ

በእድ፥ ኤንታኮ፥ “ሀ ኢታ ሾሻቶ፥ ያና ፆሳ ሀንቁዋፈ

ባቃታና መላ ህንተና ኦነ ዞርዳይ? 8 ህዛ፥ ህንተ፥ ህንተ

ናጋራፐ ስምዳይሳ ኤርስያባ ኦꬅተ። 9 ህንተ፥ ህንተ

ዎዛናን፥ ‘አብራሃመይ፥ ኑ አዋይ ደኤስ’ ግድ ቆፖፍተ።

ሎይꬅ ስእተ! ፆሳይ ሀ ሹቻታፐ አብራሃመስ ናአ ከሳናዉ

ዳንዳኤስ። 10 ቤፀይ ምꬃ ፃጶን ጊግድ ኡትስ፤ ሎኦ

አይፈ አይፎና ምꬃ ኡባይ ቃንፀትድ ታማን የገታና።

11 “ህንተ፥ ህንተ ናጋራፐ ስምዳይሳ ኤርሳናዉ ታኒ

ህንተና ሃꬃን ፃማቃይስ። ሽን ታፐ ጉየራ የይስ ህንተና

ጌሻ አያናንነ ታማን ፃማቃና። እ ታፐ ዳሮ ዎልቃሜስ፤

ታኒ ሀር አቶሽን እያጫማ ቶካናዉካ በስከ። 12 ካꬃ ጌሽያ

ፕ ይ እያ ኩሸን ደኤስ። ካꬃ ሎይꬅ ጌሼስ፤ ግስትያ ባ

ሻልያን ቆላና፥ ሽን ፑኑዋ ቶኦና ታማን ፁጋና” ያግስ።

13 ሄ ዎደ የሱሲ ዮሃንሳ ኩሸን ፃማቀታናዉ ጋልላፐ

ዮርዳኖሰ ሻፋ ብስ። 14 ሽን ዮሃንስ እያ ድጋናዉ ኮይድ፥

“ታኒ ነናን ፃማቀታናዉ ኮሽሽን ኔኒ ታኮ ያይ?” ያግስ።

15 ሽን የሱሲ ዛሪድ፥ “ፆሳይ ኑፐ ኮያባ ኡባ ኑ ፖላናዉ

በሲያ ግሾ፥ ሀእ ታዉ ኤሮ ጋ” ያግስ። ዮሃንስ እያዉ

ኤሮ ግድ ኤክስ። 16 የሱሲ ፃማቀትዳ መላ ሃꬃፈ ከይስ።

ኢራካ ሳሎይ ዶየትን ፆሳ አያናይ ሆለዳ ይሽን ቃስ ባ ቦላ

ዎልአምድ ዎꬍሽን በእስ። 17 ሄ ዎደ፥ “ታ ዶስያ፥

እያን ታና ኡፋይስያ ታ ናአይ ሀይሳ” ግያ ቃላይ ሳሎፐ

ይስ።

4 ሄሳፈ ጉየ፥ ፃላሄይ የሱሳ ፓጫና መላ ጌሻ አያናይ

የሱሳ መላ ቢታ ኤፍስ። 2 ኦይታሙ ቃማነ ኦይታሙ

ጋላስ ፆምዳፐ ጉየ ኮሻትስ። 3 ፃላሄይ የሱሳኮ ይድ “ኔኒ

ፆሳ ናአ ግድኮ፥ አነ ሀ ሹቻት ኡይꬅ ግዳና መላ ኪታ”

ያግስ። 4 የሱሲ ዛሪድ፥ “‘አስ ፆሳ ዶናፐ ከይያ ቃላ

ኡባን ደኤስፐ አትሽን፥ ኡይꬃ ፃላላን ዴና’ ጌተትድ

ፆሳ ቃላን ፃፈትስ” ያግስ። 5 ካልድካ፥ ፃላሄይ የሱሳ

ጌሻ ካታማ ኤፍድ፥ ፆሳ ኬꬃ ሁጵያ ከስድ፥ 6“ኔኒ ፆሳ

ናአ ግድኮ፥ አነ ዱገ ሳአን ኩንዳ። “‘ነ ቶሆይ ሹቻን

ꬉበቶና መላ፥ ባንታ ኩሽያን ነና ደንꬃና መላ፥ ፆሳይ ባ

ኪታንቾታ ነ ግሾ ኪታና’ ጌተትድ ፆሳ ቃላን ፃፈትስ”

ያግስ። 7 የሱሲ እያኮ፥ “ቃስካ፥ ‘ፆሳ ቃላን ነ ጎዳ፥ ነ

ፆሳ ፓጮፋ’ ያገትድ ፃፈትስ” ግድ ዛርስ። 8ዉርሰꬃን

ፃላሄይ የሱሳ እስ ዎልቃማ ዙማ ሁጰ ከስድ አላምያ

ካዎተꬃታ ኤንታ ቦንቹዋራ እስፈ በስድ፥ 9 “ነ ታዉ

ኩንዳዳ ጎይንኮ ታ ነዉ ሀ ኡባ እማና” ያግስ። 10 የሱሲ

ዛሪድ፥ “ሀ ፃላህያዉ፥ ታፐ ሃካ! ‘ነ ጎዳ፥ ነ ፆሳ ጎይና፥

እያ ፃላላ ሀጋዛ’ ጌተትድ ፆሳ ቃላን ፃፈትስ” ያግስ። 11

ሄሳፈ ጉየ፥ ፃላሄይ አግድ ብስ፤ ኪታንቾት ይድ እያ

ሀጋዝዶሶና። 12 የሱሲ፥ ዮሃንስ ቃሸቶይሳ ስእዳ ዎደ

ጋልላ ቢታ ብስ። 13 ናዝረተ ካታማ አግድ ዛብሎናንነ

ንፍታለመ ሄራን፥ አባ ማታን ደእያ ቅፍርናሆማ ካታማ

ብድ ያን ደእስ። 14 ሄስ ሀንዳይ ናብያ እሳያሳ ዶናን፥ 15

“ዛብሎና ቢታን፥ ንፍታለመ ቢታን፥ ዮርዳኖሰ ሻፋፐ

ሄፍንꬃን፥ አባ ኦግያ ጋፃን ደእያ፥ አይሁደ ግዶና ደረይ

ደእያ ጋልላን፥ 16ꬉማን ደእያ ደረይ፥ ዎልቃማፖኦ

በእስ። ሀይቆ ኩያ ቢታን፥ ደኤይሳታስ ፖኦይ ከይስ”

ያግድ ኦደትዳ ቃላይ ፖለታና መላሳ። 17 ሄ ዎደፐ

ዶምድ የሱሲ፥ “ፆሳ ካዎተꬃይ ማታትዳ ግሾ ህንተ

ናጋራፐ ስምተ” ያግድቃላ ሳባኬስ። 18 የሱሲ ጋልላ አባ

ማታራ አꬍሸ ናምኡ እሻታ፥ ጰፅሮሳ ጌተትያ ስሞናነ እያ

እሻ እንድርያሳ በእስ። ኤንቲ ሞሎ ኦይከይሳታ ግድዳ

ግሾ ባንታ ግትያ አባን የጎሶና። 19 የሱሲ ኤንታና፥ “ሃ

ዪተ፤ ታና ካልተ፤ ታኒ ህንተና አሰ ኦይꬅ ታማርሳና”

ያግስ። 20 ኤንትካ፥ ኤለስድ ባንታ ግትያ የግ አግድ

የሱሳ ካልዶሶና። 21 የሱሲ ያፐ ቡሮ ገደ ስን አꬍሸ

ሀራ ናምኡ እሻታ፥ ዛብድዮሳ ናይታ፥ ያይቆባነ ዮሃንሳ

በእስ። ባንታ አዋ ዛብድዮሳራ እስፈ ዎጎሉዋ ግዶን

ባንታ ግትያ ጊግሰይሳታ ፄግስ። 22ኤንትካ፥ ኤለስድ

ባንታ ዎጎሉዋነ ባንታ አዋ አግድ የሱሳ ካልዶሶና። 23

የሱሲ አይሁደ ዎሳ ኬꬃታን ታማርስሸ፥ ሳሎ ካዎተꬃ

ዎንገላ ኦድሸነ ዱማ ዱማ ሀርግያፈ አሳ ፓꬅሸ ጋልላ

ቢታ ኡባን ዩይስ። 24 ሄሳፈ ደንዶይሳን እያ ሱንꬃይ ሶረ

ቢታ ኡባን ከይስ። ዱማ ዱማ ሀርገን ኦይከትዳይሳታነ

ዋየተይሳታ፥ ቱና አያናን ኦይከትዳይሳታ፥ ሾጭ የግያ

ሀርገን ኦይከትዳይሳታነ፥ ጉንዳታ እያኮ ኤህዶሶና፤ እካ

ኤንታና ፓꬅስ። 25 አሳይ ጋልላፐ፥ ታሙ ካታማታፐ፥

የሩሳላመፐ፥ ይሁዳፐነ ዮርዳኖሰ ሻፋ ሄፍንꬃን ደእያ

ቢታፈ ይዳ ዳሮ አሳይ እያ ካልዶሶና።

5 ዳሮ ደረይ ሺቅዳይሳ የሱሲ በእዳ ዎደ ዙማ ቦላ

ከይድ ኡትስ። እያ ታማረት እያኮ ሺቅን፥ 2

ሀይሳዳ ያግድ ታማርስስ፦ 3 “ባንታ አያናን ማንቆት

አንጀትዳይሳታ፥ ሳሎ ካዎተꬃይ ኤንታሳ። 4ዬከይሳት

አንጀትዳይሳታ፥ ኤንቲ ምን ꬆ ደማና። 5 ባንታ ዎዛናን

አሽከት አንጀትዳይሳታ፥ ኤንቲ ሳኣ ላታና። 6 ፅሎባ

ኦꬃናዉ ኮሻተይሳትነ ሳሞተይሳት አንጀትዳይሳታ፥

ኤንቲ ካላና። 7 ማረይሳት አንጀትዳይሳታ፥ ኤንቲ

ማሮተꬅ ደማና። 8ዎዛና ጌሻት አንጀትዳይሳታ፥ ኤንቲ

ፆሳ በአና። 9 ስገ ይሳት አንጀትዳይሳታ፥ ኤንቲ ፆሳ

ናይታ ጌተትድ ፄገታና። 10 ፅሎባ ኦꬅያ ግሾ ግድ፥

ጎደተይሳት አንጀትዳይሳታ፥ ሳሎ ካዎተꬃይ ኤንታሳ።

11 “አሳይ ህንተና ታ ግሾ ግድ ጫይያ ዎደ፥ ጎድያ

ዎደነ ህንተ ቦላ ኢታባ ኡባ ዎርዶን ኦድስያ ዎደ ህንተ

አንጀትዳይሳታ። 12 ህንተ ዎይቶይ ሳሎን ግታ ግድያ

ግሾ ኡፋይትተ፥ ሀሹ ጊተ። ህንተፈ ካሰ ደእያ ናበታ

ሄሳዳ ጎድዶሶና። 13 “ህንተ ቢታስ ማፅነ፤ ማፅነይ

ባ ማፅነተꬃ አግኮ፥ ባ ማልኦተꬃ ዋት ዛር ደማኔ? ካረ

ሆልን አሳን የ ታናፐ አትሽን፥ አይብስካ ማደና። 14

“ህንተ ቢታስ ፖኦ፤ ዙማ ቦላ ደእያ ካታምያ ቆሰታናዉ

ዳንዳኡኩ። 15 ፆምፐ ኦይꬅድ ሶን ደእያ አሳ ኡባስ

ፖአና መላ ꬎቃ ሶን ዎꬄስፐ አትሽን፥ ዳሎ ግዶን ዎ ይ

ባዋ። 16 ሄሳ መላ አሳይ ህንተ ሎኦ ኦሱዋ በእድ፥ ሳሎን

ደእያ ህንተ አዋ ቦንቻና መላ ህንተ ፖኦይ አሳ ስንꬃን

ፖኦ። 17“ታኒሙሰ ህግያነ ናበታ ቃላ ሻራናዉ ይዳ

ህንተዉ ዳኖፖ።ታኒ፥ ኤንቲ ኦድዳይስ ቱማ ግደይሳ

ቆንጭሳናዉ ያስፐ አትሽን፥ ሻራናዉ ያቢከ። 18ታ

ህንተዉ ቱማ ኦዳይስ፤ ሳሎይነ ሳእ አꬋና ጋካናዉ ህገ

ኡባይ ፖለታናፐ አትሽን፥ ህግያፈ እስ ቃላይ ዎይኮ

ፕዳለይ አ ና። 19 ሄሳ ግሾ፥ ሀ ኪታታፐ ጉፅያ እስ ኪታ

መንꬅያ ኦንካ ቃስ ሀራታ ሄሳꬆ ኦꬃና መላ ታማርሰይ

ኦንካ ሳሎ ካዎተꬃን ኡባፈ ጉꬃ ግዳና። ሽን ሀ ኪታ

ፖለይስነ ሀራታካ ፖላና መላ ታማርሰይ ሳሎ ካዎተꬃን

ግታ ግዳና። 20ታ ህንተዉ ኦዳይስ፤ ህንተ ፅሎተꬃይ

ፋርሳወታ ፅሎተꬃፈነ ህገ አስታማረታ ፅሎተꬃፈ አꬎና

እፅኮ፥ ሳሎ ካዎተꬃ ገለከታ። 21 “ህንተ ማይዛታስ፥

‘ዎꬎፕተ፤ ሸምፖ ዎꬍዳ ኦንካ ፕርደታና’ ጌተቶይሳ

ስእደታ። 22ሽንታ ህንተዉኦዳይስ፤ ባ እሻ ቦላ ሀንቀትያ

ኡባይ ፕርደታና። ባ እሻ ጫይያ ኦንካ ዳይና ስን ፕርዳስ

ሺቃና። ባ እሻኮ፥ ‘ኤያይ’ ግያ ኦንካ ቃስ ጋናመ ታማን

ፕርደታና። (Geenna g1067) 23 “ሄሳ ግሾ፥ ኔኒ ነ ያርሹዋ

ያርሽያ ዎደ፥ ነ እሻ ቆህዳባይ ነዉ አኬከትኮ፥ 24 ነ

ያርሹዋ ሄ በሳን አጋዳ ባ፤ ኮይሮታ ባዳ ነ እሻራ ጊጋ፤

ያታ ስማዳ፥ ነ ያርሹዋ ፆሳስ ያርሻ። 25“ነና ሞተይሳራ

ፕርዳ ኬꬅ ባሸ ኦገ ቦላ እያራ ጊጋ። ሄስ አቶ ጊኮ እ ነና

ዳይና ስን ኤፋና። ዳይናይ ነና ቃቸይሳስ አꬅድ እማና፤ እ

ነና ዎይነን የጋና። 26ታ ቱማ ኦዳይስ፤ ነ ቦላ ፕርደትዳ

አጩዋ እስ ሳንትመይ አቶና ጭጋ ኦንጋና ጋካናዉ ቃሾ

ኬꬃፈ ከያካ። 27“ሀይሳፈ ካሰ፥ ‘ላይማቶፕተ’ ጌተቶይሳ

ስእደታ። 28ሽን ታ ህንተዉ ኦዳይስ፥ ማጫስ ፄልድ፥

አሞትዳ ኡባይ ባ ዎዛናን ኢራ ላይማቴስ። 29 ነ ኡሻቻ

አይፈይ ነዉ ናጋራስ ጋሶ ግድኮ፥ ከሳ ሆላ። ነ አሳተꬃይ

ኩመꬅ ጋናመ ታማን ዎꬋናፐ ነ አሳተꬃፈ እሶይ ꬋይኮ

ነዉ ሎኦ። (Geenna g1067) 30 ነ ኡሻቻ ኩሸይ ነዉ

ናጋራስ ጋሶ ግድኮ፥ እያ ቃንፃ ሆላ። ነ አሳተꬃይ ኩመꬅ

ጋናመ ታማን ዎꬋናፐ ነ አሳተꬃፈ እሶይ ꬋይኮ፥ ነዉ

ሎኦ። (Geenna g1067) 31 “‘ባ ማቼስ አንጆ ዎርቃተ

እሞ’ ጌተትስ። 32ሽን ታ ህንተዉ ኦዳይስ፤ ባ ማቹያ

ላይማቶና ደእሽን ብልያ ኦንካ እያ ላይማታናመላ ኦꬄስ።

ሄሳዳካ፥ አንጀትዳ ማጫስዉ ኤክያ ኡባይ ላይማቴስ።

33 “ህንተ ማይዛታኮ፥ ‘ዎርዶን ጫቆፍተ፤ ህንተ ፆሳ

ስንꬃን ጫቅዳይሳ ፖልተ’ ጌተትዳይሳ ስእደታ። 34

ሽን ታ ህንተዉ ኦዳይስ፤ ኡባራካ ጫቆፍተ። ፆሳይ

ኡትያ አራታ ግድያ ግሾ፥ ሳሎን ጫቆፍተ። 35 እያ

ቶሆይ የꬍያ ሶ ግድያ ግሾ፥ ሳአንካ ጫቆፍተ። ግታ

ካዋ ካታማ ግድያ ግሾ፥ የሩሳላመንካ ጫቆፍተ። 36

ህንተ ብናናፐ እሱዋካ ቦꬅ ዎይኮ ካሬꬅ ኦꬃናዉ ዳንዳኦና

ግሾ፥ ህንተ፥ ህንተ ሁጰንካ ጫቆፍተ። 37 ሄሳ ግሾ፥

ህንተ ቃላይ፥ ‘ኤ’ ዎይኮ ‘አካይ’ ግዶ። ሄሳፈ ካረ ከየይ

ፃላሄፐ ዬስ። 38 “‘አይፈ ግሾ አይፈ፤ አቻ ግሾ አቸ’

ጌተትዳይሳ ስእደታ። 39 ሽን ታ ህንተዉ ኦዳይስ፤ ህንተ

ቦላ ኢታባ ኦꬅያ ኡራራ ኤቀቶፍተ። ኦንካ ነ ኡሻቻ

ሻካላ ባቅኮ ነ ሀድርሳ ሻካላ በሳ። 40 እስ አስ ነ ሻምዝያ

ኤካናዉ ነና ሞትኮ፥ ነ ኮትያ ጉጃዳ እማ። 41 እስ አስ

ነና ዎልቃን ባባ ቶስድ እስ ሳተ ኦገ ባራ ባና መላ ነና

ኡንኤꬅኮ፥ እያራ ናምኡ ሳተ ኦገ ባ። 42ዎስያ ኦደስካ

እማ፤ ኔፐ ታልአናዉ ኮይያ ኦናካ ድጎፋ። 43 “‘ነና

ዶሰይሳ ዶሳ፤ ነና እፀይሳ እፃ’ ጌተቶይሳ ስእደታ። 44

ሽን ታ ህንተዉ ኦዳይስ፤ ህንተ ሞርከታ ዶስተ፤ ህንተና

ቆሄይሳታስ ዎስተ። 45 ሄሳꬆ ህንተ ኦꬅኮ፥ ሳሎን ደእያ

ህንተ አዋስ ህንተ ናይታ ግዳና። እ ኢታታስነ ሎኦታስ

አዋ ከሴስ፤ ፅሎታስነ ናጋራንቾታስ ባ እራ ቡክሴስ።

46 ህንተና ዶስያ አሳ ፃላላ ህንተ ዶስኮ፥ ህንተዉ አይ

ዎይቶይ ደኢ? ሀር አቶሽን፥ ቃራፃ ቃንፅሰይሳትካ ሄሳ

ኦꬆሶና። 47 ህንተ፥ ህንተ እሻታ ፃላላ ሳሮꬅኮ፥ ሀራታፐ

አይ ሀራ አꬍያባ ኦꬅደቲ? ሀር አቶሽን፥ ፆሳ አማኖና

አሳይካ ሄሳ ኦꬆሶና። 48 ህዛ፥ ሳሎን ደእያ ህንተ አዋይ

ፖሎ ግዶይሳዳ ህንተካ ፖሎ ግድተ።”

6 “አስ በኦ ግድ ህንተ ሎኦ ኦሱዋ አሳ ስንꬃን ኦꬆናዳ

ናገትተ። ሄሳꬆ ሀኖና እፅኮ ሳሎን ደእያ ህንተ አዋፐ

ዎይቶ ደመከታ። 2“ህንተ ማንቆታስ እምያ ዎደ አሳ

ስንꬃን ቦንቸታናዉ ግድጩቦት ኦግያ ዶናንነ አይሁደ

ዎሳ ኬꬃታን ኦ ይሳዳ አስ በኦ ግድ ኦꬆፍተ። ታ ህንተዉ

ቱማ ኦዳይስ፤ ኤንቲ ባንታ ኩመꬃ ዎይቱዋ ኤክዶሶና።

3 ሽን ህንተ ማንቆታስ እምያ ዎደ ህንተ ኡሻቻ ኩሸይ ኦ

ይሳ ህንተ ሀድርሳ ኩሸይ ኤሮፖ፤ 4 ህንተ እሞይ ጌማን

ግዶ። ጌማን ኦ ይሳ በእያ ህንተ አዋይ ህንተዉ ዎይቱዋ

ቆንጨን እማና። 5 “ዎሳ ዎስሸ ጩቦታꬆ ሀኖፕተ።

ኤንቲ፥ ባንታና አስ በኦ ግድ አይሁደ ዎሳ ኬꬃንነ ኦግያ

ዶናን ኤቅድ ዎሰይሳ ዶሶሶና። ታ ህንተዉ ቱማ ኦዳይስ፤

ኤንቲ ባንታ ኩመꬃ ዎይቱዋ ኤክዶሶና። 6 ሽን ኔኒ ዎስያ

ዎደ፥ ነ ሶ ገላ፥ ዉላ ጎርዳዳ ጌማን ደእያ ነ አዋኮ ዎሳ፤

ጌማን ኦሰትዳይሳ በእያ ነ አዋይ ነዉ ዎይቱዋ እማና። 7

ህንተ ዎስያ ዎደ አማኖና አሳꬆጮቃላ ዳርስድዎሶፍተ።

ኤንቲ አዱስ ዎስን ፆሳይ ስኤስ ግድ ቆፖሶና። 8 ሄሳ

ግሾ፥ ኤንታይሳዳ ሀኖፕተ። አይስ ጊኮ፥ ህንተ አዋይ

ህንተዉ አይ ኮሽያኮ ህንተ ዎሳናፐ ስንꬃትድ ኤሬስ። 9

“ህዛ፥ ህንተ ያግድ ዎስተ፦ “‘ሳሎን ደእያ ኑ አዋዉ፥

ነ ጌሻ ሱንꬃይ አንጀቶ። 10 ነ ካዎተꬃይ ዮ፥ ነ ሸነይ

ሳሎን ሀንዳይሳዳ ሳአንካ ሀኖ። 11 ጋላሳ ካꬃ ሀች ሀች ኑስ

እማ። 12 ኑኒ ኑና ቆህዳይሳታ፥ አቶ ገይሳዳ፥ ኑስካ ኑ

ቆሁዋ አቶ ጋ። 13 ኑና ኢታፐ አሻፈ አትሽን፥ ፓጨን

ገልሶፋ። [ካዎተꬃይ፥ ዎልቃይነ ቦንቾይ መርናዉ ኔሳ፤

አምንእ።’] 14“ህንተ ህንተና ቆህዳይሳታ አቶ ጊኮ፥

ሳሎን ደእያ ህንተ አዋይ ህንተ ቆሁዋካ አቶ ጋና። 15

ሽን ህንተ ሀራ አሳ ናጋራ አቶ ጎና እፅኮ ህንተ አዋይ

ህንተ ናጋራ አቶ ጌና። 16“ህንተ ፆምያ ዎደጩቦታꬆ

ካዮቶፍተ። አይስ ጊኮ፥ ኤንቲ ፆመይሳ አስ ኤራና መላ

ባንታ ሶምኡዋ ቅታዮሶና። ታ ቱማ ኦዳይስ፤ ኤንቲ

ባንታ ዎይቱዋ ኤክዶሶና። 17 “ሽን ኔኒ ፆምያ ዎደ ነ

ሶምኡዋ ሜጫ፥ ነ ሁጵያ ትየታ። 18 ሄሳዳ ነ ኦꬅኮ

ነ ፆምያ ፆማይ አሳፐ ጌምዳይሳ፥ ሽን ጌማን ደእያ ነ

አዋይ ኤርያ ፆማ ግዳና። ጌማን ኦሰትዳይሳ በእያ ነ አዋይ

ነዉ ዎይቱዋ እማና። 19 “ብል ምያ በሳን፥ ብራት

ሽእያሶን፥ ካይሶይ ቦክድ ኤክያሶን፥ ሀ ሳአን፥ ህንተዉ

ሻሎ ሺሾፕተ። 20ሽን ብል ሞናሶን፥ ብራት ሽኦናሶን፥

ካይሶይ ቦክድ ኤኮናሶን ሳሎን ህንተዉ ሻሎ ሺሽተ።

21 ነ ሻሎይ ደእያሱዋን ነ ዎዛናይ ደአና። 22“አይፈይ

አሳተꬃስ ፆምፐ። ሄሳ ግሾ፥ ነ አይፈይ ፓፃ ግድኮ ነ

ኩመꬃ አሳተꬃይ ፖኦ ግዴስ። 23 ነ አይፈይ ሀርጋንቾ

ግድኮ ነ ኩመꬃ አሳተꬃይ ꬉማ ግዴስ። ህዛ፥ ነናን ደእያ

ፖኦይꬉማ ግድኮ፥ꬉማይ አይመላ አꬍድꬉማንዴሻ!

24“እስ አስ ናምኡ ጎዳስ ሃረታናዉ ዳንዳኤና። እሱዋ

ዶስኮ ሀንኩዋ እፄስ፤ዎይኮ እሱዋ ቦንችኮ ሀንኩዋ ካꬌስ።

ፆሳስነ ሚሸስ ሃረታናዉ ዳንዳኤከታ። 25 “ህዛ፥ ስእተ!

ህንተ ደኦን ዳናዉ፥ ‘አይማኔ? አይኡያኔ? አይማአኔ?’

ግድ ኡንኤቶፍተ፤ ደኦይ ካꬃፈ ዎይኮ አሳተꬅ ማኦፐ አ

ኔ? 26 ሳሎ ካፎታ ፄልተ፤ ኤንቲ ዘሮኮና፥ ቡጮኮና፥

ሻለን የጎኮና፥ ሽን ህንተ ሳሎ አዋይ ኤንታሙዜስ። ህንተ

ኤንታፈ ዳሮ አ ከቲ? 27 ህንተ ግዶፈ ዳሮ ኡንኤትድ ባ

ላይꬃ ቦላ እስ ጋላስ ጉጃናዉ ዳንዳኤይ ደኢ? 28“ቃስ

ህንተ ማእያባስ አይስ ኡንኤተቲ? አነ ጪሻታ በእተ፥

ኦሶን ዳቡሮኮና ዎይኮ ሱቆኮና። 29 ስእተ! ሀር አቶሽን፥

ካዋ ሶሎሞነይ ባ ቦንቾ ኡባን ሀጪሻታፐ እሱዋመላካ

ማእቤና። 30 ህንተኖ፥ አማኖይ ፓጭዳይሳቶ፥ ፆሳይ

ሀች በንትድ ዎንቶ ታማን ዎꬋናዉ ደእያ ማታ ያትድ

ማይዝያባ ግድኮ፥ ህንተና ኤንታፈ አꬅድ ዋት ማይዘኔ?

31 ሄሳ ግሾ፥ ‘አይ ማኔ? አይ ኡያኔ? አይ ማአኔ?’ ግድ

ኡንኤቶፍተ። 32 ሄ ኡባ ፆሳ አማኖና አሳይ ዳርስድ

ደማናዉኡንኤቶሶና። ህንተ ሳሎ አዋይ ሄኡባይ ህንተዉ

ኮሸይሳ ኤሬስ። 33 ሽን ኡባፈ ስን ፆሳ ካዎተꬃነ እያ

ፅሎተꬃ ኮይተ፤ ሄ ኡባይ ህንተዉ ጉጅ እመታና። 34 ሄሳ

ግሾ፥ ዎንቶስ ቆፕሸ ኡንኤቶፍተ። ዎንቶይስ ዎንቶስ

አቆ፤ እስ እስ ጋላሳይ ባዉ ግድያ መቶራ ደኤስ።

7 “ህንተ ቦላ ፕርደቶና መላ ሀራታ ቦላ ፕርዶፍተ።

2 አይስ ጊኮ፥ ሀራታ ቦላ ህንተ ፕርደይሳዳ ህንተ

ቦላ ፕርደታና፤ ህንተ ሀራታስ ማክዳባን ህንተዉ ዛር

ማከታና። 3 ነ አይፈን ደእያ ቱሱ ዳነይሳ በኦና ነ እሻ

አይፈን ደእያ ቡርያ አይስ በአይ? 4 ነ አይፈን ቱስ ደእሽን

ነ እሻ አይፈን ደእያ ቡርያ ከሶ ጋናዉ ዋና ዳንዳአይ? 5

ነኖጩቡዋዉ፥ ኮይሮታዳ ነ አይፈን ደእያ ቱስ ዳነይሳ

ከሳ። እያፐ ጉየ፥ ነ እሻ አይፈን ደእያ ቡርያ ከሳናዉ

ነ ጌሻ ፄላና። 6 “ጉየ ስሚድ ህንተና ሳፆና መላ ጌሻባ

ካናታስ የጎፍተ። ባንታ ቶሁዋን የꬍድ ኢሶና መላ ህንተ

አልኦ እንቁዋ ጉዱንꬆታ ስንꬃን የጎፍተ። 7 “ዎስተ

ህንተዉ እመታና፥ ኮይተ ህንተ ደማና፥ ካረ ይድ ፄግተ

ህንተዉ ዶየታና። 8 ዎስያ ኦደስካ እመታና፥ ኮይያ

ኦደስካ በንታና፥ ካረ ይድ ፄግያ ኦደስካ ዶየተና። 9

“ህንተ ግዶፈ ባ ናእ ኡይꬅ ዎስኮ ሹች እመይ ኦኔ? 10

ዎይኮ ሞሎ ዎስኮ ሾሽ እመይ ደኢ? 11 ያትን ህንተ

ኢታ ግድሸ ህንተ ናይታስ ሎኦባ እሞ ኤርኮ፥ ህንተ

ሳሎ አዋይ ባና ዎሰይሳታስ ሎኦባ ዋት ዳርስድ እመኔ?

12 ሀራት ህንተዉ ኦꬃና መላ ህንተ ኮያባ ኡባ ህንተካ

ሀራታስ ኦꬅተ። አይስ ጊኮ፥ሙሰ ህገይነ ናበትታማርሰይ

ሀይሳ። 13 “ፁንꬃ ዉላራ ገልተ፤ አይስ ጊኮ፥ ꬋዮስ

ኤፍያ ኦገይ ዎጋ፥ ዉላይካ ዳልጋ። እያራ ገልያ አሳይካ

ዳሮ። 14 ሽን ደኡዋኮ ኤፍያ ኦገይነ ዉላይ ፁንꬁ፤ ያ

ገልያ አሳይካ ጉꬃ። 15“ቦላ ባጋራ ዶርሰ ዳንድ ባንታ

ጋꬃን ሱꬉመ ግድድ ህንተ ግዶ ገልያ ዎርዳንቾ ናበታፐ

ናገትተ። 16 ህንተ ኤንታ፥ ኤንታ አይፍያፐ ኤራና፤

አጉንꬃፈ ዎይነይ፥ ክንቾተፐ ላደይ ማፀተና። 17 ሄሳ

መላ ሎኦ ምꬅ ኡባይ ሎኦ አይፈ አይፌስ፤ ኢታ ምꬅ

ኢታ አይፈ አይፌስ። 18ሎኦ ምꬅ ኢታ አይፈ አይፈና፥

ቃስ ኢታ ምꬅ ሎኦ አይፈ አይፋናዉ ዳንዳኤና። 19ሎኦ

አይፈ አይፎና ምꬅ ኡባይ ቃንፀትድ ታማን ፁገታና። 20

ሄሳ ግሾ፥ ህንተ ኤንታ፥ ኤንታ አይፍያን ኤራና። 21

“ሳሎን ደእያ ታ አዋ ሸንያ ኦꬅያ ኡራይ ሳሎ ካዎተꬅ

ገላናፐ አትሽን፥ጮታና ‘ጎዳዉ፥ ጎዳዉ’ ግያ ኡባይ

ሳሎ ካዎተꬅ ገለና። 22ፕርዳ ጋላስ ዳሮት፥ ‘ጎዳዉ፥

ጎዳዉ፥ ነ ሱንꬃን ትንብተ ኦድቦኮ? ነ ሱንꬃን ቱና አያናታ

ከስቦኮ? ነ ሱንꬃን ማላታታ ኦꬅቦኮ?’ ያጋና። 23 ሄ

ዎደ ታኒ፥ ‘ታ ህንተና ኡባራካ ኤርከ፥ ህንተ ኢታ ኦ

ይሳት ታፐ ሃክተ’ ያጋና። 24“ህዛ፥ ሀ ታ ቃላ ስእድ

ኦꬅያ ኦንካ ባ ኬꬃ ሹቻ ቦላ ኬፅዳ ዎዛናማ አሳ መላ።

25 እራይ ቡክስ፥ ድኦይ ድእስ፥ ጫርኮይካ ጫርክድ

ሄ ኬꬃ ሱግስ። ሽን ኬꬃይ ሹቻ ባሶ ቦላ ኬፀትዳ ግሾ

ኩንድቤና። 26 ሀ ታ ቃላ ስእድ ኦꬆና ኦንካ ባ ኬꬃ ሻፈ

ቦላ ኬፅዳ ኤያ ኡራ መላ። 27 እራይ ቡክድ፥ ድኦይ

ድእድ፥ጫርኮይካ ጫርክድ፥ ሄ ኬꬃ ሱግን፥ ሄ ኬꬃይ

ኩንድስ፤ እያ ኩንደꬃይካ ዎልቃማ” ያግስ። 28 የሱሲ ባ

ኦዳ ኦንግዳ ዎደ እያ ትምርተይ ህገ አስታማረታ መላ

ግዶናሽን፥ ማታራ ግድያ ግሾ አሳይ እያ ትምርትያን

ማላለትዶሶና።

8 የሱሲ ዙማፐ ዎꬍያ ዎደ ዳሮ አሳይ እያ ካልዶሶና።

2 ሄኮ እስ ባሮ ሀርጋንቾይ እያኮ ሺቅድ፥ እያ ስንꬃን

ጉልባትድ፥ “ጎዳዉ፥ ነ ሸነ ግድኮ ታና ጌሻዳ ፓꬃናዉ

ዳንዳኣሳ” ያግስ። 3 የሱሲ ባ ኩሽያ የድድ እያ ቦችድ፥

“ኤ፥ ታ ሸነ፥ ፓፃ” ያግስ። ኡራይ ኢራካ ጌይ አግስ።

4 የሱሲ እያኮ፥ “ነ ፓፁዋ ኦደስካ ኦዶፓ። ሽን ባዳ ነ

ጌያዳ ፓፆይሳ ካህነ በሳ። ነ ፓፁዋስ ማርካ ግዳና መላ

ባዳ ሙሰይ ኪትዳ ያርሹዋ ያርሻ” ያግስ። 5 የሱሲ

ቅፍርናሆማ ካታማ ጋክዳ ዎደ፥ እስ ማቶ ሀላቃይ እያኮ

ሺቅድ፥ 6 “ጎዳዉ፥ ታ አይለይ አሳተꬃይ ጉንድን ዳሮ

ሀርገትድ፥ ሶን ዝንእድ ደኤስ” ያግድ ዎስስ። 7 የሱሲ

ዛሪድ፥ “ታኒ ባዳ እያ ፓꬃና” ያግስ። 8 ሽን ማቶ

ሀላቃይ ዛሪድ፥ “ጎዳዉ፥ ነ ታ ሶ ገላናዉ በሲያ አስ

ግድከ፥ ሽን ነ ሀን ኡታዳ ቃላ ፃላላ ኦዳ፥ ታ አይለይ

ፓፃና። 9 አይስ ጊኮ፥ ታፐ ቦላራ ታና ኪትያ አሳት

ደኦሶና፥ ቃስ ታፐ ጋርሳራ ታዉ ኪተተይሳት ደኦሶና።

ኤንታፈ እሱዋ፥ ‘ባ’ ግያደ ቤስ፤ ሀንኩዋ ቃስ ‘ሃያ!’

ግያደ ዬስ። ታ አይልያ፥ ‘ሀይሳ ኦꬃ’ ግያደ ኦꬄስ”

ያግስ። 10 የሱሲ ሄሳ ስእዳ ዎደ ማላለትድ፥ ባና ካልያ

አሳኮ፥ “ታ ህንተዉቱማ ኦዳይስ፤ ታኒ ሀይሳመላ አማኖ

እስራኤለ አሳንካ በአብከ። 11ታ ህንተዉ ኦዳይስ፤ ዳሮት

ዶሎሀፐነ ዉሎሀፐ ይድ፥ ሳሎ ካዎተꬃን አብራሃመራ፥

ይሳቃራነ ያይቆባራ እስፈ እማቶ ቦላ ኡታና። 12 ሽን

ሳሎ ካዎተꬃ ላታናዉ በስሽን አትዳይሳት ካረ ꬉማን

ሆለታና። ያን ኤንታዉ ዬሆነ አቻ ጋርጨꬅ ግዳና”

ያግስ። 13 የሱሲ ማቶ ሀላቃኮ፥ “ነ ሶ ባ፥ ነ አማኑዋꬆ

ነዉ ሀኖ” ያግስ። እያ አይለይ ኢራካ ፓፅ አግስ። 14

የሱሲ ጰፅሮሳ ሶ ገልያ ዎደ፥ ጰፅሮሳ ማቸ አይያ ቆፆ ምሻ

ሀርገን ሳከታዳ ዝንእዳሮ በእስ። 15 የሱሲ እ ኩሽያ ቦችዳ

ዎደ ቆፆይነ ምሻይ አጋግስ። ፓፃ ደንዳዳ እያ ሞካሱ።

16 ሄ ዎደ ኦማርስ ቱና አያናን ኦይከትዳ ዳሮ አሳታ፥

አሳይ የሱሳኮ ኤህዶሶና። እካ ቱና አያናታ ባ ቃላን ከስስ፥

ሀርጋንቾታ ኡባ ፓꬅስ። 17 ሄሳንካ ናብያ እሳያስ፥ “እ

ኑ ሀርግያ ባዉ ኤክስ፥ ኑ ዳቡራ ቶክስ” ግዳ ቃላይ

ፖለትስ። 18 የሱሲ ዳሮ አሳይ እያ ዩሹዋን ኤቅዳይሳ

በእድ፥ አባፈ ሄፍንꬅ ፕናና መላ ባ ታማረታ ኪትስ።

19 ህገ አስታማረታፐ እሶይ፥ “አስታማርያዉ፥ ነ ብያ

በሳ ኡባ ታ ካላና” ያግስ። 20 የሱሲ እያኮ “ዎርካናታስ

ኦል ደኤስ፥ ሳሎ ካፎታስ ኬꬅ ደኤስ። ሽን አሳ ናኣስ

ባ ሁጵያ ሸምፕስያ በሲ ባዋ” ያግስ። 21 የሱሳ ካልያ

አሳታፐ እሶይ፥ “ጎዳዉ፥ ታኒ ስንꬃታ ባዳ ታ አዋ

ሞጋዳ ያና” ያግስ። 22 ሽን የሱሲ፥ “ሀይቅዳይሳት

ባንታ ሀይቆታ ሞጎ፤ ኔኒ ታና ካላ” ያግስ። 23 የሱሲ

ባናዉ ዎጎሉዋን ገልዳ ዎደ፥ እያ ታማረትካ እያራ ባናዉ

ገልዶሶና። 24ኤንቲ ቆፖና ደእሽን፥ ዎልቃማ ሆበይ

ሃꬃ ቦላ ደንድን ዎጎሎይ ምተታናዉ ጋክስ። ሽን የሱሲ

ꬍስክስ። 25 እያ ታማረት እያኮ ሺቅድ እያ ባርከꬅድ፥

“ጎዳዉ፥ ኑ ꬋዮስ ኑና አሻርክ” ያግዶሶና። 26 የሱሲ

ኤንታኮ፥ “ህንተኖ፥ አማኖይ ፓጭዳይሳቶ፥ አይስ

ያየቲ?” ያግስ። ደንድድ፥ሆቢያነ ጎትያ ኤስስ።ኤለስድ

ኡባባይ ስእ ግስ። 27 እያ ታማረት ማላለትድ፥ “ሀይስ፥

ሀር አቶሽን፥ ሆበይነ ጎተይ ኪተተይስ ዋንዳ አሴ?”

ያግዶሶና። 28 የሱሲ አባፈ ሄፍንꬃን ደእያ ገርገሶነ ቢታ

ጋክዳ ዎደ ቱና አያናይ ኦይክዳ ናምኡ አሳት ዱፎፐ

ከይድ እያራ ጋሄትዶሶና። ኤንቲ ዳሮ ኢታነ ያሽያ አሳታ

ግድያ ግሾ አስ ሄ በሳራ አꬋናዉ ዳንዳኤና። 29ኤንትካ፥

“ፆሳ ናአዉ፥ ኑናነ ነና አይበ ጋ ይ? ዎደይ ጋኮና ደእሽን

ኑና ፕርዳናዉ ያዲ?” ግድ ዋስዶሶና። 30 ኤንታፈ

ዳሮ ሃኮና ጉዱንꬆ ዉደይ ሄመቴስ። 31 ቱና አያናት

የሱሳ፥ “ነ ኑና ከሳናባ ግድኮ፥ ህን ጉዱንꬆ ዉድያ ግዶ

የዳርክ” ያግድ ዎስዶሶና። 32 የሱሲ፥ “ቢተ” ያግስ።

ቱና አያናት አሳታፐ ከይድ ጉዱንꬆታን ገልዶሶና።

ጉዱንꬆትኡባይ አፎ ዶናራድርግድብድ አባን ምተትድ

ሀይቅዶሶና። 33 ጉዱንꬆ ዉድያ ሄመይሳት ባቃትድ

ካታማ ብድ፥ ሀንዳባነ ቱና አያናይ ኦይክዳ አሳታ ቦላ

ኦሰትዳባ ኡባ ኦድዶሶና። 34 ያትን፥ ካታማን ደእያ አሳ

ኡባይ የሱሳ በአናዉ ከይዶሶና። ኤንቲ የሱሳ በእዳ ዎደ

ባንታ ቢታፈ ከይድ ባና መላ ዎስዶሶና።

9 ሄሳፈ ጉየ፥ የሱሲ ዎጎሉዋን ገልድ፥ አባ ፕንድ ባ

ካታማ ብስ። 2 ሀንዳ ጉꬃ አሳት እስ ጉንዳ ኡራ

አልጋራ ቶክድ የሱሳኮ ኤህዶሶና። የሱሲ ኤንታ አማኑዋ

በእድ፥ ጉንዳ ኡራ፥ “ታ ናአዉ፥ ያዮፋ፤ ነ ናጋራይ

አቶ ጌተትስ” ያግስ። 3 ሄ ሳትያን፥ አይሁደ ህገ

አስታማረታፐ እሶት እሶት፥ “ሀይስ ፆሳጫሸ ግደነ”

ያግድ ባንታ ዎዛናን ቆፕዶሶና። 4 የሱሲ ኤንታ ቆፋ

ኤርድ፥ “ኢታባ ህንተ ዎዛናን አይስ ቆፔቲ? 5 ሀኖሽን፥

‘ነ ናጋራይ አቶ ጌተትስ’ ገይሳፈነ ‘ደንዳ ኤቃዳ ባ’

ገይሳፈ አዉስ ካዉዪ? 6 ሽን ሳአ ቦላ ናጋራ አቶ ጋናዉ

አሳ ናኣስ ማት ደኤይሳ ታ ህንተና ኤርሳና” ያግድ፥

ጉንዳ አድያኮ፥ “ደንዳ ኤቃ፥ ነ አልጋ ቶካዳ፥ ነ ሶ ባ”

ያግስ። 7 ጉንዳ ኡራይ ደንድድ ባ ሶ ብስ። 8 ደረይ

ሄሳ በእድ ማላለትዶሶና። ሄሳ መላ ማታ አሳስ እምዳ

ፆሳ ጋላትዶሶና። 9 የሱሲ ያፐ ደንድድ ብሸ ማቶሳ

ገይሳ ቃራፃ ቃንፅስያ በሳን ኡትዳሽን በእድ፥ “ታና

ካላ” ያግስ። እካ ደንድድ ካልስ። 10 የሱሲ ማቶሳ

ሶን ጋይታ ቦላ ኡትዳሽን፥ ቃራፃ ቃንፅስያ ዳሮ አሳትነ

ናጋራንቾት ይድ እያራነ እያ ታማረታራ እስፈ ማናዉ

ኡትዶሶና። 11 እስ እስ ፋርሳወት ሄሳ በእድ፥ የሱሳ

ታማረታ፥ “ህንተ አስታማረይ ቃራፃ ቃንፅሰይሳታራነ

ናጋራንቾታራ አይስ ሚ?” ያግዶሶና። 12 የሱሲ ሄሳ

ስእድ፥ “ꬋለ ኮሸይ ሀርጋንቾታሳፈ አትሽን፥ ፓፃታሳ

ግደና። 13ሽን ህንተ ብድ፥ ‘ታኒ ህንተ ያርሹዋ ግዶናሽን

ህንተ ሀራታማራናመላ ኮያይስ’ ጌተትድ ፃፈትዳይስ

አይ ጉሰኮ ኤርተ። አይስ ጊኮ፥ ታኒ ናጋራንቾታ ፄጋናዉ

ያስፐ አትሽን፥ ፅሎታ ፄጋናዉ ያቢከ” ያግስ። 14 ሄ ዎደ

ዮሃንሳ ታማረት የሱሳኮ ሺቅድ፥ “ኑነ ፋርሳወት ፆሞስ፥

ሽን ነ ታማረት አይስ ፆሞኮና?” ያግድ ኦይችዶሶና። 15

የሱሲ ዛሪድ ኤንታኮ፥ “ማችዉ ኤከይስ ኤንታራ ደእሽን

ፄገትድ ይዳ አሳይ ካዮታናዉ ዳንዳኦና?ሙሹራይ ኤንታ

ማታፐ ኤከታና ዎደይ ያና፥ ኤንቲ ሄ ዎደ ፆማና።

16 “ኦራꬃ ማኦፐ ፔꬍድ ጋልአ ማኦ ቦላ ስከይ ኦንካ

ባዋ። ሄሳꬆ ኦꬅኮ ኦራꬃይ ጋልአ ፔꬌስ። ፔ ꬃይካ ጉጅ

ዳልጌስ። 17 ኦራꬃ ዎይነ ጋልአ ኦጎሮን ቆልያ ኦንካ

ባዋ። ሄሳꬆ ኦꬅኮ ኦራꬃ ዎይነይ ጋልአ ኦጎሩዋ ꬉሴስ

ዎይነይካ ጉኬስ፤ ኦጎሮይካ ናምአንꬆ ማዶናባ ግዴስ።

ሽን ኦራꬃ ዎይነይ ኦራꬃ ኦጎሮን ቆለታናዉ በሴስ። ሄሳꬆ

ኦሰትኮ ናምአይካ ኢቶና ናገቶሶና” ያግስ። 18 የሱሲ ሄሳ

ኦዶ ቦላ ደእሽን፥ አይሁደ ሀላቃታፐ እሶይ እያኮ ይድ፥

እያ ስንꬃን ጉልባትድ፥ “ታ ናእያ ሀእ ሀይቃሱ፥ ሽን

እያ ፓፃና መላ ኔኒ ያዳ ነ ኩሽያ እ ቦላ ዎꬃርክ” ግድ

ዎስስ። 19 የሱሲ ደንድድ እያራ ብስ፤ እያ ታማረትካ

ካልዶሶና። 20 እ ብሽን ታማነ ናምኡ ላይꬅ ኩመꬅ ሱꬅ

ጎግድ ዋይስያ እስ ማጫስያ ጉየራ ሺቃዳ የሱሳ አፍላ

ማጫራ ቦቻሱ። 21 እያ ባ ዎዛናን፥ “ታ እያ አፍላ

ማጫራ ፃላላ ቦችያኮ ፓፃና” ያጋዳ ቆፓሱ። 22 የሱሲ

ጉየ ስም እዮ ፄልድ፥ “ታ ናተ፥ ያዮፋ! ነና ነ አማኖይ

ፓꬅስ” ያግስ። ማጫስያ ኤለሳዳ ፓፃ አጋሱ። 23 የሱሲ

አይሁደ ሀላቃ ሶ ጋክያ ዎደ ዛየ ፑነይሳታነ ዬከይሳታ

በእድ፥ 24“አነ ክችተ፤ ጉꬃ ናእያ ꬍስካሱፐ አትሽን፥

ሀይቃቡኩ” ያግስ። ሽን አሳይ እያ ቦላ ሚጭዶሶና።

25 አሳ ካረ ከስዳፐ ጉየ ሶ ገልድ፥ ናኤ ኩሽያ ኦይክስ፥

ናእያ ደንዳ ኤቃሱ። 26 ሄ ዎረይ ሄ ቢታ ኡባ ጋክስ። 27

የሱሲ ያፐ ደንድድ ገደ ስን ብያ ዎደ ናምኡ ቆቀት ባንታ

ቃላ ꬎቁ ኦꬅድ፥ “ዳዊታ ናአዉ፥ ኑና ማራርክ” ያግሸ

እያ ካልዶሶና። 28 የሱሲ ሶ ገልዳ ዎደ ቆቀት እያ ካልድ

ይዶሶና። የሱሲ ኤንታኮ፥ “ታኒ ሄሳ ኦꬃናዉ ዳንዳኤይሳ

ህንተ አማነቲ?” ያግስ። ኤንትካ፥ “ኤ፥ ጎዳዉ” ያግድ

ዛርዶሶና። 29 ሄሳፈ ጉየ፥ የሱሲ ኤንታ አይፍያ ቦችድ

ኤንታኮ፥ “ህንተዉ፥ ህንተ አማኑዋꬆ ሀኖ” ያግስ።

30ኤንታ አይፈይካ ዶየትስ። የሱሲ ኤንታኮ፥ “ሀይሳ

ኦደስካ ኦዶፕተ” ያግድምንꬅ ኦድስ። 31ሽን አሳትብድ

የሱሳባ ሄ ቢታ ኡባን ኦድዶሶና። 32ኤንቲ ያፐ ከይያ

ዎደ አሳይ ቱና አያናይ ኦይክድሙምስዳ እስ አስ የሱሳኮ

ኤህዶሶና። 33ቱና አያናይ ከይዳፐ ጉየሙመኡራይ

ኦደትስ። ደረይካ ማላለትድ፥ “ሀይሳ መላ ኦራꬃባይ

እስራኤለ ቢታን ሀንቤና” ያግዶሶና። 34 ሽን ፋርሳወት፥

“ቱና አያናታ ሀላቃን ቱና አያናታ ከሴስ” ያግዶሶና።

35 የሱሲ አይሁደ ዎሳ ኬꬃታን ታማርስሸ፥ ሳሎ ካዎተꬃ

ዎንገላ ሳባክሸ፥ አሳ ሀርገ ኡባፈ ፓꬅሸ ካታማታንነ ጉታ

ኡባን ዩይስ። 36ዳሮ ደረይ፥ ሄምያ አስ ባይና ዶርሳዳ

ኤንታና በእያ አስ ꬋይን ኡንኤትድ ደኤይሳታ በእድ

ኤንታዉ ቃ ትስ። 37 ባ ታማረታኮ፥ “ሺቃና ካꬃይ

ዳሮ፥ ሽን ካꬃ ሺሽያ አሳይ ጉꬃ። 38 ሄሳ ግሾ፥ ጎዳይ ካꬃ

ሺሽያ ኦሳንቾታ የዳና መላ ዎስተ” ያግስ።

10 የሱሲ ታማነ ናምኡ ታማረታ ባኮ ፄግድ፥ ቱና

አያናታ ከሳና መላነ ሀርገ ኡባ ፓꬃና መላ ኤንታዉ

ማታ እሚስ። 2 የሱሲ ኪትዳ ታማነ ናምኡ ሀዋረታ

ሱንꬃይ፦ ኮይሮይ ጰፅሮሳ ጌተትያ ስሞናነ እያ እሻ

እንድርያሳ፥ ዛብድዮሳ ናኣ ያይቆባነ እያ እሻ ዮሃንሳ፥ 3

ፍልጶሳነ ባርተለሞሳ፥ ቶማሳነ ቃራፃ ቃንፅስያ ማቶሳ፥

እልፍዮሳ ናኣ ያይቆባ፥ ታድዮሳ፥ 4 ባ ቢታስ ምሸትያ

ስሞናነ የሱሳ አꬅድ እምዳ አስቆሮታ ይሁዳ። 5 ሄ ታማነ

ናምአታ የሱሲ ኪትድ የድሸ፥ “አይሁደ ግዶና ደርያኮ

ቦፕተ፥ ቃስ ሳማረታ ካታማካ ገሎፕተ። 6 ሽን እስራኤለ

ኬꬃፈ ግድዳ ህን ꬋይዳ ዶርሳታኮ ቢተ። 7 ያ ብድ፥

‘ሳሎ ካዎተꬃይ ማታትስ’ ግድ ኦድተ። 8 ሀርጋንቾታ

ፓꬅተ፥ ሀይቅዳይሳታ ሀይቆፐ ደንꬅተ፥ ባሮ ሀርጋንቾታ

ጌሽ ፓꬅተ፥ ቱና አያናታ ከስተ። ህንተጮ ኤክዳይሳ

ጮ እምተ። 9 ህንተ ኪሰን ዎርቃ፥ ዎይኮ ብራ ሳንትመ

ኦይኮፍተ። 10 ህንተ ኦግያስ ካርፂቶ፥ ናምኡ አፍላ፥

ዎይኮጫማዎይኮ ፃምአ ኦይኮፍተ፤ ኦሳንቹዋስ ጋላሳ

ካꬅ ኮሼስ። 11 “ህንተ እስ ካታማ ዎይኮ ጉታ ገልያ ዎደ

ህንተና ሞክድ ኤካናዉ ኡፋይትያ ኡራ ኮይድ እያ ሶን

ሸምፕተ፤ ህንተ ባና ጋካናዉ ያን ጋምእተ። 12ቃስ ኦደ

ሶካ ገልሸ ሳሮꬅተ። 13 ሄ ኬꬃይ ህንተና ሞክኮ ህንተ

ሳሮꬅዳ ሳሮይ ኤንታና ጋኮ፥ ሽን ኤንቲ ሞኮና እፅኮ ህንተ

ሳሮꬅዳ ሳሮይ ህንተዉ ጉየ ስሞ። 14 ኦንካ ህንተና ሞኮናነ

ህንተ ኦድያባ ስኦና እፅኮ ሄ ኬꬃፈ ዎይኮ ሄ ካታማፐ

ከይሸ ህንተ ቶሁዋን ደእያ ባና ፕትድ ከይተ። 15ታ

ህንተዉ ቱማ ኦዳይስ፤ ፆሳ ፕርዳ ጋላሳን ሄ ካታማፐ

ሶዶመስነ ጋሞራ ካታማታስ ፕርዳይ ካዉያና። 16 “ታ

ህንተና ዶርሳታዳ ሱꬉመታ ግዶ የዳና። ሄሳ ግሾ፥ ሾሻዳ

ጭንጫታ፥ ሆለዳ አዳታ ግድተ። 17 አሳይ ህንተና ፕርዳ

ዳይናታስ አꬅድ እማና፥ ቃስ አይሁደ ዎሳ ኬꬃን ህንተና

ጋራፋና። ሄሳ ግሾ፥ ኤንታፈ ናገትተ። 18ታ ግሾ ግድ

ህንተና ደርያ ሃረይሳታ ስን ነ ካዎታ ስን ኤፋና። ኤንታ

ስንꬃንነ አይሁደ ግዶና ደርያ ስንꬃን ኤቅድ ህንተ ታባ

ማርካታና። 19ሽን ህንተና ፕርዳስ አꬅድ እምያ ዎደ፥

ዎይግድ ዛርኖ ግድ ኡንኤቶፍተ፤ ሄ ሳትያን ህንተ ጋናባ

ፆሳይ ህንተዉ እማና። 20 አይስ ጊኮ፥ ህንተናን ኦደተይ

ህንተ አዋ ጌሻ አያናፐ አትሽን፥ ህንተና ግደከታ። 21



ማቶሳ 8

“እሻይ ባ እሻ፥ አዋይ ባ ናአ፥ ሀይቆስ አꬅድ እማና፥

ናይት ባንታና የልዳይሳታ ቦላ ደንድድ ኤንታ ዎꬍሳና።

22ታ ግሾ ግድ አሳ ኡባይ ህንተና እፃና፥ ሽን ዉርሰꬅ

ጋካናዉ ምንዳይ አታና። 23 እስ ሄራፐ ህንተና ኤንቲ

ጎድኮ ሀራ ካታማ ባቃትተ። ታኒ ህንተዉ ቱማ ኦዳይስ፤

አሳ ናአይ ያና ጋካናዉ፥ ህንተ እስራኤለ ካታማ ኡባ ካን

ከታ። 24“ታማረይ ባ አስታማርያፐ፥ አይለይ ባ ጎዳፐ

አ ና። 25ታማረይ ባ አስታማርያ፥ አይለይ ባ ጎዳ ዳንኮ

እያዉግዳና።ኬꬃ ጎዳ ብኤል‐ዘቡላ ጊኮ እያ ሶ አሳ ዋትድ

ኢስድ ፄገኔ? 26 “ህዛ፥ አሳስ ያዮፍተ። ካመትዳባይ

ቆንጮና፥ ቆሰትዳባይ ጌሽ ከዮና አተና። 27ታኒ ህንተዉ

ꬉማን ኦድያባ ህንተ ፖኦን ኦድተ፤ ታ ህንተዉ ሀይꬃን

ካልካሽዳባ ዳባባን አዋጅተ። 28 አሾፐ አትሽን፥ ሸምፖ

ዎꬋናዉ ዳንዳኦናይሳታስ ያዮፍተ። ሽን ሸምፑዋነ አሹዋ

ጋናመን ꬋይሳናዉ ዳንዳእያ ፆሳስ ያይተ። (Geenna g1067)

29 ናምኡ ቡበት እስ ሳንትመን ባይዘቶኮናዬ? ሀኖፐ

አትሽን፥ ኤንታፈ እስናካ ህንተ ፆሳይ ጎና ደእሽን ሳአን

ዎꬉኩ። 30ሀር አቶሽን፥ ህንተሁጰብናናይካፓይደትድ

ደኤስ። 31 ህዛ፥ ዳሮ ቡበታፐ ህንተ አꬍያ ግሾ ያዮፍተ።

32 “አሳ ስንꬃን ታዉ ማርካትያ ኡባስ ታንካ ሳሎን ደእያ

ታ አዋ ስንꬃን ማርካታና። 33 ሽን አሳ ስንꬃን ታና

ካደይሳ ታንካ ሳሎን ደእያ ታ አዋ ስንꬃን ካዳና። 34

“ታኒ ሳአን ሳሮ ኤሀናዉ ይዳ ህንተዉ ዳኖፖ። ታኒ

ቶራፐ አትሽን፥ ሳሮተꬅ ኤሀናዉ ያቢከ። 35ታኒ ይዳይ፥

“‘ናኣ አዋፐ ማጫ ናእዉ አየፐ ናኣ ማችዉ አዝና አየፐ

ሻካናሳ። 36 አሳስ ሞርከት እያ ሶ አሳታ ግዳና።’ 37

“ታፐ አꬅድ ባ አዋ ዎይኮ ባ አይዉ ዶሰይ፥ ታባ ግዳናዉ

በሰና። ባ አደ ናአ ዎይኮ ባ ማጫ ናእዉ ታፐ አꬅድ

ዶሰይ፥ ታባ ግዳናዉ በሰና። 38 ባ ማስቃልያ ቶክድ ታና

ካሎና ኦንካ ታባ ግዳናዉ በሰና። 39 ባ ሸምፑዋ አሻናዉ

ኮየይ ꬋይሳና፥ ሽን ባ ሸምፑዋ ታ ግሾ አꬅድ እመይ

አሻና። 40 “ህንተና ሞከይ ታና ሞኬስ፥ ታና ሞከይ ቃስ

ታና ኪትዳይሳ ሞኬስ። 41 ናብያ ናበ ሱንꬃን ሞከይ፥

ናብያꬆ ዎይተታና፤ ቃስ ፅሉዋ ፅሎ ሱንꬃን ሞከይ፥

ፅሉዋꬆ ዎይተታና። 42ታ ህንተዉ ቱማ ኦዳይስ፤ ሀ ታ

ታማረታፐ ጉፅያ እሱዋስ ታና ካልያ ግሾ ሀር አቶሽን ጉꬃ

እርፃ ሃꬅ እምኮ እያ ዎይቶይ ꬋየና” ያግስ።

11 የሱሲ ታማነ ናምኡ ታማረታ ኪትዳፐ ጉየ ያፐ

ደንድድ ታማርሳናዉነ ሳባካናዉ ጋልላ ካታማታ

ብስ። 2 ዮሃንስ ቃሾ ኬꬃን ደእሸ ክርስቶስ ኦꬅያባታ

ስእድ፥ ባ ታማረታፐ እያኮ ኪትድ፥ 3 “ያና ጌተትዳይ

ነነዬ? ዎይኮ ኑኒ ሀራ ናግኖ?” ያግድ ኦይችስ። 4 የሱሲ

ኤንታኮ ዛሪድ፥ “ብድ ህንተ ስእያባነ ህንተ በእያባ

ዮሃንሳስ ኦድተ። 5 ቆቀት ፄሎሶና፥ ዎበት ሄመቶሶና፥

ባሮ ሀርጋንቾት ፓፆሶና፥ ቱለት ስኦሶና፥ ሀይቅዳይሳት

ሀይቆፐ ደንዶሶና፤ ማንቆታስ ዎንገላይ ሳባከቴስ። 6

ታናንꬉበቶናይአንጀትዳይሳ”ያግስ። 7ዮሃንሳታማረት

ጉየ ስሚድ ብን፥ የሱሲ ደርያስ ዮሃንሳባ ኦድሸ፥ “ሀ

መላ ቢታ አይ በአናዉ ከይደቲ? ጫርኮይ ቃꬅያ ማይረ

በአናዉ ይደትዬ? 8 ያትን፥ አይ በአናዉ ከይደቲ? ኮይሰ

ማኦ ማእዳ አሰ በአናሰዬ? ኮይሰ ማኦ ማእዳ አሳት ካዎ

ጋꬎን ደኦሶና። 9 ያትን፥ አይ በአናዉ ከይደቲ? ናበ

በአናሰዬ? ሄኮ፥ ህንተ ናበፐ አ ይሳ በኤታ። 10 “ነ

ኦግያ ነ ስንꬃን ጊግስያ ታ ኪታንቹዋ ኔፐ ስን ኪታና”

ጌተትድ ፃፈትዳይ እያሳ። 11ታ ህንተዉ ቱማ ኦዳይስ፤

ማጫሳፐ የለትዳይሳታ ግዶፈ ዮሃንሳፐ አ ይ ኦንካ ባዋ፤

ሳሎ ካዎተꬃን ኡባፈ ጉፀይ እ፥ እያፐ አꬋና። 12 ፃማቅያ

ዮሃንሳ ዎድያፐ ዶምድ ሀች ጋካናዉ ሳሎ ካዎተꬃይ ዳሮ

ናቀቴስ፥ምንዳ አሳት ዎልቃን ያ ገላና። 13ናበትኡባይነ

ሙሰ ህገይ ዮሃንሳ ዎደ ጋካናዉ ሳሎ ካዎተꬃባ ትንብተ

ኦድዶሶና። 14 ህዛ፥ ህንተ ኤንታ ኪታ አማናና ግድኮ፥

ያና ጌተትዳ ኤልያስ፥ እ ዮሃንሳ። 15 ህዛ፥ ስእያ ሀይꬅ

ደኤይ ስኦ። 16 “ህዛ፥ ሀ ዎድያ የለተꬃ አይብራ ዳንሶ?

ግያ ግዶን ኡትድ ዎል ፄግድ፥ 17 ‘ኑ ህንተዉ ሱሱልኤ

ፑንን፤ ህንተ የፀከታ። ኑ ሳቢድ ዘሌልን፤ ህንተ ዬከከታ’

ግያ ናይታ ዳኖሶና። 18 ፃማቅያ ዮሃንስ ሞናነ ኡዮና

ይን፥ ‘ቱና አያን ደኤስ’ ያግደታ። 19 አሳ ናአይ ምሸነ

ኡይሸ ይን፥ ‘ያራምባነ ኡሻንቾ፥ ቃራፃ ቃንፅሰይሳታነ

ናጋራንቾታ ዳቦ’ ያግደታ። ህዛ፥ ጭንጫተꬃ ቱማተꬃይ

እያ ኦሱዋን ቆንጬስ” ያግስ። 20 ሄሳፈ ጉየ፥ የሱሲ ዳሮ

ማላታታ ኦꬅዳ ካታማታን ደእያ አሳት ባንታ ናጋራፐ

ስሚድ ማሮታን ገሎና እፅዳ ግሾ ኤንታና፥ 21 “ኮራዝነ

ካታማዉ ነና አየ! ቤተሳይዳ ካታማዉ ነና አየ! አይስ

ጊኮ፥ ህንተ ግዶን ኦሰትዳ ማላታት ፅሮሳንነ ስዶናን

ኦሰትዳ ግድያኮ፥ ኤንቲ በን ብዶ ትየትድ፥ ካዮ ማኦ

ማእድ ባንታ ናጋራፐ ስም አጋና። 22ሽን ታ ህንተዉ

ኦዳይስ፤ ፕርዳ ጋላስ ህንተፈ አꬅድ ፅሮሳስነ ስዶናስ

ፕርዳይ ካዉያና። 23ቃስ፥ ቅፍርናሆማ፥ ኔኒ ፑደ ሳሎ

ከያናዉ ኮያይ? ሀነና! ኔኒ ስኦለን የገታና። አይስ ጊኮ፥

ነ ግዶን ኦሰትዳ ማላታት ሶዶመን ኦሰትዳባ ግድያኮ፥

ሶዶመይ ሀች ጋካናዉ ደአናሽን። (Hadēs g86) 24ሽን ታ

ነዉ ኦዳይስ፤ ፕርዳ ጋላስ ኔፐ አꬅድ ሶዶመስ ፕርዳይ

ካዉያና” ያግድ ሀንቀትስ። 25 ሄ ዎደ የሱሲ፥ “አዋዉ፥

ሳሉዋነ ሳኣ ጎዳዉ፥ ኔኒ ሀይሳ ኤራንቾታፐነ ጭንጫታፐ

ገንꬃዳ ናይታስ ቆንጭስዳ ግሾ፥ ነና ጋላታይስ። 26ኤ፥

ታ አዋዉ፥ ሀይስ ነ ሎኦ ሸንያዳ ሀንስ። 27 “ኡባይ ታዉ

ታ አዋፐ እመትስ። አዋፐ ሀር ናአ ኤረይ ባዋ፥ ናኣፐነ

እ ኤንታዉ ቆንጭሳናዉ ኮየይሳታፐ ሀር አዋ ኤራናዉ

ዳንዳኤይ ባዋ። 28 “ህንተኖ፥ ዳቡራንቾቶ፥ ቶሆይ

ዴፅዳ ኡባይ ታኮ ሃ ዪተ፤ ታኒ ህንተና ሸምፕሳና። 29

ታኒ ታ ዎዛናን አሽከነ አዳ ግድያ ግሾ፥ ታ ቃምባራን

ገልተ፥ ታፐ ታማርተ፤ ህንተ፥ ህንተ ሸምፑዋስ ሸምፖ

ደማና። 30ታ ቃምባራይ ሊቆ፥ ቃስ ታ ቶሆይካ ካዉሸ”

ያግስ።

12 ሄሳፈ ጉየ፥ ሳምባታ ጋላስ፥ የሱሲ ጋደ ግዶራ

አꬌስ። የሱሳ ታማረት ኮሻትዳ ግሾ ትያ ባንጋ

ሽርክድ ሞሶና። 2 ሽን ፋርሳወት ሄሳ በእድ የሱሳኮ፥

“ሄኮ፥ ነ ታማረት ሳምባታ ጋላስ ኦꬃናዉ በሶናባ ኦꬆሶና”

ያግዶሶና። 3 የሱሲ ዛሪድ፥ “ዳዊቲ ኮሻትዳ ዎደ እያራ

ደኤይሳታራ አይ ኦꬅዳኮ ናባብበከቲ? 4 ዳዊቲ ፆሳ ኬꬅ

ገልድ ካህነታ ፃላላፐ አትሽን፥ እነ እያራ ደኤይሳታስ

በሶና ጌሻ ዳቡዋ ምስ። 5 ዎይኮ ካህነት ሳምባታ ዎጋ

ሻርድ ፆሳ ኬꬃን ሳምባታ ጋላስ ኦሶ ኦꬅኮ ኤንታዉ

ባላ ግዶናይሳሙሰ ህግያን ናባብበከቲ? 6ሽን ስእተ!

ፆሳ ኬꬃፈ አ ይ ሀይሳን ደኤስ። 7 ‘ታኒ ህንተ ያርሹዋ

ግዶናሽን ሀራታ ማራና መላ ኮያይስ’ ግያ ቃላይ ወይ

ጉሰኮ ህንተ ኤርዳኮ፥ ፅሎ አሳ ቦላ ፕርደከታ። 8 አሳ

ናአይ ሳምባታ ጎዳ” ያግስ። 9 የሱሲ ያፐ ብድ አይሁደ

ዎሳ ኬꬅ ገልስ። 10 ያን ኩሸይ ጉንድዳ እስ ኡራይ

ደኤስ። የሱሳ ሞታናዉ ጋሶ ኮይያ አሳት፥ “ሳምባታ

ጋላስ ፓꬃናዉ በሲ በሰኔ?” ያግድ ኦይችዶሶና። 11 እ

ኤንታኮ፥ “ህንተ ግዶፈ እሱዋስ ዶርስ ሳምባታ ጋላስ

አፎን ዉልኮ፥ ጎችድ ከሶናይ ኦኔ? 12 ያትን አስ ዶርሳፈ

ዋንድ ዳሮ አ ኔ? ሄሳ ግሾ፥ ሳምባታ ጋላስ ሎኦባ ኦሶይ

በሴስ” ያግስ። 13 ሄሳፈ ጉየ፥ የሱሲ አድያኮ፥ “ነ ኩሽያ

ፕድ ኦꬃ” ያግን፥ ኡራይ ፕድ ኦꬅስ። እያ ኩሸይ ፓፅድ

ሀንኮ ኩሽያዳ ሀንስ። 14ሽን ፋርሳወት ያፐ ካረ ከይድ፥

የሱሳ ዋት ዎꬋነኮ ማቀትዶሶና። 15 የሱሲ ኤንታ ቆፋ

ኤርድ ሄ በሳ አግድ ሀራ ሶ ብስ። ዳሮ አሳይ እያ ካልድ

ብዶሶና፥ ሀርጋንቾታ ኡባ ፓꬅስ። 16 የሱሲ፥ “ታባ

ሀራ ኦደስካ ኦዶፕተ” ያግድ ምንꬅ ኦድስ። 17 ሄስካ

ናብያ እሳያስ፥ 18 “ሄኮ ታ ዶርዳ አይለይ፥ ታ ዶሰይስ፥

ታና ኡፋይሰይስ፥ ታኒ ታ አያና፥ እያ ቦላ ሸምፕሳና፤

እ፥ አይሁደ ግዶና ደርያስ ሱረ ፕርዳባ አዋጃና። 19 እ

ፓላመና ዎይኮ ካጨና፤ ባ ቃላካ ደንባንጮ ስሰና። 20

ሱረ ፕርዳን ፆኖ ደማና ጋካናዉ፥ ድንጨትዳ ማይረ መን

ና፥ጩይያሙቃዳ ቶይሰና። 21 አይሁደ ግዶና ደረይ

ኡባይ እያን ኡፋይስ ዎꬃና” ያግድ ፃፍዳይስ ፖለታና

መላሳ። 22 ሄሳፈ ጉየ፥ ቱና አያናን ኦይከትዳ ቆቀነሙመ

አሰ ደኤይሳ እያኮ ኤህዶሶና። የሱሲ ኡራ ፓꬅን፥ ኡራይ

ፄልስ፤ ኦደትስ። 23 አሳ ኡባይ ማላለትድ፥ “ሀይስ

ዳዊታ ናኣ ግዳንደሻ?” ያግዶሶና። 24ሽን ፋርሳወት ሄሳ

ስእድ፥ “ሀ ኡራይ ቱና አያናታ ከሰይ ቱና አያናታ ሀላቃ

ብኤል‐ዘቡላ ዎልቃና” ያግዶሶና። 25 የሱሲ ኤንታ ቆፋ

ኤርድ፥ “ዎል ግዶን ሻከትያ ካዎተꬃ ኡባይ ኩንዳና፤

ቃስ ዎል ግዶን ሻከትያ ካታማይ ዎይኮ ኬꬃይ ምንድ

ኤቀና። 26 ፃላሄይ ፃላሄ ከስያባ ግድኮ ባ ግዶን ሻከትስ

ጉሱ። ሄሳꬆ ሀንያባ ግድኮ እያ ካዎተꬃይ ዋንድ ምንድ

ኤቃናዉ ዳንዳኢ? 27 ታኒ ቱና አያና ከሰይ ብኤል‐

ዘቡላ ዎልቃን ግድኮ ህንተና ካልያ አሳት ኦደ ዎልቃን

ከሳኔ? ሄሳ ግሾ፥ ህንተና ካልያ አሳት ህንተና ፕርዳና።

28ሽን ታኒ ቱና አያናታ ከሰይ ፆሳ አያናን ግድኮ፥ ፆሳ

ካዎተꬃይ ህንተኮ ይስ። 29 “ዎይኮ እስ አስ ዎልቃማ

አሳ ሶ ገልድ እያ ሻሉዋ ቦንቃናዉ ኮይኮ ኮይሮትድ ሄ

ኡራ ቃቾና እፅኮ ዋትድ ዳንዳኢ? ያትኮ እያ ሻሉዋ

ቦንቃናዉ ዳንዳኤስ። 30 “ታራ ግዶናይ ኦንካ ታራ

ኤቀቴስ፤ ቃስ ታራ እስፈ ሺሾና ኡባይ ላሌስ። 31

ሄሳ ግሾ፥ ስእተ፤ አሳይ ኦꬅያ አይ ናጋርነ ጫሻ ቃል

ኡባይ አቶ ጌተታና፥ ሽን ጌሻ አያና ጫይያ ኦደስካ እያ

ናጋራይ አቶ ጌተተና። 32 ኦንካ አሳ ናአ ቦላ ኢታባ

ኦደትኮ እያዉ አቶ ጌተታና፥ ሽን ጌሻ አያና ቦላ ኢታባ

ኦደትያ ኦደስካ ሀ ሳአን ግድን ያና አላምያን እያ ናጋራይ

አቶ ጌተተና። (aiōn g165) 33“ሎኦ ምꬃይ ሎኦ አይፈ

አይፌስ፤ ቃስ ኢታ ምꬃይ ኢታ አይፌስ። ህዛ፥ ምꬃይ

ኤረተይ ባ አይፍያና። 34 ህንተኖ፥ ሾሻ ናይቶ፥ ህንተ

ኢታ ግድሸ ዋንድ ሎኦባ ኦደታናዉ ዳንዳኤቲ? አስ

ባ ዎዛናን ኩምዳባፐ ዶናን ኦደቴስ። 35 ሎኦ አስ ባ

ዎዛናን ዎꬅዳ ሎኦባፐ፥ ሎኦባ ከሴስ፤ ኢታ አስ ባ ዎዛናን

ዎꬅዳ ኢታባፐ፥ ኢታባ ከሴስ። 36ሽን ስእተ፥ አሳይ

ኦደትያጮ ኦዳ ኡባስ ፕርዳ ጋላስ ዛሮ እማና። 37 አይስ

ጊኮ፥ ነ ኦደትያ ነ ቃላን ፅላና፤ ነ ኦደትያ ነ ቃላይ ነ ቦላ

ፕርዳና” ያግስ። 38 ሄሳፈ ጉየ፥ እስ እስ ፋርሳወትነ ህገ

አስታማረት የሱሳኮ፥ “አስታማርያዉ፥ ኔኒ ማላታ ኦꬃዳ

ኑና በሳ” ያግዶሶና። 39ሽን የሱሲ ዛሪድ፥ “አማነቶናነ

ኢታ የለተꬃይ ማላታ ኮዬስ። ሽን ናብያ ዮናሳ ማላታፐ

ሀራ ማላት እያዉ እመተና። 40 ዮናስ ግታ ሞሎ ኡሎን

ሄꬑ ጋላስነ ሄꬑ ቃማ ጋምእዳይሳ መላ አሳ ናአይ ሄꬑ

ጋላስነ ሄꬑ ቃማ ቢታ ጋርሳን ጋምአና። 41 ናናወ አሳይ

ፕርዳ ጋላስ ደንድድ ሀ የለተꬃ ቦላ ፕርዳና፤ አይስ ጊኮ፥

ኤንቲ ዮናስ ሳባክን፥ ስእድ ባንታ ናጋራፐ ስምዶሶና።

ሄኮ፥ ዮናሳፐ አ ይስ ሀይሳን ደኤስ። 42ፕርዳ ጋላስ ዱገሀ

ካውያ ደንዳዳ ሀ የለተꬃ ቦላ ፕርዳና፤ አይስ ጊኮ፥ እያ

ሶሎሞነ ጭንጫተꬃ ስአናዉ ቢታ ጋፃፐ ያሱ። ሄኮ፥

ሶሎሞነፐ አ ይ ሀይሳን ደኤስ። 43 “ቱና አያናይ አሳፐ

ከይዳፐ ጉየ ባዉ ሸምፕያ በሲ ኮይድ ሃꬅ ባይና መላ በሳን

ዳቡሬስ፥ ሽን ባ ኮይያ ሸምፑዋ ደመና። 44 ያንን፥ ‘ታ

አጋ ከይዳ ኬꬃ ስማዳ ባና’ ያጌስ። እ ስምያ ዎደ ኬꬃይ

ካይስ ግደይሳነ ፕተትድ ጊግድኡትዳይሳ ደሜስ። 45

ህዛ፥ ስም ብድ፥ ባፐ ኢትያ ሀራ ላፑን ኢታ አያናታ

ኤክድ ዬስ፤ ኤንትካ ኡራ ግዶ ገልድ ደኦሶና። ሄ ኡራስ

ካሰይሳፈ ጉየይስ ዳሮኢቴስ። ሀኢታ የለተꬃ ቦላ ሄሳመላ

ሀናና” ያግስ። 46 የሱሲ ደርያስ ኦዳ ቦላ ደእሽን እያ አያነ

እያ እሻት እያ ኦድሳናዉ ኮይድ ካረን ኤቅዶሶና። 47 እስ

አስ እያኮ፥ “ነ አያነ ነ እሻት ነና ኦድሳናዉ ኮይድ ካረን

ኤቅዶሶና” ያግስ። 48 የሱሲ ዛሪድ፥ “ታ አይያ ኦኔ?

ታ እሻትካ ኦናንቴ?” ያግስ። 49 ባ ኩሽያራ ታማረታ

ማልሸ፥ “በእተ፥ ታ አያነ ታ እሻት ሀይሳታ። 50 ሳሎን

ደእያ ታ አዋ ሸንያ ኦꬅያ ኡባይ ታ እሻ፥ ታ ምቾነ ታ

አዮ” ያግስ።

13 ሄ ጋላስ የሱሲ ሶፐ ከይድ አባ ጋፃን ኡትስ። 2

ዳሮ ደረይ እያ ዩሹዋን ሺቅን አሳ አባ ጋፃን አጋግድ

ዎጎሎን ገልድ ኡትስ። 3 አሳስ ዳሮባ ሌምሶን ያግድ

ኦድስ፦ “እስ ጎሻንቾይ ዘረꬅ ዘራናዉ ከይስ። 4 እ

ዘርያ ዎደ እስ እስ ዘረꬃት ኦገ ጋፃን ዎꬍዶሶና፤ ኤንታካ

ካፎት ይድ ማፅ ምዶሶና። 5 እስ እስ ዘረꬃት ጋርሳን

ሻሎይ ደእያ ቢታ ቦላ ዎꬍዶሶና። ዳሮ ቢት ባይና ግሾ

ኤለስድ ዶልስ። 6 ሽን አዋይ ከይን ሹልስ፤ ፃጶይ ባይና

ግሾ መልስ። 7 እስ እስ ዘረꬃይ አጉንꬃ ግዶን ዎꬍስ፤

አጉንꬃይ ድጭድ ሄ ዶላጩልስ። 8 ሀራት ቃስ አራዳ

ቢታ ቦላ ዎꬍስ፤ ዶልድ አይፈ አይፍስ። እሶይ ፄታ፥

እሶይ ኡሱፑን ታማ፥ እሶይ ቃስ ሀስታማ አይፍስ። 9

ስእያ ሀይꬅ ደእያ ኡራይ ስኦ” ያግስ። 10 የሱሳ ታማረት

እያኮ ሺቅድ፥ “አይስ ኔኒ ደርያስ ሌምሶን ኦዳይ?”

ያግድ ኦይችዶሶና። 11 እ ዛሪድ፥ “ህንተዉ ሳሎ ካዎተꬃ

ፁራ ኤራይ እመትስ፥ ሽን ኤንታዉ እመትቤና። 12

ደእያ ኡባስ ጉዠታና፥ እያዉ ዳራና፥ ሽን ባይናይሳፈ

ሀር አቶሽን እያዉ ደእያራካ ኤከታና። 13 ሄሳ ግሾ፥

ታኒ ኤንቲ፥ ፄልሸ ደሞና መላ፥ ስእሸ ስኦና መላ ዎይኮ

አኬኮና መላ ኤንታዉ ሌምሶን ኦዳይስ። 14 “እሳያስ

ባ ማፃፋን ኦድዳይስ ኤንታ ቦላ ፖለትስ። እ ኦድሸ፥

“‘ህንተ ስስ ስኤታ፥ ሽን አኬከከታ፤ ህንተ ፄለታ፥ ሽን

በኤከታ። 15 አይስ ጊኮ፥ ሀ አሳ ዎዛናይ ዘልኡምስ፤

ባንታ ሀይꬃ ኤርሸቱልስዶሶና፥ ባንታ አይፍያ ጎዝዶሶና።

ሄስ ባይነኮ ኤንቲ ባንታ አይፍያን በእድ፥ ባንታ ሀይꬃን

ስእድ፥ ባንታ ዎዛናን አኬክድ፥ ታኮ ስማና፥ ታካ ኤንታ

ፓꬃናሽን’ ያግስ። 16“ሽን ህንተ አይፈት በእያ ግሾነ

ህንተ ሀይꬃት ስእያ ግሾ ህንተ አንጀትዳይሳታ። 17

ታ ህንተዉ ቱማ ኦዳይስ፤ ዳሮ ናበትነ ፅሎት ህንተ

በኤይሳ በአናዉነ ህንተ ስኤይሳ ስአናዉ አሞትዶሶና፥

ሽን ኤንታዉ ሀንቤና። 18 “ህዛ፥ ሀ ዘረꬅ ዘርያ ኡራ

ሌምሱዋ ስእተ። 19 ኦገ ጋፃን ዎꬍዳ ዘረꬃ ሌምሶይ

ሀይሳ፦ ሳሎ ካዎተꬃ ቃላ ስእድ አኬኮና ኡራ ዎዛናፐ

ፃላሄይ ይድ እያ ዎዛናን ደእያ ዘረꬃማፅድጌስ። 20ሻሎይ

ጋርሳን ደእያ ቢታ ቦላ ዘረትዳይስ ቃላ ስእድ ኤለስድ

ኡፋይሳን ኤከይሳታ። 21 ሽን ፃጶ የዳናዉ ዳንዳኦና ግሾ

ዳሮ ጋምኦኮና። ቃላ ጋሶን መቶይ ዎይኮ ጎደተꬅ ያ

ዎደ ኤለስ ꬉበቶሶና። 22 አጉንꬃ ጋꬃን ዘረትዳይስ ቃላ

ስእስ፥ ሽን ሀ አላምያ ዱሳ ህርጋይነ ዱረተꬃ ቆፋይ ቃላ

ጩልያ ግሾ አይፈ አይፎና አቴስ። (aiōn g165) 23 ሽን

አራዳ ቢታን ዘረትዳ ዘረꬃይ አኬካን ቃላ ስእያ ኡራ። እ

አይፈ አይፌስ፤ እሶይ ፄታ፥ እሶይ ኡሱፑን ታማ እሶይ

ቃስ ሀስታማ አይፌስ” ያግስ። 24 የሱሲ ኤንታዉ ሀራ

ሌምሶ ኦድስ፥ “ፆሳ ካዎተꬃይ ባ ጎሻን ሎኦ ዘረꬅ ዘርዳ

ኡራ ዳኔስ። 25 ሽን አስ ኡባይ ꬍስክን እያ ሞርከይ

ይድ ግስትያ ግዶን ሌሾ ዘርድ ብስ። 26 ግስተይ ድጭድ

አይፍያ ዎደ ሌሾይ እያ ግዶን በንትስ። 27 “ጋድያ

ጎዳ አይለት ጎዳኮ ብድ፥ ‘ጎዳዉ፥ ነ ጎሻን ነ ሎኦ ዘረꬅ

ዘራብክሾ? ያትን፥ ሌሾይ አዉፐ ይዴ?’ ያግዶሶና።

28“እ ኤንታኮ፥ ‘ሄሳ ሞርከይ ኦꬅስ’ ያግስ። “አይለት

ጎዳኮ፥ ‘ኑ ብድ ሌሹዋ ሾዳና መላ ኮያይ?’ ያግዶሶና።

29 “ሽን እ፥ ‘አቶ ቦቾፍተ፤ ህንተ ሌሹዋ ሾዳይስ ግሽን

ግስተይ ሾደታና። 30 ቦቾፍተ፤ ጫካ ዎደይ ጋካናዉ

እስፈ ድጮ። ሄ ዎደ ጫክያ አሳታ ሌሹዋ ስንꬃትድ

ማፅድ ታማን ፁጋናዉ ምርቀን ምርቀን ቃችተ። ሽን

ግስትያ ሺሽድ ታ ሻልያን ቆልተ’ ያጋና” ያግስ። 31

ቃስ ሀራ ሌምሶ ያግድ ኦድስ፤ “ሳሎ ካዎተꬃይ እስ

አስ ባ ጎሻን ባክዳ ጉꬃ ምꬄ አይፈ ዳኔስ። 32 ሄ ምꬄ

አይፈይ ሀራ ምꬃ አይፈታፐ ጉꬃ፥ ሽን እያ ዶላ ድጭዳ

ሀራ ምꬃታ ኡባፈ አꬋዳ ግታታዉሱ። እ ታሽያን ካፎት

ኬፅድ ኡታና ጋካናዉ ዎልቃማምꬅ ግዳዉሱ” ያግስ።

33 ካልድካ፥ የሱሲ ሀራ ሌምሶ ኦድስ፤ “ሳሎ ካዎተꬃይ

እስ ማጫስ ሄꬑ ጋባተ ꬊለ ኤካሙኑቃዳ፥ሙኑቃይ

ደንዳና መላ እያን ጉጅዳ እርሾ ዳኔስ” ያግስ። 34 የሱሲ

ደርያስ ሄ ሌምሱዋ ኡባ ኦድስ። ሌምሶይ ባይና እስባካ

ኦድቤና። 35 ናበይ ባ ማፃፋን፥ “ታኒ ታ ዶና፥ ሌምሶን

ዶያና፤ ሳሎይነ ሳእመቶሳፐ፥ ጌምዳይሳ ኦዳይስ” ያግድ

ኦድዳይስ ሄሳን ፖለትስ። 36 የሱሲ ደርያ ሞይዝድ ሶ

ገልስ። እያ ታማረት እያኮ ሺቅድ፥ “ጎሻን ደእያ ሌሹዋ

ብርሸꬃ ኑስ ኦዳ” ያግዶሶና። 37 እ ዛሪድ፥ “ሎኦ ዘረꬃ

ዘርዳይ አሳ ናአ። 38 ጎሻይ ሀ አላምያ። ሎኦ ዘረꬃይ ሳሎ

ካዎተꬃ ናይታ። ሌሾይ ፃላሄ ናይታ። 39ሌሹዋ ዘርዳይ

ሞርክያ ፃላሄ።ጫካ ዎደይ፥ ዎደዉርሰꬅ፤ጫከይሳት

ኪታንቾታ። (aiōn g165) 40 “ሌሾይ ማፀትድ ታማን

ፁገተይሳ መላ ዎድያ ዉርሰꬃን ሄሳዳ ሀናና። (aiōn g165)

41 አሳ ናአይ ባ ኪታንቾታ ኪታና። ኤንቲ ናጋራስ ጋሶ

ግደይሳታነ ኢታ ኦꬅያ ኡባ ማፅድ እያ ካዎተꬃፈ ከሳና።

42ማፅ ሺሽድ ዬሆይነ አቻ ጋርጨꬅ ደእያ ቶኦና ታማን

የጋና። 43 ሄ ዎደ ፅሎት ባንታ አዋ ካዎተꬃን አዋዳ

ፖአና። ስእያ ሀይꬅ ደኤይ ስኦ! 44 “ፆሳ ካዎተꬃይ

ጎሻን ሞገትዳ ሚሸ ዳኔስ። እስ አስ ሄ ሚሽያ ደምድ

ዛር ሞግስ። ዳሮ ኡፋይትድ ብድ ባዉ ደእያባ ኡባ

ባይዝድ ሄ ጎሻ ጋድያ ሻምስ። 45“ሄሳዳካ፥ ቃስ ሳሎ

ካዎተꬃይ እንቁ ጌተትያ አልኦ ሹቻታ ኮይያ ዛልአንቾ

ዳኔስ። 46ዳሮ አልኦ እንቁዋ ደምድ ብድ ባዉ ደእያባ

ኡባ ባይዝድ እያ ሻምስ። 47 “ቃስ ፆሳ ካዎተꬃይ አባን

የገትዳ ዱማ ዱማ ቆሞ ሞሎ ኦይክያ ግትያ ዳኔስ። 48

ሞሎ ኦይክያ አሳት ሞሎይ ግትያን ኩምን አባፈ ጋፃ

ከስዶሶና። ያን ኡትድ ሎኡዋ ቆር ቆር ዳቾን የግዶሶና፥

ሽን ኢታ ሞሎታ ዎራ ሆልዶሶና። 49ዎድያ ዉርሰꬃን

ሄሳꬆ ሀናና። ኪታንቾት ይድ ናጋራንቾታ ፅሎታፐ

ሻክድ፥ (aiōn g165) 50ዬሆይነ አቻ ጋርጨꬅ ደእያ ቶኦና

ታማን የጋና። 51“ሀ ኡባይ ህንተዉ ገልዴ?” ያግድ

ኤንታ ኦይችስ። ኤንቲ ዛሪድ፥ “ኤ” ያግዶሶና። 52

የሱሲ፥ “ህዛ፥ ሳሎ ካዎተꬃ ኤራ ኤክድ ህግያ ታማርስያ

ኡባይ፥ ባ ምንጅዳ ሻሉዋፐ ኦራꬃነ ጋልአ ከስያ አሰ

ዳኔስ” ያግስ። 53 የሱሲ ሀ ሌምሱዋ ኦድዉርስዳፐ ጉየ

ያፐ ደንድድ ብስ። 54 ባ የለትዳ ቢታ ብድ አይሁደ

ዎሳ ኬꬃን ደርያ ታማርስስ። ኤንቲ ማላለትድ፥ “ሀ

ኡራይ ሀጭንጫተꬃነ ሀ ማላታታ ኦꬅያ ዎልቃ አዉፐ

ኤክዴ? 55 ሀይስ አናፅያ ናኣ ግደነዬ? እያ አየ ሱንꬃይ

ማይራሞ ግደኔ? እያ እሻት ያይቆባ፥ ዮሰፋ፥ ስሞናነ

ይሁዳ ግዶኮናዬ? 56 እያ ምቸት ኑራ ደኦሶና ግዶኮና?

ያትን፥ ሀ ኡራይ ሀ ኡባ አዉፐ ኤክዴ?” ያግዶሶና። 57

ሄሳ ግሾ፥ እ ግያባ ኤኮና እፅዶሶና። ሽን የሱሲ፥ “ናበይ

ባ የለትዳ ቢታንነ ባ ሶ አሳ ማታን ቦንቸተና” ያግስ። 58

ኤንቲ አማኖና እፅዳ ግሾ ዳሮ ማላታታ ሄ በሳን ኦꬅቤና።

14 ሄ ዎደ ጋልላ አይስያ ሄሮዲስ የሱሳባ ስእስ። 2

ባ አይለታኮ፥ “ሀይስ ፃማቅያ ዮሃንሳ፤ እ ሀይቆፐ

ደንድስ። ያንዳ ግሾ፥ ሀ ኡባ ማላታታ እ ኦꬄስ” ያግስ።

3 እ ሄሳ ግዳይ ሄሮዲስ ባ እሻ ፍልጶሳ ማቸ ሄሮድያድ

ጋሶን ዮሃንሳ ቃሾ ኬꬅ ገልስዳ ግሾሳ። 4 ዮሃንስ ሄሮዲሳ፥

“ነ እዮ ኤካናዉ ዎጋ ግደና” ያግስ። 5 ሄሮዲስ ዮሃንሳ

ዎꬋናዉ ኮይስ፥ ሽን ደረይ ዮሃንሳ ናበ ኦꬅድ በእያ ግሾ

ያሸትስ። 6 ሄሮዲስ ባ የለትዳ ጋላሳ ቦንችያ ዎደ፥

ሄሮድያዳ ናእያ አሳ ስንꬃን የꬃን ዱራዳ እያ ኡፋይሳሱ።

7 ያትን፥ እ፥ “እያ ኮያባ ኡባ እማና ግድ” ጫቅስ።

8 ናእያ ባ አየ ዞርያ ስአዳ ሄሮዲሳኮ፥ “ፃማቅያ ዮሃንሳ

ሁጵያ ከረን ዎꬃዳ ታዉ እማ” ያጋሱ። 9 እያ ያግን

ካዎይ ቂሮትስ፥ ሽን ባ ጫቁዋ ግሾነ ባራ ደእያ እማꬃታ

ግሾ ግድ እ ኦይሻይ ፖለታና መላ ኪትስ። 10 ካዎይ አሰ

ኪትድ ዮሃንስ ቃሾ ኬꬃን ደእሽን እያ ቆꬍያ ጎራእስስ።

11 ሁጵያ ከረን ዎꬅ ኤህድ ናኤስ እምዶሶና፤ ናእያካ

ኤካዳ ባ አየስ ኤፋሱ። 12 ዮሃንሳ ታማረት ይድ እያ

አሀ ኤፍድ ሞግዶሶና። እያፐ ጉየ ሀንዳባ ኡባ ብድ

የሱሳስ ኦድዶሶና። 13 የሱሲ ሀንዳባ ስእዳ ዎደ ዎጎሎን

ገልድ ሄ በሳፈ እስ ጌምያ ሶ ባርካ ብስ። አሳይ ሄሳ ስእድ

ካታማታፐ ደንድድ ቶሆን እያ ካልዶሶና። 14 የሱሲ

ዎጎሉዋፐዎꬍድዳሮ አሳ በእድኤንታዉቃትስ።ኤንታ

ግዶን ደእያ ሀርጋንቾታ ፓꬅስ። 15 ሳአይ ኦማርስሸ ብያ

ዎደ የሱሳ ታማረት እያኮ ሺቅድ፥ “ሀ በሳይ አስ ባይና

በሲ፥ ሳእካ ቃምስ። ያንያ ግሾ፥ ሄራን ደእያ ጉታታ ብድ

ባንታዉ ሻምድ ማና መላ ደርያ የዳ” ያግዶሶና። 16 ሽን

የሱሲ ኤንታኮ፥ “ደረይ ሞና ባናዉ ኮሸና፤ ኤንቲ ማናባ

ህንተ እምተ” ያግስ። 17ኤንቲ ዛሪድ፥ “ኑስ ሀይሳን

እቻሹ ኡይꬃፈነ ናምኡ ሞሎፐ ሀር ባዋ” ያግዶሶና። 18

እካ፥ “አነ ኤንታ ሃ ኤህተ” ያግስ። 19 ካልድካ፥ ደረይ

ማታን ኡታናመላ ኦድስ። እቻሹኡይꬃነ ናምኡሞሎታ

ኤክድ፥ ሳሎ ፄልድ ጋላት ስሚድ፥ ኡይꬃ መንꬅድ ባ

ታማረታስ እሚስ፤ ኤንቲ ቃስ ደርያስ እምዶሶና። 20

ኡባይ ምድ ካልዶሶና። የሱሳ ታማረት ምሽን አትዳይሳ

ታማነ ናምኡ ጋይታ ደንꬅዶሶና። 21 ካꬃ ምዳ አሳይ

ማጫሳይነ ናይት አትሽን፥ እቻሹሙኩሉ ግዴስ። 22

የሱሲ ባ ታማረት ዎጎሎን ገልድ ባፐ ስንꬃትድ አባፈ

ሄ ፕንꬅ ፕናና መላ ኪትድ ባዉ ደርያ ሞይዛናዉ ጉየ

አትስ። 23ደርያ ሞይዝ ስሚድ ባርካ ዎሳናዉ እስ ዙማ

ቦላ ከይስ። ሳአይ ቃምንካ እ ባርካ ያን ጋምእስ። 24 ሄ

ዎደ ዎጎሎይ አባ ቦላ ብሽን ስንꬃ ባጋራ ጫርኮይ ደንድን

ሆበይ ዎጎሉዋ ኡንኤꬅስ። 25ዎንትማꬃ ቦላ የሱሲ አባ

ቦላ ሄመትሸ ባ ታማረታኮ ይስ። 26 እያ ታማረት፥

እ አባ ቦላ ሄመትሸ ባንታኮ የይሳ በእድ ያይዶሶና።

ኤንትካ፥ “ሀይስ ሞይትለ” ግድ ያይድ ዋስዶሶና። 27

ሽን የሱሲ ኤለስድ፥ “አይኮይ ባዋ! ያዮፍተ! ታናባይ”

ያግስ። 28 ጰፅሮስ እያኮ፥ “ጎዳዉ፥ ነና ግድኮ፥ ታኒ

ሃꬃ ቦላራ ሄመታዳ ኔኮ ባና መላ ታና ኪታ” ያግስ።

29 የሱሲ ጰፅሮሳኮ፥ “ሃያ” ያግስ። ጰፅሮስ ዎጎሉዋፐ

ዎꬍድ ሃꬃ ቦላራ ሄመትሸ የሱሳኮ ቡሱ ኦይክስ። 30

ሽን ዎልቃማ ጫርኩዋ በእድ ያይስ። ሃꬃን ምተተꬅ

ኦይክዳ ዎደ፥ “ጎዳዉ! ታና አሻርክ!” ያግድ ዋስስ።

31 የሱሲ ኤለስድ ባ ኩሽያ የድ እያ ኦይክድ፥ “ነኖ፥

አማኖይ ፓጭዳይሶ አይስ ስꬋይ” ያግስ። 32 የሱሳራነ

ጰፅሮሳራ ዎጎሉዋን ገልዳ ዎደ ጫርኮይ ስእ ግስ። 33

ዎጎሉዋ ግዶን ደእያ እያ ታማረት፥ “ኔኒ ቱማካ ፆሳ

ናአ” ግድ ጎይንዶሶና። 34ኤንቲ አባ ፕንድ ገንሳሬፀ

ቢታ ጋክዶሶና። 35 ሄ ቢታን ደእያ አሳይ የሱሳ ኤርዳ

ዎደ ባንታ ሄራን ደእያ ጉታ ኡባ ኪታ የድዶሶና። አሳይ

ሀርጋንቾታ ኡባ እያኮ ኤህዶሶና። 36 ሀርጋንቾት እያ

አፍላ ማጫራ ፃላላ ቦቻና መላ ዎስዶሶና። ቦችዳ ኡባይካ

ፓፅዶሶና።

15 ሄሳፈ ጉየ፥ እስ እስ ፋርሳወትነ ህገ አስታማረት

የሩሳላመፐ የሱሳኮ ይድ፥ 2 “ነ ታማረት አይስ

ኑ አዋታ ዎጋ መንꬆና? ኤንቲ ካꬅ ማናፐ ስን ባንታ

ኩሽያ ሜጨቶኮና” ያግድ ኦይችዶሶና። 3 የሱሲ ዛሪድ፥

“ህንተ፥ ህንተዎጋ ግሾ፥ ፆሳኪታፖለይሳ አይስ እፄቲ?

4 አይስ ጊኮ፥ ፆሳይ፥ ‘ነ አዋነ ነ አይዉ ቦንቻ። እ ባ

አዋ ዎይኮ ባ አይዉጫየይስ ሀይቆ ግቤኔ?’ ያግስ። 5

ሽን ህንተ፥ እስ አስ ባ አዋ ዎይኮ ባ አይዉ ማዳናባይ

ደእሽን፥ ‘ሀይሳ ታ ፆሳስ ያርሻስ ጊኮ፥ 6 ባ አዋ ዎይኮ ባ

አይዉ ቦንቻናዉ በሰና’ ያጌታ። ያትድ ህንተ፥ ህንተ

ዎጋ ፖላናዉ ፆሳ ቃላ መን ታ። 7 ህንተኖ፥ጩቦቶ፥

እሳያስ ህንተባ ልከ ኦድስ፥ 8 “‘ሀ አሳይ ታና ባንታ

ዶናን ቦንቼስ፥ ሽን ኤንታ ዎዛናይ ታፐ ሃሆን ደኤስ። 9

አሳይ ታናጮ ጎይኖሶና፤ ኤንቲ አስ መꬍዳ ኪታ ፆሳ ህገ

ዳንስድ ታማርሶሶና’ ግስ” ያግስ። 10 የሱሲ ዳሮ አሳ ባኮ

ፄግድ፥ “ስእተ! አኬክተ! 11 አሰ ቱንስያባይ ዶናራ

ገልያባ ግዶናሽን ዶናፐ ከያባ” ያግስ። 12 ሄሳፈ ጉየ፥

የሱሳ ታማረት እያኮ ይድ፥ “ፋርሳወት ኔኒ ግዳይሳ ስእድ

ꬉበትዳይሳ አኬካይ?” ያግዶሶና። 13ሽን የሱሲ ዛሪድ፥

“ሳሎን ደእያ ታ አዋይ ቶክቦና ምꬅ ኡባይ ሾደታና። 14

ኤንታባ ህርጎፍተ፤ ኤንቲ ቆቀ ካለꬅያ ቆቀታ። ቆቀይ

ቆቀ ካለꬅኮ፥ ናምአይካ ኦላን ኩንዳና” ያግስ። 15 ጰፅሮስ

ዛሪድ፥ “ሀ ሌምሱዋ ብርሸꬃ ኑስ ኦዳርኪ” ያግስ። 16

የሱሲ ኤንታኮ፥ “ህንተዉካ ሀእ ጋካናዉ ገልቤኔ? 17

ዶናራ ገልያባ ኡባይ ኡሎ ገልድ ካረ ከየይሳ ኤረከቲ? 18

ሽን ዶናራ ከያባይ ዎዛናፐ ከዬስ። አሰ ቱንስያባት ሄሳታ።

19ኤንትካ፦ አሳ ዎዛና ግዶፈ ከይያ ኢታ ቆፋ፥ ዎꬎ፥

ላይማተꬅ፥ ኢታ ኦሶ፥ ካይሶ፥ ዎርዶ ማርካተꬅ፥ ጫሸ።

20 ሄሳ ዳንያባት አሰ ቱንሴስፐ አትሽን፥ ሜጨቶና ኩሸራ

መይስ ቱንሰና” ያግስ። 21 ሄሳፈ ጉየ፥ የሱሲ ያፐ ከይድ

ፅሮሳነ ስዶና ካታማት ደእያ ቢታ ብስ። 22 እስ ካናነ ቢታ

ማጫስ የሱሳኮ ያዳ፥ ባ ቃላ ꬎቁ ኦꬃዳ፥ “ጎዳዉ፥ ዳዊታ

ናአዉ፥ ታዉ ቃ ታርክ፤ ታ ናእዉ ቱና አያናይ ኦይክድ

ኢታ ዋይሴስ” ያጋሱ። 23ሽን የሱሲ እስ ቃላካ ዛሮና

ስእ ግስ። የሱሳ ታማረት እያኮ ይድ፥ “ሀ ማጫስያ ኑ

ጌዶ ካላ ካላዳ፥ ዎሳዉሱ። ሄሳ ግሾ፥ ኔኒ እዮ ሞይዛርክ”

ያግድ ዎስዶሶና። 24 የሱሲ ዛሪድ፥ “ታኒ ዉደፐ ꬋይዳ

ዶርሳዳ እስራኤለ ኬꬃፈ ꬋይዳ አሳታ ፃላላስ ኪተታስ”

ያግስ። 25 ሽን እያ፥ እያ ስንꬃን ኩንዳዳ፥ “ጎዳዉ፥ ታና

ማዳርኪ?” ያጋሱ። 26 እ ዛሪድ፥ “ናይታ ካꬅ ኤክድ

ካናታስ የገይስ ሎኦ ግደና” ያግስ። 27 ማጫስያካ፥

“ጎዳዉ፥ ሄስ ቱማ፥ ሽን ሀር አቶሽን ካናት ባንታ ጎዳት

ምሽን፥ ጋይታፐ ዎꬍያ ቲፍያ ሞሶና” ያጋሱ። 28 የሱሲ

ዛሪድ፥ “ሀ ማጫሰተ፥ ነ አማኖይ ግታ፤ ነ ኮይዳይሳዳ

ነዉ ሀኖ” ያግስ። እ ናእያ ኢራካ ፓፃ አጋሱ። 29

የሱሲ ያፐ ደንድድ ጋልላ አባ ማት ብስ። እስ ዙማ ቦላ

ከይድ፥ ያን ኡትስ። 30ዳሮ አሳይ ባንታራ፥ ዎበታ፥

ቆቀታ፥ ኩናታ፥ ዶናሙመታነ፥ ሀራ ዳሮ ሀርጋንቾታ

ኤክድ፥ እያኮ ኤህድ እያ ስንꬃን ዎꬅዶሶና። የሱሲ

ኤንታና ፓꬅስ። 31 ሄሳ ግሾ፥ ሙመት ኦደትሽን፥

ኩናት ፕድ ግሽን፥ ዎበት ሄመትሽን፥ ቆቀት ፄልሽን

አሳይ በእድ ማላለትድ፥ እስራኤለ ፆሳ ጋላትዶሶና።

32 የሱሲ ባ ታማረታ ባኮ ፄግድ፥ “ሀ ዳሮ አሳይ ታራ

ሄꬑ ጋላስ ጋምእዳ ግሾነ ኤንታዉ ሀእ ምያባይ ባይና

ግሾ ታኒ ኤንታዉ ቃ ታይስ። ኤንቲ ኦገን ዳቡርድ

ኩንዶና መላ አይኮሙዞና ኤንታ መላ የዳናዉ ኮይከ”

ያግስ። 33 እያ ታማረት ዛሪድ፥ “ኑኒ ሀ ባዙዋን ሀይሳ

ኬና አሳስ ግድያ ካꬅ አዉፐ ደማኔ?” ያግዶሶና። 34

የሱሲ ኤንታኮ፥ “ህንተዉ አፑን ኡይꬅ ደኢ?” ያግድ

ኦይችስ። ኤንቲ ዛሪድ፥ “ላፑን ኡይꬅነ ላፋ ሞሎታፐ

ጉꬅ ደኤስ” ያግዶሶና። 35 የሱሲ ደርያ ሳአን ኡትተ

ያግድ ኪትስ። 36 ሄሳፈ ጉየ፥ ሄ ላፑን ኡይꬃነ ሞሉዋ

ኤክድ ፆሳ ጋላትስ። መንꬅድ ባ ታማረታስ እሚስ።

እያ ታማረት ዳሮ አሳስ ግሽዶሶና። 37 አሳ ኡባይ ምድ

ካልዶሶና። እያ ታማረት፥ ምሽን አትዳ ቲፍያ ላፑን ግታ

ጋይታ ኩመꬅ ደንꬅዶሶና። 38ምዳ አሳይ ማጫስነ ናአ

ፓይዶና አደ ፃላል ኦይዱ ሙኩሉ። 39 የሱሲ ደርያ

የድዳፐ ጉየ ዎጎሉዋን ገልድ ማገዶና ቢታ ብስ።

16 ፋርሳወትነ ሳዱቃወት የሱሳኮ ይዶሶና። እያ

ፓጫናዉ ኮይድ፥ ባንታና ሳሎፐ ማላታ በሶ ግድ

ኦይችዶሶና። 2ሽን እ ኤንታኮ፥ “ሳእ ኦማርስያ ዎደ፥

‘ሳሎይ ዞእዳ ግሾዎንቶ ቦቃላና’ ያጌታ። 3ዎንትያዎደ፥

‘ሳሎይ ዞእድ ሻራትዳ ግሾ እሪ ቡካና’ ያጌታ። ያትን

ህንተ ሳሎ ማላ በእድ ኤሬታ፥ ሽን ዎድያ ማላ ኤራናዉ

ዳንዳእቤከታ። 4ኢታነ አማኖና የለተꬃይ ማላታ ኮዬስ።

ሽን እያዉ ዮናሳ ማላታፐ ሀራ ማላት እመተና” ያግስ።

ሄሳፈ ጉየ፥ ኤንታና ያን አግድ ሀራ ሶ ብስ። 5ኤንቲ

አባፈ ሄፍንꬅ ፕንዳ ዎደ ዳቦ ኤክድ ያናይሳ ዶግዶሶና።

6 የሱሲ ኤንታኮ፥ “ፋርሳወታፐነ ሳዱቃወታ እርሹዋፈ

ናገትተ” ያግስ። 7 ኤንትካ ባንታ ጋርሳን፥ “እ ሄሳ

ግዳይ ኑ ዳቦ ኤክድ ዮና ግሾሳ ግዳና” ያግዶሶና። 8 የሱሲ

ኤንታ ቆፋ ኤርድ፥ “ህንተኖ፥ አማኖይ ፓጭዳይሳቶ!

ዳቦ ኤኮና ይዳ ግሾ ዎል ግዶን አይስ ኦደቴቲ? 9 ሀእካ

ህንተ አኬከቲ? እቻሹ ሙኩሉ አሳስ እቻሹ ኡይꬃ

ግሽዳይሳነ ኤንቲ ምድ ካልን ህንተ አፑን ጋይታ ኩመꬅ

ደንꬅዳኮ ዶግደቲ? 10 ሄሳዳካ፥ ላፑን ኡይꬃ ኦይዱ

ሙኩሉ አሳስ ግሽዳይሳነ ኤንቲ ምድ ካልን፥ ህንተ አፑን

ግታ ጋይታ ኩመꬅ ደንꬅዳኮ አኬከከቲ? 11 ህዛ፥ ታኒ

ፋርሳወታነ ሳዱቃወታ እርሹዋፈ ናገትተ ጋዳ ኦደይስ

ዳቦባ ግዶናይሳ አኬከከቲ?” ያግስ። 12 ያትን፥ እያ

ታማረት የሱሲ ኦደይሙኑቃ ደንꬃናዉ የገትያ እርሾባ

ግዶናሽን ፋርሳወታነ ሳዱቃወታ ትምርትያፈ ናገታናይሳ

ግደይሳ አኬክዶሶና። 13 የሱሲ ቅሳረ ፍልጶሳ ቢታ ጋክዳ

ዎደ ባ ታማረታኮ፥ “አሳይ፥ አሳ ናኣ ኦና ጎና?” ያግድ

ኦይችስ። 14ኤንትካ፥ “እሶት እሶት ፃማቅያ ዮሃንሳ፥

ሀራትኤልያሳቃስ ሀንኮትኤርምያሳ ዎይኮ ናበታፐ እሱዋ

ጎሶና” ያግዶሶና። 15 የሱሲ ዛሪድ፥ “ያትን፥ ህንተ

ታና ኦና ጌቲ?” ግድ ኤንታ ኦይችስ። 16 ስሞና ጰፅሮስ

ዛሪድ፥ “ኔኒ ክርስቶሳ፥ ደኦ ፆሳ ናአ” ያግስ። 17 የሱሲ

ጰፅሮሳኮ፥ “ዮና ናኣ ስሞና፥ ኔኒ አንጀትዳይሳ! ሀይሳ

ነዉ ቆንጭስዳይ ሳሉዋን ደእያ ታ አዋፐ አትሽን፥ አሰ

ግደና። 18ታ ነዉ ኦዳይስ ጰፅሮሳ፥ ኔኒ ዛላ! ታኒ ሀ ዛላ ቦላ

ታ ዎሳ ኬꬃ ኬፃና። ሀይቆ ዎልቃትካ እዮ ፆኖኮና። (Hadēs

g86) 19 ሳሎ ካዎተꬃ ቁልፐታ ታ ነዉ እማና። ሳአን ኔኒ

ድግያባይ ኡባይ ሳሎን ፆሳ ማታን ድገትዳባ ግዳና። ሳአን

ኔኒ ሀኖ ግያባይ ኡባይ ሳሎን ፆሳ ማታን ሀንዳባ ግዳና”

ያግስ። 20ሄሳፈ ጉየ፥ እ፥ ክርስቶሳ ግደይሳ ኦደስካ ኦዶና

መላ ባ ታማረታ ምንꬅድ ኪትስ። 21 ሄ ዎድያፐ ዶምድ

የሱሲ ባ ታማረታስ፥ “ታኒ የሩሳላመ ባናዉ በሴስ። ያን

ደርያጭማታን፥ ካህነ ሀላቃታነ ህገ አስታማረታ ኩሸን

ዋየ ኤካናዉ በሴስ። ኤንቲ ታና ዎꬋና፥ ሽን ታኒ ሄꬓንꬆ

ጋላስ ሀይቆፐ ደንዳና” ያግድ ቆንጭስስ። 22 ጰፅሮስ

የሱሳ ጋፃ ከስድ፥ “ጎዳዉ፥ ሄስ ሀነና! ሄሳ መላባይ ነና

ኡባራካ ጋኮፎ!” ያግድ ሀንቀትስ። 23 የሱሲ ጰፅሮሳኮ

ጉየ ስሚድ፥ “ሀ ፃላህያዉ፥ ታፐ ሃካ! ኔኒ አሳ ቆፋ

ቆፓሳፐ አትሽን፥ ፆሳ ቆፋ ቆፖና ግሾ ታዉ ꬉበ ግዳሳ”

ያግስ። 24 ሄሳፈ ጉየ፥ የሱሲ ባ ታማረታኮ፥ “ኦንካ ታና

ካላናዉ ኮያባ ግድኮ ባና ካዶ፥ ባ ማስቃልያ ቶክድ ታና

ካሎ። 25 ባ ደኡዋ አሻናዉ ኮይያ ኡባይ ꬋይሴስ። ሽን ባ

ደኡዋ ታ ግሾ ግድ አꬅድ እመይስ አሼስ። 26 አስ አላመ

ኩመꬅ ባዉ ኦꬅድ፥ ግዶሽን ባ ሸምፑዋ ꬋይስኮ እያ አይ

ማዲ? ዎይኮ አስ ባ ሸምፑዋ ላመ አይ እማናዉ ዳንዳኢ?

27አሳ ናአይ ባ አዋ ቦንቹዋን ባ ኪታንቾታራ ያና። ሄ ዎደ

እስ እስ ኡራስ እያ ኦሱዋዳ እማና። 28ታ ቱማ ኦዳይስ፤

ሀይሳን ኤቅዳ አሳታፐ አሳ ናአይ ካዎ ግድድ ስመይሳ

በአና ጋካናዉ ሀይቆናይሳት ሀይሳን ደኦሶና” ያግስ።

17ኡሱፑን ጋላሳፐ ጉየ የሱሲ፥ ጰፅሮሳ፥ ያይቆባነ እያ

እሻ ዮሃንሳ ባራ ኤክድ ባንታርካ ግዳናዉ ዙማ ቦላ

ከይስ። 2ያን ኤንታ ስንꬃን የሱሳ ማላይ ኩመꬅ ላመትስ፤

እያ ሶምኦይካ አዋዳ ፆልቅስ። እያ ማኦይካ ዳሮ ቦፅስ።

3 ሄኮ፥ሙሰይነ ኤልያስ እያራ ኦደትሽን በእዶሶና። 4

ጰፅሮስ የሱሳኮ፥ “ኑኒ ሀይሳ ሀሹ ይዳ። ነ ኮይኮ እስኖ

ነዉ፥ እስኖሙሰስ፥ እስኖ ኤልያሳስ ሀይሳን ሄꬑ ሻቃራ

ሻቃራና” ያግስ። 5 ጰፅሮስ ሄሳ ቡሮ ኦድሽን ቦꬃ ሻራይ

ኤንታና ካምስ። ሻራ ግዶራ፥ “ታና ኡፋይስያ፥ ታ

ዶስያ ናአይ ሀይሳ፥ እያ ስእተ!” ግያ ቃላይ ይስ። 6

የሱሳ ታማረት ሄሳ ስእዳ ዎደ ዳጋምድ ባንታ ሶምኡዋራ

ሳአን ኩንድዶሶና። 7 ሽን የሱሲ ኤንታኮ ሺቅድ ኤንታ

ቦችድ፥ “ደንድተ፥ ያዮፍተ!” ያግስ። 8ኤንቲ ꬎቁ

ግድ በእያ ዎደ የሱሳፐ ሀራ ኦናካ በእቦኮና። 9 ኤንቲ

ዙማ ቦላፈ ዎꬍሽን የሱሲ ኤንታኮ፥ “አሳ ናአይ ሀይቆፐ

ደንዳና ጋካናዉ ሀ ህንተ በእዳባ ኦደስካ ኦዶፕተ” ግድ

ኪትስ። 10 የሱሳ ታማረት፥ “ያትን፥ ህገ አስታማረት

ኤልያስ ክርስቶሳፐ ካሰትድ ያና ግዳይ አይብሴ?” ያግድ

ኦይችዶሶና። 11 የሱሲ ዛሪድ፥ “ኤ! ኤልያስ ካሰት

ይድ ኡባባ ጊግሳና። 12 ሽን ታ ህንተዉ ቱማ ኦዳይስ፤

ኤልያስ ካሰትድይስ።ኤንትካ እያ ቦላ ኮይዳባ ኦꬅዶሶናፐ

አትሽን፥ እያ ሻክ ኤርቦኮና። ሄሳዳ አሳ ናአይ ኤንታ

ኩሸን ዋየታና” ያግስ። 13 ሄ ዎደ የሱሲ ግዳይ ፃማቅያ

ዮሃንሳባ ግደይሳ አኬክዶሶና። 14ኤንቲ ደርያፐ አሳኮ

ስምያ ዎደ እስ አስ የሱሳ ስንꬃን ጉልባትድ፥ 15“ጎዳዉ፥

ሀያና ታ ናኣስ ቃ ታርክ፤ እያ ሾጭድ የግያ ሀርገይ

ዳሮ ኡንኤꬅድ ታማንነ ሃꬃን የጌስ። 16 ነ ታማረታኮ

ኤሀስ፥ ሽን ኤንቲ ፓꬃናዉ ዳንዳእቦኮና” ያግስ። 17

የሱሲ ዛሪድ፥ “ህንተኖ፥ አማኖና ጌላ የለተꬃዉ አዉደ

ጋካናዉ ታ ህንተራ ዳኔ? አዉደ ጋካናዉ ታ ህንተና

ዳንዳአኔ? አነ ናኣ ሃ ኤክ ዪተ” ያግስ። 18 የሱሲ ቱና

አያና ሀንቅን፥ ቱና አያናይ ናኣፐ ከይስ፤ ሄ ሳተንካ ናአይ

ፓፅስ። 19 ሄሳፈ ጉየ፥ የሱሳ ታማረት ባንታርካ እያኮ

ሺቅድ፥ “ኑኒ ቱና አያና ከሳናዉ ዳንዳእቦናይ አይብሴ?”

ያግድ ኦይችዶሶና። 20 እ ኤንታኮ፥ “ህንተዉ አማኖይ

ላፍዳ ግሾሳ። ታ ህንተዉ ቱማ ኦዳይስ፤ ጋሸ አይፈ መላ

አማኖይ ህንተዉ ደእኮ ‘ሀ ዙማ ሀይሳፈ ደንዳዳ ገደ አꬋ’

ጊኮ ህንተዉ ኪተታና። ህንተዉ ዳንዳኤቶናባይ ዴና።

21 [ሽን ሄሳ መላይ ዎሳፐነ ፆማፐ አትሽን፥ ሀራን ከየና”]

ያግስ። 22 የሱሳ ታማረት ጋልላን ሺቅድ ደእሽን የሱሲ

ኤንታኮ፥ “አሳ ናእ አሳ ኩሸን አꬍድ እመታና። 23

ኤንቲ እያ ዎꬋና፥ ሽን እ ሄꬓንꬆ ጋላስ ሀይቆፐ ደንዳና”

ያግስ። እያ ታማረትካ ዳሮ ቂሮትዶሶና። 24 የሱሳራነ እያ

ታማረታራ ቅፍርናሆማ ካታማ ጋክዳ ዎደ ፆሳ ኬꬃ ጊራ

ቃንፅሰይሳት ጰፅሮሳኮ ይድ፥ “ህንተ አስታማረይ ፆሳ

ኬꬃ ጊራ ጊሪ?” ያግድ ኦይችዶሶና። 25 ጰፅሮስ ዛሪድ፥

“ጊሬስ” ያግስ። ጰፅሮስ ሶ ገልያ ዎደ የሱሲ ካሰትድ፥

“ጰፅሮሳ፥ ነዉ አይ ዳኒ? ሀ ሳኣ ካዎተꬃት ቃራፃነ ጊራ

ኦፐ ኤኮና? ጋደ አሳፐየ ዎይኮ አሳ ጋደ አሳፔ?” ያግድ

ኦይችስ። 26 ጰፅሮስ “አሳ ጋደ አሳፐ” ግድ ዛርስ።

የሱሲ ዛሪድ፥ “ጋደ አሳይ ጊራ ጊሮኮና ጉሱ። 27 ሽን

ኤንቲ ꬉበቶና መላ አባ ባዳ ሞሎ ኦይካናዉ ማንፃቆ የጋ።

ኮይሮ ነ ኦይክያ ሞሉዋ ዶና ዶያዳ ጊራስ ግድያ ሚሸ ነ

ግሾነ ታ ግሾ ኤፋዳ ጊራ” ያግስ።

18 ሄ ዎደ የሱሳታማረትይድ፥ “ሳሎ ካዎተꬃንኡባፈ

አ ይ ኦኔ?” ያግድ ኦይችዶሶና። 2 የሱሲ እስ ጉꬃ

ናአ ፄግድ ኤንታ ግዶን ኤስድ ሀይሳዳ ያግስ። 3“ታኒ

ህንተዉ ቱማ ኦዳይስ፤ ህንተ ላመቶናነ ጉꬃ ናይታዳ ሀኖና

እፅኮ ሳሎ ካዎተꬃ ኡባራካ ገላናዉ ዳንዳኤከታ። 4 ህዛ፥

ሀ ጉꬃ ናአዳ ባና ካዉሽያ ኦንካ ሳሎ ካዎተꬃን ኡባፈ አ

ይሳ ግዳና። 5 ሀይሳ መላ ናአ ታ ሱንꬃን ሞክያ ኦንካ ታና

ሞኬስ። 6“ሽን ታናን አማንያ ሀ ጉꬃታፐ እሱዋ ናጋራ

ኦꬃና መላ ꬉበ ግድያ ኦንካ ግታ ጋቻ ዎፃ ባ ቆ ን ቃችድ

ጪሞ አባን ምተትኮ እያዉሎኦ። 7 አላመን አሳይ ናጋራ

ኦꬃና መላ ኦꬅያባት ደእያ ግሾ አላምያ አየ! ሄሳ መላባት

ዮና አተና፥ ሽንꬉበይ እያ ጋሶን ያኡራ አየ! 8“ነ ኩሸይ

ዎይኮ ነ ቶሆይ ነና ባለꬅኮ ኔፐ ቃንፃ የጋ። ኔኒ ናምኡ

ኩሸራ ዎይኮ ናምኡ ቶሆራመርና ታማን የገታናፐ ኩሸ

ዎይኮ ቶሆ ዱፃ ግዳዳ መርና ደኦ ደመይስ ነዉ ሎኦ።

(aiōnios g166) 9ቃስ ነ አይፈይ ነና ባለꬅኮ እዮ ዎጫ ከሳዳ

ዎራ ሆላ። ኔኒ ናምኡ አይፈራ ጋናመ ታማን የገተይሳፈ

እስ አይፈራ መርና ደኡዋ ገለይስ ነዉ ሎኦ። (Geenna

g1067) 10“ታ ህንተዉ ኦዳይስ፤ ሳሎን ደእያ ኤንታ ናግያ

ኪታንቾት ኡባ ዎደ ሳሎን ደእያ ታ አዋ ስንꬃን ደእያ

ግሾ፥ ህንተ ሀ ጉꬃታፐ እሱዋካ ካꬎና መላ ናገትተ። 11

አሳ ናአይ ꬋይዳይሳታ አሻናዉ ይስ” ያግስ። 12ቃስ

የሱሲ፥ “ህንተዉ አይ ዳኒ? እስ ኡራስ ፄቱ ዶርሳት

ደኤይሳታፐ እሶይ ꬋይኮ ኡዱፉን ታማነ ኡዱፉናታ

ደርያ ቦላ የግ አግድ ሄ ꬋይዳይሳ ኮያናዉ ቤኔ? 13ታቱማ

ኦዳይስ፤ እ ደምዳ ዎደ ኡዱፉን ታማነ ኡዱፉናታፐ

አꬅድ ꬋይድ በንትዳ እስ ዶርሳ ግሾ ኡፋይቴስ። 14

ሄሳዳካ፥ ሳሎን ደእያ ህንተ አዋይ ሀ ጉꬃታፐ እሶይ ꬋያና

መላ ኮየና። 15“ነ እሻይ ነና ቆህኮ ነርካ እያኮ ባዳ እያ

ቆሁዋ እያዉ ኦዳ። እ ነና ስእኮ እያ ነዉ እሻ ኦꬃ። 16ሽን

እ ነና ስኦና እፅኮ፥ ናምኡ ዎይኮ ሄꬑ አሳ ማርካን ሞቶይ

ላሰትያ ግሾ፥ እስ ዎይኮ ናምኡ አስ ኤካዳ እያኮ ባ። 17

እ ኤንታና ስኦና እፅኮ፥ ዎሳ ኬꬃስ ኦዳ። ዎሳ ኬꬅ ግያባ

ስኦና እፅኮ አማኖና አሳዳ ዎይኮ ቃራፃ ቃንፅስያ አሳዳ

እያ ፓይዳ። 18 “ታ ህንተዉ ቱማ ኦዳይስ፤ ሳአን ህንተ

ድግያባት ኡባይ ሳሎን ፆሳ ማታን ድገትዳባ ግዳና።

ሳአን ህንተ ሀኖ ግያባት ኡባይ ሳሎን ፆሳ ማታን ሀንዳባ

ግዳና። 19“ቃስካ ታ ህንተዉ ኦዳይስ፤ ሳአን ህንተፈ

ናምአይ ባንታ ዎስያባስ እስ ዎዛናን ግድድ ፆሳ ዎስያባ

ግድኮ ሳሎን ደእያ ታ አዋይ ህንተዉ ኦꬃና። 20ታና

ካለይሳታፐ ናምአ ዎይኮ ሄꬓ ግድድ ሺቅያ በሳን ታኒ

ኤንታ ግዶን በንታና” ያግስ። 21 ሄ ዎደ ጰፅሮስ የሱሳኮ

ይድ፥ “ጎዳዉ፥ ታ እሻይ ታና ቆህኮ አፑን ቶሆ ታኒ

አቶ ጋናዉ በሲ? ላፑን ቶሆ ጋካናሰዬ?” ግድ ኦይችስ።

22 የሱሲ ዛሪድ፥ “ግደና፥ ላፑን ታሙ ቶሆ ላፑናፐ

አትሽን፥ ላፑን ቶሆ ግደና። 23“ሄሳ ግሾ፥ ፆሳ ካዎተꬃይ

ባ ኦሳንቾታራ ባ ሚሸይ ፓጭዳኮነ ፓላህዳኮ በአናዉ

ቆፕዳ ካዋ ዳኔስ። 24ሄ ካዎይሚሸይፓጭዳኮነ ፓላህዳኮ

በእያ ዎደ ዳሮ ግንድግንዳ አጮይ ደእያ እስ ኡራ እያኮ

ኤህዶሶና። 25 ሽን ሄ አይለይ አጩዋ ቃንፃናዉ ፆነትን

እያራ፥ እያ ማቸራ፥ እያ ናይትነ እያዉ ደእያባይ ኡባይ

ባይዘትድ አጮይጭገታናመላ እያ ጎዳይ ኪትስ። 26

ያትን አይለይ ባ ጎዳ ቶሁዋ ቦላ ጉልባትድ፥ ‘ታ ጎዳዉ፥

ሀያና ጉꬃ ዎደ ታካርክ፥ ታ አጩዋ ኡባ ታ ጭጋና’

ያግድ ዎስስ። 27 ካዎይ እያዉ ቃ ትድ፥ የድ አግስ፤

እያ አጩዋ ማርስ። 28“ሽን ሄ አይለይ ከይ ብድ ባ ላገ

ኦሳንቾታፐ እሶይ ባፐ ዳሮ ጉꬃሚሸ ታልእዳይሳ፥ ‘ነ

ቦላ ደእያ ታ ሚሽያ ታዉጭጋ’ ግድ ቆ ኦይክስ። 29 “ሄ

እያ ላገ አይሌይ እያ ስንꬃን ጉልባትድ፥ ‘ሀያና ጉꬃ ዎደ

ታካርክ ታኒ ታ አጩዋኡባጭጋና’ ያግድ ዎስስ። 30

“ሽን እፅድ ኤክ ኤፍድ ባ ላገይ አጩዋ ቃንፃና ጋካናዉ

ቃሾ ኬꬅ ገልስስ። 31 ሄሳ ግሾ፥ ሀራ ላገ ኦሳንቾት ሄሳ

በእዳ ዎደ ዳሮ ይሎትድ፥ ብድ ባንታ ጎዳስ እ ኦꬅዳባ

ኡባ ኦድዶሶና። 32“ያትን ካዎይ ሄ አይልያ ፄግስድ፥

‘ሀ ኢታ አይልያዉ፥ ኔኒ ታና ዎስዳ ግሾ፥ ታ ነ አጩዋ

ኡባ ነዉ ማራስ። 33 ያትን፥ ታኒ ነ አጩዋ ማርዳይሳዳ

ኔኒ ነ ላገ አይልያ አጩዋ ማራናዉ ነዉ በሰኔ?’ ያግስ።

34 ሄሳ ግሾ፥ ካዎይ ዳሮ ይሎትድ፥ እ ባ አጩዋ ኡባ

ጭጋና ጋካናዉ ፓፃ ካኤታና መላ ቃሾ ኬꬃን የግስ። 35

“ሄሳዳካ፥ ህንተ እሶይ እሶይ ህንተ እሻ ዎዛናፐ ማሮና

እፅኮ ሳሎን ደእያ ታ አዋይ ህንተና ሄሳዳ ኦꬃና” ያግስ።

19 የሱሲ ሄሳ ኦድ ኦንግዳፐ ጉየ፥ ጋልላፐ ደንድድ

ዮርዳኖሰ ሻፋፐ ሄፍንꬃን ደእያ ይሁዳ ቢታ ብስ።

2 ዳሮ አሳይ እያ ካልድ ብን ኤንታ ግዶፈ ሀርጋንቾታ

ፓꬅስ። 3ፋርሳወት እያ ፓጫናዉ ኮይድ እያኮ ይድ፥

“እስ አስ አይ ጋሶንካ ባ ማችዉ የዳናዉ በሲ?” ያግድ

ኦይችዶሶና። 4 የሱሲ ዛሪድ፥ “ፆሳይ ኮይሮ አደነ ማጫስ

ኦꬅመꬍዳይሳ ህንተ ናባብበከቲ? 5 ‘ሄሳ ግሾ፥ እስ አስ ባ

አዋነ ባ አይዉ አግድ ባ ማቸራ እስኖ ግዴስ፥ ናምአይካ

እስ አሾ ግዶሶና።’ 6 ሄሳ ግሾ፥ ኤንቲ እስ አስ ግዶሶናፐ

አትሽን፥ ናምኡ አስ ግዶኮና። ህዛ፥ ፆሲ ቃችዳይሳ አስ

ሻኮፎ” ያግስ። 7 ፋርሳወት፥ “ያትን፥ ሙሰይ እስ

አስ አንጆ ዎርቃተ እምድ የዳና መላ አይስ ኪትዴ?”

ያግድ ኦይችዶሶና። 8 የሱሲ ዛሪድ፥ “ህንተ፥ ህንተ

ማቸታ የዳና መላሙሰይ ህንተና ኪትዳይ፥ ህንተ ዎዛና

ምኖተꬃ ግሾፐ አትሽን፥ ኮይሮፐ ሄሳ መላ ግደና። 9

ታ ህንተዉ ኦዳይስ፤ ባ ማችያ ላይማቶና ደእሽን የድድ

ሀራ ኤክያ ኦንካ ላሜስ” ያግስ። 10 እያ ታማረት እያኮ፥

“አዝናባይነ ማችባይ ሄሳ መላ ግድኮ ኤኮ ገሎይ አትኮ

ሎኦ” ያግዶሶና። 11 የሱሲ ዛሪድ፥ “ሄሳ መላ ትምርተይ

ፆሳይ ዳንዳአ እምዳይሳታሳፈአትሽን፥ አሳኡባሳ ግደና።

12 ህዛ፥ የለትሸ ሹፋ ግድድ የለትዳይሳት ደኦሶና፥ ቃስ

አስ ቃራትዳይሳት ደኦሶና፥ ቃስ ሳሎ ካዎተꬃ ግሾ ግድ

ባንታና ሹፋይዳይሳት ደኦሶና። ሄሳ ግሾ፥ ሀይሳ ኤካናዉ

ዳንዳእያ ኦንካ ኤኮ” ያግስ። 13 የሱሲ ባኩሽያ ጉꬃ ናይታ

ቦላ ዎꬅድ ኤንታዉ ዎሳና መላ እስ እስ አሳይ ናይታ እያኮ

ኤህዶሶና። ሽን እያ ታማረት አሳ ሀንቀትዶሶና። 14 ሽን

የሱሲ፥ “ፆሳ ካዎተꬃይ ሀይሳታ መላሳ ግድያ ግሾ፥ ጉꬃ

ናይት ታኮ የይሳ ድጎፍተ፤ ዮ ጊተ” ያግስ። 15 ባ ኩሽያ

ኤንታ ቦላ ዎꬅዳፐ ጉየ ሄ በሳፈ አግድ ብስ። 16 እስ

ጋላስ እስ ኡራይ የሱሳኮ ይድ፥ “አስታማርያዉ፥ ታኒ

መርና ደኦ ደማናዉ አይ ሎኦባ ኦꬆ?” ያግስ። (aiōnios

g166) 17 የሱሲ እያኮ፥ “ሎኦባ ነ ታና አይስ ኦይቻይ?

እስ ፆሳፈ አትሽን፥ ሀር ሎኦይ ባዋ። ሽን ኔኒ መርና

ደኡዋ ኤካናዉ ኮይኮ ኪታታ ናጋ” ያግስ። 18ኡራይ

ዛሪድ፥ “አዉሳ ኪታታ” ያግድ ኦይችስ። የሱሲ ዛሪድ፥

“ዎꬎፓ፥ ላይማቶፓ፥ ካይሶቶፓ፥ ዎርዶ ማርካቶፋ፥

19 ነ አዋነ ነ አይዉ ቦንቻ፥ ነ ሾሩዋ ነ ሁጰዳ ዶሳ” ያግስ።

20 ሄ ናአተꬃይ፥ “ታኒ ሀይሳታ ኡባ ናአተꬃፈ ዶማዳ

ናጋስ። ያትን፥ ሀር ታዉፓጭያባይ አይቤ?” ያግድ

ኦይችስ። 21 የሱሲ ዛሪድ፥ “ኔኒ ፖሎ ግዳናዉ ኮይኮ ባዳ

ነዉ ደእያባ ባይዛዳ ማንቆታስ እማ፤ ኔኒ ሳሎን ዱረታና።

ያታ ስማ ያዳ ታና ካላ” ያግስ። 22 ሽን ሄ ናአተꬃ ኡራይ

ዳሮ ዱረ ግድያ ግሾ፥ ሄሳ ስእዳ ዎደ አዛንሸ አግድ ብስ።

23 ሄሳፈ ጉየ፥ የሱሲ ባ ታማረታ፥ “ታኒ ህንተዉ ቱማ

ኦዳይስ፤ ዱረይ ሳሎ ካዎተꬅ ገላናይስ ዳሮ መቶ። 24

ዱረ አስ ፆሳ ካዎተꬃ ገላናይሳፈ ግማለይ ናርፐ ሉሆራ

አ ይስ ካዉዬስ” ያግስ። 25 የሱሳ ታማረት ሄሳ ስእድ

ማላለትድ፥ “ያትን፥ ኦን አታናዉ ዳንዳኢ?” ያግድ

ኦይችዶሶና። 26 የሱሲ ኤንታ ጫድ ፄልድ፥ “ሀይስ

አሳስ ዳንዳኤተና፥ ሽን ፆሳስ ኡባይ ዳንዳኤቴስ” ያግስ።

27 ጰፅሮስ ዛሪድ፥ “ኑኒ ኡባባ አግድ ነና ካልዳ። ያትን፥

ኑኒ አይ ደማኔ?” ያግስ። 28 የሱሲ ኤንታኮ ሀይሳዳ

ያግስ፦ “ታኒ ህንተዉ ቱማ ኦዳይስ፤ አሳ ናአይ ያና

አላምያን ባ ቦንቾ አራታን ኡትያ ዎደ ህንተ ታማነ

ናምአት፥ ታና ካልዳይሳት፥ ታማነ ናምኡ አራታን

ኡትድ ታማነ ናምኡ እስራኤለ ዘረꬃታ ቦላ ፕርዳና። 29

ታ ሱንꬃ ግሾ ኬ ዎይኮ እሻታ ዎይኮ ምቸታ ዎይኮ አዋ

ዎይኮ አይዉ ዎይኮ ናይታ ዎይኮ ጋዴ አግዳይ ኦንካ ፄቱ

ኩሸ ኤካና። ቃስመርና ደኡዋካ ኤካና። (aiōnios g166)

30ሽን ዳሮት ሀእ ደꬃን ስን ግድዳይሳት ጉየ ግዳና፥ ቃስ

ጉየ ግድዳይሳት ስን ግዳና” ያግስ።

20 “ፆሳ ካዎተꬃይ ባ ዎይነ ጋደን ኡነ ኦꬅያ አስ

ኦስሳናዉ ዎንታ ጉራ ከይዳ ኡራ ዳኔስ። 2 እ ሄ

ኡነ ኦꬅያ አሳ ሀች ሀች እስ ድናረ ቃንፃናዉ ኤንታራ

ጊግድ፥ ኤንታ ባ ዎይነ ጋድያ ግዶ የድስ። 3 “ቃስ

ዎንታፈ ሄꬑ ሳተ ግድሽን ከይድ ኦሶ ꬋይድ ግያ ቦላ

ኤቅዳ ሀራ አሳታ ደምስ። 4 እ ኤንታኮ፥ ‘ህንተካ ታ

ዎይነ ጋዴ ግዶ ብድ ኦꬅተ፥ ታኒ ህንተዉ በሲያ ጋትያ

ቃንፃና’ ያግስ። 5ኤንትካ ብዶሶና። ቃስካ እ ኡሱፑን

ሳተንነ ኡዱፉን ሳተን ከይድ ሄሳዳ ኦꬅስ። 6 ታማነ

እስ ሳተ ግድሽን እ ከይያ ዎደ ሀራት ያን ኤቅዳይሳታ

ደምድ፥ ‘ህንተ ኦሶ ኦꬆና ጋላስ ኩመꬅ ሀይሳን አይስ

ኤቅድ ፔእደቲ?’ ያግስ። 7“ኤንቲ ዛሪድ፥ ‘ኑና ኡነ

ኦስስያ አስ ꬋይዳ ግሾሳ’ ያግዶሶና። “እካ፥ ‘ህንተካ ታ

ዎይነ ጋድያ ግዶ ብድ ኦꬅተ’ ያግስ። 8 “ሳእ ኦማርስን፥

ዎይነ ጋድያ ጎዳይ ኦሳንቾታ ሀላቃኮ፥ ‘ኦሳንቾታ ፄጋዳ

ዉርሰꬃን ኦሶ ገልዳይሳታፐ ዶማዳ ኮይሮ ገልዳይሳታ

ጋካናዉ ኤንታ ጋትያ ቃንፃ’ ያግስ። 9ታማነ እስ ሳተን

ኦሶ ኦይክዳይሳት ይድ፥ ሁጰን ሁጰን እስ እስ ድናረ

ኤክዶሶና። 10 ኮይሮ ኦሶ ኦይክዳይሳት ይድ፥ ባንታዉ

ዳሮ እመታና ግድ ቆፕዶሶና። ሽን ኤንትካ ሁጰን ሁጰን

እስ እስ ድናረ ኤክዶሶና። 11 ባንታሚሽያ ኤክ ስሚድ

ጎዳ ቦላ ዙዙምዶሶና። 12 ‘ሀይሳቲ ጉየፐ ይድ እስ ሳተ

ፃላላ ኦꬅዶሶና። ሽን ጋላስ ኩመꬅ አዋ ሱላን ዳቡርድ

ፔእዳ ኑራ ኤንቲ ዋንድ እስኖ ግዶና’ ያግዶሶና። 13

“ዎይንያ ጎዳይ ኦሳንቾታፐ እሱዋኮ፥ ‘ታ እሻዉ፥ ታኒ

ነና ቆሀብከ፤ ነ ታራ ጊግዳይ እስ ድናረሳ ግደኔ? 14 ነ

ሚሽያ ኤካዳ ነ ሶ ባ። ታ ኦማርስ ይዳይሳስካ ነይሳ መላ

እማናዉ ኮያይስ። 15ታኒ ታሚሽያን ኮይዳባ ኦꬃናዉ

ታዉማትባዌ?ዎይኮታኒኬሀ ግድዳ ግሾ ኔኒቃናታይ?’

ያግስ። 16“ሄሳዳ ሀእ ደꬃን ጉየ ግድዳይሳት ስንꬃታና፥

ስንꬃትዳይሳት ቃስ ጉየታና” ያግስ። 17 የሱሲ የሩሳላመ

ብሸ፥ ታማነ ናምኡ ታማረታ ዱማ ጋፃ ከስድ ኤንታኮ

ያግስ፦ 18 “ሄኮ፥ ኑኒ ሀእ የሩሳላመ ቡሳ ቦላ ደኦስ።

ያን አሳ ናአይ ካህነ ሀላቃታስነ ህገ አስታማረታስ አꬍድ

እመታና። ኤንቲ እያ ቦላ ሀይቆ ፕርዳ ፕርዳና። 19

እያ አይሁደ ግዶና ደርያስ አꬅድ እማና። ኤንቲ እያ

ካዉሻና፥ ጋራፋና፥ ያትድ እያ ማስቃልያ ቦላ ካቃና።

ሽን እ ሄꬓንꬆ ጋላስ ሀይቆፐ ደንዳና” ያግስ። 20 ሄ ዎደ

ዛብድዮሳ ማችያ ባ ናምኡ አደ ናይታራ የሱሳኮ ያዳ፥ እያ

ስንꬃን ጉልባታዳ እስባ እያ ዎሳሱ። 21 የሱሲ ኢኮ፥ “ነ

አይ ኮያይ?” ያግስ። እያ ዛራዳ፥ “ነ ካዎተꬃን ሀ ታ

ናምኡ ናይት እሶይ ነ ኡሻቻን እሶይ ነ ሀድርሳን ኡቶ

ጋርክ!” ያጋሱ። 22 ሽን የሱሲ ናይታኮ ዛሪድ፥ “ህንተ

አይ ዎስያኮ ኤረከታ፤ ታኒ ኡያናዉ ደእያ ዋየ ፁኣ

ኡያናዉ ዳንዳኤቲ?” ያግስ። ኤንትካ፥ “ኤ ዳንዳኦስ”

ያግዶሶና። 23 የሱሲ፥ “ቱማካታኒኡያናዉደእያ ፁአፐ

ህንተ ኡያና። ሽን ታ ኡሻቻንነ ሀድርሳን ኡታናይሳታ

ዶረይ ታና ግድከ። ሄ በሳይ እመተይ፥ ታ አዋይ እማናዉ

ጊግስዳ አሳታሳ” ያግስ። 24 አትዳ ታሙ እያ ታማረት

ሄሳ ስእዳ ዎደ ናምኡ እሻታ ቦላ ሀንቀትዶሶና። 25 ሽን

የሱሲ ኤንታ ኡባ ፄግድ ሀይሳዳ ያግስ። “አይሁደ ግዶና

አሳ ሃረይሳት ባንታ አሳ ቦላ ጎዳተይሳነ ኤንታ ካለ ይሳት

ዎልቃን ሃረይሳ ህንተ ኤሬታ። 26ሽን ህንተ ግዶን ሄሳዳ

ግዶፖ። ህንተፈ ግታታናዉ ኮይያ ኦንካ ህንተዉ አይለ

ግዶ። 27 ህንተ ግዶን ኡባፈ ቦላ ግዳናዉ ኮይያ ኦንካ

ህንተዉ አይለ ግዳናዉ በሴስ። 28 ሄሳዳካ፥ አሳ ናአይ አሰ

ሀጋዛናዉነ ዳሮ አሳ ዎዛናዉ ባ ሸምፑዋ እማናዉ ይስፐ

አትሽን፥ አሳን ሀጋዘታናዉ ይቤና” ያግስ። 29 ሄሳፈ

ጉየ፥ የሱሲ ባ ታማረታራ እያርኮፈ ከይድ ብሽን፥ ዳሮ

አሳይ ኤንታና ካልዶሶና። 30 ኦገ ጋፃን ኡትዳ ናምኡ

ቆቀት የሱሲ ያራ አ ይሳ ስእድ፥ “ጎዳዉ፥ ዳዊታ ናአዉ፥

ኑስ ቃ ታርክ” ያግድ ዋስዶሶና። 31ዳሮ አሳይ ኤንታና፥

“ሀይዝተ” ያግድ ካጭዶሶና። ሽን ኤንቲ፥ “ጎዳዉ፥

ዳዊታ ናአዉ፥ ኑስ ቃ ታርክ” ግድ ጉጅ ዋስዶሶና። 32

የሱሲ ኤቅድ፥ ኤንታ ፄግድ፥ “ታ ህንተዉ አይ ኦꬃና

መላ ኮዬቲ?” ያግድ ኦይችስ። 33ኤንትካ፥ “ጎዳዉ፥ ኑ

አይፈይ ፄላና መላ ኮዮስ” ያግዶሶና። 34 የሱሲ ኤንታዉ

ቃ ትድ፥ ኤንታ አይፍያ ቦችስ። ኤለስድ ኤንታ አይፈይ

ፄልስ፤ ኤንቲ እያ ካልድ ብዶሶና።

21 የሱሳራነ እያ ታማረታራ የሩሳላመ ማትድ፥ ሻማሆ

ዙማ ቦላ ደእያ ቤተፋገ ጌተትያ ጉታ ጋክሸ፥ የሱሲ

ባታማረታፐ ናምአታ ባፐ ስን ያግድኪትስ፦ 2“ህንተፈ

ስንꬃን ደእያ ጉታ ቢተ። ያን እስ ሀረይ ቃሾን ደእያሮ

እ ማራራ ህንተ ደማና። ኤንታ ብልድ ሃ ኤክ ዪተ። 3

ኦንካ ህንተና ኦይችኮ፥ ‘ጎዳይ ኤንታና ኮዬስ’ ያግተ። እ

ኤንታና ኢራካ የድ አጋና” ያግስ። 4 ሄስካ ናበይ፥ 5

“ፅዮነ ካታማስ፥ ‘ሄኮ፥ ነ ካዎይ አሽከ ግድድ፥ ሀረ ቦላነ

ሀረ ማራ ቦላ ኡትድ፥ ኔኮ ዬስ’ ያግተ” ያግድ ፃፍዳይስ

ፖለታና መላ ሄስ ሀንስ። 6 እያ ታማረት ብድ የሱሲ

ኤንታ ኪትዳይሳዳ ኦꬅዶሶና። 7 ሃሪውነ ሀረ ማራ ኤህድ

ቦላራ ማእዳ ባንታ ማኡዋ ኤንታ ዞኮን የግዶሶና። የሱሲ

ማኦታ ቦላ ኡትስ። 8ዳሮ አሳይ ባንታ ማኡዋ ኦግያን

ሂፅዶሶና። ሀራት ቦንጮ ታሽድ ኦገ ቦላ የግዶሶና። 9

የሱሳፐ ስንꬃራ ሄመተይሳትነ እያፐ ጉየራ ካልያ ዳሮ

አሳይ፥ “ሆሳና! ዳዊታ ናአይ ጋላተቶ! ጎዳ ሱንꬃን የይስ

አንጀትዳይሳ! ቦንቾይ ኡባፈ ꬎቃ ሳሉዋን ፆሳስ ግዶ!”

ያግድ ዋስዶሶና። 10 የሱሲ የሩሳላመ ካታማ ገልዳ ዎደ

ሄ ካታማን ደእያ አሳ ኡባይ፥ “ሀይስ ኦኔ?” ያግድ

ያርክዶሶና። 11አሳይ፥ “ሀይስ ጋልላን ደእያ ናዝረተ

ካታማፐ ይዳ ናብያ የሱሳ” ያግዶሶና። 12 የሱሲ ፆሳ ኬꬅ

ገልድ፥ ያን ባይዘይሳታነ ሻመይሳታ ኡባ ካረ ጎድስ።

ሚሸ ላመይሳታ ፃርጴዛታነ ሆለታ ባይዝያ ኦይደታ ሽር

የግስ። 13 እካ ኤንታኮ፥ “ፆሳ ቃላን፥ ‘ታ ኬꬃይ ፆሳ

ዎስያ ኬꬅ ጌተታና’ ጌተትድ ፃፈትስ። ሽን ህንተፓንጋት

ቆሰትያ ጎንጎሎ ኦꬅደታ” ያግስ። 14 የሱሲ ፆሳ ኬꬃን

ደእሽን ቆቀትነ ጉንዳት እያኮ ይን ኤንታ ፓꬅስ። 15 ሽን

ካህነ ሀላቃትነ ህገ አስታማረት የሱሲ ኦꬅዳ ማላልስያባታ

በእዳይሳስነ ጉꬃ ናይት ፆሳ ኬꬃን፥ “ዳዊታ ናአይ፥

ጋላተቶ” ያግድ ዋሰይሳ ስእድ ሀንቀትዶሶና። 16ኤንቲ

የሱሳኮ፥ “ሀይሳቲ ገይሳ ነ ስአይ?” ያግዶሶና። የሱሲ፥

“ኤ ስአይስ፥ ፆሳ ቃላን፥ ‘ጉꬃ ናይታ ዶናንነ ꬋምያ

ናይታ ዶናን ጋላታ ዎꬃዳሳ’ ጌተትድ ፃፈትዳይሳ ህንተ

ናባብበከቲ?” ያግስ። 17 ኤንታና ያን አግድ ብታነ

ካታማ ብድ አቅስ። 18 የሱሲ ዎንታ ጉራ ካታማ ስሚድ

ይሸ ኮሻትስ። 19 ኦገ ጋፃን እስ ባላሰ ምꬅ በእድ ኢኮ

ብስ። ሽን ሀይꬃፈ አትሽን፥ ሀራ አይኮካ ደምቤና።

ሄሳ ግሾ፥ እዮ፥ “ህዛፐ ናምአንꬆ አይፈ አይፎፓ!”

ያግስ። ሄ ባላሰ ምꬅያ ኤለሳዳ መላ አጋሱ። (aiōn g165)

20 እያ ታማረት ሄሳ በእድ፥ “ሀ ባላስያ ዋናዳ ኤለሳ

መላዴ?” ያግድ ማላለትዶሶና። 21 የሱሲ ዛሪድ፥ “ታኒ

ህንተዉ ቱማ ኦዳይስ፤ ህንተዉ አማኖይ ደእኮ፥ ቃስ

ህንተ ስꬎና እፅኮ ባላሰ ቦላ ታኒ ኦꬅዳይሳ መላ ፃላላ ኦ

ከታ፥ ሽን ‘ሀ ዙማ ሾደታዳ አባን ዎꬋ’ ያግኮ ሀናና። 22

አማንድ ህንተ ዎስያባ አይብባ ግድኮካ ህንተ ኤካና”

ያግስ። 23 የሱሲ ፆሳ ኬꬃ ገልድ ታማርስሽን፥ ካህነ

ሀላቃትነ አይሁደጭማት እያኮ ይድ፥ “ኔኒ ሀይሳ ኦꬃና

መላ ነዉ አይ ማት ደኢ? ነዉ ሀ ማታ እምዳይ ኦኔ?”

ያግድ ኦይችዶሶና። 24 የሱሲ ኤንታኮ፥ “ታንካ ህንተና

እስባ ኦይቻይስ፤ ህንተ ታዉ ሄሳ ዛርኮ፥ ታኒ አይ ማታን

ኦꬅያኮ ህንተዉ ኦዳና። 25 ዮሃንስ ፃማቃና መላ ማታይ

አዉፐ እመትዴ? ፆሳፈየ አሳፔ?” ያግስ። ኤንቲ ባንታ

ግዶን ዞረትድ፥ “ኑኒ፥ ‘ፆሳፈ’ ጊኮ፥ እ ኑና፥ ‘ያትን

አይስ አማንበከቲ?’ ያጋና። 26 ኑኒ፥ ‘አሳፐ’ ጊኮ፥

አሳ ኡባይ ዮሃንሳ ናበ ኦꬅ ፄልያ ግሾ፥ አሳ ያዮስ”

ያግዶሶና። 27 ሄሳ ግሾ፥ “ኑኒ ኤሮኮ” ያግድ ዛርዶሶና።

እካ፥ “ህዛ፥ ታንካ ሀይሳ አይ ማታን ኦꬅያኮ ህንተዉ

ኦድከ” ያግስ። 28 “የሱሲ ካልድካ ሀይሳዳ ያግስ፦

ናምኡ አደ ናይት ደእያ እስ ኡራይ ደኤስ። ሄ ኡራይ

ባይራ ናኣኮ ብድ፥ ‘ታ ናአዉ፥ ሀች ዎይነ ግዶ ባዳ ኦꬃ’

ያግስ። 29 ናአይ ዛሪድ፥ ‘አቶ ቢከ’ ያግስ። ሽን ጉየፐ ባ

ዎዛናን ቆፕ ኤክድ ኦꬃናዉ ብስ። 30 አዋይ ባ ካሎ ናኣኮ

ብድ፥ ባ ባይራ ናኣኮ ግዳይሳዳ ኪትስ። እካ፥ ‘ኤሮ፥

ታ አዋዉ’ ያግስ። ሽን ብቤና። 31 ሀ ናምኡ ናይታፐ ባ

አዋስ ኪተትዳይስ አዉሴ?” ያግስ። ኤንትካ፥ “ባይራ”

ያግዶሶና። የሱሲ ኤንታኮ፥ “ታ ህንተዉ ቱማ ኦዳይስ፤

ቃራፃ ቃንፅሰይሳትነ ላይማተይሳት ህንተፈ ስንꬃትድ ፆሳ

ካዎተꬃ ገላና። 32 ፃማቅያ ዮሃንስ ሱረ ኦግያ ታማርስሸ

ይን እ ገይሳ አማንበከታ። ሽን ቃራፃ ቃንፅሰይሳትነ

ላይማተይሳት አማንዶሶና። ህንተ ሀር አቶሽን፥ ኤንታ

በእድካ ህንተ ናጋራፐ ስሚድ አማንበከታ” ያግስ። 33

ቃስካ የሱሲ ሀይሳዳ ያግስ፤ “ሀራ ሌምሶ ስእተ፥ ዎይነ

ቶክዳ እስ ኡራይ ደኤስ። ሄ ዎይንያ ዩሹዋ ድርስ።

ዎይነ ጉምእያ ኦላ ቦክስ። ዎይንያ ናጋናዉ ሻኮ ሻክስ።

ሄሳፈ ጉየ፥ ጋድያ ኮ እምድ ሀራ ቢታ ብስ። 34ዎይነ

አይፍያ ማፅያ ዎደይ ጋክን ባና ጋክያ ባጋ ኤክድ ያና

መላ ባ አይለታ ኤንታኮ የድስ። 35 ኮ አዋት እያ

አይለታ ኦይክድ እሱዋ ዋꬍዶሶና፥ ሀንኩዋ ዎꬍዶሶና

ቃስ አትዳይሳ ሹቻን ጫድዶሶና። 36ዎይነ አታክልትያ

ጎዳይ ካሰይሳታፐ ዳርያ ሀራ አይለታ ኪትስ። ኮ አዋት

ኤንታ ቦላካ ሀንኮይሳታ ቦላ ኦꬅዳይሳዳ ኦꬅዶሶና። 37

ዉርሰꬃን እ፥ ‘ታ ናኣ ኤንቲ ቦንቻና!’ ያግድ ባ ናኣ

ኤንታኮ ኪትስ። 38 “ሽን ኮ አዋት ናኣ በእድ ባንታ

ግዶን ‘ጋድያ ላታናይስ ሀይሳ፥ እያ ዎꬍድ ጋድያ ኑኒ

ላቶስ!’ ያግዶሶና። 39 ናአ ኦይክድ ዎይነ ጋድያ ግዶፈ

ጋፃ ከስድ ዎꬍዶሶና። 40“ህዛ፥ ዎይነ ጋድያ ጎዳይ ያ

ዎደ ሄ ኮ አዋታ ዋታኔ?” ያግድ ኦይችስ። 41 ኤንቲ

ዛሪድ፥ “እ ሄ ኢታ አሳታኢታ ዎꬎ ዎꬍድ፥ ዎይነይ

አይፍያ ዎደ እያ ጋክያ ባጋ ዎደን ዎደን እምያ ሀራ ኮ

አዋታስ እማና” ያግዶሶና። 42 የሱሲ ዛሪድ ኤንታኮ፥

ፆሳ ቃላን፥ “‘ግምበይሳት ቦርድ እፅዳ ሹቻይ፥ ጎዳ

ፃጱዋ ምንꬅያ፥ ኡባፈ አꬍያ ሹቻ ግድስ። ሀይስ ጎዳይ

ኦꬅዳባ፤ ኑ አይፍያስ ማላልስያባ’ ጌተትድ ፃፈትዳይሳ

ናባብበከቲ? 43“ሄሳ ግሾ፥ ታኒ ህንተዉ ኦዳይስ፤ ፆሳ

ካዎተꬃይ ህንተፈ ኤከትድሎኦ አይፈ አይፍያ አሳታስ

እመታና። 44 [ሀ ሹቻ ቦላ ኩንድያ ኦንካ መቀረታና።

ቃስ ሀ ሹቻይ እያ ቦላ ዎꬍያኡራይካ ጋጨታና”] ያግስ።

45 ካህነ ሀላቃትነ ፋርሳወት የሱሲ ኦድዳ ሌምሱዋን

ባንታና ኦድዳይሳ ኤርዶሶና። 46ኤንቲ የሱሳ ኦይካናዉ

ኮይዶሶና፥ ሽን አሳይ የሱሳ ናበ ኦꬅድ ፄልያ ግሾ፥ አሳስ

ያይዶሶና።

22 የሱሲ አሳስ ዛሪድ ሀይሳዳ ያግድ ሌምሶ ኦድስ። 2

“ፆሳ ካዎተꬃይ ባ ናኣስ ያጋኖ ጊግስዳ ካዋ ዳኔስ።

3 ሄ ካዎይ ያጋኖ ያና መላ ኦድ ዎꬅዳ አሳታ ፄጋናዉ ባ

አይለታ ኪትስ። ሽን አሳት ያናዉ ኮይቦኮና። 4ቃስ ሀራ

አይለታ ፄግድ፥ ፄገትዳ አሳታኮ ብድ፥ ‘ታኒ ታ ሳንጋታነ

ሞꬍዳ ጋታርመንꬆታ ሹካስ፤ ኡባባይ ጊግስ። ታ ያጋኑዋ

ሃ ዪተ ያግተ’ ያግድ ኪትስ። 5 ሽን ፄገትዳይሳት ፄሳ

እፅድ፥ ባንታ ኦሶስ ኦሶስ ብዶሶና። እሶይ ባ ጎሻስ፥

ሀንኮይ ባ ዛልእያስ ብስ። 6 ሀራት ቃስ ካዋ አይለታ

ኦይክድ፥ ካዉሽ ዋꬍድ ዎꬍዶሶና። 7 “ካዎይ ዳሮ

ይሎትድ፥ ባ ዎታዳረታ የድድ ሸምፖ ዎꬍዳይሳታ

ዎꬍስስ፥ ኤንታ ካታማካ ፁግስ። 8 ሄሳፈ ጉየ፥ ባ

አይለታኮ፥ ‘ያጋኖይ ጊግስ፥ ሽን ፄገትዳይሳት ያጋኑዋስ

በሲያ አስ ግዶኮና። 9 ሄሳ ግሾ፥ ዎጋ ኦገታ ብድ፥

ደምዳ አስ ኡባ ያጋኑዋ ያና መላ ፄግተ’ ያግስ። 10

አይለት ኦግያ ቦላ ብድ ባንታ ደምዳ አስ ኡባ ሎኦታነ

ኢታታ ኤህድ ያጋኖ ሻቃራ ገልስድ ኩንꬅዶሶና። 11

“ሽን ካዎይ ካꬃ ማናዉኡትዳ አሳ በአናዉ ገልዳ ዎደ

ያጋኖ ማኦ ማእቦና እስ አስ ደምስ። 12 እያኮ፥ ‘ላ፥ ነ

ያጋኖ ማኦ ማኦና ዋናዳ ሀይሳ ገላዲ?’ ያግስ። ሽን ኡራይ

ስእ ግስ። 13 “ካዎይ ባ አይለታኮ፥ ‘ሀ ኡራ ኩሽያነ

ቶሁዋ ቃችድ፥ ካረ ꬉማ ከስ የግተ። ያን እያዉ ዬሆነ

አቻ ጋርጨꬅ ግዳና’ ያግስ። 14 “ሄሳዳካ፥ ፆሳ ካዎተꬃስ

ፄገትዳይሳት ዳሮ ሽን ዶረትዳይሳት ጉꬃ” ያግስ። 15

ሄሳፈ ጉየ፥ ፋርሳወት ብድ፥ የሱሳ ዋት ኦዳን ኦይካኔኮ

ዞረትዶሶና። 16 ባንታ ታማረታነ ሄሮዲሳ ባጋታፐ እሶታ

እሶታ ኪትዶሶና። ኤንትካ፥ “አስታማርያዉ፥ ነ ቱማ

ኦደይሳ ኑ ኤሮስ። ኔኒ አሳፐ አሰ ሻካካ፥ አሳ ዎይጋንደስ

ጋዳ አይኮካ ኦꬃካ፥ ፆሳ ኦገ ቱማተꬃን ታማርሳሳ። 17

አነ ኑስ ኦዳ፥ ኑኒ ሮመ ካዋስ ጊራ ጊራናዉ በሲ በሰኔ?”

ያግዶሶና። 18ሽን የሱሲ ኤንታ ኢታ ቆፋ ኤርድ፥ “ሀ

ጩቦቶ፥ ታና አይስ ፓጨቲ? 19ጊራ ጊርያ ሚሽያ ታና

በስተ” ያግስ። ኤንትካ እያዉ ሳንትመ ኤህዶሶና። 20

እ፥ “ሀ ሱንꬃይነ ምስለይ ኦደባዬ?” ያግስ። 21ኤንቲ፥

“ሮመ ካዎይሳ” ያግዶሶና። ያትን የሱሲ ኤንታኮ፥

“ህዛ፥ ካዋስ በሰይሳ ካዋስ፥ ፆሳስ በሰይሳ ፆሳስ እምተ”

ያግስ። 22ኤንቲ ሄሳ ስእዳ ዎደ ማላለትድ እያ ማታፐ

አግድ ብዶሶና። 23 ሄ ጋላስ ሀይቆፐ ደንዶይ ባዋ ግያ

ሳዱቃወት የሱሳኮ ይድ፥ ያግድ እያ ኦይችዶሶና። 24

“አስታማርያዉ፥ ‘ሙሰይ፥ እስ አስ ናአ የሎና ሀይቅኮ፥

ሄ ሀይቅዳይሳ እሻይ እያ ማችዉ ኤክድ፥ ባ እሻስ ናአ

የሎ’ ያግድ ኪትስ። 25 ኑ ኤርያ ላፑን እሻት ደኦሶና።

ባይራይ ማቾ ኤክድ ናአ የሎና ሀይቅስ። እያ ማችዉ

እያ ካሎ እሻይ ኤክስ። 26 ሄሳዳካ፥ ሄ ማጫስዉ ኤክዳ

ናምአንꬆይካ፥ ሄꬓንꬆይካ፥ ብድ ላፑናት ዉራና ጋካናዉ

ኡባይ ሀይቅዶሶና። 27ኡባፈ ጉየ ሄ ማጫስያ ሀይቃሱ።

28 ያትን፥ ላፑናት ኡባይ እዮ ኤክዳ ግሾ፥ ሀይቆፐ

ደንድያ ጋላስ፥ ሄ ማጫስያ ላፑናታፐ አዉሳስ ማቾ

ግዳኔ?” ያግዶሶና። 29 የሱሲ ዛሪድ፥ “ህንተ ፆሳ ቃላይ

ታማርስያባ ዎይኮ እያ ዎልቃ ኤሮና ግሾ ባሌታ። 30

አሳይ ሀይቆፐ ደንድያ ዎደ ሳሎን ደእያ ኪታንቾታመላ

ግዳናፐ አትሽን፥ ኤኮኮና ገሎኮና። 31ቃስ ሀይቅዳ አሳት

ሀይቆፐ ደንዳናባ ፆሳይ ህንተዉ ኦድዳይሳ ናባብበከቲ?

32 ፆሳይ፥ ‘ታኒ አብራሃመ ፆሳ፥ ይሳቃ ፆሳ፥ ያይቆባ

ፆሳ’ ያግስ። ሄሳ ግሾ፥ ፆሳይ ፓፃ ደኤይሳታ ፆሳፈ

አትሽን፥ ሀይቅዳይሳታ ፆሳ ግደና” ያግስ። 33 ዳሮ አሳይ

ሄሳ ስእድ፥ እያ ትምርትያን ማላለትዶሶና። 34 የሱሲ

ሳዱቃወታስ ጋናባ ꬋይስዳይሳ ፋርሳወት ስእዳ ዎደ እስፈ

ሺቅዶሶና። 35ኤንታ ግዶፈ እስ ህገ አስታማረይ የሱሳ

ፓጨ ኦይሾ ኦይችስ። 36“አስታማርያዉ፥ ህገ ኡባፈ

አ ይስ አዉሴ?” ያግድ ኦይችስ። 37 የሱሲ ዛሪድ፥ “‘ነ

ጎዳ፥ ነ ፆሳ፥ ነ ኩመꬃ ዎዛናፐ፥ ነ ኩመꬃ ሸምፑዋፈ፥

ነ ኩመꬃ ቆፋፐ ዶሳ። 38ኡባፈ አ ይስነ ባይራ ኪታይ

ሀይሳ። 39 ናምአንꬆ ኡባፈ አꬍያ ኪታይ፥ አሰ ኡባ

ነ ሁጵያ ነ ዶሰይሳዳ ዶሳ’ ያገይሳ። 40 ሙሰ ህገይነ

ናበታ ትምርተይ ኡባይ ሀ ኪታታ ቦላ ካቶሶና” ያግስ።

41ፋርሳወት እስ ቦላ ሺቅድ ደእሽን፥ የሱሲ ኤንታና፥

42 “ክርስቶሳባ ህንተ ዎይገቲ? እ ኦደ ናኤ?” ያግድ

ኦይችስ። ኤንቲ፥ “እ ካዋ ዳዊታ ናአ” ያግድ ዛርዶሶና።

43 የሱሲ ኤንታኮ፥ “ያትን፥ ዳዊቲ ጌሻ አያናን ግድድ

ዋትድ ክርስቶሳ፥ ‘ጎዳ’ ግድ ፄጊ? ዳዊታ ግሸ፥ 44

“‘ጎዳ ፆሳይ፥ ታ ጎዳኮ፥ ነ ሞርከታ ነ ቶሆይ የꬍያሶ

ኦꬃና ጋካናዉ፥ ሀይሳን ታፐ ኡሻቻ ባጋን ኡታ’ ግስ።

45 ህዛ፥ ዳዊቲ ክርስቶሳ ጎዳ ግድ ፄግኮ፥ ዋንድ ክርስቶስ

ዳዊታ ናአ ግዲ?” ያግስ። 46 የሱሳስ እስ ቃላ ዛራናዉ

ዳንዳእዳ አስ ኦንካ ባዋ። ቃስ ሄ ጋላሳፐ ዶምድ ሀራ

ኦይሻ ኦይቻናዉ ኦንካ ዳንዳእቤና።

23 ሄሳፈጉየ፥ የሱሲሺቅዳአሳስነ ባታማረታስ ሀይሳዳ

ያግስ። 2 “ህገ አስታማረትነ ፋርሳወትሙሰ ህግያ

ብላናዉ ማታራ ደኦሶና። 3 ሄሳ ግሾ፥ ኤንቲ ህንተና

ኪትያ ኡባ ኦꬅተነ ናግተ። ሽን ኤንቲ ኦ ይሳዳ ኦꬆፍተ።

አይስ ጊኮ፥ ኤንቲ ኦደይሳዳ ኦꬆኮና። 4ኤንቲ ቶካናዉ

ዳንዳኤቶና ቶሆ ቃችድ አሳ ቶሶሶና። ሽን ባንታዉ ሀር

አቶሽን፥ ሄ ቶሁዋ አሳይ ቶክያ ዎደ ብራ ፄራን ቦቻናዉ

ኮዮኮና። 5“ሽን ኤንቲ ባንታ ኦሶ ኡባ አስ በኦና መላ

ኦꬆሶና። ባንታ ሶምኦንነ ቀሰን ቃችያ ማፃፋ ፅቅሰይ ደእያ

ክታፈ ዳልግሶሶና፥ ባንታ ማኡዋ ማጫራ አዱሶሶና።

6ሞከትያ በሳን ቦንቾ በስነ አይሁደ ዎሳ ኬꬃታን ዳሮ

ሎእያ ኦይደ ዶሶሶና። 7 አሳይ ግያን ኤንታና ቦንቾን

ሳሮꬃናይሳነ ‘አስታማርያዉ’ ግድ ፄጋናይሳ ኮዮሶና። 8

“ሽን ህንተ አስታማረይ እሱዋ ፃላላ ግድዳ ግሾነ ህንተ

ኡባይ እሻታ ግድዳ ግሾ፥ ‘አስታማርያዉ’ ጌተትድ

ፄገቶፍተ። 9 ህንተዉ ሳሎን እስ አዋ ፃላል ደእያ ግሾ፥ ሀ

ሳአን ኦናካ ‘አዋዉ’ ግድ ፄጎፕተ። 10 ህንተዉ እስ ጎዳይ

ክርስቶሳ ፃላል ደእያ ግሾ ‘ጎዳዉ’ ጌተትድ ፄገቶፍተ።

11 ህንተ ግዶን ባይራተይ ህንተ አይለ ግዶ። 12 ባና

ግታያ ኦንካ ካዉያና፤ ባና ካዉሽያ ኦንካ ግታታና። 13

“ህንተኖ፥ጩቦቶ፥ ህገ አስታማረቶነ ፋርሳወቶ፥ አሳ

ስንꬃን ሳሎ ካዎተꬃ ጎርደይሳቶ ህንተና አየ! ህንተ፥ ህንተ

ሁጰን ገለከታ ቃስ ሀራታካ ገልሰከታ። 14 [“ህንተኖ

ጩቦቶ፥ ህገ አስታማረቶነ፥ ፋርሳወቶ፥ አምኤታኬꬃ

ህንተ ቦንቅሸ፥ አስ በኦ ግድ ዎሳ አዱሰታ። ሄሳ ግሾ፥

ህንተና አየ! ኡባፈ አꬍያ ፕርዳይ ህንተና ናጌስ።] 15

“ህንተኖ፥ጩቦቶ፥ ህገ አስታማረቶነ ፋርሳወቶ፥ ህንተ

እስ ኡራ አማንꬃናዉ አባራነ ሳአራ ዩየታ። ሽን ህንተ እያ

አማንꬅዳ ዎደ ሄ ኡራ ህንተፈ አꬅድ ጋናመስ ጊገትዳይሳ

ኦꬅያ ግሾ፥ ህንተና አየ! (Geenna g1067) 16“ኦንካ ፆሳ

ኬꬃንጫቅኮ አይኮይካ ባዋ። ሽን ፆሳ ኬꬃን ደእያ ዎርቃን

ጫቅኮ፥ ሄ ጫቆይ እያ ጎማና ግያ ቆቀቶ፥ ህንተዉ ቆቅድ

ሀራታ ካለ ይሳቶ፥ ህንተና አየ! 17 ህንተኖ፥ ኤያቶ፥

ቆቀቶ፥ ዎርቃይ አꬍዬ? ዎርቅያ ፆሳስ ዱማያ ፆሳ ኬꬃይ

አꬊ? 18ቃስ ‘ኦንካ ያርሾ በሳን ጫቅኮ፥ አይኮይካ ባዋ።

ሽን ኦንካ እያ ቦላ ደእያ ያርሹዋን ጫቅኮ፥ ሄ ጫቆይ እያ

ጎማና’ ያግድ ታማርሴታ። 19 ህንተኖ፥ ቆቀቶ፥ ያርሾይ

አꬍዬ? ያርሹዋ ፆሳስ ዱማያ በሳይ አꬊ? 20 ሄሳ ግሾ፥

ያርሾ በሳን ጫቅያ ኡራይ፥ ሄ ያርሾ በሳንነ እያ ቦላ ደእያ

ኡባባን ጫቄስ። 21 ፆሳ ኬꬃን ጫቅያ ኡራይ፥ ሄ ፆሳ

ኬꬃንነ እያን ደእያ ፆሳንጫቄስ። 22 ሳሎንጫቅያኡራይ

ፆሳ አራታንነ ሄ አራታ ቦላ ኡትያ ፆሳን ጫቄስ። 23

“ህንተኖ፥ጩቦቶ፥ ህገ አስታማረቶነ ፋርሳወቶ፥ ህንተና

አየ! ህንተ ካሬꬃ ሳዎፐ፥ ናትሮፐነ ኦካሸፐ አስራታ

ከሴታ። ሽን ህገን ደእያ አꬍድ ኮሸይሳታ አግደታ።

ሄስካ፥ ሱረ ፕርዳ፥ ቃ ተꬅነ ኡባባን አማነተꬅ። ሀራታካ

አጎናሽን ሀይሳታ ህንተ ኦꬃናዉ በሴስ። 24 ህንተዉ

ቆቅድ ሀራ አስ ካለ ይሳቶ፥ ህንተ ኡሻፈ ኡዱንፀ ከስድ

ግማለ ምቴታ። 25“ህንተኖ፥ጩቦቶ፥ ህገ አስታማረቶነ

ፋርሳወቶ፥ ህንተና አየ! ህንተ ሻትያስነ ከርያስ ቦላ ባጋ

ጌሼታ። ሽን ኤንታዉ ጋርሳን ቦንቀይነ ኡዘተꬅ ኩም

ኡትስ። 26 ነኖ ቆቀ ፋርሳውያዉ፥ ሻትያስነ ከርያስ ጋርሳ

ካሰታዳ ጌሻ። ሄሳፈ ጉየ፥ ቦላ ባጋይካ ጌሽ ግዳና። 27

“ህንተኖ፥ጩቦቶ፥ ህገ አስታማረቶነ ፋርሳወቶ፥ ህንተና

አየ! ካረ ባጋራ ቃላመ ትየትድሎእድ፥ ግዶን መቀꬅነ

ዎቅዳባይ ኩምዳ ዱፎታ ዳነታ። 28 ሄሳዳካ፥ ቦላ ባጋራ

አሳስ ሎኦ ዳነታ። ሽን ህንተ ጋርሳን ጩቦተꬅነ ኢታተꬅ

ኩምስ። 29 “ህንተኖ፥ ጩቦቶ፥ ህገ አስታማረቶነ

ፋርሳወቶ፥ ህንተና አየ! ህንተ ናበታስ ዱፎ ኬፀታ፥ ቃስ

ፅሎታ ዱፉዋካ ሎይꬄታ። 30ቃስ ህንተ፥ ‘ኑኒ በን ኑ

አዋታ ዎደ ደእዳባ ግድያኮ፥ ኤንታራ እስፈ ናበታ ሱꬃ

ጉሶኮሽን’ ያጌታ። 31 ሄሳ ግሾ፥ ህንተ ናበታ ዎꬍዳ አሳ

ናይታ ግደይሳ ህንተ ህንተ ሁጰን ማርካቴታ። 32 ህዛ፥

ህንተ አዋት ዶምዳይሳ ህንተ ፖልተ። 33“ሀ ሾሻቶ፥

ሾሻ ናይቶ፥ ህንተ ጋናመ ፕርዳፈ ዋንድ አታኔ? (Geenna

g1067) 34 ሄሳ ግሾ፥ ሄኮ፥ ታኒ ናበታ፥ጭንጫ አሳታነ

አስታማረታ ህንተኮ ኪታና። ኤንታፈ እሶታ እሶታ ህንተ

ዎꬋናነ ማስቃላ ቦላ ካቃና። ባጋታ አይሁደ ዎሳ ኬꬃታን

ልሶን ጋራፋናነ ካታማፐ ካታማ ጎዳና። 35 ሄሳ ግሾ፥

ፅሉዋ አበላ ዎꬍዳ ዎደፐ ዶምድ፥ ፆሳ ኬꬃስነ ያርሾ

በሳፈ ግዶን ህንተ ዎꬍዳ ባራካ ናአ ዛካርያሳ ዎደ ጋካናዉ

ሀይቅዳ ፅሎ አሳ ኡባ ግሾ፥ ህንተ ሴረታና። 36ታኒ

ህንተዉ ቱማ ኦዳይስ፤ ህንተነ ህንተ አዋት ኦꬅዳ ናጋራስ

ሀ ፕርዳ ኡባይ ሀ የለተꬃ ቦላ ጋካና። 37 “የሩሳላመ፥

የሩሳላመ፥ ናበታ ዎꬍያረ! ፆሳይ ኔኮ ኪትዳይሳታ ሹቻን

ጫድያረ! ኩቶይ ባ ናይታ ባ ቀፈን ሀጰይሳዳ ታኒ ነ

አሳ ታ ቀስያን ገቻናዉ አፑን ቶሆ ኮያድና! ሽን ታና

ድጋዳሳ። 38 ህዛ፥ ሄኮ፥ ህንተ ኬꬃይ ካይስ ግዳና። 39

ታኒ ህንተዉ ኦዳይስ፤ ‘ጎዳ ሱንꬃን የይስ አንጀትዳይሳ’

ህንተ ጋና ጋካናዉ ናምአንꬆ ታና በኤከታ” ያግስ።

24 የሱሲ ፆሳ ኬꬃፈ ከይድ ብሽን፥ እያ ታማረት እያኮ

ይድ፥ ማላለትድ ፆሳ ኬꬃ ግምብያ በስዶሶና።

2 የሱሲ ኤንታኮ ዛሪድ፥ “ኤ! ሀይሳ ኡባ በኤቲ?

ታኒ ህንተዉ ቱማ ኦዳይስ፤ ሹች ሹቻ ቦላ ግምበትዳ

መላ ላለቶና አተና” ያግስ። 3 የሱሲ ሻማሆ ዙማ ቦላ

ኡትዳሽን፥ እያ ታማረት ባንታርካ እያኮ ይድ፥ “ሄስ

አዉደ ሀናኔኮ ኑስ ኦዳ። ቃስ ነ ዩሳስነ ዎድያ ዉርሰꬃስ

ማላታይ አይቤ?” ያግድ ኦይችዶሶና። (aiōn g165) 4

የሱሲ ዛሪድ፥ “ህንተና ኦንካ ባለꬆና መላ ናገትተ! 5

አይስ ጊኮ፥ ዳሮ አሳትታሱንꬃን፥ ‘ታኒ ክርስቶሳ፥ ፆሳይ

አሳ አሻናዉ ኪትዳይሳ’ ያግሸ ይድ ዳሮ አሳ ባለꬃና። 6

ማታን ደእያ ኦላ ግርሳ፥ ሃሆን ደእያ ኦላ ዎረ ስአናዉ

ደኤታ። ሄሳ መላባይ ሀናናዉ በሲያ ግሾ ህርጎፍተ።

ሽን ዉርሰꬃይ ቡሮና። 7ደረይ ደርያራ፥ እስ ካዎተꬃይ

ሀራ ካዎተꬃራ ኦለታና። ኮሻይነ ቢታ ቃፆይ ኡባ በሳን

ሀናና። 8 ሄስ ኡባይ የሎ እቀꬃስ ዞከ መላ። 9 “ሄ

ዎደ አሳይ ህንተና ዋዬስ አꬅድ እማና፥ ቃቻናነ ዎꬋና።

ታ ሱንꬃ ግሾ አሳ ኡባይ ህንተና እፃና። 10 ሄ ዎደ

ዳሮት አማኖ አጋና። ባንታ ግዶን እሶይ እሱዋ አꬅድ

እማና፥ እሶይ እሱዋ እፃና። 11ቃስ ዳሮ ዎርዶ ናበት

ደንድድ ዳሮታ ባለꬃና። 12 ጌላተꬅ ዳርያ ግሾ፥ ዳሮ አሳ

ሲቆይ እርፃና። 13 ሽን ዉርሰꬅ ጋካናዉ ገንጭያ ኡራይ

አታና። 14 አሳ ኡባስ ማርካ ግዳና መላ ፆሳ ካዎተꬃ

ዎንገላይ ቢታ ኡባን ኦደታና። ሄሳፈ ጉየ፥ ዉርሰꬃይ

ያና። 15“ሄሳ ግሾ፥ ናብያ ዳነል ኦድዳ ꬋዮ ቱናተꬃይ

ጌሻ በሳን ኤቅዳይሳ ህንተ በአና። (አኬክሶ፦ ሄስ ዎይ

ጉሰኮ ናባበይስ አኬኮ!) 16ሄ ዎደ ይሁዳ ቢታን ደኤይሳት

ደርያኮ ባቃቶ። 17ኬꬃ ሁጰን ደእያ ኡራይ ባ ሶን ደእያባ

ኤካናዉ ሶ ገሎና ባቃቶ። 18 ጋደን ደኤይስ ባ ማኡዋ

ኤካናዉ ጉየ ስሞፎ። 19 ሄ ዎደ ቃንꬃ ማጫሳታስነ

ꬋንꬅያ ማጫሳታስ ዳሮ ኡንአ ግዳና። 20 ባልጎን ዎይኮ

ሳምባታን ህንተ ባቃቶይ ግዶና መላ ፆሳ ዎስተ። 21

አይስ ጊኮ፥ ሳእ መ ቶሳፐ ሀች ጋካናዉ ሀኖናባይ፥ ቃስ

ስንꬃፈካ ኡባራካ ሀኖና ዋየይ ሄ ዎደ ሀናና። 22 ፆሳይ ሄ

ጋላሳታ ታይቡዋ ጉꬆናኮ አሰ ግድዳ ኦንካ አተና። ሽን

እ ባ ዶርዳ አሳታ ግሾ፥ ሄ ጋላሳታ ታይቡዋ ጉꬃና። 23

“ሄ ዎደ ኦንካ ህንተና፥ ‘ሄኮ፥ ክርስቶስ ሀይሳን’ ዎይኮ

‘ህንን ደኤስ’ ያግኮ አማኖፕተ። 24 አይስ ጊኮ፥ ዎርዶ

ክርስቶሳትነ ዎርዶ ናበት ደንዳና። ኤንታዉ ዳንዳኤትኮ፥

ሀር አቶሽን ፆሳይ ዶርዳይሳታካ ባለꬃናዉ ግታ ማላታታነ

ማላልስያባታ ኦꬃና። 25 አኬክተ፥ ታኒ ህንተዉ ሀይሳ

ካሰታዳ ኦዳስ። 26 “ሄሳ ግሾ፥ አሳይ ህንተኮ፥ ‘ሄኮ፥

ክርስቶስ ባዞን ደኤስ’ ጊኮ፥ ያ ቦፕተ። ዎይኮ ህንተኮ፥

‘ሄኮ፥ ቆልአን ደኤስ’ ጊኮ፥ ኤንታባ አማኖፕተ። 27

አይስ ጊኮ፥ ዎልአንꬅ ሳሎን ዎልአምድ፥ዶሎሀፐዉሎሀ

ጋካናዉ በንተይሳዳ፥ አሳ ናኣ ዩሳይ ሄሳዳ ሀናና። 28

“ባዉት ደእያሶን አንኮት ሺቃና። 29 “ሄ ዎደ ሄ ዋየ

ጋላሳታፐ ጉየ፥ ኤለስድ አዋይ ꬉማና፥ አጌናይ ባ ፖኡዋ

ድጋና። ፆልንቶት ሳሎፐ ዎꬋና፥ ቃስ ሳሎን ደእያ

ዎልቃት ቡቀታና። 30 ሄ ዎደ አሳ ናኣ ዩሳ ማላይ ሳሉዋ

ቦላ በንታና። ሳአን ደእያ አስ ኡባይ ዬካና። ቃስ አሳ

ናአይ፥ ዎልቃራነ ግታ ቦንቹዋራ ሳሉዋ ሻራ ግዶራ

ይሽን ኤንቲ በአና። 31 እ ባ ኪታንቾታ ግታ ሞይዘ

ፑኖራ ኪታና። ኤንቲ ሳኣ ኦይዱ ባጋ ብድ፥ ሀ ጋፃፐ

ያ ጋፃ ጋካናዉ ደእያ እያዉ ዶረትዳይሳታ ሺሻና። 32

“ባላሰ ምꬃፈ ታማርተ። እያ አጫዳ ሀይፅያ ዎደ ቶርቸይ

ማታትዳይሳ ህንተ ኤሬታ። 33 ሄሳዳካ፥ ህንተ ሀ ኡባባ

በእያ ዎደ የሱሲ ማትድ ፐንገን ደኤይሳ ኤርተ። 34ታኒ

ህንተዉ ቱማ ኦዳይስ፤ ሀ ኡባባይ ፖለታና ጋካናዉ፥ ሀ

የለተꬃይ አ ና። 35 ሳሎይነ ሳእ አꬋና፥ ሽን ታ ቃላይ

ኡባካ አ ና። 36“ሄ ጋላሳነ ሄ ሳትያ ሳሎን ደእያ ታ አዋፐ

አትሽን፥ ሀር ሳሎ ኪታንቾታ ግድን ዎይኮ ናኣ ግድን

ኦንካ ኤረና። 37 አሳ ናኣ ዩሳይ፥ ኖሄ ዎደ ሀንዳይሳ መላ

ግዳና። 38 ሄ ዎደ ꬋዮ ሃꬃይ ያናፐ ስን ኖሄይ ማርካብያን

ገልዳ ጋላሳ ጋካናዉ፥ አሳይ ምሸነ ኡይሸ፥ ኤክሸነ ገልሸ

ጋምእስ። 39ꬋዮ ሃꬃይ ይድ፥ኤንታኡባ ꬋይሳና ጋካናዉ

አኬክቦኮና። አሳ ናኣ ዩሳይካ ሄሳዳ ሀናና። 40“ሄ ዎደ

ናምኡ አሳት ጋደን ኦꬃና። ኤንታፈ እሶይ ኤከታና፥

ሀንኮይ አታና። 41 ናምኡ ማጫሳት እስፈ ጋጫና።

ኤንታፈ እስንያ ኤከታና ሀንክያ አታና። 42 “ህዛ፥ ህንተ

ጎዳይ አይ ጋላስ ያነኮ ህንተ ኤሮና ግሾ፥ ምንድ ናግተ።

43 ሽን ካይሶይ ቃማፈ አይ ሳተን ያነኮ ጎዳይ ኤርያኮ፥ ባ

ኬꬃይ ቦከቶና መላ ባርክድ ናጋናሽን። 44 ሄሳዳካ፥ አሳ

ናአይ ህንተ ቆፖና ሳተን ያና ግሾ፥ ህንተካ ጊግድ ደእተ።

45 “ያትን፥ ባ ሶ አሳስ ካꬃ ኮሽያ ዎድያን እማና መላ እያ

ጎዳይ ዶርዳ አማን ይስነ ዎዛናማ አይለይ ኦኔ? 46 እ ባ

ጎዳይ ኪትዳይሳ ኦꬅሽን እያ ጎዳይ ይድ ደምያ አይለይ

አንጀትዳይሳ። 47ታኒ ህንተዉ ቱማ ኦዳይስ፤ ጎዳይ ሄ

አይልያ ባባ ኡባ ቦላ ሹማና። 48 ሽን ሄ አይለይ ኢታ

ግድኮ፥ ‘ታ ጎዳይ ጋምእድ ያና’ ያግድ ባ ዎዛናን ቆፕድ፥

49 ባ ላገ ኦሳንቾታ ዋꬎ ዶምኮ፥ ማꬆተይሳታራ ሚኮነ

ኡይኮ፥ 50 ሄ አይልያ ጎዳይ እ ቆፖና ጋላስነ እ ኤሮና

ሳተን፥ 51 ይድ እያ ቃንፀረꬃና። እያ ቃዳ ጩቦታራ

ኦꬃና። ሄ በሳን እያዉ ዬሆነ አቸ ጋርጨꬅ ግዳና።

25 “ሄ ዎደ ሳሎ ካዎተꬃይ ባንታ ፆምፐ ኦይክድ፥

ማቾ ኤሀናዉ ብዳ አድያ ሞካናዉ ከይዳ ታሙ

ጌላኦታ ዳኔስ። 2ኤንታፈ እቻሻት ኤያ፥ ቃስ እቻሻት

ጭንጫ። 3ኤያት ፆምፐ ኦይክዶሶና፥ ሽን ጉዣ ዛይተ

ኦይክቦኮና። 4ሽን ጭንጫት ባንታ ፆምፐነ ሀራ ጉዣ

ዛይተ ኦይክዶሶና። 5 ማችዉ ኤከይስ ጋምእን፥ ሄ

ጌላኦት ባንታና ꬍስኮይ ኦይክን ꬍስክዶሶና። 6 “ግድ

ብላሄ ግድያ ዎደ፥ ‘ሄኮ፥ ማችዉ ኤሄይስ ጋክስ፥ እያ

ሞካናዉ ከይተ’ ግያ ግታ ጫቦይ ስኤትስ። 7 “ሄ ዎደ ሄ

ጌላኦት ኡባይ ባርክድ፥ ባንታ ፆምፕያ ጊግስዶሶና። 8

ኤያትጭንጫታኮ፥ ‘ኑ ፆምፐይ ቶአና ሀንያ ግሾ፥ ህንተ

ዛይትያፐ ኑስ እመርከት’ ያግዶሶና። 9“ሽን ጭንጫት

ዛሪድ፥ ‘አካይ፥ ኑስነ ህንተዉ ግድያ ዛይተይ ባዋ።

ሄሳ ግሾ፥ ብድ ህንተዉ ሻምድ ኤክተ’ ያግዶሶና። 10

ኤያ ጌላኦት ዛይተ ሻማናዉ ብን፥ ማችዉ ኤከይስ ፑቱ

ግስ። ጊገት ኡትዳ እቻሹ ጌላኦት እያራ እስፈ ያጋኖ

ኬꬅ ገልዶሶና፤ ካረይካ ጎርደት አግስ። 11“ጉየፐ ሀንኮ

ጌላኦት ይድ፥ ‘ጎዳዉ፥ ጎዳዉ፥ ኑስ ዶያርክ’ ያግዶሶና።

12“ሽን እ ዛሪድ፥ ‘ታኒ ህንተዉቱማኦዳይስ፤ታ ህንተና

ኤርከ!’ 13 “ህዛ፥ አሳ ናአይ ያና ጋላሳ ዎይኮ ሳትያ

ህንተ ኤሮና ግሾ ባርክድ ናግተ። 14 “ፆሳ ካዎተꬃይ

ባ ኦሳንቾታ ፄግድ ባዉ ደእያባ ኤንታዉ ሼꬍድ ኦገ

ባናዉ ከይዳ ኡራ ዳኔስ። 15ኤንታዉ ሁጰን ሁጰን ኤንታ

ዎልቃመላ እሱዋስ እቻሹ ካርፂተ ብራ፥ እሱዋስ ናምኡ

ካርፂተ ብራ ቃስ እሱዋስ እስ ካርፂተ ብራ እምድ ባ

ኦግያ ብስ። 16 እቻሹ ካርፂተ ብራ ኤክዳ አይለይ ኤለስ

ብድ ዛልእድ፥ ሀራ እቻሹ ካርፂተ ብራ ዎꬍስስ። 17

ሄሳዳካ፥ ቃስ ናምኡ ካርፂተ ብራ ኤክዳ አይለይ ሀራ

ናምኡ ካርፂተ ብራ ዎꬍስስ። 18 ሽን እስ ካርፂተ ብራ

ኤክዳይስ ብድ፥ ኦላ ቦክድ፥ ባ ጎዳ ሚሽያ ሞግስ።

19 “ዳሮ ዎደፐ ጉየ ሄ አይለታ ጎዳይ ይድ፥ ባ ሚሽያ

ኤንታራ ሳላእስ። 20 እቻሹ ካርፂተ ብራ ኤክዳ አይለይ

ይድ፥ ሀራ እቻሹ ካርፂተ ብራ ኤህድ፥ ‘ታ ጎዳዉ፥ ኔኒ

ታዉ እቻሹ ካርፂተ ብራ እማዳሳ። ሽን ታኒ ሀራ እቻሹ

ካርፂተ ብራ ዎꬍሳስ’ ያግስ። 21 እያ ጎዳይ፥ ‘ዛምቦይ!

ኔኒ ሎኦነ አማንꬅያ አይለ፤ ኔኒ ጉꬃባን አማነታዳሳ።

ታኒ ነና ዳሮባ ቦላ ሹማና፤ ሃ ገላዳ ነ ጎዳራ ኡፋይታ’

ያግስ። 22“ቃስ ናምኡ ካርፂተ ብራ ኤክዳይስ ይድ፥

‘ታ ጎዳዉ፥ ኔኒ ታዉ ናምኡ ካርፂተ ብራ እማዳሳ። ሽን

ታኒ ሀራ ናምኡ ካርፂተ ብራ ዎꬍሳስ’ ያግስ። 23 እያ

ጎዳይ፥ ‘ዛምቦይ! ኔኒ ሎኦነ አማንꬅያ አይለ፤ ኔኒ ጉꬃባን

አማነታዳሳ። ታኒ ነና ዳሮባ ቦላ ሹማና፤ ሃ ገላዳ ነ ጎዳራ

ኡፋይታ’ ያግስ። 24“ቃስ እስ ካርፂተ ብራ ኤክዳይስ

ይድ፥ ‘ታ ጎዳዉ፥ ኔኒ ዘሮና በሳፈጫክያነ ꬋርጮና በሳፈ

ማፅያኢታ አስ ግደይሳ ታኒ ኤራይስ። 25ሄሳ ግሾ፥ ያያዳ

ነ ብራ ቢታን ሞጋስ። ነ ሚሸይ ሀይስሽ’ ያግስ። 26“እያ

ጎዳይ ዛሪድ፥ ‘ሀ ኢታ አዛላ አይልያዉ፥ ታኒ ዘሮና በሳፈ

ጫከይሳነ ꬋርጮና በሳፈ ማፅያ አስ ግደይሳ ኤራዳሳ።

27 ያትን፥ ኔኒ ታሚሽያ ባንከን ዎꬅዳባ ግድያኮ፥ ታኒ

ስምያ ዎደ ታሚሽያ ዎ ራ ኤካናይሳ ድጋዳሳ። 28 ሄሳ

ግሾ፥ ሚሽያ እያፐ ኤክድ፥ ታሙ ካርፂተ ብር ደኤይሳስ

እምተ። 29 አይስ ጊኮ፥ ደእያ ኡባስ ጉዠታናነ ዳራና።

ሽን ባይናይሳፈ ሀር አቶሽን፥ ሄ እያዉ ደእያ ጉꬅያካ

ኤከታና። 30 ሀ ማዶና አይልያ ካረ ꬉማ ከስ የግተ።

ያን እያዉ ዬሆነ አቸ ጋርጨꬅ ግዳና’ ያግስ። 31“አሳ

ናአይ፥ ኪታንቾ ኡባታራ፥ ባ ቦንቹዋራ ያ ዎደ እ ባ

ቦንቾ ካዎተꬃ አራታ ቦላ ኡታና። 32ቢታን ደእያ አስ

ኡባይ እያ ስን ሺቃና። ሄንꬃንቾይ ዶርሳታ ዴሻታፐ

ሻከይሳዳ እ ሄ አሳ ናምአን ሻካና። 33 ቃስ ዶርሳታ

ኡሻቻ ባጋራ ዴሻታ ሀድርሳ ባጋራ ኤሳና። 34“ሄሳፈ

ጉየ፥ ካዎይ ኡሻቻ ባጋራ ደኤይሳታኮ ሀይሳዳ ያጋና፦

‘ታ አዋይ አንጅዳይሳቶ፥ ሀ ይድ ሳእ መ ትያ ዎደፐ

ዶምድ ህንተዉ ጊግዳ ካዎተꬃ ላትተ። 35 አይስ ጊኮ፥

ታኒ ኮሻትን ሙዝደታ፥ ሳሞትን ኡሽደታ፥ ኤረቶና

እማꬃ አስ ግዳዳ ብን ሞክደታ፥ 36 ካሎትን ማይዝደታ፥

ሀርገትን ሀርግስደታ፥ ቃሸትን ታና ኦይችደታ’ ያጋና።

37 “ሄሳፈ ጉየ፥ ፅሎት ዛሪድ፥ ‘ጎዳዉ፥ ኔኒ ኮሻትን

አዉደ በእድሙዝዶ? ዎይኮ ኔኒ ሳሞትን አዉደ በእድ

ኡሽዶ? 38 ኔኒ እማ ግዳዳ ይን አዉደ በእድ ሞክዶ?

ዎይኮ ኔኒ ካሎትን አዉደ ማይዝዶ? 39 ኔኒ ሀርግን ዎይኮ

ቃሸትን ኔኮ ብድ ነና አዉደ ኦይችዶ?’ ያጋና። 40 ካዎይ

ዛሪድ፥ ‘ታኒ ህንተዉ ቱማ ኦዳይስ፤ ህንተ ታና ካልያ ሀ

ኡባፈ ጉፀይሳስ ኦꬅዳይሳ ታዉ ኦꬅደታ’ ያጋና። 41 “ሄ

ዎደ ሀድርሳ ባጋራ ደኤይሳታኮ፥ ‘ሀ ባደትዳይሳቶ፥ ታ

ማታፐ ሃክተ። ፃላሄስነ እያ ኪታንቾታስ ጊግዳ መርና

ታማን ቢተ። (aiōnios g166) 42 አይስ ጊኮ፥ ኮሻትን ታና

ሙዝቤከታ፤ ሳሞትን ኡሽቤከታ። 43ታኒ እማ ግዳዳ

ብን ታና ሞክበከታ፥ ካሎትን ማይዝቤከታ፥ ሀርግንነ

ቃሸትን ታና ኦይችቤከታ’ ያጋና። 44 “ሄ ዎደ ኤንቲ፥

‘ጎዳዉ፥ ኔኒ ኮሻትን ዎይኮ ሳሞትን ዎይኮ እማ ግዳዳ ብን

ዎይኮ ካሎትን ዎይኮ ሀርግን ዎይኮ ቃሸትን በእድ ነና

አዉደ ማዶና እፅዶ?’ ያግድ ዛራና። 45“ሄ ዎደ ካዎይ

ዛሪድ ኤንታኮ፥ ‘ታኒ ህንተዉ ቱማ ኦዳይስ፤ ህንተ ታና

ካልያ ሀ ኡባፈ ጉፀይሳ ማዶና እፅዳይስ፥ ታና ማዶና

እፅዳይሳ’ ያጋና። 46 ሄሳ ግሾ፥ ሄ አሳት መርና ፕርዳስ

ቃስ ፅሎት መርና ደኡዋስ ባና” ያግስ። (aiōnios g166)

26 የሱሲ ሀትምርትያኡባዉርስዳዎደ ባታማረታኮ፥

2 “ናምኡ ጋላሳፐ ጉየ፥ ፓስካ ባኣለ ቦንችያ

ጋላስ ግደይሳ ኤሬታ። ሄ ጋላስ አሳ ናእ ማስቃለ ቦላ

ካቀታናዉ አሳ ኩሸን አꬍድ እመታና” ያግስ። 3 ሄ

ዎደ ካህነ ሀላቃትነ ጭማት፥ ቃያፋ ጌተትያ ካህነ ሀላቃ

ኬꬃን ሺቅድ፥ 4 አስ ኤሮና የሱሳ ኦይክድ፥ ዎꬋናዉ

ማቀትዶሶና። 5 ሽን ኤንቲ፥ “አሳይ ኦሽ ከሶና መላ

ግድ፥ ፓስካ ቦንችያ ጋላስ ሄሳ ኦꬆኮ” ያግዶሶና። 6

የሱሲ ብታነ ካታማን ባሮ ሀርግዳ ስሞና ሶን ደኤስ። 7

የሱሲ እማቱዋ ቦላ ደእሽን እስ ማጫስያ አልባስፅሮሳ

ብልቃፀ ኩመꬃ ዳሮ አልኦ ሽቶ ኤካ ያዳ የሱሳ ሁጰን

ትጋሱ። 8 ሽን የሱሳ ታማረት ሄሳ በእድ ሀንቀትድ፥

“ሀ ሽቶይጮኢተይ አይብሴ? 9 ሀ ሽቶይ አልኦ ጋተን

ባይዘትድ፥ሚሸይ ማንቆታስ እመታናዉ ዳንዳኤቴስ”

ያግዶሶና። 10 የሱሲ ኤንቲ ገይሳ ኤርድ፥ ኤንታኮ፥

“ሀ ማጫስዉ አይስ ዋይሰቲ? እያ ታዉ ሎኦባ ኦꬃሱ።

11 ማንቆት ኡባ ዎደ ህንተራ ዳና። ሽን ታኒ ህንተራ

ኡባ ዎደ ደእከ። 12 እያ ሀ ሽቱዋ ታ ቦላ ትግዳይስ ታና

ሞጋናዉ ጊግሳናሳ። 13ታኒ ህንተዉ ቱማ ኦዳይስ፤ ቢታ

ኡባን ሀ ዎንገላይ ሳባከትያ በሳን አዉንካ፥ አሳይ እዮ

ሀሳያና መላ እያ ኦꬅዳይስ ኦደታና” ያግስ። 14 ሄ ዎደ

ታማነ ናምኡ የሱሳ ታማረታፐ እሶይ፥ አስቆሮታ ይሁዳ

ጌተተይስ ካህነ ሀላቃታኮ፥ 15 ብድ፥ “ታኒ ህንተዉ

የሱሳ አꬃ እምኮ፥ ህንተ ታዉ አይ እማኔ?” ያግድ

ኤንታ ኦይችስ። ኤንቲ ዞረትድ ሀስታሙብራ ሳንትመ

እምዶሶና። 16 ሄሳፈ ጉየ፥ ይሁድ የሱሳ አꬅድ እማናዉ

እንጀትያ ዎደ ዎቼስ። 17ኡይꬃ ባኣለ ቦንችያ ኮይሮ

ጋላስ፥ የሱሳ ታማረት እያኮ ይድ፥ “ፓስካ ቦንችያ ጋላስ

ኔኒ ማና ካꬅ ኑኒ አዉን ጊግስኖ?” ያግዶሶና። 18 የሱሲ

ኤንታኮ፥ “ካታማን ደእያ አድያኮ ብድ፥ ‘አስታማረይ፥

ታዉ ዎደይ ጋክዳ ግሾ፥ ታ ታማረታራፓስካ ቦንችያ

ጋላሳ ነ ሶን አꬃና ያጌስ’ ያግተ” ያግስ። 19 እያ ታማረት

የሱሲ ባንታና ኪትዳይሳዳ ኦꬅድ፥ ፓስካ ባኣለ ጋላስ

ማና ካꬃ ጊግስዶሶና። 20 ሳአይ ኦማርስያ ዎደ፥ የሱሲ

ታማነ ናምኡ ሀዋረታራ ካꬅ ማናዉኡትስ። 21ኤንቲ

ምሽን፥ የሱሲ ኤንታኮ፥ “ታኒ ህንተዉ ቱማ ኦዳይስ፤

ህንተፈ እስ ኡራይ ታና አꬅድ እማና” ያግስ። 22ኤንቲ

ዳሮ ዳጋምድ፥ እሶይ እሶይ፥ “ጎዳዉ፥ ቱማ ታነሻ?”

ግድ እያ ኦይችዶሶና። 23 የሱሲ ዛሪድ፥ “ባ ኩሽያ

ታራ እስፈ ሻትያን የደይስ እ ታና አꬅድ እማና። 24

አሳ ናአይ፥ ፆሳ ቃላን እያዉ ፃፈትዳይሳዳ ሀይቃና።

ሽን አሳ ናኣ አꬅድ እምያ ኡራ አየ! ሄ ኡራይ የለቶና

አትዳኮ እያዉ ሎኦሽን” ያግስ። 25 እያ አꬅድ እማናዉ

ደእያ ይሁድ ዛሪድ፥ “አስታማርያዉ፥ ኔኒ ገይ ታነዬ?”

ያግስ። የሱሲ ዛሪድ፥ “ኔኒ ነ ሁጰን ጋዳሳ” ያግስ።

26ኤንቲ ምሽን፥ የሱሲ ኡይꬃ ኤክድ ፆሳ ጋላትስ። ሄ

ኡይꬃ መንꬅድ ባ ታማረታስ እምድ፥ “ሄእተ፥ሚተ፥

ሀይስ ታ አሹዋ” ያግስ። 27ፁኣ ኤክድ፥ ፆሳ ጋላትስ።

ኤንታዉ እምድ፥ “ኡባይ ሀይሳፈ ኡይተ። 28 ሀይስ ዳሮ

አሳ ናጋራ አቶተꬃስ መላ ጉክያ ታ ሱꬃ። ሀ ሱꬃይ ፆሳይ

ህንተራ ገልያ ጫቁዋ ምን ይሳ። 29 ሽን ታኒ ህንተዉ

ኦዳይስ፤ ታኒ ታ አዋ ካዎተꬃን ኦራꬃ ዎይነ ኡሻ ህንተራ

ኡያና ጋላሳ ጋካናዉ ናምአንꬆ ሀ ዎይነ ኡሻ ኡይከ”

ያግስ። 30 ጋላታ ማዝሙረ የፅዳፐ ጉየ፥ ሻማሆ ዙማ

ብዶሶና። 31 ሄ ዎደ የሱሲ ኤንታኮ፥ “‘ፆሳይ ሄንꬃንቹዋ

ሾጫና ዶርሳትካ ላለታና’ ጌተትድ ፆሳ ቃላን ፃፈትዳይሳ

መላ ሀች ቃማ ህንተ ኡባይ ታና አግድ ባቃታና። 32

ሽን ታኒ ሀይቆፐ ደንድዳፐ ጉየ ህንተፈ ስንꬃታዳ ጋልላ

ባና” ያግስ። 33 ጰፅሮስ ዛሪድ፥ “ኤንቲ ኡባይ ነና አግድ

ባቃትኮካ፥ ታኒ ነና አግከ” ያግስ። 34 የሱሲ ጰፅሮሳኮ፥

“ታኒ ነዉ ቱማ ኦዳይስ፤ ሀች ቃማ ኩቶይ ዋሳናፐ ስን

ኔኒ ታና ሄꬑ ቶሆ ካዳና” ያግስ። 35 ጰፅሮስ ዛሪድ፥

“ታኒ ኔራ እስፈ ሀይቆፐ አትሽን፥ ነና ኡባካ ካድከ”

ያግስ። ሀንኮ እያ ታማረት ኡባይካ ሄሳዳ ግዶሶና። 36

ያትድ፥ የሱሲ ባታማረታራ ጌታሰማነ ጌተትያ በሳ ብድ፥

ኤንታኮ፥ “ታኒ ህን ባዳ ፆሳ ዎሳሻና፥ ህንተ ሀይሳን

ኡትተ” ያግስ። 37 ጰፅሮሳነ ዛብድዮሳ ናይታ ናምአታ

ባራ ኤክ ብድ ዳሮ አዛኖነ ኡንኤተꬅ ዶምስ። 38ቃስካ

ኤንታኮ፥ “ታኒ ሀይቆስ ጋꬅያ ኡንአ ኡንኤታስ። ሀይሳን

ታራ ጋምእተነ ምንድ ናግተ” ያግስ። 39ጉꬅ ስን ብድ

ቢታን ጉፋንድ፥ “ታ አዋዉ፥ ዳንዳኤትያባ ግድኮ ሀ

ዋየ ፁኣ ታፐ ድጋ። ሽን ነ ሸነይ ሀኖፐ አትሽን፥ ታ

ሸነይ ሀኖፖ” ያግድ ፆሳ ዎስስ። 40 የሱሲ ባ ታማረታኮ

ስም ይድ ኤንቲ ꬍስክዳሽን ደምስ። ጰፅሮሳኮ፥ “ህንተ

እስ ሳተኮካ ꬍስኮና ታራ ምናናዉ ዳንዳእቤከቲ? 41

ፓጨን ህንተ ገሎና መላ ባርክድ ናግተነ ፆሳ ዎስተ።

ህንተዉ ሎኦ አሞይ ደኤስ፥ ሽን ህንተ ዳቡራንቾ አስ”

ያግስ። 42 የሱሲ ቃስ ናምአንꬆ ብድ፥ “ታ አዋዉ፥

ታኒ ሀ ዋየ ፁአፐ ኡዮና ደእሸ አꬋናዉ ዳንዳኤቶናባ

ግድኮ ነ ሸነይ ሀኖ” ያግድ ፆሳ ዎስስ። 43ቃስካ ስም ያ

ዎደ እያ ታማረታ አይፍያ ꬍስኮይ ጎዝን፥ ዝንእዳሽን

ደምስ። 44ቃስካ ኤንታ አግድ፥ ብድ ካሰ ቃላ ዛር ሄꬓንꬆ

ዎስስ። 45 ሄሳፈ ጉየ፥ ባ ታማረታኮ ይድ፥ “ሀእ ጋካናዉ

ꬍስከትነ ሸምፐቲ? ሄኮ፥ አሳ ናእ፥ ናጋራንቾታ ኩሸን

አꬍድ እመትያ ሳተይ ጋክስ። 46ደንድድ የꬍተ፥ ታና

አꬅድ እመይስ ሀይስሽ ጋክስ” ያግስ። 47 የሱሲ ቡሮ ሄሳ

ሃሳይሽን፥ ታማነ ናምኡ ታማረታፐ እሶይ፥ ይሁድ ጋክ

ዎꬍስ። ካህነ ሀላቃትነ ደርያ ጭማት ኪትዳ ዳሮ አሳት

ማሸነ ፃምአ ኦይክድ እያራ እስፈ ይዶሶና። 48 የሱሳ

አꬅድ እምያ ይሁድ ሄ ዳሮ አሳኮ፥ “ታኒ ዬረይስ ህንተ

ኮየይስ እያ፥ እያ ኦይክተ” ያግድ ማላ እም ዎꬅስ። 49

ኢራካ የሱሳኮ ሺቅድ፥ “አስታማርያዉ፥ ሳሮ ደአይ”

ያግድ እያ ዬርስ። 50 የሱሲ እያኮ፥ “ታ ላግያዉ፥ ኔኒ

ኦꬃናባ ኦꬃ አጋ” ያግስ። ሄሳፈ ጉየ፥ ሺቅድ፥ የሱሳ

ኦይክዶሶና። 51 የሱሳራ ደኤይሳታፐ እሶይ ባማሻ ሾድድ

ካህነ ሀላቃ አይልያ ሾጭድ፥ እያ ሀይꬃ ቃንፅድ የግስ። 52

ሽን የሱሲ፥ “ነ ማሻ ጉየ ሾሁዋን ዛራ። አይስ ጊኮ፥ ማሻ

ሾድያ ኡባይ ማሻን ሀይቃና። 53ታ፥ ታ አዋ ዎስያኮ

ዳሮሙኩሉን ታይበትያ ኪታንቾታ የዳናዉ ዳንዳኦናባ

ነዉ ዳኒ? 54 ያትን፥ ፆሳ ቃላን ሄሳዳ ሀናናዉ በሴስ

ጌተትዳይስ ዋንድፖለታኔ?” ያግስ። 55 ሄ ሳትያን፥

የሱሲ ሄ ሺቅዳ ዳሮ አሳኮ፥ “ታና ፓንጋ ኦꬅድ ኦይካናዉ

ማሻነ ፃምአ ኦይክድ ይደቲ? ታኒ ፆሳ ኬꬃን ጋላስ ጋላስ

ታማርሳሸ ህንተራ ደእያ ዎደ ታና ኦይክቤከታ። 56

ሽን ሀይስ ኡባይ ሀንዳይስ ናበት ፆሳ ቃላን ፃፍዳይስ

ፖለታና መላሳ” ያግስ። ሄ ዎደ እያ ታማረት ኡባይ

እያ አግድ ባቃትዶሶና። 57 የሱሳ ኦይክዳይሳት ካህነ

ሀላቃ ቃያፋኮ እያ ኤፍዶሶና። ያን ህገ አስታማረትነ

ቢታ ጭማት ሺቅድ ደኦሶና። 58 ሽን ጰፅሮስ ካህነ

ሀላቃ ዛባ ጋካናዉ ሃሆን እያ ካልስ። እያ ዉርሰꬃይ

ሻከታና ጋካናዉ ዛባ ገልድ ናገይሳታራ ኡትስ። 59 ካህነ

ሀላቃትነ ሺቅዳ አሳ ኡባይ የሱሳ ዎꬋናዉ እያ ቦላ ዎርዶ

ማርካ ኮይዶሶና። 60 ዳሮት ይድ እያ ቦላ ዎርዶ ማርካ

ማርካትዶሶና፥ ሽን አይኮካ ደምቦኮና። ጉየፐ ናምኡ

አሳት ይድ፥ 61“ሀ ኡራይ፥ ‘ታኒ ፆሳ ኬꬃ ላላዳ ሄꬑ

ጋላሳን ዛራ ኬፃናዉ ዳንዳአይስ’ ያግስ” ያግዶሶና። 62

ካህነታ ሀላቃይ ደንድ ኤቅድ የሱሳኮ፥ “ሀይሳቲ ነና

ሞትያ ሞቱዋስ ኔኒ ዛርያባይ ባዌ?” ያግስ። 63 ሽን

የሱሲ ስእ ግስ። ቃስካ ካህነ ሀላቃይ፥ “ታኒ ነና ደኦ ፆሳ

ሱንꬃን ኦይካይስ፤ ኔኒ ፆሳ ናኣ ክርስቶሳ ግድኮ ኑስ ኦዳ”

ያግስ። 64 የሱሲ ዛሪድ፥ “ኔኒ ነ ሁጰንካ ጋዳሳ። ሽን ታኒ

ህንተዉ ኦዳይስ፤ ህዛፐ ጉየ፥ አሳ ናአይ ዎልቃማ ፆሳ

ኡሻቻ ባጋን ኡትዳሽን፥ ቃስ ሳሎ ሻራራ ይሽን ህንተ

በአና” ያግስ። 65 ሄ ዎደ ካህነ ሀላቃይ ዳሮ ይሎትድ

ባ ማኡዋ ፔꬍድ፥ “ሀይሳ በእተ ፆሳ ጫይስ! ኑና ሀራ

ማርካ አይ ኮሺ? እ ሀእጫይዳይሳ ህንተ ስእደታ። 66

ህንተ ቆፋይ አይቤ?” ያግስ። ኤንትካ፥ “እያዉ ሀይቆ

በሴስ” ያግድ ዛርዶሶና። 67 ያትን፥ ኤንቲ እያ ሶምኦን

ጩትድ ደችዶሶና። ሀራት እያ ባቅድ፥ 68“ክርስቶሳ!

ነና ደችዳይ ኦኔ? አነ ኑስ ኦዳ” ያግዶሶና። 69 ጰፅሮስ

ዛባን ኡትዳሽን፥ እስ አይልያ እያኮ ያዳ፥ “ኔንካ ጋልላ

የሱሳራ እስፈ ደኣሳ” ያጋሱ። 70 ሽን እ ኤንታ ኡባ

ስንꬃን ሄ አይለኮ፥ “ኔኒ ግያባይ አይበኮ ታኒ ኤርከ”

ያግድ ካድስ። 71ቃስ ብድድርሳ ፐንገኮ ጋክሽን ሀራ

አይልያ እያ በአዳ፥ ያን ደእያ አሳኮ፥ “ሀ ኡራይ ናዝረተ

የሱሳራ ደኤስ” ያጋሱ። 72 ጰፅሮስ ናምአንꬆ ጫቅድ፥

“ታኒ ሄ ኡራ ኤርከ!” ያግስ። 73ጉꬁ ጋምእሽን፥ ያን

ኤቅዳ አሳት ጰፅሮሳኮ ይድ፥ “ነካ ቱማ ኤንታራ እስፈ

ደኣሳ፤ ኔኒ ነ ኦዳን ኤረታሳ” ያግዶሶና። 74 ሄሳፈ ጉየ፥

ጰፅሮስ፥ “ታኒ ሄ ኡራ ኤርከ!” ያግድ፥ ባና ባደꬅነ

ጫቆ ዶምስ። ሄ ዎደ ኢራካ ኩቶይ ዋስ አግስ። 75 የሱሲ

እያኮ፥ “ኔኒ ኩቶይ ዋሳናፐ ስን ታና ሄꬑ ቶሆ ካዳና”

ግዳይሳ ጰፅሮስ አኬክድ፥ ካረ ከይድ ኢታ ዬሆ ዬክስ።

27 ዎንታ ጉራ ካህነ ሀላቃትነ ቢታጭማትኡባይ የሱሳ

ዎꬍሳናዉማቀትዶሶና። 2ኤንቲ የሱሳቃችኤፍድ

ደርያ ሃርያ ጵላፆሳስ አꬅድ እምዶሶና። 3 ሄ ዎደ የሱሳ

ኦይꬅዳ ይሁድ፥ ጵላፆስ የሱሳ ቦላ ፕርድዳይሳ በእድ፥

ቂሮትድ፥ ሄ ሀስታሙ ብራ ሳንትመ ካህነ ሀላቃታስነ

ደርያ ጭማታስ ጉየ ዛርስ። 4 “ታኒ ፅሎ አስ ሀይቆስ

አꬃ እማዳ ናጋራ ኦꬃስ” ያግስ። ሽን ኤንቲ፥ “ሄስ ኑ

መቶ ግደና ነ መቶ” ያግዶሶና። 5 ይሁድ ሚሽያ ፆሳ

ኬꬃን የግ አግድ ኤንታ ማታፐ ብድ፥ ሱለትድ ሀይቅስ።

6 ካህነ ሀላቃት ሚሽያ ኤክድ፥ “ሀ ሚሸይ ሱꬃ ሚሸ

ግድያ ግሾ፥ ኑኒ ፆሳ ኬꬃ ሚሽያራ ጋ ይስ ዎጋ ግደና”

ያግዶሶና። 7 ሄሳፈ ጉየ፥ እስፈ ዞረትድ፥ በተ አስ

ሞጋናዉ ማና ቢታ ሻምዶሶና። 8 ሄሳ ግሾ፥ ሄ ጋደይ ሀች

ጋካናዉ ሱꬃ ቢታ ጌተትድ ፄገቴስ። 9 ናብያ ኤርምያስ፥

“እስራኤለ አሳይ እያዉ ቃንፃናዉ ጋማትዳ ሀስታሙ

ብራ ሳንትመ ኤክዶሶና። 10 ጎዳይ ታና ኪትዳይሳዳ ማና

ቢታ ሻማናዉ እምዶሶና” ግዳይስ ሄ ዎደ ፖለትስ። 11

የሱሲ ደርያ ሃርያ ጵላፆሳ ስን ሺቅን፥ ጵላፆስ እያኮ፥

“ኔኒ አይሁደ ካዎ?” ያግድ ኦይችስ። የሱሲ ዛሪድ፥ “ነ

ጋዳሳ” ያግስ። 12 ካህነ ሀላቃትነ ቢታጭማት እያ ሞትያ

ዎደ ኤንታዉ አይብ ዛሮካ እምቤና። 13 ሄ ዎደ ጵላፆስ

የሱሳኮ፥ “ሀይሳቲ ነና ሞትያ ሞቱዋ ኡባ ስእኪ?”

ያግስ። 14 የሱሲ ሀር አቶሽን፥ እስ ቃላካ ዛሮና እፅን፥

ደርያ ሃረይስ ዳሮ ማላለትስ። 15ደርያ ሃረይስ ላይꬃን

ላይꬃን ፓስካ ባኣለ ቦንችያ ጋላሳን፥ አሳይ ኮይያ እስ

አስ ቃሾፐ ብርሽያ ዎግ ደኤስ። 16 ሄ ዎደ እስ ባርባና

የሱሳ ጌተትያ ዳሮ ኤረትዳ ኢታ አስ ቃሾ ኬꬃን ደኤስ።

17 ሄሳ ግሾ፥ ዳሮ አሳይ ሺቅድ ደእሽን ጵላፆስ፥ “ታኒ

ህንተዉ ባርባና ብሎየ ዎይኮ የሱሳ ጌተትያ ክርስቶሳ

ብሎ?” ያግድ አሳ ኦይችስ። 18 እ ሄሳ ግዳይ ኤንቲ

ቃናትድ የሱሳ ኦይꬅዳይሳ ኤርያ ግሾሳ። 19 ጵላፆስ

ፕርዳ ኬꬃን ኡትዳሽን፥ እያ ማችያ፥ “ታኒ ሀች ቃማ

አሙሆን እያባ ዳሮ ዋየታሸ አቅዳ ግሾ፥ ሄ ፅሎ ኡራ

ቦላ አይብባካ ኦꬆፋ” ያጋዳ ኪታሱ። 20 ሄ ዎደ ካህነ

ሀላቃት፥ “ባርባን ብለቶ፥ የሱሲ ሀይቆ” ግድ ጵላፆሳ

ዎሳና መላ አሳ ጭምዶሶና። 21ጵላፆስ ዛሪድ፥ “ታኒ

ኤንታ ናምኣፈ ህንተዉ ኦና ብላና መላ ኮዬቲ?” ያግድ

ኦይችስ። ኤንቲ፥ “ባርባና ብላናመላ ኮዮስ” ያግዶሶና።

22ጵላፆስ፥ “ያትን፥ የሱሳ ጌተትያ ክርስቶሳ ዋቶ?”

ያግድ ኤንታ ኦይችስ። ኡባይ ዛሪድ፥ “ማስቃልያ ቦላ

እያ ካቃ” ያግዶሶና። 23ጵላፆስ አሳኮ፥ “አይስ? እ አይ

ኢታባ ኦꬅዴ?” ያግድ ኦይችስ። ሽን አሳይ ካሰይሳፈ

አꬅድ፥ “ማስቃልያ ቦላ እያ ካቃ” ግድ ዋስዶሶና። 24

ኦሽ ደን ꬆፈ ሀራ አይብባካ ኦꬃናዉ ዳንዳኤቶናይሳ ጵላፆስ

በእድ፥ ሃ ኤክድ፥ “ሀ ኡራ ሀይቁዋን ታኒ ደእከ። ሄሳ ኦ

ይ ህንተና” ያግድ አሳ ስንꬃን ባ ኩሽያ ሜጨትስ። 25

አሳ ኡባይ ዛሪድ፥ “እያ ሱꬃ ጎመይ ኑናነ ኑ ናይታ ጋኮ”

ያግዶሶና። 26 ያትን፥ ጵላፆስ ባርባና ኤንታዉ ብልድ፥

የሱሳ ልሶን ጋራፍድ፥ ማስቃልያ ቦላ ካቀትድ ሀይቃና

መላ ኤንታዉ አꬅድ እሚስ። 27 ሄሳፈ ጉየ፥ ጵላፆሳ

ዎታዳረት የሱሳ ደርያ ሃረይሳ ሶ ኤክ ኤፍን፥ ዎታዳረት

ኡባይ እያ ዩሹዋን ኤቅዶሶና። 28 እያ አፍላ ቃር ኤክድ

ዞኦ አፍላ ማይዝዶሶና። 29ቃስ አጉንꬃ ካላቻ ጊግስድ፥

እያ ሁጰን ዎꬅዶሶና። እያ ኡሻቻ ኩሽያን ማይረ ፃምአ

ኦይꬅድ፥ እያ ስንꬃን ጉልባትድ፥ “አይሁደ ካዋዉ፥

ሙኩሉ ላይꬅ ካዎታ!” ያግድ፥ እያ ቦላ ቀልቅስዶሶና።

30 እያ ቦላ ጩትዶሶና። ሄ ማይረ ፃምኣ ኤክድ፥ እያ

ሁጰን ሾጭዶሶና። 31ኤንቲ እያ ቦላ ቀልቅስዳፐ ጉየ፥

ዞኦ አፍላ እያፐቃር ኤክድ፥ እያ አፍላ እያማይዝዶሶና።

ማስቃልያ ቦላ እያ ካቃናዉ ኤክ ኤፍዶሶና። 32ኤንቲ

ካረ ከይድ፥ እስ ስሞና ጌተትያ ቀሬና ቢታ አስ ደምድ፥

የሱሳ ማስቃልያ ዎልቃን ቶስዶሶና። 33 ጎልጎታ ጌተትያ

በሲ ጋክዶሶና። “ጎልጎታ” ጉሳይ “ጉገ በሲ” ጉሱ። 34

ሄሳን ኤንቲጪየ ዋላከትዳ ዎይነ ኡሻ ኡዮ ግድ እያዉ

እምዶሶና። ሽን እ ሄሳ ጋንፅ ኤክድ፥ ኡዮና እፅስ። 35

ኤንቲ ማስቃልያ ቦላ እያ ካቅዳይሳፈ ጉየ፥ እያ አፍላ

ሻክድ፥ ሳማ የግድ ኤክዶሶና። 36 ሄሳፈ ጉየ፥ ያን ኡትድ

እያ ናግዶሶና። 37ቃስ፥ “ሀይስ አይሁደ ካዋ የሱሳ”

ግያ ሞቶ ፁፍያ እያ ሁጰ ሶን ዎꬅዶሶና። 38 የሱሳራ ሄ

ዎደ ናምኡ ፓንጋታ እሱዋ እያፐ ኡሻቻ ባጋን፥ ሀንኩዋ

እያፐ ሀድርሳ ባጋራ፥ ማስቃልያ ቦላ ካቅዶሶና። 39

ኦግያራ አꬍያ አሳይ የሱሳ ቦርድ፥ እያ ቦላ ጩትሸ፥ 40

“ፆሳ ኬꬃ ላላዳ ሄꬑ ጋላሳ ግዶን ኬፀይሶ፥ ነና አሻ። ኔኒ

ፆሳ ናአ ግድኮ፥ አነ ማስቃልያ ቦላፈ ዎꬋ” ያግዶሶና።

41 ሄሳዳካ፥ ካህነ ሀላቃት፥ ህገ አስታማረትነ ቢታጭማት

እስፈ የሱሳ ቦላ ቀልቅስዶሶና። ሀይሳዳ ያግዶሶና፦

42 “ሀራታ አሽስ፥ ሽን ባና አሻናዉ ዳንዳእቤና። እ

እስራኤለ ካዎ ግድኮ፥ አነ ማስቃልያ ቦላፈ ሀእ ዎꬎ፥

ኑካ እያ አማናና። 43 ፆሳን እ አማነቴስ፥ ፆሳይ እያ

አሻናዉ ኮይኮ አነ አሾ። አይስ ጊኮ፥ እ ባና፥ ‘ታኒ

ፆሳ ናአ’ ጌስ” ያግዶሶና። 44ቃስ ሀር አቶሽን፥ እያራ

ማስቃልያ ቦላ ካቀትዳ ፓንጋትካ ሄሳዳ ግድ እያ ቦላ

ቀልቅስዶሶና። 45ኡሱፑን ሳተፐ ብድ፥ ኡዱፉን ሳተ

ጋካናዉ ቢታ ኡባይ ꬉምስ። 46ኡዱፉን ሳተ ግድያ

ዎደ የሱሲ፥ “ኤሎሄ፥ ኤሎሄ፥ ላማ ሳባቅታኒ?” ግድ

ግታ ዋሶ ዋስስ። “ኤሎሄ፥ ኤሎሄ፥ ላማ ሳባቅታኒ?”

ገይሳ ብርሸꬃይ “ታ ፆሳዉ፥ ታ ፆሳዉ፥ ታና አይስ

አጋዲ?” ጉሱ። 47 ሄሳን ኤቅዳ አሳፐ እሶት እሶት ሄሳ

ስእድ፥ “ሀ ኡራይ ኤልያሳ ፄጌስ” ያግዶሶና። 48ኢራ

ኤንታፈ እሶይ ዎፅ ብድ፥ እስፖንጀ ኤክድ፥ጫላ ዎይነ

ኡሻ ኩንꬅስ። ሄሳ ማይረ ፃምአ ፄራን ዎꬅድ ኡሻናዉ

እያ ዶናኮ ሺሽስ። 49 ሽን ሀንኮት፥ “ናጋ፥ ኤልያስ እያ

አሻናዉ ያነኮ አነ በኦስ” ያግዶሶና። 50 የሱሲ ናምአንꬆ

ግታ ዋሶ ዋስድ፥ ሀይቅ አግስ። 51 ሄ ሳተን ፆሳ ኬꬃን

ካቀትዳ ማጋራጆይ ቆሞፈ ዱገ ጋካናዉ ናምኡ ከይድ፥

ፔ ት ዎꬍስ። ቢታይ ቃፅስ፥ ዛላይካ ጳልቀትስ። 52

ዱፎት ዶየትን ፆሳ አሳታፐ ዳሮት ሀይቆፐ ደንድዶሶና።

53ኤንቲ ዱፎፐ ከይድ፥ የሱሲ ሀይቆፐ ደንድዳፐ ጉየ፥

ጌሻ ካታማ ብዶሶና፤ ያን ኤንቲ ዳሮ አሳስ በንትዶሶና።

54ማቶ ሀላቃይነ እያራ የሱሳ ናግያ ዎታዳረት ቢታይ

ቃፅዳይሳነ ሄሳን ሀንዳባ በእዳ ዎደ ዳሮ ያይድ “ቱማ

ሀይስ ፆሳ ናኣ” ያግዶሶና። 55 ሄሳን ዳሮ ማጫሳት፥

ጋልላፐ ዶምድ የሱሳ ሀጋዝሸ ካልዳይሳት ሃሆን ኤቅድ

ፄሎሶና። 56ኤንታ ግዶን ማግደላ ማይራማ፥ ያይቆባነ

ዮሰፋ አይያ ማይራማነ ዛብድዮሳ ማችያ ደኦሶና። 57

ሳአይ ኦማርስያ ዎደ ዮሰፋ ጌተትያ እስ ዱረ አደይ፥

አርማተ ካታማፐ ይስ። እ ባ ሁጰንካ የሱሳ ካልያ አስ።

58 ዮሰፍ ጵላፆሳኮ ብድ፥ የሱሳ አሀ ኤካናዉ ዎስስ።

ጵላፆስ አሀይ ዮሰፋስ እመታና መላ ኪትስ። 59 የሱሳ

አሀ ኤክድ፥ ጌሻ ሞጎ አፍላን ፃፅስ። 60 ባዉ ሞገታናዉ

ሹቻፈ ዎጭዳ ኦራꬃ ጎንጎሎን እያ አሀ ዎꬅስ። ቃስ

ሄ ጎንጎሉዋ ዶናን ግታ ሹቻ ጎንዶርስ ዎꬅድ፥ አግድ

ብስ። 61ማግደላ ማይራማነ ሀንኮ ማይራማ ሄ ጎንጎሉዋኮ

ስሚድ ኡትዶሶና። 62 ዎንተ ሳምባታ ጋላስ፥ ካህነ

ሀላቃትነ ፋርሳወት ጵላፆሳኮ ይድ፥ ሀይሳዳ ያግዶሶና፦

63“ጎዳዉ፥ ሀ ዎርዳንቾይ ፓፃ ደእሸ፥ ‘ታኒ ሄꬑ ጋላሳፐ

ጉየ፥ ሀይቆፐ ደንዳና’ ያግዳይስ ኑስ ሀሳየትስ። 64 ሄሳ

ግሾ፥ እ ሞገትዳ ጎንጎሉዋ ሄꬑ ጋላስ ጋካናዉ፥ ምንꬅ

ናጋና መላ ኪታርክ። ሄስ ሀኖና እፅኮ፥ እያ ታማረት

ብድ እያ አሀ ካይስ ꬋይስድ፥ ‘ሀይቆፐ ደንድስ’ ያግድ

አሳስ ኦድኮ ናምአንꬆ ባለሶይ ኮይሮይሳፈ ኡባ ሃ ኢታና”

ያግዶሶና። 65 ጵላፆስ ኤንታኮ፥ “ህንተዉ ናገይሳት

ደኦሶና፤ ብድ ህንተዉ ዳንዳኤትዳመላ ናግስተ” ያግስ።

66 ሄሳ ግሾ፥ ኤንቲ ብድ ዱፎይ ቦሸቶና መላ ሹቻ ቦላ

ማታመ ዎꬅድ ዎታዳረታን ናግስዶሶና።

28 ሳምባት አꬍን፥ ዎጋ ዎደ ዎንታ ጉራ፥ ማግደላ

ማይራማነ ሀንኮ ማይራማ የሱሲ ሞገትዳ ጎንጎሉዋ

በአናዉ ብዶሶና። 2ቆፖና ዎልቃማ ቢታ ቃፆይ ሀንስ።

ጎዳ ኪታንቾይ ሳሎፐ ዎꬍድዱፉዋ ዶናን ደእያ ሹቻ

ጎንዶርስድእያ ቦላኡትስ። 3እያማላይዎልአንꬅ ዳኔስ።

እያ ማኦይካ ሻቻዳ ቦꬅ። 4 ናገይሳት ኪታንቹዋ በእድ፥

ያሻን ኮኮርድ፥ ሀይቅዳ አሳዳ ሀንዶሶና። 5ኪታንቾይ

ማጫሳታኮ፥ “ህንተ ማስቃልያ ቦላ ካቀትዳ የሱሳ ኮየይሳ

ታኒ ኤርያ ግሾ፥ ያዮፍተ። 6 እ ካሰ ኦድዳይሳ መላ

ሀይቆፐ ደንድስ፤ ሀይሳን ዴና። ሃ ይድ እያ ዝንእስዳ በሳ

በእተ። 7 ህንተ ሀእ ኤለስ ብድ፥ እያ ታማረታስ፥ ‘የሱሲ

ሀይቆፐ ደንድስ። ቃስ እ ህንተፈ ስንꬃትድ ጋልላ ባና፤

ህንተ እያ ያን በአና’ ያግድ ኦድተ። ታኒ ህንተዉ ሀይሳ

ኦዳናዉ ያስ” ያግስ። 8ኤንቲ ያይሸነ ዳሮ ኡፋይትሸ፥

ዱፉዋ ማታፐ ኤለስድ ብድ፥ እያ ታማረታስ ኦዳናዉ

ዎፅዶሶና። 9 ቆፖና የሱሲ ኤንታራ ጋሄትድ ኤንታኮ፥

“ሳሮይ ህንተዉ ግዶ” ያግስ። ኤንቲ እያኮ ሺቅድ፥ እያ

ቶሁዋ ኦይክድ እያዉ ጎይንዶሶና። 10 ሄ ዎደ የሱሲ

ኤንታኮ፥ “ያዮፍተ፤ ብድ ታታማረት ጋልላ ባና መላ

ኤንታዉ ኦድተ። ኤንቲ ያን ታና በአና” ያግስ። 11

ሄ ማጫሳት ብሽን፥ ዱፉዋ ናግያ ዎታዳረታፐ ባጋት

ካታማ ብድ፥ ሀንዳባ ኡባ ካህነ ሀላቃታስ ኦድዶሶና።

12 ካህነ ሀላቃትነ ጭማት ሺቅድ ዞረትድ፥ ዎታዳረታስ

ዳሮሚሸ እምድ፥ 13“‘ኑኒ ꬍስክዳሽን እያ ታማረት

ቃማ ይድ፥ እያ አሀ ካይስዶሶና’ ያግተ። 14 ሀ ኦዳ

ደርያ ሃረይስ ስእኮ፥ ሄስ ህንተ ባላ ግዶናይሳ ኑኒ እያ

ኦድ አማንꬃና። ህንተና አይብካ ህርግሶፖ” ያግዶሶና።

15ዎታዳረት ሚሽያ ኤክድ፥ ኪተትዳይሳዳ ኦꬅዶሶና።

ሀ ኦዳይ አይሁደ ማታን ሀች ጋካናዉ ኦደትሸ ደኤስ።

16 ታማነ እስ እያ ታማረት የሱሲ ባንታና ቢተ ግዳ

ጋልላ ዙማ ቦላ ከይዶሶና። 17 ያን ኤንቲ እያ በእዳ ዎደ

እያዉ ጎይንዶሶና፥ ሽን ኤንታፈ እሶት እሶት ስꬍዶሶና።

18 የሱሲ ኤንታኮ ሺቅድ፥ “ሳሎንነ ሳአን ማት ኡባይ

ታዉ እመትስ። 19 ህዛ፥ ህንተ ኡባ በሲ ብድ፥ አዋ፥

ናኣ፥ ጌሻ አያና ሱንꬃን አሰ ኡባ ፃማቅድ ታና ካለይሳታ

ኦꬅተ። 20ታኒ ህንተና ኪትዳባ ኡባ ኤንቲ ናጋና መላ

ኤንታ ታማርስተ። ታኒ ዎድያ ዉርሰꬃ ጋካናዉ ኡባ ዎደ

ህንተራ ደአይስ” ያግስ። (aiōn g165)

ማርቆሳ
1 ሀይስ ፆሳ ናአ የሱስ ክርስቶሳ ዎንገላ ዶመꬅ። 2

ናብያ እሳያስ ፃፍዳ ማፃፋን ፆሳይ፥ “ሄኮ፥ ታኒ ታ

ኪታንቹዋ ታኒ ኔፐ ስን የዳና። እ ነ ኦግያ ጊግሳና። 3

እሶይመላቢታን ባቃላꬎቁ ኦꬅድ፥ ‘ጎዳ ኦግያ ጊግስተ፤

እ ሄመታና ሆሮጋ እያዉሱርስተ ግስ’” ያጌስ። 4 ፃማቅያ

ዮሃንስ አሳ ፃማቅሸ፥ “ህንተ ናጋራፐ ስሚድ ፃማቀትተ፤

ፆሳይ ህንተ ናጋራ አቶ ጋና” ያግድ ቃላ ኦድሸ መላ

ቢታፈ ይስ። 5ይሁዳ ቢታን ደእያ አሳ ኡባይነ የሩሳላመ

ካታማ አሳ ኡባይ ዮሃንሳኮ ዮሶና። ባንታ ናጋራ ፓፅን፥

ዮሃንስ ኤንታ ዮርዳኖሰ ሻፋን ፃማቄስ። 6 ዮሃንስ ግማለ

እክሰፐ ዳደትዳ አፍላ ማኤስ። ባ ፄሳን ዳፎ ዳንጬስ፤

ቃስ ቦለነ ደገራ ኤስ ሜስ። 7 ዮሃንስ ቃላ ኦድሸ፥ “ታፐ

ጉየራ ዳሮ ምነይስ ዬስ። ሀር አቶሽን፥ ታኒ እያ ጫማ

ዎዶሩዋ ሆካዳ ብላናዉ በስከ። 8 ታኒ ህንተና ሃꬃን

ፃማቃይስ፥ ሽን እ ህንተና ጌሻ አያናን ፃማቃና” ያግስ።

9 የሱሲ ሄ ዎደ ጋልላ ቢታን ደእያ ናዝረተ ካታማፐ

ይን፥ ዮሃንስ ዮርዳኖሰ ሻፋን እያ ፃማቅስ። 10 የሱሲ

ሃꬃፈ ከይያ ዎደ ሳሎይ ዶየትን፥ ጌሻ አያናይ ባ ቦላ

ሆለዳ ዎꬍሽን በእስ። 11ቃስ ሳሎፐ፥ “ታኒ ዶስያ ታ

ናአይ ነና፤ ታ ነናን ኡፋይታይስ” ግያ ቃላይ ይስ። 12

ኢራ ጌሻ አያናይ የሱሳ መላ ቢታ ኤፍስ። 13 የሱሲ

መላ ቢታን ፃላሄን ፓጨትሸ ኦይታሙጋላስ ጋምእስ።

ዶአታራ ደእስ፥ ሽን ኪታንቾት ይድ እያ ማድዶሶና።

14 ዮሃንስ ቃሸትዳፐ ጉየ፥ የሱሲ ፆሳ ካዎተꬃ ዎንገላ

ኦድሸ ጋልላ ቢታ ብስ። 15 ያን፥ “ዎደይ ጋክስ፤ ፆሳ

ካዎተꬃይ ማታትስ። ህንተ ናጋራፐ ስሚድ፥ ዎንገላን

አማንተ” ያግስ። 16 የሱሲ ጋልላ አባ ማታራ አꬍሸ፥

ሞሎ ኦይክያ፥ ስሞናነ እያ እሻ እንድርያሳ፥ ባንታ ግትያ

አባን የገይሳታ በእስ። 17 ኤንታኮ፥ “ታና ካልተ፤

ታኒ ህንተና አሰ ኦይꬁ ታማርሳና” ያግስ። 18 ኤንቲ

ኤለስድ ባንታ ግትያ የግ አግድ የሱሳ ካልዶሶና። 19

የሱሲ ጉꬅ ስን ብድ፥ ናምኡ እሻታ ዛብድዮሳ ናይታ፥

ያይቆባነ ዮሃንሳ ዎጎሉዋ ግዶን ባንታ ግትያ ጊግሰይሳታ

በእስ። 20 እ ኤንታ በእዳ መላ ፄግስ። ኤንቲ ባንታ አዋ

ዛብድዮሳ፥ እያ ኦሳንቾታራ ዎጎሉዋ ግዶን የግ አግድ

የሱሳ ካልድ ብዶሶና። 21 ኤንቲ ቅፍርናሆማ ካታማ

ገልዶሶና። ሳምባት ገልዳ መላ የሱሲ ኤለስድ አይሁደ

ዎሳ ኬꬅ ገልድ ታማርሶ ኦይክስ። 22ማታራ ደእያ አሳዳ

ታማርሰስፐ አትሽን፥ ህገ አስታማረታꬆ ታማርሶና ግሾ፥

አሳይ እያ ትምርትያን ማላለትዶሶና። 23 ሄ ዎደ ቱና

አያናይ ኦይክዳ እስ ኡራይ አይሁደ ዎሳ ኬꬅ ገልድ

ባ ቃላ ꬎቁ ኦꬅድ፥ 24 “ናዝረተ የሱሳ፥ ኔኒ ኑፐ አይ

ኮያይ? ኑና ꬋይሳናዉ ያዲ? ኔኒ ኦነኮ ታ ኤራይስ፤ ኔኒ

ፆሳ ጌሻ ግድኪ?” ያግስ። 25 የሱሲ ሄ ቱና አያና፥

“ሀይዛ፥ ሀ አድያፈ ከያ” ግድ ኪትስ። 26ቱና አያናይ

ኡራ ዳፈረꬅድ፥ ዋስድ እያፐ ከይስ። 27 አሳ ኡባይ

ማላለትድ፥ “ሀይስ አይቤ? ሀ ኡራይ ባ ማታን ሀር

አቶሽን ቱና አያናታካ ኪቴስ። ኤንቲ እያዉ ኪተቶሶና፤

ሀይስ አይብ ኦራꬃ ትምርቴ?” ግድ፥ ባንታ ግዶን እሶይ

እሱዋ ኦይችዶሶና። 28 የሱሳ ሱንꬃይ ኤለስድ ጋልላ

ቢታን ደእያ ሄራ ኡባን ከይስ። 29 የሱሲ አይሁደ ዎሳ

ኬꬃፈ ከይድ፥ ያይቆባራነ ዮሃንሳራ ስሞና ሶነ እንድርያሳ

ሶ ብስ። 30 ስሞና ማቸ አይያ ቆፆ ምሻ ሀርጋዳ ዝንእዳሮ

የሱሲ ያ ጋክያ ዎደ እያዉ ኦድዶሶና። 31እ ኢኮ ሺቅድ፥

እ ኩሽያ ኦይክድ፥ እዮ ደንꬅድ ኤስስ። ቆፆይነ ምሻይ

አግን እያ ኤንታ ሞካሱ። 32 ሀርግዳ አሳ ኡባነ ቱና

አያናት ኦይክዳ አሳ ኡባ ኦማርስ አዋይ ዉልዳፐ ጉየ፥

እያኮ ኤህዶሶና። 33 ካታማን ደእያ አሳ ኡባይ ሄ ኬꬃ

ካረ ሺቅዶሶና። 34 የሱሲ ዱማዱማ ሀርገን ኦይከትዳ

ዳሮ አሳ ፓꬅድ፥ ዳሮ ቱና አያናታ ከስስ። እ ኦነኮ ቱና

አያናት ኤርዳ ግሾ፥ ኤንታ ኦድሶና ድግስ። 35 የሱሲ

ዎንታ ጉራ ደንድድ፥ አስ ባይና በሲ ብድ፥ ያን ፆሳ

ዎስስ። 36 ስሞንነ እያራ ደኤይሳት እያ ኮይሸ ብዶሶና።

37ኤንቲ እያ ደምድ፥ “አሳኡባይ ነና ኮዬስ” ያግዶሶና።

38 የሱሲ ቃስ ኤንታ፥ “ሄ ሄራን ደእያ ሀራ ካታማታ

የꬍተ። ታኒ ይዳይ ዎንገላ ኦዳናዉ ግድያ ግሾ ያንካ ቃላ

ኦዳናዉ በሴስ” ያግስ። 39 አይሁደ ዎሳ ኬꬃታን ቃላ

ኦድሸነ ቱና አያናታ ከስሸ፥ ጋልላ ቢታ ኡባን ዩይስ።

40 ባሮይ ኦይክዳ እስ ኡራይ የሱሳኮ ይድ፥ እያ ስንꬃን

ጉልባትድ፥ “ኔኒ ኮይኮ ታና ጌሻናዉ ዳንዳኣሳ” ያግድ

ዎስስ። 41 የሱሲ እያዉ ቃ ትድ፥ ባ ኩሽያ የድድ እያ

ቦችድ፥ “ታኒ ኮያይስ፥ ጌይያ” ያግስ። 42 ኤለስድ

ባሮይ ኡራ የድን ኡራይፓፅስ። 43 የሱሲ ኡራምንꬅ

ናግስድ ከስ የድስ። 44 የሱሲ እያ፥ “ነና ኤራ፥ ሀይሳ

ኦደስካ ኦዶፓ። ሽን ባዳ ነ አሳተꬃ ካህነ በሳ። ኔኒ ሀእ

ጌሽ ግድዳይሳ አሳ ኤርሳናዉ፥ሙሰይ ኪትዳ ያርሹዋ

ያርሻ” ያግስ። 45 ሽን ኡራይ ብድ፥ ጉታ ኡባን አሳ

ኡባስ ኦድስ። ሄሳ ግሾ፥ የሱሲ ቆንጨ ከይድ፥ ካታማ

ገላናዉ ዳንዳእቤና። ሽን አስ ባይና በሳን ጋፃን ደእስ፤

ቃስ አሳይ ኡባ በሳፈ እያኮ ዮሶና።

2 ጉꬃ ጋላሳፐ ጉየ፥ የሱሲ ቅፍርናሆማ ስሚድ፥ ሶን

ደኤስ ግያ ኦዳይ ስኤትስ። 2 አሳ ኬꬃይ ኤኮና እፅን፥

ሀር አቶሽን ካረይካ ፁማና ጋካናዉ ዳሮ አሳይ ሺቅን፥

የሱሲ ቃላ ታማርስስ። 3 ኦይዱ አሳት እስ ጉንዳ ኡራ

ቶክድ እያኮ ኤህዶሶና። 4አሳይ ዳርዳ ግሾ፥ ኡራ የሱሳኮ

ሺሻናዉ ኤንታዉ ዳንዳኤቶና እፅን፥ የሱሲ ደእያ ግናራ

ኬꬃ ቃርድ፥ ካራ ቃዉፅድ ኡራ እ ዝንእዳ አልጋራ ዱገ

የድድ የሱሳ ስንꬃን ዎꬍስዶሶና። 5 የሱሲ ኤንታ አማኑዋ

በእድ፥ ሄ ጉንዳ ኡራ፥ “ታ ናአዉ፥ ነ ናጋራይ አቶ

ጌተትስ” ያግስ። 6 ህገ አስታማረታፐ ሄ በሳን ኡትዳ

እሶት እሶት ባንታ ዎዛናን፥ 7“ላ ሀ ኡራይ ሀይሳ መላ

ኢታባ ፆሳ ቦላ አይስ ኦዴቲ? ፆሳ ፃላላፐ አትሽን፥ ሀር

ኦን ናጋራ አቶ ጋናዉ ዳንዳኢ?” ግድ ቆፕዶሶና። 8

ኤንቲ ባንታ ዎዛናን ሄሳዳ ቆፕዳይሳ የሱሲ ኤለስድ ባ

አያናን ኤርድ፥ ኤንታኮ፥ “ህንተ ህንተ ዎዛናን አይስ

ሄሳዳ ቆፔቲ? 9ጉንዳ ኡራ፥ ‘ነ ናጋራይ አቶ ጌተትስ’

ገይስ ማተዬ? ዎይኮ፥ ‘ደንዳ ኤቃዳ ነ አልጋ ቶካዳ

ባ’ ገይስ ማቴ? 10 ሽን ታዉ፥ አሳ ናኣስ፥ ሳአ ቦላ

ናጋራ አቶ ጋናዉ ማት ደኤይሳ ህንተ ኤራና መላ”

ግድ ሄ ጉንዳ ኡራኮ፥ 11 “ነና ጋይስ፥ ደንዳ ኤቃዳ ነ

አልጋ ቶካዳ ነ ሶ ባ” ያግስ። 12ኡራይ ኤለስ ደንድ

ኤቅድ፥ ባ አልጋ ቶክድ አሳ ኡባይ በእሽን ብስ። አሳ

ኡባይ ማላለትድ፥ “ኑኒ ሀይሳ መላ ማላልስያባ በእ

ኤሮኮ” ያግድ ፆሳ ጋላትዶሶና። 13 የሱሲ ቃስ ጋልላ አባ

ዶና ስም ብድ፥ ባኮ ይዳ አሳ ኡባ ታማርስስ። 14 ያራ

አꬍሸ፥ እልፍዮሳ ናኣ ሌወ ጌተተይስ ቃራፃ ቃንፅስያ

በሳን ኡትዳይሳ በእድ፥ “ታና ካላ” ያግስ። ሌወይ

ደንድ ኤቅድ እያ ካልስ። 15 የሱሲ ካꬅ ማናዉ ሌወ ሶን

ኡትስ። እያ ካልያ አሳይ ዳሮ ግድያ ግሾ፥ቃራፃቃንፅስያ

ዳሮ አሳይነ ናጋራንቾት እያራነ እያ ታማረታራ እስፈ

ኡትዶሶና። 16 ህገ አስታማረ ግድዳ እስ እስ ፋርሳወት

የሱሲ ናጋራንቾታራነ ቃራፃ ቃንፅሰይሳታራ ካꬅ ምሽን

በእድ፥ “እ አይስ ናጋራንቾታራነ ቃራፃ ቃንፅሰይሳታራ

ካꬅ ሚ?” ያግድ፥ እያ ታማረታ ኦይችዶሶና። 17 የሱሲ

ኤንቲ ገይሳ ስእድ፥ “ሀርጋንቾታፐ አትሽን፥ ፓፃታስ

አክመ ኮሸና። ታኒ ናጋራንቾታ ፄጋናዉ ያስፐ አትሽን፥

ፅሎታ ፄጋናዉ ያቢከ” ያግድኤንታዉ ዛርስ። 18 ፃማቅያ

ዮሃንሳ ታማረትነ ፋርሳወት ፆሞሶና። እስ እስ አሳት

የሱሳኮ ይድ፥ “ዮሃንሳ ታማረትነ ፋርሳወታ ታማረት

ፆሞሶና፥ ሽን ነ ታማረት አይስ ፆሞኮና?” ያግዶሶና።

19 የሱሲ ኤንታኮ፥ “ያጋኑዋ ይዳ አሳት ማችዉ ኤከይስ

ኤንታራ ደእሽን፥ ፆማናዉ ዳንዳኦና? ማችዉ ኤከይስ

ኤንታራ ደእሽን፥ ፆማናዉ ዳንዳኦኮና። 20ሽን ማችዉ

ኤከይስ ኤንታ ማታፐ ኤከታና ዎደይ ያና፥ ኤንቲ ሄ ዎደ

ፆማና። 21“ጋልአ ማኦ ቦላ ኦራꬃጫርቀ ዎꬅድ ስክያ

አስ ባዋ። ዎꬅድ ስክኮ፥ ኦራꬃይጬጋ ማኡዋ ዳኬስ፤

ዳከꬃይካ ካሰይሳፈ ዳሬስ። 22ቃስ ማልአንቶ ዎይነጬጋ

ኦጎሮን ቆልያ አስ ባዋ። ሽን ቆልኮ፥ ሄ ዎይነይ ኦጎሩዋ

ዳኬስ፥ ባዉካ ጉኬስ፥ ኦጎሮይካ ኢቴስ። ሽን ማልአንቶ

ዎይነይ ኦራꬃ ኦጎሮን ቆለቴስ” ያግስ። 23 የሱሲ እስ

ሳምባታ ጋላስ ባንጋ ጋደ ግዶራ አꬍሽን፥ እያ ታማረት

እያራ ብሸ ባንጋ ትያ ሽርክድ ሞሶና። 24 ፋርሳወት

የሱሳኮ፥ “ሄኮ፥ ነ ታማረት ሳምባታ ጋላስ ዎጋ ግዶናባ

አይስ ኦꬆና?” ያግዶሶና። 25 የሱሲ ኤንታኮ፥ “ዳዊቲ

ኮሻትድ፥ ምያባ ኮይዳ ዎደ፥ ባራ ደኤይሳታራ ኦꬅዳይሳ

ናባብበከቲ? 26 አብያታር ካህነ ሀላቃ ግድድ ደእያ ዎደ

ዳዊቲ ፆሳ ኬꬅ ገልድ፥ ካህነታ ፃላል ማናፐ አትሽን፥

ኦንካ ማናዉ ዎጋ ግዶናይሳ ጎዳ ስንꬃን ዎꬅዳ ዳቡዋ

ምስ፥ ባራ ደኤይስታስካ እሚስ” ያግስ። 27ቃስካ የሱሲ

ኤንታኮ፥ “ሳምባት አሳ ናአ ጎአስ መ ትስፐ አትሽን፥

አስ ሳምባታስ መ ትቤና። 28 ሄሳ ግሾ፥ አሳ ናአይ፥ ሀር

አቶሽን ሳምባታስካ ጎዳ” ያግስ።

3 የሱሲ አይሁደ ዎሳ ኬꬅ ስም ገልስ። ያን ኩሸይ

ጉንድዳ እስ ኡራይ ደኤስ። 2 እስ እስ አሳይ የሱሳ

ሞታናዉ ኮይድ፥ ኩሸይ ጉንድዳ ኡራ ሳምባታ ጋላስ እ

ፓꬅኮነ አግኮ በአናዉ ኮይድምንꬅድ ናጎሶና። 3 የሱሲ

ኩሸይ ጉንድዳ ኡራ፥ “ደንዳ ኤቃዳ ሃ ስን ያ” ያግስ።

4 ሄሳፈ ጉየ፥ አሳኮ፥ “ሳምባታ ጋላስ ሎኦባ ኦ ይስ ዎገየ

ኢታባ ኦ ይስ ዎጌ? አሳ ሸምፖ አሾየ ዎይኮ ዎꬎ?”

ያግድ ኦይችስ። ሽን አሳይ ስእ ግስ። 5 የሱሲ ሀንቀትድ፥

ኤንታ ዩሽ አꬅ ፄልድ፥ ኤንቲ ኦድን ስኦናይሳታ ግድያ

ግሾ፥ ኤንታ ቦላ ዳሮ አዛንስ። ሄ አድያኮ፥ “ነ ኩሽያ

ፕድ ኦꬃ” ያግስ። ኡራይ ፕድ ኦꬅን እያ ኩሸይ ፓፅስ።

6 ኤለስድ ፋርሳወት አይሁደ ዎሳ ኬꬃፈ ካረ ከይድ፥

የሱሳ ዋት ዎꬋነኮ ማቀታናዉ ሄሮዲሳ ባጋታራ እስ ሶ

ሺቅዶሶና። 7 የሱሲ ባ ታማረታራ ጋልላ አባኮ ብስ።

ጋልላፐነ ይሁዳፐ ይዳ ዳሮ አሳይ እያ ካልዶሶና። 8ቃስካ

የሩሳላመፐ፥ ኤዶምያሳፐ፥ ዮርዳኖሰ ሻፋ ፕንꬃፈ፥ ፅሮሳ

ካታማፐነ ስዶና ካታማፐ የሱሲ ኦꬅዳባ ስእድ፥ ዳሮ

አሳይ እያኮ ይዶሶና። 9 አሳ ዳሮተꬃፈ ደንዶይሳን እያ

ኡንኤꬆና መላ እያ ታማረት ዎጎሎ እያዉ ጊግሳና መላ

ኪትስ። 10ዳሮ አሳ እ ፓꬅዳ ግሾ፥ ሀርግያ አሳ ኡባይ እያ

ቦቻናዉ ሱገቶሶና። 11ቱና አያናይ ኦይክዳ አሳት እያ

በእዳ ዎደ እያ ስንꬃን ኩንድድ፥ ባንታ ቃላ ꬎቁ ኦꬅድ፥

“ኔኒ ፆሳ ናኣ ግድኪ?” ያጎሶና። 12 ሄ ቱና አያናት

እያ ኦናተꬃ ኦደስካ ቆንጭሶና መላ ኤንታዉ ምንꬅድ

ኦድስ። 13 የሱሲ ደርያ ቦላ ከይድ፥ ባ ኮይዳ አሳታ ባኮ

ፄግስ፤ ኤንትካ እያኮ ብዶሶና። 14ኤንቲ ባራ ዳና መላነ

ቃላ ታማርሳና መላ ታማነ ናምአታ ዶርድ፥ ኤንታ፥

“ሀዋረታ” ግድ ሱንꬅስ። 15ቱና አያናታካ ከሳና መላ

ኤንታዉ ማታ እሚስ። 16 እ ዶርዳ ታማነ ናምአት

ሀይሳታ፦ ጰፅሮሳ ያግድ ሱንꬅዳ ስሞና፥ 17 ቦአነርገስ

(ዳዳ ናይታ) ያግድ ሱንꬅዳይሳታ፥ ዛብድዮሳ ናይታ

ያይቆባነ ያይቆባ እሻ ዮሃንሳ፥ 18 እንድርያሳ፥ ፍልጶሳ፥

ባርተለሞሳ፥ ማቶሳ፥ ቶማሳ፥ እልፍዮሳ ናአ ያይቆባ፥

ታድዮሳ፥ ባ ቢታስ ምሸትያ ስሞናነ፥ 19 የሱሳ አꬅድ

እምዳ አስቆሮታ ይሁዳ። 20 ሄሳፈ ጉየ፥ የሱሲ ሶ ብስ።

ቃስ ዳሮ አሳይ ሺቅን፥ እነ እያ ታማረት ሀር አቶሽን

ካꬅ ማናዉካ ዳንዳእቦኮና። 21 አሳይ እያ፥ “ጎዬስ”

ግያ ግሾ፥ እያ ዳቦት ሄሳ ስእድ እያ ኤካናዉ ብዶሶና።

22 ህገ አስታማረታፐ እሶት እሶት የሩሳላመፐ ይድ፥

“እያ ቦላ ብኤል‐ዘቡል ደኤስ”፥ እ፥ “ፃላሄይ ዎልቃን

ቱና አያናታ ከሴስ” ያግድ ኦደትዶሶና። 23 የሱሲ አሳ

ባኮ ፄግድ ሌምሶ ኦድስ። “ፃላሄይ ፃላሄ ዋት ከሳናዉ

ዳንዳኢ? 24 እስ ካዎተꬃይ ባ ግዶን ሻከትኮ ሄ ካዎተꬃይ

ኤቃናዉ ዳንዳኤና። 25 ሄሳዳካ፥ እስ ኬꬃ አሳይ ባንታ

ግዶን ሻከትኮ ꬋያናፐ አትሽን፥ ዳናዉ ዳንዳኦኮና። 26

ህዛ፥ ፃላሄይ ባራ ካጨትድ ሻከትኮ ꬋዮፐ አትሽን፥ ዳናዉ

ዳንዳኤና። 27 “ሽን ኮይሮትድ ዎልቃማ ኡራ ቃቾና

ደእሸ እያ ኬꬃ ገልድ፥ እያ ሚሽያ ቦንቃናዉ ዳንዳእያ

አስ ባዋ። ቃች ስሚድ እያ ኬꬃ ቦንቃናዉ ዳንዳኤስ። 28

“ታኒ ህንተዉ ቱማ ኦዳይስ፤ ፆሳይ አሳ ናይታስ ናጋራ

ኡባነ ኤንቲጫይያጫሸኡባ አቶ ጋና። 29ሽን ጌሻ አያና

ቦላ ኢታባ ኦደትያ ኦደስካ መርና ናጋራ ግዳናፐ አትሽን፥

ፆሳይ ኡባራካ እያ ማረና” ያግስ። (aiōn g165, aiōnios

g166) 30 የሱሲ ሄሳ ግዳይ፥ እስ እስ አሳት፥ “እያ ቦላ ቱና

አያናይ ደኤስ” ያግዳ ግሾሳ። 31 እያ አያነ እያ እሻት

ይድ ካረን ኤቅድ፥ እያኮ አሰ ኪትድ እያ ፄግዶሶና። 32

እያ ማታን ኡትዳ ዳሮ አሳት፥ “ሄኮ፥ ነ አየራነ ነ እሻታራ

ካረን ኤቅድ ነና ኮዮሶና” ያግዶሶና። 33 የሱሲ ዛሪድ፥

“ታ አይያ ኦኔ? ቃስ ታ እሻት ኦናንቴ?” ያግስ። 34 ባ

ማታን ኡትዳ አሳ ዩሽ አꬅ ፄልድ፥ “ሄኮ፥ ታ አያነ ታ

እሻት ሀይሳታ። 35 ፆሳይ ሸንያ ኦꬅያ ኡባይ ታ እሻ፥ ታ

ምቾነ ታ አዮ” ያግስ።

4 የሱሲ ዛሪድ ጋልላ አባ ማታን ታማርሴስ። ዳሮ አሳይ

እያ ማታን ዩሹዋን ሺቅን፥ አባን ደእያ ዎጎሉዋ ግዶ

ገልድ ኡትስ፥ አሳ ኡባይ አባ ማታን ደኤስ። 2 እ ኤንታ

ዳሮባ ሌምሶን ታማርስስ። ታማርስሸ ሀይሳዳ ያግስ፦ 3

“ስእተ! እስ ኡራይ ዘረꬅ ዘራናዉ ከይስ። 4 እ ዘርሽን፥

እስ እስ ዘረꬃይ ኦገ ጋፃን ዎꬍስ፤ ካፎት ይድ ምዶሶና።

5 እስ እስ ዘረꬃይ ጋርሳን ሻሎይ ደእያ ቢታ ቦላ ዎꬍስ።

ዳሮ ቢት ባይና ግሾ፥ ሄ ዘረꬃይ ኤለስድ ዶልስ። 6 ሽን

አው ከይዳ ዎደ ሹልስ። ሎይꬅድ ፃጶ የድቦና ግሾ፥

ኤለስ መልስ። 7 እስ እስ ዘረꬃይ አጉንꬃ ግዶን ዎꬍስ።

ዶልዳይሳ አጉንꬃይ ድጭድጩልዳ ግሾ አይፈ አይፎና

አትስ። 8 እስ እስ ዘረꬃይ አራዳ ቢታን ዎꬍድ ዶልስ።

ድጭድ እሶይ ሀስታማ፥ እሶይ ኡሱፑን ታማ እሶይ ፄታ

አይፍስ” ያግስ። 9 “ስእያ ሀይꬅ ደእያ ኦንካ ስኦ”

ያግስ። 10 የሱሲ ኦድዳይሳ ስእዳ እስ እስ አሳትነ ታማነ

ናምኡ ታማረት የሱሲ ባርካ ደእሽን፥ እያኮ ሺቅድ ሄ

ሌምሱዋ ብርሸꬃ ኦይችዶሶና። 11 የሱሲ ኤንታኮ ሀይሳዳ

ያግስ፦ “ህንተዉ ፆሳ ካዎተꬃ ፁራ ኤሮይ እመትስ።

ሽን ሀራታስ ካዎተꬃፈ ካረን ደኤይሳታስ ኡባባይ ሌምሶን

ኦደቴስ። 12ጋሶይካ፥ “‘ኤንቲ ፄሎሶና፥ ሽን ደሞኮና።

ስኦሶና፥ ሽን አኬኮኮና። ኤንቲ ደምያኮነ አኬክያኮ፥

ፆሳኮ ስማና እካ ኤንታ ማራናሽን’” ያግስ። 13 የሱሲ

ኤንታኮ፥ “ሀ ሌምሶይ ህንተዉ ገለኔ? ያትን፥ ሌምሶኡባ

ህንተ ዋት አኬካኔ? 14 ዘረይስ ፆሳ ቃላ ዘሬስ። 15ቃላይ

ዘረትያ ዎደ ኦገ ጋፃን ዎꬍዳይሳት ቃላ ስእዳይሳታ።

ሽን ፃላሄይ ኤለስድ፥ ይድ ኤንታ ዎዛናን ዘረትዳ ቃላ

ማፅ ድጌስ። 16 ሄሳዳካ፥ ጋርሳን ሻሎይ ደእያ ቢታን

ዘረትዳይስ ቃላ ስእድ፥ ኤለስድ ኡፋይሳን ኤከይሳ።

17 ሽን እያዉ ምኖ ፃጶይ ባይና ግሾ ሀእሳፈ አትሽን፥

ጋምኦኮና። ጉꬃ ዎደፐ ጉየ ቃላ ጋሶን ዋየይ ዎይኮ

ጎድ ጋክያ ዎደ ኤለስድ ꬉበቶሶና። 18 አጉንꬃ ግዶን

ዘረትዳይስ ቃላ ስኤይሳታ። 19 ሽን ሀ ሳአ ደኡዋስ

ህርጎይ፥ ዱረተꬃ ዶሶይነ ሀራባ አሞተይስ እያ ዎዛናን

ገልድ ቃላጩልያ ግሾ አይፈ አይፎና አትስ። (aiōn g165)

20 ሽን አራዳ ቢታን ዘረትዳይሳት ቃላ ስእድ ኤከይሳታ።

ኤንቲ እሶይ ሀስታማ፥ እሶይ ኡሱፑን ታማ እሶይ ፄታ

አይፍስ” ያግስ። 21 የሱሲ ጉጅድ፥ “ፆምፐ ኤክድ፥

ዳቾፈ ዎይኮ አልጋፈ ጋርሳን ዎꬅያ አስ ደኢ? ꬎቃ

በሳን ዎ ነዬ? 22 ህዛ፥ ቆሰትዳባይ ኡባይ ቆንጨ ከያና፤

ጌምዳባይ ኡባይ ኤረቶና አተና። 23 ስእያ ሀይꬅ ደእያ

ኦንካ ስኦ” ያግስ። 24ቃስ ኤንታኮ፥ “ህንተ ስእያባ

አኬክድ ስእተ! ፆሳ ቃላ ህንተ ስኤይሳ መላ እ ህንተዉ

አኬካ እማና። ኡባካ ህንተዉ ዳርስድ እማና። 25 እስባይ

ደእያ ኡራስ ጉጅ እመታና፥ ባይናይሳፈ ሀር አቶሽን፥

እያዉ ደእያ ሄ ጉꬅያካ ኤከታና” ያግስ። 26 የሱሲ

ዛሪድ፥ “ፆሳ ካዎተꬃይ ባ ጋደን ዘረꬅ ዘርያ አሳ መላ።

27 ሄ ኡራይ ቃማ ꬍስኬስ፤ ዎንታ ደንዴስ። እ ባ ሁጰን

ዋንያኮ ኤሮና ደእሽን ሄ ዘረꬃይ ዶሌስነ ድጬስ። 28

ቢታይ ካꬅ ባርካ እሜስ። ኮይሮ ዶልድ ድጬስ፥ ካልድ

አይፋናዉ ጋምቡፄስ፥ ዉርሰꬃን ኩመꬃ አይፈ አይፌስ።

29 ሽን ካꬃይ ጋክያ ዎደ ኡራይ ኤለስድ ባጫራ ገል

አጌስ” ያግስ። 30 የሱሲ፥ “ኑኒ ፆሳ ካዎተꬃ አይ ዳኔስ

ጋኔ? ዎይኮ አይብራ ሌምሳኔ? 31 ፆሳ ካዎተꬃይ አይፈ

ጉꬃ ምꬅ ዳኔስ። ሄ ምꬃ አይፍያ ዘርያ ዎደ ሳአን ደእያ

ምꬃ አይፈ ኡባፈ ጉፄስ። 32 ዘርን ዶልድ አታክልተ

ኡባፈ ግታቴስ፤ ዳሮ ዳሽ ዳዬስ። ካፎት እያ ታሽያ ቦላ

ኬፅድ ኡታና ጋካናዉ ዳዬስ” ያግስ። 33 የሱሲ ሀይሳ

መላ ዳሮ ሌምሶን አሳይ አኬካናዉ ዳንዳኤይሳ መላ ቃላ

ኦድስ። 34 አሳስ ሌምሶይ ባይና ኦደና። ሽን የሱሲ ባ

ታማረታ ፃላላራ ደእያ ዎደ፥ ኤንታዉኡባባ ብርሽድ

ኦድስ። 35 ሄ ጋላስ ሳእ ኦማርስን፥ የሱሲ ባ ታማረታኮ፥

“አባፈ ሄፍንꬅ ፕኖስ” ያግስ። 36 እያ ታማረት ዳሮ

አሳ የግ አግድ፥ የሱሲ ካሰ ገል ኡትዳ ዎጎሉዋን ገልድ

የሱሳ ባንታራ ኤፍዶሶና። ሀራ ዎጎሎትካ ያን ደኦሶና።

37 ዎልቃማ ጎተይ ደንድድ፥ ሆበይ ዎጎሉዋ ሾጭን፥

ኩማና ጋካናዉ ዎጎሉዋ ግዶ ሃꬅ ገልስ። 38 ሄ ዎደ የሱሲ

ዎጎሉዋን ጉየ ባጋራ ቦርኮትድ ꬍስክስ። እያ ታማረት

እያ ደንꬅድ፥ “አስታማርያዉ፥ ኑኒ ꬋይያ ዎደ ነ ስእ

ጋዳ ፄላይ?” ያግዶሶና። 39 ያትን፥ እ ባርክድ ጎትያ፥

“ስእ ጋ” ግድ፥ አባካ፥ “ዎፑ ጋ” ግስ። ጎተይካ ስእ

ግን ኡባባይ ዎፑ ግስ። 40 የሱሲ ባ ታማረታኮ፥ “አይስ

ሀይሳዳ ባበቲ? ህንተዉ አማኖይ ዋንድ ꬋይዴ?” ያግስ።

41ኤንቲ ዳሮ ባብድ ባንታ ግዶን፥ “ሀይስ ሀር አቶሽን፥

ጎተይነ አባይ ኪተተይስ ኦኔ?” ያግዶሶና።

5 የሱስነ እያ ታማረት አባ ፕንድ፥ ገርገሶነ ቢታ

ጋክዶሶና። 2 የሱሲዎጎሉዋፐዎꬍያ ዎደ ቱና አያናይ

ኦይክዳ እስ ኡራይ ዱፎፐ ከይድ እያራ ጋሄትስ። 3 ሄ

ኡራይ አቅ ፔእድ ደኤይ ዱፎና። እያ ኦንካ ሳንꬃላታን

ቃቻናዉ ዳንዳኤና። 4 እ ዳሮ ቶሆ ዱꬃንነ ሳንꬃላታን

ቃሸትድ ደኤስ። ሽን ሳንꬃላታ ዱሰረꬄስ፥ ዱꬃ መን

ረꬄስ። እያ ተቃናዉ ዳንዳእያ ኦንካ ባዋ። 5 እ ቃማነ

ጋላስ ሄ ዱፉዋንነ ደረ ቦላ ዋሴስ፥ ባ አሳተꬃ ሹቻን

ጋሬስ። 6 የሱሳ ሃሆን በእዳ ዎደ ዎፅ ብድ እያ ስንꬃን

ጉልባትስ። 7 ሄ ኡራይ ባ ቃላ ꬎቁ ኦꬅድ፥ “ኡባፈ ቦላ

ፆሳ ናአዉ የሱሳ፥ ነናነ ታና አይበ ጋ ይ? ታና ꬋይሶናመላ

ታኒ ነና ፆሳ ሱንꬃን ዎሳይስ” ያግስ። 8እ ሄሳ ግዳይ የሱሲ

እያ፥ “ላ ሀ ቱና አያናዉ፥ ሀ አድያፈ ከያ” ያግዳ ግሾሳ።

9 የሱሲ እያኮ፥ “ነ ሱንꬃይ ኦኔ?” ያግድ ኦይችስ። እ፥

“ኑኒ ዳሮ ግድያ ግሾ፥ ታ ሱንꬃይ ሌግዮና” ያግስ።

10ቱና አያናት ባንታና ሄ ቢታፈ ከስ የዶና መላ የሱሳ

ምንꬅድ ዎስዶሶና። 11 ሄ ደርያ ቦላ ዳሮ ጉዱንꬆ ዉደይ

ሄመቴስ። 12ቱና አያናት የሱሳኮ፥ “ኑና ህን ጉዱንꬆ

ዉድያኮ የዳርክ፥ ኤንታን ብድ ገሎስ” ያግድዎስዶሶና።

13 የሱሲ ኤንታኮ፥ “ቢተ” ያግስ። ያትን ቱና አያናት

አድያፈ ከይድ ጉዱንꬆታን ገልዶሶና። ናምኡሙኩሉ

ግድያ ጉዱንꬆ ዉደይ አፎ ዶናራ ድርግድ ብድ አባን

ገልድምተትዶሶና። 14ጉዱንꬆ ዉድያ ሄመይሳት ባቃት

ብድ ሀንዳባ ካታማንነ ጋፃርያን ኦድዶሶና። ያትን አሳይ

ሀንዳባ በአናዉ ከይዶሶና። 15 አሳይ የሱሳኮ ያ ዎደ

ቱና አያናን ኦይከትዳ ኡራ በእዶሶና። እ ባ ዎዛናኮ

ስሚድ፥ ማኦ ማእድ፥ ያን ኡትዳይሳ በእዳ ዎደ ኡባይ

ያይዶሶና። 16 ሄሳ በእዳ አሳት ቱና አያናት ኦይክዳ ኡራ

ቦላነ ጉዱንꬆታ ቦላ ሀንዳባ ኡባ አሳስ ኦድዶሶና። 17 ሄሳ

ግሾ፥ አሳይ ባንታ ቢታፈ የሱሲ ባና መላ ዎስዶሶና። 18

የሱሲ ዎጎሉዋን ገልያ ዎደ ካሰ ቱና አያናይ ኦይክድ የድዳ

ኡራይ፥ የሱሳ ካላናዉ እያ ዎስስ። 19 ሽን የሱሲ እፅድ

እያኮ፥ “ነ ሶ ስማዳ፥ ጎዳይ ነዉ አይ መላ ግታባ ኦꬅዳኮነ

ነዉ አይ መላ ኬህዳኮ ነ ሶ አሳስ ኦዳ” ያግስ። 20ኡራይ

ብድ ታሙ ካታማ ጌተትያ በሳን ዩይድ፥ የሱሲ ባዉ አይ

መላ ግታባ ኦꬅዳኮ ኦድስ። እ ኦድዳይሳ ስእዳ አሳ ኡባይ

ማላለትዶሶና። 21 የሱሲ ስሚድ፥ ዎጎሉዋን ገልድ፥ አባ

ፕንዳፐ ጉየ ዳሮ አሳይ አባ ጋፃን እያ ዩሹዋን ሺቅዶሶና።

22 እያሮሳ ጌተትያ አይሁደ ዎሳ ኬꬃ ሀላቃታፐ እሶይ፥

የሱሳ በእዳ ዎደ እያኮ ይድ እያ ቶሁዋ ቦላ 23ኩንድድ፥

“ታ ናእያ ሀርጋዳ ሀይቃና ሀናዉሱ። እያ ፓፃዳ ደአና

መላ ያዳ ነ ኩሽያ እ ቦላ ዎꬃርክ” ያግድ የሱሳ ምንꬅድ

ዎስስ። 24 የሱሲ እያሮሳራ ብስ። እ ብሽን ዳሮ አሳይ

እያ ካልድ ኡንኤꬅዶሶና። 25ታማነ ናምኡ ላይꬅ እፔ

ሱꬅ ꬎሂያ እስ ማጫስያ ደአዉሱ። 26 ዳሮ አክመት እዮ

አክምዶሶና፥ ሽን እያ ፓፃ ካኤታሱ። እያ ባ ሚሽያ ኡባ

ዉርስንካ እዉ ሃ ኢትስፐ አትሽን፥ አይኮካ ማድቤና።

27 ሄ ማጫስያ የሱሳባ ስአዳ፥ አሳ ካንꬃዳ የሱሳ ጉየራ

ያዳ እያ ማኡዋ ቦቻሱ። 28 እያ፥ “ታኒ ሀር አቶሽን

እያ ማኡዋ ቦችያኮ ፓፃና” ጋዳ ቆፓሱ። 29ኢፐ ጎግያ

ሱꬃይ ኢራካ ኤቅ አግስ። እያ ባ ዋያፐ ፓፅዳይሳ ባ

አሳተꬃን ኤራሱ። 30 የሱሲ ባፐ ዎልቅ ከይዳይሳ ባ ሁጰን

ኤርድ፥ ኤለስድ ዳሮ አሳ ግዶን ጉየ ስሚድ፥ “ታ ማኡዋ

ቦችዳይ ኦኔ?” ያግስ። 31 እያ ታማረት፥ “አሳይ ነና

ሱገይሳ በአሸ፥ ‘ዎይጋዳ ታና ኦነ ቦችዳይ ያጋይ?’”

ያግዶሶና። 32 የሱሲ ሄሳ ኦን ኦꬅዳኮ በአናዉ ዩሽ አꬅ

ፄልስ። 33 ሽን ማጫስያ ባዉ ሀንዳባ ኤራዳ፥ ያሻን

ኮኮራሸ ያዳ የሱሳ ስንꬃን ጉፋናሱ፤ ቃስ ሀንዳባ ኡባ ቱማ

እያዉ ኦዳሱ። 34 ያንን፥ የሱሲ ኢኮ፥ “ታ ናተ፥ ነና ነ

አማኖይ ፓꬅስ፥ ሳሮን ባ፥ ነ ዋያፐካ ፓፃ” ያግስ። 35

የሱሲ ቡሮ ሄሳ ኦድሽን፥ አይሁደ ዎሳ ኬꬃ ሀላቃ ሶፐ

ኪተትዳ አሳት ይድ፥ “ነ ናእያ ሀይቃሱ፥ አስታማርያ

አይስ ዳቡርሳይ?” ያግዶሶና። 36 ሽን የሱሲ ኤንቲ ገይሳ

ስእድ፥ አይሁደ ዎሳ ኬꬃ ሀላቃኮ፥ “አማኖ ፃላላ አማናፐ

አትሽን፥ ባቦፋ” ያግስ። 37 የሱሲ ጰፅሮሳፐ፥ ያይቆባፐነ

ያይቆባ እሻ ዮሃንሳፐ ሀር ኦንካ ባና ካሎናመላድግስ። 38

ኤንቲ አይሁደ ዎሳ ኬꬃ ሀላቃ ሶ ጋክያ ዎደ የሱሲ አሳይ

ካሀ ꬋይድ ዬከይሳነ ዘሌለይሳ በእስ። 39 ገልድ አሳኮ፥

“አይስ ካሀ ꬋይድ ዬከቲ? ናእያ ꬍስካሱፐ አትሽን፥

ሀይቃቡኩ” ያግስ። 40 አሳይ እያ ቦላ ሚጭስ። ሽን

አሳ ኡባ ካረ ከስድ፥ ናኤ አዋ፥ አይዉነ ሄꬑ ታማረታ

ባራ ኤክድ ናእያ ደእያሱዋ ገልስ። 41 የሱሲ ናኤ ኩሽያ

ኦይክድ፥ “ፃልታ፥ ቁም” (ጉꬃ ናተ፥ ነና ጋይስ ደንዳ)

ያግስ። 42ናእያ ኤለሳ ደንዳ ኤቃዳ ሄመታሱ። እያታማነ

ናምኡ ላይꬃ ናአ። ሄሳን አሳይ ዳሮ ማላለትዶሶና። 43

የሱሲ ሄሳ ኤንቲ ኦደስካ ኦዶና መላ ኤንታ ምንꬅ ኪትስ።

ኤንቲ እዉ ምያባ እማና መላ ኦድስ።

6 የሱሲ ያፐ ከይድ፥ ባ ታማረታ ካለꬅድ፥ ባ ካታማ

ናዝረተ ብስ። 2 ሳምባታ ጋላስ አይሁደ ዎሳ ኬꬃን

ታማርሶ ኦይክስ። እ ታማርሰይሳ ስእዳ ዳሮ አሳይ

ማላለትድ፥ “ሀይስ ሀ ኡባ አዉፐ ደምዴ? ሀጭንጫተꬃ

እ አዉፐ ኤክዴ? ሀ ማላታታ ኦꬅያ ማታ እ አዉፐ

ደምዴ? 3 ሀይስ አናፅያ ግደኔ? ማይራም ናአ፥ ያይቆባ፥

ዮሳ፥ ይሁዳነ ስሞና እሻ ግደነዬ? እያ ምቸት ኑራ ሀይሳን

ደኦኮናዬ?” ያግድ፥ እ ግያባ ኤኮና እፅዶሶና። 4 የሱሲ

ሄ አሳኮ፥ “ናበይ ባ ቢታን፥ ባ ዳቦታንነ ባ ሶ አሳን

ቦንቸተናፈ አትሽን፥ ሀራታ ማታን ቦንቸቴስ” ያግስ።

5 እ ሄ በሳን ባ ኩሽያ ጉꬃ አሳ ቦላ ዎꬅድ ፓꬅዳይሳፈ

አትሽን፥ ሀራ ማላታታ ኦꬃናዉ ዳንዳእቤና። 6 አሳይ

አማንቦና ግሾ ዳሮ ማላለትስ። ሄሳፈ ጉየ፥ የሱሲ ሄ

ሄራን ደእያ ጉታታን አሳ ታማርሴስ። 7 የሱሲ ታማነ

ናምኡታማረታ ባኮ ፄግድ፥ ናምኣ ናምኣ ጋꬅድ ኪትስ።

ኤንታዉ ቱና አያናታ ከስያ ዎልቃ እሚስ። 8ኤንታ፥

“ኦገ ፃምአፈ አትሽን፥ ካꬅ፥ ካርፂታ፥ ህንተ ኪሰን ሚሸ

አይብባካ ኦይኮፍተ። 9 ህንተ ቶሁዋን ጫማ አꬅተ፥ ሽን

ናምኡ አፍላ ኦይኮፍተ” ያግስ። 10ቃስካ፥ “ህንተና

አስ ሞክዳ ሶ አዉንካ ግድን ሄ በሳ የድድ ባና ጋካናዉ

ሄ ኬꬃን ጋምእተ። 11 ህንተና አስ ሞኮናሱዋ ዎይኮ

ህንተ ኦድያባ ስኦናሱዋ አዉን ግድኮካ፥ ሄ ቢታን ደእያ

አሳስ ማርካ ግዳና መላ ሄ በሳፈ ከይሸ፥ ህንተ ቶሁዋፐ

ባና ፕትተ” ያግስ። 12ታማነ ናምኡታማረት ብድ፥

አሳይ ባንታ ናጋራፐ ስማናዳ ቃላ ኦድዶሶና። 13ኤንቲ

አሳፐ ዳሮ ቱና አያናታ ከስዶሶና። ዳሮ ሀርጋንቾታ

ዛይተ ትይድ ፓꬅዶሶና። 14 የሱሳ ሱንꬃይ ኡባ በሳን

ከይዳ ግሾ፥ ካዎይ ሄሮዲስ እያባ ስእስ። እስ እስ አሳይ፥

“ፃማቅያ ዮሃንስ ሀይቆፐ ደንድስ፥ ሄሳ ግሾ ሀ ማላታታ ኦ

ይ እያ” ያግዶሶና። 15 ባጋት፥ “ሀይስ ኤልያሳ ግደኔ?”

ያግዶሶና። ሀራት ቃስ፥ “ሀይስ በን ዎደ ናበታፐ እሱዋ

ግዶና አገና” ያግዶሶና። 16 ሽን ሄሮዲስ ሄሳ ስእዳ ዎደ፥

“ሀይስ ታኒ ቆꬍያ ቃንፅስዳ ፃማቅያ ዮሃንሳ ግደኔ? እ

ሀይቆፐ ደንድስ” ያግስ። 17 ሄሮዲስ ባ እሻ ፍልጶሳ

ማችዉ ሄሮድያዳ ኤክዳ ግሾ እ ጋሶን ዮሃንሳ ኦይꬅድ

ቃሽስስ። 18 ዮሃንስ ሄሮዲሳ፥ “ኔኒ ነ እሻ ማችዉ

ኤካናዉ በሰና” ያግስ። 19 ሄሮድያዳ ዮሃንሳ ባ ኡሎን

ሞርካዳ እያ ዎꬍሳናዉ ኮያሱ፥ ሽን ዳንዳአቡኩ። 20

ዮሃንስ ፅሎነ ጌሻ አስ ግድዳይሳ ሄሮዲስ ኤርዳ ግሾ፥

እያዉ ባብድ ሎይꬅ ናግሴስ። ሄሮዲስ ዮሃንስ ግያባ

ስአናዉ ዶስኮካ እ ግያባ ስእያ ዎደ ዳሮ ዳጋሜስ። 21

ሄሮዲስ ባ የለትዳ ጋላሳ ቦንቻናዉ ደርያ ሃረይሳታስ፥

ሻላቃታስነ ጋልላን ደእያ ግታ አሳስ እማቶ ጊግስስ።

ሄስ ሄሮድያዳስ እንጀ ጋላስ ግድስ። 22 ሄሮድያዳ ናእያ

እማꬃይ ሞከትያ በሳ ገላ ዱራዳ፥ ሄሮዲሳነ እያ እማꬃታ

ኡፋይሳሱ። ካዎይ ናእዉ፥ “ነ ኮያባ አይባ ግድኮካ ታና

ኦይቻ፥ ታኒ ነዉ እማና” ያግስ። 23ቃስ እዉጫቅድ፥

“ኔኒ ኦይችያባ አይባ ግድኮካ፥ ታኒ ነዉ እማና። ሀር

አቶሽን፥ ታ ካዎተꬃ ባጋ ግድኮካ ታኒ ነዉ እማና”

ያግስ። 24 ናእያ ካረ ከያዳ ባ አየኮ፥ “አይ እማ ጎ?”

ጋዳ ኦይቻሱ። እ አይያ፥ “ፃማቅያ ዮሃንሳ ሁጵያ እማ

ጋ” ያጋሱ። 25 ናእያ ኤለሳዳ ካዋኮ ባዳ፥ “ፃማቅያ

ዮሃንሳ ሁጵያ ሳነን ዎꬃዳ ሀእ ታዉ እማና መላ ኮያይስ”

ያጋሱ። 26 ያንን፥ ካዎይ ዳሮ ቂሮትስ፥ ሽን ባ እማꬃታ

ግሾ እዉጫቅዳ ባ ጫቁዋ መንꬃናዉ ኮይቤና። 27 ሄሳ

ግሾ፥ ኤለስድ ናገይሳ ዮሃንሳ ሁጵያ ኤሀና መላ ኪትስ።

ናገይስ ቃሾ ኬꬅ ብድ ዮሃንሳ ቆꬍያ ቃንፅስ። 28 ሄ

ቃንፀትዳ ሁጵያ ሳነን ዎꬅ ኤህድ ናኤስ እሚስ። ናእያ

ቃስ ባ አየስ እማሱ። 29 ዮሃንሳ ታማረት ሄሳ ስእዳ

ዎደ ብድ እያ አሀ ኤክ ኤፍድ ሞግዶሶና። 30ታማነ

ናምኡ ሀዋረት ስም ይድ ኤንቲ ኦꬅዳባነ ታማርስዳባ

ኡባ የሱሳስ ኦድዶሶና። 31ኤንታኮ ያ አሳይነ ብያ አሳይ

ዳርዳ ግሾ፥ የሱሳራነ እያ ታማረታራ፥ ሀር አቶሽን ካꬅ

ማናዉካ ኤንታ ጋꬆና እፅስ። ያንን፥ የሱሲ ኤንታኮ፥

“ኑርካ ጉꬅ ሸምፕ ኤካናዉ አስ ባይና በሲ የꬍተ”

ያግስ። 32 ሄሳ ግሾ፥ ኤንቲ ባንታርካ ዎጎሎን ገልድ አስ

ባይና በሲ ብዶሶና። 33ኤንቲ ብሽን ዳሮ አሳይ ኤንታ

በእድ ኤርዶሶና። ያትን፥ ካታማ ኡባፈ አሳይ ቶሆራ

ዎፅ ብድ ኤንቲ ብያ በሳ ኤንታፈ ስን ጋክዶሶና። 34

የሱሲ ዎጎሉዋፐ ዎꬍድ ዳሮ አሳ በእስ። አሳይ ሄምያ

አስ ባይና ዶርሳ መላ ግድዳይሳ በእድ ኤንታዉ ቃ ትድ

ኤንታ ዳሮባ ታማርስስ። 35 ሳአይ ኦማርስያ ዎደ የሱሳ

ታማረት እያኮ ይድ፥ “ሀይስ በሳይ አስ ባይና በሲ፤

ሀእ ሳእካ ቃምስ። 36 አሳይ ጉታታነ ካታማታ ብድ

ባንታዉ ምያባ ሻማና መላ አሳ የዳ” ያግዶሶና። 37

ሽን የሱሲ ዛሪድ ኤንታኮ፥ “አሳስ ምያባ ህንተ እምተ”

ያግስ። ኤንቲ፥ “ኑኒ ብድ ናምኡ ፄቱ ድናረን ኡይꬁ

ሻምድ አሳሙዛና መላ ኮያይ?” ያግድ ኦይችዶሶና። 38

የሱሲ ኤንታኮ፥ “ህንተዉ አፑን ኡይꬅ ደኢ? አነ ብድ

በእተ” ያግስ። ኤንቲ በእድ፥ “እቻሹ ኡይꬁነ ናምኡ

ሞሎ” ያግዶሶና። 39 የሱሲ ባ ታማረታ አሳ ኡባ ጩጋን

ጩጋን ሻክድ ማታን ኡትሳና መላ ኪትስ። 40 አሳይ ፄቱ

ጩጋንነ እሻታሙጩጋን ሻከት ሻከት ኡትዶሶና። 41

የሱሲ እቻሹ ኡይꬃነ ናምኡ ሞሎታ ኤክድ፥ ፑደ ሳሎ

ፄልድ ፆሳ ጋላትስ። ኡይꬃ መንꬅድ አሳስ ግሻና መላ ባ

ታማረታስ እሚስ። ቃስ ናምኡ ሞሎታ ኤንታ ኡባስ

ሻክስ። 42 አሳ ኡባይ ምድ ካልዶሶና። 43 አትዳ ኡይꬃ

ቲፍያነሞሎታቲፍያ፥ እያታማረትታማነ ናምኡጋይታ

ኩመꬅ ደንꬅዶሶና። 44ኡይꬃ ምዳ አደ አሳ ታይቦይ

እቻሹሙኩሉ። 45ኤለስድ የሱሲ ባ ታማረት ዎጎሉዋን

ገልድ፥ አባፈ ሄፍንꬃን ደእያ ቤተሳይዳ ባፐ ስንꬃትድ ባና

መላ ኪትስ። ሽን ባዉ አሳ ሞይዛናዉ ጉየ አትስ። 46 አሳ

ሞይዝዳፐ ጉየ፥ ፆሳ ዎሳናዉ ዙማ ቦላ ከይስ። 47 ሳአይ

ቃምያ ዎደ ዎጎሎይ አባ ግዶን ደኤስ፥ ሽን የሱሲ አባፈ

ጋፃን ባርካ ደኤስ። 48ጫርኮይ እያ ታማረታኮ ጫርክያ

ግሾ፥ አባ ፕꬎይ ዋይሰይሳ የሱሲ በእስ። ዎንትማ ሳእ

ጌያና ሀንያ ዎደ እ አባ ቦላ ሄመትሸ ኤንታኮ ይድ፥ ኤንታ

የግድ አꬋናዉ ኮይስ። 49 ሽን እ አባ ቦላ ሄመትሽን፥

ኤንቲ በእድ፥ ኤንታዉ ሞይትለ ዳንን ዋስዶሶና። 50

ኤንቲ ኡባይ እያ በእድ፥ ያሻን ኮኮርዶሶና። ሽን የሱሲ

ኤለስድ ኤንታኮ፥ “ታና፥ አይኮይ ባዋ፤ ያዮፍተ”

ያግስ። 51 የሱሲ ዎጎሉዋን ገልድ ኤንታራ እስፈ ኡትን

ጫርኮይ ዎፑ ግስ። ኤንቲ ዳሮ ማላለትዶሶና። 52ኤንታ

ዎዛናይ ዘልኡምዳ ግሾ፥ ኤንቲ ኡይꬃባ አኬክቦኮና።

53 ኤንቲ አባ ፕንድ፥ ገንሳሬፀ ቢታ ጋክድ፥ ዎጎሉዋ

ጋፃ ሺሽድ ቃችዶሶና። 54ኤንቲ ዎጎሉዋፐ ዎꬍያ ዎደ

አሳይ ኤለስድ የሱሳ ኤርዶሶና። 55ኤንቲ ሄራን ደእያ

ቢታ ኡባን ዎፀረትድ ሀርጋንቾታ ሀላን ቶክድ፥ “የሱሲ

ደኤስ” ግን ስእዳ በሳ ኤህዶሶና። 56 አሳይ እ ብዳ ሶ

ኡባን፥ ጋፃርያን ግድን፥ ካታማን፥ ደእያ ሀርጋንቾታ

ዳባባ ኤፎሶና። ሀርጋንቾት እያ አፍላ ማጫራ ግድኮካ

ቦቻና መላ አሳይ እያ ዎስዶሶና። ቦችዳ ኡባይ ፓፅስ።

7 የሩሳላመፐ ይዳ ጉꬃ ፋርሳወትነ ህገ አስታማረት

የሱሳ ማታን ሺቅዶሶና። 2 የሱሳ ታማረታፐ እሶት

እሶት ጌዮና ኩሽያን፥ ሄስካ ኩሸ ሜጨቶና ካꬅ መይሳታ

በእዶሶና። 3ፋርሳወትነ አይሁደ አሳ ኡባይ ባንታ አዋታ

ዎጋꬆ ባንታ ኩሽያ ሜጨቶና ሞኮና። 4 ሄሳዳካ፥ ኤንቲ

ግያፐ ሻመትዳባ ሜጮና ደእሸ ሞኮና። ቃስ ኤንቲ

ባንታ አዋታፐ ኤክዳ ሀራ ዳሮ ዎግ ደኤስ፦ ሄስካ ስነታ፥

ከረታ፥ ብራታሚሸታነ አርሳ ሜጭያ ዎጋ ናገይሳ። 5

ፋርሳወትነ ህገ አስታማረት የሱሳ፥ “ነ ታማረት አይስ

አዋታ ዎጋ መንꬅድ ባንታ ኩሽያ ሜጨቶና ካꬅ ሞና?”

ያግድ ኦይችዶሶና። 6 የሱሲ ኤንታኮ፥ “እሳያስ ህንተና

ጩቦታ፥ “‘ሀይስ አሳይ ታና ባ እንፃርሳ ፃላላን ቦንቼስ፥

ሽን ኤንታ ዎዛናይ ታፐ ሃሆን ደኤስ። 7 አስ መꬍዳ

ዎጋ ፆሳ ህገ ዳንስድ ታማርስያ ግሾ፥ ኤንቲ ታዉመላ

ጎይኖሶና’” ግድ ፃፍዳይስ ቱማ። 8 “ህንተ ፆሳ ኪታ

አግድ አሳ ዎጋ ምንꬅድ ናገታ” ያግስ። 9ቃስካ የሱሲ፥

“ህንተ ህንተ ዎጋ ናግድ ፆሳ ኪታ የግ አጋናዉ ሎኦ ኦገ

ደምደታ። 10ሙሰይ፥ ‘ነ አዋነ ነ አይዉ ቦንቻ’፥ ቃስ

‘ባ አዋነ ባ አይዉጫየይስ ሀይቃናዉ በሴስ’ ያግስ። 11

ሽን እስ አስ ባ አዋ ዎይኮ ባ አይዉ ማዳናይሳ አግድ፥

‘ሀይስ ታኒ ፆሳስ እምዳ ያርሾ’ ጊኮ፥ 12 እ ባ አዋ ዎይኮ

ባ አይዉ ማዶና መላ ኦꬄታ። 13 ሄሳዳካ፥ ህንተ ሀራታ

ታማርስዳ ህንተ ዎጋን ፆሳ ቃላ ካꬍደታ። ሄሳ መላ

ሀራ ዳሮባ ኦꬄታ” ያግስ። 14 የሱሲ ዳሮ አሳ ቃስካ

ባኮ ፄግድ፥ “ኡባይ ታኒ ኦደይሳ ስእተነ አኬክተ። 15

አሳ ዎዛናፐ ከያባይ አሰ ቱንሴስፐ አትሽን፥ ካረፐ አሳ

ኡሎ ገልድ አሰ ቱንስያባይ አይብካ ባዋ። 16 ስእያ ሀይꬅ

ደእያ ኦንካ ስኦ” ያግስ። 17 የሱሲ ዳሮ አሳ የግ አግድ

ሶ ገልን እያ ታማረት ሄ ሌምሱዋባ እያ ኦይችዶሶና።

18 እ ኤንታኮ፥ “ህንተዉካ ቃስ ገልቤኔ? ካረፐ አሳን

ገልያባይ አይብካ አሰ ቱንሳናዉ ዳንዳኦናይሳ አኬከቲ?

19 አይስ ጊኮ፥ ካꬅ አሳ ኡሎ ግዶ ገልድ ካንꬅድ አ ስፐ

አትሽን፥ አሳ ዎዛና ግዶ ገለና” ያግስ። ሄሳን የሱሲ ካꬅ

ኡባይ ጌሽ ግደይሳ ኤርስስ። 20 ካልድካ፥ የሱሲ፥ “አሳ

ቱንስያባይ አሳ ዎዛና ግዶፈ ከያባ። 21 አሳ ዎዛና ግዶፈ

ከያባይ ኢታ ቆፋ፥ ላይማተꬅ፥ ካይሶ፥ አሰ ዎꬎ፥ ላመ፥

22ኢታ አሞ፥ ኢታተꬅ፥ ገነ፥ ቃይፀ፥ ጭሞ፥ ቃናተ፥

ጫሸ፥ ኦቶሮነ ቦዛተꬅ። 23 ሀ ኢታባይ ኡባይካ አሳ ዎዛና

ግዶፈ ከይድ አሰ ቱንሴስ” ያግስ። 24 የሱሲ ያፐ ከይድ፥

ፅሮሳ ካታማ ማታን ደእያ ቢታ ብስ። እ እስ ኬꬅ ገልድ

ያን ደኤይሳ ኦንካ ኤራና መላ ኮይቤና። ሽን ቆሰትድ

ጋምአናዉ ዳንዳእቤና። 25ሽን እ ጉꬃ ናእዉ ቱና አያናይ

ኦይክዳ እስ ማጫስያ የሱሳባ ስአዳ ኤለሳ እያኮ ያዳ እያ

ቶሁዋ ቦላ ኩንዳሱ። 26 እያ አይሁደ ማጫስ ግዱኩ፤

እያ የለትዳይ ስሮፍንቀ ቢታና። እያ፥ ባ ናኤፐ ቱና አያና

ከሳና መላ የሱሳ ዎሳሱ። 27 ሽን የሱሲ ዛሪድ፥ “ናይት

ኮይሮትድ ካꬃ ካሎ፤ ናይታ ካꬃ ኤክድ ካናታስ የገይስ

ሎኦ ግደና” ያግስ። 28ማጫስያ ዛራዳ፥ “ታ ጎዳዉ ሄስ

ቱማ፥ ሽን ጋይታ ማታን ደእያ ካናት ናይታፐ ዎꬍያ

ቲፍያ ሞሶና” ያጋሱ። 29 የሱሲ ቃስ ኢኮ፥ “ሀ ነ ቃላ

ግሾ፥ ነ ሶ ባ፤ ቱና አያናይ ነ ናኤፐ ከይስ” ያግስ። 30

ማጫስያ ባ ሶ ብያ ዎደ ቱና አያናይ ኢፐ ከይን ሂፃን

ዝንእዳሮ ደማሱ። 31 የሱሲ ፅሮሳ ካታማፐ ከይድ፥

ስዶናራነ ታሙ ካታማታ ጌተትያ ቢታራ ካንꬅድ ጋልላ

አባኮ ብስ። 32 አሳይ ቱለነ ዋይድ ኦደትያ አስ የሱሳኮ

ኤህድ፥ ባ ኩሽያ እያ ቦላ ዎꬃና መላ እያ ዎስዶሶና። 33

የሱሲ ባርካ ሄ ኡራ ዳሮ አሳፐ ጋፃ ከስድ፥ ባ ብራꬍያ እያ

ሀይꬃን የድስ። ቃስጩቹጩትድ እያ እንፃርሳ ቦችስ።

34 ሳሎ ፑደ ፄልድ፥ ቶክ ሸምፕድ፥ “ኤፍታህ” ግስ።

ብርሸꬃይካ “ዶየታ” ጉሱ። 35ኡራ ሀይꬃይ ኤለስድ

ዶየትስ፥ ቃሸትዳ እንፃርሳይካ ብርሸትስ፥ ኡራይ ጌሽድ

ኦደትስ። 36 የሱሲ አሳኮ፥ “ሀይሳ ኦደስካ ኦዶፕተ”

ያግስ። ሽን እ ዳሮ ምንꬅድ ኦዶፕተ ግን፥ አሳይ ኦዳ

ያ ዳርስስ። 37 ሄሳ ስእዳ አሳ ኡባይ ዳሮ ማላለትድ፥

“ኡባባ እ ሎይꬅ ኦꬄስ። ሀር አቶሽን፥ ቱልያ ስሴስ፥

ሙምያ ኦድሴስ” ያግዶሶና።

8 ጉꬃ ዎደፐ ጉየ፥ ዳሮ አሳይ የሱሳኮ ሺቅዶሶና። አሳስ

ምያባይ ꬋይን የሱሲ ባ ታማረታ ባኮ ፄግድ፥ 2“ሀ

አሳይ ታራ ሄꬑ ጋላስ ጋካናዉ ጋምእድ፥ አይኮካ ምያባ

ደምቦና ግሾ፥ ታና አሳይ ቃ ꬄስ። 3ታኒ አሳ ኮሻራ

ሶ የድኮ አሳይ ብሸ ኦገን ዳቡርድ ኩንዳና፥ ባጋ አሳይ

ሃሆሶፐ ይዶሶና” ያግስ። 4 የሱሳ ታማረት ዛሪድ፥ “ሀ

መላ ቢታን ሀ አሳ ኡባ ሙዛናዉ ግድያ ካꬅ ደማናዉ

ዳንዳኤይ ኦኔ?” ያግዶሶና። 5 የሱሲኤንታኮ፥ “ህንተዉ

አፑን ኡይꬅ ደኢ?” ያግድ ኦይችስ። ኤንቲ ዛሪድ፥

“ላፑን ኡይꬅ ደኤስ” ያግዶሶና። 6 የሱሲ አሳይ ሳአን

ኡታና መላ ኪትስ። ያትድ፥ ላፑን ኡይꬃ ኤክድ ፆሳ

ጋላት ስሚድ ሄ ኡይꬃ መንꬅድ፥ አሳስ ግሻና መላ ባ

ታማረታስ እሚስ። እያ ታማረት አሳስ ግሽዶሶና። 7

ኤንታዉ ቃስ ጉꬃ ላፋ ሞሎት ደኦሶና። የሱሲ ሄ ሞሎታ

ግሾ ፆሳ ጋላትድ፥ አሳስ ግሻና መላ ባ ታማረታ ኪትስ።

8 አሳ ኡባይ ምድ ካልዶሶና። እያ ታማረት አትዳ ቲፍያ

ላፑን ጋይታ ኩመꬅ ደንꬅዶሶና። 9 ካꬃ ምዳ አሳ ታይቦይ

ኦይዱሙኩሉ ግዳና። ሄሳፈ ጉየ፥ የሱሲ አሳ የድስ። 10

እ ቃስ ባ ታማረታራኤለስ ዎጎሎን ገልድ ዳልማኑታቢታ

ብስ። 11ፋርሳወት ይድ የሱሳ ፓጫናዉ ኮይድ፥ ሳሎፐ

ባንታና ማላታ በሳና መላ የሱሳራ ፓላማ ኦይክዶሶና።

12 የሱሲ ቶክ ሸምፕድ፥ “ሀ ዎድያ አሳይ አይስ ማላታ

ኮዪ? ታኒ ህንተዉ ቱማ ኦዳይስ፤ ሀ ዎድያ አሳስ አይ

ማላትካ እመተና” ያግስ። 13 እ ኤንታ ያን የግ አግድ ዛር

ዎጎሎን ገልድ አባፈ ሄፍንꬅ ፕንስ። 14 እያ ታማረት

ካꬅ ኤፋናይሳ ዶግዶሶና፤ ኤንታዉዎጎሉዋ ግዶን እስ

ኡይꬃፈ ሀር ባዋ። 15 የሱሲ ኤንታኮ፥ “ህንተና ኤርተ።

ፋርሳወታ እርሹዋፈነ ሄሮዲሳ እርሹዋፈ ናገትተ” ያግድ

ኪትስ። 16 ኤንቲ ባንታ ግዶን፥ “እ ሀይሳ ገይ ኑስ

ኡይꬅ ባይና ግሾሳ” ያግዶሶና። 17 የሱሲ ኤንቲ ገይሳ

ኤርድ ኤንታኮ፥ “ህንተዉ ኡይꬅ ባይና ግሾ አይስ

ኦደቴቲ? ሀእካ ኤረከቲ? ዎይኮ አኬከከቲ? ህንተ ዎዛናይ

ዶጭዴ? 18 ህንተዉ አይፈይ ደእሽን በኤከቲ? ሀይꬅ

ደእሽን ስኤከቲ? ህንተ አኬከቲ? 19ታኒ እቻሹ ኡይꬃ

እቻሹሙኩሉ አሳስ ባꬅዳ ዎደ አፑን ጋይታ ኩመꬅ ቲፈ

ደንꬅደቲ?” ያግስ። ኤንትካ፥ “ታማነ ናምኡ ጋይታ

ኩመꬅ” ያግዶሶና። 20 “ሄሳዳካ፥ ታኒ ላፑን ኡይꬃ

ኦይዱ ሙኩሉ አሳስ ባꬅዳ ዎደ አፑን ጋይታ ኩመꬃ

ቲፈ ደንꬅደቲ?” ያግስ። ኤንቲ፥ “ላፑን ጋይታ ኩመꬅ

ደንꬅዳ” ያግዶሶና። 21 ያትን፥ “ሀእካ አኬክበከቲ?”

ያግስ። 22ኤንቲ ቤተሳይዳ ካታማ ብዶሶና። ጉꬃ አሳት

ቆቀኡራ የሱሳኮኤህድ ሄኡራ ቦቻናመላ እያዎስዶሶና።

23 የሱሲ ቆቀ ኡራ ኩሽያ ኦይክድ ካታማፐ ጋፃ ከስስ።

እያ አይፍያንጩትድ ባ ኩሽያ እያ ቦላ ዎꬅድ፥ “ነዉ

አይኮይ በንቲ?” ያግድ ኦይችስ። 24ኡራይ ꬎቁ ግድ

ፄልድ፥ “ታዉ አሳይ በንቴስ፥ ሽን አሳይ ሄመትሸ

ምꬅ ዳኔስ” ያግስ። 25 ሄሳፈ ጉየ፥ የሱሲ ዛሪድ፥ ኡራ

አይፍያን ባ ኩሽያ ዎꬅስ። ኡራይ ሎይꬅ ፄልስ፥ እያ

አይፈይ ፓፅስ፥ ኡባባ ጌሽድ በእስ። 26 የሱሲ አድያኮ፥

“ነ ሶ ባ፥ ሽን ጉታ ገሎፓ” ያግድ ኪትስ። 27 የሱሲ

ባ ታማረታራ ቅሳረ ፍልጶሳ ማታን ደእያ ጉታ ብስ።

ኤንቲ ብሽን ኦገ ቦላ የሱሲ፥ “ታና አሳይ ኦና ጎና?”

ያግድ ባ ታማረታ ኦይችስ። 28 እያ ታማረት፥ “እስ እስ

አሳይ ነና፥ ‘ፃማቅያ ዮሃንሳ’ ጎሶና፤ ሀራት፥ ‘ኤልያሳ

ጎሶና’ ቃስ ሀራት፥ ‘ናበታፐ እሱዋ’ ጎሶና” ያግዶሶና።

29 የሱሲ ኤንታኮ፥ “ያትን ህንተ ታና ኦና ጌቲ?” ያግድ

ኦይችስ። ጰፅሮስ፥ “ኔኒ ክርስቶሳ” ያግድ ዛርስ። 30

የሱሲ፥ “ታባ ኦደስካ ኦዶፕተ” ያግድ ኤንታ ኪትስ።

31 የሱሲ ባ ታማረታኮ፥ “አሳ ናአይ፥ ዳሮ መቶ ኤካናዉ

በሴስ፤ ጭማት፥ ካህነ ሀላቃትነ ህገ አስታማረት እያ

እፃናዉ በሴስ። ኤንቲ እያ ዎꬋናዉነ እ፥ ሄꬑ ጋላሳፐ

ጉየ፥ ሀይቆፐ ደንዳናዉ በሴስ” ያግድ ኤንታታማርስስ።

32 እ ሄሳ ኤንታዉ ጌሽድ ኦድስ። ጰፅሮስ እያ እስ ባጋ

ዛሪድ ሀንቀትስ። 33 ሽን የሱሲ ጉየ ስሚድ፥ ባ ታማረታ

ፄልድ፥ ጰፅሮሳ ሀንቀትድ፥ “ሀ ፃላሄይ፥ ታፐ ሃካ። ኔኒ

አስ ዶስያባ ቆፓሳፐ አትሽን፥ ፆሳይ ዶስያባ ቆፓካ”

ያግስ። 34ቃስካ የሱሲ ዳሮ አሳነ ባ ታማረታ ባኮ ፄግድ፥

“ታና ካላናዉ ኮይያ ኦንካ ባና ካዶ፤ ባ ማስቃልያ ቶክድ

ታና ካሎ። 35 ባ ሸምፑዋ አሻናዉ ኮይያ ኡራይ ꬋይሳና።

ሽንታግሾነ ዎንገላ ግሾ ባ ሸምፑዋ ꬋይስያኡራይአሻና።

36 እስ አስ ሳአን ደእያ ኡባባ ባዉ ሺሽድ፥ ባ ሸምፑዋ

ꬋይስኮ እያ አይ ማዳኔ? 37 እስ አስ ባ ሸምፑዋ ዎዛናዉ

አይ እማናዉ ዳንዳኢ? 38 ፆሳ አማኖና ሀ ኢታ የለተꬃን፥

እስ አስ ታናንነ ታ ቃላን ዬላትኮ፥ አሳ ናአይ፥ ቃስ ባ አዋ

ቦንቾን ጌሻ ኪታንቾታራ ያ ዎደ እያን ዬላታና” ያግስ።

9 የሱሲ ኤንታኮ፥ “ታኒ ህንተዉ ቱማ ኦዳይስ፤ ፆሳ

ካዎተꬃይ ዎልቃራ የይሳ በኦና ሀይቆና እስ እስ አሳት

ሀይሳን ደኦሶና” ያግስ። 2 የሱሲ ኡሱፑን ጋላሳፐ ጉየ፥

ባራ ጰፅሮሳ፥ ያይቆባነ ዮሃንሳ ኤክድ፥ ኤንታ ፃላላ ግታ

ዙማ ቦላ ከስድ ኤንታ ስንꬃን ላመትስ። 3 እያ ማኦይካ

ጶልስ፤ ሳአንማኦሜጭያ ኦንካ ጌሻናዉዳንዳኦናይሳመላ

ዳሮ ቦፅስ። 4 ሄ ሄꬑ ታማረት፥ ኤልያስነ ሙሰይ የሱሳራ

ኦደትሽን በእዶሶና። 5 ጰፅሮስ የሱሳ፥ “አስታማርያዉ፥

ኑኒ ሀይሳን ደኤይስ ኑስ ሎኦ፤ ኑ ሄꬑ ሻቃራታ እሱዋ

ነዉ፥ እሱዋሙሰስ፥ ቃስ እሱዋ ኤልያሳስ ሻቃራና”

ያግስ። 6 እያራነ ሀንኮታራ ዳሮ ያይዳ ግሾ እ አይ ግያኮካ

ኤርቤና። 7 ሄሳፈ ጉየ፥ ሻራይ ይድ ኤንታ ካምን ሻራፐ፥

“ሀይስ ታ ዶስያ፥ ታ ናኣ፥ እ ገይሳ ስእተ” ግያ ቃላይ

ይስ። 8ኤለስድ ኤንቲ ዩሽ አꬅድ ፄልያ ዎደ፥ የሱሳፐ

አትሽን፥ ሀራ ኦናካ ባንታ ማታን በእቦኮና። 9 ኤንቲ

ዙማ ቦላፈ ዎꬍሽን፥ የሱሲ ኤንታኮ፥ “አሳ ናአይ፥

ሀይቆፐ ደንዳና ጋካናዉ፥ ህንተ በእዳባ ኦደስካ ኦዶፕተ”

ያግድ ኪትስ። 10 እ ኪትዳይሳ ኤንቲ፥ “ኤሮ” ግድ፥

“ሀ ሀይቆፐ ደንዶ ጉሳይ ዎይጉሰ” ግድ፥ ባንታ ግዶን

ኦደትዶሶና። 11 ኤንቲ ዛሪድ፥ “ህገ አስታማረት፥

‘ኤልያስ ኮይሮትድ ያናዉ በሴስ’ አይስ ጎና?” ያግድ

ኦይችዶሶና። 12 የሱሲ ዛሪድ “ኤልያስ ኮይሮትድ ይድ፥

ኡባባ ጊግሴስ፤ ያትን፥ ጌሻ ማፃፋን፥ ‘አሳ ናእ ዳሮ

ዋየታና፤ እፀታና’ ያግድ አይብስ ፃፈትዴ? 13 ሽን ታኒ

ህንተዉ ኦዳይስ፤ ኤልያስ ይስ፤ ቃስ እያባይ ጌሻ ማፃፋን

ፃፈትዳይሳዳ፥ አሳይ እያ ቦላ ባንታ ኮይዳባ ኦꬅዶሶና”

ያግስ። 14 የሱሲ፥ ጰፅሮስ፥ ያይቆብነ ዮሃንስ ሀንኮ እያ

ታማረታኮ ስሚድ ያ ዎደ፥ ዳሮ አሳይ ኤንታ ዩሹዋን

ኤቅዳይሳታነ ህገ አስታማረ ግድዳ ጉꬃ አሳት ኤንታራ

ፓላመይሳ በእዶሶና። 15 ሄ ዳሮ አሳይ የሱሳ በእዳ ዎደ

ማላለትድ፥ ኤለስድ እያኮ ዎፅ ይድ፥ እያ ሳሮꬅዶሶና።

16 የሱሲ ባ ታማረታኮ፥ “ኤንታራ አይ ፓላሜቲ?”

ያግድ ኦይችስ። 17 ሄ ዳሮ አሳ ግዶፈ እስ ኡራይ ዛሪድ፥

“አስታማርያዉ፥ ታ ናኣ ቦላ ኦደተꬅ ድግያ ቱና አያናይ

ደእያ ግሾ፥ እያ ኔኮ ኤካዳ ያስ። 18 ሀ ቱና አያናይ

እያ ኦይክያ ዎደ ኡባን፥ እያ ሾጭ የጌስ፤ እያ ዶናራ

ጎፖንቶይ ዬስ፤ ቃስ አቸ ጋርጭሴስ፤ አሳተꬃይካ ምኔስ።

እያፐ ሀ ቱና አያና ከሳና መላ፥ ነ ታማረታስ ኦዳስ፥ ሽን

ከሳናዉ ዳንዳእቦኮና” ያግስ። 19 የሱሲ ዛሪድ ኤንታኮ፥

“አማኖና ሀ ዎድያ አሳዉ! ታኒ ህንተራ አዉደ ጋካናዉ

ዳኔ? ቃስ ህንተና አዉደ ጋካናዉ ዳንዳአኔ? ናኣ ታኮ ሃ

ኤክ ዪተ” ያግስ። 20 ኤንቲ ናኣ እያኮ ኤህዶሶና፤ ሄ

ቱና አያናይ የሱሳ በእዳ መላ ናኣ ኮኮርስስ፤ ናአይ ሳአን

ኩንድድ፥ ዶናራ ጎፖንቶይ ቶፉ ግሽን ጎንዶረትስ። 21

የሱሲ ሄ ናኣ አዋኮ፥ “ሀይስ ነ ናኣ ኦይኮሳፐ አይመላ ዎደ

ግዳኔ?” ያግድ ኦይችስ። ናኣ አዋይ፥ “እ ጉꬃን ደእሽን

ኦይክስ። 22 እያ ዎꬋናዉ ዳሮ ዎደ ታማንነ ሃꬃን የጌስ፥

ሽን ነ ዳንዳእኮ፥ ኑስ ቃ ታርክ፥ ኑና ማዳርክ” ያግስ።

23 የሱሲ እያ፥ “‘ኔኒ ዳንዳእኮ ጋይ?’ አማንያ ኦደስካ

ኡባባይ ዳንዳኤቴስ” ያግስ። 24ኤለስድ ናኣ አዋይ ባ

ቃላ ꬎቁ ኦꬅድ፥ “ታኒ አማናይስ፥ ሽን ጉጃ አማናናዳ

ታና ማዳርክ” ያግስ። 25 የሱሲ አሳይ ዳር ዳር በይሳ

በእድ፥ ቱና አያና፥ “ሀ ቱለነ ሙመ አያናዉ፥ ሀ ናኣፐ

ከያ ጋዳ ነና ታ ኪታይስ፤ ቃስ ናምአንꬆ እያን ገሎፓ”

ያግስ። 26 ሄ ቱና አያናይ ዋስድ፥ ናኣ ዳሮ ኮኮርስድ፥

እያፐ ከይስ። ናአይ ሀይቅዳ ዳንን፥ ዳሮ አሳይ፥ “ናአይ

ሀይቅስ” ያግዶሶና። 27ሽን የሱሲ ናኣ ኩሽያ ኦይክድ

ደንꬅን፥ ናአይ ደንድ ኤቅስ። 28 የሱሲ ሶ ገልዳይሳፈ

ጉየ፥ እያ ታማረት፥ “ኑኒ ሄ ቱና አያና ከሳናዉ አይስ

ዳንዳእቦኮ?” ያግድ የሱሳ ዱማ ኦይችዶሶና። 29 የሱሲ

ዛሪድ፥ “ሄሳ መላይ ዎሳፐነ ፆማፐ አትሽን፥ ሀራባን

ከያናዉ ዳንዳኤና” ያግስ። 30ኤንቲ ሄ በሳፈ ደንድድ፥

ጋልላራ አꬍድ ብዶሶና፤ የሱሲ ባ ደእያሱዋ ኦንካ ኤራና

መላ ኮይቤና። 31 እ ባ ታማረታኮ፥ “አሳ ናኣ፥ አስ

አሳስ አꬅድ እማናነ ዎꬋና፤ እ ሄꬑ ጋላሳፐ ጉየ፥ ሀይቆፐ

ደንዳና” ያግድ ታማርሴስ። 32ሽን ኤንታዉ እ ገይስ

ገልቤና፤ ቃስ እያ ኦይቻናዉካ ያይዶሶና። 33 ኤንቲ

ቅፍርናሆማ ካታማ ብድ ሶ ገልዳይሳፈ ጉየ፥ የሱሲ

ኤንታኮ፥ “ኦገን አይ ኦደቴቲ?” ያግድ ኦይችስ። 34

ሽን ኤንቲ፥ “ኑ ግዶን ኡባፈ አꬋናይ ኦኔ?” ያግድ

ፓላምዳ ግሾ፥ ስእ ግዶሶና። 35 የሱሲ ኡትድ፥ ታማነ

ናምኡ ታማረታ ፄግድ፥ “ኦንካ ስን አꬋናዉ ኮይኮ፥

ኡባፈ ጉየ አꬍድ፥ ኡባስ አይለ ግዳናዉ በሴስ” ያግስ።

36 እስ ጉꬃ ናኣ ኤክድ፥ ኤንታ ግዶን ኤስስ፤ ሄ ጉꬃ

ናኣ እድምድ ኤንታኮ፥ 37 “ሀይሳ መላ ጉꬃ ናይታፐ

እሱዋ ታ ሱንꬃን ሞክያ ኦንካ ታና ሞኬስ፤ ቃስ ታና

ሞክያ ኦንካ ታና ኪትዳይሳካ ሞኬስፐ አትሽን፥ ታ ፃላላ

ሞከና” ያግስ። 38 ዮሃንስ፥ “አስታማርያዉ፥ እስ አስ

ነ ሱንꬃን ቱና አያናታ ከስሽን ኑኒ በእድ፥ ኑ ባጋ ግዶና

ግሾ፥ እያ ድግዳ” ያግስ። 39 ሽን የሱሲ፥ “ኦንካ ታ

ሱንꬃን ፆሳይ ኦꬅያ ማላታታ ኦꬅድ፥ ኤለስድ ታ ቦላ

ኢታባ ኦደታናዉ ዳንዳኤይ ባይና ግሾ ድጎፍተ። 40 ኑባ

እፆና ኡራይ ኑ ባጋ። 41ታኒ ህንተዉ ቱማ ኦዳይስ፤

ህንተ ታባ ግድያ ግሾ፥ ኦንካ ህንተዉ ታ ሱንꬃን ሀሎ ሃꬅ

ኡያናዉ እምኮካ፥ ባ ዎይቱዋ ኤካና። 42“ታና አማንያ

ሀ ጉꬃታፐ እሱዋ ባለꬅያ ኦንካ፥ ጋቻ ዎጋ ዎፃ ባ ቆ ን

ቃችድ፥ አባን ዉልያኮ እያዉ ሎኦ። 43 ነ ኩሸይ ነና

ባለꬅኮ፥ ቃንፃ ሆላ። ኔኒ ናምኡ ኩሸራ ቶኦና ጋናመ

ታማን የገተይሳፈ፥ ዱፃ ኩሸራ ደኡዋ ገሎይ ነዉ ሎኦ።

(Geenna g1067) 45 ነ ቶሆይ ነና ባለꬅኮ፥ ቃንፃ ሆላ። ኔኒ

ናምኡ ቶሁዋራ ጋናመታማን የገተይሳፈ፥ ዎበ ግዳዳ

ደኡዋ ገለይስ ነዉ ሎኦ። (Geenna g1067) 47 ነ አይፈይ ነና

ባለꬅኮ፥ ዎጫ ከሳ ሆላ። ኔኒ ናምኡ አይፍያራ ጋናመ

ታማን የገተይሳፈ፥ እስ አይፍያራ ፆሳ ካዎተꬃ ገለይስ

ነዉ ሎኦ። (Geenna g1067) 48 ያን ኤንታ ምያ ጉፁነይ

ሀይቀና፥ ታማይካ ቶኤና። 49“ያርሾይ ማፅነን ጌየይሳ

መላ አስ ኡባይ ታማን ሀርቀታና። 50ማፅነይ ሎኦ፥

ሽን እ ማልኦና እፅኮ፥ ዛሪድ ዋት ማልኤꬃኔ? ህንተናን

ማፅነይ ደኦ። ያንድ፥ እሶይ እሱዋራ ሳሮተꬃን ደእተ”

ያግስ።

10 የሱሲ ሄሳፈ ደንድድ፥ ይሁዳ ቢታ ብድ ዮርዳኖሰ

ሻፋ ፕንስ። ዳሮ አሳይ ዛሪድ እያኮ ሺቅን፥

ካሰይሳዳካ ሄ አሳ ታማርስስ። 2 እስ እስ ፋርሳወት

ፓጫናዉ ኮይድ የሱሳ፥ “እስ አስ ባ ማችዉ የዳና መላ

ሙሰ ህገይ ኪቲ?” ያግድ እያ ኦይችዶሶና። 3 እ ዛሪድ፥

“ሙሰይ ህንተና ዎይግድ ኪትዴ?” ያግስ። 4ኤንቲ፥

“ሙሰይ፥ ‘እስ አስ ባ ማቼስ አንጆ ዎርቃተ እምድ

የዶ’ ግስ” ያግዶሶና። 5 የሱሲ ዛሪድ፥ ኤንታ “ህንተ

ኦድን ስኦናይሳታ ግድያ ግሾ፥ሙሰይ ሀ ኪታ ህንተዉ

ፃፍስ። 6 ሽን ፆሳይ ኮይሮ መꬍያ ዎደ፥ አደነ ማጫ

ኦꬅድ፥ ኤንታ መꬍስ። 7 ሄሳ ግሾ፥ እስ አስ ባ አዋነ

ባ አይዉ አግድ፥ ባ ማቸራ እስፈ ደኤስ። 8 ኤንቲ

ናምአይ እስ አሰ ግዶሶና፤ ህዛፐ፥ኤንቲ እስ አሰ ግዶሶናፐ

አትሽን፥ ናምኡ አስ ግዶኮና። 9 ሄሳ ግሾ፥ ፆሳይ እስፈ

ቃችዳይሳ አስ ሻኮፎ” ያግስ። 10ኤንቲ ሶ ስምዳ ዎደ፥

እያ ታማረት ሀ ኦዳባ የሱሳ ናምአንꬆ ኦይችዶሶና። 11

የሱሲ ኤንታኮ፥ “ባ ማችዉ የድድ ሀራ ኤክያ ኦንካ

ላይማቴስ። 12ቃስ ማጫስያካ ባ አዝናፐ ከያዳ ሀራ አዝና

ገልኮ ላይማታዉሱ” ያግስ። 13 የሱሲ ጉꬃ ናይታ ቦላ ባ

ኩሽያ ዎꬃና መላ፥ እስ እስ አሳይ ናይታ እያኮ ኤሆሶና፥

ሽን እያ ታማረት ሄ አሳ ሀንቀትዶሶና። 14 የሱሲ ሄሳ

በእድ፥ ባ ታማረታ ሀንቀትድ፤ ኤንታኮ፥ “ጉꬃ ናይት

ታኮ የይሳ ድጎፍተ፤ ፆሳ ካዎተꬃይ ሀይሳታ መላሳ። 15

ታኒ ህንተዉ ቱማ ኦዳይስ፤ ፆሳ ካዎተꬃ ጉꬃ ናአዳ ኤኮና

ኡራይ ኦንካ ሄ ካዎተꬃ ኡባራካ ገለና” ያግስ። 16ጉꬃ

ናይታ እድምድ፥ ባ ኩሽያ ኤንታ እሱዋ እሱዋ ቦላ ዎꬅድ

አንጅስ። 17 የሱሲ ባናዉ ከይዳ ዎደ፥ እስ ኡራይ ዎፅ

ይድ፥ እያ ስንꬃን ጉልባትድ፥ “ኬሀ አስታማርያዉ፥

ታኒ መርና ደኦ ላታናዉ አይ ኦꬆ?” ያግድ ኦይችስ።

(aiōnios g166) 18 የሱሲ፥ “አይስ ታና ኬሀዉ ጋዳ ፄጋይ?

ፆሳ ፃላላፐ አትሽን፥ ሀር ኬህ ኦንካ ባዋ። 19 ፆሳ ኪታ፥

ዎꬎፓ፤ ላይማቶፓ፤ ካይሶቶፓ፤ ዎርዶ ማርካቶፋ፤

እንፃርሳንጭሞፋ፤ ነ አዋነ ነ አይዉ ቦንቻ ያገይሳ ኤራሳ”

ያግስ። 20 ኡራይ፥ “አስታማርያዉ፥ ታኒ ሄሳ ኡባ

ናአተꬃፈ ዶማዳ ሀእ ጋካናዉ ናጋይስ” ያግስ። 21 የሱሲ

ኡራ ትሽ ኦꬅ ፄልድ ዶስስ፤ “ነዉ እስባይ ፓጬስ፤

ባዳ ነዉ ደእያባ ኡባ ባይዛዳ፥ ሄ ሚሽያ ማንቆታስ

እማ፤ ኔኒ ሳሎን ዱረ ግዳና። ያታ ስማዳ ታና ካላ”

ያግስ። 22 ሽን ኡራይ ሄሳ ስእድ፥ እ ዳሮ ዱረ ግድያ

ግሾ፥ ባ ሶምኡዋ ካሬꬅስ፥ ኡፋይቶና አግድ ብስ።

23 የሱሲ ባ ታማረታ ዩሽ አꬅ ፄልድ፥ “ዱረ አስ ፆሳ

ካዎተꬃ ገላናይስ ዋንድመታንዴሻ!” ያግስ። 24እያ

ታማረት እያ ትምርትያ ስእድ ማላለትዶሶና። ሽን የሱሲ

ቃስካ ኤንታኮ፥ “ናይቶ፥ ፆሳ ካዎተꬃ ገላናይስ ዋንድ

መታንዴሻ! 25ዱረአስ ፆሳ ካዎተꬃ ገላናይሳፈ፥ ግማለይ

ናርፐ ሉሆራ አ ይስ ካዉዬስ” ያግስ። 26 እያ ታማረት

ማላለትድ፥ “ያትን፥ ኦን አታኔ?” ያግድ፥ እሶይ እሱዋ

ኦይችዶሶና። 27 የሱሲ ኤንታ ትሽ ኦꬅ ፄልድ፥ “ሀይስ

ፆሳስ ዳንዳኤተስፐ አትሽን፥ አሳስ ዳንዳኤተና፤ ፆሳስ

ኡባባይ ዳንዳኤቴስ” ያግስ። 28 ጰፅሮስ የሱሳኮ፥ “ሄኮ፤

ኑኒ ኑባ ኡባ አግድ፥ ነና ካልዳ” ያግስ። 29 የሱሲ

“ታኒ ህንተዉ ቱማ ኦዳይስ፤ ታ ግሾነ ዎንገላ ግሾ፥ ኬ

ዎይኮ እሻታ ዎይኮ ምቸታ ዎይኮ አዋ ዎይኮ አዮ ዎይኮ

ማችዉ ዎይኮ ናይታ ዎይኮ ጋደ አግዳ ኦንካ፥ 30 ሀእ ሀ

ዎድያን ፄቱኩሸኬꬃ፥ እሻታ፥ምቸታ፥ አየታ፥ ናይታ፥

ጋድያ፥ ጎደተꬃራ እስፈ ኤካና። ስንꬃፈ ያና ዎድያንካ

መርና ደኡዋ ኤካና። (aiōn g165, aiōnios g166) 31 ሽን

ዳሮት ሀእ ደꬃን ስን ግድዳይሳት ጉየ ግዳና፥ ቃስ ዳሮት

ሀእ ጉየ ግድዳይሳት ስን ግዳና” ያግስ። 32 የሱሳራነ

እያ ታማረታራ የሩሳላመ ብሽን፥ የሱሲ ባ ታማረታ

ስንꬃን ሄመቴስ። ኤንቲ ማላለትዶሶና። እያ ካለይሳትካ

ያይዶሶና። ናምአንꬆ፥ ታማነ ናምኡ ታማረታ ጋፃ

ከስድ፥ ባና ጋካናባ ዱማ ኤንታዉ ሀይሳዳ ያግድ ኦድስ።

33“ሄኮ፥ ኑኒ የሩሳላመ ሀእ ከዮስ። ያን አሳ ናአይ፥ ካህነ

ሀላቃታስነ ህገ አስታማረታስ አꬍድ እመታና። ኤንቲ

እያ ቦላ ሀይቆ ፕርዳ ፕርዳና፤ ቃስ አይሁደ ግዶና ደርያስ

እያ አꬅድ እማና። 34 አይሁደ ግዶና ደረይ እያ ቶቻና፥

እያ ቦላ ጩታና፥ ልሶን ጋራፋናነ ዎꬋና። እ ሄꬑ ጋላሳፐ

ጉየ፥ ሀይቆፐ ደንዳና” ያግስ። 35 ዛብድዮሳ ናይት

ያይቆብነ ዮሃንስ የሱሳኮ ይድ፥ “አስታማርያዉ፥ ኑኒ ነና

ዎስያ እስባ ኑስ ኦꬃርክ” ያግዶሶና። 36 የሱሲ ኤንታኮ፥

“ታኒ ህንተዉ አይ ኦꬆ?” ያግስ። 37ኤንቲ፥ “ኔኒ ነ

ቦንቾ ካዎተꬃንኡትያ ዎደ፥ ኑፐ እሱዋኡሻቻ ባጋራቃስ

እሱዋ ሀድርሳ ባጋራኡትሳርክ” ያግዶሶና። 38ሽን የሱሲ

ኤንታኮ፥ “ህንተ አይ ዎስያኮ ኤረከታ፥ ታ ኡያናዉ

ደእያ ፁኣ ኡያናዉ ዳንዳኤቲ? ቃስ ታኒ ፃማቀታናዉ

ደእያ ፅንቃትያ ፃማቀታናዉ ዳንዳኤቲ?” ያግስ። 39

ኤንቲ ዛሪድ፥ “ኤ ዳንዳኦስ” ያግዶሶና። የሱሲ ቃስ፥

“ቱማካ ታ ኡያናዉ ደእያ ፁኣ ህንተ ኡያና፥ ታኒ

ፃማቀታናዉ ደእያ ፅንቃትያ ህንተ ፃማቀታና። 40 ሽን

ታፐ ኡሻቻ ባጋራነ ሀድርሳ ባጋራ ኡታናይሳታ ዶራናዉ

ታዉ ማት ባዋ፥ ሽን ሄ በሳይ ፆሳይ እማናዉ ጊግስድ

ዎꬅዳይሳታሳ” ያግስ። 41 ሀንኮ ታሙ ታማረት ሄሳ

ስእዳ ዎደ፥ ያይቆባነ ዮሃንሳ ቦላ ሀንቀትዶሶና። 42 የሱሲ

ኤንታ ኡባ ባኮ ፄግድ፥ “አይሁደ ግዶና አሳ ሀላቃት

ደርያ ሃረይሳታ ጌተትድ ፄገተይሳነ ሃረይሳታስ ደርያ ቦላ

ማት ደኤይሳ ህንተ ኤሬታ። 43 ሽን ህንተ ግዶን ሄሳ

መላ ግደና፤ ህንተ ግዶን ግታታናዉ ኮየይ ኦንካ ህንተዉ

አይለ ግዳናዉ በሴስ። 44ቃስ ህንተ ግዶን ኡባፈ ቦላ

ግዳናዉ ኮየይ ኦንካ ህንተ ኡባስ አይለ ግዳናዉ በሴስ።

45 ሀር አቶሽን፥ አሳ ናአይካ፥ አሳስ ኦꬃናዉነ ዳሮታ

ዎዛናዉ ባ ሸምፑዋ አꬅድ እማናዉ ይስፐ አትሽን፥ አስ

እያዉ ኦꬃና መላ ይቤና” ያግስ። 46ኤንቲ እያርኮ ካታማ

ብዶሶና። የሱሲ ባ ታማረታራነ ዳሮ አሳራ እያርኮፈ

ከይሽን፥ ፅሞሳ ናአይ፥ ቆቀይ፥ ባርፅሞሳ ጌተተይስ፥ ኦገ

ጋፃን ዎስሸ ኡትስ። 47 ባርፅሞስ፥ ያራ አ ይ ናዝረተ

የሱሳ ግድዳይሳ ስእዳ ዎደ፥ ባ ቃላ ꬎቁ ኦꬅድ፥ “ዳዊታ

ናኣ የሱሳ፥ ታና ማራርክ!” ያግድ ዋሶ ዶምስ። 48 ዳሮ

አሳይ እያ፥ “ሀይዛ!” ግድ ሀንቀትዶሶና። ሽን፥ እ ባ

ቃላ ካሰይሳፈ ዳሮ ꬎቁ ኦꬅድ፥ “ዳዊታ ናአዉ፥ ታና

ማራርክ!” ያግስ። 49 የሱሲ ኤቅድ፥ “እያ ሃ ፄግተ”

ያግስ። ኤንቲ ቆቅያኮ፥ “አይኮይ ባዋ፥ ደንዳ ኤቃ፥ ነና

ፄጌስ” ያግዶሶና። 50ቆቀይ ባ ማኡዋ ሆል የግድ፥ ጉፕ

ደንድ ኤቅድ፥ የሱሳኮ ብስ። 51 የሱሲ፥ “ታኒ ነዉ አይ

ኦꬃናመላ ኮያይ?” ያግስ። ቆቀይ፥ “አስታማርያዉ፥

ታ ፄላናዉ ኮያይስ” ያግስ። 52 የሱሲ፥ “ባ፥ ነ አማኖይ

ነና ፓꬅስ” ያግስ። ኢራካ እያ አይፈይ ፄልን፥ የሱሳ

ካልስ።

11 ኤንቲ የሩሳላመ ማትሸ፥ ሻማሆ ዙማ ማታን ደእያ

ቤተፋገነ ብታነ ካታማታ ጋክዶሶና። የሱሲ ባ

ታማረታፐ ናምአታ ስን ኪትድ፥ 2 “ህንተፈ ስንꬃን

ደእያ ጉታ ቢተ፤ ያ ገልዳ መላ ኦንካ ቶግቦና ቃሾን ደእያ

ሀረ ማር ህንተ ደማና፥ እያ ብልድ፥ ሃ ኤክ ዪተ። 3

ኦንካ ህንተና፥ ‘ሀይሳ አይስ ኦ ቲ?’ ያግድ ኦይችኮ፥

‘ጎዳይ እያ ኮዬስ፥ ኤለስድ ሃ የዳና’ ያግተ” ያግስ።

4 ኤንቲ ብድ፥ ሀረ ማር ካረ ቦላ ኦገ ማታን ቃሸትድ

ደኤይሳ ደምድ ብልዶሶና። 5 ሄ በሳን ኤቅዳ እስ እስ

አሳት ኤንታኮ፥ “ሀረ ማራ ዋታናዉ ብሌቲ?” ያግድ

ኦይችዶሶና። 6 እያ ታማረት የሱሲ ባንታና ኪትዳይሳ

ኦድን፥ አሳት የድ አግዶሶና። 7ኤንቲ ሀረ ማራ የሱሳኮ

ኤህድ፥ ባንታ ማኡዋ እያ ዞኮን ሂፅን የሱሲ ሄ ሀረ ማራ

ቶግስ። 8 ዳሮ አሳይ ባንታ ማኡዋ ኦግያን ሂፅዶሶና፤

ቃስ ሀራት ምꬃ ታሸ ታሽድ፥ ኦገን ሂፅዶሶና። 9 የሱሳፐ

ስንꬃራ ሄመትያ አሳይነ እያ ካልያ አሳይ ባንታ ቃላ

ꬎቁ ኦꬅድ፥ “ሆሳና! ፆሳይ ጋላተቶ! ጎዳ ሱንꬃን የይስ

አንጀትዳይሳ። 10 ጎዳ ሱንꬃን ያ ኑ አዋ ዳዊታ ካዎተꬃይ

አንጀትዳይሳ። ኡባፈ ቦላ ሳሎን ደእያ ፆሳይ ጋላተቶ”

ያግዶሶና። 11 የሱሲ የሩሳላመ ብድ፥ ፆሳ ኬꬃ ገልስ።

ቃስ ኡባባ ዩይ ፄልዳፐ ጉየ፥ ሳእ ቃምያ ግሾ፥ ታማነ

ናምኡ ታማረታራ ብታነ ካታማ ብስ። 12ዎንተꬃ ጋላስ

ኤንቲ ብታነፐ ከይድ ብሽን፥ የሱሲ ኮሻትስ። 13 ሃሆን

እስ ባላሰ ምꬅዉ ሀይꬃ ፃላላ ማአ ኡትዳሮ በእድ፥ እ ቦላ

አይፈይ በንትኮ ግድ፥ በአናዉ ኢኮ ብስ፥ ሽን ኢኮ እ

ብያ ዎደ፥ ሀይꬃ ፃላላፐ አትሽን፥ እስ አይፈካ ደምቤና፤

አይስ ጊኮ፥ ባላሰይ አይፍያ ዎደይ ጋክቤና። 14 የሱሲ

ሄ ባላስዉ፥ “ህዛ፥ አስ ኔፐ መርናዉ አይፈ ሞፖ”

ያግስ። እያ ታማረት እ ገይሳ ስእዶሶና። (aiōn g165) 15

ኤንቲ የሩሳላመ ብዶሶና፤ የሱሲ ፆሳ ኬꬅ ገልድ፥ ያን

ባይዘይሳታነ ሻመይሳታ ካረ ጎዶ ኦይክስ፤ ቃስ ሚሸ

ላመይሳታ ፃርጴዛነ ሆለ ባይዘይሳታ ኦይድያ ሽር የግድ፥

16 አስ አይብባካ ቶክድ፥ ፆሳ ኬꬃ ግዶራ አꬎና መላ

ድግስ። 17 የሱሲ አሳ ሀይሳዳ ያግድ ታማርስስ፦ “ጌሻ

ማፃፋን፥ ‘ታ ኬꬃይ አስ ኡባይ ፆሳ ዎስያ ኬꬅ ግዳና’

ጌተትድ ፃፈትስ። ሽን ህንተ እያ ፓንጋት ቆሰትያ ጎንጎሎ

ኦꬅደታ” ያግስ። 18 ካህነ ሀላቃትነ ህገ አስታማረት

ሄሳ ስእድ፥ እያ ዎꬋናዉ ኦገ ኮይዶሶና። ሽን ዳሮ አሳይ

እያ ትምርትያን ማላለትያ ግሾ፥ እያዉ ባብዶሶና።

19 ሳአይ ኦማርስያ ዎደ የሱሲነ እያ ታማረት ካታማፐ

ጋፃ ከይዶሶና። 20 ኤንቲ ዎንተꬃ ጋላስ ሄ ኦግያራ

አꬍሸ፥ ሄ ባላስያ ፃጶራ መልዳሮ በእዶሶና። 21 ጰፅሮስ

አኬክድ፥ “አስታማርያዉ፥ ሄኮ፥ ኔኒ ባድዳ ባላስያ

መላሱ” ያግስ። 22 የሱሲ ዛሪድ፥ “ፆሳ አማንተ። 23

ታኒ ህንተዉ ቱማ ኦዳይስ፤ ኦንካ ባ ዎዛናን ስꬎና ግዳባይ

ሀናናይሳ አማንድ፥ ሀ ዙማ፥ ‘ደንዳዳ አባን ኩንዳ’ ያግኮ

እያዉ ሀናና። 24 ሄሳ ግሾ፥ ታኒ ህንተዉ ኦዳይስ፤ ፆሳ

ህንተ ዎስያባነ ኦይችያባ አይባ ግድኮካ ኤክዳዳ አማንተ፥

ህንተ ኤካና። 25 ፆሳ ዎሳናዉ ህንተ ኤቅያ ዎደ፥ ሳሎን

ደእያ ህንተ አዋይ ህንተ ናጋራ አቶ ጋና መላ፥ ኦንካ

ህንተና ናቅዳባይ ደእኮ፥ እያዉ አቶ ጊተ። 26 ሽን አሳ

ናጋራ ህንተ አቶ ጎና እፅኮ፥ ሳሎን ደእያ ህንተ አዋይካ

ህንተ ናጋራ ህንተዉ አቶ ጌና” ያግስ። 27ኤንቲ ዛሪድ

የሩሳላመ ብዶሶና። የሱሲ ፆሳ ኬꬃን ሄመትሽን፥ ካህነ

ሀላቃት፥ ህገ አስታማረትነ ጭማት እያኮ ይድ፥ 28“ኔኒ

ሀይሳ ኦꬃናዉ ነዉ አይ ማት ደኢ? ዎይኮ ነዉ ሀ ማታ

እምዳይ ኦኔ?” ያግዶሶና። 29 የሱሲ ዛሪድ፥ “ታ ህንተና

እስባ ኦይቻና፥ ታዉ ኦድተ። ታ ቃስ ሀይሳ አይ ማታን

ኦꬅያኮ፥ ህንተዉ ኦዳና። 30 ዮሃንሳ ፅንቃተይ ፆሳፈየ

ዎይኮ አሳፔ? ታዉ ኦድተ” ያግስ። 31 ኤንቲ ባንታ

ግዶን ፓላማ ዶምድ፥ “ኑኒ፥ ‘ፆሳፈ’ ጊኮ፥ እ ኑኮ፥

‘ያትን፥ ዮሃንስ ኦድዳይሳ አይስ አማንበከቲ?’ ያጋና።

32 ‘አሳፐ ጊኮ’ አሳ ኡባይ ዮሃንስ ናበ ግደይሳ ኤሮሶና።”

ሄሳ ግሾ፥ አሳስ ያይዶሶና። 33 ሄሳ ግሾ፥ ኤንቲ የሱሳኮ፥

“ኑኒ ኤሮኮ” ያግድ ዛርዶሶና። የሱሲ፥ “ታንካ ሀይሳ

አይ ማታን ኦꬅያኮ፥ ህንተዉ ኦድከ” ያግስ።

12 የሱሲ ኤንታዉ ሌምሶን ያግድ ኦድስ፦ “እስ

ኡራይ ዎይነ ቶክድ፥ እያ ዩሾን ድርስ ድርስ። ቃስ

ሄ ዎይነ ጉምእያ ኦላ ቦክስ። እያ ናጋናዉ አዱሳ ሻኮ

ሻክስ። ሄሳፈ ጉየ፥ ኮ ኦꬅያ አሳስ እምድ፥ ሀራ ቢታ

ብስ። 2ዎይነ አይፍያ ማፅያ ዎደይ ጋክን፥ ባና ጋክያ

ግሹዋ ኤሀና መላ፥ እስ ባ አይልያ ኮ አዋታኮ የድስ። 3 ኮ

አዋት እያ አይልያ ኦይክድ ዋꬍድ፥መላኩሸ የድዶሶና።

4 ናምአንꬆ ሀራ አይለ ኤንታኮ ኪትን፥ ኤንቲ ሄ አይልያ

ሁጵያ ቆእድ ካዉሽድ የድዶሶና። 5ዎይነ አታክልትያ

ጎዳይ ቃስካ ሀራ አይለ ኪትስ። ሄ አይልያ ዎꬍዶሶና፥

ቃስ ሀራ ዳሮታ ሄሳዳ ኦꬅዶሶና፥ እሶታ እሶታ ዋꬍድ፥

ሀራታ ዎꬍዶሶና። 6 “ዎይነ አታክልትያ ጎዳስ ኪታናዉ

ኡባፈ ዉርሰꬃን እ ዳሮ ዶስያ ባ ናኣ ፃላል አትስ። እ፥

‘ኤንቲ ታ ናኣ ቦንቾና አጎኮና’ ግድ፥ ባ ናኣ ኤንታኮ

ኪትስ። 7“ሽን ኮ አዋት ባንታ ግዶን፥ ‘ላታናይስ ሀይሳ፤

የꬍተ እያ ዎꬎኦስ፤ እያ ላታይ ኑባ ግዳና!’ ያግዶሶና።

8 ናኣ ኦይክድ ዎꬍድ፥ እያ አሀ ዎይነ ጋድያ ግዶፈ ጋፃ

ከስድ የግዶሶና። 9“ህዛ፥ ዎይነ ጋድያ ጎዳይ ዋታኔ?

ይድ ሄ ኮ አዋታ ዎꬍ ኦንግድ፥ ዎይንያ ኮ ኦꬅያ ሀራ አሳስ

እማና። 10 “‘ግምበይሳት ቦርድ እፅዳ ሹቻይ ጎዳ ፃጱዋ

ምንꬅያ፥ ኡባፈ አꬍያ ሹቹ ግድስ። ሀይስ ጎዳይ ኦꬅዳባ፤

ቃስ ኑ አይፍያስካ ማላልስያባ’ ያገይሳ ጌሻ ማፃፋፐ

ናባብበከቲ?” ያግስ። 12ካህነ ሀላቃት፥ ህገ አስታማረትነ

ጭማት የሱሲ ሄ ሌምሱዋ ባንታ ቦላ ሌምስዳይሳ ኤርዳ

ግሾ፥ እያ ኦይካናዉ ኮይዶሶና፥ ሽን አሳስ ያይድ፥ አግድ

ብዶሶና። 13ቃስ እያ ኦዳፐ ባላ ደምድ፥ እያ ኦይካና

መላ፥ ፋርሳወታፐነ ሄሮዲሳ ባጋታፐ ጉꬃ አሳታ እያኮ

ኪትዶሶና። 14ኤንቲ እያኮ ይድ፥ “አስታማርያዉ፥ ኔኒ

ቱማ ኦደተይሳነ አሳፐ አሰ ሻኮናይሳ ኑኒ ኤሮስ። ኔኒ አሰ

ዱማያካ፤ ቃስ ፆሳ ኦግያ ቱማተꬃን ታማርሳሳ። ኑኒ ሮመ

ቢታ ካዋ ቄሳረስ ጊራ ጊረይስ ዎገየ ዎጋ ግደኔ? ጊራ

ጊራነ አጋኔ?” ያግዶሶና። 15 ሽን የሱሲ ኤንታጩቦተꬃ

ኤርድ፥ “ታና አይስ ፓጨቲ? አነ እስ ሳንትመ ታና

በስተ” ያግስ። 16ኤንቲ እያዉ ኤህዶሶና፥ “ሀ ምስለይነ

ሱንꬃይ ኦደባዬ?” ያግድ ኤንታ ኦይችስ። ኤንቲ፥

“ሮመ ካዋ ቄሳረይሳ” ያግዶሶና። 17 የሱሲ ዛሪድ፥

“ያትኮ፥ ቄሳረባ ቄሳረስ፥ ፆሳባ ፆሳስ እምተ” ያግን

ኤንቲ እያባ ማላለትዶሶና። 18 ሀይቅዳ አስ ደንደና ግያ

ሳዱቃወታፐ እስ እስ አሳት የሱሳኮ ይድ፥ ሀይሳዳ ያግድ፥

እያ ኦይችዶሶና። 19“አስታማርያዉ፥ሙሰይ ኑስ ህግያ

ፃፍሸ፥ ‘ማቾ ኤክዳ አስ ናአ የሎና ሀይቅኮ፥ ሄ ሀይቅዳይሳ

እሻይ እያ ማችዉ ኤክድ፥ ባ እሻስ ናአ የላናዉ በሴስ’

ያግስ። 20 በን ዎደ ላፑን እሻት ደኤይሳታፐ ባይራይ

ማቾ ኤክድ፥ ናአ የሎና ሀይቅስ። 21 ናምአንꬆይ እዮ

ኤክስ፥ እካ ናአ የሎና ሀይቅስ። ሄꬓንꬆይካ ሄሳዳ ሀንስ።

22 ላፑናትካ ሄሳꬆ እዮ ኤክድ፥ ናአ የሎና ሀይቅዶሶና።

ኡባፈ ጉየ፥ ቃስ ሄ ማጫስያ ሀይቃሱ። 23 ያትን፥

ላፑናት እዮ ኤክዳ ግሾ ሀይቅዳ አሳይ ሀይቆፐ ደንድያ

ጋላስ፥ እያ ኤንታፈ አዉሳስ ማቾ ግዳኔ?” ያግዶሶና።

24 የሱሲ ዛሪድ፥ “ህንተ ባለተይ፥ ጌሻማፃፋታዎይኮ ፆሳ

ዎልቃ ኤሮና ግሾሳ! 25 ሀይቅዳ አሳይ ሀይቆፐ ደንድያ

ጋላስ፥ ሳሎን ደእያ ኪታንቾታመላ ግዳናፐ አትሽን፥

ኤኮኮና፤ ገለኮና። 26ሽን ሀይቅዳይሳታ ደንዱዋባ ግድኮ፥

ሙሰ ማፃፋን ፃፈትዳ ፁገትያ ቱሽያባ ኦድያ በሳን፥ ፆሳይ

ሙሰኮ፥ ‘ታኒ፥ አብራሃመፆሳ፥ ይሳቃ ፆሳ፥ ያይቆባ ፆሳ’

ግዳይሳ ናባብበከቲ? 27 ሄሳ ግሾ፥ እ፥ ፓፃ ደኤይሳታ

ፆሳፈ አትሽን፥ ሀይቅዳይሳታ ፆሰ ግደና። ህንተ ዳሮ

ባልደታ” ያግስ። 28 ህገ አስታማረታፐ እሶይ ኤንቲ

ፓላመይሳ ሺቅድ ስእስ። ቃስ የሱሲ ኤንታዉ ሎይꬅ

ዛርዳይሳ ስእድ፥ “ኪታ ኡባፈ አꬍያ ኪታይ አዉሴ?”

ያግድ የሱሳ ኦይችስ። 29 የሱሲ ዛሪድ፥ እያ ሀይሳዳ

ያግስ፦ “ኪታ ኡባፈ አꬍያ ኪታ ስእተ፤ ‘እስራኤለ

አሳዉ፥ ጎዳይ ኑ ፆሳይ እስ ጎዳ። 30 ነ ጎዳ ነ ፆሳ ነ

ኩመꬃ ዎዛናፐ፥ ነ ኩመꬃ ሸምፑዋፈ፥ ነ ኩመꬃ ቆፋፐ፥

ነ ኩመꬃ ዎልቃፈ ዶሳ’ ያጌስ። 31 ቃስ ኪታ ኡባፈ

አꬍያ ናምአንꬆ ኪታይ ሀይሳ፤ ‘አሰ ኡባ ነ ሁጵያዳ ዶሳ’

ያገይሳ፤ ሀይሳታፐ አꬍያ ሀራ ኪት ባዋ” ያግስ። 32 ህገ

አስታማረይ የሱሳኮ፥ “አስታማርያዉ፥ ቱማ ጋዳሳ፤ ኔኒ

‘ፆሳይ እስ ፆሳ ፃላላ። እያፐ አትሽን፥ ሀር ባዋ’ ግዳይስ

ቱማ። 33 ፆሳ ኩመꬃ ዎዛናፐ፥ ኩመꬃ ቆፋፐነ ኩመꬃ

ዎልቃፈ ዶሰይስነ ቃስ አሰ ኡባ ባ ሁጵያዳ ዶሰይስ፥ ፁሳ

ያርሾፈነ ሀራ ያርሾ ኡባፈ አꬌስ” ያግስ። 34 የሱሲ

ህገ አስታማርያ ዛሮይ አꬍዳ ኤራንቾ አሳ ዛሮ ግድዳይሳ

በእድ፥ “ኔኒ ፆሳ ካዎተꬃፈ ሃካባካ” ያግስ፤ ሄሳፈ ጉየ፥

የሱሳ ሀራባ ኦይቻናዉ ኦንካ ምንቤና። 35 የሱሲ ፆሳ

ኬꬃን ታማርስሸ፥ ሀይሳዳ ያግስ፦ “ህገ አስታማረት

ክርስቶሳ ዎይግድ ዳዊታ ናአ ጎና? 36 ዳዊቲ ጌሻ አያናን

ኩምድ፥ “‘ጎዳይ፥ ታ ጎዳ፥ “ታኒ ነ ሞርከታ ነ ቶሆይ

የꬍያሶ ኦꬃና ጋካናዉ፥ ሀይሳን ታፐ ኡሻቻ ባጋራ ኡታ”

ግስ’ ያግስ። 37 ዳዊቲ ባ ሁጰን ክርስቶሳ፥ ‘ጎዳ’ ግድ

ፄግኮ፥ ያትን፥ ክርስቶስ ዋንድ፥ ዳዊታ ናአ ግድ?”

ያግስ። ዳሮ አሳይ የሱሲ ገይሳ ኡፋይሳን ስእዶሶና። 38

የሱሲ ታማርስሸ፥ ሀይሳዳ ያግስ፦ “ህገ አስታማረታፐ

ናገትተ፤ ኤንቲ አዱሳ ማኦ ማእድ ዩየይሳነ ግያንካ አሳይ

ኤንታ ቦንችድ ሳሮ ይሳ ዶሶሶና። 39ኤንቲ አይሁደ ዎሳ

ኬꬃታን ዳሮ ሎእያ ኦይድያ ዶሶሶና፤ ቃስ አስ ባንታና

ሞክያ በሳን ቦንቾ በሲ ዶሶሶና። 40ኤንቲ አምኤታ ኬꬃ

ቦንቅድ፥ ባንታዉ ሎኦ ዳናናዉ ዎሳ አዱሶሶና፤ ኤንቲ

ኡባፈ አꬍያ ፕርዳ ኤካና” ያግስ። 41 የሱሲ ፆሳ ኬꬃን

ሙፃታ የግያ ሳፅንያ ማታን ኡትድ፥ አሳይ ባ ሚሽያ ሄ

ሳፅንያን የገይሳ በእስ፤ ዳሮ ዱረ አሳይ ዳሮ ሚሽያ ሄ

ሳፅንያን የጎሶና። 42 እስ ማንቆ አምእያ ያዳ፥ ናምኡ

ባካና ሄ ሳፅንያን የጋሱ። 43 የሱሲ ባ ታማረታ ፄግድ፥

“ታኒ ህንተዉ ቱማ ኦዳይስ፤ ሙፃታ ሳፅንያን የግዳ

አሳ ኡባፈ ሀ ማንቆ አምእያ ዳርሳዳ የጋሱ። 44 አይስ

ጊኮ፥ ሀራት ኡባይ ባንታዉፓላህዳ ሚሽያፐ የግዶሶና።

ሽን እያ ባ ፓጫፐ፥ ባዉ ደእያ አቁዋ ኩመꬅ እማሱ”

ያግስ።

13 የሱሲ ፆሳ ኬꬃፈ ከይሽን፥ እያ ታማረታፐ እሶይ፥

“አስታማርያዉ፥ ሀ ሎኦ ሹቻነ ሀ ሎኦ ሹቻ ኬꬃ

በአይ!” ያግስ። 2 የሱሲ ዛሪድ፥ “ሀ ግታ ሹቻ ኬꬃ

በአይ? ሀ ኬꬃይ ሹች ሹቻ ቦላ ግምበትዳ መላ ላለቶና

አተና፤ እስ ሹችካ አቶና ኡባይ ላለታና” ያግስ። 3 የሱሲ

ፆሳ ኬꬃፈ ህን ባጋራ ሻማሆዙማ ቦላኡትዳሽን፥ ጰፅሮስ፥

ያይቆብ፥ ዮሃንስነ እንድርያስ ባንታርካ እያኮ ይድ፥ 4

“ሀይስ አዉደ ሀናኔኮ፥ ኑስ ኦዳ፤ ሀ ኡባይ ፖለታና

ዎድያ ኤርስያ ማላታይ አይቤ?” ያግድ ኦይችዶሶና። 5

የሱሲ ቃስ ኤንታኮ ሀይሳዳ ያግድ ኦድስ። “ህንተና ኦንካ

ባለꬆና መላ ናገትተ። 6 ዳሮ አሳት ታ ሱንꬃን፥ ‘ታኒ

ክርስቶሳ’ ያግድ ታማርስሸ ይድ፥ ዳሮ አሳ ባለꬃና። 7

ማታን ደእያ ኦላነ ሃሆን ደእያ ኦላ ዎረ ህንተ ስእያ ዎደ

ህርጎፍተ። ሄሳ መላባይ ሀናናዉ በሴስ፥ ሽን ዉርሰꬃይ

ቡሮና። 8 እስ ቢታ አሳይ ሀራ ቢታ አሳራ ኦለታና፤

ቃስ እስ ካዎተꬃይ ሀራ ካዎተꬃታራ ኦለታና፤ ቢታ

ቃፆይ ኡባ በሳን ሀናና፤ ኮሻይ ዳና፥ ሽን ሄስ ኡባይ

የሎ እቀꬃስ ዞከ መላ። 9 “ሽን ህንተ፥ ህንተ ሁጰን

ናገትተ። አይስ ጊኮ፥ አስ ህንተና ኦይክድ፥ ፕርዳ ኬꬃስ

አꬅድ እማና፤ ቃስ አይሁደ ዎሳ ኬꬃታንካ ህንተና ልሶን

ጋራፋና፤ ደርያ ሃረይሳታ ስንꬃንነ ካዎታ ስንꬃን ታ

ግሾ ህንተ ማርካታናዉ ኤቃና። 10ዉርሰꬃይ ጋካናፐ

ስን ዎንገላይ ኮይሮ ደረ ኡባስ ኦደታናዉ በሴስ። 11

ኤንቲ ህንተና ፕርዳ ኬꬅ ኤህያ ዎደነ አꬅድ እምያ ዎደ፥

ዎይግድ ኦዳነኮ ኮይሮ ህርጎፍተ፤ ሄ ሳትያን ፆሳይ ህንተዉ

እምያባ ኦድተ። ህንተናን ጌሻ አያናይ ኦደቴስፐ አትሽን፥

ህንተና ግደከታ። 12 “እሻይ ባ እሻ፥ አዋይ ባ ናኣ

ዎꬍሳና። ናይት ባንታና የልዳይሳታ ቦላ ደንድድ፥ ኤንታ

ዎꬍሳና። 13 አሳ ኡባይ ህንተና ታ ሱንꬃ ግሾ እፃና፥

ሽን ዉርሰꬅ ጋካናዉ ምንዳይ አታና። 14 “ሽን ꬋዮ

ቱናተꬃይ ኤቃናዉ በሶና በሳን ኤቅዳሽን ህንተ በአና።”

(አኬክሶ፦ ሄስ ዎይ ጉሰኮ ናባበይስ አኬኮ!) “ይሁዳ

ቢታን ሄ ዎደ ደኤይሳት ደርያኮ ባቃቶ። 15ኬꬃ ሁጰን

ደእያ ኡራይካ እስባ ኤካናዉ ዱገ ዎꬍድ፥ ባ ሶ ገሎፖ።

16 ጋደን ደኤይስ ባ ማኡዋ ኤካናዉ ጉየ ስሞፎ። 17

ሄ ዎደ ቃንꬃትዳ ማጫሳታስነ ꬋንꬅያ ማጫሳታስ ዳሮ

ኡንአ ግዳና። 18 ሽን ሀይስ ኡባይ ሀንያ ዎደይ ባልጎ

ግዶና መላ፥ ፆሳ ዎስተ። 19 አይስ ጊኮ፥ ፆሳይ አላምያ

መꬍዳ ዎድያፐ ዶምድ፥ ሀእ ጋካናዉ ሀንቦና መቶይነ

ስንꬃፈካ ሀኖና መቶይ አሳ ቦላ ሄ ዎደ ሀናና። 20 ጎዳይ ሄ

ጋላሳታ ታይቡዋ ጉꬆናኮ፥ አሰ ግድዳይ ኦንካ አተና።

ሽን እ ባ ዶርዳ አሳ ግሾ፥ ሄ ጋላሳታ ታይቡዋ ጉꬄስ። 21

“ሄ ዎደ ኦንካ ህንተና፥ ‘ሄኮ፥ ክርስቶስ ሀይሳን ደኤስ

ዎይኮ ክርስቶስ ህንን ደኤስ’ ያግኮ፥ ሄሳ አማኖፕተ። 22

ዎርዳንቾ ክርስቶሳትነ ዎርዶ ናበት ደንድድ ባንታዉ

ዳንዳኤትኮ፥ ሀር አቶሽን ፆሳይ ዶርዳይሳታካ ባለꬃናዉ

ማላታታነ ማላልስያባታ በሳና። 23 ሽን ህንተ ናገትተ፤

ታኒ ህንተዉ ኡባባ ካሰታዳ ኦዳስ። 24“ሽን ሄ ዎደ ሄ

ዋያፐ ጉየ፥ አዋይ ꬉማና፤ አጌናይ ፖኡዋ አጋና። 25

ፆልንቶት ሳሎፐ ኩንዳና፤ ቃስ ሳሎን ደእያ ዎልቃትካ

ቃፃና። 26 ሄ ዎደ አሳ ናአይ፥ ግታ ዎልቃራነ ቦንቹዋራ

ሻራ ግዶራ ይሽን ኤንቲ በአና። 27ሄ ዎደታኒ ኪታንቾታ

ሳአ ኦይዱ ባጋ ኪታና፤ ሳአ ጋፃፐ ሳሎ ጋፃ ጋካናዉ፥

ፆሳይ ዶርዳ አሳ ሺሻና። 28 “ሌምሱዋ ባላሰ ምꬃፈ

አኬክተ፤ ባላስያ አጭያ ዎደነ እ ሀይꬃይጭልእያ ዎደ፥

ቶርቸይ ማታትዳይሳ ህንተ ኤሬታ። 29 ሄሳዳካ፥ ህንተ ሄ

ኡባባይ ሀነይሳ በእያ ዎደ፥ እ ማትድ ፐንገ ጋክዳይሳ

ኤርተ። 30ታኒ ህንተዉ ቱማ ኦዳይስ፤ ሀ ኡባባይ ሀናና

ጋካናዉ ሀይሳን ደእያ አሳ ኡባይ ሀይቀና። 31 ሳሎይነ ሳእ

አꬋና፥ ሽን ታ ቃላይ አ ና። 32“ሽን ሄ ጋላሳነ ሄ ሳትያ

አዋ ፃላላፐ አትሽን፥ ሀር አቶሽን ሳሎን ደእያ ኪታንቾታ

ግድን ዎይኮ ናኣ ግድን ኦንካ ኤረይ ባዋ። 33 ሄ ዎደይ

አዉደ ግዳኔኮ፥ ህንተ ኤሮና ግሾ፥ ናገትተነ ምንተ። 34

ታ ዩሳይ፥ ባ ኬꬃ አግድ፥ ኦገ ብያ አሳ መላ። ኡራይ ባ

አይለታስ ሁጰን ሁጰን ኦሶ እምድ ኤንታ ባ ኦሱዋ ቦላ አዋ

ኦꬅስ፤ ቃስ ናገይስ ምንꬅድ ናጋና መላ ኪትስ። 35 “ሄሳ

ግሾ፥ ምንተ። አይስ ጊኮ፥ ጎዳይ ኦማርስ ግድን ዎይኮ

ግድ ብላሄ ግድን ዎይኮ ኩቶ ዋሶ ግድን ዎይኮ ዎንት ማ

ግድን አዉደ ያነኮ፥ ህንተ ኤረከታ። 36 ህንተ አኬኮና እ

ይድ ህንተ ꬍስክድ ደእሽን ደሞና መላ ምንተ። 37ታኒ

ህንተዉ ኦደይሳ አሳ ኡባስ ኦዳይስ፤ ምንተ” ያግስ።

14ፓስካ ባኣለ ቦንችያ ጋላስነ ኡይꬃ ባኣለ ቦንችያ

ጋላስ ጋካናዉ ናምኡ ጋላስ አትስ። ካህነ ሀላቃትነ

ህገ አስታማረት አስ ኤሮና የሱሳ ኦይክድ ዎꬍያ ኦገ

ኮዮሶና። 2 “አሳይ ኦሽ ከሶና መላ ፓስካ ቦንችያ ጋላሳን

ሄሳ ኦꬆኮ” ያግዶሶና። 3 የሱሲ ብታነ ካታማን ባሮ

ሀርጋንቾ ግድዳ ስሞና ሶን ግብራ ቦላ ኡትዳሽን፥ እስ

ማጫስያ አልባስፅሮሳ ሹቻፈ ኦሰትዳ ጵልቃፀ ኩመꬃ

ናርዶሰ ጌተትያ ዳሮ አልኦ ሽቶ ኤካዳ ያሱ። ሄ ጵልቃፀ

መንꬃዳ ሽቱዋ የሱሳ ሁጰን ትጋሱ። 4 ሄ በሳን ደእያ

አሳፐ እሶት እሶት ሀንቀትድ፥ “ሀ ሽቶይ መላጮኢተይ

አይብሴ? 5 ሀ ሽቱዋ ሄꬑ ፄቱ ድናረን ባይዝድ፥ሚሽያ

ማንቆታስ እማናዉ ዳንዳኤቴስ” ያግድ ባንታ ግዶን

ኦደትዶሶና። ያትድ፥ ሄ ማጫስዉ ዳሮ ቦርዶሶና። 6 ሽን

የሱሲ “ሀ ማጫስዉ አይኮካ ጎፕተ፤ እዮ አይስ ዋይሰቲ?

እያ ታዉ ሎኦባ ኦꬃሱ። 7ማንቆት ኡባ ዎደ ህንተራ

ደኦሶና። ህንተ ኮይዳ ዎደ አዉደካ ህንተ ኤንታ ማዳናዉ

ዳንዳኤታ፥ ሽን ታኒ ኡባ ዎደ ህንተራ ደእከ። 8 እያ ባ

ዳንዳእዳይሳ ኦꬃሱ፤ ቃስ ታና ሞጎስ ጊግሳናዉ ካሰታዳ

ሽቶ ትያሱ። 9ታኒ ህንተዉ ቱማ ኦዳይስ፤ ሳአ ኡባን

ዎንገላ ኦድያ በሳ አዉንካ፥ አሳይ እዮ አኬካና መላ ሀ እያ

ኦꬅዳይስ ኦደታና” ያግስ። 10ታማነ ናምኡ ታማረታፐ

እሶይ አስቆሮታ ይሁዳ ጌተተይስ የሱሳ ካህነ ሀላቃታስ

አꬅድ እማናዉ ኤንታኮ ብስ። 11ኤንቲ ሄሳ ስእዳ ዎደ

ኡፋይትድ፥ “ኑኒ ነዉ ሚሸ እማና” ያግዶሶና፤ ይሁድ

የሱሳ አꬅድ እማናዉ እንጀ ዎደ ኮዬስ። 12ኡይꬃ ምያ

ጋላስ ቦንችያ ኮይሮ ጋላስ፥ ፓስካ ካꬃ ማናዉ ማራዘ

ሹክያ ዎደ፥ የሱሳ ታማረት እያኮ፥ “ፓስካ ቦንችያ ጋላስ

ኔኒ ማና ካꬃ ኑኒ አዉ ብድ ጊግስኖ?” ግድ ኦይችዶሶና።

13 የሱሲ ባ ታማረታፐ ናምአታ ሀይሳዳ ያግድ ኪትስ፦

“ካታማ ቢተ፤ ህንተ ብሽን፥ ኦቶራ ሃ ቶክዳ እስ ኡራይ

ህንተራ ጋሄታና፤ እያ ካልተ። 14እ ብድ ገልያ ኬꬃ ጎዳ፥

‘አስታማረይ ኔኮ፥ “ታኒ ታ ታማረታራፓስካ ማናዉ

እማꬃ ክፍለይ አዉኔ?” ያጌስ’ ያግተ። 15 ጎዳይ ህንተና

ፖቅያ ቦላ ደእያ ጊግድ ኡትዳ ዳልጋ ክፍለ በሳና፤ ሄሳን

ጊግስተ” ያግስ። 16 ሄ ናምኡ ታማረት ከይድ፥ ካታማ

ብዶሶና፤ የሱሲ ኤንታዉ ኦድዳይሳዳ ደምድ፥ ፓስካ ካꬅ

ጊግስዶሶና። 17 ሳአይ ኦማርስያ ዎደ የሱሲታማነ ናምኡ

ታማረታራ ያ ብስ። 18ኤንቲ ኡትድ ካꬅ ምሽን፥ የሱሲ

ኤንታኮ፥ “ታኒ ህንተዉ ቱማ ኦዳይስ፤ ህንተፈ እሶይ

ታራመይስ፥ታና አꬅድ እማና” ያግስ። 19እያ ታማረት

ዳጋምድ፥ ባንታ ሁጰን ሁጰን፥ “ቱማ ታነሻ?” ያግድ

እያ ኦይችዶሶና። 20 የሱሲ ዛሪድ፥ “ሄ ኡራይ፥ ህንተ

ታማነ ናምአታፐ እሱዋ፤ እ ታራ እስፈ ቱሻናዉ ባ ኡይꬃ

ሻተን የደይሳ። 21 አሳ ናአይ፥ ጌሻ ማፃፋይ ሀይቃና

ግዳይሳዳ ሀይቃና፥ ሽን አሳ ናአ፥ አꬅድ እምያ ኡራ አየ!

ሄ ኡራይ የለቶና አትዳኮ እያዉ ሎኦሽን” ያግስ። 22

ኤንቲ ምሽን፥ የሱሲ ኡይꬃ ኤክድ፥ ፆሳ ጋላትስ፤ ሄ

ኡይꬃመንꬅድ፥ ባታማረታስ እምሸ፥ “ሄእተ፥ ሀይስታ

አሹዋ” ያግስ። 23ፁአ ኤክድ፥ ፆሳ ጋላትድ፥ ኤንታዉ

እምን ኡባይካ ሄ ፁአፐ ኡይዶሶና። 24 የሱሲ፥ “ሀይስ

ኦራꬃ ጫቁዋን ዳሮ አሳ ግሾ ጉክያ ታ ሱꬃ። 25ታኒ

ህንተዉ ቱማ ኦዳይስ፤ ታኒ ፆሳ ካዎተꬃን ኦራꬃ ዎይነ

ኡያና ጋላስ ጋካናዉ ዛራዳ ሀ ዎይንያፐ ኡይከ” ያግስ።

26ማዝሙረ የፅዳፐ ጉየ፥ ሻማሆ ዙማ ቦላ ብዶሶና። 27

የሱሲ ኤንታኮ፥ “ህንተ ኡባይ ታና የግ አግድ ባቃታና፤

ጌሻ ማፃፋይ፥ “‘ፆሳይ ዉደ አዋ ሾጫና፥ ዶርሳት ኡባይ

ላለታና’ ያጌስ። 28 ሽን ታኒ ሀይቆፐ ደንድዳፐ ጉየ፥

ህንተፈ ስንꬃታዳ ጋልላ ባና” ያግስ። 29 ጰፅሮስ ዛሪድ፥

“ኤንቲ ኡባይ ነና የግ አግድ ባቃትኮካ፥ ታ ነና አግከ”

ያግስ። 30 የሱሲ ጰፅሮሳኮ፥ “ታኒ ነዉ ቱማ ኦዳይስ፤

ሀች ቃማ ኩቶይ ናምኡ ቶሆ ዋሳናፐ ስን ኔኒ ታና ሄꬑ

ቶሆ ካዳና” ያግስ። 31 ሽን ጰፅሮስ ካሰይሳፈ ምንꬅድ፥

“ታኒ ሀር አቶሽን፥ ኔራ እስፈ ሀይቅያኮካ፥ ነና ካድከ”

ያግስ። ቃስ ሀራት ኡባትካ ሄሳዳ ግዶሶና። 32 ጌታሰማነ

ጌተትያ በሳ ብዶሶና፤ የሱሲ ባ ታማረታኮ፥ “ታኒ ፆሳ

ዎሳዳ ስማና ጋካናዉ ህንተ ሀይሳን ኡትሽተ” ያግስ። 33

የሱሲ ጰፅሮሳ፥ ያይቆባነ ዮሃንሳ ባራ ኤክድ ብስ፤ ዳሮ

ዋየትስነ ኡንኤትስ። 34ቃስ ኤንታኮ፥ “ታኒ ሀይቃና

ጋካናዉ አዛናስ፥ ሀይሳን ጋምእሽተ፤ ꬍስኮፍተ” ያግስ።

35ጉꬅ ስን ሺቅድ፥ ሳአን ጉፋንድ፥ ዳንዳኤትያባ ግድኮ፥

ሄ ዋይያ ሳተይ ባፐ አꬋና መላ፥ ፆሳ ዎስስ። 36ቃስ፥

“አባ፥ ታ አዋዉ፥ ኡባባይ ነዉ ዳንዳኤቴስ፥ ሀ ዋየ

ፁኣ ታፐ ድጋ። ሽን ነ ሸነይ ሀኖፐ አትሽን፥ ታ ሸነይ

ሀኖፖ” ያግስ። 37 የሱሲ ባ ታማረታኮ ስም ይድ፥ ኤንቲ

ꬍስክዳሽን ደምድ፥ ጰፅሮሳኮ፥ “ስሞና፥ ꬍስካዲ? ኔኒ

እስ ሳተካ ባርካዳ ናጋናዉ ዳንዳአብኪ? 38ፓጨን ህንተ

ገሎና መላ ባርክድ ናግተነ ፆሳ ዎስተ። ህንተዉ ሎኦ

አሞይደኤስ፥ ሽን ህንተ ዳቡራንቾአስ” ያግስ። 39ቃስካ

ብድ ካሰይሳዳ ፆሳ ዎስስ። 40 ባ ታማረታኮ ጉየ ስሚድ ያ

ዎደ፥ ꬍስክዳሽን ደምስ። ኤንታ አይፍያ ꬍስኮይ ጎዝ

ዎꬅዳ ግሾ፥ እያኮ አይ ኦደትያኮካ ኤሮኮና። 41 ሄꬓንꬆ

ኤንታኮ ይድ፥ “ሀእ ጋካናዉካ ꬍስከትነ ሸምፐቲ? ህዛ፥

ግዳና፤ ሳተይ ጋክስ፤ በእተ! አሳ ናአይ፥ ናጋራንቾ አሳስ

አꬍድ እመታና ዎደይ ጋክስ። 42 ደንድድ የꬍተ፤

በእተ፥ ታና አꬅድ እማናይስ ጋክስ” ያግስ። 43 የሱሲ

ሄሳ ቡሮ ኦድሽን፥ ታማነ ናምኡ እያ ታማረታፐ እሶይ፥

ይሁድ፥ ኤለስድ ጋክ ዎꬍስ። ቃስ ካህነ ሀላቃት፥ ህገ

አስታማረትነጭማትኪትን፥ ማሻነ ፃምአ ኦይክዳ ዳሮ

አሳይ እያራ እስፈ ይዶሶና። 44 የሱሳ አꬅድ እማናይስ

ሄ ዳሮ አሳስ፥ “ታኒ ዬርያ ኡራይ እያ፤ እያ ኦይክድ፥

ሎይꬅ ናግድ ኤፍተ” ያግድ ማላ ኦድ ዎꬅስ። 45ይሁድ

ጋክ ዎꬍዳመላ የሱሳኮ ሺቅድ፥ “አስታማርያዉ” ያግድ

የሱሳ ዬር ኤክስ። 46 ሄ ዳሮ አሳይ የሱሳ ኦይክዶሶና። 47

ሽን ማታን ኤቅዳይሳታፐ እሶይ ባ ማሻ ሾድድ ካህነ ሀላቃ

አይልያ ሾጭድ፥ እያ ሀይꬃ ቃንፅድ ሆልስ። 48 የሱሲ

ዛሪድ፥ ሄ ሺቅዳ ዳሮ አሳኮ፥ “ታና ፓንጋ ከስድ፥ ፓንጋ

ኦይከይሳዳ ኦይካናዉማሸነ ፃምአ ኦይክድ ይደቲ? 49

ታኒ ፆሳ ኬꬃን ታማርሳሸ፥ ጋላስ ጋላስ ህንተራ ደእያ ዎደ

ታና ኦይክቤከታ፥ ሽን ጌሻ ማፃፋይ ግዳይስ ፖለታናዉ

በሴስ” ያግስ። 50 እያ ታማረት ኡባይ እያ የግ አግድ

ባቃትዶሶና። 51 ላፃና ፃላላ ማእዳ እስ ናአተꬃ ኡራይ

የሱሳ ካለይሳ አሳይ ኦይክስ። 52 ሽን ሄ ኡራይ ላፃና የግ

አግድ፥ ፅረ ካሎ ባቃትስ። 53 አሳይ የሱሳ ካህነ ሀላቃ ሶ

ኤፍዶሶና። ያን ካህነ ሀላቃት፥ጭማትነ ህገ አስታማረት

ሺቅድ ደኦሶና። 54 ጰፅሮስ ካህነ ሀላቃ ዛባ ጋካናዉ ሃሆን

እያ ካል ብድ ያን ናገይሳታራ ኡትድታማ ካዬስ። 55

ካህነ ሀላቃትነ ሺቅዳ አሳ ኡባይ የሱሳ ዎꬋናዉ እያ ቦላ

ማርካ ኮይዶሶና፥ ሽን አይኮካ ደምቦኮና። 56 ዳሮ አሳት

እያ ቦላ ዎርዶ ማርካትዶሶና፥ ሽን ኤንታ ማርካተꬃይ

እስኖ ግድቤና። 57 እስ እስ አሳት ደንድ ኤቅድ የሱሳ

ቦላ፥ “እ፥ ‘ታኒ አስ ኬፅዳ ሀ ፆሳ ኬꬃ ላላዳ፥ አሳ ኩሸን

ኬፀትቦና ሀራ ፆሳ ኬꬃ ሄꬑ ጋላሳ ግዶን ኬፃና’ ግሽን ኑኒ

ስእዳ” ያግድ ዎርዶ ማርካትዶሶና። 59 ግዶሽን፥ ኤንታ

ማርካተꬃይ ሄሳንካ እስኖ ግድቤና። 60 ካህነ ሀላቃይ አሳ

ኡባ ስንꬃን ደንድ ኤቅድ፥ “ሀይሳቲ ነና ሞትያ ሞቱዋስ

ነ ዛርያባይ ባዌ?” ያግድ የሱሳ ኦይችስ። 61 ሽን የሱሲ

ስእ ግስ፤ አይኮካ ዛርቤና። ካህነ ሀላቃይ፥ “አንጀትዳ

ፆሳ ናአይ፥ ክርስቶስ ነነዬ?” ያግድ ዛር ኦይችስ። 62

የሱሲ ዛሪድ፥ “ኤ ታና፥ ህንተ አሳ ናአይ፥ ዎልቃማ

ፆሳፈ ኡሻቻ ባጋራ ኡትዳሽን ቃስ ሳሉዋ ሻራራ ይሽን

በአና” ያግስ። 63 ካህነ ሀላቃይ ባ ማኡዋ ፔꬍድ፥ “ኑና

ሀራ ማርካ አይ ኮሺ? 64 ህንተ እያ ጫሻ ስእደታ፤ ህንተ

ቆፋይ አይቤ?” ያግስ። ኤንቲ ኡባይ፥ “እ ሀይቃናዉ

በሴስ” ያግድ እያ ቦላ ፕርድዶሶና። 65ኤንታፈ እሶት

እሶት እያ ቦላጩተꬅ ኦይክዶሶና። እያ አይፍያ ጎዝድ

ባቅሸ፥ “ነና ደችዳይ ኦኔ? አነ ኑስ ኦዳ!” ያግዶሶና።

ናገይሳት እያ ኤክ ኤፍድ ጋራፍዶሶና። 66 ጰፅሮስ ካህነ

ሀላቃ ዛባን ጋርሳ ባጋራ ደእሽን፥ ካህነ ሀላቃ ጋꬍንዶታፐ

እስንያ ያ ያሱ። 67 ጰፅሮስ ታማ ካየይሳ ደማዳ፥ ትሽ

ኦꬃ ፄላዳ፥ “ነካ ናዝረተ የሱሳራ ደኣሳ” ያጋሱ። 68 ሽን

ጰፅሮስ፥ “ነ ገይስ አይበኮ ታ ኤርከ፥ ታዉ አኬከተና”

ያግድ ካድስ። ያግ ስሚድ፥ ዛጎ ከይያ ዎደ ኢራካ ኩቶይ

ዋስስ። 69 ሄ ጋꬍንድያ ጰፅሮሳ በአዳ፥ እያ ማታን ኤቅዳ

አሳታኮ፥ “ሀ ኡራይካ ኤንታራ ደኤስ” ጋዳ ዛራ ኦዳሱ።

70 ሽን ጰፅሮስ ቃስካ ካድስ። ጉꬁ ጋምእሽን፥ ማታን

ኤቅዳ አሳት ናምአንꬆ ጰፅሮሳኮ፥ “ኔኒ ጋልላ ቢታ አስ

ግድያ ግሾ ቱማ ኤንታራ ደኣሳ” ያግዶሶና። 71 ሽን

ጰፅሮስ፥ “ታኒ ህንተ ግያኡራኤርከ!” ያግድ ባና ባደꬅነ

ጫቆ ኦይክስ። 72ኤለስድ ኩቶይ ናምአንꬆ ዋስ አግስ።

ጰፅሮስ፥ የሱሲ እያኮ፥ “ኔኒ ኩቶይ ናምኡ ቶሆ ዋሳናፐ

ስን ሄꬑ ቶሆ ታና ካዳና” ግዳይሳ አኬክድ ዳሮ ዬክስ።

15ዎንታ ጉራ ኤለስድ ካህነ ሀላቃት፥ ጭማት፥

ህገ አስታማረትነ አይሁደ ሻንጎት ኡባይ ሺቅድ

ማቀትዶሶና። ኤንቲ የሱሳ ቃች ኤፍድ ጵላፆሳስ አꬅድ

እምዶሶና። 2 ጵላፆስ እያኮ፥ “ኔኒ አይሁደ ካዎ?”

ያግድ ኦይችስ። የሱሲ ዛሪድ፥ “ነ ጋዳሳ” ያግስ። 3

ካህነ ሀላቃት የሱሳ ዳሮባን ሞትዶሶና። 4 ሽን ጵላፆስ

ዛሪድ የሱሳኮ፥ “ነዉ ዛርያባይ ባዌ? ኤንቲ ነ ቦላ አይ

መላ ሞቱዋ ኤህያኮ በእኪ?” ያግስ። 5 ሽን የሱሲ ሀራባ

ዛሮና እፅን፥ ጵላፆስ ማላለትስ። 6 ጵላፆሳስ ፓስካ ባኣለ

ቦንችያ ጋላሳን አሳይ ኮያ እስ አስ ቃሾፐ ብልያ ሜዘይ

ደኤስ። 7 ሄ ዎደ እስ ባርባና ጌተትያ ኡራይ ኦሹ ከስድ

ሸምፖ ዎꬍዳ አሳራ እስፈ ቃሾ ኬꬃን ደኤስ። 8ሺቅዳ

ዳሮ አሳይ ጵላፆስ ካሰይሳዳ ኦꬃና መላ እያ ኦይችዶሶና።

9 ጵላፆስ አሳ ዛሪድ፥ “ታኒ ህንተዉ አይሁደታ ካዋ

ብላናይሳ ኮዬቲ?” ያግድ ኦይችስ። 10 ሄሳ እ ግዳይ፥

ካህነ ሀላቃት የሱሳ ቃናትድ አꬅድ እምዳይሳ ኤርያ

ግሾሳ። 11 ሽን ካህነ ሀላቃት የሱሳ ግሾ ባርባና ብላናዳ፥

ሄ ሺቅዳ አሳይ ጵላፆሳ ዎሳና መላ አሳ ማቅዶሶና። 12

ጵላፆስ ዛሪድ፥ “ያትን፥ ሀ ህንተ አይሁደ ካዎ ገይሳ

ዋቶ?” ያግስ። 13 አሳይ ጵላፆሳ ቦላ ዋስድ፥ “ማስቃለ

ቦላ እያ ካቃ” ያግዶሶና። 14 ጵላፆስ፥ “አይስ? እ

አይ ኢታባ ኦꬅዴ?” ያግስ። ሽን አሳይ ካሰይሳፈ ጉጅ

ዋስድ፥ “ማስቃለ ቦላ እያ ካቃ” ያግዶሶና። 15ጵላፆስ

አሳ ኡፋይሳናዉ ኮይድ፥ ባርባና አሳስ ብልስ፤ ያትድ

ልሶን የሱሳ ጋራፍድ፥ማስቃልያ ቦላ ካቃናመላ ኤንታዉ

አꬅድ እሚስ። 16 ሄሳፈ ጉየ፥ ዎታዳረት የሱሳ ደርያ

ሃረይሳ ኦሶ ኬꬅ ኤፍድ፥ ሀራ ዎታዳረታ ኡባ እስፈ

ፄግዶሶና። 17ቃስ ዞኦ አፍላ እያ ማይዝዶሶና፤ አጉንꬃ

ካላቻ ጊግስድ፥ እያ ሁጰን ዎꬅዶሶና። 18 ሄሳፈ ጉየ፥

እያኮ፥ “አይሁደታ ካዋዉመርናዉ ካዎታ” ያግድ፥

እያዉ ዝግዶሶና። 19 እያ ሁጵያ ፃምአን ሾጭዶሶና፤

ቃስ እያ ቦላ ጩትዶሶና፤ ጉልባትድ እያዉ ጎይንዶሶና።

20 እያ ቶችዳፐ ጉየ ዞኦ አፍላ እያፐ ቃር ኤክድ፥ እያ

አፍላ እያ ማይዝድ ማስቃለ ቦላ እያ ካቃናዉ ኤፍዶሶና።

21ኤንቲ ብሸ፥ እስክንድረነ ሩፎሳ አዋ፥ ስሞና ጌተትያ

ቀሬና ቢታ አስ፥ ጋፃረፐ ካታማ የይሳራ ጋሄትድ፥ የሱሳ

ማስቃልያ ዎልቃን ቶስዶሶና። 22ያትድ ጎልጎታ ጌተትያ

በሳ የሱሳ ኤፍዶሶና። “ጎልጎታ” ጉሳይ “ሁጰ ጉገ”

ጉሱ። 23 ሳኮይ ስኤቶና መላ ካርበራ ዋላከትዳ ዎይነ

ኡዮ ግድ እያዉ እምዶሶና፤ ሽን እ ኡዮና እፅስ። 24

ኤንቲ ማስቃለ ቦላ እያ ካቅዶሶና። ኦና አይብ ጋካኔኮ

ግድ እያ አፍላ ሻክድ ሳማ የግዶሶና። 25ኤንቲ ማስቃለ

ቦላ እያ ካቅያ ዎደ ዎንታፈ ሄꬑ ሳተ። 26 ኤንቲ፥

“አይሁደ ካዋ” ያግድ እያ ሞትያ ፁፈ ፃፍድ ዎꬅዶሶና።

27 የሱሳራ ናምኡ ፓንጋታ እሱዋ እያፐ ኡሻቻ ባጋራ

ሀንኩዋ እያፐ ሀድርሳ ባጋራ ማስቃለ ቦላ ካቅዶሶና። 28

ጌሻ ማፃፋይ፥ “ኢታባ ኦꬅዳ አሳታራ እ ፓይደትስ”

ጌተትዳይስ ፖለትስ። 29 ኦገራ አꬍያ አሳይ የሱሳ

ካꬍድ፥ ባንታ ሁጵያ ቃꬅድ ጫይዶሶና፤ “ሄኮ! ፆሳ

ኬꬃ ላላዳ ሄꬑ ጋላሳ ግዶን ኬፀይሶ፥ ነ ሁጵያ አሻ፤

30 አነ ማስቃልያ ቦላፈ ዎꬋ” ያግዶሶና። 31 ሄሳዳካ፥

ካህነ ሀላቃት ህግያ ታማርሰይሳታራ እስፈ የሱሳ ቶችድ፥

“ሀራታ አሽስ፥ ሽን ባና አሻናዉ ዳንዳኤና፤ 32 ኑኒ

በእድ አማናና መላ ክርስቶስ፥ እስራኤለ ካዎይ፥ አነ

ማስቃለ ቦላፈ ሀእ ዎꬎ” ያግዶሶና። ቃስ ሀር አቶሽን፥

እያራ ማስቃለ ቦላ ካቀትዳይሳትካ እያ ቶችዶሶና። 33

ኡሱፑን ሳተፐ ዶምድ፥ ኡዱፉን ሳተ ጋካናዉ ቢታ

ኡባይ ꬉምስ። 34ኡዱፉን ሳተን የሱሲ፥ “ኤሎሄ፥

ኤሎሄ፥ ላማ ሳባቅታኒ?” ያግድ ዋስስ። ሄሳ ጉሳይ፥ “ታ

ፆሳዉ፥ ታ ፆሳዉ፥ ታና አይስ አጋዲ?” ጉሱ። 35 ሄሳን

ኤቅዳ አሳፐ እሶይ እሶይ ሄሳ ስእድ፥ “ሄኮ፥ ኤልያሳ

ፄጌስ” ያግስ። 36ሄ አሳፐ እሶይዎፅድ፥ እስፖንጀንጫላ

ዎይነ ኩንꬅስ፤ ሄሳ ፃምአ ፄራን ዎꬅድ፥ “ናግተ፤ ኤልያስ

ማስቃለ ቦላፈ እያ ዎꬍሳናዉ ያነኮ አነ በኦስ” ያግድ የሱሳ

ዶናኮ ኡሻናዉ ሺሽስ። 37 የሱሲ ባ ቃላ ꬎቁ ኦꬅ ዋስድ፥

ሀይቅስ። 38 ፆሳ ኬꬃን ካቀትዳ ማጋራጆይ ቆሞፈ ዱገ

ጋካናዉ፥ ናምኡ ከይድ ዳከት ዎꬍስ። 39ማስቃልያፐ

ስንꬃ ባጋራ ያን ኤቅዳ እስ ማቶ ሀላቃይ፥ የሱሲ ዋንድ

ሀይቅዳኮ በእዳ ዎደ፥ “ሀ ኡራይ ቱማ ፆሳ ናአ” ያግስ።

40 ሄሳ ሃሆን ኤቅድ በእያ ጉꬃ ማጫሳት ደኦሶና። ኤንታ

ግዶን ማግደላ ማይራማ፥ ካሉዋ ያይቆባነ ዮሳ አይያ

ማይራማነ ሳሎማ ደኦሶና። 41 ሄ ማጫሳት የሱሲ ጋልላን

ደእያ ዎደ እያ ካልዳይሳታነ እያ ሞክዳይሳታ ቃስ የሱሳራ

እስፈ የሩሳላመ ብዳ ሀራ ዳሮ ማጫሳት ያን ደኦሶና።

42 ሳእ ኦማርስዳ ዎደ፥ ሺቅዳ አሳን ቦንቸትዳ አይሁደ

ሻንጎታፐ እሶይ፥ ዮሰፋ ጌተትያ ኡራይ፥ ፆሳ ካዎተꬃይ

ያናይሳ ናግሸ ደኤይስ፥ አርማተ ካታማ አስ ደኤይስ

ይስ። ዎንተ ሳምባታስ ጊገትያ ጋላስ ግድዳ ግሾ፥ ዮሰፍ

ምንድ ጵላፆሳኮ ብድ፥ የሱሳ አሀ ኤካናዉ ዎስስ። 44

ጵላፆስ፥ የሱሲ ሀይቅዳይሳ ስእዳ ዎደ ማላለትስ፤ ማቶ

ሀላቃ ፄግድ፥ “እ ሀይቅድ ጋምእዴ?” ያግድ ኦይችስ።

45ጵላፆስ፥ የሱሲ ሀይቅዳይሳ ማቶ ሀላቃፐ ስእድ እያ አሀ

ዮሰፋስ እሚስ። 46ዮሰፍ ሞጎ አፍላ ሻምስ፤ የሱሳ አሀ

ማስቃልያፐ ዎꬅድ፥ አፍላን ፃፅድ፥ ሹቻፈ ዎጨትዳ

ዱፎን እያ አሀ ሞግስ። ቃስ ሄ ዱፉዋ ዶናን ግታ ሹቹ

ጎንዶርስድ ዎꬅስ። 47 ማግደላ ማይራማነ ዮሳ አይያ

ማይራማ የሱሳ አሀ ኤንቲ አዉን ዎꬅያኮ በኦሶና።

16 ሳምባት አꬍዳፐ ጉየ፥ ማግደላ ማይራማ፥ ያይቆባ

አይያ ማይራማነ ሳሎማ ብድ፥ የሱሳ አሀ ትያናዉ

ሽቶ ሻምዶሶና። 2ዎጋ ዎደ ዎንታ ዳሮ ጉራ ፃልቀይ

ጫርሽን፥ ዱፎ ብዶሶና። 3ኤንቲ ባንታ ግዶን እሶይ

እሱዋራ፥ “ዱፉዋ ዶናፐ ኑስ ሹቻ ኦኔ ጎንዶርስድ

ድጋናይ?” ያግድ ኦደትዶሶና። 4ኤንቲ ፄልያ ዎደ ሄ

ዳሮ ግታሹቻይ ጎንዶረትድክችዳይሳ በእዶሶና። 5 የሱሲ

ሞገትዳ ዱፉዋ ግዶ ገልያ ዎደ እስ ፓንꬃ አደይ ቦꬃ ማኦ

ማእድ፥ ኡሻቻ ባጋራ ኡትዳይሳ በእድ ዳጋምዶሶና። 6

ሽን እ ኤንታኮ፥ “ዳጋሞፍተ፤ ማስቃልያ ቦላ ካቀትዳ፥

ናዝረተ የሱሳ ህንተ ኮየይሳ ታኒ ኤራይስ። እ ሀይሳን

ዴና፥ ሀይቆፐ ደንድስ። ኤንቲ እያ ሞግዳ በሳ ሀይሳ

በእተ። 7 ሀእ ብድ የሱሳ ታማረታስነ ጰፅሮሳስ፥ ‘የሱሲ

ህንተፈ ስንꬃትድ ጋልላ ቤስ። እ፥ ህንተዉ ኦድዳይሳዳ

ህንተ እያ ያን በአና’ ያግድ ኦድተ” ያግስ። 8ማጫሳት

ያሻን ኮኮርሸ ዱፎፐ ከይድ ባቃትዶሶና። ቃስ ኤንቲ

ያይዳ ግሾ፥ ሄሳ ኦደስካ አይኮካ ኦድቦኮና። 9 (note:

The most reliable and earliest manuscripts do not include

Mark 16:9-20.) የሱሲ ሀይቆፐ ደንድዳፐ ጉየ፥ ዎጋ ጋላስ

ዎንታ፥ ላፑን ቱና አያናታ ከስዳ ማግደላ ማይራምስ

ኮይሮትድ በንትስ። 10 እያ ባዳ ካሰ እያራ ደኤይሳታስ፥

ኤንቲ አዛንሸነ ዬክሸ ደእሽን ኦዳሱ። 11ሽን የሱሲፓፃ

ደኤይሳነ እዉ በንትዳይሳ ኤንቲ ስእዳ ዎደ እያ ገይሳ

አማንቦኮና። 12 ሄሳፈ ጉየ፥ ኤንታፈ ናምአት ካታማፐ

ከይድ ብሽን፥ ኦገ ቦላ የሱሲ ካሰፐ ዱማትድ ኤንታዉ

በንትስ። 13ኤንቲ ጉየ ስሚድ፥ ሀራታስ ኦድዶሶና፥ ሽን

ሀራትካ ኤንታ ኦዳ ቱማ ግቦኮና። 14ጉየፐ ታማነ እስ እያ

ታማረት ካꬅ ምሽን፥ የሱሲ ኤንታዉ በንትስ። ኤንታዉ

አማኖይ ባይና ግሾነ ሀይቆፐ እ ደንድዳይሳ በእዳ አሳይ

ኦድን፥ ኤንቲ አማኖና እፅዳ ግሾ እ ኤንታ ቦርስ። 15 እ

ኤንታኮ፥ “ቢታ ኡባ ብድ አሳ ኡባስ ዎንገላ ኦድተ። 16

አማነይነ ፃማቀተይ አታና፥ ሽን አማኖናይ ፕርደታና።

17 አማነይሳታስ ሀ ማላታት እመታና። ኤንቲ ታ ሱንꬃን

ቱና አያናታ ከሳና፥ ኦራꬃ ዶናን ኦደታና። 18 ኤንቲ

ሾሹ ኦይክኮካ ዎይኮ ዎꬍያባ ኡይኮካ ኤንታ ቆሄና። ቃስ

ኤንቲ ባንታ ኩሽያ ሀርጋንቾታ ቦላ ዎꬅድ ኤንታ ፓꬃና”

ያግስ። 19 ጎዳይ የሱሲ ታማረታራ ኦደትዳፐ ጉየ፥

ፑደ ሳሎ ከይስ፤ ፆሳፈ ኡሻቻ ባጋራ ኡትስ። 20 እያ

ታማረት ብዳ በሳ ኡባን ቃላ ኦድዶሶና። ጎዳይካ ኤንታራ

እስፈ ኦꬄስ። ኤንቲ ኦድያ ቃላይ ቱማ ግድዳይሳ ፆሳይ

ኤንታዉ እምያ ማላታታን ኤርስስ።

ሉቃሳ
1 ቦንቾ ተዎፍሎሳ፥ ኑ ግዶን ፖለትዳባስ ዳሮት፥

ባንታዉ ዳንዳኤትዳ መላ ፃፍዶሶና። 2 ሄ ታርክያ

ኤንቲ ፃፍዳይ ኮይሮፐ ዶምድ አይፈ ማርካትነ ቃላ

ሀጋዘይሳት ኑስ ኦድዳይሳ። 3ታካ ታ ባጋራ ኮይሮፐ

አኬካ ፄልዳፐ ጉየ፥ ሄ ታርክያ ሀኖታ ማራያዳ ነዉ ፃፎይ

ሎኦ ግድድ በንትስ። 4 ሄስካ፥ ነ ታማርዳባይ ቱማ

ግደይሳ ኤርሳናሳ። 5 ይሁዳ ካዋ ሄሮዲሳ ዎደ አብያ

ያራፐ ግድዳ ዛካርያሳ ጌተትያ አይሁደ ካህነይ ደኤስ።

እያ ማችያካ አሮና ሼሻፐ። እ ሱንꬃይካ ኤልሳቤፆ። 6

ናምአይካ ጎዳ ዎጋነ ኪታ ኡባ ናግድ ቦረይ ባይና ፆሳ

ስንꬃን ፅሎተꬃን ደእዶሶና። 7 ሀኖፐ አትሽን፥ ኤልሳቤፃ

ማይንꬅ ግድዳ ግሾ ኤንታዉ ናእ ባዋ፤ ናምአይካ ቃስ

ጭምዶሶና። 8 እስ ጋላስ ዛካርያስ ባ ግሹዋ ማራን ፆሳ

ስንꬃን ካህነተꬃን ሀጋዜስ። 9 ካህነተꬃ ዎጋን ፆሳ ኬꬅ

ገልድ እፃነ ጩይሳናዉ እያ ሳም ጋክስ። 10 እፃነይጩያ

ዎደ አሳይ ካረን ዎሴስ። 11 ጎዳ ኪታንቾይ ያርሾ ያርሽያ

በሳፈ ኡሻቻ ባጋራ ኤቅድ በንትስ። 12 ዛካርያስ እያ በእዳ

ዎደ ዳጋምድ ዳሮ ያይስ። 13 ሽን ኪታንቾይ እያኮ፥

“ዛካርያሳ ያዮፋ፤ ነ ዎሳይ ስኤትስ። ነ ማችያ ኤልሳቤፃ

አደ ናአ የላና፥ እያ ዮሃንሳ ጋዳ ነ ሱንꬃና። 14 እ ነዉ

እንጀነ ኡፋይስ ግዳና፤ ዳሮት እያ የለተꬃን ኡፋይታና።

15ጎዳ ስንꬃን እ ግታግዳና፤ዎይነኡሽግድን ሀራማꬆይያ

ኡሻ ኡየና። ባ አየ ኡሎን ደእሸ ጌሻ አያናን ኩማና።

16 እስራኤለ አሳታፐ ዳሮታ ባንታ ጎዳ፥ ፆሳኮ ዛራና።

17 አዋታ ዎዛና ናይታኮ ዛራና፥ ኪተቶናይሳታ ፅሎታ

ጭንጫተꬃኮ ዛራና መላ፥ ጎዳስ በሲያ ደረ ጊግሳናዉ

ኤልያሳ አያናንነ ዎልቃን ጎዳ ስንꬃን ባና” ያግስ። 18

ዛካርያስ ኪታንቹዋኮ፥ “ታ ሄሳ አይብን ኤራኔ? ታራነ

ታ ማቸራጭምዳ” ያግስ። 19ኪታንቾይ ዛሪድ፥ “ታኒ

ፆሳ ስንꬃን ኤቅያ ጋብሬለ። ሀ ምሽራቹዋ ነዉ ኦዳናዉ

ፆሳፈ ኪተታስ። 20 ሄኮ፥ ዎድያ ናግድ ፖለትያ ታ ቃላ ነ

አማኖና እፅዳ ግሾ፥ ሀይስ ፖለታና ጋካናዉ ኔኒሙመ

ግዳና፥ ኦደታናዉካ ዳንዳአካ” ያግስ። 21ሄ ዎደ ዛካርያስ

ፆሳ ኬꬅ ገልድ ጋምእዳ ግሾ፥ አይብ ሀንደ ግድ አሳይ

ካረን ናግሸ ጋምእስ። 22 እ ካረ ከይድ ኤንታና ኦድሳናዉ

ዳንዳእቤና።ማልበሶፐአትሽን፥ ኦደታናዉዳንዳኦናይሳ

በእዳ ዎደ ቆንጨꬅ በእዳይሳ ኤርዶሶና። 23 ዛካርያስ ባ

ሀጋዙዋ ፖልድ ሶ ስምስ። 24 ሄሳፈ ጉየ፥ እያ ማችያ

ኤልሳቤፃ ቃንꬃታሱ። እቻሹ አጌና ኩመꬅ ባና ገንꬃዳ

ጋምአሱ። 25 እያ፥ “ጎዳይ ባ ማሮታን ታ ቦርያ አሳ

ግዶፈድጋናዉ በእድ ሀ ዎድያን ሀይሳ ኦꬅስ” ያጋሱ። 26

ኤልሳቤፃ ቃንꬃትን ኡሱፑንꬆ አጌናን፥ ፆሳይ ኪታንቹዋ

ጋብሬለ ጋልላ ቢታን ደእያ ናዝረተ ካታማ ኪትስ። 27

ካዋ ዳዊታ ሼሻፐ ግድዳ ዮሰፋ ጌተትያ ኡራስ ኦይሸትዳ

ጌላኤኮ ኪትስ። ሄ ጌላእያ ማይራሞ ጌተታዉሱ። 28

ኪታንቾይ ኢኮ ብድ፥ “ዳሮ ዶሰትዳረ፥ ሳሮይ ነዉ

ግዶ፥ ፆሳይ ኔራ ደኤስ፤ ኔኒ አንጀትዳሮ” ያግስ። 29

ማይራማ እያ ኦዳን ዳሮ ዳጋማዳ፥ “ሀይስ አይብ ሳሮꬆ”

ጋዳ ሄታሱ። 30ኪታንቾይ ዛሪድ፥ “ማይራመ፥ ባቦፋ፤

ኔኒ ፆሳ ስንꬃን ሳባ ደማዳሳ። 31 ሄኮ ኔኒ ቃንꬃታና አደ

ናአ የላና፥ እያ ሱንꬃ የሱሳ ጋዳ ሱንꬃና። 32 እ ግታ

ግዳና፥ ኡባፈ ቦላ ፆሳ ናኣ ጌተትድ ፄገታና። ጎዳ ፆሳይ

እያ አዋ ዳዊታ አራታ እያዉ እማና። 33 እ ያይቆባ

ሼሻ ቦላ መርናዉ ካዎታና፤ እያ ካዎተꬃስ ዛው ባዋ”

ያግስ። (aiōn g165) 34ማይራማኪታንቹዋኮ፥ “ሄስ ዋንድ

ሀናኔ? ታ አደ ኤርከ” ያጋሱ። 35ኪታንቾይ ዛሪድ፥

“ጌሻ አያናይ ነ ቦላ ዎꬋና፥ ኡባፈ ቦላ ፆሳ ዎልቃይ

ነ ቦላ ኩያታና። ሄሳ ግሾ፥ የለትያ ጌሻ ናአይ ፆሳ ናኣ

ጌተታና። 36 ሄኮ፥ ነ ዳብያ ኤልሳቤፃ ባ ጭማተꬃ ላይꬃን

አደ ናአ ቃንꬃታሱ። እያ ማይንꬅ ጌተትዳሮ፥ ሽን ሀእ

ኡሱፑንꬆ አጌና ኦይካሱ። 37 ፆሳ ፆንያባይ ባዋ” ያግስ።

38ማይራማ፥ “ሄኮ፥ ታኒ ጎዳ አይልዉ፥ ነ ቃላዳ ታዉ

ሀኖ” ያጋሱ። ሄሳፈ ጉየ፥ ኪታንቾይ ኢፐ ሻከትስ። 39

ማይራማ ሄ ሳምንታን ደንዳዳ ይሁዳ ቢታን ደእያ እስ

ደረይ ዳርያ ካታማ ባሱ። 40 ዛካርያሳ ሶ ገላዳ ኤልሳቤፆ

ሳሮꬃሱ። 41ኤልሳቤፃ ማይራም ሳሮꬁዋ ስእዳ ዎደ እ

ኡሉዋን ደእያ ናአይ ኡፋይሳን ጉፕስ። ኤልሳቤፃ ጌሻ

አያናን ኩማዳ፥ 42 ባ ቃላ ꬎቁ ኦꬃዳ፥ “ኔኒ ማጫሳ ግዶፈ

አንጀትዳሮ፥ ነ ቃንꬃትዳ ናአይካ አንጀትዳይሳ። 43

ሀኖሽን፥ ታ ጎዳ አየ፥ ኔኒ ታኮ ያናመላታኒ ኦኔ? 44 ሄኮ ነ

ሳሮꬁዋ ታ ስእዳ ዎደ ታ ኡሉዋን ደእያ ናአይ ኡፋይሳን

ጉፕስ። 45 ጎዳይ ፖላና ግድ እምዳ ቃላ አማንዳራ፥

እያ አንጀትዳሮ” ያጋሱ። 46ማይራማ ሀይሳዳ ያጋሱ፦

“ታ ሸምፕያ ጎዳ ቦንቻዉሱ፥ 47ታ አያናይ ꬋልያ ፆሳን

ኡፋይቴስ። 48 እ ባ አይለ ካዉሻተꬃ በእስ። ሀችፈ

ዶምድ የለተꬅ ኡባይ ታና አንጀትዳሮ ጋና። 49 አይስ

ጊኮ፥ ዎልቃማ ግድዳ እ፥ ታዉ ግታባ ኦꬅስ። እያ

ሱንꬃይ ጌሻ። 50 እያ ቦንቸይሳታ ቦላ፥ እያ ማሮተꬃይ

መርናፐ መርና ጋካናሳ። 51 ባ ቀስያን ምኖባ ኦꬅስ፥

ባንታ ዎዛናን ኦቶርተይሳታ ላልስ። 52ዎልቃማ ካዎታ

አራታፐ ካዉሽስ፤ ባንታና ካዉሽዳይሳታ ካቦይስ። 53

ኮሻትዳይሳታ ሎኦባን ካልስስ፥ ሽን ዱረታ መላ ኩሸ

የድስ። 54 ባ ማሮታ ቆፕድ፥ ባ አይልያ እስራኤለ

ማድስ። 55 ሄስካ ኑ አዋታስ ኦድዳ ቃላ፥ አብራሃመስነ

እያ ሼሻስ ግዳይሳ መርናዉ ፖላናሳ” ያጋሱ። (aiōn g165)

56ማይራማኤልሳቤፅ ማታን ሄꬑ አጌናመላ ጋምአዳ ባ ሶ

ስማሱ። 57ኤልሳቤፅስ የሎ ቃማይ ጋክን አደ ናአ የላሱ።

58 እ ሾሮትነ እ ዳቦት ጎዳይ ግታ ማሮታ ኦꬅዳይሳ ስእድ፥

ኢራ እስፈ ኡፋይትዶሶና። 59 ሆስፑንꬃ ጋላሳን ዮጋ

ናኣ ቃፃራናዉ ይዶሶና። እያ አዋ ሱንꬃን ዛካርያሳ ግድ

ሱንꬃናዉ ኮይዶሶና። 60ሽን አይያ፥ “አካይ፥ ዮሃንሳ

ጌተታናዉ በሴስ” ያጋሱ። 61ኤንትካ፥ “ነ ዳቦታፐ ሀ

ሱንꬃን ፄገትዳይ ኦንካ ባዋ” ያግዶሶና። 62 እያ አዋይ

ኦና ግድ ሱንꬃነኮ ኤራናዉ ኮይድ እያ ማላ ኦይችዶሶና።

63 እ ፃፍያባ ኦይች ኤክድ፥ “እያ ሱንꬃይ ዮሃንሳ” ግድ

ፃፍስ። ኡባይ እ ፃፍዳይሳ በእድ ማላለትዶሶና። 64

ኢራ ዛካርያሳ እንፃርሳይ ብለትስ፥ ፆሳ ጋላትሸ ኦደተꬅ

ኦይክስ። 65 ሾሮት ኡባይ ያሻን ኩምዶሶና። ሀ ሀንዳባይ

ደረይ ዳርያ ይሁዳ ቢታን ኦደትስ። 66 ሄሳ ስእዳ ኡባይ፥

“ሀ ናአይ አይ ሀናንደሻ” ግድ ባንታ ግዶን ኦደትዶሶና።

ጎዳ ኩሸይ እያራ ደኤስ። 67 ዮሃንሳ አዋይ ዛካርያስ

ጌሻ አያናን ኩምድ ሀይሳዳ ያግድ ትንብተ ኦድስ። 68

“እስራኤለ ጎዳይ ጋላተቶ፥ ይድ ባ አሳ ዎዝስ። 69 ባ

አይልያ ዳዊታ ኬꬃን አቶተꬃ ካጭያ ደንꬅስ። 70 ሄስካ

በን ዎደ ጌሻ ናበታ ዶናን ኦደትዳይሳ መላ፥ (aiōn g165) 71

እያ አሾይ ኑ ሞርከታፐነ ኑራ ኤቀትያ ኡባ ኩሽያፐ።

72 ሄሳ እ ኦꬅዳይ ኑ አዋታስ ባ ማሮታ በሳናስነ፥ ባ ጌሻ

ጫቁዋ ናጋናሳ። 73 ኑ አዋ አብራሃመስጫቅዳጫቁዋ

ቆፓናስነ 74 ኑ ሞርከታ ኩሸፐ ከስድ ያሽ ባይና እያ

ሀጋዛና መላሳ። 75 ኑ ላይꬃ ኡባን ጌሻተꬃንነ ፅሎተꬃን ባ

ስንꬃን ኑና ኤሳናሳ። 76ቃስ ላ ናአዉ፥ ኔኒ ኡባፈ ቦላ ፆሳ

ናበ ጌተታና። ጎዳ ኦግያ ሎይꬃናዉ ነ እያ ስንꬃን ባና።

77ኤንታ ናጋራይ ቁሸትን፥ ኤንቲ አቶተꬅ ደማናይሳ ነ

ጎዳ ደርያስ ኦዳና። 78 ኑ ፆሳ ሎኦ ማሮተꬃፈ ደንዶይሳን

ዎንታ ፃልቀይ ኑስ ሳሉዋፐ ከይስ። 79 ሄስካ ꬉማንነ፥

ሀይቆ ኩያ ጋርሳን ደኤይሳታስ ፖእሳናሳ፥ ኑ ቶሁዋካ

ሳሮ ኦግያኮ ዛራናሳ” ያግስ። 80 ናአይ ድጭስ፥ አያናን

ምንስ፥ እስራኤለ አሳስ ቆንጫና ጋካናዉ መላ ቢታን

ደእስ።

2 ሄ ዎደ ሮመ ቢታን ደእያ አሳ ኡባይ ታይበታና

መላነ ሱንꬃይ ፃፈታና መላ ካዎይ አዉግስፆስ ኪትስ።

2 ሄስካ ቀረኖስ ሶረ ቢታ አይስያ ዎደ ኦሰትዳ ኮይሮ

ታይቡዋ። 3 ሄሳ ግሾ፥ እስ እስ አስ ባ ሱንꬃ ፃፈታናዉ ባ

የለትዳ ቢታ ብስ። 4 ዮሰፍካ ዳዊታ ኬꬃፈነ ያራፐ ግድዳ

ግሾ፥ ጋልላ ናዝረተ ካታማፐ ደንድድ ዳዊታ ካታማ

ግድዳ ይሁዳ ቤተለመ ብስ። 5 ብሸ፥ የላናዉ ዎደይ

ዉርዳ እ ኦይች ዎꬅዳ፥ ማይራምራ ዎላ ፃፈታናዉ ብስ።

6ኤንቲ ያን ደእሽን እዉ የሎዎደይጋክስ። 7ባ ባይራ ናኣ

የላሱ።ጩርቃራ ፃፃዳ እማꬅ አቅያ ኬꬃን በሲ ꬋይዳ ግሾ

ዳራን መሄሙዝያ ጎንገን ዝንእሳሱ። 8 ሄ ጋድያን ቃማ

ዶርሳዉድያ ናግሸ ካረን አቅያ ሄንꬃንቾት ደኦሶና። 9 ጎዳ

ኪታንቾይ ሀሳዮና ይድ ኤንታ ማታን ኤቅስ። ጎዳ ቦንቾይ

ኤንታ ዩሹዋን ፖእስ፤ ኤንትካ ዎልቃማ ያሽ ያይዶሶና።

10ሽን ኪታንቾይ፥ “ያዮፍተ! ሄኮ፥ አሳ ኡባስ ግድያ

ግታ ኡፋይሳ ምሽራቹዋ ኤካዳ ያስ። 11 ሄስካ፥ ዳዊታ

ካታማን አሸይስ ህንተዉ ሀች የለትስ። እ ጎዳ ክርስቶሳ።

12 ዞቃለ ናእጩርቃራ ፃፀትድ ጎንገን ዝንእዳይሳ ህንተ

ደማና፤ ሄስካ ህንተዉ ማላ ግዶ” ያግስ። 13 ቆፖና

ዳሮ ሳሎ ኪታንቾት ኪታንቹዋራ እስፈ ቆንጭድ፥ 14

“ቦንቾይ ፆሳስ ꬎቃ ሳሉዋን፥ ሳሮይ ቢታ ቦላ ፆሳይ

ዶስያ አሳስ ግዶ” ያግድ ጋላትዶሶና። 15ኪታንቾት

ኤንታፈ ሻከትድ ሳሉዋ ከይዳፐ ጉየ ሄንꬃንቾት፥ “አነ

ጎዳይ ኑስ ቆንጭስዳባነ ሀንዳባ በአናዉ ቤተለመ ቦስ”

ያግዶሶና። 16ኤንትካ ኤለስድ ብዶሶና። ማይራሞ፥

ዮሰፋነ ዞቃለ ናኣ ጎንገን ዝንእዳይሳ በእዶሶና። 17

በእ ስሚድ ናአባ ኤንታዉ ኦደቶይሳ፥ ቆንጭስድ ሄ

በሳን ደእያ አሳስ ማርካትዶሶና። 18 ሄሳ ስእዳ ኡባይ

ሄንꬃንቾት ኦድዳይሳን ማላለትዶሶና። 19 ማይራማ

ሀንዳባ ኡባ ባ ዎዛናን ቆፓሸ ደአሱ። 20 ሄንꬃንቾት

ኤንታዉ ኦደትዳይሳዳ ሀንን በእዶሶና። ሄሳ ግሾ፥ ባንታ

ስእዳባስነ በእዳባ ኡባስ ፆሳ ቦንችሸነ ጋላትሸ ስምዶሶና።

21ሆስፑንꬃ ቃማን፥ ቃፃሮ ዎደይ ጋክን፥ እ ቃንꬃታናፐ

ስን ኪታንቾይ ዎꬅዳ ሱንꬃን የሱሳ ጌተትስ። 22ሙሰ

ዎጋ መላ ኤንታ ጌሻተꬃ ዎደይ ፖለትዳፐ ጉየ ዮሰፋራነ

ማይራምራ ዮጋ ናኣ ባንታ ጎዳስ እማናዉ የሩሳላመ

ብዶሶና። 23 ሄስካ፥ ጎዳ ዎጋን፥ “አደ ግድዳ ባይራ

ናእ ኡባይ ጎዳስ ዱማትዳይሳ ግዶ” ጌተትድ ፃፈትዳይሳ

ፖላናሳ። 24 ቃስ ጎዳ ዎጋን፥ ናምኡ ኩራቾ ዎይኮ

ሆለ ያርሻናዉ ኤፍዶሶና። 25 ሄ ዎደ ጌሽነ አማኖራ

ምኖ ግድዳ ስሞና ጌተትያ አስ የሩሳላመን ደኤስ። እ

እስራኤለታ አቶተꬃ ናግሸ ደኤስ። ጌሻ አያናይካ እያ

ቦላ ደኤስ። 26 ቃስ ክርስቶሳ በኦና ሀይቆናይሳ ጌሻ

አያናይ እያዉ ቆንጭስን ኤርድ ደኤስ። 27 እ ሄ ጋላስ

አያናይ ካለꬅን ፆሳ ኬꬅ ብስ። ናኣ አየራነ አዋራ ዎጋ

ፖላናዉ ዮጋ ናኣ የሱሳ ኤክድ ገልዳ ዎደ፥ 28 ስሞን

ሞክ ኤክድ ናኣ እድምድ፥ 29 “ጎዳዉ ነ ታዉ ገልዳ

ቃላ መላ፥ ሀእ ነ አይልያ ሳሮን ሞይዛ። 30ታ አይፈይ

አሳ ኡባ ስንꬃን ነ ጊግስዳ፥ 31 ነ አሹዋ በእስ። 32

ሄስካ ካዎተꬃታ ኡባስ፥ ፆሳ ኦግያ ቆንጭስያ ፖኦ፥

ነ አሳ እስራኤለስካ ቦንቾ” ያግድ ፆሳ ጋላትስ። 33

ዮሰፋራነ ማይራምራ እያዉ ኦደትዳባን ማላለትዶሶና።

34 ስሞን ኤንታ አንጅስ። አየ ማይራምኮ፥ “ሄኮ ዳሮ አሳ

ዎዛና ቆፋይ ቆንጫና መላ፥ እስራኤለን ደእያ ዳሮታስ

ኤንታ ኩንደꬃስነ ደንዱዋስ ፆሳን ዶረትስ። 35 ቃስ

ኤቀተይሳታስ ማላ ግዳና። ነ ሸምፑዋራካ ቃስ ማሽ

አꬋና” ያግስ። 36ቃስ አሴራ ያራፐ ግድዳ ፋኑኤላ ናእያ

ሃና ጌተትያ ናበይ ደአዉሱ። እያ ዳሮጭማሱ፤ እያ ባ

ኮይሮ አዝናራ ላፑን ላይꬅ ደአሱ። 37 እ አዝናይ ሀይቅን

ሆስፑን ታማነ ኦይዱ ላይꬅ ግዳና ጋካናዉቃማነ ጋላስ

ፓጨይ ባይና ዎሳንነ ፆማን ፆሳ ኬꬃን ሀጋዛሱ። 38 እያ

ሄ ሳትያን ባዳ ፆሳ ጋላታሱ፤ የሩሳላመ ዎዘተꬃ ናግያ

ኡባስ ዮጋ ናአባ ማርካታሱ። 39ዮሰፋራነ ማይራምራ

ጎዳ ህግያን ኪተትዳ ዎጋ ኡባ ፖልዳፐ ጉየ ጋልላ ቢታን

ደእያ ባንታ ካታማ ናዝረተ ስምዶሶና። 40 ናአይ ድጭሸነ

ምንሸ ብስ።ጭንጫተꬃን ኩምስ፤ ፆሳ አꬎ ኬሀተꬃይ

እያ ቦላ ደኤስ። 41 ዮሰፋራነ ማይራምራ ፓስካ ባኣለ

ቦንቻናዉ ላይꬃን ላይꬃን የሩሳላመ ቦሶና። 42 የሱሳስ

ታማነ ናምኡ ላይꬅ ግድያ ዎደ ካሰ ሜዘትዳይሳዳ ባኣለ

ቦንቻናዉ ብዶሶና። 43 ባልያ ቦንችዳፐ ጉየ ሶ ስምያ ዎደ

ናአይ የሱሲ የሩሳላመን አትስ። ሽን ዮሰፋራነ ማይራምራ

እ የሩሳላመን አቶይሳ ኤርቦኮና። 44እ ሶ ስምያ አሳራ ዎላ

ደእያ ዳንን ኤንቲ እስ ጋላሳ ኦገ ብዶሶና። እ ባይናይሳ

ኤርዳፐ ጉየ ባንታ ዳቦታነ ላገታ ማታን ኮይዶሶና። 45

እ ያን ꬋይን ኮይሸ ጉየ የሩሳላመ ጋካናዉ ብዶሶና። 46

ሄꬑ ጋላሳፐ ጉየ ፆሳ ኬꬃን አስታማረታ ግዶን ኡትድ

ኤንታባ ስእሸነ ኤንታ ኦይችሸ ደእሽን ደምዶሶና። 47

እያ ስእያ ኡባይ እያ አኬካንነ ዛሩዋን ማላለትዶሶና።

48 ሶ አሳይ እያ ደምዳ ዎደ ማላለትዶሶና። እያ አያካ፥

“ታ ናአዉ፥ አይስ ኑና ሀይሳዳ ኦꬃዲ? ነ አዋራነ ታራ ነና

ኮይሸ ኡንኤትዳ” ያጋሱ። 49 የሱሲ ኤንታኮ፥ “ታና

አይስ ኮዬቲ? ታ፥ ታ አዋ ኬꬃን ዳናዉ በሰይሳ ኤረከት”

ያግስ። 50 ሽን እ ኤንታኮ ግዳባ ኤንቲ አኬክቦኮና።

51 ሄሳፈ ጉየ፥ ኤንታራ እስፈ ናዝረተ ካታማ ብስ።

ኤንታዉ ኪተትሸ ደእስ። እያ አይያ ሄ ኡባ ባ ዎዛናን

ዎꬃዳ ናጋሱ። 52 የሱሲ፥ጭንጫተꬃን፥ ጌሳንነ ቴማን

ፆሳ ስንꬃንነ አሳ ስንꬃን ድጭስ።

3 ካዎይ ፅባርዮስ ሮመ ቢታን ካዎትን፥ ታማነ እቻሻንꬆ

ላይꬃን፥ ጰንፀ ጵላፆስ ይሁዳ ሃርያ ዎደ፥ ሄሮዲስ

ጋልላ ሃርያ ዎደ፥ እያ እሻ ፍልጶስ እፁርያሳነ ፅራኮንዶሳ

ሃርያ ዎደ፥ ልሳንዮስ አብላንሳ ሃርያ ዎደ፥ 2 ሃናራነ

ቃያፋራ ካህነ ሀላቃ ግድ ደእሽን፥ ፆሳ ቃላይ ዛካርያሳ ናኣ

ዮሃንሳኮ መላ ቢታ ይስ። 3 ዮሃንስ፥ “ህንተ ናጋራፐ

ስምተነ ፃማቀትተ። ፆሳይ ህንተ ናጋራ አቶ ጋና” ያግድ

ታማርስሸ ዮርዳኖሰ ሻፋ ሄራን ደእያ ቢታ ኡባ ብስ።

4 ሄስካ ናበይ እሳያስ ባ ማፃፋን፥ “መላ ቢታን ባ ቃላ

ꬎቁ ኦꬅድ፥ ዋስያ ኡራ ቃላይ፥ ‘ጎዳ ኦግያ ጊግስተ፥

ሆሮጋካ ፕድ ኦꬅተ። 5 አፎ ኡባይ ኩማና፥ ዙማይነ

ደረይ ዝቅ ጋና። ዎበ ኦገይ ሉላና፥ ጊጎና ሆሮጋይ ቅንፅ

ጋና። 6 አሾ ማእዳ ኡባይ፥ ፆሳ አሹዋ በአና’” ግድ

ፃፍዳይሳዳ ሀንስ። 7ዮሃንስ፥ ባ ኩሸን ፃማቀታናዉ ይዳ

አሳኮ፥ “ህንተኖ፥ ሾሻ ናይቶ ያናዉ ደእያ ሀንቁዋፈ

አታና መላ ህንተና ዞርዳይ ኦኔ? 8 ህዛ፥ ህንተ ስሙዋ

ቆንጭስያ ሎኦ ኦሶ ኦꬅተ፥ ህንተ ዎዛናን፥ ‘ኑስ፥ ኑ

አዋይ አብራሃመይ ደኤስ ግድጬቀቶፍተ።’ ሃ ስእተ፥

ሀ ሹቻታፐ ፆሳይ አብራሃመስ ናአ ከሳናዉ ዳንዳኤስ። 9

ሄኮ፥ ቤፀይ ምꬃ ፃጶን ደኤስ። ህዛ፥ ሎኦ አይፈ አይፎና

ምꬃ ኡባይ ቃንፀትድ ታማን የገታና” ያግስ። 10 አሳይ፥

“ያትን ኑኒ አይ ኦꬅኖ?” ያግድ ኦይችዶሶና። 11 ዮሃንስ

ዛሪድ፥ “ናምኡ አፍል ደእያ አስ ባይናይሳስ እሞ። ካꬅ

ደኤይስ ባይናይሳስ እሞ” ያግስ። 12ቃራፃ ቃንፅሰይሳት

ፃማቀታናዉ ይድ፥ “አስታማርያዉ፥ ኑኒ አይ ኦꬅኖ?”

ያግዶሶና። 13 እ ዛሪድ፥ “ህንተ ቃንፅሳናዉ ኪተቶይሳፈ

አꬅድ ኤኮፍተ” ያግስ። 14ቃስ ዎታዳረት ይድ፥ “ኑኒ

አይ ኦꬅኖ” ያግድ ኦይችዶሶና። ዮሃንስ፥ “ኦደባካ

ዎልቃን ዳፍድ ኤኮፍተ፥ ኦናካ ዎርዶን ሞቶፕተ፥ ህንተ

ዳሞዘይ ህንተዉ ግዶ፤ ኡፋይትድ ደእተ” ያግስ።

15 አሳይ ክርስቶሳ ናግሸ ደእያ ግሾ፥ ዮሃንሳ፥ “እ

ክርስቶሳ ግዳንደሻ?” ግድ ቆፕዶሶና። 16ዮሃንስ ኡባስ

ዛሪድ፥ “ታኒ ህንተና ሃꬃን ፃማቃይስ፥ ሽን ታፐ አꬍድ

ዎልቃመይስ ያና። ታኒ እያ ጫማ ዎዶሩዋ ብላናዉ

በሶና አስ። እ ህንተና ጌሻ አያናንነ ታማን ፃማቃና። 17

ዉዱማን ደእያ ካꬃፖሎ ጌሻናዉፕይ እያኩሸን ደኤስ።

ጌሻ ካꬃ ባ ሻልያን ቆላና፤ ካልያ ꬋዮና ታማን ፁጋና”

ያግስ። 18ቃስ ዮሃንስ አሳ ዳሮ ዞረ ዞርድ ዎንገላ ኦድስ።

19 ሽን ዮሃንስ ሄሮዲስ ባ እሻ ማችዉ፥ ሄሮድያዳ፥ ኤክዳ

ግሾነ ሀራ ኢታ ኦሶታ ግሾ ሃንቄትዳ ዎደ፥ 20 ሄሮዲስ

ካሰይሳ ቦላ ሀራባ ኡባ ጉጅድ ዮሃንሳ ዎይነ ገልስስ። 21

ዮሃንስ ቃሸታናፐ ስን አሳ ኡባ ፃማቅድ ስምን፥ ቃስ

የሱሲካ ፃማቀትስ። እ ዎስሽን ሳሎይ ዶየትስ። 22 ጌሻ

አያናይ ሆለዳ በንትሸ እያ ቦላ ኡትስ። ሳሎፐ “ታኒ

ዶስያ ናአይ ነና፤ ነ ታና ኡፋይሳሳ” ግያ ቃላይ ይስ።

23 የሱሲ ታማርሶ ኦይክያ ዎደ እያዉ ሀስታሙ ላይꬅ

ግድሽን፥ አሳይ እያ ዮሰፋ ናአ ግድ ቆፕስ። ዮሰፍ ኤለ

ናአ፥ 24ኤለይ ማታ ናአ፥ ማት ሌወ ናአ፥ ሌወይ ማልካ

ናአ፥ ማልክ ዮና ናአ፥ ዮን ዮሰፋ ናአ፥ 25 ዮሰፍ ማታታ

ናአ፥ ማታት አሞፀ ናአ፥ አሞፀይ ናሆመ ናአ፥ ናሆመይ

አስሊመ ናአ፥ አስሊመይ ናገ ናአ፥ 26 ናገይ ማኣተ

ናአ፥ ማኣተይ ማታታ ናአ፥ ማታት ሳማየ ናአ፥ 27

ሳማየይ ይሁዳ ናአ፥ ይሁድ ዮናና ናአ፥ ዮናነይ ራሰ ናአ፥

ራሰይ ዛሩባበላ ናአ፥ ዛሩባበል ሳላትያላ ናአ፥ ሳላትያል

ኔራ ናአ፥ 28 ኔር ማልካ ናአ፥ ማልክ ሀደ ናአ፥ ሀድ

ቆሳማ ናአ፥ ቆሳም ኤልሞዳና ናአ፥ ኤልሞዳን ኤራ

ናአ፥ 29 ኤር ዮሰአ ናአ፥ ዮሰእ አላዛራ ናአ፥ አላዛር

ዮራመ ናአ፥ ዮራመይ ማታ ናአ፥ ማታ ሌወ ናአ፥ 30

ሌወይ ስሞና ናአ፥ ስሞን ይሁዳ ናአ፥ ይሁድ ዮሰፋ ናአ፥

ዮሰፍ ዮናና ናአ፥ ዮናነይ ኤልያቄመ ናአ፥ 31ኤልያቄም

ማልያ ናአ፥ ማልይ ማይናነ ናአ፥ ማይናነይ ማታ ናአ፥

ማት ናታና ናአ፥ ናታን ዳዊታ ናአ፥ 32 ዳዊቲ እሰየ

ናአ፥ እሰየይ እዮቤዳ ናአ፥ እዮቤድ ቦኤዛ ናአ፥ ቦኤዝ

ሳልሞና ናአ፥ ሳልሞና ናአሶና ናአ፥ 33 ናአሶን አምናዳበ

ናአ፥ አምናዳበይ ራመ ናአ፥ ራመይ አርነ ናአ፥ አርነይ

አስሮመ ናአ፥ 34 አስሮመይ ፋረሳ ናአ፥ ፋረስ ይሁዳ

ናአ፥ ይሁድ ያይቆባ ናአ፥ ያይቆብ ይሳቃ ናአ፥ ይሳቅ

አብራሃመ ናአ፥ አብራሃመይ ታራ ናአ፥ 35ታር ናኮራ

ናአ፥ ናኮረይ ሳሩጋ ናአ፥ ሳሩግ ረሁ ናአ፥ ረሁይ ፋለቃ

ናአ፥ ፋለቅ ኤቤራ ናአ፥ ኤቤሮይ ሴላ ናአ፥ 36 ሴል

ቃይናማ ናአ፥ ቃይናም አርፋክሳደ ናአ፥ አርፋክሳድ

ሴማ ናአ፥ ሴም ኖሄ ናአ፥ ኖሄይ ላመሀ ናአ፥ 37 ላመህ

ማቱሳላ ናአ፥ ማቱሳል ሄኖከ ናአ፥ ሄኖከይ ያረዳ ናአ፥

ያረድ ማላልኤላ ናአ፥ ማላልኤል ቃይናና ናአ፥ 38

ቃይናን ሄኖሳ ናአ፥ ሄኖስ ሴታ ናአ፥ ሴት አዳመ ናአ፥

አዳመይ ፆሳ ናአ።

4 የሱሲ ጌሻ አያናን ኩምድ ዮርዳኖሰ ሻፋፐ ስምዳ

መላ አያናይ እያ መላ ብታ ኤፍስ። 2 ያን ኦይታሙ

ጋላስነ ቃማ ፃላሄን ፓጨትስ። ሄ ጋላሳታን አይኮካ ሞና

ጋምእዳ ግሾ ዉርሰꬃን ኮሻትስ። 3 ፃላሄይ እያኮ፥ “ኔኒ

ፆሳ ናአ ግድኮ አነ ሀይስ ሹቻይ ኡይꬁ ግዶ ጋዳ ኪታ”

ያግስ። 4 የሱሲ ዛሪድ፥ “አስ ኡይꬃ ፃላላን ዴና ጌተትድ

ፃፈትስ” ያግስ። 5 ሄሳፈ ጉየ፥ ፃላሄይ የሱሳ አዱሳ

ደረ ቦላ ከስድ ሀ አላምያ ካዎተꬃታ አይፈ ቅጵ ዛራናዉ

በስስ። 6 ፃላሄይ፥ “ሀ ኡባስ ማታይነ ቦንቾይ ታዉ

እመትስ። ታኒ ዶስዳ ኦደስካ እምያ ግሾ ነዉ እማና። 7

ሄሳ ግሾ፥ ኔኒ ታዉ ጎይንኮ ኡባይ ነዉ ግዳና” ያግስ። 8

የሱሲ ዛሪድ፥ “ነ ጎዳ፥ ነ ፆሳ፥ እያ ፃላላ ጎይና ጌተትድ

ፃፈትስ” ያግስ። 9 ዉርሰꬃን ፃላሄይ የሱሳ የሩሳላመ

ኤፍድ ፆሳ ኬꬃስ ሁጵያ ቦላ ኤስድ፥ “ኔኒ ፆሳ ናአ ግድኮ

አነ ዱገ ሳአን ነና የጋ። 10 አይስ ጊኮ፥ “‘ነና ናግያ

ኪታንቾታ ፆሳይ ነ ግሾ ኪታና። 11ኤንቲ ነ ቶሆይ ሹቻን

ꬉበቶና መላ፥ ባንታ ኩሽያን ꬎቁ ኦꬅድ ነና ደንꬃና’

ጌተትድ ፃፈትስ” ያግስ። 12 የሱሲ ዛሪድ፥ “ነ ጎዳ

ፆሳ ፓጮፋ ጌተትድ ፃፈትስ” ያግስ። 13 ፃላሄይ የሱሳ

ፓጭያ ዉርስዳፐ ጉየ ሀራ እንጀ ዎደ ደማና ጋካናዉ

እያፐ ሻከትስ። 14 የሱሲ አያና ዎልቃን ኩምድ ጋልላ

ስምስ። እያ ሱንꬃይ ሄራን ደእያ ቢታ ኡባን ከይስ። 15

እ አይሁደ ዎሳ ኬꬅ ገልድ ታማርስስ፤ አሳ ኡባይ እያ

ጋላትዶሶና። 16 ያፐ እ ድጭዳ ካታማ ናዝረተ ይስ። ካሰ

ሜዘትዳይሳዳ ሳምባታ ጋላስ አይሁደ ዎሳ ኬꬅ ገልስ።

ናባባናዉካ ደንድ ኤቅስ። 17 ናብያ እሳያሳ ማፃፋይ

እያዉ እመትን፥ ዶይድ፥ ሀይሳዳ ያግድ ፃፈትዳይሳ

ደምስ፦ 18 “ጎዳ አያናይ ታ ቦላ ደኤስ፥ ማንቆታስ

ዎንገላ ኦዳና መላ ፆሳይ ታና ዶርስ። ቃሸትዳይሳታስ

ብለተꬅ፥ ቆቅዳይሳታ ፄልሳናስነ ኡንኤትዳይሳታ ብርሻና

መላ፥ 19 ፆሳይ ኬሀናዉ ቆፕዳ ላይꬃ ኦዳና መላ ታና

ኪትስ” ያግስ። 20 ሄሳፈ ጉየ፥ ማፃፋ ፃፅድ ሀጋዘይሳስ

እምድ ታማርሳናዉ ኡትስ። አይሁደ ዎሳ ኬꬃን ደእያ

አሳት ኡባይጫድ ፄሎሶና። 21 እ፥ “ሀይስ ህንተ ሀይꬃን

ህንተ ስእያ ሀ ማፃፋ ቃላይ ሀች ፖለትስ” ያግስ። 22

ኡባይ እያባ ዳርስድ ኦደቶሶና። ቃስ እያ ዶናፐ ከይያ

አꬎ ኬሀተꬃን ኩምዳ ቃላን ማላለትሸ፥ “ሀይስ ዮሰፋ

ናኣ ግደነዬ?” ያግዶሶና። 23 እ፥ “‘ነኖ ꬋለ አዋዉ

ነና አሻ፥ ቅፍርናሆማን ነ ኦꬅዳባ ኑ ስኦይሳ ቃስ ሀይሳን

ነ ካታማን ኦꬃ’ ግያ ሌምሱዋን ህንተ ታና ጋናይሳስ ስ

ይ ባዋ” ያግስ። 24 ቃስ፥ “ቱማ ኦዳይስ፤ ናበይ ባ

የለትዳ ቢታን ቦንቸተና። 25“ታ ህንተዉ ቱማ ኦዳይስ፤

ሳሎይ ሄꬑ ላይꬅነ ባጋ ጎርደትን ምኖ ኮሽ ቢታ ኡባን

ደእያ ኤልያሳ ዎደ ዳሮ አምኤት እስራኤለን ደኦሶና። 26

ኤልያስ ኤንታፈ እስነኮካ ኪተትቤና። ሽን ሳራፕታን

ደእያ አምኤኮ ኪተትስ። 27 ናብያ ኤልሳ ዎደ እስራኤለን

ዳሮ ባሮ ሀርጋንቾት ደኦሶና። ሽን ሶረ ኡራ ንእማነፐ

አትሽን፥ ኦንካ ፓፅቤና” ያግስ። 28 አይሁደ ዎሳ ኬꬃን

ደእያ አሳ ኡባይ ሄሳ ስእዳ ዎደ ዳሮ ይሎትዶሶና። 29

ባንታ ኡትዳ በሳፈ ደንድድ ደረ ቦላ ኬፀትዳ ካታማፐ

ጋፃ ከስድ ሱግ የዳናዉ አፎ ዶና ኤፍዶሶና። 30 ሽን

እ ኤንታ ግዶራ ካንꬅድ አꬍስ። 31 ያፐ ጋልላ ቢታን

ደእያ ቅፍርናሆማ ካታማ ብስ። ያን ሳምባታ ጋላስ አሳ

ታማርስስ። 32እታማርሰይማታራግድያ ግሾኡባይ እያ

ትምርትያን ማላለትዶሶና። 33 አይሁደ ዎሳ ኬꬃን ቱና

አያናይ ኦይክዳ ኡራይ ደኤስ። 34 እ፥ “ናዝረተ የሱሳ

ኑና አይስ ዋይሳይ ኑፐ ሃካ፤ ኔኒ ይዳይ ኑና ꬋይሳናሰዬ?

ኔኒ ኦነኮ ታኒ ኤራይስ። ኔኒ ፆሳፈ ይዳ ጌሻ” ያግድ

ዋስስ። 35 የሱሲ ቱና አያናኮ፥ “ስእ ጋዳ ሀ ኡራፐ

ከያ” ያግድ ሀንቅስ። ቱና አያናይ ኡራ አሳ ኡባ ስንꬃን

ሆል የግድ አይኮካ ቆሆና የድድ ከይስ። 36 አሳ ኡባይ

ማላለትዶሶና። ዎልኮ፥ “ሀኖስ፥ ሀይስ አይብ ትምርቴ?

ቱና አያናታ ማታንነ ዎልቃን ኪቴስ፤ ኤንትካ ከዮሶና”

ያግዶሶና። 37 እያ ሱንꬃይ ሄራ ኡባን ከይስ። 38 ሄሳፈ

ጉየ፥ የሱሲ አይሁደ ዎሳ ኬꬃፈ ከይድ ስሞና ሶ ገልስ።

ስሞና ማቸ አይያ ምኖ ቆፆ ምሻ ሀርገን ሳከታሱ። እዮ

ፓꬃና መላ የሱሳ ዎስዶሶና። 39 እ ሂፃኮ ሺቅ ሆክድ

እ ሀርግያ ሀንቅስ። ምሻይ አግን ኤለሳ ደንዳዳ ኤንታ

ሞካሱ። 40 አዋይ ዉላና ሀንሽን ዱማ ዱማ ሀርግያን

ኦይከትዳ አሳ እያኮ ኤህዶሶና። እ እሱዋ እሱዋ ቦላ ባ

ኩሽያ ዎꬅድ ፓꬅስ። 41ቱና አያናት ቃስ፥ “ኔኒ፥ ፆሳ

ናኣ” ግድ ዋስሸ ዳሮ አሳፐ ከይዶሶና። ሽን እ ኤንታና

ሀንቅስ። እ ክርስቶሳ ግደይሳ ኤንቲ ኤርያ ግሾ፥ እስባካ

ኦደቶናመላ ድግስ። 42ቡሮ ዎንትያ ዎደ የሱሲ እስ ጌማ

በሲ ብስ። አሳይ ኮይሸ እ ደእያ በሳ ይዶሶና። ኤንታፈ

እ ሻከትድ ቦና መላ ድጋናዉ ኮይዶሶና። 43 ሽን እ፥

“ታኒ ሀራ ካታማታ ባዳ ፆሳ ካዎተꬃ ዎንገላ ማርካታናዉ

በሴስ። ታ ኪተትዳይ ሄሳሳ” ያግስ። 44ይሁዳ ቢታን

ደእያ አይሁደ ዎሳ ኬꬃን ሳባክስ።

5 እስ ጋላስ የሱሲ ገንሳሬፀ አባ ማታን ኤቅዳሽን ዳሮ

አሳይ እያ ዩሹዋ ኡንኤꬅድ፥ እ ታማርስያ ፆሳ ቃላ

ስኦሶና። 2 ያን ሃꬃ ጋፃን ደእያ ናምኡ ዎጎሎታ በእስ።

ሞሎ ኦይክያ አሳት ዎጎሎታፐ ዎꬍድ ባንታ ግትያ

ሜጮሶና። 3 ሄ ዎጎሎታፐ ስሞናይሳን ገልድ ቢታፈ

ጉꬅ ግዶ ሺሻና መላ ኦይችስ። ያትድ፥ ሄ ዎጎሉዋ ቦላ

ኡትድ አሳ ታማርስስ። 4 ባ ትምርትያ ኦንግዳፐ ጉየ

ስሞናኮ፥ “ገደጪሙዋኮ ሺሻዳ ሞሉዋ ኦይካናዉ ህንተ

ግትያ የግተ” ያግስ። 5 ስሞን ዛሪድ፥ “አስታማርያዉ፥

ቃማ ኩመꬅ ዳቡርሸ አቅድ አይኮካ ኦይክቦኮ፥ ሽን ነ

ጊኮ ግትያ የጋና” ያግስ። 6 ኤንቲ ግትያ የግዳ ዎደ

ግተይ ዳከታና ጋካናዉ ዳሮ ሞሎ ኦይክዶሶና። 7 ሀራ

ዎጎሎን ደእያ ባንታ ላገት ይድ፥ ባንታና ማዳና መላ

ዉትድ ፄግዶሶና። ኤንቲ ይድ ናምኡ ዎጎሎት፥ ሃꬃን

ምተታና ጋካናዉ ሞሎን ኩንꬅዶሶና። 8 ስሞን ጰፅሮስ

ሄሳ በእዳ ዎደ፥ የሱሳ ስንꬃን ኩንድድ፥ “ጎዳዉ፥ ታኒ

ናጋራንቾ አስ ግድያ ግሾ፥ ታፐ ሻከታ” ያግስ። 9

እ ሄሳ ግዳይ፥ እነ እያራ ደኤይሳት ኦይክዳ ሞሉዋ

ዳሮተꬃን ማላለትዳ ግሾሳ። 10ቃስ ስሞና ላገ ግድዳ

ዛብድዮሳ ናይት ያይቆባራነ ዮሃንሳራ ማላለትዶሶና።

የሱሲ ስሞናኮ፥ “ባቦፋ! ህዛፐ ኔኒ አሰ ኦይክያ አስ

ግዳና” ያግስ። 11ኤንቲ ዎጎሎታ ጋፃ ሺሽዳፐ ጉየ ኡባ

አግድ የሱሳ ካልዶሶና። 12 የሱሲ ካታማታፐ እሱዋን

ደእሽን እስ ባሮ ሀርገን ኦይከትዳ አስ ሄ ካታማን ደኤስ።

ሄ ኡራይ የሱሳ በእድ እያ ስንꬃን ጉፋንድ፥ “ጎዳዉ፥ ነ

ሸነ ግድኮ ታና ጌሻናዉ ዳንዳኣሳ” ግድ ዎስስ። 13 የሱሲ

ባ ኩሽያ የድ ቦችድ፥ “ኤ፥ ታ ሸነ፤ ጌይያ” ያግስ።

ኢራ ባሮ ሀርገይ ኡራፐ ክችስ። 14 የሱሲ፥ “ሀይሳ

ኦደስካ ኦዶፓ፥ ሽን ባዳ ነናተꬃ አይሁደ ካህነ በሳ። ነ

ጌይዳይሳስ ማርካ ግዳና መላሙሰይ ኪትዳ ያርሾ ያርሻ”

ግድ ኪትስ። 15 ግዶሽን፥ እያ ሱንꬃይ ካሰፐ አꬍድ

ኤረትሸ ብስ። ዳሮ አሳይ እ ኦድያባ ስአናዉነ ባንታ

ሀርግያፈፓፃናዉ ዮሶና። 16ሽን የሱሲ ዳሮ ዎደ ጌማ በሲ

ብድ ዎሴስ። 17 እስ ጋላስ የሱሲ ታማርስሽን ጋልላፐነ

ይሁዳ ሄራኡባፈ ቃስ የሩሳላመፐ ይዳ ፋርሳወትነ ህገ

አስታማረት ያን ኡትዶሶና። አሳ ፓꬅያ ጎዳ ዎልቃይካ

እያራ ደኤስ። 18 ሄ ዎደ አሳይ እስ ጉንዳ አስ ሀላራ ቶክድ

ኤህዶሶና። ሶ ገልስድ እያ ስንꬃን ዎꬃናዉ ቆፕዶሶና።

19 ሽን አሳ ዳሮተꬃፈ ደንዶይሳን ሶ ገልሳናዉ ፆነትድ

ኬꬃ ቦላ ከይድ፥ ካራ ቃዉፅድ፥ ሀርጋንቹዋ ሀላራ አሳ

ሻክድ የሱሳ ስንꬃን የግዶሶና። 20 የሱሲ ኤንታ አማኑዋ

በእድ፥ “ላ አድያዉ፥ ነ ናጋራይ አቶ ጌተትስ” ያግስ።

21 ህገ አስታማረትነ ፋርሳወት፥ “ሀይስ ፆሳ ቦላ ያግድ

ኦደተይ ኦኔ? እስ ፆሳፈ አትሽን፥ ሀር ናጋራ አቶ ጋናዉ

ዳንዳኤይ ኦኔ?” ያግድ ቆፕዶሶና። 22 የሱሲ ኤንታ ቆፋ

ኤርዳ ግሾ ኤንታኮ፥ “ህንተ ዎዛናን ሄሳꬆ አይስ ቆፔቲ?

23 ‘ነ ናጋራይ ቁሸትስ ገይሳፈነ ደንዳዳ ባ ገይሳፈ አዉስ

ካዉዪ?’ 24ሽን ታ ሄሳ ግዳይ አሳ ናእ ሳአ ቦላ ናጋራ አቶ

ጋናዉማትደኤይሳ ህንተ ኤራናመላሳ።” ሄሳፈ ካልድ፥

ጉንዳ ኡራኮ፥ “ደንዳ፤ ነ አልጋ ቶካዳ ነ ሶ ባ” ያግስ።

25 እ ኤለስ ደንድድ ኤንታ ስንꬃን ኤቅስ፤ እ ቶከትድ ይዳ

አልጋ ቶክድ ፆሳ ጋላትሸ ባ ሶ ብስ። 26 ሄ ዎደ ኡባይካ

ማላለትዶሶና። ፆሳ ጋላትሸ፥ “ሀች ግታ ማላታ በእዳ”

ያግድ ያሸትዶሶና። 27 ሄሳፈ ጉየ፥ የሱሲ ያፐ ከይድ

ብስ። ሌወ ጌተትያ እስ ቃራፃ ቃንፅሰይስ ቃራፃ ቃንፅስያ

በሳን ኡትዳይሳ በእድ፥ “ታና ካላ” ያግስ። 28 እ ኡባባ

አግድ፥ ደንድድ እያ ካልስ። 29 ሄ ሌወይ ባ ሶን ግታ

ግብራ ጊግስስ። ዳሮ ቃራፃ ቃንፅሰይሳትነ ሀራ አሳት ካꬃ

ቦላ ኡትዶሶና። 30ፋርሳወትነ ህገ አስታማረት፥ “ቃራፃ

ቃንፀይሳታራነ ናጋራንቾታራ አይስ ሜትነ ኡዬቲ?”

ያግድ የሱሳ ታማረታ ቦላ ዙዙምዶሶና። 31 የሱሲ

ኤንታኮ፥ “ሀርጋንቾታሳፈ አትሽን፥ ፓፃታስ አክመ

ኮሸና። 32ታኒ ናጋራንቾታ ማሮታኮ ዛራናሳፈ አትሽን፥

ጌሻታ ፄጋናዉ ያቢከ” ያግድ ዛርስ። 33ኤንቲ የሱሳኮ፥

“ዮሃንሳ ታማረት ዳሮ ዎደ ፆሞሶና፥ ዎሶሶና፤ ቃስ

ፋርሳወታ ታማረትካ ሄሳꬆ ኦꬆሶና። ሽን ነይሳት ኡባ

ዎደ ሞሶናነ ኡዮሶና” ያግዶሶና። 34 የሱሲ ኤንታኮ፥

“ማችዉ ኤከይስ ኤንታራ ደእሽን ፄገትዳ አሳይ ፆማና

መላ ኦꬃናዉ ዳንዳኤቲ? 35 ሽን ሙሹራይ ኤንታፈ

ሻከታና ጋላሳይ ያና፥ ሄ ዎደ ኤንቲ ፆማና።” 36ቃስ

ያግድ ሌምሶ ኦድስ፤ “ኦራꬃ ማኦፐ ፔꬍድ ጋልአ ማኦ

ቦላ ስከይ ኦንካ ባዋ። ሄሳꬆ ኦꬅኮ ኦራꬃ ማኡዋ ፔꬌስ፥

ኦራꬃይ ጋልኣስ ጊገና። 37ማልአንቶ ዎይነ ጋልአ ኦጎሮን

ቆልያ ኦንካ ባዋ። ሄሳ ኦꬅኮ፥ ኦራꬃ ዎይነይ ጋልአ ኦጎሩዋ

ꬉሴስ፤ ዎይነይ ጉኬስ ኦጎሮይካ ማዶናባ ግዴስ። 38 ሄሳ

ግሾ፥ ኦራꬃ ዎይነይ ኦራꬃ ኦጎሮን ቆለታናዉ በሴስ።

39 ህዛ፥ጫላይ ሎኦ ግያ ግሾ፥ጫላ ዎይነ ኡይ ስሚድ

ማልአንቶ ኮየይ ኦንካ ባዋ” ያግስ።

6 እስ ሳምባታ ጋላስ የሱሲ ግስተ ጋደ ግዶራ አꬌስ።

የሱሳ ታማረት ትያ ባንጋ ዱꬅድ ባንታ ኩሸን ሽርክድ

ሞሶና። 2 ሽን ፋርሳወታ ግዶፈ እሶት እሶት፥ “ሳምባታ

ጋላስ ኦꬃናዉ በሶናባ አይስ ኦ ቲ?” ያግዶሶና። 3 የሱሲ

ኤንታኮ ዛሪድ፥ “ዳዊቲ ኮሻትዳ ዎደ ባራ ደኤይሳታራ

እስፈ ኦꬆይሳ ናባብበከቲ? 4 ፆሳ ኬꬅ ገልድ አይሁደ

ካህነታ ፃላላስ በሲያ ዳቡዋ ምስ፤ ባራ ደኤይሳታስካ

እሚስ” ያግስ። 5ቃስ የሱሲ፥ “አሳ ናአይ ሳምባታ

ጎዳ” ያግስ። 6 ሀራ ሳምባታ ጋላስ የሱሲ አይሁደ ዎሳ

ኬꬅ ገልድ ታማርሴስ። ሄ በሳን ኡሻቻ ኩሸይ ስልዳ እስ

አስ ደኤስ። 7 ህገ አስታማረትነ ፋርሳወት እያ ሞታናዉ

ጋሶ ኮይድ ሳምባታ ጋላስ ፓꬅኮ በአና ግድ ናጎሶና። 8ሽን

የሱሲ ኤንታ ቆፋ ኤርድ ኩሸይ ስልዳ ኡራኮ፥ “ደንዳዳ

አሳ ግዶን ኤቃ” ያግስ። ኡራይካ ደንድ ኤቅስ። 9

የሱሲ፥ “አነ ታ ህንተና እስባ ኦይቻይስ፤ ሳምባታ ጋላስ

ኦꬃናዉ በሰይ ሎኦባየየ ኢታባዬ? ሸምፖ አሾየ ዎይኮ

ꬋይሶ?” ያግስ። 10ቃስ የሱሲ እያ ዩሹዋን ደእያ አሳ

ዩሽ ፄልድኡራኮ፥ “ነ ኩሽያ ፕድ ኦꬃ” ያግስ። ኡራይካ

እ ግዳይሳዳ ኦꬅን ኩሸይ ፓፅስ። 11ሽን ህገ አስታማረትነ

ፋርሳወት ዳሮ ይሎትዶሶና። የሱሳ ቦላ አይ ኦꬅኖ ግድ

ባንታ ግዶን ማቀትዶሶና። 12 ሄ ዎደ ጋላሳታፐ እሱዋን

የሱሲ ዎሳናዉ ዙማ ቦላ ከይስ። ቃማ ኩመꬅ ዎስሸ

አቅስ። 13ዎንተ ባ ታማረታ ፄግድ ኤንታ ግዶፈ ታማነ

ናምአታ ዶርድ፥ ኤንታና፥ “ሀዋረታ” ግድ ሱንꬅስ።

14 ኤንትካ፥ ጰፅሮሳ ግድ ሱንꬅዳ ስሞና፥ እያ እሻ

እንድርያሳ፥ ያይቆባ፥ ዮሃንሳ፥ ፍልጶሳ፥ ባርተለሞሳ፥

15ማቶሳ፥ ቶማሳ፥ እልፍዮሳ ናኣ ያይቆባ፥ ባ ቢታስ

ምሸትያ ስሞና፥ 16 ያይቆባ ናኣ ይሁዳነ የሱሳ አꬅድ

እምዳ አስቆሮታ ይሁዳ። 17 የሱሲ ኤንታራ እስፈ ዙማፐ

ዎꬍድ ደምባ በሳን ኤቅስ። እያ ታማረታፐ ዳሮት ሄ

በሳን ደኦሶና። ይሁዳ ቢታ ኡባፈ የሩሳላመፐ፥ ፅሮሳፐነ

ስዶና አባ ጋፃፐ ይዳ ዳሮ አሳይ ደኤስ። 18ኤንቲ ይዳይ፥

እ ታማርስያባ ስአናዉነ ባንታ ሀርግያፈፓፃናሳ። ቱና

አያናን ዋየትያ አሳትካፓፅዶሶና። 19ዎልቅ እያፐ ከይድ

አሳ ኡባ ፓꬅያ ግሾ አሳይ እያ ቦቻናዉ ኮዮሶና። 20 ባ

ታማረታ ፄልድ ሀይሳዳ ያግስ፦ “ህንተኖ፥ ማንቆቶ፥

ህንተ አንጀትዳይሳታ፤ ፆሳ ካዎተꬃይ ህንተሳ። 21

ህንተ ሀእ ኮሻተይሳት አንጀትዳይሳታ፥ ህንተ ካላና።

ህንተ ሀእ ዬከይሳት አንጀትዳይሳታ ህንተ ሚጫና።

22 አሳይ ህንተና አሳ ናኣ ግሾ፥ እፅያ ዎደ፥ ህንተና

ህልያ ዎደ፥ ህንተና ኤንቲ ቶችያ ዎደነ፥ ኢታ ሱንꬁ

ኤንቲ ህንተዉ እምያ ዎደ ህንተ አንጀትዳይሳታ። 23

“ሄኮ፥ ህንተ ዎይቶይ ሳሎን ግታ ግድያ ግሾ ሄ ዎደ

ኡፋይሳን ጉፕተ። አይስ ጊኮ፥ በን ኤንታ አዋት ናበታ

ቦላ ሄሳዳ ኦꬅዶሶና።” 24 “ሽን ዱረቶ ህንተና አየ!

ህንተ ሀእ ሎኦ ዱሳ ኤክደታ። 25 ሀእ ካልዳይሳቶ ህንተና

አየ! ህንተ ኮሻታና። ሀእሚጨይሳቶ ህንተኖሾ ህንተ

ካዮታናነ ዬካና። 26 አስ ኡባይ ህንተ ሎኦተꬃ ፃላላ

ኦድያ ዎደ ህንተና አየ! ኤንታ አዋት በን ዎርዳንቾ

ናበታ ቦላ ሄሳዳ ኦꬅዶሶና። 27“ሽን ታና ስእያ ህንተዉ

ታ ኦዳይስ፤ ህንተ ሞርከታ ዶስተ፤ ህንተና እፀይሳታስ

ሎኦባ ኦꬅተ። 28 ህንተና ባደይሳታ አንጅተ፥ ህንተና

ናቀይሳታስ ዎስተ። 29 እስ ባጋ ሻካላ ባቀይሳስ ሀንኮ ባጋ

በሳ። ነ ላፃና ኤካና ገይሳስ ነ ሻምዝያ ጉጃዳ እማ። 30 ነና

ዎስያ ኡባስ እማ፤ ኔፐ ኤክዳ ኦናካ ዛሮ ጋዳ ኦይቾፋ።

31 አሳይ ህንተዉ ኦꬃና መላ ህንተ ኮያባ ኡባ ህንተካ አሳስ

ኦꬅተ። 32“ህንተ፥ ህንተናዶስያ አሳታ ፃላላ ዶስኮ፥ አይ

ጋላት ህንተዉ ደኢ? ሀር አቶሽን፥ ናጋራንቾትካ ባንታና

ዶሰይሳታ ዶሶሶና። 33 ህንተዉሎኦባ ኦ ይሳታ ፃላላስ

ሎኦባ ኦꬅኮ ህንተዉ አይ ጋላት ደኢ? ናጋራንቾትካ

ሄሳዳ ኦꬆሶና። 34ታልኤ ዛራና አሳ ፃላላስ ህንተ ታልእኮ

አይ ዱማ ጋላተተቲ? ናጋራንቾትካ ጉየ ዛራና አስ በእድ

ታልኦሶና።” 35 “ሽን ህንተ ሞርከታ ዶስተ፤ ኤንታዉ

ሎኦባ ኦꬅተ። ጉየ ኤካናዉ ቆፖና ታልእተ። ሄሳን ህንተ

ኤካና ዎይቶይ ግታ ግዳና። ህንተ ኡባፈ ቦላ ፆሳ ናይታ

ግዳና። እ ባና ጋላቶናይሳታስነ ኢታታስ ኬሀ። 36 ህንተ

አዋይ ኬሀ ግዶይሳዳ ህንተካ ኬሀ ግድተ። 37“አሳ ቦላ

ፕርዶፍተ፤ ህንተ ቦላ ፕርደተና። ህንተ ቦረቶና መላ

ኦናካ ቦሮፕተ። አቶ ጊተ፤ ፆሳይ ህንተዉ አቶ ጋና። 38

እምተ፤ ህንተዉ እመታና። ህንተ ማክዳባን ህንተዉ ዛር

ማከታና፥ ኡባራካ ሎኦ ማክያባን ባቅድ፥ ሱድ ኩንꬅድ፥

ላለታና ጋካናዉ ህንተዉ ማከት እመታና” ያግስ። 39

ቃስካ የሱሲ ያግድ ኤንታዉ ሌምሶ ኦድስ፤ “ቆቀይ

ቆቀ ካለꬃናዉ ዳንዳኢ? ካለꬅኮ ናምአይካ ዎል ኤክድ

አፎን ዉሎኮናዬ? 40ታማረይ አስታማረፐ አ ና። ሽን

ሎይꬅ ታማርዳ ኡራይ ባ አስታማርያꬆ ሀኔስ። 41“ነ እሻ

አይፈን ደእያ ቡርያ አይስ በአይ? ነ አይፈን ደእያ ቱሱ

ዳነይሳ አይስ በእኪ? 42 ነ አይፈን ደእያ ቱሱ ዳነይሳ በኦና

ነ እሻኮ፥ ‘ታ እሻዉ፥ ነ አይፈን ደእያ ቡርያ ከሶ’ ጋናዉ

ዋና ዳንዳኤይ? ነኖ ጩቡዋዉ፥ ኮይሮታዳ ነ አይፈን

ደእያ ቱሱ ዳነይሳ ከሳ። ሄሳፈ ጉየ፥ ነ እሻ አይፈን ደእያ

ቡርያ ከሳናዉ ጌሻዳ ፄላና። 43 “ሎኦ ምꬅ ኢታ አይፈ

አይፈና፤ ሄሳዳካ ኢታ ምꬅ ሎኦ አይፈ አይፈና። 44

አይፈ አይፍያ ምꬅ ኡባይ ባ አይፈን ኤረቴስ። አጉንꬃፈ

ባላሰ አይፈይ ማፀተና ቃስ ላደፐ ዎይነ አይፈይ ማፀተና።

45ሎኦ አስ ባ ዎዛናን ኩምዳ ሎኦባፐ ሎኦባ ከሴስ። ኢታ

አስ ባ ዎዛናን ኩምዳ ኢታባፐ ኢታባ ከሴስ። አስ ባ

ዎዛናን ኩምድ ፓላህዳባፐ ባ ዶናን ኦደቴስ። 46“ታ

ገይሳ ኦ ከታ፥ ሽን ያትን አይስ ታና፥ ‘ጎዳዉ፥ ጎዳዉ፥

ጌቲ?’ 47ታኮ የይነ ታ ቃላ ስእድ ፖልያ ኡባይ ኦና

ዳንያኮ ታ ህንተና በሳና። 48 እ ኬ ኬፃናዉ ዝቅ ኦꬅ፥

ኦላ ቦክድ፥ ጋርሳን ደእያ ዛላ ቦላ ኬ ኤስዳ ጭንጫኡራ

ዳኔስ። ድኦይ ድእድ ሄ ኬꬃ ሱግስ፥ ሽን ምንꬅድ ኬፅዳ

ግሾ፥ ቃፃናዉ ዳንዳእቤና። 49 ሽን ታ ቃላ ስእድ ኦꬆናይ

ባ ኬꬃ ሻፈ ቦላ ኬፅዳ ኡራ ዳኔስ። ድኦይ ድእድ ሄ ኬꬃ

ሱግዳ ዎደ ኤለስድ ኩንድስ። ሄ ኬꬃይ ዎልቃማ ኩንደꬅ

ኩንድስ” ያግስ።

7 የሱሲ ሄሳ ኡባ አሳ ስንꬃን ታማርስድ ኦንግዳፐ

ጉየ፥ ቅፍርናሆማ ካታማ ብስ። 2 ሄ በሳን እስ ማቶ

ሀላቃይ ደኤስ። እ ዳሮ ዶስያ አይለይ ሀርገትድ ሀይቆስ

ጋክስ። 3 እ የሱሳባ ስእዳ ዎደ ባ አይልያ ፓꬃና መላ እያ

ዎሶ ግድ እስ እስ አይሁደ ጭማታ የሱሳኮ ኪትስ። 4

ኪተትዳይሳት፥ የሱሳኮ ብድ፥ “ነ እያዉ ሀይሳ ኦꬃናዉ

በሴስ። 5 አይስ ጊኮ፥ ሀ ኡራይ ኑ አሳ ዶሴስ፥ አይሁደ

ዎሳ ኬꬃካ ኬፅስ” ግድ ምንꬅ ዎስዶሶና 6 የሱሲካ

ኤንታራ ብስ። ማቶ ሀላቃ ሶኮ ማትያ ዎደ ባ ላገታ

እያኮ ኪትድ፥ “ጎዳዉ፥ ታ ካራፐ ጋርሳን ነ ገላናዉ

ታ በሶና ግሾ፥ ዳቡሮፓ። 7ታካ ታና ነ ስን ሺቃናዉ

በሲያ አስ ጋዳ ቆፕከ። ሽን ነ እስ ቃላ ኦዳ፤ ታ አይለይ

ፓፃና። 8ታዉ ታፐ ቦላራ ሀላቃይ ደኤስ፥ ታፐ ጋርሳን

ታ ኪትያ ዎታዳረት ደኦሶና። እሱዋ፥ ‘ባ’ ጊኮ ቤስ፥

ሀንኩዋ፥ ‘ሃያ’ ጊኮ ዬስ። ታ አይልያኮ፥ ‘ሀኖ ኦꬃ’ ጊኮ

ኦꬄስ” ያግስ። 9 የሱሲ ሄሳ ስእዳ ዎደ ማላለትስ። ጉየ

ስሚድ ባራ ያ አሳኮ፥ “ታኒ ህንተዉ ቱማ ኦዳይስ፤ ሀር

አቶሽን እስራኤለንካ ሀይሳ መላ ግታ አማኖ ደማብከ”

ያግስ። 10ኪተትዳ አሳት ሶ ስምያ ዎደ አይለይ ፓፅን

ደምዶሶና። 11ጉꬃ ዎደፐ ጉየ የሱሲ ናይነ ካታማ ብስ።

እያ ታማረታራነ ሀራ ዳሮ አሳት እያራ ብዶሶና። 12 እ

ካታማ ገላና ሀንያ ዎደ አሀ ቶክዳ ዳሮ አሳት ካታማፐ

ከዮሶና። ሀይቅዳ ናአይ ባ አየስ እሱዋ፥ እያካ አምኦ

ግዳዳ ደአዉሱ። ካታማ አሳፐ ዳሮት ኢራ ደኦሶና።

13 ጎዳይ እዮ በእዳ ዎደ ቃ ትድ፥ “ዬኮፋ” ያግስ።

14 ሺቅድ ሀላ ቦችን ቶክዳ አሳት ኤቅዶሶና። የሱሲ፥

“ላ፥ ያላጋዉ ደንዳ” ያግስ። 15 ሀይቅዳይስ ደንድ

ኡትድ ኦዳ ኦይክስ። የሱሲ ናኣ ኤክድ አየስ እሚስ።

16 አሳ ኡባይ ያሸትድ፥ “ግታ ናበይ ኑ ግዶን ደንድስ፤

ፆሳይ ባ አሳ በእስ” ያግድ ፆሳ ጋላትዶሶና። 17 እያ

ሱንꬃይ ይሁዳንነ ሄ ሄራን ደእያ ቢታ ኡባን ስኤትስ። 18

ፃማቅያ ዮሃንሳ ታማረት ሄሳ ኡባ ዮሃንሳስ ኦድዶሶና።

እ ኤንታ ግዶፈ ናምአታ ፄግድ፥ 19 “ያና ጌተትዳይ

ነነዬ? ዎይኮ ሀራ ናግኖ?” ያግድ ኦይችተ ግድ ጎዳኮ

ኪትስ። 20 አሳት “የሱሳኮ ብድ፥ ፃማቅያ ዮሃንስ፥

‘ያና ጌተትዳይ ነነዬ? ዎይኮ ሀራ ናግኖ?’ ጊተ ግድ ኑና

ኔኮ ኪትስ” ያግዶሶና። 21 ሄ ሳተንካ የሱሲ ዳሮ አሳ

ሀርግያፈ ፓꬅስ። ቱና አያናታ ከስስ፥ ቆቅዳ አይፍያካ

ፄልስስ። 22ዮሃንሳ ማታፐኪተትድይዳይሳታኮ፥ “ብድ

ህንተ በእዳይሳነ ስእዳይሳ ዮሃንሳስ ኦድተ። አይፈ ቆቀት

ፄሎሶና፥ ጉንዳት ብርሸትድ ሄመቶሶና፥ ባሮ ሀርጋንቾት

ጌዮሶና፥ቱለት ስኦሶና፥ ሀይቅዳይሳት ሀይቆፐደንዶሶና፥

ማንቆታስ ዎንገላይ ሳባከቴስ። 23ታናን ꬉበቶና ኦንካ

አንጀትዳይሳ።” 24 ዮሃንስ ኪትዳይሳት ብዳፐ ጉየ

የሱሲ አሳስ ዮሃንሳባ ያግድ ኦድስ፦ “ህንተ አይ በአናዉ

መላ ቢታ ከይደቲ?ጫርኮይ ቃꬅያ ማታ በአናሰዬ? 25

ያትን፥ አይ በአናዉ ከይደቲ? ኮይሰ ማኦ ማእዳ አሳ

በአናሰዬ? ኮይሰ ማኦ ማእዳይሳትነ ሳእ እንጀትዳ አሳይ

ካዎ ጋꬎን ደኦሶና። 26 ያትን፥ አይ በአናዉ ከይደቲ?

ናብያ በአናሰዬ? ኤ፥ ታ ያጋይስ፦ ህንተ በአናዉ ከይዳይ

ናበፐ አ ይሳ። 27 “‘ነ ኦግያ ነ ስንꬃን ጊግስያ ታ

ኪታንቹዋ ኔፐ ስን ታ ኪታና’ ጌተትድ ፃፈትዳይ እያሳ።

28ታ ህንተዉ ኦዳይስ፤ ማጫሳፐ የለትዳይሳታ ግዶፈ

ዮሃንሳፐ አ ይ ባዋ። ፆሳ ካዎተꬃን ኡባፈ ጉፀይስ፥ እ

ኡባፈ ግታ ግዳና” ያግስ። 29 ሀር አቶሽን፥ የሱሳ ቃላ

ስእዳ ቃራፃ ቃንፅሰይሳት ኡባይ ዮሃንሳ ኩሸን ፃማቀትድ

ፆሳይ ፅሎ ግደይሳ ቆንጭስዶሶና። 30 ሽን ፋርሳወትነ

ህገ አስታማረት ዮሃንሳ ኩሸን ፃማቀቶና እፅድ ፆሳ ዞርያ

ለቅስዶሶና። 31 የሱሲ ካልድ ሀይሳዳ ያግስ፦ “ህዛ፥ ሀ

ዎድያ የለተꬃ አይብራ ዳንሶ? ኤንትካ ኦና ዳኖና? 32

ግያ ግዶን ኡትድ ዎል ፄግድ፥ ‘ኑ ህንተዉ ሱሱልኤ

ፑንን፥ ህንተ የፀከታ። ኑ ሳቢድ ዘሌልን፥ ህንተ ዬከከታ’

ግያ ናይታ ዳኖሶና። 33 ፃማቅያ ዮሃንስ ሞናነ ኡዮና

ይን፥ ‘ኢታ አያናራ ደኤስ ግደታ።’ 34 አሳ ናአይ ምሸነ

ኡይሸ ይን፥ ‘ያራምባነ ኡሻንቾ፥ ቃራፃ ቃንፅሰይሳታነ

ናጋራንቾታ ዳቦ’ ግደታ። 35 ህዛ፥ጭንጫተꬃ ቱማተꬃይ

እያ ናይታኡባ ማታን ኤረትስ” ያግስ። 36እስ ፋርሳወይ

የሱሳ ካꬅ ሙዛናዉ ባ ሶ ፄግስ። እ ፋርሳውያ ሶ ብድ

ጋይታ ቦላ ኡትስ። 37 ሄ ካታማን እስ ናጋራንቾ ማጫስ፥

የሱሲ ፋርሳውያ ሶን ግብራ ቦላ ደኤይሳ ስእዳ ዎደ ዳሮ

አልኦ ጵልቃፀ ሽቶ ኤካዳ ያሱ። 38 የሱሳፐ ጉየ ባጋራ፥

እያ ቶሁዋ ማታን ኤቃዳ ዬካሸ እያ ቶሁዋ ባ አፉꬃራ

ላኮꬃዉሱ። ባ ብናናራ እያ ቶሁዋ ቁቻሸነ ዬራሸ ሽቶ

ትያሱ። 39 ግብራ ጊግስዳ ፋርሳወይ ሄሳ በእዳ ዎደ ባ

ዎዛናን፥ “ሀይስ ናበ ግድያኮ ሀ ማጫስያ፥ እያ ቦችያራ

ኦነኮ ቃስ እያ ናጋራንቾ ግደይሳካ እ ኤራናሽን” ያግስ።

40 የሱሲ፥“ስሞና፥ታ ነዉኦድያባይደኤስ” ያግስ።እ፥

“አስታማርያዉ፥ ታዉ ኦዳ” ያግስ። 41 የሱሲ እያኮ፥

“ናምኡ አሳት እስ ኡራፐ ሚሸ ታልእዶሶና። እሶይ

እቻሹ ፄቱ ብራ ሀንኮይ ቃስ እሻታሙብራታልእዶሶና።

42 ናምአይካ ታልእያ ጭጋናዉ ፆነትን፥ ናምአታስካ

ታልእያ ማርስ። ህዛ፥ ሀ ናምአታፐ ሄ ኡራ ዳሮ ዶሳናይ

ነዉ ኦና ዳን” ያግስ። 43 ስሞን፥ “ዳሮ አጮይ ማረትዳ

ኡራይ ዳሮ ዶሳና ዳኔስ” ያግስ። የሱሲ፥ “ነ ቱማ

ፕርዳዳሳ” ያግስ። 44 ሄሳፈ ጉየ፥ የሱሲ ማጫሴኮ ስም

ፄልድ፥ ስሞናኮ፥ “ሀኖ ማጫስዉ በአይ? ታኒ ነ ሶ ገልን

ሀር አትሽን፥ ነ ታዉ ቶሆ ሃ እማባካ፥ ሽን እያ ታ ቶሁዋ

ባ አፉꬃን ላኮꬃዳ ባ ብናናን ቁቻሱ። 45 ኔኒ ታና ዬራ

ኤካባካ፥ ሽን እያ ታ ነ ሶ ገሎሳፐ ዶማዳ ታ ቶሁዋ ዬሮ

አጋቡኩ። 46 ኔኒ ታ ሁጵያን ዛይተ ትያባካ፥ ሽን እያ

ታ ቶሁዋ ሽቶ ትያዉሱ። 47 እያ ታና ዳሮ ዶስዳ ግሾ፥

እ ዳሮ ናጋራይ አቶ ጌተትስ። ጉꬃ ናጋር አቶ ጌተትዳ

ኡራይ ጉꬃራ ዶሴስ።” 48 የሱሲ ማጫሴኮ፥ “ነ ናጋራይ

አቶ ጌተትስ” ያግስ። 49 እያራ እስፈ ጋይታን ኡትድ

ምያ እማꬃት፥ “ናጋራ አቶ ያገይ፥ እ ሀይስ ኦኔ?”

ያግድ ባንታ ዎዛናን ቆፕዶሶና። 50 የሱሲ ማጫሴኮ፥ “ነ

አማኖይ ነና አሽስ፤ ሳሮ ባ” ያግስ።

8 ሄሳፈጉየ፥ የሱሲፆሳ ካዎተꬃዎንገላ ሳባክሸ ካታማራነ

ጉታራ አꬍስ። ሄ ዎደ ታማነ ናምኡ ሀዋረት እያራ

ደኦሶና። 2ቃስ ቱና አያናፐነ ዱማ ዱማ ሀርግያፈ ፓፅዳ

እስ እስ ማጫሳት እያራ ደኦሶና። ኤንትካ፥ ላፑን ቱና

አያናት ከይዳ ማግደላ ማይራሞ፥ 3 ሄሮዲሳ ሹማ ኩዛ

ማችዉ ዮሃና፥ ሶስናራነ ቃስ ሀራ ዳሮት ኤንታናሚሸን

ማደይሳት ደኦሶና። 4 ዳሮ አሳይ ዱማ ዱማ ካታማፐ

እያኮ ሺቅን ሌምሶን ኤንታዉ ኦድስ። 5“እስ ጎሻንቾይ

ዘረꬅ ዘራናዉ ከይስ። እ ዘርሽን እስ እስ ዘረꬃይ ኦገ

ጋፃን ዎꬍድ የ ትስ፥ ሳሎ ካፎት ማፅዶሶና። 6 ሀራት

ሻሎይ ጋርሳን ደእያ ቢታ ቦላ ዎꬍዶሶና። ቡሮ ዶልዳ

መላ ቢታን ላሆይ ባይና ግሾ ምጭዶሶና። 7 ሀራ ዘረꬃይ

ቃስ አጉንꬃ ግዶን ዎꬍስ። አጉንꬃራ ዎላ ድጭዳ ግሾ

አጉንꬃይጩልድ በሳን አሽስ። 8 ሀራት ሎኦ ቢታ ቦላ

ዎꬍዶሶና። ዶልዳ ዎደ ፄቱ ኩሸ አይፍዶሶና።” ሄሳ

ኦድ ኦንግድ፥ ባ ቃላ ꬎቁ ኦꬅድ፥ “ስእያ ሀይꬅ ደእያ

ኡባይ ስኦ” ያግስ። 9 እያ ታማረት፥ “ሀ ሌምሱዋ

ብርሸꬃይ አይቤ?” ያግድ ኦይችዶሶና 10 እ፥ “ፆሳ

ካዎተꬃ ፁራ ኤራናመላ ህንተዉ እመትስ። ሽን ሀራት

በእሸ ደሞና መላ፥ ስእሸ አኬኮና መላ ሌምሶን ኦዳይስ።

11 “ህዛ፥ ሀ ሌምሱዋ ብርሸꬃይ ሀይሳ፦ ዘረ ያገትዳይ

ፆሳ ቃላ። 12 ኦገ ጋፃን ዎꬍዳ ዘረꬃይ ቃላ ስኤይሳታ።

ግዶሽን፥ ኤንቲ አማንድ አቶና መላ ፃላሄይ ቃላ ኤንታ

ዎዛናፐ ማፅ ድጌስ። 13ሻሎይ ጋርሳን ደእያ ቢታ ቦላ

ዎꬍዳ ዘረꬃይ ቃላ ስእድ ኡፋይሳን ኤከይሳታ። ኤንቲ

ሀእስ አማኖሶናፐ አትሽን፥ ፃጶይ ባይና ግሾፓጨይ ጋክያ

ዎደ ኤለስድ ካዶሶና። 14 አጉንꬃ ግዶን ዘረትዳ ዘረꬃይ

ቃላ ስኤይሳታ። ኤንትካ አላምያ ቆፋን፥ ዱረተꬃንነ

ሳአ ዱሳ ሚኮተꬃን ጩለትድ በሰይሳዳ አይፍቦኮና።

15ሎኦ ቢታን ዎꬍዳ ዘረꬃይ ሎኦ ዎዛናን ቃላ ስእድ

ናገይሳታነ ዳንዳአን ምንድ አይፈ አይፈይሳታ። 16

“ፆምፐ ኦይꬅድ፥ ዳቾ ካመይ ዎይኮ አርሳፈ ጋርሳን ዎ

ይ ዴና። ገልያ አስ በአና መላ ꬎቃ በሳን ዎꬄስ። 17

“ሄሳ ግሾ፥ ቆንጨ ከዮና ቆሰትድ አትያባይ፥ ኤረቶና

ጌምድ አትያባይ ዴና። 18 “ህዛ፥ ህንተ ቃላ ዋት ስእያኮ

አኬክተ። ደእያ ኡባስ ጉዠትድ እመታና፥ ባይናይሳስ

ሀር አቶሽን እያዉ ደእያ ጉꬅያካ እያፐ ኤከታና” ያግስ።

19 የሱሳ አየራነ እሻታራእያኮይዶሶና።ሽን አሳ ዳሮተꬃፈ

ደንዶይሳን እያ ደማናዉ ዳንዳእቦኮና። 20 እስ አስ

የሱሳኮ፥ “ነ አየራነ ነ እሻታራ ነና ኮይድ ካረን ናጎሶና”

ያግስ። 21 የሱሲ ዛሪድ፥ “ፆሳ ቃላ ስእድ ኦሶን ፔሸይሳት

ኡባይ፥ ታዉ አዮነ ታዉ እሻ” ያግስ። 22 እስ ጋላስ

የሱሳራነ እያ ታማረታራ እስፈ ዎጎሎን ገልድ፥ “አባ

ፕኖስ” ያግስ። ኤንትካ ባናዉ ደንድዶሶና። 23 አባ

ቦላራ ኤንቲ ፕናናዉ ብሽን የሱሲ ꬍስክስ። ቆፖና ምኖ

ጫርኮይ አባ ቦላ ደንድስ። ሃꬅ ዎጎሉዋን ገልን ዎጎሎይ

ምተተꬅ ኦይክያ ዎደ ኡባይ ባብዶሶና። 24 እያ ታማረት

እያኮ ሺቅድ፥ “ጎዳዉ! ጎዳዉ! ኑ ꬋዮስ” ያግድ የሱሳ

ደንꬅዶሶና። የሱሲ ደንድድጫርኩዋነ ጎትያ ሀንቅስ።

ኤለስድጫርኮይነ ጎተይ ዎፑ ግስ፤ ሳሮተꬅ ስምስ። 25

የሱሲ ባ ታማረታኮ፥ “ህንተ አማኖይ አዉኔ?” ያግስ።

ኤንትካ፥ ያይሸነ ማላለትሸ እሶይ እሱዋኮ፥ “ጫርኮይነ

ሃꬃይ ኪተተይስ፥ እ ሀይስ ኦኔ” ያግዶሶና። 26አባ ፕንድ

ጋልላ ባጋራ ደእያ ገርገሶነ ቢታ ጋክዶሶና። 27 የሱሲ

ዎጎሎፐ ከይድ ሳአን ዎꬍሽን ቱና አያናን ኦይከትዳ

ኡራይ ካታማፐ ከይድ እያራ ጋሄትስ። ዳሮ ላይꬅ ማኦ

ማኦና ካሎ ዱፎን ደኤስፐ አትሽን፥ ሶ ገለና። 28 የሱሳ

በእዳ ዎደ እያ ስንꬃን ጉፋንድ፥ ባ ቃላ ꬎቁ ኦꬅድ፥

“ኡባፈ ቦላ ፆሳ ናአዉ የሱሳ ኔራ ታዉ አይብ እስፈተꬅ

ደኢ? ሀያና ታና ሀእ ኡንኤꬆፋርክ” ያግስ። 29 ሄሳ እ

ግዳይ፥ ቱና አያናይ ኡራፐ ከያና መላ የሱሲ ሀንቅዳ

ግሾሳ። ዳሮ ዎደ ቱና አያናይ እያ ሃርዳ ግሾ ሳንꬃላታንነ

ቶሆ ቃችያ ብራታን ቃሸትድ ናገቴስ። ሽን ቃሹዋዱꬅድ

ቱና አያናን ላገትድ መላ ቢታ ገልስ። 30 የሱሲ፥ “ነ

ሱንꬃይ ኦነ” ያግድ ኦይችስ። እ፥ ዳሮ ቱና አያናት እያ

ኦይክዳ ግሾ ባና፥ “ሌግዮና” ግስ። 31 ቱና አያናት

ባንታና ስኦለ ኪቶና መላ ዎስዶሶና። (Abyssos g12) 32

ሄ በሳን ዞዘ ቦላ ምያ ጉዱንꬆ ዉደይ ሄመቴስ። ህን

ጉዱንꬆታን ገልኖ ግድ ዎስዶሶና፥ እካ “ገልተ” ግስ።

33ቱና አያናት ኡራፐ ከይድ ጉዱንꬆታን ገልዶሶና።

ዉደይ ደርያፐዱገ ጉርጉፅድ አባን ገልስ። 34 ሄንꬃንቾት

ሀንዳይሳ በእዳ ዎደ ዎፅ ብድ፥ ካታማንነ ጉታ ኡባን

ኦድዶሶና። 35 አሳይ ሀንዳባ በአናዉ ከይድ የሱሳኮ

ይዶሶና። ቱና አያናይ ከይዳ ኡራይማኦ ማእድ፥ እያ

ዎዛናይ ስምን፥ የሱሳ ቶሆ ማታን ኡትዳይሳ ደምድ

ያይዶሶና። 36 እያ በእዳ አሳይ ቱና አያናን ኦይከትዳ

ኡራይ ዋንድ ፓፅዳኮ ኦድዶሶና። 37 ገርገሶነ ዩሾን ደእያ

አሳይ ግታ ያሽ ያይድ፥ የሱሲ ባንታ ማታፐ ባና መላ

ዎስዶሶና። እ ዎጎሉዋን ገልድ ጉየ ስምስ። 38 ቱና

አያናይ ከይዳ ኡራይ የሱሳራ ዳናዉ ዎስስ። 39ሽን የሱሲ

እያኮ፥ “ነ ሶ ስማ፥ ፆሳይ አይ መላ ግታባ ነዉ ኦꬅዳኮ

ኦዳ” ያግድ ሞይዝስ። ኡራይካ የሱሲ አይ መላ ግታባ

እያዉ ኦꬅዳኮ ካታማኡባን ማርካትሸ ብስ። 40 አሳይ

ናግድ ጋምእዳ ግሾ የሱሲ ስምያ ዎደ ሞክ ኤክዶሶና። 41

አይሁደ ዎሳ ኬꬃ ሀላቃ ግድዳ እያሮሳ ጌተትያኡራይ ባ ሶ

ያና መላ የሱሳ ቶሁዋ ቦላ ዎꬍድ ዎስስ። 42 እያዉ ታማነ

ናምኡ ላይꬅ ግድዳ ማጫ ናእ ሳከታዳ ሀይቆስ ጋካዳ

ደአዉሱ። የሱሲ ብያ ዎደ አሳይ እያ ኡንኤꬄስ። 43

ታማነ ናምኡ ላይꬅ ሱꬅ ጎግሸ ጋምእዳ ማጫስ ደአዉሱ።

እያ ባዉ ደእያ ሚሽያ አክመታስ እማዳ ኦንጋሱ። ሽን

ፓፃናዉ ዳንዳአቡኩ። 44 እያ የሱሳስ ጉየ ባጋራ ሺቃዳ፥

እያ አፍላማጫራቦቻሱ፥ኢራካ ጎግያሱꬃይኤቅ አግስ።

45 የሱሲ፥ “ታና ቦችዳይ ኦኔ?” ያግስ። ኡባይ፥ “ኑ

ቦችቦኮ” ያግን፥ ጰፅሮስ፥ “አስታማርያዉ፥ ዳሮ አሳይ

ካልሽንነ ኡንኤꬅሽን በአሸ ዋናዳ፥ ‘ታና ቦችዳይ ኦኔ?’

ጋይ” ያግስ። 46 ሽን የሱሲ፥ “እስ አስ ታና ቦችስ፤

አይስ ጊኮ፥ ዎልቅ ታፐ ከዮይስ ታዉ ኤረትስ” ያግስ።

47ማጫስያ፥ እባይ ቆንጭዳይሳ ኤርዳ ዎደ ኮኮራሸ ያዳ

የሱሳ ቶሁዋ ቦላ ኩንዳሱ። አይስ ቦችዳኮነ ዋናዳ ኤለሳዳ

ፓፅዳኮ አሳ ኡባ ስንꬃን ማርካታሱ። 48 እ፥ “ታ ናተ፥ ነ

አማኖይ ነና ፓꬅስ፤ ሳሮ ባ” ያግስ። 49 የሱሲ ኦዳ ኦንጎና

ደእሽን፥ አይሁደ ዎሳ ኬꬃ ሀላቃ፥ እያሮሳ ሶፐ እስ አስ

ይድ፥ “እያሮሳ፥ ነ ናእያ ሀይቃሱ፤ አስታማርያ መላ

ዳቡርሶፋ” ያግስ። 50 ሽን የሱሲ ሄሳ ስእድ እያሮሳኮ፥

“ባቦፋ! አማና፥ ነ ናእያ ፓፃና” ያግስ። 51 የሱሲ

እያሮሳ ሶ ጋክዳ ዎደ ጰፅሮሳፐ፥ ዮሃንሳፐ፥ ያይቆባፐ፥

ናኤ አዋፐነ አየፐ አትሽን፥ ሀር ገላና መላ ኮይቤና። 52 ሄ

በሳን ደእያ አሳ ኡባይ ናኤስ ምሸትድ ዬክሽን፥ የሱሲ፥

“ዬኮፍተ ናእያ ꬍስካሱፐ አትሽን፥ ሀይቃቡኩ” ያግስ።

53 አሳይ ናእያ ሀይቅዳይሳ ኤርያ ግሾ፥ እያ ኦዳ ለቅድ

ሚጭዶሶና። 54 ሽን የሱሲ ናኤ ኩሽያ ኦይክድ፥ “ናተ

ደንዳ” ያግስ። 55 ናኤስ ሸምፖይ ስምን ደንዳ ኤቃሱ።

የሱሲ ኤንታኮ፥ “እዉ ምያባ እምተ” ያግስ። 56 ናኤ

አዋራነ አየራ ማላለትዶሶና። ሽን የሱሲ ሀይሳ፥ “ኦደስካ

ኦዶፕተ” ያግስ።

9 የሱሲ ታማነ ናምኡ ሀዋረታ ባኮ ፄግድ፥ ቱና አያናታ

ከሳና መላነ ሀርገ ኡባ ፓꬃና መላ ዎልቃነ ማታ

እሚስ። 2ፆሳ ካዎተꬃባማርካታናዳነ ሀርጋንቾታፓꬃናዳ

ኪትስ። 3 እ ኤንታኮ፥ “ፃምአ ግድን ኦጎሮ ግድን ካꬅ

ግድን ሚሸ ግድን ላምድ ማእያ አፍላ ግድን ኦገስ ግድ

አይኮካ ኦይኮፍተ። 4 ሄ ካታማፐ ህንተ ከያና ጋካናዉ

እማꬃተꬃን ህንተ ገልዳ ኬꬃን ጋምእተ። 5 ኦንካ ህንተና

ሞኮና እፅኮ ሄ ካታማፐ ከይሸ ኤንታዉ ማርካ ግዳና መላ

ህንተ ቶሁዋን ደእያ ባና ፕትድ ከይተ።” 6 ኤንትካ

ኪተትዳይሳዳ ከይድ ዎንገላ ኦድሸነ ዱማ ዱማ ጉታታን

ሀርጋንቾታፓꬅሸ አꬍዶሶና። 7ጋልላቢታ ሃርያ ሄሮዲስ

የሱሲ ኦꬅዳባ ኡባ ስእዳ ዎደ ዳጋምስ። አይስ ጊኮ፥

እስ እስ አሳት ዮሃንስ ሀይቆፐ ደንዶና አገና ያጎሶና። 8

ባጋት፥ “ኤልያስ ቆንጭስ” ጎሶና፤ ሀራት ቃስ፥ “በን

ናበታፐ እሶይ ሀይቆፐ ደንድስ” ያግድ ኦደቶሶና። 9

ሽን ሄሮዲስ፥ “ታኒ ዮሃንሳ ቆꬍያ ቃንፅሳዳ ዎꬋስ።

ያትን፥ ሀይሳꬆ ያገትድ እያባ ኦደተይ፥ እ ኦኔ?” ያግድ

ባ አይፈን በአናዉ ኮዬስ። 10ታማነ ናምኡ ሀዋረት ጉየ

ስም ይድ፥ ኤንቲ ኦꬅዳባ ኡባ የሱሳስ ኦድዶሶና። እ

ኤንታና ኤክድ ቤተሳይዳ ካታማፐ ጋፃ ኤፍስ። 11ሽን

ዳሮ አሳይ የሱሳ ግደይሳ ኤርድ እያ ካልዶሶና። እ ኤንታ

ሞክ ኤክድ ፆሳ ካዎተꬃባ ታማርስስ፤ ፓፃናዉ ኮየይሳታካ

ፓꬅስ። 12 ሳእ ኦማርስያ ዎደ ታማነ ናምኡ ሀዋረት

እያኮ ሺቅድ፥ “ኑ ደኤይ መላ ቢታ ግድያ ግሾ አሳይ

ዱማዱማ ጉታታነ ካታማታ ብድ፥ ካꬅነ አቅያ በሲ ኮያና

መላ አሳ ሞይዛ” ያግዶሶና። 13 ሽን እ፥ “ኤንታዉ

ምያባ ህንተ እምተ” ያግስ። ኤንቲ፥ “ኑስ ደኤይ እቻሹ

ኡይꬅነ ናምኡ ሞሎ ግድያ ግሾ፥ ሀ አሳስ ግድያ ካꬅ ኑኒ

ብድ ሻሞና እፅኮ ግደና” ያግዶሶና። 14 ሄ በሳን እቻሹ

ሙኩሉ ግድያ አደት ደኦሶና። የሱሲ ባ ታማረታኮ፥

“እሻታማን እሻታማን ሻክ ሻክ አሳ ኡትስተ” ያግስ።

15 እያ ታማረት፥ እ ኪትዳይሳዳ አሳ ኡትስዶሶና። 16

እ እቻሹ ኡይꬃነ ናምኡ ሞሎታ ኤክድ፥ ሳሎ ፄልድ፥

ፆሳ ጋላትድ፥ መንꬅድ አሳ ኡባ ጋꬃና መላ ባ ታማረታስ

እሚስ። 17 ኡባይ ምድ ካልዶሶና። ኤንታፈ አትዳ

ቲፈይ ታማነ ናምኡ ጋይታ ኩመꬅ ግድስ። 18 የሱሲ ባ

ፃላላ ዎስሽን፥ እያ ታማረት እያኮ ይዶሶና። እ፥ “አሳይ

ታና ኦና ጎና?” ግድ ኦይችስ። 19ኤንቲ ዛሪድ “እሶት

እሶት፥ ‘ፃማቅያ ዮሃንሳ፥ ባጋት ኤልያሳ፥ ሀራት ቃስ፥

በን ናበታፐ እሶይ ሀይቆፐ ደንድስ’ ያጎሶና” ያግዶሶና።

20 እ ዛሪድ፥ “ያትን ህንተ ታና ኦና ጌቲ?” ያግስ።

ጰፅሮስ፥ “ኔኒ ፆሳፈ ኪተትዳ ክርስቶሳ” ያግድ ዛርስ።

21 የሱሲ ሀይሳ ኦደስካ ኦዶፕተ ግድ ምንꬅድ ኦድስ።

22ቃስካ የሱሲ፥ “አሳ ናእ ዳሮ መቱዋ ኤካና። ቢታ

ጭማታ፥ ካህነ ሀላቃታነ ህገ አስታማረታ ኩሸን አꬍድ

እመታና። ኤንቲ እያ ዎꬋና፥ ሽን እ ሄꬓንꬆ ጋላስ ሀይቆፐ

ደንዳና” ያግስ። 23 የሱሲ አሳ ኡባኮ፥ “ታና ካላናዉ

ኮየይ ኦንካ ደእኮ ባና ካዶ፥ ባ ማስቃልያ ጋላስ ጋላስ

ቶክድ ታና ካሎ። 24 ባ ሸምፕዉ አሻናዉ ኮያ ኡባይ

እዮ ꬋይሴስ፥ ባ ሸምፕዉ ታ ግሾ ግድ ꬋይስያ ኦንካ

እዮ አሼስ። 25 አስ አላመ ኡባ ሃርድ፥ ግዶሽን፥ ባ

ሸምፕዉ ꬋይስያባ ዎይኮ ቆህያባ ግድኮ እያ አይ ማዲ?

26 ኦንካ ታናንነ ታ ቃላን ዬላትኮ፥ አሳ ናእ ባ ቦንቹዋራ

ሄሳዳካ አዋ ቦንቹዋራነ ጌሻ ኪታንቾታ ቦንቹዋራ ያ ዎደ

እያን ዬላታና። 27ታ ህንተዉ ቱማ ኦዳይስ፤ ሀይሳን

ኤቅዳይሳታ ግዶፈ ፆሳ ካዎተꬃ በኦናሽን ሀይቆና አሳት

ደኦሶና” ያግስ። 28 የሱሲ ሄ ኦዳ ኦድን፥ ሆስፑን ጋላሳፐ

ጉየ፥ ጰፅሮሳ፥ ያይቆባነ ዮሃንሳ ባራ ኤክድ ዎሳናዉ ዙማ

ቦላ ከይስ። 29 እ ዎሳ ቦላ ደእሽን እያ አይፈ ካረይ

ላመትስ፤ አፍላይካ ቦፅድ፥ አዋ መላ ጶልስ። 30 ናምኡ

አሳት፥ ኤንትካሙሰራነ ኤልያሳራ ቦንቾን ቆንጭድ፥

31 የሩሳላመን ፖለታናዉ ደእያባ፥ ሄስካ፥ እ ሀ አላምያፐ

ሻከታናባ እያራ ኦደቶሶና። 32 ጰፅሮሳነ እያራ ደኤይሳታ

ꬍስኮይ ኤፍን፥ ኤንቲ ꬍስኮፈ ባርክያ ዎደ እያ ቦንቹዋነ

እያራ ኤቅዳ ናምኡ አሳታ በእዶሶና። 33 አሳት የሱሳፐ

ሻከትድ ባና ሀንሽን፥ ጰፅሮስ የሱሳኮ፥ “ጎዳዉ፥ ኑ ሀይሳን

ግድኮ ኑስ አይ መላ ሎኦ! እስኖ ነዉ፥ እስኖሙሰስ፥

እስኖ ኤልያሳስ ኦꬅድ፥ ሄꬑ ሻቃራ ሻቃሮስ” ያግስ። ሽን

እ አይ ግዳኮ ኤረና። 34 እ ያግድ ኦደትሽን ሻራይ ይድ

ኤንታና ካምስ። ኤንቲ ሄ ሻራ ግዶ ገልሸ ባብዶሶና። 35

ሻራ ግዶፈ፥ “ታ ዶርዳ ናአይ ሀይሳ እያ ስእተ” ግያ

ቃል ስኤትስ። 36ቃል ስኤትዳፐ ጉየ፥ የሱሲ ባርካ ደእሸ

በንትስ። ሄ ዎደ ኤንቲ በእዳባ ኦደስካ ኦዶና፥ ባንታ

ዎዛናን ኦይክድ ስእ ግዶሶና። 37ዎንተ ኤንቲ ዙማ ቦላፈ

ዎꬍያ ዎደ ዳሮ አሳይ ይድ እያራ ጋሄትዶሶና። 38 ሄ

ዎደ አሳ ግዶፈ እስ አስ፥ “አስታማርያዉ፥ ታ እስ ናኣ

ያዳ በአርክ። 39ቱና አያናይ ቆፖና ኦይክድ ዋስሴስ፤

ጎፖንቶ የግስድ ቃከረꬄስ፥ አሳተꬃ ቆህድ ኡንኤꬅድ

የዴስ። 40 ነ ታማረት ከሳና መላ ዎሳስ፥ ሽን ኤንቲ

ዳንዳእቦኮና” ያግድ ዎስስ። 41 የሱሲ፥ “አማኖይ ባይና

ጌላ የለታቶ፥ አዉደ ጋካናዉ ታ ህንተራ ዳነ፥ ህንተና

ዳንዳአኔ? ነ ናኣ ባዳ ሃ ኤካያ” ያግስ። 42 ናኣ ኤክድ ያ

ዎደ ቱና አያናይ ሳአን ሆል የግድ ኮኮርስስ። ሽን የሱሲ

ቱና አያና ሀንቅድ ናኣፐ ከስስ። ናኣካ ናኣ አዋስ እሚስ።

43 አሳ ኡባይ ፆሳ ግታ ዎልቃን ማላለትዶሶና። ኤንቲ እ

ኦꬅዳባን ማላለትሽን፥ የሱሲ ባ ታማረታኮ፥ 44 “ሀይሳ

ታ ህንተዉ ኦደይሳ ሎይꬅ ስእተ፤ አሳ ናእ ሞርከታ ኩሸን

አꬍድ እመታና” ያግስ። 45 ሽን እ ግዳባይ ኤንታፈ

ጌምዳ ግሾ፥ አኬክቦኮና። ሄሳ ግሾ፥ ዛሪድ ኦይቻናዉ

ባብዶሶና። 46 የሱሳ ታማረት፥ “ኑ ግዶን ግታ ግዳናይ

ኦኔ?” ግድፓላማ ኦይክዶሶና። 47 የሱሲ ኤንታ ዎዛና

ቆፋ ኤርድ ዮጋ ናኣ ባ ማታን ኤስድ፥ 48“ሀ ዮጋ ናኣ

ታ ሱንꬃን ሞክያ ኦንካ ታና ሞኬስ፥ ታና ሞከይ ታና

ኪትዳይሳ ሞኬስ፥ ህንተ ኡባፈ ጉፀይስ፥ እ ግታ ግዳና”

ያግስ። 49 ዮሃንስ፥ “ጎዳዉ፥ እስ አስ ነ ሱንꬃን ቱና

አያናታ ከስሽን በእድ፥ እ ኑራ ግዶና ግሾ ድግዳ” ያግስ።

50 የሱሲ ዛሪድ፥ “ህንተራ ኤቀቶናይስ፥ እ ህንተ ባጋ።

ሄሳ ግሾ፥ እያ ድጎፍተ” ያግስ። 51 የሱሲ ሳሎ ብያ

ዎደይ ማታትዳ ግሾ፥ የሩሳላመ ባናዉ ቃንፅድ ደንድስ።

52 ሳማረ ቢታን ደእያ እስ ጉታ ብድ፥ ኡባባ እያዉ

ጊግሳና መላ አሰ ያ ኪትስ። 53 ሽን እ በይ የሩሳላመ

ግድያ ግሾ፥ ኤንቲ እያ ሞክ ኤክቦኮና። 54 የሱሳ ታማረት

ያይቆባራነ ዮሃንሳራ ሄሳ በእድ፥ “ጎዳዉ፥ ሳሎፐ ታም

ዎꬍድ ኤንታ ሞ ጋና መላ ነ ኮያይ” ያግዶሶና። 55 ሽን

የሱሲ ጉየ ስም ኤንታ ሀንቀትድ፥ “ህንተ ጋርሳን አይብ

አያን ደእያኮ ህንተ ኤረከታ። አሳ ናእ አሰ አሻናዉ ይስፐ

አትሽን፥ ꬋይሳናሳ ግደና” ያግስ። 56 ያፐ ደንድድ ሀራ

ጉታ ብዶሶና። 57ኤንቲ ኦገራ ብሽን፥ እስ አስ፥ “ነ ብያ

ሶ ኡባ ታ ካላና” ያግስ። 58 የሱሲ ዛሪድ፥ “ዎርካናታስ

ኦል፥ ሳሎ ካፎታስ ኬꬅ ደኤስ፥ ሽን አሳ ናእ ባ ሁጰ

ሸምፕስያ በሲ ባዋ” ያግስ። 59 ሀንኩዋኮ፥ “ኔኒ ታና

ካላ” ያግስ። ሽን ኡራይ፥ “ጎዳዉ፥ ኮይሮታዳ ታ አዋ

ሞጋዳ ያና” ያግስ። 60 ሽን የሱሲ፥ “ሀይቅዳይሳት

ሀይቅዳይሳታ ሞጋና መላ ኤንታዉ አጋጋ፤ ኔኒ ባዳ ፆሳ

ካዎተꬃ ሳባካ” ያግስ። 61 ቃስ ሀራ አስ፥ “ጎዳዉ፥

ታ ነና ካላና፥ ሽን ኮይሮታዳ ታ ሶ አሳ ሳሮꬃዳ ያና”

ያግስ። 62 የሱሲ ዛሪድ፥ “ኮፀ ኦይክድ ጉየ ፄልያ ኦንካ

ፆሳ ካዎተꬃስ በሰና” ያግስ።

10 ሄሳፈ ጉየ፥ ጎዳይ ሀራ ላፑን ታማነ ናምኡ አሳታ

ዶርስ። እ ባናዉ ቆፕዳ ካታማነ ጉታኡባ ስንꬃትድ

ባና መላ ናምአ ናምአ ኦꬅድ ኪትስ። 2 የሱሲ ኤንታኮ፥

“ሄኮ፥ ሺቃና ካꬃይ ዳሮ ሽን ኦሳንቾት ጉꬃ። ያንያ ግሾ፥

ካꬃ ጎዳይ ኦሳንቾታ ኪታናመላ ዎስተ። 3 ህዛ፥ ቢተ፥

ታኒ ህንተና ዶርሳታዳ ሱꬉመታ ግዶ የዳና። 4 ህንተ

ብያ ኦግያስ አይኮካ ኦይኮፍተ፥ ሚሸ ግድን ካꬅ ግድን

ጫማ ኦይኮፍተ። ኦገ ቦላ ኦናካ ሳሮꬆፍተ። 5 ህንተ ገልያ

ኬ ኡባ ኮይሮትድ፥ ‘ሳሮይ ሀ ኬꬃስ ግዶ’ ያግተ። 6 ሳሮ

ዶስያ አስ ሄ በሳን ደእኮ፥ ህንተ ሳሮይ ያን ሸምፓና፤

እፃስ ጊኮ ህንተ ሳሮይ ህንተዉ ስማና። 7 ኦሳንቾስ

ዳሞዘ በሲያ ግሾ፥ ህንተ ገልዳ ኬꬃን ህንተዉ ሺሽዳባ

ኡባ ምሸነ ኡይሸ ያን ጋምእተ። እሱዋ ሶፐ እሱዋ ሶ

ዩዮፕተ። 8 አይ ካታማካ ህንተ ገልያ ዎደ አሳይ ህንተና

ሞክድ፥ ህንተዉ ሺሽዳባ ኡባ ሚተ። 9 ሄ ካታማን ደእያ

ሀርጋንቾታፓꬅሸ፥ ‘ፆሳ ካዎተꬃይ ህንተኮ ማትስ’ ያግድ

ኦድተ። 10 ሽን እስ ካታማ ገልያ ዎደ አሳይ ህንተና

ሞኮና እፅኮ ዳባባ ከይድ ሀይሳዳ ጊተ: 11 ‘ኑ ቶሁዋ ቦላ

ደእያ ህንተ ካታማ ባና ፕቶስ፥ ሽን ፆሳ ካዎተꬅ ህንተኮ

ማታትዳይሳ ኤርተ።’ 12 ፕርዳ ጋላሳን፥ ሀ ካታማፐ

ሶዶመ ካታማስ ፕርድ ካዉሸ ግዳናይሳ ታ ህንተዉ

ኦዳይስ” ያግስ። 13 ካልድካ፥ የሱሲ፥ “ነኖ ኮራዝነ፥

ነኖ ቤተሳይዳ፥ አየ! ህንተናን ኦሰትዳ ማላታት ፅሮሳንነ

ስዶናን ኦሰትዳኮ ያን ደእያ አሳይ ካዮ ማኦ ማእድ፥

ብድንꬃ ቦላ ኡትድ፥ በን ማሮታን ገል አጋናሽን። 14

ሄሳ ግሾ፥ ህንተፈ አꬅድ ፅሮሳስነ ስዶናስ ፆሳ ፕርድ

ካዉያና። 15 ነካ ቅፍርናሆማ፥ ሳሎ ጋካናዉ ነና ꬎቁ

ኦꬃናዉ ኮያይ? ነ ዱገ ስኦለ ሆለታና” ያግስ። (Hadēs

g86) 16 ቃስካ የሱሲ ባ ታማረታኮ፥ “ህንተና ስኤይ

ታና ስኤስ፥ ህንተና ኤኮናይ ታና ኤከና፥ ታና ኤኮናይ

ታና ኪትዳይሳ ኤከና” ያግስ። 17 ላፑን ታማነ ናምኡ

ታማረት ኪተትዳ በሳፈ ዳሮ ኡፋይትሸ ስምዶሶና።

የሱሳኮ ሺቅድ፥ “ጎዳዉ፥ ነ ሱንꬃን ቱና አያናትካ ኑስ

ኪተትዶሶና” ያግዶሶና። 18 የሱሲ ኤንታኮ፥ “ፃላሄይ

ሳሎፐ ዎልአንꬃዳ ዎꬍሽን ታ በአስ። 19 ሄኮ፥ ሾሽነ

ኮርነ የꬋና መላነ ሞርክያ ዎልቃ ዛራና መላ ማታ ህንተዉ

እማስ። ህንተና ቆሀናባይ አይኮይካ ዴና። 20 ግዶሽን፥

ህንተ ሱንꬃይ ሳሎ ማዝጋበን ፃፈትዳ ግሾ፥ ኡፋይትተፐ

አትሽን፥ቱናአያናትኪተትዳግሾኡፋይቶፍተ”ያግስ።

21 ሄ ዎደ፥ የሱሲ ጌሻ አያናን ኡፋይትድ፥ “ሳሉዋ

ሳኣ ጎዳዉ፥ ሀይሳ ጭንጫታፐነ ኤራንቾታፐ ገንꬃዳ

ያላጋታስ ቆንጭስዳ ግሾ ጋላተታ። ኤ፥ ታ አዋዉ፥ ሄሳ

ነ ኦꬃናዉ ሎኦ ሸነ ግድስ። 22 “ኡባባይ ታ አዋፐ ታዉ

እመትስ። ናአይ ኦነኮ አዋፐ አትሽን፥ ሀር ዎይኮ ናአይ

ቆንጭሳናዉ ኮየይሳፈ ሀር ኦንካ አዋ ኤረይ ባዋ” ያግስ።

23 ካልድካ፥ የሱሲ ባ ታማረታስ ዱማ፥ “ህንተ በኤይሳ

በኤይሳት አንጀትዳይሳታ። 24ቱማ ዳሮ ናበትነ ካዎት

ህንተ በኤይሳነ ስኤይሳ በአናዉነ ስአናዉ አሞትዶሶና፥

ሽን በእቦኮና፥ ስእቦኮና” ያግስ። 25 ሄኮ፥ እስ ጋላስሙሰ

ዎጋ ኤርያ እስ ኡራይ ደንድድ የሱሳ ያግድ ፓጨ ኦይሾ

ኦይችስ። “አስታማርያዉ፥መርና ደኦ ላታናዉታኒ አይ

ኦꬆ?” ያግስ። (aiōnios g166) 26 የሱሲ፥ “ሙሰ ማፃፋን

ፃፈትዳይስ ዎይጊ? ነ ዋታ ናባባይ?” ያግስ። 27 አደይ

ዛሪድ፥ “‘ነ ጎዳ ነ ፆሳ፥ ነ ኩመꬃ ዎዛናፐ፥ ነ ኩመꬃ

ሸምፖፈ፥ ነ ኩመꬃ ዎልቃፈነ ነ ኩመꬃ ቆፋፐ ዶሳ።

ቃስ ነ ሾሩዋ ነ ሁጰዳ ዶሳ’ ያጌስ” ያግስ። 28 የሱሲ

እያኮ፥ “ኔኒ ልከ ዛራዳሳ፥ ነካ ሄሳዳ ኦꬃ። ኔኒ መርናዉ

ደኦን ዳና” ያግስ። 29 ሽን ኡራይ ባና ፅሎ ኦꬃናዉ

ኮይድ፥ “እ ታ ሾሮይ ኦኔ?” ያግስ። 30 እያ ኦይሻስ

የሱሲ ያግድ ዛሮ እሚስ፤ “እስ አሰ ደኤይስ የሩሳላመ

ካታማፐ ዱገ እያርኮ ካታማ ብሽን፥ ኦገ ቦላ ፓንጋት

ከይድ ሾጭዶሶና። እያ ማኡዋ ቃር ኤክድ ሀይቆፐነ

ፓፃፐ ግዶን የግድ ብዶሶና። 31ጉየፐ፥ አይሁደ ካህነ

እሶይ ሄ ኦግያራ ባ ቡሱ ብሸኡራ በእድ ደሽ ግድ አꬍስ።

32ቃስ እስ ሌወ ደኤይስ ሄ በሳ ጋክሸ ኡራ በእድ፥ ሀራ

ሶራ አꬍድ ብስ። 33ሽን፥ እስ ሳማረ ቢታ አሰ ደኤይስ ሄ

ኦግያራ ይሸ ኡራ በእድ እያዉ ቃ ትስ 34 እያኮ ሺቅድ፥

እያ ማዱንꬃ ቦላ ዛይተነ ዎይነ ትግድ ቃችስ። ባ ሀርያ

ቦላ ኡትስድ እማꬅ አቅያ ኬ ኤፍስ። ሄ በሳን እያዉ

ኮሽያባ ኡባ ኦꬅስ። 35ዎንተ ናምኡ ድናረ ከስድ እማꬃ

ኬꬃ አዋስ እምድ፥ ‘ሀያና ሀ ኡራ ሎይꬃ ፄላ። ታኒ ነዉ

እምዳይሳፈ ቦላራ ነ ከስያባ ኡባ ታ ነዉጭጋና’ ያግስ።

36 “ህዛ፥ ሀ ሄꬑ አሳታፐ ፓንጋት ሾጭዳ ኡራስ ሾሮተይ

ነዉ ኦና ዳኒ?” 37ኡራይ ዛሪድ፥ “እያዉ ቃ ትዳይሳካ”

ያግስ። የሱሲ፥ “ነካ ባዳ ሄሳዳ ኦꬃ” ያግስ። 38 የሱሲ ባ

ታማረታራ ኦገ ብሸ እስ ጉታ ጋክስ። ያን ማርታ ጌተትያ

እስ ማጫስያ፥ እያ ባ ሶን ሞካሱ። 39 እዉካ ማይራሞ

ጌተትያ ምችያ ደአዉሱ፥ ማይራማ ቃላ ስአሸ ጎዳ ቶሁዋ

ማታን ኡታሱ። 40 ሽን ማርታ ዳሮ ኦሶን ኡንኤታዳ

የሱሳኮ ሺቃዳ፥ “ጎዳዉ፥ ታ ምችያ ኦሱዋ ታ ፃላላስ

የጋዳ ኡታ አግን ታ ዳቡርያ ዎደ ኔኒ በአሸ ስእ ጋይ? እያ

ታና ማዳና መላ ኦድኪ” ያጋሱ። 41 ሽን ጎዳይ ዛሪድ፥

“ማርታ፥ ማርታ፥ ኔኒ ዳሮባን ኡንኤታሳነ መቶታሳ። 42

ግዶሽን፥ ኮየተይ እስባ ፃላላ። ማይራማሎኦባ ዶራሱ፥

ሄስካ ኢፐ ኤከተና” ያግስ።

11 እስ ጋላስ የሱሲ እስ በሳን ዎሴስ። ዎሳ ዉርስዳ

ዎደ እያ ታማረታፐ እሶይ፥ “ጎዳዉ፥ ዮሃንስ ባ

ታማረታ ዎሳ ታማርስዳ መላ ነካ ኑና ዎሳ ታማርሳ”

ያግስ። 2 የሱሲ፥ “ሀይሳዳ ያግድ ዎስተ፦ “‘ሳሎን

ደእያ ኑ አዋዉ ነ ጌሻ ሱንꬃይ አንጀቶ፤ ነ ካዎተꬃይ ዮ።

3 ኑ ጋላሳ ካꬃ ሀች ሀች ኑስ እማ። 4 ኑና ቆሄይሳታ ኑኒ

አቶ ገይሳዳ፥ ኑ ናጋራ አቶ ጋ፤ ፓጨን ኑና ገልሶፋ’

ያግተ” ያግስ። 5 ካልድካ፥ የሱሲ ባ ታማረታኮ ያግስ፦

“ሌምሶስ ህንተፈ እሱዋስ ላገይ ደኤስ። እ ግድ ብላሄ

ባ ላግያ ሶ ብድ፥ ‘ታ ላግያዉ፥ ምያባይ ደእኮ ታዉ

እማርክ። 6ታዉ ላገ ግድዳ እስ አስ ኦገፐ ይን፥ እያዉ

አꬅያባ ꬋያስ’ ያግኮ፥ 7“እያ ላገይ ኬꬃ ግዶን ግድድ፥

‘ሀያና ታና ዋይሶፓ፥ ፐንገይ ጎርደትስ። ታ ናይትካ

ታራ አርሳ ቦላ ዝንእዶሶና። ያንያ ግሾ፥ ደንዳዳ ነ ኮያባ

እማናዉ ዳንዳእከ’ ያግዬ? 8ታ ህንተዉ ኦዳይስ፤ ላገተꬃ

ግሾ ደንድድ እማናዉ ኮዮና እፅኮካ ዎሳን ሳለꬅዳ ግሾ፥

ደንድድ ኮሽያባ ኡባ እሜስ። 9 “ሄሳ ግሾ፥ ታኒ ህንተዉ

ኦዳይስ፤ ዎስተ ህንተዉ እመታና፤ ኮይተ ህንተ ደማና፤

ካረ ይድ ፄግተ ህንተዉ ዶየታና። 10 ጋሶይካ፥ ዎስያ

ኡባይ ኤኬስ፤ ኮየይ ደሜስ፤ ካረ ይድ ፄገይሳስ ዶየቴስ።

11“ህንተኖ፥ አዋቶ ህንተ ግዶፈ ናእ ኡይꬅ ዎስን፥ ሹቹ

እመይ ኦኔ? ሞሎዎስን ሾሽ እመይ ኦኔ? 12ዎይኮ ጱጱለ

ዎስኮ ኮርነ እሚ? 13 ህንተ ኢታታ ግድሸ ህንተ ናይታስ

ሎኦባ እሞ ኤርኮ፥ ሳሎን ደእያ ህንተ አዋይ ዎሰይሳታስ

ጌሻ አያና ዋትድ አꬅድ እመኔ?” ያግስ። 14 እስ ጋላስ

የሱሲ፥ ዶና ሙምስዳ ቱና አያና እስ ኡራፐ ከስስ።

ቱና አያናይ ከይዳ መላሙመኡራይ ኦደትስ። አሳይካ

ማላለትስ። 15 ሽን እሶት እሶት፥ “ቱና አያና ሀላቃ፥

ብኤል‐ዘቡላ ዎልቃን ቱና አያናታ ከሴስ” ያግዶሶና።

16 ሀራት ቃስ ፓጬስ ሳሎፐ ማላ በሳና መላ ኮይዶሶና።

17ሽን የሱሲ ኤንታ ቆፋ ኤርድ ኤንታኮ፥ “ዎል ግዶን

ሻከትያ ካዎተꬅ ኡባይ ꬋዬስ፤ ዎል ግዶን ሻከትያ ኬꬅ

ኩንዴስ። 18 ፃላሄይ ዎል ግዶን ሻከትኮ እያ ካዎተꬃይ

ዋንድምንድኤቃኔ? ህንተታና፥ ‘እ ቱና አያናታብኤል‐

ዘቡላ ዎልቃን ከሴስ’ ያጌታ። 19 ህዛ፥ ታኒ ቱና አያና

ብኤል‐ዘቡላ ዎልቃን ከስያባ ግድኮ ህንተ ናይት ኦደ

ዎልቃን ከሶናሻ? ሄሳ ግሾ፥ ኤንቲ ህንተ ቦላ ፕርደይሳታ

ግዳና። 20 ሽን ታኒ ቱና አያናታ ፆሳ ብራ ን ከስያባ

ግድኮ፥ ህዛ፥ ፆሳ ካዎተꬃይ ህንተኮ ማትዳይሳ ኤርተ።

21 “ምኖ አስ ቶራነ ጎንዳለ ኦይክድ፥ ባ ኬꬃ ናግያባ

ግድኮ፥ እያ ሻሎይ ቦሸተና። 22 ሀኖሽን፥ እያፐ አꬍድ

ምኖ ግድዳ አስ ይድ፥ እያ ቆህድ ፆንኮ፥ አማነትዳ ቶራነ

ጎንዳለ ዎስስ ኤክድ፥ እያ ሻሉዋ ቦንቅድ ሀራስ ሻኬስ።

23“ታራ ግዶናይስ ታና እፄስ፤ ታራ ሺሾናይስ ላሌስ።

24“ቱና አያናይ አሳፐ ከይዳ ዎደ ሸምፕያ በሲ ኮይድ

ሃꬅ ባይና ሶራ ዩዬስ። ሸምፕያ በሲ ꬋይዳ ዎደ፥ ‘ታ

ከይዳሱዋ ስማና’ ያጌስ። 25እ ስምያ ዎደ ኬꬃይ ፕተትድ

ሎእድ ደእሽን ደምስ። 26 ሄሳፈ ጉየ፥ ብድ እያፐ አꬍድ

ኢትዳ ሀራ ላፑን ቱና አያናታ ኤክድ ዬስ። እያን ገልድ

ዱሱ ኦይኬስ። ሄ ኡራስ ኮይሮይሳፈ አꬍድ ጉየይስ

ኢታ ግዴስ” ያግስ። 27 የሱሲ ሄሳ ኦዳ ቦላ ደእሽን፥

እስ ማጫስ አሳ ጋꬃፈ ደንዳዳ፥ ባ ቃላ ꬎቁ ኦꬃዳ፥

“ነና ቶክዳ ኡሎይነ ኔኒ ꬋምዳ ꬋንꬃት አንጀትዶሶና”

ያጋሱ። 28 ሽን እ፥ “አንጀትዳይሳት ፆሳ ቃላ ስእድ

ኪተተይሳታ” ያግስ። 29 ዳሮ አሳይ ሺቅዳ ዎደ የሱሲ፥

“ሀ የለተꬃይ ኢታ የለተꬅ፤ ኦራꬃ ማላ ኮዬስ። ሽን ዮናሳ

ማላታፐ አትሽን፥ ሀር ኤንታዉ እመተና። 30 ዮናስ

ናናወ አሳስ ማላ ግድዳ መላ አሳ ናእካ ሀ የለተꬃስ ማላ

ግዳና። 31ዱገሀ ካውያ ፕርዳ ጋላስ ሀ የለተꬃራ ደንዳዳ

ፕርዳና። ጋሶይካ፥ እያ ሶሎሞነጭንጫተꬃ ስአናዉ ቢታ

ጋፃፐ ደንዳዳ ያሱ። ሄኮ ሶሎሞነፐ አ ይ ሀይሳን ደኤስ 32

ናናወ አሳት ፕርዳ ጋላስ ሀ የለተꬃራ ደንድድ ኤንታ ቦላ

ፕርዳና። ጋሶይካ፥ ዮናሳ ስብካትያን ማሮታ ገልዶሶና።

ሄኮ፥ ዮናሳፐ አ ይ ሀይሳን ደኤስ” ያግስ። 33“ፆምፐ

ኦይꬅድ ቆሳ በሳን ዎይኮ ኦቶ ግዶን ዎꬅያ አስ ዴና።

አስ ፖኡዋ በአና መላ ꬎቃ በሳን ዎꬄስ። 34 ነ አሳተꬃስ

ፖኦይ ነ አይፍያ። ነ አይፈይ ሎኦ ግድኮ፥ ነ ኩመꬃ

አሳተꬃይ ፖኤስ። ነና አይፈይ ሳክኮ ነ አሳተꬃይ ኡባይ

ꬉሜስ። 35 ሄሳ ግሾ፥ ነ ጋርሳን ደእያ ፖኦይ ꬉሞና

መላ ናገታ። 36 ህዛ፥ ነ ኩመꬃ አሳተꬃይ ፖኦ ግድኮ፥

ነ አሳተꬃንካ ሀር ꬉማ በሲ ꬋይኮ፥ ነ አሳተꬃ ኩመꬃይ

ዎልለ ፖኦ መላ ግዴስ” ያግስ። 37 የሱሲ ባ ኦዳ ኦንግዳ

መላ እስ ፋርሳወይ ባራ ካꬅ ማና መላ ፄግስ። የሱሲ፥

እያራ እስፈ ገልድ ግብራ ቦላ ኡትስ። 38 ፋርሳወይ

የሱሲ ካꬅ ማናፐ ስን ኩሸ ሜጮናይሳ በእድ ማላለትስ።

39 ጎዳይ እያኮ፥ “ህንተ ፋርሳወት ቁለስነ ሻተስ ቦላ

ባጋ ሜጨታ። ሽን ህንተ ጋꬃይ ኡዘተꬃንነ ኢታተꬃን

ኩምስ። 40 ህንተኖ፥ ኤያቶ፥ ካረ ባጋመꬍዳይ፥ ጋꬃ ባጋ

መꬍዳይ እያ ግደኔ? 41 ሽን ቁልያንነ ሻትያን ደኤይሳ

ማንቆታስ እምተ። ሄ ዎደ ህንተዉ ኡባባይ ጌሽ ግዳና።

42“ፋርሳወቶ ህንተና አየ! ሳዎፐ፥ ፃሎተፐነ ሄሳመላባፐ

አስራታ ከሴታ። ሽን ፅሎተꬅነ ፆሰ ዶሶይ ህንተናን ባዋ።

ሀራታ አጎና ሀይሳታካ ኦꬃናዉ በሴስ፥ ሽን አግደታ።

43 “ፋርሳወቶ ህንተና አየ! አይሁደ ዎሳ ኬꬃን ቦንቾ

ኦይደ፥ ግያ ግዶን ቦንቾ ሳሮꬆ ዶሴታ። 44“ማል ꬋይን፥

አሳይ ኤሮና ቦላራ ብያ ዱፎ ዳነይሳቶ ህንተና አየ!”

ያግስ። 45 ህገ አስታማረይ ዛሪድ፥ “አስታማርያዉ፥

ነ ሄሳ ጋሸ ኑናጫያሳ” ያግስ። 46 የሱሲ፥ “ህንተኖ፥

ህገ አስታማረቶ፥ ህንተናካ አየ! አሳይ ቶካናዉ ዳንዳኦና

ዴፆ ቶሆ ቶሰታ፥ ሽን ህንተ ህንተ ሁጰስ ሀር አቶሽን

ብራ ፄራንካ ቦቸከታ። 47“ህንተ አዋት ዎꬍዳ ናበታ

ዱፉዋ ህንተ ጊግስያ ግሾ፥ ህንተና አየ! 48 ህዛ፥ ህንተ

አዋታ ኦሱዋ ምንꬃናዉ ኤንቲ ዎꬍዳ ናበታ ዱፉዋ ህንተ

ሎይꬅያ ግሾ፥ ኤንታ ኢታ ኦሱዋስ ህንተ ማርካ። 49 ሄሳ

ግሾ፥ ፆሳይ ባጭንጫተꬃን፥ ‘ናበታነ ሀዋረታታ ህንተዉ

ኪታና፥ ሽን ህንተ ባጋታ ዎꬋና፤ ሀራታ ጎዳና’ ያግስ።

50 ሀ የለተꬃይ አላመይመቶሳፐ ሀኖ ጋካናዉ ጉክዳ ናበታ

ኡባ ሱꬃስ ኦይሸታና። 51 አበላፐ ዶምድ ያርሾ በሳስነ

ፆሳ ኬꬃፈ ግዱዋን ጉክዳ ዛካርያሳ ሱꬃ ግሾ ሀ የለተꬃይ

ኦይሸታና። 52 “ህገ አስታማረቶ፥ ህንተና አየ! ኤራተꬃ

ቁልፕያ ህንተ ኩሸን ኦይክደታ፥ ሽን ህንተዉ ገለከታ

ሀራታካ ገልሰከታ” ያግስ። 53 የሱሲ ያፐ ባናዉ ከይያ

ዎደ፥ ህገ አስታማረትነ ፋርሳወት እያራ ኤቀትድ ኦይሾን

ዋይሶሶና። 54 እያ ዶናፐ ከይያ ቃላን እያ ኦይካናዉ

ኮይድ ሄሳ ኦꬅዶሶና።

12 ሄ ዎደ ዳሮሙኩሉን ታይበትያ አሳይ ዎል ቦላ የ

ታና ጋካናዉ አስ አሳ ቦላ ሺቅድ ደእሽን፥ የሱሲ

ባ ታማረታኮ፥ “ፋርሳወታ እርሾፈ ናገትተ። ሄስካ

ኤንታጩቦተꬃ። 2 ቆንጮና ቆሰትድ፥ ኤረቶና ጌምድ

አትያባይ አይኮይካ ባዋ። 3ህዛ፥ ህንተꬉማን ኦደትዳባይ

ኡባይ ፖኦን ስኤታና፥ ቆልአ ጋꬃን ካልካሽዳባይ

ዳባባን ኦደታና። 4 “ታ ባጋቶ፥ ታ ኦደይሳ ስእተ፤

አሹዋ ዎꬎኦሶናፐ አትሽን፥ ሀራ አይኮካ ኦꬃናዉ

ዳንዳኦናይሳታስ ባቦፍተ። 5 ሀኖሽን፥ ህንተ ባባናዉ

በሰይሳታህንተዉቆንጭሳና። ሄስካዎꬍዳፐጉየ ጋናመን

የጋናዉ ዎልቃይ ደኤይሳስ እያዉ ባብተ። ኤ፥ ቱማ

ኦዳይስ፤ እያዉ ባብተ። (Geenna g1067) 6 እቻሹ ቡበት

እስ ሳንትመስ ባይዘቶኮናዬ? ሀኖሽን፥ ኤንታፈ እስናካ

ፆሳ ስንꬃን ዶገቱኩ። 7 ሀር አቶሽን፥ ህንተ ሁጰ ብናናይካ

ፓይደትድ ደኤስ። ህዛ፥ ባቦፍተ፤ ዳሮ ቡበታፐ ህንተ አ

ታ። 8“ታ ኦደይሳ ስእተ፤ አሳ ስንꬃን ታዉ ማርካትያ

ኡባስ አሳ ናእ ፆሳ ኪታንቾታ ስንꬃን ማርካታና። 9

አሳ ስንꬃን ታና ካደይሳስ ፆሳ ኪታንቾታ ስንꬃን ታ

እያ ካዳና። 10 አሳ ናአ ቦላ ካ ቃላ ሃሳያ ኡባይ ማሮታ

ደማና፥ ሽን ጌሻ አያና ቦላ ካ ቃላ ኦደተይስ ማረተና።

11“አስ ህንተና ኦይክድ አይሁደ ዎሳ ኬꬃን፥ ዳይናታ

ስንꬃንነ ካዎታ ስንꬃን ጎሸችያ ዎደ አይ ኦዳነኮነ ዎይግ

ዛራነኮ ህርጎፍተ። 12 ሄ ዎደ ህንተ ኦዳናባ ጌሻ አያን

ህንተና ታማርሳና” ያግስ። 13 አሳ ግዶፈ እስ አስ የሱሳኮ

ይድ፥ “ታ እሻይ ታዉ ኑ አዋ ላታፐ ሻካና መላ እያዉ

ኦዳ” ያግስ። 14 የሱሲ ዛሪድ፥ “ላ አድያዉ፥ ህንተ ቦላ

ታና ዳይናነ ላታ ሻክያ ጭማ ኦꬅዳይ ኦኔ?” ያግስ። 15

ጉጅድካ፥ የሱሲ፥ “አሳ ደኦይ ሻሎ ዳሮተꬃን ግዶና ግሾ

ያረ አግድ ምንꬅድ ህንተና ናግተ” ያግስ። 16 ካልድካ

ሌምሶን፥ “ጋደይ ዳሮ ካꬅ እምያ እስ ዱረኡራይ ደኤስ።

17 ሄ ኡራይ፥ ‘ታ ካꬃ ታኒ ሺሻናዉ በሲ ጉፅዳ ግሾ አይ

ኦꬆ?’ ያግድ ባ ዎዛናን ቆፕስ። 18ህዛፐ ያታና፤ ካሰ ደእያ

ሻለታ ላላዳ ሀራ ዳልጋ ሻለታ ኬፃና። ካꬅነ ታዉ ደእያባ

ኡባ እያን የጋና። 19 ባ ሸምፐኮ፥ ‘ታ ሸምፐተ፥ ዳሮ

ላይꬃስ ነዉ ግድያ ሻሎሺሻስ። ህዛ፥ ሸምፓዳማ፥ኡያ፥

ኡፋይታ’ ያጋና። 20“ሽን ፆሳይ፥ ‘ላ፥ ኤያ ኡራዉ፥

ሀች ቃማ ነ ሸምፕያ ኔፐ ኤከታዉሱ። ህዛ፥ ነ ሺሽዳባይ

ኦደስ ግዳኔ?’ ያግስ። 21 “ሄሳ ግሾ፥ ባዉ ዱረተꬅ ሳአን

ሺሽያ አሳስ፥ ፆሳ ማታን ዱረ ግዶና አሳስ ዉርሰꬃይ ሀ

ኡራ መላ” ያግስ። 22 ሄሳፈ ጉየ፥ የሱሲ ባ ታማረታኮ፥

“ህዛ፥ ታ ኦድያባ ስእተ፥ ህንተ ሸምፑዋስ አይሚኖ?

ህንተ አሳተꬃስ አይ ማእኖ? ያግድ ኡንኤቶፍተ። 23

ሸምፖይ ካꬃፈ፥ አሳተꬅ አፍላፐ አꬌስ። 24 ካፎታ

በእተ ዘሮኮና፥ ኪሾኮና፥ ኤለይነ ሻለይ ኤንታዉ ባዋ።

ሽን ፆሳይ ኤንታና ሙዜስ። ህንተ ካፎታፐ ዳሮ አ

ታ። 25 ሀኖሽን፥ ህንተፈ ኡንኤትድ ባ ላይꬃ ቦላ እስ

ቃማ ጉጃናዉ ዳንዳኤይ ኦኔ? 26 ህዛ፥ ሀ ጉꬃባ ኦꬃናዉ

ዳንዳኦና ህንተ፥ ሀራባስ አይስ ኡንኤተቲ? 27አነጪሻት

ዋንድ ድጭያኮ በእተ። ዋዮኮናነ ሱቆኮና። ሀር አቶሽን፥

ሶሎሞነይ ባ ደእያ ቦንቾ ኡባን ኤንታፈ እሱዋ መላካ

ማእቤና። 28 ህንተኖ፥ አማኖይ ፓጭዳይሳቶ፥ ህዛ፥

ፆሳይ ሀች በንትድ ዎንቶ ታማን የገታናጪሻታ ሀይሳዳ

ማይዝኮ፥ ህንተና ዋት አꬅድ ማይዘኔ? 29 ሄሳ ግሾ፥ አይ

ምኖ ዎይኮ አይ ኡይኖ ግድ ኡንኤቶፍተ። 30 ሄ ኡባስ

ፆሳ አማኖና አሳት ኡንኤቶሶና። ሽን ህንተ አዋይ ፆሳይ

ሄስ ኡባይ ህንተዉ ኮሸይሳ ኤሬስ። 31ኡባፈ አꬅድ

ፆሳ ካዎተꬃ ኮይተ፤ ሄስ ኡባይ ህንተዉ ጉጅ እመታና።

32 “ህንተኖ፥ ጉꬃ ደረቶ፥ ያዮፍተ፤ ህንተ አዋ ፆሳይ

ካዎተꬃ ህንተዉ እማናዉኡፋይቴስ። 33ህንተዉደእያባ

ባይዝድ ማንቆታስ እምተ። ካይሶይ ኤኮናሶን፥ ብል

ሞናሶን፥ጭሞና ካርፂታን፥ ዉሮና ሻሎ ሳሎን ሺሽተ።

34 ህንተ ዎዛናይ ህንተ ሻሎይ ደእያ በሳን ግዳና። 35

“ቃንꬃን ዳንጭድ ጊገትተ፤ ህንተ ፆምፐይፖኦ። 36

ባንታ ጎዳይ ያጋኖፐ ስማና ጋካናዉ ባርክድ ናገይሳታዳ፥

ጎዳይ ይድ ፄግያ ዎደ ኤለስድ ዶያናዉ ጊግዳ አሳታ

ዳንተ። 37 ባንታ ጎዳይ ስምያ ዎደꬍስኮና ደእሸ ናገይሳት

አንጀትዳይሳታ። ቱማ ጋይስ፤ ጎዳይ ቃንꬃን ዳንጭድ

ጋይታ ዩሾን ኡትስድ ሞኬስ። 38 ጎዳይ ላደ ግድን፥

ግድ ብላሄ ግድን፥ ዎይኮ ዎንት ማ ግድን ይድ፥ ሄሳ

መላ ꬍስኮና ናግሽን ደምያ ሄ አይለት አንጀትዳይሳታ።

39 ሽን ሀይሳ ኤርተ፤ ካይሶይ አዉደ ያነኮ ኬꬃ አዋይ

ኤርያኮ ኬꬃይ ቦከትያ ዎደ ስእ ግድ በኤና። 40 ህንተካ

ጊግድ ናግተ፤ አሳ ናእ ህንተ ቆፖና ዎደ ያና” ያግስ። 41

ጰፅሮስካ፥ “ጎዳዉ ሀ ሌምሱዋ ኑ ፃላላስ ኦዳየ ዎይኮ አሳ

ኡባሴ?” ያግስ። 42 ጎዳይ ዛሪድ፥ “ህዛ፥ ካꬃሙዛናዉ

በሲያ ዎድያን እማና መላ ጎዳይ ባ አይለታ ቦላ ሹምዳ

አማን ይስነ ዎዛናማ ሀላቃይ ኦኔ? 43 ጎዳይ ስምያ ዎደ

ሄሳ መላ ኦꬅሸ በንትያ አይለይ፥ እ አንጀትዳይሳ 44

ታ ህንተዉ ቱማ ኦዳይስ፤ ባ ጎዳስ ደእያ ሻሎኡባ ቦላ

እ፥ ሹመታና። 45 ሽን ሄ አይለይ፥ ‘ታ ጎዳይ ኤለ ዬና’

ያግድ ባ ዎዛናን ቆፕድ፥ ማጫ አይለታነ አደ አይለታ

ዋꬍኮ፥ ቃስ ባዉ ኮይዳ መላ ምሸነ ኡይሸ ማꬆትኮ፥ 46

ሄ አይልያ ጎዳይ፥ እ ቆፖና ጋላሳንነ ህርጎና ዎደ ያና።

ይድ እያ ቃንፀረꬅድ፥ እያ ቃዳ አማኖና አሳራ ኦꬃና። 47

“ጎዳ ሸንያዳ ጊጎናይስነ እያ ጎዳይ አይ ዶስያኮ ኤርሸ

ኦꬆና አይለይ ዳሮ ጋራፈታና። 48 ሽን ባ ጎዳ ሸንያ ኤሮና

አትድ ጋራፈታናዉ በሰይሳ ኦꬅዳይ ጉꬃራ ጋራፈታና።

ጋሶይካ ዳሮ እመትዳይሳፈ ዳሮ ኮየቴስ፥ ዳሮ ሀዳራ

ኤክዳይሳፈካ ዳሮ እማና ግድ ናገቴስ። 49“ታኒ ይዳይ

ቢታ ቦላታማ ኦይꬃናሳ። ሀእታማይ ኦይክያኮታና ዋንድ

ኡፋይሳንደሻ! 50 ሀኖሽን፥ ታ ሀእ ፃማቀተይ ፅንቃተይ

ደኤስ። እ ፖለታና ጋካናዉታ ዳሮ ኡንኤታይስ። 51

ሳአ ቦላ ሳሮተꬅ ኤሀናዉ ይዳ ህንተዉ ዳኒ? ግደና፥ ታ

ይዳይ ሻካናሳ። 52 ሀእፈ ዶምድ ዎል ግዶን ሻከትዳ

እቻሹ ኬꬃ አሳት እስፈ ደኦሶና። ናምአት ሄꬓታ ቦላ፥

ሄꬓትካ ናምአታ ቦላ፥ ደንድድ ሻከቶሶና። 53 አዋይ

ናኣ ቦላ፥ ናአይካ አዋ ቦላ፥ አይያ ናኤ ቦላ፥ ናእያ አየ

ቦላ፥ አዝና አይያ ናአ ማቸ ቦላ፥ ናአ ማችያ አዝና አየ

ቦላ፥ ደንድድ ሻከታና።” 54ቃስካ አሳኮ፥ “ዉሎሀ

ባጋራ ሳሎይ ሻራትያ ዎደ በእድ፥ ኤለስድ፥ ‘እር ያና’

ያጌታ፥ ሄሳዳካ ሀኔስ። 55ዱገሀ ጫርኮይጫርክያ ዎደ

‘ሳእ አዋና’ ያጌታ፥ ሄሳዳካ ሀኔስ” ያግስ። 56 ህንተኖ፥

ጩቦቶ፥ ሳሎባነ ሳአባ ሻክድ ኤሬታሽን ሀ ዎድያ ሻክድ

ኤሮይ ህንተና ዋንድ ፆንዴ? 57“ያትን፥ ህንተ ሁጰስ

አይስ ቱማ ፕርደከቲ? 58 ነ ሞርክያራ ዎላ ዳይና ስንꬃን

ኤቃናዉ ባሸ ኦገ ቦላ ጊጋናዉ ኮያ። ነ ጊጎና እፅኮ ጎሸችድ

ዳይና ስን ነና ኤፋና። ዳይናይ ነና ቃችያ አሳስ አꬅድ

እማና። እ ነና ዎይነን የጋና። 59 ስእተ፥ እስ ባካን አቶና

ጭጋ ኦንጋና ጋካናዉ ነ ያፐ ከዮናይሳ ኤራ” ያግስ።

13 ሄ ዎደ የሱሳኮ አሳይ ይድ ጵላፆስ ዎꬍድ ኤንታ

ሱꬃራ ኤንታ ያርሹዋ ዋላክዳ ጋልላ አሳባ ኦድዳ

አሳት ሄ በሳን ደኦሶና። 2 እ ሀይሳዳ ያግድ ዛርስ፤ “ያትን

ሄ ጋልላ አሳት ሄ ኢታ ሀይቆ ሀይቅዳ ግሾ፥ ጋልላን ደእያ

አሳ ኡባፈ አꬍዳ ናጋራንቾ ዳኖና? 3ግደና! ግዶሽን፥

ህንተካ ማሮታን ስሞና እፅኮ፥ ኡባይ ሄሳዳ ꬋያና። 4

ዎይኮ ቃስ ሳልሆመ ጌተትያ በሳን ግምበይ ዎድድ ዎꬍዳ

ታማነ ሆስፑን አሳይ የሩሳላመን ደእያ አሳ ኡባፈ አꬍዳ

ናጋራንቾ ዳኖና? 5 ግደና! ሽን ህንተካ ማሮታን ስሞና

እፅኮ ኡባይ ሄሳዳ ꬋያና።” 6ቃስካ የሱሲ ሀይሳዳ ግድ

ሌምሶ ኦድስ፦ “እስ ኡራስ ዎይነ ጋደን ቶከትዳ ባላሰ

ምꬅ ደአዉሱ። እ ኢፐ አይፈ ደማናዉ ኮይድ አይኮካ

ደምቤና። 7ዎይነ ጋድያ ጎዳይ ዎይነ ኦሳንቹዋኮ፥ ‘አይፈ

ደማናዉ ኮያዳ ሄꬑ ላይꬅ ስመረታዳ አይኮካ ደማብከ።

ሄሳ ግሾ፥ ቃንፃ ድጋ፤ አይስ ቢታመልሳይ?’ ያግስ።

8 “ሽን ኦሳንቾይ፥ ‘ጎዳዉ፥ እ ዩሹዋ ኦꬃዳ ኦሻ የጋና

ጋካናዉ ሀ ላይꬃስ አጋርክ። 9 ሀ ላይꬅ አይፍኮ ሎኦ፥

እፅኮ ቃንፃ አጋ’” ያግድ ዛርስ። 10 የሱሲ ሳምባታ ጋላስ

አይሁደ ዎሳ ኬꬃን ታማርሴስ። 11 ሄ በሳን ታማነ ሆስፑን

ላይꬅ ቱና አያን ዞኮ ኩንስዳ እስ ማጫስያ ደአዉሱ።

እያ ኩናፐ ደንዶይሳን ሱረ ኤቃናዉ ዳንዳኡኩ። 12

የሱሲ እዮ በእዳ ዎደ ፄግድ፥ “ሀ ማጫሰተ፥ ነ ሀርግያፈ

ፓፃዳሳ” ያግስ። 13 ባ ኩሽያ እ ቦላ ዎꬅን፥ እያ ኤለሳዳ፥

ሱራዳ ኤቃሱ። ፆሰ ጋላታሱ። 14 ሽን አይሁደ ዎሳ ኬꬃ

ሀላቃይ ይሎትድ አሳኮ፥ “ኦሶ ኦꬅያ ኡሱፑን ጋላሳት

ደኦሶና። ሄሳ ግሾ፥ ሄ ጋላሳታን ይድ ፓፅተፐ አትሽን፥

ሳምባታ ጋላስ ግደና” ያግስ። 15 ጎዳይ፥ “ጩቦቶ፥

ህንተ ግዶፈ ቦር ዎይኮ ሀረ ሳምባታ ጋላስ ዛዳሎፐ

ብልድ ሃ ኡሻናዉ ኤፎናይ ኦኔ? 16 ያትን፥ ሀ ማጫስያ

አብራሃመ ናአ ግዳሸ ፃላሄን ቃሸታዳ ታማነ ሆስፑን

ላይꬅ ኩመꬅ ደእዳርስ ሳምባታ ጋላስ ብርሸተꬅ ኮሸኔ?”

ያግድ ኦይችስ። 17 እ ሄሳ ኦድዳ ዎደ ኤቀተይሳት ኡባይ

ዬላትዶሶና። ሽን አሳ ኡባይ እ ኦꬅዳ ማላልስያ ኦሶ

ኡባን ኡፋይትዶሶና። 18 ሄሳፈ ጉየ፥ የሱሲ ሀይሳዳ

ያግስ፥ “ፆሳ ካዎተꬅ አይ ዳኒ? እያ አይብራ ዳንሶ? 19

ፆሳ ካዎተꬅ እስ አስ ባ ጎሻን ቶክዳ ዎላ አይፈ መላ።

እ ድጭድ ምꬅ ግድስ። ሳሎ ካፎት እያ ታሽያ ቦላ

ሸምፕዶሶና።” 20ቃስ፥ “ፆሳ ካዎተꬃ አይብራ ዳንሶ?

21 እስ ማጫስያ ዳሮ ꬊለራ ዋላካዳሙኑቅዳ ጉꬃ እርሾ

ዳኔስ” ያግስ። 22 ሄሳፈ ጉየ፥ የሱሲ የሩሳላመ ብሸ እ

ካንꬅያ ኦግያን ደእያ ካታማታንነ ጉታታን ታማርስሸ

አꬍስ። 23 እስ አስ የሱሳኮ፥ “ጎዳዉ፥ አታናይ ጉꬃ አሳ

ፃላሌ?” ያግድ ኦይችስ። የሱሲ ኤንታኮ፥ 24 “ስእተ፥

ፁንꬃ ዉላራ ገላናዉ ባፀትተ። ዳሮት ገላናዉ ኮዮሶና ሽን

ኤንታዉ ሀነና። 25ኬꬃ አዋይ ደንድድዉላ ጎርድዳፐ

ጉየ፥ ‘ኑስ ዶያርክ’ ያግሸ ካረን ኤቅድ ፄስ ኦይከታ።

ሽን እ፥ ‘ህንተ ኦነኮነ አዉፐ ይዳኮ ታ ኤርከ’ ግድ

ዛራና። 26 ሄ ዎደ ህንተ፥ ‘ኔራ ዎላ ምዳ፥ ኡይዳ፥ ኑ

ዳባባንካ ታማርሳዳሳ’ ያጋና። 27 “እ ዛሪድ፥ ‘ህንተ

ኦነኮነ አዉፐ ይዳኮ ኤርከ። ህንተኖ፥ ጌላቶ ታፐ ሃክተ’

ያጋና። 28 አብራሃመ፥ ይሳቃ፥ ያይቆባነ ናበታ ኡባ

ፆሳ ካዎተꬃን በአና፥ ሽን ህንተ ካረን ዎꬍድ አትያ ዎደ

ህንተዉ ዬሆነ አቸ ጋርጨꬅ ግዳና። 29 አሳይ ዶሎሀፐ፥

ዉሎሀፐ፥ ፑደሀፐነ ዱገሀፐ ይድ ፆሳ ካዎተꬃን ግብራ

ቦላ ኡታና። 30 ሄሳ ግሾ፥ ሀእ ደꬃን ጉየ ግድዳይሳታፐ

ስን ግዳናይሳት፥ ስን ግድዳይሳታፐ ጉየ ግዳናይሳት

ደኦሶና” ያግስ። 31 ሄ ዎደ ፋርሳወታፐ እሶት እሶት

ይድ፥ “ሄሮዲስ ነና ዎꬋናዉ ኮይያ ግሾ ሀ በሳፈ ደንዳዳ

ባ” ግዶሶና። 32 እ ዛሪድ፥ “ብድ፥ ሄ ዎርካናስ፥

‘ሄኮ፥ ሀችነ ዎንቶ ቱና አያናታ ከሳና፥ ሀርጋንቾታ

ፓꬃና፥ ሄꬓንꬆ ጋላሳን ኩሻ ቦላ ጋካና’ ያግስ ጊተ።

33 ሀኖፐ አትሽን፥ ናበይ የሩሳላመፐ ካረን ሀይቃናዉ

በሰና። ሄሳ ግሾ፥ ሀች፥ ዎንቶነ ዎንት ፔእን ሄ በሳ ባናዉ

ደንዳስ። 34“የሩሳላመ፥ የሩሳላመ፥ ናበታ ዎꬍያረ፥

ኔኮ ኪተትዳይሳታ ሹቻንጫድያረ፥ ኩቶይ ባ ናይታ ባ

ቀፍያፐ ጋርሳን ሺሽያዳ ነ ናይታ ታ ቀስያፐ ጋርሳን አፑን

ቶሆ ሺሻናዉ ኮያድና፥ ሽን ህንተ እፃስ ግደታ። 35ታ

ህንተዉ ኦዳይስ፤ ህንተ ኬꬃይ ካይሳታና። ጎዳ ሱንꬃን

የይስ አንጀትዳይሳ ህንተ ጋና ጋካናዉ ታና ደመከታ”

ያግስ።

14 እስ ሳምባታ ጋላስ የሱሲ እስ ፋርሳወታ ሀላቃ

ሶ ካꬅ ማናዉ ገልያ ዎደ አሳይ ጫድ ፄሎሶና።

2 ሄ በሳን ሻዉሄ ሀርገን ዋየትያ እስ አስ እያዉ ስንꬃ

ባጋራ ዝንእስ። 3 የሱሲ ፋርሳወታነ ህገ አስታማረታ፥

“ሳምባታ ጋላስ ሀርጋንቾ ፓሶይ ዎገየ ዎጋ ግደኔ?”

ያግድ ኦይችስ። 4ኤንቲ ስእ ግዶሶና። የሱሲ ሀርገትያ

ኡራ ቦች ፓꬅድ ሞይዝስ። 5“ቃስካ ህንተፈ እሱዋስ

ናእ ዎይኮ ቦር ሳምባታ ጋላስ አፎን ዉልኮ፥ ኤለስድ

ከሶናይ ኦኔ?” ያግድ ኦይችስ። 6ኤንቲ እስባካ ዛራናዉ

ዳንዳእቦኮና። 7 የሱሲ እማቱዋስ ፄገትዳይሳት ቦንቾ በሲ

ዶርሽን በእድ፥ ሀ ሌምሱዋ ኦድስ፦ 8 “እስ አስ ነና

ያጋኖ ፄግኮ ቦንቾ በሳን ኡቶፋ። ኔፐ አꬍድ ቦንቸትያ

አስ ፄገታናዉ ዳንዳኤስ። 9 ህንተና ናምአታካ ፄግዳይስ

ይድ፥ ‘ነ በሳ ሀ እማꬃስ የዳ’ ግያ ዎደ ኔኒ ዬላታሸ ዝቃ

በሲ ዎꬋሳ። 10 ግዶሽን፥ ነ ፄገትዳ ዎደ ኮይሮታዳ

ዝቃ በሲ በአዳ ኡታ። ፄጎይስ ይድ፥ ‘ታ ላግያዉ፥ ሀ

ቦንቾ በሳን ኡታ’ ያጋና። ሄ ዎደ ኔራ እስፈ ፄገትዳ

አሳ ኡባ ስንꬃን ነ ቦንቸታና። 11 ባና ꬎቁ ꬎቁ ኦꬅያ

ኡባይ ካዉያና፤ ባና ዝቅ ዝቅ ኦꬅያ ኡባይ ꬎቁ ꬎቁ

ጋና።” 12ቃስ የሱሲ እያ ሞክዳ ኬꬃ አዋኮ፥ “ቁማ

ዎይኮ ካሆ እማቶ ፄግያ ዎደ፥ ኔኒ ኩሸ ዛሮ ፄጎና መላ

ነ ላገታ ዎይኮ ነ እሻታ ዎይኮ ነ ዳቦታ ዎይኮ ነ ዱረ

ሾሮታ እማቶ ፄጎፓ። 13 ግዶሽን፥ ነ እማቶ ጊግስዳ ዎደ

ማንቆታ፥ ዎበታ፥ ጉንዳታነ ቆቀታ ፄጋ፤ ኔኒ አንጀታና።

14 ሀይሳቲ ኩሸ ዛራናዉ ዳንዳኦና ግሾ ኩሸ ዛሮይ ጌሻታ

ደንዶ ጋላሳን ነዉ ስማና” ያግስ። 15 የሱሳራ ዎላ

እማቶ ቦላ ኡቶይሳታ ግዶፈ እሶይ፥ ሄሳ ስእድ፥ “ፆሳ

ካዎተꬃን እማቶ ቦላ ኡተይስ አንጀትዳይሳ” ያግስ።

16 የሱሲ፥ “እስ አስ ግታ እማቶ ጊግስድ ዳሮ አሳታ

ፄግስ። 17 እማቶይ ሞከትያ ሳተይ ጋክያ ዎደ፥ ፄገትዳ

እማꬃታ፥ ‘ሄኮ ኡባባይ ጊግስ፥ ሃ ዪተ’ ያግድ ፄጋናዳ

ባ አይልያ ኪትስ። 18 “ሽን ኡባይካ ባንታ ጋሶ ጋሶ

መꬍዶሶና። እሶይ፥ ‘ሀእ ቡሮ ጋደ ሻምዳ ግሾ፥ ባዳ

በአናዉ ኮሼስ፤ ሀያና ታና አጋርክ ያጋ’ ያግስ። 19

ሀንኮይ፥ ‘እቻሹ ዋꬃ ቦር ሻማስ፤ ኤንታና ዋፃ በአና ግሾ

ሀያና ታና ላንጮፋ’ ያግስ። 20ቃስ ሀራይ፥ ‘ታኒ ቡሮ

መዳን ደእያ ግሾ፥ ያናዉ ዳንዳእከ’ ያግስ። 21 “አይለይ

ስም ይድ ሄ ኡባ ባ ጎዳስ ኦድስ። ሄ ዎደ ያጋኖ አዋይ

ሀንቀትድ አይልያኮ፥ ‘ኤለሳዳ ካታማን ደእያ ዎጋ ኦገታነ

ዳጋላታ ባዳ፥ ማንቆታ፥ ዎበታ፥ ቆቀታነ ጉንዳታ ሃ

ኤሀ’ ያግስ። 22 “አይለይ፥ ‘ታ ጎዳዉ፥ ነ ኪትዳይስ

ኡባይ ፖለትስ፥ ሽን ሀእካ በሲ ደኤስ’ ያግስ። 23“ጎዳይ

አይልያኮ፥ ‘ሆሮጋታ ቦላነ፥ ጋደ ግዶ ኦገታ ከያ፥ ታ

ኬꬃይ ኩማና ጋካናዉ ደምዳ ኡባ ያና መላ ኦꬃ። 24ታ

ህንተዉኦዳይስ፤ እማቶ ፄገትዳይሳታፐ ኦንካታ ግብራፐ

ሞናይሳ ኤርተ’ ግስ” ያግስ። 25 ዳሮ አሳይ እያራ ዎላ

ብሽን፥ የሱሲ ኤንታኮ ጉየ ስሚድ፥ 26“ታኮ ያ ኡባይ

ባ አዋነ ባ አይዉ፥ ባ ማችዉነ ባ ናይታ፥ ባ እሻታነ ባ

ምቸታ፥ ሀር አቶሽን ባ ደኡዋ እፆናይ ታ ታማረ ግዳናዉ

ዳንዳኤና። 27 ባ ማስቃልያ ቶክድ ታና ካሎናይ ታ

ታማረ ግዳናዉ ዳንዳኤና። 28“ህንተፈ እስ አስ ሹቻ

ኬꬅ ኬፃናዉ ኮይኮ፥ ኬꬃ ኬፅድ ኦንጋናዉ አይ መላ ሚሸ

ኮሽያኮ ኮይሮትድ ኤራናዉ ቆፕ በኦናይ ኦኔ? 29 ሄሳ

ግዶና እፅኮ፥ ሀ ኡራይ ባሶ ሹቹ ሂፅን ቁስተꬅ ፆንኮ፥

30 በእያ ኡባይ፥ ‘ሀ ኡራይ ግምበꬅ ኦይክን ቁስታናዉ

እያ ፆንስ’ ያግድ ቦሮሶና። 31 “ዎይኮ እስ ካዎይ ሀራ

ካዎራ ኦለታናዉ ደንድሸ ላታሙ ሙኩሉ ኦላንቾታ

ኤክ ያ ካዉዋራ ታሙሙኩሉ ኦላንቾታራ ኤቀታናዉ

ዳንዳአናይሳነ ዳንዳኦናይሳ ኡትድ ዞረቶናይ ኦኔ? 32

ኤቀታናዉ ዳንዳኤቶናባ ግድኮ፥ ሄ ካዋራ ሃሆን ደእሽን

ጊጋናዉ ኮይሮትድጭማ የድድ ኦይቼስ። 33 ሄሳዳካ፥

ህንተፈ ኦንካ ባዉ ደእያባ ኡባ አጎና እፅኮ፥ ታ ታማረ

ግዳናዉ ዳንዳኤና። 34“ማፅነይ ሎኦ፥ ሽን ማፅነይ ባ

ማልኡዋ አግኮ፥ ዋንድ ማፅነ ጌተታናዉ ዳንዳኢ? 35

ቢታተꬃስነ አራዳተꬃስ ማዶና ግሾ ዎራ የገቴስ። ህዛ፥

ስእያ ሀይꬅ ደእያ አስ ስኦ” ያግስ።

15 እስ ጋላስ ቃራፃ ቃንፀይሳትነ ናጋራንቾት የሱሳ

ትምርትያ ስአናዉ እያ ዩሾን ሺቅዶሶና። 2

ሽን ፋርሳወትነ ህገ አስታማረት፥ “ሀይስ ኡራይ

ናጋራንቾታ ሺሽድ ኤኬስ፥ ኤንታራ እስፈ ሜስ” ያግድ

ዙዙምዶሶና። 3 የሱሲ ሀ ሌምሱዋ ኤንታዉ ያግድ

ኦድስ፦ 4“ህንተ ግዶፈ እሱዋስ ፄቱ ዶርሳት ደእያባ

ግድኮ ኤንታፈ እሶይ ꬋይኮ ኡዱፉን ታማነ ኡዱፉናታ

ባዞን አግድ ꬋዮይሳ ደማና ጋካናዉ ኮዮናይ ኦኔ? 5ደምዳ

ዎደኡፋይትድ ባ ጋናን ቶክድ፥ 6 ባ ሶ ስሜስ። ባ ላገታነ

ሾሮታ ፄግድ፥ ‘ꬋይዳ ታ ዶርሳ ደማስ፥ ታራ እስፈ

ኡፋይትተ’ ያጌስ። 7 ሄሳዳካ፥ ማሮት ኮሾና ኡዱፉን

ታማነ ኡዱፉን ፅሎታፐ አꬅድ፥ ማሮታን ገልያ እስ

ናጋራንቹዋ ጋሶን ሳሎን ግታ ኡፋይስ ግዴስ። 8 “ዎይኮ

ታሙ ብር ደእያ እስ ማጫስያ ታማፈ ኢስያ ꬋይኮ ደማና

ጋካናዉ ፆምፐ ኦይꬃዳ ኬꬃ ፕታዳ ምንꬃ ኮዮናይ ኦኔ? 9

ደምዳ ዎደ ባ ላገታነ ባ ሾሮታ ፄጋዳ ‘ꬋይዳ ታ እስ ብራ

ደምዳ ግሾ ታራ ኡፋይትተ’ ያጋዉሱ። 10 ስእተ፥ ሄሳ

መላ እስ ማሮተꬃን ገልያ ናጋራንቹዋን ፆሳ ኪታንቾታ

ስንꬃን ኡፋይስ ግዴስ” ያግስ። 11 ዛሪድ የሱሲ፥ “እስ

ኡራስ ናምኡ ናይት ደኦሶና። 12ኤንታፈ ካሎ ናአይ

ባ አዋኮ፥ ‘ታ አዋዉ፥ ነ ሻሉዋፐ ታ ግሹዋ ታዉ እማ’

ያግስ። አዋይ ባ ሻሉዋ ባ ናይታስ ሻክስ። 13ጉꬃ ጋላሳፐ

ጉየ፥ ካሎ ናአይ ባ ግሹዋ ኡባ፥ ቃች ኤክድ ሃሆ ቢታ

ብስ። ያን አልታጫን ሻሉዋ ቶችድ ኦንግስ። 14 እ

ባዉ ደእያባ ኡባ ዉርስዳፐ ጉየ ሄ ቢታ ኡባን ምኖ ኮሽ

ከይን መቶትስ። 15 ሄሳ ግሾ፥ ሄ ቢታ አሳፐ እሱዋ ሶ

ጋታ ገልስ። ኡራይ እያ ጉዱንꬆ ሄማና መላ ባ ሞꬁ

የድስ። 16ጉዱንꬆት ምያ ሀርቁዋፈ ማናዉ አሞትስ፥

ሽን እዮካ እያዉ እምያ አስ በንትቤና። 17 እ ባ ዎዛናኮ

ስሚድ፥ ‘አፑን ታ አዋ አይለታስ ካꬅ ዎራ ዎꬍን ታ

ሀይሳን ኮሻራ ሀይቃናዉ ጋካድና?’ 18ደንዳዳ ታ አዋኮ

ባዳ፥ ‘ታ አዋዉ፥ ሳሎን ፆሳ፥ ሳአን ነና ቆሀስ። 19

ህዛፐ ነ ናአ ጌተታዳ ፄገታናዉታዉ በሶና ግሾ፥ ነ ሶን

ደእያ አይለታፐ እሱዋዳ ታና ፓይዳ’ ያጋና” ያግስ።

20 ሄሳ ግሾ፥ ደንድድ ባ አዋኮ ብስ። “ሀኖሽን፥ እ ቡሮ

ሃሆን ደእሽን አዋይ ቃ ትድ፥ እያኮ ዎፅ ብድ፥ እድምድ

ዬርስ። 21 ናአይካ፥ ‘ታ አዋዉ ሳሎን ፆሳ፥ ሳአን ነና ታ

ቆሀስ። ህዛፐ ነ ናአ ጌተታዳ ፄገታናዉ በስከ’ ያግስ።

22 “እያ አዋይ አይለታ ፄግድ፥ ‘ኤለስድ ኡባፈ ሎኦ

ግድዳ ማኦ ኤህድ እያ ማይዝተ፤ እያ ብራ ን ሳጋዮ፥

እያ ቶሆን ጫማ አꬅተ። 23ሞꬎ ጋታርመንꬆ ኤህድ

ሹክተ፥ ሞስ፥ ኡፋይቶስ። 24ታ ናአይ ሀይስ ሀይቅስ፥

ሽን ሀእ ፓፅስ፤ ꬋይስ፥ ሽን በንትስ’ ያግስ። ሄሳፈ ጉየ፥

ኡፋይስ ዶምዶሶና። 25 “ሄ ዎደ ባይራ ናአይ ጎሻ ጋደን

ደኤስ። ያፐ ይሸ ሶ ማትሽን የꬅነ ጉፋ ግርስ ስእስ። 26

እ፥ አይለታፐ እሱዋ ፄግድ ሀንያባይ አይበኮ ኤራናዉ

ኦይችስ። 27አይለይ፥ ‘ነ እሻይ ሳሮ ይዳ ግሾ ነ አዋይ

ሞꬎ ጋታርመንꬆ እያዉ ሹክስ’ ያግስ። 28“ባይራ እሻይ

ይሎትድ ሶ ገላናዉካ ኮይቤና። አዋይ ካረ ከይድ ሶ ገላና

መላ እያ ዎስስ። 29ሽን እ ባ አዋኮ፥ ‘ሄኮ፥ ሀይሳ መላ

ላይꬅ ታ ነዉ አይለታዳ ነ ኪታፐ እሱዋካ ፓጭሶና ነዉ

ኪተትን፥ ታኒ ታ ላገታራ ኡፋይታናመላ ሀር አቶሽን

እስ ላቃዴሸ እማባካ። 30 ሀኖሽን፥ ሀይስ ነ ናአይ ነ ሻሉዋ

ላይማታራ ꬋይስድ ይን፥ ሞꬎ ጋታርመንꬆ ሹካዳሳ’”

ያግስ። 31“አዋይካ፥ ‘ታ ናአዉ፥ ኔኒ ኡባ ዎደ ታራ

ደኣሳ፥ ታባ ኡባይ ኔሳ። 32 ሀይስ ነ እሻይ ሀይቅስ፥ ሽን

ፓፅስ፤ ꬋይስ፥ ሽን በንትስ። ሄሳ ግሾ፥ ዳሮኡፋይታናዉ

በሴስ’ ያጋና” ያግስ።

16 የሱሲ ባ ታማረታኮ፥ “እስ ዱረ ኡራስ እያፐ

ጋርሳራ እስ ሹም ደኤስ። ሄ ሹማይ ባ ጎዳ ሻሉዋ

ቶቼስ ግያ ዎረይ ኬꬃ አዋ ጋክስ። 2ኬꬃ አዋይ ሹማ

ፄግስድ፥ ‘ታኒ ዎይግያባ ስአድና? ህዛፐ ኔኒ ታ ኬꬃስ

ሹማ ግዳዳ ኦꬃናዉ ዳንዳኦና ግሾ፥ ታ ሻሉዋ ታዉ ሼꬋ’

ያግስ። 3“ሄ ሹማይ ባ ዎዛናን ሀይሳዳ ያግድ ቆፕስ፦ ‘ታ

ጎዳይ ታና ሹማተꬃፈ ዎꬃና ሀኔስ፥ ጎያ አቃናዉ ዎልቅ

ባዋ፥ ዎሳ ማናዉ ዬላዬስ፤ ያትን ታ ዋኖ? 4ሹማተꬃፈ

ታ ዎꬍያ ዎደ አሳይ ታና ሞካና መላ ኦꬃናባ ታ ኤራይስ’

ያግስ። 5“ሄሳ ግሾ፥ እያ ጎዳ አጮይ ደእያ አሳ እሱዋ

እሱዋ ፄግ ኤህድ ኮይሮ ኡራኮ፥ ‘ነ ቦላ ታ ጎዳ አጮይ

አይ መል ደኢ?’ ያግድ ኦይችስ። 6 “እ፥ ‘ላታሙ

ባርሜለ ዛይተ አጮይ ደኤስ’ ያግስ። “ሹማይ፥ ‘ዉለ

ዋርቃትያ ሄኤ፥ ኤለሳዳ፥ ታሙ ባርሜለ ዛይተ አጮይ

ደኤስ ጋዳ ፃፋ’ ያግስ። 7“ሄሳፈ ካልድ ናምአንꬁዋኮ፥

‘ነዉ አፑን ደኢ?’ ያግስ። “እ፥ ‘ሄꬑ ፄታነ ላፑን ታሙ

ኩንታለ ግስተ አጮይ ደኤስ’ ያግስ። “ሹማይ፥ ‘ነ

ዉለ ዋርቃትያ ሄኤ፥ ኤለሳዳ፥ 296 ኩንታለ ያጋዳ ፃፋ’

ያግስ። 8ኬꬃ አዋይ አማነትቦና ሹማ እያ ጭንጫተꬃስ

ናሽስ። ሀ አላምያ ናይት አሰ ኦይꬃን ፖኦ ናይታፐ አꬍዳ

ዎዛናማታ። (aiōn g165) 9“ሄሳ ግሾ፥ታ ህንተዉኦዳይስ፤

ሀ አላምያ ሚሸይ ዉርያ ዎደ መርና ኬꬃን ሞከታና መላ

ሀ ሚሽያራ ህንተዉ ላገታ ሻምተ። (aiōnios g166) 10

ኡባፈ ጉꬃባን አማነትዳይ ዳሮባን አማነትዳይሳ ግዴስ።

ቃስ ኡባፈ ጉꬃባን አማነቶናይስ ዳሮባን አማነተና።

11 ህዛ፥ ሀ አላመ ሚሸን ህንተ አማነቶና እፅኮ፥ ቱማ

ሚሸ ህንተዉ ኦን ሀዳራ እማኔ? 12 ህንተ ሀራ አሳ

ሚሸን አማነቶና እፅኮ፥ ህንተ ቡዞ ሚሸ ህንተዉ ኦን

እማኔ? 13 “እስ አይለይ ናምኡ ጎዳታስ ሃረታናዉ

ዳንዳኤና። እሱዋ እፅኮ ሀንኩዋ ዶሴስ ዎይኮ እሱዋኮ

ሺቅኮ ሀንኩዋ ካꬌስ። ሄሳዳካ፥ ህንተ ፆሳስነ ሚሸስ

ሃረታናዉ ዳንዳኤከታ።” 14ሚሸ ዶስያ ፋርሳወት ሄሳ

ስእዳ ዎደ የሱሳ ቀልቅስዶሶና። 15 እ፥ “ህንተ፥ ህንተና

አሳ ስንꬃን ፅልሴታ፥ ሽን ፆሳይ ህንተ ዎዛና ኤሬስ።

አሳ ስንꬃን ቦንቸትዳይስ ፆሳ ስንꬃን ቦረትዳይሳ። 16

“ሙሰ ህገይነ ናበታ ኪታይ ዮሃንሳ ጋካናዉ ህንተዉ

ኦደትሸ ጋምእስ። ሄሳፈ ጉየ፥ ፆሳ ካዎተꬃ ዎንገላይ

ሳባከትሸ ጋምእስ። አስ ኡባይ ያ ገላናዉ ዳፈቴስ። 17

ግዶሽን፥ ህግያፈ እስ ላፋ ፕዳለይ አታናፐ ሳሎይነ ሳእ አ

ይስ ካዉዬስ። 18“ባ ማችዉ የድድ ሀራ ኤክያ ኡባይ

ላሜስ። ባ አዝናፐ አንጀትዳሮ ኤከይስካ ላሜስ” ያግስ።

19 “አልኦነ አሌቆ አፍላ ማእያ፥ ሳእ እንጀትን ጋላስ

ጋላስ ኡፋይሳን ደእያ እስ ዱረ አስ ደኤስ። 20 ሀር ቃስ

አሳተꬃይ ኩመꬅ ማዱንፅዳ እስ አላዛራ ጌተትያ ማንቆይ

ሄ ዱረ ኡራ ካረን የገትድ አትዳይስ ደኤስ። 21 ኮሻፐ

ደንዶይሳን ዱረ ኡራ ጋይታፐ ዎꬍያ ቲፍያ ማናዉ

አሞትሸ ደኤስ። ሀር አቶሽን፥ ካናት ይድ እያ ማዱንꬃ

ላጮሶና። 22 “ሄ ማንቆይ ሀይቅስ፤ ኪታንቾት እያ

አብራሃመ ክኦ ኤፍዶሶና። ቃስ ዱረ ኡራይካ ሀይቅድ

ሞገትስ። 23 ስኦለን ኡንኤትድ ደእሸ ꬎቁ ግድ ሃሆን

አብራሃመነ እያ ክኦን ደእያ አላዛራ በእስ። (Hadēs g86)

24 እ፥ ‘አዋዉ አብራሃመ፥ ታዉ ቃ ታርክ፤ ሀ ታማ

ላጮን ኡንኤታዳ ደእያ ግሾ አላዛር ባ ብራꬍያ ሃꬃን

የድድ ታ እንፃርሳ ላኮꬃና መላ ሀያና እያ የዳርክ’ ያግድ

ዋስስ። 25“ሽን አብራሃመይ እያኮ፥ ‘ታ ናአዉ፥ ነ ሳአን

ደእያ ዎደ ሎኦባታ ኤክዳይሳ፥ ቃስ አላዛር ኢታባታ

ኤክዳይሳ አኬካ። ሽን ሀእ እ ሀይሳን ኡፋይቴስ፥ ቃስ

ኔኒ ዋየታሸ ደኣሳ’ ያግስ። 26 ሀ ኡባፈ አꬍድ፥ ‘ሃፐ

ህንተኮ፥ ህንፐ ሃ ኑኮ አꬋናዉ ኮየይሳት ፕኖና መላ ኑስነ

ህንተዉ ግዶን ግታ አፎይ ደኤስ’ ያግስ። 27 “ዱረ

ኡራይ፥ ‘አዋዉ፥ ያኮ አላዛራ ታ አዋ ሶ ኪታና መላ ታ

ነና ዎሳይስ። 28ታዉ እቻሹ እሻት ደእዶሶና፥ ኤንትካ

ሀ ዋየ በሳ ዮና መላ ኤንታዉ ብድማርካቶ’ ያግስ። 29

“ሽን አብራሃመይ፥ ‘ኤንታዉሙሰራነ ናበታራ ደኦሶና፤

ኤንቲ ኦድያባ ስኦና’ ያግስ። 30 “ዱረ ኡራይ፥ ‘አዋዉ

አብራሃመ፥ ሄሳꬆ ግደና፤ እስ አስ ሀይቆፐ ደንድድ ቢኮ

ኤንቲ ማሮታን ገላና’ ያግስ። 31 “አብራሃመይ፥ ‘ሙሰነ

ናበታ ስኦና እፅኮ፥ ሀር አቶሽን ሀይቆፐ እስ አስ ደንድ

ኦድኮካ አማኖኮና’ ያግስ።”

17 የሱሲ ባ ታማረታኮ፥ “አሰ ꬉበꬅድ ናጋራን

ገልስያባይ ዮና አገና። ግዶሽን፥ ናጋራን ገላና መላ

ኦꬅያ ኡራ አየ!” ያግስ። 2 ሄ ኡራይ ካሎታፐ እሱዋ

ባለꬃናፐ ዎፃ ባ ቆ ን ቃችድ አባን ዉልኮ እያዉሎኦ።

3 ሄሳ ግሾ ናገትተ። “ነ እሻይ ናጋራ ኦꬅኮ ሀንቀታ፤

ቂሮትድማሮተꬃን ስምኮ፥ እያዉአቶ ያጋ። 4እስ ጋላሳን

ላፑን ቶሆ ቆህድ፥ ላፑን ቶሆ፥ ‘ታኒ ታ ናጋራ ኤራስ

ታና ማራ’ ያግድ ኔኮ ዪኮ እያዉ አቶ ጋ።” 5 ሀዋረት

ጎዳኮ፥ “አማኖ ኑስ ጉጃርክ” ያግዶሶና። 6 ጎዳይ፥ “ጋሸ

አይፈ መላ አማኖይ ህንተዉ ደእኮ ‘ሀይሳ ዎላ ሾደታዳ

አባ ግዶን ቶከታ’ ያግኮ ህንተዉ ኪተታና” ያግስ። 7

ጉጅድካ የሱሲ፥ “ህንተ ግዶፈ እሱዋስ ጎሻንቾይ ዎይኮ

ዶርሰ ሄምያ አይለይ ደእኮ ኦሶ ጋደፐ ዎይኮ ዉደፐ ሶ

ስምያ ዎደ፥ ‘ኤለ ሃያዳ ካꬅ ማናዉ ኡታ’ ያገይ ደኢ? 8

ዴና፥ ‘ታዉ ካሆ ጊግሳ፤ ታኒ ማዳ፥ኡያዳ አጋና ጋካናዉ

ኤቃዳሙዛ። ሄሳፈ ጉየ፥ ኔኒ ቃስ ማሳነ ኡያሳ’ ያገነዬ?

9 ህዛ፥ ጎዳይ፥ አይለይ ኪታ ፖልዳ ግሾ አንጅዬ? 10 ሄሳ

ግሾ፥ ህንተካ ኪተቶይሳ ኡባ ፖልዳ ዎደ፥ ‘ኑ ፓꬆና

አይለታ፤ ኦꬃናዉ በሲያ ኦሱዋ ፖልዳ’ ያግተ” ያግስ።

11 የሱሲ የሩሳላመ ብሸ ሳማርስነ ጋልላስ ግዶራ ካንꬅድ

አꬍስ። 12 እስ ጉታ ገልያ ዎደ ባሮ ሀርገን ኦይከትዳ

ታሙ አሳት እያ ደምዶሶና። ኤንትካ ሃሆን ኤቅድ፥

13 “ጎዳ የሱሳ፥ ኑስ ቃ ታርክ” ያግድ ዋስዶሶና። 14

እ ኤንታ በእዳ ዎደ፥ “ብድ ህንተናተꬃ አይሁደ ካህነ

በስተ” ያግስ። ኤንቲ ኦግያ ቦላ ብሸ ፓፅዶሶና። 15

ኤንታፈ እሶይ ባ ፓፁዋ በእዳ ዎደ ꬎቁ ግዳ ቃላን ፆሳ

ቦንችሸ የሱሳኮ ስምስ። 16እ፥ ሳማረቢታ አስ፥ ሽን የሱሳ

ቶሆ ቦላ ጉፋንድ እያ ጋላትስ። 17 የሱሲ፥ “ፓፅዳይ

ታሙ አሳታ ግዶኮናዬ? ያትን፥ ኡዱፉናት አዉ ብዶና?

18 ሀ አላጋ ኡራፐ አትሽን፥ ሀር ስሚድ ፆሳ ጋላተይ

ዴና ጉሰዬ?” ያግድ ኦይችስ። 19ኡራኮ፥ “ነ አማኖይ

ነና ፓꬅስ፤ ደንዳዳ ባ” ያግስ። 20 ፋርሳወት፥ “ፆሳ

ካዎተꬃይ አዉደ ያኔ?” ግድ የሱሳ ኦይችዶሶና። እ፥

“ፆሳ ካዎተꬃይ በንትያ ማላን ዬና። 21 ቃስካ እያ፥

‘ሀንና ዎይኮ ህንና ያጋናዉ ዳንዳኤና። አይስ ጊኮ፥ ፆሳ

ካዎተꬃይ ህንተ ግዶን ደኤስ’” ያግድ ዛርስ። 22 የሱሲ ባ

ታማረታኮ፥ “አሳ ናአ ጋላሳታፐ እሱዋ በአናዉ ህንተ

አሞትያ ዎደይ ያና፥ ሽን ህንተ በኤከታ። 23 አሳይ፥ ‘እ

ያን ደኤስ’ ዎይኮ፥ ‘ሀይሳን ደኤስ’ ያጋና፥ ሽን ኤንታና

ካልድ ቦፕተ። 24ዎልአንꬅ ዎልአምድ ሳሎ ጋፃፐ ጋፃ

ፖእስያ መላ አሳ ናኣ ዩሳ ጋላሳይ ሄሳዳ ሀናና። 25ሽን ሄስ

ሀናናፐ ስን አሳ ናአይ ዳሮ ዋያናዉነ ሀ የለተꬃን እፀታናዉ

በሴስ። 26ኖሄ ዎደ ሀንዳይሳ መላ አሳ ናአ ዎደን ሄሳዳ

ሀናና። 27ኖሄይ ማርካብያን ገልዳ ቃማ ጋካናዉ አሳይ

ምሸነ ኡይሸ፥ ኤክሸነ ገልሸ ደእሽን ꬋዮ ሃꬃይ ይድ ኡባ

ꬋይስስ። 28ሎፀ ላይꬃንካ ሄሳꬆ ሀንስ። አሳይ ምሸነ

ኡይሸ፥ ሻምሸነ ባይዝሸ፥ ቶክሸነ ኬፅሸ፥ ጋምእዶሶና።

29ሎፀይ ሶዶመፐ ከይዳ ጋላስ ዲነ ጌተትያ ፁግያባይ

ሳሎፐ ቡክድ ኡባ ꬋይስስ። 30 አሳ ናአይ ቆንጭያ ዎደካ

ሄሳዳ ሀናና። 31“ሄ ጋላሳን ካረን ደእያ ኦንካ ኬꬃ ግዶን

ደእያባ ኤካናዉ ሶ ገሎፖ። ሄሳዳካ፥ ጋደን ደእያ አስ

አይኮስካ ሶ ስሞፎ። 32ሎፀ ማችዉ አኬክተ፤ 33 ባ

ሸምፕዉ አሻናዉ ኮይያ አስ ኦንካ ꬋይሳና፤ ባ ሸምፕዉ

አꬅድ እምያ ኦንካ እ አሻና። 34ታ ህንተዉ ኦዳይስ፤ ሄ

ጋላሳን ናምኡ አሳት እስ አርሳን ዝንአና፤ እሶይ ኤከታና፥

ሀንኮይ አታና። 35 ናምኡ ማጫሳት ዎላ ጋጭሽን ኢስያ

ኤከታና፥ ሀንክያ አታና። 36 ናምኡ አሳት ዎላ ጋደን

ጎየይሳታፐ እሶይ ኤከታና፥ ሀንኮይ አታና” ያግስ። 37

ኤንቲ፥ “ጎዳዉ አዉ ኤከታኔ?” ያግድ ኦይችዶሶና።

እ፥ “ባዉት ደእያ በሳን አንኮት ሺቆሶና” ያግስ።

18 የሱሲ ባ ታማረታ አዛሎና ኡባ ዎደ ዎሳና መላ

ታማርሳናዉ ኮይድ ያግድ ሌምሶ ኦድስ፦ 2 “እስ

ካታማን ፆሳስ ያሸቶና፥ አሳስ ዬላቶና እስ ዳይን ደኤስ 3

ሄ ካታማን እስ አምእያ ደአዉሱ። እያካ፥ ‘ታ ግዶንነ

ታ ሞርክያ ግዶን ደእያ ሞቱዋ ፕርዳ’ ያጋዳ ኡባ ዎደ

ሄ ዳይናኮ ስመረታዉሱ። 4 ዳይናይ ጉꬃ ዎደስ እ ኦዳ

ስኦና እፅስ፥ ሽን ጉየፐ ባ ዎዛናን፥ ‘ታኒ ፆሳስ ያዮና፥

አሳስ ዬላቶና እፅኮካ፥ 5 ሀ አምእያ ታና ዋይስያ ግሾ እዉ

ፕርዳና፤ ያቶና እፅኮ ኡባ ዎደ ያዳ ታና ሳለꬃና’” ያግድ

ቆፕስ። 6 ጎዳይካ፥ “ጌላ ዳይናይ ግዳይሳ ስእደታ፤ 7

ፆሳይ ቃማነ ጋላስ እያኮ ዋስያ ባ ዶርዳይሳታስ ፕርደነዬ?

ኤንታና ማዳናዉ ጋምእዬ? 8ታ ህንተዉ ኦደይሳ ስእተ፥

ኤለስድ ፕርዳና። ግዶሽን፥ አሳ ናእ ያ ዎደ ሳአ ቦላ አማኖ

ደማንደሻ?” ያግስ። 9ቃስ ዛሪድ፥ የሱሲ፥ ባንታና ፅሎ

አሳዳ ኦꬅድጬቀተይሳታስነ ሀራታ ካ ይሳታስ ሀይሳዳ

ያግድ ሌምሶ ኦድስ፦ 10“ናምኡ አሳት ዎሳናዉ ፆሳ

ኬꬅ ብዶሶና። እሶይ ፋርሳወ ሀንኮይ ቃስ ቃራፃ ቃንፅስያ

አስ። 11 ፋርሳወይ ኤቅድ ባዉ ዎስሸ፥ ‘ፆሳዉ ታኒ

ሀራታመላ ቦንቃንቾ፥ ጌላነ ላይማትያ አስ፥ አꬋዳ ቃስ

ሀ ቃራፃ ቃንፅስያ ኡራመላ ግዶና ግሾ ነና ጋላታይስ።

12 ሳምንታፈ ናምኡ ቶሆ ፆማይስ፥ ታ ደምያባ ኡባፈ

አስራታ ከሳይስ’ ያግስ። 13“ሽን ቃራፃ ቃንፅሰይስ ሃሆን

ኤቅድ ሀር አቶሽን ሳሎ ꬎቁ ግድ ፄላናዉካ ያይድ ባ ትራ

እጭሸ ‘ፆሳዉ፥ ታና ናጋራንቹዋ ማራርክ’ ግድ ዎስስ።

14ታ ህንተዉ ኦደይሳ ስእተ፤ ፋርሳውያፐ ሀይስ ቃራፃ

ቃንፅሰይስ ፆሳ ስንꬃን ፅሎ ግድድ ባ ሶ ስምስ። አይስ

ጊኮ፥ ባና ꬎቁ ꬎቁ ኦꬅያ አስ ካዉያና፥ ባና ካዉሽያ

አስ ꬎቁ ꬎቁ ጋና” ያግስ። 15 የሱሲ ዮጋ ናይታ ቦላ ባ

ኩሽያ ዎꬅድ አንጃና መላ አሳይ እያኮ ኤሆሶና። የሱሳ

ታማረት ሄሳ በእድ “አይስ የሱሳኮ ኤሄቲ?” ያግድ

ካጭዶሶና። 16 ሽን የሱሲ ናይታ ባኮ ፄግድ፥ “ዮጋ



ሉቃሳ63

ናይት ታኮ ያናይሳ ድጎፍተ፤ ዮ ጊተ። አይስ ጊኮ፥

ፆሳ ካዎተꬃይ ኤንታዳ ሀንዳይሳታሳ። 17ታኒ ህንተዉ

ቱማ ኦዳይስ፤ ፆሳ ካዎተꬃ ዮጋ ናይታꬆ ኤኮናይ ኦንካ

ያ ገለና” ያግስ። 18 አይሁደ ሀላቃታፐ እሶይ፥ “ኬሀ

አስታማርያዉ፥ መርና ደኦ ደማናዉ አይ ኦꬆ?” ያግድ

ኦይችስ። (aiōnios g166) 19 የሱሲ እያኮ፥ “አይስ ታና

ኬሀዉ ያጋዳ ፄጋይ? እስ ፆሳፈ አትሽን፥ ሀር ኬህ ባዋ።

20 ላሞፋ፥ ዎꬎፓ፥ ካይሶቶፓ፥ ዎርዶ ማርካቶፋ፥ ነ

አዋነ ነ አይዉ ቦንቻ” ግያ ኪታ ኤራይ ግድ ኦይችስ።

21ኡራይካ፥ “ሄሳታ ኡባ ታኒ ናአተꬃፈ ዶማዳ ናጋሸ

ጋምአስ” ያግስ። 22 የሱሲ ሄሳ ስእዳ ዎደ፥ “ህዛ፥ ነዉ

እስባይ ፓጬስ፤ ነዉ ደእያባ ኡባ ባይዛዳ ማንቆታስ

እማ፤ ሳሎን ነና ሻሎይ ናጌስ። ያታ ስማዳ፥ ታና ካላ”

ያግስ። 23ሽን ኡራይ ሄሳ ስእዳ ዎደ እያዉ ዳሮ ሻሎይ

ደእያ ግሾ ዳሮ ቂሮትስ። 24 የሱሲ ኡራ በእድ፥ “ዱረ

አሳስ ፆሳ ካዎተꬅ ገሎይ ዋንድ ኡንአንደሻ? 25ዱረይ

ፆሳ ካዎተꬅ ገላናይሳፈ ግማለይ ናርፐ ሉሆራ ካን ይስ

ካዉዬስ” ያግስ። 26 ሄሳ ስእዳ አሳይ፥ “ሄሳ ግድኮ ኦን

አታኔ?” ያግዶሶና። 27 የሱሲ፥ “አሳስ ዳንዳኤቶናባይ

ፆሳስ ዳንዳኤቴስ” ያግስ። 28 ጰፅሮስ፥ “ሄኮ ኑኒ ኑባ ኡባ

አግድ ነና ካልዳ” ያግስ። 29“የሱሲ ቱማ ታ ህንተዉ

ኦዳይስ፤ ፆሳ ካዎተꬃስ ግድ ባ ኬꬃ ዎይኮ ባ ማችዉ

ዎይኮ ባ እሻታ ዎይኮ ባ አዋነ ባ አይዉ ዎይኮ ባ ናይታ

አግዳይ፤ 30 ሀ ዎድያን ዳኮ ዳሮ፥ ያና አላመን መርና

ደኦ ኤኮናይ ኦንካ ባዋ” ያግስ። (aiōn g165, aiōnios g166)

31 የሱሲ ታማነ ናምአታ ባኮ ፄግድ፥ “አነ የሩሳላመ

ቦስ፥ ናበት አሳ ናአባ ፃፍዳባ ኡባይ ያን ፖለታና። 32 እ

አይሁደ ግዶና አሳስ አꬍድ እመታና።ኤንቲ እያ ቶቻና፥

ጫያናነ እያ ቦላጩታና። 33እያ ጋራፍዳፐ ጉየ፥ ዎꬋና፥

ሽን ሄꬓንꬆ ጋላሳን እ ሀይቆፐ ደንዳና” ያግስ። 34 ሽን

እያ ታማረት ሄ ኡባፈ እስባካ አኬክቦኮና። እያ ፁራይ

ኤንታዉ ቆሰትዳ ግሾ እ ዎይግዳኮ ኤርቦኮና። 35 የሱሲ

እያርኮ ማትያ ዎደ እስ ቆቀ ኡራይ ኦገ ጋፃን ኡትድ

ዎሴስ። 36ቆቀ ኡራይ አሳይ ሄ በሳራ አꬍሽን ስእድ፥

“እ አይቤ?” ግድ ኦይችስ። 37ኤንቲ፥ “ናዝረተ የሱሲ

ሀይሳራ አꬌስ” ያግዶሶና። 38 እ፥ “ዳዊታ ናአዉ፥

የሱሳ፥ ታና ማራርክ” ያግድ ዋስስ። 39 ስን ስን ብያ

አሳት፥ “ስእ ጋ” ግድ ሀንቀትዶሶና። ሽን እ፥ “ዳዊታ

ናአዉ፥ ታና ማራ” ያግድ ዳርስድ ዋስስ። 40 የሱሲ

ኤቅድ ኡራ ባኮ ኤሀና መላ ኪትስ። ኡራይካ፥ እያኮ

ሺቅን፥ 41 “ታ ነዉ አይ ኦꬃና መላ ኮያይ?” ያግድ

ኦይችስ። ቆቀይ፥ “ጎዳዉ ታ ፄላናዉ ኮያይስ” ያግስ።

42 የሱሲ፥ “ፄላ፥ ነ አማኖይ ነና ፓꬅስ” ያግስ። 43

ኡራይ ኤለስድ ፄል አግስ። ፆሳ ቦንችሸ የሱሳ ካልስ።

አሳ ኡባይ ሄሳ በእድ ፆሰ ጋላትዶሶና።

19 የሱሲ እያርኮ ገልድ አꬌስ። 2 ያን ዛክዮሳ ጌተትያ

ቃራፃ ቃንፅሰይሳታ ሀላቃይ ደኤስ። እ ዳሮ ዱረ።

3 እ የሱሲ ኦነኮ በአናዉ ኮይስ። እ ቃንꬅ ግድያ ግሾ

አሳ ዳሮተꬃፈ ደንዶይሳን የሱሳ በአናዉ ዳንዳእቤና። 4

የሱሳ በአናዉ ኮይድ እ ብያ ኦግያስ ስን ዎፅ ብድ እስ ቦባ

ምꬃ ቦላ ከይስ። 5 የሱሲ ሄ በሳ ጋክሸ ꬎቁ ግድ በእድ፥

“ዛክዮሳ፥ ሀች ታ ነ ሶን ፔአናዉ በሲያ ግሾ ኤለ ዎꬋ”

ያግስ። 6 እ ኤለስ ዎꬍድኡፋይሳን የሱሳ ሞክስ። 7 ሄ

በሳን ደእያ አሳ ኡባይ ሄሳ በእድ፥ “ናጋራንቹዋ ሶ ገልድ

ሞከታንዉ ሀኔስ” ያግድ ዙዙምዶሶና። 8 ግዶሽን፥

ዛክዮስ ኤቅድ ጎዳኮ፥ “ጎዳዉ፥ ሄኮ ታዉ ደእያ ሻሎ

ኡባፈ ባጋ ማንቆታስ እማና። አሳፐ አይባካ ዎርዶን

ባለꬃዳ ኤክዳባ ግድኮ ኦይዱ ኩሸ ዛራና” ያግስ። 9

የሱሲ ቃስ፥ “ሀ ኡራይ አብራሃመ ናአ ግድዳ ግሾ ሀች

አቶተꬃይ ሀ ሶ ይስ። 10 አሳ ናአይ ይዳይ ꬋይዳይሳ

ኮያናሳነ አሻናሳ” ያግስ። 11 አሳይ ሄሳ ስእያ ዎደ፥

የሱሲ የሩሳላመ ማታትዳ ግሾነ ፆሳ ካዎተꬃይ ሀእ ማታራ

ቆንጫና ዳንዳ ግሾ ኤንታዉ ሌምሶ ኦድስ። 12 ሄሳ ግሾ፥

የሱሲ፥ “እስ ግታ አስ ደኤይስ ባዉ ካዎተꬅ ኤክድ

ያናዉ ሀራ ቢታ ብስ። 13 እያዉ ኦꬅያ አይለታፐ ታማታ

ፄግድ እሱዋስ እሱዋስ ታሙ ምናነ እምድ ‘ታ ስማዳ

ያና ጋካናዉ ሀሚሽያራ ዛልእተ’ ያግስ። 14“ሄ ቢታ

አሳይ እያ እፅያ ግሾ፥ ሀ ኡራይ ኑ ቦላ ካዎታና መላ ኑ

ኮዮኮ ያግድ አሰ እያ ጉየራ ኪትዶሶና። 15“ግዶሽን፥

ሄ ኡራይ ካዎ ግድድ ባ ቢታ ስምስ። ሄ ታሙ አይለት

እ እምዳ ሚሽያን አይ መላ ዛልእድ ዎꬍስዳኮ ኤራናዉ

ኮይድ ኤንታና ፄግስስ። 16“ኮይሮይስ ይድ፥ ‘ጎዳዉ፥

ነ ታዉ እምዳ ሚሸይ ሀራ ታማ ዎꬍስ’ ያግስ። 17

“እያ ጎዳይ፥ ‘ነኖ አማነትዳ አይልያዉሎኦ ኦꬃዳሳ።

ኔኒ ጉꬃባን አማነትዳ ግሾ ነዉ ታሙ ካታማታ ቦላ ማታ

እማስ’ ያግስ። 18 “ናምአንꬆይ ይድ፥ ‘ጎዳዉ፥ ነ ታዉ

እምዳ ሚሸይ ሀራ እቻሻ ዎꬍስ’ ያግስ። 19 “ጎዳይ

እያኮ፥ ‘ነዉካ ቃስ እቻሹ ካታማታ ቦላ ማታ እማስ’

ያግስ። 20 “ሄኮ ሄꬓንꬆይ ይድ፥ ‘ጎዳዉ፥ ታጩርቃን

ፃፃዳ ናግዳ ነሚሽያ ሀናሹ። 21አይስ ጊኮ፥ ኔኒ ነባ ግዶናባ

ኤከይሳነ ነ ዘሮናባ ጫክያ ኢታ አስ ግድያ ግሾ ነዉ ያያስ’

ያግስ። 22“እያ ጎዳይ ዛሪድ፥ ‘ነኖ ኢታ አይልያዉ ነ

ዶናꬆ ታ ነና ፕርዳና። ታ ዎꬆናባ ኤከይሳነ ዘሮናባ ጫክያ

አስ ግደይሳ ነ ኤርኮ፥ 23ታ ያዳ ታሚሽያ ዎ ራ ኤካና

መላ ዛልእያ አሳስ አይስ እማብኪ?’ 24“እያ ጎዳይ ሄ

በሳን ኤቅዳይሳታኮ፥ ‘እያራ ደእያ ሚሽያ ኤክድ ታማ

ዎꬍስዳይሳስ እምተ’ ያግስ። 25 “ኤንቲ፥ ‘ጎዳዉ፥

እያዉካሰካታሙምናነይደኤስ’ ያግዶሶና። 26“ጎዳይ፥

ታ ህንተዉ ኦዳይስ፤ ‘ደእያ ኡባስ ሀር ጉዠታና፥ ሽን

ባይናይሳፈ ሀራይ አቶ እያዉ ደእያራካ ኤከታና። 27

ግዶሽን፥ ታ ኤንታ ቦላ ካዎቶና መላ ኮይዳይሳታ ሄ ታ

ሞርከታ ሀ ታ ስን ኤህድ ጎራዕተ’ ግስ” ያግስ። 28 የሱሲ

ሄሳ ኦድዳፐ ጉየ፥ ኤንታፈ ስን ሄመትድ የሩሳላመ ብስ።

29ሻማሆ ዙማ ቦላ ደእያ ቤተፋገነ ብታነ ማትዳ ዎደ ባ

ታማረታፐ ናምአታኪትድ፥ 30“ህንተ ስንꬃን ደእያ

ጉታ ቢተ፥ ህንተ ያ ጋክያ ዎደ ኦንካ ቶጎና ቃሸትድ

ደእያ ሀረ ማር ደማና። እያ ብልድ ሃ ኤክ ዪተ። 31

ኦንካ፥ ‘አይስ ብሌቲ?’ ግድ ኦይችኮ፥ ‘ጎዳይ እያ ኮዬስ’

ያግተ” ያግስ። 32ኪተትዳይሳት ብድ እ ግዳይሳዳ ሀንን

በእዶሶና። 33 ኤንቲ ሀረ ማራ ብልሽን ጎዳት በእድ፥

“ሀረ ማራ አይስ ብሌቲ?” ያግዶሶና። 34ኤንቲ ዛሪድ፥

“ጎዳይ እያ ኮዬስ” ያግዶሶና። 35 ያፐ ሀረ ማራ የሱሳኮ

ኤህዶሶና። ባንታ ማኡዋ ሀረ ማራ ዞኮን የግድ የሱሳ

ሀረ ማራ ቦላ ኡትስዶሶና። 36 አሳይካ እ ብያ ኦግያ ቦላ

ባንታ ማኡዋ ሂፅዶሶና። 37 ሻማሆ ዙማ ዱገ ዎꬍስያ

ኦግያኮ ማትያ ዎደ፥ ታይቦን ኬህ ዳሮ አሳይ ኤንቲ በእዳ

ማላልስያባን ኡፋይትድ ባንታ ቃላ ꬎቁ ኦꬅድ፥ 38“ጎዳ

ሱንꬃን ያ ካዎይ አንጀትዳይሳ ሳሉዋን ሳሮይ ኡባፈ ꬎቃ

ሳሉዋን ቦንቾይ ፆሳስ ግዶ” ያግድ ፆሳ ጋላትዶሶና። 39

አሳ ግዶፈ እስ እስ ፋርሳወት የሱሳኮ፥ “አስታማርያዉ፥

ነ ታማረታ ሀይዝተ ጋዳ ሀንቀታ” ያግዶሶና። 40 እ

ኤንታኮ፥ “ኤንቲ ስእ ጊኮ ሹቻት ዋሳና” ያግስ። 41

የሱሲ የሩሳላመ ማትሸ ካታማ በእድ እያዉ ዬክስ። 42

“ነዉ ሳሮ ግዳናይሳ ሀች ነ ኤርዳባ ግድያኮሽን፥ ሀእ ነ

አይፍያፐ ጌምስ። 43 ነ ሞርከት ነ ዩሹዋ ድርድ ዱማ

ዱማ ኦግያራ ነና ተቅድ ኡንኤꬅያ ዎደይ ያና። 44 ነናነ

ነ ድርሳ ጋርሳን ደእያ ነ ናይታ ꬋይሳና። እስ እስ ሹቹ

ደንꬅድ ላላና፥ አይስ ጊኮ ፆሳይ ነና አሻናዉ ያ ዎድያ

ኤራባካ” ያግድ እዉ ዬክስ። 45 ሄሳፈ ጉየ፥ የሱሲ ፆሳ

ኬꬅ ገልድ ዛልኤይሳታ ያፐ ጎድስ። 46 ቃስ፥ “‘ታ

ኬꬃይ ፆሳ ዎስያ ኬꬅ ግዳና’ ግድ ፃፈትስ፥ ሽን ህንተ ታ

ኬꬃ ፓንጋታ ጎንጎሎ ኦꬅደታ” ያግስ። 47ጋላስ ጋላስ

ፆሳ ኬꬃን ታማርሴስ። ካህነታ ሀላቃት፥ ህገ አስታማረትነ

ደርያ ጭማት እያ ዎꬋናዉ ኦገ ኮዮሶና። 48 ግዶሽን፥

አሳ ኡባይ እያ ትምርትያ ባንታ ዎዛና የግድ ስእያ ግሾ፥

ኤንታዉ ኦꬃናባይ ꬋይስ።

20 እስ ጋላስ የሱሲ ፆሳ ኬꬃን አሳ ታማርስሽንነ ዎንገላ

ማርካትሽን፥ ካህነ ሀላቃት፥ ህገ አስታማረትነ

ደርያጭማት እስፈ እያኮ ይድ፥ 2“ኔኒ ሀይሳታ አይብ

ማታን ኦꬅያኮ ኑስ ኦዳ። ሀ ማታ ነዉ እምዳይ ኦኔ?”

ያግድ ኦይችዶሶና። 3 እ ኤንታኮ፥ “ታካ ህንተና እስባ

ኦይቻና፥ አነ ታዉ ዛርተ። 4 ፃማቅያ ዮሃንሳ ፅንቃተይ

ፆሳፈየ አሳፔ?” ያግስ። 5 ኤንቲ ዎል ግዶን ያግድ

ዞረትዶሶና፦ “ፆሳፈ ጊኮ ያትን፥ አይስ አማንበከቲ?”

ያጋና። 6“አሳፐ ጊኮ፥ አሳ ኡባይ ዮሃንስ ናበ ግደይሳ

አማንያ ግሾ ኑናሹቻንጫዳና።” 7ያንያ ግሾ፥“አዉፐኮ

ኑ ኤሮኮ” ያግድ ዛርዶሶና። 8 የሱሲ ዛሪድ፥ “ህዛ፥

ታካ አይ ማታን ሀይሳታ ኦꬅያኮ ህንተዉ ኦድከ” ያግስ።

9 ሄሳፈ ጉየ፥ የሱሲ ያግድ ሀ ሌምሱዋ አሳስ ኦድስ፦

“እስ አስ ዎይነ ቶክስ። ጎሻንቾታስ ከራ እምድ ዳሮ ዎደ

ጋምእድ ያናዉ ሀራ ቢታ ብስ። 10ዎይነ አይፍያ ማፅያ

ዎደይ ጋክን ዎይነ አይፍያፐ እያዉ የዳና መላ ጎሻንቾታኮ

ባ አይልያ ኪትስ። ሽን ጎሻንቾት ሄ አይልያ ኦይክድ

ዋꬍድ መላ ኩሸ የድዶሶና። 11 ካልድካ ሀራ አይልያ

ኪትስ። ቃስ ጎሻንቾት እያ ዋꬍድ፥ ካዉሽድመላ ኩሸ

የድዶሶና። 12 ሀእካ ዛሪድ ሄꬓንꬆ አይልያ ኪትስ።

ጎሻንቾት እያካ ማዱንፅስድ ዎይነ ጋድያ ግዶፈ ጋፃ ከስድ

የግዶሶና። 13 “ዎይነ ጋድያ ጎዳይ፥ ‘ያትን ታ አይ ኦꬆ?

አነ ቃስ ታ ዶስያ ታ ናአ የዳና፤ ኦን ኤር ኤንቲ እያ

ቦንቾና አጎኮና’ ያግስ። 14“ሽን ጎሻንቾትኡራ ናአ በእዳ

ዎደ፥ ‘ሀይስ እያ ላታናይሳ፥ ሃ ዪተ እያ ዎꬋና፥ ያትኮ

ላታይ ኑስ ግዳና’ ያግድ ዞረትዶሶና። 15ዎይነ ጋድያ

ግዶፈ ጋፃ ከስድ ዎꬍዶሶና። ያትን፥ ዎይነ ጋድያ ጎዳይ

ሄ አሳታ ዋታኔ? 16ይድ ሄ ጎሻንቾታ ꬋይሳና፥ ዎይነ

ጋድያ ሀራ አሳታስ እማና። አሳይ ሄሳ ስእዳ ዎደ ‘ሽንቻለ

ሄሳ መላባ ጋꬆፎ’ ያግዶሶና። 17“የሱሲ ኤንታጫድ

ፄልድ፥ “‘ያትን፥ ግምበ ኬፅያ አሳት ቦርዳ ሹቻይ፥

ኬꬃስ ማላነ ምኖተꬅ እምያ ኡባፈ አꬍያ ሹች ግድስ’

ጌተትድ ፃፈትዳይሳ ብርሸꬃይ አይቤ? 18 ሄ ሹቻ ቦላ

ኩንድያ ኡባይ ቆፀታና፥ ሹቻይ እያ ቦላ ዎꬍያ ኡባይ

ሊቃና” ያግስ። 19 ህገ አስታማረትነ ካህነ ሀላቃት ሀ

ሌምሶይ ኦደትዳይ ኤንታ ቦላ ግደይሳ ኤርድ ሄ ዎደ

እያ ኦይካናዉ ኮይዶሶና፥ ሽን አሳስ ባብዶሶና። 20 ሄሳ

ግሾ፥ የሱሳ ደርያ ሃርያ ሮመ ካዋ ማታስ አꬅድ እማናዉ

ኮይድ እያ ዶናፐ ባላ ቃላ ናጎሶና። ሄሳ ፖልሳናዉ ፅሎ

ዳንድ ጭምያ አሳታ እያኮ ኪትዶሶና። 21 ኪተትድ

ብዳ አሳት፥ “አስታማርያዉ፥ ኔኒ ኦደይስነ ታማርሰይስ

ልከ ግደይሳ፥ ቃስ ፆሳ ኦግያ ቱማተꬃን ታማርሰይሳነ

ኦናካ ሻኮናይሳ ኑ ኤሮስ። 22 ሀኖሽን፥ ሮመ ካዋስ ጊራ

ጊራናዉ በሲ በሰኔ?” ያግድ እያ ኦይችዶሶና። 23ሽን

እ ኤንታ ዎዛና ኢታተꬃ ኤርዳ ግሾ፥ 24 “አነ ታና

እስ ሳንትመ በስተ፥ እያ ቦላ ደእያ ምስለይነ ሱንꬃይ

ኦደባዬ?” ያግስ። ኤንቲ ዛሪድ፥ “ሮመ ካዋ ቄሳረይሳ”

ያግዶሶና። 25 እ ዛሪድ፥ “ያትኮ፥ ቄሳረባ ቄሳረስ፥ ፆሳባ

ፆሳስ እምተ” ያግስ። 26 ሄሳ ግሾ፥ እ ዛርዳ ዛሩዋን አሳ

ስንꬃን ባላ ደማናዉ ዳንዳእቦኮና። እያ ዛሩዋን ማላለትድ

ስእ ግዶሶና። 27 ሀይቆፐ ደንዶይ ባዋ ግያ ሳዱቃወታፐ

እሶት እሶት የሱሳኮ ይድ፥ 28 “አስታማርያዉ፥ እስ አስ

ማቾ ኤክድ ናአ የሎና ሀይቅኮ፥ እያ እሻይ ሄ ማጫስዉ

ኤክድ ናይታ የልድ ባ እሻስ ኮቸ አሻና መላ ሙሰይ

ፃፍስ። 29 ሄኮ ላፑን እሻት ደኦሶና። ኮይሮይስ ማቾ

ኤክድ ናአ የሎና ሀይቅስ። 30 ናምአንꬆይ እዮ ኤክድ ናአ

የሎና ሀይቅስ። 31 ሄꬓንꬆይካ ሄሳꬆ ሀንስ። ላፑናትኡባይ

ሄሳዳ ሀንድ እዮ ኤክዶሶና፥ ሽን ናአ የሎና ሀይቅዶሶና።

32ዉርሰꬃን ማጫስያ ሀይቃሱ። 33 ህዛ፥ ላፑን አደይ እዮ

ኤክዳ ግሾ ሀይቆፐ ደንድያ ዎደ እያ ኦደ ማቾ ግዳኔ?”

ያግድ ኦይችዶሶና። 34 የሱሲ ዛሪድ፥ “አሳይ ሀ ዎድያን

ኤኮሶናነ ገሎሶና። (aiōn g165) 35ሽን ሀይቆፐ ደንድድ ያና

አላምያን ዳናዉ በሰይሳት ኤኮኮናነ ገሎኮና። (aiōn g165)

36ኤንቲ ኪታንቾ መላ ግድያ ግሾ ስንꬃፈ ሀይቆኮና።

ሀይቆፐ ደንድዳ ግሾ ኤንቲ ፆሳ ናይታ። 37ሙሰይ ጎዳ፥

‘አብራሃመ ጎዳ፥ ይሳቃ ጎዳ፥ ያይቆባ ጎዳ’ ግድ ቱሽያ

ግዶን ፁገትያ ታማ ታርክያ ፃፍዳይሳን ሀይቅዳ አሳይ

ደንደይሳ በሴስ። 38ኡባይ እያዉ ደኦን ደኤይሳታ ግድያ

ግሾ እ ደኦን ደኤይሳታ ጎዳፐ አትሽን፥ ሀይቅዳይሳታ

ጎዳ ግደና” ያግድ ዛርስ። 39 ህገ አስታማረታፐ እሶት

እሶት፥ “አስታማርያዉ፥ ሎኦባ ኦዳዳሳ” ያግዶሶና። 40

ሄሳፈ ጉየ፥ ሀራ ኦይሾ ኦይቻናዉ ያይዶሶና። 41 እያፐ

ካልድ የሱሲ ኤንታኮ፥ “አሳይ ክርስቶሳ ዋትድ ዳዊታ

ናአ ያጎና? 42 አይስ ጊኮ፥ ዳዊቲ ባ ሁጰን ባ ማፃፋን፥

“‘ፆሳይ ታ ጎዳኮ “ታ ነ ሞርከታ ነ ቶሆይ የꬍያሶ ኦꬃና

ጋካናዉ ታፐኡሻቻ ባጋን ኡታ” ግስ’ ያግስ። 44“ህዛ፥

ዳዊቲ ክርስቶሳ፥ ‘ጎዳ ግድ ፄግሸ እያዉ ናአ ዋንድ

ግዲ?’” ያግስ። 45 ደረይ ኡባይ ስእሽን ባ ታማረታኮ፥

46 “አዱሳ ማኦ ማእድ ዩሸ ዶሰይሳታፐ፥ ግያን ቦንቾ

ሳሮꬆ፥ አይሁደ ዎሳ ኬꬃን ቦንቾ ኦይደ፥ ሞከትያ ሶንካ

ቦንቾ በሲ ኮይያ ህገ አስታማረታፐ ናገትተ። 47ኤንቲ

አምኤታ ኬꬃ ካሎዮሶና፥ ፅሎ አስ ዳንድ ዎሳ አዱሶሶና።

ሄሳት ኡባፈ አꬍያ ኢታ ፕርዳ ኤካና” ያግስ።

21ዱረ አሳይ ፆሳ ኬꬃን ሙፃታ ሳፅንያን የግሽን የሱሲ

ꬎቁ ግድ አሳ በእስ። 2ቃስ እስ ማንቆ አምእያ

ናምኡስክና የግሽን በእድ፥ 3“ታህንተዉቱማኦዳይስ፤

ሀ ማንቆ አምእያ ኡባፈ አꬃዳ እማሱ። 4 አይስ ጊኮ፥

ሀ አሳ ኡባይ ባንታዉ ደእያባፐ እምዶሶና፥ ሽን እያ ባ

ፓጫፐ፥ ባዉ ደእያ አቁዋ ኡባ እማሱ” ያግስ። 5 የሱሳ

ታማረታፐ እሶት እሶት ፆሳ ኬꬃይ ዳሮ ሎእያ ሹቻንነ

አሳይ ፆሳስ እምዳ እሞታን ሎእዳይሳ ኦደቶሶና። 6 ሽን

የሱሲ፥ “ሀ ህንተ በእያባይ ኡባይ ላለቶና፥ ሹች ሹቻ ቦላ

ግምበትዳ መላ አቶና ዎደይ ያና” ያግስ። 7ኤንትካ፥

“አስታማርያዉ፥ ሀ ኡባይ ሀናናይ አዉዴ? ቃስ ሀይስ

ሀናናይሳስ ማላታይ አይቤ?” ያግድ ኦይችዶሶና። 8

የሱሲ ያግድ ኤንታዉ ዛሮ እሚስ፦ “ባለቶና መላ

ናገትተ። ዳሮት፥ ‘ታኒ ክርስቶሳ፥ ዎደይ ማታትስ’

ያግሸ ታ ሱንꬃን ያና፥ ሽን ህንተ ኤንታ ካሎፍተ። 9

ህንተ ኦላባነ አሳ ጌላተꬃ ስእያ ዎደ ዳጋሞፍተ። ሄስ

ስንꬃትድ ሀናናይስ አቶናባ ግድያ ግሾ ዎድያ ዉርሰꬃይ

ኤለስድ ዬና” ያግስ። 10 ካልድካ፥ “ደረይ ደርያ ቦላ፥

ካዎተꬃይ ካዎተꬃ ቦላ ደንዳና። 11 ግታ ቢታ ቃፆይ

ሀናና፥ ኮሻይነ ጋዶይ ዱማ ዱማ በሳን ዳራና፥ ያሽያባይነ

ግታ ማላታት ሳሎፐ ቆንጫና። 12 ሽን ሀ ኡባይ ሀናናፐ

ስን ታ ሱንꬃ ግሾ ግድ አሳይ ህንተና ጎዳናነ ኦይካና።

አይሁደ ዎሳ ኬꬃንነ ቃሾ ኬꬃን ህንተና የጋና። ካዎታ

ስን ነ ደርያ ሃረይሳታ ስን ህንተና ኤፋና። 13 ሄስካ ታባ

ህንተ ኤንታዉ ማርካታናዉ ሎኦ ኦገ ግዳና። 14 ሄሳ

ግሾ፥ ህንተ ኦይሸትያ ዎደ ዎይግድ ዛሮ እማነ ግድ ህንተ

ዎዛናን ኡንኤቶና መላ አኬክተ። 15 አይስ ጊኮ፥ ህንተ

ሞርከት ህንተራ ኤቀታናዉነ ፓላማናዉ ዳንዳኦና ዶናነ

ጭንጫተꬅ ታ ህንተዉ እማና። 16 ሀር አቶሽን፥ ህንተና

የልዳይሳት፥ ህንተ እሻት፥ ህንተ ዳቦትነ ላገት ህንተና

አꬅድ እማና። ህንተ ግዶፈ እሶታ እሶታ ዎꬋና። 17ታ

ሱንꬃ ግሾ አሳ ኡባ ስንꬃን ህንተ እፀትዳይሳታ ግዳና።

18 ሽን ሀር አቶሽን፥ ህንተ ብናናፐ እሶይካ ꬋየና። 19

ፖሎ ዳንዳአን ህንተ፥ ህንተ ሸምፑዋ አሻና።” 20

“የሩሳላመ ካታማይ ዎታዳረን ድረትድ ኡትዳሽን ህንተ

በእኮ እያዉ ꬋዮይ ማታትዳይሳ ኤርተ። 21 ሄ ዎደ

ይሁዳን ደእያ ኡባይ ደርያኮ ባቃቶ፥ ካታማን ደኤይሳት

ያፐ ከዮ፥ ጋፃርያን ደኤይሳት ካታማ ገሎፖ። 22 አይስ

ጊኮ፥ ሀ ፃፈትዳባይ ፖለታናመላ ሄስ ፆሳይ ኩሸ ዛርያ

ዎደ። 23 ሳአ ቦላ ግታ መቶይ ያና፥ ሄሳንካ አሳ ቦላ ፆሳ

ሀንቆይ ያና። ሄሳ ግሾ፥ ቃንꬃትዳይሳታነ ꬋን ይሳታ

አየ! 24ኤንቲ ማሻን ሀይቃና፥ አሳ ኡባይ አላጋ ቢታ

ድኤታና። አይሁደ ግዶና አሳ ዎደይ ፖለታና ጋካናዉ

የሩሳላመይ ኤንታናን የ ትዳይሳ ግዳና። 25 “አዋን፥

አጌናንነ፥ ፆልንቶታ ቦላ ማላታት ሀንድ በንታና። አባፈነ

ዙልያ ደሹዋፐ ደንዶይሳን ቢታን ደእያ አሳይኡንኤታናነ

ያርካና። 26 ሳሉዋ ዎልቃት ቡቀታና ግሾ አሳይ ያሻንነ

ቢታ ቦላ አይብ ሀናንደሻ ግድ ናጎን ባንታና ባለታና። 27

ሄ ዎደ አሳ ናአይ ዎልቃንነ ግታ ቦንቾን ሻራራ ይሽን

ኤንቲ በአና። 28 ህንተ አቶተꬃይ ማታትዳ ግሾ ሀ ሀኖት

ፖለተꬅ ኦይክያ ዎደ ጊገት ኤቅተ፥ ህንተ ሁጵያ ꬎቁ

ኦꬅድ ፄልተ” ያግስ። 29 ካልድካ፥ ሀይሳዳ ግድ ሌምሶ

ኦድስ፤ “ባላሰ ምꬅነ ሀራ ምꬃታ ኡባ በእተ። 30ኤንቲ

አጭያ ዎደ ቶርቸይ ማታትዳይሳ ህንተ ኤሬታ። 31 ሄሳዳ

ሀ ሀኖት ፖለትሽን ህንተ በእኮ ፆሳ ካዎተꬃይ ማታትዳይሳ

ኤርተ። 32“ታ ህንተዉቱማ ኦዳይስ፤ ሀ ኡባይፖለታና

ጋካናዉ ሀ የለተꬃይ አ ና። 33 ሳሎይነ ሳእ አꬋና፥ ሽን ታ

ቃላይ አ ና። 34“ህዛ፥ ꬋስ ባይና ደኦን፥ ኡሻ ዳሮንነ

ዱሳባስ ኡንኤተꬃን ህንተ ዎዛናይ ኦይከቶና መላነ ሄ

ቃማይ አኬኮና ፅሄዳ ህንተ ቦላ ጋኮና መላ ናገትተ። 35 ሄ

ቃማይ ቢታ ኩመꬃን ደእያ ኡባ ቦላ ጋካና። 36 ሄሳ ግሾ፥

ያ ኢታፐ አታናዉነ አሳ ናአ ስንꬃን ኤቃናዉ ዳንዳአና

መላ ኡባ ዎደ ምንድ ዎስተ” ያግስ። 37 ጋላስ ጋላስ

የሱሲ ፆሳ ኬꬃን ታማርስሸ፥ ቃማ ቃማ ሻማሆ ዙማ ቦላ

ከይድ አቄስ። 38 አሳ ኡባይ እያ ስአናዉ ዎንታ ጉራ

እያኮ ፆሳ ኬꬅ ዮሶና።

22 ሄ ዎደ “ፓስካ” ግያ ኡይꬃ ባለይ ማትስ። 2

ካህነ ሀላቃትነ ህገ አስታማረት አሰ ያይያ ግሾ፥

ዋትድ የሱሳ ባንታ ግዶፈ ꬋይሳነኮ ኦገ ኮዮሶና። 3

ፃላሄይ ታማነ ናምአታፐ እሱዋ ግድዳ አስቆሮታ ይሁዳ

ጌተተይሳ ግዶ ገልስ። 4 ይሁድ ካህነ ሀላቃታኮነ ፆሳ

ኬꬃ ናገይሳታ ሀላቃታኮ ብድ የሱሳ ዋት አꬅድ እማነኮ

ኤንታራ ማቀትስ። 5 ኤንትካ ሄሳን ኡፋይትድ ሚሸ

እማናዉ እያራ ዞረትዶሶና። 6 እካ ዞረተꬃን ጊግስ። አꬅ

ኤንታዉ እማናዉ አስ ባይና እንጀ ዎደ ናግሸ ደኤስ። 7

ሄሳፈ ጉየ፥ ፓስካ ዶርሳይ ሹከትያ ኡይꬃ ባለይ ጋክስ። 8

የሱሲ፥“ፓስካ ካሁዋማናመላብድኑስጊግስተ” ያግድ

ጰፅሮሳነ ዮሃንሳ ኪትስ። 9ኤንቲ፥ “ኑ አዉን ጊግሳናመላ

ነ ኮያይ” ያግድ ኦይችዶሶና። 10እ ኤንታኮ፥ “ሄኮ ህንተ

ካታማ ገልሽን ሃꬃ ኦቶ ቶክዳ አደይ ህንተራ ጋሄታና። እ

ብድ ገልያ ኬꬃ እያ ካልድ ገልተ። 11አስታማረይ ጎዳኮ፥

‘ታ ታ ታማረታራ ዎላ ፓስካ ካሁዋ ማናዉ እማꬃ ኬꬅ

አዉኔ? ያግስ’ ጊተ። 12 እ ፖቅያ ቦላ ሂፀትድ ጊግድ

ደእያ ዳልጋ ክፍለ ህንተና በሳና፥ ያን ጊግስተ” ያግስ።

13ኤንቲ ብድ የሱሲ ግዳይሳዳ ሀንን ደምዶሶና። ፓስካ

ባኣለ ካሁዋ ያን ጊግስዶሶና። 14ሳተይካ ጋክዳ ዎደ የሱሲ

ሀዋረታራ ዎላ ካሁዋ ቦላ ኡትስ። 15 እ ኤንታኮ፥ “ታ

ዋየ ኤካናፐ ስን ሀ ካሁዋ ህንተራ ማናዉ ዳሮ አሞታስ።

16 ህዛ፥ ስእተ! ፆሳ ካዎተꬃን ሀይሳስ ብርሸꬃይ ፖለታና

ጋካናዉ ሀ ካሁዋ ዛራዳ ሚከ” ያግስ። 17ኡሻ ኤክድ

ጋላት ስሚድ፥ “ሄእተ ሀይሳ ህንተ ግዶን ሻከትተ። 18

ስእተ! ፆሳ ካዎተꬃይ ያና ጋካናዉ ሀችፈ ዶማዳ ሀ ዎይነ

ኡሻፈ ዛራዳ ኡይከ” ያግስ። 19ኡይꬃ ኤክድ፥ ጋላት

ስሚድ፥ “ሀይስ ህንተዉ እመትያ ታ አሹዋ። ሀይሳ

ኦꬅሸ ታና ቆፕተ” ያግድ መንꬅድ ኤንታዉ እሚስ። 20

ሄሳዳካ፥ ካሁዋፐ ጉየ፥ ኡሻ ኤክድ፥ “ሀ ኡሻይ ህንተዉ

ጉክዳ ታ ሱꬃን ግድያ ኦራꬃ ጫቁዋ። 21 ግዶሽን፥

ታና አꬅድ እማና ኡራ ኩሸይ ታራ እስፈ ጋይታና። 22

አሳ ናአይ እያዉ ጌተቶይሳ መላ ሀይቃናዉ ደኤስ፥ ሽን

እያ አꬅድ እምያ ኡራ አየ!” ያግስ። 23ኤንቲ ባንታ

ግዶን፥ “ሀይሳ ኦን ኦꬃኔ” ግድ ዎል ኦይችዶሶና። 24

ቃስ ኤንታ ግዶን ግታ ግዳናይ ኦነ ግያ ፓላምመ ትስ።

25 የሱሲ ኤንታኮ፥ “ደርያ ካዎት ባንታ አሳ ዎልቃን

ሃሮሶና፤ ባንታ ደርያ ቦላ ጎዳተይሳታስካ ባንታና፥ ‘ሎኦ

ኦ ይሳታ’ ያግድ ፄጎሶና። 26ሽን ህንተ ግዶን ሄሳ መላ

ግዶፖ። ህንተ ግዶን ባይራተይ ካሎዳ ሀኖ፤ ካለ ይስ

ካለይሳዳ ሀኖ። 27 ሀኖሽን፥ ሞከይሳፈነ ሞከተይሳፈ

አዉስ አꬊ? ሞከተይሳ ግደነዬ? ሽን ታኒ ህንተ ግዶን

ሞከይሳመላ። 28“ህንተካታመቱዋንታፐሻከቶናታራ

ምንድ ኤቅዳይሳታ። 29 ህንተ ታ ጋይታፐ ማና መላ፥

ኡያና መላነ አራታታ ቦላ ኡትድ ታማነ ናምኡ እስራኤለ

ሼሻታ ቦላ ፕርዳና መላ ታ አዋይ ታና ሹምዳይሳዳ ታካ

ህንተና ታ ካዎተꬃን ሹማና” ያግስ። 31 ካልድካ የሱሲ፥

“ስሞና፥ ስሞና፥ ፃላሄይ ህንተና ግስተዳ ሀርቃናዉ

ዎስስ። 32 ሽን ታኒ ነ አማኖይ ꬋዮና መላ ነዉ ጋናታስ።

ነካ ስምዳ ዎደ ነ እሻታ ምንꬃ” ያግስ። 33 ስሞን፥

“ጎዳዉ፥ ታኒ ኔራ ቃሸታናዉነ ሀይቃናዉ ጊገታስ”

ያግስ። 34 የሱሲ ጰፅሮሳኮ፥ “ታ ነዉኦዳይስ፤ ሀችኩቶይ

ዋሳናፐ ስን ነ ታና ሄꬑ ቶሆ ካዳና” ያግስ። 35 ካልድካ፥

የሱሲ ኤንታኮ፥ “ታኒ ህንተና ኮሮጆይ፥ ካርፂትነ

ጫም ባይና ኪትዳ ዎደ ህንተዉ ፓጭዳባይ ደኢ?”

ያግድ ኦይችስ። ኤንቲ ዛሪድ፥ “አይኮይካ ፓጭቤና”

ያግዶሶና። 36 እ ኤንታኮ፥ “ሀእ ኮሮጆይነ ካርፂት ደኤይ

ኦይኮ፤ ማሽ ባይናይ ባ አፍላ ባይዝድ ማሻ ሻሞ። 37 ሃ

ስእተ! ‘ጌላታራ ታይበትስ’ ጌተትድ ፃፈትዳይስ ታናን

ፖለታናዉ በሴስ። ኤ፥ ታ ግሾ ፃፈትዳባይ ፖለተይስ

ቱማትስ” ያግስ። 38 እያ ታማረት፥ “ጎዳዉ ሀይሳን

ናምኡማሻት ደኦሶና” ያግዶሶና። እ፥ “ግዳና” ያግስ።

39 የሱሲ ካሰ ሜዘትዳይሳዳ ደንድድ ሻማሆ ዙማ ቦላ

ከይስ። እያ ታማረት እያ ካልዶሶና። 40 ሄ በሳ ጋክዳ

ዎደ፥ “ፓጨን ገሎና መላ ዎስተ” ያግስ። 41ኤንታፈ

ሹች ሆልን ጋክያ ሶ መላ ሃክድ ጉልባትድ ዎስስ። 42

“ታ አዋዉ፥ ነ ሸነ ግድኮ ሀ መቱዋ ታፐ አꬃ። ሽን ታ

ሸነ ግዶፖ ነ ሸነይ ሀኖ” ያግድ ዎስስ። 43ኪታንቾይ

ሳሎፐ ቆንጭድ ምንꬅስ። 44 ዳሮ ኡንኤትድ ምንድ

ዎሴስ። እያ ጫዋይካ ሱꬅ ፆክያዳ ሳአን ፆኬስ። 45

የሱሲ ዎሳ ዉርስድ ባ ታማረታኮ ይስ። ኤንቲ፥ አዛኖፐ

ደንዶይሳን ዳቡርድ ꬍስክዳሽን ደምድ፥ 46 “አይስ

ꬍስከቲ? ፓጨን ገሎና መላ ደንድድ ዎስተ” ያግስ።

47 እ ቡሮ ኦዳ ቦላ ደእሽን ዳሮ አሳት ይዶሶና። ታማነ

ናምአታፐ እሶይ ይሁዳ ጌተተይስ ኤንታና ካለꬄስ። እ

የሱሳ ዬራናዉማት ሺቅስ። 48ሽን የሱሲ፥ “ይሁዳ፥

አሳ ናኣ ዬራዳ አꬃ እማኔ?” ያግስ። 49 የሱሳ ታማረት ሄ

ሀኑዋ በእድ፥ “ጎዳዉ ማሻን ሾጭኖ?” ያግዶሶና። 50

ኤንታ ግዶፈ እሶይ ካህነ ሀላቃ ኦሳንቹዋ ሾጭድኡሻቻ

ሀይꬃ ቃንፅድ የግስ። 51 ሽን የሱሲ፥ “አጋ! ድጎፍተ”

ያግስ። ኡራ ሀይꬃ ቦችድ ፓꬅስ። 52 ሄሳፈ ጉየ፥ የሱሲ

ባና ኦይካናዉ ይዳ ካህነ ሀላቃታኮ፥ ፆሳ ኬꬃ ናገይሳታ

ሹማታኮነ ጭማታኮ፥ “ፓኖ ኦይክያ አሳዳ ማሸነ ፃምአ

ኦይክድ ይደቲ? 53ኡባ ጋላስ ፆሳ ኬꬃን ታ ህንተራ

ደእያ ዎደ ታ ቦላ ኩሸ ዎꬅቤከታ። ሽን ሀይስ ꬉማ

ካዎተꬃይ ሃርዳ ዎደነ ህንተ ዎደ” ያግስ። 54 ሄሳፈ ጉየ፥

የሱሳ ኦይክድ ካህነ ሀላቃ ዛባ ኤፍዶሶና። ጰፅሮስ ሃሆን

የሱሳ ካሌስ። 55 አሳት ካህነ ሀላቃ ዛባን ታማ ኤꬅድ

ዎላ ኡትዳሽን ጰፅሮስ ኤንታራ እስፈ ኡትስ። 56 እስ

ጋꬍንዲያ ጰፅሮስ ታማማታን ኡትዳይሳጫዳ ፄላዳ፥

“ሀ ኡራይ እያራ ደኤስ” ያጋሱ። 57 ሽን ጰፅሮስ፥ “ሀ

ማጫሰተ ታ ሄ ኡራ ኤርከ” ያግድ ካድስ። 58 ጉꬃ

ዎደፐ ጉየ እስ ሀራ አደይ እያ በእድ፥ “ነካ ኤንታፈ

እሱዋ” ያግስ። ሽን ጰፅሮስ፥ “ሀ አድያዉ ታና ግድከ”

ያግስ። 59 እስ ሳተ መላ ጋምእዳፐ ጉየ እስ ሀራ አደይ

ትልስድ፥ “ሀ ኡራይ ጋልላፐ ግድያ ግሾ ስ ይ ባይና

እያራ ደኤስ” ያግስ። 60ሽን ጰፅሮስ፥ “ሀ አድያዉ፥ ነ

ገይሳ ታ ኤርከ” ያግስ። እ ሄ ኦዳ ኦንጎና ደእሽን ኩቶይ

ዋስስ። 61 ጎዳይ ጉየ ስሚድ ጰፅሮሳ ፄልስ። ጰፅሮስ፥

“ሀች ኩቶይ ዋሳናፐ ስን ነ ታና ሄꬑ ቶሆ ካዳና” ያግድ፥

ጎዳይ ኦድዳ ቃላ አኬክስ። 62 ጰፅሮስ ካረ ከይድ ዳሮ

ኮኮርድ ዬክስ። 63 የሱሳ ናግያ አሳት እያ ለቅሶነ ደሸꬅ

ኦይክዶሶና። 64 እያ አይፍያ ጎዝድ “አነ ትንብተ ኦዳ፤

ነና ደችዳይ ኦኔ?” ያግድ ኦይቾሶና። 65 ሀራ ዳሮጫሸ

ጫይድ ካዉሾሶና። 66 ሳእ ዎንትያ ዎደ አይሁደ ቢታ

ጭማት፥ ካህነ ሀላቃትነ ህገ አስታማረት ሺቅድ፥ የሱሳ

ባንታ ስን ሺሽዶሶና። 67ኤንቲ፥ “ኔኒ ክርስቶሴ? አነ

ኑስ ኦዳ?” ያግድ ኦይችዶሶና። የሱሲ፥ “ታ ኦድያኮ

አማነከታ። 68ታ ኦይችያኮ ዛረከታ። 69 ሽን አሳ ናአይ

ሀይሳፈ ገደ ባጋን ዎልቃማ ፆሳ ኡሻቻ ባጋን ኡታና”

ያግስ። 70 ሄ ዎደ ኡባይ፥ “ያትን፥ ኔኒ ፆሳ ናኤ?”

ያግዶሶና። እ፥ “ታ ፆሳ ናአ ግደይሳ ህንተ ግደታ”

ያግስ። 71ኤንቲ፥ “ህዛ፥ ሀራ ማርካ አይ ኮሺ? እ ባ

እንፃርሳን ኦድሽን ኑ ስእዳ” ያግዶሶና።

23 ሄ በሳንሺቅዳሻንጎትኡባይደንድድ የሱሳጵላፆሳኮ

ኤፍዶሶና። 2“ሀ ኡራይ ኑ አሳ ባለꬅሽን፥ ካዋስ

ጊራ ጊሮና መላ ድግሽንነ፥ ቃስ ‘ታኒ ክርስቶሳ ህንተ

ካዋ’ ያግሽን ደምዳ” ያግድሞትዶሶና። 3ጵላፆስ የሱሳ፥

“ኔኒ አይሁደታ ካዎ?” ያግድ ኦይችስ። የሱሲ፥ “ኤ፥

ነ ግዳይሳ መላ” ያግስ። 4ጵላፆስ ካህነ ሀላቃታኮነ አሳኮ፥

“ሀ ኡራ ቦላ ታኒ እስ ባላካ ደማብከ” ያግስ። 5 ሽን

ኤንቲ፥ “ሀ ኡራይ ጋልላፐ ዶምድ ሀይሳ ጋካናዉ ይሁዳ

ኩመꬃ ኢታባስ ደን ꬄስ” ያግድ ምንꬅ ኦድዶሶና። 6

ጵላፆስ ሄሳ ስእዳ ዎደ የሱሲ ጋልላ አሴኮ ኤራናዉ ኮይድ

እያ ኦይችስ። 7 የሱሲ ሄሮዲሳ ቢታፈ ይዳ አስ ግደይሳ

ጵላፆስ ኤርዳ ዎደ ሄሮዲስ ሄ ዎደ የሩሳላመን ደእያ

ግሾ እያኮ የድስ። 8 ሄሮዲስ የሱሳ በአናዉ ዳሮ ዎደፐ

ኮይሸ ደእያ ግሾ፥ እያ በእዳ ዎደ ዳሮ ኡፋይትስ። አይስ

ጊኮ፥ እያባ ስእዳ ግሾ ማላልስያባ ኦꬅን በአናዉ አሞትሸ

ደኤስ። 9 ሄሮዲስ የሱሳ ዳሮ ኦይሾታ ኦይችስ፥ ሽን እ

አይኮካ ዛርቤና። 10 ካህነታ ሀላቃትነ ህገ አስታማረት

ያን ኤቅድ ምንꬅድ እያ ሞቶሶና። 11 ሄሮዲሳራነ እያ

ዎታዳረታራ የሱሳ ካꬍዶሶናነ ለቅስዶሶና። ቦንቾ አፍላ

ማይዝድ ጵላፆሳኮ ዛሪድ የድዶሶና። 12 ሄሮዲሳራነ

ጵላፆሳራ ካሰ ሞርከሽን ሄ ጋላስ ዎላ ጊግዶሶና። 13

ጵላፆስ ካህነ ሀላቃታ፥ አሳ ሃረይሳታነ አሳ ፄግድ፥ 14

“‘ሀ ኡራይ አሳ ጌላተꬃስ ደን ꬄስ’ ግድ ታኮ ኤህደታ።

ታካ ህንተ ስንꬃን ፕልጋዳ ህንተ ሺሽዳ ሞቱዋስ አይብ

ባላካ ደማብከ። 15 ሄሮዲስ፥ ሄሳꬆ አይብ ባላካ እያ ቦላ

ደምቦና ግሾ ኑኮ የድስ። ቱማካ ሀ ኡራይ ሀይቆስ ጋꬅያ

አይብ ባላካ ኦꬅቤና። 16 ሄሳ ግሾ፥ እያ ጋራፋዳ ብላ

የዳና” ያግስ። 17 ሄሳ እ ግዳይ ፓስካ ባኣለ ዎደ እስ

አስ ኤንታዉ ብላናይስ እያዉ አቶናባ ግድያ ግሾሳ። 18

ደረይ ኡባይ እስ ቦላ፥ “ሀ ኡራ ገደ ድጋ፥ ኑስ ባርባና

ብላ” ያግድ ዋስዶሶና። 19 ባርባን ካታማ ግዶን አሳ

ኢታባስ ደን ꬅድ አሰ ዎꬍድ ቃሸትዳ አስ። 20ጵላፆስ

የሱሳ ብላናዉ ኮይድ አሳስ ዛር ኦድስ። 21 ግዶሽን፥

አሳይ፥ “ካቃ! ካቃ!” ያግድ ዋስዶሶና። 22 ጵላፆስ

ሄꬓንꬆ፥ “ሀ ኡራይ ቆህዳባይ አይቤ? ዎꬎስ ጋꬅያ ባላ

ታ ደማብከ። ሄሳ ግሾ፥ ጋራፋዳ የዳ አጋና” ያግስ። 23

ኤንቲ ባንታ ቃላ ꬎቁ ኦꬅድ፥ “ካቀታናዉ በሴስ” ግድ

ምንꬅ ዋስዶሶና። ኤንታ ዋሶይካ ፆንስ። 24ኤንታ ኦይሻ

ግሾ፥ ግድ ጵላፆስ እያ ቦላ ፕርድስ። 25 አሰ ኢታባስ ደን

ꬅዳይሳነ አሰ ዎꬍድ ቃሸትዳይሳ ብላና መላ ዎስዳ ግሾ ሄ

ኡራ ኤንታዉ ብልስ። ሽን የሱሳ ኤንቲ ኮይዳባ ኦꬃና

መላ ኤንታዉ አꬅድ እሚስ። 26 የሱሳ ኦይክድ ኤፍሽን

ስሞና ጌተትያ ቀሬና ቢታ አደይ ጋፃረፐ ይሽን፥ ደምድ

ማስቃልያ ቶስድ የሱሳ ካልድ ባናመላኡንኤꬅዶሶና። 27

ዳሮ አሳይነ ባንታ ትራ እጭሸ ዬክያ ማጫሳት እያ ጉየራ

ካሎሶና። 28 ሽን የሱሲ ኤንታኮ ጉየ ስሚድ፥ “ህንተኖ፥

የሩሳላመ ማጫሳቶ፥ ህንተ ሁጰስነ ህንተ ናይታስ ዬክተፐ

አትሽን፥ ታዉ ዬኮፍተ። 29 ‘ሄኮ ማይንꬃት፥ የሎና

ኡሎትነ ꬋንꬆና ꬋንꬃት አንጀትዶሶና’ ህንተ ያጋና ጋላሳይ

ያና። 30 ሄ ዎደ ደረታ፥ ‘ኑ ቦላ ኩንድተ’፥ ዙማታካ፥

‘ኑና ካምተ’ ያጋና። 31 ህዛ፥ ቃየ ምꬃ ሄሳꬆ ኦꬅኮ መላ

ምꬃ ዋታንደሻ?” ያግስ። 32 እያራ ዎꬋናዉ ሀራ ናምኡ

ዎራንꬖታ ኤፍዶሶና። 33 ቀራንዮ ጌተትያ በሳ ጋꬅድ

ካቅዶሶና። ዎራንꬖታፐ እሱዋ ኡሻቻ ባጋራ ሀንኩዋ

ሀድርሳ ባጋራ ካቅዶሶና። 34 የሱሲ፥ “ታ አዋዉ፥ ኤንቲ

አይ ኦꬅያኮ ኤሮና ግሾ፥ ኔኒ ኤንታዉ አቶ ያጋ” ያግስ።

ኤንቲ እያ አፍላ ቦላ ሳማ የግድ ሻከትድ ኤክዶሶና። 35

አሳይ ኤቅድ ፄሎሶና፥ ሽን ደርያ ሃረይሳት፥ “ሀራታ

አሽስ፤ ፆሳይ ዶርዳ ክርስቶስ እያ ግድኮ አነ ባና አሾ”

ያግድ ለቅስዶሶና። 36ዎታዳረት እያኮ ሺቅድ፥ጫላ

ዎይነ ኡሻ እምዶሶና። 37 ያትድ፥ “ኔኒ አይሁደታ ካዎ

ግድኮ ነ ሁጵያ አሻ” ያግድ ለቅስዶሶና። 38 እያዉ ሁጰ

ባጋራ፥ “ሀይስ አይሁደታ ካዎ” ግያ ፁፈይ ደኤስ።

39 ካቀትዳ ዎራንꬖታፐ እሶይ ጫሸ ሳአራ ጎችሸ፥ “አነ

ኔኒ ክርስቶሳ ግድኮ፥ ነናካ ኑናካ አሻ” ያግስ። 40 ሽን

ሀንኮ ዎራንꬖይ፥ “ኔኒ ሀይሳ መላ ፕርዳን ደአሸ ሀር

አቶሽን፥ ፆሳስ ያይኪ? 41 ኑኒ ኑ ኦꬅዳ ናጋራ ግሾ በሲያ

ፕርዳ ኤኮስ፥ ሽን ሀ ኡራይ እስ ኢታባ ኦꬅቤና” ያግድ

ሀንቀትስ። 42ቃስካ፥ “የሱሳ፥ ነ ነ ካዎተꬃራ ያ ዎደ

ታና ቆፓ” ያግስ። 43 የሱሲ፥ “ታ ነዉ ቱማ ኦዳይስ፤

ሀች ኔኒ ታራ ጋናተን ግዳና” ያግስ። 44 ሄ ጋላስ ኡሱፑን

ሳተፐ ብድ ኡዱፉን ሳተ ጋካናዉ አዋይ ፖኡዋ ድግዳ

ግሾ፥ ቢታ ኡባ ቦላ ꬉማ ግድስ። ፆሳ ኬꬃ ማጋራጆይ

ዳከትድ ናምአን ሻከትስ። 46 የሱሲ፥ ቃላ ꬎቁ ኦꬅድ፥

“ታ አዋዉ፥ ታ ታ ሸምፕዉ ነ ኩሸን ሼꬋይስ” ያግድ

ሀይቅስ። 47ማቶ ሀላቃይ፥ ሀንዳይሳ በእድ፥ “ሀይስ

ኡራይ ቱማካ ፅሎ” ያግድ ፆሳ ጋላትስ። 48 ሀ ሀንያባ

በአናዉ ሄ በሳ ሺቅዳ አሳ ኡባይ ሀንዳባ በእዳ ዎደ ባንታ

ትራእጭሸ ባንታ ሶ ስምዶሶና። 49ግዶሽን፥ የሱሳማታን

ኤርያ አሳ ኡባይ፥ ሄሳዳካ ጋልላፐ ካልድ ይዳ ማጫሳት

ሄሳ በእሸ ሃሆን ኤቅዶሶና። 50 አይሁደ ሻንጎታፐ እሶይ፥

ዮሰፋ ጌተትያ ኡራይ ደኤስ። እ አርማተ ጌተትያ ይሁዳ

ካታማፐ ይስ። እ ሎኦነ ፅሎ አስ ግድያ ግሾ ፆሳ ካዎተꬃ

ዩሳ ናጌስ። ሻንጎታፐ እሱዋ ግድሸ ኤንታ ዞረተꬃንነ

ኦሱዋን ዴና። 52 ሄ ኡራይ ጵላፆሳኮ ብድ፥ የሱሳ አሀ

ሞጋናዉ ታዉ እማ ግድ ዎስስ። 53ጵላፆስ ኤካ ያግን፥

የሱሳ አሀ ዎꬍስድ አፍላራ ፃፅስ። ዛላፈ ዎጭድ ከስዳ

ሀራ አስ ሞገቶና ኦራꬃ ዱፎን ዎꬅስ። 54 ሳምባት ገላና

ሀንያ ግሾ፥ ሄ ጋላሳይ ጊገተꬃ ቃማ። 55ጋልላፐ ደንድድ

የሱሳ ካልድ ይዳ ማጫሳት ዮሰፋራ ብድ እያ አሀ ዋት

ሞግያኮ ዱፉዋ አኬክድ በእዶሶና። 56 ያፐ ስሚድ ሽቶነ

ቅባተ ጊግስዶሶና። ህገይ ኪተይሳ መላ ሳምባታ ጋላስ

ሸምፕ ፔእዶሶና።

24 ሳምንታፈ ኮይሮ ጋላስ፥ ዎጋ ዎደ ዎንታ ዳሮ

ጉራ፥ ማጫሳት ባንታ ጊግስዳ ሽቱዋ ኤክድ ዱፉዋ

ብዶሶና። 2 ኤንቲ ያ ጋክያ ዎደ ዱፉዋ ዶናን ደእያ

ሹቻይ ጎንደረትድ ክቾይሳ ደምዶሶና። 3ኤንቲ ዱፉዋ

ጋꬅ ገልዶሶና፥ ሽን ጎዳ የሱሳ አሀ ደምቦኮና። 4ኤንቲ ያን

ኤቅድ አይብ ሀንደ ግድ ቆፕሽን አኬኮና ዳሮ ጶልያ አፍላ

ማእዳ ናምኡ አሳት ኤንታማታን ኤቅዶሶና። 5ማጫሳት

ያሸትድ ባንታ ሁጵያ ሳአን ዝቅ ኦꬅድ ደእሽን፥ አሳት

ኤንታኮ፥ “ደኦን ደኤይሳ ሀይቆታ ግዶን አይስ ኮዬቲ? 6

እ ሀይሳንዴና፤ ሀይቆፐ ደንድስ፥ ‘አሳ ናአይ ናጋራንቾታ

ኩሸን አꬍድ እመታና፤ ኤንትካ እያ ካቃና። እ ሄꬓንꬆ

ቃማን ሀይቆፐ ደንዳና’ ያግድ፥ እ ህንተራ ጋልላን ደእሸ

ህንተዉ ኦድዳ ቃላ ቆፕተ” ያግስ። 8 ማጫሳት ሄ

ዎደ እያ ቃላ ቆፕዶሶና። 9ማጫሳት ዱፉዋፐ ስሚድ

ሀንዳባ ኡባ ታማነ እሶታስነ ሀራታስካ ኦድዶሶና። 10 ሄሳ

ሀዋረታስ ኦድዳይ ማግደላ ማይራሞ፥ ዮሃና፥ ያይቆባ

አይዉ ማይራሞነ ኤንታራ ደእያ ሀራ ማጫሳታ። 11 ሽን

ኤንታዉ ማጫሳት ኦድዳይስ ኤልሞ ዳንን አማንቦኮና።

12ሽን ጰፅሮስ ደንድ ዎፅድ ዱፎ ብስ። ሄ በሳ ጋክድ፥

ሆክድ ጋꬅ ፄልያ ዎደ ሞጎ አፍላ ፃላላ በእስ። ሀንዳባን

ማላለትሸ ባ ሶ ስምስ። 13 ሄ ጋላስ ካልያ ታማረታፐ

ናምአት የሩሳላመፐ ታማነ እስ ክሎ ምትረ ሃክያ ኤማሆሰ

ጉታ ቦሶና። 14ኤንቲ ዎላ ሀንዳባ ኡባ ኦደቶሶና። 15

ኤንቲ ሄ ሀኖታባ ቆፕሸነ ኦደትሸ ብያ ዎደ የሱሲ ባ ሁጰን

ሺቅድ ኤንታራ ቤስ። 16 ሀኖሽን፥ ኤንቲ እያ ኤሮና መላ

ኤንታ አይፈይ ኦይከትስ። 17 እ፥ “ህንተ ዎላ ኦገ ቦላ

ደእሸ ኦደተይስ አይቤ?” ያግስ። ኤንቲ አዛንድ ስእ ግድ

ኤቅዶሶና። 18ኤንታፈ እሶይ ቀልዮጰ ጌተተይስ፥ “ሀ

ቃማታ ግዶን የሩሳላመን ሀንዳባ ኤሮናይስ፥ ነ ቢታስ

እማ ዬ?” ያግስ። 19 እ ዛሪድ፥ “እ ሀንዳይስ አይቤ?”

ያግድ ኦይችስ። ኤንቲ፥ “ፆሳ ስንꬃንነ አሳ ስንꬃን ኦሶንነ

ኦዳን ምኖ ናበ ግድዳ ናዝረተ የሱሳባ። 20 እያ ካህነ

ሀላቃትነ ሃረይሳት ሀይቆ ፕርዳስ አꬅ እምድ፥ ካቅዶሶና።

21 ኑኒ እስራኤለ አሳ ዎዛንደ ግድ ኡፋይትድ ናግዳሽን

ሀይስ ሀንን ሀች ሄꬓንꬆ ቃማ። 22ቃስ ኑ ግዶፈ እስ እስ

ማጫሳት ኑና ማላልስዶሶና። ኤንቲ ሀች ዎንታ ጉራ

ዱፉዋ ብዶሶና። 23 እያ አሀ ꬋይዳ ዎደ ስም ይድ፥

‘እ ፓፃ ደኤስ’ ግያ ኪታንቾት ቆንጭን በእዳ ያግድ

ኦድዶሶና። 24 ኑ ግዶፈካ እሶት እሶት ዱፉዋ ብድ

ማጫሳት ኦድዳይሳꬆ ሀንን በእዶሶና፥ ሽን እያ በእቦኮና”

ያግስ። 25 እ ኤንታኮ፥ “ህንተኖ፥ አኬኮና አሳቶ፥ ህንተ

ዎዛናይ ናበት ኦድዳባ ኡባ አማናናዉ ጋምኤይሳቶ፥ 26

ክርስቶስ ሀ መቱዋ ኤካናዉነ ባ ቦንቹዋን ገላናዉ በሰኔ?”

ያግስ። 27ሙሰፐነ ናበታ ኡባፈ ደንድድ ጌሻ ማፃፋን

እያባይ ፃፈትዳይሳ ኡባ ኤንታዉ ቆንጭስስ። 28ኤንቲ

ብያ ጉታኮ ማታትዳ ዎደ የሱሲ አꬍድ ሃሆ ሶ ብያ ዳንን፥

29ኤንቲ፥ “ሳአይ ቃምዳ ግሾ ኑራ አቃ” ያግድ ምንꬅድ

ዎስዶሶና። ሄሳ ግሾ፥ ኤንታራ አቃናዉ ገልስ። 30

ኤንታራ እስፈ ጋይታ ቦላ ኡትድ፥ ኡይꬃ ደንꬅድ፥

መንꬅድ፥ አንጅድ ኤንታዉ እሚስ። 31 ሄ ዎደ ኤንቲ

ኤራና መላ ኤንታ አይፈይ ዶየትስ። ኤንትካ ኤርዶሶና።

ሽን እ ኤንታፈ ጌምስ። 32ኤንቲ፥ “ኑ ኦግያ ቦላ ደእሽን

እ ኑስ ጌሻ ማፃፋ ብርሽሽንነ ኑና ኦድስሽን፥ ኑ ዎዛናይ

ፁገትቤኔ?” ያግዶሶና። 33ሄ ዎደ ደንድድጉየ የሩሳላመ

ይዶሶና። ታማነ እሶትነ ሀራት እስ ቦላ ሺቅድ ደእሽን

ደምዶሶና። 34ኤንቲ፥ “ጎዳይ ቱማ ደንድስ፤ ስሞናስ

ቆንጭስ” ያግዶሶና። 35 ሄ ናምኡ ታማረት ኤማሁሰ

ኦግያ ቦላ ደእሽን ሀንዳይሳነ ኡይꬃ መንꬅዳ ዎደ ዋት እያ

ኤርዳኮ ኤንታዉ ኦድዶሶና። 36 ናምኡ ታማረት ሄሳ

ኦዳ ቦላ ደእሽን፥ የሱሲ ኤንታ ግዶን ኤቅድ፥ “ሳሮይ

ህንተዉ ግዶ” ያግስ። 37 ግዶሽን፥ ኤንቲ ዳጋምድ፥

ሞይትለ በእዳ ዳንን ያይዶሶና። 38 እ ኤንታኮ፥ “አይስ

ባብደቲ? አይስ ስ ይ ህንተ ዎዛናን ገልዴ? 39ታ ኩሽያነ

ታ ቶሁዋ በእተ፤ ታኒ ታና። ቃስ ኦይክድ በእተ፤ ታናን

ህንተ በኤይሳዳ፥ ሞይትለስ አሾይነ መቀꬅ ባዋ” ያግስ።

40 ያግድ፥ ባ ቶሁዋነ ባ ኩሽያ ኤንታ በስስ። 41ኤንቲ

ኡፋይሳፈደንዶይሳን አማኖናማላለተꬃን ደእሽን፥ የሱሲ

ኤንታኮ፥ “ሀይሳን ህንተዉ ምያባይ ደኢ?” ያግስ።

42ኤንቲ እስ ጫጨትዳ ሞሎ እያዉ እምዶሶና። 43 እ

ኤክድ ኤንታ ስንꬃን ምስ። 44 እ፥ “ታ ህንተራ ጋምእዳ

ዎደ ኡባንሙሰ ማፃፋታን፥ ናበታ ማፃፋታንነ ማዝሙረ

ማፃፋታን፥ ታ ግሾ ፃፈትዳባይ ኡባይ ፖለታናዉ በሴስ

ያጋዳ ታ ህንተዉ ኦድዳ ቃላይ ሀይሳ” ያግስ። 45 ሄ

ዎደ ጌሻ ማፃፋታ አኬካና መላ ኤንታ ዎዛና ዶይስ። 46

ሄሳዳካ፥ “ክርስቶስ ዋየ ኤካና፥ ሄꬓንꬆ ቃማን ሀይቆፐ

ደንዳና ያግድ ፃፈትስ። 47 የሩሳላመፐደንድድአሳኡባስ

ናጋራፐ ማሮተꬃይነ አቶተꬃይ እያ ሱንꬃን ማርካታና።

48 ህንተ ሄሳስ ማርካታ። 49 ሄኮ፥ ታካ ታ አዋይ እምዳ

ኡፋይሳ ህንተዉ የዳና። ህንተ ሳሎፐ ዎልቃ ማአና

ጋካናዉ የሩሳላመ ካታማን ጋምእተ” ያግስ። 50 ሄሳፈ

ጉየ፥ ብታነ ካታማኤንታና ኤክድ ብስ። ባ ኩሽያ ደንꬅድ

አንጅስ። 51 ኤንታና አንጅሸ ኤንታፈ ሻከትድ ፑደ

ሳሎ ኤከትስ። 52 ኤንቲ ዝግ ጎይንድ ዳሮ ኡፋይሳን

የሩሳላመ ስምዶሶና። 53 ፆሳ ኡባ ዎደ ጋላትሸ ፆሳ ኬꬃን

ጋምእዶሶና።

ዮሃንሳ
1ቃላይ ኮይሮ ደኤስ። ቃላይካ ፆሳራ ደኤስ፤ ሄ ቃላይ

ፆሳ። 2 ኮይሮፐ ቃላይ ፆሳራ ደኤስ። 3 ፆሳይ ኡባባ

ቃላ ባጋራ መꬍስ። መ ትዳባፐ እሶይካ እያ ባጋራ መ

ቶናባይ ባዋ። 4እያን ደኦይ ደኤስ፤ ሄ ደኦይ አሳስ ፖኦ።

5 ፖኦይ ꬉማን ፖኤስ፤ ꬉማይ ፖኡዋ ፆንቤና። 6

ፆሳይ ኪትዳ፥ እስ ዮሃንሳ ጌተትያ አስ ደኤስ። 7 አሳ

ኡባይ ፖኡዋን አማናና መላ እ ፖኦስ ማርካ ግድድ

ይስ። 8 እ ፖኡዋባ ማርካታናዉ ይስፐ አትሽን፥ ባ

ሁጰን ፖኦ ግደና። 9 አሳ ኡባስ ፖእስያ ቱማ ፖኦይ

አላምያ ዬስ። 10ቃላይ አላመን ደእስ። ፆሳይ ቃላን

አላምያ መꬍስ፥ ሽን አላመይ እያ ኤርቤና። 11 እ ባ

አሳኮ ይስ፥ ሽን እያ አሳይ እያ ኤክቦኮና። 12 ሽን እ ባና

ኤክዳይሳታስነ እያ ሱንꬃን አማንዳይሳታስ ፆሳ ናይታ

ግዳና መላ ማታ እሚስ። 13ኤንቲ ፆሳፈ የለትዶሶናፐ

አትሽን፥ አስ የለትያ ዎጋን ዎይኮ አደ ሸነን ዎይኮ አሳ

አሞን የለትቦኮና። ፆሳይ እ ኤንታ አዋ። 14ቃላይ አሰ

ግድስ፤ አꬎ ኬሀተꬃነ ቱማ ኩምድ ኑ ግዶን ደእስ። እ

አዋስ እስ ናኣ ግድድ ኤክዳ እያ ቦንቹዋ ኑኒ በእዳ። 15

ዮሃንስ እያባ ማርካትስ። ባ ቃላ ꬎቁ ኦꬅድ፥ “ታኒ፥

‘ታፐ ጉየራ የይስ ታፐ ካሰ ደእያ ግሾ ታፐ አꬌስ’ ጋዳ

ማርካትዳይስ ሀይሳ” ያግስ። 16 ኑኒ ኡባይ እያ አꬎ

ኬሀተꬃ ኩመꬃፈ አንጆ ቦላ አንጆ ኤክዳ። 17 ፆሳይ ህግያ

ሙሰ ባጋራ እሚስ፥ ሽን አꬎ ኬሀተꬃይነ ቱማተꬃይ

የሱስ ክርስቶሳ ባጋራ ይስ። 18 ፆሳ በእዳ አስ ኦንካ ባዋ፤

ባ አዋ ማታን ደእያ እስ ናኣ ፃላል ባዉ ፆሰ ግድዳይስ

እያ ቆንጭስስ። 19 የሩሳላመን ደእያ አይሁደ ሀላቃት፥

ካህነታነ ሌወታ፥ “ኔኒ ኦኔ?” ግድ፥ ዮሃንሳ ኦይቻና መላ

እያኮ ኪትን፥ ዮሃንስ ኤንታዉ ማርካትዳ ማርካተꬃይ

ሀይሳ። 20 ዮሃንስ፥ “ታኒ ክርስቶሳ ግድከ” ያግድ፥

ጌሽድ ማርካትስፐ አትሽን፥ ካድቤና። 21 ኤንቲ፥

“ያትን፥ ኔኒ ኦኔ? ኔኒ ኤልያሰዬ?” ያግድ ኦይችዶሶና።

ዮሃንስ፥ “አካይ፥ ግድከ” ያግስ። ቃስ ኤንቲ፥ “ኔኒ

ያና ጌተትዳ ናብያዬ?” ያግድ ኦይችዶሶና። ዮሃንስ፥

“አካይ” ግድ ዛርስ። 22 ያትን፥ “ኔኒ ኦኔ? ኑኒ ኑና

ኪትዳይሳታስ ኦዳና መላ ኔኒ ነና ኦና ጋይ?” ያግዶሶና።

23 ዮሃንስ ዛሪድ፥ “ናብያ እሳያስ ግዳይሳዳ፥ “‘ጎዳ ኦግያ

ሱርስተ!’ ግድ መላ ቢታን ዋስያ ኡራ ቃላይ ታና”

ያግስ። 24ቃስ ፋርሳወት ኪትዳ አሳት 25 ዮሃንሳኮ፥

“ኔኒ ክርስቶሳ ዎይኮ ኤልያሳ ዎይኮ ናበ ግዶና እፅኮ፥

ያትን አይስ ፃማቃይ?” ግድ ኦይችዶሶና። 26ዮሃንስ

ዛሪድ፥ “ታኒ ሃꬃን ፃማቃይስ፥ ሽን ህንተ ኤሮና አስ

ህንተ ግዶን ኤቅስ። 27 እ ታፐ ጉየራ ዬስ። ታኒ ሀር

አቶሽን እያጫማዎዶሩዋ ብላናዉ በስከ” ያግስ። 28 ሄስ

ኡባይ ዮርዳኖሰ ሻፋፐ ሄፍንꬃን፥ ብታነ ካታማን፥ ዮሃንስ

ፃማቅያ በሳን ሀንስ። 29 ዮሃንስ ዎንተꬃ ጋላስ የሱሲ

ባኮ ይሽን በእድ፥ “አላምያ ናጋራ ቁችያ ፆሳ ዶርሳይ

ሀይሳ! 30ታኒ፥ ‘ታፐ ጉየራ እስ አስ ያና። እ ታፐ ካሰ

ደእያ ግሾ ታፐ አꬌስ’ ጋዳ ኦድዳይስ ሀይሳ። 31 እ

ኦነኮ ታኒ ኤርከ። ሽን እስራኤለ አሳስ እያ ቆንጭሳናዉ

ሃꬃን ፃማቃሸ ያስ” ያግስ። 32 ዮሃንስ ሀይሳዳ ያግድ

ማርካትስ፦ “ጌሻ አያናይ ሳሎፐ ሆለዳ ዎꬍሽንነ እያራ

ደእሽን በአስ። 33 ሄስ ሀናናፐ ካሰ ታኒ እያ ኤርከ። ሽን

ሃꬃን ፃማቃናዉ ታና ኪትዳ ፆሳይ፥ ‘ጌሻ አያናይ ዎꬍድ

እያራ ደእሽን ኔኒ በአናይስነ ጌሻ አያናን ፃማቃናይስ እያ’

ያግድ ታዉ ኦድስ። 34ታኒ ሄስ ሀንሽን በአዳ፥ እ ፆሳ

ናኣ ግድዳይሳ ማርካታይስ” ያግስ። 35ቃስ ዎንተꬃ

ጋላስ ዮሃንስ ባ ታማረታፐ ናምአታራ እስፈ ኤቅስ። 36

የሱሲ አꬍሽን፥ ዮሃንስ በእድ፥ “ፆሳ ዶርሳይ ሀይስሽ!”

ያግስ። 37 ዮሃንሳ ናምኡ ታማረት ዮሃንስ ገይሳ ስእድ

የሱሳ ካልዶሶና። 38 የሱሲ ባና ካለይሳታ ጉየ ስም

በእድ፥ “አይ ኮዬቲ?” ያግድ ኦይችስ። ኤንቲ ዛሪድ፥

“አስታማርያዉ፥ ኔኒ አዉን ደአይ?” ያግዶሶና። 39

የሱሲ ኤንታኮ፥ “ሃ ይድ በእተ” ያግስ። ኤንቲ ብድ

እ ደእያሱዋ በእዶሶና። ሄ ጋላስ ሳእ ታሙ ሳተ ሄራ

ግድያ ግሾ እያ ማታን ፔእዶሶና። 40 ዮሃንስ ግዳይሳ

ስእድ፥ የሱሳ ካልዳ ናምኡ ታማረታፐ እሶይ፥ ስሞን

ጰፅሮሳ እሻ እንድርያሳ። 41 እንድርያስ ኮይሮ ባ እሻ

ስሞናራ ጋሄትድ፥ “ኑኒ ክርስቶሳ ደምዳ” ያግስ። 42

እንድርያስ ስሞና የሱሳኮ ኤህስ። የሱሲ ስሞና በእድ፥

“ኔኒ ዮና ናኣ ስሞና፤ ነ ሱንꬃይ ኬፋ ግድ ፄገታና”

ያግስ። 43ዎንተꬃ ጋላስ የሱሲ ጋልላ ቢታ ባናዉ ቆፋ

ቃችስ። እ ፍልጶሳራ ጋሄትድ፥ “ታና ካላ!” ያግስ። 44

ፍልጶስ፥ እንድርያስነ ጰፅሮስ ደእዳ ቤተሳይዳ ካታማፐ

ይዳ አሰ። 45ፍልጶስ ናትናኤላራ ጋሄትድ፥ “ሙሰይ

ህገ ማፃፋን፥ ቃስ ናበትካ እያባ ፃፍዳ ዮሰፋ ናኣ ናዝረተ

የሱሳ ኑኒ ደምዳ” ያግስ። 46 ናትናኤል ዛሪድ፥ “ናዝረተ

ካታማፐ ሎኦባይ ከያናዉ ዳንዳኢ?” ያግስ። ፍልጶስ፥

“ያዳ በአ” ያግስ። 47 ናትናኤል ባኮ የይሳ የሱሲ በእድ፥

“ገነይ ባይና ቱማ እስራኤለ አስ ሀይሳ!” ያግስ። 48

ናትናኤል የሱሳኮ፥ “ኔኒ ታና አዉን ኤራይ?” ያግስ።

የሱሲ ዛሪድ፥ “ፍልጶስ ነና ፄጋናፐ ስን ፥ ኔኒ ባላሰ ምꬃ

ጋርሳን ደእሽን ታኒ ነና በአስ” ያግስ። 49 ናትናኤል

ዛሪድ፥ “አስታማርያዉ፥ ኔኒ ፆሳ ናኣ! ኔኒ እስራኤለ

ካዎ!” ያግስ። 50 የሱሲ እያኮ፥ “ታኒ ነና ባላሰ ምꬄ

ጋርሳን በአስ ግዳ ግሾ አማናይ? ኔኒ ሀይሳፈ አꬍያባ

በአና!” ያግስ። 51ቃስ የሱሲ፥ “ታኒ ህንተዉ ቱማ

ኦዳይስ፤ ሳሎይ ዶየትን፥ ፆሳ ኪታንቾት አሳ ናኣ ቦላ

ከይሽንነ ዎꬍሽን ህንተ በአና” ያግስ።

2 ሄꬓንꬆ ጋላስ ጋልላ ቢታን ቃና ካታማን ያጋኖይ

ያጋነትስ። የሱሳ አይያ ሄ ያጋኑዋን ደአዉሱ። 2

የሱሲካ ባ ታማረታራ እስፈ ሄ ያጋኑዋ ፄገትስ። 3ዎይነ

ኡሻይ ዉርን፥ የሱሳ አይያ የሱሳኮ፥ “ኤንታዉ ዎይነ

ኡሻይ ዉርስ” ያጋሱ። 4 የሱሲ ዛሪድ፥ “ታ አየ፥ ነ

ሀይሳን ገሎፓ? ታ ዎደይ ቡሮ ጋክቤና” ያግስ። 5 የሱሳ

አይያ ኦሳንቾታኮ፥ “እ ህንተዉ ኦድያባ አይብባ ግድኮካ

ኦꬅተ” ያጋሱ። 6አይሁደት ባንታ ጌሾ ዎጋስ ጎኤትያ

ኡሱፑን ሹቻ ባꬃት ሄ በሳን ደኦሶና። እስ እስ ባꬃይ

ናምኡ ዎይኮ ሄꬑ ፁጋ ኦይኬስ። 7 የሱሲ ኦሳንቾታኮ፥

“ባꬃታን ሃ ኩንꬅተ” ያግስ። ኤንቲ ባꬃታስ ዶና ጋካናዉ

ሃ ኩንꬅዶሶና። 8 የሱሲ ኤንታኮ፥ “ሀእ ዱቅድ ያጋኑዋ

አዋተꬃን ፖልሰይሳስ እምተ” ያግስ። ኤንቲ እያዉ

ኤፍድ እምዶሶና። 9 ያጋኑዋ አዋተꬃን ፖልሰይስ ዎይነ

ኡሽ ላመትዳ ሃꬃ ጋንፅ ኤክድ አዉፐ ይዳኮ ኤርቤና፥

ሽን ሃꬃ ኩንꬅዳ ኦሳንቾት ኤሮሶና። ያጋኑዋ አዋተꬃን

ፖልሰይስ ማችዉ ኤከይሳ ፄግድ፥ 10“ኦንካ ሎኦ ዎይነ

ኡሻ አሳ ኮይሮትድኡሼስ። ያትድ አሳይ ኡይ ካልዳፐ

ጉየ፥ ቅራርያ እሜስ። ሽን ኔኒ ሎኦ ዎይነ ኡሻ ሀኖ

ጋካናዉ ዎꬃ አጋዳሳ” ያግስ። 11 የሱሲ ሀ ኮይሮ ማላታ

ጋልላ ቢታን ቃና ካታማን ኦꬅስ፤ ሄሳን ባ ግታተꬃ በስስ።

እያ ታማረት እያ አማንዶሶና። 12 ሄሳፈ ጉየ፥ የሱሲ

ባ አየራ፥ ባ እሻታራነ ባ ታማረታራ እስፈ ቅፍርናሆማ

ካታማ ብድ ጉꬃ ጋላስ ጋምእስ። 13አይሁደት ቦንችያ

ፓስካ ባኣለ ጋላሳይ ማታትን የሱሲ የሩሳላመ ብስ።

14 ብድ ፆሳ ኬꬃን ቦራታ፥ ሚዛታ፥ ዶርሳታነ ሆለታ

ባይዘይሳታነ ባንታ ኦይድያን ኡትድ ሚሸ ላመይሳታ

ደምስ። 15 እ ፁርቃፈ ዶቅድ አሳ ኡባ ኤንታ መሄታራ

ፆሳ ኬꬃፈ ጎድድ ካረ ከስስ። ሚሸ ላመይሳታ ፃርጴዛታካ

አꬅ የግድ ኤንታ ሚሽያ ላልስ። 16 ሆለ ባይዘይሳታ፥

“ሀ ሆለታ ሀይሳፈ ከስተ፤ ታ አዋ ኬꬃ ግያ ኦꬆፍተ”

ያግስ። 17 እያ ታማረት ጌሻ ማፃፋን፥ “ታኒ ነ ኬꬃስ

ምሸትያ ምሻይ ታና ታማዳ ፁጌስ” ጌተትድ ፃፈትዳይሳ

አኬክዶሶና። 18 ሄሳፈ ጉየ፥ አይሁደት ዛሪድ፥ “ነ ሀይሳ

ኦꬃናዉ ነዉማት ደኤይሳስ ኑና አይ ማላታ ኦꬃዳ በሳኔ?”

ያግዶሶና። 19 የሱሲ፥ “ሀ ፆሳ ኬꬃ ላልተ፤ ታኒ ሄꬑ

ጋላሳን ዛራዳ ኬፃና” ያግስ። 20ቃስካ አይሁደት፥ “ሀ

ፆሳ ኬꬃ ኬፃናዉ ኦይታማነ ኡሱፑን ላይꬅ ኤክስ፥ ሽን ኔኒ

ሄꬑ ጋላሳን ኬፃኔ?” ያግዶሶና። 21 ሽን የሱሲ ኦድያ ፆሳ

ኬꬃይ ባ አሳተꬃባ። 22ሄሳ ግሾ፥ የሱሲ ሀይቆፐደንድዳፐ

ጉየ እያ ታማረት እ ሄሳ ግዳይሳ አኬክዶሶና። ቃስ ኤንቲ

ጌሻ ማፃፋን ፃፈትዳይሳነ የሱሲ ኦድዳይሳ አማንዶሶና።

23 የሱሲ ፓስካ ቦንችያ በሳን የሩሳላመን ደእሽን፥ እ

ኦꬅዳ ማላታታ በእድ ዳሮ አሳይ እያ አማንዶሶና። 24

ሽን የሱሲ አሳ ኡባ ኤርያ ግሾ ኤንታ አማንበና። 25 አሳ

ዎዛናን ደእያባ እ ባ ሁጰን ኤርያ ግሾ አሳባ ኦንካ እያዉ

ኦዳና መላ ኮሽቤና።

3 ፋርሳወታ ያራፐ ግድዳ፥ አይሁደታ ሀላቃይ፥

ንቆድሞሳ ጌተትያ እስ አደይ ደኤስ። 2 ንቆድሞስ

ቃማ የሱሳኮ ይድ፥ “አስታማርያዉ፥ ኔኒ ፆሳይ ኪትዳ

አስታማረ ግደይሳ ኑኒ ኤሮስ። አይስ ጊኮ፥ ፆሳይ እያራ

ዶና እፅኮ ሀ ኔኒ ኦꬅያ ማላታ ኦꬃናዉ ዳንዳእያ አስ ባዋ”

ያግስ። 3 የሱሲ ዛሪድ፥ “ታኒ ነዉ ቱማ ኦዳይስ፤ ኦንካ

ዛር የለቶና እፅኮ ፆሳ ካዎተꬃ በአናዉ ዳንዳኤና” ያግስ።

4 ንቆድሞስ፥ “ጬጋ አስ ዋንድ ዛር የለታናዉ ዳንዳኢ?

ባ አየ ኡሎ ስም ገልድ ዛር የለታናዉ ዳንዳኢ?” ያግስ።

5 የሱሲ ዛሪድ፥ “ታኒ ነዉቱማ ኦዳይስ፤ ኦንካ ሃꬃፈነ ጌሻ

አያናፐ የለቶና እፅኮ፥ ፆሳ ካዎተꬃ ገላናዉ ዳንዳኤና። 6

አሾ ናአተꬅ አዉፐነ አይፐ ዬስ፤ ፆሳ ናአተꬅ ጌሻ አያናፐ

እመቴስ። 7 ታኒ፥ ‘ህንተ ዛር የለታናዉ በሴስ’ ጋዳ

ህንተዉ ኦድዳ ግሾ ኔኒ ማላለቶፋ። 8ጫርኮይ ባ ኮይዳ

በሲ ጫርኬስ። ኔኒ እያ ኮሽንቻ ስአሳፐ አትሽን፥ እ

አዉፐ ያኮ ዎይኮ አዉ ብያኮ ኤራካ። አያናፐ የለትዳ

ኡባይ ሄሳ መላ” ያግስ። 9 ያትን ንቆድሞስ፥ “ሄስ

ዋንድ ሀናናዉ ዳንዳኢ?” ያግድ ኦይችስ። 10 የሱሲ

ዛሪድ፥ “ኔኒ እስራኤለታ አስታማረ ግዳሸ ሀይሳ ኤርኪ?

11 ታኒ ነዉ ቱማ ኦዳይስ፤ ኑ ኤርያባ ኦዶስነ በእዳባ

ማርካቶስ፥ ሽን ኑ ማርካተꬃ ህንተ ኤከከታ። 12ታኒ

ህንተዉ ሳአባ ኦድን ህንተ አማኖናባ ግድኮ ሳሎባ ኦድን

ዋትድ አማናኔ? 13 ሳሎፐ ዎꬍዳ አሳ ናኣፐ አትሽን፥

ሳሎ ከይዳይ ኦንካ ባዋ፤ [ሳሎን ደእያ አሳ ናአይ ታና”]

ያግስ። 14ሙሰይመላ ቢታን ናሰ ብራታ ሾሽ ካቅዳይሳዳ

ታና አማንዳ ኡባይ መርና ደኡዋ ኤካና መላ አሳ ናአይ

ꬎቁ ጋናዉ በሴስ። (aiōnios g166) 16 ፆሳ ናኣ አማንያ

ኡባይመርና ደኡዋ ላታናፐ አትሽን፥ ꬋዮና መላ ፆሳይ ሀ

አላምያ ዳሮ ዶስዳ ግሾ ባ እስ ናኣ እሚስ። (aiōnios g166)

17 ፆሳይ ባ ናኣ ሀ አላምያ ኪትዳይ አላምያ ፕርዳናዉ

ግዶናሽን አላምያ እያ ባጋራ አሻናሳ። 18 ናኣ አማንያ

ኦንካ ፕርደተና፥ ሽን ናኣ አማኖና ኦንካ እስ ፆሳ ናኣ

አማንቦና ግሾ ሀእ ፕርደትስ። 19 ፕርዳይካ ሀይሳ፦

ፖኦይ አላምያ ይስ፥ ሽን አሳ ኦሶይ ኢታ ግድያ ግሾ

አሳይ ፖኡዋፐ አꬅድ ꬉማ ዶሴስ። 20ኢታባ ኦꬅያ

ኦንካ ፖኦ እፄስ። አይስ ጊኮ፥ ባ ኦሶይ ቆንጮና መላ

ፖኡዋኮ ዬና። 21ሽን ቱማ ኦꬅያ ኦንካ ፆሳይ ኪትዳይሳዳ

እ ኦꬅዳይሳ ፖኦይ ቆንጭሳና መላ ፖኡዋኮ ዬስ። 22

ሄሳፈ ጉየ፥ የሱሲነ እያ ታማረት ይሁዳ ቢታ ብዶሶና።

የሱሲ ያን ፃማቅሸ ኤንታራ ጉꬃ ዎደ ኡትስ። 23ቃስ

ዮሃንስ ሳሌማ ማታን ደእያ ሄኖና ግያ በሳን ግድያ ሃꬅ

ደእያ ግሾ አሳ ያን ፃማቄስ። አሳይካ ያ ብድ ፃማቀቶሶና።

24 ሄ ዎደ ዮሃንስ ቡሮ ቃሸትቤና። 25 ሄሳፈ ጉየ፥ ዮሃንሳ

ታማረትነ እስ አይሁደ አደይ ጌሾ ዎጋባ ፓላምዶሶና።

26 ኤንቲ ዮሃንሳኮ ብድ፥ “አስታማርያዉ፥ ዮርዳኖሰ

ሻፋፐ ሄፍንꬃን ኔራ ደኤይስ፥ ኔኒ እያባ ማርካትዳይስ፥

ሄኮ ፃማቄስ። አሳ ኡባይካ እያኮ ቦሶና” ያግዶሶና። 27

ዮሃንስ ዛሪድ፥ “ፆሳይ እሞና አስ አይብባካ ኤካናዉ

ዳንዳኤና። 28 ‘ታኒ ክርስቶሳ ግድከ፥ ሽን እያፐ ስን

ኪተታስ’ ግዳይሳስ ታዉ ህንተ፥ ህንተ ሁጰን ማርካ። 29

ገሎስ ጊግዳራ ኤከናዉ ጊግዳይሳሳ። ኤከይሳ ላገይ እያ

ማታን ኤቅድ እ ገይሳ ስእያ ዎደ ዳሮ ኡፋይቴስ። ሄሳ

ግሾ፥ ሀይስ ታ ኡፋይሳይ ፖለትስ። 30 እ ግታታናዉ

ታኒ ጉፃናዉ በሴስ” ያግስ። 31 ቦላፈ የይስ ኡባፈ ቦላ።

ሳአፐ በንትዳይስ ሳአባ። እ ሳአባ ኦዴስ። ሳሎፐ የይስ

ኡባፈ ቦላ። 32 እ ባ በእዳባነ ስእዳባ ማርካቴስ፥ ሽን እያ

ማርካተꬃ ኤከይ ባዋ። 33እያ ማርካተꬃ ኤክያ ኦንካ ፆሳይ

ቱማ ግደይሳ ቆንጭሴስ። 34 ፆሳይ ባ ጌሻ አያና እያዉ

ኩመꬅ እምያ ግሾ ፆሳይ ኪትዳይስ ፆሳ ቃላ ኦዴስ። 35

አዋይ ባ ናኣ ዶስድ ኡባባ እያ ኩሸን ዎꬅስ። 36 ናኣ

አማንያ ኡራስ መርና ደኦይ ደኤስ። ሽን ናኣ አማኖናይሳ

ቦላ ፆሳ ሀንቆይ ደኤስፐ አትሽን፥ እ ደኦ ደመና። (aiōnios

g166)

4 የሱሲ ዮሃንሳፐ ዳሮ ካልያ አሳ ባኮ ሺሸይሳነ ፃማቀይሳ

ፋርሳወት ስእዶሶና። 2 ግድኮካ የሱሳ ታማረት

ፃማቅዶሶናፐ አትሽን፥ የሱሲ ኦናካ ፃማቅቤና። 3 የሱሲ

አሳይ እያባ ገይሳ ስእዳ ዎደ ይሁዳፐ ደንድድ ጋልላ

ብስ። 4እ፥ ጋልላ ብሸ ሳማረራ አꬋናይስ አቶናባ ግድስ።

5 ሄሳ ግሾ፥ ያይቆብ ባ ናኣ ዮሰፋስ እምዳ ጋድያ ማታን

ደእያ ስካረ ጌተትያ ሳማረ ካታማ ብስ። 6 ሄ በሳን ያይቆባ

ሃꬃ ኦላይ ደኤስ። የሱሲ ሄመꬃን ዳቡርድ ሄ ሃꬃ ኦላ

ማታን ኡትስ። ሄ ዎደ ሳእ ኡሱፑን ሳተ ሄራ። 7 እስ

ሳማረ ካታማ ማጫስ ሄ ኦላፈ ሃ ትካናዉ ያሱ። የሱሲ

ሄ ማጫሴኮ፥ “ታና ሃ ኡሻርክ” ያግስ። 8 ሄ ዎደ

የሱሳ ታማረት ካꬅ ሻማናዉ ካታማ ብዶሶናሽን። 9 ሄ

ማጫስያ ዛራዳ፥ “ኔኒ አይሁደ አሰ ግዳሸ፥ ሳማረ ማጫስ

ግድያ ታና ዋናዳ ሃ ኡሻ ጋይ?” ያጋሱ። ሄሳ እያ ግዳይ

አይሁደት ሳማረታራ ጋሄቶና ግሾሳ። 10 የሱሲ ዛሪድ፥

“ኔኒ ፆሳ እሞታነ ሃ ታና ኡሻ ገይስ ኦነኮ ኤርዳባ ግድያኮ

እያ ነ ዎሳና፤ እካ ነዉ ደኦ እምያ ሃꬅ እማናሽን” ያግስ።

11ማጫስያ ዛራዳ፥ “ጎዳዉ፥ ነዉዱቅያባይ ባዋ፤ ኦላይካ

ዝቃ። ያትን፥ ደኦ እምያ ሃꬅ ነ አዉፐ ኤካኔ? 12 ኑስ ሀ

ሃꬃ ኦላ እምዳ ኑ አዋ ያይቆባፐ ኔኒ አꬋይ? እ፥ እያ ናይትነ

እያ መሄይ ሀ ኦላፈ ኡይዶሶና” ያጋሱ። 13 የሱሲ፥ “ሀ

ሃꬃፈ ኡይዳ ኦንካ ዛር ሳሞታና። 14 ሽን ታኒ እማና ሃꬃ

ኡያ ኦንካ ኡባካ ሳሞተና። ታኒ እሚያ ሃꬃይ እያ ግዶን

መርና ደኦ እምያ ጎግያ ፑልቶ ግዳና” ያግስ። (aiōn g165,

aiōnios g166) 15ማጫስያ ዛራዳ፥ “ጎዳዉ፥ ታኒ ሳሞቶና

መላነ ሃ ትካናዉ ሀ በሳ ዮና መላ ታዉ ሄ ሃꬃ እማ”

ያጋሱ። 16 የሱሲ ኢኮ፥ “ባዳ ነ አዝና ፄጋዳ ያ” ያግስ።

17ማጫስያ ዛራዳ፥ “ታዉ አዝን ባዋ” ያጋሱ። የሱሲ

ኢኮ፥ “ታዉ አዝን ባዋ ጋሸ ባላባካ። 18 ነዉ ካሰ እቻሹ

አዝናት ደኦሶና። ሀእ ኔራ ደእያ አደይ ነ አዝና ግደና።

ኔኒ ሀእ ቱማ ኦዳዳሳ” ያግስ። 19 ማጫስያ ዛራዳ፥

“ጎዳዉ፥ ኔኒ ናበ ግደይሳ ታኒ ኤራስ። 20 ኑ አዋት ሀ

ዙማ ቦላ ፆሳ ጎይንዶሶና። ሽን ህንተ አይሁደት አስ ፆሳስ

ጎይናናዉ በሲያ በሳይ የሩሳላመና ጌታ” ያጋሱ። 21

የሱሲ፥ “ሀ ማጫሰተ ታና አማና፤ ሀ ዙማ ቦላ ዎይኮ

የሩሳላመን አዋስ ህንተ ጎይኖና ዎደይ ያና። 22 ህንተ

ሳማረት ኤሮናይሳ ጎይነታ። ሽን ኑኒ አቶተꬃይ አይሁደፐ

ያ ግሾ ኑ ኤረይሳ ጎይኖስ። 23ሽን አዋስ ቱማን ጎይነይሳት

አያናንነ ቱማተꬃን ጎይናና ዎደይማታትስ፤ ሀእካ ጋክስ።

ህዛ፥ አዋይ ኮየይ ሀይሳመላ ኦግያን ጎይነይሳታ። 24ፆሳይ

አያና፤ እያዉ ጎይነይሳት አያናንነ ቱማተꬃን ጎይናናዉ

በሴስ” ያግስ። 25ማጫስያ ዛራዳ፥ “ክርስቶስ ያናይሳ

ታኒ ኤራይስ። እ ያ ዎደ ኑስ ኡባባ ኦዳና” ያጋሱ። 26

የሱሲ፥ “ሀ ኔራ ኦደተይ ታኒ እያ” ያግስ። 27ኤንቲ

ኦደትሽን፥ የሱሳ ታማረት ብዳ በሳፈ ስምዶሶና። የሱሲ

ማጫሳራ ኦደትሽን ኤንቲ በእድ ዳሮ ማላለትዶሶና።

ሽን ማጫሴኮ፥ “አይ ኮያይ?” ዎይኮ የሱሳኮ፥ “ኢራ

አይስ ኦደታይ?” ግዳይ ኦንካ ባዋ። 28 ሄሳፈ ጉየ፥

ማጫስያ ባ ሃꬃ ኦቱዋ አጋዳ ጉየ ካታማ ባዳ አሳኮ፥ 29

“ታኒ ኦꬅዳባ ኡባ ታዉ ኦድዳ አድያ በአናዉ የꬍተ። እ

ክርስቶሳ ግዳንደሻ?” ያጋሱ። 30 አሳይ ካታማፐ ከይድ

የሱሳኮ ብዶሶና። 31 ሄስ ሀንሽን፥ እያ ታማረት የሱሳኮ፥

“ጉꬃባ ማርክ” ያግድ ዎስዶሶና። 32ሽን እ፥ “ታዉ

ህንተ ኤሮና ካꬅ ታ መይስ ደኤስ” ያግስ። 33 ሄሳ ግሾ፥

እያ ታማረት ባንታ ግዶን፥ “እያዉ ምያባ አስ ኤሆና

አገና” ያግዶሶና። 34 የሱሲ ኤንታኮ፥ “ታ ካꬃይ ታና

ኪትዳይሳ ሸንያ ኦꬃናይሳነ እያ ኦሱዋ ፖላናይሳ። 35

ህንተ፥ ‘ኦይዱ አጌናፐ ጉየ ካꬃይጫከታና’ ጌከትዬ? ሽን

ታኒ ህንተዉ ኦዳይስ፤ ካꬃይ ካፅድ ሺሾስ ጋክዳይሳ ሎይꬅ

ፄልተ። 36 ዘረይስነ ጫከይስ እስፈ ኡፋይታና መላ

ጫከይስ ዳሞዝያ ኤኬስ ቃስ ካꬃ መርና ደኦስ ሺሼስ።

(aiōnios g166) 37 ህዛ፥ ‘እሶይ ዘሬስ፤ ሀንኮይ ቃስ ጫኬስ’

ግያ ኦዳይ ቱማ። 38 ህንተ ዳቡርቦናይሳ ሺሻና መላ ታኒ

ህንተና ኪታስ። ሀራት ኦꬅ ዳቡርዳሱዋን ገልድ ህንተ

ኤንታ ዳቡራ አይፍያ ኤክደታ” ያግስ። 39ማጫስያ፥

“እ፥ ታኒ ኦꬅዳ ኡባባ ኦድስ” ጋዳ ማርካትዳ ግሾ ሄ

ካታማን ደእያ ሳማረ አሳፐ ዳሮት የሱሳ አማንዶሶና። 40

ሳማረ አሳይ የሱሳኮ ይድ፥ ባንታ ማታን ጋምአና መላ

የሱሳ ዎስን እ ያን ናምኡ ጋላስ ኡትስ። 41 እ ኦድያ ቃላ

ግሾ ካሰይሳፈ ዳሮ አሳይ አማንዶሶና። 42ቃስ ኤንቲ

ማጫሴኮ፥ “ሀእ ኑ አማነይ ኑ ሁጰን እ ገይሳ ስእዳ ግሾሳፈ

አትሽን፥ ኔኒ ማርካትዳ ግሾሳ ግደና። ቃስ እ ቱማ ሀ

አላምያ አሸይሳ ግደይሳ ኑኒ ኤርዳ” ያግዶሶና። 43ናምኡ

ጋላሳፐ ጉየ፥ የሱሲ ያፐ ከይድ ጋልላ ቢታ ብስ። 44

የሱሲ ባ ሁጰን፥ “ናበይ ባ ቢታን ቦንቸተና” ያግድ

ካሰትድ ኦድስ። 45 የሱሲ ጋልላ ጋክዳ ዎደ ጋልላ አሳይ

እያ ሞክዶሶና። አይስ ጊኮ፥ ፓስካ ባኣለ ቦንችያ ጋላስ

ኤንቲ የሩሳላመን ደእያ ግሾ እ ኦꬅዳባ ኡባ በእዶሶና።

46 የሱሲ ሃꬃ ዎይነ ኡሽ ላምዳ በሳ፥ ጋልላን ደእያ ቃና

ካታማ ብስ። ቅፍርናሆማን ካዎ ኬꬃን ኦꬅያ እስ ሹማስ

ናአይ ሀርገትስ። 47 የሱሲ ይሁዳፐ ጋልላ ይዳይሳ ሄ

ሹማይ ስእድ እያኮ ይስ። ሀይቃናዉ ማትዳ ባ ናኣ ብድ

ፓꬃና መላ የሱሳ ዎስስ። 48 የሱሲ ሹማኮ፥ “ፆሳይ

ኦꬅያ ማላታታነ ኦራꬃባታ በኦና ደእሸ ህንተ ኡባራካ

አማነከታ” ያግስ። 49ሹማይ ዛሪድ፥ “ጎዳዉ፥ ታ ናአይ

ሀይቆና ደእሽን ታራ የꬋርክ” ያግስ። 50 የሱሲ፥ “ነ

ሶ ባ፤ ነ ናአይ ፓፃና” ያግስ። ሄ ሹማይ የሱሲ ግዳይሳ

አማንድ ባ ሶ ብስ። 51 እ ባ ሶ ብሽን እያ አይለት እያኮ

ይሸ እያራ ኦገን ጋሄትድ፥ “ነ ናአይፓፅስ” ግዶሶና። 52

እ ባ አይለታ ባ ናኣስ አይ ሳተን ሎእዳኮ ኦይችስ። ኤንቲ

ዛሪድ፥ “ዝነ ላፑን ሳተን ምሻይ አግስ” ያግዶሶና።

53 ናኣ አዋይ የሱሲ ባኮ፥ “ነ ናአይ ፓፃና” ግዳይ ሄ

ሳትያን ግደይሳ አኬክስ። ሄሳ ግሾ፥ እነ እያ ሶ አሳ ኡባይ

አማንዶሶና። 54 ሄስ የሱሲ ይሁዳፐ ጋልላ ይድ ኦꬅዳ

ናምአንꬆ ማላታ።

5 ሄሳፈ ጉየ፥ የሱሲ አይሁደት ቦንችያ ባልያ ቦንቻናዉ

የሩሳላመ ብስ። 2 የሩሳላመን ዶርሳ ፐንግያ ማታን

እብራወꬆ ዶናን ቤተሳይዳ ግያ ተቀትዳ ሃꬅ ደኤስ። ሄ

ተቀት ኡትዳ ሃꬃ ማታን እቻሹ ሸምፕያ በሳት ደኦሶና።

3 [ሄሳን ሃꬃይ ቃፃናይሳ ናግያ] ዳሮ ሀርጋንቾት፥ ቆቀት፥

ዎበትነ ጉንዳት ዝንእዶሶና። 4 [አይስ ጊኮ፥ እስ እስ ቶሆ

ጎዳ ኪታንቾይ ተቀትዳ ሃꬃን ዎꬍድ ሃꬃ ቃꬄስ። ሃꬃይ

ቃፅያ ዎደ ኮይሮ ገልዳ ኡራይ ባና ኦይክዳ አይ ሀርገፈካ

ፓፄስ።] 5 ሄ በሳን ሀስታማነ ሆስፑን ላይꬅ ሀርገትዳ

እስ አደይ ደኤስ። 6 የሱሲ ያን ዝንእዳ አድያ በእድ፥

ቃስ ዳሮ ዎደ ሀርገትዳይሳ ኤርድ አድያኮ፥ “ፓፃናዉ

ኮያይ?” ያግስ። 7 ሀርጋንቾይ ዛሪድ፥ “ጎዳዉ፥ ሃꬃይ

ቃፅያ ዎደ ታና ሃꬃን የግያ አስ ባዋ። ታኒ ገላና ሀንያ

ዎደ ሀራይ ታፐ ስንꬃትድ ገል ክቼስ” ያግስ። 8 የሱሲ

እያኮ፥ “ደንዳ ኤቃ፤ ነ አልጋ ቶካዳ ባ” ያግስ። 9 አደይ

ኢራካ ፓፅስ፤ ባ አልጋ ቶክድ ብስ። ሄስ ሳምባታ ጋላሳን

ሀንስ። 10ሄሳ ግሾ፥ አይሁደትፓፅዳ አድያኮ፥ “ሀች ሳእ

ሳምባታ፤ ኔኒ ነ አልጋ ቶከይስ ዎጋ ግደና” ያግዶሶና።

11ሽን አደይ፥ “ታና ፓꬅዳይስ፥ ነ አልጋ ቶካዳ ባ ግስ”

ያግድ ዛርስ። 12ኤንቲ እያኮ፥ “ነና፥ ነ አልጋ ቶካዳ ባ

ግዳይ እ ኦኔ?” ያግድ ኦይችዶሶና። 13 ሽን የሱሲ ሄ

በሳን ዳሮ አሳ ግዶራ ኤርሶና ካንꬅድ ብዳ ግሾ አደይ ባና

ፓꬅዳይ ኦነኮ ኤረና። 14 የሱሲ ጉየፐ ሄ አድያ ፆሳ ኬꬃን

ደምድ፥ “ሄኮ፥ ኔኒ ፓፃዳሳ፤ ሀይሳፈ ኢታባይ ነና ጋኮና

መላ ዛራዳ ናጋራ ኦꬆፋ” ያግስ። 15 ሄሳፈ ጉየ፥ አደይ



ዮሃንሳ75

ብድ ባና ፓꬅዳይስ የሱሳ ግድዳይሳ አይሁደታስ ኦድስ።

16 የሱሲ ሄሳ ሳምባታ ጋላስ ኦꬅዳ ግሾ፥ አይሁደት የሱሳ

ጎዳ ኦይክዶሶና። 17 የሱሲ ዛሪድ፥ “ታ አዋይ ኡባ

ዎደ ኦꬄስ፤ ታካ ኦꬃናዉ በሴስ” ያግስ። 18 የሱሲ

ሳምባታ ቦንቾና ግሾ ፃላላስ ግዶናሽን ፆሳይ ባ አዋ ግድ

ባና ፆሳራ ጊግስዳ ግሾ፥ አይሁደት እያ ዎꬋናዉ ካሰፐ

ምንꬅድ ኮይዶሶና። 19 የሱሲ ዛሪድ፥ “ታኒ ህንተዉ

ቱማ ኦዳይስ፤ ናአይ ባርካ አይኮካ ኦꬃናዉ ዳንዳኤና። እ

ባ አዋይ ኦꬅሽን በኦይሳ ፃላላ ኦꬄስ። አዋይ ኦ ይሳ ናአይካ

ኦꬄስ። 20አዋይ ባ ናኣ ዶስያ ግሾ እ ኦꬅያ ኦሶ ኡባ ባ ናኣ

በሴስ። ህንተ ማላለታና መላ እ ሀይሳፈ አꬍያ ኦሶ ባ ናኣ

በሳና። 21 አዋይ ሀይቅዳይሳታ ሀይቆፐ ደንꬅድ ኤንታዉ

ደኦ እመይሳዳ ናአይካ ባ ኮየይሳታስ ደኦ እሜስ። 22

አዋይ ናኣስ ፕርዳ ማታ ኡባ እሚስፐ አትሽን፥ እ ኦናካ

ፕርደና። 23 አሳ ኡባይ አዋ ቦንቸይሳዳ ናኣካ ቦንቻና።

ናኣ ቦንቾና ኦንካ ናኣ ኪትዳ አዋካ ቦንቸና። 24“ታኒ

ህንተዉ ቱማ ኦዳይስ፤ ታ ቃላ ስኤይሳስነ ታና ኪትዳይሳ

አማነይሳስ መርና ደኦይ ደኤስ። እ ሀይቆፐ ደኦን ፕንዳ

ግሾ ፕርደተና። (aiōnios g166) 25 ታኒ ህንተዉ ቱማ

ኦዳይስ፤ ሀይቅዳ አሳይ ፆሳ ናኣ ቃላ ስእያ ዎደይ ያና፤

ሄስካ ሀእ። ሄ ቃላ ስኤይ ደኦን ዳና። 26 አዋይ ደኦስ

ፑልቶ ግድዳይሳዳ ናኣካ ደኦስ ፑልቶ ኦꬅስ። 27 ናአይ

አሳ ናአ ግድያ ግሾ አዋይ ናኣስ ፕርዳ ማታ እሚስ። 28

“ዱፎን ደኤይሳት እያ ቃላ ስእድ ደንድያ ዎደይ ያና ግሾ

ሀይሳን ማላለቶፍተ። 29ሎኦ ኦꬅዳይሳት ደኦን ዳናዉ

ቃስ ኢታ ኦꬅዳይሳት ፕርዳ ኤካናዉ ዱፎፐ ደንዳና።

30“ታኒ ታ ማታን አይብባካ ኦꬃናዉ ዳንዳእከ። ፆሳይ

ታዉ ኦድዳይሳዳ ፕርዳይስ። ታኒ ታና ኪትዳይስ ኮያባ

ኦꬃይስፐ አትሽን፥ ታ ኮያባ ኦꬆና ግሾ ታ ፕርዳይ ቱማ።

31 “ታኒ ታባ ማርካትኮ ታ ማርካተꬃይ ቱማ ግደና።

32ታባ ማርካትያ ሀር ደኤስ፤ እ ታባ ማርካተይስ ቱማ

ግደይሳ ታኒ ኤራይስ። 33 “ህንተ ዮሃንሳኮ አሰ ኪትን እ

ቱማስ ማርካትስ። 34ታኒ ሄሳ ህንተዉ ኦደይ፥ ህንተ

አታና መላ ጋዳፐ አትሽን፥ አሳ ማርካተꬅ ታዉ ኮሽን

ግደና። 35 ዮሃንስሙቃዳዳ ኤፅሸ ፖእስ። ህንተ ጉꬃ

ዎደ እያ ፖኡዋን ኡፋይትደታ። 36“ሽን ታዉ ዮሃንሳፐ

አꬍያ ማርክ ደኤስ። ታኒ ኦꬃና መላ ታ አዋይ ታዉ

እምዳ ኦሶት ታባ ማርካቶሶና፤ አዋይ ታና ኪትዳይሳ

ቆንጭሶሶና። 37 “ቃስ ታና ኪትዳ አዋይካ ባ ሁጰን ታባ

ማርካቴስ። ህንተ እያ ቃላ ኡባራካ ስእቤከታ ዎይኮ እያ

ማላ በእቤከታ። 38 እ ኪትዳይሳ ህንተ አማኖና ግሾ እያ

ቃላይ ህንተ ዎዛናን ባዋ። 39 “ጌሻ ማፃፋታፐ መርና

ደኦ ደማናባ ህንተዉ ዳንን ኤንታ ፕልጌታ፤ ኤንቲ ታባ

ማርካቶሶና። (aiōnios g166) 40ሽን ህንተ ደኦ ደማናዉ

ታኮ ያናዉ ኮየከታ። 41“አሳፐ ታኒ ቦንቾ ኮይከ። 42

ሽን ታኒ ህንተ ዎዛናን ፆሳ ሲቆይ ባይናይሳ ኤራይስ። 43

ታኒ ታ አዋ ማታን ያስ፥ ሽን ታና ሞክበከታ። ሀራይ

ባ ማታን ያ ዎደ እያ ሞኬታ። 44 ህንተ እሶይ እሱዋፈ

ቦንቾ ኮየይሳት፥ እስ ፆሳፈ ያ ጋላታ ኤካናዉ ኮዮናይሳት፥

ዋንድታና አማናናዉ ዳንዳኤቲ? 45“ታኒ ታ አዋ ስንꬃን

ህንተና ሞትያባ ህንተዉ ዳኖፖ። ህንተና ሞታናይ ህንተ

ኡፋይሳን ናግያሙሰ። 46 ህንተሙሰ አማንዳባ ግድያኮ

እ ታባ ፃፍዳ ግሾ ታናካ አማናናሽን። 47 ሽን ህንተ እ

ፃፍዳይሳ አማኖና እፅኮ ታቃላ ዋትድ አማናኔ?” ያግስ።

6 ሄሳፈ ጉየ፥ የሱሲ ፅብራዶሳ ጌተትያ ጋልላ አባፈ

ሄፍንꬅ ፕንስ። 2 እ ሀርጋንቾታ ፓሶን ኦꬅዳ ማላታ

በእዳ ግሾ፥ ዳሮ አሳይ እያ ካልዶሶና። 3 የሱሲ ዙማ ቦላ

ከይድ፥ ያን ባ ታማረታራ እስፈ ኡትስ። 4 አይሁደት

ቦንችያ ፓስካ ባኣለ ጋላሳይ ጋክስ። 5 የሱሲ ዳሮ አሳይ

ባኮ የይሳ በእድ ፍልጶሳኮ፥ “ሀ አሳ ኡባሙዛናዉ ግድያ

ካꬅ አዉፐ ሻማኔ?” ያግስ። 6 እ ሄሳ ፍልጶሳ ፓጫናዉ

ግስፐ አትሽን፥ እ ባ ሁጰን አይ ኦꬃነኮ ኤሬስ። 7ፍልጶስ

ዛሪድ የሱሳኮ፥ “ሀር አቶሽን፥ ሁጰን ሁጰን፥ እስ እስ

ባርስ ጋꬃናዉ፥ ናምኡ ፄቱ ድናረን ኡይꬁ ሻምንካ

ግደና” ያግስ። 8ቃስ የሱሳ ታማረታፐ እሶይ፥ ስሞን

ጰፅሮሳ እሻይ እንድርያስ፥ 9 “እቻሹ ባንጋ ኡይꬅነ

ናምኡ ሞሎ ኦይክዳ እስ ናአይ ሀይሳን ደኤስ፥ ሽን

ሀ አሳ ኡባስ ሄስ አይ ማዳኔ?” ያግስ። 10 የሱሲ ባ

ታማረታኮ፥ “አሳ ኡትስተ” ያግስ። ሄ በሳን ዳሮ ማት

ደኤስ፤ አሳ ኡባይ ኡትስ። አደ አሳ ታይቦይ እቻሹ

ሙኩሉ ግዳና። 11 የሱሲ ኡይꬃ ኤክድ ፆሳ ጋላት ስሚድ

ያን ኡትዳ አሳስ ግሽስ። ሞሉዋካ ኤክድ ሄሳዳ ኦꬅድ

እምን፥ አሳይ ባ ኮይዳይሳ መላ ምስ። 12ኤንቲ ኡባይ

ካልዳፐ ጉየ፥ የሱሲ ባ ታማረታኮ፥ “እስባይካ ኢቶና

መላ አትዳ ቲፍያ ሺሽተ” ያግስ። 13 ሄሳ ግሾ፥ ኤንቲ

ኡባ ሺሽዶሶና። አሳይ ምን አትዳ ባንጋ ኡይꬃ ቲፍያ

ሺሽድ ታማነ ናምኡ ጋይታ ኩንꬅዶሶና። 14 አሳይ የሱሲ

ኦꬅዳ ማላታታ በእዳ ዎደ፥ “ሀይስ ቱማ ሀ አላምያ ያና

ጌተትዳ ናብያ” ያግዶሶና። 15 የሱሲ ኤንቲ እያ ኦይክድ

ዎልቃን ካዎ ኦꬃናዉ ሀነይሳ ኤርድ፥ ባርካ ዙማ ቦላ

ዛሪድ ከይስ። 16 ሳአይ ኦማርስዳ ዎደ የሱሳ ታማረት

አባኮ ዎꬍዶሶና። 17 ሳአይ ቃምዳ ግሾነ የሱሲ ቡሮ

ኤንታኮ ይቦና ግሾ እያ ታማረት ዎጎሎን ገልድ አባ ፕንድ

ቅፍርናሆማ ባናዉ ደንድዶሶና። 18ዎልቃማጫርኮይ

ጫርክዳ ግሾ አባይ ቃፄስ። 19 እቻሹ ዎይኮ ኡሱፑን

ክሎ ምትረ ግደይሳ መላ ኤንቲ አባ ፕꬍድ ብዳፐ ጉየ፥

የሱሲ አባ ቦላራ ሄመትሸ የይሳ በእድ ያይዶሶና። 20

ሽን እ፥ “ባቦፍተ፥ ታና” ያግስ። 21ኤንቲ ኡፋይትድ

እያ ዎጎሉዋን ገልስዶሶና፤ ኢራካ ዎጎሎይ ኤንቲ ብያ

አባ ጋፃ ጋክስ። 22ዎንተꬃ ጋላስ አባፈ ሄፍንꬃን አትዳ

ዳሮ አሳይ እስ ዎጎሎ ፃላል ደኤይሳ በእዶሶና። የሱሲ ባ

ታማረታራ ዎጎሉዋን ገልድ፥ ኤንታራ ቦናይሳነ ኤንቲ

ባንታርካ ብዳይሳ አኬክዶሶና። 23 ሽን ፅብራዶሳፐ

ሀራ ዎጎሎት የሱሲ ፆሳ ጋላትን፥ አሳይ ኡይꬃ ምዳ

በሳ ይዶሶና። 24 አሳይ የሱሲ ዎይኮ እያ ታማረት

ያን ባይናይሳ በእድ፥ የሱሳ ኮያናዉ ዎጎሎታን ገልድ

ቅፍርናሆማ ብዶሶና። 25 አሳይ የሱሳ አባፈ ሄፍንꬃን

ደምዳ ዎደ፥ “አስታማርያዉ፥ ሃ አዉደ ያዲ?” ያግስ።

26 የሱሲ ዛሪድ፥ “ታኒ ህንተዉ ቱማ ኦዳይስ፤ ህንተ

ታና ኮየይ ኡይꬅ ምድ ካልዳ ግሾሳፈ አትሽን፥ ማላታ

በእዳ ግሾሳ ግደና። 27 ሳምያ ካꬃስ ኦꬆፍተ፥ ሽን መርና

ደኦ እምያ ካꬃስ ኦꬅተ። ፆሳ አዋይ እ ኦꬃና መላ እያዉ

ማታ እምዳ ግሾ ሄ ካꬃ አሳ ናአይ ህንተዉ እማና”

ያግስ። (aiōnios g166) 28 ያትን ኤንቲ፥ “ኑኒ ፆሳ ኦሱዋ

ኦꬃናዉ አይ ኦꬃኔ?” ያግድ የሱሳ ኦይችዶሶና። 29 የሱሲ

ዛሪድ፥ “ህንተ ኦꬃና መላ ፆሳይ ኮይያ ኦሶይ ሀይሳ፦

እ ኪትዳይሳ አማንተ” ያግስ። 30ኤንቲ ዛሪድ፥ “ኑኒ

በእድ፥ ነና አማናና መላ አይ ማላታ ነ በሳኔ? ነ አይ

ኦꬃኔ? 31 ጌሻ ማፃፋን፥ ‘ኤንቲ ማና መላ ኡይꬁ ሳሎፐ

እሚስ’ ጌተትድ ፃፈትዳይሳዳ ኑ አዋት መላ ቢታን ማና

ምዶሶና” ያግዶሶና። 32 የሱሲ፥ “ታኒ ህንተዉ ቱማ

ኦዳይስ፤ ህንተዉ ሳሎፐ ቱማኡይꬃ እምዳይ ታ አዋፐ

አትሽን፥ሙሰ ግደና። 33 ህዛ፥ ፆሳይ እምያ ኡይꬃይ

ሳሎፐ ዎꬍዳይስ አላምያስ ደኦ እመይሳ” ያግስ። 34

ኤንቲ ዛሪድ፥ “ጎዳዉ፥ ኑስ ሄ ኡይꬃ ኡባ ዎደ እማ”

ያግዶሶና። 35 የሱሲ፥ “ታኒ ደኦ እምያ ኡይꬃ፤ ታኮ

ያ ኦንካ ኡባራካ ኮሻተና። ቃስ ታና አማንያ ኡራይ

ኡባራካ ሳሞተና። 36ሽን ታኒ ህንተዉ ኦዳስ፤ ህንተ ታና

በእደታ፥ ሽን አማነከታ። 37ታ አዋይ ታዉ እምያኡባይ

ታኮ ያና፤ ቃስ ታኮ ያ ኦናካ ካረ የድከ። 38ታኒ ታ ኮያባ

ኦꬃናዉ ግዶናሽን ታና ኪትዳይስ ኮያባ ኦꬃናዉ ሳሎፐ

ያስ። 39ታና ኪትዳይስ ኮየይ ሀይሳ፦ ታኒ እ ታዉ እምዳ

ኡባታካ ዉርሰꬃ ጋላስ ሀይቆፐ ደንꬃና መላፐ አትሽን፥

እሱዋካ ꬋይሳና መላ ኮየና። 40 ህዛ፥ ታ አዋይ ኮየይ

ሄሳ፦ ናኣ በእድ አማንያ ኡባይ መርና ደኡዋ ኤካና፤

ታኒ ሄ ኡባ ዉርሰꬃ ጋላስ መርና ደኦስ ሀይቆፐ ደንꬃና”

ያግስ። (aiōnios g166) 41 የሱሲ፥ “ታኒ ሳሎፐ ዎꬍዳ

ኡይꬃ” ግዳ ግሾ፥ አይሁደት እያ ቦላ ዙዙምዶሶና። 42

ኤንቲ፥ “ሀይስ ኑኒ እያ አዋነ እያ አይዉ ኤርያ ዮሰፋ

ናኣ የሱሳ ግደኔ? ያትን፥ እ ዋንድ፥ ‘ታኒ ሳሎፐ ዎꬋስ’

ጋናዉ ዳንዳኢ?” ያግዶሶና። 43 የሱሲ ዛሪድ፥ “እሶይ

እሱዋራ ዙዙንꬃ አግተ። 44ታና ኪትዳ ታ አዋይ ታኮ

ኤህያ አሳፐ አትሽን፥ ታኮ ያናዉ ዳንዳእያ ኦንካ ባዋ።

ታኒ ዉርሰꬃ ጋላስ እያ መርና ደኦስ ሀይቆፐ ደንꬃና። 45

ናበት፥ ‘ፆሳይ አሳ ኡባ ታማርሳና’ ያግድ ፃፍዶሶና።

አዋ ስኤይስነ እያፐ ታማርያ ኦንካ ታኮ ዬስ። 46 ፆሳ

ማታፐ ይዳይሳፈ አትሽን፥ አዋ በእዳይ ኦንካ ባዋ፤ እያ

ፃላል አዋ በእስ። 47“ታኒ ህንተዉ ቱማ ኦዳይስ፤ ታና

አማንያ ኦደስካ መርና ደኦይ ደኤስ። (aiōnios g166) 48

ታኒ ደኦ እምያ ኡይꬃ። 49 ህንተ አዋት መላ ቢታን ማና

ምዶሶና፥ ሽን ሀይቅዶሶና። 50 ሳሎፐ ያ ኡይꬃይ ሀይሳ፤

ሄ ኡይꬃ ምያ ኦንካ ሀይቀና። 51 ሳሎፐ ይዳ ደኦ ኡይꬃይ

ታና። ኦንካ ሀ ኡይꬃሚኮመርናዉ ዳና። ቃስ ሀ አላመይ

ደኦን ዳና መላ ታኒ ህንተዉ እማና ኡይꬃይ ታ አሹዋ”

ያግስ። (aiōn g165) 52 አይሁደት፥ “ሀ አደይ ባ አሹዋ ኑ

ማና መላ ኑስ ዋትድ እማናዉ ዳንዳኢ?” ያግድ ባንታ

ግዶን ፓላምዶሶና። 53 ሄሳ ግሾ፥ የሱሲ ኤንታኮ፥ “ታኒ

ህንተዉቱማ ኦዳይስ፤ አሳ ናኣ አሹዋ፥ ህንተሞና እፅኮ፥

ቃስ እያ ሱꬃ ህንተ ኡዮና እፅኮ፥ ህንተዉ ደኦይ ባዋ። 54

ታ አሹዋ ምያ ኡራስነ ታ ሱꬃ ኡያ ኡራስ መርና ደኦይ

ደኤስ። ታኒ ዉርሰꬃ ጋላስ እያ ሀይቆፐ ደንꬃና። (aiōnios

g166) 55ታ አሾይ ቱማ ካꬅ፤ ታ ሱꬃይካ ቱማ ኡሹ። 56

ታ አሹዋ ምያ ኡራይነ ታ ሱꬃ ኡያ ኡራይ ታናን ደኤስ፤

ታካ እያን ደአይስ። 57ደኦ አዋይ ታና ኪትን፥ ታኒ እያ

ባጋራ ደኦን ደኤይሳዳ፥ ታና ምያ ኡራይካ ታ ጋሶን ደኦን

ዳና። 58 ሳሎፐ ዎꬍዳኡይꬃይ ሀይሳ፦ ህንተ አዋትምድ

ሀይቅዳ ማና መላ ግደና፤ ሀ ኡይꬃ ምያ ኡራይመርናዉ

ዳና” ያግስ። (aiōn g165) 59 የሱሲ ቅፍርናሆማ ካታማን

አይሁደ ዎሳ ኬꬃን ሀይሳ ታማርስስ። 60 የሱሳ ታማረታፐ

ዳርያ ባጋይ ሄሳ ስእዳ ዎደ፥ “ሀይስ ገሎና ትምርተ፤



ዮሃንሳ77

ሀይስ ኦደስ ገሊ?” ያግዶሶና። 61 የሱሲ ባ ታማረት

ሄሳስ ዙዙምዳይሳ ኤርድ፥ “ሀይስ ህንተና ꬉቢ? 62

ያትን፥ አሳ ናአይ ካሰ ደእያሱዋ ፑደ ከይሽን ህንተ በእድ

ዎይጋንደቲ? 63 ጌሻ አያናይ ደኦ እሜስ፤ አሳ ዎልቅ

አይኮካ ማደና። ታ ህንተዉ ኦድያ ቃላይ ደኦ እምያ

ጌሻ አያናፐ ዬስ። 64 ሽን ህንተ ግዶን አማኖናይሳት

ደኦሶና” ያግስ። አማኖናይሳት ኦናንተኮ የሱሲ ኮይሮፐ

ዶምድ ኤሬስ። ቃስ ባና አꬅድ እማናይ ኦነኮ ኤሬስ። 65

ቃስካ የሱሲ፥ “አዋይ ባ ጎና ኦንካ ታኮ ያናዉ ዳንዳኤና

ጋዳ ታኒ ኦድዳይ ሄሳ ግሾሳ” ያግስ። 66 ሄሳ ጋሶን፥

የሱሳ ካለይሳታፐ ዳሮት እያ አግድ ጉየ ስምዶሶና፤ ዛር

እያ ካልቦኮና። 67 የሱሲ ባ ታማነ ናምኡ ታማረታኮ፥

“ህንተካ አግድ ባናዉ ኮዬቲ?” ያግድ ኦይችስ። 68

ስሞን ጰፅሮስ ዛሪድ፥ “ጎዳዉ፥ ኑኒ ኦደኮ ባኔ? ነዉ

መርና ደኦ እምያ ቃላይ ደኤስ። (aiōnios g166) 69 ኔኒ

ፆሳ ጌሻ ግደይሳ ኑኒ አማኖስነ ኤሮስ” ያግስ። 70 የሱሲ

ኤንታኮ፥ “ታኒ ህንተና ታማነ ናምአታ ዶራብክና? ሽን

ህንተፈ እሶይ ፃላሄ” ያግስ። 71 የሱሲ ሄሳ ግዳይ ስሞና

ናኣ አስቆሮታ ይሁዳሳ። ይሁድ የሱሳ አꬅድ እማናዉ

ደእያ ታማነ ናምኡ ታማረታፐ እሱዋ።

7 ሄሳፈ ጉየ፥ አይሁደት የሱሳ ዎꬋናዉ ኮይያ ግሾ እ

ይሁዳ አግድ ጋልላን ስመረቴስ። 2 አይሁደት ቦንችያ

ሻቃራ ባለይ ቦንቸታናዉ ማትስ። 3 ሄሳ ግሾ፥ የሱሳ

እሻት፥ “ነ ታማረት ኔኒ ኦꬅያ ማላታታ በአና መላ

ሀይሳፈ ደንዳዳ ይሁዳ ቢታ ባ። 4 ባዉ ኤረታናዉ ኮያ

አስ ኦንካ ባ ኦሱዋ ገን ና። ኔኒ ሀይሳታ ኦꬃዳ ነባ አላምያ

ኤርሳ” ያግዶሶና። 5እያ እሻት ሄሳ ግዳይ እያን አማንቦና

ግሾሳ። 6 የሱሲ ኤንታኮ፥ “ታዉ እንጀ ዎደይ ጋክቤና፥

ሽን ህንተዉኡባ ዎደይ እንጀቴስ። 7አላመይ ህንተና

እፃናዉ ዳንዳኤና፥ ሽን ታኒ አላምያ ኦሶይ ኢታ ግደይሳ

ማርካትያ ግሾ ታና እፄስ። 8 ህንተ ባልያ ቢተ፤ ታ

ዎደይ ጋክቦና ግሾ ታኒ ባልያ ቢከ” ያግስ። 9 እ ሄሳ

ግድ ጋልላን አትስ። 10 እያ እሻት ባኣለ ቦንቻናዉ

ብዳፐ ጉየ የሱሲ ኦናካ ኤርሶና ቆሳን ሄ በሳ ብስ። 11

አይሁደት ባኣለ ቦንችያ በሳን፥ “እ አዉን ደኢ?” ያግድ

እያ ኮይዶሶና። 12 አሳይ ካልካሽድ እያባ ኦደቶሶና።

ባጋይ፥ “እ ሎኦ አስ” ግያ ዎደ ሀራት ቃስ፥ “አካይ፥ እ

አሳ ባለꬄስ” ያጎሶና። 13 ሽን አይሁደ ሀላቃታስ ያይዳ

ግሾ ኦንካ እያባ ቆንጨን ኦደተና። 14 ባልያ ቦንችድ

ግዶ ጋꬅያ ዎደ የሱሲ ፆሳ ኬꬅ ብድ ታማርሶ ኦይክስ።

15አይሁደት፥ “ሀ አደይ ትምርተ ታማሮና ሀይሳ ኡባ

ዋት ኤርዴ?” ያግድ ማላለትዶሶና። 16 የሱሲ ዛሪድ፥

“ታ ታማርስያ ትምርተይ ታና ኪትዳ ፆሳ ማታፐ ያ

ትምርተፈ አትሽን፥ ታባ ግደና። 17 ፆሳ ሸንያ ኦꬃናዉ

ኮይያ ኦንካ ሀ ትምርተይ ፆሳ ማታፐ ያኮነ ዎይኮ ታኒ ታፐ

ኦድያኮ ኤራና። 18 ባባ ኦድያ ኦንካ ባ ሁጰ ቦንቾ ኮዬስ።

ሽን ባና ኪትዳይሳ ቦንቹዋ ኮይያ ኦንካ እ ቱማንቾ፤ እያን

ዎርዶይ ባዋ። 19ሙሰይ ህንተዉ ህግያ እሚስ፥ ሽን

ህንተፈ ኦንካ ህግያ ናግቤና። ያትን አይስ ታና ዎꬋናዉ

ኮዬቲ?” ያግስ። 20 አሳይ ዛሪድ፥ “ነና ፃላሄይ ኦይክስ፤

ነና ዎꬋናዉ ኦኔ ኮየይ?” ያግዶሶና። 21 የሱሲ፥ “ታኒ

እስ ማላታ ኦꬅን ህንተ ኡባይ ማላለትደታ። 22 ህንተ፥

ህንተ ናይታ ቃፃራና መላ ሙሰይ ኪትስ። ሽን ቃፃሮ

ህንተ ማይዛት ዶምዶሶናፐ አትሽን፥ሙሰ ግደና። ሄሳ

ግሾ፥ ህንተ ሳምባታ ጋላስ አደ ናይታ ቃፃሬታ። 23ሙሰ

ህገይ ኪትዳ ግሾ፥ ህንተ ሳምባታ ጋላስ ቃፃርያባ ግድኮ፥

ታኒ እስ አሳ ኩመꬃ አሳተꬃ ፓꬅዳ ግሾ፥ ታራ አይስ

ካጬቲ? 24ቱማ ፕርዳ ፕርድተፐ አትሽን፥ አሳ ሶምኦ

በእድ ፕርዶፍተ” ያግስ። 25 የሩሳላመ አሳፐ እሶት

እሶት፥ “ኤንቲ ዎꬋናዉ ኮይያ ኡራይ ሀይሳ ግደኔ?

26 ሄኮ፥ እ ቆንጨን ኦዴስ፤ ኤንቲ እያ አይኮካ ጎኮና።

እ ክርስቶሳ ግደይሳ አይሁደ ሀላቃት ቱማ ኤርዶናሻ?

27 ክርስቶስ ያ ዎደ እ አዉፐ ያኮ ኦንካ ኤረና፥ ሽን እ

አዉፐ ይዳኮ ኑ ኤሮስ” ያግዶሶና። 28 የሱሲ ፆሳ ኬꬃን

ታማርስሸ ባ ቃላ ꬎቁ ኦꬅድ፥ “ቱማ ህንተ ታኒ ኦነኮነ ታ

አዉፐ ይዳኮ ኤሬቲ? ታኒ ታ ማታን ያቢከ፥ ሽን ታና

ኪትዳይስ ቱማንቾ፤ ህንተ እያ ኤረከታ። 29 ሽን ታኒ እ

ኪትን እያ ማታፐ ይዳ ግሾ እያ ኤራይስ” ያግስ። 30 ሄሳ

ግሾ፥ ኤንቲ እያ ኦይካናዉ ኮይዶሶና። ሽን እያ ዎደይ

ቡሮ ጋክቦና ግሾ ኦንካ እያ ቦላ ኩሸ ዎꬅቤና። 31 ሽን

ዳሮ አሳይ የሱሳ አማንድ፥ “ክርስቶስ ያ ዎደ ሀ ኡራይ

ኦꬅዳ ማላታታፐ ዳርያ ማላታ ኦꬃነዬ?” ያግዶሶና።

32ፋርሳወት ዳሮ አሳይ የሱሳባ ካልካሸይሳ ስእዶሶና።

ካህነ ሀላቃትነ ፋርሳወት እያ ኦይꬅድ ቃሽሳናዉ ፆሳ ኬꬅ

ናገይሳታ ኪትዶሶና። 33 የሱሲ፥ “ታኒ ህንተራ ጉꬃ

ዎደ ጋምአና፤ ሄሳፈ ጉየ ታና ኪትዳይሳኮ ባና። 34 ህንተ

ታና ኮያና፥ ሽን ደመከታ። ታኒ ደእያሱዋ ህንተ ያናዉ

ዳንዳኤከታ” ያግስ። 35 አይሁደት እሶይ እሱዋራ፥

“ሀይስ ኑኒ ደሞናሶ አዉ ባና ሀኒ? ግርከ ካታማን ደእያ

አይሁደታኮ ብድ ግርከታ ታማርሳናዉ ሀንዬ? 36 ‘ህንተ

ታና ኮያና፥ ሽን ደመከታ’ ቃስ፥ ‘ታኒ ደእያሱዋ ህንተ

ያናዉ ዳንዳኤከታ’ ጉሳይ አይ ጉሴ?” ያግዶሶና። 37

ባልያ ቦንችያ ጋላሳታፐ ዎልቃማነ ዉርሰꬃ ጋላሳን የሱሲ

ደንድድ፥ ባ ቃላ ꬎቁ ኦꬅድ፥ “ሳሞትዳ ኦንካ ታኮ ይድ

ኡዮ። 38ታና አማንያ ኦንካ ጌሻ ማፃፋይ ግዳይሳዳ ደኦ

እምያ ፑልቶ ሃꬃይ እያፐ ጎጋና” ያግስ። 39 እ ሄሳ ግዳይ

እያ አማንዳይሳት ኤካናዉ ደእያ ጌሻ አያናባ። የሱሲ

ቡሮ ቦንቸትቦና ግሾ፥ ሄ ዎደ ጌሻ አያናይ እመትቤና።

40 ሄ አሳፐ ዳሮት እ ገይሳ ስእድ፥ “ቱማ ሀይስ ናብያ”

ያግዶሶና። 41ሀራትቃስ፥“ሀይስ ክርስቶሳ” ያግዶሶና።

ሽን ሀራት ቃስ፥ “ክርስቶስ ጋልላፐ ዋንድ ከዪ? 42

ጌሻ ማፃፋይ፥ ‘ክርስቶስ ዳዊታ ሼሻፐ ዳዊቲ ደእዳ

ቤተለመ ካታማፐ ያና’ ያገነዬ?” ያግዶሶና። 43 ሄሳ

ግሾ፥ የሱሳ ጋሶን አሳይ ባንታ ግዶን ሻከትዶሶና። 44

ሄ አሳፐ እሶት እሶት እያ ኦይካናዉ ኮይዶሶና፥ ሽን

ኦንካ እያ ቦላ ኩሸ ዎꬅቤና። 45 ፆሳ ኬꬃ ናገይሳት ካህነ

ሀላቃታኮነ ፋርሳወታኮ ጉየ ስም ይን ኤንቲ፥ “አይስ እያ

ኤህበከቲ?” ያግድ ኦይችዶሶና። 46 ፆሳ ኬꬃ ናገይሳት

ኤንታኮ፥ “ሀ አደይ ኦደተይሳꬆ ኦንካ ኦደተና” ያግድ

ዛርዶሶና። 47ፋርሳወት ዛሪድ፥ “እ ህንተናካ ባለꬅዴ?

48 አይሁደ ሀላቃታፐ ዎይኮ ፋርሳወተፐ እያ አማንዳ

አስ ደኢ? 49ሙሰ ህግያ ኤሮና ሀ አሳይ ባደትዳሳታ”

ያግዶሶና። 50 ፋርሳወታፐ እሶይ ቃማ የሱሳኮ ብዳ

ንቆድሞስ ኤንታኮ፥ 51“እስ አስ ግያባ ስኦና ዎይኮ እ

አይ ኦꬅዳኮ ኤሮና ደእሸ ኮይሮትድ እያ ቦላ ፕርደይስ

ኑ ህግያን ደኢ?” ያግስ። 52 ኤንቲ ዛሪድ፥ “ኔንካ

ቃስ ጋልላ ቢታ አሴ? ጋልላ ቢታፈ ናበይ ከዮናይሳ ጌሻ

ማፃፋፐ ፕልጋዳ ደማ” ያግዶሶና። 53 እሶይ እሶይ አግድ

ባ ሶ ባ ሶ ብስ።

8 ሽን የሱሲ ሻማሆ ዙማ ቦላ ከይስ። 2ቃስ ዎንተꬃ

ጋላስ ጉራ ፆሳ ኬꬅ ስምስ። ዳሮ አሳይ እያኮ ይን

ኡትድ ኤንታ ታማርስስ። 3 ህገ አስታማረትነ ፋርሳወት

ላይማትሽን ኦይክዳ እስ ማጫስዉ እያኮ ኤህዶሶና።

ኤንቲ አሳ ኡባ ስንꬃን እዮ ኤስድ፥ 4“አስታማርያዉ፥

ሀ ማጫስያ ላይማትሽን ኑ ኦይክዳ። 5ሙሰ ህገይ ሀን

መላ ማጫስ ሹቻን ጫደታ ሀይቃና መላ ኪቴስ። ያትን፥

ኔኒ ዎይጋይ?” ያግዶሶና። 6 ኤንቲ ሄሳ ግዳይ የሱሳ

ፓጭድ እያ ሞትያባ ደማናሳ። ሽን የሱሲ ሆክድ ባ ብራ

ን ቢታ ቦላ ፃፍስ። 7ኤንቲ እያ ዛር ዛር ኦይችድ አጎና

እፅን፥ ፑደ ꬎቁ ግድ፥ “ህንተ ግዶን ናጋራ ኦꬅቦና አስ

ኮይሮትድ እዮ ሹቻን ጫዶ” ያግስ። 8ቃስካ ሆክድ

ቢታ ቦላ ፃፍስ። 9 ኤንቲ ሄሳ ስእዳ ዎደ ጭማታፐ

ዶምድ እሶይ እሶይ ከይሸ ዉርዶሶና። የሱሳ ፃላል ሄ በሳን

ኤቅዳ ማጫሴራ አትስ። 10 እ ፑደ ꬎቁ ግድ ማጫሴኮ፥

“ማጫሰተ፥ አሳት አዉ ብዶና? ነ ቦላ ፕርድዳይ ኦንካ

ባዌ?” ያግስ። 11 ማጫስያ፥ “ጎዳዉ፥ ኦንካ ባዋ”

ያጋሱ። የሱሲ ዛሪድ፥ “ታንካ ነ ቦላ ፕርድከ። ባ፤

ዛራዳ ናጋራ ኦꬆፋ” ያግስ። 12 ቃስካ የሱሲ አሳኮ፥

“ታኒ አላምያስ ፖኦ። ታና ካልያ ኦንካ ደኦ እምያ

ፖኡዋ ኤካናፐ አትሽን፥ ꬉማን ስመረተና” ያግድ

ኦድስ። 13 ፋርሳወት፥ “ኔኒ ነባ ማርካታሳ፥ ሽን ነ

ማርካተꬃይ ቱማ ግደና” ያግዶሶና። 14 የሱሲ ዛሪድ፥

“ታኒ ታባ ማርካትኮካ ታ ማርካተꬃይ ቱማ። አይስ ጊኮ፥

ታኒ አዉፐ ይዳኮ ቃስ አዉ ብያኮ ኤራይስ፥ ሽን ህንተ

ኤረከታ። 15 ህንተ አሳ ቆፋን ፕርደታ፤ ታኒ እስ አሳ

ቦላካ ፕርድከ። 16ታኒ ፕርድያባ ግድኮካ ታ ፕርዳይ

ቱማ። አይስ ጊኮ፥ ታና ኪትዳ ታ አዋይ ታራ ደኤስፐ

አትሽን፥ ታኒ ታርካ ደእከ። 17 ናምኡ አሳ ማርካተꬅ

ቱማ ግደይስ ህንተ ህግያን ፃፈትስ። 18ታኒ ታባ ታ

ሁጰን ማርካታይስ፤ ቃስ ታና ኪትዳ ታ አዋይካ ታባ

ማርካቴስ” ያግስ። 19ኤንቲ፥ “ነ አዋይ አዉን ደኢ?”

ያግድ እያ ኦይችዶሶና። የሱሲ ዛሪድ፥ “ህንተ ታና

ዎይኮ ታ አዋ ኤረከታ። ታና ኤርዳባ ግድያኮ፥ ህንተ ታ

አዋካ ኤራናሽን” ያግስ። 20 የሱሲ ፆሳ ኬꬃንሙፃታ

ሚሽያ የግያ ሳፅነይ ደእያ በሳን ሄሳ ታማርስስ። እያ

ቃማይ ቡሮ ጋክቦና ግሾ ኦንካ እያ ኦይክቤና። 21ቃስካ

የሱሲ ኤንታኮ፥ “ታኒ ባና፤ ህንተ ታና ኮያና፥ ሽን ህንተ

አቶተꬅ ደሞና ህንተ ናጋራን ሀይቃና። ታኒ ብያ በሳ

ህንተ ባናዉ ዳንዳኤከታ” ያግስ። 22 አይሁደ ሀላቃት፥

“እ፥ ‘ታኒ ብያ በሳ ህንተ ባናዉ ዳንዳኤከታ’ ያጌስ።

እ ባና ባርካ ዎꬋነዬ?” ያግዶሶና። 23 የሱሲ ዛሪድ፥

“ህንተ ጋርሳፈ፤ ታኒ ቦላፈ። ህንተ ሀ አላምያፐ፥ ታኒ ሀ

አላምያፐ ግድከ። 24 ህንተ አቶተꬅ ደሞና ህንተ ናጋራን

ሀይቃና ጋዳ ታኒ ህንተዉ ኦድዳይ ሄሳሳ። ‘ታኒ ታና

ግደይሳ’ ህንተ አማኖና እፅኮ ህንተ አቶተꬅ ደሞና ህንተ

ናጋራን ሀይቃና” ያግስ። 25ኤንቲ፥ “ኔኒ ኦኔ?” ያግድ

ኦይችዶሶና። የሱሲ ዛሪድ፥ “ታኒ፥ ኮይሮፐ ህንተዉ

ኦድዳ ታና። 26ታኒ ህንተባ ኦዳዳ ፕርድያባይ ዳሮባይ

ደኤስ። ሽን ታና ኪትዳይስ ቱማንቾ፤ ቃስ ታኒ እያፐ

ስእዳይሳ ፃላላ አላምያስ ኦዳይስ” ያግስ። 27 የሱሲ ባ

አዋባ ኦደይሳ ኤንቲ አኬክቦኮና። 28 ሄሳ ግሾ፥ የሱሲ

ኤንታኮ፥ “ህንተ አሳ ናኣ ፑደ ꬎቁ ኦꬅያ ዎደ ታኒ ታና

ግደይሳ ህንተ ኤራና። ቃስካ ታኒ ታ ማታን አይኮካ

ኦꬆናይሳነ ታ አዋይ ታና ታማርስዳይሳ ኦደይሳ ህንተ

ኤራና። 29ታና ኪትዳይስ ታራ ደኤስ። ታኒ ኡባ ዎደ

እያ ኡፋይስያባ ኦꬅያ ግሾ እ ታና ታ ፃላላ አግቤና”

ያግስ። 30 የሱሲ ሄሳ ኦድሽን ስእዳ ዳሮ አሳይ እያ

አማንዶሶና። 31 የሱሲ ባና አማንዳ አሳታኮ፥ “ህንተ

ታ ትምርትያስ ኪተትኮ ቱማ ታና ካለይሳታ። 32 ህንተ

ቱማ ኤራና፤ ቱማይካ ህንተና አይለተꬃፈ ከሳና” ያግስ።

33 ኤንቲ ዛሪድ፥ “ኑኒ አብራሃመ ሼሽ፤ ኑኒ ኦደስካ

አይለትቦኮ። ኔኒ ዎይጋዳ፥ ‘ህንተ አይለተꬃፈ ከያና’

ጋይ?” ያግዶሶና። 34 የሱሲ ዛሪድ፥ “ታኒ ህንተዉ ቱማ

ኦዳይስ፤ ናጋራ ኦꬅያ ኦንካ ናጋራ አይለ። 35 አይለይ

መርናዉ ሶ አሳራ ዴና፥ ሽን ናአይ መርናዉ ሶ አሳራ

ደኤስ። (aiōn g165) 36 ናአይ ህንተና አይለተꬃፈ ከስኮ

ህንተ አይለተꬃፈ ቱማ ከያና። 37 ህንተ አብራሃመ ሼሽ

ግደይሳ ታኒ ኤራይስ። ሽን ታ ቃላይ ህንተ ዎዛናን ባይና

ግሾ፥ ታና ዎꬋናዉ ኮዬታ። 38 ታኒ ታ አዋይ ታና

በስዳይሳ ኦዳይስ፥ ሽን ህንተካ ህንተ አዋፐ ስእዳይሳ

ኦꬄታ” ያግስ። 39ኤንቲ ዛሪድ፥ “ኑ አዋይ አብራሃመ”

ያግዶሶና። የሱሲ ኤንታኮ፥ “ህንተ አብራሃመ ናይታ

ግድያኮ እ ኦꬅዳይሳ ኦꬃና። 40 ሽን ፆሳፈ ስእዳ ቱማ

ኦድዳ ታና ህንተ ዎꬋናዉ ኮዬታ። አብራሃመይ ሄሳዳ

ኦꬅቤና። 41 ህንተ፥ ህንተ አዋይ ኦꬅዳይሳ ኦꬄታ”

ያግስ። ኤንቲ ዛሪድ፥ “ኑኒ ቱማ ፆሳ ናይታ፤ ኑስ እስ

አዋይ ፆሳ ፃላል ደኤስ” ያግዶሶና። 42 የሱሲ ኤንታኮ፥

“ፆሳይ ቱማ ህንተ አዋ ግድያኮ ህንተ ታና ዶሳና፤ አይስ

ጊኮ፥ ታኒ ፆሳ ማታፐ ያዳ ሀይሳን ደአይስ። ታና እ

ኪትስፐ አትሽን፥ ታኒ ታ ማታን ያቢከ። 43ታኒ ገይሳ

ህንተ ስአናዉ ኮዮና ግሾ ታ ግያባይ ህንተዉ ገለና።

44 ህንተ፥ ህንተ አዋ ፃላሄ ናይታ። ቃስ ህንተ፥ ህንተ

አዋይ አሞትያባ ኦꬃናዉ ኮዬታ። እ ኮይሮፐ ዶምድ

ሸምፖ ዎ ይሳ። ቱም እያን ባይና ግሾ እ ቱማ እፄስ።

ዎርዶይ እያዉመꬎ ግድዳ ግሾነ እ ዎርዶ አዋ ግድያ ግሾ

ዎርዶ ኦደትሸ ባፐ ኦደቴስ። 45ታኒ ቱማ ኦዳይስ፥ ሽን

ህንተ ታና አማነከታ። 46 ህንተፈ፥ ‘ኔኒ ናጋራ ኦꬅሽን

ታ በአስ’ ጋናዉ ዳንዳኤይ ኦኔ? ታኒ ቱማ ኦደትያባ

ግድኮ ታና አይስ አማነከቲ? 47 ፆሳ አስ ፆሳይ ግያባ

ስኤስ። ህንተ ፆሳ አስ ግዶና ግሾ ፆሳይ ግያባ ስኤከታ”

ያግስ። 48 አይሁደት ዛሪድ፥ “‘ኔኒ ሳማረ አስ፤ ነናን

ቱና አያናይ ደኤስ’ ግሸ ልከ ግዶኮ?” ያግዶሶና። 49

የሱሲ ኤንታኮ “ታ ቦላ ቱና አያን ባዋ። ታኒ ታ አዋ

ቦንቻይስ፥ ሽን ህንተ ታና ካዉሸታ። 50ታኒ ታ ሁጰ

ቦንቾ ኮይከ፤ ታኒ ቦንቸታና መላ ኮየይስነ ታዉ ፕርደይስ

ደኤስ። 51ታኒ ህንተዉ ቱማ ኦዳይስ፤ ታ ቃላ ናግያ

ኦንካ ሀይቀና” ያግስ። (aiōn g165) 52 አይሁደት ዛሪድ፥

“ነ ቦላ ቱና አያናይ ደኤይሳ ኑኒ ሀእ ኤርዳ። አብራሃመይ

ሀይቅስ፤ ናበትካ ሀይቅዶሶና። ሽን ኔኒ፥ ‘ታ ቃላ ናግያ

ኦንካ ሀይቀና’ ያጋሳ። (aiōn g165) 53 ኔኒ ሀይቅዳ ኑ አዋ

አብራሃመፐ አꬋዬ? ናበትካ ቃስ ሀይቅዶሶና። ኔኒ ነና

ኦና ጋዳ ቆፓይ?” ያግዶሶና። 54 የሱሲ፥ “ታኒ ታና

ቦንችኮ ታ ቦንቾይ ሀዳ። ህንተ፥ ‘ኑ ፆሳ’ ግያ ታ አዋይ

እ ታና ቦንቼስ። 55 ህንተ እያ ኤሮና እፅኮ ታኒ እያ

ኤራይስ። ታኒ እያ ኤርከ ጊኮ ህንተመላ ዎርዶታይስ።

ሽን ታኒ እያ ኤራይስ፤ ቃስ እያ ቃላካ ናጋይስ። 56 ህንተ

አዋይ አብራሃመይ ታ ዩሳ ጋላሳ በእድ ኡፋይታናዉ

አሞትስ፤ በእድካ ኡፋይትስ” ያግስ። 57 አይሁደት

ዛሪድ፥ “ሀር አቶሽን፥ ነዉ እሻታሙ ላይꬅ ኩምቤናሽን

ዋናዳ አብራሃመ በአስ ጋይ?” ያግዶሶና። 58 የሱሲ

ኤንታኮ፥ “ታኒ ህንተዉ ቱማ ኦዳይስ፤ አብራሃመይ

የለታናፐ ካሰ፥ ‘ታኒ ታና’” ያግስ። 59 ሄሳ ግሾ፥ ኤንቲ

የሱሳ ጫዳናዉ ሹች ኤክዶሶና። ሽን የሱሲ ኤንታፈ

ጌምድ ፆሳ ኬꬃፈ ከይድ ብስ።

9 የሱሲ ብሸ የለቶሳፐ ቆቀ ግድድ ደእያ እስ አድያ

በእስ። 2 እያ ታማረት፥ “አስታማርያዉ፥ ሀ አደይ

ቆቀ ግድድ የለታናመላ ናጋራ ኦꬅዳይ ኦኔ? እ ኦꬅደየ

ዎይኮ እያ የልዳይሳት ኦꬅዶና?” ያግድ ኦይችዶሶና። 3

የሱሲ፥ “ፆሳ ኦሶይ እያ ቦላ ቆንጫና መላፐ አትሽን፥

እ ዎይኮ እያ የልዳይሳት ናጋራ ኦꬅዳ ግሾ ግደና። 4

ሳእ ጋላስ ደእሽን ታና ኪትዳይሳ ኦሱዋ ኑ ኦꬃናዉ

በሴስ። ኦንካ ኦꬃናዉ ዳንዳኦና ቃማይ ዬስ። 5 ታኒ

አላምያን ደአሸ አላምያስ ፖኦ” ያግስ። 6 የሱሲ ሄሳ

ግድ ሳአን ጩትስ። ባ ጩቻን ጉꬃ ቢታ ላኮꬅድ ሄ

ኡርቃን ቆቀ አድያ አይፍያ ትይስ። 7 ያትድ፥ “ባዳ

ሳልሆመ (ሳልሆመ ጉሳይ ኪተትዳይሳ ጉሱ) ጌተትያ

ተቀትዳ ሃꬃን ነ አይፍያ ሜጨታ” ያግስ። ሄሳ ግሾ፥

አደይ ብድ ባ አይፍያ ሜጨትድ ፄልሸ ስምስ። 8

አድያ ሾሮትነ አደይ ካሰ ዎስሽን በእዳ አሳይ፥ “ሀይስ

ኡትድ ዎስያ አድያ ግደነዬ?” ያግዶሶና። 9 እስ እስ

አሳይ፥ “ሀይስ እያ” ያግዶሶና። ሀራት ቃስ፥ “አካይ፥

ሀይስ እያ ዳኔስፐ አትሽን፥ እያ ግደና” ያግዶሶና። ሽን

አደይ፥ “ኤ፥ ታና” ያግስ። 10ኤንቲ እያኮ፥ “ያትን

ነ አይፈይ ዋንድ ፄልዴ?” ያግድ ኦይችዶሶና። 11

እ ዛሪድ፥ “የሱሳ ጌተትያ አደይ ጉꬃ ኡርቃ ላኮꬅድ

ታ አይፍያ ትይድ፥ ‘ሳልሆመ ባዳ ነ አይፍያ ሜጨታ’

ያግን፥ ታኒ ባዳ ሜጨታዳ ፄላ አጋስ” ያግስ። 12ኤንቲ

እያኮ፥ “እ አዉን ደኢ?” ያግድ ኦይችዶሶና። አደይ፥

“ታኒ ኤርከ” ያግስ። 13 ኤንቲ ካሰ ቆቀ፥ ሽን ሀእ

ፄልዳ አድያ ፋርሳወታኮ ኤፍዶሶና። 14 የሱሲ ኡርቃ

ላኮꬅድ አድያ አይፍያ ፓꬅዳ ጋላሳይ ሳምባታ ጋላስ።

15 ሄሳ ግሾ፥ አደይ ዋንድ ፄልዳኮ ፋርሳወት እያ ዛር

ኦይችዶሶና። አደይ ኤንታኮ፥ “እ ታ አይፍያን ጉꬃ

ኡርቃ ትይስ። ታ አይፍያ ሜጨታዳ ሀእ ፄላይስ”

ያግስ። 16ፋርሳወተፐ እሶት እሶት፥ “ሀይሳ ኦꬅዳ አደይ

ሳምባታ ህግያ ናጎና ግሾ ፆሳ ማታፐ ይቤና” ያግዶሶና።

ሽን ሀራት፥ “ናጋራንቾ አስ ሀይሳ መላ ማላታ ዋት

ኦꬃናዉ ዳንዳኢ?” ያግድ ባንታ ግዶን ሻከትዶሶና።

17 ሄሳ ግሾ፥ ፋርሳወት አድያኮ፥ “እ ነ አይፍያ ፄልስዳ

ግሾ ነ እያባ ዎይጋይ?” ያግዶሶና። አደይ፥ “እ ናበ”

ያግስ። 18 አይሁደ ሀላቃት፥ እያ አይዉነ አዋ ፄግድ

ኦይቻና ጋካናዉ፥ አደይ ካሰ ቆቀ ግድዳይሳነ ሀእ እ

ፄለይሳ አማንቦኮና። 19ኤንቲ እያ አይዉነ እያ አዋኮ፥

“ህንተ ‘ቆቀ ግድድ የለትስ’ ግያ ህንተ ናአይ ሀይሴ?

ያትን፥ ሀእ ዋንድ ፄልዴ?” ያግድ ኦይችዶሶና። 20

እያ የልዳይሳት፥ “ሀይስ ኑ ናኣ ግድዳይሳነ ቆቀ ግድድ

እ የለትዳይሳ ኑ ኤሮስ። 21 ሽን ሀእ እ ዋንድ ፄልዳኮ

ቃስ እያ አይፍያ ኦን ፓꬅዳኮ ኑኒ ኤሮኮ። እያ ኦይችተ።

እ ባና ኤርዳ አስ ግድያ ግሾ ባባ ኦዳናዉ ዳንዳኤስ”

ያግዶሶና። 22 እያ የልዳይሳት ሄሳ ግዳይ አይሁደታስ

ያይዳ ግሾሳ። አይስ ጊኮ፥ አይሁደት፥ የሱሲ እ ክርስቶሳ

ያግድ ማርካትያ አስ ደእኮ ሄ ኡራ አይሁደ ዎሳ ኬꬃፈ

ህላናዉ ኮይሮትድ ዞረ ቃችዶሶና። 23 እያ የልዳይሳት፥

“እ ባና ኤርዳ አስ፤ እያ ኦይችተ” ያግዳይ ሄሳሳ። 24

ሄሳ ግሾ፥ ቆቀ ግድድ የለትዳ አድያ ኤንቲ ዛር ፄግድ፥

“ቱማ ኦዳናዉ ፆሳን ጫቃ፤ ሀ አደይ ናጋራንቾ ግደይሳ

ኑ ኤሮስ” ያግዶሶና። 25 አደይ ዛሪድ፥ “እ ናጋራንቾ

ግደይሳ፥ ታ ኤርከ። ታኒ ቆቀ ግደይሳነ ሀእ ፄለይሳ ሄ

እስባ ኤራይስ” ያግስ። 26ኤንቲ ዛሪድ፥ “እ ነዉ አይ

ኦꬅዴ? እ ነ አይፍያ ዋት ፓꬅዴ?” ያግዶሶና። 27

እ ኤንታኮ፥ “ታኒ ህንተዉ ኦዳስ፥ ሽን ስእቤከታ።

አይስ ዛር ስአናዉ ኮዬቲ? ህንተካ እያ ታማረ ግዳናዉ

ኮዬትዬ?” ያግስ። 28ኤንቲ እያጫይድ፥ “ነ ሄ ኡራ

ታማረ ግዳ፤ ኑኒሙሰታማረ። 29ፆሳይሙሰስ ኦድዳይሳ

ኑኒ ኤሮስ፥ ሽን ሀር አቶሽን ሀ ኡራይ እ አዉፐ ይዳኮካ

ኑ ኤሮኮ” ያግዶሶና። 30 አደይ ኤንታኮ፥ “እ አዉፐ

ይዳኮ ህንተ ኤሮናይስ ማላልስያባ፥ ሽን እ ታ አይፍያ

ፓꬅስ። 31 ፆሳ ቦንቸይሳነ እ ኮያባ ኦꬅያ ኡራ ፆሳይ

ስኤስፐ አትሽን፥ ናጋራንቾታ ስኤና። 32 ሳሎይ ሳእ

መ ቶሳፐ ቆቀ ግድድ የለትዳ አሳ አይፈ ፓꬅዳይ ኦንካ

ባዋ። (aiōn g165) 33 ሀ አደይ ፆሳፈ ኪተትቦናባ ግድያኮ

እስባካ ኦꬃናዉ ዳንዳኤና” ያግስ። 34ኤንቲ ዛሪድ፥ “ኔኒ

ናጋራን የለታዳ ድጭዳይስ ኑና ታማርሳናዉ ኮያይ?”

ያግዶሶና። እያ አይሁደ ዎሳ ኬꬃፈ ህልዶሶና። 35 የሱሲ

ኤንቲ አድያ ከስዳይሳ ስእዳ ዎደ እያ ደምድ፥ “አሳ ናኣ

አማናይ?” ያግድ ኦይችስ። 36አደይ የሱሳኮ፥ “ጎዳዉ፥

ታኒ እያ አማናና መላ እ ኦኔ? ታዉ ኦዳርኪ?” ያግስ።

37 የሱሲ አድያኮ፥ “ኔኒ እያ በአዳሳ፤ ሀ ኔራ ኦደተይስ

እያ” ያግስ። 38 አደይ ዛሪድ፥ “ጎዳዉ፥ አማናይስ”

ያግድ የሱሳስ ጎይንስ። 39 የሱሲ፥ “ቆቀት ፄላና መላነ

ፄለይሳት ቆቃና መላ ታኒ ፕርዳናዉ ሀ አላምያ ያስ”

ያግስ። 40 እያራ ደእያ ጉꬃ ፋርሳወት ሄሳ ስእድ፥ “ኑ

ቆቀዬ?” ያግድ ኦይችዶሶና። 41 የሱሲ፥ “ህንተ ቆቀ

ግድያኮ ህንተዉ ናጋራ ግደና። ሽን ሀእ ህንተ ፄሎስ ግያ

ግሾ ህንተ፥ ህንተ ናጋራን ደኤታ” ያግስ።

10 የሱሲ፥ “ታኒ ህንተዉ ቱማ ኦዳይስ፤ ዶርሳ ግርበ

ግዶ ፐንገራ ግዶና ሀራሶራ ገልያ ኦንካ ካይሶነ

ፓንጋ። 2 ሽን ፐንገራ ገለይስ ዶርሳታ ሄመይሳ። 3

ፐንግያ ናገይስ እያዉ ፐንግያ ዶዬስ፤ ዶርሳትካ እያ ቃላ

ስኦሶና።እ ባዶርሳታኤንታሱንꬃንሱንꬃን ፄጌስ፤ኤንታ

ካለꬅድ ካረ ከሴስ። 4እ ባ ዶርሳታ ካረ ከስዳፐ ጉየ ኤንታ

ስንꬃን ሄመቴስ። ኤንቲ እያ ቃላ ኤርያ ግሾ እያ ካሎሶና።

5 ሀራ ኡራ ቃላ ኤንቲ ኤሮና ግሾ እያፐ ባቃቶሶናፐ

አትሽን፥ እያ ጌዶ ካሎኮና” ያግስ። 6 የሱሲ ኤንታዉ ሀ

ሌምሱዋ ኦድስ፥ ሽን እ አይ ግዳኮ ኤንቲ አኬክቦኮና።

7 ዛሪድ የሱሲ ኤንታኮ፥ “ታኒ ህንተዉ ቱማ ኦዳይስ፤

ታኒ ዶርሳታስ ፐንገ። 8ታፐ ስን ይዳ ኡባይ ካይሶነ

ፓንጋ፥ ሽን ዶርሳት ኤንታ ስእቦኮና። 9ፐንገይ ታና፤ ታ

ባጋራ ገልያ ኦንካ አታና። እ ታ ባጋራ ገላናነ ከያና፤ ሎኦ

ሄመትያ በሲ ደማና። 10 ካይሶይ ካይሶታናዉ፥ ሹካናዉነ

ꬋይሳናዉ ዬስፐ አትሽን፥ ሀራባስ ዬና። ታኒ ኤንታዉ

ደኦይ ዳና መላነ ኩምድፓላሀና መላ ያስ። 11“ታኒ ሎኦ

ሄንꬃንቾ፤ ሎኦ ሄንꬃንቾይ ባ ዶርሳታ ግሾ ባ ሸምፑዋ

አꬅድ እሜስ። 12ኡነ ሄምያ አስ ዶርሳታ ጎዳነ ሄንꬃንቾ

ግዶና ግሾ ሱꬉመይ ያ ዎደ በእድ ዶርሳታ አግድ ቤስ።

ሄሳ ግሾ፥ ሱꬉመይ ዶርሳታ ኦይክድ ላሌስ። 13ኡነ

ሄመይስ ሚሸስ ሄምያ ግሾነ ዶርሳታባይ እያ ቆፍሶና ግሾ

ዶርሳታ አግድ ባቃቴስ። 14 “ታኒ ሎኦ ሄንꬃንቾ። ታ

አዋይ ታና ኤረይሳዳ ታንካ ታ አዋ ኤራይስ። ሄሳዳካ፥

ታኒ ታ ዶርሳታ ኤራይስ፤ ታ ዶርሳትካ ታና ኤሮሶና።

ታኒ ታ ዶርሳታ ግሾ ታ ሸምፑዋ አꬃ እማይስ። 16 ሀ

ዉድያን ባይና ሀራ ዶርሳት ታዉ ደኦሶና። ታኒ ኤንታካ

ኤሀናዉ በሴስ። ኤንቲ ታ ቃላ ስአና፤ ኤንቲ እስ ዉደ

ግዳና፤ ሄንꬃንቾይካ እሱዋ። 17“ታኒ ታ ሸምፑዋ አꬃ

እማዳ ዛራ ኤክያ ግሾ ታ አዋይ ታና ዶሴስ። 18 ታ

ዶሳዳ ታ ሸምፑዋ አꬃ እማይስፐ አትሽን፥ ታፐ ኦንካ

ኤከና። ታኒ ታ ሸምፑዋ አꬃ እማናዉነ ዛራ ኤካናዉ ማት

ታዉ ደኤስ። ታኒ ኦꬃና መላ ታ አዋይ ታና ኪትዳይስ

ሀይሳ” ያግስ። 19 ሄሳ እ ግዳ ግሾ፥ አይሁደታ ግዶን

ቃስካ ሻከተꬅ መ ትስ። 20ኤንታፈ ዳርያ ባጋይ፥ “እያን

ቱና አያናይ ደኤስ! እ ጎዬስ! እ ግያባ አይስ ስኤቲ?”

ያግዶሶና። 21 ሀራት ቃስ፥ “ፃላሄይ ኦይክዳ አስ ሀይሳዳ

ኦደተና። ቱና አያን ቆቀ አይፈ ፄልሳናዉ ዳንዳእዬ?”

ያግዶሶና። 22 የሩሳላመን ፆሳ ኬꬃ አንጅስዳ ጋላሳታ

ቦንችያ ባለይ ጋክስ፤ ሄ ዎደ ሳእ ባልጎ። 23 የሱሲ ፆሳ

ኬꬃን ሶሎሞነ ባራንዳን ስመረቴስ። 24 አይሁደት የሱሳ

ዩሾን ሺቅ ኤቅድ፥ “ኔኒ ኑና አዉደ ጋካናዉ ስ ራ ዎꬃኔ?

ኔኒ ክርስቶሳ ግድኮ አነ ኑስ ጌሻዳ ኦዳ” ያግዶሶና። 25

የሱሲ ዛሪድ ኤንታኮ፥ “ታኒ ህንተዉ ኦዳስ፤ ሽን ታና

አማነከታ። ታኒ ታ አዋይ ታዉ እምዳ ማታን ኦꬅያ

ኦሶይ ታባ ማርካቴስ። 26 ሽን ታኒ ህንተዉ ኦድዳይሳዳ

ህንተ ታ ዶርሰ ግዶና ግሾ አማነከታ። 27ታ ዶርሳት

ታ ቃላ ስኦሶና። ታኒ ኤንታ ኤራይስ፤ ኤንትካ ታና

ካሎሶና። 28ታኒ ኤንታዉመርና ደኡዋ እማይስ፤ ኤንቲ

ኡባራካ ꬋዮኮና። ኦንካ ታ ኩሸፐ ኤንታ ቦንቅ ኤካናዉ

ዳንዳኤና። (aiōn g165, aiōnios g166) 29ኤንታ ታዉ እምዳ

ታ አዋይ ኡባፈ አꬌስ ኦንካ ታ አዋ ኩሸፐ ኤንታ ቦንቅ

ኤካናዉ ዳንዳኤና። 30ታነ ታ አዋይ እስኖ” ያግስ። 31

አይሁደት የሱሳ ጫዳናዉ ቃስካ ሹች ደንꬅዶሶና። 32

የሱሲ ኤንታኮ፥ “ታኒ ኦꬃና መላ ታ አዋይ ታዉ እምዳ

ዳሮ ሎኦ ኦሶታ ህንተና ኦꬃ በሳስ። ሄሳታፐ አዉሳ ግሾ

ታና ሹቻን ጫዳናዉ ኮዬቲ?” ያግስ። 33 አይሁደት

ዛሪድ፥ “ኑኒ ነና ነ ሎኦ ኦሶ ግሾ ሹቻን ጫዳናዉ ኮዮኮ።

ሽን ኔኒ ፆሳ ጫይያ ግሾነ አሰ ግዳሸ ኔኒ፥ ነና ፆሰ ግያ

ግሾሳ” ያግዶሶና። 34 የሱሲ ዛሪድ፥ “ጌሻ ማፃፋን

ፆሳይ፥ ‘ህንተ ፆሳታ’ ግዳይስ ፃፈትቤኔ? 35 ጌሻ ማፃፋይ

መርናዉ ላመተና። ፆሳይ ባ ቃላ እምዳ አሳታ፥ ‘ፆሳታ’

ግድ ፄግኮ፥ 36 አዋይ ዶርድ ሀ አላምያ ኪትዳ ታና ፆሳ

ናአ ዋትድ ‘ፆሳ ጫያሳ’ ያገቲ? 37ታኒ ታ አዋይ ኦ ይሳ

ኦꬆና እፅኮ ታና አማኖፕተ። 38ሽን ታኒ ኦꬅያባ ግድኮ

ህንተታና አማኖና እፅኮካ፥ ታ አዋይታናን ደኤይሳነ ታካ

ታ አዋን ደኤይሳ ህንተ ኤራና መላ ታ ኦሱዋ አማንተ”

ያግስ። 39ቃስካ ኤንቲ እያ ኦይካናዉ ኮይዶሶና፥ ሽን

እ ኤንታፈ ከስ ኤክስ። 40 ዮሃንስ ካሰ ፃማቅያ በሳ፥

ዮርዳኖሰ ሻፋፐ ሄፍንꬅ የሱሲ ፕንድ ያን ደእስ። 41 ዳሮ

አሳይ የሱሳኮ ይድ፥ “ዮሃንስ ማላታ ኦꬅቤና፥ ሽን እ ሀ

አድያባ ኦድዳባይ ኡባይ ቱማ” ያግዶሶና። 42 ያን ዳሮ

አሳይ የሱሳ አማንዶሶና።

11 ብታነ ጉታን አላዛራ ጌተትያ እስ አደይ ሀርገትስ።

ብታነይ ማይራማነ እ ምችያ ማርታ ደእያ ጉታ። 2

ሄ ማይራማ ጎዳ ቶሁዋ ሽቶ ትያዳ ባ ብናናን እያ ቶሁዋ

ቁችዳሮ። ሀርገትዳይ እ እሻ አላዛራ። 3 ሄሳ ግሾ፥

ምቸት፥ “ጎዳዉ፥ ነ ዶሰይስ ሀርገትስ” ግድ የሱሳኮ

ኪትዶሶና። 4 የሱሲ ሄሳ ስእዳ ዎደ፥ “ሀ ሀርገይ፥

ፆሳይነ እያ ናአይ ቦንቸታና መላፐ አትሽን፥ ሀይቆስ

ጋꬅያ ሀርገ ግደና” ያግስ። 5 የሱሲ ማርታ፥ እ ምችዉነ

አላዛራ ዶሴስ። 6 ሽን አላዛር ሀርግዳይሳ የሱሲ ስእድ

ባ ደእያ በሳን ናምኡ ጋላስ ጋምእስ። 7 ሄሳፈ ጉየ፥

የሱሲ ባ ታማረታኮ፥ “ዛሪድ ይሁዳ ቢታ ቦስ” ያግስ።

8 እያ ታማረት ዛሪድ፥ “አስታማርያዉ፥ ጉꬃ ዎደፐ

ካሰ አይሁደት ነና ሹቻን ጫድድ ዎꬋናዉ ኮይዶሶና፤

ሀእካ ያ ባኔ?” ያግዶሶና። 9 የሱሲ፥ “እስ ጋላሳን

ታማነ ናምኡ ሳተይ ደኤስ ግደነዬ? ጋላስ ሄመትያ አስ ሀ

አላምያ ፖኡዋ በእያ ግሾ ꬉበተና። 10ሽን ቃማ ሄመትያ

ኦንካ ፖኦይ ባይና ግሾ፥ ꬉበቴስ” ያግስ። 11 የሱሲ

ሄሳ ግዳፐ ጉየ ኤንታኮ፥ “ኑ ዶስያ አላዛር ꬍስክስ፥

ሽን እያ ደንꬃናዉ ታኒ ባና” ያግስ። 12 እያ ታማረት

ዛሪድ፥ “ጎዳዉ፥ እ ꬍስክዳባ ግድኮ እያዉ ሎአና”

ያግዶሶና። 13 የሱሲ አላዛር ሀይቅዳይሳ ኦድስ፥ ሽን

ኤንታዉጮꬍስኮ ዳንስ። 14 ሄሳ ግሾ፥ የሱሲ ጌሽድ

ኤንታኮ፥ “አላዛር ሀይቅስ። 15 ህንተ አማናና መላ ታኒ

ሄ በሳን ደኦናይሳስ ህንተ ግሾ ኡፋይታይስ። አነ የꬍተ፤

እያኮ ቦስ” ያግስ። 16 ሄሳፈ ጉየ፥ ድድሞሳ ጌተትያ

ቶማስ ባ ላገ ታማረታኮ፥ “አስታማርያራ ሀይቃናዉ

ኑካ ቦስ” ያግስ። 17 የሱሲ ጋክያ ዎደ አላዛር ሞገትን

ኦይዱ ጋላስ ግድስ። 18ብታነይ የሩሳላመፐ ሄꬑ ክሎ

ምትረ መላ ሃኬስ። 19 ዳሮ አይሁደት ማርታነ ማይራሞ

ኤንታ እሻይ ሀይቅዳይሳስ ምን ꬃናዉ ይዶሶና። 20

ማርታ የሱሲ ይዳይሳ ስአዳ እያ ሞካናዉ ከያሱ፥ ሽን

ማይራማ ሶን አታሱ። 21ማርታ የሱሳኮ፥ “ጎዳዉ፥ ኔኒ

ሀይሳን ደእዳባ ግድያኮ ታ እሻይ ሀይቀናሽን። 22ሽን ሀእ

ግድኮካ ኔኒ ዎስያባ ፆሳይ ነዉ እማናይሳ ታኒ ኤራይስ”

ያጋሱ። 23 የሱሲ፥ “ነ እሻይ ሀይቆፐ ደንዳና” ያግስ።

24ማርታ እያኮ፥ “ዉርሰꬃ ጋላስ እ ሀይቆፐ ደንዳናይሳ

ኤራይስ” ያጋሱ። 25 የሱሲ ኢኮ፥ “ታኒ ደንዶነ ደኦ፤

ታና አማንያ ኦንካ ሀይቅኮካ ደኦን ዳና። 26ቃስ ደኦን

ደኤይነ ታና አማንያ ኦንካ ሀይቀና። ሄሳ ኔኒ አማናይ?”

ያግስ። (aiōn g165) 27ማርታ ዛራዳ፥ “ጎዳዉ፥ ኤ ታኒ

አማናይስ! ኔኒ ፆሳ ናኣ፥ አላምያ ያናዉ ደእያ ክርስቶሳ

ግደይሳ ታኒ አማናይስ” ያጋሱ። 28ማርታ ሄሳ ግዳፐ

ጉየ፥ ባዳ ባ ምችዉ ጌማን ፄጋዳ፥ “አስታማረይ ይድ ነና

ኮዬስ” ያጋሱ። 29ማይራማ ሄሳ ስእዳ ዎደ ኤለሳ ደንዳ

ኤቃዳ የሱሳኮ ባሱ። 30 ሄ ሳተን የሱሲ ማርታራ ጋሄትዳ

በሳን ደኤስ፤ ቡሮ ጉታ ጋክቤና። 31ማይራሞ ምን ꬅሸ

ኢራ ሶን ደእያ አይሁደት፥ እያ ደንዳ ኤቃዳ ኤለሳዳ

ካረ ከይዳይሳ በእድ፥ ዱፎ ባዳ ዬካናዉ ሀንያ ዳንን እዮ

ካልድ ከይዶሶና። 32ማይራማ የሱሲ ደእያሱዋ ባዳ እያ

በእዳ ዎደ እያ ቶሁዋ ቦላ ኩንዳዳ፥ “ጎዳዉ፥ ኔኒ ሀይሳን

ደእዳባ ግድያኮ ታ እሻይ ሀይቀናሽን” ያጋሱ። 33 የሱሲ

ማይራማነ ኢራ ደእያ፥ አይሁደት ዬከይሳ በእድ፥ ባ

ዎዛናን ዳሮ ሴለትድ፥ 34 “አዉን ሞግደቲ?” ያግድ

ኦይችን፥ “ጎዳዉ፥ ያዳ በአ” ያግድ ዛርዶሶና። 35

የሱሲ አፉፅስ። 36 ሄሳ ግሾ፥ አይሁደት፥ “እ አላዛራ

አይ መላ ዶስያኮ በእተ” ያግዶሶና። 37 ሽን ኤንታፈ

እሶት እሶት፥ “ሀይስ ቆቅያ ፄልስዳይስ ሀ አደይ ሀይቆና

መላ ኦꬃናዉ ዳንዳኤነሽን?” ያግዶሶና። 38ቃስካ የሱሲ

ሴለትድ፥ አላዛር ሞገትዳ ዱፉዋ ብስ። ሄ ዱፎይ ሹቻን

ጎርደትዳ ጎንጎሎ። 39 የሱሲ፥ “ሹቻ ደንꬅተ” ያግድ

ኪትስ። ማርታ፥ “ጎዳዉ፥ እ ሀይቆሳፐ ኦይዱ ጋላስ

ግድዳ ግሾ፥ ሀእ ፅንቃና” ያጋሱ። 40 የሱሲ ማርታኮ፥

“ነ አማንያባ ግድኮ ፆሳ ቦንቹዋ በአናይሳ ታኒ ነዉ

ኦዳብክና?” ያግስ። 41ኤንቲ ሹቻ ደንꬅን የሱሲ ሳሎ

ፑደ ፄልድ፥ “አዋዉ፥ ታና ነ ስእዳ ግሾ ነና ጋላታይስ።

42 ነ ኡባ ዎደ ታና ስኤይሳ ታኒ ኤራይስ። ሽን ሀይሳን

ኤቅዳ አሳይ ኔኒ ታና ኪትዳይሳ አማናና መላ ታኒ ኤንታ

ግሾ ሀይሳ ጋይስ” ያግስ። 43 የሱሲ ሄሳ ግዳፐ ጉየ፥

ባ ቃላ ꬎቁ ኦꬅድ፥ “አላዛራ፥ ሃ ከያ!” ያግስ። 44

ሀይቅዳ አደይ ዚ ትዳ መላ ኩሸይነ ቶሆይ ሻሎን ቃሸትድ

ደእሽን እያ አይፈይ ካረይ ጎዘትዳ መላ ዱፉዋፐ ከይስ።

የሱሲ ኤንታ፥ “ብርሽተ፥ ቦ ጊተ!” ያግስ። 45 ሄሳ

ግሾ፥ ማይራምኮ ይዳ አይሁደታፐ ዳሮት የሱሲ ኦꬅዳይሳ

በእድ እያ አማንዶሶና። 46 ሽን ኤንታፈ እሶት እሶት

ፋርሳወታኮ ብድ የሱሲ ኦꬅዳይሳ ኤንታዉ ኦድዶሶና።

47 ሄሳፈ ጉየ፥ ካህነ ሀላቃትነ ፋርሳወት ሻንጉዋ ሺሽድ፥

“ሀ አደይ ዳሮ ማላታታ ኦꬅያ ግሾ ኑ አይ ኦꬅኖ? 48

ኑኒ እያ ስእ ግድ አግኮ አሳ ኡባይ እያ አማናና። ቃስ

ሮመ ቢታ አሳት ይድ ኑ ፆሳ ኬꬃነ ኑ ደርያ ꬋይሳና”

ያግዶሶና። 49 ኤንታፈ እሶይ ቃያፋ ገይስ፥ ሄ ላይꬅ

ካህነ ሀላቃ ግድዳይስ፥ “ህንተ አይኮካ ኤረከታ! 50 አሳ

ኡባይ ꬋየይሳፈ አሳ ኡባ ግሾ እስ አስ ሀይቀይስ ሎኦ

ግደይሳ ኤረከቲ?” ያግስ። 51 እ ሄሳ ባፐ ግቤና። ሽን ሄ

ላይꬅ ካህነ ሀላቃ ግድያ ግሾ፥ የሱሲ አይሁደ አሳ ግሾ

ሀይቃናዉ በሰይሳ ትንብተ ኦድስ። 52ቃስ የሱሲ አይሁደ

አሳ ፃላላስ ግዶናሽን ላለትድ ደእያ ፆሳ አሳ ኡባ እስፈ

ሺሻናዉነ እስ አስ ኦꬃናዉ ሀይቃና። 53 ሄ ጋላሳፐ ዶምድ

ኤንቲ እያ ዎꬋናዉ ማቀትዶሶና። 54 ሄሳ ግሾ፥ የሱሲ

አይሁደታ ግዶን ቆንጨን ስመረትቤና። ሽን መላ ቢታ

ማታን ደእያ ኤፍሬማ ጉታ ብስ። ባ ታማረታራ ሄ በሳን

ጋምእስ። 55 አይሁደት ቦንችያ ፓስካ ጋላሳይ ማትስ።

ቃስ ዳሮ አሳይ ባንታና ጌሻናዉ ፓስካ ቦንችያ ጋላሳይ

ጋካናፐ ስን ሄ ቢታፈ የሩሳላመ ብዶሶና። 56ኤንቲ ፆሳ

ኬꬃን ኤቅድ የሱሳ ዩሳ ናግያ ግሾ፥ “አይ ቆፔቲ? የሱሲ

ባልያ ቦንቻናዉ ዬኔ?” ያግድ እሶይ እሱዋ ኦይችዶሶና።

57 ካህነ ሀላቃትነ ፋርሳወት የሱሳ ኦይካናዉ፥ እ ደእያሱዋ

ኤርያ ኦንካ ባንታዉ ኦዳና መላ ኪትዶሶና።

12ፓስካ ቦንችያ ጋላሳፐ ኡሱፑን ጋላስ ስንꬃትድ፥

የሱሲ ሀይቆፐ ደንꬅዳ አላዛር ደእያ ጉታ፥ ብታነ

ብስ። 2 ሄ በሳን ኤንቲ እያዉ ካሆ ጊግስዶሶና። አላዛር

የሱሳራ እስፈ ጋይታ ቦላ ኡትዳሽን ማርት ኤንታና

እማታዉሱ። 3ማይራማ ናርዶሰ ጌተትያ ዳሮ አልኦ

ጌሻ ሽቶ ኤሀዳ የሱሳ ቶሁዋ ትያሱ። ባ ብናናን እያ

ቶሁዋ ቁቻሱ፤ ኬꬃ ኡባይ ሽቶ ሳዎን ቶንኩ ግስ። 4

ሽን የሱሳ ታማረታፐ እሶይ፥ የሱሳ አꬅድ እማናይስ፥

አስቆሮታ ይሁዳ፥ 5“አይስ ሀ ሽቶይ ሄꬑ ፄቱ ድናረን

ባይዘትድ፥ሚሸይ ማንቆታስ እመተኔ?” ያግስ። 6 እ

ካይሶ ግድዳ ግሾ ሄሳ ግስፐ አትሽን፥ ማንቆታስ ቃ ትድ

ግቤና። እ ሚሸ ካርፂታ ኦይከይሳ ግድያ ግሾ ኡባ ዎደ

እያፐ ባዉ ኤኬስ። 7 የሱሲ፥ “እያ ባዉ ደእያባ ታ

ሞጎ ጋላሳስ ምንጅዳ ግሾ እዮ አጋግተ። 8ማንቆት ኡባ

ዎደ ህንተራ ዳና፥ ሽን ታኒ ኡባ ዎደ ህንተራ ደእከ”

ያግስ። 9 ሄ ዎደ ዳሮ አሳይ የሱሲ ብታነን ደኤይሳ ስእድ

ያ ብዶሶና። ኤንቲ የሱሳ ፃላላ ግዶናሽን፥ እ ሀይቆፐ

ደንꬅዳ አላዛራካ በአናዉ ብዶሶና። 10 ሄሳ ግሾ፥ ካህነ

ሀላቃት አላዛራካ ቃስ ዎꬋናዉ ማቀትዶሶና። 11 አይስ

ጊኮ፥ አላዛራ ጋሶን ዳሮ አይሁደት ኤንታና እፅድ የሱሳ

አማኖሶና። 12 ዎንተꬃ ጋላስ ፓስካ ቦንችያ በሳ ይዳ

ዳሮ አሳይ የሱሲ የሩሳላመ በይሳ ስእድ፥ 13 ዛምባ ሀይꬅ

ኤክድ እያ ሞካናዉ ከይዶሶና። ባንታ ቃላ ꬎቁ ኦꬅድ፥

“ሆሳና! ፆሳይ ጋላተቶ! ጎዳ ሱንꬃን የይስ አንጀቶ! ፆሳይ

እስራኤለ ካዋ አንጆ!” ያግዶሶና። 14 ጌሻ ማፃፋን፥

“ፅዮነ ካታማዉ፥ ባቦፋ! ሄኮ፥ ነ ካዎይ ሀረ ማራ ቦላ

ኡትድ ዬስ” ጌተትዳያዳ የሱሲ ሀረ ማር ደምድ እያ

ቶግስ። 16 የሱሳ ታማረት ሄሳ ካሰ አኬክቦኮና። ሽን

የሱሲ ቦንቸትዳፐ ጉየ ኤንቲ ሄሳ ኡባ አኬክዶሶና።

ሄስ ኡባይ ጌሻ ማፃፋይ ግዳይሳዳ ሀንስ። 17 የሱሲ

አላዛራ ዱፎፐ ፄግድ፥ ሀይቆፐ ደንꬅዳ ዎደ እያራ ደእያ

ዳሮ አሳይ የሱሳባ ማርካትዶሶና። 18 ዳሮ አሳይ እያ

ሞካናዉ ከይዳይ፥ እ ሄ ማላታታ ኦꬅዳይሳ ስእዳ ግሾሳ።

19 ሄሳ ግሾ፥ ፋርሳወት እሶይ እሱዋኮ፥ “ኑ አይኮካ

ኦꬃናዉ ዳንዳኦናይሳ በእተ፤ ደረ ኡባይ እያ ካሌስ”

ያግዶሶና። 20ፓስካ ቦንችያ ጋላስ ጎይናናዉ የሩሳላመ

ብዳይሳታ ግዶን እስ እስ ግርከ አሳት ደኦሶና። 21ኤንቲ

ጋልላ ቢታን ቤተሳይዳ ካታማፐ ይዳ ፍልጶሳኮ ብድ፥

“ጎዳዉ፥ ኑኒ የሱሳ በአናዉ ኮዮስ” ያግድ ዎስዶሶና። 22

ፍልጶስ ብድ እንድርያሳስ ኦድን ናምአይ ብድ፥ የሱሳስ

ኦድዶሶና። 23 የሱሲ ኤንታኮ፥ “አሳ ናአይ፥ ቦንቸትያ

ዎደይ ጋክስ። 24ታኒ ህንተዉ ቱማ ኦዳይስ፤ እስ ግስተ

አይፈይ ቢታን ዎꬍድ ዎቆና እፅኮ ባርካ አቴስ። ሽን

ሄ ግስተ አይፈይ ዎቅኮ ዳሮ አይፈ አይፌስ። 25 ባ

ሸምፑዋ ዶስያ ኦንካ ꬋይሴስ፤ ባ ሸምፑዋ ሀ አላምያን

እፅያ ኦንካ መርና ደኦስ አሼስ። (aiōnios g166) 26ታኒ

ደእያሱዋን ታራ ዳና መላ ታዉ ኦꬃናዉ ኮይያ ኦንካ ታና

ካላናዉ በሴስ። ታዉ ኦꬅያ ኦናካ ታ አዋይ ቦንቻና። 27

“ሀእ ታ ሸምፖይ ዳሮ ኡንኤትስ፤ ያትን ዎይጎ? ‘ታ

አዋዉ፥ ታና ሀ ሳተፐ አሻርክ’ ያጎ? አካይ፥ ታኒ ይዳይ

ዋየ ኤካናሳ። 28ታ አዋዉ፥ ነ ሱንꬃ ቦንቻ” ያግስ። ሄ

ዎደ ሳሎፐ፥ “ታኒ ታ ሱንꬃ ቦንቻስ፤ ዛራዳካ ቦንቻና”

ግያ ቃላይ ይስ። 29 ሄ በሳን ኤቅዳ ዳሮ አሳይ ሄ ቃላ

ስእድ፥ “ሄስ ዳዳ” ያግዶሶና። ሀራትቃስ፥ “ኪታንቾይ

እያዉ ኦድስ” ያግዶሶና። 30 የሱሲ ዛሪድ ኤንታኮ፥

“ሀ ቃላይ ህንተ ግሾ ይስፐ አትሽን፥ ታ ግሾ ግደና።

31 ሀ አላመይ ፕርደትያ ዎደይ ሀእ፤ ሀ አላምያ ሃረይስ

ሀእ ካረ ሆለታና። 32ቃስ ታኒ ሳአፐ ꬎቁ ኦሰትዳ ዎደ

አሳ ኡባ ታኮ ኤሀና” ያግስ። 33 እ ሄሳ ግዳይ አይ መላ

ሀይቆ ሀይቃነኮ ኤንታዉ ቆንጭሳናሳ። 34 ዳሮ አሳይ

ዛሪድ፥ “ኑ ህገይ ክርስቶስ መርናዉ ደኤይሳ ኦዴስ።

ያትን፥ ኔኒ ዎይጋዳ፥ ‘አሳ ናአይ ꬎቁ ጋናዉ በሴስ’

ጋይ? ‘እ፥ አሳ ናአይ ኦኔ?’” ያግዶሶና። (aiōn g165) 35

የሱሲ፥ “ፖኦይ ህንተራ ጉꬃ ዎደ ጋምአና። ህንተዉ

ꬉሞና መላ ፖኦይ ደእሽን፥ ፖኡዋን ሄመትተ። ꬉማን

ሄመትያ አስ አዉ ብያኮ ኤረና። 36ፖኦ ናይታ ግዳና

መላ ፖኦይ ደእሽን ፖኡዋ አማንተ” ያግስ። የሱሲ ሄሳ

ኦደትዳፐ ጉየ ብድ ኤንታፈ ጌምስ። 37 እ ሄሳ መላ

ማላታታ ኤንታ ስንꬃን ኦꬅንካ አማንቦኮና። 38 ናብያ

እሳያስ፥ “ጎዳዉ፥ ኑ ማርካተꬃ ኦን አማንዴ? ጎዳይ

ባ ዎልቃ ኦደስ ቆንጭስዴ?” ግዳይስ ቱማ ግዳና መላ

ኤንቲ እያ አማንቦኮና። 39 ቃስካ እሳያስ፥ “ኤንታ

አይፈይ ፄሎና መላ፥ ኤንታ ዎዛናይ አኬኮና መላ፥

ኤንቲ ፆሳኮ ስምን፥ እ ኤንታ ፓꬆና መላ፥ ፆሳይ ኤንታ

አይፍያ ቆቅስስ። ኤንታ ዎዛና ምንꬅስ” ግዳ ግሾ ኤንቲ

አማናናዉ ዳንዳእቦኮና። 41 እሳያስ ሄሳ ግዳይ፥ የሱሳ

ቦንቹዋ በእዳ ግሾነ እያባ ኦድዳ ግሾሳ። 42 ግድኮካ፥

አይሁደታ ሀላቃታፐካ ዳሮት የሱሳ አማንዶሶና። ሽን

ፋርሳወት ባንታና አይሁደታ ዎሳ ኬꬃፈ ከሶሶና ግድ

ያይዳ ግሾ አማንዳ ግድ ቆንጨን ማርካትቦኮና። 43

ሄሳ ኤንቲ ኦꬅዳይ፥ ፆሳን ኤረታናይሳፈ አꬅድ አሳን

ኤረታናይሳ ዶስዳ ግሾሳ። 44 የሱሲ ባ ቃላ ꬎቁ ኦꬅድ፥

“ታና አማንያ ኦንካ ታና ኪትዳይሳካ አማኔስፐ አትሽን፥

ታ ፃላላ አማነና። 45ታና በእያ ኦንካ ታና ኪትዳይሳካ

በኤስ። 46ታና አማንያ ኡባይ ꬉማን ዶና መላ ታኒ ፖኦ

ግዳዳ አላምያ ያስ። 47 ታ ቃላ ስእድ ኪተቶና ኦናካ

ታኒ ፕርድከ። አይስ ጊኮ፥ ታኒ አላምያ አሻናዉ ያስፐ

አትሽን፥ ፕርዳናዉ ያቢከ። 48ታና እፀይሳነ ታ ቃላ

ኤኮና ኦናካ ፕርደይስ ደኤስ። ታኒ ኦድዳ ቃላይ ዉርሰꬃ

ጋላስ ሄ ኡራ ፕርዳና። 49 አይስ ጊኮ፥ ታኒ ሄሳ ታፐ

ኦድከ፥ ሽን ታና ኪትዳ ታ አዋይ ታኒ ጋናይሳነ ኦዳናይሳ

ኪትስ። 50 ቃስ እያ ኪታይ መርና ደኦ ግደይሳ ታኒ

ኤራይስ። ሄሳ ግሾ፥ ታኒ ኦደይስ ታ አዋይ ታና ኦዳ

ግዳይሳ” ያግስ። (aiōnios g166)

13ፓስካ ቦንችያ ጋላሳይ ጋካናፐ ስንꬃትድ ሀ አላምያ

አግድ አዋኮ ብያ ዎደይ ጋክዳይሳ የሱሲ ኤርስ።

ሀ አላምያን ደእያ ባ አሳ ኡባ ዎደ ዶስስ፤ ዉርሰꬅ

ጋካናዉካ ኤንታ ዶስስ። 2 የሱሳራነ እያ ታማረታራ

እስፈ ካሆ ሞሶና። ሄሳፈ ካሰ ፃላሄይ ስሞና ናኣ አስቆሮታ

ይሁድ የሱሳ አꬅድ እማናዳ እያ ዎዛናን ኢታ ቆፋ

ዎꬅስ። 3 የሱሲ አዋይ ኡባባ እያ ኩሸን ዎꬅዳይሳ፥ እ

ፆሳ ማታፐ ይዳይሳነ ስሚድ እያኮ ባናይሳ ኤርስ። 4

የሱሲ ጋይታ ቦላፈ ደንድድ ቦላ ባጋ ማኡዋ ቃር ዎꬅድ፥

ፖፃ ኤክድ ባ ፄሳን ማርፃፍስ። 5 ሄሳፈ ጉየ፥ ሃ ሜቻ

ሚሸን ትግድ፥ ባ ታማረታ ቶሁዋ ሜጭስ፤ ቃስ ባ ፄሳን

ዳንጭዳፖፃን ቁችስ። 6 የሱሲ ስሞና ጰፅሮሳኮ ያ ዎደ

ጰፅሮስ፥ “ጎዳዉ፥ ነ ታ ቶሁዋ ሜጫኔ?” ያግስ። 7

የሱሲ ዛሪድ እያኮ፥ “ታኒ ኦ ይሳ ነ ሀእ ኤራካ፥ ሽን

ጉየፐ አኬካና” ያግስ። 8 ያትን፥ ጰፅሮስ፥ “ነ ታ ቶሁዋ

ኡባራካ ሜጫካ” ያግስ። የሱሲ እያኮ፥ “ታኒ ነ ቶሁዋ

ሜጮና እፅኮ ነዉነ ታዉነ እስፈተꬅ ባዋ” ያግስ። (aiōn

g165) 9 ጰፅሮስ የሱሳኮ፥ “ጎዳዉ፥ ያትኮ፥ ታ ቶሁዋ

ፃላላ ግዶናሽን ታ ኩሽያነ ታ ሁጵያ ሜጫ” ያግስ።

10 የሱሲ ዛሪድ፥ “ቦላ ሜጨትዳ ኦንካ ቶሆፐ ሀራባ

ሜጨታናዉኮሸና፤ እያዉኡባሶይ ጌሽ። ህንተ ጌሽ፥ ሽን

ኡባይ ጌሽ ግደከታ” ያግስ። 11 የሱሲ ባና አꬅድ እማና

ኡራይ ኦነኮ ኤርያ ግሾ፥ “ህንተ ኡባይ ጌሽ ግደከታ”

ያግስ። 12ኤንታ ቶሁዋ ሜጭዳፐ ጉየ፥ የሱሲ ባ ማኡዋ

ዛር ማእስ። ስም ጋይታ ቦላ ኡትድ ኤንታኮ፥ “ታኒ

ህንተዉ ኦꬅዳይሳ አኬከቲ? 13 ህንተ ታና አስታማረነ

ጎዳ ጌታ፤ ታኒ ህንተ ገይሳ ግድያ ግሾ ሎኦ ግደታ። 14

ታኒ ህንተዉ ጎዳነ አስታማረ ግዳሸ ህንተ ቶሁዋ ሜጭኮ

ህንተካ እሶይ እሱዋስ ሄሳዳ ኦꬃናዉ በሴስ። 15 ህዛ፥ ታኒ

ህንተዉ ኦꬅዳይሳዳ ህንተካ ኦꬃና መላ ህንተዉ ሌምሶ

ግዳስ። 16ታኒ ህንተዉ ቱማ ኦዳይስ፤ አይለይ ባ ጎዳፐ፥

ኪተትዳይስ ኪትዳይሳፈ አ ና። 17 ህንተ ሄሳ ኤርድ

ኦꬅያባ ግድኮ አንጀትዳይሳታ። 18“ታኒ ህንተና ኡባ

ጊከ፤ ታኒ ዶርዳይሳታ ኤራይስ። ሽን ጌሻ ማፃፋን፥ ‘ታ

ባርስዳይስ ታ ኩሽያ ሳፅስ’ ጌተትዳይስ ቱማ ግዳናዉ

በሴስ። 19 ‘ታኒ ታና ግደይሳ’ ህንተ አማናና መላ ሄስ

ሀናናፐ ስንꬃታዳ ህንተዉ ኦዳይስ። 20ታኒ ህንተዉ ቱማ

ኦዳይስ፤ ታኒ ኪትዳ ኦናካ ሞክያ ኡራይ ታና ሞኬስ።

ታና ሞክያ ኦንካ ታና ኪትዳይሳ ሞኬስ” ያግስ። 21

የሱሲ ሄሳ ኦድዳፐ ጉየ፥ ባ ዎዛናን ዳሮ ኡንኤትድ፥

“ታኒ ህንተዉ ቱማ ኦዳይስ፤ ታና ህንተፈ እሶይ አꬅድ

እማና” ግድ ቆንጭስድ ኦድስ። 22 እ ኦደባ ኦድያኮ

እያ ታማረታስ ኤረቶና እፅን እሶይ እሱዋ ፄልዶሶና።

23 እያ ታማረታፐ እሶይ፥ የሱሲ ዶሰይስ፥ የሱሳ ማታን

ኡትስ። 24 ሄሳ ግሾ፥ ስሞን ጰፅሮስ እያ ቃምኦትድ፥ “እ

ኦና ግያኮ አነ ኦይቻ” ያግስ። 25 ሄሳ ግሾ፥ ሄ ታማረይ

የሱሳኮ ሺቅድ ሀይꬃን፥ “ጎዳዉ፥ እ ኦኔ?” ያግስ።

26 የሱሲ ዛሪድ፥ “ታኒ ኡይꬃ ዎፀን ቱሻዳ ባርሰይሳ”

ያግስ። ቃስ ኡይꬃ መንꬅ ኤክድ፥ ዎፀን ቱሽድ፥ ስሞና

ናኣ አስቆሮታ ይሁዳ ባርስስ። 27ይሁድ ኡይꬃ ባርዳፐ

ጉየ፥ ፃላሄይ ኤለስድ ይሁዳን ገልስ። የሱሲ እያኮ፥ “ኔኒ

ኦꬃናዉ ቆፕዳባ ኤለሳዳ ኦꬃ” ያግስ። 28 ሽን ጋይታ

ቦላ ኡትዳይሳታፐ ኦንካ የሱሲ ሄሳ አይስ እያኮ ግዳኮ

ኤርቤና። 29ይሁድሚሸ ኦይክያ ግሾ፥ እያ ታማረታፐ

እሶት እሶት የሱሲ እያ፥ “ፓስካ ቦንችያ ጋላሳስ ባንታዉ

ኮሽያባ ሻማ ዎይኮ ማንቆታስሙፃታ እማ ግስ” ያግድ

ቆፕዶሶና። 30 ይሁድ ኡይꬃ ባርዳ መላ ኤለስድ ካረ

ከይስ። ሄ ዎደ ሳእ ቃማ። 31ይሁድ ካረ ከይዳፐ ጉየ፥

የሱሲ፥ “ሀእ አሳ ናአይ ቦንቸትስ፤ ፆሳይካ እያ ባጋራ

ቦንቸትስ። 32 ፆሳይ እያ ባጋራ ቦንቸትኮ እ ባ ሁጰን

አሳ ናኣ ቦንቻና፤ ቃስ እ ሄሳ ኤለስድ ኦꬃና። 33 ታ

ናይቶ፥ ታኒ ህንተራ ዳሮ ዎደ ጋምእከ። ህንተ ታና

ኮያና፥ ሽን ታኒ አይሁደታስ ኦድዳይሳ መላ፥ ‘ህንተ

ታኒ ብያ በሳ ባናዉ ዳንዳኤከታ።’ 34 ታኒ ህንተዉ

እምያ ኦራꬃ ኪታይ ሀይሳ፤ እሶይ እሱዋ ዶስተ። ታኒ

ህንተና ዶስዳይሳዳ ህንተ እሶይ እሱዋ ዶሳናዉ በሴስ።

35 ህንተ እሶይ እሱዋራ ዶሰትኮ ህንተ ታ ታማረ ግደይሳ

አሳ ኡባይ ኤራና” ያግስ። 36 ስሞን ጰፅሮስ የሱሳኮ፥

“ጎዳዉ፥ ኔኒ አዉ ባይ?” ያግስ። የሱሲ ዛሪድ፥ “ታኒ

ብያ በሳ ኔኒ ሀእ ካላናዉ ዳንዳአካ፥ ሽን ጉየፐ ታና ካላና”

ያግስ። 37 ጰፅሮስ፥ “ጎዳዉ፥ ታኒ ነና ሀእ ካላናዉ አይስ

ዳንዳእክና? ታኒ ነ ግሾ፥ ሀይቃናዉካ ጊጋ ኡታስ”

ያግስ። 38 የሱሲ ዛሪድ፥ “ታ ግሾ ሀይቃናዉ ቱማ ጊጋ

ኡታዲ? ታኒ ነዉ ቱማ ኦዳይስ፤ ኩቶይ ዋሳናፐ ስን ኔኒ

ታና ሄꬑ ቶሆ ካዳና” ያግስ።

14 የሱሲ ባ ታማረታኮ፥ “ህንተ ዎዛናይ ኡንኤቶፎ፥

ፆሳ አማንተ፥ ታናካ አማንተ። 2ታ አዋ ኬꬃን

ዳሮ በሲ ደኤስ። ታኒ ህንተዉ በሰ ጊግሳናዉ ባይስ።

ሄሳ ግዶናኮ ታኒ ህንተዉ ኦድከሽን። 3 ታኒ ባዳ በሰ

ጊግስዳፐ ጉየ፥ ታኒ ደእያሱዋን ህንተ ዳና መላ ስማ

ያዳ ህንተና ታኮ ኤፋና። 4 ህንተ ታኒ ብያ በሳ ኤፍያ

ኦግያ ኤሬታ” ያግስ። 5 ያትን፥ ቶማስ፥ “ጎዳዉ፥ ኔኒ

ብያ በሳ ኑኒ ኤሮኮ፤ ኦግያ ዋትድ ኤራናዉ ዳንዳአኔ?”

ያግስ። 6 የሱሲ ዛሪድ፥ “ኦገይ፥ ቱማይነ ደኦይ ታና።

ታ ባጋራ ግዶና እፅኮ ኦንካ ታ አዋኮ ባናዉ ዳንዳኤና።

7 ህንተ ታና ኤርያባ ግድያኮ፥ ታ አዋካ ኤራና። ሽን

ህዛፐ ዶምድ ህንተ እያ ኤሬታነ እያ በእደታ” ያግስ።

8 ፍልጶስ የሱሳኮ፥ “ጎዳዉ፥ አዋ ኑና በሳ፤ ሄስ ኑስ

ግዳና” ያግስ። 9 የሱሲ ዛሪድ፥ “ታኒ ሀይሳ መላ ዎደ

ህንተራ ደእንካ ታና ኤርኪ? ታና በእዳ ኡራይ አዋካ

በእስ። ያትን፥ ኔኒ ዎይጋዳ፥ ‘አዋ ኑና በሳ’ ጋይ? 10

ታኒ አዋራ እስኖ ግደይሳነ አዋይካ ታራ እስኖ ግደይሳ ኔኒ

አማንክዬ? ታኒ ህንተዉ ኦድያ ቃላ ታኒ ታፐ ኦድከ፥

ሽን ታናን ደእያ አዋይ ባ ኦሱዋ ኦꬄስ። 11ታኒ አዋን

ደኤይሳነ አዋይካ ታናን ደኤይሳ አማንተ። ሄሳ አማኖና

እፅኮ ታ ኦꬅያባታን ታና አማንተ። 12 “ታኒ ህንተዉ

ቱማ ኦዳይስ፤ ታና አማንያ ኡራይ ታኒ ኦꬅያ ኦሱዋፐ

አꬍያ ኦሶ ኦꬃና። ታኒ አዋኮ ብያ ግሾ ታና አማንያ

ኦንካ ሀይሳፈ አꬍያ ኦሶ ኦꬃና። 13 አዋይ ናኣ ባጋራ

ቦንቸታና መላ ታ ሱንꬃን ህንተ ዎስያ ኡባ ታ ህንተዉ

ኦꬃና። 14ታ ሱንꬃን አይብባካ ህንተ ኦይችኮ ታ ህንተዉ

ኦꬃና። 15“ህንተ ታና ዶስኮ ታ ኪታ ናጋና። 16ታኒ

አዋ ዎሳና፤ ህንተራ መርናዉ ዳና መላ ምን ይሳ ህንተዉ

እማና። (aiōn g165) 17 ሄ አያናይ ፆሳ ቱማ ቆንጭሴስ። ሀ

አላምያ አሳይ እያ በኦና ግሾነ ኤሮና ግሾ እያ ኤካናዉ

ዳንዳኦኮና። ሽን እ ህንተራ ደእያ ግሾነ ህንተ ግዶን ዳና

ግሾ ህንተ እያ ኤሬታ። 18 “ታኒ ህንተና አይያ አዉ

ባይና ናአዳ ህንተ ፃላላ አግከ፤ ስማዳ ህንተኮ ያና። 19

ጉꬃ ዎደፐ ጉየ አላመይታና ዛር በኤና፥ ሽን ህንተ በአና።

ታኒ ደኦን ደእያ ግሾ ህንተካ ደኦን ደአና። 20ታኒ ታ

አዋን፥ ህንተ ታናን፥ ቃስ ታኒ ህንተናን ደኤይሳ ህንተ ሄ

ጋላስ ኤራና። 21“ታ ኪታ ኤክድ ናገይ ታና ዶሴስ።

ታና ዶሰይሳ ታ አዋይካ ዶሴስ፤ ታንካ እያ ዶሳይስ፤

ታኒ እያዉ ቆንጫና” ያግስ። 22 አስቆሮታ ይሁዳ ግዶና

ይሁድ የሱሳኮ፥ “ጎዳዉ፥ ኔኒ ዋታዳ አላምያስ ግዶናሽን

ኑስ ነና ቆንጭሳኔ?” ያግስ። 23 የሱሲ ዛሪድ፥ “ታና

ዶስያ ኦንካ ታ ቃላስ ኪተታና። ታ አዋይ እያ ዶሳና።

ቃስ ታ አዋይነ ታኒ እያኮ ይድ እያራ ዳና። 24ታና ዶሶና

ኦንካ ታ ቃላስ ኪተተና። ህንተ ስእያ ቃላይ ታና ኪትዳ

አዋባፐ አትሽን፥ ታባ ግደና። 25 “ታኒ ህንተራ ሀእ

ደአሸ ሄሳ ህንተዉ ኦዳስ። 26ሽን አዋይታሱንꬃን ኪታና

ምን ꬅያ ጌሻ አያናይ፥ ህንተና ኡባባ ታማርሳና። ታኒ

ህንተዉ ኦድዳ ኡባ እ ህንተና ሀሳይሳና። 27“ሳሮተꬃ

ህንተዉ እማና። ታኒ ታ ሳሮተꬃ ህንተዉ እማና። ታ

እምያ ሳሮተꬃይ አላመይ እምያ ሳሮተꬃ መላ ግደና። ሄሳ

ግሾ፥ ኡንኤቶፍተ፥ ያዮፍተ። 28 ‘ታኒ ባና፥ ሽን ስማዳ

ህንተኮ ያና’ ግዳይሳ ስእደታ። ህንተ ታና ቱማ ዶስያባ

ግድያኮ ታ አዋይ ታፐ አꬍያ ግሾ ታኒ እያኮ በይሳን

ህንተ ኡፋይታና። 29 ሄስ ሀንያ ዎደ ህንተ አማናና መላ

ሄስ ሀኖና ደእሽን ስንꬃታዳ ታኒ ህንተዉ ኦዳስ። 30 “ሀ

አላምያ ሃረይስ ያ ግሾ ህዛፐ ጉየ ህንተራ ዳሮ ኦደትከ።

ታና እ አይኮካ ኦꬃናዉ ዳንዳኤና። 31 ሽን ታኒ አዋ

ዶሰይሳ አላመይ ኤራና መላ ታ አዋይ ታና ኪትዳይሳ

ኡባ ኦꬃይስ። ደንድተ፤ ሀይሳፈ ቦስ።

15 “ታኒ ቱማ ዎይነ ኡባ። ጎሻንቾይ ታ አዋ። 2 እ፥

ታ ቦላ ደእያ አይፈ አይፎና ታሽያ ኡባ ካሬስ።

አይፍያ ታሽያ ካሰፐ አꬍድ አይፋና መላ ሄ ታሽያ እ

ጊግሳና። 3ታኒ ህንተዉ ኦድዳ ቃላ ግሾ ህንተ ጌሽ። 4

ታናን ደእተ፤ታንካ ህንተናን ደአና። ዎይነ ታሸይኡባራ

ዶና እፅኮ ሄ ታሸይ ባርካ አይፈ አይፋናዉ ዳንዳኤና።

ሄሳዳካ፥ ህንተካ ታናን ደኦና እፅኮ አይፈ አይፋናዉ

ዳንዳኤከታ። 5“ታኒ ዎይነ ኡባ፤ ህንተ ታሸታ። ታናን

ደኤይስነ ታኒ እያን ደኤይስ፥ እ ዳሮ አይፈ አይፋና።

ታ ባይና ህንተ ፃላላ አይኮካ ኦꬃናዉ ዳንዳኤከታ። 6

ታናን ዶና ኡራይታሽያዳ ካረን የግትድመላና። ሄሳመላ

ታሸት ሺቅድ ታማን የገታና፥ ፁገታና። 7 ህንተ ታናን

ደእኮ፥ ታ ቃላይካ ህንተናን ደእኮ፥ ህንተ ኮይያባይ አይባ

ግድኮካ ዎስተ፤ ህንተ ኤካና። 8 ህንተ ዳሮ አይፈ አይፍያ

ታታማረግድኮ፥ ሄሳንታአዋይ ቦንቸታና። 9አዋይታና

ዶሰይሳዳ ታንካ ህንተና ዶሳይስ፤ ታ ሲቁዋን ደእተ። 10

ታኒ ታ አዋ ኪታ ናጋዳ እያ ሲቁዋን ደእዳይሳዳ ህንተካ

ታ ኪታ ናግኮ ታ ሲቁዋን ዳና። 11 “ታ ኡፋይሳይ

ህንተናን ግዳና መላነ ህንተ ኡፋይሳይ ፖሎ ግዳና መላ

ታኒ ህንተዉ ሄሳ ኦዳስ። 12ታኪታይ ሀይሳ፤ታኒ ህንተና

ዶስዳይሳዳ ህንተካ እሶይ እሱዋ ዶስተ። 13 ባ ሸምፑዋ

ባ ላግያስ አꬅድ እመይሳፈ አꬍያ ግታ ሲቆይ ባዋ። 14

ታኒ ህንተና ኪትዳባ ኡባ ኦꬅኮ ህንተ ዶሰትዳይሳታ። 15

“አይለይ ባ ጎዳይ ኦꬅያባ ኤሮና ግሾ ታኒ ህንተና ህዛፐ

ጉየ አይለታ ጊከ። ሽን ታ አዋፐ ስእዳ ኡባ ታኒ ህንተዉ

ኦድዳ ግሾ ህንተና ዶሰትዳይሳታ ጋስ። 16ታኒ ህንተና

ዶራስፐ አትሽን፥ ህንተ ታና ዶርበከታ። ህንተ ብድ

ꬋዮና አይፈ አይፋና መላ ታኒ ህንተና ሹማስ። ያንኮ፥ ታ

አዋይ ህንተ ታ ሱንꬃን ዎስዳባ ኡባ እማና። 17ታኪታይ

ሀይሳ፦ እሶይ እሱዋ ዶስተ። 18 “አላመይ ህንተና እፅኮ

ኮይሮትድ ታና እፅዳይሳ አኬክተ። 19 ህንተ አላምያባ

ግድያኮ አላመይ ህንተና ዶሳና። ሽን ታኒ ህንተና አላመፐ

ዶርዳ ግሾነ ህንተ አላምያባ ግዶና ግሾ አላመይ ህንተና

እፄስ። 20 ‘አይለይ ባ ጎዳፐ አ ና’ ጋዳ ታኒ ህንተዉ

ኦድዳይሳ አኬክተ። ኤንቲ ታና ጎድዳባ ግድኮ ህንተናካ

ጎዳና። ኤንቲ ታ ቃላ ናግዳባ ግድኮ ህንተ ቃላካ ናጋና።

21 ሽን ኤንቲ ታና ኪትዳይሳ ኤሮና ግሾ ሀ ኡባ ታ ጋሶን

ህንተ ቦላ ኦꬃና። 22ታኒ ያዳ ኤንታዉ ኦዶናባ ግድያኮ

ናጋራ ግደና። ሽን ሀእ ኤንቲ ኦꬅዳ ናጋራስ ጋሶያባይ

ባዋ። 23ታና እፀይስ ታ አዋካ እፄስ። 24 ኦንካ ኦꬅቦና

ኦሶ ታ ኤንታ ግዶን ኦꬃቦናባ ግድያኮ ኤንታዉ ናጋራ

ግዶና አታና። ሽን ሀእ ኤንቲ ታኒ ኦꬅዳ ኦሱዋ በእድ

ታናካ ታ አዋካ እፅዶሶና። 25 ሽን ኤንታ ህግያን፥ ‘ታና

ጮ እፅዶሶና’ ጌተትድ ፃፈትዳይስ ፖለታና መላ ሄስ

ሀንስ። 26“አዋፐ ያ ቱማ ቆንጭስያ አያና ታ ህንተዉ

ኪታና። እ ህንተና ምን ꬃና፥ ታባ ማርካታና። 27 ህንተካ

ኮይሮፐ ዶምድ ታራ ደእያ ግሾ ታባ ማርካታና።

16 “ታኒ ሄሳ ህንተ አማኖይ ꬋዮና መላ ህንተዉ

ኦዳስ። 2ኤንቲ ህንተና አይሁደ ዎሳ ኬꬃታፐ ከስ

የዳና። ሄሳዳካ፥ ህንተና ዎꬍያ ኦንካ ፆሲ ኮያባ ኦꬅያ

ዳንያ ዎደይ ያና። 3 ኤንቲ ሄሳ ህንተ ቦላ ኦ ይ ታና

ዎይኮ አዋ ኤሮና ግሾሳ። 4ሽን ኤንቲ ሄሳ ህንተ ቦላ ኦꬅያ

ዎደይ ጋክያ ዎደ ታኒ ህንተዉ ኦድዳይሳ ህንተ አኬካና

መላ ታኒ ህንተዉ ሀይሳ ኦዳስ። “ስንꬃታዳ ታኒ ሀይሳ

ህንተዉ ኦዶና ጋምእዳይ ታ ህንተራ ደእያ ግሾሳ። 5

ሽን ሀእ ታኒ ታና ኪትዳይሳኮ ባይስ፤ ህንተፈ ኦንካ፥

‘አዉ ባይ?’ ግድ ታና ኦይቸይ ባዋ። 6 ሽን ታኒ ሄሳ

ኦድዳ ግሾ፥ ህንተ ዎዛናን ዳሮ አዛኖይ ደኤስ። 7 ሽን

ታኒ ህንተዉ ቱማ ኦዳይስ፤ ታኒ ቢኮ ህንተዉ ሎኦ።

አይስ ጊኮ፥ ታኒ ቦና እፅኮ ምን ይስ ህንተኮ ዬና። ሽን

ታኒ ቢኮ እያ ህንተኮ የዳና። 8ምን ይስ ይድ፥ ናጋራባ፥

ፅሎተꬃባነ ፕርዳባ ሀ አላምያ አሳ ኤርሳና። 9 ናጋራባይ፥

አሳይ ታና አማኖና ግሾሳ። 10 ፅሎተꬃባይ፥ ታኒ አዋኮ

ብያ ግሾነ ህንተ ታና ዛር በኦና ግሾሳ። 11ፕርዳባይ፥

ቃስ አላምያ ሃረይስ ፕርደትዳ ግሾሳ። 12 “ታኒ ህንተዉ

ኦድያባይ ዳሮባይ ደኤስ፥ ሽን ሀእ ህንተዉ ገለና። 13

ቱማ አያናይ ያ ዎደ ህንተና ቱማተꬃ ኡባኮ ካለꬃና። እ

ስእዳባ ኦዴስፐ አትሽን፥ ባፐ አይብባካ ኦደና። ቃስ

ስንꬃፈ ያናባ ህንተዉ እ ኦዳና። 14 እ ታዉ ደኤይሳፈ

ኤክድ ህንተዉ ኦድያ ግሾ እ ታና ቦንቻና። 15 አዋስ

ደእያባ ኡባይ ታባ፤ ‘ምን ይስ ታዉ ደኤይሳፈ ኤክድ

ህንተዉ ኦዳና’ ታኒ ግዳይ ሄሳሳ። 16“ጉꬃ ዎደፐ ጉየ

ታና በኤከታ፤ ቃስ ጉꬃ ዎደፐ ጉየ ህንተ ታና በአና”

ያግስ። 17 እያ ታማረታፐ እሶት እሶት ባንታ ግዶን፥

“ጉꬃ ዎደፐ ጉየ ህንተ ታና በኤከታ፤ ቃስ ጉꬃ ዎደፐ

ጉየ ህንተ ታና በአና፤ ቃስካ ታኒ አዋኮ ባይስ ጉሳይ

ዎይ ጉሴ?” ያግዶሶና። 18 “ጉꬃ ዎደፐ ጉየ ገይስ ዎይ

ጉሴ? እ አይ ኦደትያኮ ኑስ ኤረተና” ያግዶሶና። 19

ኤንቲ ባና ኦይቻናዉ ኮየይሳ የሱሲ ኤርድ፥ “ታኒ፥ ‘ጉꬃ

ዎደፐ ጉየ ታና በኤከታ፤ ቃስ ጉꬃ ዎደፐ ጉየ ህንተ

ታና በአና’ ግዳይሳስ ህንተ እሶይ እሱዋ ኦይቼቲ? 20

ታኒ ህንተዉ ቱማ ኦዳይስ፤ ህንተ ዬካናነ አፉፃና፥ ሽን

ሀ አላመይ ኡፋይታና። ሀእ ህንተ አዛናና፥ ሽን ህንተ

አዛኖይ ኡፋይሳን ላመታና። 21 እስ ማጫስያ ናአ የላና

ሀንያ ዎደ ባ የሎ ዎደይ ጋክዳ ግሾ ህርጋዉሱ። ሽን

ናአ የልዳፐ ጉየ ናእ ሀ አላምያን የለትዳ ኡፋይሳ ግሾ

ባ ኡንኣ ዶጋዉሱ። 22 ሄሳዳካ፥ ህንተካ ህንተ ዎዛናን

አዛኔታ፥ ሽን ታኒ ህንተና ዛራዳ በአና። ህንተ ዎዛናይ

ዳሮኡፋይታና፤ ሄ ኡፋይሳ ኦንካ ህንተፈ ኤከና። 23“ሄ

ጋላስ ህንተ ታና አይብባካ ዎሰከታ። ታኒ ህንተዉ ቱማ

ኦዳይስ፤ ህንተ ታ ሱንꬃን ዎስያባ ኡባ አዋይ ህንተዉ

እማና። 24 ሀእ ጋካናዉ ታ ሱንꬃን አይብባካ ዎስበከታ።

ህንተ ኡፋይሳይ ፖሎ ግዳና መላ ፆሳ ዎስተ፤ ህንተ

ኤካና። 25 “ታኒ ሀእ ጋካናዉ ህንተዉ ሌምሶን ኦዳስ፥

ህዛፐ ታኒ ሌምሶን ኦዶና ዎደይ ያና። ሽን አዋባ ታኒ

ህንተዉ ቆንጨን ኦዳና። 26 ሄ ጋላስ ህንተ ታ ሱንꬃን አዋ

ዎሳና፤ ህንተ ግሾ ታኒ አዋ ዎስከ። 27 አይስ ጊኮ፥ አዋይ

ባ ሁጰን ህንተና ዶሴስ። ህንተ ታና ዶስያ ግሾነ ታኒ አዋ

ማታፐ ይዳይሳ አማንዳ ግሾ፥ እ ህንተና ዶሴስ። 28ታኒ

አዋማታፐ ሀ አላምያ ያስ፤ ቃስ አላምያ አጋዳ አዋኮ ባና”

ያግስ። 29 እያ ታማረት ዛሪድ፥ “ሄኮ፥ ሀእ ኔኒ ቆንጨን

ኦዳሳ፤ ሌምሶን አይኮካ ኦዳካ። 30 ኔኒ ኡባባ ኤረይሳ ኑኒ

ሀእ ኤሮስ፤ ቃስ ነና ኦንካ ኦይቻና መላ ኔኒ ኮያካ። ሄስ

ኑና ኔኒ ፆሳፈ ኪተትዳይሳ አማንꬄስ” ያግዶሶና። 31

ያትን፥ የሱሲ ዛሪድ ኤንታኮ፥ “ሀእ አማነቲ? 32 ሄኮ፥

ህንተ፥ ህንተ ሶ ህንተ ሶ ላለትያ ዎደይነ ታ ፃላላ የግ

አግድ ባቃትያ ዎደይ ያና፤ ሀእካ ይክችስ። ሽን አዋይ

ታራ ደእያ ግሾ ታኒ ታ ፃላላ ግድከ። 33 ህንተ ታራ ደእሸ

ሳሮይ ህንተዉ ዳና መላ ታኒ ሄሳ ኦዳስ። አላመን ደእሸ

ህንተ ዋየታና። ሽን ምንተ፤ ታኒ አላምያ ፆናስ” ያግስ።

17 የሱሲ ሄሳ ኦድዳፐ ጉየ ፑደ ሳሎ ፄልድ፥ ሀይሳዳ

ያግስ፦ “አዋዉ፥ ሳተይ ጋክስ፤ ነ ናአይ ነና ቦንቻና

መላ ኔኒ ነ ናኣ ቦንቻ። 2 ኔኒ እያዉ እምዳ ኡባስ እ መርና

ደኡዋ እማና መላ አሳ ኡባ ቦላ እያዉ ማታ እማዳሳ።

(aiōnios g166) 3መርና ደኦይ፥ ነና፥ እስ ቱማ ፆሳነ ነ ኪትዳ

የሱስ ክርስቶሳ ኤሮ። (aiōnios g166) 4 ኔኒ ታ ኦꬃና መላ

እምዳ ኦሱዋ ፖላዳ ነና ሳአን ቦንቻስ። 5 ሀእካ፥ አዋዉ፥

አላመይ መ ታናፐ ስን ነ ማታን ታዉ ደእያ ቦንቹዋን

ታና ቦንቻ። 6 “አላምያ አሳፐ ኔኒ ታዉ እምዳይሳታ

ነና ኤርሳስ። ኤንቲ ነይሳታ፤ ኔኒ ኤንታ ታዉ እማዳሳ።

ኤንቲ ነ ቃላስካ ኪተትዶሶና። 7 ኔኒ ታዉ እምዳ ኡባባይ

ኔፐ ይዳይሳ ኤንቲ ሀእ ኤሮሶና። 8 ኔኒ ታዉ እምዳ ቃላ

ታኒ ኤንታዉ እማስ፤ ኤንትካ ሄ ቃላ ኤክዶሶና። ታኒ ነ

ማታፐ ይዳይስ ቱማ ግደይሳ ኤርድ ኔኒ ታና ኪትዳይሳካ

አማንዶሶና። 9“ታኒ ኤንታዉ ዎሳይስ። ኤንቲ ነይሳታ

ግድያ ግሾ ኔኒ ታዉ እምዳ አሳስ ዎሳይስፐ አትሽን፥

አላምያስ ዎስከ። 10ታዉ ደእያ ኡባባይ ነባ፤ ነዉ ደእያ

ኡባይካ ታባ።ታኒ ኤንታ ባጋራ ቦንቸታስ። 11ታኒ ህዛፐ

ጉየ አላምያን ደእከ፤ ኤንቲ አላመን ደኦሶና። ታኒ ሀእ

ኔኮ ባይስ። ጌሻ አዋዉ፥ ሀ ኔኒ ታዉ እምዳይሳት ኔራነ

ታራ እስኖ ግድዳይሳዳ ኤንቲ እስኖ ግዳና መላ ኤንታ

ነ ታዉ እምዳ ነ ሱንꬃን ናጋ። 12ታኒ ኤንታራ ሳአን

ደአሸ፥ ነ ታዉ እምዳ ነ ሱንꬃ ዎልቃን ኤንታ ናጋስ።

ጌሻ ማፃፋይ ግዳይስ ፖለታናመላ ꬋዮይ በሲያ ኡራፐ

አትሽን፥ ኤንታፈ ሀር ኦንካ ꬋይቤና። 13 “ሀእ ታኒ ኔኮ

ባይስ። ታ ኡፋይሳይ ኤንታ ዎዛናን ፖሎ ግዳና መላ

ሀይሳ ታኒ አላመን ደአሸ ኦዳይስ። 14ታኒ ኤንታዉ ነ ቃላ

እማስ። ታኒ አላምያፐ ግዶናይሳዳ፥ ኤንትካ አላሚያፐ

ግዶና ግሾ፥ አላመይ ኤንታ እፅስ። 15 ኔኒ ፃላሄፐ ኤንታ

ናጋናመላፐ አትሽን፥ አላመፐ ከሳና መላ ዎስከ። 16ታኒ

አላመፐ ግዶናይሳዳ ኤንትካ አላመፐ ግዶኮና። 17 ኔኒ ነ

ቱማተꬃን ኤንታ ነባ ኦꬃ፤ ነ ቃላይካ ቱማ። 18 ኔኒ ታና

አላምያ ኪትዳይሳዳ ታንካ ኤንታ አላምያ ኪታስ። 19

ቃስ ኤንቲ ቱማ ነባ ግዳና መላ ኤንታ ግሾ ታኒ ታ ሁጵያ

ነዉ እማይስ። 20“ታኒ ኤንታ ፃላላስ ግዶናሽን ኤንቲ

ቃላ ኦድን፥ ታና አማናናይሳታስካ ዎሳይስ። 21ኤንቲ

ኡባይ እስኖ ግዳና መላ ታኒ ዎሳይስ። አዋዉ፥ ነ ታናን

ደኤይሳዳ፥ ቃስ ታ ነናን ደኤይሳዳ ኤንቲ ኑናን ዳና መላ

ዎሳይስ። ሄ ዎደ ኔኒ ታና ኪትዳይሳ አላመይ አማናና።

22 ኔንነ ታኒ እስኖ ግደይሳዳ፥ ኤንቲ እስኖ ግዳና መላ፥

ኔኒ ታና ቦንችዳይሳዳ፥ ታንካ ኤንታ ቦንቻስ። 23ታኒ

ኤንታን፥ ኔኒ ታናን ደኤይሳዳ ኤንቲ ፖሎ እስኖ ግዳና

መላ ነና ዎሳይስ። ሄስካ፥ ነ ታና ኪትዳይሳነ ነ ታና ዶስዳ

ዶሱዋን ኤንታ ሲቅዳይሳ አላመይ ኤራን መላሳ። 24

“አዋዉ፥ ኔኒ ታዉ እምዳይሳት ታኒ ደእያሱዋን ታራ

ዳና መላ ኮያይስ። አላመይመታናፐ ስን ኔኒ ታና ዶስዳ

ግሾ፥ ታዉ እምዳ ታ ቦንቹዋ ኤንቲ በአና። 25 “ጌሻ

አዋዉ፥ አላመይ ነና ኤረና፥ ሽን ታኒ ኤራይስ። ቃስ

ኔኒ ታና ኪትዳይሳ ሀይሳቲ ኤሮሶና። 26 ኔኒ ታና ሲቅዳ

ሲቆይ ኤንታናን ዳና መላ፥ ቃስ ታኒ ኤንታናን ግዳና

መላ፥ ታኒ ነ ሱንꬃ ኤንታ ኤርሳስ፤ ስንꬃስካ ኤርሳና”

ያግስ።

18 የሱሲ ዎሳ ኦንግዳፐ ጉየ፥ ባ ታማረታራ ቀድሮና

ዛንጋራ ፕንድ፥ ሄ በሳን ደእያ አታክልትያ ግዶ

ገልዶሶና። 2 የሱሲ ኡባ ዎደ ባ ታማረታራ ያን ሺቅያ

ግሾ የሱሳ አꬅድ እምዳ ይሁድ ሄ በሳ ኤሬስ። 3 ሄሳ

ግሾ፥ ይሁድ ፓኖሰ፥ ፆምፐ፥ ቶራነ ጎንዳለ ኦይክዳ ዳሮ

ዎታዳረታ፥ ካህነ ሀላቃትነ ፋርሳወትኪትዳ ፆሳኬꬃ ናግያ

ዎታዳረታ ካለꬅ ኤክድ፥ ሄ በሳ ብስ። 4 የሱሲ ባና ጋካና

ሀንያባ ኡባ ኤርድ፥ ጋፃ ከይድ፥ “ኦና ኮዬቲ?” ያግስ።

5ኤንቲ ዛሪድ፥ “ናዝረተ የሱሳ ኮዮስ” ያግዶሶና። እ

ዛሪድ፥ “ታኒ የሱሳ” ያግስ። የሱሳ አꬅድ እምዳ ይሁድ

ያን ኤንታራ ኤቅስ። 6 እ፥ “ታኒ የሱሳ” ግዳ ዎደ

ኤንቲ ጉየ ሺቅድ፥ ሳአን ኩንድዶሶና። 7 የሱሲ ቃስካ፥

“ኦና ኮዬቲ?” ያግድ ኦይችስ። ኤንቲ፥ “ናዝረተ የሱሳ

ኮዮስ” ያግዶሶና። 8 እ ዛሪድ፥ “ታኒ የሱሳ ግደይሳ

ህንተዉ ኦዳስ። ህዛ፥ ህንተ ታና ኮያባ ግድኮ ሀይሳታ

የድተ” ያግስ። 9 እ ሄሳ ግዳይ፥ “አዋዉ፥ ኔኒ ታዉ

እምዳይሳታፐ ሀር አቶሽን እሱዋካ ꬋይሳብከ” ግዳይስ

ፖለታና መላሳ። 10 ስሞን ጰፅሮሳስ ማሻይ ደኤስ።

እ ሄ ማሻ ሾድድ ካህነ ሀላቃ አይልያስ ኡሻቻ ሀይꬃ

ሾጭድ፥ ቃንፅ የግስ። ሄ አይልያ ሱንꬃይ ማልኮሳ። 11

የሱሲ ጰፅሮሳኮ፥ “ነ ማሻ ሾሁዋን ዛራ። ታ አዋይ ታዉ

እምዳ ፁአፐ ታኒ ኡዮናባ ነዉ ዳኒ?” ያግስ። 12ሮመ

ዎታዳረትነ ኤንታ ሀላቃይ ፆሳ ኬꬃ ናግያ ዎታዳረታራ

እስፈ የሱሳ ኦይክድ ቃችዶሶና። 13 ኮይሮ የሱሳ ሃናኮ

ኤፍዶሶና። ሃን ሄ ላይꬅ ካህነ ሀላቃ ግድያቃያፋ ቦሎ። 14

ቃያፍ፥ “አሳ ኡባ ግሾ፥ እስ አስ ሀይቅኮ ሎኦ” ግድ ካሰ

አይሁደታ ዞርዳይሳ። 15 ስሞን ጰፅሮስነ ሀራ እስ ታማረይ

የሱሳ ካልድ ብዶሶና። ካህነ ሀላቃይ ሄ ሀራ ታማርያ

ሎይꬅ ኤሬስ። ሄሳ ግሾ፥ እ የሱሳራ ካህነ ሀላቃ ዛባ ገልስ።

16 ሽን ጰፅሮስ ካረራ ድርሳ ፐንገን ኤቅስ። ካህነ ሀላቃይ

ኤርያ ሀራ ታማረይ ካረ ከይድ፥ ፐንግያ ናግያ ናኤስ

ኦድድ፥ ጰፅሮሳ ጋꬅ ገልስስ። 17 ፐንግያ ናግያ ናእያ

ጰፅሮሳኮ፥ “ኔኒ፥ ሄ አድያ ታማረታፐ እሱዋ ግድኪ?”

ያጋሱ። ጰፅሮስ ዛሪድ፥ “አካይ፥ ታኒ ግድከ” ያግስ። 18

ሳአይ ሜግያ ግሾ፥ አይለትነ ናገይሳት ፂፋ ታማ ኤꬅድ፥

ካዮሶና። ጰፅሮስካ ኤንታራ ኤቅድ ታማ ካዬስ። 19

ካህነ ሀላቃይ የሱሳ፥ እያ ታማረታባነ እያ ትምርትያባ

ኦይችስ። 20 የሱሲ ዛሪድ፥ “ታኒ አሳ ኡባስ ቆንጨን

ኦዳስ። ታኒ አይሁደ ኡባይ ሺቅያ አይሁደ ዎሳ ኬꬃንነ

ፆሳ ኬꬃን ኡባ ዎደ ታማርሳስ። ጌማን አይኮካ ኦዳብከ።

21 ያትን፥ ኔኒ ታና አይስ ኦይቻይ? ታ ኦድሽን ስእዳ አሳ

ኦይቻ። ሄ አሳይ ታኒ ኦድዳይሳ ኤሮሶና” ያግስ። 22

የሱሲ ሄሳ ግዳ ዎደ፥ ሄ በሳን ኤቅዳ ዎታዳረታፐ እሶይ

የሱሳ ባቅድ፥ “ካህነ ሀላቃስ ሀይሳዳ ዛራይ?” ያግስ። 23

የሱሲ ዛሪድ፥ “ታኒ ኢታባ ኦድዳባ ግድኮ ሀይሳን ደእያ

አሳ ኡባ ስንꬃን ኦዳ። ሽን ታኒ ቱማ ኦድዳባ ግድኮ ታና

አይስ ባቃይ?” ያግስ። 24ሄሳ ግሾ፥ ሃን፥ የሱሲቃሸትዳ

መላ ካህነ ሀላቃ ቃያፋኮ የድስ። 25 ጰፅሮስ ያን ኤቅድ፥

ታማ ካይሽን፥ ሀራት እያኮ፥ “ኔኒ ሀ አድያ ታማረታፐ

እሱዋ ግድኪ?” ያግስ። ጰፅሮስ ዛሪድ፥ “አካይ፥ ታኒ

ግድከ” ያግድ ካድስ። 26 ካህነ ሀላቃ አይለታፐ እሶይ፥

ጰፅሮስ ሀይꬃ ቃንፅዳ አድያ ዳቦይ፥ ጰፅሮሳኮ፥ “ታኒ ነና

እያራ አታክልትያ ግዶን በአብክና?” ያግድ ኦይችስ።

27 ጰፅሮስ ቃስካ ካድስ፤ ኤለስድ ኩቶይ ዋስ አግስ። 28

ዎንታ ጉራ፥ ኤንቲ የሱሳ ቃያፋ ሶፐ ደርያ ሃረይሳ ኦሶ

ኬꬅ ኤክ ኤፍዶሶና። አይሁደት ፓስካ ባኣለ ካꬃ ማናዉ

ባንታና ቱንሶና መላ ደርያ ሃረይሳ ኦሶ ኬꬃ ገልቦኮና።

29 ሄሳ ግሾ፥ ጵላፆስ ኤንታኮ ካረ ከይድ፥ “ሀ አድያ

አይስ ሞተቲ?” ያግስ። 30ኤንቲ፥ “እ ኢታ ኦꬆናባ

ግድያኮ ኑኒ እያ ኔኮ ኤሆኮ” ያግዶሶና። 31 ጵላፆስ

ዛሪድ፥ “ህንተ እያ ኤክ ኤፍድ፥ ህንተ ህገይ ገይሳዳ

እያ ቦላ ፕርድተ” ያግስ። አይሁደት፥ “ኦናካ ዎꬍያ

ማት ኑስ ባዋ” ያግዶሶና፤ 32 ሄስ ሀንዳይ የሱሲ አይ

መላ ሀይቆ ሀይቃነኮ ኤርሳናዉ ኦድዳይስ ፖለታናሳ።

33 ጵላፆስ ባ ኦሶ ኬꬃ ዛር ገልድ፥ የሱሳ ፄግድ፥ “ኔኒ

አይሁደ ካዎ?” ያግድ ኦይችስ። 34 የሱሲ ጵላፆሳ፥ “ሀ

ኦይሻ ኔኒ ኔፐ ኦይቻየ ዎይኮ ሀራ አስ ነዉ ታባ ኦድዴ?”

ያግስ። 35ጵላፆስ ዛሪድ፥ “ታ አይሁደ አሴ? ነ አሳይነ

ካህነ ሀላቃት ነና ታዉ አꬅድ እምዶሶና። ነ አይ ኦꬃዲ?”

ያግስ። 36 የሱሲ፥ “ታ ካዎተꬃይ ሀ አላምያና ግደና። እ

ሀይሳን ግድያኮ ታ አይሁደታ ሀላቃታስ አꬋዳ እመቶና

መላ ታ አይለት ታዉ ኦለታና። ሽን ታ ካዎተꬃይ ሀ

አላምያና ግደና” ያግስ። 37 ሄሳ ግሾ፥ ጵላፆስ የሱሳኮ፥

“ያትን፥ ኔኒ ካዎዬ?” ያግድ ኦይችስ። የሱሲ ዛሪድ፥

“ቱማታ ካዎ ግደይሳ ነ ጋዳሳ። ታኒ የለትዳይነ ሀ አላምያ

ይዳይ ቱማተꬃስ ማርካታናሳ። ቱማ ባጋ ግድዳ ኦንካ

ታኒ ገይሳ ስኤስ” ያግስ። 38ጵላፆስ፥ “ቱም አይቤ?”

ያግስ። ጵላፆስ ሄሳ ግዳፐ ጉየ አይሁደታኮ ካረ ከይድ፥

“ታኒ እያፐ አይ ኢታካ ደማብከ። 39ሽን ፓስካ ባኣለ

ጋላስ፥ እስ አሰ ህንተዉ ቃሾፐ ብልያ ሜዘይ ደኤስ።

ታኒ ህንተዉ አይሁደታ ካዋ ብላና መላ ኮዬቲ?” ያግስ።

40ኤንቲ ዛሪድ፥ ባንታ ቃላ ꬎቁ ኦꬅድ፥ “ባርባና ብላፈ

አትሽን፥ እያ ግደና” ያግዶሶና። ሽን ባርባን ፓንጋ።

19 ሄሳፈ ጉየ፥ ጵላፆስ የሱሳ ጋራፍስስ። 2ዎታዳረት

አጉንꬃ ካላቻ መꬍድ እያ ሁጰን ዎꬅዶሶና። ቃስ

ዞኦ ማኦ እያ ማይዝዶሶና። 3 እያኮ ሺቅድ፥ “አይሁደ

ካዋዉ፥ መርናዉ ካዎታ” ያግድ እያ ባቅዶሶና። 4

ጵላፆስ ቃስካ ካረ ከይድ፥ አይሁደታኮ፥ “ሄኮ፥ ታኒ

እያፐ አይ ኢታካ ደማቦናይሳ ህንተ ኤራና መላ እያ

ህንተኮ ካረ ከሳና” ያግስ። 5 ሄሳፈ ጉየ፥ የሱሲ አጉንꬃ

ካላቻ ባ ሁጰን ዎꬅድ፥ ዞኦ ማኦ ማእድ፥ ካረ ከይስ።

ጵላፆስ አይሁደታኮ፥ “ኡራ ሀይሳ በእተ” ያግስ። 6ካህነ

ሀላቃትነ ፆሳ ኬꬃ ናገይሳት እያ በእዳ ዎደ፥ ባንታ ቃላ

ꬎቁ ኦꬅድ፥ “ማስቃልያ ቦላ ካቃ! ካቃ!” ያግዶሶና።

ጵላፆስ ኤንታኮ፥ “ህንተ እያ ኤፍድ፥ ማስቃልያ ቦላ

ካቅተ። ታኒ እያፐ አይ ኢታካ ደማብከ” ያግስ። 7

አይሁደት ዛሪድ፥“ኑስ ህገይ ደኤስ። እ ባና ፆሳ ናአ ኦꬅዳ

ግሾ ኑ ህግያꬆ እ ሀይቃናዉ በሴስ” ያግዶሶና። 8ጵላፆስ

ሄሳ ስእዳ ዎደ ካሰይሳፈ ዳሮ ያይስ። 9ቃስካ ጵላፆስ

ባ ኦሶ ኬꬅ ስም ገልድ የሱሳኮ፥ “ኔኒ አዉፐ ያዲ?”

ያግድ ኦይችስ። ሽን የሱሲ እያዉ አይኮካ ዛርቤና። 10

ሄሳ ግሾ፥ ጵላፆስ፥ “ታዉ ኦድኪ? ነና ብላናዉ ዎይኮ

ማስቃልያ ቦላ ካቃናዉ ታዉ ማት ደኤይሳ ኤርኪ?”

ያግስ። 11 የሱሲ፥ “ፆሳይ ነዉ ማታ እምቦናባ ግድያኮ

ታ ቦላ ማት ነዉ ዴናሽን። ሄሳ ግሾ፥ ታና ነዉ አꬅድ

እምዳይስ አꬍያ ናጋራ ኦꬅስ” ያግስ። 12ጵላፆስ ሄሳ

ስእዳ ዎደ የሱሳ ብላናዉ ኦገ ኮይስ። ሽን አይሁደት

ባንታ ቃላ ꬎቁ ኦꬅድ፥ “ኔኒ እያ ብልያባ ግድኮ ካዋ

ቄሳረ ባጋ ግዳካ። ባና ካዎ ግያ ኦንካ ቄሳረ ሞርከ”

ያግዶሶና። 13 ጵላፆስ ሄሳ ስእድ የሱሳ ካረ ከስስ።

ያትድ፥ “ሎቸ ሹች” ጌተትያ በሳን ፕርዳ ኦይድያን

ኡትስ። እብራወꬆ ዶናን ሄ በሳይ “ጋባተ” ጉሱ። 14

ሄ ጋላሳይ ፓስካ ባኣለ ቦንቻናዉ ጊገተꬃ ጋላስ። ሳአይ

ኡሱፑን ሳተ ሄራ። ጵላፆስ አይሁደታኮ፥ “ህንተ ካዋ

ሀይሳ በእተ” ያግስ። 15 አይሁደት ባንታ ቃላ ꬎቁ

ኦꬅድ፥ “ድጋ! ድጋ! ማስቃልያ ቦላ ካቃ” ያግዶሶና።

ጵላፆስ ዛሪድ፥ “ህንተ ካዋ ታኒ ማስቃልያ ቦላ ካቃናይሳ

ኮዬቲ?” ያግድ ኦይችስ። ካህነ ሀላቃት፥ “ቄሳረፐ ሀራ

ካዎይ ኑስ ባዋ” ያግዶሶና። 16 ሄሳፈ ጉየ፥ ኤንቲ የሱሳ

ማስቃልያ ቦላ ካቃናመላ ጵላፆስ ኤንታዉአꬅድ እሚስ።

ኤንቲ የሱሳ ኦይክድ ኤፍዶሶና። 17 የሱሲ ባ ማስቃልያ

ቶክድ፥ “ሁጰ ጉገ” ጌተትያ በሳ ብስ። “ሁጰ ጉገ”

ጉሳይ እብራወꬆ ዶናን “ጎልጎታ” ጉሱ። 18ኤንቲ ሄ

በሳን ማስቃልያ ቦላ የሱሳ ካቅዶሶና። ቃስ እያራ ሀራ

ናምኡአሳታ፥ እሱዋ ያ ባጋራ ሀንኩዋ ሀ ባጋራማስቃልያ

ቦላ ካቅዶሶና። 19ጵላፆስ፥ “አይሁደታ ካዋ፥ ናዝረተ

የሱሳ” ግያ ፁፈ ፃፍድ ማስቃልያ ቦላ ዎꬅስ። 20 የሱሲ

ማስቃልያ ቦላ ካቀትዳ በሳይ ካታማስ ማታን ደእያ ግሾ፥

ዳሮ አይሁደት ሄ ፁፍያ ናባብዶሶና። ፁፈይ ፃፈትዳይ

እብራወꬆ ዶናን፥ ላትነ ዶናንነ ግርከ ዶናና። 21ሄሳ ግሾ፥

ካህነ ሀላቃት ጵላፆሳኮ፥ “‘ሀ አደይ ባና አይሁደ ካዎ

ያግስ’ ጋዳ ፃፋፐ አትሽን፥ ‘አይሁደ ካዎ’ ጋዳ ፃፎፓ”

ያግዶሶና። 22 ያትን፥ ጵላፆስ፥ “ታ ፃፍዳይሳ ፃፋስ”

ያግድ ዛርስ። 23ዎታዳረት ማስቃልያ ቦላ እያ ካቅዳፐ

ጉየ፥ እያ ማኡዋ ኤክድ፥ ኦይዱ በሳን ሻክድ፥ እሶ እሶ

ኤክዶሶና። የዳ ማኤትያ እያ አዱሳ ማኡዋ ኤክዶሶና።

24 ዎታዳረት፥ “ኦና ጋካኔኮ፥ ሳማ የጋናፐ አትሽን፥

ማኡዋ ፔꬎኮ” ያግዶሶና። ሄስ ሀንዳይ ጌሻ ማፃፋን፥

“ታ ማኡዋ ሻክ ኤክዶሶና፤ ታ አዱሳ ማኡዋ ቦላካ

ሳማ የግዶሶና” ጌተትዳይስ ፖለታና መላሳ። ሄሳ ግሾ፥

ዎታዳረት ሄሳ ኦꬅዶሶና። 25 ሽን የሱሳ ማስቃልያ ማታን

እያ አይያ፥ እያ አየ ምችያ፥ ቀልዮጰ ማችያ ማይራማነ

ማግደላማይራማኤቅዶሶና። 26 የሱሲ ባ አይዉነ እዶስያ

ታማረይ ያን ኤቅዳይሳታ በእድ፥ ባ አየኮ፥ “ታ አየ፥ ነ

ናኣ ሀይሳ በአ” ያግስ። 27 ሄሳፈ ጉየ፥ ሄ ታማርያኮ፥

“ነ አይዉ ሀኖ በአ” ያግስ። ሄ ታማረይ እዮ ሄ ዎደፐ

ዶምድ ባራ ዳና መላ ሶ ኤፍስ። 28 ሄሳፈ ጉየ፥ የሱሲ

ኡባይ ሀእ ፖለትዳይሳ ኤርድ፥ ጌሻ ማፃፋን ፃፈትዳይስ

ፖለታና መላ “ታና ሳሜስ” ያግስ። 29 ሄ በሳን እስ ፁጋ

ኩመꬃጫላ ዎይነይ ደኤስ። ኤንቲ እስፖንጀ ሄ ዎይንያን

የግድ፥ ህሶጰ ምꬃ ፄራን ዎꬅድ፥ የሱሳ ዶናኮ ሺሽዶሶና።

30 የሱሲ ዎይንያ ጋንፅ በእድ፥ “ፖለትስ” ያግስ። ሄሳፈ

ጉየ፥ ባ ሁጵያ ዝቅ ኦꬅድ ባ ሸምፑዋ እሚስ። 31 ሄ

ጋላሳይ ጊገተꬃ ጋላስ ግድያ ግሾነ ዎንተꬃ ጋላሳይ ቦንቾ

ሳምባታ ግድያ ግሾ፥ አሳታ አሀይ ማስቃልያ ቦላ ሳምባታ

ጋላስ ፔኦና መላ ኤንታ ቶሁዋ መንꬅድ፥ ማስቃልያፐ

ዎꬍሳና መላ አይሁደት ጵላፆሳ ዎስዶሶና። 32 ሄሳ ግሾ፥

ዎታዳረት ብድ፥ የሱሳራ ካቀትዳ ናምኡ አሳታ ቶሁዋ

መንꬅዶሶና። 33 ሽን የሱሳኮ ይዳ ዎደ እ ሀይቅዳይሳ

በእድ፥ እያ ቶሁዋ መንꬅቦኮና። 34 ሽን ዎታዳረታፐ

እሶይ እያ ምያ ቶራን ጫድን ኢራካ ሱꬅነ ሃꬅ ጎግስ።

35 ህንተ አማናና መላ ሄሳ በእዳይስ ማርካትስ። እያ

ማርካተꬃይካ ቱማ። ቃስ እ ኦደይስ ቱማ ግደይሳ ኤሬስ።

36 ሄስ ሀንዳይ ጌሻ ማፃፋይ፥ “እያ መቀꬃታፐ እሶይካ

መቀና” ግዳይስ ፖለታና መላሳ። 37ቃስካ ጌሻ ማፃፋይ

ሀራ በሳን፥ “ኤንቲ ባንታ ጫድዳይሳ በአና” ያጌስ።

38 ሄሳፈ ጉየ፥ አርማተ ካታማፐ ይዳ ዮሰፍ የሱሳ አሀ

ኤካናዉ ጵላፆሳ ዎስስ። ዮሰፍ አይሁደታስ ያይዳ ግሾ

ቆሳን የሱሳ ካለይሳ። ጵላፆስ፥ “ኤካ” ያግስ። ሄሳ ግሾ፥

ዮሰፍ ብድ የሱሳ አሀ ኤክስ። 39ቃስ ንቆድሞስ ሄሳፈ

ካሰ የሱሳኮ ቃማ ይዳይስ፥ ካርበነ ጎዳረ ኡꬃራ ዋላከትዳ

ሀስታማነ እስ ክሎ ግራመ ግድያ ሽቶ ኤክድ ዮሰፋራ

ይስ። 40 ሄ ናምኡ አሳት የሱሳ አሀ ኤክድ፥ አይሁደት

አሀ ፃፅያ ማራን፥ ሽቶራ፥ ሞጎ አፍላን ፃፅዶሶና። 41

የሱሲ ማስቃልያ ቦላ ካቀትዳ በሳን ዳሮ አታክልተይ

ደኤስ። ሄ አታክልትያ ግዶን ሹቻፈ ዎጨትድ ኦሰትዳ

ቡሮ ኦንካ ሞገትቦና ኦራꬃ ዱፎይ ደኤስ። 42 ሄ ጎንጎሎይ

ማታን ደእያ ግሾነ አይሁደት ሳምባታስ ጊገትያ ጋላስ

ግድያ ግሾ፥ የሱሳ አሀ ያን ሞግዶሶና።

20ዎጋ ዎደ ዎንታ ቡሮ ጌዮና ደእሽን፥ ማግደላ

ማይራማ፥ የሱሲ ሞገትዳ ዱፉዋ ባዳ ሹቻይ ሄ

ዱፉዋ ዶናፐ ደንድዳይሳ በአሱ። 2 ስሞን ጰፅሮሳኮነ

የሱሲ ዶስያ ሀንኮ ታማርያኮ ዎፃ ባዳ፥ “ዱፉዋፐ ጎዳ

ኤፍዶሶና፤ እያ አዉን ዎꬅዳኮ ኑ ኤሮኮ” ያጋሱ። 3 ሄሳ

ግሾ፥ ጰፅሮስነ ሀንኮ ታማረይ ከይድ ዱፉዋ ብዶሶና። 4

ናምአይካ እስፈ ዎፅዶሶና፥ ሽን ሀንኮ ታማረይ ጰፅሮሳፐ

አꬍድ ስንꬃትድ ዱፉዋ ጋክስ። 5 ሄ ታማረይ ሆክድ፥

ሞጎ አፍላ በእስ፥ ሽን ዱፉዋን ዎꬍቤና። 6 ስሞን ጰፅሮስ

እያ ካል ይድ፥ ዱፉዋን ዎꬍድ ሞጎ አፍላይ ያን ደኤይሳ

በእስ። 7ቃስ የሱሳ ሁጰን ፃፀትዳ አፍላይ ፃፀትዳ መላ

ዱማ እስ በሳን ደኤይሳ በእስ። ሄ አፍላይ ዱማ ደኤስፐ

አትሽን፥ ሞጎ አፍላራ እስፈ ዴና። 8 ሄ ዎደ፥ ስንꬃትድ

ዱፉዋ ጋክዳ ሀንኮ ታማረይ ገል በእድ አማንስ። 9 የሱሲ

ሀይቆፐ ደንዳናዉ በሰይሳ ኦድያ ጌሻ ማፃፋ ቃላ ኤንቲ

ቡሮ አኬክቦኮና። 10 ሄሳፈ ጉየ፥ እያ ታማረት ባንታ ሶ

ስም ብዶሶና። 11ሽን ማይራማ ሄ ዱፉዋ ዶናን ኤቃዳ

ዬካሸ ሆካዳ ዱፉዋ ግዶ ፄላሱ። 12 ቦꬃ ማኦ ማእዳ ናምኡ

ኪታንቾት የሱሳ አሀይ ዝንእዳ በሳን እሶይ ሁጰሶራ ሀንኮይ

ቶሆሶራ ኡትዳሽን በአሱ። 13ኤንቲ ኢኮ፥ “ማጫሰተ፥

አይስ ዬካይ?” ያግድ ኦይችዶሶና። እያ፥ “ኤንቲ ታ

ጎዳ ኤፍዶሶና፤ ኤንቲ አዉን ዎꬅዳኮ ታኒ ኤርከ” ያጋሱ።

14 ሄሳ ግዳፐ ጉየ፥ እያ ጉየ ስማ ፄልያ ዎደ፥ የሱሲ ያን

ኤቅዳይሳ በአሱ። ሽን እ የሱሳ ግድዳይሳ ኤራቡኩ። 15

የሱሲ ኢኮ፥ “ማጫሰተ፥ አይስ ዬካይ? ኦና ኮያይ?”

ያግድ ኦይችስ። ማይራማ አታክልተ ኦሳንቹዋ ዳንን፥

“ጎዳዉ፥ ነ ኤክዳባ ግድኮ፥ እያ አዉን ዎꬅዳኮ ታዉ

ኦዳርኪ። ታኒ እያ ኤካና” ያጋሱ። 16 የሱሲ ኢኮ፥

“ማይራመ” ያግስ። እያ እያኮ ስማዳ፥ እብራወꬆ ዶናን

“ረቡን” ያጋሱ። ሄሳስ ብርሸꬃይ “አስታማርያዉ”

ጉሱ። 17 የሱሲ ኢኮ፥ “ታኒ ቡሮ ታ አዋኮ ቦና ግሾ፥

ታና ኦይኮፋ። ሽን ታ እሻታኮ ባዳ፥ ‘ታኒ ታ አዋኮነ ህንተ

አዋኮ፥ ታ ፆሳኮነ ህንተ ፆሳኮ፥ ስማና ግስ’ ጋዳ ኤንታዉ

ኦዳ” ያግስ። 18ማግደላ ማይራማ ጎዳ በእዳይሳነ እዉ

ሄሳ እ ኦድዳይሳ ባዳ እያ ታማረታስ ኦዳሱ። 19ዎጋ ዎደ

ኦማርስ፥ እያ ታማረት አይሁደታስ ያይድ ካርያ ጎርድድ

ሺቅ ኡትዳሽን፥ የሱሲ ይድ፥ ኤንታ ግዶን ኤቅድ፥

“ሳሮይ ህንተዉ ግዶ” ያግስ። 20 ሄሳ ግድ ስሚድ ባ

ኩሽያነ ባ ምያ ኤንታ በስስ። እያ ታማረት ጎዳ በእዳ

ዎደ ዳሮ ኡፋይትዶሶና። 21 የሱሲ ዛሪድ ኤንታኮ፥

“ሳሮይ ህንተዉ ግዶ፤ ታ አዋይ ታና ኪትዳይሳዳ ታንካ

ህንተና ኪታይስ” ያግስ። 22 ሄሳ ግዳፐ ጉየ፥ ኤንታ

ቦላ ኡፉ ግድ ፑንስ። ቃስ፥ “ጌሻ አያና ኤክተ። 23

ህንተ አቶ ግዳ አሳ ናጋራይ አቶ ጌተታና። ህንተ አቶ

ጎናይሳታ ናጋራይ አቶ ጌተተና” ያግስ። 24ሽን ታማነ

ናምኡ ታማረታፐ እሶይ፥ ድድሞሳ ጌተትያ ቶማስ፥

የሱሲ ይዳ ዎደ ኤንታራዴና። 25 ሄሳ ግሾ፥ ሀንኮ እያ

ታማረት ቶማሳኮ፥ “ኑኒ ጎዳ በእዳ” ያግዶሶና። ሽን

ቶማስ ኤንታኮ፥ “ምስማረን እ ጫደትዳ እያ ኩሽያን

ደእያ ቤታ በኦናነ ሄ ቤታታ ብራ ን ቦቾና፥ ቃስ ታ ኩሽያ

እያ ምየን የዳ በኦና አማንከ” ያግስ። 26 ሳምንታፈ ጉየ፥

የሱሳ ታማረት ቃስካ ሶን ሺቅድ ኡትዶሶና፤ ቶማስካ

ኤንታራ ደኤስ። ካረይ ጎርደትድ ደእሽን የሱሲ ይድ፥

ኤንታ ግዶን ኤቅድ፥ “ሳሮይ ህንተዉ ግዶ” ያግስ።

27 ሄሳፈ ጉየ፥ የሱሲ ቶማሳኮ፥ “ታ ኩሽያ ነ ብራ ን

ቦቻዳ በአ። ቃስ ነ ኩሽያ ታ ምይያን የዳ በአ። ኔኒ

ስꬎፓ፥ አማና” ያግስ። 28ቶማስ ዛሪድ፥ “ታ ጎዳዉ፥

ታ ፆሳዉ” ያግስ። 29 ያትን የሱሲ፥ “ኔኒ ታና በእዳ ግሾ

አማናዳሳ፥ ሽንታና በኦና አማንዳይሳት አንጀትዳይሳታ”

ያግስ። 30 የሱሲ ሀ ማፃፋን ፃፈትቦና ሀራ ዳሮ ማላታታ ባ

ታማረታ ስንꬃን ኦꬅስ። 31ሽን የሱሲ እ ክርስቶሳ፥ ፆሳ

ናኣ ግደይሳ ህንተ አማናና መላነ አማንድ እያ ሱንꬃን ደኦ

ደማና መላ ሃይስ ፃፈትስ።

21 ሄሳፈጉየ፥ የሱሲፅብራዶሳአባማታንባታማረታስ

ዛር ቆንጭስ። እ ኤንታዉ ሀይሳፈ ካልድ ደእያ

ሀኖታን ቆንጭስ። 2 ስሞን ጰፅሮስ፥ መንተ ጌተትያ

ቶማስ፥ ቃና ጋልላፐ ይዳ ናትናኤል፥ ዛብድዮሳ ናይትነ

የሱሳ ታማረታፐ ሀራ ናምአት እስፈ ደኦሶና። 3 ስሞን

ጰፅሮስ ኤንታኮ፥ “ታኒ ሞሎ ኦይካናዉ ባይስ” ያግስ።

ኤንቲ፥ “ኑካ ኔራ ባና” ያግድ፥ ዎጎሉዋ ግዶ ገልዶሶና።

ሽን ኤንቲ ሄ ቃማን አይብ ሞሎካ ኦይክቦኮና። 4ዎንታ

ጉራ ፃልቀይ ዶላናፐ ስን ፥ የሱሲ አባ ጋፃን ኤቅስ፥

ሽን እያ ታማረት የሱሳ ግድዳይሳ ኤርቦኮና። 5 የሱሲ

ኤንታኮ፥ “ታ ላገቶ፥ሞሎኦይክቤከቲ?” ያግስ። ኤንቲ

ዛሪድ፥ “አይኮካ ኦይክቦኮ” ያግዶሶና። 6 እ ዛሪድ፥

“ህንተ ግትያ ዎጎሉዋፐ ኡሻቻ ባጋራ የግተ፤ ጉꬃ ሞሎ

ህንተ ኦይካና” ያግስ። ሄሳ ግሾ፥ ግትያ ኡሻቻ ባጋራ

የግዶሶና። ሞሎይ ዳርዳ ግሾ ጎች ከሳናዉ ፆነትዶሶና። 7

የሱሲ ዶስያ ታማረይ ጰፅሮሳኮ፥ “ሀይስ ጎዳ!” ያግስ።

ስሞን ጰፅሮስ እ ጎዳ ግዳይሳ ስእዳ ዎደ፥ ካሎ ደእያ ግሾ፥

ባ ማኡዋ ማእድ አባ ግዶ ጉፕ ገልስ። 8 ሽን ዎጎሉዋን

አትዳ ሀንኮ ታማረት ሞሎይ ኩምዳ ግትያ ጎችድ፥

አባፈ ጋፃ ከይዶሶና። ኤንቲ አባፈ ናምኡ ፄቱ ዋꬋ መላ

ሃኮሶና። 9 ኤንቲ አባፈ ጋፃ ከይዳ ዎደ፥ ፂፋ ቦንቆን

ሞሎይ ደኤይሳነ ኡይꬅ በእዶሶና። 10 የሱሲ ኤንታኮ፥

“ሀእ ህንተ ኦይክዳ ሞሉዋፐ ጉꬃራ ሀምተ” ያግስ። 11

ስሞን ጰፅሮስ ዎጎሉዋን ገልድ፥ ፄታነ እሻታማነ ሄꬑ ዎጋ

ሞሎት ኩምዳ ግትያ ጎችድ አባፈ ጋፃ ከስስ። ሞሎይ ሄሳ

መላ ዳሮ ግድን ግተይ ዳከትቤና። 12 የሱሲ ኤንታኮ፥

“ሃ ይድ ሚተ” ያግስ። እ ጎዳ ግደይሳ ኤንቲ ኤርዳ

ግሾ፥ እያ ታማረታፐ እሶይካ፥ “ኔኒ ኦኔ?” ግድ እያ

ኦይቻናዉምንዳይ ባዋ። 13 የሱሲ ይድ፥ ኡይꬃ ኤክድ

ኤንታዉ እሚስ፤ ሞሉዋካ ሄሳዳ እሚስ። 14 የሱሲ

ሀይቆፐ ደንድድ ባ ታማረታስ ቆንጭሽን ሀይስ ሄꬓንꬆ።

15 ኤንቲ ምዳፐ ጉየ፥ የሱሲ ስሞን ጰፅሮሳኮ፥ “ዮና

ናአዉ ስሞና፥ ታና ሀይሳታፐ አꬃዳ ዶሳይ?” ያግስ።

ስሞን ጰፅሮስ፥ “ኤ ጎዳዉ፥ ታኒ ነና ዶሰይሳ ነ ኤራሳ”

ያግስ። የሱሲ እያኮ፥ “ታ ዶርሳ ማራታ ሄማ” ያግስ።

16 የሱሲ ቃስካ፥ “ዮና ናአዉ ስሞና፥ ታና ዶሳይ?”

ያግስ። ስሞን ጰፅሮስ፥ “ኤ ጎዳዉ፥ ታኒ ነና ዶሰይሳ ነ

ኤራሳ” ያግስ። የሱሲ፥ “ታ ዶርሳታ ሄማ” ያግስ።

17 የሱሲ ሄꬓንꬆ፥ “ዮና ናአዉ ስሞና፥ ታና ዶሳይ?”

ያግስ። የሱሲ ሄꬓንꬆ ስሞን ጰፅሮሳኮ፥ “ታና ዶሳይ?”

ያግድ ኦይችዳ ግሾ፥ ጰፅሮስ አዛንድ፥ “ጎዳዉ፥ ኔኒ

ኡባባ ኤራሳ፤ ታኒ ነና ዶሰይሳ ነ ኤራሳ” ያግስ። የሱሲ፥

“ታ ዶርሳታ ሄማ። 18 ታኒ ነዉ ቱማ ኦዳይስ፤ ኔኒ

ናአተꬃን ደእያ ዎደ፥ ነርካ ዳንጨታዳ፥ ነ ኮይዳ ሶ ባሳ።

ሽን ነ ጭምዳ ዎደ ነ ኩሽያ ምጫ በሳና። ሀር ዳንጭሳና፤

ነ ዶሶና ሶ ኤፋና” ያግስ። 19 የሱሲ ሄሳ ጰፅሮስ አይ መላ

ሀይቆ ሀይቅድ፥ ፆሳ ቦንችሳኔኮ ኤርሳናዉ ግስ። ሄሳ ግዳፐ

ጉየ፥ የሱሲ ጰፅሮሳኮ፥ “ታና ካላ” ያግስ። 20 ጰፅሮስ ጉየ

ስሚድ፥ የሱሲ ዶስያ ታማረይ ባፐ ጉየራ የይሳ በእስ። ሄ

ታማረይ፥ ካሆ ምያ በሳን የሱሳኮ ሺቅድ፥ “ጎዳዉ፥ ነና

አꬅድ እማናይ ኦኔ?” ግዳይሳ። 21 ጰፅሮስ ሄ ታማርያ

በእድ፥ “ጎዳዉ፥ ሀ አደይ ቃስ ዋናኔ?” ያግድ የሱሳ

ኦይችስ። 22 የሱሲ እያኮ፥ “ታኒ ያና ጋካናዉ እ ዳና

መላ ታኒ ኮይኮ፥ ሄስ ነና አይ መትዴ? ኔኒ ታና ካላ”

ያግስ። 23 ሄሳ ግሾ፥ ሄ ታማረይ ሀይቀና ግያ ኦዳይ እሻታ

ኡባ ጋክስ። ሽን የሱሲ፥ “ታኒ ያና ጋካናዉ፥ እ ዳና

መላ ታኒ ኮይኮ ነና አይ መትዴ?” ያግስፐ አትሽን፥

“ሀይቀና” ግቤና። 24 ሀ ኦዳባማርካትዳይነ ሀይሳ ፃፍዳይ

ሄ ታማርያ። እያ ማርካተꬃይ ቱማ ግደይሳ ኑኒ ኤሮስ።

25 የሱሲ ኦꬅዳ ሀራ ዳሮባይ ደኤስ። ታ ቆፕን፥ ኡባባይ

ሁጰን ሁጰን ፃፈትዳኮ፥ ፃፈትያ ማፃፋታስ ኩመꬃ አላመይ

ዎꬃናዉ ግዳናባ ዳነና።

ሀዋረታ
1ተዎፍሎሳ፥ የሱሲ ባ ኦሱዋ ኦይክዳ ዎደፐ ሳሎ

ብዳ ጋላሳ ጋካናዉ፥ ኦꬅዳባነ ታማርስዳባ ኡባ ታኒ

ታ ኮይሮ ማፃፋን ፃፋስ። ሳሎ ባናፐ ስን እ ባ ዶርዳ

ሀዋረታ፥ ጌሻ አያናን ኪትስ። 3 እ ባ ዋያፐ ጉየ፥ ሀይቆፐ

ደንድዳይሳ ስ ይ ባይና ቆንጭስድ ኤንታዉ ባና በስስ።

ኦይታሙ ጋላስ ኤንታዉ ቆንጭድ ፆሳ ካዎተꬃባ ኤንታ

ታማርስስ። 4 እስ ዎደ ኤንታራ እስፈ ደእሸ ኤንታ

ሀይሳዳ ያግድ ኪትስ፦ “ታ ህንተዉ ኦድዳ፥ ታ አዋይ

እማና ግዳ ኡፋይሳ ቃላ ናግተፐ አትሽን፥ የሩሳላመፐ

ከዮፕተ። 5 ዮሃንስ ሃꬃን ፃማቅስ፥ ሽን ጉꬃ ዎደፐ ጉየ፥

ጌሻ አያናን ህንተ ፃማቀታና” ያግስ። 6 ሀዋረት እስፈ

የሱሳራ ሺቅዳ በሳን፥ “ጎዳዉ፥ እስራኤለታስ ነ ካዎተꬃ

ዛራና ዎደይ ሀይሴ?” ያግድ ኦይችዶሶና። 7 የሱሲ

ኤንታኮ፥ “ታ አዋይ ባ ማታን ኦꬅያ ዎደነ ላይꬅ ህንተ

ኤራናዉ ዳንዳኤከታ። 8ሽን ጌሻ አያናይ ህንተ ቦላ ዎꬍያ

ዎደ፥ ህንተ ዎልቃን ኩማና። ያን ስሚድ፥ የሩሳላመን፥

ይሁዳ ቢታ ኡባን፥ ሳማረንነ ሳአ ጋፃ ጋካናዉ ታዉ

ማርካታ ግዳና” ያግስ። 9 ሄሳ ግዳፐ ጉየ ኤንቲ ፄልሽን፥

ꬎቁ ꬎቁ ግድ፥ ሳሎ ብን፥ እያ ኤንታ አይፈፐ ሻር

ገንꬅስ። 10 የሱሲ ብያ ዎደ ኤንቲ ሳሎ ትሽ ኦꬅድ

ፄልሽን፥ ቦꬃ ማኦ ማእዳ ናምኡ አሳት አኬኮና ኤንታ

ማታን ኤቅድ፥ 11“ጋልላ አሳቶ፥ ሳሎ ፄልሸ፥ ህንተ

አይስ ኤቅደቲ? ሀ ህንተ በእሽን ሳሎ ብዳ የሱሲ ሄሳዳካ

ስሚድ ያና” ያግዶሶና። 12 ሄሳፈ ጉየ፥ ሀዋረት ሻማሆ

ዙማፐ የሩሳላመ ስምዶሶና። ሻማሆ ዙማይ የሩሳላመስ

ማታን ደኤስ። 13ኤንቲ የሩሳላመ ገልድ፥ ባንታ ደእያ

በሳ፥ ፖቅያ ቦላ ከይዶሶና። ኤንትካ፦ ጰፅሮሳ፥ ዮሃንሳ፥

ያይቆባ፥ እንድርያሳ፥ ፍልጶሳ፥ ቶማሳ፥ ባርተለሞሳ፥

ማቶሳ፥ እልፍዮሳ ናአ ያይቆባ፥ ባ ቢታስ ምሸትያ ስሞናነ

ያይቆባ ናአ ይሁዳ። 14 ሀይሳቲ ኡባይ ማጫሳታራ፥

የሱሳ አየ ማይራምራነ የሱሳ እሻታራ ኡባይ እስ ዎዛናን

ግድድ ምንꬅድ ዎሶሶና። 15 ሄ ዎደ፥ ጰፅሮስ ፄታነ

ላታማ ግድያ አማንያ አሳይ ሺቅዳ በሳን ደንድ ኤቅድ፥

ሀይሳዳ ያግስ፦ 16 “አሳዉ፥ የሱሳ ኦይክዳይሳታ ካለꬅዳ

ይሁዳባ፥ ጌሻ አያናይ ካሰ ዳዊታ ዶናን ኦድዳ ፆሳ ቃላይ

ፖለታናዉ በሴስ። 17ይሁድ ኑራ እስፈ ሀ ኦሱዋ ኦꬃናዉ

ዶረትዳ አስ።” 18ሽን ይሁድ ባ ኢታ ኦሱዋን ደምዳ

ሚሸን ጋደ ሻምስ። እ ስንꬃ ጉꬁ ኩንድን፥ እያ ኡሎይ

ዳከትስ፤ እያ ማራጨኡባይ ካረ ከይስ። 19ይሁዳ ቦላ

ሀንዳባ የሩሳላመን ደእያ አሳ ኡባይ ስእስ። ሄሳ ግሾ፥ ሄ

ጋድያ ባንታ ቃላን አከልዳማ (ሱꬃ ጋደ) ግድ ፄግዶሶና።

20 “ሄስካ ማዝሙረ ማፃፋን፥ “‘እያ ኬꬃይ ካሎ አቶ፤

ኦንካ እያን ደኦፖ። ቃስ እያ ሹማተꬃ ሀር ኤኮ’ ጌተትድ

ፃፈትስ። 21“ሄሳ ግሾ፥ ጎዳ የሱሲ ኑ ግዶን ስመረትዳ

ዎደ ኡባን ኑራ ደኤይሳታፐ፥ 22ቃስ ፃማቅያ ዮሃንሳ

ዎደፐ ዶምድ ጎዳ የሱሲ ሳሎ ብዳ ጋላስ ጋካናዉ ኑራ

ደኤይሳታፐ እስ አስ እያ ደንዱዋስ ኑራ ማርካ ግዳናዉ

በሴስ” ያግስ። 23 ሄሳ ግሾ፥ አሳይ ዶሩዋስ ዮስፆሳ ዎይኮ

ባርሳባሳ ጌተትያ ዮሰፋነ ማትያሳ ናምአ ሺሽዶሶና። 24

ሄሳፈ ጉየ፥ ፆሳ ዎስሸ፥ “አሳ ኡባ ዎዛና ኤርያ ጎዳዉ፥

ሀ ናምአታፐ ነ ኦና ዶርዳኮ ኑና በሳ። 25ይሁድ ባ በሳ

ብድ፥ አግዳ ኦሱዋነ ሀዋረተꬃ ኦሱዋ ኤካናመላ ሀይሳታፐ

ኑስ ቆንጭሳ” ያግዶሶና። 26ኤንታ ቦላ ሳማ የግዶሶና።

ሳማይ ማትያሳ ቦላ ዎꬍን፥ ማትያስ ታማነ እስ ሀዋረታ

ቦላ ጉዠትስ።

2 ጰንፀቆስፀ ጋላሳይ ጋክዳ ዎደ አማንያ አሳ ኡባይ እስፈ

እስ በሳን ሺቅድ ደኦሶና። 2ቆፖና ዎልቃማ ጎተዳ

ጉምያ ጉንꬃይ አኬኮና ሳሎፐ ይድ ኤንቲ ደእያ ኬꬃ

ኩምስ። 3ቃስ ታማ ላጮ ዳንያ እንፃርሳት ኤንታዉ

በንትሸ፥ ሻከት ሻከት ኤንታ ኡባ ቦላ ዎꬍዶሶና። 4

ኤንቲኡባይ ጌሻ አያናን ኩምድዱማዱማዶናን ኦደታና

መላ ጌሻ አያናይ ኤንታ ዳንዳእስን ሃሳያ ዶምዶሶና። 5 ሄ

ዎደ ቢታኡባፈ ይዳ ፆሳስ ባቢያ አይሁደት የሩሳላመን

ደኦሶና። 6 ሄ ጉንꬃ ስእዳ ዎደ ዳሮ አሳይ ሺቅዶሶና።

አማንያ አሳይ ኤንታ ቃላን ኦደትሽን ስእዳ ግሾ፥ 7

ማላለትድ፥ “ሀ ኦደትያ አሳ ኡባይ ጋልላ አሰ ግዶኮናዬ?

8 ያትን፥ ኑኒ፥ ኑ የለትዳ ቢታ ዶናን ኤንቲ ኦደትሽን

ዋንድ ስአናዉ ዳንዳእዶ? 9 ኑኒ ጳርፀን፥ ሜዶናን፥

ኤላማን፥ ማሰጰፆመን ደኤይሳት፥ ይሁዳን፥ ቃጳዶቃን፥

ጳንፆሳን፥ኢሰን፥ 10ፕርገን፥ ጵንፍለን፥ ግብፀን፥ ቃረና

ማታን ደእያ ሊበን ደኤይሳታ። ኑፐ ባጋትካ ሮመፐ

ይዳ አሳታ። 11 አይሁደትነ አይሁደተꬃ አማኖ ገልዳ

አሳት፥ ቃርፄሳነ አራበ አሳት፥ ፆሳይ ኦꬅዳ ግታ ኦሱዋ ኑ

ቃላን ኦደትሽን ስኦስ” ያግዶሶና። 12ኡባይ ማላለትድ፥

ጋናባ ꬋይድ፥ “ላ ሀይስ አይ ጉሴ?” ያግዶሶና። 13

ሽን ሀራት፥ “ሀይሳቲ ዎይነ ኡይድ ማꬆትዶሶና” ያግድ

ቀልቅስዶሶና። 14 ሽን ጰፅሮስ፥ ታማነ እስ ሀዋረታራ

ደንድ ኤቅድ፥ ባ ቃላ ꬎቁ ኦꬅድ፥ ኤንታዉ ሀይሳዳ

ያግድ ኦድስ፦ “አይሁደቶ፥ የሩሳላመን ደእያ ኡባቶ፥

ታኒ ኦደይሳ ስእተ። 15ዎንታፈ ሄꬑ ሳተ ግድያ ግሾ ህንተ

ቆፐይሳዳ ሀ አሳት ማꬆትቦኮና፤ ሄስ ህንተዉ ኤረቶ።

16ሽን ሀይስ ሀንዳይ ናበይ እዩኤል ኦድዳይስ ፖለታና

መላሳ። 17 “‘ፆሳይ፥ ዎድያ ዉርሰꬃን ሀይሳዳ ሀናና

ያጌስ፦ ታኒ አሳ ኡባ ቦላ ታ አያና ጉሳና። ህንተ አደ

ናይትነ ማጫ ናይት፥ ትንብተ ኦዳና። ህንተ ያላጋት

ቆንጨꬅ በአና፤ ህንተ ጭማት አሙሆ አሙሀና። 18 ሄ

ጋላሳታን ታና አማንያ አደ አይለታ ቦላነ ማጫ አይለታ

ቦላ ታኒ ታ አያና ጉሳና፤ ኤንቲ ትንብተ ኦዳና። 19

ቃስ ታኒ ቦላ ሳሎን ኦራꬃባ፥ ጋርሳ ሳአንካ ማላ በሳና።

ሱꬃይ፥ ታማይነ ዎልቃማጫጋናይ በንታና። 20ግታነ

ቦንቾ ግድዳ ጎዳ ጋላሳይ ጋካናፐ ስን አው ꬉማና፤ አጌን

ሱꬅ ዳናና። 21 ሄ ዎደ ሄሳዳ ሀናና፤ ጎዳ ሱንꬃ ፄግያ

ኦንካ አታና’ ያግስ። 22 “እስራኤለ አሳቶ፥ ሀ ቃላ

ስእተ። ናዝረተ የሱሳ ኦናተꬃይ፥ ፆሳይ ህንተ ግዶን ኦꬅዳ

ዎልቃማ ኦሱዋንነ ማላታታን ህንተዉ ቆንጮይሳ ህንተ፥

ህንተ ሁጰን ኤሬታ። 23 ፆሳ ካሰ ኤራንነ እያ ሸነን፥

የሱሲ ህንተዉ አꬍድ እመትስ። ህንተ፥ ናጋራንቾት

እያ ማስቃለ ቦላ ካቅድ ዎꬋና መላ አꬅድ እምደታ። 24

ሽን ፆሳይ ሀይቆ ዎልቃ ድግድ እያ ደንꬅስ። ሄሳ ግሾ፥

ሀይቆይ እያ ኦይካናዉ ዳንዳእቤና። 25 ዳዊቲ እያባ

ኦድሸ፥ “‘ታኒ ያርኮና መላ፥ ጎዳይ ታ ኡሻቻን ደኤስ።

ጎዳ ኡባ ዎደ ታ ማታን በአይስ። 26 ሄሳ ግሾ፥ ታ ዎዛናይ

ኡፋይትስ፤ ታ እንፃርሳን ኡፋይስ ኩምስ፤ ሀይቅያ ታ

አሳተꬃይ ኡፋይሳን ዳና። 27አይስ ጊኮ፥ ታ ሸምፑዋ

ስኦለን አጋካ። ቃስ ነ ጌሻ ናአ አሀ ዎቅሳካ። (Hadēs

g86) 28 ኔኒ ታና ደኦ ኦገ ኤርሳዳሳ። ኔኒ ታራ ደኤይሳን

ታ ኡፋይሳይ ኩመꬅ ግዴስ’ ያግስ። 29 “አሳዉ፥ ኑ

አዋ ዳዊታባ ታ ህንተዉ ጌሻዳ ኦዳና። ዳዊቲ ሀይቅድ

ሞገትስ፤ እያ ዱፎይ ሀች ጋካናዉ ኑ ማታን ደኤስ።

30 ዳዊቲ ናበ ግድዳ ግሾ፥ ፆሳይ እያ ሼሻፐ እሱዋ እያ

ካዎተꬃ አራታ ቦላ ኡትሳናዉ እያዉ ጫቅዳ ጫቁዋ

ኤሬስ። 31 ሄሳ ግሾ፥ ክርስቶሳ ደንዱዋ ስን ፄልድ፥

‘እያ ሸምፖይ ስኦለን አትቤና፤ እያ አሳተꬃይካ ዎቅቤና’

ግድ ኦድስ። (Hadēs g86) 32“ፆሳይ፥ ሀ የሱሳ ሀይቆፐ

ደንꬅዳይሳስ ኑኒ ኡባይ ማርካ። 33 ሄሳ ግሾ፥ ፆሳይ ባራ

ሃራና መላ ባፐ ኡሻቻ ባጋራ እያ ꬎቁ ꬎቁ ኦꬅድ፥ እያዉ

እማና ጌተትዳ ጌሻ አያናኤክድ፥ ሀይሳ ህንተ ሀእ በኤይሳነ

ስኤይሳ ኑ ቦላ ጉስስ። 34ጋሶይካ፥ ዳዊቲ ባ ሁጰን ሳሎ

ብቤና ሽን ያግስ። “ጎዳይ፥ ታ ጎዳ፥ ‘ታኒ ነ ሞርከታ

ነ ቶሆይ የꬍያሶ ኦꬃና ጋካናዉ ሀይሳን፥ ታፐ ኡሻቻ

ባጋራ ኡታ’” ግስ። ያግስ። 36 “ሄሳ ግሾ፥ ሀ ህንተ

ማስቃለ ቦላ ካቅዳ የሱሳ፥ ፆሳይ ጎዳነ ክርስቶሳ ኦꬅዳይሳ

እስራኤለ አሳ ኡባይ ቱማ ኤሮ” ያግስ። 37 አሳይ ጰፅሮስ

ግዳይሳ ስእዳ ዎደ ባንታ ዎዛናን ቦሸትድ ጰፅሮሳነ ሀንኮ

ሀዋረታኮ፥ “እሻቶ፥ ያትን ኑኒ አይ ኦꬅኖ?” ያግዶሶና።

38 ጰፅሮስ ኤንታኮ፥ “ህንተ ናጋራይ አቶ ጌተታናመላ

ናጋራፐ ስሚድ፥ ህንተ እሶይ እሶይ የሱስ ክርስቶሳ

ሱንꬃን ፃማቀትተ። ፆሳይ እምያ ጌሻ አያና ህንተ ኤካና።

39 ጋሶይካ ፆሳይ እማና ግዳ ኡፋይሳ ቃላይ ህንተዉ፥

ህንተ ናይታስነ ጎዳይ ኑ ፆሳይ ባኮ ፄግያ ሃሆን ደእያ

ኡባሳ” ያግስ። 40 ጰፅሮስ ኤንታዉ ሀራ ቃላካ ጉጅ

ማርካትድ፥ “ሀ ዎድያ ጌላ አሳ ቦላ ያናዉ ደእያ ፕርዳፈ

ህንተ ሁጵያ አሽተ” ያግድ ዞርስ። 41 ጰፅሮስ ኦድዳይሳ

ኤክዳይሳት ፃማቀትዶሶና። ሄ ጋላስ ሄꬑሙኩሉ ግድያ

አሳይ አማንዶሶና። 42 ኤንቲ ሀዋረታ ትምርትያን፥

እስፈተꬃን፥ ኡይꬃሙሳንነ ዎሳን ምኖሶና። 43 ሀዋረታ

ኩሸን ዳሮ ኦራꬃባይነ ማላት ኦሰትያ ግሾ አሳ ኡባይ

ያይዶሶና። 44አማንዳ ኡባይ እስፈ ደኦሶና፤ ባንታዉ

ደእያባ ኡባ እስፈ ሻከቶሶና። 45ኤንቲ ባንታዉ ደእያባ

ባይዝድሚሽያ እሱዋስ እሱዋስ ኮሽዳ መላ ሻኮሶና። 46

ኡባ ጋላስ እስ ዎዛናን ግድድ ፆሳ ኬꬃን ሺቆሶና። ባንታ

ኬꬃን እሶይ እሱዋ ፄግድ ኡፋይሳንነ አሽከ ዎዛናን ካꬅ

ሞሶና። 47 ፆሳ ጋላትሸ አሳ ኡባን ሳበትዶሶና። ጎዳይ

አተይሳታ ጋላስ ጋላስ ኤንታ ቦላ ጉጄስ።

3 እስ ጋላስ ጰፅሮስነ ዮሃንስ ዎሳናዉ ኡዱፉን ሳተን

ፆሳ ኬꬅ ብዶሶና። 2 የለቶሶፐ ዶምድ ዎበ ግድዳ

እስ አደይ ፆሳ ኬꬅ ገልያ አሳፐ ሚሸ ዎሳና መላ ኡባ

ጋላስ ሎኦ ጌተትያ ፆሳ ኬꬃ ፐንገን ኤህድ ዎꬆሶና።

3 ሄ ዎበ አደይ ጰፅሮስነ ዮሃንስ ፆሳ ኬꬅ ገላና ሀንሽን

በእድ ኤንታሚሸ ዎስስ። 4ኤንትካ እያ ጫድ ፄልድ፥

“ኑኮ ሃ ፄላ” ያግዶሶና። 5ዎበ አደይ ኤንታፈ አይኮ

ኤካና ዳንን ኤንታኮ ፄልስ። 6 ሽን ጰፅሮስ እያኮ፥ “ታዉ

ሚሸይ ባዋ፥ ሽን ታዉ ደእያባ ታኒ ነዉ እማና። ናዝረተ

የሱስ ክርስቶሳ ሱንꬃን ደንዳዳ ሄመታ” ያግስ። 7

ሄሳፈ ጉየ፥ ዎበ አድያስ ኡሻቻ ኩሽያ ኦይክድ ደንꬅስ።

ኤለስድ እያ ቶሆይነ ቅንጫፍለይ ምን አግስ። 8አደይ

ጉፕድ ደንድ ኤቅስ። ገደነ ሃ ሄመꬅ ዶምስ። ሄመትሸ፥

ጉፕሸነ ፆሳ ጋላትሸ ኤንታራ እስፈ ፆሳ ኬꬅ ገልስ። 9 እ

ሄመትሽንነ ፆሳ ጋላትሽን አሳ ኡባይ እያ በእዶሶና። 10

በእዳ ኡባይ ሚሸ ዎሳናዉ ሎኦ ጌተትያ ፆሳ ኬꬃ ፐንገን

ኡትዳይስ፥ እያ ግድዳይሳ ኤርዶሶና፤ እ ሀንዳባ በእድ

ማላለትዶሶና። 11 አደይ ጰፅሮሳፐነ ዮሃንሳፐ ዱፅከ ግድ

ኦይክድ ደእሽን፥ አሳ ኡባይ ማላለትድ፥ ሶሎሞነ ባራንዳ

ጌተትያ በሳን እስፈ ኤንታኮ ዎፅዶሶና። 12 ጰፅሮስ አሳ

በእዳ ዎደ አሳኮ፥ “እስራኤለ አሳዉ፥ አይስ ሀይሳን

ማላለተቲ? ዎይኮ አይስ ኑና ጫድ ፄለቲ? ኑኒ ኑ ዎልቃን

ዎይኮ ኑ ፅሎተꬃን ሀ አድያ ሄመꬅዳባ ህንተዉ ዳኒ? 13

አብራሃመ፥ ይሳቃ፥ ያይቆባ ፆሳይ፥ ኑ አዋታ ፆሳይ፥ ባ

ናኣ የሱሳ ቦንችስ። ሽን ህንተ ሀይቆስ አꬅድ እምዳይሳ

ጵላፆስ ብላናዉ ኮይንካ ህንተ እያ ስንꬃን፥ ‘ኑኒ እያ

ኤሮኮ’ ያግደታ። 14 ህንተ ጌሻነ ፅሉዋ፥ ‘ኑኒ እያ ኤሮኮ’

ግድ፥ ሸምፖ ዎꬍዳይሳ ህንተዉ ብላና መላ ጵላፆሳ

ዎስደታ። 15ደኦ እመይሳ ህንተ ዎꬍደታ፥ ሽን ፆሳይ

ሀይቆፐ እያ ደንꬅስ። ሄሳስ ኑኒ ማርካ። 16 ሀ ህንተ

በኤይስነ ኤርያ አደይ፥ ፓፅድ ምንዳይ የሱሳ ሱንꬃን

አማንዳይሳና። ሀ ህንተኡባ ስንꬃን እያ ሀይሳዳ ፓꬅዳይ፥

እ የሱሳ አማንዳ ግሾሳ። 17“ሀእካ ታ እሻቶ፥ ህንተካ

ህንተና ካለ ይሳታዳ፥ ኤሮና ኦꬅዳይሳ ታኒ ኤራይስ። 18

ሽን ፆሳይ በን ናበታ ኡባ ዶናን፥ ‘ክርስቶስ ዋየ ኤካናዉ

በሴስ’ ያግዳይስ ሀይሳዳ ፖለታናመላ ኦꬅስ። 19 ህዛ፥

ፆሳይ ህንተ ናጋራ አቶ ጋና መላ ጎዳኮ ስምተ። 20 ጎዳ

ማታፐ ምን ꬆ ዎደይ ህንተዉ ያና። ፆሳይ ክርስቶሳ ግዳና

መላ ስንꬃትድ ዶርዳ የሱሳ ህንተዉ የዳና። 21 ፆሳይ

ባ ጌሻ ናበታ ዶናን በን ኦድዳይሳመላ ኡባባይ ኦራፅያ

ዎደይ ጋካናዉ የሱሲ ሳሎን ጋምአናዉ በሴስ። (aiōn g165)

22ሙሰይ፥ ‘ጎዳ ፆሳይ ታና ደንꬅዳይሳ መላ ህንተ ግዶፈ

ህንተዉ ናበ ደንꬃና። ህንተ እ ገይሳ ኡባ ስእተ። 23 ሄ

ናበይ ኦደይሳ ስኦና አስ ኦንካ አሳ ግዶፈ ሻከትድ ꬋዮ’

ያግስ። 24“ቃስ ሳሜላፐ ዶምድ ደእያ ናበት ኡባይ ሀ

ዎድያባ ኦድዶሶና። 25 ህንተ ናበታ ናይታ፤ ቃስ ፆሳይ

አብራሃመስ፥ ‘ሳአን ደእያ አሳ ኡባ ታኒ ነ ሼሻ ባጋራ

አንጃና’ ያግድ ኑ አዋታስ ገልዳ ቃላ ላትያ ናይታ። 26

ፆሳይ ህንተና ኡባ ህንተ ኢታ ኦገፐ ዛሪድ አንጃና መላ ባ

ናአ ደንꬅድ ህንተዉ ኮይሮ የድስ” ያግስ።

4 ጰፅሮስነ ዮሃንስ አሳስ ኦድሽን ካህነ ሀላቃት፥ ፆሳ

ኬ ናገይሳታ ሀላቃይነ ሳዱቃወት ኤንታኮ ይዶሶና።

2 ኤንቲ የሱሲ ሀይቆፐ ደንዶይሳነ እያ ጋሶን ሀይቆፐ

ደንዶይ ደኤይሳ አሳ ታማርስዳ ግሾ ይሎትዶሶና። 3 ሄሳ

ግሾ፥ ኤንታ ኦይክድ ሳእ ኦማርስዳ ግሾ ዎንታና ጋካናዉ

ቃሾ ኬꬅ ገልስዶሶና። 4 ሽን ቃላ ስእዳይሳታፐ ዳሮት

አማንዶሶና። አማንዳ አደ አሳ ታይቦይ እቻሹሙኩሉኮ

ብስ። 5ዎንተꬃ ጋላስ ደርያ ሃረይሳት፥ጭማትነ፥ ህገ

አስታማረት የሩሳላመን ሺቅዶሶና። 6 ሄ አሳ ግዶን

ካህነ ሀላቃይ ሃን፥ ቃያፍ፥ ዮሃንስ፥ እስክንድረይነ ካህነ

ሀላቃ ሶ አሳት ኡባይ ደኦሶና። 7 ሀዋረታ ባንታ ስንꬃን

ኤስድ፥ “አይብ ዎልቃን ዎይኮ ኦደ ሱንꬃን ሀይሳ ህንተ

ኦꬅደቲ?” ያግድ ኦይችዶሶና። 8 ሄ ዎደ ጰፅሮስ ጌሻ

አያናን ኩምድ፥ “ደርያ ሃረይሳቶ፥ ጭማቶ፥ 9 ሀች

ሀ ዎበ አድያስ ኦሰትዳ ሎኦ ኦሱዋስነ እ ዋንድፓፅዳኮ

ህንተ ኑና ኦይችኮ፥ 10ማስቃልያ ቦላ ህንተ ካቅን፥ ፆሳይ

ሀይቆፐ ደንꬅዳ ናዝረተ የሱስ ክርስቶሳ ሱንꬃን ሀ አደይ

ፓፅድ ህንተ ስንꬃን ኤቅዳይስ ህንተዉነ እስራኤለ አሳ

ኡባስ ኤረቶ። 11 “‘ግምበይሳት ቦርድ እፅዳ ሹቻይ፥

ጎዳ ፃጱዋ ምንꬅያ፥ ኡባፈ አꬍያ ሹቹ ግድስ። ሄ ሹቻይ

የሱሳ።’ 12 ሄሳ ግሾ፥ አቶተꬅ እያ ባጋራፐ አትሽን፥

ሀራ ኦደ ባጋራካ ባዋ። ኑኒ እያ ሱንꬃን አታና መላ

አሳ ኡባስ ፆሳይ ሳሎፐ ጋርሳን እምዳ ሀራ ሱንꬅ ባዋ”

ያግስ። 13ሺቅዳ አሳይ ጰፅሮስነ ዮሃንስ ምንዳ ምኖተꬃ

በእዳ ዎደ ኤንቲ ታማርቦናጮ አስ ግድዳይሳ አኬክድ፥

ማላለትዶሶና፤ ኤንቲ የሱሳራ ደኤይሳ ኤርዶሶና። 14

ቃስ ፓፅዳ አደይ ጰፅሮሳራነ ዮሃንሳራ ኤቅዳይሳ አሳይ

በእድ ግያባ ꬋይዶሶና። 15 ሽን ጰፅሮሳነ ዮሃንሳ ካረ

ከያና መላ ኦꬅድ ባንታ ግዶን፥ 16 “ሀ አሳታ ኑ አይ

ኦꬅኖ? ኤንታ ኩሸን ኦሰትዳ ግታማላታይ የሩሳላመን

ደእያ ኡባስ በንቴስ። ኑኒ ሄሳ ኤሮኮ ጋናዉ ዳንዳኦኮ።

17 ሽን ሀ ኦዳይ አሳ ግዶን ላለቶና መላ ህዛፐ ጉየ፥ ሀ

አሳት የሱሳ ሱንꬃን ኦደስካ ኦዶና መላ ምንꬅድ ናግሳና”

ያግድ ዞረትዶሶና። 18ኤንታ ፄግድ፥ የሱሳ ሱንꬃን ህዛፐ

ኦዶና መላ ዎይኮ ታማርሶና መላ ኪትዶሶና። 19 ሽን

ጰፅሮስነ ዮሃንስ ኤንታኮ ዛሪድ፥ “ፆሳስ ኪተታናይሳፈነ

ህንተዉ ኪተታናይሳፈ ፆሳ ስንꬃን አዉስ ሎኦኮ? አነ

ህንተ ፕርድተ። 20 ኑኒ በእዳባነ ስእዳባ ኦዶና አጋናዉ

ዳንዳኦኮ” ያግዶሶና። 21ቢታጭማትነ ደርያ ሃረይሳት

ካሰፐምንꬅ ናግስድኤንታ የድ አግዶሶና። አሳይ ሀንዳባስ

ፆሳ ጋላትያ ግሾ ኤንታ ሴራናዉ ዳንዳእቦኮና። 22 ሄ

ማላታን ሀርገፈ ፓፅዳ አድያስ ላይꬅ ኦይታማፐ አꬍስ።

23 ጰፅሮስነ ዮሃንስ ብርሸትድ ባንታ ዳቦታኮ ብድ፥ ካህነ

ሀላቃትነ ጭማት ባንታኮ ግዳባ ኡባ ኤንታዉ ኦድዶሶና።

24ኤንቲ ሄሳ ስእዳ ዎደ እስ ዎዛናን ግድድ ፆሳ ሀይሳዳ

ያግድ ዎስዶሶና፦ “ኡባ ሃርያ ጎዳዉ፥ ሳሉዋ፥ ሳኣ፥

አባነ ኤንታ ግዶን ደእያ ኡባባ መꬍዳይሶ፥ 25 ኔኒ ነ

አይልያ፥ ኑ አዋ ዳዊታዶናን ጌሻ አያናን፥ “‘ደረይ አይስ

ይሎትዶና? አሳይ አይስ ጮ ማቀትዶና? 26 ሳኣ ካዎትነ

ደርያ ሃረይሳት እስፈ ጎዳ ቦላነ ክርስቶሳ ቦላ ደንድዶሶና’

ያጋዳሳ። 27“ቱማካ፥ ሄሮዲስነ ጰንፀ ጵላፆስ አይሁደ

ግዶና አሳራነ እስራኤለ አሳራ ነ ዶርዳ ነ ጌሻ ናኣ የሱሳ ቦላ

ደንዳናዉ ሀ ካታማን ሺቅዶሶና። 28ቃስ ኔኒ ነ ዎልቃንነ

ነ ሸንያን ኦꬃና ጋዳ ቆፓ ኡትዳባ ኡባ ፖልዶሶና። 29

ሀእካ ጎዳዉ፥ ኤንታ ማንደꬃ በአ፤ ኑኒ ነ አይለት ነ ቃላ

ኩመꬃ ዎዛናን ኦዳና መላ ኑና ዳንዳእሳ። 30 ነ ጌሻ ናኣ

የሱሳ ሱንꬃን ሀርጋንቾታ ፓꬃናዉ፥ ኦራꬃባይነ ማላታት

ኦሰታና መላ ነ ኩሽያ ምጫ” ግድ ዎስዶሶና። 31ኤንቲ

ፆሳ ዎስዳፐ ጉየ፥ ሄ ኤንቲ ሺቅዳ በሳይ ቃፅስ። ኤንታ

ኡባን ጌሻ አያን ኩምን ፆሳ ቃላ ምኖተꬃን ኦድዶሶና።

32 አማነይሳት ኡባይ ቆፋንነ ዎዛናን እስኖ ግድዶሶና።

ኤንቲ ባንታዉ ደእያባ ታባ ጎናሽን እስፈ ሻከቶሶና። 33

ሀዋረት፥ ጎዳ የሱሲ ሀይቆፐ ደንድዳይሳ ግታ ዎልቃን

ማርካቶሶና። ፆሳይ ኤንታ ኡባስ አꬎ ኬሀተꬃ ዳርስድ

እሚስ። 34 ቢት ዎይኮ ኬꬅ ደኤይሳት ኡባይ ባይዝ

ኤክዳሚሽያ ኤህያ ግሾ፥ አማነይሳታ ግዶን መቶታንቾይ

እሶይካ ባዋ። 35 ሚሸ ኤህድ ሀዋረታስ እሞሶና፤ ሄ

ሚሽያ አሳስ ኮሽዳይሳዳ እሱዋስ እሱዋስ ሻክ ሻክ እሜስ።

36ቆጵሮሳ ጌተትያ በሳን የለትዳ ዮሰፋ ጌተትያ ሌወ ሼሻፐ

ግድዳ እሶይ ደኤስ። እያ ሱንꬃ ሀዋረት ባርናባሳ (ምን

ꬆ ናአ) ግዶሶና። 37 ባርናባስ ባዉ ደእያ ቢታ ባይዝድ

ሚሽያ ኤህድ ሀዋረታስ እሚስ።

5 እስ ሀናንያ ጌተትያ አደይ ባ ማቸ ሳጵርራ ጋደ

ባይዝስ። 2 ሄ ባይዝዳ ሚሽያፐ ባ ማችያ ኤርሽን ባጋ

አሽድ፥ አትዳይሳ ኤህድ ሀዋረታስ እሚስ። 3ሽን ጰፅሮስ

ሀናንያኮ፥ “ኔኒ ጌሻ አያና ጭማና መላነ ጋድያ ባይዝዳ

ሚሽያፐ ሻካዳ አሻና መላ ፃላሄይ ነ ዎዛናን አይስ ገልዴ?

4 ኔኒ ባይዛናፐ ካሰ ጋደይ ነባ ግደነዬ? ቃስ ኔኒ ባይዛ

ስምንካ ሚሸይ ነባ ግደነዬ? ያትን፥ ሄሳ መላባ ኦꬃናዉ

አይስ ነ ዎዛናን ቆፓዲ? ኔኒ ፆሳ ቦላ ዎርዶታዳሳፐ

አትሽን፥ አሳ ቦላ ዎርዶታባካ” ያግስ። 5 ሀናን ሄ ቃላ

ስእዳመላኩንድድሀይቅስ፤ ሄሳ ስእዳኡባይዳሮ ያይስ።

6ናአተꬃ አሳት ሶ ገልድ እያ አሀ ፃፅድ ኤፍድሞግዶሶና።

7 ሄꬑ ሳተፐ ጉየ ሀናንያ ማችያ ሄሳ ኤሮና ደአሸ ጰፅሮስ

ደእያሱዋ ገላሱ። 8 ጰፅሮስ ኢኮ፥ “ህንተ ጋድያ ሀይሳ

መላ ሚሸስ ባይዝደቲ? አነ ታዉ ኦዳ” ያግስ። እያካ፥

“ኤ፥ ሀይሳ መላ ሚሸስ ባይዝዳ” ያጋሱ። 9 ጰፅሮስ

ማጫስዉ፥ “ኔራነ ነ አዝናራ ጎዳ አያና ፓጫናዉ አይስ

ዞረትደቲ? ሄኮ፥ ነ አዝና ሞግዳ አሳት ካረን ደኦሶና፤

ነናካ ኤንቲ ካረ ከሳና” ያግስ። 10ማጫስያኢራካ ጰፅሮሳ

ቶሁዋ ማታን ኩንዳዳ ሀይቃ አጋሱ፤ ናአተꬃት ገልያ ዎደ

ሀይቅዳሮ ደምድ ካረ ከስድ፥ እ አዝና ማታን ሞግዶሶና።

11 ኩመꬃ ዎሳ ኬꬃይነ ሄሳ ስእዳ ሀራ አሳ ኡባይ ዳሮ

ያይዶሶና። 12 ሀዋረት ዳሮ ማላታታነ ኦራꬃባታ አሳ

ግዶን ኦꬆሶና። አማንያ ኡባይ ሶሎሞነ ባራንዳን እስፈ

ሺቆሶና። 13 ሀራ አሳፐ ኤንታራ ጋሄታናዉ እስ አስካ

ምንቤና፥ ሽን አሳይ ኤንታ ቦንቼስ። 14 አማንያ አደታነ

ማጫሳታ ታይቦይ ካሰይሳፈ ዳርሸ ብስ። 15 ሄሳ ግሾ፥

አሳይ ሀርጋንቾታ ሀላንነ አልጋን ቶክድ ጰፅሮስ አꬍያ ዎደ

እያ ኩያይ ኤንታፈ እሶታ እሶታ ቦላ ሸምፓናመላ ኦገ

ዶናን ከስድ ዎꬆሶና። 16ቃስ ዳሮ አሳይ የሩሳላመ ማታን

ደእያ ካታማታፐ ሀርጋንቾታነ ቱና አያን ዋይስያ አሳታ

ኤክድ ዮሶና፤ ኡባይካ ፓፅዶሶና። 17 ካህነ ሀላቃይነ

እያራ ደእያ ሳዱቃወት ኡባይ ቃናተን ኩምድ ሀዋረታ

ቦላ ደንድዶሶና። 18 ሀዋረታ ኦይክድ ደርያ ቃሾ ኬꬃን

የግዶሶና። 19 ሽን ጎዳ ኪታንቾይ ቃማ ቃሾ ኬꬃ ፐንግያ

ዶይድ ሀዋረታ ካረ ከስድ፥ 20“ብድ፥ ፆሳ ኬꬃን ኤቅድ

ሀ ኦራꬃ ደኦ ቃላ አሳ ኡባስ ኦድተ” ያግስ። 21 ሀዋረት

ሄሳ ስእዳ ዎደ ዎንታ ጉራ ፆሳ ኬꬅ ገልድ ታማርሶ

ዶምዶሶና። ካህነታ ሀላቃይነ እያራ ደኤይሳት ይድ፥

እስራኤለ ጭማታ ኡባ ፄግ ሺሽድ ሀዋረታ ባንታ ስን

ኤሀና መላ ዎታዳረታ ቃሾ ኬꬅ ኪትዶሶና። 22 ሽን

ዎታዳረት ቃሾ ኬꬅ ብድ ሀዋረታ ደምቦኮና። ጉየ ስም

ይድ ደርያስ፥ 23 “ኑኒ ብያ ዎደ ቃሾ ኬꬃ ፐንገይ

ምንꬅ ጎርደትን፥ ናገይሳት ፐንገን ኤቅዳይሳታ ደምዳ።

ሽን ኑኒ ካርያ ዶይያ ዎደ ግዶን ሀር አቶሽን እስ አስካ

ባዋ” ያግዶሶና። 24 ሄሳ ግሾ፥ ፆሳ ኬꬃ ዎታዳረታ

ኪተይስነ ካህነ ሀላቃት ሄሳ ስእዳ ዎደ፥ “ሀዋረታ ቦላ

አይብ ሀንዴ?” ያግድ ህርግዶሶና። 25 ሄ ዎደ እስ አደይ

ኤንታኮ ይድ፥ “ሄኮ፥ ቃሾ ኬꬅ ህንተ ገልስዳ አሳት ፆሳ

ኬꬃን ኤቅድ አሳ ታማርሶሶና” ያግድ ኤንታዉ ኦድስ።

26 ፆሳ ኬꬃ ዎታዳረታ ኪተይስ ባ ዎታዳረታራ ብድ

ሀዋረታ ኤህስ። ሽን ኤንቲ ባንታና አሳይ ሹቻንጫዳና

ግድ ያይዳ ግሾ ኤንታ አዳሽድ ኤህዶሶና። 27 ኤንቲ

ሀዋረታ ኤህድ፥ ሺቅዳ ሻንጉዋ ስንꬃን ኤስን ካህነ ሀላቃይ



ሀዋረታ 96

ኤንታኮ፥ 28 “ህንተና ኑኒ ሄ ኡራ ሱንꬃን ታማርሶና

መላ ምንꬅድ ኪትቦኮ? ሄኮ፥ ህንተ ትምርትያ የሩሳላመ

ካታማ ኡባ ጋꬅደታ። ሄ ኡራ ሸምፑዋስ ኑና ኦይꬃናዉ

ቆፔቲ?” ያግድ ኦይችስ። 29 ጰፅሮሳራነ ሀንኮ ሀዋረታራ

ኤንታዉ ዛርሸ፥ “ኑኒ አሳስ ኪተታናፐ ፆሳስ ኪተታናዉ

በሴስ። 30ማስቃልያ ቦላ ህንተ ካቅድ ዎꬍዳ የሱሳ፥ ኑ

አዋታ ፆሳይ ሀይቆፐ ደንꬅስ። 31 እስራኤለት ናጋራፐ

ስማና መላነ ኤንታ ናጋራይ አቶ ጌተታና መላ ፆሳይ የሱሳ

ሃረይሳነ አሸይሳ ኦꬅድ ቦንቾን ባፐኡሻቻ ባጋንኡትስስ።

32 ሄሳስ ኑኒ ማርካ፤ ቃስ ፆሳይ ባና አማነይሳታስ እምዳ

ጌሻ አያናይካ ማርካ” ያግዶሶና። 33ሺቅዳ አሳይ ሄሳ

ስእዳ ዎደ ዳሮ ይሎትድ፥ ሀዋረታ ዎꬋናዉ ቆፕዶሶና።

34ሽን አሳ ኡባን ዳሮ ቦንቸትዳ ጋማልያለ ጌተተይስ፥

እስ ህገ አስታማረይነ ፋርሳወይ ደንድ ኤቅድ ሀዋረታ

ጉꬃ ዎደስ ካረ ከሳና መላ ኪትስ። 35 ሄሳፈ ጉየ፥ ሺቅዳ

አሳኮ፥ “እስራኤለ አሳዉ፥ ሀ አሳታ ቦላ ህንተ ኦꬃናዉ

ቆፕያባፐ ናገትተ። 36 አይስ ጊኮ፥ ሀይሳፈ ካሰ ተዎዳስ

ባና፥ ‘ታኒ ግታ’ ግድ ደንድን፥ ኦይዱ ፄቱ ግድያ አሳት

እያራ እስፍዶሶና። ሽን እያ ዎꬍን እያ ካልዳ ኡባይ

ላለትን ፓꬆና አስ ግድድ አትዶሶና። 37 ሄሳፈ ጉየ፥

አሳይ ታይበትያ ዎደ ጋልላ ይሁድ ደንድድ ዳሮ አሳ

ፓንጋይድ ካለꬅስ፥ ሽን እያካ ዎꬍን እያ ካልዳ አሳ

ኡባይ ላለትስ። 38 ሀእካ ታ ህንተዉ ኦዳይስ፤ ሀ አሳታፐ

ሻከትተ፤ ኤንታ ቦቾፍተ። አይስ ጊኮ፥ ሀ ቆፋነ ሀ ኦሱዋ

አስ ኦꬅያባ ግድኮ ꬋያና። 39ሽን ሀ ቆፋይነ ሀ ኦሶይ ፆሳፈ

ይዳባ ግድኮ፥ ህንተ ኤንታ ꬋይሳናዉ ዳንዳኤከታ። ሄሳዳ

ሀንሸ ህንተ ፆሳራ ካጨታና” ያግድ ኦድስ። ሄሳ ግሾ፥

ሺቅዳ አሳይ ጋማልያለ ዞርያ ኤክዶሶና። 40 ሀዋረታ ሶ

ፄግድ ልሶን ጋራፍስስ። ሄሳፈ ጉየ፥ ኤንታኮ፥ “የሱሳ

ሱንꬃ ናምአንꬆ ደንꬆፍተ” ግድ ብርሽድ የድዶሶና።

41 የሱሳ ሱንꬃ ግሾ፥ ኤንቲ ካዉያናይስ በሲያባ ግደይሳ

ኤርዳ ግሾ ሻንጉዋ ስንꬃፈ ኡፋይትሸ ከይዶሶና። 42

ኤንቲ ኡባ ጋላስ ፆሳ ኬꬃንነ አሳ ሶን የሱሲ እ ክርስቶሳ

ግደይሳ ታማርሶነ ሳባኮ አግቦኮና።

6 ሄ ዎደ ካለይሳታታይቦይ ዳር ዳርድብሽን፥ ግርከ ዶና

ኦደትያ አይሁደት ይሁዳን የለትድ ደእያ አይሁደታ

ቦላ ዙዙምዶሶና። አይስ ጊኮ፥ ግርከ ዶና ኦደትያ

አይሁደት፥ “ጋላስ ጋላስ እመትያ ካꬃን ኑ አምኤት

ናቀቶሶና” ያግዶሶና። 2 ታማነ ናምኡ ሀዋረት ዎሳ

ኬꬃ አሳ ኡባ ፄግድ፥ “ኑኒ ፆሳ ቃላ ኦደይሳ አግድ ካꬅ

ግሻናዉ በሰና። 3 ህዛ፥ እሻቶ፥ሎኦ አሳታ፥ ጌሻ አያናንነ

ጭንጫተꬃን ኩምዳ ላፑን አሳታ ህንተ ግዶፈ ዶርተ፤ ኑኒ

ኤንታ ሀ ኦሱዋስ ሹማና። 4 ሽን ኑኒ፥ ኑ ኩመꬃ ዎድያ

ዎሳንነ ቃላ ታማርሶን ፔሻና” ያግዶሶና። 5 ሀዋረት

ኦድዳ ኦዳይ አሳኡባኡፋይስስ። ሄሳ ግሾ፥ አማኖይነ ጌሻ

አያን ኩምዳ እስፅፋኖሰ፥ ፍልጶሳ፥ ጵሮኮሮሳ፥ ንቃሮና፥

ፅሞና፥ ጳርመናነ አይሁደ አማኖ ገል ስምዳ አንፆከ

አድያ ንቆላዎሳ ዶርዶሶና። 6 ኤንታ ሀዋረታ ስንꬃን

ኤስን፥ ሀዋረት ኤንታ ቦላ ኩሸ ዎꬅድ ዎስዶሶና። 7 ፆሳ

ቃላይ ዳልግ ዳልግ ብስ። የሩሳላመን ደእያ አማነይሳታ

ታይቦይ ዳር ዳርድ ብስ፤ ዳሮ ካህነትካ አማንዶሶና። 8

እስፅፋኖሰይ አꬎ ኬሀተꬃንነ ዎልቃን ኩምድ አሳ ግዶን

ኦራꬃባታነ ማላታታ ኦꬄስ። 9አይለተꬃፈ ከይዳ አይሁደ

ዎሳ ኬꬃ አሳይ ቀሬናፐነ እስክንድረፐ ክልቀፈነ ኢሰፐ

ይዳእስ እስ አሳትደንድድእስፅፋኖሰራፓላምዶሶና። 10

ሽን እስፅፋኖሰይ አያና ዎልቃን ኦደትያጭንጫተꬃኤንቲ

ኤቀታናዉ ዳንዳእቦኮና። 11 ሄ ዎደ ኤንቲ፥ “ሙሰነ

ፆሳ እ ጫይሽን ስእዳ” ግያ ዎርዶ አሳታ ሻምዶሶና።

12 ሄሳዳ ኦꬅድ ቢታጭማታነ ህገ አስታማረታ እያ ቦላ

ደንꬅዶሶና። እስፅፋኖሰ ኦይክድ ሻንጉዋ ስን ኤፍዶሶና።

13 እያ ቦላ ፓይድዳ ዎርዶ ማርካት፥ “ሀ ኡራይ ሀ ፆሳ

ኬꬃነሙሰ ህግያ ዛር ዛር ጫዬስ። 14 እ፥ ‘ሀይስ ናዝረተ

የሱሲ፥ ሀ ፆሳ ኬꬃ ላላና፤ ቃስሙሰይ ኑስ እምዳ ህግያ

ላማና’ ያግሽን ኑኒ ስእዳ” ያግዶሶና። 15 ሻንጎ ሺቆን

ኡትዳ አሳ ኡባይ እስፅፋኖሰ ሎይꬅድ ፄልያ ዎደ እያ

ሶምኦይ ኪታንቾ ሶምኦ ዳኔስ።

7 ካህነታ ሀላቃይ እስፅፋኖሰኮ፥ “ሀይስ ቱሜ?” ያግድ

ኦይችስ። 2 እስፅፋኖሰይ፥ “ታ እሻቶ፥ ታ አዋቶ፥

ስእተ! ኑ አዋ አብራሃመይ ካራነን ዳናዉ ባናፐ ስን

ማሰጰፆመን ደእሽን፥ ቦንቾ ፆሳይ እያዉ ቆንጭድ፥ 3

‘ነ ቢታፈነ ነ ዳቦታፐ ሻከታዳ ታኒ ነና በሲያ ቢታ ባ’

ያግስ። 4 ሄ ዎደ አብራሃመይ ካልዳወታ ቢታፈ ከይድ

ካራነን ዳናዉ ብስ። እያ አዋይ ሀይቅዳፐ ጉየ ፆሳይ እያ

ሀ ቢታ ሀእ ህንተ ደእያ በሳ ኤህስ። 5 እ ሀ ቢታፈ ሀር

አቶሽን ቶሆይ የꬍያ በስካ አብራሃመስ እምቤና። ሽን

ናእ እያዉ ባይና ዎደ ፆሳይ ሀ ቢታ እያዉነ እያ ሼሻስ

ላታ ኦꬅድ እማናይሳ ቃላ ገልስ። 6 ፆሳይ አብራሃመኮ፥

‘ነ ሼሻይ ሀራ ቢታን እማꬃተꬃን ዳና፤ ያን ኦይዱ ፄቱ

ላይꬅ ኤንቲ አይለተꬃን ሃረታና። 7 ሽን ታኒ ነ ሼሻ ሃርያ

ካዎተꬃታ ፕርዳና። ሄሳፈ ጉየ፥ ኤንቲ ሄ ቢታፈ ከይድ

ሀይሳን ታዉ ጎይናና’ ያግስ። 8 ፆሳይ አብራሃመ ሼሻይ

ቃፃረታና መላ እያራ ጫቅን፥ ይሳቅ የለትዳ ሆስፑንꬆ

ጋላሳን ቃፃርስ። ይሳቅ ያይቆባ ቃፃርስ፤ ቃስ ያይቆብ

ታማነ ናምኡ ባ ናይታ፥ ኑ አዋታ ማይዛታ ቃፃርስ። 9

“ያይቆባ ናይት ዮሰፋ ቃናትድ ግብፀ ቢታን አይለተꬃስ

ባይዝዶሶና፥ ሽን ፆሳይ እያራ ደኤስ። 10 እያ፥ እያ ዋየ

ኡባፈ ከስስ። ግብፀ ካዋ ስንꬃን ሳባነ ጭንጫተꬅ እያዉ

እሚስ። ግብፀ ካዎይ ዮሰፋስ ግብፀ ቢታነ ባ ጋꬉዋ ኡባ

አይሳናዳ አዋተꬅ እሚስ። 11“ግብፀ ቢታንነ ካናነ ቢታን

ኡባን ኮሽ ገልድ ዳሮ አሳ ኡንኤꬅስ። ሄ ዎደ ኑ ማይዛት

ካꬅ ደማናዉ ዳንዳእቦኮና። 12 ያይቆብ ግብፀ ቢታን ካꬅ

ደኤይሳ ስእድ ኑ አዋታ ኮይሮ ያ የድስ። 13 ናምአንꬆ

ቡሳን ዮሰፍ ባ እሻታስ ባናተꬃ ኤርስስ። ግብፀ ካዎይካ

ዮሰፋ ሶ አሳ ኤርስ። 14 ዮሰፍ ባ አዋ ያይቆባነ ባ ሶ

አሳ ኡባ፥ ላፑን ታማነ እቻሹ አሳ ባኮ ያና መላ ኪትድ

ኤህስስ። 15 ያይቆብ ግብፀ ቢታ ዎꬍስ፤ እነ እያ ናይት

ያን ሀይቅዶሶና። 16ኤንታ አሀይ ሄ በሳፈ ሴከማ ቢታ

ቶከትድ ብድ፥ ያን አብራሃመይ ሀሞረ ናይታፐ ዳሮ

ብራን ሻምዳዱፎንሞገትስ። 17“ሽን ፆሳይ አብራሃመስ

እማና ግዳይሳ ፖልያ ዎደይ ጋካናዉ ማትዳ ዎደ ግብፀ

ቢታን ደእያ ኑ አሳይ ዳር ዳር ብስ። 18 ሄሳፈ ጉየ፥

ዮሰፋ ኤሮና ሀራ ካዎይ ግብፀ ቢታን ካዎትስ። 19 ሄ

ካዎይ ኑ ኮቻ ገንድ ጉꬃ ናይት ሀይቃና መላ ኤንታ ካረ

ከስ የጋና መላ ኑ አዋታ ኡንኤꬅስ። 20“ሄ ዎደሙሰይ

የለትስ፤ እ ፆሳ ስንꬃን ዳሮ ሎኦ ናአ። ባ አዋ ኬꬃን ሄꬑ

አጌና ጋካናዉ ድጭስ። 21ሙሰይ ዎራ ሆለትዳ ዎደ

ግብፀ ካዋ ናእያ ደማ ኤካዳ ባ ናአ ኦꬃዳ እያ ድቻሱ። 22

ሙሰይ ግብፀታጭንጫተꬃ ኡባ ታማርድ ኦዳንነ ኦሶን

ምኖ አስ ግድስ። 23 “ሙሰስ ላይꬅ ኦይታማ ኩምዳ

ዎደ ባ እሻታ፥ እስራኤለታ በአናዉ ባ ዎዛናን ቆፕስ።

24 እስራኤለታፐ እሱዋ ግብፀ እሶይ ቆህሽን በእድ ሄ

እስራኤለ ኡራ ማድድ፥ ሄ ቆህዳ ግብፀ ኡራ ዎꬍድ ኩሸ

ዛርስ። 25ሙሰይ ባ እሻታ ባ ባጋራ ፆሳይ አሻናዉ ሀነይሳ

ኤንቲ አኬካና ግድ ቆፕስ፥ ሽን ኤንቲ አኬክቦኮና። 26

“ዎንተꬃ ጋላስ ናምኡ እስራኤለ አሳት እሶይ እሱዋራ ዋ

ትሽን ደምድ ኤንታ ስገꬃናዉ ኮይድ፥ ‘አሳዉ፥ ህንተ

እሻንታ፤ አይስ እሶይ እሱዋ ቆሄቲ?’ ያግስ። 27 “ሽን ባ

ላግያ ቆሄይስሙሰኮ፥ ‘ነና ኑ ቦላ ሃረይሳነ ዳይና ኦꬅዳይ

ኦኔ? 28 ኔኒ ዝነ ግብፀ ኡራ ዎꬍዳይሳዳ ታናካ ዎꬋናዉ

ኮያይ?’ ያግድሙሰ ሱግ የድስ። 29ሙሰይ ሄሳ ስእዳ

ዎደ ግብፀፈ በትድምድያመቢታን በተ አስ ግድድደእሸ

ናምኡ አደ ናይታ የልስ። 30 “ጎዳ ኪታንቾይ ኦይታሙ

ላይꬃፈ ጉየ፥ ሲና ዙማ ማታን ደእያ ባዞ ቱሽያ ግዶን

ኤፅያ ታማ ላጮ ግዶንሙሰስ በንትስ። 31ሙሰይ ባ

በእዳይሳን ማላለትድ፥ ሎይꬅ በአናዉ ቱሽያ ማት ሺቅድ

ደእሽን፥ ጎዳ ቃላይ፥ 32 ‘ታኒ ነ አዋታ፥ አብራሃመ ፆሳ፥

ይሳቃ ፆሳ፥ ያይቆባ ፆሳ’ ያግሸ ሙሰኮ ይስ። ሙሰይ

ያሻን ኮኮርድ ፄላናዉ ዳንዳእቤና። 33 “ጎዳይሙሰኮ፥

‘ኔኒ ኤቅዳ ቢታይ ጌሽ ግድያ ግሾ ነ ቶሁዋን ደእያ ጫማ

ከሳ። 34ታኒ ግብፀን ደእያ ታ አሳ ኡንኤተꬃ በአስ።

ኤንታ ዋሱዋ ስአዳ ኤንታ አሻናዉ ዎꬋስ። ሀእ ሃያ! ታኒ

ነና ግብፀ ኪታና’ ያግስ። 35 “እስራኤለትሙሰ፥ ‘ነና ኑ

ቦላ ሃረይሳነ ዳይና ኦꬅዳይ ኦኔ?’ ያግድ እፅዳይሳ ቱሽያ

ግዶን እያዉ በንትዳ ኪታንቹዋ ባጋራ ሃረይሳነ አሸይሳ

ኦꬅድ ፆሳይ ኪትስ። 36 ሄሙሰይ እስራኤለታ ግብፀፈ

ከስድ ማላልስያባታነ ኦራꬃባታ ግብፀ ቢታንነ ዞኦ አባን

ኦꬅድ ኤንታ ኦይታሙ ላይꬅ መላ ቢታን ካለꬅስ። 37

“እስራኤለ አሳኮ፥ ‘ፆሳይ ታና ደንꬅዳይሳዳ ህንተ ሼሻ

ግዶፈ ታ መላ ናበ ህንተዉ ደንꬃና’ ያግዳይ ሄሙሰ። 38

መላቢታንሺቅዳ እስራኤለ አሳራደእዳይስ፥ ኑ አዋታራነ

ሲና ዙማ ቦላ እያዉ ኦድዳ ኪታንቹዋራ ደእዳሙሰይ

እያ። ያትድ፥ ፆሳ ደኦ ቃላ ኑስ እማናዉ ኤክስ። 39

“ሽን ኑ ማይዛትሙሰስ ኪተታናዉ ዶስቦኮና፤ እያ እፅድ

ጉየ ግብፀ ስማናዉ አሞትዶሶና። 40ቃስ አሮናኮ፥ ‘ኑና

ካለꬅያ ፆሳታ ኑስ ኦꬃ። አይስ ጊኮ፥ ሀይስ ኑና ግብፀፈ

ኤህዳሙሰይ፥ ዋንዳኮ ኑኒ ኤሮኮ’ ያግዶሶና። 41 ሄ ዎደ

ማር ዳንስድ ኤቃ ኦꬅዶሶና። ሄ ኤቃስ ያርሾ ያርሽድ

ባንታ ኩሸን ኦꬅዳ ኦሱዋን ኡፋይትዶሶና። 42 ሽን ፆሳይ

ኤንታዉ ዞኮ ዛርስ። ኤንቲ ሳሉዋ ፆልንቶታስ ጎይናናመላ

ኤንታ የግ አግስ። ናበታ ማፃፋን፥ “‘እስራኤለ አሳቶ

ኦይታሙ ላይꬅ ኩመꬅ መላ ቢታን ሹክዳ መህያነ ያርሽዳ

ያርሹዋ ታዉ ያርሽደቲ? 43 ህንተ፥ ህንተዉ ጎይናናዉ

ከስዳ ኤቃነ ሞሎካ ዱንካንያ ራፋና ጌተትያ ህንተ ፆሳ

ፆልንቶ ምስልያ ቶክደታ። ታኒ ህንተና ባብሎነፐ ህን

ባጋ የዳና’ ጌተትድ ፃፈትስ። 44 “ኑ አዋታስ መላ ቢታን

ማርካ ዱንካነይ ደኤስ። እያካ ፆሳይሙሰ ኪትዳይሳዳነ

እያ በስዳይሳዳ ኦꬅስ። 45 ቃስ ኑ አዋት ሄ ዱንካንያ

ባንታ አዋታፐ ኤክድ ፆሳይ ካሰ ጎድዳ አይሁደ ግዶና

አሳ ቢታ ኦይክዳ ዎደ እያሱራ ያ ኤክድ ገልዶሶና። ሄ

ዱንካነይ ዳዊታ ዎደ ጋካናዉካ ሄ በሳን ደእስ። 46 ዳዊቲ

ፆሳን ሳበትስ። ቃስ ያይቆባ ጎዳይ ደአና ኬꬃ ኬፃናዉ

ፆሳ ዎስስ። 47 ሽን እያዉ ኬꬃ ኬፅዳይ ሶሎሞነ። 48

“ሀኖሽን፥ ኡባፈ ቦላ ፆሳይ አስ ኬፅዳ ኬꬃን ዴና። ናበይ

ግዳይሳ መላ፥ 49“‘ሳሎይ ታ አራታ፥ ሳእካ ታ ቶሆይ

የꬍያሶ። ያትን፥ ታዉ ህንተ አይ መላ ኬꬅ ኬፃኔ? ዎይኮ

ታኒ ሸምፕያ በሲ አዉኔ? 50 ሀ ኡባ ታኩሸን ኦꬃብክና?’

ያጌስ ጎዳይ። 51 “ህንተ ዋንዳ ስኦና አሴ? ህንተ ዎዛናይ

ፆሳ ቃላ ኤካናዉ አይስ እፅዴ? ህንተ ሀይꬃይ አይስ

ቱልዴ? ህንተ፥ ህንተ አዋታꬆ ኡባ ዎደ ጌሻ አያናራ

ኤቀተታ። 52 ናበታ ግዶፈ ህንተ አዋት ጎዶናይ ኦኔ? ፆሳ

ናአይ፥ ፅሎይ ያናይሳ ካሰትድ ኦድዳይሳታ ዎꬍዶሶና።

ሀእ ህንተ እያ አꬅ እምድ ዎꬍደታ። 53 ህንተ ኪታንቹዋ

ኩሸፐ ፆሳ ህግያ ኤክደታ፥ ሽን ኪተትበከታ” ያግስ። 54

ኤንቲ ሄሳ ስእዳ ዎደ ባንታ ዎዛናን እስፅፋኖሰ ቦላ ዳሮ

ይሎትድ፥ ባንታመተርሻ ሳፅድ ማንድዶሶና። 55ሽን

እስፅፋኖሰይ ጌሻ አያናን ኩምድ፥ ሳሎ ፑደ ፄልድ፥

ፆሳ ቦንቹዋነ የሱሳ፥ ፆሳ ኡሻቻ ባጋን ኤቅዳይሳ በእስ።

56“ሄኮ፥ ታኒ ሳሎይ ዶየትን፥ አሳ ናአይ፥ ፆሳ ኡሻቻ

ባጋን ኤቅዳይሳ በአይስ” ያግስ። 57 ቃላ ꬎቁ ኦꬅድ

ዋስሸ፥ ባንታ ሀይꬃ ኦይክድ እስፈ እያኮ ዎፅዶሶና 58 እያ

ካታማፐ ጋፃ ከስድ፥ ሹቻን ጫድዶሶና። ማርካት ባንታ

ማኡዋ እስ ሳኦላ ጌተትያ ናአተꬃ ማታን ዎꬅዶሶና። 59

እስፅፋኖሰይ፥ “ታ ጎዳ የሱሳ፥ ታ ሸምፑዋ ኤካ” ያግድ

ፄግሽን ኤንቲ እያ ሹቻን ጫዶሶና። 60ጉልባትድ፥ ባ

ቃላ ꬎቁ ኦꬅድ፥ “ታ ጎዳዉ፥ ሀ ናጋራ ኤንታዉ አቶ

ጋ” ያግስ። ሄሳ ያግድ ስምዳ መላ ሀይቅ አግስ።

8 ሳኦል እስፅፋኖሰ ሀይቁዋን ኡፋይትስ። ሄ ጋላስ

የሩሳላመን ደእያ ዎሳ ኬꬃን ግታ ጎድ ደንድስ።

ሀዋረት አትሽን፥ አማነይሳት ኡባይ ይሁዳ ቢታንነ ሳማረ

ቢታን ላለትዶሶና። 2 እስ እስ ፆሳ አሳት እስፅፋኖሰ

ሞግዶሶና፤ ቃስ እያዉ ዳሮ ዬክዶሶና። 3 ሽን ሳኦል ዎሳ

ኬꬃ ꬋይሳናዉ ኮዬስ። ሶ ሶ ዩይ ገልድ፥ አማንያ አደታነ

ማጫሳታ ጎች ጎች ከስድ ቃሾ ኬꬅ ገልሴስ። 4 ላለትዳ

አማነይሳት ብዳ በሳ ኡባን ቃላ ኦድዶሶና። 5ፍልጶስ

ሳማረ ካታማ ብድ ክርስቶሳባ አሳስ ኦድስ። 6 ዳሮ አሳይ

ፍልጶስ ኦድዳይሳ ስእዳ ዎደነ እ ኦꬅያ ማላታታ በእዳ ዎደ

እያ አኬክድ ስእዶሶና። 7ቱና አያናት ዋስድ ዳሮ አሳፐ

ከይዶሶና፤ ቃስ ዳሮ ጉንዳትነ ዎበት ብለትዶሶና። 8 ሄ

ካታማን ደእያ አሳይ ዳሮ ኡፋይትዶሶና። 9ሽን ስሞና

ጌተትያ እስ ኡራይ ሄ ካታማን ደኤስ። እ፥ “ባና ግታ”

ግድ ሳማረ አሳ ማሮተꬃን ማላልስሸ ጋምእስ። 10ጉꬃፈ

ግታ ጋካናዉ ደእያ አሳ ኡባይ፥ “ግታ ፆሳ ዎልቃይ

ሀይሳ” ግድእያባ ስኦሶና። 11ዳሮዎደፐዶምድማሮትሸ

ሳማረ አሳ ማላልስዳ ግሾ አሳይ እያባ ስኦሶና። 12 ሽን

ፍልጶስ ፆሳ ካዎተꬃባነ የሱስ ክርስቶሳ ሱንꬃባ አደታስነ

ማጫታስ ኦድን፥ኤንቲ እያባ አማንድ ፃማቀትዶሶና። 13

ቃስ ስሞንካ ባ ሁጰን አማንድ ፃማቀትስ። ፍልጶሳራ እስፈ

ብዳ በሳኡባን ኦሰትያ ግታማላታታ በእድማላለትስ። 14

የሩሳላመን ደእያ ሀዋረት ሳማረ አሳይ ፆሳ ቃላ ኤክዳይሳ

ስእዳ ዎደ ጰፅሮሳነ ዮሃንሳ ኤንታኮ የድዶሶና። 15ጰፅሮስነ

ዮሃንስ ብድ፥ አማነይሳት ጌሻ አያና ኤካና መላ ኤንታዉ

ፆሳ ዎስዶሶና። 16 አይስ ጊኮ፥ ሳማረ አሳት ጎዳ የሱሳ

ሱንꬃ ፃላላን ፃማቀትዶሶናፐ አትሽን፥ ኤንታፈ እሱዋ

ቦላካ ጌሻ አያናይ ዎꬍቤና። 17 ሄ ዎደ ጰፅሮስነ ዮሃንስ

ባንታኩሸ ኤንታ ቦላ ዎꬅን፥ ኤንቲ ጌሻ አያና ኤክዶሶና።

18 ሀዋረት ባንታ ኩሸ ኤንታ ቦላ ዎꬅን፥ ኤንታዉ ጌሻ

አያናይ እመትዳይሳ ስሞን በእዳ ዎደ ጰፅሮሳስነ ዮሃንሳስ

ሚሸ ኤህድ፥ 19“ታንካ ታ ኩሸ ዎꬅያ ኡባይ ጌሻ አያና

ኤካና መላ ሀ ማታ ታዉ እመርከት” ያግስ። 20 ሽን

ጰፅሮስ እያኮ፥ “ኔኒ ፆሳ እሞታሚሸን ሻማናዉ ቆፕዳ

ግሾ ነ ሚሸይ ኔራ ꬋዮ። 21 ነ ዎዛናይ ፆሳ ስንꬃን ሱረ

ግዶና ግሾ፥ ነዉ ሀይሳን ግሾይ ዎይኮ ቃድ ባዋ። 22 ህዛ፥

ሀ ነ ዎዛና ኢታተꬃ ግሾ ናጋራፐ ስማ። ነ ዎዛናን ደእያ

ኢታ ቆፋ ፆሳይ አቶ ጋና መላ ፆሳ ዎሳ። 23 ጋሶይካ፥

ኔኒ ኢታ ቃናተንነ ናጋራ ቃሾን ደኤይሳ ታኒ በአይስ”

ያግስ። 24 ስሞን ዛሪድ፥ “ህንተ ግዳይሳፈ እሶይካ ታና

ጋኮና መላ ታዉ ፆሳ ዎስተ” ያግስ። 25 ጰፅሮስነ ዮሃንስ

ማርካትዳፐነ ጎዳ ቃላ ኦድዳፐ ጉየ የሩሳላመ ስምዶሶና።

ሳማረን ደእያ ዳሮ ጉታታን ዎንገላ ኦድዶሶና። 26 ጎዳ

ኪታንቾይ ፍልጶሳኮ፥ “ደንዳዳ የሩሳላመፐ ጋዛ ኤፍያ

መላ ቢታ ኦግያኮ ባ። ሄ ኦገይ ዱገሀ ባጋራ ደኤስ”

ያግስ። 27ፍልጶስ ደንድድ ብስ። ህንደከ ጌተትያ ቶጰ

ካዌስ እ ሚሸ ኡባ ናግያ ቶጰ አስ ደኤስ። እካ ጎይናናዉ

የሩሳላመ ብስ። 28ፓራ ጋረን ኡትድ፥ የሩሳላመፐ ባ

ቢታ ስምሸ ናብያ እሳያሳ ማፃፋ ናባቤስ። 29 ጌሻ አያናይ

ፍልጶሳኮ፥ “ሄ ጋርያኮ ባዳ እያ ማት ሺቃ” ያግስ። 30

ያትን ፍልጶስ ዎፅ ብድ ጋክያ ዎደ ሞርናይ ናብያ እሳያሳ

ማፃፋፐ ናባብሽን ስእድ፥ “ነ ናባበይስ ነዉ ገሊ?”

ያግስ። 31ሞርናይ፥ “ታዉ ኦድ ገልስያ አስ ባይና ዋንድ

ገላኔ?” ያግስ። ባራ ጋርያን ከይድ ኡታና መላ ፍልጶሳ

ዎስስ። 32ሞርናይ ናባብያ ማፃፋ ክፍለይ፥ “እ ዶርሳዳ

ሹከታናዉ ላገትስ፤ ዶርሳ ማር ባ እክስያ ሜደይሳታ

ስንꬃን ስእ ገይሳዳ፥ እካ ባ ዶና ዶይቤና። 33 እ ካዉይስ፤

እያዉ ፅሎ ፕርድ ꬋይስ፤ እያ ደኦይ ሀ ሳአፐ ቃንፀትዳ

ግሾ፥ እያ ሼሻባ ኦነ ኦዳናይ?” ያጌስ። 34ሞርናይ ዛሪድ

ፍልጶሳኮ፥ “ናበይ ኦደባ ኦዲ? ባባ ኦድየ ዎይኮ ሀራ

አሳባ ኦዲ? ታዉ ኦዳርኪ” ያግስ። 35ፍልጶስ፥ ፆሳ ቃላ

ሄ በሳፈ ዶምድ፥ የሱሳባ ኦድያ ዎንገላ እያዉ ኦድስ። 36

ኤንቲ ብሸ ሃꬅ ደእያሶ ጋክዶሶና። ሞርናይ፥ “ሃ ሀይሳ

በአ፤ ታ ፃማቀቶና መላ አይበ ድገይ?” ያግስ። 37

ፍልጶስ እያኮ፥ “ኔኒ ነ ኩመꬃ ዎዛናፐ አማንኮ ዳንዳኣሳ”

ያግስ። እ ዛሪድ፥ “የሱስ ክርስቶሲ ፆሳ ናኣ ግደይሳ ታኒ

አማናይስ” ያግስ። 38ጋረይ ኤቃናመላ ሞርናይ ኪትን፥

ናምአይ ዎꬍድ ሃꬃን ገልዶሶና፤ ፍልጶስ እያ ፃማቅስ።

39ኤንቲ ሃꬃፈ ጋፃ ከይዳ ዎደ ጎዳ አያናይ ፍልጶሳ ቆፖና

ኤክስ። ናምአንꬆ ሞርናይ ፍልጶሳ በእቤና፥ ሽን ባ ኦግያ

ኡፋይትሸ ብስ። 40ፍልጶስ አዛፆናን ባና ደምስ። ቃስ

ቅሳረ ያና ጋካናዉ ካታማታን ዩይድ ዎንገላ ማርካትስ።

9 ሄ ዎደ ሳኦል ጎዳ ካለይሳታ ዎꬋናዉ ማንድድ ካህነ

ሀላቃኮ ብስ። 2 ጎዳ ኦግያ ካልያ አደነ ማጫ ደምኮ፥

ቃችሸ የሩሳላመ ኤሀናዉ፥ ዳማስቆን ደእያ አይሁደ ዎሳ

ኬꬃታስ ዳብዳበ ባዉ ፃፋና መላ ዎስስ። 3 እ ብድ፥

ዳማስቆ ካታማ ጋካናዉማትሽን፥ ቆፖና ሳሎፐ ዎልቃማ

ፖኦይእያ ዩሾንፖእስ። 4እ ሳአንኩንድዳሽን፥“ሳኦላ፥

ሳኦላ፥ አይስ ታና ጎዳይ?” ግያ ቃላ ስእስ። 5 ሳኦል፥

“ጎዳዉ፥ ኔኒ ኦኔ?” ያግድ ኦይችስ። “ታኒ፥ ኔኒ ጎድያ

የሱሳ” ያግስ። 6ሽን ሳኦል ኮኮርሸነማላለትሸ፥“ጎዳዉ፥

ታኒ አይ ኦꬃና መላ ኮያይ?” ያግስ። ጎዳይ እያኮ፥

“ደንዳዳ ካታማ ገላ፤ ኔኒ ኦꬃናዉ በሲያባይ ያን ነዉ

ኦደታና” ያግስ። 7ሳኦላራ ኦገ ብያ አሳት አይኮካ ኦደቶና

ኤቅ አትዶሶና። ቃላ ስኦሶና፥ ሽን ኦናካ በእቦኮና። 8

ሳኦል ኩንድዳ በሳፈ ደንድድ ፄልያ ዎደ እያ አይፈይ

ደሞና እፅስ። ሄሳ ግሾ፥ ኤንቲ እያ ኩሽያ ኦይክድ ካለꬅድ

ዳማስቆ ገልስዶሶና። 9 ሄꬑ ጋላስ ጋካናዉ እ ፄላናዉ

ዳንዳእቤና፤ አይኮካ ምቤና፤ ኡይቤና። 10ዳማስቆን እስ

ሀናንያ ጌተትያ የሱሳ ታማረይ ደኤስ። ጎዳይ ቆንጨꬃን፥

“ሀናንያ” ያግድ ፄግስ። ሀናን ዛሪድ፥ “ታ ጎዳዉ፥

ሀይሳን ደአይስ” ያግስ። 11 ጎዳይ እያኮ፥ “ደንዳዳ ሱረ

ጌተትያ ኦግያ ባዳ፥ ይሁዳ ሶን ሳኦላ ጌተትያ ታርሰሳፐ

ይዳ ኡራ ኮያ፤ ሳኦል ዎሴስ። 12ቃስ ሀናንያ ጌተትያ

አደይ ገልድ፥ ሳኦል ናምአንꬆ ፄላና መላ ባ ኩሽያ እያ

ቦላ ዎꬅሽን ቆንጨꬃን በእስ” ያግስ። 13 ሀናን ዛሪድ፥

“ጎዳዉ፥ የሩሳላመን ነ ጌሻ አሳ ቦላ ሄ ኡራይ አይመላ

ኢታባ ኦꬅዳኮ ታኒ ዳሮ አሳፐ ስአስ። 14ቃስ ዳማስቆን ነ

ሱንꬃ ፄገይሳታ ኡባ ቃቻናዉ፥ ካህነ ሀላቃት እያዉ ማታ

እምዶሶና” ያግስ። 15ሽን ጎዳይ እያኮ፥ “ሳኦል አይሁደ

ግዶና አሳ ስንꬃን፥ ካዎታ ስንꬃንነ እስራኤለ አሳ ስንꬃን፥

ታ ሱንꬃ ኤርሳናዉነ ታዉ ኦꬃናዉ ዶረትዳ ሚሸ ግድያ

ግሾ ኔኒ እያኮ ባ። 16 አይስ ጊኮ፥ ታ ሱንꬃ ግሾ፥ እ አይ

መላ ዋየ ኤካናዉ በሲያኮ ታኒ እያ በሳና” ያግስ። 17

ሀናን ብድ፥ ሶ ገልድ፥ ባ ኩሽያ ሳኦላ ቦላ ዎꬅድ፥ “ታ

እሻ ሳኦላ፥ ኔኒ ያ ኦግያን ነዉ በንትዳ የሱሲ፥ ኔኒ ፄላና

መላነ ጌሻ አያናን ኩማና መላ ጎዳይ ታና ኪትስ” ያግስ።

18ኤለስድ፥ ሳኦላ አይፈፐ እስ ፖቆ መላባይ ዎꬍን፥

ሳኦል ናምአንꬆ ፄልስ። ቃስ ደንድድ ፃማቀትስ። 19 ካꬅ

ምድ ፃልድ፥ ዳማስቆን ደእያ አማነይሳታራ ጉꬃ ጋላስ

ጋምእስ። 20ኤለስድ ሳኦል፥ “የሱሲ ፆሳ ናአ” ያግድ

ዳማስቆን ደእያ አይሁደ ዎሳ ኬꬃታን ቃላ ታማርስስ።

21 ሄሳ ስእዳ ኡባይ ማላለትድ፥ “ሀይስ የሩሳላመን የሱሳ

ሱንꬃ ፄገይሳታ ቃቸይሳ ግደነዬ? ቃስ ሃ ይዳይ ኤንታ

ቃችድ፥ ካህነ ሀላቃታ ስን ኤፋናሳ ግደኔ?” ያግዶሶና።

22 ሽን ሳኦል ቃላ ኦዶን ምን ምንድ ብስ። የሱሲ፥ እ

ክርስቶሳ ግደይሳ ቆንጭስድ ኦድዳ ግሾ ዳማስቆን ደእያ

አይሁደት እያዉ ዛርያባ ꬋይዶሶና። 23 ዳሮ ጋላሳፐ

ጉየ፥ አይሁደት ሺቅድ፥ ሳኦላ ዎꬋናዉ ዞረትዶሶና።

24 ሽን አይሁደት ባና ዎꬋናዉ ቆፕዳይሳ ሳኦል ስእስ።

ኤንቲ እያ ዎꬋናዉ ቃማነ ጋላስ ካታማ ፐንገን ናጎሶና።

25 ሽን እያ ታማረት እያ ቃማ ኤፍድ፥ ግምበ ድርሳ

ማስኮተራ ዳቾራ ዎꬍስዶሶና። 26 ሳኦል የሩሳላመ ጋክዳ

ዎደ አማነይሳታራ ጋሄታናዉ ኮይስ። ሽን እ ክርስቶሳ

አማንዳይስ ኤንታዉ ቱማ ዳኖና እፅን እያዉ ያይዶሶና።

27 ሽን ባርናባስ ሳኦላ ሀዋረታኮ ኤፍስ። ኦገን ጎዳይ ዋንድ

ቆንጭዳኮነ ኦድስዳኮ፥ ቃስ ሳኦል ዳማስቆን የሱሳ ሱንꬃን

ያዮና ዋትድ ቃላ ኦድዳኮ ኤንታዉ ጌሽድ ኦድስ። 28

ሳኦል የሩሳላመን ዩይድ ጎዳ ሱንꬃን ያዮና ቃላ ኦድሸ፥

ሀዋረታራ እስፈ ደእስ። 29 ቃስ ሳኦል ግርከ ዶናን

ሃሳያ አይሁደታራ ኦደትሸ ፓላሜስ። ሽን ኤንቲ እያ

ዎꬋናዉ ኮይዶሶና። 30 አማንያ አሳት ሄሳ ስእድ፥ ሳኦል

ቅሳረ ኤፍድ ታርሰሳ የድዶሶና። 31ይሁዳን፥ ጋልላንነ

ሳማረ ኡባን ደእያ ዎሳ ኬꬃት ሳሮተꬃን ደእዶሶና። ቃስ

ምንዶሶና፤ ጎዳስ ያይሸ ጌሻ አያና ምን ꬆን ዳር ዳርድ

ብዶሶና። 32 ጰፅሮስ ቢታኡባ ዩይሸ ሊዳን ደእያ አማንያ

አሳታኮ ጋክስ። 33 ያን ሆስፑን ላይꬅ ኩመꬅ ጉንድድ

አርሳን ዝንእድ ደእያ ኤንያ ጌተትያ አድያ ደምስ። 34

ጰፅሮስ፥ “ኤንያ፥ የሱስ ክርስቶሲ ነና ፓꬃና፤ ደንዳዳ

ነ ሂፃ ደንꬃ” ያግስ። እካ ኤለስድ ደንድ ኤቅስ። 35

ሊዳንነ ሳሮናን ደእያ አሳ ኡባይ ኤንያ በእድ፥ ጎዳኮ

ስምዶሶና። 36 ዮጰ ካታማን እስ ፃብቶ ጌተትያ አማንያራ

ደአዉሱ። እ ሱንꬃይ አራምከ ዶናን፥ “ፃብቶ”፤ ግርከ

ዶናን፥ “ዶርቃ”፤ ሄ ናምኡ ሱንꬃ ብርሸꬃይ “ገንኤ”

ጉሱ። እያ ባ ደእዳ ዎደ ኡባን ሎኦባ ኦꬃሸነ ማንቆታ

ማዳሸ ደአሱ። 37 ሄ ዎደ እያ ሀርጋዳ ሀይቅን፥ አሳይ

እ አሀ ሜጭድ፥ ፖቀ ቦላ ከስድ ዝንእስዶሶና። 38

ሊደይ ዮጰስ ማታ። አማነይሳት ጰፅሮስ ሊዳን ደኤይሳ

ስእድ፥ “ሀያና ኑኮ ኤለሳዳ ያ” ያግድ ናምኡ አሳታ እያኮ

ኪትዶሶና። 39 ሄሳ ግሾ፥ ጰፅሮስ ደንድድ፥ ኤንታራ

ብስ። ያ ጋክን፥ ፖቀ ቦላ ደእያ ክፍለ እያ ገልስዶሶና።

አምኤት ጰፅሮሳ ዩሾን ኤቅድ ዬክሸ ዶርቃ ኤንታራ ፓፃ

ደአሸ ኦꬅዳ ቃምሰታነ አፍላታ ኡባ ጰፅሮሳ በስዶሶና።

40 ጰፅሮስ ኤንታ ኡባ ካረ ከስድ፥ ጉልባትድ ዎስስ።

ቃስ አሃኮ ስሚድ፥ “ፃብተ፥ ደንዳ” ያግስ። ፃብታ

ባ አይፍያ ዶያዳ ጰፅሮሳ በአዳ፥ ደንዳ ኡታሱ። 41

ጰፅሮስ እዮ ባ ኩሸን ማድድ ደንꬅድ ኤስስ። ሄሳፈ ጉየ፥

አማነይሳታነ አምኤታ ፄግድ፥ ደንድዳሮ ኤንታ ስን

ሺሽስ። 42 ሀ ኦዳይ፥ ዮጰ ካታማ ኡባ ጋክስ፤ ዳሮ አሳይ

ጎዳ አማንዶሶና። 43 ጰፅሮስ ዮጰን ስሞና ጌተትያ ጋልባ

ሃሸይሳ ሶን ዳሮ ጋላስ ጋምእስ።

10 ቅሳረን፥ “ፃለ ኦላ አሳታ” ጌተትያ ኦላንቾታ ግዶን

እስ ቆርነልዮሳ ጌተትያ ማቶ ሀላቃይ ደኤስ። 2

ቆርነልዮስ ባ ሶ አሳራ ፆሳ ምንꬅ አማንያ አስነ ፆሳ ጎይንያ

አስ። አይሁደ ማንቆታካ ዳሮ ማዴስ፥ ቃስ ፆሳ ኡባ ዎደ

ዎሴስ። 3 እስ ጋላስ ኡዱፉን ሳተ ሄራን ፆሳ ኪታንቾይ

እያኮ ይድ፥ “ቆርነልዮሳ” ግድ ፄግሽን እ ቆንጨꬃን

ጌሽድ በእስ። 4ቆርነልዮስ ዳጋምድ ኪታንቹዋ ትሽ ኦꬅ

ፄልድ፥“ጎዳዉ፥ እ አይቤ?” ያግስ።ኪታንቾይ ዛሪድ፥

“ነ ዎሳይነማንቆታ ነማደይስ ፆሳ ስንꬃን ሀሳየትስ። 5ሀእ

ዮጰ አሰ ኪታዳ፥ ጰፅሮሳ ጌተትያ ስሞና ኤህሳ። 6 ጰፅሮስ

አባ ዶናን ጋልባ ሃሽያ ስሞና ሶን እማꬃተꬅ ሲራትስ”

ያግስ። 7 ቆርነልዮስ ባዉ ኦድዳ ኪታንቾይ ብን፥ ባ

አይለታፐ ናምአታነ ፆሳ ጎይንያ ባ ማታ ዎታዳረታፐ

እሱዋ ፄግድ፥ 8ኤንታዉኡባባ ኦድድ ዮጰ ኪትስ። 9

ዎንተꬃ ጋላስ ኤንቲ ብድ፥ ዮጰ ካታማ ማትሽን ኡሱፑን

ሳተ ሄራን ፆሳ ዎሳናዉ ጰፅሮስ ፖቀ ቦላ ከይስ። 10 እ

ኮሻትድ ካꬅ ማናዉ ኮይስ፥ ሽን ካꬅ ካፅሽን እ ቆንጨꬅ

በእስ። 11 ሳሎይ ዶየትን፥ ግታ አፍላ ዳንያባይ ኦይዱ

ባጋራ ኦይከትድ ዎꬍሽን እ በእስ። 12 እያን ኦይዱ

ቶሆራ ደእያ መሄት፥ ዎራ ዶአት፥ ኡሎራ ጎሸትያ መ

ተꬃትነ ሳሎ ካፎት ኡባይ ደኤስ። 13 ሄ ዎደ፥ “ጰፅሮሳ፥

ደንዳ ኤቃዳ ሹካዳ ማ” ግያ ቃላይ እያኮ ይስ። 14ሽን

ጰፅሮስ፥ “ጎዳዉ፥ አካይ! ታ ቱናባ ኡባራካ ማ ኤርከ”

ያግስ። 15ቃስ፥ “ፆሳይ ጌሽዳይሳ ኔኒ ቱና ጎፓ” ግያ

ቃላይ ናምአንꬆ እያኮ ይስ። 16 ሄስካ፥ ሄꬑ ቶሆ ሀንዳፐ

ጉየ ሄ ግታ አፍላ ዳነይስ ኤለስድ ፑደ ሳሎ ኤከትስ። 17

ጰፅሮስ ባ በእዳ ቆንጨꬃ ብርሸꬃይ፥ “አይ ግዳንደሻ?”

ግድ ባ ዎዛናን ቆፕሽን፥ ቆርነልዮስ ኪትዳ አሳት ስሞና

ሶ ኦይች ደምድ ካረን ኤቅዶሶና። 18 ባንታ ቃላ ꬎቁ

ኦꬅድ፥ “ጰፅሮሳ ጌተትያ ስሞና ጌተትያ እማꬃይ ሀይሳን

ደኢ?” ያግድ ኦይችዶሶና። 19 ጰፅሮስ ቆንጨꬃን በእዳባ

ቆፋ ቦላ ደእሽን፥ ጌሻ አያናይ እያኮ፥ “ሄኮ፥ ሄꬑ አሳት

ነና ኮዮሶና። 20 ደንዳዳ ዎꬋ፥ ታኒ ኤንታ ኪትዳ ግሾ

ስꬎና ኤንታራ ባ” ያግስ። 21 ጰፅሮስ አሳታኮ ዎꬍድ፥

“ህንተ ኮየይ ታና፤ አይስ ይደቲ?” ያግስ። 22ኤንቲ

ዛሪድ፥ “ኑና ማቶ ሀላቃይ ቆርነልዮስ ኪትስ። እ ፅሎ፥

ፆሳ ጎይንያ አስነ አይሁደ አሳ ኡባን ዳሮ ቦንቸትዳ አስ።

ቆርነልዮስ፥ ነና ባ ሶ ኤህስድ ቃላ ኔፐ ስአና መላ ጌሻ

ኪታንቾይ እያዉ ኦድስ” ያግዶሶና። 23 ጰፅሮስ አሳታ ሶ

ገልስድ ሞክስ። ዎንተꬃ ጋላስ፥ ደንድድ ኤንታራ ብስ።

ዮጰ ካታማን ደእያ አማነይሳታፐ እሶት እሶት እያራ እስፈ

ብዶሶና። 24ዎንተꬃ ጋላስ፥ ቅሳረ ጋክዶሶና። ቆርነልዮስ

ባ ዳቦታነ ባ ማታ ላገታ እስፈ ፄግ ሺሽድ፥ ጰፅሮሳ ናጌስ።

25 ጰፅሮስ ሶ ገላና ሀንሽን፥ ቆርነልዮስ እያራ ጋሄትድ

እያ ስንꬃን ኩንድድ እያዉ ጎይናናዉ ኮይስ። 26 ሽን

ጰፅሮስ፥ “ደንዳ፥ ታካ ታ ሁጰን ነ መላ አሰ” ያግድ እያ

ደንꬅስ። 27 ጰፅሮስ ቆርነልዮሳራ ኦደትሸ ሶ ገልያ ዎደ

ዳሮ አሳይ ሺቅዳይሳ ደምስ። 28 እ አሳኮ፥ “አይሁደ አስ

ሀራ ደረራ እስፋናዉ ዎይኮ ጋሄታናዉ ዎጋ ግዶናይሳ

ህንተ ኤሬታ። ሽን ታኒ ኦናካ ቱና ዎይኮ ጌሽ ግደና ጎና

መላ ፆሳይ ታና በስስ። 29 ሄሳ ግሾ፥ ህንተ ታኮ ኪትን

እፆይ ባይና ያስ። ሀእ ታና አይስ ፄግስዳኮ ታዉ ኦድተ”

ያግስ። 30 ቆርነልዮስ፥ “ታኒ ሀች ኦይዱ ጋላሳፐ ካሰ

ሀኖደ ኡዱፉን ሳተ ዎሳ ዎስሽን፥ ጶልያ ማኦ ማእዳ አስ

ታ ስንꬃን ኤቅስ። 31 እ ታኮ፥ ‘ቆርነልዮሳ፥ ፆሳይ ነ ዎሳ

ስእስ፥ ኔኒ ማንቆታ ማድዳይሳካ ሀሳይስ። 32 ህዛ፥ አሰ

ዮጰ ኪታዳ፥ ስሞን ጰፅሮሳ ገይሳ ፄግሳ። ስሞን ጰፅሮስ

ስሞና ጌተትያ ጋልባ ሃሽያ ኡራ ሶን አባ ዶናን ሲራትስ’

ያግስ። 33 ሄሳ ግሾ፥ ታኒ ኔኮ ኤለሳዳ ኪታስ፤ ነ ሎኦ

ያዳሳ። ህዛ፥ ፆሳይ ነና ኪትዳባ ኡባ ስአናዉ ሀእ ኑኒ

ኡባይ ሀይሳን ጎዳ ስንꬃን ደኦስ” ያግስ። 34 ካልድካ፥

ጰፅሮስ፥ “ፆሳይ አሳ ሶምኦ በእድ አሰ አሳፐ ሻከና። 35

ሽን አሰ ኡባ ኦና ግድኮካ ባዉ ያየይሳነ ፅሎ ኦሶ ኦ ይሳን

ፆሳይ ኡፋይተይሳ ታኒ ቱማ አኬካስ። 36 ፆሳይ፥ ኡባ

ጎዳ ግድዳ የሱስ ክርስቶሳ ባጋራ ሳሮተꬃ ኦድሸ ሀ ዎንገላ

እስራኤለ አሳስ ኪትዳይሳ ህንተ ኤሬታ። 37 ዮሃንስ

ፅንቃተባ ጋልላን ሳባክዳ ዎድያፐ ዶምድ ይሁዳ ቢታ

ኡባ ጋካናዉ ሀንዳባ ህንተ ኤሬታ። 38 ፆሳይ ናዝረተ

የሱሳስ ጌሻ አያናነ ዎልቃ እሚስ። ፆሳይ እያራ ደእያ ግሾ

ሎኦባ እ ኦꬅሸ ፃላሄ ኩሸን ሃረትዳ ኡባ ፓꬅሸ ዩይስ።

39 “አይሁደ ቢታንነ የሩሳላመን እ ኦꬅዳ ኡባባስ ኑኒ

ማርካታ። ኤንቲ ማስቃልያ ቦላ ካቅድ እያ ዎꬍዶሶና።

40 ሽን ፆሳይ ሄꬓንꬆ ጋላሳን ሀይቆፐ እያ ደንꬅድ አሳስ

ቆንጫና መላ ኦꬅስ። 41 ሄ ቆንጨꬃይ ፆሳይ ኮይሮ ዶርዳ

ማርካታሳፈ አትሽን፥ አሳ ኡባሳ ግደና። እ ሀይቆፐ

ደንድዳፐ ጉየ እያራ ምዳነ ኡይዳ። 42 ፆሳይ ዎንገላ

አሳስ ኑኒ ኦዳና መላነ ፓፃ ደኤይሳታ ቦላነ ሀይቅዳይሳታ

ቦላ ፕርዳናዉ ሹመትዳይ የሱሳ ግደይሳ ማርካታና መላ

ኑና ኪትስ። 43 ፆሳይ እያ አማንያ ኡባ ናጋራይ፥ እያ

ሱንꬃን አቶ ጌተተይሳ ናበት ማርካቶሶና” ያግስ። 44

ጰፅሮስ ቡሮ ሄ ኦዳ ኦንጎናሽን ቃላ ስእያ ኡባ ቦላ ጌሻ

አያናይ ዎꬍስ። 45ጰፅሮሳራ ዮጰፈ ይዳ አማንያ ቃፃረትዳ

አይሁደ ኡባይ፥ አይሁደ ግዶናይሳት ቦላ ጌሻ አያናይ

ጉክዳ ግሾ ማላለትዶሶና። 46 ጋሶይካ፥ ኤንቲ ዱማ

ዱማ ዶናን ኦደትሽንነ ፆሳ ግታተꬃ ሳቢሽን ስእዶሶና። ሄ

ዎደ ጰፅሮስ ዛሪድ፥ 47 “ሀይሳቲ ቃስ ኑ መላ ጌሻ አያና

ኤክዳይሳት ፃማቀቶና መላ ሃ ድጋናይ ኦኔ?” ያግስ።

48ኤንቲ የሱስ ክርስቶሳ ሱንꬃን ፃማቀታናመላ ኤንታ

ኪትስ። ሄሳፈ ጉየ፥ ኤንቲ ባንታራ ጉꬃ ጋላስ ኡታና መላ

ጰፅሮሳ ዎስዶሶና።

11 ሀዋረትነ ይሁዳ ኡባን ደእያ አማነይሳት፥ አይሁደ

ግዶናይሳትካ ፆሳ ቃላ ኤክዳይሳ ስእዶሶና። 2

ጰፅሮስ የሩሳላመ ብዳ ዎደ ቃፃረትዳ አማነይሳት፥ 3

እያኮ፥ “ኔኒ ቃፃረትቦናይሳታኮ ገላዳ ኤንታራ ካꬅ አይስ

ማዲ?” ያግዶሶና። 4 ሽን ጰፅሮስ ሀንዳባ ኮይሮፐ ዶምድ

ማራን ማራን ኦድስ፦ 5“ታኒ ዮጰ ካታማን ፆሳ ዎሳሸ

ቆንጨꬅ በአስ። ግታ አፍላ ዳንያባይ ኦይዱ ባጋራ

ኦይከትድ ሳሎፐ ዎꬍሸ ታኮ ይስ። 6 ታኒ ትሽ ኦꬃ

እያ ግዶ ፄልያ ዎደ ኦይዱ ቶሆራ ደእያ መሄታ፥ ዎራ

ዶአታ፥ ኡሎራ ጎሸትያ መ ተꬃታነ ሳሎ ካፎታ በአስ። 7

‘ጰፅሮሳ፥ ደንዳ፥ ሹካዳ ማ’ ግያ ቃላ ስአስ። 8 “ሽን

ታኒ፥ ‘ጎዳዉ፥ አካይ፥ ቱናባይ ዎይኮ ጌዮናባይ ኡባካ ታ

ዶናኮ ሺቅ ኤረና’ ያጋስ። 9“‘ፆሳይ ጌሽዳይሳ ኔኒ ቱና

ጎፓ’ ግያ ቃላይ ናምአንꬆ ሳሎፐ ይስ። 10 “ሄስ ሄꬑ

ቶሆ ሀንን፥ ዉርሰꬃን ኡባባይ ሳሎ ፑደ ኤከትስ። 11

ሄ ሳተንካ ሄꬑ አሳት ቅሳረፐ ታኮ ኪተትድ ታኒ ደእያ

ኬꬃ ጋክ አግዶሶና። 12 ስꬎና ኤንታራ ባና መላ አያናይ

ታዉ ኦድስ። ቃስ ሀ ኡሱፑን እሻት ዮጰፈ ታራ ቅሳረ

ብዳይሳታራ ቆርነልዮሳ ሶ ገልዳ። 13ኪታንቾይ እያ

ሶን ኤቅድ፥ ‘ዮጰ ኪታዳ ጰፅሮሳ ጌተትያ ስሞና ፄግሳ።

14 ነናነ ነ ሶ አሳ ኡባ አሽያ ቃላ እ ነዉ ኦዳና’ ግዳይሳ

ቆርነልዮስ ኑስ ኦድስ። 15“ታኒ ሃሳያ ዶምያ ዎደ ጌሻ

አያናይ ኮይሮ ኑ ቦላ ዎꬍዳይሳዳ ኤንታ ቦላካ ዎꬍ አግስ።

16 ሄ ዎደ፥ ‘ዮሃንስ ሃꬃን ፃማቅስ፥ ሽን ህንተ ጌሻ አያናን

ፃማቀታና’ ያግዳ ጎዳ ቃላይ ታዉ ቆፈትስ። 17 ፆሳይ ኑስ

ጎዳ የሱስ ክርስቶሳ አማንዳይሳታስ እምዳ እሞታ አይሁደ

ግዶናይሳታስካ እምኮ፥ ያትን ፆሳ ድጋናዉ ታኒ ኦኔ?”

ያግስ። 18ኤንቲ ሄሳ ስእዳ ዎደ ባንታ ፓላማ አግድ፥

“ያትን፥ ፆሳይ አይሁደ ግዶናይሳትካ ናጋራፐ ስሚድ

ደኦን ዳናዳ ቃዳ እሚስ” ያግድ ፆሳ ጋላትዶሶና። 19

እስፅፋኖሰ ሀይቆስ ጋꬅዳ ጎዳ ጋሶን ላለትዳ አማነይሳት

ቃላ አይሁደታ ፃላላስ ኦድሸ ስሮፍንቀ፥ ቆጵሮሳነ አንፆከ

ጋካናዉ ዩይዶሶና። 20 ሽን ቆጵሮሳፐነ ቀሬናፐ ይዳ እስ

እስ አማንያ አሳት አንፆከ ብድ፥ ጎዳ የሱሳ ዎንገላ ግርከ

አሳስካ ኦድዶሶና። 21 ጎዳ ዎልቃይ ኤንታራ ደኤስ፤

ቃስ ዳሮ አሳይ አማንድ ጎዳኮ ስምዶሶና። 22 ሄ ኦዳ

የሩሳላመን ደእያ ዎሳ ኬꬃይ ስእዳ ግሾ ባርናባሳ አንፆከ

ኪትስ። 23 ባርናባስ አንፆከ ብዳ ዎደ ፆሳ አꬎ ኬሀተꬃ

ኦሱዋ በእድ ኡፋይትስ። ኤንቲ ኡባይ ባንታ ኩመꬃ

ዎዛናን ጎዳን ምንድ ዳና መላ ኤንታ ዞርስ። 24 ባርናባስ

ጌሻ አያናይነ አማኖይ ኩምዳ ሎኦ አስ ግድያ ግሾ ዳሮ

አሳይ ጎዳ አማንዶሶና። 25 ሄሳፈ ጉየ፥ ባርናባስ ሳኦላ

ኮያናዉ ታርሰሳ ብስ። 26 ያን ሳኦላ ደምዳ ዎደ አንፆከ

ኤክድ ይስ። ባርናባስነ ሳኦል ዎሳ ኬꬃ አሳራ ላይꬅ ኩመꬅ

ኡትድ ዳሮ አሳ ታማርስዶሶና። አማነይሳት አንፆከን

“ክርስታነ” ጌተትድ ኮይሮ ፄገትዶሶና። 27 ሄ ዎደ እስ

እስ ናበት የሩሳላመፐአንፆከዎꬍዶሶና። 28ኤንታግዶፈ

አጋቦሳ ገይስ ደንድድ ቢታ ኡባን ግታ ኮሽ ከያናይሳ

አያና ዎልቃን ትንብተ ኦድስ። ሄስ ሀንዳይ ሮመ ካዋ

ቃላዉድዮሳ ዎደና። 29 አማነይሳት ሁጰን ሁጰን ባንታ

ዎልቃ መላ ሚሸ ከስድ ይሁዳን ደእያ አማነይሳታስ ማደ

የዳናዉ ቆፋ ቃችዶሶና። 30ኤንቲ ሄሳዳ ኦꬅድ፥ ሚሽያ

ባርናባሳ ቦላነ ሳኦላ ቦላ ዎሳ ኬꬃ ጭማታስ የድዶሶና።

12 ሄ ዎደ ካዎይ ሄሮዲስ ዎሳ ኬꬃ አሳፐ ባጋ ጎዳ

ዶምስ። 2 ዮሃንሳ እሻ ያይቆባ ማሻን ዎꬍስስ። 3

ሄስ አይሁደታኡፋይስዳይሳ በእድ፥ ጉጅድ ጰፅሮሳካ

ኦይꬅስ። ሄስ ሀንዳይ ፓስካ ባኣለ ቦንችያ ጋላሳታና። 4

ጰፅሮሳ ኦይክድ ቃችስ። ፓስካ ቦንችያ ጋላሳታፐ ጉየ

ደርያ ስን አꬃናዉ ቆፕድ፥ ኦይዱ ኦይዱ ዎታዳረት

እያ ናጋና መላ ታማነ ኡሱፑን ዎታዳረታስ አꬅድ

እሚስ። 5 ሄሳ ግሾ፥ ጰፅሮስ ቃሾ ኬꬃን ናገቴስ። ሽን

ዎሳ ኬꬃ አሳይ እያዉ ምንꬅድ ፆሳ ዎሶሶና። 6 ሄሮዲስ

ጰፅሮሳ አሳ ስን ሺሻናፐ ካሰ ቃማ ጰፅሮስ ናምኡ ባጋራ

ናምኡዎታዳረታራ ሳንꬃላታን ቃሸትድ ኤንታ ግዶን

ꬍስክስ። ናገይሳት ቃሾ ኬꬃ ፐንገታን ኤቅድ ናጎሶና።

7 አኬኮና ደእሽን ጎዳ ኪታንቾይ ቆንጭስ። ቃሾ ኬꬃን

ፖኦይ ፖእስ። ኪታንቾይ ጰፅሮሳ ምያ ቦች ባርክስድ፥

“ኤለ ደንዳ” ያግስ። ኢራካ ሳንꬃላታይ እያ ኩሽያፐ

ዎꬍ አግስ። 8ኪታንቾይ እያኮ፥ “ነ ማኡዋ ማአ፥ ነ

ጫማካ አꬃ” ያግስ። ጰፅሮስ ሄሳዳ ኦꬅስ፤ ኪታንቾይ፥

“ነ ላፃና ማአዳ ታና ካላ” ያግስ። 9 ጰፅሮስ ቃሾ

ኬꬃፈ ከይድ ኪታንቹዋ ካልስ። እያዉ ቆንጨꬅ በእያባ

ዳንስፐ አትሽን፥ ኪታንቾይ ኦꬅያባይ ቱማ ዳንቤና።

10 ኪታንቾይነ ጰፅሮስ ኮይሩዋነ ናምአንꬆ ዎታዳርያ

አꬍድ ካታማ ኤፍያ ብራታ ፐንግያኮ ጋክዶሶና። ፐንገይ

ኤንታዉ ባርካ ዶየት አግስ። ኤንቲ ከይድ እስ ኦግያራ

ብሽን ኪታንቾይ አኬኮና ጰፅሮሳፐ ሻከት አግስ። 11

ጰፅሮሳስ ዎዛን ስምን፥ “ታና ጎዳይ ባ ኪታንቹዋ ኪትድ፥

ሄሮዲሳ ኩሸፐነ ናግድ ኡትዳ አይሁደ አሳ ኡባፈ

አሽዳይሳ ሀእ ቱማ ኤራስ” ያግስ። 12 እ ሄሳ አኬክዳ

ዎደ ዳሮ አሳይ እስፈ ሺቅድ ፆሳ ዎስያ በሳ፥ ማርቆሳ

ጌተትያ ዮሃንሳ አየ ማይራም ሶ ብስ። 13 ያን ካረን

ኤቅድ ፄግስ። እስ ሮዳ ጌተትያ ኦሳንችያ ፐንግያ ዶያናዉ

ያሱ። 14ሮዳ ጰፅሮሳ ቃላ ግድዳይሳ ኤርዳ ዎደኡፋይሳን

ኩማዳ ካርያ ዶየና ጉየ ዎፃ ባዳ፥ “ጰፅሮስ ካረን ኤቅስ”

ያጋዳ አሳስ ኦዳሱ። 15 አሳይ ኢኮ፥ “ኔኒ ጎያይ!”

ያግዶሶና። ሮዳ ጰፅሮሳ ግድዳይሳ ጌሻዳ ኦዳሱ። ኤንቲ፥

“ሄስ እያ ናግያ ኪታንቹዋ” ያግዶሶና። 16 ሽን ጰፅሮስ

ካረን ኤቅድ ፄግድ አጎና እፅን አሳይ ካርያ ዶይድ እያ

በእድ ማላለትዶሶና። 17 ሽን ኤንቲ ስእ ጋና መላ ጰፅሮስ

ባ ኩሽያን ማልድ ጎዳይ ቃሾ ኬꬃፈ እያ ዋት ከስዳኮ

ኤንታዉ ቆንጭስ ኦድድ፥ “ሀይሳ ያይቆባስነ አማንያ

አሳታስ ኦድተ” ግድ ያፐ ከይድ ሀራሶ ብስ። 18 ሳአይ

ዎንትያ ዎደ፥ “ጰፅሮስ አዉ ብደ” ግድ ዎታዳረት ዎል

ግዶን ዳሮ ካጭዶሶና። 19 ሄሮዲስ ጰፅሮሳ ኮይስን፥ እ

ꬋይዳ ዎደ ናገይሳታ ቆርድ፥ ኤንታ ዎꬋና መላ ኪትስ።

ሄሳፈ ጉየ፥ ሄሮዲስ ይሁዳፐ ቅሳረ ዎꬍድ ያን ጉꬃ ዎደ

ኡትስ። 20 ሄሮዲስ ፅሮሳ አሳ ቦላነ ስዶና አሳ ቦላ ዳሮ

ሀንቀትስ። ኤንታ ቢታይ ካꬅ ሄሮዲሳ ቢታፈ ደምያ ግሾ

ኤንቲ እስፈ ግድድ እያ ሞርና ብላስፆሳ ባንታዉጭማ

ኦꬅድ ጊጋናዉ ሄሮዲሳኮ ብዶሶና። 21 ሄሮዲስ ባርዳ

ጋላሳን ባ ካዎተꬃ አፍላ ማእድ፥ አራታ ቦላ ኡትድ አሳስ

ኦድስ። 22 አሳይ፥ “ሄስ ፆሳ ቃላ፥ አሳ ቃላ ግደና”

ያግድ ዋስዶሶና። 23 ሄሮዲስ ፆሳ ቦንችቦና ግሾ ኢራካ

ጎዳ ኪታንቾይ እያ ደችን ጉፁነን ሜተትድ ሀይቅስ። 24

ሽን ፆሳ ቃላይ ድጭሸነ ዳልግሸ ቤስ። 25 ባርናባስነ ሳኦል

ባንታ ኦሱዋ ፖልድ ማርቆሳ ጌተትያ ዮሃንሳ ባንታራ

ኤክድ የሩሳላመፐ ስምዶሶና።

13 አንፆከን ደእያ ዎሳ ኬꬃን ናበትነ አስታማረት

ደኦሶና። ኤንቲ ባርናባሳ፥ ካሬꬅ ጌተትያ ስሞና፥

ቀሬናፐ ይዳ ሉክዮሳ፥ ካዋ ሄሮዲሳራ ድጭዳ ምናሄነ

ሳኦላ። 2 ኤንቲ ጎዳ ጎይንሽንነ ፆምሽን ጌሻ አያናይ፥

“ታኒ ፄግዳ ኦሱዋስ ባርናባሳነ ሳኦላ ታዉ ዱማይተ”

ያግስ። 3 ሄሳ ግሾ፥ ኤንቲ ፆምዳፐነ ዎስዳፐ ጉየ ባንታ

ኩሽያ ኤንታ ቦላ ዎꬅድ የድዶሶና። 4 ሄሳ ግሾ፥ ጌሻ

አያናይ ኤንታ ኪትስ። ሰለዉቀ ብዶሶና፤ ያፐ ማርካበን

ገልድ ቆጵሮሳ ሃꬃን ተቀትዳ ቢታ ብዶሶና። 5ኤንቲ

ስልማና ጋክድ አይሁደ ዎሳ ኬꬃታን ፆሳ ቃላ ኦድዶሶና።

ዮሃንስ ማድሸ ኤንታራ ደኤስ። 6 ኤንቲ ዩሾይ አባን

ተቀትዳ ቢታ፥ ቆጵሮሳ ካንꬅድ ጳፉ ጋክያ ዎደ፥ እስ

ዎርዳንቾ ናብያ፥ ባር‐የሱሳ ጌተትያ አይሁደ ማሩዋ

ደምዶሶና። 7 ሄ ማሮይ ደርያ አይስያ ሳርግዮስ ጳዉሎሳ

ጌተትያ አኬካንቾ አድያራ ደኤስ። ሳርግዮስ ጳዉሎስ

ባርናባሳነ ሳኦላ ባኮ ፄግድ ፆሳ ቃላ ስአናዉ ኮይስ። 8

ሽን ግርከ ዶናን ማሩዋ ሱንꬃይ “ኤልማሳ” ጌተቴስ። እ

ደርያ ሃረይስ አማኖና መላ ድጋናዉ ኮይድ ባርናባሳራነ

ጳዉሎሳራ ኤቀትስ። 9 ሽን ጳዉሎሳ ጌተትያ ሳኦል

ጌሻ አያናን ኩምድ ማሩዋጫድ ፄልድ፥ 10“ላ፥ ፃላሄ

ናአዉ፥ ኢታተꬅ ኡባይ ኩምዳይሶ፥ ፅሎተꬃ ኡባስ

ሞርክያዉ፥ ሱረ ጎዳ ኦግያ ምርቀይሳ አግኪ? 11 ሄኮ፥

ሀእ ጎዳ ኩሸይ ነ ቦላ ደኤስ። ኔኒ ቆቀ ግዳና፤ ጉꬃ ዎደስ

አዋ ፖኦ በአካ” ያግስ። ኢራጫጋንነ ꬉሚ እያ አይፍያ

ጎዝን፥ ባ ኩሽያ ኦይክድ ካለꬅያ አስ ኮይሸ ዩይስ። 12

ደርያ አይሰይስ ሄሳ በእዳዎደ ጎዳባታማርስያትምርትያን

ማላለትድ አማንስ። 13 ጳዉሎስነ እያራ ደኤይሳት ጳፉፐ

ደንድድ፥ ጵንፍለን ደእያ ጳርገ ማርካበራ ብዶሶና።

ዮሃንስ ኤንታፈ ሻከትድ የሩሳላመ ስምስ። 14 ሽን ኤንቲ

ጳርገፈ አꬍድ ጵስደን ደእያ አንፆከ ጋክዶሶና። ሳምባታ

ጋላስ አይሁደ ዎሳ ኬꬅ ገልድ ኡትዶሶና። 15 ሙሰ

ህገይነ ናበታ ማፃፋይ ናባበትዳፐ ጉየ አይሁደ ዎሳ ኬꬃ

ሀላቃት፥ “ኑ እሻቶ፥ አሳ ምን ꬅያ ቃል ህንተዉ ደእያኮ

አሳስ ኦደርከት” ያግድ ኤንታኮ ኪትዶሶና። 16 ጳዉሎስ

ደንድ ኤቅድ ባ ኩሸ ማልድ፥ “እስራኤለ አሳቶነ፥ ፆሳ

ጎይንያ አይሁደ ግዶና አሳዉ፥ ስእተ። 17 ሀ እስራኤለ

አሳ ፆሳይ ኑ ማይዛታ ዶርስ። ግብፀ ቢታን እማꬃተꬃን

ኤንቲ ደእሽን፥ ኤንታ ዳርስድ ባ ግታ ዎልቃን ግብፀ

ቢታፈ ኤንታ ከስስ። 18መላ ቢታን ኦይታሙ ላይꬃ

መላ ኤንታ ዳንዳእስ። 19 ካናነ ቢታን አይሁደ ግዶና

ላፑን ካዎተꬃታ ድግድ ኤንታ ቢታ ባ አሳ ላትስስ። 20

“ሄሳፈ ጉየ፥ ናብያ ሳሜላ ዎደ ጋካናዉ ኦይዱ ፄታነ

እሻታሙ ላይꬃ መላ አይስያ ዳይናታ ኤንታዉ እሚስ።

21 ሄሳፈ ጉየ፥ ኤንቲ ባንታዉ ካዎ እማና መላ ዎስን፥

ፆሳይ ብንያመ ሼሻፐ ቂሳ ናኣ፥ ሳኦላ ኦይታሙ ላይꬅ

ካዎታና መላ ኤንታዉ እሚስ። 22 ፆሳይ ሳኦላ ሻርዳፐ

ጉየ ኤንታ ቦላ ዳዊታ ካዎꬅስ። ፆሳይ ዳዊታባ ማርካትሸ፥

‘ታኒ ኮይያ ኡባ ታ ዎዛና መላ ኦꬅያ እሰየ ናኣ ዳዊታ

ደማስ’ ያግስ። 23“ፆሳይ፥ ‘ታኒ ዳዊታ ሼሻፐ እስራኤለ

ደርያ አሸይሳ ኤሀና’ ግዳይሳ መላ የሱሳ ኤህስ። 24 የሱሲ

ያናፐ ስን እስራኤለ አሳ ኡባይ ባንታ ናጋራፐ ስሚድ

ፃማቀታና መላ ዮሃንስ ቃላ ኦድስ። 25ቃስ ዮሃንስ ባ

ኦሱዋ ዉርሳና ሀንሸ አሳኮ፥ ‘ታና ኦና ግድ ቆፔቲ?

ታኒ ህንተ ናግያ ክርስቶሳ ግድከ፥ ሽን ታኒ እያ ጫማ

ብርሻናዉታዉ በሶናይስ ታፐ ጉየራ ዬስ’ ያግስ። 26“ታ

እሻቶ፥ አብራሃመሼሻቶ፥ቃስ ሀይሳን አይሁደ ግዶናሽን

ፆሳስ ያየይሳቶ፥ ሀ አቶተꬃ ቃላይ ኑስ ኪተትስ። 27

አይስ ጊኮ፥ የሩሳላመን ደእያ አሳይነ ኤንታ ሀላቃት የሱሳ

ኤርቦኮና። ሳምባታ ኡባን ናባበትያ ናበታ ቃላ አኬክቦና

ግሾ እያ ቦላ ፕርድድ ናበት ኦድዳ ቃላ ፖልዶሶና። 28

የሱሳ ዎꬍሳናዉ እስ ጋሶይካ ኤንታዉ ꬋይን ጵላፆስ እያ

ዎꬋና መላ ዎስዶሶና። 29ኤንቲ የሱሳባይ ጌሻ ማፃፋን

ፃፈትዳባ ኡባ ፖልዳ ዎደ ማስቃልያፐ እያ ዎꬍስድ

ሞግዶሶና። 30 ሽን ፆሳይ ሀይቆፐ የሱሳ ደንꬅስ። 31

ሄሳፈ ጉየ፥ እ ባራ ጋልላፐ የሩሳላመ ይዳይሳታስ ዳሮ

ቶሆ በንትስ። ኤንቲ ሀእ እያባ አሳስ ማርካቶሶና። 32

“ፆሳይ ኑ አዋታስ እማና ግዳ ዎንገላ ኑኒ ህንተዉ ኦዶስ።

33 ዳዊቲ ባ ማዝሙረ ማፃፋን ናምአንꬆ ሸምፑዋን፥

“ኔኒ፥ ታ ናአ፥ ታኒ ሀች ነና የላስ” ጌተትድ ፃፈትዳይሳ

የሱሳ፥ ፆሳይ ሀይቆፐ ደንꬅድ ኑ ማይዛታስ እማና ግዳይሳ

ኑስ ኤንታ ናይታስ ፖልስ። 34 እ ዎቆና መላ ፆሳይ

ሀይቆፐ እያ ደንꬆን ኤርሳናዉ፥ “‘ታኒ ዳዊታስ እማና

ግዳ አማነትዳ ጌሻ አንጁዋ ህንተዉ እማና’ ያግድ ኦድስ።

35 ሄሳ ግሾ፥ ማዝሙረ ማፃፋን ሀራ በሳን፥ “‘ነ ጌሻ ናኣ

አሀ ዎቅሳካ’ ያጌስ። 36“ዳዊቲ ባ ዎደ ፆሳ ቆፋ ፖልዳፐ

ጉየ ሀይቅድ ባ አዋታራሞገትድ ዎቅስ። 37ሽን ፆሳይ

ሀይቆፐ ደንꬅዳይስ ዎቅቤና። 38 “ሄሳ ግሾ፥ ታ እሻቶ፥

ናጋራ አቶተꬃይ የሱሳ ባጋራ ካሰትድ ህንተዉ ኦደትዳይሳ

ኤርተ።ሙሰ ህገይ ናጋራፐ ፅልሳናዉ ዳንዳኤና። 39ሽን

የሱሳ አማንያ ኡባይ ናጋራፐ ፅሌስ። 40 ሄሳ ግሾ፥ ናበት

ግዳይስ ህንተ ቦላ ጋኮና መላ ናገትተ። 41 “‘ፆሳይ ግዳባ

ለቅሰይሳቶ! በእተ! ማላለትተ! ꬋይተ! ኦንካ ኦድን፥

ህንተ አማኖና ኦሱዋ ታኒ ህንተ ዎድያን ኦꬃና’” ያግስ።

42 ጳዉሎስነ ባርናባስ አይሁደ ዎሳ ኬꬃፈ ከይሽን፥

ካልያ ሳምባታን ሄሳ ጉጅድ ኦዳና መላ አሳይ ኤንታና

ዎስዶሶና። 43ሺቆይ ላለትዳፐ ጉየ፥ ዳሮ አይሁደትነ

አይሁደታ አማኑዋን ገልድ ፆሳ ጎይንያ ዳሮት ጳዉሎሳነ

ባርናባሳ ካልዶሶና። አማንዳይሳት ፆሳ አꬎ ኬሀተꬃን

ምንድ ዳና መላ ኤንታ ዞርዶሶና። 44 ካልያ ሳምባታን

ካታማን ደእያ አሳፐ ዳሮት ፆሳ ቃላ ስአናዉ ሺቅዶሶና።

45ሽን አይሁደት ዳሮ አሳ በእዳ ዎደ ጳዉሎሳ ቃናትድ

እያ ሃሳያ እፅድ እያጫይዶሶና። 46 ጳዉሎስነ ባርናባስ

ያዮና፥“ፆሳቃላይ ኮይሮትድህንተዉኦደታናዉኮሼስ።

ሽን ህንተ ቃላ እፅድ መርና ደኡዋ ኤካናዉ ኑስ በሰና

ግድ ህንተ፥ ህንተ ሁጰን ፕርድዳ ግሾ ህዛ ኑኒ አይሁደ

ግዶናይሳታኮ ስሞስ። (aiōnios g166) 47ጋሶይካ ጎዳይ፥

“‘አላመ ኩመꬃይ ነ ባጋራ አታና መላ፥ ታኒ ነና አይሁደ

ግዶና ደርያስ ፖኦ ኦꬃስ’ ያግድ ኑና ኪትስ” ያግዶሶና።

48 አይሁደ ግዶናይሳት ሄሳ ስእዳ ዎደ ኡፋይትድ ፆሳ

ቃላ ቦንችዶሶና። ቃስ መርና ደኡዋስ ዶረትዳ ኡባይ

አማንዶሶና። (aiōnios g166) 49 ጎዳ ቃላይ ሄ ቢታ ኡባ

ጋክስ። 50ሽን አይሁደት፥ አይሁደ ግዶና ፆሰ ጎይንያ

ዱረ ማጫሳታነ ካታማን ደእያ ግታ አሳታ ጳዉሎሳ

ቦላነ ባርናባሳ ቦላ ደን ꬅዶሶና። ሄ አሳት ኤንታ ጎዳ

ዶምድ ባንታ ቢታፈ ከስዶሶና። 51 ሽን ጳዉሎሳራነ

ባርናባሳራ እፀይሳታስ ማላ ግዳና መላ ባንታ ቶሁዋፐ ባና

ፕትድ እቆንዮነ ካታማ ብዶሶና። 52ቃስ አንፆከን ደእያ

አማነይሳት ጌሻ አያናንነ ኡፋይሳን ኩምዶሶና።

14 ካሰይሳዳካ፥ ጳዉሎስነ ባርናባስ እቆንዮነን

አይሁደታ ዎሳ ኬꬅ ገልድ ዳሮ አይሁደትነ አይሁደ

ግዶናይሳት አማናና ጋካናዉ ቃላ ኦድዶሶና። 2 ሽን

አማንቦና አይሁደት፥ አይሁደ ግዶናይሳታ ዎዛና ላምድ

እሻታ ቦላ ደን ꬅዶሶና። 3 ሀዋረት ያን ዳሮ ዎደ

ጋምእዶሶና። ኤንቲ ያዮና ጎዳባ ኦድዶሶና። ጎዳይ

ማላታታነ ኦራꬃባ ኤንቲ ኦꬃና መላ ኤንታዉ ማታ

እምድ፥እ ባ አꬎኬሀተꬃቃላይቱማግደይሳ ቆንጭስስ።

4 ሽን ሄ ካታማ አሳይ ሻከትድ፥ ባጋይ አይሁደታራ ባጋይ

ቃስ ሀዋረታራ ግድስ። 5አይሁደ ግዶናይሳትነ አይሁደት

ባንታ ሀላቃታራ እስፈ ግድድ ሀዋረታ ቆሀናዉነ ሹቻን

ጫዳናዉ ኮይዶሶና። 6 ሀዋረት ሄሳ ኤርድ፥ ልስፅራነ

ዳርበ ጌተትያ ልቃኦና ካታማታነ ኤንታ ሄራን ደእያ

ቢታ ባቃትዶሶና። 7 ያን ዎንገላ ኦድዶሶና። 8 የለቶሳፐ

ዶምድ ናምኡ ቶሆይ ዎቢን ሄመት ኤሮና እስ አደይ

ልስፅራን ደኤስ። 9 ሄ አደይ ጳዉሎስ ኦድሽን ኡትድ

ስኤስ። ጳዉሎስ እያ ትሽ ኦꬅ ፄልያ ዎደ ፓፃናዉ

እያዉ አማኖይ ደኤይሳ በእድ፥ 10 ባ ቃላ ꬎቁ ኦꬅድ፥

“ስት ጋዳ ነ ቶሁዋን ኤቃ” ያግስ። ያትን፥ ጉፕ ደንድ

ኤቅድ ሄመꬅ ዶምስ። 11 ጳዉሎስ ኦꬅዳይሳ አሳይ

በእድ ባንታ ቃላ ꬎቁ ኦꬅድ ልቃኦና ዶናን፥ “ፆሳት

አሰ ዳንድ ኑኮ ዎꬍዶሶና” ያግዶሶና። 12 ባርናባሳ፥

“ድያ” ግድ፥ ጳዉሎስ ኦዳን ዋናትያ ግሾ፥ እያ፥

“ሄርመና” ግድ ሱንꬅዶሶና። 13 ካታማፐ ጋፃን ደእያ

ኤቃ ድያ ኬꬃ ካህነይነ አሳይ ኮርማታነ አሌቆጪሻታ

ሀዋረታስ ያርሻናዉ ኮይድ ካታማ ፐንገ ኤህዶሶና። 14

ሽን ባርናባስነ ጳዉሎስ ሄሳ ስእዳ ዎደ ኤንቲ ኦꬃናዉ

ቆፕዳይሳ እፅድ፥ ባንታ ማኡዋ ፔꬍዶሶና። አሳ ግዶ

ዎፅ ገልድ፥ 15 ባንታ ቃላ ꬎቁ ኦꬅድ፥ “አሳዉ፥ ሀይሳ

አይስ ኦ ቲ? ኑካ ህንተ መላ አሰ። ሀ ፓꬆናባፐ ሳሎነ

ሳአ፥ አባነ ኤንታ ግዶን ደእያ ኡባባ መꬍዳ ደኦ ፆሳኮ

ህንተ ስማና መላ ህንተዉ ኑኒ ዎንገላ ኦዶስ። 16 እ፥

በን አሳይ ባንታ ኦገ ባና መላ የድ አግስ። 17 ሽን እራ

ሳሉዋፐ ቡክስስ፥ ካꬃካ ዎድያን ዎድያን እሚስ፥ ካꬅ

እምድ ህንተና ዳሮ ኡፋይስስ፥ ያትድ ህንተዉ ሎኦባ

ኦꬅድ ባዉ ማርካ ꬋይስቤና” ያግዶሶና። 18 ሀዋረት ሄሳ

ግድ፥ ባንታዉ አሳይ ያርሾና መላ ዋይድ ድግዶሶና። 19

አንፆከፐነ እቆንዮነፐ ይዳ አይሁደት፥ አሳ ባንታ ባጋ

ዛሪድ ሹቻን ጳዉሎሳ ጫድዶሶና። እ ሀይቅዳባ ዳንን

ካታማፐ ጋፃ ጎች ኤፍድ የግዶሶና። 20ሽን አማነይሳት

ይድ፥ እያ ዩሾን ኤቅዳሽን እ ደንድድ ካታማ ገልስ።

ዎንተꬃ ጋላስ ባርናባሳራ እስፈ ዳርበ ብስ። 21 ኤንቲ

ዳርበ ካታማን ዎንገላ ኦድድ ዳሮታ አማንꬅዳፐ ጉየ

ልስፅራ፥ እቆንዮነነ ጵስደን ደእያ አንፆከ ስምዶሶና። 22

ያን አማነይሳታ ምን ꬅሸነ ኤንቲ አማኖን ምንድ ደአና

መላ ዞርሸ፥ “ፆሳ ካዎተꬃ ገላናዉ ኑኒ ዳሮ ዋየ ኤካናዉ

በሴስ” ያግድ ታማርስዶሶና። 23ቃስ ዎሳ ኬꬃታስ ሁጰን

ሁጰን ጭማታ ዶርዶሶና። ፆምዳፐነ ዎስዳፐ ጉየ ኤንቲ

አማንዳ ጎዳስ ኤንታ ሀዳራ እምዶሶና። 24ጵስደ ቢታ

ካንꬅ አꬍድ ጵንፍለ ብዶሶና። 25 ጰርገን ቃላ ኦድዳፐ

ጉየ አፃለ ብዶሶና። 26 ባንታ ኦሱዋፖልዳፐ ጉየ፥ አፃለፕ

ፆሳ አꬎ ኬሀተꬃስ ኤንታ ሀዳራ እምዳ አንፆከ ማርካበራ

ጉየ ስምዶሶና። 27አንፆከ ጋክዳ ዎደ ዎሳ ኬꬃ አሳ ሺሽድ

ፆሳይ ኤንታራ ኦꬅዳ ኦሱዋ ኡባነ አይሁደ ግዶና አሳይ

አማናና መላ ኤንታዉ ዋት ፐንገ ዶይዳኮ ኦድዶሶና። 28

ሄሳን አማነይሳታራ ዳሮ ዎደ ጋምእዶሶና።

15 እስ እስ አሳት ይሁዳፐ አንፆከ ብድ፥ “ሙሰ ዎጋꬆ

ህንተ ቃፃረቶና እፅኮ አታናዉ ዳንዳኤከታ” ግድ

አማነይሳታታማርሶዶምዶሶና። 2ሄስ ጳዉሎሳነ ባርናባሳ

ኤንታራ ዳሮ ፓላማናዳነ ካጫናዳ ኦꬅስ። ሄሳ ግሾ፥

አንፆከን ደእያ እስ እስ አሳት ጳዉሎሳራነ ባርናባሳራ

የሩሳላመ ብድ ሀዋረታራነ ጭማታራ ጋሄትድ ሄ ኦዳ

ብላናዉ ቆፋይ ቃሸትስ። 3 ዎሳ ኬꬃይ ኤንታ ኪትን

ብዶሶና። ኤንቲ ስሮፍንቀ ሳማረራ አꬍሸ አይሁደ

ግዶናይሳት ፆሳኮ ዋንድ ስምዳኮ ኦድዶሶና። ሄስ

አማነይሳታኡባ ዳሮኡፋይስስ። 4ኤንቲ የሩሳላመጋክዳ

ዎደ ዎሳ ኬꬃይ፥ ሀዋረትነ ጭማት ኤንታሞክዶሶና።

ፆሳይ ባንታራ ኦꬅዳባ ኡባ ኦድዶሶና። 5 ሽን ፋርሳወታ

ባጋፈ አማንዳ እስ እስ አሳት ደንድ ኤቅድ፥ “አይሁደ

ግዶናሽን አማንዳ አሳት ቃፃረታናዉነሙሰ ህገ ናጋናዉ

በሴስ” ያግዶሶና። 6 ሀዋረትነ ጭማት ሄሳ ዞረታናዉ

ሺቅዶሶና። 7 ዳሮ ዞረትዳፐ ጉየ፥ ጰፅሮስ ደንድ ኤቅድ፥

“ታ እሻቶ፥ አይሁደ ግዶናይሳት ዎንገላ ቃላ ታ ዶናፐ

ስእድ አማናና መላ ካሰትድ ታና ፆሳይ ህንተ ግዶፈ

ዶርዳይሳ ህንተ ኤሬታ። 8 አሳ ዎዛና ኤርያ ፆሳይ ጌሻ

አያና ኑስ እምዳይሳዳ ኤንታዉካ እምድ ቱማይስ። 9

አማኖን ኤንታ ዎዛና ጌሽዳ ግሾ ኑ ግዶንነ ኤንታ ግዶን

ዱማተꬅ ዎꬅቤና። 10 ሄሳ ግሾ፥ ኑ አዋትነ ኑኒ ቶካናዉ

ዳንዳእቦና ቃምባራ አማነይሳታ ሞርገን ዎꬅድ ሀእ አይስ

ህንተ ፆሳ ፓጨቲ? 11 ጎዳ የሱስ ክርስቶሳ አꬎ ኬሀተꬃን

ኤንቲ አትዳይሳዳ ኑካ አትዳይሳ አማኖስ” ያግስ። 12

አሳይ ስእ ግድ፥ ባርናባስነ ጳዉሎስ አይሁደ ግዶና አሳ

ግዶን ባንታ ባጋራ ፆሳይ ኦꬅዳ ማላታታነ ኦራꬃባ ኡባ

ኦድሽን ስኦሶና። 13ኤንቲ ሃሳያ ኦንግዳፐ ጉየ ያይቆብ፥

“እሻቶ፥ ታ ገይሳ ስእተ። 14 ፆሳይ አይሁደ ግዶናይሳታ

ግዶፈ ባ አሰ ዶራናዉ ኮይድ ኤንታና ኮይሮ ዋትድ

ቆፕዳኮ ስሞን ኦድስ። 15 ናበታ ቃላይ ሀይሳራ እስኖ።

ጌሻ ማፃፋን፥ 16“‘ሀይሳፈ ጉየ፥ ታኒ ስማና፥ ኩንድዳ

ዳዊታ ካዎተꬃ ደንꬃና። ላለትዳ ኬꬃካ ዛራ ኤሳና። 17

አትዳ አሳ ኡባይ ታኮ ያና፥ ታኒ ፄግዳ አይሁደ ግዶና አሳ

ኡባይ ታና ኮያና። 18 በንፐ ዶማዳ ሄስ ኤረታና መላ

ኦꬅዳ ፆሳይ፥ ታኒ ያጋይስ’ ያጌስ። (aiōn g165) 19“ሄሳ

ግሾ፥ ታ ቆፋይ ፆሳኮ ስምያ አይሁደ ግዶናይሳታ ኑኒ

ዋይሶናኮ ሎኦ። 20ሽን ኤንቲ ኤቃስ ያርሸትድ ቱንዳባ

ሞናመላ፥ ላይማቶናመላ፥ ባዉታሞናመላነ ሱꬅ ኡዮና

መላ ኤንታዉ ኑኒ ዳብዳበ ፃፋናዉ ኮሼስ። 21ሙሰ ህገይ

በንፐ ዶምድ ሳምባታን ሳምባታን አይሁደ ዎሳ ኬꬃታን

ናባበትሸ ካታማ ኡባን ሳባከቴስ” ያግስ። 22 ሄሳፈ ጉየ፥

ሀዋረትነ ጭማት ዎሳ ኬꬃ አሳ ኡባራ እስፈ ባንታ ግዶፈ

ጉꬃ አሳታ ዶርድ ጳዉሎሳራነ ባርናባሳራ አንፆከ የዳናዉ

ቆፋ ቃችዶሶና። ኤንቲ ዳሮ ቦንቸትዳ ናምኡ አሳታ

ባርሳባሳ ጌተትያ ይሁዳነ ስላሰ ዶርዶሶና። 23 ሀይሳዳ

ጌተትድ ፃፈትዳ ዳብዳበ ኤንታ ቦላ የድዶሶና፦ “ኑኒ

ሀዋረትነ ጭማት ህንተ እሻት፥ አንፆከን፥ ሶረንነ ክልቀን

ደእያ አይሁደ ግዶና እሻታስ ኑ ሳሮꬁዋ ኪቶስ። 24“ኑኒ

ኪቶና አሳት ኑ ግዶፈ ብድ፥ ‘ህንተ ቃፃረታናዉነ ህግያ

ናጋናዉ በሴስ’ ግድ፥ ህንተና ዋይስዳይሳነ ይሎይዳይሳ

ስእዳ። 25 ኑኒ ዶስያ ባርናባሳነ ጳዉሎሳ ዶረትዳ አሳታራ

እስፈ ህንተኮ ኪታናዉ እስ ዎዛናን ኑ ቆፋ ቃችዳ። 26

ኤንቲ ኑ ጎዳ የሱስ ክርስቶሳ ግሾ ባንታ ደኡዋ አꬅድ

እምዶሶና። 27 ሄሳ ግሾ፥ ኑኒ ፃፍዳይሳ ኤንቲ ባንታ ዶናን

ጉጅድ ህንተዉ ኦዳና መላ ይሁዳነ ስላሰ ኪትዳ። 28“ሀ

ኮሸይሳታፐ አትሽን፥ ሀራ ቶሆ ህንተና ቶሶና መላ ኑነ ጌሻ

አያናይ ኦዳቃችዳ። 29ኤቃስ ያርሸትድቱንዳባሞፕተ፥

ሱꬁ ኡዮፕተ፥ ባዉታ ሞፕተ፥ ላይማቶፕተ። ሀ ኡባፈ

ህንተ ሁጵያ ናግኮ ህንተሎኦባ ኦꬄታ። ህዛ፥ ሳሮ ደእተ”

ያግዶሶና። 30ሄሳ ግሾ፥ ኪተትዳይሳትሞይዘትድ አንፆከ

ብድ አማንያ አሳ ሺሽድ፥ ዳብዳበ እምዶሶና። 31ኤንቲ

ሄምን ꬅያ ዳብዳብያ ናባብዳዎደኡፋይትዶሶና። 32ቃስ

ይሁድነ ስላሰይ ባንታ ሁጰን ናበ ግድያ ግሾ አማነይሳታ

ሎይꬅ ዞርድ ምን ꬅዶሶና። 33ኤንቲ አንፆከን ጉꬃ ጋላስ

ኡትዳፐ ጉየ እሻት ሎኦራ ሞይዝን ባንታና ኪትዳይሳታኮ

ስምዶሶና። 34 [ሽን ስላሰይ ያን አታናዉ ኮይስ]። 35

ቃስ ጳዉሎስነ ባርናባስ ሀራ ዳሮ አሳታራ እስፈ ጎዳ ቃላ

ታማርስሸነ ዎንገላ ኦድሸ አንፆከን ጋምእዶሶና። 36

ጉꬃ ጋላሳፐ ጉየ ጳዉሎስ ባርናባሳኮ፥ “ኑኒ ጎዳ ቃላ

ኦድዳ ካታማ ኡባን አማነይሳት ዋንድ ደእያኮ ጉየ ስምሸ

ፆሞስ በኦስ” ያግስ። 37 ባርናባስ ማርቆሳ ጌተትያ

ዮሃንሳ ባንታራ ኤፋናዉ ኮይስ። 38 ሽን ጳዉሎስ ማርቆሳ

ባንታራኤፋናዉ ኮይቤና። ጋሶይካ፥ እ ጵንፍለን ሻከትድ

ኤንታራ ኦꬃናዉ ብቤና። 39ኤንታ ግዶን ኢታ ኦሽ ከይን

እሶይ እሱዋፈ ሻከትዶሶና። ባርናባስ ማርቆሳ ኤክድ

ማርካበራ ቆጵሮሳ ብስ። 40ሽን ጳዉሎስ ስላሰ ዶርስ፤

አማነይሳት ጳዉሎሳ ፆሳ አꬎ ኬሀተꬃስ ሀዳራ እምዳፐ

ጉየ፥ እ ከይድ ብስ። 41 ያትድ፥ ዎሳ ኬꬃታ ምን ꬅሸ

ሶረራነ ክልቅያራ አꬍስ።

16 ጳዉሎስዳርበነልስፅራብስ።ያንፅሞትዮሳጌተትያ

አማንያ አስ ደኤስ። እያ አይያ አማንያ አይሁደ

ማጫስ፥ እያ አዋይ ግርከ አስ። 2ልስፅራንነ እቆንዮነን

ደእያ አማነይሳት ፅሞትዮሳባ ሎይꬅድ ማርካትዶሶና።

3 ጳዉሎስ ፅሞትዮሳ ባራ ኤፋናዉ ኮይድ፥ እያ አዋይ

ግርከ አስ ግድዳይሳ ሄ በሳን ደእያ አይሁደ ኡባይ ኤርያ

ግሾ እያ ቃፃርስ። 4ኤንቲ ካታማታራ ብሸ የሩሳላመን

ደእያ ሀዋረትነ ጭማት ዎꬅዳ ህግያ አማነይሳት ናጋና

መላ ኤንታዉ ኦድሸ አꬍዶሶና። 5 ሄሳ ግሾ፥ ዎሳ ኬꬃት

አማኖን ምንሸ፥ ታይቦንካ ጋላስ ጋላስ ዳር ዳር ብዶሶና።

6ኢሰን ቃላ ኦዶና መላ ጌሻ አያናይ ኤንታ ድግዳ ግሾ፥

ፕርገራነ ጋላትያ ቢታራ አꬍዶሶና። 7ኤንቲሚሰ ዛዋ

ጋክዳ ዎደ ብታነ ባናዉ ኮይዶሶና። ሽን የሱሳ አያናይ

ኤንታ ድግስ። 8 ሄሳ ግሾ፥ ኤንቲሚሰ ማታራ አꬍሸ

ፅሮኣዳ ዎꬍዶሶና። 9 ጳዉሎስ ቃማ ቆንጨꬃን እስ

ማቀዶነ አስ ባኮ፥ “ማቀዶነ ፕናዳ ኑና ማዳርክ” ያግሸ

ኤቅድ ዎስሽን በእስ። 10ቆንጨꬃ እ በእዳፐ ጉየ ኤለስድ

ኑኒ ማቀዶነ ባናዉ ኮይዳ። አይስ ጊኮ፥ ዎንገላ ያን ደእያ

አሳስ ኦዳናዉ ፆሳይ ኑና ፄግዳይሳ ኤርዳ። 11 ፅሮኣዳፐ

ደንድድ ማርካበን ገልድ ሳሞትራቀ ብዳ፥ ዎንተꬃ ጋላስ

ናጱለ ብዳ። 12 ያፐ ደንድድ ማቀዶነ ቢታን ደእያ

ፍልጵስዩሳ ካታማ ብዳ። ፍልጵስዩስ ሮመ አሳይ ደእያ

ካታማ። ኑኒ ሄ ካታማን ጉꬃ ጋላስ ኡትዳ። 13 ሳምባታ

ጋላስ ካታማፐ ጋፃን ሻፋ ዶናን አይሁደት ፆሳ ዎስያ በሲ

ደኤይሳ ኤርድ ያ ብዳ። ሄ በሳን ሺቅዳ ማጫሳስ ቃላ

ኦድዳ። 14 ኑና ስእያ አሳፐ እስ ሊድያ ጌተትያ ትያትሮና

ካታማፐ ይዳ፥ ፆሳ አማንዳ ዞኦ አፍላ ዛልእያ፥ ማጫስያ

ደአዉሱ። ጳዉሎስ ኦደይሳ እያ ስአና መላ ፆሳይ እ ዎዛና

ዶይስ። 15 ሊድያ ባ ሶ አሳራ እስፈ ፃማቀትዳፐ ጉየ

ኑኮ፥ “ህንተ ታና ጎዳ ቱማ አማናሱ ጊኮ ታ ሶ የꬍተ”

ጋዳ ምንꬃዳ ዎሳሱ። 16 ኑኒ ፆሳ ዎስያ በሳ ብሽን ኢታ

አያናይ እ ቦላ ደእድ ማሮꬅያ እስ ጌላኦ ጋꬍንዶይ ኑራ

ጋሄታሱ። እያ ካያዳ ዳሮ ሚሸ ባ ጎዳታስ ኤሀዉሱ። 17

ጳዉሎሳነ ኑና ካላዳ፥ “ሀይሳቲ ኡባፈ ቦላ ፆሳ አይለታ!

ኤንቲ ህንተ አታና ኦገ ኦደይሳታ” ጋዳ ዋሳሱ። 18

ኡባ ጋላስ ሄሳዳ ጋዉሱ። ሽን ጳዉሎስ ይሎትድ ጉየ

ስሚድ፥ ሄ አያና፥ “የሱስ ክርስቶሳ ሱንꬃን ኔኒ ኢፐ

ከያ” ግድ ኪትስ። ኢራካ ኢታ አያናይ ኢፐ ከይ አግስ።

19 ሽን እ ጎዳት ባንታዉ ሚሸ ደምያ ኦገይ ꬋይዳይሳ

በእድ፥ ጳዉሎሳነ ስላሰ ኦይክድ፥ ዳባባ ዳይናታ ስን ጎች

ኤፍዶሶና። 20 ዳይናታ ስን ኤንታ ኤፍድ፥ “ሀይሳቲ

አይሁደ አስ ግድሸ ኑ ካታማ አሳ ዳሮ ዋይሶሶና። 21

ኑኒ ሮመ ቢታ አስ ግድሸ ኤካናዉነ ኦꬃናዉ ዎጋ ግዶናባ

ታማርሶሶና” ያግዶሶና። 22 አሳይ እስ ባጋ ግድድ፥

ጳዉሎሳ ቦላነ ስላሰ ቦላ ደንድዶሶና። ዳይናት ኤንታ

ማኡዋ ቃርድ ፃምአን ሾጫና መላ ኪትዶሶና። 23ኤንታ

ዳሮ ዋꬍዳፐ ጉየ፥ ቃሾ ኬꬅ ገልስዶሶና። ቃሾ ኬꬃ

ናገይስካ ኤንታ ምንꬅ ናጋና መላ ኪትዶሶና። 24ቃሾ

ኬꬃ ናገይስ ሄ ኪታ ኤክድ፥ ጳዉሎሳነ ስላሰ ቃሾ ኬꬃስ

ቆልአ ገልስስ። ኤንታ ቶሁዋ ዱፅስ። 25 ሽን ግድ ብላሄ

ግድያ ዎደ ጳዉሎሳራነ ስላሰራ ዎስሸነ ማዝሙረ የፅሸ

ፆሳ ጋላቶሶና። ቃሾ ኬꬃን ደእያ ሀራ አሳትካ ኤንቲ

ግያባ ስኦሶና። 26 ቆፖና ቃሾ ኬꬃ ባሶይ ቃፃና ጋካናዉ

ቢታ ቃፆይ ሀንስ። ሄ ሳተንካ ፐንገ ኡባይ ዶየትስ፤

ቃሸትዳ አሳ ኡባ ሳንꬃላታይ ብርሸት ዎꬍስ። 27ቃሾ

ኬꬃ ናገይስ ꬍስኮፈ ባርክዳ ዎደ ቃሾ ኬꬃ ፐንገ ኡባይ

ዶየትዳይሳ በእድ ቃሾ አሳይ ከስ ኤክ ብዳባ ዳንን ባና

ዎꬋናዉ ማሸ ኤክስ። 28 ሽን ጳዉሎስ ቃላ ꬎቁ ኦꬅድ

“ኑ ኡባይ ሀይሳን ደእያ ግሾ ኔኒ ነና ቆሆፓ” ያግስ። 29

ቃሾ ኬꬃ ናገይስ ፆምፐ ዎስ ኤክድ ኤለስድ ጋꬅ ዎፅስ።

ኮኮርሸ ጳዉሎሳ ስንꬃንነ ስላሰ ስንꬃን ጉፋንስ። 30ኤንታ

ካረ ከስድ፥ “ታ ጎዳቶ፥ ታኒ አታናዉ አይ ኦꬃናዉ

በሲ?” ያግስ። 31ጳዉሎሳራነ ስላሰራ እያኮ፥ “ጎዳ የሱስ

ክርስቶሳ አማና፤ ኔራነ ነ ሶ አሳራ አታና” ያግዶሶና። 32

ኤንቲ እያስነ እያ ሶን ደእያ ኡባስ ጎዳ ቃላ ኦድዶሶና።

33ቃማ ሄ ሳተንካ ቃሾ ኬꬃ ናገይስ ኤንታ ኤፍድ ኤንታ

ማዱንꬃ ሜጭስ። ኤለስድ ባ ሶ አሳ ኡባራ ፃማቀትስ።

34 ጳዉሎሳነ ስላሰ ባ ሶ ኤፍድ ኤንታዉ ካꬅ አꬅስ። እ

ባ ሶ አሳ ኡባራ ፆሳ አማንዳ ግሾ ኡፋይትስ። 35 ሳእ

ዎንትን ዳይናት፥ “ሄ አሳታ ብላ” ያግድ ዎታዳረታ

ሀላቃታ እያኮ ኪትዶሶና። 36ቃሾ ኬꬃ ናገይስ፥ “ህንተ

ብለታና መላ ዳይናት ኪትዶሶና። ህዛ፥ ከይድ ሳሮ ቢተ”

ያግድ ሄ ኪታ ጳዉሎሳስ ኦድስ። 37 ሽን ጳዉሎስ፥ “ኑኒ

ሮመ አስ ግድሽን ኤንቲ ኑና ፕርድ ባይና አሳ ስንꬃን

ዋꬍድ፥ ቃሾ ኬꬃን የግዶሶና። ሀእ ኑና ጌማን ከይድ ቦ

ጎና? ሀነና፥ ኤንቲ ባንታ ሁጰን ይድ ኑና ከሶ” ያግስ።

38ዎታዳረ ሀላቃት ዳይናታስ ሄሳ ኦድን፥ ጳዉሎሳራነ

ስላሰራ ሮመ ቢታ አሰ ግድዳይሳ ስእዳ ዎደ ያይዶሶና።

39 ሄሳ ግሾ፥ ዳይናት ይድ ኤንታኮ፥ “ኑኒ ህንተና ቆህዳ”

ግዶሶና። ቃሾ ኬꬃፈ ካረ ኤንታ ከስድ፥ ካታማፐ ከይድ

ባና መላ ዎስዶሶና። 40 ጳዉሎሳራነ ስላሰራ ቃሾ ኬꬃፈ

ከይድ ሊድያ ሶ ብዶሶና። ያን አማነይሳታራ ጋከትድ

ኤንታ ምን ꬅድ ከይድ ብዶሶና።

17 ጳዉሎሳራነ ስላሰራ አምፍጶልሳራነ አጶሎናራ

አꬍድ ተሰሎንቀ ብዶሶና። ያን አይሁደ ዎሳ ኬꬅ

ደኤስ። 2 ጳዉሎስ ካሰይሳዳ ያ ገልስ። ሄሳን ሄꬑ ሳምንታ

ፆሳ ቃላፐ አሳስ ኦድስ። 3ክርስቶስ ዋየ ኤካናዉነ ሀይቆፐ

ደንዳናዉ በሰይሳ ኤንታዉ ቆንጭስድ ኦድሸ፥ “የሱሲ ሀ

ታኒ ህንተዉ ኦደይስ ክርስቶሳ” ያግስ። 4ኤንታፈ እሶት

እሶት ኦዳይ ቱማ ግደይሳ ማእድ ጳዉሎሳራነ ስላሰራ

እስፍዶሶና። ሄሳዳካ፥ ፆሳ ጎይንያ ዳሮ ግርከ አሳይነ

ዳሮ ቦንቸትዳ ማጫሳትካ ኤንታራ እስፍዶሶና። 5 ሽን

አይሁደት ቃናትድ እስ እስ ኦሶይ ባይና ኢታ አሳታ ኦገፐ

ሺሽዶሶና። ካታማን ቡቀꬅ ከስዶሶና፤ ጳዉሎሳነ ስላሰ

አሳስ አꬅድ እማናዉ ኮይድ ያሶና ኬꬃ ተቅዶሶና። 6

ጳዉሎስነ ስላ ኤንታዉ በንቶና እፅን፥ ያሶናነ እስ እስ

አማነይሳታ ካታማ ሀላቃታኮ ጎች ኤፍድ፥ “ሀይሳቲ

ቢታ ኡባ ቡቀይሳት ሀእ ኑኮ ይዶሶና። 7 ያሶን ኤንታ

ባ ሶን ዎꬅስ። ሀይሳቲ፥ ‘የሱሳ ጌተትያ ሀራ ካዎይ

ደኤስ’ ግድ ቄሳረ ኪታ መንꬆሶና” ያግድ ꬎቁ ግዳ

ቃላን ኦድዶሶና። 8ሺቅዳ አሳይነ ካታማ ሀላቃት ሄሳ

ስእድ ሀናናባ ꬋይዶሶና። 9 ሀላቃት ያሶናነ ሀራታ ዋሰራ

ብልዶሶና። 10 አማነይሳት ጳዉሎሳነ ስላሰ ቃማራ ቤርያ

የድዶሶና። ቤርያ ጋክድ፥ አይሁደ ዎሳ ኬꬅ ገልዶሶና።

11ቤርያ አሳይ ተሰሎንቀ አሳፐ አꬍዳ ሱረታ። ኤንቲ

ቃላ ኩመꬃ ዎዛናፐ ኤክዶሶና፤ ጳዉሎስ ግዳይስ ቱማ

ግደይሳ ሻክ ኤራናዉ ጋላስ ጋላስ ጌሻ ማፃፋታ ፕልጎሶና።

12 ሄሳ ግሾ፥ ኤንታፈ ዳሮት፥ ግርከታፐካ ቦንቸትዳ ዳሮ

ማጫሳትነ ዳሮ አደት አማንዶሶና። 13 ሽን ተሰሎንቀን

ደእያ አይሁደት ጳዉሎስ ፆሳ ቃላ ቤርያንካ ኦድዳይሳ

ስእዳ ዎደ ቤርያ ይድ አሳ ቡቅዶሶና። 14 ሄሳፈ ጉየ፥

አማነይሳት ኤለስድ ጳዉሎሳ አባ ማት የድዶሶና። ሽን

ስላሰይነ ፅሞትዮስ ቤርያን አትዶሶና። 15 ጳዉሎሳ

ሞይዝዳ አሳት አቴና ጋꬅዶሶና። ሄ አሳት ስላሰይነ

ፅሞትዮስ ባንታዉ ዳንዳኤትዳ መላ ኤለስድ ባኮ ያና

መላ ጳዉሎስ ኪትዳ ኪታ ኤክድ ቤርያ ስምዶሶና። 16

ጳዉሎስ አቴናን ስላሰነ ፅሞትዮሳ ናግሸ፥ ካታማን ኤቅ

ኩምዳይሳ በእድ ይሎትስ። 17 ሄሳ ግሾ፥ አይሁደ ዎሳ

ኬꬃን አይሁደታራነ ፆሳ ጎይንያ አይሁደ ግዶና አሳራ ቃስ

ባራ ጋሄትያ አሳራ ኡባ ጋላስ ፓላሜስ። 18ኤፕቆሮሰነ

እስቶይከ ጌተትያጩጋታፐእስ እስ ኤራንቾት ጳዉሎሳራ

ፓላምዶሶና። ኤንታፈ እሶት እሶት፥ “ሀ ዮያማይ አይ

ኦዳናዉ ኮዪ?” ያግዶሶና። ሀራት ጳዉሎስ የሱሳባነ

ሀይቆፐ እ ደንድዳይሳ ባንታዉ ኦድዳ ግሾ፥ “ኦራꬃ

ፆሳታባ ኦድያ ዳኔስ” ያግዶሶና። 19 ጳዉሎሳ ኦይክድ

አርዮስፓጎሳ ጌተትያ ሺቆ በሳ ኤፍድ፥ “ሀ ኔኒ ታማርስያ

ኦራꬃባይ አይበኮ ኑና ኤርስኪ? 20 አይስ ጊኮ፥ ኔኒ ኑስ

ኦራꬃባ ኦዳሳ፤ ህዛ ሄስ አይበኮ ኑኒ ኤራናዉ ኮዮስ”

ያግዶሶና። 21 አቴና አሳ ኡባይነ ያን ደእያ እማꬃ አሳይ

ኦራꬃባ ኦደቶናነ ስኦና ፔኦኮና። 22 ጳዉሎስ አርዮስፓጎሳ

ስንꬃን ኤቅድ፥ “አቴና አሳቶ፥ ፆሳታስ ኡባባን ህንተ

ዳሮ ያየይሳ ታኒ በአይስ። 23ታኒ ህንተ ካታማራ ዩያሸ

ህንተ ጎይንያ በሳታ በእያ ዎደ፥ ‘ኤረቶና ፆሳስ’ ጌተትድ

ፃፈትዳ ያርሾ በሳ ደማስ። ሀ ህንተ ኤሮናሽን ጎይነይሳ

ታኒ ህንተዉ ኦዳይስ። 24 ሳአነ ሳአን ደእያ ኡባባ መꬍዳ

ፆሳይ፥ ሳሎነ ሳአ ጎዳይ፥ አስ ኬፅዳ ኬꬃን ዴና። 25 እ

ደኦ፥ ሸምፖነ ኡባባ አሳ ኡባስ እምያ ግሾ ፓጭ ደእያ

አሳዳ አሳ ማደ ኮየና። 26 ፆሳይ አሳ ኮቸ ኡባ እስ አድያፈ

መꬍድ ቢታ ኡባን ዎꬅስ። ያትድ ኤንቲ ዳና ዎድያስነ

በሳስ ዛዋ እሚስ። 27 እ ሄሳ ኦꬅዳይ አስ እያ ኮያና መላነ

ፕልግድ ደማና መላሳ። ሀንኮካ እ ኑፐ ጌምቤና። 28

ህንተፈ እስ እስ የፀይሳት፥ ‘ኑኒ እያ ናይታ’ ግዳይሳዳ፥

‘ኑኒ እያን ፓፃ ደኦስ፥ ቃፆስ።’ 29 ህዛ፥ ኑኒ ፆሳ ናይታ

ግድያ ግሾ፥ ‘ፆሳይ አሳ ሂላተꬃንነ ቆፋን ዎርቃፈ ዎይኮ

ብራፐ ዎይኮ ሹቻፈ ኦሰትዳባ ዳኔስ’ ያግድ ቆፓናዉ

በሰና። 30 ሄሳ ግሾ፥ ፆሳይ በን ዎደ አሳይ ኤሮና ኦꬅዳይሳ

አግድ አꬍስ። ሽን ሀእ ኡባ በሳን ደእያ አሳይ ናጋራፐ

ስማና መላ ኪቴስ። 31 አይስ ጊኮ፥ ፆሳይ ባ ዶርዳ

አድያን ሳአን ደእያ አሳ ኡባ ቦላ ፅሎ ፕርዳ ፕርዳናዉ

ቃማ ጊግስ ዎꬅስ። እያ ሀይቆፐ ደንꬅድ ሄሳ አሳ ኡባስ

ቱማይስ” ያግስ። 32ኤንታፈ እስ እስ አሳት ሀይቆፐ

ደንዶባ ጳዉሎሳፐ ስእድ፥ እያ ቦላ ቀልቅስዶሶና። ሽን

ሀራት፥ “ኑኒ ሄሳ ኔፐ ጉጅድ ስአናዉ ኮዮስ” ያግዶሶና።

33 ሄሳ ግሾ፥ ጳዉሎስ ኤንታ ግዶፈ ከይስ። 34ሽን እስ

እስ አደት ጳዉሎሳራ ጋከትድ አማንዶሶና። ኤንታ ግዶፈ

አርዮስፓጎሳን ሺቁዋን ደእያ ድዮናስዮሳ ጌተትያ አደይ፥

ዳማርሶ ጌተትያ እስ ማጫስያነ ሀራት ደኦሶና።

18 ሄሳፈ ጉየ፥ ጳዉሎስ አቴናፐ ከይድ፥ ቆሮንቶሳ

ብስ። 2 ያን ጳንፆሳን የለትዳ እስ አይሁደ አድያ

አቅላ ደምስ። አይሁደ አሳ ኡባይ ሮመፐ ከያና መላ

ካዎይ ቃላዉድዮስ ኪትዳ ግሾ ጉꬃ ዎደፐ ካሰ እ ባ ማቸ

ጵርስቅላራ ፃለፐ ይስ። ጳዉሎስ ኤንታራ ጋሄታናዉ

ብስ። 3 እያ ኦሶይ ኤንታይሳዳ ዱንካነ ስኮ ግድያ ግሾ፥

ኤንታራ ኡትድ እስፈ ኦꬅስ። 4 ጳዉሎስ ሳምባታ ኡባን

አይሁደታነ ግርከታ አማንꬃናዉ አይሁደ ዎሳ ኬꬃን

ፓላሜስ። 5 ስላሰይነ ፅሞትዮስ ማቀዶነፐ ይዳ ዎደ

ጳዉሎስ ባ ኩመꬃ ዎድያ እምድ አይሁደታስ የሱሲ እ፥

ክርስቶሳ ግድ ቃላ ኦድስ። 6ሽን ኤንቲ ጳዉሎሳ እፅድ

እያ ጫይን ጳዉሎስ ባ ማኡዋፐ ባና ቆቆፍሸ፥ “ህንተ

ጎመይ ህንተና ኦይኮ፤ ታኒ ሄሳን ደእከ። ህዛፐ ጉየ፥

ታኒ አይሁደ ግዶና አሳኮ ባይስ” ያግስ። 7 ያፐ ከይድ

ፆሳ ጎይንያ ትቶስ ዮስፆሳ ጌተትያ ኡራ ሶ ብስ። ዮስፆሳ

ኬꬃይ አይሁደ ዎሳ ኬꬃ ማታን ደኤስ። 8አይሁደ ዎሳ

ኬꬃ ሀላቃይ ቃርስጶስ ባ ሶ አሳ ኡባራ ጎዳ አማንስ።

ቆሮንቶሳ አሳታፐካ ዳሮት ፆሳ ቃላ ስእዳ ዎደ አማንድ

ፃማቀትዶሶና። 9 ጎዳይ እስ ቃማ ጳዉሎሳስ ቆንጭድ፥

“ያዮፋ፤ ኦዳ፥ ስእ ጎፓ። 10ታኒ ኔራ ደአይስ። ታዉ ሀ

ካታማን ዳሮ አስ ደእያ ግሾ ነና ቆህድ ኢታባን የጋና አስ

ኦንካ ባዋ” ያግስ። 11 ሄሳ ግሾ፥ ጳዉሎስ ፆሳ ቃላ አሳ

ታማርስሸ እስ ላይꬅነ ኡሱፑን አጌና ኤንታራኡትስ። 12

ጋልዮስ አካያ ቢታ አይስያ ዎደ አይሁደት እስፈ ጳዉሎሳ

ቦላ ደንድድ ፕርዳ ኬꬅ እያ ኤፍድ፥ 13 “ሀ አደይ

ህግያ እፅድ፥ አሳይ ፆሳ ጎይናና መላ ኦꬄስ” ያግዶሶና።

14 ጳዉሎስ ኦደታና ሀንሽን፥ ጋልዮስ አይሁደታኮ፥

“አይሁደቶ፥ ሄስ ኢታ ኦሶ ዎይኮ ናቆ ግድያኮ ታኒ

ህንተባ ዳንዳአዳ ስአናዉ በሴስ። 15 ሽን ቃላስ፥ ሱንꬃስነ

ህንተ ህግያስ ህንተ ፓላምያባ ግድኮ ህንተ፥ ህንተዉ

ብልተ፤ ሄሳ ታኒ ፕርድከ” ያግስ። 16 ያትድ፥ ኤንታ

ፕርዳ ኬꬃፈ ካረ ከስስ። 17 ሄሳፈ ጉየ፥ ግርከ አሳ ኡባይ

አይሁደ ዎሳ ኬꬃ ሀላቃ ሶስተኔሳ ኦይክድ ፕርዳ ኬꬃ

ስንꬃን ዋꬍዶሶና። ሽን ጋልዮስ ሄሳ ፓፃባ ግቤና። 18

ጳዉሎስ ዳሮ ጋላስ ቆሮንቶሳን ኡትዳፐ ጉየ አማንያ አሳ

ሳሮꬅድ፥ ጵርስቅልራነ አቅላራ ማርካበን ሶረ ብስ። ሽን

እ ባናፐ ስን ባዉ ጋሶይ ደእያ ግሾ ክንክራ ካታማን ባ

ሁጵያ ቡሉሰትስ። 19ኤንቲ ኤፈሶና ጋክዳ ዎደ ጳዉሎስ

ጵርስቅሎነ አቅላ ያን አግስ። ሽን ባዉ አይሁደ ዎሳ ኬꬅ

ገልድ አይሁደታራ ኦደትስ። 20ኤንቲ ባንታራ ዳሮ ዎደ

ኡታና መላ ጳዉሎሳ ዎስዶሶና ሽን እ እፅስ። 21ኤንታፈ

ሻከትሸ፥“ታኒ ያ ባልያ የሩሳላመን ቦንቻናዉ በሴስ።ሽን

ፆሲ ጊኮ ህንተኮ ስማ ያና” ያግድ ኤፈሶናፐ ማርካብያን

ብስ። 22ቅሳረ ጋክዳ ዎደ የሩሳላመ ብድ ዎሳ ኬꬃ አሳ

ሳሮꬅዳፐ ጉየ አንፆከ ብስ። 23 ያን ጉꬃ ዎደ ጋምእዳፐ

ጉየ አማንያ አሳታ ኡባ ምን ꬅሸ ጋላትያራነ ፕርገራ

አꬍስ። 24 እስክንድረን የለትዳ እስ አጵሎሳ ጌተትያ

አይሁደ አስ ኤፈሶና ብስ። እ ኦዳ ኤርያ አስነ ፆሳ ቃላ

ዳሮ ኤርያ አስ። 25 ጎዳ ኦግያካ ታማርስ፥ አያናን ፁገትድ

የሱሳባ ሱረ ታማርሴስ። ግዶሽን፥ ዮሃንሳ ፅንቃትያ ፃላላ

ኤሬስ። 26 እ አይሁደ ዎሳ ኬꬃን ያዮና ታማርሴስ።

ጵርስቅላነ አቅል እ ኦደይሳ ስእዳ ዎደ ባንታራ ሶ እያ

ኤፍድ ፆሳ ኦግያ ካሰይሳፈ ጌሽድ እያዉ ኦድዶሶና። 27

አጵሎስ አካያ ባናዉ ኮይን ኤፈሶናን ደእያ አማንያ አሳይ

እያ ቆፋ ኤክድ አካያን ደእያ አማነይሳት እያ ሞካና መላ

ኤንታዉ ዳብዳበ ፃፍዶሶና። እ ያ ጋክዳ ዎደ ፆሳ አꬎ

ኬሀተꬃ ባጋራ የሱስ ክርስቶሳ አማንዳይሳታ ዳሮ ማድስ።

28 አይስ ጊኮ፥ የሱሲ፥ እ፥ ክርስቶሳ ግደይሳ አይሁደታስ

ፆሳ ቃላፐ ቆንጭስድ ደርያ ስንꬃን ምንꬅ ኦድድ ኤንታ

ላꬅስ።

19 አጵሎስ ቆሮንቶሳን ደእሽን፥ ጳዉሎስ ቆሞ ባጋራ

አꬍድ ኤፈሶና ብስ። ያን እስ እስ አማንያ አሳታ

ደምስ። 2 ኤንታኮ፥ “ህንተ አማንዳ ዎደ ጌሻ አያና

ኤክደቲ?” ያግድ ኦይችስ። ኤንቲ፥ “አካይ፥ ኤክቦኮ፤

ሀር አቶሽን፥ ጌሻ አያን ደእያባካ ስእቦኮ” ያግዶሶና።

3 ጳዉሎስ ኤንታኮ፥ “ያትን፥ አይብን ፃማቀትደቲ?”

ያግስ። ኤንቲ፥ “ኑኒ ዮሃንሳ ፅንቃተን ፃማቀትዳ” ያግድ

ዛርዶሶና። 4 ጳዉሎስ፥ “ዮሃንስ ባፐ ጉየራ ያ የሱስ

ክርስቶሳን አሳይ አማናና መላ አሳስ ኦድሸ፥ ናጋራፐ ስሞ

በሲያ ፅንቃተን ፃማቅስ” ያግስ። 5ኤንቲ ሄሳ ስእዳ ዎደ

ጎዳ የሱስ ክርስቶሳ ታማረ ግዳናዉ ፃማቀትዶሶና። 6

ጳዉሎስ ባ ኩሽያ ኤንታ ቦላ ዎꬅዳ ዎደ ጌሻ አያናይ ኤንታ

ቦላ ዎꬍን፥ ዱማ ዱማ ዶናን ኦደትዶሶና፤ ቃስ ትንብተ

ኦድዶሶና። 7 ሄ በሳን ታማነ ናምአ ግድያ አሳት ደኦሶና።

8 ጳዉሎስ አይሁደ ዎሳ ኬꬅ ገልድ፥ ፆሳ ካዎተꬃባ ያዮና

ፓላምሸነ ሎይꬅ ቆንጭስሸ ኤንታራ ሄꬑ አጌና ጋካናዉ

ጋምእስ። 9 ሽን ኤንታፈ እሶት እሶት ꬉበ ግድድ

ዳሮ አሳ ስንꬃን ጎዳ ኦግያ ጫይድ አማኖና እፅዶሶና።

ጳዉሎስ አማነይሳታ ኤንታፈ ሻክ ኤክድ ፅራኖሳ ጌተትያ

ትምርተ ኬꬃን ኡባ ጋላስ ኤንታ ታማርስስ። 10 ጳዉሎስ

ናምኡ ላይꬅ ጋካናዉ ቃላ ኦድስ። ሄሳ ግሾ፥ ኢሰን ደእያ

አሳ ኡባይ፥ አይሁደትነ አይሁደ ግዶናይሳት ጎዳ ቃላ

ስእዶሶና። 11 ፆሳይ ጳዉሎሳ ኩሸን ዎልቃማ ማላታታ

ኦꬅስ። 12 ሄሳ ግሾ፥ አሳይ እያ አሳተꬃ ቦችዳ ማራበ

ዎይኮ ማኦ ሀርጋንቾታስ ኤፎሶና። ኤንትካ ፓፆሶና፤

ቱና አያናት ኤንታፈ ከዮሶና። 13 ቱና አያናታ ከስሸ

ዩይያ አይሁደታፐ እሶት እሶት፥ “ጳዉሎስ ሳባክያ የሱሳ

ሱንꬃን ከይተ ግድ ህንተና ኪቶስ” ያግድ፥ ቱና አያናት

ኦይክዳ አሳታ ቦላ ጎዳ የሱሳ ሱንꬃ ፄግዶሶና። 14 ካህነ

ሀላቃ አስቀዋ ጌተትያ እስ አይሁደ አድያስ ሄሳ ኦꬅያ

ላፑን ናይት ደኦሶና። 15 ሽን ቱና አያናይ ኤንታኮ፥

“ታኒ የሱሳካ ጳዉሎሳካ ኤራይስ፥ ሽን ህንተ ኦናንቴ?”

ያግስ። 16 ቱና አያን ኦይክዳ አደይ ኤንታ ቦላ ጉፕ

ዎꬍድ፥ ኤንታ ማዱንፅስድ፥ ሄ ኬꬃፈ ካሎ ባቃታና

ጋካናዉ ዎልቃምስ። 17 ኤፈሶናን ደእያ አይሁደትነ

አይሁደ ግዶናይሳት ኡባይ ሄሳ ስእድ ዳሮ ያይዶሶና።

ጎዳ የሱሳ ሱንꬃይ ዳሮ ቦንቸትስ። 18 አማነይሳታፐ

ዳሮት ባንታ ኦꬅዳ ኢታ ኦሱዋ ፓፅሸነ ቆንጨን ኦድሸ

ዮሶና። 19ማሮታፐ ዳሮት ባንታማፃፋታሺሽድ አሳኡባ

ስንꬃን ፁግዶሶና። ሄ ማፃፋታ ጋትያ ታይቦይ እሻታሙ

ሙኩሉ ብራ ሳንትመ ግድስ። 20 ሄሳዳ ሀንድ ፆሳ ቃላይ

ድጭሸነ ዳልግሸ ብስ። 21 ሄስ ሀንዳፐ ጉየ ጳዉሎስ፥

“ታኒ የሩሳላመ ባ ስማዳ ሮመ ባናዉ በሴስ” ያግድ

ማቀዶነራነ አካያራ አꬍድ የሩሳላመ ባናዉ ቆፋ ቃችስ።

22ቃስ ባና ማደይሳታፐ ናምአታ ፅሞትዮሳነ ኤራስፆሳ

ማቀዶነ ኪትድ፥ ባዉ ኢሰን ጉꬃ ዎደ ጋምእስ። 23

ሄ ዎደ ጎዳ ኦግያ ግሾ ኤፈሶናን ዎልቃማ ካች ከይስ።

24 እስ ብራ ኦꬅያ ድመፅሮሳ ጌተትያ ኡራይ አርፀምስ

ኤቃ ኬꬃ ምስልያ ብራፐ ኦꬅድ ዳሮ ዎ ደሜስ። 25 ሄሳ

ግሾ፥ ሄሳ መላ ኦሶ ኦ ይሳታ እስፈ ሺሽድ፥ “አሳዉ፥ ኑ

ዱረተꬃይ ሀ ኦሱዋን ግደይሳ ህንተ ኤሬታ። 26 ሀይስ

ጳዉሎስ፥ ‘አሳ ኩሸን ኦሰትዳይሳት ፆሳታ ግዶኮና’

ያግድ፥ ኤፈሶናንነ ጉꬃ ቢታታፐ አትሽን፥ ኩመꬃ ኢሰ

ኡባን ደእያ ዳሮ አሳ ኦድ አማንꬅዳይሳነ ባለꬅዳይሳ

ህንተ በእደታነ ስእደታ። 27መቶ ግድዳይ፥ ኑ ኦሶይ

ካ ተይሳ ፃላላ ግዶናሽን፥ ኢሰነ ቢታ ኡባን ደእያ አስ

ጎይንያ ግታ ፆሰ አርፀምስ ኬꬃይ ቦንቸቶና አተይሳነ

እ ግታተꬃይ ኩንዳናይሳ” ያግስ። 28 አሳይ ሄሳ ስእዳ

ዎደ ሸነን ፁገትድ፥ “ኤፈሶና አርፀምሳ ግታ” ያግድ

ዋስዶሶና። 29 ሄ ዋሶይ ካታማ ኡባ ጋክስ። ጳዉሎሳራ

ሄመትያ ማቀዶነ አሳታ፥ ጋዮሳነ አርስፅሮኮሳ ኦይክድ

ጎችሸ ካሳ በሳ ዎፅዶሶና። 30 ጳዉሎስ አሳይ ሺቅዳ በሳ

ገላናዉ ኮይስ፥ ሽን አማነይሳት እያ ድግዶሶና። 31ኢሰ

ቢታ ሀላቃታፐ ጳዉሎሳ ላገ ግድዳ እሶት እሶት ጳዉሎሳኮ

ኪትድ፥ “ካሳ በሳ ቆንጨን ከያዳ በንቶፋ” ግድ እያ

ዎስዶሶና። 32ሺቅዳ አሳስ ሀናናባይ ꬋይስ፤ ዳርያ ባጋ

አሳይ ሀር አቶሽን አይስ ሺቅዳኮ ኤሮና ግሾ፥ እሶይ

እስባስ ዋስያ ዎደ ሀንኮይ ሀራባስ ዋሴስ። 33 አይሁደት

እስክንድረ ጌተትያ አድያ አꬅድ በስን፥ እስ እስ አሳይ እ

ጋናባ ኦድድ እያ ስን አꬅዶሶና። እ አሳይ ስእ ጋና መላ ባ

ኩሸን ማል በስድ፥ አሳስ ሞተታናዉ ኤቅስ። 34 ሽን

እስክንድረይ አይሁደ አስ ግድዳይሳ አሳይ ኤርዳ ዎደ

ናምኡ ሳተ ግዳናይሳ መላ ኡባይ እስ ቃላን፥ “ኤፈሶና

አርፀምሳ ግታ” ያግድ ዋስዶሶና። 35ዉርሰꬃን፥ ካታማ

ፃፈይ አሳ ስእ ኦꬅድ፥ “ኤፈሶና አሳዉ፥ ኤፈሶና ካታማይ

ግታ አርፀምስ ኤቃ ኬꬅነ ሳሎፐ ዎꬍዳ እ ሹቻ ምስልያ

ናገይ ኤፈሶና አሳ ግደይሳ ኤሮናይ ኦኔ? 36 ሀይሳ ካሽ

ግያ አስ ባይና ግሾ፥ ህንተ ስእ ጋናዉነ ድርግድ አይኮ

ኦꬆና አጋናዉ በሴስ። 37 ህንተ፥ ሀ አሳታ ኤቃ ኬꬃ ሚሸ

ካይሶቶናሽን ዎይኮ ኑ ፆሳታ ጫይቦናሽን ጮ ሀ አሳታ

ኦይክድ ኤህደታ። 38 ሄሳ ግሾ፥ ድመፅሮስነ እያራ ደእያ

ኦሳንቾት አሳ ሞታናዉ ኮይኮ፥ ፕርዳ ኬꬃይ ዶያ ደኤስ፤

ዳይናትካ ደኦሶና፤ ኤንቲ ሞታናዉ ዳንዳኦሶና። 39 ሽን

ህንተ ሀራ ኦዳ ኮይኮ፥ ሻንጎ ሺቆን ኦዳይ በኤቶ። 40 ሄሳ

ግዶና እፅኮ ሀች ሀንዳባስ ሮመ ካዎተꬃይ ኑና ኦይቻና። ሀ

ቡቀꬃስ ጋሶይ ባይና ግሾ፥ ኑኒ ጋሶ ኦዳናዉ ዳንዳኦኮ” 41

ያግድ ሺቁዋ ላልስ።

20 ዋሶይ ዶችዳፐ ጉየ፥ ጳዉሎስ አማንያ አሳታ

ፄግስድ ኤንታ ዞርዳፐ ጉየ፥ ሳሮꬅድ ማቀዶነ ባናዉ

ከይስ። 2 ሄ ቢታራ አꬍሸ ቃላ ኦድሸ አሳ ዳሮ ምን

ꬅዳፐ ጉየ ግርከ ቢታ ብስ። 3 እ ያን ሄꬑ አጌና ኡትድ፥

ማርካበራ ሶረ ባናዉ ቆፕድ ደእሽን፥ አይሁደት ባና

ዎꬋናዉ ኮየይሳ ኤርድ ማቀዶነራ ጉየ ስማናዉ ኮይስ። 4

ጳዉሎሳ ሞይዝዳይሳት ቤርያፐ ጳርሁሳ ናኣ ሶጳፅሮሳ፥

ተሰሎንቀፈ አርስፅሮኮሳነ ስኮንዱሳ፥ ዳርበፈ ጋዮሳ፥

ኢሰፐ ትክቆሳ፥ ፅሮፍሞሳነ ፅሞትዮሳ። 5 ሄሳት ስን

ብድ ኑና ፅሮኣዳን ናጎሶና። 6 ኑኒ ኡይꬃ ባልያ ቦንችዳፐ

ጉየ፥ ፍልጵስዩሳፐ ማርካበራ ደንድድ፥ እቻሻንꬆ ጋላሳን

ኤንታ ፅሮኣዳን ጋክድ ያን ላፑን ጋላስ ጋምእዳ። 7

ሳምንታፈ ኮይሮ ጋላሳን ኑኒ ኡይꬃ መንꬃናዉ ሺቅድ

ደእሽን፥ ጳዉሎስ ዎንተ ባናዉ ቆፕዳ ግሾ፥ ኤንታዉቃላ

ኦድሸ ግድ ብላሄ ጋካናዉ ኦዳ አዱስስ። 8 ኑኒ ሺቅድ

ኡትዳ ፖቅያን ዳሮ ፖኦይ ደኤስ። 9ኤዉፅኮሳ ጌተትያ

እስ ናአተꬃይ ማስኮተ ቦላ ኡትድ፥ ባና ዶግድ ꬍስክስ።

ጳዉሎስ ኦዳ አዱስዳ ዎደ ኤዉፅኮስ ꬍስኮ ኤይድ ሄꬓንꬆ

ፖቅያፐ ኩንድድ ሀይቅዳይሳ አሳይ ደንꬅስ። 10 ሽን

ጳዉሎስ ዎꬍድ፥ እያ ቦላ ጉፋንስ። እያ እድምድ፥

“እ ሀይቅቤና፥ ህርጎፍተ” ያግስ። 11 ሄሳፈ ጉየ፥ ፑደ

ፖቅያ ቦላ ከይድኡይꬃመንꬅድምስ። ሳአይ ዎንታና

ጋካናዉ አሳስ ኦድዳፐ ጉየ ደንድድ ብስ። 12 ሄ ፓፅዳ

ናአተꬃ ሶ ኤፍድ ዳሮ ኡፋይትዶሶና። 13 ሽን ጳዉሎስ

ባና ያፐ ሞካና መላ ኑስ ኦድዳ ግሾ፥ ካሰትድ ማርካብያኮ

ብድ፥ አሶሳ ባናዉ ደንድዳ። አይስ ጊኮ፥ እ ቶሆን ባናዉ

ቆፕዳ ግሾ ኑና ሄሳꬆ ኪትስ። 14 እ ኑራ አሶሳን ጋሄትን

ማርካብያን እያ ኤክድ ምፅልነ ብዳ። 15ዎንተꬃ ጋላስ

ያፐ ደንድድ ማርካበን ክዮሳ ስንꬃን ደእያ በሳ ጋክዳ፤

ቃስ ዎንተꬃ ጋላስ ሳሞሳ ፕንድ ካልያ ጋላስምልፀ ጋክዳ።

16 ጳዉሎስ ኢሰን ዳሮ ጋምኦና ኤፈሶና ማታራ አꬋናዉ

ቆፕስ። ባዉ ዳንዳኤትኮ ጳንፀቆስፀ ባልያ ጋላስ የሩሳላመ

ጋካናዉ ኤሶቴስ። 17 ጳዉሎስ ምልፀፐ ኤፈሶና ኪትድ

ዎሳ ኬꬃ ጭማታ ፄግስስ። 18 ዎሳ ኬꬃ ጭማት እያኮ

ይን፥ ኤንታኮ ሀይሳዳ ያግስ፦ “ታኒ ኢሰ ገልዳ ኮይሮ

ጋላሳፐ ዶምዳ ህንተራ ደእዳ ዎደኡባን ዋና ደእዳኮ ህንተ

ኤሬታ። 19 አይሁደት ዱላትድ ታ ቦላ መቶ ጋꬅኮካ ታኒ

አሽከተꬃንነ ዳሮ አፉꬃን ጎዳስ ኦꬃስ። 20 ዳባባንካ ህንተ

ኬꬃን ኬꬃን ህንተና ታማርስሸ ህንተና ማድያባፐ እስባካ

ፓጭሳብከ። 21ታኒ አይሁደታስነ አይሁደ ግዶናይሳታስ

ናጋራፐ ፆሳኮ ስማና መላነ ኑ ጎዳ የሱሳ አማናና መላ

ማርካታስ። 22“ያን ታና አይብ ጋካኔኮ ኤርከ፥ ሽን ሀእ

ታኒ ጌሻ አያናስኪተታዳ የሩሳላመ ባይስ። 23ጌሻ አያናይ

ቃሾይነ ዋየይ ታና ናገይሳ ካታማ ኡባን ታዉ ማርካትስ።

24 ሽን ታ ዎꬃ ፖላናዉነ ጎዳ የሱስ ክርስቶሳፐ ኤክዳ

ኦሱዋ፥ ፆሳ አꬎ ኬሀተꬃ ዎንገላ ማርካተይሳ ፖላናዉ

ታ ሸምፕዉ ፓꬆናባዳ ታይባስ። 25 “ታኒ ሀእካ ፆሳ

ካዎተꬃ ማርካታሸ ህንተ ኡባ ግዶን ዩያስ። ህዛፐ ጉየ፥

ህንተፈ ኦንካ ታና በኦናይሳ ኤራይስ። 26 ሄሳ ግሾ፥

ህንተፈ እስ ኡራይ ꬋይኮካ ታ ኦይሸቶናይሳ ሀች ህንተዉ

ጌሻዳ ኦዳይስ። 27 አይስ ጊኮ፥ ፆሳይ ኦꬃናዉ ቆፕዳባ

ኡባ ህንተዉ አይብባካ አሾና ኦዳስ። 28“ባ ናኣ ሱꬃን

ዎዝዳ ፆሳ ዎሳ ኬꬃ ናግተ። ጌሻ አያናይ ህንተና ሀላቃ

ኦꬅድ ዶርዳ ዉድያስነ ህንተ ሁጵያስ ናገትተ። 29ታኒ

ብዳፐ ጉየ፥ ዉድያስ ቃ ቶና ዎዛና ምኖ ሱꬉመት ህንተ

ግዶ ገላናይሳ ታኒ ኤራይስ። 30 አማነይሳታ ባንታ ጌዶ

ካለꬃናዉ ዎርዶ ታማርስያ አሳት ህንተ ግዶፈ ደንዳና።

31 ሄሳ ግሾ፥ ታኒ ሄꬑ ላይꬅ ቃማነ ጋላስ አፉꬃን ህንተና

ሁጰን ሁጰን ምን ꬅዳይሳ ቆፕሸ ናገትተ። 32 “ሀእካ

ህንተና ምንꬃናዉነ ጌሻ አሳራ ላትሳናዉ ዳንዳእያ ፆሳስነ

እያ አꬎ ኬሀተꬃ ቃላስ ህንተና ሀዳራ እማይስ። 33 “ታኒ

ኦደ ብራ ዎይኮ ዎርቃ ዎይኮ አፍላ አሞታብከ። 34ታኒ

ታ ኩሸን ኦꬃዳ ታናነ ታራ ደኤይሳታ ኮሽዳባ ማድዳይሳ

ህንተ፥ ህንተ ሁጰን ኤሬታ። 35 ህንተ ሀይሳዳ ዳቡርድ

ኦꬅሸ ዳቡራንቾታ ማዳናይሳነ ጎዳ የሱሲ፥ ‘ኤከይሳፈ

እመይስ አንጀትዳይሳ’ ግዳ ቃላ ህንተ ቆፓናዉ በሰይሳ

ታኒ ህንተና ኡባባን በሳስ” ያግስ። 36 ጳዉሎስ ሄሳ

ኦድ ኦንግድ ኤንታ ኡባራ ጉልባትድ ፆሳ ዎስስ። 37

ኤንቲ ኡባይካ ጳዉሎሳ እድምድ ዬክድ ዬርዶሶና።

38 እ ዛሪድ፥ “ታና በኤከታ” ያግዳ ቃላይ ኤንታ ዳሮ

አዛንꬅስ። ኤንቲ ማርካብያ ጋካናዉ እያ ሞይዝዶሶና።

21 ኑኒ ኤፈሶና ጭማታፐ ሻከትዳ መላ ቆሳ ብዳ።

ዎንተꬃ ጋላስ ሮዳ ጋክድ ያፐ ጳፃራ ብዳ። 2

ስሮፍንቀ ፕንያ ማርካበ ደምድ እያን ገልድ ባናዉ

ደንድዳ። 3 ኑኒ ቆጵሮሳ በአናዉ ዳንዳእያ ሶ ይድ፥

ቆጵሮሳ ሀድርሳ ባጋ አግድ ሶረ ብዳ። ማርካበይ ባ ጫና

ያን ዎꬃናዉ ኮይዳ ግሾ ፅሮሳ ብዳ። 4 ያን አማንያ አሳታ

ደምድ ኤንታራ ላፑን ጋላስ ኡትዳ። ጳዉሎስ የሩሳላመ

ቦና መላ ኤንቲ እያዉ አያናን ኦድዶሶና። 5 ኑኒ ኤንታራ

ኡትያ ዎደይ ዉርን ከይድ ብዳ። ኤንቲ ኡባይ ባንታ

ማጫሳታራነ ባንታ ናይታራ እስፈ ካታማፐ ካረ ከስድ

ኑና ሞይዝዶሶና። ኑኒ አባ ዶናን ጉልባትድ ፆሳ ዎስዳ።

6 ሄሳፈ ጉየ፥ ዎል ሳሮꬅድ ኑ ማርካብያን ገልዳ፤ ኤንቲ

ባንታ ሶ ስምዶሶና። 7 ኑኒ አባ ኦግያ ኦንግድ፥ ፅሮሳፐ

ጳፀለማሳ ጋክዳ። ያን አማንያ አሳታ ሳሮꬅድ፥ ኤንታ

ማታን እስ ጋላስ ፔእዳ። 8ዎንተꬃ ጋላስ ከይድ፥ ቅሳረ

ብዳ። ሳባክያ ፍልጶሳ ሶ ጋክድ እያ ማታን ኡትዳ። እ

የሩሳላመን ካሰ ዶረትዳ ላፑናታፐ እሱዋ። 9ፍልጶሳስ

ናበ ግድዳ ኦይዱ ጌላኦ ናይት ደኦሶና። 10 ኑኒ ኡንደና

ጋላስ ያን ኡትድ ደእሽን ትንብተ ኦድያ እስ አጋቦሳ

ጌተትያ አደይ ይሁዳፐ ቅሳረ ይስ። 11 ኑኮ ይድ ጳዉሎሳ

ሳቅያ ኤክድ ባ ኩሽያነ ባ ቶሁዋ ቃችድ፥ “ጌሻ አያናይ

ሀ ሳቅያ ጎዳ፥ የሩሳላመን አይሁደት ሀይሳዳ ቃችድ፥

አይሁደ ግዶና አሳስ አꬅድ እማና ያጌስ” ያግስ። 12 ኑኒ

ሄሳ ስእዳ ዎደ ኑነ ያን ደእያ አሳት ጳዉሎስ የሩሳላመ ቦና

መላ ዎስዳ። 13 ሽን ጳዉሎስ ዛሪድ፥ “ህንተ ሀይሳዳ

ዬክሸ አይስ ታ ዎዛና ሹግሴቲ? ታኒ፥ ጎዳ የሱሳ ሱንꬃ

ግሾ ቃሸተꬃ ፃላላ ግዶናሽን የሩሳላመን ሀይቃናዉካ

ጊገታስ” ያግስ። 14 ኑ ዞርያ እ ኤኮና እፅን፥ “ጎዳ ሸነይ

ሀኖ” ያግድ ስእ ግዳ። 15 ያን ጉꬃ ዎደ ጋምእዳፐ ጉየ

ጊገትድ የሩሳላመ ባናዉ ከይዳ። 16ቅሳረን ደእያ አማንያ

አሳታፐ ጉꬃት ኑራ ብዶሶና። ኤንቲ ኑኒ ሸምፓና በሲ

ምናሶና ጌተትያ ቆጵሮሳ አድያ ሶ ኤፍዶሶና።ምናሶን

ኮይሮ አማንዳ አሳፐ እሱዋ። 17 ኑኒ የሩሳላመ ጋክዳ ዎደ

አማንያ አሳት ኑና ኡፋይሳን ሞክዶሶና። 18 ዎንተꬃ

ጋላስ ጳዉሎስነ ኑኒ ያይቆባራ ጋሄታናዉ ብዳ። ዎሳ

ኬꬃጭማትኡባትካ ያን ደኦሶና። 19 ጳዉሎስ ኤንታ

ሳሮꬅዳፐ ጉየ አይሁደ ግዶና አሳ ግዶን ባ ባጋራ ፆሳይ

ኦꬅዳባ ኡባ ኤንታዉ ኦድስ። 20ኤንቲ ሄሳ ስእዳ ዎደ

ፆሳ ጋላትድ ጳዉሎሳኮ ሀይሳዳ ያግዶሶና፦ “ኑ እሻዉ፥

አይሁደታ ግዶን አፑን ሙኩላት ፆሳ አማንዳኮ ነ በኣሳ፤

ኤንቲ ኡባይካ ህግያ ምንꬅ ናጎሶና። 21 ኔኒ አይሁደ

ግዶናይሳታ ቢታን ደእያ አይሁደ ኡባይ ባንታ ናይታ

ቃፃሮና መላ፥ አይሁደታ ዎጋ ካሎናመላነሙሰ ህግያ

እፃና መላ ኔኒ ታማርሰይሳ የሩሳላመን ደእያ አይሁደት

ስእዶሶና። 22 ያትን አይብ ሎኦ? ኔኒ ይዳይሳ ዳሮት

ስአና። 23“ሄሳ ግሾ፥ ኑኒ ነዉ ኦደይሳ ስአ፤ ጋሶይ ደእያ

ኦይዱ አሳት ኑ ማታን ደኦሶና። 24ኤንታ ኤካዳ ኤንታራ

ጌያ፤ ቃስ ኤንቲ ባንታ ሁጵያ ሜደታና መላ ኤንታዉ

ሚሸ እማ። ኤንቲ ካሰ ነባ ስእዳይስ ቱማ ግዶናይሳነ

ኔኒ ነ ሁጰንካ ህገ ናግያ አስ ግደይሳ ኡባይ ኤራና። 25

“ሽን አማንዳ አይሁደ ግዶና አሳታ ግድኮ፥ ኤንቲ ኤቃስ

ያርሸትዳባ ሞና መላ፥ ሱꬁ ኡዮና መላ፥ ባዉታ ሞና

መላነ ላይማቶናመላ፥ ኑኒ ኦዳ ቃችድ፥ ኤንታዉ ዳብዳበ

ፃፍዳ” ያግዶሶና። 26 ሄሳፈ ጉየ፥ ጳዉሎስ ዎንተꬃ

ጋላስ አሳታ ኤክድ፥ ኤንታራ ጌይስ። እ ባንታ ጌይያ

ጋላሳይ አዉደፖለትያኮ ኤርሳናዉነ ባንታ ያርሹዋ አዉደ

ያርሻነኮ ኤርሳናዉ ፆሳ ኬꬅ ገልስ። 27 ላፑን ጋላሳይ

ዉራና ሀንሽን፥ ኢሰፐ ይዳ አይሁደት ፆሳ ኬꬃን ጳዉሎሳ

በእድ፥ አሳ ኡባ ደን ꬅድ ጳዉሎሳ ኦይክዶሶና። 28

“እስራኤለ አሳዉ፥ ኑና ማድተ፤ ሀ ኡራይ፥ ኑ ደርያ፥

ኑ ህግያነ ሀ ፆሳ ኬꬃ እፃና መላ አሳ ኡባ ታማርሴስ።

ሄስካ ግዶና እፅን አይሁደ ግዶናይሳታ ፆሳ ኬꬅ ገልስድ፥

ሀ ጌሻ በሳ ቱንስስ” ያግድ ዋስዶሶና። 29 ኤንቲ ሄሳ

ግዳይ ካሰ ኤፈሶና ፅሮፍሞሳ ጳዉሎሳራ ካታማን በእዳ

ግሾ ሀእ ጳዉሎስ ፆሳ ኬꬅ እያ ኤክ ገልዳባ ኤንታዉ

ዳንስ። 30 ካታማ ኡባይ ቡቀትስ፤ አሳ ኡባይ ሺቅድ

ጳዉሎሳ ኦይክድ ፆሳ ኬꬃፈ ካረ ጎችዶሶና። ፆሳ ኬꬃ

ፐንገት ኤለስድ ጎርደትዶሶና። 31 አሳይ ጳዉሎሳ ዎꬋና

ሀንሽን፥ “የሩሳላመ ካታማይ ኩመꬅ ቡቀትስ” ግያ

ኦዳይ ሮመ ሻላቃኮ ጋክስ። 32 ሻላቃይ ዎታዳረታነ ማቶ

ሀላቃታ ኤክድ ዎፅሸ ይስ። አሳይ ሻላቃነ ዎታዳረታ

በእዳ ዎደ ጳዉሎሳ ዋ ይሳ አጋግዶሶና። 33 ሄ ዎደ

ሻላቃይ ሺቅድ፥ ጳዉሎሳ ኦይክድ፥ ናምኡ ሳንꬃላታን

ቃሸታና መላ ኪትስ። ያትድ፥ እ ኦነኮነ አይ ኦꬅዳኮ

አሳ ኦይችስ። 34 አሳፐ ባጋይ እስባ ግድ ዋስያ ዎደ፥

ሀራት ሀራባ ግድ ዋሴስ። ዋሶይ ዳርዳ ግሾ፥ ሻላቃይ ቱማ

ሻካናዉ ዳንዳኤቶና እፅን፥ ዎታዳረት ጳዉሎሳ ባንታ

ደእያሶ ኤፋና መላ ኪትስ። 35 ጳዉሎስ የꬍ ከይያ ደꬃ

ጋክያ ዎደ አሳ ሱገꬃ ግሾ ዎታዳረት እያ ቶክዶሶና። 36

ዳሮ አሳይ፥ “እ ሀይቆ!” ያግድ ዋስሸ ካሎሶና። 37

ዎታዳረት ጳዉሎሳ ባንታ ደእያሱዋ ገልሳና ሀንሽን፥

ጳዉሎስ ሻላቃኮ፥ “ታኒ ነዉ እስባ ኦዶ?” ያግስ። እ

ጳዉሎሳኮ፥ “ኔኒ ግርከ ዶና ኤራይ? 38 ኔኒ ሀይሳፈ

ስን ቡቀꬅ መꬍድ ሸምፖዎꬍዳ ኦይዱሙኩሉ አሳታ

ኤክድ ባዞ ገልዳ ግብፀ ኡራ ግድኪ?” ያግስ። 39ሽን

ጳዉሎስ፥ “ታኒ፥ ክልቅያን ደእያ ኤረትዳ ተርሰሴ

ካታማን የለትዳ አይሁደ አስ። ሀያና ታና ኦድሳርኪ?”

ያግስ። 40 ሻላቃይ እያኮ፥ “ኦዳ” ያግን ጳዉሎስ ደꬃ

ቦላ ኤቅድ፥ አሳይ ስእ ጋና መላ ባ ኩሽያን ማልስ። አሳይ

ስእ ግን እብራወꬆ ዶናን ሀይሳዳ ያግስ፦

22 “ታ እሻቶ፥ ታ አዋቶ፥ ታኒ ሀእ ህንተዉ እምያ

ዛሩዋ ስእተ።” 2 ጳዉሎስ ኤንታዉ እብራወꬆ

ዶናን ኦደይሳ ስእድ ካሰይሳፈ አꬅድ ስእ ግዶሶና። እ

ካልድ፥ 3 “ታኒ ክልቅያን ደእያ ተርሰሴ የለታዳ ሀ

ካታማን ድጫስ። ታ አስታማረይካ ጋማልያለ፤ ታኒ ኑ

አዋታ ህግያ ምንꬃ ታማርዳ፥ ሀች ህንተ ኡባይ ሀነይሳዳ

ፆሳስ ምሸትያ አይሁደ አስ። 4 ታኒ ሀ ኦግያ ካልያ

ማጫታነ አደታ ኦይካዳ ቃሾ ኬꬃን የጋሸነ ኤንታ ዎꬍሳና

ጋካናዉ ዋየ በስዳ አስ። 5 ሄሳዳካ፥ ካህነ ሀላቃይነ ሻንጎ

ኡባይ ታባ ማርካታናዉ ዳንዳኤስ። ታኒ ዳማስቆን ደእያ

ኤንታ እሻታስ ኤንታፈ ዳብዳበ ኤካዳ ያን ደእያ አሳት

ቃሸትድ ሴረታና መላ የሩሳላመ ኤንታ ኤሀናዉ ያ ባስ።

6 “ታኒ ባዳ ዳማስቆ ማትዳ ዎደ ሴታ ጋላስ ቆፖና ሳሎፐ

ግታ ፖኦይ ታ ዩሹዋን ፖእስ። 7 ታኒ ሳአን ኩንዳ

ደእሽን፥ ‘ሳኦላ፥ ሳኦላ፥ ታና አይስ የደꬃይ?’ ግያ ቃላ

ስአስ። 8ታኒ ዛራዳ፥ ‘ጎዳዉ፥ ኔኒ ኦኔ?’ ያጋስ። እ

ዛሪድ፥ ‘ታኒ፥ ኔኒ ጎድያ ናዝረተ የሱሳ’ ያግስ። 9ታራ

ደኤይሳት ፖኡዋ በእዶሶናፐ አትሽን፥ ታዉ ኦደይሳ

ቃላ አኬክቦኮና። 10 “ታኒ፥ ‘ጎዳዉ፥ ታ አይ ኦꬆ?’

ያጋስ። “ጎዳይ ታኮ፥ ‘ደንዳዳ ዳማስቆ ባ። ኔኒ ኦꬃና

መላ ፆሳይ ኦꬃናዉ ቆፕዳባ ኡባይ ያን ነዉ ኦደታና’

ያግስ። 11 ሄ ዎልቃማ ፖኡዋ ጋሶን ታ አይፈይ ቆቅን፥

ታራ ደእያ አሳት ታ ኩሽያ ኦይክድ፥ ታና ጎችን ዳማስቆ

ጋካስ። 12 “ዳማስቆን ደእያ አይሁደ ኡባይ ዳሮ ቦንችያ

እስ ሀናንያ ጌተትያ አደይ፥ ኑ ህግያ ቦንቸይስነ ፆሳ

ምንꬅ ዎሰይስ ደኤስ። 13 ሀናን ታኮ ይድ፥ ታ ማታን

ኤቅድ፥ ‘ታ እሻዉ ሳኦላ፥ ፄላ’ ያግስ። ኤለሳዳ ታኒ

እያ ፄላ አጋስ። 14“እ ታኮ፥ ‘ኑ አዋታ ፆሳይ ኔኒ እያ

ሸንያ ኤራና መላ፥ እያ ፅሎ ናኣ በአና መላነ እያ ዶናፐ

ቃላ ስአና መላ ካሰትድ ነና ዶርስ። 15 ኔኒ በእዳባነ

ስእዳባ አሳ ኡባ ስንꬃን እያዉ ማርካታና። 16 ሀእ አይስ

ጋምአይ? ደንዳዳ ፃማቀታ፤ እያ ሱንꬃ ፄጋዳ ነ ናጋራፐ

ሜጨታ’ ያግስ። 17 “ታኒ ጉየ የሩሳላመ ስማዳ ፆሳ

ኬꬃን ዎስሽን፥ ታዉ ቆንጨꬅ በንትስ። 18ቆንጨꬃን

ጎዳይ ታኮ፥ ‘ነ ታዉ ማርካትያ ማርካተꬃ አሳይ ኤኮና

ግሾ ኤለሳዳ የሩሳላመፐ ከያ’ ያግሽን ታኒ በአስ። 19

“ታኒ፥ ‘ጎዳዉ፥ አይሁደ ዎሳ ኬꬃ ኡባን ነና አማነይሳታ

ኦይካዳ ዋꬍዳይሳነ ቃሾ ኬꬃን የግዳይሳ ኤንቲ ኤሮሶና።

20 ኤንቲ ነ ማርካ እስፅፋኖሰ ዎꬍያ ዎደ ታኒ ሄ ኦዳን

እስፋስ። ቃስ ኤንታ ማታን ኤቃዳ እያ ዎ ይሳታ ማኡዋ

ናጋይስ’ ያግስ። 21 “ጎዳይ ታኮ፥ ‘ታኒ ነና አይሁደ

ግዶና አሳኮ ሃሆሶ ኪትያ ግሾ ደንዳዳ ባ’” ያግስ። 22

ጳዉሎስ ሄ ቃላ ኦድድ ኦንጋና ጋካናዉ አሳይ እ ገይሳ

ስኦሶና። ሄሳፈ ጉየ፥ ባንታ ቃላ ꬎቁ ኦꬅድ፥ “ሀይሳ

ቢታፈ ꬋይሳ! እ ዳናዉ በሰና” ያግዶሶና። 23ኤንቲ

ዎጫምሽን፥ ባንታ ማኡዋ ቦላ ሆልሽንነ ባና ቦላ ላልሽን፤

24 ሻላቃይ በእድ ዎታዳረት ጳዉሎሳ ባንታ ደእያሱዋ

ኤፋና መላ ኪትስ። ቃስ አሳይ አይስ ሄሳዳ ዎጫምዳኮ

ኤራናዉ ኮይድ ጳዉሎሳ ልሶን ጋራፍድ ፕልጋና መላ

ኤንታ ኪትስ። 25 ሽን ዎታዳረት ጳዉሎሳ ዳፎን ምንꬅ

ቃችድ ጋራፋና ሀንያ ዎደ ጳዉሎስ ባ ማታን ኤቅዳ ማቶ

ሀላቃኮ፥ “ሮመ አስ ፕርድ ባይና ጋራፈይስ ህንተዉ

ዎጌ?” ያግስ። 26ማቶ ሀላቃይ ሄሳ ስእዳ ዎደ ሻላቃኮ

ብድ፥ “ሀ አደይ ሮመ አስ። ኔኒ አይ ኦꬃናዉ ቆፓይ?”

ያግድ ኦይችስ። 27 ሻላቃይ ጳዉሎሳኮ ሺቅድ፥ “ኔኒ

ሮመ አሴ? አነ ታዉ ኦዳ” ያግስ። ጳዉሎስ፥ “ኤ”

ያግስ። 28ሻላቃይ ዛሪድ፥ “ታኒ ሀ ጋደተꬃ ዳሮሚሸን

ሻማስ” ያግስ። ሽን ጳዉሎስ፥ “ታ ሀ ጋደተꬃ የለተꬃን

ደማ ኤካስ” ያግስ። 29 ሄሳ ግሾ፥ ጳዉሎሳ ፕልጋናዉ

ቆፕዳይሳት ኢራ እያፐ ሻከትዶሶና። ሻላቃይ ሮመ አስ

ሳንꬃላታን ቃችዳይሳ ኤርዳ ዎደ ያይስ። 30 ዎንተꬃ

ጋላስ ሻላቃይ፥ አይሁደት ጳዉሎሳ አይስ ሞትዳኮ ጌሽ

ኤራናዉ ኮይስ። ካህነ ሀላቃትነ ሻንጎይ ኡባይ ሺቃና

መላ ኪትስ፤ ቃስ ጳዉሎሳ ቃሾፐ ብልስድ ኤንታ ስንꬃን

ኤስስ።

23 ጳዉሎስ ሺቁዋጫድ ፄልድ፥ “ታ እሻቶ፥ ታኒ

ሀች ጋካናዉ ፆሳ ስንꬃን ታ ደኦ ኡባን ሎኦ ዎዛናን

ደአስ” ያግስ። 2 ካህነ ሀላቃይ ሀናን፥ ጳዉሎሳ ዶናን

ባቃና መላ እያ ማታን ኤቅዳይሳታ ኪትስ። 3 ሄ ዎደ

ጳዉሎስ እያኮ፥ “ላ ሀ ቦቅንተ ትይዳ ጎዳ ዳነይሶ፥

ፆሳይ ነና ባቃና። ኔኒ ታ ቦላ ህግያꬆ ፕርዳናዉ ኡታዳ

ደአሸ ህገይ ባይና ታና ባቃና መላ ኪታይ?” ያግስ። 4

ጳዉሎሳ ማታን ኤቅዳይሳት እያኮ፥ “ነ ፆሳ ካህነ ሀላቃ

ጫያይ?” ያግዶሶና። 5 ጳዉሎስ፥ “ታ እሻቶ፥ እ ካህነ

ሀላቃ ግድዳይሳ ታኒ ኤራብከ፤ አይስ ጊኮ ፆሳ ቃላን፥

‘ነ ደርያ አይሰይሳ ቦላ ኢታ ቃላ ሃሳዮፓ’ ጌተትድ

ፃፈትስ” ያግስ። 6 ሽን ጳዉሎስ ሄ በሳን ደእያ አሳፐ

ባጋት ሳዱቃወታ፥ ባጋት ፋርሳወታ ግደይሳ በእድ፥

“ታ እሻቶ፥ ታኒ ፋርሳወነ ፋርሳወ ናአ፤ ‘ሀይቅዳይሳት

ሀይቆፐ ደንዳና’ ጋዳ ታኒ ኡፋይሳን ናግያ ግሾ ኤንቲ

ታ ቦላ ፕርዶሶና” ያግድ ኦድስ። 7 ጳዉሎስ ሄሳ ግዳ

ዎደ ፋርሳወታ ግዶንነ ሳዱቃወታ ግዶን ኦሽ ከይን

ሻከትዶሶና። 8 አይስ ጊኮ፥ ሳዱቃወት፥ “ሀይቅዳ

አስ ደንደና፤ ኪታንቾይካ አያንካ ባዋ” ያጎሶና። ሽን

ፋርሳወት ናምአይካ ደኤይሳ አማኖሶና። 9 ግታ ካች

ከይስ፤ ፋርሳወታ ባጋ ግድዳ ህገ አስታማረት ደንድ

ኤቅድ፥ “ሀ ኡራ ቦላ አይብ ባላካ ደምቦኮ፤ እያዉ አያን

ዎይኮ ኪታንቾይ ሃሳዮና አገና” ያግድ ፓላምዶሶና።

10 ኦሻይ ዳርን አሳይ ጳዉሎሳ ሻቀረꬆና መላ ግድ፥

ሻላቃይ ባ ዎታዳረት ዎꬍድ ኤንታ ግዶፈ እያ ኤለስ

ከስድ ባንታ ደእያሱዋ ኤፋና መላ ኪትስ። 11 ሄ ቃማ

ጎዳይ ጳዉሎሳ ማታን ኤቅድ፥ “ጳዉሎሳ፥ ኔኒ ታዉ

የሩሳላመን ማርካትዳይሳዳ ሮመንካ ማርካታናዉ በሴስ፤

ምና፤ አይኮይ ባዋ” ያግስ። 12ዎንተꬃ ጋላስ አይሁደት፥

“ጳዉሎሳ ዎꬎና ደእሸ ሞኮ ኡዮኮ” ግድጫቅዶሶና።

13 ጳዉሎሳ ቦላ ሄሳ ማቀትዳ አሳት ኦይታማፐ ዳሮሶና።

14ኤንቲ ካህነ ሀላቃታኮነ ደርያ ጭማታኮ ብድ፥ “ኑኒ

ጳዉሎሳ ዎꬎና ደእሸ ካꬅ ግያባ ሞኮ ግድ ጫቀትዳ።

15 ህዛ፥ ህንተነ ሻንጎይ እያባ ጌሽድ ፕልግያባይ ደእያ

ዳንስድ፥ ጳዉሎሳ ህንተኮ ኤሀና መላ ሻላቃ ኦይችተ።

ኑኒ እ ሀ ሺቁዋ ጋካናፐ ስን እያ ዎꬋናዉ ጊግድ ኡትዳ”

ያግዶሶና። 16 ሽን ጳዉሎሳ ምቸ ናአይ ሄ ማቁዋ ስእዳ

ዎደ፥ ብድ ዎታዳረት ደእያሱዋ ገልድ፥ ጳዉሎሳስ

ኦድስ። 17 ጳዉሎስ ማቶ ሀላቃታፐ እሱዋ ፄግድ፥ “ሀ

ናአይ ሻላቃስ ኦድያባይ ደእያ ግሾ እያ ሻላቃኮ ኤፋ”

ያግስ። 18ማቶ ሀላቃይ ናኣ ሻላቃኮ ኤፍድ፥ “ቃሾ

ኬꬃን ደእያ ጳዉሎስ ታና ባኮ ፄግድ፥ ሀ ናአይ ነዉ

ኦድያባይ ደእያ ግሾ፥ እያ ኔኮ ኤሀና መላ ታና ዎስስ”

ያግስ። 19ሻላቃይ ናኣ ኩሽያ ኦይክድ፥ዱማ ካረ ከስድ፥

“ኔኒ ታዉ ኦዳናባይ አይቤ?” ያግድ ኦይችስ። 20 ናአይ

ሻላቃኮ፥ “አይሁደት ጳዉሎሳባ ካሰፐ ምንꬅ ፕልጋናዉ

ኮይዳባ ዳንስድ ኔኒ ዎንቶ እያ ሺቁዋ ኤሀና መላ ነና

ዎሳናዉ ዞረታ ቃችዶሶና። 21 ሽን ኔኒ ኤንቲ ግያባ

ስኦፓ። አይስ ጊኮ፥ ኦይታማፐ ዳርያ አሳት ጳዉሎሳ

ዎꬎና ደእሸ ‘ካꬅ ሞኮ፥ ሃ ኡዮኮ’ ግድ ጫቀትድ፥

ቆሰትድ እያ ናጎሶና። ሀእ ነ ግያባ ፃላላ ስአናዉ ናጎሶና”

ያግስ። 22 ሻላቃይ ዛሪድ፥ “ሀ ኦዳ ነ ታዉ ኦድዳይሳ

ሀራ ኦደስካ ኦዶፓ” ያግድ ኪትድ ናኣ ጉየ የድስ።

23 ሻላቃይ ማቶ ሀላቃታፐ ናምአታ ፄግድ፥ “ቃማፈ

ሄꬑ ሳተን ቅሳረ ባናዉ፥ ናምኡ ፄቱ ዎታዳረታ፥ ላፑን

ታሙፓራ አሳታነ ናምኡ ፄቱ ቶራንቾታ ጊግስተ። 24

ደርያ አይስያ ፍልክሳኮ ጳዉሎሳ ሳሮ ጋꬃናዉ ቶጋ መሄ

ጊግስተ” ያግድ ኤንታ ኪትስ። 25 ሻላቃይ ፍልክሳስ

ሀይሳዳ ግያ ዳብዳበ ፃፍስ፦ 26“ቃላዉድዮሳ ሉስዮሳፐ

ደርያ አይስያ ቦንቾ ፍልክሳስ፥ ሳሮይ ነዉ ግዶ። 27

አይሁደት ሀ ኡራ ኦይክድ ዎꬋና ሀንሽን፥ እ ሮመ ቢታ

አስ ግዶይሳ ኤራዳ ዎታዳረታራ ጋካዳ እያ አሻስ። 28

ኤንቲ እያ አይስ ሞትያኮ ኤራናዉ ኮያዳ ኤንታ ሺቁዋን

እያ ሺሻስ። 29 ኤንቲ ባንታ ህግያስ እያ ሞትዳይሳፈ

አትሽን፥ እያ ዎꬍስያባ ዎይኮ ቃሽስያባ ግዶናይሳ ታ

ደማስ። 30ኤንቲ ሀ ኡራ ቦላ ማቀትዳ ዝግርሳይ ታና

ጋክን፥ ታኒ ኤለሳዳ እያ ኔኮ የዳስ። እያ ሞተይሳት

ነ ስንꬃን ብድ ሞታና መላ ኪታስ” ያግስ። 31 ሄሳ

ግሾ፥ ዎታዳረት ኪተትዳይሳዳ ጳዉሎሳ ኤክድ፥ ቃማ

አንትጳፅርሳ ጋꬅዶሶና። 32 ዎንተꬃ ጋላስ ፓራ አሳት

እያራ ባና መላ ኦꬅድ ቶሆ አሳት ጉየ ስምዶሶና። 33

ቶጋይ ቅሳረ ጋክድ ዳብዳብያ ደርያ አይሰይሳስ እምድ፥

ጳዉሎሳ እያ ስን አꬅዶሶና። 34ደርያ አይሰይስ ዳብዳብያ

ናባብዳፐ ጉየ፥ “ጳዉሎሳ፥ ነ አዉ አዉራጃ አሴ?” ግድ

እያ ኦይችስ። እ ክልቅያ አስ ግዶይሳ ኤርዳ ዎደ፥ 35

“ታኒ ነባ ነና ሞተይሳት ያ ዎደ ስአና” ያግስ። ዎታዳረት

ጳዉሎሳ ሄሮዲሳ ጋꬎን ናጋና መላ ኪትስ።

24 እቻሹጋላሳፐጉየ ካህነ ሀላቃይ፥ ሀናን፥ጭማታራነ

ፀርፀሉሳ ጌተትያ እስ ፃባቃራ ቅሳረ ብስ። ኤንቲ

ደርያ አይሰይሳ ቦላ ጳዉሎሳ ሞትዶሶና። 2 ጳዉሎስ

ፄገትድ ገልዳ ዎደ፥ ፀርፀሉስ እያ ሀይሳዳ ያግድ ሞትስ፦

“ቦንቾ ፍልክሳ፥ ኑኒ ነ ባጋራ ዳሮ ሳሮተꬃ ደምዳ፥ ነ ሎኦ

አይሱዋን ኑ ቢታይ ዳሮ ላመትስ። 3 ቦንቾ ፍልክሳ፥

ኑኒ አዉንካ አዉደ ግድን ዳሮ ጋላታን ሄሳ ኤኮስ። 4

ታኒ ነና ጋምእሶናሽን ኔኒ ነ ኬሀተꬃን ኑባ ቃንꬃን ስአና

መላ ነና ዎሳይስ። 5 ሀ ኡራይ ꬉበ ግድድ ቢታኡባን

ደእያ አይሁደታ ግዶን ቡቀꬅ መꬍድ ናዝራወታ ባጋ

አሳ ካለ ይሳ ግዶይሳ ኤርዳ። 6 ሀር አቶሽን፥ ፆሳ ኬꬃ

ቱንሳና ሀንሽን ኑኒ እያ ኦይክዳ፤ ኑ ህግያዳ እያ ቦላ

ፕርዳናዉ ቆፕዳ። 7ሽን ሻላቃ ሉስዮስ ይድ፥ ዎልቃን

ኑ ኩሸፐ እያ ዎꬅ ኤክስ። 8 እያ ሞተይሳት ኔኮ ያና መላ

ኪትስ። ኔኒ ነ ሁጰን ሀ ኡራ ፕልጋዳ ኑኒ እያ ሞትያ

ሞቱዋ ኡባ ኤራናዉ ዳንዳኣሳ” ያግስ። 9 አይሁደትካ፥

“ሀ ኦዳይ ቱማ” ግድ እያ ቆፋ ማእዶሶና። 10 ደርያ

አይሰይስ ጳዉሎሳ ኦዳ ግድ ማልስ። ጳዉሎስ ሀይሳዳ

ግድ ዛርስ፦ “ኔኒ ዳሮ ዎደፐ ዶማዳ፥ ሀ አሳስ ፕርዳሸ

ደኤይሳ ኤራዳ ታ ኦዳስ ኡፋይሳን ዛሮ እማይስ። 11ታኒ

የሩሳላመ ጎይናናዉ ከይን ታማነ ናምኡ ጋላሳፐ አꬎናይሳ

ኔኒ ነ ሁጰን ኤራናዉ ዳንዳኣሳ። 12 አይሁደት ታና ፆሳ

ኬꬃን ግድን አይሁደ ዎሳ ኬꬃን ግድን ካታማን ግድን

ኦደራካ ፓላምሽን ዎይኮ አሳ ሺሻዳ ማቅሽን እስ አስካ

ደምቤና። 13 ሀእካ ኤንቲ ታና ሞትያባስ ማርካ ደማናዉ

ዳንዳኦኮና። 14“ሽን ታኒ ሀይሳ እስባ አማናይስ፤ ታኒ

ህገን ደእያባነ ናበት ፃፍዳ ኡባባ አማናዳ፥ ኑ አዋታ ፆሳ፥

ኤንቲዎርዶ ግያ ኦግያን ጎይናይስ። 15ኤንቲ ባንታሁጰን

አማነይሳመላ ፅሎትነ ናጋራንቾት ሀይቆፐ ደንዳናይሳ

ታካ አማናይስ። 16 ሄሳ ግሾ፥ ታኒ ፆሳ ስንꬃንነ አሳ ስንꬃን

ኡባ ዎደ ሎኦ ካህ ታዉ ዳና መላ ምናይስ። 17 “ታኒ

የሩሳላመፐ ከዮሳፐ ዳሮ ላይꬃፈ ጉየ ታ ቢታማንቆታስ

ማደ እማናዉነ ያርሾ ያርሻናዉ የሩሳላመ ባስ። 18ታኒ

ፆሳ ኬꬃን ሄሳ ኦꬃዳ ጌሻ ዎጋ ፖላ ስምን ታና ደምዶሶና።

ሄ ዎደ ታራ አስ ባዋ፥ ኦሽካ ከይቤና። 19 ሽን ኢሰፐ

ይዳ እስ እስ አይሁደት ሄሳን ደኦሶና፤ ኤንቲ ታ ቦላ ኦዳ

ኮይኮ ይድ ታና ነ ቦላ ሞታናዉ ዳንዳኦሶና። 20ዎይኮ

ታኒ ሻንጉዋ ስን ሺቅዳ ዎደ ኦꬅዳ ባል ደእኮ ሀይሳቲ ነ

ስንꬃን ደኤይሳት ኦዶና። 21ታኒ ኤንታ ግዶን ኤቃዳ፥

‘ሀይቅዳይሳት ደንዳና ጋዳ ዋሳዳ ኦድዳ ግሾ ሀች ህንተ

ስንꬃን ታ ቦላ ፕርዶሶና’ ጋስ፤ ሄሳፈ ሀራባ ኦꬃብከ”

ያግስ። 22 ሽን ፍልክስ ፆሳ ኦግያባ ጌሽ ኤርዳ ግሾ፥

“ታኒ ህንተ ኦዳ ሻላቃ ሉስዮስ ያ ዎደ ፕርዳና” ያግድ

ሞይዝስ። 23ፍልክስ ቃስ ጳዉሎሳ ቃቾና ናጋና መላነ

እያ ዳቦታፐ ኦንካ እያ ኦይቻናዉ ይሽን ድጎና መላ ማቶ

ሀላቃ ኪትስ። 24ጉꬃ ጋላሳፐ ጉየ፥ ፍልክስ አይሁደ ባጋ

ግድዳ ባ ማቸ ድሩስላራ ይድ ጳዉሎሳ ኪት ኤህስድ የሱስ

ክርስቶሳን አማኖባ እያፐ ስእስ። 25 ጳዉሎስ ፅሎተꬃባ፥

ባ ሁጰ ሃሮባነ ያናዉ ደእያ ፕርዳባ ኦድሽን፥ ፍልክስ

ያይድ፥ “ኔኒ ሀእስ ባ፤ ታዉ እንጀትዳ ዎደ ነና ፄግሳና”

ያግስ። 26 ሄ ዎደ ጳዉሎሳፐ ዎꬋፈ ኤካናዉ ቆፕድ፥ እያ

ዛር ዛር ፄግስድ እያራ ኦደቴስ። 27 ናምኡ ላይꬃፈ ጉየ፥

ፍልክሳ በሳ ጶርቅዮስ ፍስፆስ ኤክስ። ፍልክስ አይሁደታ

ኡፋይሳናዉ ኮይድ ጳዉሎሳ ብሎና አጋግስ።

25 ፍስፆስ ካዎትዳ ሄꬑ ጋላሳፐ ጉየ ቅሳረፐ የሩሳላመ

ብስ። 2 ያን ካህነ ሀላቃትነ አይሁደታ ካለ ይሳት

ጳዉሎሳ ሞትዶሶና። 3 ጳዉሎሳ የሩሳላመ ኤህሽን

ኦገን ቆሰትድ እያ ዎꬋናዉ ኤንታዉ እንጀታና መላ

ባንታና ማዶ ግድ ፍስፆሳ ዎስዶሶና። 4ፍስፆስ ኤንታኮ፥

“ጳዉሎስ፥ ቅሳረን ቃሾ ኬꬃን ደኤስ፤ ታኒ ታ ሁጰንካ

ኤለሳዳ ጉየ ስማና ሀናይስ። 5 እ ባልዳባይ ደእኮ ህንተ

ግዶን አዋተይሳት ታራ ቅሳረ ብድ እያ ሞቶና” ያግድ

ዛርስ። 6ፍስፆስ ኤንታ ማታን ሆስፑን ዎይኮ ታሙጋላሳ

መላ ጋምእዳፐ ጉየ ቅሳረ ብስ። ዎንተꬃ ጋላስ ፕርዳ

ኦይደን ኡትድ ጳዉሎሳ ኤሀና መላ ኪትስ። 7 እ ይን

የሩሳላመፐ ይዳ አይሁደት እያ ዩሹዋን ኤቅድ ኤንቲ

ላꬃናዉ ዳንዳኦና ዳሮ ዴፆ ሞቶ እያ ቦላ ሺሽዶሶና። 8

ጳዉሎስ ዛሪድ፥ “ታኒ አይሁደ ህግያ ግድን ፆሳ ኬꬃ

ዎይኮ ሮመ ካዋ ቄሳረ ናቃብከ” ያግስ። 9 ሽን ፍስፆስ

አይሁደታኡፋይሳናዉ ኮይድ ጳዉሎሳኮ፥ “የሩሳላመ

ባዳ ሀሞቱዋባ ያንታ ስንꬃን ፕርደታናዉ ኮያይ?” ያግድ

ኦይችስ። 10 ሽን ጳዉሎስ፥ “ታኒ ፕርደታናዉ በሲያ

ቄሳረ ፕርዳ ኬꬃን ኤቃ ክቻስ። ኔኒ ሎይꬃ ኤረይሳዳ ታኒ

አይሁደታ አይብንካ ናቃብከ። 11 ህዛ፥ ታኒ ናቅዳባይ

ዎይኮ ሀይቆስ ጋꬅያባ ኦꬅዳባ ግድኮ ሀይቆፐ ታና አሻ

ጊከ። ሽን ኤንቲ ታና ሞትያ ሞቶይ መላ ግድዳፐ ጉየ

ኦንካ ታና ኤንታዉ አꬅድ እማናዉ ዳንዳኤና። ቄሳረይ

ታባ ፕርዶ ጋዳ ኦይቻይስ” ያግስ። 12 ሄ ዎደ ፍስፆስ

ባ ዞራንቾታራ ዞረትድ፥ “ኔኒ ቄሳረይ ታባ ፕርዶ ጋዳ

ኦይቻዳሳ፤ ቄሳረኮ ባሳ” ያግድ ዛርስ። 13ጉꬃ ጋላሳፐ

ጉየ ካዎይ አግርጵነ ባርንቀይ ፍስፆሳ ሳሮꬃናዉ ቅሳረ

ብዶሶና። 14 ያን ኤንቲ ዳሮ ጋላስ ጋምእን፥ ፍስፆስ ካዋስ

ጳዉሎሳባ ሀይሳዳ ያግድ ኦድስ፤ “ፍልክስ ብሎና አግድ

ብዳ እስ አደይ ሀይሳን ደኤስ። 15ታኒ የሩሳላመ ብዳ ዎደ

ካህነ ሀላቃትነ አይሁደ ጭማት እያ ቦላ ፕርዳና መላ ታና

ዎስድ እያባ ታዉ ኦድዶሶና። 16ታኒ፥ ‘ሞተትዳ ኡራይ

ባና ሞተይሳታ ስንꬃን ኤቅድ ባ ሞትዳባስ ዛሮ እሞናሽን፥

ኦና ግድኮካ አꬍድ እመተይስ ሮመ ህገ ግደና’ ያጋዳ

ኤንታዉ ዛራስ። 17“ሄሳ ግሾ፥ ኤንቲ ሀይሳን ሺቅዳ ዎደ

ታኒ ጋምኦና ዎንተꬃ ጋላስ ፕርዳ ኬꬃ ገላዳ ጳዉሎሳ ኤሀና

መላ ኪታስ። 18 እያ ሞተይሳት እያ ማታን ኤቅድ፥

ኢታባን እያ ሞቶና አጎኮና ጋዳ ታኒ ቆፕዳይሳ መላ እያ

ሞትቦኮና። 19 ሽን ኤንቲ ባንታ ሀይማኖተባነ ጳዉሎስ፥

‘ፓፃ ደኤስ’ ግያ እስ ሀይቅዳ የሱሳ ጌተትያ አድያባ

እያራ ፓላሞሶና። 20 ሀ ኦዳይ ታና ሻካናዉ መትዳ ግሾ፥

ጳዉሎስ የሩሳላመ ብድ፥ ያን ፕርደታናዉ ኮያኮ ጋዳ እያ

ኦይቻስ። 21 ሽን ጳዉሎስ ባ ኦዳ ቄሳረይ እያባ በአና

ጋካናዉ ቃሾ ኬꬃን ጋምአናዉ ኦይችስ። ታኒ እያ ቄሳረኮ

የዳና ጋካናዉ እ ቃሸታና መላ ኪታስ” ያግስ። 22 ሄሳ

ግሾ፥ አግርጵ ፍስፆሳኮ፥ “ታኒ ታ ሁጰንካ ሄ ኡራይ ግያባ

ስአናዉ ኮያይስ” ያግስ። ፍስፆስ እያኮ፥ “ኔኒ ዎንቶ እ

ግያባ ስአና” ያግስ። 23ዎንተꬃ ጋላስ አግርጵነ ባርንቀይ

ግታ ቦንቾን ሻላቃታራነ ካታማን ደእያ ግታ አሳታራ

ይድ ፕርዳ ኬꬅ ገልዶሶና። ፍስፆስ ጳዉሎሳ ፄግስድ

ኤህስ። 24ፍስፆስ፥ “ካዋዉ አግርጳ፥ ሀይሳን ኑራ ደእያ

አሳዉ፥ አይሁደት የሩሳላመንካ ሀይሳንካ ዋስድ፥ ‘እ

ህዛፐ ጉየ ፓፃ ዳናዉ በሰና’ ያግድ፥ ታና ዎስዳ ኡራ

ሀይሳ በኤታ። 25 ሽን እያ ሀይቆስ ጋꬅያባ አይብባካ

ታኒ ደማብከ። እ ባ ሁጰን፥ ‘ቄሳረይ ታባ ፕርዶ ያጋዳ

ኦይቻይስ’ ግዳ ግሾ፥ ቄሳረኮ እያ የዳናዉ ቆፋ ቃቻስ።

26ታኒ እያባ ታ ጎዳ ቄሳረስ ፃፋናዉ ግድያ ጋሶይ አይብካ

ባዋ። ሄሳ ግሾ፥ እያባ ህንተ በእኮ ታ ፃፍያባይ በንታነኮ

ጋዳ ህንተ ስን ኡባራካ ካዋዉ፥ አግርጳ፥ ነ ስን እያ

ኤሀስ። 27 አይስ ጊኮ፥ ቃሸትዳ አስ ቦላ ዳይናስ አꬅያ

ዎደ እ አይስ ሞተትዳኮ ቆንጭሶና አገይስ ታዉ ኤያተꬅ

ዳኔስ” ያግስ።

26 አግርጵ ጳዉሎሳኮ፥ “ኔኒ ነባ ኦዳናዉ ዳንዳኣሳ”

ያግስ። ሄ ዎደ ጳዉሎስ ባ ኩሽያ ደንꬅድ ሀይሳዳ

ያግስ፦ 2“ካዋዉ፥ አግርጳ፥ አይሁደት ታና ሞትዳባስ

ዛሮ እማናዉ ሀች ነ ስንꬃን ኤቃሸ ታ ቃዳይ ሎኦ ጋዳ

ቆፓይስ። 3 ኔኒ አይሁደ ዎጋነ ፓላማ ሎይꬃዳ ኤርያ ግሾ

ታና ሳለቶና ስአና መላ ነና ዎሳይስ። 4“ታኒ ናአተꬃፈ

ዶማዳ ታ አሳ ግዶንነ የሩሳላመን ደእዳ ታ ደኡዋ አይሁደ

ኡባይ ኤሮሶና። 5ታኒ ኮይሮፐ ዶማዳ፥ ኑ ሀይማኖተ

ህግያ ምንꬅድ ናግያ ፋርሳወታ ያራፐ ግደይሳ ኤንቲ

ማርካታናዉ ኮይኮ ኤሮሶና። 6 ሀእካ ታኒ ፆሳይ ኑ

አዋታስ እማና ግዳ ኡፋይሳ ናግያ ግሾ ሞተታዳ ሀይሳን

ኤቃስ። 7ቃስ ታማነ ናምኡ ኑ አዋታ ሼሻይ ፆሳ ቃማነ

ጋላስ ምንꬅድ ጎይንሸ ፆሳይ እማና ግዳይሳ ኤካናዉ

ኡፋይሳን ናጎሶና። ካዋዉ አግርጳ፥ አይሁደት ታና

ሞተይ ታኒ ኡፋይሳን ሄሳ ናግያ ግሾሳ። 8 አይሁደቶ፥

ፆሳይ ሀይቅዳይሳታ ደን ይሳ አይስ አማነከቲ? 9“ካሰ

ታኒታሁጰንካ ናዝረተ የሱሳ ሱንꬃ ተቃናዉ ዳንዳኤትዳባ

ኡባ ኦꬃናዉ በሴስ ጋዳ ቆፓስ። 10 ታኒ የሩሳላመን

ኦꬅዳይ ሀይሳ። ካህነ ሀላቃታፐ ማታ ኤካዳ ፆሳ አሳታፐ

ዳሮታ ቃሽሳስ። ኤንታ ዎꬍያ ዎደካ ኤንታ ሀይቁዋ

ዶሳስ። 11 ዳሮ ዎደ አይሁደ ዎሳ ኬꬃ ኡባን ኤንቲ

ሴረታና መላነ የሱሳ ጫይድ ካዳና መላ ኡንኤꬃስ። ታኒ

ዎግ ባይና ኤንታ ሀንቀታዳ ሀር አቶሽን፥ ሀራ ቢታ

ካታማታ ጋካናዉ ኤንታ ጎዳስ። 12“ታኒ ሀ ኦዳስ ካህነ

ሀላቃታፐ ማታነ ኪታ ኤካዳ ዳማስቆ ባይስ። 13 ካዋዉ፥

ታኒ ሴታ ጋላስ ኦገን ደእሽን አዋ ፖኦፐ ዳሮ አꬍያ ፖኦይ

ታ ዩሹዋንነ ታራ በይሳታ ዩሹዋን ሳሎፐ ፖእስ። 14 ኑኒ

ኡባይካ ሳአን ኩንድዳ ዎደ እብራወꬆ ዶናን፥ ‘ሳኦላ፥

ሳኦላ፥ ታና አይስ ጎዳይ? ኔኒ፥ ነና ጫድያ ብራታ ፃምአ

ቃክኮ ነና ቆሃሳ’ ያግድ ታዉ ኦድሽን ስአስ። 15“ታኒ፥

‘ጎዳዉ፥ ኔኒ ኦኔ?’ ያጋስ። “ጎዳይ፥ ‘ታኒ፥ ኔኒ ጎድያ

የሱሳ፤ 16 ሽን ደንዳ ኤቃ። ሀች ኔኒ ታና በእዳይሳንነ

ስንꬃፈ ታ ነዉ በሳናይሳ ሀራታስ ማርካታና መላ ታ

ኦሳንቾ ኦꬃዳ ነና ሹማናዉ ነዉ በንታስ። 17 እስራኤለ

አሳታፐነ ታኒ ነና ኤንታኮ ኪትያ አይሁደ ግዶናይሳታፐ

ነና አሻና። 18 ኔኒ ኤንታ አይፍያ ዶያና፥ ꬉማፐ ፖኦኮ፥

ፃላሄ ኩሸፐ ፆሳኮ ኤንታ ዛራና። ኤንቲ ታናን አማንድ

ናጋራ አቶተꬃ ኤካና። ፆሳይ ዶርዳ አሳ ግዶን ባንታ

ላታ ደማና’ ያግስ። 19 “ካዋዉ አግርጳ፥ ሄሳ ግሾ፥

ታዉ ሳሎፐ በንትዳ ቆንጨꬃስ ኪተታናይሳ እፃብከ።

20 ሽን ታኒ ኮይሮታዳ ዳማስቆን ሄሳፈ ጉየ የሩሳላመንነ

ይሁዳ ቢታ ኡባን ደኤይሳትነ አይሁደ ግዶናይሳት

ባንታ ናጋራፐ ፆሳኮ ስማና መላነ ናጋራፐ ስሙዋ በሲያ

ኦሶ ኦꬃና መላ ቃላ ኦዳስ። 21 ሄሳ ግሾ፥ አይሁደት

ታና ፆሳ ኬꬃን ኦይክድ ዎꬋናዉ ኮይዶሶና። 22 ሀች

ጋካናዉ ፆሳ ማደይ ታፐ ሻከትቤና፤ ያንያ ግሾ፥ ጉꬃስነ

ግታስ ማርካታሸ ሀይሳን ኤቃስ። ናበትነሙሰይ ሀናና

ግድ ኦድዳይሳፈ ሀራ እስባካ ታኒ ኦድዳባይ ባዋ። 23

ሄስካ፥ ‘ክርስቶስ ዋየ ኤካናዉ በሴስ፤ ቃስ ሀይቆፐ ኮይሮ

ደንድድ አይሁደታስነ አይሁደ ግዶናይሳታስ አቶተꬃ

ፖኦ ኦዳናዉ በሴስ’ ግዳይሳ” ያግስ። 24 ጳዉሎስ ሄሳ

ያግድ ዛርሽን፥ ፍስፆስ ባ ቃላ ꬎቁ ኦꬅድ፥ “ጳዉሎሳ፥ ነ

ጎያዳሳ፤ ነ ዳሮ ትምርተይ ነና ጎሻተꬃስ ጋꬅስ” ያግስ።

25 ሽን ጳዉሎስ፥ “ቦንቾ ፍስፆሳ፥ ታኒ ቱማባነ በሲያባ

ኦዳይስፐ አትሽን፥ ጎያብከ። 26ታኒ ቆንጨን ኦድያ ኦዳ

ካዎይ ኤሬስ። ሀ ኦዳይ ጌማን ኦሰትቦና ግሾ እሶይካ እያፐ

ጌሞናይሳ ታኒ ጌሻዳ ኤራይስ። 27 “ካዋዉ አግርጳ፥

ኔኒ ናበታ አማናሳ ግድኪ? ኔኒ አማነይሳ ታኒ ኤራይስ”

ያግስ። 28 ካዎይ አግርጵ፥ ጳዉሎሳኮ፥ “ሀ ጉꬃ ሳተን

ታና ክርስታነ ኦꬃናዉ ኮያይ?” ያግስ። 29 ጳዉሎስ፥

“ዳሮ ዎደ ግድን ጉꬃ ዎደ ነ ፃላላ ግዶናሽን ሀች ታና

ስእያ ኡባይ ሀ ቃሹዋፐ አትሽን፥ ታ መላ ግዳና መላ

ፆሳ ዎሳይስ” ያግስ። 30 ሄሳፈ ጉየ፥ ካዎይ ፍስፆስ፥

ባርንቀይነ ኤንታራ ኡትዳ ኡባይካ ደንድዶሶና። 31 ያፐ

ከይድ ብሸ እሶይ እሱዋራ፥ “ሀ ኡራይ ሀይቆስ ዎይኮ

ቃሾስ ጋꬅያባ አይኮካ ኦꬅቤና” ያግድ ኦደትዶሶና። 32

አግርጵ ፍስፆሳኮ፥ “ሀ ኡራይ ‘ቄሳረይ ታባ ፕርዶ’ ጎናኮ

ብለታናዉ ዳንዳኤስ ሽን” ያግስ።

27 ኑኒ ማርካበን ፃለ ባናዉ ቆፋ ቃችዳ ዎደ አዉግስፆሳ

ዎታዳረታ ጌተተይሳታፐ እስ ዩልዮሳ ጌተትያ ማቶ

ሀላቃስ ጳዉሎሳነ ሀራ ጉꬃ ቃሾ አሳታ አꬅድ እያዉ

እምዶሶና። 2ኢሰ ጋፃን ደእያ ቢታታ ብያ አድራምፅዮነ

ማርካበን ገልድ ደንድዳ። ማቀዶነ አስ ግድዳ ተሰሎንቀ

አርስፅሮኮስ ኑራ ደኤስ። 3 ዎንተꬃ ጋላስ ኑኒ ስዶና

ጋክሽን፥ ዩልዮስ ጳዉሎሳስ ኬህድ ባ ላገታኮ ብድ

ኮሽያባን ማዳና መላ ኤንታኮ እያ የድስ። 4 ያፐ ደንድድ

ስንꬃራ ኑ ቦላጫርክያ ግሾ ሃꬃን ተቀትዳ ቢታ፥ ቆጵሮሳን

ዘምፕድ አꬍዳ። 5 ክልቅያነ ጵንፍለ ማታን ደእያ አባ

ፕንድ ሊቀን ደእያሙራ ጋክዳ። 6 ያን ማቶ ሀላቃይ ፃለ

ብያ እስክንድረ ማርካበ ደምድ፥ እያን ኑና ገልስስ። 7

ኑኒ ዳሮ ጋላስ ሎዳራ ብድ፥ ዳሮ መቶን ቃንዶሳ ካታማ

ማት ጋክዳ። ያራ ባናዉ ኑና ጫርኮይ ድግን ሳልሞናራ

አꬍድ ሃꬃን ተቀትዳ ቢታ፥ ቃርፄሳን ዘምፕድ አꬍዳ።

8 ዳሮ መቶን ጋፃ ጋፃ ኦይክድ ላሳ ካታማ ማታን ደእያ

አባ ዶናን “ማርካበይ ዎፑ ግድ ሸምፕያ በሲ” ጌተትያ

በሳ ጋክዳ። 9 ኑኒ ያን ዳሮ ዎደ ጋምእዳፐ ጉየ ፆም

ብለትዳ ግሾ ህዛፐ ማርካበን ቡስ መትያ ግሾ ጳዉሎስ

ኤንታ ዞርስ። 10“አሳዉ፥ ኑ ቡሳን ግታ ቦሽነ ዳሮ ቆሆይ

ደኤይስ ታዉ በንቴስ፤ ቆሆይጫና ቦላነ ማርካብያ ቦላ

ፃላላ ግዶናሽን ኑ ደኡዋ ቦላካ ጋካና” ያግስ። 11 ሽን

ማቶ ሀላቃይ ጳዉሎስ ግዳይሳፈ አꬅድ ማርካብያ ላገይስነ

ማርካብያ ጎዳይ ገይሳን አማንስ። 12 ሄ አባ ዶናን ደእያ

ካታማይ ባልጎ አጌና አꬃናዉ ኤንታዉ እንጀቶና ግሾ፥

ዳርያ አሳት ባንታዉ ዳንዳኤትኮ ፍንቀ ካታማ ጋክድ

ባልጎ አጌና ያን አꬃናዉ ዞረትዶሶና። ፍንቀይ ፑደሀ‐

ዉሎሀፐነ ዱገሀ‐ዉሎሀፐ ግዶን አባ ዶናን ደእያ ካታማ።

13 ካዉሻ ዱገሀ ጫርኮይ ሎዳራ ጫርክዳ ዎደ ባንታ

ቆፕዳይሳዳ ሀንዳባ ኤንታዉ ዳንን ደንድድ፥ ማርካበይ

ቃፆና መላ ኦይክያ ብራታ ፑደ ኤክድ ቃርፄሳ ማታራ

አꬍዶሶና። 14 ሽን ዳሮ ጋምኦና “አዉራቅስ” ጌተትያ

ዎልቃማ ጎተይ ሃꬃን ተቀትዳ ቢታፈ ዱገ ኤንታ ቦላ

ደንድስ። 15 ሄ ጎተይ ማርካብያ ሱግድ ኤፎና ድግዳ

ግሾጫርኮይ ማርካብያ ባ ዶስዳ ሶ ኤፍስ። 16 ኑኒ ዩሾይ

አባን ተቀትዳ ቢታ፥ ቄዳን ዘምፕድ ብሸ ዳሮ መቶተትድ

ማርካብያ ዎጎሉዋ አሻናዉ ዳንዳእዳ። 17ኤንቲ ዎጎሉዋ

ፑደ ከስዳፐ ጉየ ዎዶሩዋን ማርካብያ ቦላ ፃፅድ፥ ምንꬅ

ቃችዶሶና። ሱርትሳ ጌተትያ ሻፍያን ባንታና ዶምኤꬃና

ግድ ህርግድ፥ ማርካብያ ሻራ ዎꬍስድ ማርካብያ ጮ

የድ አግዶሶና። 18 ጎተይ ዎልቃምሸ ብን ዎንተꬃ ጋላስ

ጫናፐ ባጋ አባን ሆሎ ኦይክዶሶና። 19 ሄꬓንꬆ ጋላስ

ማርካብያ ሚሽያ ኤክድ ባንታ ኩሸን ሆልዶሶና። 20

ኑኒ ዳሮ ጋላስ አዋ አይፈነ ፆልንቶ በኦና ግሾነ ዎልቃማ

ኡሾይ ኑ ቦላ ኡሽዳ ግሾ ስንꬃፈ ኑኒ ሸምፖራ አታና ግድ

ቆፕቦኮ። 21ሄ ዎደ ኤንቲ ዳሮ ጋላስ ካꬅሞና ጋምእዳ ግሾ

ጳዉሎስ ኤንታ ግዶን ደንድ ኤቅድ፥ “አሳዉ፥ ህንተ ታ

ዞርያ ኤክድ ቃርፄሳፐ ደንዶና አግዳኮ ሀ መቶይነ ቆሆይ

ኑና ጋከና። 22ሽን ታኒ ህንተና ያዮፍተ ጋዳ ዞራይስ፤

አይስ ጊኮ፥ ሀ ማርካበይ ꬋያናፐ አትሽን፥ ህንተፈ እስ

አሳ ሸምፖይካ ꬋየና። 23 ዝነ ቃማ ታ እያባ ግድዳይስነ

ታ ጎይንያ ፆሳይ ኪትዳ ኪታንቾይ ታ ማታን ኤቅድ፥

24 ‘ጳዉሎሳ፥ ያዮፋ፤ ኔኒ ሮመ ቢታ ካዋ ቄሳረ ስንꬃን

ኤቃናዉ በሴስ። ሄኮ ፆሳይ ነ ግሾ ኔራ ብያ አሳ ኡባ

ሸምፑዋ አሽስ’ ያግስ። 25 ሄሳ ግሾ፥ አሳዉ፥ ያዮፍተ።

ሄ ኪታንቾይ ታዉ ኦድዳይስ ሀናናይሳ ታኒ አማናይስ።

26 ሽን ጫርኮይ ኑና ኤፍድ እስ ዩሾይ አባን ተቀትዳ ቢታ

ጋፃን ሆላና” ያግስ። 27ታማነ ኦይዳንꬆ ቃማን አድረ

አባን ኑና ጫርኮይ ገደነ ሃ ሱግሽን፥ ግድ ብላሄ ግድያ

ዎደ ማርካብያን ኦ ይሳታስ ቢታኮ ማትዳባ ዳንስ። 28

ኤንቲጪሞተꬃ ኤራናዉ ኮይድ ዎዶሮ ፄራን ዴፅያባ

ቃችድ አባን የግን፥ አባይ ሆስፑን ታሙዋꬋ ግድስ። ጉꬅ

ጋምእድ፥ ዛር የግን ኡሱፑንታሙዋꬋ ግድስ። 29ኤንቲ

አባ ጋፃን ደእያ ሹቻን ዶምኤቶና መላ ያይድ፥ ማርካበይ

ቦና መላ ኦይክያ ኦይዱ ብራታታማርካብያፐ ጉየራ አባን

የግድ፥ ሳእ ዎንታና መላ ፆሳ ዎሶሶና። 30ማርካብያን

ኦ ይሳት ማርካብያፐ ባቃታናዉ ኮይድ፥ ማርካበይ ቦና

መላ ኦይክያ ብራታታ ማርካብያፐ ስንꬃ ባጋራ አባን

የግያ ዳንን ዎጎሉዋ አባን የግዶሶና። 31 ጳዉሎስ ማቶ

ሀላቃኮነ ዎታዳረታኮ፥ “ሀይሳቲ ማርካብያን ሸምፕ

ኡቶና እፅኮ ህንተ አታናዉ ዳንዳኤከታ” ያግስ። 32 ሄሳ

ግሾ፥ ዎታዳረት ዎጎሎይ ቃሸትዳ ዎዶሩዋ ቃንፅድ የድ

አግዶሶና። 33 ሳአይ ዎንታና ሀንሽን ኡባይ ካꬅ ማና መላ

ጳዉሎስ አሳኮ፥ “ህንተ ካꬅ ሞና ናግሸ ሀችራ ታማነ

ኦይዱ ጋላስ ጋምእደታ። 34 ሄሳ ግሾ፥ ጉꬃ ካꬅ ህንተ

ማና መላ ታኒ ህንተና ዎሳይስ። ህንተ ጋሽትሳና መላ

ጉꬃ ካꬅ ማናዉ ኮሼስ፤ ሀር አቶሽን ህንተ ሁጰ ብናናፐ

እሶይካ ꬋየና” ያግስ። 35 ጳዉሎስ ሄሳ ግድ ኡይꬅ ኤክድ

ኡባ ስንꬃን ፆሳ ጋላትስ፤ ኡይꬃ መንꬅድሙሱ ዶምስ።

36 ኡባይ ምነትድ ባንታዉ ካꬅ ኤክድ ምዶሶና። 37

ኑኒ ማርካብያን ደኤይሳት ናምኡ ፄታነ ላፑን ታማነ

ኡሱፑና። 38ኤንቲ ምድ ካልዳ ዎደ ጫና ግስትያ አባን

የግድ ማርካብያ ዴፁዋ ካዉሽዶሶና። 39 ሳአይ ዎንትዳ

ዎደማርካብያ ኦሳንቾትአዉቢታጋክዳኮኤሮናሽን፥ አባ

ጋፃን ደእያ ሻፈነ ስልሞ በእዶሶና። ባንታዉ ዳንዳኤትኮ

ማርካብያ ሄ ሻፍያኮ ሺሻናዉ ቆፕዶሶና። 40 ያትድ፥

ማርካበይ ቦና መላ ኦይክያ ብራታታ ብርሽድ አባን

የግዶሶና። ሄዎደ ላግያምꬃቃችያዎዶሩዋብርሽዶሶና።

ሄሳፈ ጉየ፥ ጫርኮይ ማርካብያ ስን ሱጋና መላ ማርካብያ

ኤፍያ ሻራ ስንꬃ ባጋራ ꬎቁ ኦꬅድ ቡሱ ዶምዶሶና።

41 ሽን ማርካበይ ሻፈ ዶረን ዶምኤትድ ምተትስ።

ማርካብያስ ስንꬃ ባጋይ ፁጉንድ ሻፍያ ጫድ ኦይክድ

ቃፆና እፅን፥ ጉየ ባጋይዙልያሱገꬃንመቀረተꬅ ኦይክስ።

42ዎታዳረት ቃሾ አሳፐ እሶይካ ሃꬃ ዋꬍድ ከስ ኤኮና

መላ ኤንታ ዎꬋናዉ ዞረትዶሶና። 43ሽን ማቶ ሀላቃይ

ጳዉሎሳ አሻናዉ ኮይድ ዎታዳረታ ዞረታ እፅስ። ሃ ዋꬎ

ኤርያ ኡባይ ማርካብያፐ ሃꬃን ጉፕ ጉፕ ዎꬍድ ካሰትድ

ጋፃ ከያና መላ ኪትስ። 44 አትዳይሳት ሳንቃ ቦላነ፥

ማርካብያ መኡዋ ቦላ ከያና መላ ኪትስ። ሄሳዳ ሀንድ

ኡባይ ጋፃ ሳሮራ ከይዶሶና።

28 ኑኒ ጋፃ ሳሮ ከይዳ ዎደ ጋክዳ በሳይ ዩሾይ አባን

ተቀትዳ ቢታ፥ ማልታ ግደይሳ ኤርዳ። 2ማልታ

አሳይ ኑስ ዳሮኬሀኬህዶሶና። እርቡክያ ግሾነሜግያ ግሾ

ታማ ኤꬅድ ኑና ኡባ ሞክዶሶና። 3 ጳዉሎስ ዳሮ አፍራ

ሺሽድታማን ዎꬅሽን፥ ሾሽ ሴላ ግሾ ከይድ እያ ኩሽያ

ቦላ ፃፀትድ እያ ዱክስ። 4ማልታ አሳይ ሾሽ ጳዉሎሳ

ኩሸን ፃፀትዳይሳ በእዳ ዎደ እሶይ እሱዋኮ፥ “ቱማ ሀ

ኡራይ ሸምፖ ዎꬍዳ አስ፤ ሀር አቶሽን አባፈ እ አትንካ

ፆሳ ፕርዳፈ አትድ ፓፃ ዳናዉ ዳንዳእቤና” ያግዶሶና።

5ሽን ጳዉሎስ ባ ኩሽያፐ ሾሻ ዉፃርክድ፥ ታማን የግስ፤

እያ አይኮካ ቆህቤና። 6ኤንቲ፥ “እያ አሳተꬃይ ክፄስ፥

ዎይኮ አኬኮና ኩንድድ ሀይቄስ” ግድ እያ ናጎሶና።

ሽን ዳሮ ዎደ ናግድ እያ አሳተꬃን አይብካ ዱማትዳባይ

ꬋይን፥ “ሄስ ፆሰ” ያግድ ባንታ ቆፋ ላምዶሶና። 7

ሄ ሄራን ዩሾይ አባን ተቀትዳ ቢታ ሀላቃ፥ ፑፕልዮሳ

ጌተተይሳስ ጋደይ ደኤስ፤ ሄꬑ ጋላስ ጋካናዉ እ ኑና

ሲቆን ሞክስ። 8 ፑፕልዮሳ አዋይ ቆፆ፥ ምሻነ ኡሎ

ኡትሶን ሀርገትድ ዝንእድ ደኤስ። ጳዉሎስ እያ ሶ ገልድ

እያዉ ፆሳ ዎስስ፤ ባ ኩሽያ እያ ቦላ ዎꬅድ ፓꬅስ። 9

ሄሳፈ ጉየ፥ ዩሾይ አባን ተቀትዳ ቢታ፥ ማልታን ደእያ

ሀርግያ ሀራ አሳትካ ይድ ፓፅዶሶና። 10ኤንቲ ኑና ዳሮ

ቦንቾ ቦንችዶሶና፤ ኑኒ ማርካበን ባናዉ ደንድዳ ዎደ ኦገስ

ኮሽያባ ኑስ እምዶሶና። 11 ሄꬑ አጌናፐ ጉየ፥ ማልታን

ባልጎ አꬅድ ማርካበን ገልድ እስክንድረ ባናዉ ደንድዳ።

ሄ ማርካብያ ቦላ ድዮስቆሮሳ ጌተትያ መንተ ኤቃታ

ምስለይ ደኤስ። 12 ስራኩሰ ካታማ ገልድ ያን ሄꬑ ጋላስ

ኡትዳ። 13 ያፐ ደንድድ ረግዩመ ካታማ ጋክዳ። እስ

ጋላሳፐ ጉየ፥ ዱገሀ ባጋ ጫርኮይ ጫርክን፥ ዎንተꬃ ጋላስ

ፑትዮላ ካታማ ጋክዳ። 14 ያን ኑኒ እስ እስ አማንያ አሳታ

ደምን፥ ባንታራ ሳምንታ ጋምአና መላ ኑና ዎስዶሶና።

ሄሳፈ ጉየ፥ ሮመ ብዳ። 15ሮመን ደእያ አማንያ አሳት

ኑባ ስእድ፥ አፍዮሳ ግያን፥ ሄꬑ እማꬃ ኬꬅ ጋካናዉ ኑና

ሞካናዉይዶሶና። ጳዉሎስኤንታ በእዳ ዎደ ፆሳ ጋላትድ

ምነትስ። 16 ኑኒ ሮመ ገልዳ ዎደ ጳዉሎስ ባና ናግያ

ዎታዳርያራ ባርካ ደኦ ጌተትስ። 17 ሄꬑ ጋላሳፐ ጉየ፥

ጳዉሎስ አይሁደታ ሀላቃታ ባኮ ፄግስስ። ኤንቲ ሺቅዳ

ዎደ ኤንታኮ፥ “ታ እሻቶ፥ ታኒ ኑ አሳ ዎይኮ ኑ አዋታ

ዎጋ ቦላ አይብቆሆካ ኦꬃብከ፥ ሽንታና የሩሳላመንቃችድ

ሮመ አሳስ አꬅድ እምዶሶና። 18ኤንቲ ታ ሞቱዋ በእድ

ሀይቆስ ጋꬅያባ ታ ቦላ አይብባካ ደምቦና ግሾ ታና ብላናዉ

ቆፕዶሶና። 19 ሽን አይሁደት ሄሳ እፅዳ ዎደ፥ ‘ታባ

ቄሳረይ ፕርዶ’ ያጋስፐ አትሽን፥ ታኒ ታ ደርያ ሞትያባይ

ደእን ግደና። 20ታኒ ህንተና ፄግስዳይ ህንተና በአናዉነ

ህንተዉ ሀይሳ ኦዳናሳ። ታኒ ሀ ሳንꬃላታን ቃሸትዳይ

እስራኤለ አሳይ ናግያኡፋይሳ ግሾሳ” ያግስ። 21አይሁደ

ሀላቃት ጳዉሎሳኮ፥ “ኑስ ይሁዳፐ ነባ ፃፈትዳ ዳብዳበይ

ጋክቤና። ያፐ ይዳ አሳታፐ እሶይካ ነባ ኢታ ኦድዳይ

ባዋ። 22ሽን ሀ ነ ካልያ አማኑዋ ዱማዱማ በሳን አሳይ

እፀይሳ ኑኒ ኤርያ ግሾ ነ ቆፋ ስአናዉ ኮዮስ” ያግዶሶና።

23ኤንቲ ባንታ ያና ጋላስ ጳዉሎሳስ ቃፃርድ፥ ሄ ጋላስ

ዳርድ እ ደእያሱዋ ይዶሶና። እ ዎንታፈ ኦማርስ ጋካናዉ

ፆሳ ካዎተꬃባ ኤንታዉ ማርካትስ። ቃስ ኤንቲ የሱሳባ

አማናና መላሙሰ ህግያፈነ ናበታ ማፃፋፐ ቆንጭስድ

ኤንታ ታማርስስ። 24 እሶት እሶት ጳዉሎስ ግዳይሳ

አማንዶሶና፥ ሽን ሀራት አማንቦኮና። 25ኤንቲ ባንታ

ግዶን ኦዳ ማኦና እፅዳ ዎደ ጳዉሎስ እስባ ግዳፐ ጉየ

ብዶሶና። እ ሀይሳዳ ያግስ፦ “ጌሻ አያናይ ኑ አዋታስ

ናብያ እሳያሳ ዶናን ኦድዳይስ ቱማ። 26“‘ኔኒ ሄ አሳኮ

ባዳ፥ ህንተ ስስ ስኤታ፥ ሽን ህንተዉ ገለና፤ ህንተ

በኦ በኤታ፥ ሽን ደመከታ። 27 አይስ ጊኮ፥ ሀ ደርያ

ዎዛናይሙምስ፤ ኤንታ ሀይꬃይ ቱልስ፤ ኤንታ አይፈይካ

ጎዘትስ። ሄስ ባይነኮ፥ ኤንቲ ባንታ አይፍያን በእድ፥

ባንታ ሀይꬃን ስእድ፥ ባንታ ዎዛናን አኬክድ፥ ታኮ

ስማናሽን፤ ታካ ኤንታ ፓꬃናሽን’ ያጋ” ያግስ። 28

“ህዛ፥ ሀይስ ፆሳ አቶተꬃ ኪታይ አይሁደ ግዶናይሳታስ

ግደይሳ ኤሬታ። ኤንትካ ስአና” ያግስ። 29 ጳዉሎስ

ሄሳ ግዳፐ ጉየ፥ አይሁደት ባንታ ግዶን ዳሮ ፓላምሸ

ከይድ ብዶሶና። 30 ጳዉሎስ ከራ ኬꬃን ናምኡ ላይꬅ

ኩመꬅ ደእስ፤ ያን ደእሸ ባኮ ያ ኡባ ሞኬስ። 31 ያሽ

ባይናነ ኦንካ ድጎናሽን ፆሳ ካዎተꬃባ ሳባክስ፤ ጎዳ የሱስ

ክርስቶሳባ ቆንጭስድ ታማርሴስ።

ሮመ
1 የሱስ ክርስቶሳ አይለ ግድዳ፥ ሀዋረ ግዳና መላ

ፄገትዳይሳፈነ ፆሳዎንገላ ሳባካናመላዶረትዳ ጳዉሎስ

ኪትዳ ኪታ። 2 ፆሳይ ዳሮ ዎደፐ ስን ባ ናበታ ባጋራ

እማና ያግዳ ፆሳ ዎንገላይ ጌሻ ማፃፋታን ፃፈትስ። 3

ሄ ዎንገላይ አሾን ዳዊታ ሼሻፐ የለትዳ፥ ፆሳ ናኣ፥ ኑ

ጎዳ የሱስ ክርስቶሳባ። 4ቃስ እ ባ ጌሻ አያናን ሀይቆፐ

ደንድድ፥ ፆሳ ናኣ ግደይሳ ግታ ዎልቃን በስስ። 5 እያ

ባጋራ አይሁደ ግዶና አሳ ኡባይ፥ አማንድ ኪተታና መላ

ክርስቶሳ ሱንꬃ ግሾ፥ ፆሳይ አꬎ ኬሀተꬅነ ሀዋረተꬃ ማታ

ኑስ እሚስ። 6 የሱስ ክርስቶሳስ ግዳናመላ ፄገትዳ አሳታፐ

ባጋት ህንተና። 7 ሮመን ደእያ፥ ፆሳይ ሲቀይሳታስነ

እያ ጌሻ ደረ ግዳና መላ ዶርዳይሳታስ። ፆሳ ኑ አዋፐነ

ጎዳ የሱስ ክርስቶሳፐ አꬎ ኬሀተꬃይነ ሳሮተꬃይ ህንተዉ

ግዶ። 8ኡባፈ ኮይሮታዳ፥ ህንተ አማኖይ ቢታኡባን

ስኤትዳ ግሾ፥ የሱስ ክርስቶሳ ባጋራ ህንተ ግሾ ታ ፆሳ

ጋላታይስ። 9 ታኒ እያ ናኣ ዎንገላባ ኩመꬃ ዎዛናን

ኦድያ ፆሳይ፥ ታኒ ታ ዎሳን ኡባ ዎደ ህንተና ቆፐይሳስ

እ ማርካ። 10ዉርሰꬃን፥ ፆሳ ሸነ ግድኮ፥ ታኒ ህንተኮ

ባናዉ ኦገይ ታዉ እንጀታና መላ ኡባ ዎደ ዎሳይስ።

11ታኒ ህንተዉ አያና እሙዋ ሻካናዉነ ህንተና በአናዉ

ላሞታይስ። 12 ሄስካ፥ ታኒ ህንተ አማኑዋን፥ ቃስ

ህንተ ታ አማኑዋን ምነታና መላሳ። 13 ታ እሻቶ፥

ታኒ አይሁደ ግዶና አሳፐ አይፈ ደምዳይሳዳ፥ ህንተፈካ

አይፈ ደማናዉ ህንተኮ ባናዉ ቆፓስ፥ ሽን ድገታስ።

14 ታማርዳ አሳስነ ታማርቦና አሳስ ቃስ ጭንጫታስነ

ኤያታስ ታዉ አጮይ ደኤስ። 15 ሄሳ ግሾ፥ ሮመን

ደእያ ህንተዉካ ዎንገላ ኦዳናዉ አሞታይስ። 16 እያ

አማንያ ኡባ፥ ኮይሮትድ አይሁደታ፥ ካልድ አይሁደ

ግዶናይሳታ አሻናዉ ዎንገላይ ፆሳ ዎልቃ ግድያ ግሾ፥ ታ

ዎንገላን ዬላትከ። 17 ፅሎይ አማኖን ደኦን ዳና ጌተትድ

ጌሻ ማፃፋን ፃፈትስ። ዎንገላን ፆሳ ፅሎተꬃይ ቆንጭስ፤

ኮይሮፐ ዉርሰꬅ ጋካናዉ፥ አሳይ ፅለይ አማኖና። 18

ቱማይ ኤረቶና መላ ባንታ ኢታ ኦሶን ካምያ አሳ ቦላነ

ናጋራ ኡባ ቦላ፥ ፆሳ ሀንቆይ ሳሎፐ ዎꬌስ። 19 ፆሳይ

ኤንታዉ ቆንጫናዉ በሲያባ ቆንጭስዳ ግሾ፥ ኤንቲ ፆሳባ

ኤሮሶና። 20አላመይመ ቶሳፐ ዶምድ፥ አሳስ በንቶና

ፆሳ ካንዶይ፥ ሄስካ እያ መርና ዎልቃይነ ፆሳተꬃይ እያ

መ ተꬃን ቆንጭድ ደእያ ግሾ፥ አሳይ ባንታ ኢታተꬃስ

ጋሶያባይ ባዋ። (aïdios g126) 21 ኤንቲ ፆሳ ኤርሸ፥

እያ ቦንችቦኮናነ ጋላትቦኮና። ኤንታ ቆፋይ ማዶናባ

ግድስ፤ ኤንታ አኬኮና ዎዛናይ ꬉምስ። 22ኤንቲ ባንታና

ጭንጫታ ጎሶና፥ ሽን ኤያታ። 23 ኤንቲ ሀይቆና ፆሳ

ጎይናናይሳ አግድ፥ ሀይቅያ አሳ መꬎን፥ ካፎታ መꬎን፥

ዶአታመꬎንነ ኡሎራ ጎሸትያባታ ዳንስድ ኦꬅዳ ምስለታ

ጎይንዶሶና። 24 ሄሳ ግሾ፥ ኤንቲ እሶይ እሱዋራ ቦርሶባ

ኦꬅድ፥ ባንታ አሳተꬃ ካዉሻና መላ ፆሳይ ኤንታ ዎዛናይ

አሞትያ ቱና ኦሶስ ኤንታ የግ አግስ። 25 ሄስ ሀንዳይ

ኤንቲ ፆሳ ቱማ ዎርዶን ላምዳ ግሾነ መꬍዳ ፆሳ አግድ፥

መ ተꬅ ጎይንዳ ግሾሳ። ፆሳይ መርናዉ ጋላተትዳይሳ።

አምንእ። (aiōn g165) 26 ሄሳ ግሾ፥ ፆሳይ ኤንታና ኤንታ

ቦርሶ አሙዋስ የግ አግስ። ኤንታ ማጫሳይ ባንታዉ

በሲያ አደራ ጋሄተꬅ አግድ፥ በሶናባ ሀንድ ማጫስ

ማጫሳራ ጋሄትዶሶና። 27 ሄሳዳካ፥ አደት ባንታዉ በሲያ

ማጫሳራ ጋሄተꬅ አግድ፥ አደይ አደራ ጋሄትዶሶና።

አደት እሶይ እሱዋራ አሞን ፁገትድ፥ ቦርሶባ ኦꬅዶሶና።

ባንታ ኦꬅዳ ናጋራስ በሲያ ፕርዳ ኤክዶሶና። 28ኤንቲ

ፆሳ ኤርሸ፥ ሀር አቶሽን እያባ ቆፓናዉ ኮዮና እፅዳ

ግሾ፥ በሶናባ ኦꬃና መላ ፆሳይ ኤንታና ፓꬆና ቆፋስ

አꬅድ እሚስ። 29ኤንታን ጌላተꬅ፥ ኢታተꬅ፥ ዪቀይ፥

ገነይ፥ ቃናተይ፥ ሸምፖ ዎꬎይ፥ ፓላም፥ ጭሞይነ

ኢታ አሞይ ኩምስ። ኤንቲ ዝግረይሳታ፥ 30 አሳ ሱንꬅ

ኢሰይሳታ፥ ፆሳ እፀይሳታ፥ጫየይሳታ፥ ኦቶረይሳታ፥

ጬቀተይሳታ፥ ኢታባ ኦꬃናዉ ኮየይሳታነ ባንታ አየስነ

አዋስ ኪተቶናይሳታ፥ 31 አኬኮናይሳታ፥ ጫቆ መን

ይሳታ፥ ሲቆይ ባይናይሳታ፥ ቃ ይ ባይናይሳታ። 32

ሀይሳታ መላ ኦ ይሳታስ ሀይቆይ በሴስ ግያ ፆሳ ህግያ

ኤርሸ፥ ሀይሳታ ኦꬆሶና። ኤንቲ ባንታዉ ኦሶ ፃላላ

ግዶናሽን፥ ኦꬅያ ሀራታካ ናሾሶና።

2 ሄሳ ግሾ፥ ነኖ ሀራታ ቦላ ፕርደይሶ፥ ኔኒ ጋሶያባይ

ባዋ። ኔኒ ሀራታ ቦላ ፕርዳሸ፥ ሄ ኔኒ ፕርድያ ኡራ

መላ ኦꬅኮ፥ ኔኒ፥ ነ ቦላ ፕርዳሳ። 2 ሄሳ መላ ኦሶ ኦ

ይሳታ ቦላ ፆሳይ ፅሎ ፕርዳ ፕርደይሳ ኑ ኤሮስ። 3 ነኖ፥

ሄሳ መላ ኦሶ ኦ ይሳታ ቦላ ፕርደይሶ፥ ኤንቲ ኦ ይሳ

መላ ኦ ይሶ፥ ኔኒ ፆሳ ፕርዳፈ አታናባ ዳኒ? 4 ዎይኮ

ፆሳ ኬሀተꬃ፥ ገንጫነ ዳንዳአ ዳሮተꬃ ካꬋዬ? ፆሳይ ነዉ

ኬህዳይ ነና ናጋራፐ ዛራናዉ ግደይሳ ኤርክዬ? 5 ሽን

ህንተዉ ሹቻ ዎዛንነ ስኦና ሀይꬅ ደኤስ። ሄሳ ግሾ፥ ፆሳ

ሀንቆይነ ፅሎ ፕርዳይ ቆንጭያ ጋላስ፥ ነ ቦላ ፕርዳይ

ዳራና መላ ኦꬃሳ። 6 ፆሳይ እሱዋስ እሱዋስ እያ ኦሱዋ

መላ እማና። 7ሎኦ ኦሶን ምንድ፥ ጋላታ፥ ቦንቾነ ꬋዮና

ደኡዋ ኮየይሳታስ ፆሳይ መርና ደኡዋ እማና። (aiōnios

g166) 8 ሽን ባንታና ሲቀይሳታ፥ ቱማ እፀይሳታነ ኢታባ

ኦꬃናዉ ኮየይሳታ ቦላ ፆሳ ሀንቆይነ ፕርዳይ ያና። 9

ኢታባ ኦꬅያ አሳ ኡባ፥ ኮይሮትድ አይሁደታ፥ ካልድ

አይሁደ ግዶና አሳ መቶይነ ዋየይ ጋካና። 10ሽን ፆሳይ

ሎኦ ኦሶ ኦꬅያ ኡባስ፥ ኮይሮትድ አይሁደታስ፥ ካልድ

አይሁደ ግዶናይሳታስ ጋላታ፥ ቦንቾነ ሳሮተꬃ እማና።

11 ፆሳይ ሶምኦ በእድ አሰ ሻከና። 12 ህገይ ባይና ናጋራ

ኦꬅዳ ኡባይ ህገይ ባይና ꬋያና። ህገይ ደእሽን፥ ናጋራ

ኦꬅዳ ኡባይ ህገን ፕርደታና። 13 ፆሳ ስንꬃን ፅለይሳት ህገ

ናገይሳታፐ አትሽን፥ ህገ ስሳ ፃላላ ስኤይሳታ ግዶኮና።

14 ህገይ ባይና አይሁደ ግዶና አሳይ መꬎን ህገይ ኪተይሳ

ኦꬆሶና። ኤንታዉ ፃፈትዳ ህገይ ባይና እፅኮካ ኤንቲ

ባንታ ዎዛናን ህግያ ኤሮሶና። 15ኤንታ ሀኖታይ፥ ህገ

ኪታይ ኤንታ ዎዛናን ፃፈትዳይሳ በሴስ። ቃስ ኤንታ

ካሀይ ኤንታ ቦላ ማርካቴስ። ኤንታ ቆፋይ እስ እስ ቶሆ

ኤንታና ባላ ጌስ፤ እስ እስ ቶሆ ኤንታና ልከ ጌስ። 16

ታ ታማርስዳ ዎንገላ መላ ፆሳይ የሱስ ክርስቶሳ ባጋራ

አሳ ዎዛናን ጌምዳ ቆፋ ፕርድያ ዎደ ሄስ ኤረታና። 17

ሽን ነ ነና አይሁደ ጋሳ፤ ህገን ዘምፓሳ፤ ፆሳንጬቃሳ።

18 ነ ኦꬃና መላ ፆሳይ ኮይያባይ አይበኮ ኤራሳ። ህግያ

ታማርዳ ግሾ፥ ቱማ ግድያባ ዶራናዉ ኤራሳ። 19 ኔኒ

ቆቀታ ካለ ይሳ፥ ቃስ ꬉማን ደኤይሳታስ ፖኦ ግደይሳ

ሻካ ኤራሳ። 20 ኔኒ ህግያፈ ደምዳ ኤራተꬃንነ ቱማተꬃን

ኤያታ ኤርሰይሳነ ዮጋታ ታማርሰይሳ ግደይሳ ኤራሳ። 21

ያትን፥ ነ ሀራታ ታማርሰይስ ነ ነና አይስ ታማርስኪ?

ኔኒ፥ “ካይሶቶፓ” ጋሸ፥ ኔኒ ነ ሁጰን ካይሶታዬ? 22

ኔኒ፥ “ላሞፋ” ጋሸ፥ ኔኒ ነ ሁጰን ላማዬ? ኔኒ ኤቃ

እፃሸ፥ ኤቃይ ደእያ ኬꬃ ቦንቃዬ? 23 ኔኒ ፆሳ ህግያን

ጬቀታሳ፥ ሽን ህግያስ ኪተቶና እፃዳ ፆሳ ዬላያይ?

24 ጌሻ ማፃፋን፥ “ህንተ ጋሶን ፆሳ ሱንꬃይ አይሁደ

ግዶና አሳታንጫየቴስ” ጌተትድ ፃፈትስ። 25 ነ ህገስ

ኪተትኮ፥ ነ ቃፃረተꬃስ ማደይ ደኤስ፥ ሽን ኔኒ ህግያስ

ኪተቶና እፅኮ ነ ቃፃረተꬃይ ቃፃረትቦና መላ ግዴስ። 26

አይሁደ ግዶና አስ ቃፃረቶና ደእሸ፥ ህግያስ ኪተትኮ፥

ፆሳይ እያ ቃፃረትዳ መላ ታይበኔ? 27 ህንተ፥ አይሁደ

አሳት፥ ህንተዉ ፃፈትዳ ህገይነ ቃፃሮይ ደእሽን፥ ህንተ

ህገስ ኪተቶና እፅኮ፥ አይሁደ ግዶና አሳይ ቃፃረቶና

እፅኮካ ህገስ ኪተትድ፥ ህንተ ቦላ ፕርዳና። 28 ህዛ፥

ሱንꬃን አይሁደ ግድዳ ኡባይ ቱማ አይሁደ ግደና። ቃስ

ካረ አሳተꬃ ቃፃሮይ ቱማ ቃፃሮ ግደና። 29 ሽን ቱማ

አይሁደተꬅ ጋꬃ ባጋን አይሁደ ግደይሳ። ቱማ ቃፃረተꬅ

ፆሳ አያናን ኦሰትያ ዎዛና ቃፃረተꬃፈ አትሽን፥ ፃፈትዳ

ህግያን ኦሰትያ አሳተꬃ ቃፃሮ ግደና። ሄ ኡራይ ጋላታ

ፆሳፈ ኤኬስፐ አትሽን፥ አሳፐ ግደና።

3 ያትን፥ አይሁደ ግዶን አይ ዱማተꬅ ደኢ? ዎይኮ

ቃፃረተꬃን አይ ማደይ ደኢ? 2 ቱማካ አይሁደ

ግዶይ ዳሮ ኦገራ ማዴስ። ኡባፈ ስን ፆሳይ ባ ቃላ ሀዳራ

አይሁደታስ እሚስ። 3 ያትን፥ ኤንታፈ እሶት እሶት ቃላ

አማኖና እፅኮ፥ ኤንታ እፆይ ፆሳ አማነተꬃ ድግዬ? 4

ድገና! አሳ ኡባይ ዎርዳንቾ ግድኮካ ፆሳይ ቱማ ግዶ።

ጌሻ ማፃፋን፥ “ነ ቃላን ነ ፅላሳ፤ ነና ሞተይሳ ፕርዳን

ላꬃሳ” ጌተትድ ፃፈትስ። 5 ያትን፥ ኑ ናጋራይ ፆሳይ

ፅሎ ግደይሳ በሲያባ ግድኮ፥ ኑ ዎይጋኔ? ፆሳይ ኑ ናጋራ

ግሾ፥ ኑ ቦላ ፕርድኮ፥ ልከ ግደነዬ? ሀይሳ ታኒ አሳ ቆፋꬆ

ጋይስ። 6 ሄስ ኡባራካ ሀነና። ሄሳዳ ሀንኮ፥ ፆሳይ ሀ

አላምያ ቦላ ዋት ፕርዳኔ? 7 ሽን ታ ዎርዶተꬃይ ፆሳ

ቱማ ቆንጭስድ፥ እያ ቦንቹዋ ዳርስ በሲያባ ግድኮ፥

ያትን፥ አይስ ታ ቦላ ናጋራንቾዳ ፕርዴቲ? 8 እስ እስ

አሳይ፥ “ሎኦይ ያና መላ ኢታ ኦꬆስ” ያግድ ታማርስያዳ

ኦꬅድ ታና ሞቶሶና። ሄሳ መላ አሳ ቦላ ያ ፆሳ ፕርዳይ

ልከ። 9 ያትን፥ ኑኒ ዎይጋኔ? ኑ አይሁደት፥ አይሁደ

ግዶናይሳታፐ አꬎናዬ? ግደና! አይሁደ ግድን፥ አይሁደ

ግዶና እፅን ኡባይ ናጋራንቾ ግደይሳ ታኒ ካሰታዳ ህንተዉ

ኦዳስ። 10 ጌሻ ማፃፋን፥ “ፅሎ አስ እሶይካ ባዋ። 11

አኬክያ አስ ባዋ፥ ፆሳ ኮይያ ኦንካ ባዋ። 12 አሳ ኡባይ

ፆሳስ ዞኮ ዛርዶሶና፤ ኡባይ እስፈ ፓꬆናባ ግድዶሶና።

ሎኦ ኦꬅያ ኦንካ ባዋ፤ እስ አስካ ባዋ። 13ኤንታ ዶናፐ

ከይያ ቃላይ፥ ዶየትዳ ዱፎፐ ከይያ ፅንቆ መላ፤ ባንታ

እንፃርሳን ጭሞሶና። ኤንታ ዶናፐ አሰ ዎꬍያ፥ ሾሻ

ማርዘይ ከዬስ። 14 ኤንታ ዶናን ጫሞ ኦዳይነ ባደꬅ

ኩምስ። 15ኤንቲ ሱꬅ ጉሳናዉ ኤለሶሶና። 16ኤንታ

ኦግያን ꬋዮይነ ቆሆይ ደኤስ። 17ኤንቲ ሳሮተꬃ ኦግያ

ኤሮኮና። 18 ባንታ ደኡዋን ፆሳስ ያዮኮና” ጌተትድ

ፃፈትስ። 19 አሰ ኡባ ዶና ኦይꬃናዉነ ኩመꬃ አላምያ ፆሳ

ፕርዳፈ ጋርሳን ሺሻናዉ፥ ህገይ እመትዳይ ህገፈ ጋርሳን

አቀይሳታስ ግደይሳ ኑ ኤሮስ። 20 ሄሳ ግሾ፥ ኦንካ ህገስ

ኪተትድ ፆሳ ስንꬃን ፅላናዉ ዳንዳኤና። ህገይ አስ ኡባይ

ናጋራንቾ ግደይሳ በሴስ። 21 ሽን ሀእ ፆሳይ አስ ህገይ

ባይናሽን ፅልያ ኦገ ቆንጭስስ። ሄ ኦግያሙሰ ህገይነ ናበት

ማርካትዶሶና። 22 ሀ ፅሎተꬃ፥ ፆሳይ የሱስ ክርስቶሳ

ባጋራ አሳ ኡባስ ሻኮይ ባይና እሜስ። 23 አሳ ኡባይ

ናጋራ ኦꬅዶሶና፤ ፆሳይ ኤንታዉ እምዳ ቦንቹዋፈ ሃክድ

አትዶሶና። 24 ሽን ኤንቲ ፆሳ አꬎ ኬሀተꬃን፥ ዎዝያ

ክርስቶስ የሱሳ ባጋራ ጮ ፅልዶሶና። 25 ፆሳይ የሱስ

ክርስቶሳ ያርሾ ኦꬅድ እምዳይ፥ እያ አማንያ ኡባይ እያ

ሱꬃን ናጋራ አቶተꬅ ደማና መላሳ። ፆሳይ ሄሳ ኦꬅዳይ ባ

ዳንዳአን ካሰ ናጋራ ታይቦና አግድ፥ ባ ፅሎተꬃ በሳናሳ።

26 ሀእ ዎድያን የሱሳ አማንያኡባ ፅልስድ፥ ፆሳይ ባ ሁጰን

ፅሎ ግደይሳ በሴስ። 27 ያትን፥ ኑጬቀትያባይ አይብ

ደኢ? አይብካ ባዋ። ኑኒጬቀተይ ህገስ ኪተትያ ግሾዬ?

አካይ! አማኖ ግሾሳ። 28 ፆሳይ አሰ ፅልሰይ አማኖናፐ

አትሽን፥ ህገስ ኪተተꬃን ግዶናይሳ ኑ አኬኮስ። 29ዎይኮ

ፆሳይ አይሁደታ ፃላላ ፆሰዬ? አይሁደ ግዶናይሳታስ ፆሰ

ግደነዬ? ቱማ፥ አይሁደ ግዶናይሳታስካ እ ፆሰ። 30

ፆሳይ እሶ፤ አይሁደታነ አይሁደ ግዶናይሳታ አማኖን

ፅልሰይ እያ። 31 ያትን፥ ኑኒ ህግያ አማኖ ግሾ ሻሮስ

ጉሰዬ? ግደና! ህግያ ምንꬆስፐ አትሽን።

4 ያትን፥ ኑ ማይዛይ አብራሃመይ አይ ደምዴ? 2

አብራሃመይ ኦሶን ፅልዳባ ግድያኮ፥ እጬቀትያባይ

ደኤስ፥ ግዶሽን፥ ፆሳ ስንꬃንጬቀታናዉ ዳንዳኤና።

3 ጌሻ ማፃፋይ፥ “አብራሃመይ ፆሳ አማንስ፤ ፆሳይ

ሄሳ እያዉ ፅሎተꬅ ኦꬅድ ኤክስ” ያጌስ። 4 ኦꬅያ

ኡራይ ኤክያ ዳሞዘይ፥ እያ ኦሶ ዎልቃስ ጭገትያ ጋተፐ

አትሽን፥ እያዉ እሞታ ግደና። 5 ሽን ኦሶ ኦꬆና ኦንካ

ናጋራንቹዋ ፅልስያ ፆሳ አማንኮ፥ እያ አማኖይ እያዉ

ፅሎተꬅ ግድድ ታይበቴስ። 6 ጌሻ ማፃፋን ዳዊቲ፥ ኦሶይ

ባይና ፆሳይ ፅልስያ አሳት አይመላ አንጀትዳኮ ሀይሳዳ

ያግድ ቆንጭሴስ፦ 7 “ኤንታ ባላይ አቶ ጌተትዳይሳትነ

ኤንታ ናጋራይ ካመትዳይሳት አንጀትዳይሳታ። 8 ጎዳይ

እያ ናጋራ ታይቦና አስ አንጀትዳይሳ” ያጌስ። 9 ያትን፥

ዳዊቲ ኦድዳ አንጆይ ቃፃረትዳ አሳ ፃላላሰዬ? ዎይኮ

ቃፃረትቦና አሳሴ? ኑኒ፥ “ጌሻ ማፃፋይ፥ ‘አብራሃመይ

ፆሳ አማንስ፤ ፆሳይ ሄሳ እያዉ ፅሎተꬅ ኦꬅድ ኤክስ’

ያጌስ” ግዳ። 10 ያትን፥ ሄስ አዉደ ሀንዴ? አብራሃመይ

ቃፃረትነዬ? ዎይኮ ቃፃረቶና ደእሽኔ? ቃፃረታናፐ ስን

ሀንስፐ አትሽን፥ ጉየ ግደና። 11 አብራሃመይ ቃፃረታናፐ

ስን እያ አማኖይ እያዉ ፅሎተꬅ ግድድ ታይበትዳይሳ

ኤርሳናዉ፥ እያ ቃፃሮይ ማላታ ግድስ። ሄሳ ግሾ፥

አብራሃመይቃፃረቶና አማነይሳታስነ አማኖን ፅለይሳታ

ኡባስ አዋ ግድስ። 12 እ ቃፃረትዳይሳታስካ አዋ።

አብራሃመይ ኤንታዉ አዋ ግድዳይ ኤንቲ ቃፃረትዳ

ግሾ፥ ፃላላስ ግዶናሽን፥ እ ቃፃረታናፐ ስን አማንዳ

አማኑዋ ኤንቲ ካልዳ ግሾሳ። 13 አብራሃመስነ እያ

ሼሻስ፥ “አላምያ ታ ህንተዉ እማና” ያግዳ ኡፋይሳይ፥

አብራሃመይ አማኖን ፅልዳ ግሾሳፈ አትሽን፥ ህገ ናግድ

ፖልዳ ግሾ ግደና። 14 ህገስ ኪተትዳይሳት ፆሳይ እማና

ግዳ ኡፋይሳ ላተይሳታ ግድኮ፥ አሳ አማኖይ ማደና፤

ፆሳ ኡፋይሳይ ሀዳ ግድስ። 15 ህገ መንꬆይ ፆሳ ሀንቆ

ኤሄስ፥ ሽን ህገይ ባይናሶን ህገ መንꬆይ ባዋ። 16 ሄሳ

ግሾ፥ ፆሳይ እምዳ ኡፋይሳይ አማኖን ኤከቴስ። ሀ

ኡፋይሳይ አብራሃመ ሼሻ ኡባስ ፆሳ አꬎ ኬሀተꬃ ባጋራ

እመትዳይሳ ቆንጭሴስ። ሄስካ ህገ ናገይሳታ ፃላላስ

ግዶናሽን፥ አብራሃመዳ አማንዳ ኡባሳ። አብራሃመይ ኑ

ኡባስ አዋ። 17 ጌሻ ማፃፋን፥ “ታ ነና ዳሮ ካዎተꬃታስ

አዋ ኦꬃስ” ጌተትድ አብራሃመ ግሾ፥ ፃፈትስ። ሀ

ኡፋይሳይ አብራሃመስ እመትዳይ ሀይቅዳይሳታስ ደኦ

እመይስነ ኦራꬃባ ኦꬅያ ፆሳይ እያ ግደይሳ እ አማንዳ

ግሾሳ። 18ፆሳይ አብራሃመስ ዳሮ ኮቸ እማናይሳጫቅስ።

ኡፋይስ ኦꬃናዉ አይኮካ ዳንዳኤቶና ዎደ አብራሃመይ

ፆሳን አማንዳ ግሾነ ኡፋይስ ኦꬅዳ ግሾ፥ ዳሮ ካዎተꬃታስ

አዋ ግድስ። 19 አብራሃመስ ፄቱ ላይꬅ ኩማና ሀንኮካ፥ ባ

ዳቡርዳ አሳተꬃነ ሳራ ናአ የላናዉ ዳንዳኦናይሳ ኤርሸ ባ

አማኑዋን ዳቡርቤና። 20 ግዶሽን፥ እ ባ አማኑዋን ምንድ

ፆሳስ ቦንቾ እሚስፐ አትሽን፥ ፆሳይ እምዳ ኡፋይሳ

አማኖና እፅድ፥ ስꬍቤና። 21አብራሃመይ፥ ፆሳይጫቅዳ

ጫቁዋ ፖላናይሳ ባ ኩመꬃ ዎዛናን አማንስ። 22 ሄሳ

ግሾ፥ ፆሳይ እያ አማኑዋ ፅሎተꬃን ታይብስ። 23ሽን፥

“እያዉ ፅሎተꬃን ታይብስ” ግያ ቃላይ አብራሃመ ፃላላስ

ፃፈትቤና። 24 ሄ ቃላይ ኑ ጎዳ የሱሳ ሀይቆፐ ደንꬅዳ

ፆሳ አማንያ ኑስካ ኑ አማኖይ ፅሎተꬃን ታይበታናመላ

ፃፈትስ። 25 ፆሳይ እያ ኑ ናጋራ ግሾ፥ ሀይቆስ አꬅድ

እሚስ፤ እ ኑና ፅልሳናዉ ሀይቆፐ ደንድስ።

5 ህዛ፥ ኑ አማኖን ፅልዳ ግሾ፥ ኑ ጎዳ የሱስ ክርስቶሳ

ባጋራ ፆሳራ ኑስ ሳሮተꬅ ደኤስ። 2 ኑኒ እያ ባጋራ ሀእ

ኑ ኤቅዳ አꬎ ኬሀተꬃ ግዶ አማኖን ገልዳ። ሄሳ ግሾ፥ ኑ

ፆሳ ቦንቹዋ ሻከታናዉ ደእያ ኡፋይሳንጬቀቶስ። 3 ሄሳ

ፃላላ ግዶናሽን፥ መቶይ ዳንዳአ ኤሄይሳ ኑ ኤርያ ግሾ፥ ኑ

መቱዋንካጬቀቶስ። 4ቃስ ዳንዳአይ ገንጫ፥ ገንጫይ

ኡፋይስ እመይሳ ኑ ኤሮስ። 5 ኑስ እምዳ ጌሻ አያና ባጋራ

ፆሳይ ባ ሲቁዋ ኑ ዎዛናን ጉስዳ ግሾ ሄ ኡፋይሳይ ኑና

ዬላየና። 6 ኑኒ ቡሮ ዳቡራንቾታ ግድድ ደእሽን፥ ፆሳ

ዎደይ ጋክን፥ ክርስቶስ ናጋራንቾታ ግሾ ሀይቅስ። 7 ፅሎ

አሳ ግሾ ሀይቃና አስ ደማናይስ ዳሮ መቶ፥ ሽን ኬሀ አሳ

ግሾ ሀይቃና አስ ኦን ኤር በንቶና አገና። 8ሽን ኑኒ ቡሮ

ናጋራንቾ ግድድ ደእሽን፥ ክርስቶስ ኑ ግሾ ሀይቅስ። ሄስ

ፆሳይ ኑና አይመላ ሲቅያኮ እያ ሲቁዋ በሴስ። 9 ህዛ፥ ኑኒ

ክርስቶሳ ሱꬃን ፅልዳባ ግድኮ፥ ኡባፈ አꬅድ እያ ባጋራ

ፆሳ ሀንቁዋፈ አታና። 10 ኑኒ ፆሳራ ካሰ ሞርከ፥ ሽን

እያ ናኣ ሀይቁዋን እያራ ስገትዳ። ሄሳፈ አꬅድ፥ ሀእ ኑኒ

ፆሳራ ስገትዳፐ ጉየ፥ እያ ናኣ ደኡዋ ጋሶን ኑኒ አታና።

11 ሄሳ ፃላላ ግዶናሽን፥ ሀእ ኑና ፆሳራ ስገꬅዳ ኑ ጎዳ የሱስ

ክርስቶሳ ባጋራ ኑ ፆሳንጬቀቶስ። 12አዳመ ባጋራ ናጋር

ሀ አላምያ ገልስ። ሄ ናጋራ ባጋራ ሀይቆይይስ። አስኡባይ

ናጋራ ኦꬅዳ ግሾ ሀይቆይ አሳ ዛረ ኡባ ጋክስ። 13 ህገይ

እመታናፐ ስን አላመን ናጋር ደኤስ፥ ሽን ህገይ ባይና ዎደ

ናጋር ናጋራ ግድድ ታይበተና። 14ሽን አዳመፐሙሰ

ጋካናዉ ሀይቆይ አሳ ኡባ ሃርስ። ሀር አቶሽን፥ አዳመዳ

ህገስ ኪተቶና እፅድ፥ ናጋራ ኦꬅቦናይሳታ ቦላካ ሀይቆይ

ካዎትስ። አዳመይ ያና የሱሳስ ሌምሶ። 15 ሽን ፆሳ አꬎ

ኬሀተꬃይ አዳመ ናጋራመላ ግደና። እስ አሳ ናጋራ ባጋራ

ዳሮ አሳይ ሀይቅስ። ሽን የሱስ ክርስቶሳ ባጋራ ፆሳ አꬎ

ኬሀተꬃይ አሳ ኡባስ ዳርድ እመትስ። 16 አዳመ ናጋራ

ግዶንነ ፆሳ እሞታ ግዶን ዳሮ ዱማተꬅ ደኤስ። እስ አሳ

ናጋራ ጋሶን ፆሳይ እያ ቦላ ፕርድስ። ሽን አሳይ ዳሮ ናጋራ

ኦꬅንካ ፆሳ አꬎ ኬሀተꬃይ ፅሎተꬃ ኤህስ። 17 እስ አሳ

ናጋራ ጋሶን ሀይቆይ አሳ ኡባ ቦላ ካዎትስ። ሽን የሱስ

ክርስቶሳ ባጋራ ፆሳ አꬎ ኬሀተꬃነ ፅሎተꬃ እሞታ ኤክያ

ኡባይ፥ ፆኖ ደኦን ደኦሶና። 18 ህዛ፥ እስ አስ ናጋራ ኦꬅዳ

ጋሶን አሳ ኡባ ቦላ ፕርድ ይዳይሳዳ እስ አስ ፅሎ ኦꬅዳ

ጋሶን፥ ፆሳይ አሰ ኡባ ፅልስድ ኤንታዉ ደኦ እሜስ።

19 እስ አስ ኪተቶና እፅዳ ጋሶን፥ ዳሮ አሳይ ናጋራንቾ

ግድዳይሳዳ እስ አሳ ኪተተꬃን ዳሮ አሳይ ፅላና። 20

አሳይ ናጋራ ዎልቃ ኤራና መላ ህገይ ይስ፥ ሽን ናጋራ

ዎልቃይ ዳርዳ ዎደ ፆሳ አꬎ ኬሀተꬃይ አꬍድ ዳርስ። 21

ናጋር ሀይቆ ዎልቃን ካዎትዳይሳ መላ ፆሳ አꬎ ኬሀተꬃይ

ፅሎተꬃ ዎልቃን ካዎትድ፥ ኑ ጎዳ የሱስ ክርስቶሳ ባጋራ

ኑና መርና ደኡዋኮ ካለꬄስ። (aiōnios g166)

6 ያትን፥ ኑኒ ዎይጋኔ? ፆሳ አꬎ ኬሀተꬃይ ዳራናመላ

ናጋራን ምንድ ደእኖ? 2አካይ፥ ኑኒ ናጋራስ ሀይቅዳባ

ግድኮ፥ ያትን፥ ኑኒ ህዛፐ ዋንድ ናጋራን ዳኔ? 3 ኑ ኡባይ

ክርስቶስ የሱሳራ እስፋናዉ ፃማቀትዳ ዎደ እያ ሀይቁዋን

እያራ እስፋናዉ ፃማቀትዳይሳ ኤረከትዬ? 4 ኑ ፃማቀትዳ

ዎደ ክርስቶሳራ ሀይቅዳነ ሞገትዳ። ክርስቶስ ፆሳ አዋ

ቦንቾ ዎልቃን ሀይቆፐ ደንድዳይሳ መላ ኑካ ኦራꬃ ደኦን

ዳና። 5 ኑ እያ ሀይቁዋን እያራ እስኖ ግድኮ፥ ሄሳዳካ፥

እያ ደንዱዋን እያራ እስኖ ግዳና። 6 ኑ ህዛፐ ናጋራስ

አይለ ግዶና መላነ ኑ ናጋራንቾ አሳተꬃ ዎልቃይ ꬋያና

መላ ኑ ጭማ አሳተꬃይ ክርስቶሳራ ካቀትዳይሳ ኤሮስ። 7

እስ አስ ክርስቶሳን ሀይቅዳባ ግድኮ፥ እ ናጋራ ዎልቃፈ

ላአ ከይስ። 8 ኑኒ ክርስቶሳራ ሀይቅኮ፥ እያራ ደኦን

ዳናይሳ አማኖስ። 9 ክርስቶስ ሀይቆፐ ደንድዳ ግሾ፥ ዛር

እ ሀይቆናይሳነ ሀይቆይ ስንꬃፈ እያ ሃሮናይሳ ኑ ኤሮስ። 10

እ ሀይቅዳ ዎደ ናጋራስ እስቶሆ ዉርሰꬅ ጋካናዉ ሀይቅስ፥

ሽን ሀእ ደኦን ፆሳስ ደኤስ። 11 ሄሳዳካ፥ ህንተ ናጋራስ

ሀይቅድ፥ ጎዳ ክርስቶስ የሱሳ ባጋራ ፆሳስ ደኦን ደኤይሳ

ቆፕተ። 12 ሄሳ ግሾ፥ ህንተ፥ ህንተ አሳተꬃ አሙዋስ

ኪተቶና መላ ሀይቅያ ህንተ አሳተꬃ ናጋር ሃሮፖ። 13

ቃስ ህንተ አሳተꬃ ናጋራ ኦꬃናዉ ጌላተꬃ ሚሸ ኦꬅድ

እሞፍተ። ሽን ህንተ ሀይቆፐ ደንድድ፥ ደኦን ደእያ

አሳዳ ህንተ አሳተꬃ ፆሳስ እምተ። ቃስ ህንተ ኩመꬃ

አሳተꬃ ፅሎ ኦሶ ኦꬃናዉ ፆሳስ አꬅድ እምተ። 14 ህንተ

ፆሳ አꬎ ኬሀተꬃ ጋርሳን ደኤታፐ አትሽን፥ ህገፈ ጋርሳን

ደኦና ግሾ ናጋር ህንተና ሃራናዉ በሰና። 15 ያትን፥

ኑ ዎይጋኔ? ህገፈ ጋርሳን ግዶናሽን፥ ፆሳ አꬎ ኬሀተꬃ

ጋርሳን ደእያ ግሾ ናጋራ ኦꬃነዬ? አካይ፥! 16 ህንተ

እስ አሳስ ኪተታናዉ ህንተና አይለ ኦꬅድ እምያ ዎደ ሄ

ህንተ ኪተተይሳስ አይለ ግደይሳ ኤሬታ። ሄሳዳካ፥ ህንተ

ናጋራስ ኪተትኮ፥ ህንተዉ ሀይቆ ኤህያ ናጋራስ አይለ

ግዴታ። ዎይኮ ህንተ ፆሳስ ኪተትኮ ፅሎተꬅ ኤህያ ፆሳስ

አይለ ግዴታ። 17 ካሰ ህንተ ናጋራስ አይለ፥ ሽን ሀእ

ህንተ ኤክዳ ቱማ ትምርትያስ ኩመꬃ ዎዛናፐ ኪተትዳ

ግሾ ፆሳስ ጋላት ግዶ። 18 ህንተ ናጋራ አይለተꬃ ቃሾፐ

ብለትድ ፅሎተꬃ አይለ ግድደታ። 19 ህንተ ህንተ ቆፋን

ዳቡራንቾ ግድያ ግሾ፥ ታኒ ኦደስካ ገልያ ኦገን ኦዳይስ።

ካሰ ህንተ፥ ህንተ አሳተꬃ ቱናነ ኢታባ ኦꬃናዉ አይለ

ኦꬅድ እምዳይሳ መላ ሀእ ህንተ አሳተꬃ ጌሽ ግዳና መላ

ፅሎተꬃ አይለ ኦꬅድ እምተ። 20 ህንተ ናጋራስ አይለትድ

ደእያ ዎደ ፅሎተꬃስ ሃረተከታ። 21 ህንተና ሀእ ዬላይያ

በን ህንተ ኢታ ኦሱዋፐ አይ ማደ ደምደቲ? ሄ ኦሶታ

ዉርሰꬃይ ሀይቆ። 22 ሽን ህንተ ናጋራ አይለተꬃ ቃሾፐ

ብለትድ፥ ፆሳስ አይለ ግድደታ። ሄስ ህንተና ጌሽ ኦꬅድ

መርና ደኡዋኮ ካለꬄስ። (aiōnios g166) 23 ናጋራ ጋተይ

ሀይቆ። ሽን ፆሳይ፥ ኑ ጎዳ ክርስቶስ የሱሳ ባጋራ እምያ

እሞታይመርና ደኦ። (aiōnios g166)

7ታ እሻቶ፥ ታኒ ኦደይ ህገ ኤርያ አሳታሳ። ህገይ እስ

አስ ፓፃ ደእያ ዎደ ኡባን እያ ሃሬስ። 2ሌምሶስ፥

አዝና ገልዳ ማጫስያ እ አዝናይ ፓፃ ደእያ ዎደ ህገን

እያራ ቃሸታሱ። ሽን እ አዝናይ ሀይቅኮ እያራ እያጫቅዳ

ጫቆይ እዮ ሃረና። 3 ሄሳ ግሾ፥ እያ ባ አዝናይ ፓፃ

ደእሽን፥ ሀራ አደ ገልኮ፥ እያ ላምዳሮ ጌተታዉሱ። ሽን

እ አዝናይ ሀይቅኮ፥ ጫቆይ እዮ ሃሮና ግሾ እያ ሀራ አዝና

ገልኮ፥ እያ ላምዳሮ ጌተቱኩ። 4 ሄሳ ግሾ፥ ታ እሻቶ፥

ህንተ ክርስቶሳ አሳተꬃ ባጋራ ህገ ዎልቃስ ሀይቅድ፥ ፆሳስ

አይፈ አይፋናዉ ሀይቆፐ ደንድዳ ክርስቶሳስ ግድደታ።

5 ኑ አሾ አሞይ ኑና ሃርን፥ ኑ ደእያ ዎደ ህገይ ጉጅ ናጋራ

ኦꬃና መላ ኑና ደን ꬄስ። ኑ አሳተꬃ ግዶን ኢታ አሞተꬅ

ደእያ ግሾ ኑኒ ሀይቆ አይፈ አይፋና መላ ኦꬅስ። 6ሽን

ሀእ ኑኒ ኑና ቃችዳ ህግያስ ሀይቅዳ ግሾ ኑኒ ህገ ቃሾፐ

ብለትዳ። ሄሳ ግሾ፥ ጌሻ አያና ኦገን ፆሳስ ኪተቶስፐ

አትሽን፥ ፃፈትዳ ጭማ ህግያስ ኪተቶኮ። 7 ያትን፥

ኑኒ ዎይጋኔ? ህገይ ባ ሁጰን ናጋሬ? ግደና! ሽን ህገይ

ናጋር አይበኮ ታና ኤርስስ። ህገይ፥ “አሞቶፋ” ጎናኮ፥

አሞተꬅ አይበኮ ታኒ ኤርከ። 8 ሽን ታ ኡባባ አሞታና

መላ ናጋር ህገ ባጋራ ታናን ኦገ ደምስ። ህገይ ባይነኮ

ናጋር ሀይቅዳይሳ። 9 ካሰ ህገይ ባይና ዎደ ታ ፓፃ፥ ሽን

ህገይ እመትዳ ዎደ ናጋር ፓፅን ታ ቃስ ሀይቃስ። 10ታኒ

ደኦን ዳና መላ ፆሳይ እምዳ ህገይ ታዉ ሀይቆ ኤህስ።

11 ናጋር ህገ ባጋራ ታናጭምያ ኦግያ ደምድ፥ ዎꬍስ።

12 ሄሳ ግሾ፥ ህገይ ጌሽ፤ እያን ፃፈትዳ ኪታይካ ጌሽ፥

ፅሎነ ሎኦ። 13 ያትን፥ ሎኦ ግድዳባይ ታ ቦላ ሀይቆ

ኤህደዬ? ግደና! ሽን ናጋር ናጋራ ግደይስ ቆንጫና መላ

ሎኦባን ማደትድታዉ ሀይቆ ኤህስ። ሄሳ ግሾ፥ ናጋራ

ናጋራተꬃይ ህገ ባጋራ አꬍድ ኤረትስ። 14 ኑኒ ህገይ

አያናባ ግደይሳ ኤሮስ። ሽን ታኒ ናጋራስ ባይዘትዳ አሾ

አስ። 15ታኒ ኦꬅያባ አኬክከ፤ ታኒ ዶስያባ ኦꬃናይሳ

አጋዳ ታ እፅያባ ኦꬃይስ። 16ታኒ እፅያባ ኦꬅያ ግድኮ፥

ህገይ ሎኦ ግደይሳ ታ ማአይስ። 17 ሄሳ ግድኮ፥ ሄ ኦሱዋ

ታናን ደእያ ናጋራይ ኦꬃይስፐ አትሽን፥ ታ ኦꬅከ። 18

ታናን፥ ሄስካ ታ አሹዋን ሎኦባይ ባይናይሳ ኤራይስ።

ሎኦባ ኦꬅያ አሞተꬅ ታናን ደኤስ፥ ሽን ሎኦባ ኦꬃናዉ

ዳንዳእከ። 19 ታኒ እፅያ ኢታባ ኦꬃይስፐ አትሽን፥

ታ ዶስያ ሎኦባ ኦꬅከ። 20ታኒ እፅያባ ኦꬅያ ግድኮ፥

ሄሳ ታናን ደእያ ናጋራይ ኦꬄስፐ አትሽን፥ ኦ ይ ታና

ግድከ። 21 ህዛ፥ ታ ሎኦባ ኦꬃናዉ ዶስሽን፥ ኢታባ

ኦሶይ ዎጋ ግደይሳ ደማስ። 22ታኒ ታ ዎዛናን ፆሳ ህግያን

ኡፋይታይስ። 23 ሽን ታ አሳተꬃ ግዶን ደእያ ታ ቆፋ

ህግያራ ኦለትያ ዱማ ህገ በአይስ። ሄ ህገይ ታ አሳተꬃ

ግዶን ኦꬅያ ናጋራ ህግያስ ታና አይለ ኦꬅድ እሚስ። 24

ታኒ ዋንዳ ይባታ አሴ? ሀይቆስ ኤፍያ ሀ አሳተꬃፈ ታና

አሻናይ ኦኔ? 25 ኑ ጎዳ የሱስ ክርስቶሳ ባጋራ ታና አሽያ

ፆሳስ ጋላታይ ግዶ። ህዛ፥ ታኒ ታ ቆፋን ፆሳ ህግያስ

ሃረታይስ፤ ሽን ታ አሳተꬃን ታና ናጋራ ኦስስያ ህግያስ

ሃረታይስ።

8 ሄሳ ግሾ፥ ክርስቶስ የሱሳን ደኤይሳት ሀእፕርደቶኮና።

2 ክርስቶስ የሱሳ ባጋራ ኑስ ደኦ እምያ ጌሻ አያና

ህገይ፥ ታና ናጋራነ ሀይቆ ህገ አይለተꬃፈ ከስስ። 3 ኑ

ናጋራ አሳተꬃ ጋሶን፥ ህገይ ዳቡራንቾ ግድያ ግሾ ኑና

አሻናዉ ዳንዳእቤና። ፆሳይ ባ ናኣ ናጋራንቾ አሳ ሌምሶን

ናጋራስ ያርሾ ግዳና መላ ኪትድ ሄሳ ኦꬅስ። ያትድ፥

ፆሳይ ክርስቶሳ አሹዋ ባጋራ ናጋራ፥ ናጋራንቾ አሳ ግዶን

ፕርድስ። 4 ፆሳይ ሄሳ ኦꬅዳይ፥ ኑ አሾ አሞይ ኮየይሳዳ

ግዶናሽን፥ ጌሻ አያናይ ኮየይሳዳ ደእያ ኑ ቦላ ህግያ ፅሎ

ኪታይ ፖለታና መላሳ። 5 ባንታ አሾ አሙዋ ካልድ

ደኤይሳት ባንታና ኡፋይስያባ ቆፖሶና። ሽን ጌሻ አያና

ሸነን ደኤይሳት ጌሻ አያና ኡፋይስያባ ቆፖሶና። 6 ኑ

ቆፋይ አሾ አሞስ ሃረትኮ ሀይቆ ኤሄስ፥ ሽን አያና አሞስ

ሃረትኮ ደኦነ ሳሮተꬅ ኤሄስ። 7አሾ አሞስ ሃረትያ አስ

ፆሳ ህግያስ ኪተታናዉ ኮዮና ግሾነ ኪተታናዉ ዳንዳኦና

ግሾ፥ ፆሳራ ሞርከ። 8 ባንታ አሾ አሙዋስ ሃረተይሳት

ፆሳ ኡፋይሳናዉ ዳንዳኦኮና። 9 ሽን ፆሳ አያናይ ህንተናን

ደእኮነ ህንተና ሃርኮ፥ ህንተ አያና ሸነን ደኤታፐ አትሽን፥

ህንተ አሾ አሙዋስ ሃረተከታ። ክርስቶሳ አያናይ ባይና

ኦንካ ክርስቶሳባ ግደና። 10ሽን ክርስቶስ ህንተናን ደእኮ፥

ህንተ አሳተꬃይ ናጋራ ጋሶን ሀይቅዳይሳ። ሽን ህንተ

አያናይ ፅሎተꬃ ጋሶን ደኦን ደኤስ። 11ሽን የሱሳ ሀይቆፐ

ደንꬅዳ ፆሳ አያናይ ህንተናን ደእኮ፥ ክርስቶሳ ሀይቆፐ

ደንꬅዳ ፆሳይ፥ ህንተናን ደእያ ባ ጌሻ አያናን ሀይቅያ

ህንተ አሳተꬃስ ደኦ እማና። 12 ህዛ፥ ታ እሻቶ፥ ኑኒ ኑ

አሾ አሙዋ ካልድ ዳናዉ በሰና። 13 ህንተ፥ ህንተ አሾ

አሙዋስ ደእኮ ሀይቃና፥ ሽን ጌሻ አያና ዎልቃን ናጋራ

ኦሱዋ ዎꬍኮ ህንተ ደኦን ዳና። 14 ፆሳ አያናይ ካለꬅያ

ኡባይ ፆሳ ናይታ። 15 ኑኒ፥ “አባ፥ ታ አዋዉ” ያግድ

ፄግያ፥ ፆሳ ናይታ ኦꬅያ ጌሻ አያና ኤክዳፐ አትሽን፥ ዛሪድ

ያሻን ዳናዉ አይለ ኦꬅያ አያና ኤክቦኮ። 16 ፆሳ አያናይ ኑ

አያናራ ግድድ ኑኒ ፆሳ ናይታ ግደይሳ ማርካቴስ። 17 ኑኒ

እያ ናይታ ግድኮ ፆሳ አንጁዋ ላታና፤ ክርስቶሳራ ዎላ ሄ

አንጁዋ ላታና። ቃስ ኑኒ ክርስቶሳራ መቱዋ ኤክኮ እያራ

ዎላ እያ ቦንቹዋን ሻከታና። 18 ኑኒ ሀእ ዋየትያ ዋይያ፥

ስንꬃፈ ኑስ ቆንጫና ቦንቹዋራ ጋꬅ በእኮ፥ ግንሳናዉ

ዳንዳኤተና ጋዳ ቆፓይስ። 19መ ተꬃ ኡባይ ፆሳ ናይታ

ቆንጨꬃ ዳሮ ላሞትድ ናጎሶና። 20መተꬃ ኡባይ ሀዳ

ግድስ፤ ሄስካ፥ መ ተꬃ ዶሮን ግዶናሽን፥ ኡፋይሳን

ናጋና መላ ኦꬅዳ ፆሳ ሸነን ሀንስ። 21መ ተꬃይ ባ ሁጰን

ꬋዮ አይለተꬃፈ ዎዘትድ፥ ፆሳ ናይታራ ዎላ ቦንቾ ላአ

ሻከታና። 22መ ተꬃይ እስፈ ሀኖ ጋካናዉ እቀꬅ ኦይክዳ

ማጫሳዳ ኦለንነ ኡንአን ደኤይሳ ኑ ኤሮስ። 23ቃስ ሄሳ

መ ተꬃ ፃላላ ግዶናሽን፥ ጌሻ አያና ባይራ እሞታዳ ኤክዳ

ኑኒ፥ ኑ ሁጰን ኑ አሳተꬃስ ዎዞ ግድዳ ፆሳ ናይታ ግዳና

ኡፋይሳ ናግሸ ኑ አሳተꬃን ኦሎስ። 24 ሀ ኡፋይሳን

ኑኒ አትዳ። ሽን ኑኒ ኡፋይስ ኦꬅያባይ በንትያ ግድኮ

ሄሳ ኦን ኡፋይስ ኦꬂ? 25 ሽን ኑ በኦናባ ደማና ግድ

ኡፋይሳን ናግኮ ሄሳ ዳንዳአን ናጎስ። 26 ሄሳዳ ጌሻ አያናይ

ኑ ዳቡራን ማዴስ። ኑኒ ፆሳ ዋት ዎሳናዉ በሲያኮ ኤሮኮ፥

ሽን ጌሻ አያናይ ባ ሁጰን፥ አስ ኦዳናዉ ዳንዳኤቶና ቃላን

ኑስ ጋናቴስ። 27ቃስ አሳ ዎዛና ኤርያ ፆሳይ ጌሻ አያና

ቆፋይ አይበኮ ኤሬስ። ጌሻ አያናይ ፆሳ ሸንያዳ ጌሻታስ

ጋናቴስ። 28 ፆሳ ሲቀይሳታስነ እያ ሸንያዳ ፄገትዳይሳታስ

ፆሳይ ኡባ ሎኦስ ኦ ይሳ ኤሮስ። 29 ፆሳይ ኮይሮትድ

ኤርዳይሳት ባ ናኣ ዳናና መላነ ናአይካ አማነይሳታ ግዶን

ባይራ ግዳና መላ ኤንታ ዱማይድ ዎꬅስ። 30 ፆሳይ

ኮይሮትድ ዱማይዳይሳታ ፄግስ፤ ሄ ፄግዳይሳታ ፅልስስ፤

ሄ ፅልስዳይሳታ ቃስ ቦንችስ። 31 ያትን፥ ኑ ሀ ኡባስ

ዎይጋኔ? ፆሳይ ኑ ባጋ ግድኮ ኑራ ኦነ ኤቀታናይ? 32 እ

ሀር አቶሽን፥ ባ ናኣስ ቃ ቶናሽን፥ ኑ ግሾ አꬅድ እሚስ።

ያትን፥ ባ ናኣ ኑስ አꬅድ እምዳይስ ዋንድ ኡባባ ጮ

እመኔ? 33 ፆሳይ ኤንታና ፅልስዳ ግሾ እ ዶርዳይሳታ

ኦነ ሞታናይ? 34 ያትን፥ ኤንታ ቦላ ፕርዳናዉ ዳንዳኤይ

ኦኔ? ኦንካ ባዋ። ሀይቆፐ ደንድድ ፆሳ ኡሻቻን ኡትዳ፥

ክርስቶስ የሱሲ፥ እ ኑስ ጋናቴስ። 35 ህዛ፥ ኑና ክርስቶሳ

ሲቁዋፐ ሻካናይ ኦኔ? ዋየየ ዎይኮ መቶየ ዎይኮ ጎደየ

ዎይኮ ኮሸየ ዎይኮ ካሎተ የ ዎይኮ ያሸየ ዎይኮ ኦለዬ? 36

ጌሻ ማፃፋን፥ “ኑኒ ነ ግሾ ኩመꬃ ጋላስ ሀይቆስ፤ ሹካስ

ኤፍያ ዶርሳዳ ታይበትዳ” ጌተትድ ፃፈትዳይሳ መላ

ግድስ። 37 ሽን ኑኒ፥ ኑና ሲቅዳ ክርስቶሳን ሀ ኡባ ፖሎ

ፆኖስ። 38 ሄሳ ግሾ፥ ሀይቆ ግድን ደኦ ግድን ኪታንቾታ

ግድን ሃረይሳታ ግድን ሀእ ደኤይሳ ግድን ስንꬃፈ ያናይሳ

ግድን ዎልቃማታ ግድን፥ 39 ሳሎ ዎልቃ ግድን ሳአ

ዎልቃ ግድን አይ መ ተꬅ ግድን ኑ ጎዳ፥ ክርስቶስ የሱሳን

ደእያ ፆሳ ሲቁዋፐ ኑና ሻካናዉ ዳንዳኦናይሳታኒ ኤራስ።

9ታኒ ክርስቶሳን ቱማ ኦዳይስ፥ ዎርዶትከ። ጌሻ

አያናይ ካለꬅያ ታ ካሀይ ታኒ ዎርዶቶናይሳ ታዉ

ማርካቴስ። 2ታ ዎዛናን እስራኤለታስ ዳሮ ቃ ታይስነ

ቃማ ጋላስ ቆፓይስ። 3ታኒ፥ ታ እሻታ ግሾ፥ ክርስቶሳፐ

ሻከታዳ ፆሳ ባደꬃፈ ጋርሳን ደእዳኮ ዶሳይስሽን። 4ኤንቲ

እስራኤለታ፥ ፆሳይ ኤንታ ባ ናይታ ኦꬅስ፥ ባ ቦንቹዋ

ኤንታዉ ቆንጭስስ። ኤንታራጫቅስ፤ ህግያ ኤንታዉ

እሚስ። ኤንቲ ፆሳ ጎይናና ቱማ ኦግያ በስስ፤ ፆሳይ

ኡፋይሳ ቃላ ኤንታዉ እሚስ። 5ኤንቲ የለተꬃን ማይዛታ

ኮቸ፤ ቃስ ክርስቶስ አሾን ኤንታ ኮቸ ግድድ ይስ።

ኡባፈ ቦላ ግድዳ ፆሳይመርናዉ ጋላተቶ። አምንእ! (aiōn

g165) 6 ግዶሽን፥ ፆሳይ ገልዳ ቃላይ ፖለቶና አትስ ጉሱ

ግደና። እስራኤለ አሳ ኡባይ ፆሳ አስ ግዶኮና። 7ቃስ

አብራሃመ ዛረ ኡባይ አብራሃመ ናይታ ግዶኮና። ፆሳይ

አብራሃመስ፥ “ነ ኮቻይ ይሳቃ ባጋራ ፄገታና” ያግስ። 8

ሄሳ ጉሳይ አሾን የለትዳ ናይት ኡባይ ፆሳ ናይታ ግዶኮና።

ሽን ቱማ እስራኤለ ናይት ፆሳይ አብራሃመስ ገልዳ ቃላዳ

የለትዳ ናይታ። 9 ፆሳይ እማና ግድ ገልዳ ቃላይ፥ “ታኒ

ዎንቶ ላይꬅ ሀኖደ ያና፤ ሳራካ አደ ናአ የላና” ያገይሳ።

10 ሄሳ ፃላላ ግዶናሽን፥ እርብቅነ ይሳቅ የልዳ መንተ

አደ ናይታባ አኬክተ። 11ኤንቲ የለታናፐ ዎይኮ ኢታ

ዎይኮ ሎኦ ኦꬃናፐ ስን ፆሳ ዶሮይ ኦሶን ግዶናሽን ፄሳን

ግደይሳ ቆንጭሳናዉ፥ 12“ባይራይ ካሉዋስ ኪተታና”

ያግድ ጎዳይ እርብቃስ ኦድስ። 13 ሄስካ ጌሻ ማፃፋን፥

“ያይቆባ ዶሳስ፥ ኤሳዌ እፃስ” ጌተትድ ፃፈትስ። 14

ያትን፥ ኑኒ ዎይጋኔ? ፆሳይ አሰ አሳፐ ሻክዬ? ግደና። 15

ጎዳይሙሰኮ፥ “ታ ማራናዉ ኮይዳይሳታ ማራና፤ ታ ቃ

ታናዉ ኮይዳይሳታስ ቃታና” ያግስ። 16 ህዛ፥ ፆሳ ዶሮይ

አሳ ሸነን ዎይኮ ኦሶን ግዶናሽን እያ ማሮተꬃና። 17 ጌሻ

ማፃፋን፥ ግብፀ ካዋኮ፥ “ታኒ፥ ታ ዎልቃ ነናን በሳናዉነ

ታ ሱንꬃይ አላመ ኡባን ኤረታና መላ ሄሳስ ነና ካዎꬃስ”

ጌተትድ ፃፈትስ። 18ህዛ፥ ፆሳይማራናዉኮየይሳማሬስ፤

ዎዛናሙምሳናዉ ኮየይሳ ዎዛናሙምሴስ። 19 ህንተፈ

እሶይ፥ “ያትን፥ ፆሳይ አሰ ኢታ ኦሶ ግሾ አይስ ቦሪ? ፆሳ

ሸንያ እፃስ ጋናይ ኦኔ?” ያግድ ኦይቻናዉ ዳንዳኤስ።

20 ሽን ታ እሻዉ፥ ፆሳራ ፓላማናዉ ኔኒ ኦኔ? ኡርቃፈ

መ ትዳ ሚሸይ ባና መꬍዳይሳ፥ “ታና ሀይሳዳ ኦꬃዳ

አይስ መꬋዲ?” ግድ ኦይቻናዉ ዳንዳኢ? 21 ዎይኮ

ኡርቃመ ይስ እስ ኡርቃፈ እሱዋ ቦንቾሚሸ፥ ሀንኩዋ

ቃስ ቶሸ ሚሸ ኦꬅድ መꬋናዉ ማት ባዌ? 22 ፆሳይ ባ

ሀንቁዋ በሳናዉነ ባ ዎልቃ ኤርሳናዉ ኮይድ፥ ፕርዳስ

ጊግዳ ሀንቆ ናይታ ዳሮ ገንጫን ዳንዳእዳኮ ነ አይ ኤራይ?

23 ሄሳ እ ኦꬅዳይ ኮይሮትድ ቦንቾስ ጊግስዳ፥ ባ ዶርዳ

ናይታስ ባ ቦንቹዋ ቆንጭሳናሳ። 24 አይሁደ ግድን፥

ዎይኮ አይሁደ ግዶና አሳ ኡባይ ፆሳን ዶረትዳ። 25

ናብያ ሆሰ ማፃፋን፥ “ታ አሰ ግዶናይሳታ፥ ‘ታ አሰ’ ጋዳ

ፄጋና። ታ ሲቃቦና ደርያ፥ ‘ሲቀትዳይሳታ’ ጋዳ ፄጋና።

26 ኤንቲ፥ ‘ታ አሰ ግደከታ’ ጌተትድ ፄገትዳ በሳን፥

‘ደኦ ፆሳ ናይታ’ ጌተትድ ፄገታና” ያጌስ። 27 ናብያ

እሳያስ እስራኤለ አሳባ፥ “እስራኤለ አሳይ አባ ጋፃን

ደእያ ሻፈዳ ዳርኮካ፥ ኤንታፈ ጉꬃ አሳ ፃላል አታና። 28

ጎዳይ አላምያ ኡባ ቦላ ኤለስድ ፖሎ ፕርዳ ፕርዳና።”

29ቃስካ እሳያስ፥ “ኡባፈ ዎልቃማ ጎዳይ ኑስ ጉꬃ ኮቸ

አሾናባ ግድያኮ፥ ኑኒ ሶዶመነ ጋሞራ ካታማዳ ꬋያናሽን”

ያግድ ኮይሮትድ ኦድስ። 30 ያትን፥ ኑ ዎይጋኔ? ፅሎተꬃ

ኮይቦና አይሁደ ግዶና አሳይ አማኖን ፅሎተꬅ ደምዶሶና።

31 ሽን ፅሎተꬃኮ ጋꬅያ ህገይ ደእያ እስራኤለ አሳይ

ፅሎተꬅ ደምቦኮና። 32 አይስ ደምቦኮና? ኤንቲ ፅሎተꬃ

አማኖን ግዶናሽን፥ ኦሶን ኤካናዉ ኮይዳ ግሾሳ። ያንያ

ግሾ፥ ኤንቲ፥ “ꬉብያ ሹቻን” ꬉበትዶሶና። 33 ጌሻ

ማፃፋን፥ “ታኒ ፅዮነን ꬉቢ ኩንድስያ ሹቻ ዎꬃና። እያን

አማንያ ኦንካ ዬላተና” ጌተትድ ፃፈትስ።

10ታ እሻቶ፥ ታ ኩመꬃ ዎዛናን ታ አሞተይነ

ፆሰ ዎሰይ እስራኤለይ አታና መላሳ። 2 ኤንቲ

ፆሳስ ምሸቶሶናሽን፥ ቱማ ኤራተꬃን ምሸቶናይሳ ታ

ማርካታይስ። 3ኤንቲ ፆሳ ፅሎተꬃ ኦግያ ኤሮና እፅድ፥

ባንታ ሁጰ ፅሎተꬃ ካልዶሶናፐ አትሽን፥ ፆሳ ፅሎተꬃ

ኮይቦኮና። 4 አስ ኡባይ አማኖን ፅላና መላ ክርስቶስ

ህግያ ፖልስ። 5 አስ ህገ ናግድ ኤክያ ፅሎተꬃባሙሰይ

ፃፍሸ፥ “ህገ ናግያ ኦንካ ሄ ህግያ ናግዳ መላ ደኤስ”

ያግስ። 6 ሽን አማኖን ኤክያ ፅሎተꬃባ ጌተትዳይ ሀይሳ፦

“ነ ዎዛናን፥ ‘ኦን ሳሎ ከያኔ?’ ያጎፓ፤ ሄስ ክርስቶሳ

ዎꬍሳናሳ። 7 ዎይኮ፥ ‘ዱገ ሳአ ጋርስ ዎꬋናይ ኦኔ?’

ጎፓ፤ ሄስ ክርስቶሳ ዱፎፐ ከሳናሳ። (Abyssos g12) 8

ሽን ያግድ ፃፈትስ፦ ‘ፆሳ ቃላይ ነ ማታና፤ ነ ዶናንነ ነ

ዎዛናን ደኤስ’ ኑኒ ህንተዉ ኦድያ አማኖ ቃላይ ሀይሳ። 9

“የሱሲ ጎዳ” ጋዳ ነ ዶናን ማርካትኮነ ፆሳይ እያ ሀይቆፐ

ደንꬅዳይሳ ነ ዎዛናን አማንኮ፥ ነ አታና። 10 አስ ባ ዎዛናን

አማንድ ፅሌስ፤ ባ ዶናን ማርካትድ አቴስ። 11 ጌሻ

ማፃፋይ፥ “እያን አማንያ ኦንካ ዬላተና” ያጌስ። 12 እስ

ፆሳይ ኡባ ጎዳ ግድያ ግሾ፥ አይሁደታ ግዶንነ አይሁደ

ግዶና አሳ ግዶን ዱማተꬅ ባዋ። እ ባና ፄግያ ኡባስ ዳሮ

ኬሀ። 13 ጌሻ ማፃፋይ፥ “ጎዳ ሱንꬃ ፄግያ ኦንካ አታና”

ያጌስ። 14 ያትን፥ ኤንቲ አማኖና ደእሸ ዋንድ እያ

ፄጋናዉ ዳንዳኦና? ኤንቲ እያባ ስኦና ደእሸ ዋትድ እያ

አማናናዉ ዳንዳኦና? ቃስ ኤንታዉ ቃላ ኦድያ አስ ባይና

ደእሽን፥ ዋንድ ስአናዉ ዳንዳኦና? 15ኪተትዳ አስ ባይና

ደእሽን፥ ቃላይ ዋንድ ኦደታናዉ ዳንዳኢ? ጌሻ ማፃፋን፥

“ኡፋይሳ ዎንገላ ኦድያ አሳ ቶሆት ዋንድ ሎኦና!”

ያግድ ፃፈትስ። 16 ሽን እሳያስ፥ “ጎዳዉ፥ ኑ ማርካተꬃ

ኦን አማንዴ?” ያግዳይሳዳ፥ ኡባይ ዎንገላ አማንቦኮና።

17 ሄሳ ግሾ፥ አማኖይ ስሳፈ ዬስ፤ ስስ ክርስቶሳ ቃላፐ

ዬስ። 18 ግዶሽን፥ እስራኤለ አሳይ ቃላ ስእቦኮና ጉሰዬ?

አካይ፥ ስእዶሶና። ጌሻ ማፃፋን፥ “ኤንታ ቃላይ ቢታ

ኡባን ስኤትስ፥ ኤንታ ኦዳይ ሳኣ ጋፃ ጋክስ” ያገትስ። 19

ሽን እስራኤለ አሳይ ኤርቦኮና ጉሰዬ?ሙሰይ ካሰ፥ “ታኒ

ህንተና ለቀትዳ አሳን ቂሮይሳና፤ ቃስ ኤያ አሳን ህንተና

ይሎያና” ያግስ። 20ቃስ እሳያስ፥ “ታና ኮይቦና አሳስ

በንታስ፤ ታና ኦይችቦና አሳስ ቆንጫስ” ያግድ ያዮና

ኦድስ። 21 ሽን እሳያስ እስራኤለታባ ኦድሸ፥ “ኡባ

ጋላስ ኪተቶና አሳስነ ታና እፅያ አሳስ ታ ኩሽያ ምጫስ”

ያጌስ።

11 አነ ታ ኦይቻይስ፦ ያትን፥ ፆሳይ ባ አሳ አግደዬ?

አግቤና!ታኒታሁጰን እስራኤለ፤ አብራሃመሼሽ፤

ብንያመ ኮቸ። 2 ፆሳይ ኮይሮ ዶርዳ ባ አሳታ የገና። ጌሻ

ማፃፋን፥ ኤልያስ እስራኤለታ ፆሳ ስንꬃን ዋት ሞትዳኮ፥

ህንተ ኤረከቲ? 3 ኤልያስ፥ “ጎዳዉ፥ ኤንቲ ነ ናበታ

ዎꬍዶሶና፥ ነ ያርሾ በሳካ ላልዶሶና። ታ ታርካ አታስ፤

ኤንቲ ታናካ ዎꬋናዉ ኮዮሶና” ያግስ። 4 ፆሳይ እያዉ

ዎይግድ ዛርዴ? “ባኣለ ጌተትያ ኤቃስ ጎይንቦና ላፑን

ሙኩሉ አሳ ታዉ አሻስ” ያግስ። 5 ሄሳዳካ፥ ሀ ዎድያን

ፆሳይ ባ አꬎ ኬሀተꬃን ዶርዳ ጉꬃ እስራኤለት ደኦሶና። 6

እኤንታዶርዳይ ባ አꬎኬሀተꬃናፐ አትሽን፥ኤንታኦሶን

ግደና። ዶሮይ ኦሶን ግድኮ፥ እያ አꬎ ኬሀተꬃይ ቱማ አꬎ

ኬሀተꬅ ግደና። 7 ያትን፥ ዋንዴ? እስራኤለት ባንታ

ኮያባ ደምቦኮና፥ ሽን ፆሳይ ዶርዳ ጉꬃት ደምዶሶና።

አትዳይሳት ባንታ ዎዛናሙምስዶሶና። 8 ሄስካ፥ ጌሻ

ማፃፋን፥ “ኤንቲ ባንታ አይፍያን በኦናዳ ባንታ ሀይꬃን

ስኦናዳ፥ ሀኖ ጋካናዉ ኤንታዉ ፆሳይ አዛላ አያና እሚስ”

ጌተትድ ፃፈትዳይሳዳ ሀንስ። 9ቃስ ዳዊቲ፥ “ኤንቲምያ

ጋይታይ ኤንታ ፅሄዳ ኦይኮ፤ ኤንታ ጉፋንꬅያ አፎ ግዶ፤

ኤንታ ኢታተꬃይ ኤንታ ቦላ ጋኮ። 10 ኤንቲ ፄሎናዳ

ኤንታ አይፈይ ጎዘቶ፤ ኡባ ዎደ መቶን ኤንቲ ኩንድ

ደኦ” ያግስ። 11 ያትን፥ አይሁደት ዛር ደንዶና መላ

ኩንድዶናዬ? ግደና! ኤንታ ኩንደꬃይ አይሁደ ግዶና

አሳይ አታና መላ ጋሶ ግድስ። ሄስካ አይሁደት ኤንታ ቦላ

ቃናታናዳ ኦꬅስ። 12አይሁደታ ናጋራይ አላምያስ ዳሮ

አንጆ ኤህስ፤ ቃስ ኤንታ ኩንደꬃይ አይሁደ ግዶና አሳስ

ዳሮ አንጆ ግድስ። ያትን፥ ዶረትዳ አይሁደት ኩመꬅ

አትያ ዎደ አንጆይ አይ መላ ዳራንዴሻ! 13ታኒ፥ ሀእ

ህንተዉ አይሁደ ግዶና አሳስ ኦዳይስ። አይሁደ ግዶና

አሳስ ሀዋረ ግዳዳ ኦ ይሳን ታኒ ዳሮጬቀታይስ። 14ታ

ሄሳ ኦꬅዳይ ታዉ አሾን ኮቸ ግድዳ እስራኤለታ ቂሮያዳ

ኤንታፈ ጉꬃታ አሻናሳ። 15 ፆሳይ ኤንታ የግዳ ዎደ፥ ሀ

አላመይ ፆሳራ ስገትስ። ፆሳይ ኤንታ ሺሽ ኤክያ ዎደ

ሀይቅዳ አስ ሀይቆፐ ደንድዳ መላ ግዴስ። 16 ኮይሮ

መንꬅዳ ባሶ ኡይꬃይ ፆሳስ ያርሸትድ ጌሽ ግድኮ፥ሙመ

ኡይꬃይካ ጌሽ። ምꬃስ ፃጶይ ጌሽ ግድኮ፥ ታሸይካ ጌሽ።

17ጋደን ቶክዳ ሻማሆ ታሸ ግድዳ አይሁደት ካረትን፥

ህንተ ባዞን ዶልዳ ሻማሆ ታሸ ግድዳ አይሁደ ግዶናይሳት

ኤንታበሳን ꬋንትድኤንታአንጁዋነዱረተꬃሻከትደታ።

18 ህዛ፥ ህንተ ታሸዳ ካረትድ ዎꬍዳ አይሁደታ ቦላ

ኦቶርቶፍተ። ህንተ ኦቶርትያባ ግድኮ፥ ፃጶይ ህንተና

ቶከስፐ አትሽን፥ ህንተ ፃጱዋ ቶኮናይሳ አኬክተ። 19

ኔኒ፥ “ሄ ታሸት ካረትዳይ፥ ታ ኤንታ በሳን ꬋን ታና

መላሳ” ጋናዉ ዳንዳኣሳ። 20 ሄስ ቱማ። ኤንቲ አማንቦና

ግሾ ካረትዶሶና። ኔኒ አማንዳ ግሾ ሄ በሳን ኤቃዳሳ። ኔኒ

ያያናዉ በሴስፐ አትሽን፥ ኦቶራናዉ በሰና። 21 ፆሳይ

መꬎን ታሸ ግድዳ አይሁደታስ ቃ ቶና እፅኮ ህንተዉካ

ቃ ተና። 22 ህዛ፥ ፆሳይ አይ መላ ኬሄኮነ አይ መላ

ያሽያኮ በአ። እ ያሸይ ኪተቶናይሳታ፥ ቃስ እ ኬሄይ

እያ አማንድ ምንድ ኤቅዳይሳታሳ። ምንድ ኤቆና እፅኮ

ህንተካ ካረታና። 23አይሁደት አማንኮ፥ ካሰ ኤንቲ ደእያ

በሳ ስማና። ፆሳይ ኤንታ ዛሪድ፥ ዎꬃናዉ ዳንዳኤስ። 24

ህንተና ባዞን ደእያ ሻማሆ ግድዳ አይሁደ ግዶናይሳታ

ቃንፅድ፥ ጋደን ቶከትዳ ሻማሁዋ ቦላ ህንተና ቶክኮ፥

መꬎን ጋደ ሻማሆ ግድዳ አይሁደታ ባንታ ኮይሮ በሳን

ዛር ቶካናዉ ዋንድ ዳንዳኤተኔ? 25ታ እሻቶ፥ ህንተ

ህንተና ኤራንቾ ግድጬቀቶፍተ። ታ ህንተዉ ኦድያ

እስ ፁር ደኤስ። ሄስካ እስራኤለታፐ ባጋይ ስኦና እፅዳይ

ዉርሰꬅ ጋካናዉ ግዶናሽን፥ አታናዉ ደእያ አይሁደ

ግዶና አሳይ ኩመꬅ ፆሳኮ ያና ጋካናሳ። 26 ሄሳዳካ፥

እስራኤለ አሳ ኡባይ አታና። ጌሻ ማፃፋን፥ “ኑና አሸይስ

ፅዮነፐ ያና፤ ያይቆባ ኮቻፈ ኢታ ኡባ ድጋና። 27ታኒ

ኤንታ ናጋራ አቶ ግያ ዎደ ኤንታራ ጫቃና ጫቆይ

ሀይሳ” ጌተትድ ፃፈትስ። 28 አይሁደት ዎንገላ ኤኮና

እፅድ፥ ህንተ ግሾ ፆሳራ ሞርከ ግድዶሶና። ግዶሽን፥

ሀእካ ኤንቲ ዶረትዳይሳታ፥ ፆሳይ ኤንታ አዋታ ግሾ

ኤንታ ዶሴስ። 29 ፆሳይ ባ እሙዋንነ ባ ፄሳን ቂሮተና።

30 ህንተ አይሁደ ግዶናይሳት ካሰ ፆሳስ ኪተትበከታ።

ሽን ሀእ አይሁደት ኪተቶና እፅን፥ ህንተ ፆሳ ማሮተꬃ

ኤክደታ። 31 ሄሳዳካ፥ ህንተ ኤክዳ ማሮተꬃ አይሁደት

ኤካና መላ ሀእ ፆሳስ ኪተቶና እፅዶሶና። 32 ፆሳይ አሳ

ኡባ ባ ማሮተꬃ በሳናዉ ኮይድ፥ አስ ኡባይ ኪተቶና እፃና

መላ ኦꬅስ። (eleēsē g1653) 33 ፆሳ ዱረተꬃ፥ ጭንጫተꬃነ

ኤራተꬃ አኬክድ ኦዳናይ ኦኔ? እያ ፕርዳይ ፕልገተና፥

እያ ኦገይ ኤረተና። 34 ጌሻ ማፃፋን፥ “ጎዳ ቆፋ ኤረይ

ኦኔ? እያ ዞራናዉ ዳንዳኤይ ኦኔ? 35 ፆሳስ ታልኤይነ

ታልእያ ዛሪድ ኤከይ ኦኔ?” ያጌስ። 36ኡባ እ መꬍስ፤

ኡባይ እያን ደኤስ፤ ኡባይ እያ ቦንቾሳ። ፆሳስ መርናዉ

ቦንቾይ ግዶ። አምንእ። (aiōn g165)

12 ህዛ፥ ታ እሻቶ፥ ህንተ፥ ህንተ አሳተꬃ ፆሳ

ኡፋይስያ፥ ደኦነ ጌሻ ያርሾ ኦꬅድ፥ እማና መላ

ታኒ ህንተና ፆሳ ማሮተꬃን ዎሳይስ። ፆሳ ህንተ ጎይናናዉ

በሲያ ቱማ ኦገይ ሄሳ። 2ሎኦ፥ኡፋይሰይሳነ ፖሎ ግድዳ

ፆሳ ሸንያ ህንተ ሻክ ኤራናዉ ህንተ ቆፋን ላመትተፐ

አትሽን፥ ሀ አላምያ ዳኖፕተ። (aiōn g165) 3 ፆሳይ ህንተ

እሱዋስ እሱዋስ እምዳ አማኑዋ መላ ዎዛናማ አሳዳ

ቆፕተ። ቆፓናዉ በሰይሳፈ አꬅድ ህንተና ዱማይድ፥

ኦቶሮን ቆፖፍተ ጋዳ ታዉ እመትዳ አꬎ ኬሀተꬃን

ህንተዉ ኦዳይስ። 4 ኑ እስ አሳተꬃ ግዶን ዱማ ዱማ

ክፍለት ደኦሶና፤ ሄ ዱማ ዱማ ክፍለታስ ዱማ ዱማ

ኦሶይ ደኤስ። 5 ሄሳዳ፥ ኑኒ ዳሮ አስ ግድኮካ፥ ክርስቶሳን

እስ አሳተꬅ ግድዳ። ኑኒ እስ አሳተꬅ ግድድ ዱማ ዱማ

ክፍለት እሶይ እሱዋራ ኦይከትዳ። 6 ኑስ እመትዳ አꬎ

ኬሀተꬃን ዱማዱማ እሞታት ደኦሶና። ኑ እሞይ ትንብት

ኦዶ ግድኮ፥ ኑስ ደእያ አማኑዋ መላ ኦዳናዉ በሴስ። 7 ኑ

እሞይ ሀራታ ማደ ግድኮ፥ ሄ ኦሱዋን ምናናዉ በሴስ፤

ታማርሶ ግድኮ፥ ሄ ታማርሱዋን ምናናዉ በሴስ። 8 ኑ

እሞይ ሀራታ ምን ꬆ ግድኮ፥ ምንድ ምን ꬃናዉ በሴስ።

ኑ እሞይ ኑስ ደእያባፐ ሀራታስ እሞ ግድኮ፥ ዎዛናፐ

እማናዉ በሴስ። ኑ እሞይ አይሶ ግድኮ፥ምንድ አይሳናዉ

በሴስ። ኑ እሞይ ሀራታስ ኬሆ ግድኮ፥ኡፋይሳን ኬሀናዉ

በሴስ። 9 ህንተ ሲቆይ ቆ ፐ ቆሞን ግዳናዉ በሰና።ኢታባ

እፅተ፤ ሎኦባ ምንꬅድ ኦይክተ። 10 እሶይ እሱዋራ

እሻዳ ሲቀትተ፤ እሶይ እሱዋ ቦንችተ። 11 አዛሎፍተ፤

ህንተ አያናን ምንድ፥ ጎዳስ ኦꬅተ። 12 ፆሳይ እምዳ

ኡፋይሳን ኡፋይትተ፤ መቱዋ ዳንዳእተ፤ ኡባ ዎደ ፆሳ

ዎስተ። 13 አማንያ ጌሻታ ኮሽያባን ማድተ፤ እማꬃታ

ሞክተ። 14 ህንተና ጎደይሳታ አንጅተ፤ አንጅተፐ

አትሽን፥ ባዶፍተ። 15ኡፋይተይሳታራኡፋይትተ፤

ዬከይሳታራ ዬክተ። 16እሶይ እሱዋራ እስ ቆፋን ደእተ።

ኦቶሮ ቆፋ አግድ፥ ህንተና ካዉሽድ፥ ካዉሻ ኦሶ ኦꬅተ።

ህንተ ህንተና ጭንጫ ግድ ቆፖፍተ። 17 ኦንካ ህንተዉ

ኢታባ ኦꬅኮ፥ ሄ ኡራስ ኢታ ዛሮፕተ። አሳ ኡባ ስንꬃን

ናሽስያ ሎኦ ኦሶ ኦꬅተ። 18 አሳ ኡባራ ሳሮን ዳናዉ

ህንተዉ ዳንዳኤትያ ኡባ ኦꬅተ። 19ታ እሻቶ፥ ህንተ፥

ህንተ ሁጰን አሳስ ሀሎ ከዮፕተ። ፆሳይ ሀሎ ከሳና መላ

እያዉ አጋግተ። ጌሻ ማፃፋን፥ “ታኒ ሀሎ ከሳና፤ ታኒ

ኩሸ ዛራና” ያጌስ ጎዳይ፥ ጌተትድ ፃፈትስ። 20 ሽን

ጌሻ ማፃፋን፥ “ነ ሞርከይ ኮሻትኮ ሙዛ፤ እ ሳሞትኮ

ኡሻ። ኔኒ ሄሳ ኦꬅኮ እያ ሁጰን ዬላ ታማ ቦንቆ ቆላሳ”

ጌተትድ ፃፈትስ። 21ኢታ ሎኦን ፆናፐ አትሽን፥ ኢታን

ፆነቶፋ።

13 ፆሳ ሸነ ግዶናሽን ማት እመቶና ግሾነ ሀእ ደእያ

ሹማትካ ፆሳ ሸነን ሹመትዳ ግሾ አስ ኡባይ ደርያ

አይሰይሳታስ ኪተታናዉ በሴስ። 2 ሄሳ ግሾ፥ ማታራ

ደኤይሳታስ ኪተቶና እፅያ ኦንካ ፆሳ ኪታ እፄስ። ኪተቶና

እፅያ ኦንካ ባ ቦላ ፕርዳ ኤሄስ። 3 አይሰይሳት ኢታ ኦ

ይሳታፐ አትሽን፥ ሎኦ ኦ ይሳታ ያሾኮና። አይሰይሳታስ

ያዮና አጋናዉ ኮያይ? ያኮ ሎኦ ኦꬃ፤ ኤንቲ ነና ጋላታና።

4ኤንቲ ነዉ ሎኦባ ኦꬃናዉ ሹመትዳ ፆሳ አይለ። ሽን ኔኒ

ኢታባ ኦꬅኮ፥ ኤንቲ ኢታባ ኦꬅዳይሳ ሴርያ ግሾ እያዉ

ያያ። ኤንቲኢታ ኦ ይሳታ ሴርድ፥ ፆሳ ሀንቁዋ ቆንጭስያ

ፆሳ አይለ። 5 ሄሳ ግሾ፥ ፆሳ ሀንቁዋ ፃላላስ ግዶናሽን፥

ህንተ ካሀይ ማርካትያ ግሾ ደርያ አይሰይሳታስ ኪተታናዉ

በሴስ። 6 ህንተ ጊራ ጊረይካ ሄሳሳ። ደርያ አይሰይሳት

ሄ ኦሱዋ ኦ ይ፥ ኤንቲ ፆሳ አይለታ ግድዳ ግሾሳ። 7

እሱዋስ እሱዋስ በሰይሳ እምተ። ጊራ ጊራናዉ በሰይሳስ

ጊርተ፤ቃራፃቃንፃናዉበሰይሳስቃራፃቃንፅተ፤ ያያናዉ

በሰይሳስ ያይተ፤ ቦንቾይ በሰይሳ ቦንችተ። 8 እሶይ

እሱዋራ ሲቀትተ። ሲቆ አጮፐ አትሽን፥ ህንተ ቦላ ሀራ

አጮይ ዶፖ። አሰ ሲቅያ ኦንካ ህገይ ገይሳ ፖልስ። 9

“ላሞፋ፤ ዎꬎፓ፤ ካይሶቶፓ፤ አሞቶፋ” ግያ ኪታይነ

ሀራ ኪታ ኡባይ፥ “አሰ ነ ሁጰዳ ዶሳ” ግያ ኪታን

ቃሸትስ። 10 አሰ ሲቅያ ኦንካ እያ ቦላ ኢታባ ኦ ና። ሄሳ

ግሾ፥ አሰ ሲቀይስ ህገ ኪታፖልስ። 11ꬍስኮፈ ህንተ

ባርክያ ዎደይ ሀእ ግደይሳ አኬክድ ሄሳ ኦꬅተ። ኑ አታና

ዎደይ ኮይሮ ኑ አማንዳ ዎድያፐ ሀእ ኑኮ ማትስ። 12ꬉማ

ዎደይ አꬋናዉ ሀኔስ፤ ዎንታይ ማትስ። ህዛ፥ ኑኒ ꬉማ

ኦሶ አግድፖኦ ኦላሚሸ ኦይኮስ። 13አነ ጋላስ ፖኦን

ደእያ አሳዳ ማራን ደኦስ። ማꬆንነ ላይማተꬃራ ጋሄትያ

ዱማ ዱማ ቱና ኦሶታን፥ ፓላማንነ ቃናተን ግዶፖ።

14 ጎዳ የሱስ ክርስቶሳ ካንዱዋ ማእተ፤ ህንተ ናጋራንቾ

አሳተꬃይ ባ አሙዋ ፖላና መላ እያዉ ቆፖፍተ።

14 አማኖን ዳቡርዳ ኦናካ ሺሽ ኤክተፐ አትሽን፥ እያ

ቆፋ ቦላ ፕርዶፍተ። 2ሌምሶስ፥ አማኖን ምንዳ

እስ አስ አይ ካꬅካ ማናዉ ዳንዳኤስ። ሽን አማኖን ዳቡርያ

አስ አታክልተ ፃላላ ሜስ። 3ኡባባ ምያ አስ ሞና ኡራ

ካꬎፖ።ኡባባ ሞና አስ ምያ ኡራ ቦላ ፕርዶፎ። ፆሳይ

ኡባ ምያ ኡራ ሺሽ ኤክስ። 4 ሀራ አሳ አይለ ቦላ ፕርደይ

ኔኒ ኦኔ? እ ዳቡርን ዎይኮ ምንን ባ ጎዳሳ። ጎዳይ እያ

ኤሳናዉ ዳንዳእያ ግሾ እ ምንድ ኤቃና። 5ቃስ “እስ

ጋላሳይ ሀራ ጋላሳፐ አꬌስ” ያግድ ቆፕያ አስ ደኤስ።

ሀራይ ቃስ፥ “ጋላሳት ኡባይ እስ መላ” ግድ ቆፔስ።

ሽን እሶይ እሶይ ባ ቆፋ አኬክድ ቃቾ። 6 እስ ጋላሳ ሀራ

ጋላሳታፐ አꬅድ ቦንችያ ኦንካ ጎዳ ቦንቾስ ግድ ኦꬄስ።

ኡባ ካꬅ ምያ አስ ጎዳ ቦንቾስ ግድሜስ። እ ምያ ሄ ካꬃ

ግሾ፥ ፆሳ ጋላቴስ። ኡባ ካꬅ ሞና አስ ጎዳ ቦንቾስ ሞና

አጌስ፤ ቃስ ሞና አጎን ፆሰ ጋላቴስ። 7 ኑፐ ኦንካ ባዉ

ዴና፤ ቃስ ኑ ግዶፈ ኦንካ ባዉ ሀይቀና። 8 ኑ ደኦን

ደእኮ ጎዳስ ደኦስ፤ ቃስ ሀይቅኮካ ጎዳስ ሀይቆስ። ህዛ፥ ኑ

ደኦን ደእን ዎይኮ ሀይቅን ጎዳሳ። 9 ክርስቶስ ሀይቅድ

ሀይቆፐ ደንድዳይ፥ ደኦን ደኤይሳታስነ ሀይቅዳይሳታስ

ጎዳ ግዳናሳ። 10 ያትን፥ ኔኒ ነ እሻ ቦላ አይስ ፕርዳይ?

ዎይኮ ኔኒ ነ እሻ አይስ ካꬋይ? ኑኒ ኡባይ ፆሳ ፕርዳ

አራታ ስንꬃን ኤቃና። 11 ጌሻ ማፃፋን ጎዳይ፥ “ታኒ

ደኦን ደአይስ፤ አሳ ኡባይ ታ ስንꬃን ጉልባታና፤ ታኒ ፆሳ

ግደይሳ ማርካታና” ያጌስ። 12 ህዛ፥ ኑ ኦꬅዳባስ ኑ ሁጰን

ሁጰን ፆሳ ስንꬃን ሺቅድ ዛሮ እማና። 13 ሄሳ ግሾ፥ ኑኒ

እሶይ እሱዋ ቦላ ፕርደይሳ አጎስ። ሽን ህንተ እሻ ꬉብስድ

ዎይኮ ቃፅድ ናጋራን ገልስያባ ኦꬆናዳ ናገትተ። 14 ጎዳ

የሱሳ አማንያ አሳዳ፥ ባ ሁጰን ቱና ግድዳ ካꬅ ባይናይሳ

ታኒ ጌሻዳ ኤራይስ። ሽን እስ አስ እስባ ቱና ግድ ቆፕኮ

ሄስ እያዉ ቱና ግዴስ። 15 ነ ምያ ካꬃ ግሾ ነ እሻ ꬉብያባ

ግድኮ፥ ክርስቶሳን ደእያ ነ እሻ ሲቃካ። ክርስቶስ እያ

ግሾ ሀይቅዳ ኡራ ነ ምያ ካꬃን እያ አያና ደኡዋ ꬋይሶፋ።

16ህዛ፥ ህንተዉደእያ ላአተꬃ ሀራት ቦራናመላ ኦꬆፍተ።

17 ፆሳ ካዎተꬃይ ጌሻ አያናይ እምያ ፅሎተꬅ፥ ሳሮተꬅነ

ቱማኡፋይስፈ አትሽን፥ሙሳባነ ኡሻባ ግደና። 18 ሄሳዳ

ክርስቶሳስ ኦꬅያ አስ ፆሳ ኡፋይሴስ፤ አሳንካ አንጀቴስ።

19 ሄሳ ግሾ፥ አነ ኑኒ ሳሮተꬅ በንትያ ኦግያነ እሱዋ እሱዋ

አማኖን ምንꬅያ ኦግያ ኮዮስ። 20 ካꬃ ግሾ ጋዳ ፆሳ

ኦሱዋ ꬋይሶፋ። ኡባ ካꬅ ሜተቴስ፥ ሽን ሀራ አስ ናጋራን

ꬉብስያ ካꬅሙስ ኢታ። 21 ነ እሻይ ꬉበቶና መላ አሾ

ሞና ዎይኮ ኡሹ ኡዮና ዎይኮ ነ እሻ ꬉብያ ሀራባ ኦꬆና

አጎይ ሎኦ። 22 ህዛ፥ ሀ ነ አማኑዋ ነ ግዶንነ ነ ፆሳ ግዶን

ናጋ። ልከ ግድ ቆፕዳባ ኦꬅያ ዎደ እያ ካሀይ ሞቶና

ኡራይ አንጀትዳይሳ። 23 ሽን ስꬍሸ ምያ ኡራስ እያ

ሙሳይ አማኖን ግዶና ግሾ ፕርደቴስ። አማኖይ ባይና

ኦሰትዳ ኦሶ ኡባይ ናጋራ።

15 ኑኒ አማኖን ምንዳይሳት ዳቡራንቾታ ቶሁዋ

ቶካናዉበሴስ።ኑኒኑናኡፋይሳናዉበሰና። 2ኑኒኑ

እሻአማኖንምንꬃናዉእያማዳናዉነኡፋይሳናዉበሴስ።

3 ክርስቶስ ባና ኡፋይስቤና። ሽን ጌሻ ማፃፋን፥ “አሳይ

ነና ጫይዳ ጫሻይ ታና ጋክስ” ጌተትድ ፃፈትዳይሳዳ

ሀንስ። 4 ጌሻ ማፃፋይ እምያ ገንጫንነ ምን ꬁዋን ኑ

ኡፋይሳ ኤካና መላ ጌሻ ማፃፋን ፃፈትዳ ኡባይ ኑና

ታማርሳናዉ ፃፈትስ። 5 ገንጫነ ምኖተꬅ እምያ ጎዳይ

ህንተ ክርስቶስ የሱሳ ካልያ ዎደ እስፈተꬅ ህንተዉ እሞ።

6 ሄስካ፥ ኑ ጎዳ የሱስ ክርስቶሳ አዋ፥ ፆሳ፥ እስ ዎዛናንነ

እስ ቃላን ህንተ ቦንቻና መላሳ። 7 ክርስቶስ ህንተና

ኤክዳይሳዳ ፆሳ ቦንቾስ እሶይ እሱዋ ኤክተ። 8 ፆሳይ በን

አዋታስ እምዳ ኡፋይሳይ ፖለታና መላነ እያ ቱማተꬃይ

ኤረታናመላ ክርስቶስ አይሁደታ አይለ ግድድ ይዳይሳ

ታ ህንተዉ ኦዳይስ። 9 ክርስቶስ አይሁደታ አይለ ግድዳ

ሀራ ጋሶይ ቃስ አይሁደ ግዶና አሳት ፆሳ እያ ማሮተꬃ

ግሾ ጋላታና መላሳ። ጌሻ ማፃፋን፥ “ታ ነና አይሁደ

ግዶና አሳ ግዶን ጋላታና፤ ነ ሱንꬃ ሳባና” ጌተትድ

ፃፈትዳይሳዳ ሀንስ። 10ቃስ፥ “አይሁደ ግዶና አሳቶ፥

ፆሳ ደርያራ ኡፋይትተ” ያገትስ። 11 ቃስ ዛሪድ፥

“አይሁደ ግዶና አሳቶ፥ ጎዳ ጋላትተ፤ ካዎተꬃ ኡባይ እያ

ሳቢተ” ያገትስ። 12 ሄሳዳ እሳያስ፥ “እሰየ ኮቻፈ የለትያ

እሶይ ያና፤ እ ካዎተꬃ ኡባ ሃራና። ኤንቲ ባንታ ኡፋይሳ

እያ ቦላ ዎꬃና” ያጌስ። 13 ጌሻ አያና ዎልቃን ህንተ

ድጫና መላ ኡፋይስ እምያ ፆሳይ፥ ህንተ አማኑዋ ጋሶን

ህንተዉ ኡፋይስነ ሳሮተꬅ ኩመꬅ እሞ። 14ታ እሻቶ፥

ህንተናን ሎኦተꬅነ ኤራተꬅ ኩምዳይሳ ቃስ እሶይ እሱዋ

ዞራናዉ ዳንዳኤይሳ ታ ጌሻዳ ኤራይስ። 15ታኒ ህንተና

እስ እስባ ጉጃ አኬክሳናዉ ኮያዳ ያዮና ሀ ዳብዳብያ

ህንተዉ ፃፋስ። 16ታኒ ክርስቶስ የሱሳ አይለ ግዳዳ፥

አይሁደ ግዶና አሳስ ካህነዳ ኦꬃዳ፥ ዎንገላ ኦዳና መላ

ፆሳይ ታዉ አꬎ ኬሀተꬃ እሚስ። አይሁደ ግዶና አሳይ

ጌሻ አያናን ጌይድ፥ ፆሳ ኡፋይስያ ያርሾ ግዳና መላ ፆሳይ

ሄሳ ኦꬅስ። 17ታኒ ክርስቶስ የሱሳን ግዳዳ ፆሳስ ኦꬅያ

ኦሱዋን ጬቀታይስ። 18 አይሁደ ግዶና አሳይ ፆሳስ

ኪተታናዳ፥ ክርስቶስ ታ ቃላነ ታ ኦሱዋ ባጋራ ኦꬅዳ

ኦሱዋፐ አትሽን፥ ሀር ታጬቀትያባይ ባዋ። 19 ፆሳይ

ሄሳ ማላታንነ ጌሻ አያና ዎልቃን ዋት ኦꬅዳኮ ታ ህንተዉ

ኦዳና። ታኒ የሩሳላመፐ ዶማዳ፥ እልዋርቆነ ጋካናዉ

ክርስቶሳ ዎንገላ ሳባካስ። 20ታኒ ሀራ አስ ባስዳ በሳን

ኬፃናዉ ኮይከ። ክርስቶሳ ሱንꬃይ ፄገትቦና በሳን ዎንገላ

ኦዳናዉ አሞታይስ። 21 ጌሻ ማፃፋን፥ “እያባይ ኦደትቦና

አሳት እያ በአና፤ እያባ ስእቦና አሳት አኬካና” ጌተትድ

ፃፈትስ። 22 ሄሳ ጋሶን፥ ታኒ ህንተኮ ያናዉ ዳንዳአብከ።

23 ሽን ታኒ ሀእ ሀ ሄራን ታ ኦሱዋ ኦንግዳ ግሾነ ዳሮ

ላይꬃፈ ዶማዳ ህንተና በአናዉ ላሞትዳ ግሾ፥ 24ታኒ

እስፔነ ባሸ ህንተና በአናዉ ቆፓስ። ቃስ ጉꬃ ዎደ ህንተራ

ኡፋይትዳፐ ጉየ፥ እስፔነ ብያ ዎደ ህንተ ታ ኦግያስ ታና

ማዳና መላ ኮያይስ። 25 ሽን ሀእ ታኒ ፆሳ አሳታ ማዳናዉ

የሩሳላመ ባይስ። 26ማቀዶነነ አካያን ደእያ ፆሳ አሳት፥

የሩሳላመን ደእያ ማንቆታ ሚሸን ማዳናዉ ኮይዳ ግሾሳ።

27ኤንቲ ማንቆታ ማዳናይስ ኤንታዉ አቶናባ ግድዳ ግሾ

ባንታ ሁጰን ሄሳ ኦꬃናዉ ቆፋ ቃችዶሶና። አይሁደት

አይሁደ ግዶናይሳታራ አያና አንጁዋ ሻከትኮ፥ ኤንቲ

ቃስ ባንታዉ ደእያባን አይሁደታ ማዳናዉ በሴስ። 28

ሄሳ ግሾ፥ ታኒ ሄ ሺቅዳ ሚሽያ ኤንታዉ እምዳፐ ጉየ፥

እስፔነ ባሸ ህንተ ማታራ አꬋና። 29ታኒ ህንተኮ ብያ

ዎደ ክርስቶሳ አንጁዋን ኩማዳ ባናይሳ ኤራይስ። 30ታ

እሻቶ፥ ታዉ ፆሳ ዎስሸ ታ ባፅያን ታራ ኤቃና መላ ጎዳ

የሱስ ክርስቶሳንነ ጌሻ አያና ሲቁዋን ህንተና ዎሳይስ።

31 ፆሳይ ታና ይሁዳን ደእያ አማኖና አሳታፐ አሻናዳነ

የሩሳላመን ታ ኦꬃና ኦሶይ ፆሳ አሳታ ማታን ኤከታና

መላ ታዉ ዎስተ። 32 ቃስ ፆሳይ ጊኮ፥ ታኒ ህንተኮ

ባዳ ኡፋይሳን ህንተራ ሸምፓናመላ ታዉ ዎስተ። 33

ሳሮተꬃ ፆሳይ ህንተ ኡባራ ግዶ። አምንእ።

16 ክንክረ ካታማን ደእያ ዎሳ ኬꬃን ኦꬅያ ኑ ምችያ

ፌበና ሎኦ ማጫስ ግደይሳ ህንተ ኤራና መላ

ኮያይስ። 2 ህንተ እዮ አማንያ አሳት ጎዳ ሱንꬃን ሞካናዉ

በሲያ አማንያ አሳታፐ እሱዋዳ ሞክተ። እያ ህንተፈ

ኮያባ ኡባ እዮ ማድተ። እያ ባ ሁጰን ዳሮ አሳ ማዳሱ፤

ቃስ ታና ታ ሁጰንካ ዳሮ ማዳሱ። 3 ክርስቶስ የሱሳ

ኦሱዋ ታራ እስፈ ኦꬅያ ጵርስቅላነ አቅላ ሳሮ ጊተ።

4 ኤንቲ ታ ግሾ ባንታ ሸምፑዋ አꬅድ እምዶሶና። ታ

ፃላላ ግዶናሽን፥ አይሁደ ግዶና አሳ ዎሳ ኬꬃ ኡባይ

ኤንታ ጋላቴስ። 5 ኤንታ ሶን ሺቅያ አማንያ አሳ ሳሮ

ጊተ። ኢሰ ቢታን ክርስቶሳ ኮይሮ አማንዳ፥ ታ ዶስያ

ኤጳነፆሳስ ታ ሳሮꬁዋ ኦድተ። 6 ህንተ ግሾ ኦሶን ዳሮ

ዳቡርዳ ማይራሞ ሳሮ ጊተ። 7ታራ ቃሾ ኬꬃን አꬅዳ

ታ አይሁደ ላገታ አንድራንቆሳነ ዩንያሳ ሳሮ ጊተ።

ኤንቲ የሱሳ ሀዋረታ ግዶን ኤረትዳይሳታ። ቃስ ኤንቲ

ክርስቶሳ ታፐ ስን አማንዶሶና። 8 ጎዳን አማንያ ታ

ሲቆ ላግያ፥ ጵልያፆና ሳሮ ጊተ። 9 ክርስቶሳ ኦሱዋ ኑራ

እስፈ ኦꬅያ ኡርባኖሳነ ታ ዶስያ እስታኩሳ ሳሮ ጊተ።

10 ክርስቶሳን አማንꬅያ አይልያ አጰልሳስ ታ ሳሮꬁዋ

ኦድተ። አርስፆቡሎሳ ሶ አሳስ ታ ሳሮꬁዋ ኦድተ። 11

ታ አይሁደ ላግያ ሄሮድዮና ሳሮ ጊተ። ናርስሳስነ እያ ሶ

አሳፐ ክርስቶሳ አማንዳይሳታ ሳሮ ጊተ። 12 ጎዳ ኦሱዋን

ዳቡርያ ትሩፋይናነ ትሩፎሳ ሳሮ ጊተ። ቃስ ጎዳስ ዳሮ

ዳቡራዳ ኦꬅያ፥ ታ ዶስያ ፃርስዶ ሳሮ ጊተ። 13 ጎዳ

ኦሱዋን ዳሮ ኤረትዳ ሩፎሳስነ ታና ባ ናአዳ በእያ እያ አየስ

ታ ሳሮꬁዋ ኦድተ። 14 አስቃርፆናስ፥ አፍለሶንጳስ፥

ሄርሜሳስ፥ ጳፅሮባናስ፥ ሄርማስነ ኤንታራ ደእያ አማንያ

እሻታኡባስ ታ ሳሮꬁዋ ኦድተ። 15ፍሎሎጉሳ፥ ዩላ፥

ኔራ፥ እያ ምችዉ፥ አልንፆሳነ ኤንታራ ደእያ አማንያ አሳ

ኡባ ሳሮ ጊተ። 16 ጌሻ ዬረተꬅ ዬረትሸ፥ እሶይ እሱዋ

ሳሮꬅተ። ክርስቶሳ ዎሳ ኬꬃ ኡባይ ህንተና ሳሮ ያጎሶና።

17ታ እሻቶ፥ ህንተ ታማርዳ ትምርትያ እፅድ፥ ህንተ

ግዶን ሻከተꬅነ መቶ መꬍያ አሳታፐ ናገትተ። ኤንታፈ

ሃክተ። 18 ሄሳ መላ አሳት ባንታዉ ኦꬆሶናፐ አትሽን፥ ኑ

ጎዳ ክርስቶሳስ ኦꬆኮና። ባንታ ማልእያ ዶናንነ ሳጶꬅያ

ቃላን አይኮ ኤሮና አሳ ዎዛና ባለꬆሶና። 19 ዎንገላስ

ህንተ ኪተትዳይሳ አሳ ኡባይ ስእዳይስ ታና ኡፋይሴስ።

ሽን ህንተ ሎኦባ ኤራና መላነ ኢታባፐ ሃካና መላ ታ

ኮያይስ። 20 ሳሮተꬃ ፆሳይ ፃላህያ ህንተ ቶሁዋፐ ጋርሳን

ጋጭ የጋና። ኑ ጎዳ የሱስ ክርስቶሳ አꬎ ኬሀተꬃይ ህንተራ

ግዶ። 21 ታራ ኦꬅያ ፅሞትዮስ ህንተና ሳሮ ያጌስ።

ሄሳዳካ፥ ታ ዳቦት ሉቅዮስ፥ ያሶንነ ሶስጳፅሮስ ህንተና ሳሮ

ያጎሶና። 22ታኒ፥ ሀ ዳብዳብያ ፃፍዳ፥ ፃርፅዮስ፥ ህንተና

ጎዳ ሱንꬃን ሳሮ ያጋይስ። 23ታና ሞክዳይነ ዎሳ ኬꬃ

ኡባይ እያ ሶን ሺቅያ ጋዮስ፥ ህንተና ሳሮ ያጌስ። ካታማ

ሚሽያ ኦይክያ ኤራስፆስነ ኑ እሻ ቃርፆስ ህንተና ሳሮ

ያጎሶና። 24 [ኑ ጎዳ የሱስ ክርስቶሳ አꬎ ኬሀተꬃይ ህንተ

ኡባራ ግዶ። አምንእ።] 25ጋላታይ ፆሳስ ግዶ። ታኒ፥

የሱስ ክርስቶሳባ ኦድያ ዎንገላ ቃላነ ዳሮ ዎደፐ ቆሰትድ

ጋምእዳ ቱማተꬃን፥ ፆሳይ ህንተና አማኖን ምንꬅድ

ኤሳናዉ ዳንዳኤስ። (aiōnios g166) 26ሽን ሀእ ሄ ቱማይ

ቆንጭስ። ካዎተꬃ ኡባይ አማንድ ኪተታና መላ መርና

ፆሳ ኪታን ናበት ሄ ቱማባ ፃፍዶሶና። (aiōnios g166) 27

የሱስ ክርስቶሳ ባጋራ ጭንጫተꬅ እያ ፃላላስ ደእያ፥ እስ

ፆሳስ መርናዉ ቦንቾይ ግዶ። አምንእ። (aiōn g165)



1 ቆሮንቶሳ129

1 ቆሮንቶሳ
1 ፆሳ ሸንያን የሱስ ክርስቶሳ ሀዋረ ግዳናዉ ፄገትዳ

ጳዉሎስነ፥ ኑ እሻ ሶስተኔስ፥ 2 ቆሮንቶሳን ደእያ ፆሳ

ዎሳ ኬꬃስ፥ የሱስ ክርስቶሳን ጌይዳይሳታስነ ጌሽ ግዳና

መላ ፄገትዳይሳታስ፤ ቃስ ኤንታዉነ ኑስ ጎዳ ግድያ ኑ ጎዳ

የሱስ ክርስቶሳ ሱንꬃ ኡባ በሳን ፄግያ ኡባስ። 3 ፆሳይ፥

ኑ አዋይነ ጎዳይ የሱስ ክርስቶሲ ህንተዉ አꬎ ኬሀተꬃነ

ሳሮተꬃ እሞ። 4 ፆሳይ ክርስቶስ የሱሳ ባጋራ ህንተዉ

እምዳ አꬎ ኬሀተꬃ ግሾ፥ ታኒ ኡባ ዎደ ፆሳ ጋላታይስ።

5 እያን ኦዳንነ ኤራተꬃ ኡባን ህንተ ዱረትደታ። 6ታኒ

ክርስቶሳባ ማርካትዳይስ ቱማ ግደይሳ ሄስ ቆንጭሴስ።

7 ሄሳ ግሾ፥ ህንተ ኑ ጎዳ የሱስ ክርስቶሳ ዩሳ ናግሸ

ደእሽን፥ አይ አያና እሞይካ ህንተዉፓጨና። 8 ኑ ጎዳ

የሱስ ክርስቶሲ ስምያ ዎደ ህንተ ቦረቶናይሳታ ግዳና

መላ ዉርሰꬅ ጋካናዉ እ ህንተና ምንꬃና። 9 ባ ናአ፥

ኑ ጎዳ፥ የሱስ ክርስቶሳራ እስፈተꬅ ዳና መላ ህንተና

ፄግዳ ፆሳይ አማነትዳይሳ። 10ታ እሻቶ፥ ህንተ ግዶን

ሻከተꬅ ዶና መላነ ህንተ እስ ዎዛናንነ እስ ቆፋን እሶ

ግድድ ዳና መላ፥ ኑ ጎዳ የሱስ ክርስቶሳ ሱንꬃን ህንተና

ዎሳይስ። 11ታ እሻቶ፥ ቀሎኤ ሶ አሳይ ህንተ ግዶን

ኦሽ ደኤይሳ ታዉ ኦድዶሶና። 12ታ ህንተዉ ኦደይስ

ሀይሳ፦ ህንተፈ እሶት እሶት፥ “ታኒ ጳዉሎሳሳ፤ ታኒ

አጵሎሳሳ፤ ታኒ ጰፅሮሳሳ፤ ታኒ ክርስቶሳሳ” ያጌታ።

13 ክርስቶስ ሻከትደዬ? ህንተ ግሾ፥ ማስቃልያ ቦላ

ካቀትዳይ ጳዉሎሰዬ? ዎይኮ ህንተ ጳዉሎሳ ሱንꬃን

ፃማቀትደትዬ? 14ታኒቃርስጶስነ ጋዮስ አትሽን፥ ህንተፈ

ኦናካ ፃማቃቦና ግሾ፥ ፆሰ ጋላታይስ። 15 ሄሳ ግሾ፥ ኦንካ

ህንተናታሱንꬃን ፃማቀትደታጋናዉዳንዳኤና። 16 [ቃስ

እስፅፋኖሰ ሶ አሳካ ታ ፃማቅዳይሳ አኬካይስ፥ ሽን ሀራ

ኦና ፃማቅዳኮ ሀሳይከ።] 17 ክርስቶስ ታና ኪትዳይ ዎንገላ

ኦዳና መላሳፈ አትሽን፥ ፃማቃና መላ ግደና። ክርስቶስ

ማስቃለይ ሀዳ ግዶና መላ ታኒ አሳ ጭንጫተꬃ ቃላን

ኦድከ። 18 ክርስቶሳ ማስቃላ ቃላይ ꬋየይሳታስ ኤያተꬅ፥

ሽን ኑስ አተይሳታስ ፆሳ ዎልቃ። 19 ጌሻ ማፃፋን፥

“ታኒ ጭንጫታጭንጫተꬃ ꬋይሳና፤ አኬካንቾታ አኬካ

ባለꬃና” ያጌስ። 20 ያትን፥ ጭንጭ አዉን ደኢ? ህገ

አስታማረይ አዉኔ? ዎይኮ ሀ ሳአ ኤራንቾይ አዉን ደኢ?

ፆሳይ ሀ ሳኣ ጭንጫተꬃ ኤያተꬅ ኦꬅቤኔ? (aiōn g165)

21 ሀ ሳኣ አሳይ ባንታ ጭንጫተꬃን ፆሳ ኤሮና መላ ባ

ጭንጫተꬃን ድግድ፥ ኤያተꬃን ታይበትያ፥ ኑኒ ኦድያ

ቃላን አማነይሳታ አሻናዉ ፆሳ ሸነ ግድስ። 22 አይሁደት

ማላታ በአናዉኮዮሶና፤ቃስ ግርከትጭንጫተꬅ ኮዮሶና።

23ሽን ኑኒ ማስቃለ ቦላ ካቀትዳ ክርስቶሳ ሳባኮስ። ሄስ

አይሁደታስ ꬉበ፤ ቃስ ግርከታስ ኤያተꬅ ግድስ። 24

ሽን ፆሳይ ፄግዳይሳታስ፥ አይሁደ ግድን፥ ግርከ ግድን

ክርስቶስ ፆሳ ዎልቃነ እያ ጭንጫተꬃ። 25 ፆሳ ኤያተꬅ

አሳጭንጫተꬃፈአꬌስ፤ቃስ ፆሳ ዳቡራይአሳምኖተꬃፈ

ምኔስ። 26 ህዛ፥ ታ እሻቶ፥ ፆሳይ ህንተና ፄግያ ዎደ

ህንተ አይ መላ አሴኮ ቆፕተ። አሳ ቆፋን፥ ህንተ ግዶፈ

ዳሮትጭንጫ፥ ዎልቃማነ ꬎቃ ኮቸ ግደከታ። 27 ሽን

ፆሳይ ጭንጫታ ዬላያናዉ አላመን ደእያ ኤያታ ዶርስ፤

ቃስ ምኖታ ዬላያናዉ አላመን ደእያ ዳቡራንቾታ ዶርስ።

28 ሀ አላምያን ግታ ጌተትዳባ ꬋይሳናዉ፥ ፆሲ፥ ሀ ሳኣ

ካዉሻባ፥ ካ ትዳባነ ፓꬆናባ ዶርስ። 29 ፆሳ ስንꬃን ኦንካ

ጬቀቶና መላ ሄሳ ኦꬅስ። 30ሽን፥ ህንተዉ ክርስቶስ

የሱሳራ እስፈተꬅ ዳና መላ ፆሳይ ሄሳ ኦꬅስ። እ፥ ኑስ

ፆሳፈ ጭንጫተꬅ፥ ፅሎተꬅ፥ ጌሻተꬅነ አቶተꬅ ግድስ።

31ሄሳ ግሾ፥ ጌሻማፃፋን፥ “ጬቀትያ ኦንካ ጎዳንጬቆ”

ያጌስ።

2ታ እሻቶ፥ ታኒ ኮይሮ ፆሳ ቃላ ህንተዉ ኦዳሸ

ይዳ ዎደ፥ ዶና ብላተꬃንነ ጭንጫተꬃን ያቢከ። 2

ታኒ ህንተራ ደእያ ዎደ ማስቃልያ ቦላ ካቀትዳ የሱስ

ክርስቶሳፐ አትሽን፥ ሀራባ ኤራናዉ ኮይከ ጋዳ ታ ቆፋ

ቃቻስ። 3 ታ ህንተራ ደእያ ዎደ ዳቡራን፥ ያሻንነ

ዳሮ ኮኮርሳን ደአስ። 4ታኪታይነ ታ ትምርተይ ዶና

ብላተꬃንነ ጭንጫተꬃን ግዶናሽን፥ ጌሻ አያና ዎልቃ

ቆንጭሰꬃና። 5 ሄስካ፥ ህንተ አማኖይ ፆሳ ዎልቃናፐ

አትሽን፥ አሳ ጭንጫተꬃን ዘምፖና መላሳ። 6 አያና

ደኦን ድጭዳይሳታስ ኑኒ ጭንጫተꬃ ቃላን ኦዶስ። ሽን

ሄ ጭንጫተꬃይ፥ ሀ ሳአ ጭንጫተꬅ ዎይኮ ꬋያናዉ ደእያ

ሀ ሳአ ሃረይሳታጭንጫተꬅ ግደና። (aiōn g165) 7 ሽን ኑኒ

ኦድያጭንጨተꬃይ፥ ዳሮ ዎደፐ ስን ፆሳይ ኑ ቦንቹዋስ

ጊግስዳይሳነ ጌምድ ደእያ ፁራጭንጫተꬅ። (aiōn g165)

8 ሀ ሳኣ ሃረይሳታፐ ኦንካ ሀ ጭንጫተꬃ ኤርቦኮና። ኤንቲ

ኤርዳባ ግድያኮ፥ ቦንቾ ጎዳ ማስቃልያ ቦላ ካቆኮና።

(aiōn g165) 9 ሽን ጌሻ ማፃፋን፥ “አይፈይ በእቦናባ፥

ሀይꬅ ስእቦናባ፥ ዎዛን ቆፕቦናባ፥ ፆሳይ ባና ዶሰይሳታስ

ጊግስስ” ያጌስ። 10 ፆሳይ ባ ፁራ ባ አያና ባጋራ ኑስ

ቆንጭስስ። ጌሻ አያናይ ሀር አቶሽን፥ ጌምዳ ፆሳ ፁራ

ኡባ ፕልጌስ። 11 አሳን ደእያ አሳ አያናፐ አትሽን፥ አሳባ

ኦንካ ኤረና። ሄሳዳካ፥ ፆሳባ፥ ፆሳ አያናፐ አትሽን፥

ኦንካ ኤረና። 12 ፆሳይ ኑስ ጮ እምዳባ ኑ ኤራና መላ

ፆሳ አያና ኤክዳፐ አትሽን፥ ሀ ሳአ አያና ኤክቦኮ። 13

ኑኒ አያናባ፥ አያና አሳታስ አሳ ጭንጫተꬃን ግዶናሽን፥

ፆሳ አያናይ እምያ ጭንጫተꬃን ታማርሶስ። 14 ጌሻ

አያን ባይና አስ ፆሳ አያና እሞታታ ኤከና። ሄስ እያዉ

ኤያተꬅ፤ ኡባይ ጌሻ አያናን ፕልገትያ ግሾ፥ እ ኤራናዉ

ዳንዳኤና። 15 ጌሻ አያን ደእያ አስ ኡባባ ፕልጌስ፥ ሽን

እያ ኦንካ ፕልገና። 16 ጌሻ ማፃፋን፥ “ጎዳ ዎዛና ኤረይ

ኦኔ? እያ ዞራናዉ ዳንዳኤይ ኦኔ?” ጌተትድ ፃፈትዳይሳ

መላ። ሽን ኑስ ክርስቶሳ ዎዛን ደኤስ።

3ታ እሻቶ፥ ህንተ ክርስቶሳን ቡሮ ዮጋነ አማኖና አሳꬆ

ደእያ ግሾ፥ታኒ አያናባ ህንተዉኦዳናዉዳንዳአብከ።

2 ህንተ ምኖ ካꬅ ማናዉ ዳንዳእቦና ግሾ፥ ታኒ ህንተና ማꬅ

ፓሀስ፤ ሀእካ ዳንዳእቤከታ። 3 ሀእካ ህንተ አማኖና አሳዳ

ደኤታ። ህንተ ግዶን ደእያ ቃናተይነ ኦሽ ህንተ አማኖና

አሳዳ ደኤይሳ ኤርሰኔ? ህንተ አማኖና አሳዳ ሀኔታ። 4

ህንተፈ እሶይ፥ “ታኒ ጳዉሎሳሳ” ሀራይ ቃስ፥ “ታኒ

አጵሎሳሳ” ጊኮ፥ አማኖና አሳ መላ ግደከቲ? 5 ያትን፥

አጵሎስ ኦኔ? ጳዉሎስ ኦኔ? ኑኒ ህንተና አማንꬅዳ ፆሳ

ኦሳንቾታ። ፆሳይ እሱዋስ እሱዋስ እምዳ እሞታ መላ

ኦꬅያ ኦሳንቾታ ግዶኮናዬ? 6ታኒ ቶካስ፤ አጵሎስ ሃ

ኡሽስ፥ ሽን ድቸይ ፆሰ። 7 ሄሳ ግሾ፥ ድችያ ፆሳፈ

አትሽን፥ ቶከይካ ሃ ኡሸይካ አይኮካ ግደና። 8ቶከይነ

ሃ ኡሸይ ዎል መላ፥ ሽን እሶይ እሶይ ባ ኦሱዋ መላ

ፆሳይ እምያ ዎይቱዋ ኤካና። 9 ኑኒ እስፈ ፆሳስ ኦꬅያ

እያ ኦሳንቾታ ግድያ ግሾ፥ ህንተ ፆሳ ሾቃ፤ ፆሳ ኬꬅ።

10 ፆሳይ ታዉ እምዳ አꬎ ኬሀተꬃ መላ ሂላንቾ አናፀዳ

ባሶ የጋስ። ሀራ አስ እያ ቦላ ኬፄስ። ሽን እያ ቦላ ኬፅያ

ኦንካ ዋትድ ኬፅያኮ፥ ባዉ ናገቶ። 11 እስ ቶሆ የገትዳ

ባሶፐ ሀራ ባሶ የጋናዉ ኦንካ ዳንዳኤና። ሄ ባሶይካ የሱስ

ክርስቶሳ። 12 ሽን ሀ ባሱዋ ቦላ ኦንካ ዎርቃን ዎይኮ

ብራን ግድን፥ አልኦ ሹቻን ዎይኮ ምꬃን ግድን፥ ማታን

ዎይኮ ማቃን ኬፅኮ፥ 13 እስ እስ አስ ሄ ባሱዋ ቦላ አይብን

ኬፅዳኮ ፕርዳ ጋላስ ታማን ፓጨትድ ቆንጫና። 14

ኦንካ ሄ ባሱዋ ቦላ ኬፅዳ ኬꬃይ ታማን ፁገቶና አትኮ፥ ባ

ዎይቱዋ ኤካና። 15 ሽን ኦደ ኦሶይካ ታማን ፁገትኮ፥ ሄ

ኡራስ ዎይቶይ ባዋ። ግዶሽን፥ እ ባ ሁጰን ታማፐ ከስ

ኤክዳ አሳዳ አታና። 16 ህንተ ፆሳ ኬꬅ ግደይሳነ ፆሳ አያን

ህንተናን ደኤይሳ ኤረከቲ? 17 ኦንካ ፆሳ ኬꬅ ላልኮ፥ ፆሲ

እያ ላላና። ፆሳ ኬꬅ ጌሽ፤ ሄ ኬꬃይካ ህንተና። 18 ኦንካ

ባና ጭሞፎ። ሀ ሳኣ ጭንጫተꬃን ባና ጭንጫ ኦꬅድ

ኤክያ ኦንካ ፆሳ ስንꬃን ጭንጫ ግዳናዉ ኤያ ግዶ። (aiōn

g165) 19 ሀ ሳአ ጭንጫተꬃይ ፆሳ ስንꬃን ኤያተꬅ። ጌሻ

ማፃፋን፥ “ፆሳይ ጭንጫታ ኤንታ ገነ ቆፋን ኦይኬስ”

ያጌስ። 20ቃስ፥ “ጭንጫታ ቆፋይ ማዶናባ ግደይሳ

ጎዳይ ኤሬስ” ያጌስ። 21 ሄሳ ግሾ፥ ኡባይ ህንተባ ግድያ

ግሾ፥ ኦንካ አሳንጬቀቶፎ። 22 ጳዉሎስ፥ አጵሎስነ

ጰፅሮስ፥ ሀ አላመይ፥ ደኦይ፥ ሀይቆይ፥ ሀእ ደኤይ፥

ስንꬃፈ ያናይስ፥ ኡባይ ህንተሳ። 23 ህንተ ክርስቶሳሳ፤

ክርስቶስ ፆሳሳ።

4 አሳይ ኑና ክርስቶሳ አይለዳነ ፆሳ ፁራ ቆንጭሳናዉ

ሀዳር እመትዳ አሳዳ ኦꬅድ ቆፖ። 2 ሀዳራ ኤክዳ

አሳት ባንታ ጎዳስ አማነትዳይሳታ ግዳናዉ በሴስ። 3 ሽን

ህንተ ዎይኮ ሀር ታና ፕርድኮ፥ ታዉ አይኮካ ግደና።

ሀር አቶሽን፥ ታካ ታ ቦላ ፕርድከ። 4ታ ካሀይ ጌሽ፥

ሽን ሄስ ታኒ ፖሎ ፅሎ ግደይሳ በሰና። ታ ቦላ ፕርዳናይ

ጎዳ ፃላላ። 5 ሄሳ ግሾ፥ ዎደይ ጋኮና፥ ጎዳይ ዮና ኦደ

ቦላካ ፕርዶፍተ። እ ꬉማን ጌምዳባ ፖኦን ከሰና፤ አሳ

ዎዛናን ቆሰትዳ ቆፋ ቆንጭሳና። ሄ ዎደ፥ እሶይ እሶይ

ፆሳፈ ጋላታ ኤካና። 6ታ እሻቶ፥ ህንተ ግሾ፥ ታናነ

አጵሎሳ፥ ህንተዉ ሌምሶ ኦꬃዳ ኦዳስ። ሄሳ ታ ኦꬅዳይ፥

“ፃፈትዳይሳፈ አꬎፋ” ግያ ዞርያ ህንተ ኑፐ ታማራና

መላሳ። ሄሳ ግሾ፥ ኦንካ እሱዋ ሳብድ ሀንኩዋ ካꬋናዉ

በሰና። 7 ነ ሀራታፐ አይብን አꬋይ? ኔኒ ኤካቦናባይ

አይብ ደኢ? ኔኒ ኤክዳባ ሀራ አሳፐ ኤክዳ ግድኮ፥

ያትን፥ ኤክቦና አሳዳ አይስ ጬቀታይ? 8 ሀእ ህንተ

ካልደታ። ሀእ ህንተ ዱረትደታ። ኑኒ ባይና ህንተ ፃላላ

ካዎትደታ። ህንተ ቱማ ካዎትዳባ ግድያኮ፥ ኑካ ህንተራ

ካዎታናሽን። 9 ታዉ፥ ፆሳይ ኑና ሀዋረታ፥ ሀይቆስ

ፕርደትዳ አሳዳ፥ አሳ ኡባፈ ኑና ጉየ አꬅዳ ዳኔስ። ኑኒ

ሀ አላምያስ፥ ኪታንቾታስነ አሳስ ካሳባ ግድዳ። 10

ኑኒ ክርስቶሳ ግሾ ኤያ ግድዳ፥ ሽን ህንተ ክርስቶሳን

ጭንጫታ ግድደታ። ኑኒ ዳቡራንቾ፥ ሽን ህንተ ምኖ

ግድደታ። ህንተ ቦንቸትደታ፥ ሽን ኑኒ ቶሸትዳ። 11

ሀእ ጋካናዉ ኑ ኮሻቶስ፥ ሳሞቶስ፥ ካሎቶስ፥ ዋ ቶስ፤

ዳና ሶ ꬋይድ ቶይላቶስ። 12 ኑኒ ኑ ኩሸን ኦꬅድ አቆስ።

ኑና አስ ባድያ ዎደ አንጆስ፤ ኑና ጎድያ ዎደ ዳንዳኦስ።

13 ኑ ቦላ ኢታባ ኦደትያ ዎደ ሎኦ ቃላ ዛሮስ። ኑ ሀእ

ጋካናዉ ሀ አላምያ ፕቶነ ዎራ የገትያ ቡረ ግድዳ። 14

ታኒ ሄሳ ፃፍዳይ፥ ታ ዶስያ ናይታዳ፥ ህንተና ዞራናዉ

ፃፋስፐ አትሽን፥ ዬላያናዉ ግደና። 15 ክርስቶሳን ህንተና

ድችያ ታይቦፐ ቦላ ግድዳ ካለ ይሳት ደእኮካ፥ ህንተዉ

ዳሮ አዋት ዶኮና። ታ ህንተና ክርስቶስ የሱሳ ዎንገላን

የላስ። 16 ህዛ፥ ህንተ ታና ሌምሶ ኦꬅድ ካላና መላ ህንተና

ዎሳይስ። 17 ሄሳ ግሾ፥ አማነትዳ፥ ታ ዶስያ፥ ጎዳን ታ

ናአ፥ ፅሞትዮሳ ህንተኮ ኪታይስ። እ ዱማ ዱማ በሳን

ደእያ ዎሳ ኬꬃን ታኒታማርስዳ፥ ክርስቶሳ የሱሳን ደእያ፥

ታ ኦግያ ህንተና ሀሳይሳና። 18ታኒ ህንተኮ ዮናባ ዳንን፥

ኦቶርትያ እስ እስ አሳት ደኦሶና። 19 ሽን ጎዳይ ጊኮ፥

ማታ ዎደ ታኒ ህንተኮ ባና። ሄ ዎደ ኦቶራንቾታ ሃሳያ

ፃላላ ግዶናሽን፥ ኤንታዎልቃካ ኤራና። 20ፆሳ ካዎተꬃይ

ኦዳ ግዶናሽን፥ ዎልቃ። 21ታኒ ህንተኮ ፃምአራ ቦየ

ዎይኮ ሲቆራነ አሽከ አያናራ ቦ? አዉሳ ዶረቲ?

5 ህንተ ግዶን ላይማተꬅ ደኤይስ ዝግረቴስ። ሄሳ መላ

ላይማተꬅ ሀር አቶሽን፥ አማኖና አሳይካ ኦꬆኮና።

ህንተ ግዶን ባ አዋማቸራቱንዳ አስ ደኤስ። 2ህንተ ሄሳን

ቂሮታናዉነ ዬላታናዉ በሰነ፥ ሽን ኦቶርትደታ። ሄሳ መላ

ቦርሶባ ኦꬅዳ ኡራ ህንተ ግዶፈ ከሳናዉ በሰኔ? 3ታኒ

አሾን ህንተራ ዶና እፅኮካ አያናን ታ ህንተራ ደአይስ።

ታኒ ህንተራ ደእያ አሳዳ ሀናዳ ሄሳ መላ ኦሱዋ ኦꬅዳ ኡራ

ቦላ ፕርዳስ። 4 ኑ ጎዳ የሱስ ክርስቶሳ ሱንꬃን ህንተ ሺቅያ

ዎደ ታኒ አያናን ህንተራ ዳና። ሄሳን ጎዳ የሱስ ክርስቶሳ

ዎልቃይ ህንተራ ግዳና። 5 ሄ ኡራ ናጋራ አሾይ ꬋይድ፥

እያ አያናይ ጎዳ የሱሳ ፕርዳ ጋላሳን አታና መላ እ፥ ፃላሄስ

አꬍድ እመቶ። 6ህንተጬቆይሎኦ ግደና። ጉꬃ እርሾይ

ሙኑቃ ኡባ ደን ይሳ ኤረከትዬ? 7 ህንተ ሀእ እርሾይ

ባይናሙኑቃ ግዳና መላ፥ ህንተፈ ናጋራ እርሾ ከስተ።

ኑስ ፓስካ ዶርሰ ግድዳ ክርስቶስ ያርሸትስ። 8 ሄስ

ግሾ፥ ገነይነ ኢታተꬅ ደእያ እርሾራ ግዶናሽን፥ ቱማተꬅነ

ጌሻተꬅ ደእያ ኡይꬃራ ኑ ባልያ ቦንቾስ። 9ታ ካሰ ፃፍዳ

ዳብዳብያን ህንተ ላይማትያ አሳራ ጋሄቶና መላ ህንተዉ

ኦዳስ። 10 ሄሳ ጉሳይ ሀ አላምያን ደእያ ላይማተይሳታራ

ዎይኮ ኡዘታራ ዎይኮ ካይሶታራ ዎይኮ ኤቃ ጎይነይሳታራ

ፖሎ ጋሄቶፍተ ጉሱ ግደና። ሄሳ ግድኮ፥ ሀ አላምያፐ

ህንተ ከያናዉ በሴስ ሽን አትስ። 11 ሽን አማናይስ ያግሸ

ላይማተይሳታራ ዎይኮ ኡዘታራ ዎይኮ ኤቃ ጎይነይሳታራ

ዎይኮጫየይሳታራዎይኮማꬆተይሳታራዎይኮ ካይሶታራ

ጋሄቶፍተ ጋዳ ህንተዉ ኦዳይስ። ሄሳ መላ አሳራ ሀር

አቶሽን፥ ካꬅካ ሞፕተ። 12ዎሳ ኬꬃፈ ካረራ ደኤይሳታ

ቦላ ፕርዳናዉ ታና አይበ ጋ ይ? ዎሳ ኬꬃን ደኤይሳታ ቦላ

ህንተ ፕርደከትዬ? 13ሽን ካረራ ደኤይሳታ ቦላ ፆሳይ

ፕርዳና። ሄ ኢታባ ኦꬅያ ኡራ ህንተ ግዶፈ ከስተ።

6 ህንተ ግዶፈ እሶይ እሱዋራሞቶይ ደእኮ፥ ሄሳ አማንያ

አሳ ስንꬃን ፕርደታናይሳ አግድ፥ አማኖና አሳ ስንꬃን

ፕርደታናዉ ዋንድ ቢ? 2 አማንያ አሳይ አላመ ቦላ

ፕርዳናይሳ ህንተ ኤረከቲ? ያትን፥ ህንተ አላመ ቦላ

ፕርድያባ ግድኮ፥ ሀይሳ መላ ጉꬃባ ፕርዳናዉ ዋንድ

ዳንዳኤከቲ? 3 ኑኒ ኪታንቾታ ቦላ ፕርዳናይሳ ኤረከቲ?

ያትን፥ ሀ ሳአ ዱሳባ ቦላ ፕርዳናይስ ህንተና ዋንድ ፆኒ?

4 ያትን፥ ሄሳ መላ መቶይ ህንተ ግዶን መ ትኮ፥ ዎሳ ኬꬃ

አይፈን ካ ትዳ አሳ ስንꬃን ፕርደታናዉ ዋትድ ኤፌቲ? 5

ታኒ ህንተና ዬላያናዉ ሄሳ ጋይስ። ህንተ ግዶን ካጨትዳ

እሻታ ስገꬃናዉ ዳንዳእያ አኬካ አስ ባዌ? 6 ያትን፥ እስ

አማንያ እሻይ ሀንኮ አማንያ እሻ ፕርዳ ኬꬃን አማኖና

አሳ ስንꬃን ሞታናዉ በሲ? 7 ህዛ፥ ህንተ እሶይ እሱዋ

ሞትያባ ግድኮ ሄስ ህንተ ኩንደꬃ በሴስ። ሄሳፈ ህንተ

ቆሄትኮ ኬሄኔ? ህንተ ጭመትኮ ሎኤኔ? 8 ሽን ህንተ

ዎል ግዶን አማነይሳት፥ እሶይ እሱዋ ቆሄታነ ጭሜታ።

9 ጌላት ፆሳ ካዎተꬅ ላቶናይሳ ህንተ ኤረከቲ? ህንተና

ጭሞፍተ፤ ላይማተይሳት ዎይኮ ኤቃ ጎይነይሳት ዎይኮ

ላመይሳት ዎይኮ አደራ አደራ ጋሄተይሳት፥ 10ዎይኮ

ካይሶት ዎይኮ ኡዘት ዎይኮ ማꬆተይሳት ዎይኮ ጫየይሳት

ዎይኮ ቦንቀይሳት ፆሳ ካዎተꬅ ላቶኮና። 11 ህንተፈ እስ

እስ አሳት ካሰ ሄሳ መላ። ሽን ሀእ፥ ህንተ ጎዳ የሱስ

ክርስቶሳ ሱንꬃንነ ፆሳ አያናን ሜጨትደታ፤ ጌይደታ፤

ፅልደታ። 12 ህንተ፥ “ኑ ኮይዳባ ኦꬃናዉ ዳንዳኦስ”

ያጌታ። ሽን ኡባይ ማደና። “ታኒ ኮይዳባ ኡባ ኦꬃናዉ

ዳንዳአይስ” ያጌታ። ሽን አይብካ ታና ሃረና። 13 ህንተ፥

“ካꬅ ኡሎሳ፤ ኡሎይካ ካꬃሳ” ያጌታ። ሽን ፆሲ ኡሎካ

ካꬅካ ꬋይሳናይሳታ ህንተዉኦዳይስ። ኑ አሳተꬃይ ጎዳሳፈ

አትሽን፥ ላይማተꬃስ ግደና። ጎዳይካ ኑ አሳተꬃሳ። 14

ፆሳይ ጎዳ ሀይቆፐ ደንꬅዳይሳዳ፥ ኑናካ ሀይቆፐ ባ ዎልቃን

ደንꬃና። 15 ህንተ አሳተꬃይ ክርስቶሳ አሳተꬃፈ እስ ባጋ

ግደይሳ ኤረከቲ? ያትን፥ ታኒ ክርስቶሳ አሳተꬃፈ እስ

ባጋ ኤፋዳ ላይማተꬃ አሳተꬅ ግዳና መላ ኦꬆ? ሀነና!

16 ላይማትያ አደይ፥ እ ጋሄትያ ማጫሴራ እስ አሳተꬅ

ግደይሳ ኤረከቲ? ጌሻ ማፃፋን፥ “ኤንቲ ናምአይ እስ

አሳተꬅ ግዳና” ጌተትድ ፃፈትስ። 17 ሽን ጎዳራ እስፍያ

አስ እያራ አያናን እስኖ ግዴስ። 18 ላይማተꬃፈ ሃክተ።

እስ አስ ኦꬅያ ሀራ ናጋር እያ አሳተꬃፈ ካረራ ኦሰቴስ፥

ሽን ላይማትያ አስ ባ አሳተꬃ ቦላ ናጋራ ኦꬄስ። 19 ህንተ

አሳተꬃይ፥ ፆሳይ ህንተዉ እምዳ ህንተናን ደእያ ጌሻ

አያና ኬꬅ ግደይሳ ኤረከቲ? ህንተ ህንተባ ግደከታ። 20

ፆሳይ ህንተና ጋተን ሻምስ። ሄሳ ግሾ፥ ህንተ አሳተꬃን

ፆሰ ቦንችተ።

7 ህንተ ታዉ ፃፍዳ ዳብዳብያስ ዛሮይ ሀይሳ። እስ

አስ ማጫስ ቦቾና አግኮ ሎኦ። 2 ሽን ላይማተꬃፈ

አታናዉ እስ እስ አደይ ማቾ ኤኮ፤ ቃስ እስ እስ ማጫሳስ

አዝን ደኦ። 3 አዝናይ ባ ማቼስ፥ ቃስ ማችያ ባ አዝናስ

በሲያባ ኩንꬆ። 4 ማቼስ ባ አሳተꬃ ቦላ ማት ባዋ፥

ሽን ማት እ አዝናሳ። ሄሳዳካ፥ አዝናስ ባ አሳተꬃ ቦላ

ማት ባዋ፥ ሽን ማት ማቸሳ። 5 ህንተ ዎሳን ጉꬃ ዎደ

ጋምአናዉ ዞረተꬃን ግዶና እፅኮ፥ እሶይ እሱዋ ድጎፍተ።

ሄሳ ጋሶን ህንተናተꬃ ሃራናዉ ፆነትን፥ ፃላሄይ ህንተና

ፓጮናመላ እስፈ ደእተ። 6ሽን ታኒ ህንተና ዞራናዉ

ሀይሳ ጋይስፐ አትሽን፥ ኪታ ግደና። 7 አስ ኡባይ

ታዳ ማቾ ኤኮና ደእያኮ ዶሳይስ፥ ሽን ፆሲ እሱዋስ

እሱዋስ እምዳ ዱማ እሞት ደኤስ። እሱዋስ ሀይሳ መላ

ሀንኩዋስ ሄሳ መላ እሞት ደኤስ። 8ማቾ ኤክቦናይሳታስነ

አዝና ገልቦናይሳታስ ቃስ አምኤታስ ታኒ ኦደይ፥ ታዳ

ደእተ ጋዳ ዞራይስ። 9 ሽን አሞን ፁገተይሳፈ ኤከይስነ

ገለይስ ሎኦ ግድያ ግሾ፥ ኤንቲ ባንታና ሃራናዉ ዳንዳኦና

እፅኮ፥ ኤኮነ ገሎ። 10ታኒ ኤክዳይሳታነ ገልዳይሳታ

ሀይሳዳ ጋዳ ዞራይስ፤ ታና ግድከ ጎዳይ ኪቴስ፤ ማችያ

ባ አዝናፐ ሻከቶፎ። 11 ሽን ሻከትኮ ሀራ አዝና ገሎና

ባርካ ደኦ ዎይኮ ባ አዝናራ ስገቶ። አዝን ባ ማችዉ

ብሎፎ። 12 ሽን ሀራታስ ጎዳ ግዶናሽን፥ ታኒ ሀይሳዳ

ጋይስ። አማኖና ማቻ ደእያ አማንያ አዝን ደእኮ፥ እያ

ማችያ እያራ እስፈ ዳናዉ ኮይኮ እዮ ብሎፎ። 13ቃስ

አማኖና አዝን ደእያ አማንያ ማቻ ደእኮ፥ እ አዝናይ ኢራ

እስፈ ዳናዉ ኮይኮ እያፐ ብለቶፎ። 14 አማኖና አዝን ባ

አማንያ ማቸ ባጋራ ፅሌስ፤ ቃስ አማኖና ማችያ ባ አማንያ

አዝና ባጋራ ፅላዉሱ። ሄስ ባይነኮ፥ ህንተ ናይት ቱና

ግዶሶና፥ ሽን ሀእ ኤንቲ ጌሽ። 15ሽን አማኖና አዝናይ

ዎይኮ ማችያ ብላናዉ ኮይኮ ብሎ። አማንያ ማችያ ዎይኮ

አዝናይ ሄሳ መላባን ቃሸቶኮና። ፆሲ ኑና ሳሮተꬃን ዳና

መላ ፄግስ። 16 ነኖ፥ አማንያ ማቸተ፥ ኔኒ አማኖና ነ

አዝና አሻነኮ አይ ኤራይ? ዎይኮ አማንያ አዝናዉ፥ ኔኒ

አማኖና ነ ማችዉ አሻነኮ አይ ኤራይ? 17 እስ እስ አስ

ጎዳይ እያዉ እምዳ እሞታዳነ ፆሳይ እያ ፄግዳይሳዳ ደኦ።

ዎሳ ኬꬃ ኡባን ታኒ ታማርስያ ዎጋይ ሀይሳ። 18 ኦንካ

ቃፃረትድ ፄገትዳባ ግድኮ፥ ቃፃረቶናዳ ሀኖፖ። ቃፃረቶና

ፄገትዳ ኦንካ ደእኮ፥ ቃፃረታናዉ ኮዮፖ። 19 ፆሳ ኪታ

ፖላናዉ በሴስፐ አትሽን፥ ቃፃረትን ቃፃረቶና አግን

አይኮካ ማደና። 20 እስ እስ አስ ፆሳይ ባና ፄግያ ዎደ

ደኤይሳዳ ደኦ። 21 ፆሳይ ነና ፄግያ ዎደ ኔኒ አይሌ?

አይኮይ ባዋ ሄሳስ ኡንኤቶፋ። ሽን ኔኒ አይለተꬃፈ ላአ

ከያናዉ ዳንዳእኮ ላአ ከያ። 22 አይለ ግድድ ደእሸ ጎዳን

ፄገትዳ አስ ጎዳን አይለተꬃፈ ላአ ከይስ። ሄሳዳካ፥ አይለ

ግዶና ደእሸ፥ ጎዳን ፄገትዳ አስ ክርስቶሳ አይለ። 23

ፆሳይ ህንተና ጋተን ሻምዳ ግሾ አሳ አይለ ግዶፕተ።

24 ታ እሻቶ፥ ህንተ እሶይ እሶይ ፄገትያ ዎደ ደእያ

ደኡዋን ፆሳራ እስፈ ደእተ። 25 ጌላኦታባ ጎዳይ ታና

ኪትዳባይ ባዋ። ሽን ጎዳይ ታዉ እምዳ ማሮተꬃ መላ ታኒ

ህንተና ዞራይስ። 26 ህዛ፥ ሀእ መቱዋ ግሾ፥ ኤኮና ዎይኮ

ገሎና ዱስ ታዉ ሎኦ ዳኔስ። 27 ነ ማቾ ኤክዳባ ግድኮ፥

ሻከታናዉ ኮዮፓ። ኔኒ ማቾ ኤካቦናባ ግድኮ፥ ኤካናዉ

ኮዮፓ። 28 ሽን ነ ማቾ ኤክኮ ናጋር ባዋ። ሄሳዳ ጌላእያ

አዝና ገልኮ ናጋር ባዋ። ሽን ኤክያ ገልያ አሳስ ሀ ሳአን ዳሮ

መቶይ ደእያ ግሾ ህንተ ሄሳፈ አታና መላ ታኒ ኮያይስ።

29ታ እሻቶ፥ ታ ገይ ሄሳ፤ ዎደይ ዉርስ። ህዛፐ ጉየ

ማቻ ደኤይ ማቾ ኤኮናዳ ደኦ። 30ዬከይሳት ዬኮናዳ፥

ኡፋይተይሳትኡፋይቶናዳ፥ ሻመይሳት አይኮይካ ባይናዳ

ባንታና ታይቦ። 31 ሀ ሳኣ ሻሎን ማደተይሳት ማደትቦናዳ

ሀኖ። ሀ አላምያ ማላይ አꬋና። 32 ህንተ ህርግ ባይና ዳና

መላ ታ ዶሳይስ። ማቾ ኤክቦናይስ ጎዳ ኡፋይሳናዉ ኮያ

ግሾ፥ ጎዳባ ቆፔስ። 33 ሽን ማቾ ኤክዳይስ ባ ማችዉ

ኡፋይሳናዉ ኮያ ግሾ፥ ሀ ሳአባ ቆፔስ። 34 እያ ቆፋይ

ናምአን ሻከቴስ። አዝና ገላቦና ጌላእያ ባ አሳተꬃንነ

ባ ሸምፑዋን ጌያዳ ጎዳ ኡፋይሳናዉ ኮያ ግሾ፥ ጎዳባ

ቆፓዉሱ። ሽን አዝና ገልዳራ ባ አዝና ኡፋይሳናዉ ኮያ

ግሾ፥ ሳአባ ቆፓዉሱ። 35ታኒ ሄሳ ህንተዉ ኦደይ፥ ህንተ

ማደታና መላሳፈ አትሽን፥ ህንተና ኡንኤꬃናዉ ግደና።

ሽን ህንተ ቆፋይ ሻከቶና ማራን ደእድ ጎዳ ኡፋይስያባ

ህንተ ኦꬃናመላታኒ ኦዳይስ። 36ኦንካ ባ ኦይችዳ ጌላኤስ

ገሎ ዎደይ አꬍስ ግድ እዮ አጋናዉ ቆፕኮ፥ ሄስ ቃስ

እዉሎኦ ግዶናይስ እያዉ ስኤትኮ፥ ባ ኮይዳይሳ ኦꬆ፤

ኤንቲ ኤከቶ፥ ገለቶ፤ ሄሳን ናጋር ባዋ። 37ሽን እስ አስ

ኡንኤꬅያባይ ꬋይን፥ ባ ዎዛናን ምንድ፥ ባና ሃርድ፥ ባ

ኦይችዳ ጌላእዉ ኤከናዉ አጋናዉ ኮይኮ ሎይꬅስ። 38

ሄሳ ግሾ፥ ጌላእዉ ኤክያ ኡራይ ሎይꬅስ፤ ቃስ ኤኮና

ኡራይ ዳሮ ሎይꬅስ። 39ማችያ ባ አዝናይ ፓፃ ደእያ

ዎደ ኡባን እያራ ቃሸታሱ። ሽን እ አዝናይ ሀይቅኮ፥ ባ

ዶስዳ አዝና ገላናዉ ዳንዳአዉሱ። ግዶሽን፥ እያ ገልያ

አደይ አማንያ አስ ግዳናዉ በሴስ። 40ታ ቆፋን ግድኮ፥

እያ ገሎና ደእኮ ኡፋይሳን ዳና። ቃስ ታዉ፥ ታ ቦላ ፆሳ

አያን ደእያ ዳኔስ።

8 ኤቃስ ያርሸትያ ካꬃባ ግድኮ ኑኡባይ ኤሮስ። ኤራተꬅ

ኦቶርሴስ፥ ሽን ሲቆይ ድቼስ። 2 ኦንካ ባና ኤራይስ

ግድ ቆፕኮ፥ እ ቡሮ ኤራናዉ በሰይሳ ኤርቤና። 3 ሽን

ኦንካ ፆሰ ሲቅኮ፥ እ ፆሳ ማታን ኤረትዳይሳ። 4 ሄሳ

ግሾ፥ ኤቃስ ያርሸትዳ ካꬅሙሳባ ግድኮ፥ ሀ አላምያን

ጎድ እስ ፆሳፈ አትሽን፥ ሀር ባይና ግሾ፥ ኤቅ ፓꬆናባ

ግደይሳ ኑኒ ኤሮስ። 5 ፆሰ ግዶናሽን፥ ሳሎንነ ሳአን ፆሰ

ጌተትድ ፄገትያ ዳሮ ፆሳትነ ጎዳት ደእኮካ፥ 6ኡባባ

መꬍዳ፥ ኑ እያባ ግድዳ፥ እስ ፆሲ፥ አው፥ ኑስ ደኤስ ።

ኡባይ እያ ባጋራ መ ትዳ፥ ኑካ እያ ባጋራ ደኦ ደምዳ እስ

ጎዳይ፥ የሱስ ክርስቶሲ ኑስ ደኤስ። 7 ሽን ሀ ኤረይ ኡባ

ማታን ዴና። እስ እስ አሳይ ኤቃ ጎይኖራ ሜዘትዳ ግሾ፥

ካꬅ ምያ ዎደ ኤቃስ ያርሸትዳባ ኦꬅድ ኤኮሶና። ሄ ዎደ

ኤንታ ካሀይ ዳቡራ ግድያ ግሾ ቱኔስ። 8 ሽን ካꬅ ኑና

ፆሳራ ዳቦየና። ኑ ሞና አግድ አይኮካ ቆሄቶኮ፤ ቃስ ምድ

ዱማ ጎኤቶኮ። 9 ሽን ህንተ ኮይዳባ ማናዉ ማት ህንተዉ

ደእኮካ ሄስ አማኖን ምኖና አሳታꬉቦናመላ ናገትተ።

10 ኔኒ ነና ኤራንቾ ጋዳ ኤቃስ ያርሸትዳ ካꬅ ማናዉ ኤቃ

ኬꬃን ኡትዳሽን፥ አማኖን ምኖና አስ ነና በእኮ፥ ሄስ

ኤቃስ ያርሸትዳ ካꬅ እ ማና መላ ደን ነዬ? 11 ህዛ፥ ነ

ኤራተꬃ ጋሶን ክርስቶስ እያ ግሾ ሀይቅዳ፥ አማኖን ምኖና

ነ እሻይ ꬋይስ። 12 ሄሳዳ ኦꬅድ፥ አማኖን ምኖና ህንተ

እሻታ ቆህሸነ ኤንታ ካሀ ማዱንፅስሸ ክርስቶሳ ቆሄታ።

13 ሄሳ ግሾ፥ ካꬅ ታ እሻ ꬉብያባ ግድኮ፥ እ ꬉበቶና መላ

ኡባራካ አሾ ሚከ። (aiōn g165)

9ታኒ የዳ ደእያ አስ ግድክና? ታ ሀዋረ ግድክና?

ታኒ ኑ ጎዳ የሱስ ክርስቶሳ በአብክና? ህንተ ጎዳን ታ

ዳቡራ አይፈ ግደከቲ? 2 ህንተ ጎዳባ ግድያ ግሾ፥ ታ

ሀራታስ ሀዋረ ግዶና እፅኮካ፥ ህንተዉ ሀዋረ ግደይሳስ

ህንተ ማርካ። 3ታና ሀዋረ ግደና ገይሳታስ ታኒ እምያ

ዛሮይ ሀይሳ። 4 ኑ ህንተፈ ማናዉነ ኡያናዉ ቱማ ኑስ

ማት ባዌ? 5 ሀንኮ ሀዋረታዳ፥ ጎዳ እሻታዳነ ጰፅሮሳዳ፥

አማንያ ኑ ማቸታ ኤክድ ሄመታናዉ ኑስ ማት ባዌ? 6

ዎይኮ ኦꬅድ አቃናዉ በሰይ ታራነ ባርናባሳ ፃላሌ? 7 ባ

ሚሸን ዎታዳረታꬅ ኦ ይ ኦኔ? ዎይኮ ዎይነ ቶክድ፥ እያፐ

አይፈ ሞናይ ኦኔ? ዎይኮ ዉደ ሄምሸ፥ ሄ ዉድያፐ ማꬅ

ኡዮናይ ኦኔ? 8ታኒ ሄሳ አሳ ቆፋꬆ ጋይናዬ?ሙሰ ህገይ

ሄሳ ጌነዬ? 9ሙሰ ህግያን፥ “ዉዱማን ካꬅ የꬍያ ቦራ

ዶና ቃቾፋ” ጌተትድ ፃፈትስ። ያትን ፆሳይ ሄሳ ቦራስ

ቆፕድ ኦድዴ? 10 ፆሳይ ሄሳ ግዳይ ኑስ ቆፕድ ግደኔ?

ኤ፥ ኑ ግሾሳ። ቢታ ጎየይስነ ካꬃ ጌሸይስ ባና ጋከይሳ

ኤካና ግድ ኡፋይሳን ኦꬃናዉ በሴስ ጌተትድ ቱማ ኑ ግሾ

ፃፈትስ። 11 ኑኒ ህንተ ግዶን አያና ዘረꬅ ዘርዳ ግድኮ፥

አሾስ ኮሽያባ ኑ ህንተፈ ኤክኮ፥ ሄስ ግታባዬ? 12 ሀራት

ሄሳ ህንተፈ ኤካናዉ ኤንታዉ ማት ደእኮ፥ ኑስ ኤንታፈ

አꬍያ ማት ዴኔ? ሽን ኑኒ ክርስቶሳ ዎንገላስ ꬉበ ግዶና

መላ፥ ኡባባ ገንጮስፐ አትሽን፥ ሄ ማታን ጎኤትቦኮ።

13 ፆሳ ኬꬃን ኦꬅያ አሳት ባንታ ካꬃ ፆሳ ኬꬃፈ ኤከይሳ

ኤረከቲ? ቃስ ያርሾ በሳን ኦꬅያ አሳት ያርሹዋፈ ኤከይሳ

ኤረከቲ? 14 ሄሳዳካ፥ ዎንገላ ማርካተይሳት ዱሳስ ኮሽያባ

ዎንገላፐ ኤካና መላ ጎዳይ ኪትስ። 15 ሽን ታኒ ሀ ማታ

ኡባን አይኮካ ጎኤታብከ። ታኒ ሄሳ ፃፍዳይ ታ ማታ

ቦንችሳናዉ ኮያዳ ግደና። ኦንካ ታጬቁዋ ሀዳ ኦꬃናፐ

ሀይቆይ ታዉ ሎኦ። 16 ታኒ ዎንገላ ኦደይ ኪተትዳ

ግሾሳፈ አትሽን፥ ታናጬቅስያባ ግደና። ዎንገላ ኦዶና

እፅኮ፥ ታና አየ!። 17ታኒ ዎንገላ ዶሳዳ ኦድኮ፥ ታዉ

ዎይቶይ ደኤስ። ሽን ታኒ ዎንገላ ዶሶና ኦድያባ ግድኮ፥

ሄሳ ፆሲ ታዉ ሀዳራ እሚስ። 18 ያትን፥ ታ ዎይቶይ

አይቤ? ታኒ ዎንገላ ኦድያ ዎደ ታ ማታን ጎኤቶና፥

ዎንገላ ጋተይ ባይና ኦደይስ ታዉ ዎይቶ። 19ታኒ ኦደስካ

አይለ ግድከ፥ ሽን ዳሮታ ማዳናዉ ኡባስ አይለ ግዳስ።

20ታኒ አይሁደታ ማዳናዉ ኤንታራ ኤንታ ግዳስ። ታ

ሁጰን ህገፈ ጋርሳን ደእከ፥ ሽን ህገፈ ጋርሳን ደኤይሳታ

ማዳናዉ ህገፈ ጋርሳን ደእያ አስ ግዳስ። 21 ፆሳ ህግያፈ

ካረ ከዮና፥ ክርስቶሳ ህግያስ ኪተታሸ፥ ህገይ ባይናይሳታ

ማዳናዉ ህገይ ባይና አሳዳ ሀናስ። 22ታኒ ዳቡራንቾታ

ማዳናዉ ዳቡራንቾ ግዳስ። ታኒ እሶታ እሶታ ማዳናዉ

ኡባራ ኡባባ ሀናስ። 23ታኒ ዎንገላ አንጁዋ ሻከታናዉ፥

ዎንገላ ግሾ፥ ሀ ኡባ ሀናስ። 24 ዎꬃን ጋደትያ ኡባይ

ዎፄስ፥ ሽን እሱዋ ፃላል ዎይቶ ኤከይሳ ኤረከቲ? ሄሳዳ

ህንተካ ዎይቶ ኤካናዉ ዎፅተ። 25ጋደትያ አሳ ኡባይ

ኡባባን ባንታና ሃሬስ። ኤንቲ ሄሳ ዳቡረይ ꬋይያ ዎይቶ

ኤካናሳ። ሽን ኑኒ ዳቡረይ መርና ዎይቶ ኤካናሳ። 26 ሄሳ

ግሾ፥ ታኒ ቆፍ ባይና አሳዳ ዎፅከ። ጫርኮ ይምፕያ አሳዳ

ጮ ኩሸ የድከ። 27 ሽን ታኒ ሀራታስ ዎንገላ ኦድዳፐ

ጉየ፥ ታኒ ታ ሁጰን የገትዳ አስ ግዶና መላ ታ አሳተꬃ

ዎልቃን ሃራዳ ታዉ ኪተታና መላ ኦꬃይስ።

10ታእሻቶ፥ታኒ ህንተ ሀይሳ አኬካናመላ ኮያይስ። ኑ

ማይዛት ኡባይ ሻራፐ ጋርሳራ ሄመትዶሶና፤ ኡባይ

አባ ፕንዶሶና። 2ኤንቲሙሰራ እስፋናዉ ሻራንነ አባን

ፃማቀትዶሶና። 3ኤንቲ ኡባይ እስ አያና ካꬅ ምዶሶና።

4ቃስ ኡባይ እስ አያና ኡሻ ኡይዶሶና። ኤንቲ ባንታና

ካልያ አያና ዛላፈ ፑልትዳ ኡሻ ኡይዶሶና፤ ሄ ዛላይካ

ክርስቶሳ። 5 ሽን ፆሳይ ኤንታፈ ዳሮታን ኡፋይትቦና

ግሾ፥ ኤንታ አሀይ መላ ቢታን ዎꬍድ አትስ። 6

ኤንቲ ኢታባ አሞትዳይሳዳ፥ ኑካ ኢታባ አሞቶና መላ

ሄ ኡባይ ኑስ ሌምሶ ግድስ። 7 ጌሻ ማፃፋን፥ “አሳይ

ማናዉነ ኡያናዉ ኡትዶሶና፤ ቃስ የፃናዉ ደንድዶሶና”

ጌተትዳይሳዳ ኤንታፈ እሶት እሶት ኤቃ ጎይንዳይሳ

መላ ህንተ ኤቃ ጎይኖፍተ። 8 ኤንታፈ እሶት እሶት

ላይማትዳይሳዳ ኑ ላይማታናዉ በሰና። ሄሳ ጋሶን ኤንታፈ

እስ ጋላስ ላታማነ ሄꬑሙኩላይ ሀይቅስ። 9ኤንታፈ

እሶት እሶት ጎዳ ፓጭድ ሾሻን ዱከትድ ሀይቅዳይሳዳ ኑ

ጎዳ ፓጫናዉ በሰና። 10ኤንታፈ እሶት እሶት ዙዙምድ

ሀይቆ ኤህያ ኪታንቹዋን ꬋይዳይሳዳ ህንተካ ዙዙሞፍተ።

11 ሀ ኤንታ ቦላ ጋክዳ ኡባይ ኑ ናገታና መላ ኑስ ሌምሶ

ግድስ። ቃስ ዎደዉርሰꬃ ቦላ ደእያ ኑስ ትምርተ ግዳና

መላ ሀ ኡባይ ፃፈትስ። (aiōn g165) 12 ሄሳ ግሾ፥ ታ ኤቃስ

ግያ ኦንካ ኩንዶና መላ ባና ናጎ። 13 አሰ ኡባ ጋክያ

ፓጨፐ አትሽን፥ ዱማ ፓጨይ ህንተና ጋክቤና። ህንተ

ዎልቃይ ዳንዳኤይሳፈ አꬍያ ፓጨን ህንተ ፓጨቶና

መላ አꬅድ እሞና ፆሳይ አማነትዳይሳ። ህንተና ፓጨይ

ጋክያ ዎደ ሄ ፓጭያ እ ህንተና ዳንዳእሳና። ቃስ ሄ

ፓጭያፐ ህንተ ከያና ኦግያ እ ጊግሳና። 14 ህዛ፥ ታ አልኦ

እሻቶ፥ ኤቃ ጎይኖፈ ሃክተ። 15 ህንተ ዎዛናማ አስ ግድዳ

ግሾ ታ ሀይሳ ኦዳይስ። ታኒ ገይስ ቱማ ግደይሳ ህንተ

ህንተ ሁጰን ፕርድተ። 16 ኑኒ ፆሳ ጋላትድ ሻከትያ አንጆ

ፁአይ ክርስቶሳ ሱꬃራ እስፈተꬅ ደኤይሳ ግደነዬ? ቃስ

ኑኒ ባꬅያ ኡይꬃይ ክርስቶሳ አሹዋራ እስፈተꬅ ደኤይሳ

ግደነዬ? 17 ኑኒ ዳሮ ግድኮካ ኡይꬃይ እስኖ፥ ኑ ሄ እስ

ኡይꬃ ሻከትያ ግሾ እስ አሳተꬅ። 18 አነ እስራኤለ አሳይ

ኦꬅዳይሳ አኬክተ። ያርሸትዳ ያርሹዋ መይሳት ያርሾ

በሳራ እስፈተꬅ ባወዬ? 19ታኒ አይ ጋናዉ ኮያዳ ጋይና?

ኤቃስ ያርሸትዳ ካꬃይ ዎይኮ ኤቃይ ፓꬅያባ ጉሰዬ? 20

ግደና፥ ኤንቲ ያርሸይ ፆሳስ ግዶናሽን፥ ቱና አያናታሳ።

ሄሳ ግሾ፥ ህንተዉ ቱና አያናታራ እስፈተꬅ ዳና መላ

ኮይከ። 21 ህንተ ጎዳ ፁአፐ ኡይሸ፥ ቃስ ቱና አያናታ

ፁአፐ ኡያናዉ ዳንዳኤከታ። ጎዳ ጋይታፐ ምሸ ቃስ

ቱና አያናታ ጋይታፐ ማናዉ ዳንዳኤከታ። 22 ኑኒ ሄሳ

ኦꬅድ ጎዳ ይሎይኖ? ኑኒ እያፐ አꬍያ ምኖዬ? 23 ህንተ፥

“ኡባባ ኦꬆና መላ ድግያባይ ባዋ” ጌታ፥ ሽን ኡባይ

ማደና። ህንተ፥ “ኡባባ ኦꬆናመላድግያባይ ባዋ” ጌታ፥

ሽን ኡባይ ድቸና። 24 እስ እስ አስ፥ ሀራ አስ ማድያባ

ቆፓናዉ በሴስፐ አትሽን፥ ባና ማድያባ ፃላላ ቆፖፎ።

25 ህንተ ካሀ ስ ን ገልስያ ኦይሻ ደንꬆና ግያን ባይዘትያ

አሹዋጮሚተ። 26 አይስ ጊኮ፥ ሳእነ ሳአን ደእያ ኡባይ

ጎዳባ። 27 እስ አማኖና አስ ህንተና እማታናዉ ኮይድ

ፄግኮ ባናዉ ኮይኮ ቢተ። ህንተ ካሀን መ ትያ ኦይሻን

ስꬎና ህንተ ስን አꬅያባ ኡባ ሚተ። 28 ሽን እስ አስ፥

“ሀይስ ኤቃስ ያርሸትዳባ” ጊኮ፥ ሄ ህንተዉ ኦድዳ አድያ

ግሾነ ካሀ ግሾ ሄ ካꬃ ሞፕተ። 29ታኒ፥ ካሀ ግሾ ገይ፥

ሄ ህንተዉ ኦድዳ ኡራ ካሀ ጉሱፈ አትሽን፥ ህንተ ካሀ

ግደና። ሀራ አሳ ካሀ ግሾ ጋዳ ታኒ ታ ላአተꬃ ቦላ አይስ

ፕርዶ? 30ታኒ ምያ ካꬃ ፆሳ ጋላታዳ ሚኮ ባልዳዳ አይስ

ቦረትያና? 31 ህዛ፥ ህንተ አይሚኮ አይ ኡይኮ፥ ዎይኮ

አይ ኦꬅኮካ ኡባባ ፆሳ ቦንቾስ ኦꬅተ። 32 አይሁደታ

ግድን ግርከታ ግድን ዎይኮ ፆሳ ዎሳ ኬꬅ ግድን ኦደስካ

ꬉበ ግዶፕተ። 33ታኒ ኡባ ዎደ ዳሮታ አሻናዉ ኤንቲ

ማደትያ ኦገ ኮያይስፐ አትሽን ታና ማድያ ኦገ ኮይከ።

11ታኒ ክርስቶሳ ሌምሱዋ ካለይሳዳ፥ ህንተካ ታና

ካልተ። 2 ህንተ ኡባባን ታና ቆፕያ ግሾነ ታኒ

ታማርስዳ ትምርትያ ምንꬅድ ናግዳ ግሾ ታኒ ህንተና

ጋላታይስ። 3 ሽን ክርስቶስ አደ ኡባስ ሁጰ፥ አደይ

ማጫሳስ ሁጰ፥ ቃስ ፆሲ ክርስቶሳስ ሁጰ ግደይሳ ህንተ

ኤራና መላ ኮያይስ። 4 ባ ሁጵያ ጉሉንትድ ፆሰ ዎስያ

ዎይኮ ትንብተ ኦድያ አደይ ኡባይ ሁጰ ግድዳ ክርስቶሳ

ቶቼስ። 5 ባ ሁጵያ ቃጮና ፆሰ ዎስያ ዎይኮ ትንብተ

ኦድያ ማጫስያ ሁጰ ግድዳ ባ አዝና ቶቻዉሱ። ባ ሁጵያ

ቃጮና ማጫስያ ባ ሁጵያ ሜደትዳ ማጫሳ መላ። 6

ማጫስ ባ ሁጰ ካሞና እፅኮ፥ ባ ሁጵያ ቃንፀቶ። ሽን እዉ

ሁጰ ቃንፆይ ዎይኮሜዶይ ቦርሶ ግድኮ፥ ባ ሁጵያ ቃጮ።

7 አደይ ፆሳ ሌምሶነ ፆሳ ቦንቾ ግድያ ግሾ፥ ባ ሁጵያ

ካማናዉ በሰና፥ ሽን ማጫስ አደስ ቦንቾ። 8 ማጫስ

አደፈ መ ታሱፐ አትሽን፥ አደይ ማጫሳፐ መ ትቤና።

9ማጫስ አደስ መ ትስፐ አትሽን፥ አደይ ማጫሳስመ

ትቤና። 10 ሀይሳ ግሾነ ኪታንቾታ ግሾ ማጫስ ባዉ ማት

ደኤይሳ በሲያ ማላ ባ ሁጰን ቃጫናዉ በሴስ። 11 ሽን

ጎዳ ቆፋን ማጫስ አደይ ባይና ዴና፤ አደይካ ማጫስ

ባይና ዴና። 12 ማጫስ አደፈ መ ትዳይሳዳ አደይካ

ማጫሳፐ የለትስ። ሽን ኡባይካ ፆሳፈ መ ትስ። 13 አነ

ህንተ ፕርድተ፤ ማጫስ ባ ሁጰ ካሞና ፆሳ ዎሳናዉ በሲ?

14 አደይ ባ ሁጵያ ድችኮ እያዉ ቦርሶ ግደይሳ ሀር አቶሽን

መ ተꬅ ህንተና ታማርሰኔ? 15 ሽን ማጫስ ባ ሁጰ ድችኮ

እዉ ቦንቾ ግደኔ? ማጫሳስ ሁጰይ እመትዳይ እያ ባና

ካማና መላሳ። 16 ሽን ሀይሳ ቦላ ፓላማናዉ ኮያ አስ

ደእኮ፥ ኑስ ግድን ዎይኮ ፆሳ ዎሳ ኬꬃታስ ግድን ሀይሳፈ

ሀራ ዎግ ባዋ። 17 ህንተ እስፈ ሺቀይ ጎአስ ግዶናሽን

ቆሆስ ግድያ ግሾ፥ ሀእ ታኒ እምያ ኪታን ህንተና ናሽከ።

18 ታኒ ኮይሮ ስእዳይ፥ ዎሳ ኬꬃን ሺቅያ ዎደ ህንተ

ግዶን ሻከተꬅ ደኤይሳ። ሀ ታ ስእዳይስ ቱማ ግደይሳ

አማናይስ። 19 ህንተ ግዶፈ ቱም ደኤይሳት ኦናንተኮ

ኤረታና መላ ህንተ ግዶን ሻሆይ ዳናይስ አተና። 20 ህንተ

እስፈ ሺቅያ ዎደ ህንተ ሺቀይ ጎዳ ካሁዋ ማናሳ ግደና።

21 ህንተ ካꬅ ምያ ዎደ እሶይ እሱዋ ናጎና ባይሳ ባይሳ

ምያ ግሾ፥ እሶይ ኮሻቴስ ሀንኮይ ቃስ ማꬆቴስ። 22ቱማ

ህንተ ማናዉነ ኡያናዉ ህንተዉ ኬꬅ ባዌ? ዎይኮ ፆሳ

ዎሳ ኬꬅ ካꬌቲ? አይኮይ ባይና ማንቆታ ዬላየቲ? ታ

ህንተና ዎይጎ? ሀይሳስ ታ ህንተና ናሾዬ? ናሽከ። 23

ታኒ ህንተዉ እምዳ ትምርትያ ጎዳፐ ኤካስ። ጎዳይ የሱሲ

አꬍድ እመትያ ቃማ ኡይꬁ ኤክድ፥ 24 ፆሳ ጋላትስ።

ኡይꬃ ባꬅድ “ሄእተ፤ ሚተ። ሀይስ ህንተዉ እመትያ ታ

አሹዋ። ሀይሳ ምሸ ታና ሀሳይተ” ያግስ። 25 ሄሳዳካ፥

ካሁዋ ምድ ስምን፥ ፁኣ ኤክድ፥ “ሀይስ ፁአይ ታ ሱꬃን

ኤቅያ ኦራꬃ ጫቁዋ። ህንተ እያፐ ኡያ ዎደ ኡባን ታና

ሀሳይተ” ያግስ። 26 ህንተ ሀ ኡይꬃምያ ዎደነ ሀ ፁአኡያ

ዎደ ኡባን ጎዳይ ያና ጋካናዉ እያ ሀይቁዋ ኦዴታ። 27

ሄሳ ግሾ፥ በሶና ኦገን ጎዳ ኡይꬃ ምያ ዎይኮ ጎዳ ፁአ ኡያ

ኦንካ እያ አሹዋነ ሱꬃ ቶችዳ ግሾ ባ ናጋራን ኦይሸቴስ።

28 ሽን አስ ባና ፓጮ። ያትድ ኡይꬃ ሞ፤ ፁአፐ ኡዮ።

29 ጎዳ አሹዋባ ሻክድ ኤሮና፥ ኡይꬃመይነ ፁአፐ ኡየይ፥

ባ ቦላ ፕርዳ ሜስነ ኡዬስ። 30 ሄሳ ግሾ፥ ህንተ ግዶፈ

ዳሮት ዳቡርዶሶና፤ ሀርግዶሶና፤ ቃስ ኡንደና አሳት

ሀይቅዶሶና። 31ሽን ኑኒ ኑና ፓጭድ በእዳባ ግድያኮ፥

ኑ ቦላ ፕርደታናሽን። 32 አላመይ ፕርደትያ ዎደ ኑኒ

አላምያራ ፕርደቶና መላ ሀእ ጎዳይ ኑና ሴሬስ። 33 ሄሳ

ግሾ፥ ታ እሻቶ፥ ጎዳ ካሁዋ ኤካናዉ ህንተ ሺቅያ ዎደ

እሶይ እሱዋ ናግድ ኤክተ። 34 ህንተ ሺቆይ ፕርዳስ

ግዶና መላ ኮሻትዳ ኦንካ ደእኮ፥ ባ ሶን ሞ። አትዳባ ታኒ

ያ ባዳ ህንተዉ ኦዳና።

12ታ እሻቶ፥ ጌሻ አያና እሞታታባ ህንተ ኤራና መላ

ታ ኮያስ። 2 ህንተ ፆሳ አማኖና ዎደ ዶን ባይና

ኤቃታን ጎሸትድ፥ ህንተ ኤሮና ሶ ብዳይሳ ኤሬታ። 3 ፆሳ

አያናይ ካለꬅያ አስ ኦንካ፥ “የሱሲ ባደቶ” ያገና። ቃስ

ጌሻ አያናይ ካለꬆና ደእሽን፥ ኦንካ፥ “የሱሲ ጎዳ” ጋናዉ

ዳንዳኦናይሳ ህንተ ኤራና መላ ኮያይስ። 4ዱማ ዱማ

አያና እሞታት ደኦሶና፥ ሽን እሞታታ እምያ አያናይ

እሱዋ። 5 ኑ ጎዳስ ኦꬅያ ዱማ ዱማ ኦሶት ደኦሶና፥ ሽን

ጎዳይ እሱዋ። 6 ኑ ጎዳስ ኦꬅያ ዱማ ዱማ ኦገት ደኦሶና፥

ሽን ሄ ኦገታን ኦꬅያ አሳ ኡባን ኦꬅያ ፆሳይ እሱዋ። 7 ሽን

እሱዋስ እሱዋስ እመትዳ እሞታታን ሀራታ ማዳና መላ

ጌሻ አያናይ ቆንጬስ። 8ጌሻ አያናይ እሱዋስጭንጫተꬅ

ኩምዳ ቃላ እሜስ፤ ቃስ እሱዋስ ኤራተꬅ ኩምዳ ቃላ

እሜስ። 9 ሄ ጌሻ አያናይ እሱዋስ አማኖ፥ ሀንኩዋስ ቃስ

ፓꬅያ ዎልቃ እሜስ። 10 ጌሻ አያናይ እሱዋስ ማላታ

ኦꬅያ ዎልቃ፥ እሱዋስ ትንብተ ኦድያ ዎልቃ እሜስ።

እሱዋስ አያናፐ አያና ሻክ ኤርያ ዎልቃ፥ እሱዋስ ዱማ

ዱማ ዶናን ኦድያ ዎልቃ፥ ቃስ እሱዋስ ዱማ ዱማ ዶናን

ኦደትዳይሳ ብርሽያ ዎልቃ እሜስ። 11ሽን ሀ ኡባ ኦ ይ

ሄ እስ ጌሻ አያና። እ ኮይያ መላ እስ እስ አሳስ ዱማ ዱማ

እሞታ እሜስ። 12 እስ አሳተꬃን ዳሮ ብልተት ደኦሶና፥

ሽን ሄ ዱማዱማ ብልተት እስ አሳተꬅ ግዶሶና። ሄሳዳካ፥

ክርስቶስ ዱማ ዱማ ብልተት ደእያ አሳተꬃ መላ። 13 ኑኒ

አይሁደ ግድን ግርከ ግድን አይለ ግድን ዎማኖ ግድን፥

ኡባይ እስ አሳተꬅ ግዳናዉ ጌሻ አያናን ፃማቀትዳ። ቃስ

ኑ ኡባይ እስ ጌሻ አያና ኤክዳ። 14 ኑ አሳተꬃን ዱማ

ዱማ ብልተት ደኦሶናፐ አትሽን፥ እስ ብልተ ግደና።

15ቶሆይ፥ “ታኒ ኩሸ ግዶና ግሾ ብልተ ግድከ” ጊኮ፥

እ ሄሳ ግዳ ግሾ ብልተተꬃይ አትዬ? 16 ሀይꬅ፥ “ታኒ

አይፈ ግዶና ግሾ ብልተ ግድከ” ጊኮ፥ እ ሄሳ ግዳ ግሾ

አሳተꬃፈ እስ ብልተ ግደይስ አትዬ? 17 አሳተꬃ ኡባይ

አይፈ ፃላላ ግድዳኮ፥ ኑ አይብን ስአኔ? ቃስ አሳተꬅ



1 ቆሮንቶሳ 136

ኡባይ ሀይꬃ ፃላላ ግድዳኮ ኑ አይብን ስንጋኔ? 18 ሽን

ፆሳይ ባ ኮይዳይሳዳ፥ አሳተꬃ ግዶን ዱማ ዱማ ብልተታ

ዎꬅስ። 19 ኡባይ እስ ብልተ ግድዳኮ አሳተꬅ ዋንድ

ዳኔ? 20ሽን ብልተት ዳሮ ግድኮካ፥ አሳተꬃይ እሱዋ።

21 አይፈይ ኩሸኮ፥ “ነ ታዉ ኮሻካ” ጋናዉ ዳንዳኤና።

ዎይኮ ሁጰይ ቶሆኮ፥ “ነ ታዉ ኮሻካ” ጋናዉ ዳንዳኤና።

22 ሽን ዳቡራ ዳንያ አሳተꬃ ብልተት ኑስ አꬍድ ኮሾሶና።

23 ቦንቾ ኮሸና ግድ ኑ ቆፕያ ኑ ብልተታፐ ባጋታ ዳሮ

ቦንቾስ። ቃስ ኑ ቦርሰትያ ኑ አሳተꬃ ብልተታ አꬅድ

ቦንችድ ናጎስ። 24 ኑ በእን ቦርሶና አሳተꬃ ብልተታስ

ቦንቾ ኮሸና። ሽን ፆሳይ ኑ አሳተꬃ ብልተታ ዎልራ

ጋሰꬅድ ቦርስያ ብልተታስ አꬍያ ቦንቾ እሚስ። 25

አሳተꬃ ብልተት እሶይ እሱዋራ ሻኮ መꬎና ዎልስ ቆፓና

መላ ኦꬅድ መꬍስ። 26 አሳተꬃ ብልተታፐ እሶይ ሳከትኮ

ብልተት ኡባይ እያራ ሳከቶሶና። አሳተꬃ ብልተታፐ

እሶይ ቦንቸትኮ ብልተት ኡባይ እያራ ኡፋይቶሶና። 27

ህንተ ኡባይ ክርስቶሳ አሳተꬅ፤ ቃስ ህንተ እሶይ እሶይ

እያ ብልተታ። 28ዎሳ ኬꬃን ፆሳይ፥ ኮይሮ ሀዋረታ፥

ናምአንꬆ ናበታ፥ ሄꬓንꬆ አስታማረታ፥ ካልድ ማላታ

ኦ ይሳታ፥ ፓ ይሳታ፥ ሀራታ ማደይሳታ፥ ዎሳ ኬꬃ

አይሰይሳታነ፥ ዱማ ዱማ ዶናን ኦደተይሳታ ዎꬅስ። 29

ኡባይ ሀዋሬ? ኡባይ ናቤ? ኡባይ አስታማሬ? ኡባይ

ማላታ ኦꬂ? 30ኡባይ ፓꬅዬ? ኡባይ ዱማ ዱማ ዶናን

ኦዴቲ? ኡባይ ዱማዱማ ዶናን ኦደቶይሳ ብርሺ? 31

ሽን ኡባፈ አꬍያ እሞታ ምንꬅድ ኮይተ። ቃስ ኡባፈ

አꬍያ ኦግያ ታ ህንተና በሳና።

13ታኒ አሳ ቃላነ ኪታንቾ ቃላ ኦደታናዉ ዳንዳእኮካ፥

ታዉሲቆይ ꬋይኮ፥ጮጊርያ ዳላመላ። 2ትንብተ

ኦድያ እሞት ታዉ ደእኮካ፥ ፁራ ኡባ ኤርኮካ፥ ኤራተꬅ

ኡባይ ደእኮካ፥ ቃስ ደርያ ደንꬅድ ሀራሶ ኤፍያ አማኖይ

ታዉ ደእኮካ፥ ሲቆይ ꬋይኮ፥ ታ አይኮካ ግድከ። 3

ታዉ ደእያባ ኡባ ማንቆታስ እምኮካ፥ ሀር አቶሽን፥ ታና

ታማስ አꬃ እምኮካ፥ ሲቆይ ꬋይኮ ታና አይኮካ ማደና።

4ሲቆይ ዳንዳአንቾ። ሲቆይ ኬሀ። ሲቆይ ቃናተና።

ሲቆይጬቀተና። ሲቆይ ኦቶረና። 5ሲቆይ በሶናባ ኦ

ና። ሲቆይ ኡዘተና። ሲቆይ ይሎተና። ሲቆይ ባ ቆሆ

ፓይደና። 6ሲቆይ ቱማን ኡፋይተስፐ አትሽን፥ ዎርዶን

ኡፋይተና። 7 ሲቆይ ኡባ ዳንዳኤስ፤ ኡባ አማኔስ፤

ሎኦባይ ሀናና ግድ፥ ኡፋይሳን ናጌስ፤ ኡባ ገንጬስ። 8

ሲቆይ ዉርሰꬅ ጋካናዉ ꬋየና። ሽን ትንብተይ አታና፤

ዱማዱማ ዶናን ኦደተይስ አታና፤ ኤራተꬅካ አꬋና።

9 ኑ ኤራተꬃፈ ጉꬅ ኤሮስ፤ ትንብተፐ ባጋ ኦዶስ። 10

ሽን ፖሎ ግድዳይስ ያ ዎደ ፖሎ ግዶናይስ አታና። 11

ታኒ ናአ ደእያ ዎደ ናአዳ ሃሳይስ፤ ናአዳ ቆፓይስ፤ ናአዳ

አኬካይስ። ታ ካሃምዳ ዎደ ናአተꬃ ሀኑዋ አጋስ። 12

ሀእ ፖኦይ ባይና ሶን ማስቶተን በኤይሳዳ በኦስ፥ ሽን ሄ

ዎደ ኑ ቆንጨን በአና። ሀእ ኑ ኤራተꬃፈ ጉꬃ ኤሮስ፥

ሽን ሄ ዎደ ፆሳይ ኑና ኤረይሳዳ ፖሎ ኤራና። 13 ህዛ፥

አማኖይ፥ ኡፋይስነ ሲቆይ፥ ሀ ሄꬓት ኤቅድ ዳና። ሽን

ሀይሳታፐ አ ይ ሲቆ።

14ሲቆ ካልተ። አያና እሞታታ ምንꬅድ ኮይተ፤

ኡባፈ አꬅድ፥ ትንብተ እሞታ ምንꬅድ ኮይተ። 2

ዱማ ዱማ ዶናን ኦደትያ አስ ፆሳስ ኦዴስፐ አትሽን፥

አሳስ ኦደና። ሽን አሳስ ቆንጭቦና ፁራ አያና ዎልቃን

ኦደትያ ግሾ፥ ኦንካ እ ኦደተይሳ አኬከና። 3ሽን ትንብተ

ኦደይሳት አሰ ድቻናዉ፥ ምን ꬃናዉነ ምንꬃናዉ አሳስ

ኦዴስ። 4ዱማዱማ ዶናን ኦድያ አስ ባና ድቼስ። ሽን

ትንብተ ኦድያ አስ ዎሳ ኬꬃ ድቼስ። 5 ህንተ ኡባይ

ዱማ ዱማ ዶናን ኦደትያኮ ታ ዶሳይስ፥ ሽን ትንብተ

ኦዳናይሳ አꬃዳ ዶሳይስ። ዱማ ዱማ ዶናን ኦደተይሳ

ዎሳ ኬꬅ ድቻናዉ ብርሽያ አስ ꬋይኮ፥ ዱማ ዱማ ዶና

ኦደተይሳፈ ትንብተ ኦደይስ አꬌስ። 6ሽን ታ እሻቶ፥

ታኒ ህንተኮ ባዳ፥ ቆንጨꬃን ዎይኮ ኤራተꬃን ዎይኮ

ትንብተ ኦዶን ዎይኮ ትምርተን ግዶናሽን፥ ዱማዱማ

ዶናን ኦደትኮ ህንተና አይ ማዳኔ? 7 ዱማ ዱማ የꬃ

ሚሸታስ እስ ቆሞ ግርስ ደእኮ፥ ሱሱልኤ ግርስነ ዲꬃ

ግርስ ዋትድ ሻክ ኤራኔ? 8 ቃስ ሞይዘ ፑኖይ ጌይድ

ኤረቶና እፅኮ ኦላስ ጊገተይ ኦኔ? 9 ሄሳዳካ፥ ዱማዱማ

ዶናን ህንተ ኦደተይስ ቆንጨ ግዶና እፅኮ ህንተ ኦደይሳ

ኦን ኤራኔ? ሄስ ጫርኮስ ኦድያ መላ። 10 ሀ አላምያን

ዳሮ ዶናት ደኦሶና፤ ሄ ኡባስ ብርሸꬅ ደኤስ። 11 ሽን እስ

አስ ኦደትያ ዶና ታኒ ኤሮና እፅኮ እ ታዉ እማ ግዴስ፤

ታካ እያዉ እማ ግዳይስ። 12 ሄሳዳካ፥ ጌሻ አያና እሞታ

ህንተ ኤካናዉ ምንꬅድ ኮይኮ፥ ዎሳ ኬꬅ ድቻናዉኡባፈ

አꬍያ እሞታ ኮይተ። 13ዱማዱማ ዶናን ኦደትያ አስ

ባ ኦዳ ብርሻናዉ ብርሸꬃ እሞታይ እመታና መላ ፆሳ

ዎሶ። 14ታኒ ዱማ ዱማ ዶናን ፆሳ ዎስኮ፥ ታ አያናይ

ዎሴስ፥ ሽን ታ ዎዛናይ አይኮካ ጎኤተና። 15 ያትን፥ ታ

አይ ኦꬃናዉ ኮሺ? ታኒ ታ አያናን ዎሳይስ፤ ታ ዎዛናንካ

ዎሳይስ። ታኒ ታ አያናን የፃይስ፤ ታ ዎዛናንካ የፃይስ።

16 ሄሳ ግዶና እፅኮ ኔኒ ነ አያናን ፆሳ ጋላትያ ዎደ ሄ በሳን

ኔኒ ገይሳ ኤሮና አስ ነ ጋላተይሳ ዎይግድ፥ “አምንእ”

ጋኔ? 17 ኔኒ ፆሳ ጋላተይስ ሎኦ፥ ሽን ሀራ አስ ማደና። 18

ታ ህንተ ኡባፈ አꬃዳ ዱማዱማ ዶናን ኦደትያ ግሾ ፆሳ

ጋላታይስ። 19 ሽን ታኒ ዎሳ ኬꬃን ሀራታ ታማርሳናዉ

ዱማዱማዶናን ታሙሙኩሉቃላ ኦደታናፐ እቻሹ

ቃላ ኤረትያ ዶናን ኦደታናዉ ዶሳይስ። 20ታ እሻቶ፥

ህንተ ቆፋን ናይታዳ ሀኖፕተ። ህንተ ኢታባስ ናይታዳ

ሀንተፐ አትሽን፥ ህንተ ቆፋን ካሃማታ ግድተ። 21

ጎዳይ፥ ጌሻ ማፃፋን፥ “ታኒ ሀ አሳስ፥ ዱማ ዱማ ዶናን

ኦደትያ አሳንነ እማꬃ እንፃርሳን ኦደትያ አሳን ኦዳና።

ሽን ሄስ ሀንንካ ታና ስኦኮና” ያጌስ። 22 ህዛ፥ ዱማ ዱማ

ዶናን ሃሳዮይ፥ አማኖና አሳስ ማላ ግዴስፐ አትሽን፥

አማንያ አሳሳ ግደና። ትንብተይ አማንያ አሳስ ማላ

ግዴስፐ አትሽን፥ አማኖና አሳሳ ግደና። 23 ዎሳ ኬꬃ

አሳይ እስፈ ሺቅያ ዎደ፥ ኡባይ ዱማ ዱማ ዶናን ኦደትኮ

ኤሮና ዎይኮ አማኖና አሳይ ህንተ ሺቁዋ ይድ፥ “ሀይሳቲ

ጎዮሶና” ጎኮናዬ? 24 ሽን ኤሮና ዎይኮ አማኖና አሳይ

ዎሳ ኬꬅ ያ ዎደ አሳይ ትንብተ ኦድሽን፥ ስእኮ ባ ናጋራ

አኬካና፤ ቃስ እ ስእዳ ቃላን ፕርደታና። 25ኤንቲ እያ

ዎዛናን ጌምዳ ቆፋ ቆንጭሳና። ሄሳዳካ፥ “ቱማ ፆሳይ

ህንተ ግዶን ደኤስ” ያግድ ማርካትድ፥ ጉፋንድ ፆሳስ

ጎይናና። 26ታ እሻቶ፥ ኑ ዎይግኖ? ህንተ እስፈ ሺቅያ

ዎደ እሱዋስ ማዝሙረይ ደኤስ፤ እሱዋስ ታማርሶ እሞት

ደኤስ፤ እሱዋስ ቆንጨꬅ ደኤስ፤ እሱዋስ ዱማ ዱማ

ዶናን ሃሳዮይ ደኤስ፤ እሱዋስ ብርሸꬃ እሞት ደኤስ።

ሄ ኡባይ ዎሳ ኬꬅ ድችያባ ግዳናዉ በሴስ። 27ዱማ

ዱማ ዶናን ኦደትያ አሳት ደእኮ፥ ናምአ ዎይኮ ዳርኮ ሄꬓ

ግድድ ማራን ማራን ኦደታናዉ በሴስ። ኤንቲ ኦደተይሳ

ሀራ አስ ብርሾ። 28ሽን ብርሽያ አስ ꬋይኮ፥ ዱማዱማ

ዶናን ኦደተይስ ዎሳ ኬꬃን ስእ ጎ። ባዉነ ባ ፆሳስ ኦዶ።

29ትንብተ ኦደይሳት ናምአ ዎይኮ ሄꬓ ግድድ ኦዶ። ቃስ

ሀራት ኤንቲ ግያባ ፕርዶና። 30 ሄ ሺቁዋን ደእያ ሀራ

አሳስ እስባይ ቆንጭኮ ካሰ ኦደተይስ ስእ ጎ። 31ኡባይ

ታማራና መላነ ኡባይ ምናና መላ ማራን ማራን ትንብተ

ኦዳናዉ ዳንዳኤታ። 32 ናበታ አያናይ ናበታስ ኪተቴስ።

33 ጌሻታ ዎሳ ኬꬃ ኡባይ ሜዘትዳይሳዳ ፆሳይ ሳሮተꬃ

ፆሳፈ አትሽን፥ ቡቀꬅ መꬍያ ፆሲ ግደና። 34ማጫስ

ዎሳ ኬꬃን ስእ ጎ። ሙሰ ህገይ ገይሳዳ ኤንቲ ሃረቶፈ

አትሽን፥ ዎሳ ኬꬃን ኦዳናዉ ኤንታዉ ማት ባዋ። 35

ማጫስ ዎሳ ኬꬃን ሃሳዮይ ቦርሶ ግድያ ግሾ እስባ ኤራናዉ

ኮይኮ ሶን ባንታ አዝናታ ኦይቾና። 36 ፆሳ ቃላ ኮይሮ

ህንተ ኤህደቲ? ዎይኮ ፆሳ ቃላይ ህንተ ፃላላኮ ይዴ?

37 ኦንካ ባና ናበ ዎይኮ ባና ፆሳ አስ ግድ ቆፕኮ፥ ታኒ

ህንተዉ ፃፈይስ ጎዳ ኪታ ግደይሳ አኬኮ። 38 ሽን ኦንካ

አኬኮና እፅኮ እካ አኬከቶፎ። 39 ሄሳ ግሾ፥ ታ እሻቶ፥

ትንብተ ኦዳናዉ ምንꬅድ አሞትተ፤ ቃስ ዱማ ዱማ

ዶናን ኦደተይሳካ ድጎፍተ። 40 ሽን ኡባይካ ዎጋንነ

ማራን ግዶ።

15ታ እሻቶ፥ ታ ህንተዉ ማርካትዳ ዎንገላ ህንተ

ኤክዳይሳነ ህንተ አማኖይ እያን ኤቅዳይሳ ህንተ

አኬካና መላ ታኒ ኮያይስ። 2 ታ ታማርስዳ ዎንገላ

ምንꬅድ ኦይክኮ ህንተ እያን አታና። ሄስ ሀኖና እፅኮ ህንተ

አማኖይ ሀዳ ግዳና። 3ታኒ ኤክዳ ኡባፈ አꬍያ ኪታ

ካሰታዳ ህንተዉ እማስ። ሄስካ፥ ጌሻ ማፃፋይ ገይሳዳ፥

ክርስቶስ ኑ ናጋራ ግሾ ሀይቅስ። 4ሞገትስ፤ ጌሻ ማፃፋይ

ገይሳዳ፥ ሄꬓንꬆ ጋላሳን ሀይቆፐ ደንድስ። 5 ጰፅሮሳስ

ቆንጭስ። ሄሳፈ ጉየ፥ ታማነ ናምኡ ሀዋረታስ ቆንጭስ።

6 ሄሳፈ ጉየ፥ እቻሹ ፄታፐ ዳርያ አሳስ እስቶሆ ቆንጭስ።

ኤንታፈ ዳርያ ባጋይ ሀእ ጋካናዉፓፃ ደኦሶና፥ ሽን ጉꬃት

ሀይቅዶሶና። 7 ሄሳፈ ጉየ፥ ያይቆባስ ቆንጭስ፤ ጉየፐ

ባ ሀዋረታ ኡባስ ቆንጭስ። 8ቃስ ዉርሰꬃን አዉጫያ

መላ ግድዳ ታዉ ቆንጭስ። 9ታኒ የሱሳ ሀዋረታ ኡባፈ

ላፋ። ታኒ ፆሳ ዎሳ ኬꬃ ጎድዳ ግሾ የሱሳ ሀዋረ ጌተታዳ

ፄገታናዉ በሶናይሳ። 10ሽን ፆሳ አꬎ ኬሀተꬃን ታ ሀእ

ግድዳይሳ ግዳስ፤ እ ታዉ እምዳ አꬎ ኬሀተꬃይ መላ

አትቤና። ታኒ ሀንኮ ሀዋረታፐ አꬃዳ ዳቡራስ። ሽን

ታራ ደእያ ፆሳ አꬎ ኬሀተꬃይ ኦꬅስፐ አትሽን፥ ታና

ግድከ። 11 ህዛ፥ ታና ግድን ኤንቲ፥ ኑ ኡባይ ታማርሰይ

ሄሳ፤ ህንተካ ሄ ኪታ አማንደታ። 12 ክርስቶስ ሀይቆፐ

ደንድዳይሳ ኑ ሳባክያ ዎደ ህንተፈ እሶት እሶት ያትን፥

ዎይግድ፥ “ሀይቆፐ ደንዶይ ባዋ” ያጎና? 13 ሀይቆፐ

ደንዶይ ባይናባ ግድኮ ክርስቶስ ሀይቆፐ ደንድቤና ጉሱ።

14 ክርስቶስ ሀይቆፐ ደንድቦናባ ግድኮ ኑ ትምርተይ ቃስ

ህንተ አማኖይካ ሀዳ። 15 ሀይቆፐ ደንዶይ ባይናሽን፥ ኑኒ

ፆሳይ፥ “ክርስቶሳ ሀይቆፐ ደንꬅስ” ያግድ ሳባክሸ ፆሳ

ዎርዳንቾ ማርካታ ግድዳ ጉሱ። 16 ሀይቅዳ አሳይ ሀይቆፐ

ደንድቦናባ ግድኮ ህዛ፥ ክርስቶስ ሀይቆፐ ደንድቤና። 17

ክርስቶስ ሀይቆፐ ደንዶናባ ግድኮ፥ ህንተ አማኖይ ሀዳ፤

ቃስ ህንተ ሀእ ጋካናዉ ህንተ ናጋራን ደኤታ። 18 ህዛ፥

ክርስቶሳ አማንድ ሀይቅዳይሳትካ ꬋይዶሶና ጉሱ። 19

ኑኒ ሀ አላምያ ደኡዋ ፃላላስ ክርስቶሳን ኡፋይስ ኦꬅዳባ

ግድኮ፥ ሀ ሳአን ደእያ አሳ ኡባፈ ኑባይ አꬍዳ ይባታ።

20ሽን ክርስቶስ ሀይቅዳይሳታስ ሀይቆፐ ደንዶን ባይራ

ግድድ ቱማ ደንድስ። 21 ሀይቆይ እስ አሳ ባጋራ ሀ

አላምያ ይዳይሳዳ ሀይቆፐ ደንዶይ እስ አሳ ባጋራ ይስ።

22 አዳመ ባጋራ አሳ ኡባይ ሀይቅዳይሳዳ ክርስቶሳ ባጋራ

አሳ ኡባይ ደኦን ዳና። 23 ሽን እሶይ እሶይ ባ ማራን

ማራን ደንዳና። ክርስቶስ ኡባፈ ካሰትድ ደንድስ፤ ሄሳፈ

ጉየ፥ ክርስቶሳይሳት እ ያ ዎደ ደንዳና። 24 ሄሳፈ ጉየ፥

ክርስቶስ ሀላቃተꬅ፥ ማታነ ዎልቃኡባ ꬋይስድ፥ ካዎተꬃ

ፆሳ አዋስ እምያ ዎደ ዎድያ ዉርሰꬃይ ያና። 25 ፆሳይ

እያ ሞርከታ ኡባ እያ ቶሁዋፐ ጋርሳን ዎꬃና ጋካናዉ

ክርስቶስ ሃራናዉ በሴስ። 26ዉርሰꬃን እ ꬋይሳናዉ ደእያ

ሞርከይ ሀይቆ። 27 ጌሻ ማፃፋን፥ “ፆሳይ ኡባባ እያ

ማታፐ ጋርሳን ሃርስስ” ጌተትድ ፃፈትስ። ሽን ኡባ እያ

ማታፐ ጋርሳን ሃርስስ ገይስ፥ ኡባባ እያ ማታፐ ጋርሳን

ሃርስዳ ፆሳ ጉጀና። 28ኡባባይ ክርስቶሳ ማታፐ ጋርሳን

ሃረትዳፐ ጉየ ክርስቶስ ቃስ ባ ሁጰን ኡባባ ባዉ ሃርስዳ

ፆሳስ ሃረታና። ሄ ዎደ ፆሳይ ባ ፃላላ ኡባ ሃራና። 29

ሀይቅዳይሳት ደንዶናባ ግድኮ ኤንታ ግሾ ፃማቀትያ አሳስ

አይባ ዎ ይ ደኢ? ሀይቅዳይሳት ደንዶናባ ግድኮ ያትን፥

አይስ፥ አሳይ ሀይቅዳይሳታ ግሾ ፃማቀቶና? 30 ያትን፥

ኑኒ አይስ ኡባ ዎደ ኑናተꬃ መቶስ አꬅድ እሞና? 31ታ

እሻቶ፥ ታ ጋላስ ጋላስ ሀይቆስ አꬋዳ እመታይስ። ሄስካ፥

ጎዳ ክርስቶስ የሱሳን ደእያ ደኡዋ እስፈተꬃን ህንተናን

ጬቅያ ግሾሳ። 32 አሳ ቆፋꬆ ግድኮ፥ ታኒ ኤፈሶናን

ዶአራ ቡተትዳይስ ታና አይ ማዲ? ሀይቅዳይሳት ሀይቆፐ

ደንዶናባ ግድኮ፥ “ዎንቶ ኑ ሀይቅያ ግሾ ሀችማናኡያና”

ግያ አሳ መላ ግዶስ። 33 ጭመቶፍተ! ኢታ ላገተꬅ

ሎኦ አማለ ኢሴስ። 34 ህንተ አኬካኮ ስምተ። ናጋራ

ኦꬆፍተ። ህንተፈ እስ እስ አሳይ ፆሳ ኤሮኮና። ታኒ

ህንተና ዬላያናዉ ሄሳ ጋይስ። 35 እስ አስ፥ “ሀይቅዳ

አሳይ ዋንድ ደንዳኔ? ኤንቲ አይ መላ አሳተꬃራ ያኔ?”

ያጎና አገና። 36 ነኖ ኤያዉ፥ ኔኒ ቢታን ዘርያ ዘረꬃይ

ሀይቆና ዶለና። 37 ኔኒ ዘረይ ግስተ ግድን ዎይኮ ሀራ ካꬃ

ቆሞ አይፈ ፃላላ ዘራሳፐ አትሽን፥ ዶልዳ ዶላ ግደና። 38

ሽን ፆሳይ ዘረꬃስ ባ ዶስዳ መላ መ ተꬅ እሜስ። ዱማ

ዱማ ዘረꬃስ ዱማ ዱማ አሳተꬅ እሜስ። 39መ ተꬃ ኡባ

አሾይ እሶ ግደና። ሽን አሳ አሾይ እሱዋ፤ መሄ አሾይ

ዱማ፤ ካፎታ አሾይ ዱማ፤ ቃስ ሞሎ አሾይ ዱማ።

40 ሳሎ አሳተꬅ ደኤስ፤ ቃስ ሳአ አሳተꬅ ደኤስ። ሽን

ሳሎ አሳተꬃ ቦንቾይ ዱማ፤ ቃስ ሳአ አሳተꬃ ቦንቾይ

ዱማ። 41 አዋ ቦንቾይ ዱማ፤ አጌና ቦንቾይ ዱማ፤

ፆልንቶታ ቦንቾይ ዱማ፤ እስ ፆልንቶይ ሀንኮ ፆልንቱዋፈ

ቦንቾን ዱማቴስ። 42 ሀይቅዳይሳት ሀይቆፐ ደንድያ

ዎደ ሄሳዳ ሀናና። ሀይቅያ አሳተꬃይ ዘረቴስ፤ ሀይቆና

አሳተꬅ ግድድ ደንዴስ። 43 ቶሸን ዘረትድ፥ ቦንቾን

ደንዳና፤ ዳቡራን ዘረትድ፥ ዎልቃን ደንዳና። 44መ ተꬃ

አሳተꬃይ ዘረትድ፥ አያና አሳተꬅ ግድድ ደንዳና።መ

ታ አሳተꬅ ደእኮ፥ አያና አሳተꬅ ደኤስ። 45 ሄሳዳካ፥

ጌሻ ማፃፋን፥ “ኮይሮ አደይ፥ አዳመይ፥ ፓፃ ደእያ

አሰ ግድድ መ ትስ” ያጌስ። ሽን ዉርሰꬃ አዳመይ፥

ክርስቶስ፥ ደኦ እምያ አያና ግድስ። 46ሽን መ ታ አስ

ኮይሮ ይን፥ ጉየፐ አያና አስ ይስፐ አትሽን፥ አያና አስ

ኮይሮ ይቤና። 47 ኮይሮ አዳመይ ቢታፈመትዳ ቢታ

አስ፤ ናምአንꬆ አዳመይ ሳሎፐ ይዳ ሳሎ አስ። 48ቢታፈ

መ ትዳይሳት ቢታፈ መ ትዳይሳ ዳኖሶና። ሳሎይሳት

ሳሎፐ ይዳይሳ ዳኖሶና። 49 ኑኒ ቢታፈመ ትዳ አድያ

ዳነይሳ መላ ሳሎፐ ይዳ አድያ ዳናና። 50ታ እሻቶ፥ ታ

ገይስ ሄሳ፤ ሀእ ኑ ማእዳ አሳተꬃይ ፆሳ ካዎተꬃ ላታናዉ

ዳንዳኤና። ዎቅያ አሳተꬃይ ዎቆና አሳተꬃ ላተና። 51

ታ ህንተዉ እስ ፁራ ኦዳና። ኑ ኡባይ ሀይቆኮ፥ ሽን

ዉርሰꬃን ኡባይ ላመታና። 52ሞይዘይ ፑነትያ ዎደ፥

አይፈይ ቅጵ ፄላናዉ ሀሳዮና ላመታና። ሀይቅዳ አሳይ

ዎቆና አስ ግድድ ደንዳና፤ ኑካ ላመታና። 53 ሀይስ

ዎቀይስ ዎቆናይሳ፥ ሀይስ ሀይቀይስ ሀይቆናይሳ ማአናዉ

በሴስ። 54 ሀይስ ዎቀይስ ዎቆናይሳ፥ ቃስ ሀይስ ሀይቀይስ

ሀይቆናይሳ ማእያ ዎደ፥ ጌሻ ማፃፋን፥ “ሀይቆይ ፆኖን

ምተትስ” ግያ ቃላይ ፖለታና። 55 ሄሳዳካ፥ “ሀይቆ፥

ነ ፆኖይ አዉን ደኢ? ሀይቆ፥ ነ ቆህያ ዎልቃይ አዉን

ደኢ?” ግዳ ቃላይ ፖለታና። (Hadēs g86) 56 ሀይቆይ

ዱክያ ዎልቃይ ናጋራ፤ ቃስ ናጋራ ዎልቃይ ህገ። 57 ሽን

ኑ ጎዳ የሱስ ክርስቶሳ ባጋራ ኑስ ፆኖ እምያ ፆሳ ጋላት

ጋኮ። 58 ሄሳ ግሾ፥ ታሲቆ እሻቶ፥ ቃፆና ምንድ ኤቅተ።

ጎዳ ኦሱዋን ህንተ ዳቡረይስጮ ግዶናይሳ ኤርድ ኡባ

ዎደ ጎዳ ኦሱዋ አዛሎና ኦꬅተ።

16 አማንያ አሳስ ሚሸ ሺሾባ ጋላትያ ዎሳ ኬꬃታስ

ታኒ ኪትዳይሳዳ ህንተካ ኦꬅተ። 2ሚሽያ ሺሾይ

ታ ህንተኮ ብያ ዎደ ግዶና መላ እሶይ እሶይ ሳምንታፈ

ኮይሮ ጋላስ፥ ዎጋ ዎደ፥ ዎጋ ዎደ፥ ባ ደመይሳፈ ከስድ

ባ ሶን ዳጋዮ። 3ታኒ ያ ብዳ ዎደሚሽያ የሩሳላመ ጋꬃና

መላ ህንተ ዶርያ አሳስ ዳብዳበ እማዳ ኤንታ የሩሳላመ

ኪታና። 4ኤንታራ ታ ቡሳይ ኮሽያባ ግድኮ ኤንቲ ታራ

ባናዉ ዳንዳኦሶና። 5ታኒ ማቀዶነራ አꬋናዉ ቆፕዳ ግሾ፥

ያ ባዳ ህንተኮ ያና። 6ታብያ በሳ አዉ ግድኮካ፥ ታ ቡሳን

ህንተ ታና ማዳና መላ ህንተ ማታን ጉꬃ ዎደ ጋምኦና

አግከ። ባልጎ አጌናታ ህንተ ማታን አꬆና ዋያ አጋና።

7ታኒ ኦገራ አꬋሸ ህንተና በአናዉ ኮይከ። ጎዳይ ጊኮ፥

ህንተ ማታን ጉꬃ ዎደ ታካናዉ ቆፓይስ። 8 ሽን ታኒ

ጳንፀቆስፀ ባለይ ጋካናዉ ኤፈሶናን ጋምአና። 9ታዉ

ኦሶይ ኩምዳ ዳልጋ ፐንገይ ዶየትስ፥ ሽን ዳሮ ኤቀትያ

ሞርከት ደኦሶና። 10 እ ታ መላ ጎዳ ኦሶ ኦꬅያ አስ ግድያ

ግሾ፥ ፅሞትዮስ ህንተኮ ቢኮ፥ ህንተ ማታን እ ህርጎና ዳና

መላ ኦꬅተ። 11 ኦንካ እያ ካꬎፖ። እ ታኮ ሳሮ ስማና

መላ እያ ማድድ ሞይዝተ። ታኒ እ ሀንኮ አማነይሳታራ

ስማናይሳ ናጋይስ። 12 ኑ እሻ አጵሎስ ሀንኮ አማነይሳታራ

ህንተኮ ባና መላ ታ እያ ምንꬃ ዎሳስ። ሀእ ህንተኮ ባናዉ

ኮይቤና፥ ሽን እያዉ እንጀትያ ዎደ ህንተኮ ባና። 13

ባርክተ፤ አማኖን ኤቅተ፤ ፃልተ፤ ምንተ። 14 ኦሶ ኡባ

ሲቆን ኦꬅተ። 15ታ እሻቶ፥ እስፅፋኖሰይነ እያ ሶ አሳይ

አካያን ኤንቲ ኮይሮ አማንዳይሳታ ግደይሳነ አማነይሳታ

ማዳናዉ ባንታና አꬅድ እምዳይሳ ህንተ ኤሬታ። 16

ህንተካ ኤንታ መላ አሳስነ፥ ኤንታራ ኦሶን ዳቡርያ ኡባስ

ኪተታና መላ ታ ህንተና ዎሳይስ። 17 እስፅፋኖሰይ፥

ፈርዶናፅስነ አካይቆስታኮ ይዳይስታናኡፋይስስ። ህንተ

ባይና በሳን ኤንቲ ህንተና ግድድ ታፓጫኩንꬅዶሶና።

18ኤንቲ ህንተና ኡፋይስዳይሳዳ ታናካ ኡፋይስዶሶና።

ሄሳ መላ አሳታ ዶጎፕተ። 19ኢሰ ዎሳ ኬꬃ አሳይ ህንተና

ሳሮ ጎሶና። አቅልነ ጵርስቅላ ባንታ ሶን ሺቅያ ዎሳ ኬꬃ

አሳራ እስፈ ህንተና ጎዳ ሱንꬃን ዎዛናፐ ሳሮꬆሶና። 20

አማንያ እሻት ኡባይ ህንተና ሳሮ ያጎሶና። ጌሻ ዬረተꬅ

ዬረትሸ እሶይ እሱዋ ሳሮꬅተ። 21ታኒ፥ ጳዉሎስ፥ ሀ

ሳሮꬁዋ ታ ኩሸን ፃፋስ። 22 ጎዳ ዶሶና አስ ደእኮ፥

ባደትዳይሳ ግዶ። ኑ ጎዳዉ፥ ሃያ! 23 ጎዳ የሱስ ክርስቶሳ

አꬎ ኬሀተꬃይ ህንተራ ግዶ። 24ታ ሲቆይ ክርስቶስ

የሱሳን ደእያ ህንተ ኡባራ ግዶ። አምንእ።

2 ቆሮንቶሳ
1 ፆሳ ሸነን የሱስ ክርስቶሳ ሀዋረ ግድዳ ጳዉሎስነ፥ ኑ

እሻ ፅሞትዮስ፥ ቆሮንቶሳን ደእያ ፆሳ ዎሳ ኬꬃስነ

አካያ ቢታን ደእያ ፆሳ አሳ ኡባስ ፃፍዳ ኪታ። 2 ፆሳ ኑ

አዋፐነ ጎዳ የሱስ ክርስቶሳፐ፥ አꬎ ኬሀተꬃይነ ሳሮተꬃይ

ህንተዉ ግዶ። 3ማሮተꬃ አዋስ፥ ኡባ ዎደ ኑና ምን ꬅያ

ፆሳስ፥ ኑ ጎዳ የሱስ ክርስቶሳ አዋስ ጋላት ግዶ። 4 ፆሳይ

ኑስ እምዳ ምን ꬁዋን፥ መቶን ደኤይሳታ ኑ ምን ꬃና መላ

ፆሳይ ኑና ኑ መቶ ኡባን ምን ꬄስ። 5 ኑኒ ክርስቶሳ ዳሮ

ዋይያ ሻከትዳይሳዳ ቃስ ኑኒ እያ ዳሮ ምን ꬁዋን ምናና።

6 ኑኒ ዋየትኮ ሄስ ህንተና ምን ꬃናሳነ ህንተና አሻናሳ። ቃስ

ኑኒ ምነትኮ ኑኒ ገንጭዳ ዋይያ መላ ህንተካ ገንጭድ፥

ፆሳይ ህንተዉ እምያ ምን ꬁዋን ምናና። 7 ህንተ ኑ ኤክዳ

መቱዋመላ ኤክድ፥ ኑ ምን ꬁዋን ሻከታናይሳ ኑ ኤርያ

ግሾ ኑ ኡፋይሳይ ህንተናን ምኖ። 8 ኑ እሻቶ፥ ኢሰ

ቢታን ኑና ጋክዳ መቱዋ ህንተ ኤራና መላ ኮዮስ። ሄ

ኑና ጋክዳ መቶይ ኑ ዎልቃፈ ዳርን፥ ሀይቆና አቶኮ ግድ

ኡፋይስ ቃንፅዳሽን። 9 ኑኒ ኑ ቦላ ሀይቆ ፕርድ ፕርደትዳ

መላ ቆፕዳ። ሽን ኑኒ ኑ ሁጰን ግዶናሽን፥ ሀይቅዳይሳታ

ደንꬅያ ፆሳን አማነታና መላ ሄስ ሀንስ። 10 ፆሳይ ሄሳ መላ

ኢታ ሀይቆፐ ኑና አሽስ፤ ሀእካ አሻና፤ ስንꬃፈካ እ ኑና

አሻና ግድ እያን ኡፋይስ ዎꬆስ። 11ዎሳን ኑና ማድተ።

ዳሮ ዎሳ ጋሶን ፆሳ ማዱዋ ኑ ደምያ ዎደ ዳሮ አሳይ ኑ

ግሾ ፆሳ ጋላቶሶና። 12 ኑኒ ኑ ጌሻ ካሀንጬቀቶስ። ኑኒ

ሀ አላምያን ደእዳ ደኡዋን ኡባራካ ህንተራ ኑ ደእዳ

ደኡዋን ቱማተꬃንነ ሱረተꬃን ህንተራ ደእዳ። ሄስካ፥ ሀ

አላምያጭንጫተꬃን ግዶናሽን፥ ፆሳ አꬎ ኬሀተꬃና። 13

ኑ ህንተዉ ፃፍዳ ዳብዳበይ ህንተ ናባባናዉነ አኬካናዉ

ዳንዳእያባፐ አትሽን፥ ሀራ ግደና። ህንተ እያ አኬካናዉ

ዳንዳኤይሳ ታ አማናይስ። 14 ሀእ ህንተ ኑና ሀንዳ ኬና

ኤሬታ፥ ሽን ስንꬃፈ ኩመꬅ ኤራናይሳ ታ አማነታይስ።

ኑ ጎዳ የሱሲ ስምያ ዎደ ኑኒ ህንተናን ጬቀትዳይሳዳ

ህንተካ ኑናንጬቀታና። 15 ሄሳ ታኒ ሎይꬃ ኤርዳ ግሾ፥

ህንተ ናምአንꬆ ጎኤታና መላ ካሰታዳ ህንተኮ ባናዉ ቆፋ

ቃቻስ። 16ታኒ ማቀዶነ ባሸነ ያፐ ስማሸ ህንተና በአና።

ታኒ ያፐ ይሁዳ ብያ ዎደ ህንተ ታና ታ ኦግያን ማዳና

ጋዳ ቆፓስ። 17ታኒ ሄሳ ጋሸ አይ ኦꬃናዉ በሲያኮ ኤሮና

አስ ዳንያና? ዎይኮ ታኒ ታ ቆፋ ቃችያ ዎደ አሳ ቆፋዳ፥

እስ ቶሆ “ኤ” ቃስ እስ ቶሆ “አካይ” ግያ አሳ መለዬ?

18ሽን ፆሳይ አማነተይሳ ግድያ ግሾ፥ ኑ ህንተዉ ኦድያ

ቃላይ “ኤ” ዎይኮ “አካይ” ገይሳ ግደና። 19ታኒ፥

ስላሰይነ ፅሞትዮስ ህንተዉ ማርካትዳ ፆሳ ናአይ፥ የሱስ

ክርስቶሲ ኡባ ዎደ “ኤፐ” አትሽን፥ “ኤ” ነ “አካይ”

ግደና። 20 ፆሳይ እማና ግዳ ኡባይ ክርስቶሳ ባጋራ “ኤ”

ግዴስ። ኑኒ ክርስቶሳ ባጋራ ፆሳ ቦንቾስ፥ “አምንእ”

ገይ ሄሳ ግሾሳ። 21 ኑነ ህንተ ክርስቶሳን ምንድ ኤቃና

መላ ኦꬅዳይነ ባ ኦሱዋስ ዶርዳይ ፆሳ። 22 ኑኒ እያባ

ግደይሳ ኤርሳናዉ ባ ማታምያ ኑ ቦላ ዎꬅስ፤ ቃስ ባ ጌሻ

አያና ኦይꬅ ኦꬅድ ኑ ዎዛናን ዎꬅስ። 23ታኒ ቆሮንቶሳ

ቦና አግዳይ ህንተ አዛኖና አታና መላሳ፤ ሄስ ዎርዶ

ግድኮ ፆሳይ ታ ሸምፑዋ ታፐ ኤኮ። 24 ህንተ፥ ህንተ

አማኑዋን ምንድ ደእያ ግሾ፥ ኑ ህንተና ኡፋይሳናዉ

ህንተራ እስፈ ኦ ይሳታፐ አትሽን፥ ህንተና ዎልቃን

አማን ይሳታ ግዶኮ።

2ታኒ ናምአንꬆ ህንተኮ ቢከ ጋዳ ቆፋ ቃችዳይ ህንተና

አዛንꬆና አጋናሳ። 2ታኒ ህንተና አዛንꬅኮካታ አዛንꬅዳ

ህንተፈ ሀር ታና ኡፋይሳናዉ ደኤይ ኦኔ? 3ታኒ ህንተዉ

ሄ ዳብዳብያ ፃፍዳይ፥ ታ ህንተና በአናዉ ብያ ዎደ ታና

ኡፋይሳናዉ በሲያ አሳን ታ አዛናናዉ ኮዮና ግሾሳ።

ታ ኡፋይትያ ዎደ ህንተ ኡባይካ ኡፋይታናይሳ ታ

አማናይስ። 4ታኒ ዳሮ ዋየንነ ኡንአን ቃስ ዳሮ አፉꬃን

ፃፍዳይ፥ ህንተና አዛንꬃናሳ ግዶናሽን፥ ታኒ ህንተና ኡባ

አይ መላ ዶስያኮ ህንተና ኤርሳና መላሳ። 5 አሰ አዛንꬅዳ

ኦንካ ደእኮ ታ እያ ናቁዋ ዳርሳናዉ ኮይከፈ አትሽን፥

ታና ግዶናሽን፥ ህንተፈ ዳሮታ አዛንꬅስ። 6 ህንተፈ

ዳርያ አሳይ ሄ ኡራ ሴርዳ ሴራይ እያዉ ግዳና። 7 ሄሳ

ግሾ፥ ሄ ኡራይ ዳሮ አዛንድ፥ ኡፋይስ ቃንፆና መላ

ህንተ እያ ማራናዉነ ምን ꬃናዉ በሴስ። 8 ህንተ እያ

ሲቀይሳ ዛር እያዉ ቆንጭሳና መላ ታ ህንተና ዎሳይስ።

9ታ ሄ ዳብዳብያ ህንተዉ ፃፍዳይ፥ ህንተ ፓጨትድ፥

ኡባባን ታዉ ኪተተይሳ ኤራናዉ ኮይዳ ግሾሳ። 10

ህንተ ማርያ ኡራ ታካ ማራና። ታኒ ማራናባይ አይብ

ደእኮካ፥ ክርስቶሳ ስንꬃን ህንተ ግሾ ጋዳ ማራስ። 11

ታኒ ሄሳ ኦꬅዳይ ፃላህያ ጭሞ ኦሱዋ ኑ ኤርያ ግሾ፥

ፃላሄን ጭመቶና አታና መላሳ። 12ታኒ ክርስቶሳ ዎንገላ

ሳባካናዉ ፅሮኣዳ ብዳ ዎደ፥ ጎዳይ ያን ታዉ ኦሶ ኦገ

ጊግስድ ዎꬅስ። 13 ሽን ታኒ ታ እሻ ትቶ ያን ደማቦና ግሾ

ታ ዎዛናይ ሸምፕቤና። ሄሳ ግሾ፥ ያን ደእያ አሳ ሳሮꬃዳ

እያ ኮያናዉ ማቀዶነ ባስ። 14ሽን ክርስቶሳ ባጋራ ኡባ

ዎደ ኑና ፆኖን ካለꬅያነ ሽቶ መላ ሳውያ ክርስቶሳባ ኑ

ኤርያ ትምርትያ ኡባ በሲ ጋꬃና መላ ኦꬅያ ፆሳ ጋላት

ጋኮ። 15 ኑኒ አትያ አሳ ግዶንነ ꬋይያ አሳ ግዶን ክርስቶሳ

ባጋራ ፆሳስ እመትዳ ሳውያ ሽቶ መላ። 16 ꬋያ አሳስ

ሀይቆኮ ኤፍያ ሀይቆ ፔኖ፤ ቃስ አትያ አሳስ ደኦኮ ኤፍያ

ደኦ ሳዎ፤ ያትን፥ ሄሳ መላ ኦሶስ ግዳናይ ኦኔ? 17 ኑኒ ፆሳ

ቃላ ዎ ደማናዉ ኮይድ ዋላክድ ዛልእያ ዳሮ አሳ መላ

ግዶኮ። ሽን ፆሳይ ኪትዳ ሱረ አሳታ መላ ክርስቶሳን

ደእድ ፆሳ ስንꬃን ቃላ ኦዶስ።

3 ኑኒ ዛሪድ ኑና ሳቢኖዬ? ዎይኮ ሀራ አሳዳ፥ ሳባ

ዳብዳብያ ህንተዉ የዳናዉ ዎይኮ ህንተፈ ኤካናዉ

ኑና ኮሽዬ? 2 አስ ኡባይ ህንተና ኤራና መላነ ናባባና

መላ ህንተ ኑ ዎዛናን ፃፈትድ ደእያ ኑ ዳብዳበ። 3 ህንተ

ቃላመን ግዶናሽን፥ ደኦ ፆሳ አያናን፥ ሹቻ ቦላ ግዶናሽን፥

አሳ ዎዛናን ፃፈትዳይሳታነ ኑናን ሀጋዘትዳ ክርስቶሳ

ዳብዳበ ግደይሳ በስደታ። 4 ኑ ሄሳ ግዳይ፥ ክርስቶሳ

ባጋራ ፆሳን አማኖይ ኑስ ደእያ ግሾሳ። 5 ኑ ሄሳ ኦꬃናዉ

ዳንዳእዳይ ፆሳ ዎልቃናፐ አትሽን፥ ኑኒ ኑ ዎልቃን

አይኮካ ኦꬃናዉ ዳንዳኦኮ። 6 ኑ ኦራꬃ ጫቁዋ ኦሳንቾታ

ግዳና መላ ፆሳይ ኑና ዳንዳእስስ። ሄ ኦራꬃጫቆይ ጌሻ

አያናን በንትዳይሳፈ አትሽን፥ ፃፈትዳ ህገን ግደና።

ህገይ ዎꬌስ፥ ሽን ጌሻ አያናይ ደኦ እሜስ። 7ሹቻ ቦላ

ፃፈትዳ ህገይ እመትያ ዎደ ፆሳ ቦንቾይ ቆንጭስ።ሙሰ

ሶምኡዋን ደእያ ቦንቾይ ꬋይሸ ብያባ ግድኮካ፥ እስራኤለ

አሳይ እያ ሶምኡዋ ትሽ ኦꬅድ ፄላናዉ ዳንዳእቦኮና።

ህዛ፥ ሀይቆ ኤህያ ህገይ ሄሳ መላ ቦንቾን ቆንጭኮ፥ 8

ያትን፥ ጌሻ አያናን ኦሰትያ ኦሱዋ ቦንቾይ ዋንድ አ ኔ?

9 አሳ ቦላ ፕርዳ ኤህያ ህገይ ቦንቾ ግድኮ ያትን፥ አሰ

ፅልስያ ኦራꬃ ኦገይ ዋንድ አꬍድ ቦንቸተኔ? 10 ካሰ ቦንቾ

ግድዳይሳ ሀእ አꬍያ ቦንቾይ ደኤይሳራ ጋꬅ በእያ ዎደ

ቦንቾይ ባይናባ ግድስ። 11ጉꬃ ዎደስ ቆንጭድ ጉየፐ

ꬋይዳይስ ሀይሳዳ ቦንቸትኮ፥ መርናዉ ደኤይስ ዋንድ

አꬍድ ቦንቸተኔ? 12 ኑስ ሀይሳ መላ ኡፋይሳይ ደእያ

ግሾ፥ ዬላቶና ኦደቶስ። 13 ኑኒ፥ እስራኤለ አሳይ ꬋይሸ

ብያ ቦንቹዋ ዉርሰꬃ በኦና መላ ባ ሶምኡዋ ካምዳሙሰ

መላ ግዶኮ። 14ሽን ኤንታ ዎዛናይ ዶጭስ። ሀች ጋካናዉ

ኤንቲ ጋልአጫቁዋ ናባብያ ዎደ ኤንታ ዎዛናይ ሄ ካማን

ካመትድ ደኤስ። ሄ ካማይ ክርስቶሳ ፃላላን ቃረቴስ።

15 ሽን ሀች ጋካናዉካ ኤንቲ ሙሰ ማፃፋ ናባብያ ዎደ

ኡባን ሄ ካማይ ኤንታ ዎዛና ካሜስ። 16ሽን ኦንካ ጎዳኮ

ስምያ ዎደ አዉደካ ሄ ካማይ ቃረቴስ። 17 ጎዳይ አያና፤

ጎዳ አያናይ ደእያ በሳን ላአተꬅ ደኤስ። 18 ኑኒ ኡባይ

ካመትቦና ሶምኦን ጎዳ ቦንቹዋ በአና። ኑኒ አያና ግድዳ

ጎዳ ማላ ዳናናዉ ቦንቾፈ ቦንቾን ላመታና።

4 ህዛ፥ ፆሳይ ባ ማሮተꬃን ሀ ኦሱዋ ኑስ እምዳ ግሾ፥

ኑኒ ኡፋይስ ቃንፆኮ። 2 ኑኒ ዬላያ ጌማ ኦሶ ኡባ

አግዳ፤ ገነ ኦሶ ኦꬆኮ፤ ፆሳ ቃላ ዎርዶራ ዋላኮኮ። ቱማ

ቆንጨን ሃሳይሸ፥ አሳ ኡባ ካሀይ ኑና ኤካና መላ ፆሳ

ስንꬃን ኑና ሺሾስ። 3 ኑ ኦድያ ዎንገላይ ጌምዳባ ግድኮካ፥

ጌምዳይ ꬋዮ ኦገን ደእያ አሳሳ። 4 ሀ አላምያ ሃርያ

ፆሳይ አማኖና አሳ ዎዛና ጎዝስ። ኤንቲ ፆሳ መላ ግድዳ

ክርስቶሳ ቦንቾ ዎንገላ ፖኡዋ በኦና መላ ድግስ። (aiōn

g165) 5 ኑኒ፥ የሱስ ክርስቶሲ ጎዳ ግደይሳነ ኑ እያ ግሾ

ህንተ ኦሳንቾ ግደይሳ ኦዶስፐ አትሽን፥ ኑባ ኦዶኮ። 6

“ꬉማን ፖኦይ ፖኦ” ግዳ ፆሳይ፥ ክርስቶሳ ሶምኡዋን

ፖእያ ፆሳ ቦንቹዋ ኤራ ፖኡዋ እማናዉ ባ ፖኡዋ ኑ

ዎዛናን ፖእስስ። 7 ሽን ኡባፈ አꬍያ ዎልቃይ ኑባ

ግዶናሽን፥ ፆሳባ ግደይሳ በሳናዉ ሀ ቦንቾ ሻሎይ መቃ

ሚሸ ግድዳ ኑ አሳተꬃን ደኤስ። 8 ኑ ኡባ ባጋራካ

ዋየትዳ፥ ሽን መቀረትቦኮ። ኑስ ሀድርስ ግድስ፥ ሽን

ኡፋይስ ቃንፅቦኮ። 9 ኑ፥ ሞርከታን ጎደትዳ፥ ሽን ላገ

ꬋይቦኮ። ኑ ሞርከታን ሾጨትድ ኩንድዳ፥ ሽን ꬋይቦኮ።

10 የሱሳ ደኦይ ኑ አሳተꬃን ቆንጫና መላ እያ ሀይቁዋ ኡባ

ዎደ ኑ አሳተꬃን ቶክድ ዩዮስ። 11 የሱሳ ደኦይ ሀይቅያ

ኑ አሳተꬃን ቆንጫናመላ ፓፃ ደእያ ኑኒ እያ ግሾ፥ ኡባ

ዎደ ሀይቆስ አꬍድ እመቶስ። 12 ህዛ፥ ሀይቆይ ኑናን

ኦꬅያ ዎደ ደኦይ ህንተናን ኦꬄስ። 13 ጌሻ ማፃፋን፥ “ታ

አማናስ፤ ሄሳ ግሾ ኦዳስ” ያገትስ። ሄሳ መላ አማኖይ

ኑስ ደእያ ግሾ ሃሳዮስ። 14 ጎዳ የሱሳ ሀይቆፐ ደንꬅዳ

ፆሳይ፥ ኑናካ የሱሳራ ሀይቆፐ ደንꬃናይሳነ ህንተራ እስፈ

ባ ስን ሺሻናይሳ ኤሮስ። 15 ሄስ ኡባይ ሀንዳይ ህንተ

ግሾሳ። ፆሳ አꬎ ኬሀተꬃይ ዳሮ አሳ ጋክያ ዎደ አሳይ ፆሳ

ቦንቹዋስ ዳሮ ጋላታ እማና። 16 ሄሳ ግሾ፥ ኑኒ ኡፋይስ

ቃንፆኮ። ኑ በንትያ አሳተꬃይ ዳቡርሸ ብያባ ግድኮካ፥

ኑ አያና አሳተꬃይ ጋላስ ጋላስ ኦራፄስ። 17 ሀእስ ኑኒ

ዋየትያ ሀ ካዉሻ ዋየይ፥ ኡባፈ ኬህ ግታትያ መርና

ቦንቹዋ ኑስ እምሳና። (aiōnios g166) 18 ኑኒ በንትያባ

ግዶናሽን፥ በንቶናባ ፄሎስ። በንትያባይ ሀእሳ፥ ሽን

በንቶናባይ መርናሳ። (aiōnios g166)

5 ሀእ ኑ ደእያ ዱንካነ ዳንያ ሀ ሳአ አሳተꬃይ ላለትኮካ፥

አስ ኬፅቦና፥ ፆሳይ ኬፅዳ መርና ኬꬃይ ኑስ ሳሎን

ደኤይሳ ኤሮስ። (aiōnios g166) 2 ሳሎ አሳተꬃ ማአናዉ

አሞትሸ ሀእ ሀ ሳአን ደእሸ ኦሎስ። 3 ኑኒ ሄሳ ማእያ

ዎደ ካሎቶኮ። 4ዱንካነ ዳንያ ሀ ሳአ አሳተꬃን ኑ ደእሸ

ዴፀትድ ኦሎስ። ሀይቅያ ኑ አሳተꬃይ ደኦን ላመታና

መላ ሳሎ አሳተꬃ ማአናዉ ኮዮስፐ አትሽን፥ አሹዋፐ

ሻከታናዉ ኮይድ ግደና። 5 ኑና ሀይሳስ ጊግስዳይ ፆሳ።

ቃስ ስንꬃፈ ያናባስ ኦይꬅ ኦꬅድ ባ አያና ኑስ እሚስ። 6

ሄሳ ግሾ፥ ኑኒ ሀ ሳአ አሳተꬃን ደእያ ዎደ ኡባን ጎዳፐ

ሃክድ ደኤይሳ ኤርኮካ ኡባ ዎደ አማነትድ ደኦስ። 7 ኑኒ

ደኤይ አማኖናፐ አትሽን፥ በእያባን ግደና። 8 ኑ ሀ ሳአ

አሳተꬃፈ ሻከትድ፥ ኑ ሶ ብድ ጎዳራ እስፈ ዳናዉ አሞትያ

ግሾ፥ አማነትድ ደኦስ። 9 ሄሳ ግሾ፥ ኑ ሀ አሳተꬃን ደእን

ዎይኮ ሀ አሳተꬃፈ ሻከትን፥ ኑ አሞይ እያ ኡፋይሳናይሳ።

10 ኑኒ እሶይ እሶይ ሀ ሳአን ደእሸ ሎኦ ግድን ዎይኮ ኢታ

ግድን፥ ኦꬅዳ ኦሱዋስ በሲያ ፕርዳ ኤካናዉ ክርስቶሳ

ፕርዳ አራታ ስንꬃን ሺቃና። 11 ህዛ፥ ጎዳስ ያሺ አይ

ጉሰኮ ኑኒ ኤርያ ግሾ፥ አሳይ ኑ ኦደይሳ ኤካና መላ ዞሮስ።

ፆሳይ፥ ኑኒ ኦነኮ ኑና ኤሬስ፤ ቃስ ህንተካ ህንተ ካሀን

ኑ ኦነኮ ኤሬታ ያጋዳ ቆፓይስ። 12ዎዛናን ግዶናሽን፥

ማላንጬቀትያ አሳ ዶና ኦይꬃናዉ ህንተ ኑናንጬቀታና

መላ ህንተዉ ጋሶ ግዳናዉ ኮዮስፐ አትሽን፥ ኑ ኑና ዛሪድ

ናሻናዉ ኮዮኮ። 13 ኑ ጎሽ ግድኮ ፆሳ ቦንቾሳ፤ ዎዛናማ

ግድኮ ህንተሳ። 14 እሶይ ኡባስ ሀይቅዳይሳነ ኡባይ ቃስ

እያራ ሀይቅዳይሳ ኑ ኤርያ ግሾ፥ ክርስቶሳ ሲቆይ ኑና

ሃሬስ። 15ደኦን ደኤይሳት ህዛፐ ጉየ ባንታዉ ግዶናሽን፥

ኤንታዉ ሀይቅዳይሳስነ ሀይቆፐ ደንድዳይሳስ ዳና መላ

ክርስቶስ አሳ ኡባ ግሾ ሀይቅስ። 16 ህዛፐ ጉየ፥ ኑኒ

ኦናካ አሳ ቆፋን ፕርዶኮ። ሀይሳፈ ካሰ ኑኒ ክርስቶሳካ

አሳ ቆፋን በእዳባ ግድኮካ፥ ህዛፐ ሄሳዳ ቤኦኮ። 17 ሄሳ

ግሾ፥ ኦንካ ክርስቶሳን ደእኮ ኦራꬃ መ ተꬅ፤ ጋልአ መ

ተꬃይ አꬍስ፤ ኡባይካ ኦራꬅ ግድስ። 18 ሄሳ ኡባ ፆሳይ

ኦꬅስ። እ ክርስቶሳ ባጋራ ኑና ባራ ስገꬅስ። ቃስ ሀራታ

ባራ ስገꬃና መላ ኑስ ስገꬆ ኦሶ እሚስ። 19 ፆሳይ ክርስቶሳ

ባጋራ አሳ ኡባ ባራ ስገꬄስ። ኤንታ ናጋራ ታይብቤና፤

ቃስ አሳ ባራ ስገꬅያ ቃላ ኑስ እሚስ። 20 ፆሳይ አሳ

ኑ ባጋራ ፄግያ ግሾ፥ ኑ ክርስቶሳን ኪተትድ አሳ ፆሳራ

ስገትተ ግድ ክርስቶሳ ግሾ፥ ዎሶስ። 21 ኑኒ ፆሳ ፅሎተꬃ

ክርስቶሳ ባጋራ ኤካና መላ፥ ናጋራ ኤሮና ክርስቶሳ ኑ

ግሾ፥ ናጋራንቾ አሳዳ ኦꬅስ።

6 ኑኒ ፆሳራ እስፈ ኦꬅያ አስ ግደይሳዳ፥ ህንተ ኤክዳ

አꬎ ኬሀተꬃ ሀዳ ኦꬆና መላ ኑ ህንተና ዎሶስ። 2

ፆሳይ፥ “ታ ነና ስአና ዎደን ስአስ፤ አቶተꬃ ጋላሳን ነና

ማዳስ” ያጌስ። ሄኮ፥ ታ ስእያ ዎደይ ሀእ፤ አቶተꬃ

ጋላሳይ ሀች። 3 ኦንካ ኑ ኦሱዋ ቦራና መላነ ኑናን ꬉበታና

መላ ኮዮኮ። 4ግዶሽን፥ ኑ ቱማ ፆሳ ኦሳንቾታ ግደይሳ

ኑ ኦꬅያ ኡባባን በስዳ። ዳሮ ገንጫን፥ ዋየን፥ መቶን፥

ኡንአን፥ 5ጋራፈተꬃን፥ቃሾን፥ እፆንኩምዳዎጫማን፥

ዳቡራን፥ ꬍስኮ ꬋዮን፥ ፆማን፥ 6 ጌሻተꬃን፥ ኤራተꬃን፥

ዳንዳአን፥ ኬሀተꬃን፥ ጌሻ አያናን፥ ቱማ ሲቆን፥ 7ቱማ

ኦዳንነ ፆሳ ዎልቃን ኑኒ እያ ኦሳንቾታ ግደይሳ በስዳ።

ቃስ ፅሎተꬃይ ኑስ ቶራነ ጎንዳለ። 8 ኑኒ ቦንቸትዳነ

ቶሸትዳ፤ ጫየትዳነ ጋላተትዳ። ቱማ ሃሳዮስ፥ ሽን አሳይ

ኑና ዎርዳንቾ ግዶሶና። 9 ኑ አሳን ኤረትዳ አስ፥ ሽን

ኤረቶና አሳ መላ ግድዳ። ሀይቅዶሶና ያገትዳ፥ ሽን ፓፃ

ደኦስ፤ ሾጨትዳ፥ ሽን ሀይቅቦኮ። 10 ኑኒ አዛንኮካ ኡባ

ዎደ ኡፋይቶስ። ኑ ማንቆ ዳኖስ፥ ሽን ዳሮ አሳ ዱረዮስ።

ቃስ አይኮይካ ባይና አስ ዳኖስ፥ ሽን ኡባይ ኑባ። 11

ቆሮንቶሳ አሳቶ፥ ኑ ህንተዉ ቆንጨን ኦድዳ፤ ኑ ኡሉዋ

ህንተና በስዳ። 12 ህንተ ኑና ህንተ ሲቁዋ በሶና ድግደታፐ

አትሽን፥ ኑኒ ኑ ሲቁዋ ህንተና ድግቦኮ። 13 አዉ ባ

ናይታስ ኦደይሳዳ ታ ህንተዉ ኦዳይስ፤ ኑ ህንተና ኑ

ኡሉዋ በስዳይሳዳ፥ ህንተካ ህንተ ኡሉዋ ኑና በስተ። 14

አማኖና አሳራ በሶና ኦገን ዋፀቶፍተ። ፅሎተꬃስነ ናጋራስ

አይብ ጋሄተꬅ ደኢ? ፖኦስነ ꬉማስ አይብ እስፈተꬅ

ደኢ? 15 ክርስቶሳነ ፃላሄ እስፈ ጋꬅያባይ አይቤ? ቃስ

አማነይስነ አማኖናይስ እስፈ ኮፅያባይ አይቤ? 16 ፆሳ

ኬꬃስ ኤቃታራ አይብ እስፈተꬅ ደኢ? ፆሳይ፥ “ታኒ

ኤንታ ግዶን ደአና፥ ኤንታ ግዶን ሄመታና። ታኒ ኤንታ

ፆሳ ግዳና፤ ኤንትካ ታ አሰ ግዳና” ግዳይሳዳ፥ ኑኒ ደኦ

ፆሳ ኬꬅ። 17 ሄሳዳካ፥ ጎዳይ፥ “ኤንታ ግዶፈ ሻከትድ

ከይተ፤ ቱና ግድዳባ ቦቾፍተ፤ ታ ህንተና ኤካና። 18ታ

ህንተዉ አዋ ግዳና፤ ህንተ ታዉ አደ ናይታነ ማጫ ናይታ

ግዳና፤ ያጌስ ኡባፈ ዎልቃማ ጎዳይ” ያግስ።

7 ህዛ፥ ታ ሲቆቶ፥ ሀ ኡፋይሳይ ኑስ ደእያ ግሾ፥ ኑ

አሹዋነ ኑ ሸምፑዋ ቱንስያባ ኡባፈ ኑና ጌሾስ። ፆሳስ

ያይድ ኑ ጌሻተꬃፖሎ ኦꬆስ። 2 ህንተኡሉዋ ኑና በስተ።

ኑኒ ኦናካ ናቅቦኮ፤ ኦናካ ቆህቦኮ፤ ኦናካ ጭምቦኮ። 3ታኒ

ሄሳ ህንተ ቦላ ፕርዳናዉ ጊከ። ሀይሳፈ ካሰ ታ ህንተዉ

ኦድዳይሳዳ፥ ህንተ ኑ ዎዛናን ደኤታ፤ ኑ ፓፃ ደእንካ

ሀይቅንካ ህንተፈ ሻከቶኮ። 4ታ ኦድያባ ህንተፈ ቆትከ፤

ታ ህንተናን ጬቀታይስ፤ ኑ ዋየ ኡባን ምነታይስ፤

ቃስ ግታ ኡፋይስ ኡፋይታይስ። 5 ኑኒ ማቀዶነ ብዳ

ዎደ፥ ኡባ ባጋራ ዋየትዳፐ አትሽን ሸምፕቦኮ። ካረራ

ሞርከታን፥ ኑ ጋꬃን ያሻንኡንኤትዳ። 6ሽን አዛንዳይሳታ

ምን ꬅያ ፆሳይ፥ ትቶ ዩሳን ኑና ምን ꬅስ። 7 ኑና ምን

ꬅዳይ ትቶ ዩሳ ፃላላ ግዶናሽን፥ ህንተካ እያ ምን ꬅዳይሳ።

ህንተ ታና ላሞተይሳ፥ ታዉ አዛነይሳነ ታዉ ቆፐይሳ

ታ ስእዳ ዎደ ታና ዳሮ ኡፋይስስ። 8 ታ ዳብዳበይ

ህንተና አዛንꬅኮካ አይስ ፃፋድናሻ ጋዳ ቂሮትከ። ታ

ቂሮትዳይ ታ ፃፍዳ ዳብዳበይ ህንተና ጉꬃ ዎደስ አዛንꬅዳ

ግሾሳ። 9 ሀእ ታኒ ኡፋይትዳይ፥ ታ ህንተና አዛንꬅዳ

ግሾ ግዶናሽን፥ ህንተ አዛኖይ ህንተና ህንተ ናጋራፐ

ዛርዳ ግሾሳ። ፆሳይ ባ ሸንያዳ ህንተና አዛንꬅስፐ አትሽን

ኑ ህንተና አይብንካ ቆህቦኮ። 10 ፆሳይ ኮያ አዛኖይ፥

አቶተꬃኮ ጋꬅያ ናጋራፐ ስሞ ኤሄስ፤ እያን ቂሮያባይ

ባዋ። ሽን ሀ ሳአ አዛኖይ ሀይቆ ኤሄስ። 11 ህንተ አዛኖይ

ህንተናን አይፍስዳ አይፍያ በእተ። ሄ አዛኖይ ህንተና

አይ መላ ደን ꬅዳኮ፥ አይ መላ ዛሮ እማናዳ ጊግስዳኮ፥

ሄ ኡራ ቦላ አይ መላ ሀንቀꬅዳኮ፥ አይ መላ ታዉ ያያና

መላ ኦꬅዳኮ፥ አይ መላ አሞይዳኮ፥ ሄ ኡራ ሴራናዉ

አይመላ ጊግዳኮ በእተ። ሀ ኡባባን ህንተ ጌሽ ግደይሳ

ማርካይደታ። 12 ሄሳ ግሾ፥ ታኒ ሀ ዳብዳብያ ህንተዉ

ፃፍዳይ፥ ናቅዳ ኡራ ዎይኮ ናቀትዳ ኡራ ግሾ ግደና። ሽን

ህንተ ኑስ አይ መላ ቆፕያኮ ፆሳ ስንꬃን ህንተ፥ ህንተና

በአና መላ ፃፋስ። 13 ኑኒ ኡፋይትዳይ ሄሳ ግሾሳ። ኑ

ኡፋይሳፈ አꬍድ ኑና ዳሮ ኡፋይስዳይ፥ ህንተ ትቶ

ኡፋይስዳይሳነ እያ ዎዛና ሸምፕስዳይሳ። 14ታኒ ህንተና

ናሻዳ እያዉ ኦድን፥ ህንተ ታና ዬላይበከታ። ሽን ኑኒ

ኡባ ዎደ ህንተዉ ቱማ ኦድዳ፤ ሄሳዳካ ኑኒ ትቶ ስንꬃን

ህንተና ናሽዳይስ ቱማ ግድስ። 15 ህንተ እያዉ ያሻን

ኮኮርድ፥ እያ ሞክዳይሳ ቃስ እያዉ አይ መላ ኪተትዳኮ፥

እ ቆፕያ ዎደ ህንተዉ ደእያ ሲቆይ ምንሸ ብስ። 16ታኒ

ኡባባን ህንተናን አማነትያ ግሾ ኡፋይታይስ።

8 ኑ እሻቶ፥ ፆሳይ ማቀዶንያን ደእያ ዎሳ ኬꬃታስ እምዳ

አꬎኬሀተꬃባ ህንተኤራናመላ ኑ ኮዮስ። 2ኤንቲግታ

መቶን ፓጨትዶሶና፥ ሽን ኤንታ ኡፋይሳይ ዎልቃማ።

ኤንታ ማንቆተꬃስ ዛው ባዋ፥ ሽን ባንታ እሙዋን ዳሮ

ኬህዶሶና። 3ኤንቲ ባንታ ዎልቃመላነ ባንታ ዎልቃፈ

አ ይሳ ዶስድ እምዳይሳስ ታ ማርካ። 4ኤንቲ ፆሳ አሰ

ማድያ ሎኦ ኦሶ ኑራ ኦꬃናዉ ኮይድ ኑና ዳሮ ዎስዶሶና።

5ኤንቲ ኑኒ ቆፕዳይሳፈ አꬅድ ኦꬅዶሶና። ፆሳ ሸንያዳ፥

ኮይሮትድ ባንታና ጎዳስ እምዶሶና፤ ካልድ፥ ባንታና ኑስ

አꬅድ እምዶሶና። 6 ሀ ሎኦ ኦሱዋ ዶምዳ ትቶይ፥ ጉጅድ

ኦꬃናዳነ ህንተና ማድድ፥ ሄ ኦሱዋ ፖልሳናዳ እያ ዎስዳ።

7 ሽን ህንተ ኡባባን፥ አማኖን፥ ኦዳን፥ ኤራተꬃን፥ ግታ

አሞን፥ ኑና ዶሶንነኡባባንዱረትዳይሳዳ ሀሎኦ ኦሱዋንካ

ህንተ ኬሀ ግዳና መላ ኑ ኮዮስ። 8ታኒ ሄሳ ኪታናዉ

ጊከ። ሽን ሀራታ ግታ አሙዋ ህንተ ሲቁዋራ ጋꬃ በአዳ፥

ህንተ አይ ኬና ቱሜኮ ኤራናዉ ጋይስ። 9 ህንተ፥ ኑ ጎዳ

የሱስ ክርስቶሳ አꬎ ኬሀተꬃ ኤሬታ። ክርስቶስ ዱረ ግድ

ኡትድ፥ ህንተ እያ ማንቆተꬃን ዱረታናዳ ህንተ ግሾ

ማንቅስ። 10ታኒ ሀ ኦዳን ህንተና ማድያ ዞረ ዞራናዉ

ኮያይስ። ህንተ ዝላይꬅ እማናዉ ፃላላ ግዶናሽን፥ ሄሳ

ኦꬃናዉ አሞትሸካ ህንተ ኮይሮ። 11 ህንተ ኦꬃናዉ ዶምዳ

ኦሱዋ ሀእ ፖልተ። ህንተ ህንተዉ ደኤይሳ ኬና እምኮ፥

ሄስ ህንተ እማናዉ ዳሮ አሞተይሳ ቆንጭሴስ። 12እስ አስ

እማናዉ አሞትኮ፥ እያ እሞይ ፆሳ ስንꬃን ኤከተይ፥ እ

ባዉ ደእዳይሳ ኬና እምናፐ አትሽን፥ ባይናባፐ እማናዉ

ኡንኤትን ግደና። 13ታኒ ሄሳ ገይ፥ ህንተ ኡባይ እስ

ግና ግዳና መላሳፈ አትሽን፥ ሀራት ዋያፐ ሸምፕን፥

ህንተ ዋየታና መላሳ ግደና። 14 ዎደ ኤንታ ፓላሀይ

ህንተ ፓጫ ኩንꬃና መላ፥ ሀእ ህንተ ፓላሀይ ኤንታ

ፓጫኩንꬆ። ሄሳን ህንተ ግና ግዳና። 15 ጌሻ ማፃፋን፥

“ዳሮሺሽዳይሳስፓላህቤና፤ ጉꬃ ሺሽዳይሳስፓጭቤና”

ጌተትድ ፃፈትዳይሳ መላ። 16 ኑኒ ህንተዉ ቆፐይሳዳ

ትቶይካ ህንተዉ ቆፓና መላ ኦꬅዳ ፆሳይ ጋላተቶ።

17 ትቶይ ህንተኮ ብዳይ፥ ኑኒ እያ ደን ꬅዳ ግሾ ፃላላ

ግዶናሽን፥ እ ባ ሸነን ባናዉ አሞትዳ ግሾሳ። 18ዎንገላ

ማርካተꬃን ዎሳ ኬꬃ ኡባን ዳሮ ኤረትዳ እሻ፥ ኑኒ ትቶራ

እስፈ ኪቶስ። 19 ሄሳ ቦላ ኑኒ ሀ ኬሀ እሞታ ኤፍያ ዎደ

ኑራ ባና መላ፥ ሀ ሎኦ ኦሱዋን ጎዳ ቦንቻናዉነ ሀራታ

ማዳናዉ ደእያ አሙዋ በሳናዉ እ ዎሳ ኬꬃታን ዶረትስ።

20 ሀ እመትዳ ኬሀ እሙዋ፥ ኑኒ ኦሶ ቦላ ፔሽያ ዎደ

ቦረቶና መላ ናገቶስ። 21 ኑኒ ጎዳ ስንꬃን ፃላላ ግዶናሽን፥

አሳ ስንꬃንካ ሎኦ ግድዳባ ኦꬆስ። 22 ቃስ ዳሮ ዎደ

ፓጨን ምንድ አꬍዳ ኑ እሻ፥ ኤንታራ ህንተኮ ኪትዳ።

እ ህንተናን ዳሮ አማነትያ ግሾ፥ ሀእ ህንተና ማዳናዉ ዳሮ

አሞቴስ። 23ትቶባ ኤራናዉ ኮይኮ፥ ህንተና ማዳናዉ

ታራ ኦꬅያ ታ ኦሶ ላገ። ሀንኮ እሻታባ ግድኮ ዎሳ ኬꬃት

ኪትዳይሳታ፤ ቃስ አሳይ ኤንታ ዱሳ በእድ ክርስቶሳ

ቦንቾሶና። 24 ሄሳ ግሾ፥ ዎሳ ኬꬃት ህንተ ሲቁዋነ ኑ

ህንተና ናሽያ ናሾይ ቱማ ግደይሳ ቆንጭሳናዉ ህንተ

ሲቁዋ ሀ አሳታ በስተ።

9 አማንያ አሳስ ከስያ ሚሽያባ ታ ህንተዉ ፃፋናዉ

ኮሸና። 2 ህንተ ማዳናዉ ኬህ አሞተይሳ ታ ኤራይስ።

ህንተ አካያ አሳይ፥ ዝላይꬃፈ ዶምድማዳናዉ ጊገትዳይሳ

ታኒማቀዶነ አሳስ ዶናኩንꬃዳ ኦዳስ። ህንተ ግታ አሞይካ

ኤንታፈ ዳሮታ ደን ꬅስ። 3 ሀ ኦሱዋን ህንተናን ኑ

ጬቀትያ ጬቆይ ሀዳ ግዶና መላ ኮይሮ ህንተባ ታ

ኦድዳይሳዳ ህንተ ጊገትድ ናጋና መላ ሀ እሻታ ህንተኮ

ኪታስ። 4 ማቀዶነ አሳይ ታራ ብድ፥ ህንተ ጊገቶና

ደእሽን፥ ደምኮ፥ ኑ ህንተናን ዬላታና፤ ቃስ ህንተ ኑፐ

አꬎ ዬላታና። 5 ሄሳ ግሾ፥ ሀ እሻት ታፐ ስንꬃትድ

ህንተኮ ብድ፥ ህንተ እማና ግዳ እሙዋ ካሰትድ ጊግሳና

መላ ታ ኤንታና ኪታስ። ታኒ ጋክያ ዎደ ሄ እሞይ ጊግድ

ኡቴስ። ሄ ዎደ ሄ ኬሀተꬃ እሞይ ዎልቃን ግዶናሽን፥

ዶሳን ግደይሳ ኤርሴስ። 6 ሀይሳ አኬክተ፤ ጉꬁ ዘርዳይ

ጉꬁጫካና፤ ዳሮ ዘርዳይ ዳሮጫካና። 7 ፆሳይ ኡፋይሳን

እምያ ኡራ ዶስያ ግሾ፥ ዎልቃን ዎይኮ ዶስ ባይና

ግዶናሽን፥ እስ እስ አስ ባ ዎዛናን ቆፕዳይሳዳ ዶሳን

እማናዉ በሴስ። 8ኡባ ዎደ ኡባባን ኮሽያባ ኡባ ደምድ

ሎኦ ኦሶ ኡባ ኦꬃናዉ ዳንዳአና መላ ፆሳይ ህንተዉ ባ

አንጁዋ ዳርሳና። 9 ጌሻ ማፃፋን፥ “እ ባ ሻሉዋ ማንቆታስ

ላልስ፤ እያ ፅሎተꬃይ መርናዉ ደአና” ያጌስ። (aiōn

g165) 10 ዘረይሳስ ዘረꬅ፥ ማናዉ ካꬅ እምያ ጎዳይ፥ ህንተ

ዘርያ ዘረꬅ ዳርስድ እማና። ህንተ ፅሎተꬃ አይፍያካ

ዳርሳና። 11 ዳሮ አሳይ ህንተ እምያ እሙዋ ኑፐ ኤክድ፥

ፆሳ ጋላታናዳ፥ ህንተ ኡባ ዎደ ዳርስድ እመይሳታ ግዳና

መላ ፆሳይ ህንተና ኡባ ባጋራ ዱረያና። 12 ሀ ህንተ

እምያ እሞይ አማንያ አሳ ፓጫኩንꬆ ፃላላ ግዶናሽን፥

አሳይ ፆሳ ጋላታናዉ ጋሶ ግዴስ። 13 ሀ ህንተ ኦሶይ ህንተ

አማኑዋ ኤርስድ ክርስቶሳ ዎንገላ ህንተ አማንድነ እያዉ

ኪተትድ ህንተዉ ደእያባ ኤንታራነ ሀራታራ ሻከትዳ

ግሾ ኡባይ ፆሳ ቦንቻና። 14 ፆሳይ ህንተዉ እምዳ አꬎ

ኬሀተꬃ ግሾ ኤንቲ ህንተዉ ፆሳ ዎስሸ ህንተና በአናዉ

ላሞቶሶና። 15 ዛው ባይና ፆሳ እሙዋስ ፆሳይ ጋላተቶ።

10ታኒ ህንተራ ደእያ ዎደ፥ “ሹጎ”፥ ቃስ ህንተፈ

ሃክያ ዎደ “ኑ ቦላ ምኔስ” ያገትዳ፥ ጳዉሎስ፥

ኬሀነ አሽከ ግድዳ ክርስቶሳ ሱንꬃን ህንተና ዎሳይስ።

2 ታኒ ህንተኮ ብያ ዎደ ኑ አሾ ቆፋራ ስመረትያ አስ

ኦꬅድ ቆፕያ አሳ ቦላ ምኖ ቃላን ኦደታናዉ ቆፋ ቃቻስ።

ህንተ ቦላ ሄሳዳ ኦደታና መላ ህንተ ታና ኦꬆናዳ ህንተና

ዎሳይስ። 3 ኑኒ ሀ ሳአን ደእኮካ ሀ ሳኣ አሳዳ ኦለቶኮ። 4

ኑ ኦላ ሚሸይ ሀ ሳአባ ግደና። ሽን ሚፃ ላላናዉ ዎልቃራ

ደእያ ፆሳ ቶራ። ቱማራ ኤቀትያ ፓላማነ፥ 5 ፆሳ ኤራተꬃ

ቦላ ኦቶሮን ደንድያ ፓላማነ ሀዳ ቆፋ ኡባ ላሎስ። አሳ

ቆፋ ኡባ ድእድ ክርስቶሳስ ኪተታና መላ ኦꬆስ። 6 ህንተ

ኪተተꬃይፖሎግድያ ዎደ ኑኒ ኪተተꬃ እፆኡባ ሴራናዉ

ጊገታና። 7 ህንተ አይፈይ በእዳመላ ፕርደታ። ኦንካ ባና

ክርስቶሳባ ግድ ቆፕያባ ግድኮ፥ ኑካ ክርስቶሳባ ግደይሳ

ኤሮ። 8 ጎዳይ ታዉ እምዳ ማታን ጬቀትኮካ ሄሳን

ዬላትከ። ሄ ማታይ ታዉ እመትዳይ ህንተና ድቻናሳፈ

አትሽን፥ ቆሀናሳ ግደና። 9ታኒ ታ ዳብዳብያን ህንተና

ያሽሳናዉ ኮያዳ ፃፍዳባ ዳኖፖ። 10 እስ እስ አሳይ፥

“ጳዉሎሳ ዳብዳበይ ዴፆነ ዎልቃማ፥ ሽን እያ ሶምኦን

በእያ ዎደ እ ዳቡራንቾ፤ እያ ኦዳይካ ፓ ና” ያጎሶና።

11 ሄ አሳት ኑ ሃሆን ደእሸ ፃፍያ ዳብዳብያንነ ማታን

ህንተራ ደእሸ ኦꬅያ ኦሱዋ ግዶን ዱማተꬅ ባይናይሳ

አኬኮ። 12ኑኒ ባንታና ናሽያ አሳታራ ኑና ግናያናዉዎይኮ

ጋደያናዉ ኮዮኮ። ሽን ኤንቲ ባንታና ባንታራ ግናይድ

ዎይኮ ጋደይድ በእሸ ኤያ። 13 ሽን ኑኒ ፆሳይ ኑስ እምዳ

ꬋሳንጬቀቶስፐ አትሽን፥ ዛዋ ፕንድጬቀቶኮ፤ ሄ ዛዋይ

ህንተኮካ ጋኬስ። 14 ኑኒ በሰይሳፈ አꬅድጬቀቶኮ፥ ሽን

ክርስቶሳ ዎንገላ ህንተኮ ጋꬅዳይሳንጬቀቶስ። 15 ኑኒ

ፆሳይ ኤስዳ ዛዋፐ ፕንድ፥ ሀራት ኦꬅዳ ኦሶንጬቀቶኮ።

ግዶሽን፥ ህንተ አማኖይ ድጫና መላ ፆሳይ እምዳ ዛዋን

ህንተ ግዶን ኑ ኦꬅያ ኦሶይ ዳልጋና ግድ ቆፖስ። 16

ኑኒ ሀራ አስ ባ ዛዋን ኦꬅዳ ኦሶን ገልድጬቀቶኮ፥ ሽን

ህንተፈ ፕንድ ሀራታስ ዎንገላ ማርካታናዉ ዳንዳኦስ።

17 ሽን፥ ጌሻ ማፃፋን፥ “ጬቅያ ኡባይ ጎዳ ሎኦተꬃን

ጬቆ” ያግድ ፃፈትስ። 18 ጎዳይ ናሽያ ኡራፐ አትሽን፥

ባና ባዉ ናሽያ ኡራይ ናሸተና።

11ታ ጉꬃ ኤያተꬃ ህንተ ሀእካ ዳንዳአና ጋዳ ቆፓይስ፤

ሀያና ዳንዳእተ። 2 ፆሳይ ህንተዉ ቆፕዳይሳዳ፥

ታካ ህንተዉ ቆፓይስ። ታኒ ህንተና ጌሻ ጌላእዳ እስ

አድያ፥ ክርስቶሳስ እማናዉ ኦይቻ ዎꬃስ። 3 ሽን ሾሻይ

ባ ገንያን ሄዋኖ ባለꬅዳይሳዳ ኦን ኤር ህንተ ዎዛናይኢትድ

ክርስቶሳስ ደእያ ህንተ ሱረተꬃነ ጌሻተꬃ አጋንደት ጋዳ

ህርጋይስ። 4 እስ አስ ይድ፥ ኑኒ ህንተዉ ማርካትዳ

የሱሳፐ ሀራ የሱሳ ህንተዉ ማርካትኮ፥ ዎይኮ ህንተ ኤክዳ

አያናፐነ ዎንገላፐ ሀራ አያናነ ዎንገላ ህንተዉ ኦድኮ፥ ስእ

ግድ ኤኬታ። 5ሽን ታኒ የሱሲ ኪትዳ “ግታ ሀዋረታ”

ገተትድ ፀገተይሳታፐ ጉፃይስ ጋዳ ቆፕከ። 6ታኒ ኦዳ

ኤሮና አስ ግድኮካ፥ ኤራተꬅ ታዉ ደኤስ። ሄሳ ታ

ህንተዉ ዳሮ ኦገን ቆንጭሳስ። 7ታኒሚሸ ኦይቾና ፆሳ

ዎንገላ ህንተዉጮ ኦድዳይስነ ህንተና ꬎቁ ኦꬃዳ ታና

ቶችዳይስ ታዉ ናጋራ ግዲ? 8ታኒ ህንተዉ ኦꬃናዉ ሀራ

ዎሳ ኬꬃታፐሚሸ ቦንቃ ኤካስ። 9ታ ህንተራ ደእያ ዎደ

ታና መትንካ ህንተፈ እስ አስካ ዋይሳብከ። ማቀዶነፐ

ይዳ አማነይሳት ታና ኮሽያባ ኡባን ማድዶሶና። ሀች

ጋካናዉ ታ ህንተዉ ቶሆ ግዳብከ ስንꬃስካ ቶሆ ግድከ።

10 ክርስቶሳ ቱማተꬃይ ታናን ደእሽን፥ ታጬቁዋ አካያ

ቢታን ታና ኦንካ ድገና። 11 ታ ሀይሳ አይስ ጋይና?

ህንተና ዶሶና ግሾዬ? ታኒ ህንተና ዶሰይሳ ፆሳይ ኤሬስ።

12“ኑካ ህንተ መላ ኦꬆስ” ያግድጬቅያ ሀንኮ ሀዋረታ

ጬቁዋ ጋሱዋ ꬋይሳናዉ ሀእ ታ ኦ ይሳ ስንꬃስካ ኦꬃና።

13 ሀይሳ መላ አሳት ክርስቶሳ ሀዋረ ዳናናዉ ባንታና ላምያ

ዎርዳንቾ ሀዋረታነጭምያ ኦሳንቾታ። 14 ሄስ ማላልስያባ

ግደና፤ አይስ ጊኮ፥ ፃላሄይ ፖኦ ኪታንቾ ዳናናዉ ባና

ላሜስ። 15 ሄሳ ግሾ፥ ፃላሄ ኦሳንቾት ፅሎተꬃ ኦሳንቾታ

ዳናናዉ ባንታና ላምኮ ሄስ ግታባ ግደና። ኤንቲ ዉርሰꬃን

ባንታ ኦሱዋዳ ኤካና። 16 ኦንካ ታና ኤያ ግድ ቆፖና

መላ ዛራዳካ ኦዳይስ። ታ ህንተዉ ኤያ ዳንኮካ ታ ጉꬃራ

ጬቀታና መላ ታና ኤያ ኦꬅድ ኤክተ። 17ታኒ ሀይሳዳ

ጬቀታዳ ኦደተይ፥ ጎዳይ ኮየይሳዳ ግዶናሽን፥ ኤያተꬃን

ኦዳይስ። 18 ዳሮ አሳይ ሀ ሳአባንጬቀትያ ግሾ፥ ታካ

ጬቀታና። 19 ህንተ ዎዛናማ ግድያ ግሾ፥ ኤያ አሳባ

ኡፋይሳን ዳንዳኤታ። 20 ኦንካ ህንተና አይለይኮ ዎይኮ

ህንተና ቦንቅኮ ዎይኮ ባዉ ማደታናዉ ህንተኮ ሺቅኮ

ዎይኮ ህንተ ቦላ ኦቶርትኮ ዎይኮ ህንተና ባቅኮ ህንተ

ዳንዳኤታ። 21 ኑኒ ሄሳ ኦꬃናዉ ዳሮ ዳቡራንቾ ግደይሳ

ዬላታሸ ታ ኦዳይስ። ሽን ኦንካ ምንድጬቀትኮ፥ ታካ

ጬቀታናዉምናይስ። ታኒ ሄሳ ኤያ አሳዳ ኦደታይስ።

22ኤንቲ እብራዌ? ታካ እብራወ። ኤንቲ እስራኤሌ?

ታካ እስራኤለ። ኤንቲ አብራሃመ ሼሼ? ታካ አብራሃመ

ሼሽ። 23 ኤንቲ ክርስቶሳ ኦሳንቾ? ታኒ ጎሻ አሳዳ

ኦዳይስ፥ ኤንታፈ አꬍያ ክርስቶሳ ኦሳንቾ። ታኒ ኦሶን

ዳሮ ዳቡራስ፤ ዳሮ ዎደ ቃሸታስ፤ ጋራፈታስ፤ ዳሮ ዎደ

ሀይቆፐ አታስ። 24አይሁደት ታና ሀስታማነ ኡዱፉና

እቻሹ ቶሆ ጋራፍዶሶና። 25 ሄꬑ ቶሆ ፃምአን ሾጨታስ፤

እስ ቶሆ ሹቻን ጫደታስ፤ ማርካበይ ሄꬑ ቶሆ መእስ፤

አባ ግዶን እስ ቃማ ኩመꬅ አቃዳ ፔአስ። 26ታኒ ዳሮ

ኦግያ ዳቡራን ሄመታስ። ክፃ ሃꬃፈነ ፓንጋፈ አታስ።

አይሁደትነ አይሁደ ግዶና አሳይ ታ ቦላ መቶ ጋꬅዶሶና።

ካታማይ፥ ባዞይ፥ አባይ፥ታና ያሽስ፤ አማንያ ዳንያ አሳት

ታና ዋይስዶሶና። 27ታኒ ኦሶን ዳቡራስነ ጫዋታስ፥ ዳሮ

ቶሆ ꬍስኮ ꬋያስ፥ ኮሻታስ፥ ሳሞታስ፥ ዳሮ ቶሆ ፆማስ፥

ሜገታስ፥ ካሎታስ። 28 ሀራባ ኡባ ታይቦና ኡባ ዎደ

ታና ቆፍሰይ ዎሳ ኬꬃታባ። 29 እስ አስ ዳቡርያ ዎደ

እያራ ታ ዳቡራብክና? እስ አስ ናጋራን ꬉበትያ ዎደ

ታ አዉደ ቂሮቶና አጋድና? 30ታጬቀታናዉ ኮሽያባ

ግድኮ ታኒ ዳቡራንቾ ግደይሳ ኤርስያባንጬቀታና። 31

መርናዉ ቦንቸትዳ ፆሳይ፥ ኑ ጎዳ የሱስ ክርስቶሳ አዋይ፥

ታ ዎርዶቶናይሳ ኤሬስ። (aiōn g165) 32 ዳማስቆ ካታማን

ካዋ አርስፆሳፐ ጋርሳራ ሃረይስ ታና ኦይꬃናዉ ኮይድ

ዳማስቆ ካታማ ፐንግያ ናግስስ። 33 ሽን አሳይ ታና

ዳቾን የግድ፥ ካታማ ድርሳ ማስኮትያራ ዎꬍስን ታኒ እያ

ኩሽያፐ አታስ።

12ጬቀተꬃስጎእባይናይሳኤራይስ።ሽንጬቀታናዉ

ኮሽኮ፥ ጎዳፐ ኤክዳ ቆንጨꬃንጬቃና። 2ታማነ

ኦይዱ ላይꬃፈ ካሰ፥ ክርስቶሳ አማንያ እስ ኡራይ ሄꬓንꬆ

ሳሉዋ ብዳይሳ ታ ኤራይስ። ሄ ኡራይ አሾን ዎይኮ አሾፐ

ካረራ ብዳኮ ታ ኤርከ፤ ፆሳይ ኤሬስ። 3 ሄ ኡራይ ሄꬓንꬆ

ሳሉዋ ኤከትዳይሳ ኤራይስ። ሽን እ አሾን ዎይኮ አሾፐ

ካረራ ኤከትዳኮ ታ ኤርከ፤ ፆሳይ ኤሬስ። 4 ሄ ኡራይ

ጋናተ ኤከትድ አስ ቆንጭሳናዉነ አስ ኦዳናዉ ዳንዳኦናባ

ስእስ። 5 ታኒ ሄ አድያባን ጬቀታና፥ ሽን ታኒ ታ

ዳቡራፐ አትሽን፥ ታናንጬቀትያባይ ባዋ። 6ታኒ ቱማ

ኦደትያ ግሾ፥ጬቀታናዉ ኮይኮካ ኤያ ግድከ። ሽን አስ

ታ ኦ ይሳ በኤይሳፈነ ስኤይሳፈ አꬅድ ቆፖና መላ ጋዳ

ጬቀተꬅ አጋይስ። 7ታዉ ቆንጭዳ ግታ ቆንጨꬃን ታ

ኦቶርቶና መላ ታና ዋይሳናዉ ታ አሹዋንጫድያ ፃላህያ

ኪታንቾይታዉእመትስ። 8 ሀ ዋይስያባ ታፐድጋናመላ

ታኒ ጎዳ ሄꬑ ቶሆ ዎሳስ። 9ሽን ጎዳይ፥ “ታ ዎልቃይ

ነ ዳቡራን ቆንጭያ ግሾ ታ አꬎ ኬሀተꬃይ ነዉ ግዳና”

ያግስ። ክርስቶሳ ዎልቃይታናን ቆንጫናመላታ ዳቡራን

ኡፋይታሸጬቀታይስ። 10ታኒ ክርስቶሳ ግሾ፥ ዳቡርያ

ዎደ ጫየትያ ዎደ ዋየትያ ዎደ ጎደትያ ዎደ መቶትያ ዎደ

ታ ዳቡራን ኡፋይታይስ። አይስ ጊኮ፥ ታ ዳቡርያ ዎደ፥

ሄ ዎደ ምናይስ። 11ታኒ ኤያ አሳዳጬቀታስ። ሄሳዳ ታ

ጬቀታና መላ ኦꬅዳይ ህንተና። ታ፥ ታ ሁጰን ኤረቶና

አስ ግድኮካ፥ “ግታ ሀዋረታ” ጌተተይሳታፐ ጉፅከ።

ሄሳ ታዉ ማርካታናዉ በሰይ ህንተናሽን። 12ታ ህንተ

ግዶን ደአሸ ዳንዳአን ኦꬅዳ ማላታትነ ማላት ታ ቱማ

ሀዋረ ግደይሳ በሶሶና። 13ታ ህንተዉ ቶሆ ግዶናይሳፈ

አትሽን፥ ሀራ ዎሳ ኬꬃታፐ ህንተ አይብን ጉፅደቲ?

ሄስ ባላ ግድኮ ታና ማርተ። 14 ታኒ ህንተኮ ባናዉ

ጊገትሽን ሀይስ ታዉ ሄꬓንꬆ። ታ ህንተናፐ አትሽን፥

ህንተዉ ደእያባ ኮዮና ግሾ ህንተና ዋይሳናዉ ኮይከ።

የልዳይሳት ባንታ ናይታስ ሻሎ ምንጆሶናፐ አትሽን፥

ናይት ባንታና የልዳይሳታስ ሻሎ ምንጆኮና። 15ታ ህንተ

ግሾ፥ ታዉ ደእያባነ ታና አꬃ እምንካ ታና ኡፋይሴስ።

ያትን፥ ታኒ ህንተና ሄሳዳ ኬሀ ሲቅያ ዎደ ህንተ ታና

ጉꬃራ ሲቀቲ? 16 ግድኮካ፥ ታ ህንተዉ ቶሆ ግድከ፤

ዋይሳብከ፤ ሽን ህንተና ጭሞንነ ገነን ኦይክዳባ ህንተዉ

ዳኖና አገና። 17 ሀር አቶሽን፥ ታ ህንተኮ ኪትዳ አሳታፐ

ህንተና ጭምዳ አስ ደኢ? 18ትቶይ ህንተኮ ባና መላ ታኒ

ዎሳስ፤ ቃስ አማንያ እሻካ እያራ የዳስ። ያትን፥ ትቶይ

ህንተና ጭምዴ? ኑኒ ኑ ኦሱዋ እስ አያናን ኦꬅቦኮ? ቃስ

ኑ ሀኖይካ እስኖ ግደኔ? 19 ኑ ኡባ ዎደ ህንተ ስንꬃን ኑና

ፅልሳናዉ ሞተትያባ ህንተዉ ዳኒ? ኑ ክርስቶሳን ደእድ

ፆሳ ስንꬃን ሀእ ጋካናዉ ኦዶስ። ኑ ሲቆ እሻቶ፥ ኑ ሀ

ኡባ ኦ ይ ህንተና ድቻናሳ። 20ታ ህንተኮ ብያ ዎደ ኦን

ኤር ህንተ ታ ኮየይሳዳ ሀኖና፥ ቃስ ታካ ህንተ ኮየይሳዳ

ሀኖና ጋሄቶና አጎኮ ጋዳ ያያይስ። ቃስ ኦን ኤር ህንተ

ግዶን ፓላም፥ ቃናተይ፥ ሀንቆይ፥ ዪቀይ፥ ዝግርስ፥ አሳ

ሱንꬁ ኢሶይ፥ ኦቶሮይነ ካች ዶና አገና ጋዳ ያያይስ። 21

ታኒ ናምአንꬆ ህንተኮ ብያ ዎደ ፆሳይ ህንተ ስንꬃን ታና

ካዉሻና ጋዳ ያያይስ። ካሰ ናጋራ ኦꬅድ ሄ ባንታ ኦꬅዳ

ቱናተꬃፈ፥ ላይማተꬃፈነ ዬላይያ ኦሱዋፐ ስምቦና አሳታ

በአዳ አዛኖና አግከ ጋዳ ያያይስ።

13ታ ህንተኮ ብሽን ሀይስ ሄꬓንꬆ። አይ ሞቶይካ

ናምኡ ዎይኮ ሄꬑ ማርካን ምኔስ። 2ታኒ ናምአንꬆ

ህንተራ ጋሄትዳ ዎደ ህንተ ግዶን ካሰ ናጋራ ኦꬅዳ ኡራነ

ሀራታ ኡባ ሴሮና አግከ ጋዳ ኦዳ ዎꬃስ። ሀእ ታ ሃካዳ

ደእኮካ ስማዳ ህንተኮ ብያ ዎደ ኦደስካ ቃ ትከ። 3

ታናን ደእድ ኦደይ ክርስቶሳ ግደይሳ ህንተ ኤራናዉ

ኮዬታ። እ ህንተራ ሃሳያ ዎደ ዎልቃማፐ አትሽን፥ ህንተ

ግዶን ዳቡራንቾ ግደና። 4 ክርስቶስ ማስቃለ ቦላ ዳቡራን

ካቀትስ፥ ሽን ፆሳ ዎልቃን ደኦን ደኤስ። እ ዳቡራንቾ

ግድዳይሳዳ፥ ኑካ ዳቡራንቾ። ሽን ህንተና ሀጋዛናዉ ፆሳ

ዎልቃን እያራ ደኦን ዳና። 5 አማኖን ምንድ ደእያኮ

ህንተና ህንተዉፓጭድ በእተ። ፓጨን ህንተ ኩንዶና

አትኮ፥ ክርስቶስ ህንተናን ደኤይሳ ህንተ ኤሬታ። ሽን

ክርስቶስ ህንተናን ዶና እፅኮ ህንተ ኩንዴታ። 6 ኑኒ

ፓጨን ኩንዶናይሳ ህንተ ኤሬታ ጋዳ አማናይስ። 7

ህንተ ኢታባ ኦꬆና መላ ኑኒ ፆሳ ዎሶስ። ኑኒ ምኖ ግደይሳ

አሳይ በአና መላ ግዶናሽን፥ ኑኒ ምኖ ግዶና እፅኮካ፥

ህንተ ሎኦ ኦꬃና መላ ኑኒ ዎሶስ። 8 ኑኒ ቱማስ ኦꬆስፐ

አትሽን፥ ቱማራ ኤቀትያባ አይባካ ኦꬆኮ። 9 ኑ ዳቡርያ

ዎደ ህንተ ቃስ ምንያ ዎደ ኑና ኡፋይሴስ። ህንተ ቦረይ

ባይናይሳታ ግዳና መላ ኑ ህንተዉ ፆሳ ዎሶስ። 10ታኒ

ህንተፈ ሃካዳ ደአሸ ፃፍዳይ ሄሳ ግሾሳ። ታኒ ህንተኮ

ብያ ዎደ ጎዳይ ታዉ እምዳ ማታን ዘምፓዳ ህንተ ቦላ

ጎዳታናዉ ኮይከ። ጎዳይ ታዉማታ እምዳይ፥ ህንተና

ማዳናሳፈ አትሽን፥ ቆሀናሳ ግደና። 11 ዉርሰꬃን ታ

እሻቶ፥ ሳሮ ደእተ። ቦረይ ባይና ደእተ፤ ታ ዞርያ ስእተ።

እስ ዎዛናን ግድድ ደእተ፤ ሳሮተꬃን ደእተ። ሲቆነ ሳሮ

እምያ ፆሳይ ህንተራ ግዶ። 12 ጌሻ ዬረተꬅ ዬረትሸ፥

እሶይ እሱዋ ሳሮꬅተ። 13 ፆሳ አሳ ኡባይ ህንተና ሳሮ

ሳሮ ያጎሶና። 14 ጎዳ የሱስ ክርስቶሳ አꬎ ኬሀተꬃይ፥ ፆሳ

ሲቆይ፥ ጌሻ አያና እስፈተꬃይ ህንተ ኡባራ ግዶ።

ጋላትያ
1 አሳፐ ዎይኮ አሳ ባጋራ ግዶናሽን፥ የሱስ ክርስቶሳፐነ

እያ ሀይቆፐ ደንꬅዳ ፆሳ አዋፐ ሀዋረ ግዳና መላ

ኪተትዳ ታ ጳዉሎስ፥ 2 ታራ ደእያ አማንያ እሻት

ኡባይ፥ ጋላትያን ደእያ ዎሳ ኬꬃታስ ኪትዳ ኪታ። 3

ፆሳይ ኑ አዋይነ ኑ ጎዳ የሱስ ክርስቶሲ ህንተዉ አꬎ

ኬሀተꬃነ ሳሮተꬃ እሞ። 4 ሀ ኢታ ዎድያፐ ኑና አሻናዉ፥

ኑ ፆሳ፥ ኑ አዋ ሸነን ክርስቶስ ኑ ናጋራ ግሾ ባና አꬅድ

እሚስ። (aiōn g165) 5 ፆሳስ መርናፐ መርና ጋካናዉ

ቦንቾይ ግዶ። አምንእ። (aiōn g165) 6 ክርስቶሳ አꬎ

ኬሀተꬃን ህንተና ፄግዳ ፆሳ አግድ፥ ሀራ ዎንገላኮ፥ ህንተ

ኤለስድ፥ ዋንድ ስምዳኮ ታና ማላልሴስ። 7 ህንተና

ባለꬃናዉነ ክርስቶሳ ዎንገላ ዎብሳናዉ ኮይያ ጉꬃ አሳት

ደኦሶናፐ አትሽን፥ ቱማ ዎንገላይ እስኖ። 8 ሽን ኑና

ግድን ዎይኮ ሳሎ ኪታንቾ ግድን ኑኒ ህንተዉ ኮይሮ

ኦድዳ ዎንገላፐ ዱማትያ ሀራ ዎንገላ ህንተዉ ኦድያባ

ግድኮ፥ እ ባደትዳባ ግዶ። 9 ሀይሳፈ ስን ኑኒ ግዳይሳዳ

ሀእካ ዛራዳ ጋይስ። ህንተ ኤክዳ ዎንገላፐዱማትያ ዎንገላ

ኦንካ ህንተዉ ኦድኮ ሄ ኡራይ ባደትዳባ ግዶ። 10 ያትን፥

ታና አስ ናሻና መላ ኮያናዬ? ዎይኮ ፆሲ ናሻና መላ

ኮያይና? ዎይኮ ታ አሰ ኡፋይሳናዉ ኮያይና? ታ አሰ

ኡፋይሳናዉ ኮያባ ግድኮ፥ ክርስቶሳ አይለ ግድከ። 11

ታ እሻቶ፥ ታ ህንተዉ ኦድዳ ዎንገላይ አሳፐ ግዶናይሳ

ህንተ ኤራና መላ ታ ኮያይስ። 12ታዉ ሀ ዎንገላ የሱሲ

ክርስቶስ ቆንጭስስፐ አትሽን፥ አሳፐ ኤካብከ ዎይኮ አስ

ታና ታማርስቤና። 13ታ ካሰ አይሁደ አማኖን ደእያ ዎደ

ዋና ደእዳኮ፥ ህንተ ስእደታ።ታ ዎሳ ኬꬃ ቃ ይ ባይና

ጎዳናዉነ ꬋይሳናዉ ባፀታስ። 14 አይሁደ አማኖ ናጎን፥

ታዎደን ደእያ አይሁደ እሻታፐ አꬋይስ። ኑ አዋታዎጋስ

አꬋዳ ምሸታይስ። 15 ሽን ታ ቡሮ ታ አየ ኡሎን ደእሽን

ፆሳይ ታና ዶርስ፤ ባ አꬎ ኬሀተꬃን ታና ፄግስ። 16

አይሁደ ግዶና አሳስ ዎንገላ ኦዳና መላ ፆሳይ ባ ናኣ ታዉ

ቆንጭስዳ ዎደ ታ ኦደራካ ዞረታብከ። 17ዎይኮ ታፐ

ስን ሀዋረ ግድዳይሳታራ ጋሄታናዉ የሩሳላመ ባብከ።

ሽን ታ ካሰታዳ አራበ ቢታ ባስ፤ ሄሳፈ ስማዳ ዳማስቆ

ካታማ ያስ። 18 ሄꬑ ላይꬃፈ ጉየ፥ ጰፅሮሳራ ጋሄታናዉ

የሩሳላመ ባዳ እያራ ታማነ እቻሹ ጋላስ ኡታስ። 19 ሽን

ጎዳ እሻ ያይቆባፐ አትሽን፥ ሀንኮ ሀዋረታ በአብከ። 20ታ

ህንተዉ ፃፍይዳይስ ዎርዶ ግዶናይሳ ፆሳ ስንꬃን ህንተዉ

ቆንጭሳይስ። 21 ሄሳፈ ጉየ፥ ታኒ ሶረ ቢታነ ክልቅያ

ቢታ ባስ። 22ይሁዳን ደእያ ዎሳ ኬꬃ አሳይ ታና በእድ

ኤርቦኮና። 23 ሽን ኤንቲ፥ “ካሰ ኑና ጎድያ ኡራይ፥

ሀእ ሄ እ ꬋይሳናዉ ኮይያ አማኑዋባ ሳባኬስ” ያገይሳ

ስእዶሶና። 24 ስእዳ ኡባይ ታ ጋሶን ፆሳ ጋላትዶሶና።

2ታማነ ኦይዱ ላይꬃፈ ጉየ፥ ባርናባሳራ ዛራዳ የሩሳላመ

ባስ። ሄ ዎደ ትቶ ታራ ኤካዳ ባስ። 2 ፆሳይ ታዉ

ቆንጭስዳ ቆንጨꬃን ያ ባዳ አይሁደ ግዶና አሳ ግዶን ታ

ሳባክያ ዎንገላ ኤንታዉ ቆንጭሳስ። ካሰ ታ ዎፅዳ ዎꬃይነ

ሀእካ ታ ዎፅያ ዎꬃይ ሀዳ ግዶና መላ ጋዳ ካለ ይሳታ

ዱማ ሺሻዳ ኤንታዉ ኦዳስ። 3 ሀር አቶሽን፥ ታራ ደእያ

ትቶይ ግርከ አስ ግድኮካ፥ ቃፃረቶ ግድ ኡንኤꬅቦኮና።

4 ግዶሽን፥ አማንያ እሻታ ዳንድ ኑ ግዶ ገልዳ እሶት

እሶት እ ቃፃረታና መላ ኮይዶሶና። ሄ አሳት ክርስቶስ

የሱሳን ኑስ ደእያ ላአተꬃ ዎችድ በአናዉ ጌማን ኑ ግዶ

ገልድ ዛሪድ ኑና አይለ ኦꬃናዉ ኮዮሶና። 5 ሽን ቱማ

ዎንገላይ ህንተናን ምንድ ዳና መላ ኑኒ ሀር አቶሽን፥ ጉꬃ

ዎደስካ ኤንታዉ ኩሸ እምቦኮ። 6 ሽን ሀላቃ ዳንያ አሳታ

ኦናተꬃይ ታዉ አይኮካ ግደና። ፆሳይ አሳ ሶምኦ በእድ

ፕርደና። ሀ አሳት ታ ማርካትያ ዎንገላ ቦላ ጉጅዳባይ

ባዋ። 7ሽን ጰፅሮስ፥ አይሁደታስ ዎንገላ ኦዳናመላ ፆሳይ

እያዉ ሀዳራ እምዳይሳዳ ታዉካ አይሁደ ግዶና አሳስ

ዎንገላ ኦድያ ሀዳራ እምዳይሳ ኤንቲ ጉየፐ በእዶሶና። 8

ህዛ፥ ጰፅሮስ አይሁደታ ሀዋረ ግዳና መላ ኦꬅዳ ፆሳይ፥

ታካ አይሁደ ግዶና አሳስ ሀዋረ ግዳና መላ ኦꬅስ። 9

ቃስ ቱሱ ዳንድ በንትያ ያይቆብ፥ ጰፅሮስነ ዮሃንስ፥

ታዉ እመትዳ አꬎ ኬሀተꬃ በእዳ ዎደ ኑራ እስፍዳይሳ

ቆንጭሳናዉ ታ ኩሽያነ ባርናባሳ ኩሽያ ኦይክዶሶና። ኑኒ

አይሁደ ግዶና አሳኮ፥ ቃስ ኤንቲ አይሁደ አሳኮ ባናዉ

ጊግዶሶና። 10 ኤንቲ ኑና ምንꬅድ ሀዳራ ግዳይ፥ ኑኒ

ማንቆታስ ቆፓናይሳ። ካሰካ ታ ሄሳ ኦꬃናዉ አሞታይስ።

11 ጰፅሮስ አንፆከ ካታማ ይዳ ዎደ እ ባልዳ ግሾ ታኒ እያ

ሶምኦን “ኔኒ ባላዳሳ” ጋስ። 12 ያይቆብ ኪትዳ ጉꬃ አሳይ

ያናፐ ስን እ አይሁደ ግዶና አሳራሜስ፥ ሽን ኤንቲ ይዳፐ

ጉየ፥ “አይሁደ ግዶና አሳፐ አማንዳይሳት ቃፃረታናዉ

በሴስ” ግያ አሳስ ያይድ ኤንታፈ ሻከትስ። 13ቃስ ሀንኮ

አማንዳ አይሁደት ጰፅሮሳ ሀኑዋ ካልዶሶና። ሀር አቶሽን፥

ባርናባስካ እያ ቆፋን ጎሸትስ። 14 ሽን ኤንቲ ዎንገላ

ቱማተꬃን ሱረ ሄመቶናይሳ በአዳ፥ ጰፅሮሳ አሳ ኡባ

ስንꬃን፥ “ኔኒ አይሁደ ግዳሸ፥ አይሁደ ዎጋꬆ ግዶናሽን፥

አይሁደ ግዶና አሳዳ ደኣሳ፤ ያትን፥ ዋናዳ አይሁደ

ግዶናይሳታ፥ ‘አይሁደ ዎጋን ደእተ ጋዳ ዎልቃታይ?’”

ያጋስ። 15 ኑኒ የለታን አይሁደ፥ ሽን ናጋራንቾ ግድዳ

አይሁደግዶና አሳመላ ግዶኮ። 16ሽን አስ የሱስ ክርስቶሳ

አማንድ ፅሌስፐ አትሽን፥ ህገ ናግድ ፅሎናይሳ ኤሮስ።

ኦንካ ህገ ናግድ ፅሎና ግሾ፥ ኑካ ህገ ናግድ ግዶናሽን፥

ክርስቶሳን አማንድ ፅላና መላ ክርስቶስ የሱሳ አማንዳ።

17 ኑ አይሁደትካ ክርስቶሳ ባጋራ ፅላናዉ ኮሼስ። ሄሳ

ግድኮ ኑካ ሀራ አሳዳ ናጋራንቾ ግደይሳ በኦስ። ያትን፥ ኑ

ናጋራ ኦꬃና መላ ደን ይ ክርስቶሳ ጉሰዬ? ኡባካ ግደና!

18 ህዛ፥ ታ ላልዳይሳ ዛራዳ ኬፅያባ ግድኮ ታኒ ታ ሁጰን

ህገ መን ይሳ ግደይሳ ቆንጭሳይስ። 19ታኒ ፆሳስ ዳና መላ

ህገ ባጋራ ህገስ ሀይቃስ። 20ታኒ ክርስቶሳራ ማስቃልያ

ቦላ ካቀታስ። ታኒ ህዛፐ ታዉ ደእከ፥ ሽን ክርስቶስ ታናን

ደኤስ። ታ ሀእ ደእያ ደኦይ፥ ታና ዶስድ ታ ግሾ ባና

አꬅድ እምዳ ፆሳ ናኣ አማናዳ ደአይስ። 21ታኒ ፆሳ አꬎ

ኬሀተꬃ ሀዳ ኦꬅከ። ፅሎተꬅ አሳስ ህገ ባጋራ በንትያባ

ግድያኮ፥ ክርስቶስጮ ሀይቅስ ጉሱ።

3 ህንተኖ፥ አኬክ ባይና ጋላትያ አሳቶ፥ ህንተ አይፍያ

ስንꬃን ክርስቶስማስቃለ ቦላ ካቀትዳምስለዳ ቆንጭድ

በንቴስ። ያትን፥ ቱማስ ህንተ ኪተቶና መላ ህንተና

ብትዳይ ኦኔ? 2ታ እስባ ኤራናዉ ኮያይስ፤ ህንተ ጌሻ

አያና ኤክዳይ ህገ ናግድየ ዎይኮ ህንተ ስእዳ ዎንገላ

አማንድ ኤክደቲ? 3 ህንተ ሄሳ መላ ኤዬ? ህንተ ፆሳ

አያናን ዶምድ፥ ሀእ ዎልቃን ፖላናዉ ኮዬቲ? 4 ህንተ

ዎንገላ ጋሶን ዳሮ ዋየትዳይ መሌ? ሄ ዋየ ኡባይ ጮ

ግድዴ? 5 ፆሳይ ህንተዉ ጌሻ አያና እመይነ ህንተ ግዶን

ማላታታ ኦ ይ፥ ህንተ ህገ ናግዳ ግሾየ ዎይኮ ዎንገላ ስእድ

አማንዳ ግሾ? 6 አነ አብራሃመ በእተ፥ “እ ፆሳ አማንስ፤

ፆሳይ እያዉ ሄሳ ፅሎተꬅ ኦꬅድኤክስ” ጌተትድ ፃፈትስ።

7 ህዛ፥ አማነይሳት አብራሃመ ናይታ ግደይሳ ኤርተ። 8

ፆሳይ አይሁደ ግዶና አሳ አማኖን ፅልሳናይሳ ጌሻ ማፃፋይ

በእድ፥ “ካዎተꬃ ኡባይ ነናን አንጀታና” ያግድ፥ ዎንገላ

አብራሃመስ ካሰትድ ኦድስ። 9 ሄሳ ግሾ፥ አማንያ ኡባይ

አማንዳ አብራሃመራ እስፈ አንጀትዶሶና። 10 ህገ ናግድ

ፅላና ግያ ኦንካ ባደትዳይሳ። አይስ ጊኮ፥ ጌሻ ማፃፋን፥

“ህገ ማፃፋን ፃፈትዳ ኡባ ናጎና ኦንካ ባደትዳይሳ ግዶ”

ጌተትድ ፃፈትስ። 11“ፅሎይ አማኖን ዳና” ጌተትድ

ፃፈትዳ ግሾ፥ ኦንካ ፆሳ ስንꬃን ህገ ናግድ ፅሎናይስ

ኤረትዳባ። 12 ህገይ አማኖን ዘምፐና። ሽን፥ “ህግያ

ናግያ ኦንካ ህግያን ደኦን ዳና” ያጌስ። 13 “ምꬃ ቦላ

ካቀትድ ሀይቅያ ኦንካ ባደትዳይሳ” ጌተትድ ፃፈትዳ

ግሾ፥ ክርስቶስ ኑ ግሾ ባደትዳይሳ ግድድ፥ ኑና ህገ

ባደꬃፈ ዎዝስ። 14 ፆሳይ አብራሃመስ እምዳ አንጆይ፥

የሱስ ክርስቶሳ ባጋራ አይሁደ ግዶና አሳ ጋካና መላነ

ፆሳይ እማና ግዳ ጌሻ አያና ኑኒ አማኖን ኤካና መላ

ሄሳ ኦꬅስ። 15ታ እሻቶ፥ ታ ህንተዉ አሳ ደኦን ሜዘ

ግድድ ደእያባ ሌምሶ ኦꬃዳ ኦዳይስ። አስ ጫቅዳ ጫቆይ

ምንዳፐ ጉየ፥ ኦንካ ሄጫቁዋ ሻራናዉ ዎይኮ እያ ቦላ ሀራ

ጉጃናዉ ዳንዳኤና። 16 ፆሳይ ሄ ኬከ ቃላ አብራሃመስነ

እያ ዘረꬃስ እሚስ። ጌሻ ማፃፋይ፥ ዳሮ አሳስ ኦድያዳ፥

“ነ ዘረꬃታስ” ጌና። ሽን እስ አሳስ ኦድያዳ፥ “ነ ዘረꬃስ”

ያጌስ፤ እካ ክርስቶሳ። 17ታኒ ገይ ሀይሳ፤ ኦይዱ ፄታነ

ሀስታሙላይꬃፈጉየ እመትዳ ህገይ፥ ኮይሮ ፆሳይምንꬅዳ

ጫቁዋ ሻርድ ኡፋይሳ ቃላ ꬋይሳናዉ ዳንዳኤና። 18

ፆሳይ እምያ ላታይ ህገን ኤከትያባ ግድያኮ ፆሳይ እምዳ

ኡፋይሳ ባጋራ ግደይስ አቴስ። ሽን ፆሳይ ባ አꬎኬሀተꬃን

ላታ አብራሃመስ ኡፋይሳ ቃላ ባጋራ እሚስ። 19 ያትን፥

ህገይ አይስ እመትዴ? ህገይ እመትዳይ፥ አብራሃመስ

ኡፋይሳ ቃል እመትዳ ኮቻይ ያና ጋካናዉኢታ ኦሶይ

አይበኮ ኤርሳናሳ። ህገይ ኪታንቾታ ባጋራ እመትድ፥

ግዶ ግድድ ስገꬅያ እስ አሳ ባጋራ ኦሶ ቦላ ፔእስ። 20 ግዶ

ግድድ ስገꬅያ ኡራይ እስ አሳ ፃላላስ ግደና፥ ሽን ፆሳይ

እስኖ። 21 ያትን፥ ህገይ ፆሳ ኡፋይሳ ቃላራ ኤቀትዬ?

አካይ፥ ግደና! ህገይ እመትዳይ አሳስ ደኦ እማናዉ

ግድያኮ፥ ፅሎተꬅ ህገ ባጋራ በንታናሽን። 22ሽን የሱስ

ክርስቶሳ አማንን በንትያ ኡፋይሳ ቃላይ አማነይሳታስ

እመታናመላ ኩመꬃ አላመይ ናጋራስ ሃረትድ ደኤይሳ

ጌሻ ማፃፋይ ኦዴስ። 23 ሽን አማኖይ ያናፐ ካሰ ህገይ

ኑና ቃች ዎꬅስ። ሄ አማኖይ ቆንጫና ጋካናዉ ህገይ

ኑ ቦላ ጎርድ ዎꬅስ። 24 ሄሳ ግሾ፥ ኑኒ አማኖን ፅላና

መላ ክርስቶስ ያና ጋካናዉ ህገይ ናአ ናግያ አሳ መላ ኑና

ናገይሳ ግድስ። 25 ሽን ሀእ አማኖይ ይዳ ግሾ፥ ህገይ

ህዛፐ ጉየ ናአ ናግያ አሳ መላ ኑና ናገይስ አትስ። 26 ህንተ

ኡባይ የሱስ ክርስቶሳ አማንድ ፆሳ ናይታ ግድደታ።

27 ክርስቶሳራ እስኖ ግዳናዉ ፃማቀትዳ ኡባይ ክርስቶሳ

ማኦዳ ማእደታ። 28 ህንተ ኡባይ ክርስቶሳን እስኖ ግድያ

ግሾ፥ አይሁደ አሳ ግዶንነ ግርከ አሳ ግዶን፥ አይለ ግዶንነ

ዎማኖ ግዶን፥ አደ ግዶንነ ማጫሳ ግዶን ዱማተꬅ ባዋ።

29 ህዛ፥ ህንተ ክርስቶሳባ ግድኮ ህንተ አብራሃመ ዛረ።

ፆሳ ኡፋይሳ ቃላዳ ህንተ ላተይሳታ።

4ታ ገይስ ሀይሳ። ላተይ ናኣ ግድ ደእሸ፥ ሻሎ ኡባይ

እያባ ግድኮካ፥ እ አይለፈ አይኮካ ዱማተና። 2ሽን

እያ አዋይ ግዳዎደይጋካናዉእ ሀዳራኤክዳይሳታኩሸንነ

ናገይሳታ ኩሸን ደኤስ። 3 ሄሳዳካ፥ ኑኒ ናአተꬃን ደእያ

ዎደ አላምያ ዎጋስ አይለትድ ደእዳ። 4 ሽን ዎደይ ጋክዳ

ዎደ ፆሳይ ህገፈ ጋርሳን፥ ማጫሳፐ የለትዳ ባ ናኣ ኪትስ።

5 እ ሄሳ ኦꬅዳይ፥ ህገስ ሃረትድ ደኤይሳታ ዎዛናዉነ ኑና

ባ ናይታ ኦꬃናሳ። 6 ኑ ፆሳ ናይታ ግድያ ግሾ፥ “አባ፥

አዋዉ” ግድ ፄግያ ባ ናኣ አያና ኑ ዎዛና ግዶ ኪትስ። 7

ሄሳ ግሾ፥ ህዛፐ ኔኒ ፆሳ ናአፐ አትሽን፥ አይለ ግዳካ። ኔኒ

እያ ናአ ግድኮ፥ ፆሳ ላተይሳ ግዳዳሳ። 8 ህንተ ካሰ ፆሳ

ኤሮና ዎደ ፆሰ ግዶናይሳታስ አይለ ግድድ ሃረትደታ። 9

ሽን ሀእ ህንተ ፆሳ ኤርደታ፤ ኡባራካ ፆሳን ኤረትደታ።

ያትን ፓꬆናነ ጎኦና አላመ ዎጋታኮ ጉየ ዋንድ ስመቲ?

ዎꬍ ኤቅድ፥ ዋንድ ኤንታዉ አይለ ግዳናዉ ኮዬቲ? 10

ዱማ ግድዳ ጋላሳታ፥ አጌናታ፥ ዎደታነ ላይꬃታ ህንተ

ሎይꬅ ቦንቸታ። 11ታና ህንተባይ ያሼስ፤ ታ ህንተዉ

ጮ ዳቡራድናሻ? 12ታ እሻቶ፥ ታ ህንተዳ ሀንዳ ግሾ፥

ህንተካ ታዳ ሀንተ ጋዳ ህንተና ዎሳይስ። ህንተ ታና

አይብንካ ቆህቤከታ። 13ታኒ ኮይሮ ሀርገታሸ ህንተዉ

ዎንገላ ኦድዳይሳ ህንተ ኤሬታ። 14ታ ሀርገይ ህንተዉ

ፓጨግድኮካ፥ ታና ሳለትበከታ፤ እፅበከታ። ሽን ታና

ፆሳ ኪታንቾ ዎይኮ ክርስቶስ የሱሳ ሞከይሳዳ ሞክደታ።

15 ያትን፥ ሄ ህንተዉ ደእያ ኡፋይሳይ ኡባይ አዉ ብዴ?

ህንተዉ ዳንዳኤትዳኮ፥ ህንተ ታዉ፥ ህንተ አይፍያ ከስድ

እምያኮ እፆናይሳ ታ ማርካታይስ። 16 ያትን፥ ታ ህንተዉ

ቱማ ኦድዳ ግሾ ህንተዉ ሞርከ ግዳድናዬ? 17 ሄ አሳት

ህንተና ባንታኮ ዛራናዉ ኮዮሶና፥ ሽን ኤንታ ቆፋይ ሎኦሳ

ግደና። ኤንታ ቆፋይ ህንተና ሻካናሳነ ህንተ ኤንታዉ

ቆፓናመላ ኦꬃናሳ። 18ሎኦባ ኦꬃናዉ አሞትኮሎኦ፥ ሽን

ሄስ ታ ህንተራ ደእያ ዎደ ፃላላ ግዶናሽን ኡባ ዎደ ግዶ።

19ታ ሲቆ ናይቶ፥ ክርስቶስ ህንተናን ምስለታና ጋካናዉ

ማጫስ የሎስ እቀተይሳዳ ታ ህንተ ግሾ እቀታይስ። 20

ህንተባይ ታዉ ሀድርን ታ ኡንኤታስ፤ ሀእ ህንተ ግዶን

ታ በንታዳ ሸነታዳ ኦድያኮ አይ መላ ዶሳይናሽን። 21

ሙሰ ህገን ሃረትድ ዳናዉ ኮየይሳቶ፥ አነ ታዉ ኦድተ፤

ህገይ አይ ግያኮ ኤረከቲ? 22ጌሻ ማፃፋይ፥ “አብራሃመስ

ጋꬍንደፈነ ጎዳተፈ የለትዳ ናምኡናይትደኦሶና” ያጌስ።

23ጋꬍንደ ናአይ አስ ናአ የልያ ማራን የለትስ፥ ሽን ጎዳተ

ናአይ ፆሳ ኡፋይሳ ቃላን የለትስ። 24 ሀ ማጫሳት ናምኡ

ጫቆታስ ሌምሶ ግድድኤከቶሶና። ኤንታፈ እስንያ፥ ሲና

ዙማፐ ይዳራ፥ ባ ናይታ አይለተꬃስ የላሱ፤ እያካ አጋሮ።

25 አጋራ አራበ ቢታን ደእያ ሲና ዙማን ሌምሰታዳ ሀእ

ደእያ የሩሳላመ ዳናዉሱ። አይስ ጊኮ፥ እያ ባ ናይታራ

አይለተꬃን ደአዉሱ። 26ሽን ሳሎን ደእያ የሩሳላመይ

አይለተꬃን ደኡኩ፤ እያ ኑ ኡባስ አዮ። 27 ጌሻ ማፃፋይ፥

“ናተ፥ የሎና ማይን ተ ኡፋይታ፤ ናተ እቀታ ኤሮናረ

እልላ። አዝናራ ደእያ ማጫሴፐ፥ አዝን ባይና ማጫሴስ

ናይት ዳሮ” ያጌስ። 28ታ እሻቶ፥ ህንተ ይሳቃዳ ፆሳ

ኡፋይሳ ቃላን የለትዳ ናይታ። 29 ሽን ሄ ዎደ አሳ ማራዳ

የለትዳይስ፥ አያና ዎልቃን የለትዳይሳ ጎድስ። ሀችካ

ሄሳ መላ። 30 ሽን ጌሻ ማፃፋይ ዎይጊ? “ጋꬍንደ ናአይ

ጎዳተ ናኣራ እስፈ ላቶና ግሾ፥ አይልዉ እ ናኣራ ዎላ ከሳ

የዳ” ያጌስ። 31 ሄሳ ግሾ፥ ታ እሻቶ፥ ኑኒ ጎዳተ ናይታፐ

አትሽን፥ ጋꬍንደ ናይታ ግዶኮ።

5 ኑኒ ላአተꬃን ዳናመላ ክርስቶስ ኑና አይለተꬃፈ ከስስ።

ህዛ፥ ምንድ ኤቅተ፤ ዛሪድ አይለተꬃ ቃምባራን

ገሎፕተ። 2 ታ፥ ጳዉሎስ፥ ገይሳ ስእተ። ህንተ

ቃፃረታናዉ ኮይኮ፥ ክርስቶስ ህንተና አይኮካ ማደና። 3

ቃፃረትያ ኦንካ ህገይ ኪትያ ኡባ ፖላናዉ በሰይሳ ጉጃዳ

ታ ኦዳይስ። 4 ህገ ናግድ ፅላናዉ ኮየይሳቶ፥ ክርስቶሳፐ

ሻከትደታ፤ ፆሳ አꬎ ኬሀተꬃፈ ኩንድደታ። 5 ሽን ኑኒ

ፆሳ አያና ባጋራ አማኖን ፅላናዉ ኡፋይሳን ናጎስ። 6

ህዛ፥ ክርስቶስ የሱሳን ደእኮ፥ ሲቆን ቆንጭያ አማኖፐ

አትሽን፥ ቃፃረትን፥ ቃፃረቶና አግን ኑና አይኮካ ማደና።

7 ካሰ ህንተ ሎኦ ዎፄታ፥ ሽን ሀእ ቱማስ ኪተቶና መላ

ህንተና ድግዳይ ኦኔ? 8 ሀይሳ መላ ኢታጭሞይ ህንተና

ፄግዳ ፆሳፈ ይቤና። 9 ሄስካ፥ “ጉꬃ እርሾይ ሙኑቃ

ኡባ ደንꬄስ” ጌተትድ ፃፈትዳይሳ መላ። 10 ህንተዉ

ሀራ ቆፍ ባይናይሳስ ታ ጎዳን አማነታይስ። ሽን ህንተና

ቡቅያ ኦንካ ፆሳፈ ባ ፕርዳ ኤካና። 11ታ እሻቶ፥ ታ ሀእ

ጋካናዉ ቃፃአረተꬅ ሳባክያባ ግድኮ፥ ያትን ታና አይስ

ጎዶና? ሄስ ቱማ ግድያኮ ክርስቶሳ ማስቃልያባ ታማርሶይ

አሳስ ꬉበ ግደናሽን። 12 ህንተና ቡቀይሳት ቃፃረተꬃ

ፃላላ ግዶናሽን፥ ባንታና ቃራትያኮካ ታ ዶሳይስ። 13

ታ እሻቶ፥ ህንተ ላአ ዳናዉ ፄገትደታ። ግዶሽን፥ ህንተ

ላአተꬃይ አሾ አሞ ፖላናዉ ህንተዉ ጋሶ ግዶፖ፤ ሄሳፈ

አꬅድ እሶይ እሱዋ ሲቆን ማድተ። 14 ህገ ኡባይ፥ “አሰ

ኔዳ ዶሳ” ግያ እስ ቃላን ቃሸትስ። 15ሽን ህንተ እሶይ

እሱዋራ ሳፀትያባነ ሜተትያባ ግድኮ፥ ህንተ ዎል ዉርሶና

መላ ናገትተ። 16 ህዛ፥ ታ ህንተዉ ኦዳይስ፤ አያናን

ደእተ፤ ህንተ አሾ አሙዋ ፖሎፕተ። 17 አሾ አሞይ

አያና አሙዋራ ሞርከ፤ ቃስ አያና አሞይካ አሾ አሙዋራ

ሞርከ። ኤንቲ እሶይ እሱዋራ እፀትያ ግሾ ህንተ ዶስያባ

ኦꬃናዉ ዳንዳኤከታ። 18 ሽን አያናይ ህንተና ካለꬅያባ

ግድኮ ህገይ ህንተና ሃረና። 19 አሾ ኦሶት ኤረትዳይሳታ፤

ኤንትካ፥ ላይማተꬅ፥ ቱናተꬅ፥ ቃይፀ፥ 20ኤቃ ጎይኖ፥

ብታ፥ ሞርከተꬅ፥ ካች፥ ቃናተ፥ ሀንቆ፥ ባና ዶሶ፥

ሻከተꬅ፥ ኢታ ቶቦ 21 ገነ፥ ማꬆ፥ የꬅነ ሄሳ ሄሳ መላታ።

ካሰ ታ ህንተዉ ኦድዳይሳዳ ሀእካ ታ ህንተዉ ኦዳይስ።

ሀይሳ መላባታ ኦ ይሳት ፆሳ ካዎተꬃ ላቶኮና። 22 ሽን

አያና አይፈይ፥ ሲቆ፥ ኡፋይስ፥ ሳሮተꬅ፥ ዳንዳአ፥

ኬሀተꬅ፥ ሎኦተꬅ፥ አማኖ፥ 23 አሽከተꬅ፥ ባና ሃሮ።

ሀይሳ መላባታ እፅያ ህገይ ባዋ። 24 ክርስቶስ የሱሳባ

ግድዳይሳት ባንታ አሹዋ እያ ኢታ ቆፋራነ እያ አሙዋራ

እስፈ ማስቃልያ ቦላ ካቅዶሶና። 25 ኑ አያናን ደእያባ

ግድኮ፥ ኑና አያናይ ካለꬆ። 26 አነ እሶይ እሱዋ ይሎይሸነ

ቃናትሸጮጬቀተይሳ አጎስ።

6ታ እሻቶ፥ እስ አስ ናጋራን ኩንድኮ፥ አያናን ደእያ

ህንተ ሄ ኡራ አሽከተꬃን ሱርስተ። ሽን ኔኒ ሄሳ

መላባን ፓጨቶና መላ ነና ናጋ። 2 እሶይ እሱዋ ዴፆ

ቶሁዋ ቶክተ። ያትኮ ክርስቶሳ ህግያ ፖሌታ። 3 እስ

አስ አይኮይካ ባዋሽን፥ ባና ሀራታፐሎኦ ግድ ቆፕኮ፥

እ ባና ጭሜስ። 4 ሽን እስ እስ አስ ባ ኦሱዋ ፓጮ።

ሄሳፈ ጉየ፥ ሀራታራ ባና ጋደየይሳ አግድ ባዉጬቀትያባ

ደሜስ። 5 እስ እስ አስ ባ ቶሁዋ ባዉ ቶካናዉ በሴስ።

6 ፆሳ ቃላ ታማርያ ኦንካ ሎኦባ ኡባ ባ አስታማርያራ

ሻከቴስ። 7 ህንተ፥ ህንተና ጭሞፍተ። አስ ባ ዘርዳባ

ዛሪድ ጫክያ ግሾ ፆሳ ቦላ ቀልቅሶፕተ። 8 ባ አሾ አሙዋ

ኩንꬃናዉ ዘርያ ኦንካ፥ ባ አሾ አሙዋፐ ሀይቆ ቡጫና።

ሽን አያና ኡፋይሳናዉ ዘርያ ኦንካ አያናፐ መርና ደኦ

ጫካና። (aiōnios g166) 9 አነ ሎኦ ኦሶ ኦꬃናዉ አዛለይሳ

አጎስ። ኑኒ አዛሎና እፅኮ ዎደይ ጋክያ ዎደ ኑ ዘርዳይሳ

ጫካና። 10 ኑ እንጀ ዎደ ደምኮ፥ አሳ ኡባስ፥ አꬅድካ

አማንያ አሳስ ሎኦባ ኦꬆስ። 11 ታኒ ታ ኩሸን፥ አይ

መላ ግታ ፕዳለን ህንተዉ ፃፍዳኮ በእተ። 12 አሳ ስንꬃን

ሎኦ ግድድ በንታናዉ ኮይያ አሳት ህንተ ቃፃረታና መላ

ኮዮሶና። ሽን ሄሳ ኤንቲ ኦ ይ፥ ክርስቶሳ ማስቃልያ ግሾ

ኤንታና ጎድ ጋኮና መላሳ። 13ኤንቲ ህንተ ቃፃረተꬃን

ጬቀታናዉ ኮይድ ህንተና ቃፃረቶ ጎሶናፐ አትሽን፥

ቃፃረትዳይሳትካ ባንታ ሁጰን ህግያ ናጎኮና። 14 ሽን

አላመይ ታዉ ካቀትዳይሳፈነ ታንካ አላምያስ ካቀትዳ፥

ጎዳ የሱስ ክርስቶሳ ማስቃልያፐ አትሽን፥ ሀራጬቆይ

ታፐ ሃኮ። 15 ህዛ፥ ቃፃረትን ቃፃረቶና አግን አይኮካ

ማደና። ማደይ ኦራꬃ መ ተꬅ ግዶ። 16 ሀ ዎጋ ካልያ

ኡባስነ ፆሳ ደረ ግድዳ እስራኤለስ ሳሮተꬅነ ማሮተꬅ

ግዶ። 17ታኒ የሱሳስ ማዱንፅዳ ቤታ ታ አሳተꬃን ቶክዳ

ግሾ፥ ህዛፐ ታና ኦንካ ዋይሶፖ። 18ታ እሻቶ፥ ኑ ጎዳ

የሱስ ክርስቶሳ አꬎ ኬሀተꬃይ ህንተራ ግዶ። አምንእ።

ኤፈሶና
1 ፆሳ ሸነን ክርስቶስ የሱሳ ሀዋረ ግድዳ ጳዉሎሳፐ፥

ኤፈሶናን ደእያ ጌሻታስነ ክርስቶስ የሱሳ አማነይሳታስ

ፃፈትዳ ኪታ። 2 ፆሳ ኑ አዋፐነ ጎዳ የሱስ ክርስቶሳፐ

አꬎ ኬሀተꬃይነ ሳሮተꬃይ ህንተዉ ግዶ። 3 ሳሎን ደእያ

አያና አንጆ ኡባን ክርስቶሳ ባጋራ ኑና አንጅዳ፥ ኑ ጎዳ

የሱስ ክርስቶሳ አዋይ፥ ፆሳይ ጋላተቶ። 4 ኑኒ እያ ስንꬃን

ጌሻታነ ቦረይ ባይናይሳታ ግዳና መላ ፆሳይ አላመይመ

ታናፐ ካሰ ክርስቶሳ ባጋራ ባ ሲቁዋን ኑና ዶርስ። 5

ፆሳይ ባ ሸንያን ባ ዶስዳይሳዳ የሱስ ክርስቶሳ ባጋራ

ኑና ባ ናይታ ኦꬃናዉ ካሰትድ ቆፕ ዎꬅስ። 6 ፆሳይ ባ

ሲቅያ ናኣ ባጋራ ኑስ ጮ እምዳ አꬎ ኬሀተꬃይ ቦንቸታና

መላ ሄሳ ኦꬅስ። 7 ፆሳ አꬎ ኬሀተꬃ ዱረተꬃዳ ክርስቶሳ

ሱꬃን ዎዘትድ ናጋራ አቶተꬃ ደምዳ። 8 ባ አꬎ ኬሀተꬃ

ጭንጫተꬃንነ ኤራተꬃን ኩንꬅድ ኑስ እሚስ። 9 ፆሳይ

ባ ዶስዳይሳዳ ክርስቶሳ ባጋራ እያ ሸንያ ፁራ ኑ ኤራና

መላ ኦꬅስ። 10ዎደይ ጋክያ ዎደ ፆሳይ ፖላናዉ ቆፕዳ

ቆፋይ፥ ሳሎንነ ሳአን ደእያ መ ተꬃ ኡባይ ክርስቶሳፐ

ጋርሳን ግዳና መላሳ። 11ኡባባ ባ ሸንያዳ ኦꬅያ ፆሳይ፥

ካሰትድ ሀልችዳይሳ ክርስቶሳ ባጋራ ኑኒ እያባ ግዳና መላ

ኑና ዶርስ። 12 ሄሳ እ ኦꬅዳይ፥ ክርስቶሳን ኡፋይስ ዎꬅድ

ናጎን ኮይሮ ግድዳ ኑኒ ፆሳ ቦንቹዋ ጋላታን ቆንጭሳና

መላሳ። 13 ህንተካ ህንተ አቶተꬃ ዎንገላ፥ ሄስካ ቱማቃላ

ስእዳ ዎደ ክርስቶሳ አማንደታ። ፆሳይ ህንተዉ እማና

ግዳ ጌሻ አያናን ህንተ አታመትደታ። 14 ፆሳ ቦንቾይ

ጋላተታና መላ ፆሳይ ባ አሳ ዎዛና ጋካናዉ ጌሻ አያና

ኑስ ኦይꬁ ኦꬅድ እሚስ። 15 ሄሳ ግሾ፥ ጎዳ የሱሳ ህንተ

አማነይሳነ ጌሻታ ኡባ ህንተ ሲቀይሳ ታ ስእዳ ዎደ 16ታ

ዎሳን ህንተና ቆፓሸ ህንተ ግሾ ፆሳ ጋላተይሳ አጋብከ። 17

ጎዳ የሱስ ክርስቶሳ ፆሳይ፥ ቦንቾ አዋይ፥ ፆሳ ህንተ አꬅድ

ኤራናዳ ጭንጫተꬃነ ቆንጨꬃ አያና ህንተዉ እማናዳ

ታኒ ፆሳ ዎሳይስ። 18 ፆሳይ ህንተና ፄግዳ ኡፋይሳይነ

ጌሻት ላትያ ቦንቾ ላታይ አይ መላ ዳሮኮ ህንተ ኤራና

መላ ፆሳይ ህንተ ዎዛና አይፍያ ዶያና መላ ታኒ ፆሳ

ዎሳይስ። 19ቃስ እያ አማንያ ኑናን ኦꬅያ እያ ዎልቃይ

አይ መላ አꬍዳ ግቴኮ ህንተ ኤራና መላ ዎሳይስ። ሄ

ዎልቃይ ፆነቶናነ ዳቡሮና ዎልቃ። ሀ ኑናን ደእድ ኦꬅያ

ዎልቃይነ፥ 20 ክርስቶሳ ሀይቆፐ ደንꬅድ፥ ሳሎን ፆሳፈ

ኡሻቻ ባጋራ ኡትስዳ ግታ ዎልቃይ እስኖ። 21 እያ

ሱንꬃይ፥ አይሰይሳታፐነ ማታ አዋታፐ፥ ሃረይሳታፐነ

ጎዳታፐ፥ ቦላ ግድድ ሀ አላምያ ፃላላን ግዶናሽን፥ ስንꬃፈ

ያና አላምያንካ ሀራ ሱንꬃታ ኡባፈ ꬎቃ። (aiōn g165)

22 ፆሳይ ኡባ ክርስቶሳ ቶሆፐ ጋርሳን ሃርስስ፤ ቃስ ዎሳ

ኬꬃን፥ ኡባባን ጎዳ ግዳና መላ እያ ሹምስ። 23ዎሳ ኬꬅ

ክርስቶሳ ኩመꬅ ኦꬅያ እያ አሳተꬅ። መ ተꬃይ ደእያ በሳ

ኡባን ክርስቶስ ባ ሁጰን ኡባባ ኩን ይሳ።

2 ሀይሳፈ ካሰ ህንተ፥ ህንተ ናጋራነ ህንተ ቆሁዋ ጋሶን

ሀይቅዳይሳታ። 2 ሄ ዎደ ህንተ ሀ አላምያ ኢታ ኦግያ

ካልደታ።ጫርኩዋ ቦላ ደእያ አያና ዎልቃታ ሀላቃስነ

ሀእካ ፆሳስ ኪተቶና አሳ ሃርያ አያናስ ኪተትደታ። (aiōn

g165) 3 ኑ ኡባይካ ካሰ ሄ አሳታ ግዶን ኑ አሾ አሙዋነ ኑ

ዎዛና ሸንያ ካልድ ደእዳ። ኑካ ሀራታመላ ኑመተꬃን ፆሳ

ሀንቁዋ ኤካናዉ ደኤይሳታ። 4 ሽን ፆሳ ግታ ማሮተꬃፈነ

ኑስ ደእያ ግታ ሲቁዋፐ ደንድዳይሳን፥ 5 ሀር አቶሽን

ኑኒ ኑ ቆሁዋን ሀይቅድ ደእሽን ክርስቶሳ ባጋራ ኑስ ደኦ

እሚስ። ህንተካ አትዳይ ፆሳ አꬎ ኬሀተꬃና። 6 ፆሳይ

ኑና ክርስቶሳራ እስፈ ሀይቆፐ ደንꬅድ ሳሎን እያራ እስፈ

ዎꬅስ። 7 እ ሄሳ ኦꬅዳይ፥ ክርስቶስ የሱሳ ባጋራ ኑስ

ቆንጭስዳ ባ ኬሀተꬃነ ዛው ባይና ባ አꬎ ኬሀተꬃ ዱረተꬃ

ያና ላይꬃን ኑና በሳናሳ። (aiōn g165) 8 ህንተ አꬎ ኬሀተꬃን

አማኖን አትደታ። ሄስካ፥ ፆሳ እሞታፐ አትሽን፥ ህንተ

ኦሶን በንትዳባ ግደና። 9 ኦንካጬቀቶና መላ አቶተꬃይ

በንትዳይ ኦሶን ግደና። 10ኑኒ ፆሳመተꬅ፤ እ ኑስ ካሰትድ

ጊግስ ዎꬅዳ ሎኦ ኦሶታ ኦꬃና መላ ክርስቶስ የሱሳ ባጋራ

ኦራꬅ መ ትዳ። 11 ሄሳ ግሾ፥ ህንተኖ የለታን አይሁደ

ግዶናይሳቶ፥ አይሁደት ባንታዉ አሳ ኩሸን ቃፃረትድ፥

ህንተና ቃስ ቃፃረትቦናይሳታ ግድ ፄገይሳ አኬክተ። 12

ሄ ዎደ ህንተ ክርስቶሳፐ ሻከት ደእዳይሳ፥ እስራኤለ

አሳስ አላጋ ግድድ ደእዳይሳ፥ ፆሳ ኡፋይሳ ቃላፐ ሃክድ

ደእዳይሳነ ሀ አላምያን ኡፋይስነ ፆሲ ባይና ደእዳይሳ

አኬክተ። 13 ሽን ህንተ ካሰ ሃክድ ደእዳይሳት፥ ሀእ

ክርስቶስ የሱሳን ደእድ ክርስቶሳ ሱꬃን ማታ ሺቅደታ።

14 ክርስቶስ ኑ ሳሮተꬃ፤ እ አይሁደነ አይሁደ ግዶና አሳ

ትምድ፥ ናምኣ ሻክ ዎꬅዳ ሞርከተꬃ ጎዳ ላልስ። 15 እ

ባናን ሀ ናምኡ ኮቻታፐ እስ ኦራꬃ አሰ መꬍድ፥ ህግያ

እያ ኪታራነ ዎጋታራ እስፈ ባ አሳተꬃን ꬋይስድ ሳሮተꬅ

እሚስ። 16 ክርስቶስ ማስቃልያ ቦላ ሀይቅድ ሞርከተꬃ

ꬋይስስ፤ ቃስ ናምኡ ኮቻታ እስ አሳተꬅ ኦꬅድ ፆሳራ

ስገꬅስ። 17 ክርስቶስ ይድ፥ ፆሳፈ ሃክድ ደእያ ህንተዉ፥

ቃስ ማትድ ደእያ ኤንታዉ ሳሮተꬃ ዎንገላ ኦድስ። 18 ኑ

ኡባይ እያ ባጋራ እስ አያናን አዋ ስን ሺቃናዉ ዳንዳኦስ።

19 ህዛፐ ህንተ አላጋ ዎይኮ እማ ግደከታ፥ ሽን ህንተ ሀእ

ጌሻታ ቢታ አስነ ፆሳ ሶ አስ። 20 ህንተ ሀዋረትነ ናበት

ባስዳ ባሱዋ ቦላ ኬፀትደታ። ጎዳ ፃጱዋ ምንꬅያ ሹቻይ

ክርስቶስ የሱሳ። 21 እያን ኬꬃ ኡባይ እስፈ ኦይከትድ

ጎዳን ጌሻ ፆሳ ኬꬅ ግዳናዉ ድጬስ። 22 ህንተ ቃስ ፆሳይ

ባ አያናን ደእያ ኬꬅ ግዳናዉ ክርስቶሳን እስፈ ኬፀተታ።

3 ሄሳ ግሾ፥ ታኒ፥ ጳዉሎስ፥ አይሁደ ግዶና ህንተ ግሾ

ክርስቶስ የሱሳን ቃሾ አስ ግዳስ። 2ታ ህንተና ማዳና

መላ ፆሳይ ባ አꬎ ኬሀተꬃን ታዉ እምዳ ሀ ኦሱዋባ ህንተ

ሎይꬅ ስእደታ። 3ታ ህንተዉ ካሰ ቃንꬃን ፃፍዳይሳዳ

ፆሳይ ባ ፁራ ቆንጨꬃን ታዉ ቆንጭስስ። 4ታ ፃፍዳይሳ

ህንተ ናባብያ ዎደ ክርስቶሳ ፁራ ታ አይ መላ ኤርዳኮ

ህንተ አኬካናዉ ዳንዳኤታ። 5 ሀ ፁራይ ጌሻ ሀዋረታስነ

ናበታስ ሀእ አያና ባጋራ ቆንጭዳይሳዳ በን ዎደ አሳስ

ሄሳዳ ቆንጭስቤና። 6ፁራይ ሀይሳ: አይሁደ ግዶና አሳይ

ዎንገላ ባጋራ እስራኤለታራ እስፈ ፆሳ አንጁዋ ላቶሶና።

እስራኤለታራ እስ ኬꬃ አስ ግዶሶና፤ ክርስቶስ የሱሳ

ባጋራ ፆሳ ኡፋይሳ ቃላ ኤኮሶና። 7 ፆሳይ ባ ኦꬅያ ዎልቃ

ባጋራ ታዉ እምዳ አꬎ ኬሀተꬃን ሀ ዎንገላስ ኦሳንቾ

ግዳስ። 8ታኒ ጌሻታ ኡባፈ ላፋ ግድኮካ አይሁደ ግዶና

አሳስ ዛው ባይና ክርስቶሳ ዱረተꬃ ዎንገላ ኦዳና መላ

ሀ አꬎ ኬሀተꬃይ ታዉ እመትስ። 9ቃስ ካሰ ዎድያን

ኡባ መꬍዳ ፆሳን ቆሰትድ ደእያ ፁራስ፥ ፆሳ ቆፋይ

አይበኮ ቆንጭሳናዉ አꬎ ኬሀተꬃይ ታዉ እመትስ። (aiōn

g165) 10 ፆሳይ ሄሳ ኦꬅዳይ ሀእ ዎድያን ዎሳ ኬꬃ ባጋራ

ሳሎን ደእያ ሀላቃታስነ ሃረይሳታስ ባ ዱማ ዱማ ቆንጨꬃ

ኤርሳናሳ። 11 ፆሳይ ባ መርና ቆፋ ኑ ጎዳ ክርስቶስ የሱሳ

ባጋራ ፖላናዉ ሄሳ ኦꬅስ። (aiōn g165) 12 ኑ አማኖን ያሽ

ባይና ፆሳኮ ሺቃና መላ ክርስቶስ ኑስ ምኖተꬅነ ላአተꬅ

እሚስ። 13ታኒ ህንተ ግሾ ዋየ ኤክያ ግሾ፥ ህንተ ታ

ዋያን ዬላቶናዳ ህንተና ዎሳይስ፤ ታኒ ህንተ ቦንቹዋስ

ዋየታይስ። 14ታኒ አዋ ስንꬃን ጉልባታዳ ዎሰይ ሄሳ

ግሾሳ። 15 ሳሎንነ ሳአን ደእያ እስ እስ ሶ አሳይ እያን

ሱን ቴስ። 16 ፆሳይ ባ ቦንቾ ዱረተꬃፈ ህንተ ጋርሳ

አሳተꬃ ምንꬅያ ዎልቃ ባ አያና ባጋራ እማና መላ ህንተዉ

ዎሳይስ። 17ቃስ አማኖን ክርስቶስ ህንተ ዎዛናን ዳና

መላነ ህንተ ሲቆን ፃጶ የድድ ምንድ ዳና መላ ዎሳይስ።

18 ሄሳዳካ፥ ክርስቶሳ ሲቆይ አይ መላ ዳልገኮ፥ አዱሰኮ፥

ꬎቀኮነ ጪሞኮ ጌሻታ ኡባራ፥ ህንተ አኬካና ዎልቃ

ደማናመላዎሳይስ። 19ኤራተꬃፈ አꬍያ ክርስቶሳሲቁዋ

ህንተ ኤራና መላ ቃስ ደኦ እምያ ፆሳ ዎልቃን ህንተ

ኩማናመላ ታ ዎሳይስ። 20 ህዛ፥ ኑ ግዶን ኦꬅያ ባ ዎልቃ

ባጋራ ኑኒ ዎሰይሳፈ ዎይኮ ቆፐይሳፈ አꬅድ ኦꬃናዉ

ዳንዳእያ ፆሳስ፥ 21ዎሳ ኬꬃንነ ክርስቶስ የሱሳን ዎደ

ኡባን መርናፐ መርና ጋካናዉ ቦንቾይ ግዶ። አምንእ።

(aiōn g165)

4 ህዛ፥ ጎዳ ግሾ ቃሸትዳ ታኒ፥ ህንተ ፄገትዳ ፄሳስ

በሲያ ደኦ ዳና መላ ህንተና ዎሳይስ። 2 ህንተ ኡባ

ዎደ አዳታነ ሀዮ ግድተ፤ እሶይ እሱዋ ዳንዳእተነ ሲቆን

ደእተ። 3 ሳሮተꬃን ቃሸትድ አያናይ እምያ እስፈተꬃ

ናጋናዉምንተ። 4ፆሳይ ህንተና ፄግዳ ዎደ እስኡፋይሳስ

ፄግዳይሳዳ እስ አሳተꬅነ እስ አያን ደኤስ። 5 እስ ጎዳይ፥

እስ አማኖይነ እስ ፅንቃተይ ደኤስ። 6ኡባፈ ቦላ ግድዳ፥

ኡባ ባጋራ ኦꬅያነ ኡባ ግዶን ደእያ እስ ፆሳይ፥ ኡባ አዋይ

ደኤስ። 7 ሽን ክርስቶስ እማናዉ ኮይዳይሳዳ ኑ እሶይ

እሶይ ዱማ ዱማ እሞታ ኤክዳ። 8 ሄሳ ግሾ፥ ፆሳ ቃላይ፥

“እ ፑደ ከይዳ ዎደ ድኤትዳ ዳሮታ ባራ ኤክድ ብስ፤

አሳስካ እሞታ እሚስ” ያጌስ። 9 ያትን፥ “ፑደ ከይስ”

ጉሳይ ዎይ ጉሴ? እ ኮይሮ ዱገ፥ ሳኣ ዝቃ በሳ ዎꬍስ

ጉሱ ግዶና እፅኮ አይ ጉሴ? 10 ሀ ዱገ ዎꬍዳይስ፥ ኡባ

በሳን በንታናዉ ኡባፈ ꬎቃ ሳሉዋ ከይዳይስ እያ። 11 እ

እሶታ እሶታ ሀዋረታ፥ እሶታ እሶታ ናበታ፥ እሶታ እሶታ

ዎንገላ ሳባከታ፥ እሶታ እሶታዎሳኬꬅ ሄመይሳታ፥ እሶታ

እሶታ አስታማረታ ኦꬅድ እሚስ። 12 እ ሄሳ ኦꬅዳይ

ክርስቶሳ አሳተꬅ ግድዳ ዎሳ ኬꬅ ድቻናዉነ አማንያ አሳ

ፆሳ ኦሶስ ጊግሳናሳ። 13 ሄሳዳካ፥ ኑ ኡባይ ፆሳ ናኣ

ኤርድ አማኖን በንትያ እስፈተꬃኮ ጋክድ፥ ክርስቶሳ

አያና ደኡዋ ኩመꬅ ጋክድድጫናመላሳ። 14 ህዛፐ ጉየ፥

አሳ ገነ ጭሞን ጊግዳ ባለꬅያ ዎርዶ ትምርተጫርኮንነ

ሆበን ገደነ ሃ ኩሎ ካእያ ናይታ መላ ግዳናዉ በሰና።

15 ሽን ኑኒ ቱማ ሲቆን ኦድሸ፥ አሳተꬃስ ሁጰ ግድያ

ክርስቶሳራ ደእያ እስፈተꬃ ጉጅ ጉጅ ድቾስ። 16ኩመꬃ

አሳተꬃይ ክርስቶሳ ቦላ ዘምፔስ ቃስ ዱማ ዱማ አሳተꬃ

ብልተት እሶይ እሱዋራ ኦይከትድ ኡትስ። እስ እስ

አሳተꬃ ክፍለይ ባ ኦሱዋ ኦꬅያ ዎደ ኩመꬃ አሳተꬃይ

ሲቆን ድጬስ። 17 ሄሳ ግሾ፥ ታኒ ሀይሳ ህንተዉ ጎዳ

ሱንꬃን ኦዳይስነ ማርካታይስ። ጎእ ባይና ቆፋ ቆፕያ

አይሁደ ግዶና አሳታዳ ደኦፕተ። 18 ኤንታ ቆፋይ

ꬉምስ፤ ባንታ ዎዛና ሙምስዶሶና። ኤንቲ ኤራተꬃ

ꬋዮንነ እፃስ ግድ ፆሳይ እምያ ደኡዋፐ ሃክዶሶና። 19

ኤንቲ ዬላ ግያባ ኤሮኮና፤ ኤንቲ ላይማተꬃስ ባንታና

አꬅድ እምዶሶና፤ ቃስ ቱናባ ኡባ ጉየ ጎና ኦꬆሶና። 20

ሽን ህንተ ክርስቶሳ ኤርዳይ ሄሳ መላ ኦገን ግደና። 21

እያባ ቱማ ስእደታ። ቃስ የሱሳን ደእያ ቱማመላ እያፐ

ታማርደታ። 22 ህንተ ካሰ ደእዳ ደኦ ኦግያ አግተ። ቃስ

ባ ጭምያ አሞን ꬋይያ ህንተጬጋ አሳተꬃ ድግተ። 23

ህንተ ዎዛና ቆፋን ኦራፅተ። 24ቱማ ፅሎተꬃንነ ጌሻተꬃን

ፆሳ ሌምሶን መ ትዳ ኦራꬃ አሳተꬃ ማእተ። 25 ህዛ፥

ዎርዶ ኦደቶፍተ። ኑኒ ኡባይ ክርስቶሳ አሳተꬃ ብልተታ

ግድያ ግሾ አሳ ኡባራ ቱማ ኦደትተ። 26 ሀንቀትተ፥ ሽን

ህንተ ሀንቁዋን ናጋራ ኦꬆፍተ። ህንተ ሀንቀት ደእሽን

አው ዉሎፎ። 27 ፃላሄስ በሰ እሞፍተ። 28 ካይሶትያ

ኡራይ ህዛፐ ጉየ ካይሶቶፖ። ሽን ማንቆታ ማድያባይ

እያዉ ዳና መላ ባ ኩሸን ሎኦባ ኦꬆ። 29 ህንተ ዶናፐ

ኢታ ቃል ከዮፖ። ሽን ስኤይሳታ ጎአና መላነ ሀራታ

ምን ꬅያ ኮሽያ ሎኦ ቃል ህንተ ዶናፐ ከዮ። 30 ፆሳይ

ህንተና ዎዝያ ጋላሳስ ህንተና አታምድ ዎꬅዳ ፆሳ አያና

አዛንꬆፍተ። 31ጫመተꬅ፥ ይሎ፥ ሀንቆ፥ ዋሶ፥ጫሸነ

ኢታ ኡባ ህንተፈ ሃስተ። 32 አꬅድ እሶይ እሱዋስ ኬሀነ

ቃ ተይሳታ ግድተ። ፆሳይ ክርስቶሳ ባጋራ ህንተዉ አቶ

ግዳይሳዳ ህንተካ ዎልስ አቶ ጊተ።

5 ህዛ፥ ፆሳይ ዶስያ ናይታዳ እያ ዳንተ። 2 ክርስቶስ

ኑና ዶስድ ባና ኑ ግሾ ፆሳስ ሳውያ እሞነ ያርሾ ኦꬅድ

እምዳይሳዳ ህንተካ ሲቆን ደእተ። 3 ሽን ላይማተꬅ፥

ቱናተꬅነ ኡዘተꬅ አማንያ አሳስ በሶና ግሾ ህንተ ግዶን

ኡባራካ ስኤቶፎ። 4 ፆሳ ጋላትተፐ አትሽን፥ ዬላያባይነ

ኤያ ኦድ ዎይኮ ቅ ይ ህንተዉ በሶና ግሾ ህንተ ግዶን

ኡባካ ደኦፖ። 5 ሀይሳ ኤርተ፤ ኦንካ ላይማተይ ዎይኮ

ቱናባ ኦ ይ ዎይኮ ኡዘተይ ክርስቶሳ ካዎተꬃነ ፆሳ ካዎተꬃ

ላታናዉ ዳንዳኤና። ኡዘተꬅ ኤቃ ጎይኖ መላ። 6 ሀይሳታ

ጋሶን ፆሳ ሀንቆይ ኪተቶና አሳ ቦላ ያና ግሾ ኦንካ ህንተና

ፓꬆና ኦዳን ጭሞፎ። 7 ሄሳ መላ አሳራ እስፈተꬅ

ኦꬆፍተ። 8 ካሰ ህንተ ꬉማን ደእደታ፥ ሽን ሀእ ጎዳ

ባጋራፖኦን ደኤታ። ህዛ፥ ፖኦ አሳዳ ፖኦን ስመረትተ።

9ፖኦይ ሎኦተꬅ፥ ፅሎተꬅነ ቱማተꬅ አይፌስ። 10 ጎዳ

ኡፋይስያባ ኦꬃናዉ ኮይተ። 11 ጎእ ባይና ꬉማ ኦሶ

ቆንጭስተፐ አትሽን፥ እያራ እስፎፕተ። 12ኤንቲ ጌማን

ኦꬅያ ኦሱዋ ሀር አቶሽን ኦዳናዉካ ዬላዬስ። 13 ሽን

ኡባባይ ፖኦን ከይያ ዎደ ቆንጨን በንቴስ። 14ፖኦይ

ኡባባ ቆንጨን በሴስ። ሄሳ ግሾ፥ “ነኖ ꬍስከይሶ ባርካ፤

ሀይቆፐ ደንዳ፤ ክርስቶስ ነ ቦላ ፖአና” ያገትስ። 15 ህዛ፥

ህንተ ዋንድ ደእያኮ አኬክ በእተ።ጭንጫታ ግድተፐ

አትሽን፥ ኤያታ ግዶፕተ። 16 ላይꬃይ ኢታ ግድያ ግሾ

እንጀትያ ዎደ ኡባ ጎኤትተ። 17 ሄሳ ግሾ፥ ጎዳ ሸነይ

አይበኮ አኬክተፐ አትሽን፥ ኤዮፕተ። 18 ጌሻ አያናን

ጋላስ ጋላስ ኩምተፐ አትሽን፥ ꬋዮኮ ህንተና ካለꬅያ ግሾ

ዎይነ ኡሻን ማꬆቶፍተ። 19ማዝሙረን፥ ሳባንነ አያና

የꬃን፥ እሶይ እሱዋራ ኦደትተ። ቃስ ህንተ ዎዛናን የፅሸነ

ሳቢሸ ጎዳ ጋላትተ። 20 ኑ ጎዳ የሱስ ክርስቶሳ ሱንꬃን ኡባ

ዎደ ፆሳ አዋኡባባስ ጋላትተ። 21ክርስቶሳ ቦንቹዋስ ግድ

እሶይ እሱዋስ ሃረትተ። 22ማቸቶ፥ ጎዳስ ሃረተይሳዳ

ህንተ አዝናታስ ሃረትተ። 23 ክርስቶስ ዎሳ ኬꬃስ ሁጰ

ግደይሳዳ አዝንካ ባ ማቼስ ሁጰ። ቃስ ክርስቶስ ባ አሳተꬅ

ግድዳ ዎሳ ኬꬃ አሸይሳ። 24 ሽን ዎሳ ኬꬃይ ክርስቶሳስ

ሃረተይሳዳ ማቸት ባንታ አዝናታስ ኡባባን ሃረታናዉ

በሴስ። 25 አዝናቶ፥ ክርስቶስ ዎሳ ኬꬃ ዶስድ ባና እዉ

እምዳይሳዳ ህንተካ ህንተ ማቸታ ዶስተ። 26 እ ዎሳ ኬꬃ

ባ ቃላ ባጋራ ሃꬃን ሜጭድ ጌሽስ። 27 ክርስቶስ ዎሳ ኬꬃ

ቅት ዎይኮ ሶምኦ ቱስ ዎይኮ ሄሳ መላባይ ባይና እ ኩመꬃ

ቦንቹዋራ ጌሽነ ቦረቶናሮ ኦꬅድ ባኮ ሺሻናዉ ኮይድ ሄሳ

ኦꬅስ። 28 ሄሳዳካ፥ አዝናት ባንታና ዶሰይሳዳ ባንታ

ማቸታ ዶሳናዉ በሴስ። ባ ማችዉ ዶሰይስ ባና ዶሴስ።

29 ባና እፅያ አስ ኦንካ ባዋ፥ ሽን ክርስቶስ ዎሳ ኬꬃስ ኦ

ይሳዳ ባ አሳተꬃሙዜስነ ናጌስ። 30 ኑኒ ክርስቶሳ አሳተꬃ

ብልተታ። 31 ፆሳ ቃላይ፥ “ሄሳ ግሾ፥ አስ ባ አዋነ ባ

አይዉ አግድ፥ ባ ማቸራ እስፈ ዳና፤ ኤንቲ ናምአይካ

እስ አሾ ግዳና” ያጌስ። 32 ሀይስ ግታ ፁራ፥ ሽን ታኒ ሄሳ

ክርስቶሳባነ ዎሳ ኬꬃባ ሌምሶ ኦꬃዳ ኦዳይስ። 33ግዶሽን፥

ህንተ እሶይ እሶይ ህንተ ማቸታ ህንተ፥ ህንተና ዶሰይሳዳ

ዶስተ። እስ እስ ማቻ ባ አዝና ቦንቻናዉ በሴስ።

6 ናይቶ፥ ህንተ ጎዳባ ግድያ ግሾ ህንተና የልዳይሳታስ

ኪተትተ። ሄስ ህንተዉ በሲያባ። 2 “ነ አይዉነ ነ አዋ

ቦንቻ።” ሄስ ኡፋይሳ ቃል ደእያ ኮይሮ ኪታ። 3“ነ ሄሳ

ፖልያባ ግድኮ ኡባይ ነዉ እንጀታና፤ ነ ላይꬃይ ሳአ ቦላ

አዱቃና።” 4 አዋቶ፥ ህንተ ናይታ ጎዳ ቃላ ታማርሶንነ

ኤንታ ካለሶን ድችተፐ አትሽን፥ ኤንታና ጫምሶፕተ።

5 አይለቶ፥ ክርስቶሳስ ኪተተይሳዳ ህንተ ሳአ ጎዳታስ

ያሻን፥ ቦንቾንነ ሱረ ዎዛናን ኪተትተ። 6ኤንታ ስንꬃን

ሳባ ደማናዉ ኤንቲ በእያ ዎደ ፃላላ ኦꬆፍተ። ሽን

ክርስቶሳ አይለታዳ ፆሳ ሸንያ ዎዛናፐ ፖልተ። 7 አሳስ

ግዶናሽን፥ ጎዳስ ግድ ህንተ ኩመꬃ ዎዛናፐ ኦꬅተ። 8

አይለ ግድን ዎይኮ ጎዳ ግድን እሶይ እሶይ ባ ኦꬅዳ ሎኦ

ኦሱዋስ ጎዳፐ ዎይቶ ኤካናይሳ ኤሬታ። 9 ጎዳቶ፥ አሳ

ሶምኦ በእድ ማዶና ጎዳይ፥ ሳሉዋን ደኤይሳ ኤሬታ።

ሄሳ ግሾ፥ ህንተ አይለታ ማንደይሳ አግድ ኤንቲ ህንተዉ

ቦንቾን ኪተተይሳ መላ ህንተ ኤንታዉ ሎኦባ ኦꬅተ። 10

ዉርሰꬃን፥ ጎዳንነ እያ ግታ ዎልቃን ምንተ። 11 ፃላሄ

ጭሙዋ ኤቀታናዉ ዳንዳአና መላ ፆሳይ ህንተዉ እምዳ

ኦላ ሚሽያ ኡባ ማእተ። 12 ኑ ኦላይ አሳራ ግዶናሽን፥

ሳሎን ደእያ ቱና አያና ኦላንቾታራ፥ ማታ አዋታራ፥

ሃረይሳታራነ ሀ ꬉማ አላምያ ዎልቃታራ። (aiōn g165) 13

ሄሳ ግሾ፥ ኢታ ጋላሳ ተቃናዉነ ኡባ ፖልድ፥ ምንድ

ኤቃናዉ ህንተ ዳንዳአና መላ ፆሳ ኦላ ሚሸታ ኡባ

ማእተ። 14 ቱማ ፄሳን ዳንጮዳ ዳንጭድ፥ ፅሎተꬃ

ፁሩረዳ ትራን ዎꬅድ፥ ሳሮተꬃ ዎንገላ ህንተ ቶሁዋን

ጫማዳ አꬅድምንድ ኤቅተ። 16 ሄ ኡባፈ አꬅድ፥ ፃላሄይ

የድያ ላፅያ ታማ ዶንገ ኡባ ቶይሳናዉ ዳንዳእያ አማኑዋ

ኡባ ዎደ ጎንዳለዳ ኦይክተ። 17 ፆሳ አቶተꬃ ብራታ

ባርኔፃዳ ህንተሁጰን ዎꬅተ፤ቃስ ጌሻ አያናማሻ እካ፥ ፆሳ

ቃላ ኦይክተ። 18ዎሳ አጎፍተ፤ ሀራታስካ ጋናትተ፤ ኡባ

ዎደ አያናን ዎስተ። ሄሳን፥ ጌሻታስ ሳለቶና ምንድ ኡባ

ዎደ ዎስተ። 19ታኒ ዎንገላ ፁራ ያሽ ባይና ቆንጭሳዳ

ኦዳና መላ ፆሳይ ታዉ ቃላ እማና መላ ዎስተ። 20ታኒ

ሄሳ ኦꬃናዉ ኪተታስ ሀእካ ቃሾን ደኤይ ሄ ዎንገላ ግሾሳ።

ያንያ ግሾ፥ ታኒ ያሽ ባይና በሰይሳዳ ኦዳና መላ ታዉ

ዎስተ። 21ታኒ ዋና ደእያኮነ አይ ኦꬅያኮ ህንተ ኤራና

መላ ኑ ሲቆ እሻይ፥ ጎዳ ኦሱዋን አማነትዳ ኦሳንቾይ፥

ትክቆስ፥ ታባ ኡባ ህንተዉ ኦዳና። 22 ኑኒ ኡባይ ዋንድ

ደእያኮ ህንተዉ ኦዳና መላነ ህንተና ምን ꬃና መላ ታኒ

እያ ህንተኮ ኪታስ። 23 ፆሳ አዋፐ፥ ጎዳ የሱስ ክርስቶሳፐ

ሳሮተꬃይነ ሲቆይ አማኖራ እስፈ አማንያ ኡባስ ግዶ። 24

እርፆና ሲቆን ኑ ጎዳ የሱስ ክርስቶሳ ሲቅያ ኡባራ ፆሳ አꬎ

ኬሀተꬃይ ግዶ።

ፍልጵስዩሳ
1 ክርስቶስ የሱሳራ እስፍዳ ግሾ፥ ፆሳባ ግድዳ፥

ፍልጵስዩሳ ካታማን ደእያ ዎሳ ኬꬃጭማታስነ ዳቆነታ

ኡባስ። የሱስ ክርስቶሳ አይለ ግድዳ፥ ጳዉሎሳፐነ

ፅሞትዮሳፐ ኪተትዳ ኪታ። 2 ኑ አዋ ፆሳፈነ ጎዳ የሱስ

ክርስቶሳፐ አꬎ ኬሀተꬃይነ ሳሮተꬃይ ህንተዉ ግዶ። 3

ታኒ ህንተና ቆፕያ ዎደ ኡባን፥ ታ ፆሳ ጋላታይስ። 4ታኒ

ህንተ ኡባስ ፆሳ ዎስያ ዎደ ኡፋይሳን ዎሳይስ። 5 ህንተ

ኮይሮ ጋላሳፐ ሀእ ጋካናዉ፥ ዎንገላ ማርካተይሳን ታራ

እስፈ ግድድ፥ ታና ማድዳ ግሾ፥ ፆሳ ጋላታይስ። 6 ህንተ

ግዶን ሎኦ ኦሶ ዶምዳ ፆሳይ፥ ክርስቶስ የሱሲ ስምያ

ጋላሳይ ጋካናዉ፥ ፖላናይሳ ኤራይስ። 7 ህንተ ኡባ ዎደ

ታዎዛናን ደኤታ።ታኒኡባዎደካ ሄሳዳ ቆፓናዉ በሴስ።

ሀእ ታኒ ቃሾን ደአሸነ ቃሸታናፐ ስን ዎንገላ ናጎንነ

ዎንገላ ምንꬃ ኤሶን ፆሳይ ታዉ ቃድዳ ቃዳ ህንተካ ታራ

ሻከትደታ። 8ታኒ ህንተና ኡባ ክርስቶስ የሱሳ ሲቁዋን

አይ መላ ላሞትያኮ ፆሳይ ታዉ ማርካ። 9 ህንተ ሲቆይ

ቱማ ኤራተꬃራነ አኬካራ እስፈ ጉጅ ጉጅ ድጫና መላ

ፆሳ ዎሳይስ። 10 ሄሳን ህንተ ሎኦባ ሻክድ፥ ዶረይሳታ፥

ክርስቶስ ስምያ ጋላሳን ጌሻታነ ቦረቶናይሳታ ግዳና።

11 ህንተ ደኦይ ፆሳ ቦንቹዋስነ ጋላታስ የሱስ ክርስቶሳ

ባጋራ በንትያ ፅሎተꬃ አይፍያን ኩምድ አይፋና። 12ታ

እሻቶ፥ ታና ጋክዳ ኡባይ ዎንገላይ ዳልጋና መላ ቱማ

ማድዳይሳ ህንተ ኤራና መላ ኮያይስ። 13ታኒ ክርስቶሳ

ግሾ ቃሸትዳይሳ፥ ካዎ ጋꬎ ናገይሳትነ ሀይሳን ደእያ

ሀራት ኡባይ ኤሮሶና። 14ታቃሹዋ ጋሶን ኑ እሻታፐ

ዳሮት ጎዳን ኬህ አማነትዶሶና። ሄሳ ግሾ፥ ፆሳ ቃላ

ያሽ ባይና ካሰፐ ምንድ ኦዳና መላ ምኖተꬅ ደምዶሶና።

15ግዶሽን፥ እሶት እሶት ቃናተንነ ፓላማን ክርስቶሳባ

ኦዶሶና፥ ሽን ሀራትሱረ ዎዛናፐ ኦዶሶና። 16ሱረዎዛናፐ

ኦደይሳት፥ ፆሳይታዉዎንገላ ናጋናመላ ሀዳራ እምዳይሳ

ኤርያ ግሾ፥ ሲቆን ኦዶሶና። 17 ሽን ታና ቃናተይሳት ታ

ቃሹዋ ቦላ ሀራመቶኤሀናባ ኤንታዉ ዳንን ባንታና ዶስድ

ክርስቶሳባ ኦዶሶናፐ አትሽን፥ ቱማ ዎዛናፐ ኦዶኮና። 18

ሄስ አይኮካ መተና። ቱማ ኦገን ግድን ዎይኮ ዎርዶ ኦገን

ግድን ሄ ኡባን ክርስቶስ ሳባከቴስ። ታና ሄስ ኡፋይሴስ።

ቃስ ሀራባይ ታና ኡፋይስያባይ፥ 19ታኒ ህንተ ዎሳንነ

የሱስ ክርስቶሳ አያና ማዱዋን አታናይሳ ኤርያ ግሾ ታና

ኡፋይሴስ። 20ታ ግታ አሞይነ ኡፋይሳን ናግያ ናጎይ

ታ ዬላቶና አታናይሳ። ሽን ኡባ ዎደ ኦ ይሳዳ፥ ሀእካ

ታኒ ፓፃ ደእን ዎይኮ ሀይቅን ያዮና ታ ኩመꬃ አሳተꬃን

ክርስቶስ ቦንቸታና ጋዳምኖተꬃን ኦዳይስ። 21ታደእኮካ

ክርስቶሳ ፃላላስ ደአይስ፤ ቃስ ታ ሀይቅኮካ ታዉ አꬍዳ

ዎ ። 22 ሽን ታ ፓፃ ደእኮ አይፈይ ደእያ ኦሶ ኦꬃና። ሽን

ፓፃ ደኤይሳፈነ ሀይቆፐ አዉሳ ዶራነኮ ታዉኤረተና። 23

ታኒ ሀ ናምአታፐ አዉሳ ዶራነኮ ኡንኤታስ። ሀ ደኡዋፐ

ሻከታዳ ክርስቶሳራ እስፈ ዳናዉ አሞታይስ፤ ክርስቶሳራ

እስፈ ደኤይስ ኡባፈ አꬍዳ ሎኦ። 24 ሽን ታኒ ህንተ ግሾ

ፓፃ ደኤይስ ህንተዉ ዳሮ ኮሽያባ። 25 ሄሳ ታኒ ጌሻዳ

ኤራይስ፤ ታኒ፥ ህንተ አማኖን ድጫናዳነ ኡፋይታናዳ

ህንተራ ፓፃ ዳና። 26 ሄሳ ግሾ፥ ታኒ ህንተኮ ስማዳ

ያ ዎደ፥ ክርስቶስ የሱሳራ ህንተ ደእያ ደኡዋን ታናን

ደእያጬቀተꬃይ ህንተዉ ዳራና። 27ኡባፈ አꬅድ፥

ህንተ ክርስቶሳ ዎንገላስ ቦንቾ ኤህያ ደኦ ደእተ። ታ

ህንተና በእን ዎይኮ በኦና እፅን፥ ህንተ እስ ቆፋን ምን

ኤቅድ፥ ሀራት ዎንገላን አማናና መላ እስ ዎዛናን ግድድ

እስፈ ባፀተይሳ ታ ስአና። 28 ህንተ ሞርከታስ ያዮፍተ።

ኤንቲ ህንተራ ኤቀትያባ ግድኮ ሄስ ህንተዉ አቶተꬃስ፥

ኤንታዉ ꬋዮስ ፆሳፈ ግድዳ ማላ። 29 ክርስቶሳስ ኦꬅያ

ቃዳይ ህንተዉ እመትዳይ፥ ህንተ እያ አማናና መላ ፃላላ

ግዶናሽን ህንተ እያ ግሾመቶ ኤካና መላሳ። 30 ሄሳ ግሾ፥

ህንተ ታ ዋይያ ካሰ በእደታ፤ ሀእካ ታ ዋየተይሳ ስኤታ።

ህንተካ ታ ዋይያ መላ ዋየተታ።

2 ክርስቶሳን ህንተ ደእያ ደኦይ ህንተና ምንꬄስ፤ ቃስ

እያ ሲቆይካ ህንተና ምን ꬄስ። ጌሻ አያናራ ህንተዉ

እስፈተꬅ ደኤስ፤ ህንተ ሀራታስ ኬሄታነ ቃ ተታ። 2

ህዛ፥ ህንተ እስ ቆፋን፥ ሲቆን፥ እስ ዎዛናንነ አያናን እስኖ

ግድድ ታና ፖሎ ኡፋይስተ። 3 ህንተና ዶሶን ዎይኮ

ጬቀትያ ሀዳ አሞን እስባካ ኦꬆፍተ። ሽን ህንተ እሶይ

እሱዋፈ ግታታይስ ያግድ ቆፖና ህንተና ካዉሽተ። 4

ህንተ እሶይ እሶይ፥ ሀራ አስ ማድያባ ኮይተፐ አትሽን፥

ህንተና ማድያባ ፃላላ ኮዮፕተ። 5 ክርስቶስ የሱሳን ደእያ

ቆፋይ ህንተናን ዳናዉ በሴስ። 6 እያዉ ኡባ ዎደ ፆሳ

ሀኖት ደኤስ። ግዶሽን፥ እያ ፆሳራ እስኖ ኦꬅያ ሀኖታ፥

ዎልቃን ኤካናዉ ኮይቤና። 7 ግዶሽን፥ እ ባዉ ደእያ

ቦንቹዋ ኡባ አግድ፥ አይለ መ ታ ኤክስ፤ አሰ ዳንድ

ቆንጭስ። 8 እ ባና ካዉሽስ፤ ሀይቃና ጋካናዉ፥ ሀር

አቶሽን ማስቃልያ ቦላ ሀይቃናዉ ኪተትስ። 9 ሄሳ ግሾ፥

ፆሳይ እያ ዳሮ ꬎቁ ꬎቁ ኦꬅስ፤ ቃስ ሱንꬃ ኡባፈካ አꬍያ

ꬎቃሱንꬃ እሚስ። 10 ሳሎንነ ሳአን፥ ሳአፐ ጋርሳን ደእያ



ፍልጵስዩሳ 156

ኡባይ፥ የሱሳ ሱንꬃ ቦንቹዋስ ጉልባታና። 11 አሳ ኡባይ

ባንታ እንፃርሳን፥ የሱስ ክርስቶሳ ጎዳ ያግድ፥ ፆሳ አዋ

ቦንቹዋስ ማርካታና። 12ታ እሻቶ፥ ታኒ ህንተራ ደእያ

ዎደ ኡባን ህንተ ኪተትዳይሳዳ፥ ሀእ ታኒ ህንተ ማታፐ

ሃክንካ፥ ካሰይሳፈ አꬅድ፥ ኪተታናዉ በሴስ። ፆሳስ

ያሻንነ ኮኮርሳን ህንተ አቶተꬃፖላናዉ ኦꬅተ። 13ፆሳይ፥

ህንተ እያዉ ኤሮ ግድኪተታናመላኡባ ዎደ ህንተ ግዶን

ኦꬄስ። 14 አይ ኦሶ ኦꬅሸካ ዙዙሞና ዎይኮ ፓላሞና

ኦꬅተ። 15 ጌላነ ናጋራንቾ አሳ ግዶን ቦረቶናይሳታ፥

ጌሻታነ ፖኮይ ባይና ፆሳ ናይታዳ ግድተ። ህንተ ኤንታ

ግዶን ሳሎ ፆልንቶዳፖእሸ፥ 16ደኦ እምያኪታኤንታዉ

ኦድተ። ሄ ዎደ ታ ዳቡርሳይነ ታ ኦሶይ መላ አትቦና

ግሾ፥ ክርስቶስ ያ ጋላስ ታ ህንተናንጬቀታና። 17 ህንተ

ፆሳስ እምያ አማኖ እሞታ ቦላ ታ ሱꬃይ ኡሻ ያርሾዳ

ጉክኮካ ታና ኡፋይሴስ። ህንተካ ታራ ኡፋይታና። 18

ሄሳዳ ህንተካ ኡፋይትድ ታናካ ኡፋይሳናዉ በሴስ። 19

ታኒ ህንተ ደኡዋባ ስአዳ ኡፋይታናዉ ፅሞትዮሳ ህንተኮ

ኤለሳዳ የዳና መላ ጎዳ የሱሲ ታና ማዳናይሳ አማነታይስ።

20 ህንተ ደኡዋስ ዎዛናፐ ቆፕያ እያ መላ አስ ሀር ኦንካ

ባዋ። 21 ሀራት ባንታና ጎእያባ ኮዮሶናፐ አትሽን፥ የሱስ

ክርስቶሲ ኮያባ ኦꬆኮና። 22 እ ታራ እስፈ ግድድ ናእ

ባ አዋስ ኦ ይሳዳ ዎንገላ ኦሶ ኦꬅዳይሳነ አማነትያ አስ

ግደይሳ ህንተ ኤሬታ። 23 ሄሳ ግሾ፥ ታባይ ሀንያባ በአዳ

ኤለሳዳ እያ ህንተኮ የዳና ጋዳ ቆፓይስ። 24ታኒ፥ ታ

ሁጰን ማታ ዎደን ህንተኮ ባናይሳ ጎዳን አማነታይስ። 25

ሄሳዳካ፥ ታኒ፥ ታ እሻ ኤጳፍራድቱሳ፥ ታራ እስፈታ ባጋ

ግድድ ኦꬅዳይሳ፥ ኦለትዳይሳነ፥ ታና ማዳናዉ ህንተዉ

ኪተትዳይሳ፥ ህንተኮኪታናዉቆፓስ። 26እ ህንተናኡባ

በአናዉ ዳሮ ላሞቴስ። ቃስ እ ሀርገትዳይሳ ህንተ ስእዳ

ግሾ፥ ባ ዎዛናን ዳሮ ኡንኤትስ። 27 እ ቱማ ሀርገትድ፥

ሀይቅ ክችድ አትስ። ሽን ፆሳይ እያዉ ቃ ትስ። እያ

ፃላላስ ግዶናሽን፥ አዛኖይ አዛኖ ቦላ ጉዠቶናዳ ታዉካ ቃ

ትስ። 28 ህዛ፥ ህንተ እያ ዛር በእድ ኡፋይታናዳ ታዉካ

ታ ዎዛና ሴላይ እርፃናዳ ታኒ እያ ኤለሳዳ ህንተኮ የዳናዉ

አሞታይስ። 29 ጎዳስ ሀጋዝያ አሳዳ እያ ኩመꬃ ኡፋይሳን

ሞክተ። ቃስ እያ መላ አሳ ኡባ ቦንችተ። 30 ህንተ ታ

ማታን ግድድ ኦꬃናዉ ዳንዳኦና ማድያ ማድድ ክርስቶሳ

ኦሱዋ ግሾ፥ ባ ሸምፑዋስ ምሸቶና እፅድ ሀይቅ ክችድ

አትስ።

3ዉርሰꬃን፥ ታ እሻቶ፥ ህንተ ጎዳባ ግድያ ግሾ፥

ኡፋይትተ። ታኒ ካሰ ፃፍዳይሳ ዛራዳ ፃፋናይስ

ታና ዋይሰና፥ ሽን ህንተና ባላፐ ናጋና። 2 ኢታባ

ኦꬅያ ካናታፐ፥ ቃስ ቃፃረታናዉ ኮሼስ ግያ ኢታ

አሳታፐ ናገትተ። 3 ኑኒ ፆሳ ጌሻ አያናን ጎይንያ ግሾነ

ኑ ደኡዋን ክርስቶስ የሱሳን ጬቀትያ ግሾ፥ ቱማ

ቃፃሮ ቃፃረትዳይሳታ። ኑኒ ካረ አሳተꬃ ቦላ ኦሰትያባን

ጬቀቶኮ። 4ታ ካረ አሳተꬃን ጬቀታናዉ ኮሽኮ ታ

ዳሮባን ጬቀታናዉ ዳንዳአይስ። አይ አስካ ባ ካረ

አሳተꬃንጬቀትያባይ ባዉ ደኤስ ግድ ቆፕኮ፥ ታኒ እያፐ

ዳሮ አꬋዳጬቀትያባይ ደኤስ። 5ታኒ የለትዳ ሳምንታራ

ቃፃረታስ። ታኒ የለታን እስራኤለ፤ ታኒ ብንያመ ኮቸ፤

ታኒ ዋላክ ባይና አይሁደ አሰ። አይሁደ ህገ ናጎን ግድኮ

ታኒ ፋርሳወ። 6 አይሁደ አማኑዋስ ምሸተꬃን ግድኮ ታኒ

ዎሳ ኬꬃ የደꬃስ። እስ አስ ህገ ናግድ ፅልያባ ግድኮ፥

ታናን ቦረይ በንትቤና። 7 ሽን ካሰ ታና ማዴስ ጋዳ

ቆፕዳባ ኡባ፥ ክርስቶሳ ግሾ ጋዳ ማዶናባ ኦꬃዳ ታይባስ።

8 ሄሳ ፃላላ ግዶናሽን፥ ታኒ ታ ጎዳ ክርስቶስ የሱሳ ኤረይስ

ሀራባ ኡባፈ ዳሮ አꬍያ ግሾ፥ ሄ ኡባ ዎ ይ ባይናባዳ

ታይባስ። ታኒ እያ ግሾ ኡባባ ꬋያስ። ክርስቶሳ ደማናዉ

ኡባባ ዎራ ሆለትዳ ቡረዳ ታይባይስ። ታኒ የሱሳራ እስኖ

ግዳስ። 9ታኒ ህገስ ኪተታዳ ደምያ ታ ሁጰ ፅሎተꬅ ታዉ

ባዋ። ክርስቶሳ አማንን በንትያ ፅሎተꬃይ፥ ፆሳ ማታፐ

ያ ፅሎተꬃይ ሀእ ታዉ ደኤስ። 10ታኒ ክርስቶሳነ እያ

ደንዶ ዎልቃ ኤራናዉ ኮያይስ። ታኒ እያ መቱዋ እያራ

ሻከታናዉነ እያ ሀይቁዋን እያ ዳናናዉ አሞታይስ። 11

ሄሳዳካ፥ ሀይቆፐ ደንዳዳ መርናዉ ደኦን ዳናይሳ ኡፋይስ

ኦꬃይስ። 12ታኒ ሀእ ጋፃ ጋካስ ዎይኮ ታናን ባል ባዋ

ጊከ። ሽን ክርስቶስ የሱሲ ታና ኦይክዳ ግሾ ታኒ ታ

ስንꬃን ደእያ ዎይቱዋ ኦይካናዉ ዎፃይስነ ቡተታይስ። 13

ታ እሻቶ፥ ታኒ ሄሳ ደማስ ጋዳ ቆፕከ፥ ሽን ታኒ እስባ

ኦꬃይስ። ታፐ ጉየራ ደኤይሳ ዶጋዳ ስንꬃን ደኤይሳ

ኦይካናዉ ዛቱራይስ። 14 ሄሳ ግሾ፥ ታኒ ጋፃ ጋካናዉ

ዎፃይስ። ፆሳይ ክርስቶስ የሱሳ ባጋራ ሳሎ ደኡዋስ ፄግዳ

ዎይቱዋ ኤካናዉ ዳቡራይስ። 15ህዛ፥ ኑኒ አያናን ጋሽትዳ

ኡባይ ሄሳ ቆፓናዉ በሴስ። ህንተፈ ባጋታስ ዱማትያ

ቆፍ ደእኮ፥ ሄሳካ ፆሳይ ህንተዉ ቆንጭሳና። 16ግድኮካ፥

ኑኒ ሀኖ ጋካናዉ ደእዳ ደኡዋን፥ አነ ስን ቦስ። 17ታ

እሻቶ፥ ታና ዳንተ፤ ሄሳዳካ፥ ኑ ሌምሱዋ ካልያ አሳታ

አኬክድ በእተ። 18ታኒ ሄሳ ህንተዉ ካሰ ዳሮ ቶሆ ኦዳስ፥

ሽን ሀእካ ዛራዳ አፉꬃን ኦዳይስ። ክርስቶሳ ማስቃልያስ

ባንታና ሞርከ ኦꬅዳ ዳሮ አሳት ደኦሶና። 19 ኤንታ

ዉርሰꬃይ ꬋዮ፤ ኤንታ ኡሎይ ኤንታዉ ፆሰ። ዬላታናዉ

በሲያባን ኤንቲጬቀቶሶና፤ ቃስ ሀ ሳአባ ፃላላ ቆፖሶና።

20 ኑ ቢታይ ሳሉዋና። ሳሎፐ ይድ ኑና አሽያ ጎዳ የሱስ

ክርስቶሳ ናጎስ። 21 ክርስቶስ ኡባባ ባ ማታፐ ጋርሳን

ኦꬃናዉ ዳንዳእያ ባ ዎልቃን ኑ ዳቡራንቾ አሳተꬃ ላምድ

ባ ቦንቾ አሳተꬃ ዳንሳና።

4ታ እሻቶ፥ ታ ዶሰይሳቶ፥ ታ ላሞተይሳቶ፥ ታና

ኡፋይሰይሳቶ፥ ታና ግታየይሳቶ፥ ህዛ፥ ጎዳን ምንድ

ኤቅተ። 2ኤዎዳነ ስንፅካ፥ ህንተ ናምአይ፥ እስ ቆፋን፥

ምችዳ ጎዳን ዳናዳ ታኒ ህንተና ዞራይስ። 3ታራ ኦꬅያ

አማን ይሶ፥ ኔኒ ሀ ማጫሳታ ማዳና መላ ታ ነና ዎሳይስ።

ሀ ማጫሳት ታራ፥ ቀለምንፆሳራነ ኤንታ ሱንꬃይ ፆሳ ደኦ

ማፃፋን ፃፈትዳ ሀራታራ እስፈ ዎንገላ ኡባ በሳ ጋꬃናዉ

ዳቡርዶሶና። 4 ጎዳራ ህንተ ደእያ ደኡዋን ኡባ ዎደ

ኡፋይትተ። ታኒ ሄሳ ጉጃዳካ ኦዳይስ፤ ኡፋይትተ። 5

አስ ኡባይ ህንተ አሽከተꬃ ኤሮ፤ ጎዳይ ማታን ያና። 6

ህንተ ፆሳ ዎስያ ዎደ ኡባን እያ ጋላትሸ፥ ህንተና ኮሽያባ

ኡባስ ዎስተፐ አትሽን፥ አይብባስካ ህርጎፍተ። 7 አሳ

ኤራተꬃ ኡባፈ አꬍያ ፆሳ ሳሮተꬃይ፥ ህንተ ዎዛናነ ህንተ

ቆፋ ጎዳ የሱስ ክርስቶሳ ባጋራ ናጋና። 8ዉርሰꬃን፥

ታ እሻቶ፥ ህንተ ዎዛናን ሎኦባነ ጋላትስያባ ቆፕተ።

ቱማ ግድያባ ኡባ፥ ቦንቾባ ኡባ፥ ቆሆ ግዶናባ ኡባ፥

ጌሻባ ኡባ፥ ሲቆባ ኡባነ ኡፋይስያባ ኡባ ቆፕተ። 9

ህንተ ታፐ ታማርዳባ፥ ኤክዳባ፥ ስእዳባነ በእዳባ ኡባ

ኦꬅተ። ሳሮተꬅ እምያ ፆሳይ ህንተራ እስፈ ግዳና።

10 ዳሮ ዎደፐ ጉየ፥ ህንተ ታባ ዛሪድ ቆፓናዉ ዶምዳ

ግሾ ታኒ ጎዳን ዳሮ ኡፋይታይስ። ሄሳ ጉሳይ፥ ታዉ

ቆፓናዉ ህንተዉ እንጀቶና እፅዳይሳፈ አትሽን፥ ታዉ

ቆፋ አግበከታ። 11ታኒ ሄሳ ታና መትዳ ግሾ ጊከ፤ ታዉ

ደእያባይ ግዳና ጉሱ ታማራስ። 12ታኒመቶተትድ ደእያ

ዱስ ኤራይስ፤ ቃስ ዱረትድ ደእያ ዱስካ ኤራይስ።

አዉን ግድን ቃስ አይ ዎደካ ታኒ ካሎነ ኮሻ፥ ፓጨነ

ፓላሀ ታማራስ። 13 ክርስቶስ ታዉ እምያ ዎልቃን

ኡባባ ኦꬃናዉ ዳንዳአይስ። 14 ግድኮካ፥ ህንተ ታ

መቱዋታራ ኤክዳይሳን ሎኦ ኦꬅደታ። 15ፍልጵስዩሳ

አሳቶ፥ ዎንገላ ኮይሮ ኦዳናዉ ታኒ ማቀዶነፐ ከይያ ዎደ

እምያባንካ ኤክያባንካ ህንተ ዎሳ ኬꬃፈ አትሽን፥ ሀር ታና

ማድቦናይሳ ህንተ ኤሬታ። 16ተሰሎንቀን መቶይ ጋክዳ

ዎደካ ታና ዛር ዛሪድ ማድደታ። 17ታኒ፥ ህንተፈ እሞታ

ኤካናዉ ኮያዳ ግዶናሽን፥ እሞፐ ያ አንጁዋ ህንተ ኤካና

መላሳ። 18ታኒ፥ ህንተ እምዳ ኡባነ ግድድፓላሄይሳ

ኤካስ። ህንተ የድዳ ኡባ ኤጳፍራድቱሳፐ ኤካስ፤ ኮሽያባ

ኡባይ ታዉ ደኤስ። ህንተ ታዉ የድዳ እሞይ ፆሳስ ሳዎ

ቶንኩ ግያ፥ እ ዶስያ፥ እ ኡፋይትያ ያርሾ መላ። 19ታ

ፆሳይ ባ ቦንቾ ዱረተꬃፈ፥ ክርስቶስ የሱሳ ባጋራ ህንተዉ

ኮሽያባ ኡባ እማና። 20 ኑ አዋ ፆሳስ መርናፐ መርና

ጋካናዉ ቦንቾይ ግዶ። አምንእ። (aiōn g165) 21 ክርስቶስ

የሱሳ ባጋራ ፆሳባ ግድዳኡባ ሳሮ ጊተ።ታራ ደእያ እሻት

ህንተና ሳሮ ጎሶና። 22 ፆሳባ ግድዳ አሳ ኡባይ፥ ኡባፈ

አꬅድ ካዋ ቄሳረ ኬꬃን ደኤይሳት ህንተና ሳሮ ጎሶና። 23

ጎዳ የሱስ ክርስቶሳ አꬎ ኬሀተꬃይ ህንተራ ግዶ።

ቆላስያሳ
1 ፆሳ ሸነን ክርስቶስ የሱሳ ሀዋረ ግድዳ ጳዉሎስነ ኑ

እሻ ፅሞትዮስ፥ 2 ቆላስያሳ ካታማን ደእያ ክርስቶሳን

ጌሻታስነ አማነትዳ አሳስ ፃፍዳ ኪታ። ፆሳ ኑ አዋፐ አꬎ

ኬሀተꬃይነ ሳሮተꬃይ ህንተዉ ግዶ። 3 ኑኒ ህንተዉ ዎስያ

ዎደ ፆሳ ኑ ጎዳ፥ የሱስ ክርስቶሳ አዋ ኡባ ዎደ ጋላቶስ።

4 ኑኒ ክርስቶስ የሱሳን ደእያ ህንተ አማኑዋነ ጌሻታ

ኡባስ ደእያ ህንተ ሲቁዋ ስእዳ። 5 ሄሳ ህንተ ኦꬅዳይ

ህንተ ኡፋይሳይ ሳሎን ህንተዉ ናገትዳ ግሾሳ። ህንተ

ቱማ ኪታ ግድዳ ዎንገላ ኮይሮ አማንዳ ዎደ ሄ ኡፋይሳ

ስእደታ። 6 ህንተ ሄ ዎንገላ ስእዳ ዎደነ ፆሳ አꬎ ኬሀተꬃ

ቱማ ሻክ ኤርዳ ዎደፐ ዶምድ ህንተ ግዶን ሀንዳይሳዳ

ቢታኡባን ድጭሸነ አይፍሸ ደኤስ። 7 ህንተ ሄሳ ኑራ

እስፈ ክርስቶሳስ ኦꬅያ አማነትዳ፥ ዶሰትዳ ኤጳፍራፐ

ታማርደታ። 8 እ ሄሳ ቦላ ጉጅድ አያናይ ህንተዉ እምዳ

ሲቁዋባ ኑስ ኦድስ። 9 ሄሳ ግሾ፥ ኑኒ ህንተባ ስእዳ ጋላሳፐ

ዶምድ፥ ፆሳይ ባ ሸንያ ህንተና በሳና መላነ፥ ጌሻ አያናይ

እምያ ኤራተꬃንነ ጭንጫተꬃ ኡባን ህንተና ኩንꬃና መላ

ኡባ ዎደ ህንተዉ ፆሳ ዎሶስ። 10 ሄሳዳካ፥ ህንተ፥ ጎዳይ

ኮየይሳዳ ዳና መላ፥ ኡባ ዎደ እያ ኡፋይሳና መላ፥ ሎኦ

ኦሶ ኡባን ህንተ አይፈ አይፋናመላነ ፆሳ አꬅድ ኤርሸ

ድጫና መላ ፆሳ ዎሶስ። 11 ፆሳ ቦንቾ ዎልቃይ ህንተ

ኡባባ ገንጫናዳነ ዳንዳአናዳ ባ ምኖተꬃ እምድ ህንተና

ኡፋይሶ። 12ቃስ ጌሻታ ፖኦ ካዎተꬃ ላታና መላ ህንተና

ኦꬅዳ አዋ ጋላትተ። 13 እ ኑና ꬉማ ዎልቃፈ አሽድ ባ

ዶስያ ናኣ ካዎተꬃኮ ኤህስ። 14 እያን ዎዘትድ እያ ሱꬃን

ናጋራ አቶተꬅ ደምዳ። 15 ክርስቶስ በንቶና ፆሳስ ቱማ

ሌምሶ። እ መ ተꬃ ኡባፈ ባይራ። 16ኡባባይ እያ ባጋራ

መ ትስ። በንትያባትነ በንቶናባት፥ ዎልቃትነ ጎዳት፥

ሃረይሳትነ ማታ አዋት፥ ሳሎንነ ሳአን ደእያኡባይ እያዉነ

እያ ባጋራ መ ትስ። 17 እ ኡባባፐ ካሰ ደኤስ። ኡባባይ

እያን ባ በሳን በሳን ኦይከትድ ደኤስ። 18 እ ባ አሳተꬅ

ግድዳ ዎሳ ኬꬃስ ሁጰ። እ ኡባፈ ቦላ ግዳናዉ ሀይቆፐ

ደንዶን ስን ነ ባይራ። 19 ፆሳይ ባ ኩመꬃ ፆሳተꬃራ እያን

ዳናዉ ኮይስ። 20ቃስ ማስቃልያ ቦላ ጉስዳ ባ ናኣ ሱꬃን

ሳሮተꬅ መꬍድ ሳሎንነ ሳአን ደእያ ኡባ እያ ባጋራ ባራ

ስገꬅስ። 21 ሀይሳፈ ካሰ ህንተ ቆፋ ኢታተꬃይ ህንተና

ፆሳፈ ሻክስነ እያራ ሞርከ ኦꬅስ፤ ህንተ ኦሶይካ ኢታ።

22 ሽን ሀእ ክርስቶስ አሾን ሀይቅዳ ሀይቁዋ ባጋራ ፆሳይ

ህንተና ባራ ስገꬅድ፥ ጌሻታ፥ ቦረይ ባይናይሳታነ ፅሎታ

ኦꬅስ። 23 ህንተ፥ ህንተ አማኑዋን ቃፆና ምንድነ ፃጵድ

ዳናዉ በሴስ። ህንተ ዎንገላ ቃላ ስእዳ ዎደ ኤክዳኡፋይሳ

ምንꬅ ኦይክተ። ሄ ዎንገላይ ህንተ ስእዳይሳነ ቢታ ኡባን

ሳባከትዳይሳ። ታ፥ ጳዉሎስካ ሀ ዎንገላስ ኦሳንቾ ግዳስ።

24ታኒ ህንተ ግሾ ሀእ ኤክያ ዋያንኡፋይታይስ። ክርስቶስ

እያ አሳተꬅ ግድዳ ዎሳ ኬꬃስ ኤክዳ ዋይያ ታኒ ታ አሹዋን

ፖላይስ። 25 ፆሳ ቃላ ህንተዉፖላዳ ኦዳና መላ ታዉ

እመትዳ ማታን ዎሳ ኬꬃስ ኦሳንቾ ግዳስ። 26 ሀ ቃላይ

ካሰ አꬍዳ ዎድያን የለተꬃ ኡባፈ ጌምድ ደእስ። ሽን ሀእ

ፆሳይ ሀ ፁራ አማንያ ኡባስ ቆንጭስስ። (aiōn g165) 27

ፆሳይ አይሁደ ግዶና አሳ ግዶን ሀ ፁራ ቦንቾ ዱረተꬃ

ቆንጭስስ። እካ ቦንቾ ኡፋይስ ግድዳ ህንተ ግዶን ደእያ

ክርስቶሳ። 28 ሄሳ ግሾ፥ እስ እስ አስ ክርስቶሳን ኩመꬃ

አስ ኦꬅድ ሺሻናዉጭንጫተꬃ ኡባን አሳ ታማርሶንነ

ዞረን ክርስቶሳባ ሳባኮስ። 29 ፆሳይ ባ ግታ ዎልቃን

ታናን ኦꬅያ ግሾ፥ ሀእ ጋካናዉ እያ ዎልቃን ባፀታይስነ

ዳቡራይስ።

2ታ ህንተዉነ ሎዶቀ ካታማን ደእያ አሳስ፥ ሄሳዳካ ታና

አይፈን በእቦና አሳ ኡባስ አይ መላ ባፀትያኮ ህንተ

ኤራና መላ ኮያይስ። 2ታ ባፀትያ ጋሶይካ ኤንቲ ባንታ

ዎዛናን ምንድ፥ ሲቆን ቃሸትድ፥ ፖሎ ግድዳ ኩመꬃ

አኬካዱረተꬃ ደምድ ፆሳ ፁራ ክርስቶሳ ኤራናመላሳ። 3

እያን ፆሳይ ምንጅዳ ኤራይነጭንጫተꬃኡባይ ደኤስ። 4

ታሄሳ ኦንካ ህንተናጭሞቃላን ባለꬆናመላ ኮያዳ ጋይስ።

5 ታ ህንተፈ ሃካዳ ደእኮካ አያናን ህንተራ ደአይስ።

ህንተ ዱሳ ማራነ ክርስቶሳ ህንተ ምንድ አማነይሳ በአዳ

ኡፋይታይስ። 6 ህንተ ጎዳ ክርስቶስ የሱሳ ኤክዳይሳዳ

እያን ደእተ። 7 እያን ፃጶ የድተ፤ እያን ኬፀትተ። ህንተ

ታማርዳይሳዳ አማኖን ምንተ፤ ፆሳስ ኩምድ ፓላህዳ

ጋላታ እምተ። 8 ክርስቶሳፐ ግዶናሽን፥ አሳ ዎጋንነ ሀ

አላምያጮ ዎጋን ካትዳ ትምርተንነ አሳፐ ይዳ ኤራተꬃን

ኦንካ ህንተና ጭም ባለꬅድ ድኦና መላ ናገትተ። 9

ፆሳ ፆሳተꬃይ ክርስቶሳ አሳተꬃን ኩመꬅ ደኤስ። 10

ህንተካ ማታስነ ዎልቃ ኡባስ ሁጰ ግድያ ክርስቶሳን

ኩምደታ። 11 ህንተ ክርስቶሳ አማንድ ቃፃረትደታ።

ሄስካ አሳ ኩሸን ግዶናሽን፥ ህንተና ኢታ ሀኖተꬃፈ ድግያ

ክርስቶሳን ኦሰትዳ ቃፃረተꬅ። 12 ህንተ ፃማቀትዳ ዎደ

ክርስቶሳራ እስፈ ሞገትድ፥ ክርስቶሳ ሀይቆፐ ደንꬅዳ

ፆሳ ዎልቃ አማንድ፥ ክርስቶሳራ እስፈ ደንድደታ። 13

ህንተ፥ ህንተ ናጋራ ግሾነ ህንተጬጋ አሳተꬃ ቃፃረቶና

ግሾ ሀይቅድ ደእሽን፥ ፆሳይ ህንተ ናጋራ አቶ ግስ።

ክርስቶሳራ ህንተዉ ደኦ እሚስ። 14 እ ኑና ሞትያነ ኑራ

ኤቀትያ፥ ኑ ቦላ ፃፈትዳ አጩዋ ዳክድ ማስቃልያ ቦላ

ꬍሽድ ኦገፐ ድግስ። 15 ክርስቶስ ዎልቃታነ ማታታ

ማስቃልያን ፆንድ፥ ኤንታ ኦላ ዳንጩዋ ብልስድ፥

ድኤትዳ አሳዳ ኤንታ ቆንጨን ዩሽ በስስ። 16 ሄሳ ግሾ፥

ምያባን ዎይኮ ኡያባን፥ ባኣለ ጋላስ ዎይኮ አጌን ፄርያ

ቃማ ቦንቾን ኦንካ ህንተ ቦላ ፕርዶፎ። 17 ሀይሳቲ ስንꬃፈ

ያናዉ ደእያባታስ ኤሾ፥ ሽን ቱማይ ክርስቶሳ። 18 ቆ

ፐ ቆሞ አሽከተꬃንነ ኪታንቾ ጎይኖን ጬቀትያ ኦንካ

ህንተና ህንተ ዎይቱዋፐ አሾፎ። ሄሳ መላ አስ ባ በእዳ

ቆንጨꬃን ናሸትሸ ባ አሾ ቆፋንጮ ኦቶርቴስ። 19 ሄሳ

መላ አሳስ ሁጰ ግድዳ ክርስቶሳራ ጋሄተꬅ ባዋ። እ አሳተꬃ

ኡባ ሻያንነ ከሶን ከሶን ጋꬅ ኦይꬅድ ሙዝድ ድቼስ።

ፆሳይ ሄሳ መላ ኦገን አሳተꬃ ኡባስ ድች እሜስ። 20 ህንተ

ክርስቶሳራ ሀይቅድ ሀ አላምያ ሃርያ አያናታ ዎልቃፈ ላአ

ከይደታ። ያትን፥ አይስ ሻከቶና አሳዳ ግድድ ሀ ዎጋታስ

ሀረተቲ? 21 ሄ ዎጋት፥ “ኦይኮፋ፤ ላጮፋ፤ ቦቾፋ”

ጌተተይሳታ። 22 ሀ ኡባይ አሳ ዎጋነ ትምርተ ግድያ

ግሾ ኦሶ ቦላ ፔእዳፐ ጉየ ꬋያና። 23 ሀ ኪታት ቦንቾነ

ጭንጫተꬅ ዳንድ በንታናዉ ዳንዳኦሶና። ሀ ዎጋት ፆሰ

ዳሮ ዶስስያባ፥ አሽከነ ህንተ አሳተꬃ ሃርስያባ ዳኖሶና፥

ሽን ኑ ኢታ አሞተꬃ ቦላ ኤንታዉ ዎልቅ ባዋ።

3 ህዛ፥ ህንተ ክርስቶሳራ ሀይቆፐ ደንድዳይሳዳ፥ ፆሳፈ

ኡሻቻ ባጋን ኡትዳ ክርስቶስ ደእያ በሳን፥ ሳሎን

ደእያባታ ኮይተ። 2 ሳሎን ደኤይሳታ ቦላ ህንተ ቆፋ

ዎꬅተፐ አትሽን፥ ሳአን ደእያባታ ቦላ ዎꬆፍተ። 3 ህንተ

ሀይቆን ሻከትዳ መላ ሀ አላምያፐ ሻከትደታ። ህንተ

ደኦይ ክርስቶሳራ እስፈ ፆሳን ጌምስ። 4 ህንተዉ ደኦ

ግድዳ ክርስቶስ ቆንጭያ ዎደ ሄ ዎደ ህንተካ እያራ ቦንቾን

ቆንጫና። 5 ሄሳ ግሾ፥ ህንተናን ደእያ አላመ አሞታ

ዎꬍተ። ሄሳትካ ላይማተꬅ፥ ቱናተꬅ፥ ላይማታናዉ

አሞተꬅ፥ ኤቃ ጎይኖመላ ግድዳ ኡዘተꬅ። 6 ሀይሳታ

ጋሶን ፆሳ ሀንቆይ ኪተቶና አሳ ቦላ ያና። 7 ህንተካ

ካሰ ሄ ኢታ ኦግያን ብያ አሳ ግዶን ደእሸ ሀይሳታ

ኦꬅደታ። 8 ሀእ ህንተ ሄሳታ ኦꬆፍተ። ቃስ ሀንቆ፥

እፆ፥ ካች፥ ዝግርስነ ቦርሶ ኦዳ ህንተፈ ድግት። 9ጬጋ

አሳተꬃ እያ ኦሱዋራ ህንተፈ ቃርዳ ግሾ፥ እሶይ እሱዋስ

ዎርዶቶፕተ። 10 ፆሳ መꬎ ዳንያ፥ ኤራተꬃን ላመትዳ

ኦራꬃ አሳተꬃ ማእተ። 11 ሀ ኦራꬃ መ ተꬃን፥ ግርከ አስ

ዎይኮ አይሁደ አስ፥ ቃፃረትዳይ ዎይኮ ቃፃረቶናይ፥

ባርባረ አስ ዎይኮ እስኩተ አስ አይለይ ዎይኮ ዎማኖይ

ባዋ። ክርስቶስ ኡባ፤ እ ኡባን ደኤስ። 12 ሄሳ ግሾ፥ ፆሳን

ዶረትዳ አሳዳ ጌሻታነ ዶሰትዳይሳታ ግድድ፥ ማሮተꬃ፥

ኬሀተꬃ፥ አሽከተꬃነ ዳንዳአ ማእተ። 13 እሶይ እሱዋ

ዳንዳእተ። ኦንካ ባ ላግያን ቆሄትዳባይ ደእኮ እያዉ

አቶ ጎ። ጎዳይ ህንተዉ አቶ ግዳይሳዳ ህንተካ ዎልስ

አቶ ጊተ። 14 ሄ ኡባ ቦላ ኡባባ እስፈ ሺሽድ ቃችያ

ሲቆ ማእተ። 15 ፆሳይ ህንተና እስ አስ ኦꬅድ ፄግዳይ፥

ሳሮተꬃስ ግድያ ግሾ ክርስቶሳ ሳሮተꬃይ ህንተ ዎዛና ሃሮ።

16ክርስቶሳ ቃላይ ህንተ ዎዛናን ኩምድ ደኦ።ጭንጫተꬃ

ኡባን እሶይ እሱዋ ታማርስተነ ዞርተ። ማዝሙረን፥

ሳባንነ አያና የꬃን ፆሳ ዎዛናፐ ጋላትሸ የፅተ። 17 ፆሳ

አዋ የሱሳ ባጋራ ጋላትሸ ህንተ ኦደትያባ ዎይኮ ኦꬅያባ

ኡባ ጎዳ የሱሳ ሱንꬃን ኦꬅተ። 18 ማቸቶ፥ አማንያ

አሳስ በሲያባ ግድያ ግሾ፥ ህንተ አዝናታስ ሃረትተ። 19

አዝናቶ፥ ህንተ ማቸታ ሲቅተ፤ ኤንታዉ ኢቶፕተ። 20

ናይቶ፥ ህንተና የልዳይሳታስ ኡባባን ኪተትተ፤ ሄስ ጎዳ

ኡፋይስያባ። 21 አዋቶ፥ ህንተ ናይት ኡፋይስ ቃንፆና

መላ ኤንታጫመꬆፍተ። 22 አይለቶ፥ ሳአን ህንተዉ ጎዳ

ግድዳይሳታስ ኡባባን ኪተትተ። ጎዳ ቦንችሸ ሱረ ዎዛናፐ

ኪተትድ ኤንታ ኡፋይስተፐ አትሽን፥ አስ በኦ ግድ

ኦꬆፍተ። 23 ህንተ ኦꬅያ ኦሶ ኡባ አሳስ ግዶናሽን፥ ጎዳስ

ኦꬅያ መላ ዎዛናፐ ኦꬅተ። 24 ጎዳፐ ላታ ዎይቶ ኦꬅድ

ህንተ ኤከይሳ ኤርተ፤ ህንተ ጎዳ ክርስቶሳ ሀጋዜታ። 25

ፆሳይ አሳ ሶምኦ በእድ ፕርዶና ግሾ፥ ኦንካ ኢታ ኦሶ

ኦꬅኮ ባ ኢታ ኦሱዋ ግሾ ዛሮ ኤካና።

4 ጎዳቶ፥ ህንተዉካ ቃስ ሳሎን ጎዳይ ደኤይሳ ኤርድ፥

ህንተ አይለታስ ፅሎተꬃንነ እሱዋ እሱዋፈ ሻኮና

ኮሽያባ ኦꬅተ። 2 ፆሳ ባርክድ ጋላትሸ ቃንፆና ዎስተ። 3

ፆሳይ ባ ቃላስ ፐንገ ዶያና መላነ ታኒ ሄሳ ጋሶን ቃሾን

ደእያ ክርስቶሳ ፁራ አዋጃና መላ ኑስካ ዎስተ። 4

ቃስ ታካ በሰይሳዳ ቃላ ቆንጭሳዳ ኦዳና መላ ታዉ ፆሳ

ዎስተ። 5 እንጀትያ ዎደ ኡባ ጎኤትሸ አማኖና አሳ

ማታን ጭንጫተꬃን ደእተ። 6 ህንተ አሳ ኡባስ ኮሽያ

ዛሮ እሞ ኤራና መላ ህንተ ኦዳይ ኡባ ዎደ አꬎ ኬሀተꬃን

ኩምዳይሳነ ማፅነዳ ማልእያባ ግዳናዉ በሴስ። 7 ኑ ሲቆ

እሻይ ትክቆስ፥ ታራ እስፈ ጎዳ ኦሱዋን አይለ ግድዳ፥

አማነትያ ኦሳንቾይ፥ ታ ደኡዋባ ህንተዉ ኦዳና። 8

ታኒ እያ ህንተኮ ኪትዳይ፥ ኑ ዋንድ ደእያኮ ህንተዉ

ኦድድ ህንተና ምን ꬃና መላሳ። 9 አናስሞስ፥ አማነትያ

ሲቆ እሻይ፥ ህንተ ባጋይ፥ እያራ ህንተኮ ቤስ። ኤንቲ

ሀይሳን ሀንያባ ኡባ ህንተዉ ኦዳና። 10ታራ ቃሸትዳ

አርስፅሮኮስነ ባርናባሳ እሻ ናአይ ማርቆስ፥ ህንተና ሳሮ

ያጎሶና። ታ ህንተዉ ካሰ ኦድዳይሳዳ ማርቆስ ህንተኮ ቢኮ

እያ ሞክተ። 11 የሱሳ ጌተትያ ያስፆስ ህንተና ሳሮ ሳሮ

ያጌስ። ፆሳ ካዎተꬃ ግሾ ታራ ኦꬅያ አሳታ ግዶፈ አይሁደ

ግድዳይሳት ሀ ሄꬓታ፤ ኤንቲ ታና ዳሮ ምን ꬅዶሶና። 12

ህንተ ባጋይ፥ ክርስቶስ የሱሳ አይለይ፥ ኤጳፍር ህንተና

ሳሮ ሳሮ ያጌስ። እ ህንተ ፆሳ ስንꬃን ምንድ ኤቃናዳነ

ፆሳ ሸንያ ኤርድ ፖላና መላ ኡባ ዎደ ፆሳ ህንተ ግሾ

ዎሴስ። 13 እ ህንተ ግሾነ ሎዶቀንነ ህራፖልሳ ካታማን

ደእያ አሳ ግሾ ዳሮ ዳቡርዳይሳ ታ ማርካታይስ። 14 ኑ

ሲቆ እሻይ ዶቶረይ ሉቃስነ ዴማስ፥ ህንተና ሳሮ ሳሮ

ያጎሶና። 15ሎዶቀን ደእያ ኑ እሻታስ፥ ንምፋስነ እ ኬꬃን

ሺቅያ አሳስ ኑ ሳሮꬁዋ ኦድተ። 16 ሀ ዳብዳብያ ህንተ

ናባብዳፐ ጉየ፥ ሎዶቀ ዎሳ ኬꬃን ናባብስተ። ህንተካ

ሎዶቀ ዎሳ ኬꬃይ ህንተዉ የድያ ዳብዳብያ ናባብተ።

17ቃስ አርክጳሳ፥ “ጎዳይ ነዉ እምዳ ኦሱዋ ፖላናይሳ

ዶጎፓ” ያግድ ቆፍስተ። 18ታኒ፥ ጳዉሎስ፥ ሀ ሳሮꬁዋ

ታ ኩሸን ፃፋስ። ታ ቃሹዋ ቆፕተ። ፆሳ አꬎ ኬሀተꬃይ

ህንተራ ግዶ።

1 ተሰሎንቀ
1 ጳዉሎስ ስላሰይነ ፅሞትዮስ ተሰሎንቀ ዎሳ ኬꬃን

ደእያ፥ ፆሳ አዋባነ ጎዳ የሱስ ክርስቶሳባ ግድዳ አሳስ

ፃፍዳ ኪታ። አꬎ ኬሀተꬃይነ ሳሮይ ህንተዉ ግዶ። 2 ኑኒ

ፆሳ ዎስያ ዎደ ኡባን ህንተና ቆፕሸ ህንተ ግሾ ኡባ ዎደ

ፆሳ ጋላቶስ። 3 ፆሳ ኑ አዋ ስንꬃን አማኖን ህንተ ኦꬅዳ

ኦሱዋ፥ ሲቆን ህንተ ዳቡርዳ ዳቡራነ የሱስ ክርስቶሳን

ደእያ ኡፋይሳ ኤካናዉ ህንተ ምንድ ኤቅዳ ኤቁዋ ኡባ

ዎደ ኑኒ ቆፖስ። 4 ኑ እሻቶ፥ ፆሳይ ህንተና ዶሰይሳነ ባ

አሰ ኦꬅድ ህንተና ዶርዳይሳ ኑኒ ኤሮስ። 5 አይስ ጊኮ፥

ኑኒ ዎንገላ ዶና ፃላላን ግዶናሽን፥ ዎልቃን፥ ጌሻ አያናንነ

ዎንገላ ቱማ አማኖን ህንተዉኤህዳ። ኑኒ ህንተራጋምእዳ

ዎደ ኡባን ህንተ ግሾ ዋንድ ደእዳኮ ህንተ ኤሬታ። 6

ህንተ ዳሮ መቶ ኤክኮካ ጌሻ አያናይ እምያ ኡፋይሳን

ኪታ ኤክደታ፤ ኑናነ ጎዳ ዳንደታ። 7 ሄሳ ግሾ፥ ማቀዶነነ

አካያ ቢታን ደእያ አማንያ ኡባስ ሌምሶ ግድደታ። 8 ጎዳ

ቃላይ ህንተፈ ከይድ፥ማቀዶነንነ አካያ ፃላላን ግዶናሽን፥

ፆሳ ህንተ አማነይስ ኡባሶን ስኤትስ። ህዛ፥ ኑኒ ጋናባይ

አይኮይካ ባዋ። 9 ኑኒ ህንተኮ ብዳ ዎደ ህንተ ኑና ሞክዳ

ሞኩዋነ ህንተ፥ ህንተ ኤቃ አግድቱማነ ደኦ ፆሳ ሀጋዛናዉ

ህንተ ስምዳይሳ ኤንቲ ባንታ ሁጰን ኦዶሶና። 10ቃስ ፆሳ

ናአይ፥ የሱሲ፥ ፆሳይ ሀይቆፐ ደንꬅዳይስ፥ ስንꬃፈ ያና

ፆሳ ሀንቁዋፈ ኑና አሻናይስ፥ ሳሎፐ ያናይሳ ህንተ ናገይሳ

ኤንቲ ማርካቶሶና።

2ታ እሻቶ፥ ኑኒ ህንተኮ ብዳይ መላ ግዶናይሳ ህንተ፥

ህንተሁጰንኤሬታ። 2ሽን ኑኒ ህንተኮተሰሎንቀያናፐ

ስን ፍልጵስዩሳ ካታማን ዋየትዳይሳነ ጫየትዳይሳ ህንተ

ኤሬታ። ዳሮ እፆይ ደእኮካ ህንተዉ እያ ዎንገላ ኦዳና

መላ ፆሳይ ኑስ ምኖተꬅ እሚስ። 3 ኑኒ ህንተና ዞርዳይ

ባለꬆን ዎይኮ ጭሞን ዎይኮ ገነን ግደና። 4 ሽን ፆሳይ

ኑናን አማነትድ ባ ዎንገላ ኦዳና መላ ኑስ ሀዳራ እምዳ

ግሾ ኦዶስ። ኑ ሄሳ ኦ ይ ኑ ዎዛና በእያ ፆሳ ኡፋይሳናሳፈ

አትሽን፥ አሰ ኡፋይሳናሳ ግደና። 5 ኑ ሚሸ ያርድ ዎርዶ

ህንተና ሳቢሸ ህንተኮ ዮናይሳ ሎይꬅድ ኤሬታ፤ ፆሳይ

ኑስ ማርካ። 6 ኑኒ ህንተፈ ግድን ዎይኮ ሀራ አሳ ኦደፈካ

ቦንቾ ኮይቦኮ። 7 ኑኒ ክርስቶሳ ሀዋረ ግደይሳዳ ኑስ ኮሽያባ

እምተ ግድ ኤካናዉ ዳንዳኦስ፥ ሽን አይያ ባ ናይታ

ድቸይሳ መላ ህንተ ግዶን አሽከ ግድዳ። 8 ኑ ህንተና

ዶስዳ ግሾ ፆሳ ዎንገላ ህንተዉ ሻኮ ፃላላ ግዶናሽን፥ ኑ

ደኡዋካ ህንተዉ እማናዉ ጊግዳ። ህንተ ኑስ ዳሮ አልኦ።

9 ኑ እሻቶ፥ ኑ ኦሱዋነ ኑ ዳቡራ ኤሬታ። ህንተዉ ፆሳ

ዎንገላ ኦድሸ፥ ህንተና ዋይሶና መላ ቃማነ ጋላስ ኦꬅዳ።

10 ኑ ደኦይ ህንተ አማነይሳታ ማታንነ ፆሳ ስንꬃን ጌሽ፥

ፅሎነ ቦረቶናይሳ ግደይሳስ ህንተ ማርካ። 11 ኑኒ ህንተዉ

ሁጰን ሁጰን የልዳይሳት ባንታ ናይታስ ሀነይሳዳ ሀንዳይሳ

ኤሬታ። 12 ኑ ህንተና ዞርዳ፥ ምን ꬅዳ። ቃስ ባ ካዎተꬃነ

ባ ቦንቹዋ ሻካናዉ ህንተና ፄግያ ፆሳ ኡፋይስያ ደኦ ህንተ

ዳና መላ ህንተዉ ምንꬅድ ኦድዳ። 13 ህንተዉ ኑኒ ፆሳ

ቃላ ኦድዳ ዎደ አሳ ቃላዳ ግዶናሽን፥ ፆሳ ቃላዳ ስእድ

ኤክዳ ግሾ ኑኒ ኡባ ዎደ ፆሳ ጋላቶስ። እ ቱማ ፆሳ ቃላ፤

ፆሳ ቃላይ አማንያ ህንተናን ኦꬄስ። 14ታ እሻቶ፥ ህንተ

ይሁዳ ቢታን ደእያ ዎሳ ኬꬃታነ ያን ክርስቶስ የሱሳ

ካልያ አሳታዳ ሀንደታ። ኤንታ አይሁደት ዋይስዳይሳዳ

ህንተናካ ህንተ ቢታ አሳይ ዋይስዶሶና። 15 ሄ አይሁደት

ጎዳ የሱሳነ ናበታ ዎꬍዶሶና፤ ቃስ ኑና ጎድዶሶና። ኤንቲ

ፆሳ ኡፋይሶናይሳታነ አሰ ኡባ እፀይሳታ። 16ኤንቲ ሀር

አቶሽን፥ አይሁደ ግዶና አሳይ አታና መላ ኑኒ ኤንታዉ

ቃላ ኦደይሳ ድጎሶና። ሄሳዳ ሀንድ ኤንታ ናጋራ ፁአይ

ኩማና ጋካናዉ ኡባ ዎደ ናጋራ ኦꬆሶና። ዉርሰꬃን፥ ፆሳ

ሀንቆይ ኤንታ ቦላ ዎꬌስ። 17ሽን ኑ እሻቶ፥ ኑኒ ኑ ቆፋን

ግዶናሽን፥ አሾን ህንተፈ ሻከትድ ጉꬃ ዎደ ጋምእዳይሳን

ህንተና ዳሮ ላሞትድ በአናዉ ኮይዳ። 18 ኑ ስም ህንተኮ

ባናዉ ኮይዳ። ታኒ ታ ሁጰን ህንተኮ ባናዉ ኮያስ፥ ሽን

ፃላሄይ ኑና ድግስ። 19 ህዛ፥ ኑ ጎዳ የሱስ ክርስቶሲ ያ

ዎደ፥ ኑ ኡፋይሳይ ዎይኮ ኑጬቀትያ ኑ ካላቻይ ኦኔ?

ህንተና ግደከትዬ? 20ቱማ ህንተ ኑ ቦንቾነ ኑ ኡፋይስ።

3 ሄሳ ግሾ፥ ኑስ ገንጫናዉ ዳንዳኤቶና እፅን፥ አቴና

ካታማን ኑርካ አታናዉ ቆፋ ቃችዳ። 2 ህንተና

ዞራናዳነ አማኖን ህንተና ምን ꬃናዳ ኑራ እስፈ ፆሳስ ኦ

ይሳነ ክርስቶሳ ዎንገላ ኦድያ ኑ እሻ ፅሞትዮሳ ህንተኮ

ኪትዳ። 3 ህንተና ጋክዳ ጎዳን ህንተፈ ኦንካ ጉየ ስሞፎ።

ሄ ጎዳይ ኑስ ፆሳ ሸነ ግደይሳ ህንተ፥ ህንተ ሁጰን ኤሬታ።

4 ኑ ህንተራ ደእያ ዎደ ጎድ ጋካናይሳ ህንተዉ ኮይሮትድ

ኦድዳ። ህንተኤረይሳመላ ሄሳዳ ሀንስ። 5ሄሳ ግሾ፥ታዉ

ገንጫናዉ ዳንዳኤቶና እፅን፥ “ኦን ኤር ፃላሄይ ኤንታ

ፓጭድ ኑ ዳቡራ መላ አሾና አገና” ጋዳ ህንተ አማኑዋባ

ኤራናዉ ፅሞትዮሳ ህንተኮ ኪታስ። 6 ሀእ ፅሞትዮስ

ህንተ ማታፐ ይድ፥ ህንተ አማኑዋባነ ህንተ ሲቁዋባ ሎኦ

ዎረ ኑስ ኦድስ። ቃስ ህንተ ኡባ ዎደ ኑስ ሎኦ ቆፐይሳነ

ኑኒ ህንተና በአናዉ ላሞተይሳዳ ህንተካ ኑና በአናዉ

ላሞተይሳ እ ኑስ ኦድስ። 7ታ እሻቶ፥ ኑና ጋክያ ዋያንነ

ኑ መቶ ኡባን ህንተ አማኑዋ ግሾ ህንተናን ምነትዳ። 8

ህንተ ጎዳን ምንድ ደእኮ ኑካ ደኦን ደኦስ። 9 ህዛ፥ ኑኒ

ህንተ ጋሶን ደምዳ ኡፋይሳስ ፆሳ ዋት ጋላትኖ? 10 ኑኒ

ህንተና በአናዉነ ህንተ አማኑዋን ፓጭዳባ ኩንꬃናዉ

ቃማነ ጋላስ ኑ ኩመꬃ ዎዛናን ፆሳ ዎሶስ። 11 ፆሳይ ኑ

አዋይ ባ ሁጰንነ ኑ ጎዳይ የሱስ ክርስቶሲ ኑ ህንተኮ ባና

ኦግያ ጊግሶ። 12 ኑ ህንተና ዳሮ ዶሰይሳዳ ጎዳይ ህንተ

እሶይ እሱዋ ሲቅያ ሲቆነ አሰ ኡባ ሲቅያ ሲቆ ህንተዉ

ዳርሶነ ጉጆ። 13 ኑ ጎዳይ የሱስ ክርስቶሲ ባ ጌሻታራ

ያ ዎደ ፆሳ፥ ኑ አዋ ስንꬃን ህንተ ዎዛናይ ጌሽነ ቦረይ

ባይናይሳ ኦꬅድ እ ህንተና ምን ꬃና።

4ዉርሰꬃን፥ ታ እሻቶ፥ ፆሳ ኡፋይሳናዉ ህንተ ዋንድ

ዳናዉ በሲያኮ ኑፐ ታማርደታ። ሄስ ህንተ ኮይሮፐ

ደእዳ ደኡዋ፥ ሽን ሀእ ህንተ ካሰይሳፈ አꬅድ ኦꬃናዳ ጎዳ

የሱሳሱንꬃን ህንተናዎሶስነ ዞሮስ። 2ኑኒ ጎዳ የሱሳማታን

ህንተና ኪትዳ ኪታይ አዉሰኮ ኤሬታ። 3 ፆሳይ፥ ህንተ

ጌሽ ግዳና መላነ ላይማቶና መላ ኮዬስ። 4 ህንተ እሶይ

እሶይ፥ ህንተ ማቸታራ ጌሻተꬃንነ ቦንቾን ዳናዉ በሴስ።

5 ፆሳ ኤሮናነ አማኖና አሳዳ ላይማተꬃ አሞን ፁገቶፍተ።

6 ኑ ካሰ ህንተዉ ኦድዳይሳዳነ ምንꬅ ዞርዳይሳዳ ጎዳይ

ሄሳ መላባ ኦꬅያ ኡባ ፕርድያ ግሾ፥ ኦንካ ሀይሳታን ባ

አማንያ እሻ ናቃናዉነ ጭማናዉ በሰና። 7 ፆሳይ ኑና

ጌሻተꬃን ዳና መላ ፄግስፐ አትሽን፥ ቱናተꬃን ዳና መላ

ፄግቤና። 8 ሄሳ ግሾ፥ ሀ ትምርትያ እፅያ ኦንካ ህንተዉ

ጌሻ አያና እምያ ፆሳ እፄስፐ አትሽን፥ አሰ ግደና። 9

ህንተ እሶይ እሱዋ ዋት ሲቃነኮ ፆሳይ ህንተና ታማርስዳ

ግሾ፥ ሀእ ሲቆባ ኑ ህንተዉ ፃፋናዉ ኮሸና። 10 ቃስ

ማቀዶነ ቢታን ደእያ አማንያ እሻታ ኡባ ቱማ ህንተ

ዶሴታ። ሽን ኑ እሻቶ፥ ሀእካ ህንተ ኤንታ አꬅድ ዶሳና

መላ ህንተና ዎሶስ። 11 ኑኒ ካሰ ህንተዉ ኦድዳይሳዳ ዎፑ

ግዳ ደኡዋ ደእተ። ህንተ፥ ህንተ ኦሶ ኦꬅድ ህንተዉ

ዱሳስ ኮሽያባ ደምተ። 12 ሄሳዳ ሀንኮ፥ አማኖናይሳታ

ማታን ህንተ ቦንቸታና፤ ቃስ ህንተና ኮሽያባስ ኦናካ

አዳሸከታ። 13 ኑ እሻቶ፥ አማንድ ሀይቅዳ አሳት ሀናናባ

ህንተ ኤራና መላ ኑ ኮዮስ። ህንተ ኤንታ ግሾ ኡፋይስ

ባይና አሳዳ ካዮቶፍተ። 14 ኑኒ፥ የሱሲ ሀይቅዳይሳነ

ቃስ ሀይቆፐ ደንድዳይሳ አማኖስ። ሄሳዳካ፥ ፆሳይ የሱሳ

አማንድ ሀይቅዳይሳታ እያራ ዎላ ኤሀናይሳ አማኖስ። 15

ጎዳይ ኑስ ኦድዳይሳዳ ጎዳይ ያ ጋላስ እያራ ጋሄታናዉ ኑኒ

ፓፃ ደኤይሳት፥ ሀይቅዳይሳታፐ ስንꬃቶኮ። 16 ጎዳይ

ዎልቃማ ኪታራ፥ ኪታንቾታ ሀላቃ ግርሳራ፥ ፆሳ ሞይዘ

ፑኖራ፥ ሳሎፐ ዎꬋና። ክርስቶሳ አማንድ ሀይቅዳይሳት

ኮይሮትድ ሀይቆፐ ደንዳና። 17 ሄሳፈ ጉየ፥ ሄ ዎደ ኑኒ

ፓፃ ደኤይሳት፥ ጎዳራ ሻራን ጋሄታናዉ ኤንታራ እስፈ

ሳሎ ኤከታና። ሄሳፈ ጉየ፥ ኑኒ ጎዳራ እስፈ መርናዉ

ዳና። 18 ሄሳ ግሾ፥ ሀ ቃላን እሶይ እሱዋ ምን ꬅተ።

5ታ እሻቶ፥ ሀ ሀኖት ሀናና ዎድያነ አጌና ህንተዉ

ፃፋናዉ ኮሸና። 2 ጎዳ ጋላሳይ ካይሶይ ቃማ የይሳዳ

ያናይሳ ህንተ ሎይꬅ ኤሬታ። 3 አሳይ፥ “ሳእ ሳሮ፥

አይኮይካ ሀነና” ያግሽን፥ ማጫስ እቀꬅ ኦይከይሳዳ ꬋዮይ

ኤንቲ ቆፖና ኤንታ ቦላ ያና። ኤንቲ አይ ኦገንካ ከስ

ኤኮኮና። 4 ሽን ኑ እሻቶ፥ ሄ ጋላሳይ ህንተዉ ካይሶይ

የይሳዳ ያናዉ ህንተ ꬉማን ደኤከታ። 5 ህንተ ኡባይ

ፖኦ አስነ ጋላሳን ደእያ አስ፤ ኑኒ ቃማ አስ ዎይኮ ꬉማ

አስ ግዶኮ። 6 ሄሳ ግሾ፥ ኑኒ ሀራት ꬍስከይሳዳ ꬍስካናዉ

በሰና፤ ኑኒ ባርካናዉነ ጊግድ ዳናዉ በሴስ። 7ꬍስከይሳት

ቃማ ꬍስኮሶና፤ ማꬆተይሳት ቃማ ማꬆቶሶና። 8 ሽን ኑኒ

ጋላሳ አስ ግድያ ግሾ ጊግድ ዳናዉ በሴስ። አማኖነ ሲቆ

ፁሩረዳ ትራን ማእድ፥ አቶተꬃ ኡፋይሳ ሁጰን ዎꬅያ ኦላ

ብራታ ባርኔፃዳ ዎꬅድ ዳናዉ በሴስ። 9 ፆሳይ ኑና ኑ ጎዳ

የሱስ ክርስቶሳ ባጋራ ኩመꬃ አቶተꬅ ኤካና መላ ዶርስፐ

አትሽን፥ ሀንቆስ ዶርቤና። 10 ኑኒ ፓፃ ደእን ዎይኮ

ሀይቅን፥ ክርስቶስ ያ ዎደ እያራ እስፈ ዳና መላ ክርስቶስ

ኑ ግሾ ሀይቅስ። 11 ሄሳ ግሾ፥ ህንተ ካሰ ኦ ይሳዳ፥

እሶይ እሱዋ ምን ꬅተነ ድችተ። 12 ኑ እሻቶ፥ ህንተ

ግዶን ኦ ይሳታ፥ ህንተና ካለꬃና መላነ ዞራና መላ ጎዳይ

ዶርዳይሳታ ቦንቻና መላ ህንተና ዎሶስ። 13ኤንቲ ኦꬅያ

ኦሱዋ ግሾ፥ ኤንታ ዳሮ ቦንችተነ ሲቅተ። እሶይ እሱዋራ

ሳሮተꬃን ደእተ። 14 ኑ እሻቶ፥ ኑኒ ህንተና ዞሮስ። ቦዛታ

ሀንቅተ፤ ባበይሳታ ምን ꬅተ፤ ዳቡራንቾታ ማድተ፤ አሰ

ኡባ ዳንዳእተ። 15 ኦንካ ኢታ ግሾ ኢታ ዛሮና መላ

ናገትተ። ህንተ ዎልስነ አሳ ኡባስ ሎኦባ ኦꬃናዉምንተ።

16ኡባ ዎደ ኡፋይትተ። 17ኡባ ዎደ ፆሳ ዎስተ። 18

ኡባባን ጋላትተ። ክርስቶስ የሱሳ ባጋራ ፆሳይ ህንተፈ

ኮየይ ሄሳ። 19 ጌሻ አያና ኦሱዋ ቶይሶፕተ። 20ትንብተ

ቃላ ካꬎፕተ። 21ኡባባ ፓጭተ፤ ሎኦባ ኤክተ። 22

ኢታ ኦሶ ኡባፈ ሃክተ። 23 ሳሮ እምያ ፆሳይ ባ ሁጰን

ህንተና ፖሎ ጌሾ። ኑ ጎዳይ የሱስ ክርስቶሲ ያና ጋላሳስ፥

ፆሳይ ህንተ አያና፥ ህንተ ሸምፑዋነ ህንተ ኩመꬃ አሳተꬃ

ቦረይ ባይና ናጎ። 24 ህንተና ፄገይስ አማነትዳይሳ ግድያ

ግሾ፥ ሄሳ እ ፖላና። 25 ኑ እሻቶ፥ ኑስ ፆሳ ዎስተ። 26

አማንያ አሳ ኡባ ጌሻ ዬረተꬃን ሳሮꬅተ። 27 ህንተ ሀ ኪታ

አማንያ አሳ ኡባስ ናባባናዳ ጎዳ ሱንꬃን ህንተና ዎሳይስ።

28 ኑ ጎዳ የሱስ ክርስቶሳ አꬎ ኬሀተꬃይ ህንተራ እስፈ

ግዶ። አምንእ።

2 ታሰሎንቀ
1 ጳዉሎስ፥ ስላሰይነ ፅሞትዮስ ተሰሎንቀ ዎሳ ኬꬃን

ደእያ፥ ፆሳ አዋባነ ጎዳ የሱስ ክርስቶሳባ ግድዳ አሳስ

ፃፈትዳ ኪታ። 2 ፆሳ ኑ አዋፐነ ጎዳ የሱስ ክርስቶሳፐ

አꬎ ኬሀተꬃይነ ሳሮተꬃይ ህንተዉ ግዶ። 3 ኑ እሻቶ፥

ህንተ አማኖይነ ህንተ እሶይ እሱዋነ ሀራታ ሲቅያ ሲቆይ

ዳሮ ድጭያ ግሾ፥ ኑኒ ሄሳስ ፆሳ ኡባ ዎደ ጋላታናዉ

በሴስ። 4 ህንተና ጋክዳ ጎዳንነ ዋየ ኡባን ገንጫንነ

አማኖን ምንድ ኤቅዳ ግሾ፥ ኑኒ ኑ ሁጰን ፆሳ ዎሳ ኬꬃታን

ህንተባ ማርካትሸ ህንተናን ጬቀቶስ። 5 ህንተ እያ

ግሾ ግድ መቶ ኤክያ ፆሳ ካዎተꬃስ በሰይሳታ ግድድ

ታይበታና መላ ፆሳ ፅሎ ፕርዳስ ሀይስ ማላ። 6 ፆሳይ

ቱማ ፕርዳ ፕርዳና። ፆሳይ ህንተና ዋይሰይሳታ ቦላ ዋየ

ኤሀና። 7 ጎዳይ የሱሲ ባ ዎልቃማኪታንቾታራ፥ ታማ

ላጮራ ሳሎፐ ያ ዎደ ዋየትያ ህንተናነ ኑና ሸምፕሳና።

8 ቃስ ፆሳይ ባና ኤሮናይሳታነ ኑ ጎዳ የሱስ ክርስቶሳ

ዎንገላስ ኪተቶናይሳታ ፕርዳና። 9ኤንቲ ጎዳ ስንꬃፈነ

እያ ቦንቹዋ ዎልቃፈ ሻከትድ መርና ꬋዩዋን ፕርደታና።

(aiōnios g166) 10 ሄ ጋላስ፥ እ ባ ጌሻ አሳንነ ባና አማንያ

ኡባን ቦንቸታናዉነ ሳበታናዉ ያ ዎደ ኑ ህንተዉ ኦድዳ

ኪታ ህንተ አማንዳ ግሾ፥ ህንተ እያ ቦንቸይሳታ ግዶንነ

ሳበይሳታ ግዶን ዳና። 11 ኑኒ ህንተዉኡባ ዎደ ፆሳ ዎሰይ

ሄሳሳ። ኑ ፆሳይ ህንተና ፄግዳ ደኡዋስ በሰይሳታ ግድድ

ታይበታና መላ ኑኒ ዎሶስ። ህንተ ሎኦባ ኦꬃናዉ አሞትያ

አሙዋነ ህንተ አማኖ ኦሱዋ እ ባ ዎልቃን ፖሎ። 12

ሄሳን ኑ ፆሳነ ኑ ጎዳ የሱስ ክርስቶሳ አꬎ ኬሀተꬃን፥ ጎዳ

የሱሳ ሱንꬃ ህንተ ቦንቻና፤ ህንተናካ እ ቦንቻና።

2 ኑ እሻቶ፥ ኑ ጎዳ የሱስ ክርስቶሳ ዩሳባነ ኑ እያራ

ጋሄታናዉ ሺቃናባስ ኑ ህንተና ዎሶስ። 2ትንብተን

ዎይኮ ሀራ አሳፐ ስእዳ ቃላን ዎይኮ ኑፐ ኤክዳ ኪታዳ

ኦꬅድ፥“ጎዳ ጋላሳይ ጋክስ” ግድ ህንተዎዛናይ ዳጋሞፎነ

ዋባቆፖ። 3 ህንተና ኦንካ አይ ኦገንካ ባለꬆፎ። ካሰትድ

ጌላተꬃይ ቆንጮናነ ꬋዮይ በሲያ ጌላ ኡራይ ዮና ደእሽን፥

ጎዳ ጋላሳይ ጋከና። 4 አስ ጎይንያባነ ፆሳያባ ኡባ እ እፃናነ

ባና ꬎቁ ኦꬃና። ሀር አቶሽን፥ ፆሳ ኬꬅ ገል ኡትድ፥

“ታኒ ፆሰ” ጋና። 5ታኒ ህንተራደአሸ ህንተዉኦድዳይሳ

አኬከከቲ? 6 እ ባ ጋላሳን ያናፐ አትሽን፥ ሀእ ያናይሳ

አይብ እያ ተቅያኮ ህንተ ኤሬታ። 7 አሳስ ቆንጭቦና

ጌላተꬃ ፁራ ዎልቃይ ሀእካ ኦꬄስ፥ ሽን ሀእ እያ ተቀይስ

ደኤስ። እያ ተቀይስ ኦገፐ ክቻና ጋካናዉ እ ቆንጨና።

8 ሄሳፈ ጉየ፥ ጌላ ኡራይ ቆንጫና፥ ሽን ጎዳ የሱሲ ባ

ዶናፐ ከይያ ሸምፑዋን፥ ባ ቦንቾ ዩሳን እያ ዎꬋና።

9 ጌላ ኡራይ፥ ፃላሄ ዎልቃን ይድ ዎርዶ ማላታታነ

ማላልስያባታ ኦꬃና። 10 ሄሳዳካ፥ ꬋዮስ ደእያ አሳታ

ዱማዱማጭምያኢታ ኦሶን ባለꬃና። ኤንቲ ꬋይዳይ

አሽያ ቱማ ዶስድ ኤኮና እፅዳ ግሾሳ። 11 ሄሳ ግሾ፥

ኤንቲ ዎርዶ ግድያባ አማናና መላ ፆሳይ ዎልቃማ ባለሶ

ኤንታ ቦላ የዳና። 12 ሄስካ፥ ቱማ አማኖና አሳት፥ ናጋራ

ኦሶን ኡፋይተይሳት ኡባይ ፕርደታና መላሳ። 13 ጎዳይ

ዶስያ ኑ እሻቶ፥ ኑኒ ፆሳ ህንተ ግሾ፥ ኡባ ዎደ ጋላታናዉ

በሴስ። ህንተ አታናመላ ፆሳይ ጌሻ አያና ዎልቃን ህንተና

ጌሽዳይሳነ ህንተካ ቱማ አማንዳይሳን እ ህንተና ባይራዳ

ዶርስ። 14 ፆሳይ፥ ኑ ህንተዉ ኦድዳ ዎንገላ ባጋራ

ህንተና ፄግዳይ፥ ህንተ ኑ ጎዳ የሱስ ክርስቶሳራ እስፈ

ቦንቸታናሳ። 15 ህዛ፥ ኑ እሻቶ፥ ምንድ ኤቅተ። ኑኒ

ህንተና ኑ ዶናን ግድን ዎይኮ ዳብዳብያን ግድን ታማርስዳ

ትምርትያ ኦይክተ። 16 ፆሳይ ኑ አዋይ ኑና ዶሴስ። እ

ኑስ ኬሀ፤ እ መርና ምን ꬆነ ሎኦ ኡፋይሳ ኑስ እሚስ።

ህንተ ኡባ ዎደ ሎኦባ ኦꬃናዉነ ኦደታናዉ ምን ꬃና መላነ

ማዳና መላ ኑ ጎዳ የሱስ ክርስቶሳነ ፆሳ ኑ አዋ ዎሶስ።

(aiōnios g166)

3ዉርሰꬃን ኑ እሻቶ፥ ጎዳ ቃላይ ህንተ ግዶን ኤለስድ

ዳልጋናዳነ ቦንቸታናዳ ኑስ ዎስተ። 2 ሄሳዳካ፥ አስ

ኡባይ ቃላ ስእድ አማኖና ግሾ፥ ፆሳይ ጌላታፐነ ኢታ

አሳታፐ ኑና አሻና መላ ኑስ ዎስተ። 3 ሽን ጎዳይ

አማነትዳይሳ፤ እ ህንተና ምን ꬃናነ ፃላሄፐ ናጋና። 4 ኑኒ

ህንተና ኪተይሳ ሀእካ ስንꬃፈካ ህንተ ኦꬃናይሳስ ጎዳን ኑኒ

አማነቶስ። 5 ጎዳይ ህንተ ዎዛና ፆሳ ሲቁዋኮነ ክርስቶሳ

ዳንዳኣኮ ካለꬆ። 6 ኑ እሻቶ፥ ህንተ ኑፐ ኤክዳ ኪታ

ካሎናይሳታፐነ ኦሶ ብልያ አዛላ አማንያ አሳታፐ ህንተ

ሻከታናዳ ጎዳ የሱስ ክርስቶሳ ሱንꬃን ህንተና ኪቶስ። 7

ኑዳ ሀንድ ዳናዉ በሰይሳ ህንተ፥ ህንተ ሁጰን ኤሬታ።

ኑኒ ህንተራ ደእያ ዎደ ኦሶ ብልቦኮ። 8 ኑኒ ኦደፈካ

ካꬅ መላ ምቦኮ። ኑስ ዳንዳኤትዳ መላ ቃማነ ጋላስ ኦꬅ

ዳቡርድ ደእዳፐ አትሽን፥ ኦደስካ ቶሆ ግድቦኮ። 9 ኑኒ

ሄሳ ኦꬅዳይ፥ ህንተዉ ሌምሶ ግዳናሳፈ አትሽን፥ ህንተፈ

ማደ ኦይቻናዉ ኑስ ማት ꬋይና ግደና። 10 ኑ ህንተራ

ደእያ ዎደካ፥ “ኦꬃናዉ ኮዮና አስ ኦንካ ሞፖ” ያግድ

ኪትዳ። 11 ኑኒ ሄሳ ግዳይ፥ ህንተ ግዶን እስ እስ አዛላት

ደኤይሳ ስእዳ ግሾሳ። ሄ አሳት ገልሶናባን ገልድ ሀራታ

ኦሶ ብልሶሶናፐ አትሽን፥ አይኮካ ኦꬆኮና። 12 ኑኒ ሄሳ

መላ አሳት ማራ ደኦ ዳናዳነ ባንታና ኮሽያባ ኦꬅድ ደማናዳ

ጎዳ የሱስ ክርስቶሳ ሱንꬃን ኤንታ ኪቶስነ ዞሮስ። 13 ሽን

ኑ እሻቶ፥ ሎኦ ኦሶ ኦꬃናዉ አዛሎፍተ። 14 ሀእ ኑኒ ሀ

ዳብዳብያን ኪትዳ ኪታስ ኪተቶና አስ ኦንካ ደእኮ ሄ

ኡራ ኤርተ። እ ዬላታና መላ እያፐ ሻከትተ። 15ሽን

እያ እሻዳ ሴርተፐ አትሽን፥ ሞርከዳ ፄሎፍተ። 16 ሳሮ

እምያ ጎዳይ፥ ባ ሁጰን ህንተዉ ኡባ ዎደነ ኡባ ባጋራ ሳሮ

እሞ። ጎዳይ ህንተ ኡባራ ግዶ። 17ታኒ ጳዉሎስ፥ ሀ

ኪታ ታ ኩሸን ፃፋስ። ታ ኪታ ኡባስ ማላይ ሀይሳ፤ ታኒ

ሄሳዳ ፃፋይስ። 18 ኑ ጎዳ የሱስ ክርስቶሳ አꬎ ኬሀተꬃይ

ህንተ ኡባራ ግዶ።

1 ፅሞትዮሳ
1 ኑና አሽያ ፆሳንነ ኑ ኡፋይሳን ናግያ የሱስ ክርስቶሳን

ኪተትዳ፥ የሱስ ክርስቶሳ ሀዋረ ግድዳ፥ ጳዉሎሳፐ፥

2አማኖን ታዉቱማ ናአ ግድዳ ፅሞትዮሳስ። ፆሳ ኑ አዋ፥

ኑ ጎዳ ክርስቶሳ አꬎ ኬሀተꬃይ፥ ማሮተꬃይነ ሳሮተꬃይ

ነዉ ግዶ። 3ታኒ ማቀዶነ ባሸ ነና ሀዳርዳይሳዳ፥ እስ እስ

አሳት ዎርዶ ትምርትያ ታማርሰይሳ ድጋናዉ ነ ኤፈሶናን

ጋምአናመላ ኮያይስ። 4ኤንቲ ጎእ ባይና ሀይሰ ኦዳነ ባንታ

ኮቻ ታይቡዋ አጋናዳ ኦዳ። ሄሳ መላባይ ፓላማ ካለꬄስፐ

አትሽን፥ አማኖን ኦሰትያ ፆሳ ኦሱዋስ ማደና። 5 ሀ ኪታ

ሁጰ ቆፋይ ጌሻ ዎዛናፐ፥ ሎኦ ካሀፐነ ቱማ አማኑዋፐ

በንትያ ሲቁዋ ደን ꬃናሳ። 6 እስ እስ አሳት ሀይሳ አግድ፥

ፓꬆና ኦዳኮ ስምዶሶና። 7ኤንቲ ፆሳ ህግያ አስታማረ

ግዳናዉ ኮዮሶና። ሽን ኤንቲ አይ ኦድያኮ ዎይኮ ቱማ

ኦꬅድ ኦደይስ እ አይበኮ ኤሮኮና። 8 አስ በሰይሳዳ ህግያን

ጎኤትኮ ህገይ ሎኦ ግደይሳ ኤሮስ። 9 እስባ አኬካናዉ

ኮሼስ። ህገይ ሎኦ አሳስ መ ትቤና። ሽን ህገይ፥ ህገ መን

ይሳታ፥ ዎራንꬖታ፥ ፆሰ ያዮናይሳታ፥ ሸምፖ ዎ ይሳታ፥

ናጋራንቾታ፥ ጌሻተꬅ ባይናይሳታ፥ ቱናታ፥ ሀር አቶሽን

ባንታ አይዉ ዎይኮ አዋ ዎ ይሳታ፥ 10 ላመይሳታ፥ አደይ

አደራ ላይማተይሳታ፥ አሰ ባይዘይሳታ፥ ዎርዳንቾታ፥

ዎርዶን ጫቀይሳታ፥ ዎይኮ ቱማ ትምርትያራ ጋሄቶና

አይ ኦሶ ኦ ይሳታ ሴራናዉ ከይስ። 11 ሄ ትምርተይ

ቦንቾነ አንጀትዳ ፆሳይ ታኒ አዋጃና መላ ታዉ ሀዳራ

እምዳ ዎንገላ ግዶን ደኤስ። 12ታኒ ኦꬅያ ኦሱዋን ታዉ

ዎልቃ እምዳ ኑ ጎዳ ክርስቶስ የሱሳ ጋላታይስ። ታና ባ

ኦሱዋስ ሹምድ ሄ ኦሱዋስ በሰይሳ ግድ ታይብዳ ግሾ እያ

ጋላታይስ። 13ታኒ ሀይሳፈ ካሰ እያ ጫየይሳ፥ እያ የደ

ይሳነ መቶ ይሳ ግድኮካ ታኒ ሄሳ ኤሮናነ አማኖና ኦꬅዳ

ግሾ ፆሳይ ታና ማርስ። 14 ኑ ጎዳይ ባ አꬎ ኬሀተꬃ ታ ቦላ

ጉስድ፥ ሄ አꬎ ኬሀተꬃራ አማኖነ ሲቆ ክርስቶስ የሱሳ

ባጋራ ታዉ እሚስ። 15“ክርስቶስ የሱሲ ናጋራንቾታ

አሻናዉ ሀ አላምያ ይስ” ግያቃላይ አማን ይሳነ አሳኡባይ

ኤካናዉ በሰይሳ። ኡባፈ አꬍዳ ናጋራንቾይ ታና። 16ሽን

መርና ደኡዋ ኤካናዉ እያ አማንያ አሳስ ታኒ ሌምሶ ግዳና

መላ የሱስ ክርስቶሲ ዳሮ ዳንዳእስ። ታዉ ኡባፈ አꬍዳ

ናጋራንቹዋስ ፆሳይ ባ ማሮታ ዳርስስ። (aiōnios g166) 17

አይፈን በንቶናይሳስ፥ እስ ፆሳስ፥ ሀይቆናይሳስ፥ መርና

ካዋስ፥ መርናፐ መርና ጋካናዉ ጋላታይነ ቦንቾይ ግዶ።

አምንእ። (aiōn g165) 18 ፅሞትዮሳ፥ ታ ናአዉ፥ ካሰ ነባ

ናበት ኦድዳ ቃላ ቦላ ኤቃዳ ሀ ኪታ ሀዳራ ነዉ እማይስ።

ነ ሄ ቃላ ካልኮ ሎኦ ኦላ ኦለታና። 19 አማኖይነ ሎኦ

ካህ ነዉ ደኦ። እሶት እሶት ካሀ ꬋይድ ማርካበይ ሆበን

ꬋየይሳዳ ባንታ አማኑዋ ꬋይስዶሶና። 20 ሄሳ ሀንዳይሳታ

ግዶን ሄመነዮስነ እስክንድረይ ደኦሶና። ኤንቲ ታማርድ

ፆሳ ጫየይሳ አጋና መላ ታኒ ፃላሄስ ኤንታና አꬃ እማስ።

2ኡባፈ ስንꬃታዳ፥ አሳ ኡባስ ፆሳ ኦይቻናዉ፥

ዎሳናዉ፥ ጋናታናዉነ ጋላታናዉ በሰይሳ ታኒ ነና

አኬክሳይስ። 2 ኑኒ ቱማ አያና ደኦንነ ጌሻተꬃን ፆሳ

ጎይንሸ ሳሮተꬃንነ ዎፑ ግዳ ደኦን ዳና መላ ካዎታስነ

ሹማታ ኡባስ ዎስተ። 3 ሄሳ መላ ዎሳይ ኑና አሽያ

ፆሳ ስንꬃን ሎኦነ ኡፋይስያባ። 4 ፆሳይ አስ ኡባይ

አታናዳነ ቱማ ኤራናዳ ኮዬስ። 5 እስ ፆሲ ደኤስ። ፆሳፈነ

አሳፐ ግዶን ግድድ ስገꬅያ እሶይ ደኤስ፤ እካ አሰ ግድዳ

ክርስቶስ የሱሳ። 6እ አሳኡባ ዎዛናዉ ባና አꬅድ እሚስ።

ፆሳይ ባ ዎድያን አሳ ኡባ ዎዛናዉ ኮየይሳ በሲያ ማርካይ

ሀይሳ። 7 ፆሳይ ታና ዎንገላስ አስታማረነ ሀዋረ ኦꬅድ

ዶርዳይ ሄሳሳ። ታኒ ቱማ ኦዳይስ፤ ዎርዶትከ፤ አማኖንነ

ቱማን አይሁደ ግዶና አሳስ ማርካታና መላ ፆሳይ ታና

ሹምስ። 8 ሄሳ ግሾ፥ ኡባ በሳን ደእያ አደት፥ ባንታና

ፆሳስ ዱማይድ፥ ሀንቆነ ፓላማ ድግድ፥ ባንታ ኩሽያ

ፑደ ደንꬅድ ፆሳ ዎሳና መላ ኮያይስ። 9 ሄሳዳ ማጫሳይ

ባንታና ሃርዳይሳ ቆንጭስያ፥ ቦንቾይነ ማር ደእያ ማኡዋ

ማአናዉ በሴስ። ኤንቲ ማር ባይና ሁጰ ዳꬃን፥ ዎርቃን

ዎይኮ እንቆን፥ ዎይኮ አልኦ አፍላን ባንታና አሌቅሶፖ።

10ሽን ፆሳስ ጎይናይስ ግያ ማጫሳይ ባንታዉ በሰይሳዳ

ሎኦባ ኦꬆና። 11ማጫስ ኪተተꬃን ስእ ግድ ታማሮ።

12ታኒ ማጫሳይ ታማርሳና መላ ዎይኮ አደ ቦላ አዋታና

መላ ግዶናሽን፥ ስእ ግድ ዳና መላ ኮያይስ። 13 አዳመይ

ኮይሮ መ ትስ፤ ጉየፐ ሄዋና መ ታሱ። 14ቃስ ጭመታዳ

ፆሳ ህግያ መንꬅዳይ ማጫስፐ አትሽን፥ አዳመ ግደና።

15ሽን ማጫስ አማኖን፥ ሲቆንነ ጌሻተꬃን ባንታና ሃርድ

ደእኮ ናይታ የሎን አታና።

3 ኦንካ፥ “ዎሳ ኬꬅ ካለꬅያ አስ ግዳናዉ ኮይኮ ሎኦባ

አሞቴስ” ግያ ኦዳይ ቱማ። 2ዎሳ ኬꬃ ካለꬅያ አስ

ቦረቶናይሳ፥ እስማቸ ፃላልደኤይሳ፥ማራንደኤይሳ፥ ባና

ሃረይሳ፥ በሰይሳዳ ኦ ይሳ፥ እማ ሞከይሳ፥ ታማርሳናዉ

ዳንዳኤይሳ፥ 3ማꬆቶናይሳ፥ ኦየቶናይሳ፥ ፓላሞናይሳ፥

ሚሸ ሲቆናይሳ፥ 4 እያ ናይት እያዉ ኪተተይሳነ

ቦንቸይሳ፥ ባ ኬꬃ አይሳናዉ ዳንዳኤይሳ ግዳናዉ በሴስ።

5 እስ አስ ባ ኬꬃ አይሳናዉ ዳንዳኦና እፅኮ፥ ፆሳ ዎሳ ኬꬅ

ዋት አይሳናዉ ዳንዳኢ? 6 ኦቶሮን ሱገትድ፥ ፃላሄይ

ፆሳ ፕርዳን ኩንድዳይሳዳ ኩንዶና መላ፥ ኦራꬅ አማንዳ

አስ ግዳናዉ በሰና። 7 ቦረንነ ፃላሄ ፅሄን ገሎና መላ ሄ

ኡራይ አማኖና አሳ ማታን ናሸተይሳ ግዳናዉ በሴስ።

8 ሄሳዳ ቃስ ዎሳ ኬꬃ ዳቆነት ቦንቸትዳይሳታ፥ ናምኡ

ዶና ኦደቶናይሳታ፥ ዳሮ ዎይነ ኡሹ ኡዮናይሳታ፥ ሚሸ

ያረቶናይሳታ፥ 9 አማኑዋ ፁራ ጌሻ ካሀን ናገይሳታ

ግዳናዉ በሴስ። 10ኤንቲ ኮይሮትድፓጨታናዉ ኮሼስ፤

ኤንታ ቦላ ቦረይ ባይና እፅኮ፥ ዎሳ ኬꬃ ዳቆነ ግድድ

ኦꬆ። 11 ሄሳዳካ፥ ኤንታ ማጫሳት ቦንቸትዳይሳታ፥

ዝግሮናይሳታ፥ ማራን ደኤይሳታ፥ ኡባባን አማነተይሳታ

ግዳናዉ በሴስ። 12 ዎሳ ኬꬃ ዳቆነት እስ ማች ፃላል

ደኤይሳ ግዶ። ባ ናይታነ ባ ኬꬃ ሎይꬅ አይሰይሳ ግዳናዉ

በሴስ። 13ዎሳ ኬꬃ ዳቆነ ግድድ፥ ሎኦ ኦሶ ኦ ይሳት፥

ኤንታዉ ግታ ቦንቾ ቃስ ክርስቶስ የሱሳን ባንታዉ ደእያ

አማኑዋባ ኦዳናዉ ዳሮ ምኖተꬅ ደማና። 14ታኒ ሀ ኪታ

ነዉ ፃፋሸ፥ ኤለሳዳ ኔኮ ባና ጋዳ ኡፋይስ ዎꬃይስ። 15

ሽን ታኒ ቦና ጋምእኮ፥ ፆሳ ኬꬃን አሳይ ዋንድ ዳናዉ

በሲያኮ ኤራና መላ ሀይሳ ነዉ ፃፋይስ። ደኦ ፆሳ ኬꬃይ

ቱማተꬃስ ቱስነ ባሶ። 16 ኑ አማኑዋ ፁራይ ስ ይ ባይና

ግታ። ክርስቶስ አሾ ማእድ ቆንጭስ፤ እያ ቱማተꬃ ጌሻ

አያናይ ማርካትስ። ኪታንቾታስ በንትስ፤ እ ካዎተꬃ

ኡባስ ሳባከትስ። አላመን ደእያ አሳን አማነትስ፤ ቦንቾን

ሳሎ ኤከትስ።

4 ያና ዎድያን ባለꬅያ አያናታነ ቱና አያናታ ትምርተ

ካልድ፥ እስ እስ አሳይ አማኑዋ ካዳናይሳ ጌሻ አያናይ

ቆንጭስድ ኦድስ። 2 ሄሳ መላ ትምርተይ ኤንታ ካሀይ

ዶጭን፥ አሳ ባለꬅያ ዎርዳንቾ አስታማረታፐ ዬስ። 3

ሄሳ መላ አሳት ኤኮነ ገሎ ቃስ እስ እስ ካꬃታ ሞናመላ

ድጎሶና። ሽን አማነይሳትነ ቱማ ኤረይሳት ፆሳ ጋላት

ዎስድ ማና መላ ፆሳይ ካꬅ መꬍስ። 4 ፆሳይ መꬍዳ

ኡባባይ ሎኦ። ፆሳ ጋላትድሚኮ ዎራ ዎꬍያባይ አይብካ

ባዋ። 5 ኡባባይ ፆሳ ቃላንነ ዎሳን ጌሽ ግዴስ። 6

ሄሳ ግሾ፥ ኔኒ ሀ ትምርትያ አማነይሳታ ታማርስኮ፥ ኑ

አማኑዋንነ ሎኦ ትምርትያ ኪተታዳድጭዳ፥ ክርስቶስ

የሱሳ ሎኦ አይለ ግዳና። 7 ሽን ጎእ ባይና ቱማ ግዶና

ኦዳፐነ ጭማ ማጫሳ ሀይሰፐ ባቃታ። ቱማ አያና ደኦን

ዳናዉ ነና ሎህሳ። 8 አስ ባ አሳተꬃ ምንꬃናዉ ኦꬅያ

ኦሶይ ጉꬃስ ማዴስ። ሽን ቱማ አያና ደኦን ባና ሎህሶይ

ሀእስካ መርናዉካ ደኦ እምያ ኡፋይስ ደእያ ግሾ፥ ኡባስ

ማዴስ። 9 ሀ ቃላይ አሳ ኡባይ ኤካናዉ በሲያ ቱማ ኦዳ።

10 ኑኒ አሳ ኡባ፥ ኡባፈ አꬅድ አማነይሳታ አሽያ ደኦ

ፆሳፈ ኤካና ግድ ኡፋይሳን ናግያ ግሾ፥ ሄሳስ ኑኒ ኦሶን

ዳቡሮስነ ባፀቶስ። 11 ሀይሳ ኪታነ ታማርሳ። 12 ኔኒ ያላጋ

ግድያ ግሾ፥ ነና ኦንካ ካꬎፖ። ሽን አማነይሳታስ ኔኒ

ኦዳን፥ ኦሶን፥ ሲቆን፥ አማኖንነ ጌሻተꬃን ሌምሶ ግዳ።

13ታኒ ያና ጋካናዉ አሳስ ጌሻ ማፃፋ ናባቦን፥ ሳባኮንነ

ታማርሶን ምና። 14ትንብተይ ኦደትን፥ ጭማት ባንታ

ኩሽያ ነ ቦላ ዎꬅዳ ዎደ ኔኒ ኤክዳ፥ ነናን ደእያ ጌሻ አያና

እሞታ ካꬎፓ። 15 ነ ድቻይ አሳ ኡባስ ቆንጫና መላ

ሄሳ ምንꬃ ቆፓ፤ ሀይሳ ኡባ ዎደ ኦꬃ። 16 ነ ሁጵያስነ

ነ ትምርትያስ ናገታ። ኔኒ ሄሳ ኡባ ዎደ ኦꬅኮ ነናነ ነና

ስኤይሳታ አሻሳ።

5ጭማ አደታ ነ አዋዳ ቦንቻፈ አትሽን፥ ሀንቀቶፋ።

ያላጋ አደታ ነ እሻዳ ኦꬃዳ ፄላ። 2ጭማማጫሳታ

ነ አይዳ፥ ያላጋ ማጫሳታ ነ ምችዳ፥ ፖሎ ጌሻተꬃን

ኦይካ። 3 አዝን ሀይቅዳ ቱማ አምኤታ ቦንቻ። 4 ሽን

አምኤስ ናይት ዎይኮ ናይታ ናይት ደእኮ፥ ሄ ናይት ቱማ

አያና ደኦን ደኤይሳ በሳናዉ ባንታና የልዳይሳታነ፥ ባንታ

ዎጋ አይዉነ ዎጋ አዋ ማድድ ኩሸ ዛሮ ታማሮ። ሄስ

ፆሳ ኡፋይስያባ። 5 ባርካ ደእያ ቱማ አምእያ ፆሳፈ

ማደ ደማናዉኡፋይሳን ናጋሱ። ጋላስነ ቃማ ፆሳይ ባና

ማዳና መላ ዎሳዉሱነ ኦይቻዉሱ። 6 ሽን ሀ አላምያን

ሎኦ ዱሳ ፃላላ ኮይያ አምእያ ፓፃ ደአሸ ሀይቅዳሮ።

7 ኦንካ ኤንታ ቦሮና መላ ሀ ኪታ ኤንታዉ እማ። 8

ሽን ባ ዳቦታስ፥ ኡባፈ አꬅድ ባ ሶ አሳስ ቆፖና ኦንካ ባ

አማኑዋ ካድዳይሳ፤ አማኖና አሳፐካ አꬍዳ ኢታ። 9

ላይꬅ ኡሱፑን ታሙ ኩምቦና አምኤ ሱንꬃ ማዝጋበን

ፃፎፓ። ቃስ ሄሳ ቦላ እያ ባ አዝናስ አማነትዳሮ ግዳናዉ

ኮሼስ። 10 ናይታ ድሾን፥ እማꬃ ሞኮን፥ ጌሻታ ቶሁዋ

ሜቻን፥መቶትያ አሳ ማደን፥ ሎኦ ኦሶ ኡባስ ባና አꬃ

እምዳሮነ ሎኦ ኦሶን ኤረትዳሮ ግዳናዉ በሴስ። 11 ሽን

ያላጋ አምኤታ ሱንꬃ ማዝጋበን ፃፎፓ። ኤንታና አዝና

ገሎ ገሎ ግያ አሾ አሞይ ኦይክያ ዎደ ክርስቶሳ አጋና።

12ኤንቲ ኮይሮ ገልዳ ቃላ መንꬅዳ ግሾ ፕርደታና። 13

ሄሳ ቦላ ኤንቲ ኦሶ ꬋይድ ኬꬃፈ ኬ ዩያና። ዩሻ ፃላላ

ግዶናሽን፥ ዝግርሳንነ ባንታና ጋꬆናባን ገልድ በሶናባ

ኦደቶሶና። 14 ሄሳ ግሾ፥ ኑ ሞርከት ኑ ቦላ ኦደትያ

ኢታባ ደሞና መላ ያላጋ አምኤት አዝና ገልድ፥ ናአ

የልድ፥ ባንታ ኬꬃ አይሳና መላ ዞራይስ። 15 ሀይሳፈ

ካሰ ጉꬃ አምኤት ፃላሄ ካላናዉ ጉየ ስምዶሶና። 16 እስ

አማንያ ማጫሴስ ሶ አሳ ግዶን አምኤት ደእኮ፥ እያ

ኤንታ ማዳናዉ በሴስ። ሄሳዳ ኦꬅኮ፥ ዎሳ ኬꬃስ ቶሆይ

ካዉዬስ። ሄ ዎደ ዎሳ ኬꬃይ ማደ በሲያ ቱማ አምኤታ

ማዳናዉ ዳንዳኤስ። 17ዎሳ ኬꬅ ሎይꬅ ሄምያ ጭማት፥

ኡባፈ አꬅድ፥ ቃላ ሳባኮንነ ታማርሶን ዳቡረይሳት ዳኮ

ቦንቾ ኤካናዉ በሴስ። 18 ጌሻ ማፃፋይ፥ “ዉዱማን ካꬃ

የꬍያ ቦራ ዶና ቃቾፋ” ሄሳዳካ፥ “ኦሳንቾይ ባ ዳሞዝያ

ኤካናዉ በሴስ” ያጌስ። 19 ናምኡ ዎይኮ ሄꬑ ማርክ

ባይና፥ ዎሳ ኬꬃጭማሞትያባ ስኦፓ። 20 ሀራት ያያና

መላ ናጋራ ኦꬅያ ኦናካ አሳ ኡባ ስንꬃን ሀንቀታ። 21 ኔኒ

አሳ ሶምኦ በኦና፥ እሱዋ እሱዋፈ ዱማዮና ሀ ኪታ ናጋና

መላ ፆሳ፥ ጎዳ የሱስ ክርስቶሳነ ዶረትዳ ኪታንቾታ ስንꬃን

ታ ነና ዞራይስ። 22 ኦደ ቦላካ ነ ኩሽያ ዎꬃዳ ሹማናዉ

ኤለሶፓ። ሀራታ ናጋራን ገሎፓ፤ ነና ጌሻተꬃን ናጋ። 23

ኔኒ ኡባ ዎደ ሀርገትያ ግሾነ ነ ኡሎ ሀርግያ ግሾ ሃꬃ ፃላላ

ኡዮፓ፤ ጉꬃ ዎይነ ኡያ። 24 እስ እስ አሳታ ናጋራይ

ቆንጨ፤ ኤንታ ናጋራይ ኤንታ ፕርዳናዉ ኤንታፈ ስን

አꬌስ፥ ሽን ሀራታ ናጋራይ ጉየፐ ጋምእድ ቆንጬስ።

25 ሄሳዳ፥ ሎኦ ኦሶይካ ቆንጨ፤ ቆንጮና እፅኮካ ጌማናዉ

ዳንዳኤና።

6 ፆሳ ሱንꬃይነ ኑ ትምርተይጫየቶና መላ አይለተꬃን

ደኤይሳት ባንታና ሃርያ ጎዳታ ቦንቾ። 2 አማንያ

ጎዳት ደእያ አይለት፥ ኤንታ ጎዳት ኤንታዉ እሻ ግድያ

ግሾ ኤንታ ካꬎፖ። ኤንታ ኦሱዋን ማደትያ ጎዳት፥

አማነይሳታነ ዶሰትዳይሳታ ግድያ ግሾ ኤንቲ ካሰፐ

አꬅድ ኦꬃናዉ በሴስ። ኔኒ ሀይሳ ታማርሳናዉነ ኤንቲ

ኦꬃና መላ ዞራናዉ በሴስ። 3 ኦንካ ዱማ ትምርተ

ታማርስያባ ግድኮ፥ ኑ ጎዳ የሱስ ክርስቶሳ ቱማ ቃላራነ

ኑ አማኖ ትምርትያራ ጋሄተና። 4 ሄ ኡራይ ኦቶሮን

ሱገቴስፐ አትሽን፥ አይኮካ ኤረና። ኤንታዉ እስ ቆፋ ቦላ

ፓላማናዉነ ኦየታናዉ ኢታ አሞይ ደኤስ። ሄስ ቃናተ፥

ኦሽ፥ጫሸ፥ ኢታ ስ ነ፥ 5ጊጎና ፓላማ ካለꬄስ። ቃስ

ኤንታዉ ኢታ ዎዛን ደኤስ፤ ቱማ ባልዶሶና፤ ኤንቲ

ፆሳ አማኖይ ዱረተꬃስ ኦገ ግድ ቆፖሶና። 6 ሽን ታዉ

ደእያባይ ግዳና ግያ አሳስ ቱማ አያና ደኦይ ግታ ዎ ።

7 ኑኒ ሀ አላምያ አይኮካ ኤህቦኮ፤ ቃስ እያፐ አይኮካ

ኤክድ ቦኮ። 8 ኑስ ካꬅነ ማኦይ ደእኮ ሄስ ግዳና። 9 ሽን

ዱረተꬅ ኮየይሳት ፓጨንነ ፅሄን ገሎሶና። ቃስ ኤንታና

ዱገ ዳፍያነ ꬋይስያ ኤያተꬅነ ቆህያ አሞን ኩንዶሶና። 10

ሚሸ ሲቆይ ኢታተꬃ ኡባስ ፑልቶ። እሶት እሶትሚሸ

አሞትሸ አማኖፐ ባለትድ ዳሮ መቶን ባንታና የግዶሶና።

11 ሽን ነኖ፥ ፆሳ አሶ፥ ሄሳፈ ባቃታ። ፅሎተꬃ፥ ፆሳ ዳኖ፥

አማኖ፥ ሲቆ፥ ዳንዳአነ አሽከተꬅ ካላ። 12አማኖ ባፅያ

ሎይꬃ ባፀታ። ዳሮ አሳ ስንꬃን ነ ማርካትዳ ነ አማኑዋባ፥

ፆሳይ ነና እያዉ ፄግዳ መርና ደኡዋ ኦይካ። (aiōnios

g166) 13ኡባስ ደኦ እምያ ፆሳ ስንꬃንነ፥ ጰንፀ ጵላፆሳ

ስንꬃን ሎኦ ማርካ ማርካትዳ ክርስቶስ የሱሳ ስንꬃን ታ

ነና ኪታይስ። 14 ኑ ጎዳ የሱስ ክርስቶሲ ቆንጫና ጋካናዉ

ሀ ኪታ ባልነ ቦረይ ባይና ናጋ። 15 ባ ፃላላ ኡባ ሃርያ

ቦንቾ ፆሳይ፥ ካዎታ ካዎይ፥ ጎዳታ ጎዳይ፥ ባ ቆፕዳ

ቃማን የሱስ ክርስቶሳ ዛር ኪታና። 16 እስ እያ ፃላል

ሀይቀና። ኦንካ ሺቃናዉ ዳንዳኦና ፖኦን ደኤስ። ኦንካ

እያ በእቤና፤ ቃስ በአናዉካ ዳንዳኤና። ቦንቾይነ መርና

ዎልቃይ እያዉ ግዶ። አምንእ። (aiōnios g166) 17 ሀ

አላምያ ዱረትጮ ꬋይያ ሻሎን ኦቶርቶና መላነጬቆና

መላ ኦዳ። ኑስ ኮሽያባ ፓላህስድ እምያ ኑና አንጅያ፥ ዱረ

ፆሳን አማነታና መላ ኤንታ ኪታ። (aiōn g165) 18ኤንቲ

ሎኦ ኦሶ ኦꬃናዳ ሎኦ ኦሶን ዱረታናዳ፥ ኬሀታነ ሀራታስ

ሻከይሳታ ግዳና መላ ኪታ። 19 ሄስ ኤንታዉ ስንꬃስ ምኖ

ባሶ ግድያ ግሾ፥ ሄ ዎደ ኤንቲ ቱማ ደኦይ አይ ዳንያኮ

ኤራና። 20 ፅሞትዮሳ፥ እስ እስ አሳይ፥ “ኤራተꬅ” ግያ

ኤያ ፓላማፐነ ሀዳ ኦዳፐ ባቃታ፤ ነዉ እመትዳ ሀዳራ

ናጋ። 21 እሶት እሶት ኑስ ኤራተꬅ ደኤስ ያግሸ አማኑዋ

አግዶሶና። ፆሳ አꬎ ኬሀተꬃይ ህንተ ኡባራ ግዶ።

2 ፅሞትዮሳ
1 ፆሳ ሸነን፥ የሱስ ክርስቶሳን በንትዳ ደኦ ኡፋይሳ

ማርካታናዉ የሱስ ክርስቶሳ ሀዋረ ግድዳ ጳዉሎሳፐ፥

2ታ ዶስያ ናኣ ፅሞትዮሳስ ኪተትዳ ኪታ። ፆሳ አዋፐነ

ኑ ጎዳ ክርስቶስ የሱሳፐ አꬎ ኬሀተꬃይ፥ ማሮተꬃይነ

ሳሮተꬃይ ነዉ ግዶ። 3ታኒ፥ ታ ዎሳን ቃማነ ጋላስ ነና

ቆፓይስ። ታኒ ዎስያ ዎደ ታ ማይዛታ ፆሳነ ታኒ ሎኦ

ካሀን ሀጋዝያ ፆሳ ነ ግሾ ጋላታይስ። 4 ታኒ ነ አፉꬃ

ቆፓይስ፤ ነና በአዳ ኡፋይታናዉ ዳሮ ላሞታይስ። 5

ቃስ ነዉ ደእያ ቱማ አማኑዋ ኤራይስ። ሄ አማኖይ በን

ነ ዎጋ አየ ሎይድንነ ነ አየ ኤዉንቅን ደእያ አማኑዋ

መላ። 6 ሄሳ ግሾ፥ ታኒ ታ ኩሽያ ነ ቦላ ዎꬅዳ ዎደ ፆሳይ

ነዉ እምዳ እሞታ ኔኒ ዛራ ኤꬃና መላ አኬክሳይስ። 7

አይስ ጊኮ፥ ፆሳይ ኑስ ዎልቃ፥ ሲቆነ ኑ ሁጰ ሃርያ አያና

እሚስፐ አትሽን፥ ያሻ አያና እምቤና። 8 ህዛ፥ ኑ ጎዳስ

ማርካታናዉ ዬላቶፓ፤ ቃስ እያ ግሾ ቃሸትዳ ታናንካ

ዬላቶፓ። ሽን ፆሳይ ነዉ እምያ ዎልቃን ዎንገላ ግሾ፥

ታራ መቶ ኤካ። 9 ፆሳይ ባ ሸነንነ ባ አꬎ ኬሀተꬃን

ኑና አሽድ፥ ባ ጌሻ ደረ ኦꬃናዉ ኑና ዶርስፐ አትሽን፥

ኑኒ ኦꬅዳ ኦሱዋ ግሾ ግደና። ሀ አꬎ ኬሀተꬃ ክርስቶስ

የሱሳ ባጋራ መርና ዎደታፔ ስን ኑስ እሚስ። (aiōnios

g166) 10 ሀእ ሀ አꬎ ኬሀተꬃይ ኑና አሽያ ክርስቶስ የሱሳ

ዩሳን ቆንጭስ። እ ሀይቆ ዎልቃ ꬋይስድ፥ ዎንገላ ባጋራ

ꬋዮና ደኦ ኑስ ቆንጭስስ። 11ታኒ ዎንገላ ሳባከ፥ ሀዋረነ

አስታማረ ግዳና መላ ፆሳይ ታና ዶርስ። 12ታኒ ሄሳ

ግሾ ሀ መቱዋ ኤካይስ፤ ሽን ታ አማነይ ኦነኮ ኤርያ ግሾ

ዬላትከ። ታዉ እመትዳ ሀዳራ ሄ ጋላሳይ ጋካናዉ እ

ናጋናዉ ዳንዳኤይሳ ኤራይስ። 13ታኒ ነና ታማርስዳ

ቱማ ቃላ ሌምሶ ኦꬃ ኦይካዳ ክርስቶስ የሱሳ ባጋራ ኑባ

ግድዳ አማኑዋንነ ሲቁዋን ደአ። 14 ኑ ግዶን ደእያ ጌሻ

አያና ዎልቃን ነዉ እመትዳ ሎኦ ሀዳራ ናጋ። 15ኢሰ

ቢታን ደእያ ኡባይ ታፐ ሃክዳይሳ ኤራሳ፤ ኤንታ ግዶን

ፍገሉስነ ሄርሞገኔስ ደኦሶና። 16 አነስፎር ታና ዳሮ ዎደ

ምን ꬅዳ ግሾ ጎዳይ እያ ሶ አሳስ ቃ ቶ። ታኒ ቃሾ ኬꬃን

ደእያ ዎደ እ ታናን ዬላትቤና። 17 ሄሳ ቦላ እ ሮመ ካታማ

ይዳ ዎደ ታና ምንꬅ ኮይድ ደምስ። 18ዉርሰꬃ ጋላሳን

ጎዳይ እያዉ ቃ ታና መላ ታኒ ጎዳ ዎሳይስ። ኤፈሶና

ካታማን እ ታና አይ መላ ማድዳኮ ነ ሎይꬃ ኤራሳ።

2 ህዛ፥ ታ ናአዉ፥ ክርስቶስ የሱሳን ደእያ ማሮተꬃን

ምና። 2 ዳሮ ማርካታ ስንꬃን ታኒ ነና ታማርስዳ

ትምርትያ፥ ሀራታ ታማርሳናዉ ዳንዳእያ አማነትዳ አሳስ

ሀዳራ እማ። 3 የሱስ ክርስቶሳስ አማንꬅያ ዎታዳረ

ግዳዳ ታራመቶ ኤካ። 4 ኦላ ዎታዳረይ ባ ቶራ ሞጮና

ኡፋይሳናዉ ጊገቴስፐ አትሽን፥ ሀራ ኦሶን ባና ፔሸና። 5

ሄሳዳካ፥ ጋደ ዎፅያ ኦንካ በሲያ ኦገራ ጋደቶና እፅኮ ዎይቶ

ኤከና። 6 ጎሻን ዳቡርያ ጎሻንቾይ ባ ዳቡራ አይፍያፐ

ምያ ኮይሮ አስ ግዳናዉ በሴስ። 7 ነ አኬካና መላ ጎዳይ

ነና ማዳና ግሾ፥ ታ ነዉ ኦድዳባ ነ ዎዛናን ናጋ። 8ታኒ

ማርካትያ ዎንገላ መላ ሀይቆፐ ደንድዳ፥ ዳዊታ ኮቸ

ግድዳ የሱስ ክርስቶሳ ቆፓ። 9ታኒ ዎንገላ ኦድያ ግሾ፥

ኢታባ ኦꬅዳ አሳዳ፥ ቃሸታዳ መቶ ኤካይስ። ሽን ፆሳ

ቃላይቃሸተና። 10ሄሳ ግሾ፥ ፆሳይዶርዳ አሳት ክርስቶስ

የሱሳን ደእያ አቶተꬃ መርና ቦንቹዋራ ኤካና መላ ኤንታ

ግሾ ኡባባን ዋየታይስ። (aiōnios g166) 11 ሀይሳዳ ግያ

ቱማ ቃል ደኤስ፤ “ኑኒ እያራ ሀይቅዳባ ግድኮ፥ እያራ

እስፈ ደአና። 12 ኑኒ ገንጭኮ፥ እያራ እስፈ ካዎታና።

ኑኒ እያ ካድኮ፥ እ ኑና ካዳና። 13 ኑኒ አማነቶና እፅኮ፥ እ

አማነትዳይሳ ግድድ ዳና። አይስ ጊኮ፥ እ ባና ካዳናዉ

ዳንዳኤና” ያጌስ። 14 ኔኒ ኤንታ ሀይሳ አኬክሳ፤ ኤንቲ

ቃላታ ጋሶን ፓላሞና መላ፥ ጎዳ ስንꬃን ኤንታ ዞራ። ሄስ

ስኤይሳታ ꬋይሰስፐ አትሽን፥ አይኮካ ማደና። 15 ኔኒ

ቱማ ቃላ ሱረተꬃን ታማርሰይሳነ ዬላዮና ኦሳንቾ ግዳዳ፥

ፆሳይ ናሽያ አሳዳ፥ ነናተꬃ እያዉ እማናዉ ምና። 16 ሽን

ሀ አላምያስ እንጀትያ ጎኦና ኦዳፐ ባቃታ። ሄሳ መላ ኦዳይ

አሰ ፆሳፈ ሃሴስ። 17 ሄሳ መላ ኦዳይ አሳተꬅ ምድግያ

ፓፆና ዎይዛዝረ ማዱንꬃ መላ። ሄሳ መላ ኦዳ ኦደተይሳታ

ግዶፈ ሄመነዮስነ ፍልፆስ ደኦሶና። 18 ሀ አሳት ቱማ ኦግያ

አግድ፥ “ሀይቅዳ አሳይ ሀይቆፐ በን ደንድዶሶና” ያግድ

ጉꬃ አሳታ አማኑዋ ꬋይስዶሶና። 19 ግዶሽን፥ ፆሳይ ምኖ

ዛላ ሂፅዳ ግሾ ቃፃናዉ ዳንዳኤና። እያ ቦላ፥ “ጎዳይ ባ

አሳ ኤሬስ። ጎዳ ሱንꬃ ፄግያ ኦንካ ኢታ ኦሶፐ ሃኮ” ግያ

ቃላይ ፃፈትስ። 20 እስ ግታ ኬꬃን ዎርቃፈ ዎይኮ ብራፐ

ኦሰትዳሚሸታ ፃላላ ግዶናሽን፥ ምꬃፈ ዎይኮ ኡርቃፈ

ኦሰትዳሚሸትካ ደኦሶና። ሄሳታፐ ባጋት ቦንቾ ኦሶስ፥

ቃስ ባጋት ቶሸትያ ኦሶስ ፔኦሶና። 21 ሄሳ ግሾ፥ ኦንካ

ኢታኡባ አግኮነ ባና ጌሽኮ፥ ቦንቾ ኦሶ ኦꬅያሚሸ ግዳና።

ኤንታ ደኦይ ጌሽነ ጎዳ ኡፋይስያባ፥ ቃስ ኤንቲ ሎኦ

ኦሶ ኡባ ኦꬃናዉ ዳንዳኤይሳታ ግዳና። 22 ናአተꬃ ኢታ

አሙዋፐ ባቃታ። ጌሻ ዎዛናን ጎዳ ፄግያ አሳታራ እስፈ፥

ፅሎተꬃ፥ አማኑዋ፥ ሲቆነ ሳሮተꬃ ካላ። 23ሽን ኦሽ መ

ይሳ ኤራዳ ኤያተꬅነ ሀዳ ግድዳ ፓላማፐ ሃካ። 24 ጎዳ

ኦሳንቾይ አሳ ኡባስ ኬሀ፥ ሎኦ ታማርሰይሳነ ዳንዳአንቾ

ግዳናዉ በሴስፐ አትሽን፥ ኦየታናዉ በሰና። 25 እ ባራ

ኤቀተይሳታ አሽከተꬃን ሴረይሳ ግዳናዉ በሴስ። ኤንቲ

ባንታ ናጋራፐ ስሚድ ቱማ ኤራናዳ ፆሳይ ኦꬃነኮ ኦን

ኤር። 26ኤንቲ ባንታ ዎዛናኮ ስሚድ ባ ሸንያ ኦꬃና መላ

ኤንታ ኦይክዳ ፃላሄ ፅህያፐ ከስ ኤካና።

3ዉርሰꬃ ጋላሳንኡንኤꬅያዎደይ ያናይሳኤራ። 2አሳይ

ባንታና ዶሰይሳታ፥ሚሸሲቀይሳታ፥ጬቀተይሳታ፥

ኦቶረይሳታ፥ ጫየይሳታ፥ ባንታና የልዳይሳታስ

ኪተቶናይስታ፥ ጋላቶናይስታ፥ ጌሻተꬅ ባይናይሳታ፥ 3

ሲቆይ ባይናይሳታ፥ ማሮተꬅ ኤሮናይሳታ፥ ዝግረይሳታ፥

ባንታና ሃሮናይሳታ፥ ዎዛና ምኖታ፥ሎኦ ዶሶናይሳታ፥

4ሞርኬስ አꬅድ እመይሳታ፥ ቆፍ ባይናይሳታ፥ ኦቶሮን

ሱገተይሳታ፥ ፆሳፈ አꬅድ አሾ ኡፋይሳናዉ ዶሰይሳታ

ግዳና። 5 ኤንቲ አማንያ ዳኖሶናፐ አትሽን፥ አማኖ

ዎልቃ ካዶሶና፤ ኔኒ ሄሳ መላ አሳታፐ ባቃታ። 6ኤንታፈ

እሶት እሶት አሳ ኬꬃ ገልድ ናጋራን ኦይከትዳይሳታነ ዱማ

ዱማ አሞን ሱገትያ ዳቡራንቾ ማጫሳታ ቦላ ጎዳቶሶና።

7 ሄ ማጫሳት ኡባ ዎደ ታማሮሶናሽን፥ ቱማ ኤራናዉ

ዳንዳኦኮና። 8 ያነስነ ያምባሬስሙሰራ ኤቀትዳይሳዳ ሀ

አሳት ጉገይ ኦꬆናይሳታነ አማኖን ኩንድዳ አሳታ ግድያ

ግሾ ቱማራ ኤቀቶሶና። 9 ሽን ያነሳነ ያምባሬሳ ኤያተꬃይ

ቆንጭዳይሳዳ ኤንታ ኤያተꬃይካ አሳ ኡባ ስንꬃን ቆንጫና

ግሾ ኤንታዉ ሀነና። 10 ሽን ኔኒ ታ ትምርትያ፥ ታ ዱሳ፥

ታቆፋ፥ታ አማኑዋ፥ታ ዳንዳኣ፥ታሲቁዋ፥ታ ገንጫ፥

11ታ ጎደተꬃነ ታ መቱዋ ኤራሳ። አንፆከ፥ እቆንዮነን፥

ልስፅራ ካታማታን ታና ጋክዳባነ ታኒ ዳንዳእዳ መቱዋ

ኤራሳ፤ ጎዳይ ታና ሄ ኡባፈ አሽስ። 12 ክርስቶስ የሱሳን

ፆሳ ኡፋይስያ ደኦ ዳናዉ ኮይያ ኡባይ ጎደታና። 13ኢታ

አሳትነ ባለ ይሳት ባንታዉ ባለትሸነ ሀራታ ባለꬅሸ ካሰፐ

ኢት ኢት ባና። 14 ሽን ነ ታማርዳ ቱማንነ ነ አማንዳ

አማኑዋን ኤቃ። ነ ኦደፈ ታማርዳኮ ኤራሳ። 15 ኔኒ ነ

ናአተꬃፈ ዶማዳ ክርስቶሳ የሱሳ አማናዳ፥ አቶተꬅ ደምያ

ጭንጫተꬅ እማናዉ ዳንዳእያ ጌሻ ማፃፋታ ኤራዳሳ። 16

ጌሻ ማፃፋ ኡባይ ፆሳፈ እመትዳ ቃላ። ሄ ማፃፋይ ቱማ

ታማርሳናዉ፥ ባልዳይሳታሴራናዉ፥ሱርሳናዉነ ፅሎተꬃ

ዱሳስ ኮሽያ ዞረ እማናዉ ማዴስ። 17 ፆሳ አስ ፖሎነ ሎኦ

ኦሶ ኡባ ኦꬃናዉ ጊግዳይሳ ግዳና መላ ማዴስ።

4ታኒ ነና ፆሳ ስንꬃንነ፥ ካዎ ግድድ ሃራናዉ ቆንጭያ

ዎደ ፓፃታነ ሀይቅዳይሳታ ፕርዳናዉ ደእያ ክርስቶስ

የሱሳ ስንꬃን ዞራይስ። 2 ቃላ ኦዳ፤ ዎደይ እንጀትን

እንጀቶና እፅን ምናዳ ኦዳ። ዳሮ ዳንዳአንነ ታማርሶን

አሳ ዞራ ሴራነ ደን ꬃ። 3 አሳይ ቱማ ትምርትያ ስኦና

እፅያ ዎደይ ያና። ኤንቲ ባንታ አሙዋ ካልድ፥ ባንታዉ

ስአናዉ ኡፋይስያባ ኦድያ አስታማረታ ሺሾሶና። 4

ኤንቲ ቱማ ትምርትያ አግድ፥ ቱማ ግዶና ኦዳ ስአናዉ

ባንታ ሀይꬃ ዛሮሶና። 5ሽን ኔኒ ኡባባን ነና ሃራ። መቶ

ዳንዳአ። ዎንገላ ማርካተꬃ ኦሱዋ ኦꬃ። ነዉ እመትዳ ፆሳ

ኦሶ ኡባ ፖላ። 6ታኒ ያርሸትያ ዎደይ ጋክስ፤ ሀ አላምያ

አጋዳ ብያ ዎደይ ማትስ። 7ታኒ ሎኦ ኦላ ኦለታስ፤ ታ

ጋድያ ዎፃዳ ዉርሳስ፤ አማኑዋ ናጋስ። 8 ስንꬃፈ ፅሎተꬃ

ካላቻይ ታና ናጌስ። ሄሳ ፅሎ ፕርዳ ፕርድያ ጎዳይ ሄ ጋላስ

ታዉ እማና። ሄሳ ታ ፃላላስ ግዶናሽን፥ እያ ቆንጨꬃ

አሞትያ ኡባስ እማና። 9ኤለሳ ያዳ ታና በአ። 10ዴማስ

ሀእ አላምያ ዶስድ፥ ታና አግድ፥ ተሰሎንቀ ካታማ ብስ።

ቀርቅስ ጋላትያ ቢታ፥ ቃስ ትቶይ ድልማፀ ቢታ ብስ።

(aiōn g165) 11ሉቃሳ ፃላል ታራ ደኤስ። ማርቆስ ፆሳ ኦሶን

ታና ማዳናዉ ዳንዳእያ ግሾ፥ ኔራ ኤካዳ ያ። 12ታኒ

ትክቆሳ ኤፈሶና ካታማ ኪታስ። 13 ኔኒ ያሸ፥ ፅሮኣዳ

ካታማን ካርፖሳ ማታን አጋዳ ይዳ ታ ኮትያነ ማፃፋታ

ታዉ ኤካዳ ያ። ኡባካ ጋልባን ፃፈትዳ ማፃፋታ ኤኮና

ዮፓ። 14ብራታ ቆፅያ እስክንድረይ ታና ዳሮ ቆህስ፤

ጎዳይ እያ ኦሱዋዳ እያዉ ዛራና። 15 እ ኑ ትምርትያ ዳሮ

እፅያ ግሾ እያፐ ነና ናጋ። 16 ኮይሮ ታ ሞተትያ ዎደ

ኡባይ አግድ ብዶሶናፐ አትሽን፥ ኦንካ ታና ማድቤና።

ፆሳይ ሄ ናቁዋ ኤንታዉታይቦፖ። 17ሽን ታኒ ኩመꬃ

ኪታ አይሁደ ግዶና አሳ ኡባስ ማርካትን፥ ኤንቲ ስአና

መላ ጎዳይ ታ ማታን ኤቅድ ታዉ ዎልቃ እሚስ። ቃስ

ኮሻትዳ ጋሞዳ ዶና ዶይዳ ሀይቁዋፐታና አሽስ። 18 ጎዳይ

ታና ኢታ ኡባፈ አሽድ ባ ሳሎ ካዎተꬃ ሳሮን ኤፋና።

እያዉመርናፐመርና ጋካናዉ ቦንቾይ ግዶ። አምንእ።

(aiōn g165) 19ጵርስቅላስ፥ አቅላስነ አነስፎራ ሶ አሳስ ታ

ሳሮꬁዋ ኦዳ። 20ኤራስፆስ ቆሮንቶሳ ካታማን አትስ።

ፅሮፍሞስ ሀርገትዳ ግሾ፥ ምልፀ ካታማን አጋስ። 21

ባልጎይ ገላናፐ ስን ኤለሳዳ ያ። ኤዉቡሉስ፥ ጱዴስ፥

ልኑስ፥ ቅላደይነ ሀራ አማንያ አሳት ኡባይ ነና ሳሮ ጎሶና።

22 ጎዳይ የሱስ ክርስቶሲ ነ አያናራ ግዶ። ፆሳ ማሮተꬃይ

ህንተ ኡባራ ግዶ።



ትቶ 172

ትቶ
1 የሱስ ክርስቶሳ ሀዋረይነ ፆሳ አይለይ፥ ጳዉሎስ፥

ፃፍዳ ዳብዳብያ። ፆሳይ ዶርዳ አሳ አማኑዋ ድቻናዳነ

ቱማ አያና ደኡዋ ዋንድ ዳነኮ በሲያ ቱማ ኤራኮ ኤንታ

ካለꬃናዉ ታኒ ኪተታስ። 2 ሄ አማኖይነ ኤራተꬃይ

መርና ደኡዋ ኡፋይሳ ቦላ ዘምፕስ። ሄሳ ዳሮ ዎደፐ ስን

ዎርዶቶና ፆሳይ ኑስ እማና ግድ ቃላ ገልስ። (aiōnios g166)

3 ኑና አሽያ ፆሳይ ባ ዎደን ሀ ኪታ ኦዳና መላ ታዉ ሀዳራ

እሚስ። 4 ኑ ኮ አማኑዋን ታ ቱማ ናኣ ግድዳ ትቶ፥

ፆሳ አዋፐነ ኑና አሽያ የሱስ ክርስቶሳፐ አꬎ ኬሀተꬃይ፥

ማሮተꬃይነ ሳሮተꬃይ ነዉ ግዶ። 5ታኒ ነና ቃርፄሳን

አጋዳ ይዳይ፥ ኔኒ አትዳባ ጊግሳናዳነ ታኒ ኪትዳይሳዳ

ካታማኡባን ዎሳ ኬꬃጭማታ ዶራናመላሳ። 6ጭም

ቦረቶናይሳ፥ እስ ማቸ አዝና፥ ማራ ꬋዮን ዎይኮ ኪተተꬃ

እፆን አስ ቦሮና አማንያ ናይት ደእያ አስ ግዳናዉ በሴስ።

7ዎሳኬꬃጭምፆሳ ኦሱዋ ሀዳራኤክዳግሾ፥ ቦረቶናይሳ፥

ኦቶርቶናይሳ፥ ኤለ ይሎቶናይሳ፥ ማꬆቶናይሳ፥ ኦዳ

መꬎናይሳነ በሶና ጎአስ ዳፈቶናይሳ ግዳናዉ በሴስ። 8

ሽን እማ ሞከይሳ፥ ሎኦባ ኡባ ዶሰይሳ፥ አኬካንቾ፥

ፅሎ፥ ጌሽነ ባና ሃረይሳ ግዳናዉ በሴስ። 9 ሀራታ ሱረ

ትምርትያን ምን ꬃናዉነ ሄ ትምርትያ እፀይሳታ ዛራናዉ

ባ ታማርዳ ቱማ ቃላን ምንድ ኤቃናዉ በሴስ። 10

ኪተቶናይሳት፥ ፓꬆና ኦዳ ኦደተይሳት፥ ጭመይሳት

ኡባካ ቃፃረተꬃ ዎጋ ናግያ ዳሮ አሳት ደኦሶና። 11ኤንቲ

በሶና ኦገን ሚሸ ደማናዉ ኮይድ፥ ታማርሳናዉ በሶናባ

ታማርስሸ ኬꬃ አሳ ኡባ ኢስያ ግሾ ኤንታ ትምርትያ

ተቃናዉ በሴስ። 12ኤንታ ናበታፐ እሶይ፥ “ቃርፄሳ

አሳይ ኡባ ዎደ ዎርዶ ኦደቶሶና፤ ኢታ ዶአታነ አዛላ

ያራምባታ” ያግስ። 13 ሀ ማርካተꬃይ ቱማ ማርካተꬅ።

ሄሳ ግሾ፥ ኤንታዉ ቱማ አማኖይ ዳና መላ ኤንታ

ሀንቀታ። 14 ቱማ እፅያ አሳ ትምርትያነ አይሁደታ

ፓꬆና ቶስያ ስኦና መላ ኤንታ ሴራ። 15 ባንታዉ ጌሽ

ግድዳይሳታስ ኡባይ ጌሽ፥ ሽን ቱናታስነ አማኖናይሳታስ

ኤንታ ቆፋይነ ካሀይ ቱንዳ ግሾ፥ ኤንታዉ አይብካ ጌሽ

ግደና። 16ኤንቲ ኑ ፆሳ ኤሮስ ጎሶና፥ ሽን ባንታ ኦሱዋን

እያ ካዶሶና። ኤንቲ ፆሳን እፀትዳይሳታ፥ ኪተቶናይሳታነ

ሎኦ ኦሶ ኡባስ ግዶናይሳታ።

2 ሽን ኔኒ ሱረ ትምርትያ ጳልቆና ትምርተ ታማርሳናዉ

በሴስ። 2 ጭማ አደት ባንታና ሃረይሳታ፥ ዎፑ

ግዳይሳታ፥ቦንቸትዳይሳታ፥አማኖን፥ሲቆንነዳንዳአን፥

ምኖ ግዳና መላ ዞራ። 3 ሄሳዳካ፥ ጭማ ማጫሳይ ባንታ

ዱሳን ጌሻታ፥ ዝግሮናይሳታ፥ ዎይነ ኡሻን ሃረቶናይሳታነ

ሎኦባ ታማርሰይሳታ ግዳና መላ ታማርሳ። 4ኤንቲ ሄሳዳ

ሀንኮ ያላጋ ማጫሳይ ባንታ አዝናታነ ባንታ ናይታ ሲቃና

መላ ታማርሳናዉ ዳንዳኦሶና። 5 ፆሳ ቃላይ ቦረቶና መላ

ባንታና ሃረይሳታ፥ ጌሻታ፥ ባንታ ሶን ኦ ይሳታ፥ ኬሀታነ

ባንታ አዝናታስ ኪተተይሳታ ግዳና መላ ያላጋ ማጫሳ

ታማርሶና። 6 ሄሳዳካ፥ ዶንꬓ አደት ባንታና ሃራና መላ

ዞራ። 7 ኔኒ ነ ሁጰን ሎኦ ኦሶ ኡባን ኤንታዉ ሌምሶ

ግዳ። ኔኒ ነ ትምርትያን ኤቅዳይሳነ አማነትዳይሳ ግዳ። 8

ኑ ሞርከት ኑና ዝግራናዉ ጋሶያባይ ኤንታዉ ꬋይን ኤንቲ

ዬላታና መላ ኔኒ ቦረቶና ሎኦ ኦዳ ኦዴታ። 9 አይለት

ኡባባን ባንታ ጎዳታስ ኪተታና መላ ኤንታ ኡፋይሳና

መላነ ኤንታራ ፓላሞና መላ ዞራ። 10 ኤንቲ ባንታ

ጎዳታፐ ካይሶቶፖ። ሄስካ፥ ኑና አሽያ ፆሳ ትምርተይ፥

ኡባ ኦገን ዶሰትዳይሳ ግዳና መላ ባንታ ኦꬅያ ኦሱዋን

አማነተይሳታ ግደይሳ በሳና መላ ኤንታ ዞራ። 11 አሰ

አሽያ ፆሳ አꬎ ኬሀተꬃይ አሳ ኡባስ ቆንጭስ። 12 ሄ

አꬎ ኬሀተꬃይ፥ ኑ ናጋራነ ሀ አላምያ አሙዋ አግድ፥

ሀ ዎድያን ኑና ሃርድ፥ ቱማ አያና ደኡዋንነ ፅሎተꬃን

ዳና መላ ኑና ታማርሴስ። (aiōn g165) 13 ኑኒ አንጀትዳ

ኡፋይሳ ግድዳ ግታ ፆሳነ ኑና አሽያ የሱስ ክርስቶሳ ቦንቾ

ቆንጨꬃ ናጎስ። 14ኢታ ኦሶ ኡባፈ ኑና ዎዛናዉነ ሎኦባ

ኦꬃናዉ አሞትያ ባ ጌሻ አስ ከሳናዉ ኑ ግሾ ባና አꬅድ

እሚስ። 15 ኔኒ ሀይሳ ታማርሳ፤ ኩመꬃ ማታን ዞራ፥

ሴራ፤ ኦንካ ነና ካꬎፖ።

3 አሳይ ደርያ ሃረይሳታስ፥ አዋተꬃይ ደኤይሳታስ

ሃረታናዉ፥ ኪተታናዉነ ሎኦ ኦሶ ኡባ ኦꬃናዉ

ጊገትዳይሳታ ግዳና መላ አኬክሳ። 2ቃስ ኤንቲ ኦደ

ቦላካ ኢታ ኦደቶና መላ፥ ሳሮ አስ ግዳና መላ፥ አሽከታነ

አሳ ኡባስ ቃ ተይሳታ ግዳና መላ ዞራ። 3 ኑኒ ካሰ

ኤያታ፥ ኪተቶናይሳታ፥ ባለትዳይሳታ፥ ዱማ ዱማ አሾ

ኡፋይሳስነ አሞስ አይለትዳይሳታ። ኑኒ ኢታተꬃንነ

ቃናተን ኩምዳይሳታ፤ ኑ አሰ እፀይሳታ፥ አስካ ኑና

እፀይሳታ። 4ሽን አሽያ ፆሳ ኬሀተꬃይነ ሲቆይ ቆንጭዳ

ዎደ፥ 5 ኑ ኦꬅዳ ፅሎ ኦሱዋ ግሾ ግዶናሽን፥ ባ ማሮተꬃ

ግሾ ኑና አሽስ። ኑና እ አሽዳይ፥ ናምአንꬆ የለተꬃሜቻንነ

ጌሻ አያና ባጋራ እምዳ ኦራꬃ ደኡዋና። 6 ሄ አያና፥

ፆሳይ ኑና አሽያ የሱስ ክርስቶሳ ባጋራ ኑ ቦላ ዳርስድ

ጉስስ። 7 ባ አꬎ ኬሀተꬃ ባጋራ ኑና ፅልስድ መርና

ደኡዋ ላታ ኡፋይሳ ኦይካና መላ ሄሳ ኦꬅስ። (aiōnios

g166) 8 ሀ ቃላይ አማነትዳ ቃላ። ፆሳ አማነይሳት ሎኦ ኦሶ

ኦꬃናዉ ጊግዳይሳታ ግዳና መላ ነ ሀ ቃላ ምንꬃዳ ኦዳና

መላ ታ ኮያይስ። ሀይሳቲ አሰ ኡባስ ሎኦነ ጎኤይሳታ። 9

ሽን ኤያተꬃ ፓላማፐ፥ ኮቻ ታይቦፐ፥ ካቻፈነ ህገ ጋሶን

ደንድያ ኦሻፈ ናገታ። ሄስ ጎእነ ዎ ይ ባይናባ። 10ሻሄተꬅ

መꬍያ ኡራ ኮይሮ ዞራ፤ ናምአንꬆ ሀንቀታ፥ ሄሳፈ ጉየ፥

እያፐ ሃካ። 11 ሄሳ መላ አስ ጌላነ ናጋራንቾ፤ እ ባ ቦላ

ፕርደይሳ ኤራ። 12ታኒ ባልጎ ያን ሻጫናዉ ቆፕዳ ግሾ፥

አርፀማሳ ዎይኮ ትክቆሳ ኔኮ ኪትያ ዎደ ነ ታኮ ንቆጵልዮና

ያናዉ ምና። 13 ህገ ኤርያ ዜማስነ አጵሎስ ኦገ ብያ

ዎደ ኤንታዉ ኮሽያባይ ፓጮናመላ ኤንታ ማዳ። 14 ኑ

አሳይካ ፓꬆና አስ ግድድ አቶና መላ ባንታዉ ኮሽያባ

ደማና መላ ሎኦ ኦሶ ኦꬃናዉ ምንድ ታማሮ። 15ታራ

ደእያ ኡባይ ነና ሳሮ ጎሶና፤ አማኖን ኑና ሲቅያ አሳ ሳሮ

ጋ። ፆሳ አꬎ ኬሀተꬃይ ህንተ ኡባራ ግዶ። አምንእ።

ፍልሞና
1ታኒ ጳዉሎስ፥ የሱስ ክርስቶሳ ግሾ ቃሾን ደኤይስነ ኑ

እሻ ፅሞትዮስ፥ ኑራ ኦꬅያ ኑኒ ዶስያ ፍልሞናስ፥ 2 ነ

ሶን ሺቅያ ዎሳ ኬꬃታስ፥ ኑ ምቸ አፍብያስነ ኑራ እስፈ

ደእያ ዎታዳረ አርክጳሳስ ፃፍዳ ኪታ። 3 ፆሳ ኑ አዋፐነ ኑ

ጎዳ የሱስ ክርስቶሳፐ አꬎ ኬሀተꬃይነ ሳሮተꬃይ ህንተዉ

ግዶ። 4 ኔኒ ጌሻታ ዶሰይሳነ ጎዳ የሱሳ አማነይሳ ታኒ ስእያ

ግሾ፥ ፆሳ ዎሳሸ ነና ቆፕያ ዎደ ኡባን ታ ፆሳ ጋላታይስ።

6 ኔኒ ነ አማኑዋ ሀራታስ ሻከይስ ኑስ ክርስቶስ የሱሳ ባጋራ

ያ ሎኦባ ኡባ ኤርሳና መላ ታኒ ፆሳ ዎሳይስ። 7 ጌሻታ

ዎዛናይ ነ ኦሱዋን ምንዳ ግሾ፥ ታ እሻዉ፥ ታኒ ነ ሲቁዋን

ዳሮ ኡፋይስነ ምን ꬆ ደማስ። 8 ሄሳ ግሾ፥ ኔኒ ኦꬃናዉ

በሲያባ ኦꬃና መላ ነና ኪታናዉ ክርስቶሳ ባጋራ ታዉ

ምኖተꬃይ ደኤስ። 9ታኒ፥ጭማይ ጳዉሎስ፥ ክርስቶስ

የሱሳስ ሀእካ ቃሾን ደኤይስ፥ ሲቆን ነና ዎሳይስ። 10

ታኒ ቃሾን ደአሸ እያዉ ዞርያ አዋ ግዳዳ ታ ናኣ አናስሞሳ

ግሾ ነና ዎሳይስ። 11 እ ካሰ ነና ማደና፥ ሽን ሀእ ነናካ

ታናካ ቱማ ማድያ አስ። 12ታኒ ዎዛናፐ ዶስያ አናስሞሳ

ኔኮ የዳይስ። ታኒ ዎንገላ ግሾ ቃሸትዳሽን፥ ነ ግሾ ታዉ

ኦꬅድ ታና ማዳና መላ ታ ማታን እያ አሻናዉ ኮያስ።

14 ሽን ነ ሸነዳ ኦꬃናዉ ኮያስፐ አትሽን፥ ኔራ ዞረቶና

ዎልቃን አይኮካ ኦꬃናዉ ኮይከ። 15አናስሞስ ጉꬃ ዎደ

ኔፐ ሻከትዳይስ፥ ኦን ኤር ስሚድኡባ ዎደ ኔራ ደኦና

አገና። (aiōnios g166) 16 ህዛ፥ ሀይሳፈ ጉየ አናስሞስ አይለ

ግዶናሽን፥ አይለፈ እ ዳሮ አꬌስ። እ ታዉ አይመላ ሲቆ

እሸ! ቃስ እ ነዉ አሳ ባጋራካ ጎዳ ባጋራካ አꬍዳ እሻ። 17

ህዛ፥ ኔኒ ታና ነ ላገ ግያባ ግድኮ ታና ሞከይሳዳ እያ ሞካ።

18 እ ነና ቆህዳባይ ዎይኮ እ አጮትዳባይ ደእኮ ታፐ ኤካ።

19 ሄ አጩዋ ታ ቃንፃና ጋዳ ታኒ ጳዉሎስ፥ ታ ኩሸን

ፃፋይስ። ኔኒ ታዉ ነ ሸምፑዋ አጮታ ኡትዳይሳ ታኒ

ነና አኬክሳናዉ ኮሸና። 20ታ እሻዉ፥ ጎዳ ባጋራ ኔፐ

ማደ ደማናዉ ኮያይስ። ክርስቶሳ ባጋራ ታና ምን ꬃ።

21ታኒ ግዳይሳፈ ዳሮ ኔኒ ኦꬃናይሳ ኤራዳ ቃስ ነ ታዉ

ኪተታናይሳ አማናዳ ሀይሳ ፃፋይስ። 22 ፆሳይ ህንተ ዎሳ

ስእድ ታና ህንተኮ ጉየ ዛራና ጋዳ ቆፕያ ግሾ፥ ታዉ እማꬅ

ሸምፕያ ኬꬅ ጊግሳ። 23 ክርስቶስ የሱሳ ግሾ ታራ ቃሾን

ደእያ ኤጳፍር ነና ሳሮ ሳሮ ጌስ። 24ቃስ ታራ እስፈ ኦꬅያ

ማርቆስ፥ አርስፅሮኮስ፥ ዴማስነ ሉቃስ ነና ሳሮ ጎሶና። 25

ጎዳ የሱስ ክርስቶሳ አꬎ ኬሀተꬃይ ህንተ አያናራ ግዶ።

እብራወ
1 ካሰ ፆሳይ፥ ኑ አዋታስ ናበታ ባጋራ ዱማዱማ ኦገን

ዳሮ ዎደ ኦድስ። 2 ሽን ሀ ዉርሰꬃ ዎድያን ኡባ እያ

ላትስዳ ቃስ አላመ እያ ባጋራመꬍዳ ባ ናኣ ባጋራ ኑስ

ኦድስ። (aiōn g165) 3 ናአይ ፆሳ ቦንቹዋ ጶለꬃነ ኩመꬃ ፆሳ

ፆሳተꬃ ኤክድ፥ ባ ዎልቃማ ቃላን ሀ አላምያ ካትስድ

ኦይክስ። አሳ ኤንታ ናጋራፐ ጌሽዳፐ ጉየ ኡባፈ ቦላ ፆሳ

ኡሻቻ ባጋን ሳሉዋን ኡትስ። 4 እያዉ እመትዳ ሱንꬃይ

ኪታንቾታ ሱንꬃፈ ቦላ ግደይሳዳ እ ኤንታፈ ቦላ። 5 ህዛ፥

ፆሳይ ኪታንቾታፐ ኦደኮ፥ “ኔኒ ታ ናአ፤ ታ ሀች ነዉ

አዋ ግዳስ” ግዴ? ዎይኮ ቃስ ኦደኮ፥ “ታኒ እያዉ አዋ

ግዳና፤ እካ ታዉ ናአ ግዳና” ግዴ? 6ቃስ ፆሳይ ባ ባይራ

ናኣ ሀ አላምያ ኪትሸ፥ “ፆሳ ኪታንቾት ኡባይ እያዉ

ጎይኖ” ያግስ። 7 ፆሳይ ኪታንቾታባ ኦድሸ፥ “ፆሳይ

ባ ኪታንቾታ ጫርኮ፥ ባ አይለታ ታማ ላጮ ኦꬄስ”

ያጌስ። 8 ሽን ባ ናአባ ኦድሸ፥ “ፆሳዉ፥ ነ አራታይ

መርናዉ ደኤስ። ነ ካዎተꬃ ነ ፅሎተꬃን አይሳሳ። (aiōn

g165) 9 ኔኒ ፅሎተꬅ ዶሳዳሳ፤ ኢታ እፃዳሳ። ፆሳይ፥

ነ ጎዳይ፥ ነና ነ ላገታፐ አꬅድ ዶርስ፥ ኡፋይሳ ዛይተ

ነና ትይስ” ያጌስ። 10 ፆሳይ ዛሪድ፥ “ጎዳዉ፥ ኮይሮ

ኔኒ ሳአ መꬋዳሳ፤ ሳሎት ነ ኩሸ ኦሶ። 11 ሄሳት ኡባይ

ꬋያና፤ ሽን ኔኒ ዳና። ኤንቲ ኡባይ አፍላዳ ዉራና። 12

ኔኒ ኤንታ ሳሌናዳ ፃፃና፤ ቃስ ኤንቲ አፍላዳ ላመታና።

ሽን ኔኒ ኡባ ዎደ ነና፤ ነ ላይꬃይካ ዉረና” ያጌስ። 13 ሽን

ፆሳይ ኪታንቾታፐ ኦደኮ፥ “ታኒ ነ ሞርከታ ነ ቶሆይ

የꬍያሶ ኦꬃና ጋካናዉ፥ ሀይሳን ታፐ ኡሻቻ ባጋን ኡታ”

ግዴ? 14ኪታንቾትኡባይ አቶተꬅ ደማናዉ ደእያ አሳታ

ማዳናዉ ፆሳይ ኪትዳ አያናታ ግዶኮናዬ?

2 ሄሳ ግሾ፥ ኑኒ ስእዳ ቱማፐ ሀራሶ ኤከቶና መላ ሄ

ስእዳይሳ ምንꬅድ ናጋናዉ በሴስ። 2 ህዛ፥ ኪታንቾታ

ባጋራ ኦደትዳ ቃላይ ቱማ ግድኮ፥ እያ ናቆይነ ኪተቶና

እፆይ ፕርዳ ኤህያባ ግድኮ፥ 3 ያትን፥ ኑኒ ሀይሳ መላ

ግታ አቶተꬃ እፃስ ጊኮ፥ ዋንድ አታኔ? ኮይሮ ጎዳይ ባ

ሁጰን ሄ አቶተꬃ ኦድስ፤ ቃስ እያፐ ስእዳይሳት ኑስ ጌሽድ

ማርካትዶሶና። 4ቃስ ፆሳይ ማላታታን፥ ኦራꬃባታን፥

ዱማዱማማላታንነ ባ ሸንያዳ እምዳ ጌሻ አያና እሞታታን

ማርካተꬃ ምንꬅስ። 5 ፆሳይ ሀ ኑኒ ኦድያ ስንꬃፈ ያና

አላምያ፥ ኪታንቾታስ ሃርስቤና። 6 ጌሻ ማፃፋይ እስ

በሳን ሀይሳዳ ያጌስ፦ “ኔኒ አሳስ ቆፓናዉ አስ አይቤ?

ዎይኮ ኔኒ እያ ናጋናዉ እ አይቤ? 7 ነ እያ ኪታንቾታፐ

ጉꬃ ዎደስ ጉꬃዳሳ፤ እያ ሁጰን ቦንቾነ ሳባ ካላቻ ዎꬃዳሳ።

8ቃስ ኡባባ እያ ቶሁዋፐ ጋርሳን ዎꬃዳሳ” ያጌስ። ፆሳይ

ኡባባ እያዉ ሃርስያ ዎደ እያዉ ሃረትቦናባይ አይብካ

ባዋ። ሽን ሀእ ኡባባይ እያዉ ሃረትሽን ኑኒ በእቦኮ። 9

ሽን ኑኒ ኪታንቾታፐ ጉꬃራ ጉፅዳ የሱሳ በኦስ። ፆሳ አꬎ

ኬሀተꬃ ጋሶን የሱሲ አሳ ኡባስ ሀይቅስ። እ ዋየ ሀይቆ

ሀይቅዳ ግሾ፥ ቦንቾነ ሳባ ካላቻ እያ ሁጰን ዎꬅስ። 10

ኡባባይ እያዉነ እያ ጋሶን መ ትዳ ፆሳይ፥ ዳሮ ናይታ

ባራ ቦንችሳናዉ ኤንታ አቶተꬃ ሁጵያ፥ የሱሳ ዋየን ፖሎ

ኦꬃናዉ እያዉ በሴስ። 11 የሱሲነ ሄ እ ጌሽዳ አሳ ኡባይ

እስ አዋ ናይታ። የሱሲ ኤንታ፥ “ታ እሻታ” ግድ

ፄጋናዉ ዬላቶናይ ሄሳሳ። 12 የሱሲ፥ “ታኒ ነ ሱንꬃ ታ

እሻታስ አዋጃና፤ ደርያ ሺቁዋን ነና ጋላታና” ያጌስ።

13ቃስ እ፥ “ታኒ ታ አማኑዋ እያ ቦላ ዎꬃና” ቃስካ፥

“ፆሳይ ታዉ እምዳ ናይታራ ታ ሀይሳን ደአይስ” ያጌስ።

14 ናይት አሾይነ ሱꬅ ደኤይሳታ ግድያ ግሾ፥ የሱሲካ

ኤንታዳ አሰ ግድስ። እ ሄሳ ኦꬅዳይ፥ ሀይቆ ቦላ ዎልቅ

ደእያ ፃላህያ ባ ሀይቁዋን ꬋይሳናሳ። 15ቃስ ባንታ ደኦ

ላይꬃ ኡባን ሀይቆ ያሻን አይለትድ ደኤይሳታ አይለተꬃፈ

ዎዛናሳ። 16ቱማ የሱሲ ይዳይ አብራሃመ ኮቸ ማዳናሳፈ

አትሽን፥ ኪታንቾታማዳናሳ ግደና። 17አሳ ናጋራይ አቶ

ጌተታና መላ ፆሳ ስንꬃን ማርያነ አማነትዳ ካህነ ሀላቃ

ግድስ። ሄሳ ግሾ፥ እ ኡባባን ባ እሻታ ዳናናዉ በሴስ።

18 እ ባ ሁጰን ፓጨን ዋየትዳ ግሾ ፓጨተይሳታ ማዳናዉ

ዳንዳኤስ።

3 ሄሳ ግሾ፥ ፆሳይ ፄግዳ ጌሻ እሻቶ፥ ኑ አማኖን ጎዳ ግድ

ፄግያ ሀዋርያነ ካህነ ሀላቃ የሱሳ በእተ። 2ሙሰይ

ፆሳ ኬꬃ ኡባን አማነትዳይሳዳ የሱሲካ ባና ዶርዳ ፆሳስ

አማነትዳይሳ። 3ኬ ኬፀይስ ኬꬃፈ አꬍድ ቦንቸተይሳዳ

የሱሲሙሰፐ አꬍያ ቦንቾ ኤካናዉ በሴስ። 4 እስ እስ

ኬꬃ ኬፅዳ አስ ደኤስ፥ ሽን ኡባ ጊግስዳይ ፆሳ። 5ሙሰይ

ፆሳ ኬꬃ ኡባን አማነትዳ አይለ ግድድ፥ ፆሳይ ስንꬃፈ

ጋናባስ ማርካ ግድስ። 6ሽን ክርስቶስ ፆሳ ኬꬃን ናአዳ

አማነትዳይሳ። ኑኒ ኤካና ግድ ናግያ ኡፋይሳ ምንꬅድ

ናግኮ ፆሳ ኬꬅ ግዶስ። 7 ሄሳ ግሾ፥ ጌሻ አያናይ ገይሳዳ፥

“ሀች ህንተ ፆሳይ ገይሳ ስእያ ዎደ፥ 8 መላ ቢታን

ፓጭያ ጋላስ፥ ህንተ አዋት ማካልዳይሳዳ፥ ህንተ ዎዛና

ምንꬆፍተ። 9 ህንተ አዋት ታና ፓጭዶሶና፤ ኦይታሙ

ላይꬅ ታ ኦሱዋ በእዶሶና። 10 ሄሳ ግሾ፥ ታ ሄ የለተꬃ

ሀንቀታዳ፥ ‘ኤንቲ ኡባ ዎደ ባንታ ዎዛናን ባሎሶና፤ ታ

ኦግያ ኤርቦኮና’ ያጋስ። 11 ሄሳ ግሾ፥ ታኒ ታ ሀንቁዋን

ጫቃዳ፥ ‘ታ ሸምፖ በሳ ኡባካ ገሎኮና’ ያጋስ” ያጌስ።

12ታ እሻቶ፥ ህንተፈ ኦደንካ፥ ደኦ ፆሳፈ ህንተና ሻክያ

ኢታነ አማኖና ዎዛን ዶና መላ ናገትተ። 13 ህንተፈ ኦናካ

ናጋር ባለꬅን፥ ባ ዎዛና ምንꬆና መላ “ሀች” ያገትድ

ፄገትሽን ጋላስ ጋላስ እሶይ እሱዋራ ዞረትተ። 14 ኑ ኮይሮ

አማኑዋ ኑኒ ዉርሰꬅ ጋካናዉ ምንꬅድ ናግኮ፥ ክርስቶሳራ

እስፈ ላታና። 15 ጌሻ ማፃፋን፥ “ሀች ፆሳይ ገይሳ ህንተ

ስእያ ዎደ፥ ሄ ዎደ ኤንቲ ማካላተꬃን ሀንዳይሳዳ፥ ህንተ

ዎዛናምንꬆፍተ” ያግስ። 16ፆሳይ ግያባ ስእድማካልዳይ

ኦኔ? ሙሰይ ግብፀፈ ካለꬅ ከስዳ ኡባ ግዶኮናዬ? 17

ፆሳይ ኦይታሙ ላይꬅ ኦና ሀንቀትዴ? ናጋራ ኦꬅዳይሳታነ

ኤንታ አሀይ መላ ቢታን ዎꬍ አትዳ አሳታ ግዶኮናዬ? 18

ቃስ ፆሳይ፥ “ታ ሸምፖ በሳ ገለከታ” ያግድጫቅዳይ፥

እያዉ ኪተቶና እፅዳ አሳፐ አትሽን፥ ኦደሴ? 19 ህዛ፥

ኤንቲ ሄ ሸምፖ በሳ ገሎና አትዳይ አማንቦና ግሾ፥

ግደይሳ ኑ በኦስ።

4 ህዛ፥ ፆሳይ ኑና ባ ሸምፖ በሳ ገልሳና ግዳ ቃላይ ቡሮ

ስንꬃፈ ደእያ ግሾ፥ ህንተፈ ኦንካ ሄ ሸምፖ በሳ ገሎና

አቶናመላ ናገቶስ። 2ኤንታዉዎንገላይ ሳባከትዳይሳዳ፥

ኑስካ ሳባከትስ። ሽን ኤንቲ ስእዳባ አማንድ ኤክቦና

ግሾ ኤንታ ጎእቤና። 3 ግዶሽን፥ አላመይ መ ቶሳፐ

ዶምድ ፆሳ ኦሶይ ፖለትዳይሳ ግድኮካ፥ ፆሳይ፥ “ታኒ

ታ ሀንቁዋን ጫቃዳ፥ ታ ሸምፖ በሳ ኡባካ ገሎኮና”

ግዳይሳዳ፥ ኑኒ አማንዳይሳት እያ ሸምፖ በሳ ገላና። 4

ላፑንꬃ ጋላሳባ እስ በሳን፥ “ፆሳይ ላፑንꬃ ጋላሳን ባ ኦሶ

ኡባፈ ሸምፕስ” ያግስ። 5ቃስካ ሄ በሳን፥ “ኤንቲ ታ

ሸምፖ በሳ ኡባራካ ገሎኮና” ያግስ። 6 ኮይሮ ዎንገላ

ስእዳይሳት ኪተቶና እፅድ ሸምፖ በሳ ገልቦኮና። ያንያ

ግሾ፥ ሀእካ ሄ ሸምፖ በሳ ገላና እስ እስ አሳት ደኦሶና።

7 ሄሳ ግሾ፥ ፆሳይ፥ “ሀች” ግድ ፄግሸ እስ ጋላስ ኑስ

ቃንፅስ። ዳሮ ዎደፐ ጉየ ፆሳይ ዳዊታ ባጋራ፥ “ፆሳይ

ግያባ ሀች ህንተ ስእያ ዎደ፥ ህንተ ዎዛና ምንꬆፍተ”

ያግድ ኦድስ። 8 እያሱይ ኤንታዉ ሸምፑዋ እምዳባ

ግድያኮ፥ ፆሳይ ሀራ ጋላሳባ ጉየፐ ኦደናሽን። 9 ህዛ፥ ፆሳ

አሳስ ሳምባታ ሸምፖይ ናገትድ ደኤስ። 10 ፆሳ ሸምፖ

በሳ ገልያ ኦንካ፥ ፆሳይ ባ ኦሱዋፐ ሸምፕዳይሳዳ እካ ባ

ኦሱዋፐ ሸምፓና። 11 ሄሳ ግሾ፥ ኦንካ ሄ አሳ ኪተተꬃ

እፁዋ ካልድ፥ ኩንዶናዳ ፆሳ ሸምፖ በሳ ገላናዉ ምኖስ።

12 ፆሳ ቃላይ ደኦነ ኦ ይሳ። ናምኡ ባጋራ ቃራትዳ

ማሻፈካ አꬍድ ኦጮ። እ ሸምፖ፥ አያና፥ ፃጶነ ኮልዘ

ጋካናዉ ካንꬅድጫዴስ። ቃስ አሳ ዎዛናን ደእያ ጌምዳ

ቆፋነ አሙዋ ሻክድ ፕርዴስ። 13 ፆሳ ስንꬃፈ ቆሰትያባይ

አይባ መ ተꬅካ ባዋ። እያ አይፈ ስንꬃን ኡባባይ ቆንጨነ

ካሎ ደኤስ። ኑኒ ዛሮ እማናዉ በሰይ እያ ስንꬃና። 14

ህዛ፥ ሳሎ ከይዳ ግታ ካህነ ሀላቃይ፥ ፆሳ ናአይ የሱሲ፥

ኑስ ደእያ ግሾ፥ ኑ አማኑዋ ምንꬅድ ናጎስ። 15 ኑ ካህነ

ሀላቃይ ኑ ዳቡርያ ዎደ ኑስ ቃ ታናዉ ዳንዳኤይሳ። እ ኑዳ

ኡባባን ፓጨትስፐ አትሽን፥ ናጋራ ኦꬅቤና። 16 ህዛ፥

ማሮተꬃ ኤካናዉነ ማደ ኮሽያ ዎደ አꬎ ኬሀተꬃ ደማናዉ

አꬎ ኬሀተꬃይ ደእያሱዋ ፆሳ አራታኮ ያዮና ሺቆስ።

5 እስ እስ ካህነ ሀላቅአሳግዶፈዶረትድ፥ፆሳራጋꬅያባን

አሳ ግሾ እሞታነ ናጋራ ያርሾ ያርሻናዉ ሹመቴስ።

2 እ ባ ሁጰን ዳቡራንቾ ግድያ ግሾ፥ ኤሮናይሳታስነ

ባለይሳታስ ቃ ታናዉ ዳንዳኤስ። 3 እ ባ ናጋራ ግሾነ አሳ

ኡባ ናጋራ ግሾ ያርሾ ያርሻናዉ በሰይ ሄሳሳ። 4 ኦንካ ሀ

ቦንቹዋ ባዉ ኤካናዉ ዳንዳኤና፥ ሽን አሮን ካህነ ሀላቃ

ግዳናዉ ፄግዳይሳዳ ፆሳን ፄገታናዉ በሴስ። 5 ሄሳዳካ፥

ክርስቶስ ካህነ ሀላቃ ግድያ ቦንቹዋ ባዉ ኤክቤና። ሽን

ፆሳይ እያ፥ “ኔኒ ታ ናአ፤ ሀች ታ ነዉ አዋ ግዳስ”

ያጌስ። 6ቃስ ሀራሶን፥ “ማልከፃደቅ ካህነ ግድዳይሳዳ፥

ኔኒ መርናዉ ካህነ ግዳና” ያጌስ። (aiōn g165) 7 የሱሲ

አሰ ግድድ ሀ አላምያን ደእያ ዎደ ባና ሀይቆፐ አሻናዉ

ዳንዳእያ ፆሳ ዳሮ ዬሆንነ አፉꬃን ዎስስ። እ፥ እያ ቦንችድ

ኪተትዳ ግሾ ፆሳይ እያ ዎሳ ስእስ። 8 የሱሲ ፆሳ ናአ

ግድኮካ ባ ዋየትዳ ዋያን ኪተተꬅ ታማርስ። 9 ሄሳንካ፥

የሱሲ ባ ኦሱዋ ፖልዳፐ ጉየ ባዉ ኪተትያ ኡባይ መርና

አቶተꬃ ደማና መላ ጋሶ ግድስ። (aiōnios g166) 10 ፆሳይ

ማልከፃደቃ ሹምዳይሳዳ ካህነ ሀላቃ ኦꬅድ እያ ሹምስ።

11 ሀ ኑ ኦዳ ቦላ ጉጅ ኦዳናባይ ዳሮባይ ደኤስ፥ ሽን ህንተ

አኬካይ ጉꬃ ግድያ ግሾ ህንተዉ ኦድ ገልሳናዉ ዋይሴስ።

12 ህንተ ሀኖደ አስታማረ ግዳናዉ በሴስ፥ ሽን ፆሳ ቃላ

ኮይሮ ትምርትያ ህንተና ዛር ታማርስያ ሀራ አስ ኮሼስ።

ህንተ ምኖ ካꬅ ማናዉ ዳንዳኦና ግሾ ማꬅ ኮሼስ። 13

ማꬅ ፓሄትያ ኦንካ ዮጋ ናአ ግድያ ግሾ፥ ሎኦነ ኢታ ሻክ

ኤረና። 14 ሽን ምኖ ካꬅ ሎኦነ ኢታ ሻክ ኤርያ ካሃማ

አሳሳ።



እብራወ177

6 ህዛ፥ ክርስቶሳባ ታማርስያ ኮይሮ ትምርትያ አግድ

ክርስቶሳን ካሃማተꬃኮ ቦስ። ሀይቆ ኦሶፐ ስሞባነ ፆሳ

አማኖባ ኮይሮ ትምርትያኮ ጉየ ስሞኮ። 2 ሄሳዳካ፥

ፅንቃተታባ፥ኩሸዎሶባ፥ ሀይቆፐ ደንዶባነመርና ፕርዳባ

ዛር ታማሮኮ። (aiōnios g166) 3 ፆሳይ ጊኮ ኑ ሄሳ ኦꬃና። 4

እስ ቶሆ ፖኦይ ፖእዳይሳታ፥ ሳሎ እሞታ ኤክዳይሳታ፥

ጌሻ አያናን ሻከትዳይሳታ፥ 5ሎኦ ፆሳ ቃላነ ስንꬃፈ

ያና አላምያ ዎልቃ በእዳይሳታ፥ (aiōn g165) 6 ጉየፐ

ካድዳይሳታ ናጋራፐ ናምአንꬆ ዛራናዉ ዳንዳኤተና።

አይስ ጊኮ፥ ኤንቲ ባንታ ꬋዩዋስ ፆሳ ናኣ ዛር ካቅያ መላ

ማስቃልያ ቦላ እያ ካቆሶናነ አሳ ስንꬃን ካዉሾሶና። 7

ኡባ ዎደ እ ቦላ ቡክያ እራ ኡያዳ፥ ጎይዳ ኡራ ማድያ ካꬅ

እምያ ቢትያ ፆሳን አንጀትዳሮ። 8 ሽን አጉንꬅነ ክንቾተ

ዶልያ ቢትያ አይብባካ ማዱኩ፤ እዉ ባደꬃይ ማታትስ፤

ዉርሰꬃን ፁገታና። 9 ኑ ሲቆ እሻቶ፥ ኑኒ ሀይሳዳ ኦድያባ

ግድኮካ፥ ህንተና አቶተꬃኮ ካለꬅያ ሎኦባይ ህንተዉ

ደኤይሳ ኤሮስ። 10 ፆሳይ ሱረ ፕርደይሳ። ፆሳይ፥ ህንተ

ኦꬅዳ ኦሱዋነ ካሰ ግድን ሀእካ አማነይሳታ ማድድ፥

እያዉ ደእያ ሲቁዋ በስዳይሳ ዶገና። 11 ህንተ ኡባይ

ኡፋይሳን ናገይሳ ደማና ጋካናዉ ሀ ምኖተꬃ ዉርሰꬅ

ጋካናዉ በሳና መላ ኑ አሞቶስ። 12 ህንተ አማኖንነ

ዳንዳአን ናግያ ኡፋይሳ ላትያ አሳ ዳናና መላፐ አትሽን፥

አዛላ ግዳና መላ ኮዮኮ። 13 ፆሳይ አብራሃመስ እማና

ግድጫቅዳ ዎደ ባፐ አꬍያ ሀር ግት ባይና ግሾ ባ ሁጰን

ጫቅስ። 14 እያኮ፥ “ታኒ ነና አንጃና፤ ነ ዘረꬃካ ዳርሳና”

ያግስ። 15 አብራሃመይ ዳንዳአን ናግድ ፆሳይ እማና

ግዳ ኡፋይሳ ኤክስ። 16 አስ ጫቅሸ ባፐ ግታትያ ኡራን

ጫቄስ፤ ሄ ጫቆይ ጌተትዳባ ምንꬅድ፥ ፓላማ ኡባ

ተቄስ። 17 ሄሳ ግሾ፥ ፆሳይ ባ ላመቶና ቆፋ ኡፋይሳ

ቃላ ላተይሳታስ ቆንጭሳናዉ ኮይዳ ግሾ ጫቆን ምንꬅስ።

18 ፆሳይ ዎርዶተና። እያ ኡፋይሳ ቃላይነ ጫቆይ፥

ናምአይካ ላመቶኮና። ሀ ናምኡባታን ኑ ስንꬃን ደእያ

ኡፋይሳ ኦይካናዉ ዳንዳአና መላ ገሸ ደማናዉ እያኮ

ባቃትዳ ኑኒ፥ ዎልቃማምን ꬆ ደማና። 19 ሀ ኡፋይሳይ

ኑ ሸምፑዋ፥ ማርካበይ ቃፆናዳ ምንꬅ ኦይክያ ብራታ

መላ። ሄ ኡፋይሳይ ማጋራጁዋፈ ጉየ ባጋን ደእያ ጌሻ በሳ

ገልስ። 20 የሱሲ ማልከፃደቃ ሹማተꬃዳ መርናዉ ካህነ

ሀላቃ ግድድ፥ ኑ ግሾ ኑፐ ስንꬃትድ ሄ በሳ ገልስ። (aiōn

g165)

7ማልከፃደቀይ፥ ሳሌማ ካዎይ፥ ኡባፈ ቦላ ፆሳ ካህነ።

ሄ ማልከፃደቅ አብራሃመይ ካዎታ ኦል ፆንድ ስምሽን

እያራ ጋሄትድ እያ አንጅስ። 2 አብራሃመይ ባ ድእዳባ

ኡባፈ እያዉ አስራታ ከስድ እሚስ።ማልከፃደቃ ሱንꬃይ

ኮይሮ “ፅሎተꬃ ካዋ”፥ ናምአንꬆ፥ “ሳሌማ ካዎ”

ብርሸꬃይካ “ሳሮተꬃ ካዋ” ጉሱ። 3ማልከፃደቃስ አይያ

ዎይኮ አዉ ዎይኮ ኮቻ ፓይዶይ ባዋ። እያ የለተꬃስ

ዶመꬅ ዎይኮ እያ ደኡዋስ ዉርሰꬅ ባዋ፥ ሽን ፆሳ ናአ

ዳንድ መርናዉ ካህነ ግድስ። 4ማልከፃደቅ አይ መላ

ግቴኮ በእተ። ኑ አዋታ ማይዛይ፥ አብራሃመይ፥ ባ

ደእዳባፐ እያዉ አስራታ እሚስ። 5 ካህነ ግድያ ሌወ

ኮቻይ እስራኤለ አሳፐ፥ ሄስካ አብራሃመ ኮቸ ግድዳ ባንታ

እሻታፐ አስራታ ኤካና መላ ህገይ ኪቴስ። 6ማልከፃደቅ

ሌወ ኮቸ ግዶና እፅኮካ አብራሃመፐ አስራታ ኤክስ፤

ኡፋይሳ ቃል ደእያ አብራሃመ አንጅስ። 7ጉꬃይ ግታን

አንጀተይስ ፓላን ና። 8 እስ ባጋራ፥ አስራታ ኤከይሳት

ሀይቅያ አሳታ፥ ሽን ሀራ ባጋራ አስራታ ኤከይስ ደኦን

ደኤስ ያግድ ኦደትዳይሳ። 9 ህዛ፥ አስራታ ኤክያ ሌወይ፥

አብራሃመ ባጋራ አስራታ እሚስ ጋናዉ ዳንዳኤቴስ።

10 አይስ ጊኮ፥ ማልከፃደቅ አብራሃመራ ጋሄትያ ዎደ

ሌወይ የለትቦናባ ግድኮካ፥ ባ ማይዛ አብራሃመ ጉልባታን

ደኤስ። 11 እስራኤለ አሳስ ህገይ ሌወ ካህነተꬃ ባጋራ

እመትስ። ሀ ሌወ ካህነተꬃይ ፖሎ ግድዳባ ግድያኮ

አሮናይሳ መላ ግዶናሽን፥ ማልከፃደቃ መላ ሀራ ካህነ

ሹማናዉ አይስ ኮሽዴ? 12 ህዛ፥ ካህነት ላመትያ ዎደ

ህገይካ ቃስ ላመታናዉ በሴስ። 13 ሀ ኑ እያባ ኦድያ

ኡራይ ሀራ ኮቸ፤ እያ ሼሻፐ ኦንካ ያርሾ በሳን ካህነተꬃን

ኦꬅቤና። 14 ኑ ጎዳይ ይሁዳ ሼሻፐ ይዳይስ ኤረትዳይሳ።

ግዶሽን፥ሙሰይ ካህነተባ ኦድሸ ይሁዳ ኮቻባ አይባካ

ኦድቤና። 15ማልከፃደቃ መላ ሀራ ካህነይ ይዳባ ግድያኮ

ሀ ኑ ኦድያባይ አꬍድ ቆንጫና። 16 እ ካህነ ግድዳይ

ꬋዮና ደኦ ዎልቃናፐ አትሽን፥ እያ ማይዛ ህገንነ ዎጋን

ግደና። 17 ጌሻ ማፃፋይ፥ “ማልከፃደቃ ካህነተꬃ መላ፥

ኔኒ መርናዉ ካህነ” ያግድ ማርካቴስ። (aiōn g165) 18

ኮይሮ ህገይ ዳቡራንቾነ ማዶናባ ግድያ ግሾ ሻረትስ። 19

ሙሰ ህገይ አይብንካ ፖሎ ኦꬃናዉ ዳንዳእቤና። ሽን ኑኒ

እያ ባጋራ ፆሳኮ ሺቅያ ኡባፈ አꬍያ ኡፋይሳ ቃላይ ኑስ

እመትስ። 20 ክርስቶስ ካህነ ግድያ ዎደ ፆሳይጫቅስ፥

ሽን ሀራት ካህነ ግድዳ ዎደ ሄሳ መላ ጫቆይ ባዋ። 21

ሽን የሱሲ ጫቆን ካህነ ግድስ። ፆሳይ ያግድ ጫቅስ፤

“ጎዳይጫቅስ፤ እ ባ ቆፋ ላመና፤ ‘ኔኒ መርና ካህነ’”

ያግስ። (aiōn g165) 22 ሀ ጫቁዋ ጋሶን የሱሲ ኑስ ኡባፈ

አꬍያ ቃላ ጫቁዋስ ዋሰ ግድስ። 23 ካህነተꬃን ኦꬆና

መላ ሀይቆይ ኤንታ ድግዳ ግሾ ኮይሮ ካህነታ ታይቦይ

ዳሮ። 24 ሽን የሱሲ መርናዉ ደእያ ግሾ እያ ካህነተꬃ

ሀሪ ላተና። (aiōn g165) 25 ሄሳ ግሾ፥ እ ኡባ ዎደ ኤንታ

ግሾ ጋናታናዉ መርናዉ ደእያ ግሾ ፆሳኮ እያ ባጋራ

የይሳታፖሎ አሻናዉ ዳንዳኤስ። 26 ህዛ፥ ኑስ ኮሽያባ

እምያ፥ ጌሻይ፥ ቦረይነ ቱን ባይናይስ፥ ናጋራንቾታፐ

ሻከትዳይስነ ሳሉዋፐ አꬍድ ꬎቅዳ ካህነ ሀላቃይ ኑስ

ኮሼስ። 27 እ ሀንኮ ካህነ ሀላቃታ መላ ኮይሮ ባ ናጋራ

ግሾ፥ ካልድ አሳ ናጋራ ግሾ ጋላስ ጋላስ ያርሾ ያርሻናዉ

ኮሸና። እ ባና ያርሽዳ ዎደ ዛረꬆና ኦገን እስ ቶሆ ባና

ያርሽስ። 28ሙሰ ህገይ ዳቡራንቾ አሳ ካህነ ሀላቃ ኦꬅድ

ሹሜስ። ሽን ህግያፈ ጉየ ይዳ ጫቆ ቃላይ መርናዉ ፖሎ

ግድዳ ፆሳ ናኣ ሹምስ። (aiōn g165)

8 ኑኒ ሃሳያ ግታባይ ሄሳ። ሳሉዋን ኡባፈ ቦላ ፆሳ

አራታፐ ኡሻቻ ባጋን ኡትዳ ሀይሳ መላ ካህነ ሀላቃይ

ኑስ ደኤስ። 2 እ አሳን ግዶናሽን፥ ጎዳን ኤቅዳ ቱማ

ዱንካንያን ፆሳ ኬꬃን ኦꬄስ። 3 ካህነ ሀላቃ ኡባይ እሞነ

ያርሾ ያርሻናዉ ሹመቴስ። ሄሳ ግሾ፥ ሀ ካህነይ ያርሻናዉ

እስባይ ዳናዉ ኮሼስ። 4 ህገይ ኪተይሳዳ ያርሽያ ካህነት

ደእያ ግሾ፥ ክርስቶስ ሳአን ደእያባ ግድያኮ እ ካህነ ግደና።

5ኤንቲ ካህነተꬃን ኦꬅያ ዱንካነይ ሳሎን ደኤይሳስ ሌምሶነ

ኩያ።ሙሰይዱንካንያ ኤስያ ዎደ ፆሳይ እያኮ፥ “ታኒ ነና

ዙማ ቦላ በስዳ ሌምሱዋ ካላዳ ኦꬃ” ያግስ። 6 ሽን የሱሲ

ግዶ ግድድ ስገꬅያ ጫቆይ፥ ኮይሮጫቁዋፐ አ ይሳዳ እ

ኤክዳ ኦሶይ ኤንታይሳፈ አꬌስ። ሄስ ኤቅዳይ አꬍያጫቆ

ቃላና። 7 ኮይሮጫቁዋን ባል ባይናባ ግድያኮ ናምአንꬆ

ጫቆ ኮሸና። 8 ሽን ጎዳይ ኤንታ ቦርድ፥ ሀይሳዳ ያግስ፦

“ታኒ እስራኤለ አሳራነ ይሁዳ አሳራ ኦራꬃጫቆጫቅያ

ዎደይ ያና። 9 ሄ ጫቆይ ታ ኤንታ አዋታ ግብፀ ቢታፈ

ኩሽያ ኦይካዳ፥ ጎቻ ከስዳ ዎደ ኤንታራጫቅዳጫቁዋ

መላ ግደና። ኤንቲ ታጫቁዋን አማነትቦና ግሾ፥ ታኒ

ኤንታ የጋ አጋስ ያጌስ ጎዳይ። 10ሽን ህዛፐ ጉየ እስራኤለ

አሳራ ታጫቃናጫቆይ ሀይሳ ያጌስ ጎዳይ። ታኒ ታ ህግያ

ኤንታ ጉግያን ዎꬃና፤ ኤንታ ዎዛናን ፃፋና። ታኒ ኤንታ

ፆሳ ግዳና፤ ኤንትካ ታ አሰ ግዳና። 11ኤንታፈ ኦንካ ባ

ሾሩዋ ዎይኮ ባ እሻ፥ ‘ጎዳ ኤራ’ ያግድታማርሰና። ኤንቲ

ጉꬃፈ ግታ ጋካናዉ ኡባይ ታና ኤራና። 12ታኒ ኤንታ

ናቁዋ አቶ ጋና፤ ኤንታ ናጋራ ዛራ ቆፕከ” ያጌስ። 13

ፆሳይ ሀጫቁዋ “ኦራꬅ” ግድ ፄግሸ ኮይሮይሳ ጋልእስስ።

ህዛ፥ ጋልአይነጬጋይ ꬋይያ ዎደይ ጋክስ።

9 ኮይሮ ጫቁዋስ ፆሳ ጎይንያ ዎጋይነ ሳአ ፆሳ ኬꬃይ

ደኤስ። 2 ዱንካነይ ኤቅስ። እያን ፆምፐ ዎꬅያ

ኮጫይ፥ ፃርጴዛይነ ጎዳ ስንꬃን ዎꬅያ ኡይꬃይ ደኤስ፤ ሄ

በሳይ ጌሻ በሳ ጌተቴስ። 3 ናምአንꬆ ማጋራጁዋፈ ጉየ

ባጋራ ደእያ በሳይ ኡባፈ ጌሻ በሳ ጌተቴስ። 4 እያ ግዶን

እፃነ ጩይስያ ዎርቃ ሳፅነይነ ዎርቃን ሜሸትዳ ጫቆ

ታቦተይ ደኤስ። ሄ ጫቆ ታቦትያን ማናይ ደእያ ዎርቃ

ፃሮይ፥ አጭዳ አሮና ፃምአይነሙሰ ህገይ ፃፈትዳ ናምኡ

ሎቸ ሹቻት ደኦሶና። 5 ሄ ታቦትያፐ ቦላ ባጋራ አቶተꬃ

ካማ ባንታ ቀፍያን ገንꬅያ ቦንቾ ክሩበት ደኦሶና። ሽን ሀእ

ሄ ኡባ ቆንጭስድ ኦዳናዉ ዳንዳኦኮ። 6 ሀ ኡባይ ሀይሳዳ

ጊግዳፐ ጉየ፥ ካህነት ኡባ ዎደ ባንታ ኦሱዋ ኦꬃናዉ

ዱንካንያስ ኮይሮ ክፍልያ ገሎሶና። 7 ሽን ካህነ ሀላቃ

ፃላል ዱንካንያስ ናምአንꬆ ክፍልያ ላይꬃፈ እስ ቶሆ

ገሌስ። እ ያ ገልሸ ባ ናጋራ ግሾነ አሳይ ኤሮና ኦꬅዳ ናጋራ

ግሾ ሱꬃ ያርሾ ኤኮና ገለና። 8 ኮይሮ ዱንካነይ ኤቅድ

ደእሽን፥ ኡባፈ ጌሻ በሳ ኤፍያ ኦገይ ቡሮ ዶየትቦናይሳ

ጌሻ አያናይ ሄሳን ኤርሴስ። 9 ሄስ ሀ ዎድያስ ሌምሶ፤

ፆሳስ እመትያ እሞይነ ያርሾይ ጎይንያ ኡራ ካሀ ጌሻናዉ

ዳንዳኦናይሳ ሀይስ በሴስ። 10 ሄሳት ሙሳባ፥ ኡሻባነ

ዱማ ዱማሜቻ ዎጋታ ኦደይሳታ። ኤንቲ ኦራꬃ ዎጋይ

ያና ጋካናዉ ኦሰትያ ካረ ባጋ ዎጋታ። 11ሽን ክርስቶስ

ሀእ ኑ ደምዳ ሎኦባታስ ካህነ ሀላቃ ግድድ ይስ። እ ገልዳ

ዱንካነይ ግታነ ፖሎ ግድዳይሳ። ሄ ዱንካነይ አሳ ኩሸን

ኦሰትቤና ቃስ ሀ አላምያባ ግደና። 12 ክርስቶስ ኡባፈ

ጌሻ በሳ ገልያ ዎደ ዴሻ ሱꬅነ ማር ሱꬅ ኤክድ ገልቤና።

ሽን መርና አቶተꬃ እማናዉ ባ ሱꬃ ኤክድ ዛረꬆና ኦገን

እስ ቶሆ ገልስ። (aiōnios g166) 13ዴሻ ሱꬃይነ ኮርማ

ሱꬃይ፥ ፁገትዳ ኡሳ ብዶይ፥ ቱንዳ አሳ ቦላ ꬋርጨትድ

ኤንታና ጌሽያባ ግድኮ፥ 14መርና ጌሻ አያና ባጋራ ቦረይ

ባይና ያርሾ ኦꬅድ፥ ፆሳስ ባና እምዳ ክርስቶሳ ሱꬃይ፥

ደኦ ፆሳ ጎይናና መላ ሀይቆ ካለꬅያ ኦሱዋፐ ኑ ካሀ ዋት

አꬅድ ጌሸኔ? (aiōnios g166) 15 ሄሳ ግሾ፥ ፄገትዳይሳት

ፆሳይ እምዳ መርና ላታ ኤካና መላ ክርስቶስ ኦራꬃ

ጫቁዋስ ግዶ ግድድ ስገ ይሳ ግድስ። ሄስ ሀንዳይ አሳይ

ኮይሮ ጫቁዋፐ ጋርሳን ደእያ ዎደ ኦꬅዳ ናጋራፐ ኤንታና

ዎዛናዉ እ ሀይቅዳይሳና። (aiōnios g166) 16 ህዛ፥ ኬከይ

ደእኮ፥ ሄ ኬክዳ ኡራ ሀይቆይ ኤረታናዉ ኮሼስ። 17

ኬክዳ ኡራይ ሀይቅኮ እያ ኬከይ ምኔስ። ኬክዳ ኡራይ

ሀይቆና አትኮ እያ ኬከይ ኦ ና። 18 ሀር አቶሽን፥ ኮይሮ

ጫቆይካ ሱꬅ ባይና ምንቤና። 19ሙሰይ ህገ ኪታኡባ

አሳስ ኦድዳፐ ጉየ ማራ ሱꬅነ ዴሻ ሱꬅ ሃꬃራ ዋላክድ፥

ዞኦ ዶርሳ እክሰነ ህሶጰ ውርጮኤክድ፥ ማፃፋ ቦላነ አሳ

ቦላ ዉርፅስ። 20 ሙሰይ አሳኮ፥ “ህንተ ናጋና መላ

ፆሳይ ኪትዳ ሱꬃ ጫቆይ ሀይሳ” ያግስ። 21 ሄሳዳካ፥

ዱንካንያ ቦላነ ኦꬅያ ሚሸ ኡባ ቦላ ሱꬃ ዉርፅስ። 22

ቱማካ ህገይ ገይሳዳ ጉꬃባታፐ አትሽን፥ ኡባባይ ሱꬃን

ጌዬስ። ሱꬅ ጉኮናሽን አቶተꬅ ባዋ። 23 ሳሉዋባስ ሌምሶ

ግድዳይሳት ኡባይ መሄ ያርሾን ጌያናዉ ኮሼስ። ሽን

ሳሎባት ባንታ ሁጰን ሄሳፈ አꬍያ ያርሹዋን ጌያናዉ

ኮሼስ። 24 ክርስቶስ ቱማ ፆሳ ኬꬃስ ሌምሶ ግድዳ፥

አሳ ኩሸን ኦሰትዳ ኡባፈ ጌሻ በሳ ገልቤና። ሽን እ ሀእ

ኑ ግሾ፥ ፆሳ ስንꬃን በንታናዉ ሳሉዋ ገልስ። 25 ካህነ

ሀላቃይ ላይꬃን ላይꬃን ባ ሱꬅ ግዶናይሳ ኤክድ፥ ኡባፈ

ጌሻ በሳ ገሌስ። ሽን ክርስቶስ ዳሮ ቶሆ ባና ያርሻናዉ ሳሎ

ገልቤና። 26 ሄሳዳ ሀንዳባ ግድያኮ፥ ክርስቶስ አላመይ

መ ቶሳፐ ዶምድ ዳሮ ቶሆ ዋየታናዉ ኮሼስ። ሽን ሀእ

ዎድያ ዉርሰꬃን ናጋራ ድጋናዉ ባና ያርሽድ ዛረꬆና ኦገን

እስ ቶሆ በንትስ። (aiōn g165) 27 አስ ኡባይ እስ ቶሆ

ሀይቃናዉ ሄሳፈ ጉየ ፕርደታናዉ በሴስ። 28 ሄሳዳካ፥

ክርስቶስ ዳሮ አሳ ናጋራ ድጋናዉ እስ ቶሆ ያርሸትስ።

ሽን እ ናጋራ ቶካናዉ ግዶናሽን፥ ባና ናገይሳታ አሻናዉ

ናምአንꬆ ቆንጫና።

10ሙሰ ህገይ ያናዉ ደእያ ሎኦባታስ ኩያፐ አትሽን፥

ባ ሁጰን ዋና ግደና። ሄሳ ግሾ፥ ላይꬃን ላይꬃን

ፓጨይ ባይና ያርሸትያ ያርሾይ ጎይናናዉ ሺቅያ አሳ

ፖሎ ኦꬃናዉ ዳንዳኤና። 2 ህገይ ኤንታፖሎ ኦꬃናዉ

ዳንዳእዳባ ግድያኮ ኤንቲ ያርሾ ያርሸይሳ አጋናሽን።

ቃስ ጎይናናዉ ሺቅያ አሳይ ባንታ ናጋራፐ ጌያና፤ ኤንታ

ካሀይካ ኤንታና ባላ ግድ ሞተና። 3ሽን ሄ ያርሾት ላይꬃን

ላይꬃን ናጋራ ቆፍሶሶና። 4 አይስ ጊኮ፥ ኮርማ ሱꬅነ ዴሻ

ሱꬅ ናጋራ ድጋናዉ ዳንዳኤና። 5 ሄሳ ግሾ፥ ክርስቶስ

ሀ አላምያ ይዳ ዎደ ሀይሳዳ ያግስ: “ኔኒ ያርሾነ እሞ

ኮያባካ፤ ሽን ታዉ አሾ ጊግሳዳሳ። 6 ኔኒ ፁሳ ያርሾንነ

ናጋራ ያርሾን ኡፋይታባካ። 7 ሄ ዎደ፥ ‘ታ ግሾ ማፃፋን

ፃፈትዳይሳዳ፥ ጎዳዉ፥ ታኒ ነ ሸንያ ኦꬃናዉ ያስ’ ያጋስ”

ያግስ። 8 ያርሾይ ያርሸታና መላ ህገይ ኪትያባ ግድኮካ፥

ክርስቶስ ኮይሮ፥ “ኔኒ ያርሾነ እሞ፥ ፁሳ ያርሾነ ናጋራ

ያርሾ ኮያባካ፤ ኤንታን ኡፋይታባካ” ያግስ። 9 ካልድካ

እ፥ “ጎዳዉ፥ ሄኮ ታኒ ነ ሸንያ ኦꬃናዉ ያስ” ያግስ። ሄሳ

ግሾ፥ ክርስቶስ ናምአንꬁዋ ኤሳናዉ ኮይሮይሳ ሻርስ። 10

የሱስ ክርስቶሲ ፆሳ ሸንያ ኦꬅድ፥ ዛረꬆና ኦገን እስ ቶሆ ባ

አሹዋ ያርሽዳ ግሾ ኑኒ ጌይዳ። 11 ካህነ ኡባይ፥ ናጋራ

ድጋናዉ ዳንዳኦና ሄ ያርሾታ ጋላስ ጋላስ ያርሽሸ ኤቅድ

ባ ኦሱዋ ኦꬄስ። 12ሽን ክርስቶስ ኡባ ዎደስ ግድያ እስ

ናጋራ ያርሹዋ ያርሽድ፥ ፆሳፈ ኡሻቻ ባጋን ኡትስ። 13

ሄ ዎድያፐ ዶምድ እያ ሞርከት እያ ቶሆይ የꬍያባ ኦꬃና

ጋካናዉ ናጌስ። 14 እ ዛረꬆና ኦገን እስ ቶሆ ባና ያርሽዳ

ያርሹዋን ጌሻታ መርናዉ ፖሎ ኦꬅስ። 15 ቃስ ጌሻ

አያናይ ኑስ ሀይሳ ማርካቴስ። ኮይሮ ሀይሳዳ ያግስ፦ 16

“ሄ ጋላሳታፐ ጉየ፥ ታኒ ኤንታራጫቅያጫቆይ ሀይሳ፦

ታኒ ታ ህግያ ኤንታ ቆፋን ዎꬃና፤ ኤንታ ዎዛናን ፃፋና”

ያጌስ። 17 ካልድካ፥ “ታኒ ኤንታ ናጋራነ ኤንታኢታ

ኦሱዋ ዛራ ቆፕከ” ያጌስ። 18 ህዛ፥ ናጋር አቶ ጌተትዳፐ

ጉየ ናጋራስ ያርሸትያ ያርሾ ኮሸና። 19 ህዛ፥ ታ እሻቶ፥

ኑኒ የሱሳ ሱꬃ ባጋራ ኡባፈ ጌሻ በሳ ገላናዉ ኑስ ምኖተꬅ

ደኤስ። 20 ኑ ገላናይ ክርስቶስ ባ ማጋራጁዋ፥ ሄስካ ባ

አሹዋ ባጋራ ኑስ ዶይዳ ኦራꬅነ ደኦ ግድዳ ኦግያና። 21

ኑስ ፆሳ ኬꬃ ቦላ ሹመትዳ ግታ ካህነ ሀላቃይ ደኤስ። 22

ኑኒ ኢታ ካሀፐ ጌያናዉ ኑ ዎዛና ዉርፀትድ፥ ኑ አሳተꬃ

ፅሎ ሃꬃን ሜጨትድ፥ ሱረ ዎዛናንነ ፖሎ አማኖን ፆሳኮ

ሺቆስ። 23 ኑስ ኡፋይሳ ቃላ እምዳ ፆሳይ አማነትዳይሳ

ግድያ ግሾ ኑ ማርካትያ ኡፋይሳ ኡሻች ሀድርስ ጎና

ምንꬅድ ኦይኮስ። 24 እሶይ እሱዋ ሲቆስነ ሎኦ ኦሶስ

ዋት ደን ꬃነኮ አነ ቆፖስ። 25 እሶት እሶት ሜዘ ኦꬅድ

ሺቀይሳ አግዳይሳዳ ኑኒ እስፈ ሺቀይሳ አጎኮ። ሽን ጎዳ

ጋላሳይ ማታትዳይሳ ህንተ በእያ ግሾ ሄሳ ካሰይሳፈ አꬅድ

ኦꬅተ። 26 ኑኒ ቱማ ኤራተꬃ ኤክዳፐ ጉየ ኤርሸ ናጋራ

ኦꬅኮ፥ ህዛፐ ኑ ናጋራ ግሾ ያርሸታና ያርሾይ ባዋ። 27

ሽን ህዛ አትዳይ ያሽያ ፕርዳነ ፆሳ ሞርከታ ፁጋናዉ ጊግዳ

ዎልቃማ ታማ። 28ሙሰ ህግያ ኪተቶና እፅዳ ኦንካ

ናምኡ ዎይኮ ሄꬑ አስ እያ ቦላ ማርካትኮ ቃ ይ ባይናሽን

ሀይቄስ። 29 ያትን፥ ፆሳ ናኣ ካꬍዳ ኡራይ፥ ባና ጌሽዳ

ፆሳ ጫቆ ሱꬃ ቱናባዳ ቆፕዳ ኡራይ፥ ቃስ አꬎ ኬሀተꬃ

አያና ጫይዳ ኡራይ፥ አይ መላ ኢታ ፕርዳ ኤካናዉ

በሲያኮ አነ ቆፕተ። 30 ህዛ፥ “ሀሎ ከሶይ ታባ፥ ታ

ኩሸ ዛራና” ግዳይሳ ኑ ኤሮስ። ቃስካ፥ “ጎዳይ ባ አሳ

ፕርዳና” ያግስ። 31 ደኦ ፆሳ ኩሸን ኩንደꬅ ዳሮ ያሼስ።

32 ህንተዉ ፆሳ ፖኦይ ፖእዳፐ ጉየ ህንተ ዳሮ ዋየን፥

ግታ ባፀን ገንጭዳ በን ዎድያ ቆፕተ። 33 እስ እስ ቶሆ

ህንተ አሳ ስንꬃን ጫየትደታ፤ ጎደትደታ፤ እስ እስ ቶሆ

ሄሳ መላ ዋየይ ጋክዳ አሳራ እስፈ ዋይደታ። 34ቃሾን

ደእያ አሳስካ ቃ ትደታ። ህንተዉ ሎኦነ ꬋዮና ሻሎይ

ሳሎን ደኤይሳ ህንተ ኤርዳ ግሾ ህንተ ሻሎይ ቦንቀትያ

ዎደ ኡፋይሳን ዳንዳእደታ። 35 ሄሳ ግሾ፥ ግታ ዎይቶይ

ደእያ ህንተ ምኖተꬃ የጎፍተ። 36 ፆሳ ሸንያ ፖልድ፥ እ

ህንተዉ እማና ግዳ ኡፋይሳ ኤካና ጋካናዉ ገንጫናዉ

ኮሼስ። 37 ህዛ፥ ጌሻ ማፃፋን፥ “እ፥ ያና ግዳይስ ያና፤

ጋምኤና። 38 ሽን ታ ፅሎይ፥ ታናን አማነትድ ዳና፤

ኦንካ ጉየ ስምኮ ታና ኡፋይሰና” ያጌስ። 39 ኑኒ አማንድ

አትያ አሳ ባጋፈ አትሽን፥ ጉየ ስሚድ ꬋይያ አሳ ባጋ

ግዶኮ።

11 አማኖ ጉሳይ፥ ደማና ግድ ኡፋይሳን አማነትድ

ናግያባነ ኑ በኦናባ በእያዳ ኦꬅድ ኤክያባ። 2 በን

አዋት አማኖን ፆሳፈ ማርካተꬅ ኤክዶሶና። 3አላመይ

ፆሳ ቃላን መ ትዳይሳ ኑ አማኖን ኤሮስ። ቃስ በንትያባይ

በንቶናባፐ መ ትስ። (aiōn g165) 4 አበል ቃየላፐ አꬍያ

ያርሾ ፆሳስ ያርሽዳይ አማኖና። ፆሳይ አበላ እሙዋ

ኡፋይትድ ኤክዳ ዎደ እ ፅሎ ግድዳይሳ ማርካትስ።

አበል ሀር አቶሽን፥ ሀይቅድካ ባ አማኑዋን ሀእ ጋካናዉ

ኦዴስ። 5ሄኖከይ ሀይቆና ሳሎብዳይ አማኖና። ፆሳይ እያ

ኤክዳ ግሾ ኦንካ እያ በአናዉ ዳንዳእቤና። ሄኖከይ ሳሎ

ኤከታናፐ ስን እ ፆሳ ኡፋይስዳ አስ ግደይስ ኦደትስ። 6

አማኖይ ባይና ኦንካ ፆሳ ኡፋይሳናዉ ዳንዳኤና። ፆሳኮ

ያ ኦንካ ፆሳይ ደኤይሳነ ባና ኮየይሳታስ ዎይቶ እመይሳ

አማናናዉ ኮሼስ። 7ኖሄይ ቡሮ በንቶናባስ ፆሲ እያዉ

ኦድዳ ዎደ ፆሳስ ያይድ፥ ባናነ ባ ሶ አሳ አሻናዉ አማኖን

ማርካበ ኬፅስ። ያትድ ባ አማኑዋን አላመ ፕርድድ፥

አማኖን በንትያ ፅሎተꬅ ፆሳፈ ኤክስ። 8 አብራሃመይ

ላታ ኦꬅድ ኤካና ቢታ ባና መላ ፆሳይ እያ ፄግዳ ዎደ ሀር

አቶሽን፥ እ አዉብያኮ ኤሮና እፅኮካ ኪተትዳይ አማኖና።

9 አብራሃመይ ፆሳይ እያዉ እማና ግዳ ቢታን በተ አሳዳ

ደእዳይ አማኖና። ፆሳይ ሄ እማና ግዳይሳ እያራ እስፈ

ላታናው ደእያ ይሳቃራነ ያይቆባራ ዎላ ዱንካነን ደእስ።

10 እ፥ ፆሳይ ቆፕድ ኬፅዳ ፃላ ባሶይ ደእያ ካታማ ናጌስ።

11 ሳራ ባ ሁጰን ጭምዳባ ግድኮካ ኡፋይስ እምዳ ፆሳይ

አማነትዳይሳ ግደይሳ ኤርዳ ግሾ ቃንꬃታናዉ ዎልቃ

ደምዳይ አማኖና። 12 ሄሳ ግሾ፥ ሀይቅዳ አስ ዳንያ እስ

አድያፈ ሳሎ ፆልንቶ መላነ አባ ጋፃን ደእያ ታይቦይ ባይና

ሻፈ መላ ዘረꬃይ የለትዶሶና። 13 ሄ አሳ ኡባይ ባንታዉ

ጌተትዳ ኡፋይሳ ቃላ ኤኮና አማኖን ሀይቅዶሶና። ሽን

ሃሆራ ሄሳ በእድ፥ ደምዳዳ ኦꬅድ፥ኡፋይሳን ኤክዶሶና።

ቃስ ኤንቲ ሳአን እማ ነ በተ አስ ግደይሳ ኤርዶሶና።

14 ሄሳዳ ግያ አሳይ ባንታ ቢታ ናገይሳ ቆንጨን በሴስ።

15ኤንቲ ሄ አግድ ከይዳ ቢታ ጉየ ቆፕዳባ ግድያኮ ጉየ

ስማናዉ ዳንዳኦሶና። 16 ሽን ሀእ አꬍድ ሎእያ ሳሎ ቢታ

ላሞቶሶና። ሄሳ ግሾ፥ ፆሳይ ኤንታዉ ካታማ ጊግስዳ

ግሾ፥ “ኤንታ ፆሳ” ጌተትድ ፄገታናዉ ዬላተና። 17

አብራሃመይ ፓጨትዳ ዎደ ይሳቃ ያርሽዳይ አማኖና። ሄ

ኡፋይሳ ቃላ ኤክዳ አብራሃመይ ባ እስ ናኣ ያርሻናዉ

ጊግስ። 18 ፆሳይ አብራሃመኮ፥ “ነ ዘረꬃይ ይሳቃ ባጋራ

ፄገታና” ያግድ ኦድስ። 19 ፆሳይ ሀይቆፐ ደንꬃናዉ

ዳንዳኤይሳ አብራሃመይ አማንዳ ግሾ፥ ይሳቃ ሀይቆፐ

ፓፅ ደንድዳዳ ኦꬅድ ዛር ኤክስ። 20ይሳቅ ዎደፐ ሀናናባ

ኤርድ ያይቆባነ ኤሳዌ አንጅዳይ አማኖና። 21 ያይቆብ

ሀይቃና ሀንሸ፥ እስ እስ ዮሰፋ ናይታ አንጅዳይነ ጉፈ

ቦላ ካትድ ጎይንዳይ አማኖና። 22 ዮሰፍ ሀይቃናዉ

ማትዳ ዎደ እስራኤለ አሳይ ግብፀፈ ከያናይሳ ኦድዳይነ

ባ መቀꬃ ኦꬃናባ ኤንታ ኪትዳይ አማኖና። 23ሙሰይ

የለትዳፐ ጉየ እያ አያነ እያ አዋይ ማላ ሎኦ ናአ ግድዳይሳ

በእድ ሄꬑ አጌና ቆትዳይ አማኖና፤ ኤንቲ ካዋ አዋጁዋ

ባብቦኮና። 24ሙሰይድጭዳፐ ጉየ ግብፀ ካዋ ናኤ ናአ

ጌተታናይሳ እፅዳይ አማኖና። 25ሙሰይ ናጋራን ጉꬃ

ዎደስ ኡፋይታናፐ፥ ፆሳ አሳራ ዋየ ኤካናይሳ ዶርስ። 26

እ ዎደፐ ደማና ዎይቱዋ ትሽ ኦꬅድ ፄልዳ ግሾ፥ ግብፀ

ሻሉዋፐ አꬅድ ክርስቶሳ ግሾ ቦረታናይስ ዳሮ አꬍያ

ዱረተꬅ ግድዳይሳ ኤርስ። 27ሙሰይ ካዋ ሀንቁዋ ያዮና፥

ግብፀፈ ከይዳይ አማኖና። በንቶና ፆሳ በእዳ አሳዳ ሀንድ

ባ ቆፋን ገንጭስ። 28 ሀይቆ ኤህያ ኪታንቾይ እስራኤለ

አሳ ባይራ ናይታ ዎꬎና መላሙሰይ ፓስካነ ሱꬃ ዉርፀꬃ

ዎጋ ኦꬅዳይ አማኖና። 29 እስራኤለ አሳይ መላ ቢታራ

ሄመትያዳ ሄመትድ፥ ዞኦ አባ ፕንዳይ አማኖና። ሽን

ግብፀ አሳይ ገላናዉ ፓጭድ በእያ ዎደ ሃꬃይ ኤንታ

ምትስ። 30 እስራኤለ አሳይ እያርኮ ካታማ ሹቻ ድርሳ

ላፑን ጋላስ ዩይድ፥ ኩንድስዳይ አማኖና። 31 ላይምያ

ራኣባ ቢታዎቸይሳታሞክዳ ግሾ፥ ኪተቶና አሳራ ሀይቆና

አትዳይ አማኖና። 32 ህዛ፥ ሀራ ታ አይ ጎ? ገድዮናባ፥

ባራቃባ፥ ሳምሶናባ፥ ዮፍታሄባ፥ ዳዊታባ፥ ሳሜላባ፥ ቃስ

ናበታባ ኦዳናዉታዉዎደይ ግደና። 33ኤንቲ አማኖን

ካዎተꬃታ ፆንዶሶና፤ ፅሎተꬃን አይስዶሶና፤ ፆሳይ እማና

ግዳ ኡፋይሳ ኤክዶሶና፤ ጋሞታ ዶና ጎርድዶሶና፤ 34

ታማዎልቃ ቶይስዶሶና፤ ሞርከታማሻፈ አትዶሶና፤

ባንታ ዳቡራን ምንዶሶና፤ ኦላን ዎልቃማ ግድዶሶና፤

አላጋ ቶራ ጎድዶሶና። 35ማጫሳት ባንታ ሀይቅዳይሳታ

ሀይቆፐ ፓፅን ኤክዶሶና። ቃስ ሀራት አꬍያ ሀይቆፐ

ደንዱዋ ኤካናዉ ኮይድቃሾፐ ብለታናይሳ እፅዶሶና።

36 ሀራት አሳን ቦረትድ ልሶን ጋራፈትዶሶና፤ ሀራት

ሳንꬃላታን ቃሸትድቃሾ ኬꬃን የገትዶሶና። 37ኤንቲ

ሹቻንጫደትዶሶና፤ማጋዘን ናምአከይድጳልቀትዶሶና፤

ፓጨትዶሶና፤ ማሻን ሀይቅዶሶና፤ ኤንታዉ ኡባባይ

ꬋይን መቶትዶሶና። ዶርሳ እተነ ዴሻ እተ ማእድ

ዩይዶሶና። 38 ኤንታዉ ሀ አላመይ ጊጎና እፅን መላ

ቢታን፥ ደረ ቦላ፥ ጎንጎሎንነ ኦላ ግዶን ዩይዶሶና። 39

ፆሳይ ኤንታ አማኑዋባ ማርካትኮካ፥ ሄ ኡባይ ጌተትዳ

ኡፋይሳ ቃላ ኤክቦኮና። 40 ፆሳይ ኑስ ሎኦባ ቆፕ ዎꬅዳ

ግሾ ኤንቲ ኑኒ ባይና ፖሎ ግዶኮና።

12 ህዛ፥ ሻራዳ ኑ ዩሹዋን ዳርዳ ሀይሳ መላ ማርካት

ኑ ማታን ደእያ ግሾ ኑና ꬉብያ ኡባነ ኦይክድ

ሃርያ ናጋራ ድግድ፥ ኑ ስንꬃን ደእያ ጋደ ዎꬃ ገንጫን

ዎፆስ። 2 ኑ አማኑዋስ ኦገ ዶይዳይሳነ ኑ ዉርሰꬃ ፖሉዋኮ

ኑና ጋꬅያ የሱሳ ቦላ ኑ አይፍያ ዎꬆስ። የሱሲ ዎደፐ

ደእያ ኡፋይሳ ግሾ ማስቃልያ ዋይያ ዳንዳእድ፥ ዬላ

ሀይቁዋ ካꬍድ፥ ፆሳፈ ኡሻቻ ባጋን ኡትስ። 3 ህዛ፥

ህንተ ዶጭድኡፋይስ ቃንፆና መላ ናጋራንቾታ እፁዋ

ዳንዳእዳ የሱሳ ቆፕተ። 4 ናጋራራ ደእያ ባፅያን ቡሮ

ሱꬁ ጉሳና ጋካናዉ ኤቀትበከታ። 5 ፆሳይ ባ ቃላን፥

ባ ናይታዳ ህንተና ዞርዳይሳ ዶግደታ። “ታ ናአዉ፥

ፆሳ ሴራ ለቆፋ፤ እ ነና ሴርያ ዎደ ኡፋይስ ቃንፆፋ።

6 ጎዳይ ባ ዶስያ ኡራ ሴሬስ፤ ቃስ ባ ናአዳ ኤክያ ኡባ

ጋራፈስ” ያጌስ። 7 ፆሳይ ህንተና ባ ናይታዳ ሴርያ ዎደ

ገንጭተ፤ አዋይ ሴሮና ናእ ኦኔ? 8 ፆሳይ ባ ናይታ ኡባ

ሴሬስ፤ ህንተ ሴረቶና እፅኮ ቱማ እያ ናይታ ግዶናሽን

ባላኮ ናይታ። 9ቃስ ኑና የልዳ ኑ አዋት ኑና ሴሮሶና፤ ኑካ

ኤንታና ቦንቾስ። ያትን፥ ኑኒ ኑ አያና አዋስ ዋንድ አꬅድ

ሃረቶኮ? 10 ህዛ፥ ኑ አዋት ባንታዉ ሎኦ ዳንዳ መላ ጉꬃ

ዎደስ ኑና ሴርዶሶና። ሽን ፆሳይ ኑ ጎአስ፥ ኑ እያ ጌሻተꬃን

ሻከታና መላ ሴሬስ። 11 ኑኒ ሴረትያ ዎደ ይሎዬስፐ

አትሽን፥ ኡፋይሰና። ሽን ጉየፐ ሴረተꬅ ሜዘትዳ አሳስ

ሴራይ፥ ሳሮይ ኩምዳ ፅሎተꬃ አይፈ አይፍሴስ። 12

ህዛ፥ ህንተ አርጋጭዳ ቀስያነ ህንተ ዳቡርዳ ጉልባታ

ምንꬅተ። 13ዎበይ ፓፃና መላፐ አትሽን፥ አꬅድ መቆና

መላ ህንተ ቶሁዋስ ሱረ ኦገ ጊግስተ። 14 አሳ ኡባራ

ሳሮ ዳናዉነ ጌሻተꬃን ዳናዉ ምንተ፤ ጌሻተꬅ ባይና ኦንካ

ጎዳ በአናዉ ዳንዳኤና። 15 ህንተፈ ኦደስካ ፆሳ አꬎ

ኬሀተꬃይ ፓጮናዳ፥ ቃስ ጫሞ አይፈ አይፍድ ዳሮ

አሳ ቱንስያነ ꬋይስያ ዘረꬃዳ ግዶና መላ ናገትተ። 16

ህንተ ግዶን ላይማትያ አስ ዎይኮ እስ ቶሆ ምያ ካꬃስ

ባ ባይራተꬃ ቶችድ ባይዝዳ ኤሳዌ መላ አስ ዶና መላ

ናገትተ። 17 ጉየፐ ኤሳዌይ ሄ አንጁዋ ኤካናዉ ኮይዳ

ዎደ ድገትዳይሳ ኤሬታ። እ ሄ አንጁዋ አፉꬃን ምንድ

ኮይኮካ፥ ደማናዉ ዳንዳእቤና፤ እ ናጋራፐ ስማናዉ ቃዳ

ደምቤና። 18 ህንተ ኩሸን ቦሸትያ ሲና ደርያኮ፥ ኤፅያ

ታማኮ፥ ꬉማኮ፥ ጫጋናኮ፥ ጎትያኮ፥ 19ሞይዘ ፑኑኮ

ዎይኮ ቃላይ ስኤትያ በሳኮ ይቤከታ። ሄ ቃላ ስእዳ አሳይ

ሀራ ጉዣ ቃላ ስኦና መላ ዎስዶሶና። 20 አይስ ጊኮ፥

“ሀር አቶሽን፥ ዶእ ሄ ዙማ ቦችኮ፥ ሹቻን ጫደትድ

ሀይቆ” ያግዳ ኪታ ኤንቲ ቶካናዉ ዳንዳእቦኮና። 21 ሄ

ሀንያባይ ዳሮ ዳጋንꬅያባ ግድዳ ግሾ ሙሰይካ፥ “ታኒ

ያሻን ኮኮራስ” ያግስ። 22ሽን ህንተ ፅዮነ ዙማኮ፥ ደኦ

ፆሳይ ደእያ የሩሳላመ ካታማኮ፥ እስፈ ሺቅድ ኡፋይትያ

ዳሮ ሙኩሉ ኪታንቾታኮ ሳሉዋ ይደታ። 23 ኤንታ

ሱንꬃይ ሳሎን ፃፈትዳ ዎሳ ኬꬃ ባይራ ናይታኮ፥ አሳ

ኡባ ዳይና ግድዳ ፆሳኮ፥ ፖሎ ግድዳ ፅሎ አሳ አያናታኮ

ይደታ። 24 ኦራꬃ ጫቁዋስ ግዶ ግድድ ስገꬅያ የሱሳኮ፥

አበላ ሱꬃፈ አꬍያባ ኦድያ ዉርፀትዳ ሱꬃኮ ይደታ።

25 ህንተዉ ኦድያ ኡራ ቃላ እፃስ ጎና መላ ናገትተ።

ካሰይሳት ሳአን ግድድ ኦድዳ ኪታ ስኦና እፅድ፥ ከስ

ኤክቦናባ ግድኮ፥ ያትን፥ ሳሎን ግድድ ኦድያ ቃላ ኑኒ

እፃስ ጊኮ ዋንድ ከስ ኤካኔ? 26 ሄ ዎደ እያ ቃላይ ሳአ

ቃꬅስ። ሽን ሀእ ታኒ፥ “ሳአ ፃላላ ግዶናሽን፥ እስ ቶሆ

ዛራዳ ሳሉዋካ ቃꬃና” ያግስ። 27“እስ ቶሆ ዛራዳ” ግያ

ቃላይ ቃፆናባይ ምንድ ዳናይሳ፥ ቃስ ቃፅያ መ ትዳባት

ꬋያናይሳ በሴስ። 28 ኑኒ ቃፃናዉ ዳንዳኦና ካዎተꬃ ኤክያ

ግሾ ፆሳ ጋላቶስ፤ ፆሳ ኡፋይስያ ኦገን ቦንቾንነ ያሻተꬃን

እያ ጎይኖስ። 29 ህዛ፥ ኑ ፆሳይ ቱማ ፁግያ ታማ።

13 አማንያ አሳዳ እሶይ እሱዋራ ፖሎሲቀትተ። 2

እማ ሞከይሳ ዶጎፕተ። እስ እስ አሳት ሄሳዳ ኦꬅሸ

ኤሮና ኪታንቾታ ሞክዶሶና። 3ቃሾን ደኤይሳታ ህንተካ

ኤንታራ እስፈ ቃሾን ደእያዳ ኦꬅድ ኤንታና ቆፕተ። ዋየ

ኤክያ አሳራ እስፈ ህንተካ ዋየ ኤክያዳ ኦꬅድ ኤንታና

ቆፕተ። 4ኤኮይነ ገሎይአሳኡባማታን ቦንቸትዳባ ግዶ።

ቃስ ፆሳይ ላይማተይሳታነ ላመይሳታ ፕርዳናዉ ደእያ

ግሾ አዝናይነ ማችያ እሶይ እሱዋስ አማነታናዉ በሴስ። 5

ሚሸ ሲቆፐ ህንተና ናግተ፤ ህንተዉ ደእያባን አልተ።

ፆሳይ፥ “ታኒ ነና ኡባራካ የግከ ዎይኮ አግከ” ያግስ።

6 ሄሳ ግሾ፥ ኑኒ አማነትድ፥ “ጎዳይ ታና ማደይሳ፤ ታ

ያይከ፤ አስ ታና አይ ኦꬃኔ?” ያጎስ። 7 ፆሳ ቃላ ኮይሮ

ህንተዉ ኦድዳ ህንተና ካለ ይሳታ ቆፕተ። ኤንቲ ዋንድ

ደእዳኮ ኤንታ ዱሳ በእድ ኤንታ አማኑዋ ካልተ። 8 የሱስ

ክርስቶሲ ዝነካ ሀችካ መርናዉካ ላመተና። (aiōn g165) 9

ዱማዱማ ኦራꬃ ትምርተን ሀራሶ ብድ ꬋዮፕተ፤ ቦፕተ።

ኑ ዎዛናይ ፆሳ አꬎ ኬሀተꬃን ምናናዉ በሴስፐ አትሽን፥

ምን ጎኦና ካꬃን ዎጋ ፖሎን ግዶፖ። 10ሽን ዱንካንያ

ግዶን ኦꬅያ ካህነት ሄ ያርሾ ካꬃፈ ማናዉ ኤንታዉማት

ባይና ያርሾ በሳይ ኑስ ደኤስ። 11 ካህነ ሀላቃይ ናጋራ

ያርሾስ መሄ ሱꬅ ኤክድ ያርሻናዉ ኡባፈ ጌሻ በሳ ገሌስ።

ሽን ሄ መህያ አሹዋ ድርሳፈ ካረን ፁጌስ። 12 ሄሳዳካ፥

የሱሲ ደርያ ናጋራፐ ባ ሱꬃን ጌሻናዉ ካታማ ፐንግያፈ

ካረን ዋየትስ። 13 ህዛ፥ ኑኒ ቦርያ ቶክድ ድርሳፈ ካረ

እያኮ ከዮስ። 14 ህዛ፥ ኑስ ሀይሳን መርናዉ ደእያ ካታም

ባዋ፥ ሽን ኑኒ ያና ካታማ ናጎስ። 15 ህዛ፥ የሱሳ ባጋራኡባ

ዎደ እያ ሱንꬃስ ማርካትያ መተርሻ ጋላታ ያርሾ ፆሳስ

እሞስ። 16ሎኦባ ኦሶነ ህንተዉ ደእያባፐ መቶትዳ አሳስ

እሞ ዶጎፕተ። ህዛ፥ ሄሳ መላ ያርሾይ ፆሳ ኡፋይሴስ።

17 ህንተና ካለ ይሳታስ ኪተትተ፤ ኤንቲ ግያባ ኦꬅተ።

ኤንቲ ባንታ ኦꬅያባስ ፆሳ ስንꬃን ኦይሸታናዉ ደእያ ግሾ፥

ህንተና ሄሞሶና። ህንተ ኤንታዉ ኪተትኮ፥ ባንታ ኦሱዋ

ኡፋይትድ ኦꬃና፤ ሄስ ሀኖና እፅኮ፥ ኤንቲ አዛንሸ ኦꬃና፤

ሄስ ህንተና አይብባካ ማደና። 18 ኑስ ፆሳ ዎስተ። ኑ ካሀይ

ጌሽ፤ ኑ ኡባ ዎደ ሎኦባ ኦꬃናዉ ኮዮስ። 19ታኒ ህንተኮ

ኤለሳዳ ያና መላ ህንተ ታዉምንꬅድ ፆሳ ዎሳና መላ ታ

ህንተና ሀዳራ ጋይስ። 20 ሳሮተꬃ ፆሳይ፥ ዶርሳ ሄምያ ኑ

ጎዳ የሱሳ፥ ባ መርና ጫቆ ሱꬃን ሀይቆፐ ደንꬅዳይስ፥

(aiōnios g166) 21 እያ ሸንያ ኦꬃና መላ ሎኦባ ኡባን እ

ህንተና ዳንጭሶ። እያ ኡፋይስያባ የሱስ ክርስቶሳ ባጋራ

ኑናን ፆሳይ ኦꬆ። የሱስ ክርስቶሳ ባጋራ ፆሳስ መርናፐ

መርና ጋካናዉ ቦንቾይ ግዶ። አምንእ። (aiōn g165) 22

ታ እሻቶ፥ ታ ሀ ዳብዳብያ ህንተዉ ቃንꬃን ፃፍዳ ግሾ፥

ህንተ ታ ዞርያ ሳለቶና ኤካና መላ ታ ህንተና ዎሳይስ።

23 ኑ እሻይ፥ ፅሞትዮስ ቃሾፐ ብለትዳይሳ ኤርተ። እ

ኤለስድ ታኮ ዪኮ ታ እያራ ህንተና ባዳ በአና። 24 ህንተና

ካለ ይሳታነ አማንያ ኡባ ሳሮ ጊተ። ፃለፐ ይዳ አማንያ

አሳይ ህንተና ሳሮ ያጎሶና። 25 ፆሳ አꬎ ኬሀተꬃይ ህንተ

ኡባራ ግዶ። አምንእ።

ያይቆባ
1 ፆሳነ ጎዳ የሱስ ክርስቶሳ አይለይ፥ ያይቆብ፥ ቢታ

ኡባን ላለትዳ ታማነ ናምኡ ሼሻታስ ኪትዳ ኪታ።

ሳሮ፥ አይ መላ ደኤቲ? 2 ታ እሻቶ፥ ህንተና ዱማ

ዱማ ፓጨይ ጋክያ ዎደ ህንተ ሎኦባ ደምዳዳ ኩመꬃ

ኡፋይሳን ኤክተ። 3 ህንተ አማኑዋ ፓጨተꬃይ ዳንዳአ

ህንተዉ እመይሳ ኤሬታ። 4 ህንተ ዉርሰꬅ ጋካናዉ

ዳንዳእኮ አይብ ፓጨይ ባይና ፖሎነ ኩመꬅ ግደታ።

5 ህንተፈ ኦደስካ ጭንጫተꬅ ꬋይኮ ፆሳ ዎሶ። እያዉ

እመታና። ፆሳይ ኦናካ ቦሮና ኡባስ ኬሀተꬃን እምያ ፆሰ።

6 ሽን እ ዎስያ ዎደ ስꬎና አማኖን ፆሳ ዎሶ። ስꬍያ ኦንካ

ጫርኮይ ሱግን ቃፅያ አባ ዙለ መላ። 7 ናምኡ ቆፍ

ደኤይነ ባ ኦግያን ኤቆና ኦንካ ጎዳፐ አይኮካ ደማና ግድ

ቆፖፎ። 9 አማንያ ማንቆ አሳት፥ ፆሳይ ኤንታና ꬎቁ

ኦꬅያ ዎደ ኡፋይቶ። 10ቃስ አማንያ ዱረ አሳት ፆሳይ

ኤንታና ዝቅ ኦꬅያ ዎደ ኡፋይቶ። ዱረ አሳትጪሻዳ

ꬋያና። 11 አዋይ ባ ምሻራ ከይድ ማታመልስን፥ጪሻይ

ቆለቴስ፤ እያ ሎኦተꬃይካ ꬋዬስ። ሄሳዳካ፥ ዱረ አሳት

ባንታ ኦሱዋን ዳቡርሸ ꬋያና። 12መቱዋ ፆንድ አꬍዳፐ

ጉየ፥ ፆሳይ ባና ሲቀይሳታስ እማና ግድ ቃላ ገልዳ ደኦ

ካላቻ ኤካና ግሾ፥ መቶን ገንጭያ አስ አንጀትዳይሳ።

13 ኦንካ ፓጨትያ ዎደ፥ “ታና ፆሳይ ፓጬስ” ጎፖ።

ፆሳይ ኢታን ፓጨተና፤ ቃስ እ ኦናካ ፓጨና። 14ሽን

እስ እስ አስ ባ ኢታ አሙዋን ጎሸትያ ዎደነ ጭመትያ

ዎደ ፓጨቴስ። 15 ሄሳፈ ጉየ፥ አሞተꬅ ቃንꬃትድ ናጋራ

የሌስ፤ ቃስ ናጋር ድጭድ ሀይቆ የሌስ። 16 ታ ሲቆ

እሻቶ፥ ጭመቶፍተ። 17ሎኦ እሞይነ ኩመꬃ አንጆ

ኡባይ ሳሎፐነ ሳሉዋ ፖኡዋ መꬍዳ ፆሳ አዋፐ ዬስ።

ፆሳይ ኩያዳ ኡባ ዎደ ላመተና። 18 ኑኒ፥ እያ መ ተꬃስ

ኮይሮ ግዳና መላ ኑና ቱማ ቃላን ባ ሸነን የልስ። 19ታ

ሲቆ እሻቶ፥ ሀይሳ አኬክተ። አስ ኡባይ ስአናዉ ኤለሶ፥

ሽን ኦደታናዉነ ሀንቀታናዉ ኤለሶፖ። 20አሳ ሀንቆይ

ፆሳይ ኮይያ ፅሎተꬃ ኤሄና። 21 ሄሳ ግሾ፥ ቱና ሀኖታነ

ኢታተꬃ ኡባ ድግድ፥ ፆሳይ ህንተ ዎዛናን ቶክዳ ህንተ

ሸምፑዋ አሻናዉ ዳንዳእያ ቃላ አዳተꬃን ኤክተ። 22

ሽን ፆሳ ቃላ ኦሶን ፔሽተፐ አትሽን፥ ስሳ ፃላላን ህንተና

ጭሞፍተ። 23 ቃላ ስእድ ኦꬆና አስ፥ እ ባ ሶምኡዋ

ማስቶተን በእያ አሳ መላ። 24 እ ባ ሶምኡዋ በእድ ቤስ፥

ሽን እ አይ ዳንያኮ ኤለስ ዶጌስ። 25ሽን ኦንካ አይለተꬃፈ

ከስያ ፖሎ ህግያ አኬካን በእድ፥ ካልድ ናገይ፥ ስእዳይሳ

ዶጎና ኦሶን ፔሽያ ኡራይ፥ ባ ኦሶ ኡባን አንጀታና።

26 ባ እንፃርሳ ናጎና አማናይስ ግያ ኡራይ ባናጭሜስ፤

እያ አማኖይ ሀዳ። 27 ፆሳ አዋ ስንꬃን ቦረይ ባይና ጌሻ

አማኖይ ሀይሳ፦ አይያ አዉ ባይና ናይታነ አምኤታማዶነ

አላምያ ቱናፐ ባና ናጎ።

2ታ እሻቶ፥ ህንተ ኑ ቦንቾ ጎዳ የሱስ ክርስቶሳ አማንያባ

ግድኮ፥ አሳ ሶምኦ ፄልድ አሰ ቦንቾፍተ። 2ሌምሶስ፥

ዎርቃ ምግዶ አꬅድ፥ ሎኦ ማኦ ማእዳ ዱረ አስ ህንተ

ሺቁዋ ይስ። ቃስጩርቃ ማኦ ማእዳ ማንቆ አስካ ይስ።

3 ሎኦ ማኦ ማእዳ አድያ ህንተ አꬅድ ቦንችድ፥ “ነ

ሀይሳን ሎእያ ኦይድያን ኡታ” ግድ፥ ቃስ ማንቆ አድያ፥

“ነ ያን ኤቃ ዎይኮ ሀይሳን ታ ቶሁዋ ማታን ሳአን

ኡታ” ጌታ። 4 ያትን፥ ህንተ፥ ህንተ ግዶን ሻከተꬅ

መ ይሳታነ ኢታ ቆፋራ ደእያ ዳይናታ መላ ግደከትዬ?

5 ታ ሲቆ እሻቶ፥ ስእተ። አማኖን ዱረ ግዳና መላነ

ባና ሲቀይሳታስ እማና ግዳ ሳሎ ካዎተꬃ ላታና መላ

ሀ ሳአን ደእያ ማንቆታ ፆሳይ ዶርበነዬ? 6 ሽን ህንተ

ማንቆታ ቶቸታ። ህንተና ኡንኤ ይሳት ዱረታ ግዶኮናዬ?

ህንተና ዳይና ስን ጎቸይሳት ኤንታ ግዶኮናዬ? 7 ህንተ

ፄገትዳ ሎኦ ጎዳ ሱንꬃ ጫየይሳት ኤንታ ግዶኮናዬ?

8 ሽን ጌሻ ማፃፋን፥ “አሰ ኡባ ነና ነ ዶሰይሳዳ ዶሳ”

ጌተትድ ፃፈትዳ ፆሳ ካዎተꬃ ህግያ ህንተ ፖልኮ ሎኦ

ኦꬄታ። 9 ሽን ህንተ አሳ ሶምኦ ፄልድ ቦንችኮ፥ ናጋራ

ኦꬄታ ቃስ ህገይ ህንተና ህገ መንꬅዳ አሳዳ ፕርዳና። 10

ኦንካ ህገ ኡባፈ እሱዋመንꬅድ፥ አትዳ ኡባ ናግኮ ኡባ

መንꬅዳዳ ታይበቴስ። 11 “ላሞፋ” ግዳ ጎዳይ፥ ቃስ

“ዎꬎፓ” ግስ። ሽን ኔኒ ላሞና አጋዳ ዎꬍዳባ ግድኮ፥

ህግያ መንꬃዳሳ። 12 አይለተꬃፈ ከስያ ህግያ ስንꬃን ፕርዳ

ኤካናዉ ደእያ አሳዳ ኦደትተነ ኦꬅተ። 13 አሰ ማሮና

ኦናካ ፆሳይ ማሮና ፕርዳና። ሽን ማሮተꬃይ ፕርዳ ፆኔስ።

14ታ እሻቶ፥ ህንተፈ እስ አስ ታዉ አማኖይ ደኤስ ግድ፥

ባ አማኑዋ ኦሶን በሶና እፅኮ እያ አይ ማዳኔ? እያ አማኖይ

እያ አሻናዉ ዳንዳኢ? 15ሌምሶስ እስ እሻይ ዎይኮ እስ

ምችያ ካሎትኮነ ኤንታዉ ምያባይ ꬋይኮ፥ 16 ህንተፈ እስ

አስ ኤንታኮ፥ “ሳሮ ቢተ! ታማ ካይተ! ካልድሚተ!”

ግድ፥ ኮሽያባ ኤንታዉ እሞና እፅኮ ኤንታ አይ ማዲ? 17

ሄሳ ግሾ፥ ኦሶይ ባይና አማኖይ ባርካ ሀይቅዳይሳ። 18

ሽን እስ አስ፥ “ነዉ አማኖይ ደኤስ፤ ቃስ ታዉ ኦሶይ

ደኤስ። ኔኒ ነ አማኑዋ ነ ኦሱዋፐ ሻካዳ ታና በሳ፤ ታካ ታ

አማኑዋ ታ ኦሱዋን ነና በሳና” ጋና። 19 ኔኒ፥ እስ ፆሳይ

ደኤይሳ አማናሳ፤ ሄስ ሎኦ። ቱና አያናትካ አማኖሶና፤

ያሻን ኮኮሮሶና። 20 ነኖ ኤያዉ! አማኖይ ኦሶፐ ሻከትድ

ማዶናይሳ ኤራናዉ ኮያይ? 21ኑ አዋ አብራሃመይ፥ ባ ናኣ

ይሳቃ ያርሾ በሳ ቦላ ዎꬅዳ ዎደ ባ ኦሱዋን ፅልቤኔ? 22እያ

አማኖይነ እያ ኦሶይ እስፈ ኦꬅዳይሳ በእኪ? እያ አማኖይ

እያ ኦሱዋን ፖለትስ። 23 ጌሻ ማፃፋይ፥ “አብራሃመይ

ፆሳ አማንስ። ፆሳይ ሄሳ እያዉ ፅሎተꬅ ኦꬅድ ታይብስ”

ግዳይስ ፖለትስ። ቃስ እ ፆሳ ዳቦ ጌተትድ ፄገትስ።

24 አስ አማኖ ፃላላን ግዶናሽን፥ ኦሶን ፅለይሳ በኣሳ።

25 ሄሳዳካ፥ ላይምያ ራኣባ እስራኤለፐ ኪተትዳይሳታ

ሞካዳ ሀራ ኦገራ ኤንታ ሞይዝዳ ዎደ ባ ኦሱዋን ፅላቤኬ?

26ሸምፖይ ሻከትዳ አሳተꬃይ ሀይቆ ግደይሳዳ፥ ኦሶይ

ሻከትዳ አማኖይካ ሀይቅዳይሳ።

3ታ እሻቶ፥ ህንተፈ ዳሮት አስታማረ ግዶፖ። ኑ፥

አስታማረት ሀራታፐ አꬍያ ፕርዳ ኤካናይሳ ህንተ

ኤሬታ። 2 ኑ ኡባይ ዳሮባን ባለቶስ። ባ ኦዳን ባለቶና

ኦንካ ባናተꬃ ናጋናዉ ዳንዳእያ ፖሎ አስ። 3ፓራት ኑስ

ኪተታና መላ ብፃላ ባርስድ ኑኒ ኮይያ በሲ ኡባ ኤፎስ።

4ማርካበይ ሄሳ መላ ግታ ግድሸ ዎልቃማ ጫርኩዋን

ሱገትኮካ፥ ኤንታ ላገይስ ባ ኮይያ በሲ ዛሪድ ላግያ ጉꬃ

ምꬃን ላገትድ ቤስ። 5 ሄሳዳ እንፃርስ አሳተꬃ ግዶን ጉꬃ

ግድኮካ ዳሮ ግታባንጬቀቴስ። ጉꬃ ታም ዳሮ ግታ ዎራ

ፁጌስ። 6 እንፃርስ ታማመላ። እንፃርስ ኑ አሳተꬃ ግዶን

ኢታን ኩምዳ አላመ፤ አሳተꬃ ኡባ ቱንሴስ። ጋናመፐ

ከይያ ታማዳ ኑ ደኡዋ ዎꬃ ኡባ ፁጌስ። (Geenna g1067) 7

ዶአታነ ካፎታ፥ ኡሎራ ጎሸተይሳታነ አባን ደእያ መ

ተꬃታ ኡባ አስ ሃሬስ፤ ኤንትካ ሃረትዶሶና። 8 ሽን ኦንካ

እንፃርስ ሃራናዉ ዳንዳእቤና። እንፃርስ ዎꬍያ ማርዘይ

ኩምዳ ሃረቶና ኢታ መ ተꬅ። 9 ኑ እንፃርሳን፥ ኑ፥

ጎዳነ ፆሳ ጋላቶስ። ቃስ እያራ ፆሳ ሌምሶን መ ትዳ አሳ

ባዶስ። 10 እስ ዶናፐ ጋላትነ ባደꬅ ከዬስ። ታ እሻቶ፥

ሄሳዳ ሀናናዉ በሰና። 11ፑልቶይ እስ ኦላፈ ማልእያ ሃꬅነ

ጫምያ ሃꬅ ፑልታናዉ ዳንዳኢ? 12ታ እሻቶ፥ ባላሰ

ምꬅ ሻማሆ አይፋናዉ ዳንዳኢ? ዎይኮ ዎይነ ምꬅ ባላሰ

ምꬃ አይፈ አይፋናዉ ዳንዳኢ?ጫሞ ሃꬃፈ ማልኦ ሃꬅ

ከያናዉ ዳንዳኤና። 13 ህንተ ግዶን ጭንጭነ አኬካንቾይ

ኦኔ? ባ ሎኦ ደኡዋ፥ አሽከተꬃንነ ጭንጫተꬃን ኦሰትዳ

ኦሶን በሶ። 14 ሽን ህንተ ዎዛናን ጫምያ ቅናተይነ ባና

ዶሶይ ደእኮጬቀቶፍተ፤ ቱማ ቦላ ዎርዶቶፕተ። 15 ሄሳ

መላ ጭንጫተꬃይ ሳሎፐ ይዳባ ግዶናሽን፥ ሄስ አሳባ፥

አላመባ፥ ፃላሄባ። 16ቅናተይነ ባና ዶሶይ ደእያ ሶን ኦሽነ

ኢታ ኦሶ ኡባይ ደኦሶና። 17 ሽን ቦላፈ ያ ጭንጫተꬃይ

ኡባፈ ስን ጌሽ። ቃስ ሳሮተꬅ፥ አዳተꬅ፥ ስእድ ኤከይሳ፥

ቃ ተይሳ፥ ሎኦ አይፈይ ኩምዳይሳ፥ አሰ ሻኮናይሳነ

ጩቦተꬅ ባይናይሳ። 18 ሳሮተꬃ ዶሰይሳት ሳሮተꬅ ዘርድ

ፅሎተꬅ ቡጮሶና።

4 ኦሽነ ኦል ህንተ ግዶ አዉፐ ዪ? ኤንቲ የይ ህንተ

አሳተꬃ ሃራናዉ ኦለትያ ህንተ አሾ አሙዋፐ ግደነዬ?

2 ህንተ አሞቴታ፥ ሽን ደመከታ፤ ሄሳ ግሾ፥ ዎꬌታ።

ምንꬅ ኮዬታ፥ ሽን ደማናዉ ዳንዳኤከታ፤ ሄሳ ግሾ፥

ኦየቴታነ ኦለቴታ። ህንተ ፆሳ ዎሶና ግሾ ኮያባ ደመከታ።

3 ህንተ ዎሰታ፥ ሽን ደመከታ። ህንተ አሾ አሙዋ

ፖላናዉ ዎበ ኦገን ዎስያ ግሾ ደመከታ። 4 ህንተኖ፥

ላይማተይሳቶ! ሀ አላምያ ዶሰይ ፆሳራ ሞርከ ግደይሳ

ኤረከቲ? ሀ አላምያራ ዳቦታናዉ ኮየይ ኦንካ ፆሳራ

ሞርከ። 5 ጌሻ ማፃፋይ፥ “ፆሳይ ኑናን ዳና መላ ኦꬅዳ

አያናይ፥ ኑኒ እያዉ ቡዞ ግዳና መላ አሞቴስ” ግዳይሳ

ጮ ግዳባ ዳኒ? 6 ሽን ጌሻ ማፃፋይ፥ “ፆሳይ ኦቶራንቾታ

እፄስ፥ ሽን አሽከታስ ማሮተꬅ እሜስ” ግያ ግሾ፥ ፆሳይ

ማሮተꬅ ዳርስድ እሜስ። 7 ሄሳ ግሾ፥ ፆሳስ ሃረትተ፤

ፃላህያራ ኤቀትተ፤ እ ህንተፈ ሃካና። 8 ፆሳኮ ሺቅተ፤

እ ህንተኮ ሺቃና። ህንተኖ፥ ናጋራንቾቶ፥ ህንተ ኩሽያ

ሜጨትተ፤ ናምኡ ቆፍ ደኤይሳቶ፥ ህንተ ዎዛና ጌሽተ።

9 ካዮትተ፥ ዬክተነ አፉፅተ። ህንተ ሚቻይ ዬሆን፥ ህንተ

ኡፋይሳይ አዛኖን ላመቶ። 10 ጎዳ ስንꬃን ህንተናተꬃ

ካዉሽተ፤ ህንተና ꬎቁ ꬎቁ ኦꬃና። 11ታ እሻቶ፥ እሶይ

እሱዋ ዝግሮፕተ። ባ እሻ ዝግረይነ እያ ቦላ ፕርደይ ህገ

ዝግረስነ ህገ ቦላ ፕርዴስ። ኔኒ ህገ ቦላ ፕርድኮ ህገ ቦላ

ፕርደይሳ ግዳሳፐ አትሽን፥ ህገ ፖለይሳ ግዳካ። 12 ህገ

እመይነ ፕርደይ ፆሳ ፃላላ። አሻናዉነ ꬋይሳናዉ ዳንዳኤይ

እያ። ያትን፥ ነ አሳ ቦላ ፕርደይ ኔኒ ኦኔ? 13 ህንተ፥

“ኑኒ ሀች ዎይኮ ዎንቶ ያ ካታማ ዎይኮ ሀ ካታማ ባና፤ ያን

ላይꬅ ኡታና፤ ዛልእድ ዎꬍሳና” ያገይሳቶ፥ ስእተ። 14

ዎንቶ አይብ ሀናኔኮ ህንተ ኤረከታ። ህንተ ደኦይ ዋናነኮ

ኤረይ ኦኔ? ህንተ ጉꬃ ዎደ በንትድ ꬋይያ አካ መላ።

15 ሄሳ አግድ፥ “ጎዳይ ጊኮ ኑኒ ዳና፤ ሀይሳ ዎይኮ ሄሳ

ኦꬃና” ያጋናዉ በሴስ። 16 ሽን ህንተ ሀእ ኦቶርተታነ

ጬቀተታ። ሄሳ መላጬቆኡባይ ኢታ። 17 ሄሳ ግሾ፥

ሎኦባ ኦꬃናዉ ኤርሸ ኦꬆና ኡራስ ሄስ ናጋራ።

5 ህንተኖ፥ ዱረቶ፥ ህንተ ቦላ ኢታ መቶይ ያ ግሾ

ዬክተነ ዘሌልተ። 2 ህንተ ሻሎይ ቡቅስ፤ ህንተ

አፍላይካ ብላን ሜተትስ። 3 ህንተ ዎርቃይነ ህንተ ብራይ

ሽእስ። ሄ ሽአይ ህንተ ቦላ ማርካ ግዳና። እ ህንተ አሳተꬃ

ታማዳ ማና። ህንተ ሀ ዉርዳ ቃማታን ህንተዉ ሻሎ

ዳጋዬታ። 4 ህንተ ጋደን ኦꬅ ፔእዳ አሳ ኡነ ሚሽያ

ቃንፅበከታ። ሄስ ህንተ ቦላ ዋሴስ። ሄ አሳታ ዋሶይ

ዎልቃማ ጎዳ ሀይꬃን ስኤትስ። 5 ሀ ሳአን ህንተ ኡሎ

ፃላላስ ቆፕድ፥ እንጀን ደእደታ። ሹካስ ጊገትዳ መሄዳ

ህንተና ꬍክደታ። 6 ህንተራ ኤቀታናዉ ዳንዳኦና ፅሎ

አሳ ቦላ ፕርድደታ እያ ዎꬍደታ። 7ታ እሻቶ፥ ጎዳይ

ያና ጋካናዉ ገንጭተ። ጎሻንቾይ ቶርቸ እራይነ ስላ እራይ

ያና ጋካናዉ ገንጭድ አልኦ ካꬃ ናግድ ዋት ጋꬅ ኤክያኮ

ቆፕተ። 8 ሄ ጎሻንቹዋዳ ህንተካ ገንጭተ። ጎዳ ዩሳይ

ማታትዳ ግሾ ኡፋይሳን ናግተ። 9 ታ እሻቶ፥ ፆሳይ

ህንተ ቦላ ፕርዶና መላ እሶይ እሱዋ ቦላ ዙዙሞፍተ።

ፕርደይስ ፐንገን ኤቅስ። 10ታ እሻቶ፥ ዋያን ገንጭዳ፥

ጎዳ ሱንꬃን ኦድዳ ናበታ ሌምሶ ኦꬅድ ኤክተ። 11

ዳንዳአን ገንጭዳይሳታ ኑኒ አንጀትዳይሳታ ጎስ። እዮብ

ዋንድ ገንጭዳኮ ህንተ ስእደታ። ጎዳይ ዉርሰꬃን እያ ዋት

ማድዳኮ በእደታ። እ ማሮትነ ቃ ይ ኩምዳ ጎዳ ግድያ

ግሾ ሄሳ ኦꬅስ። 12ሽን ኡባፈ ስን ፥ ታ እሻቶ፥ ሳሉዋን

ግድን ዎይኮ ሳአን ግድን ዎይኮ ሀራ አይብንካ ጫቆፍተ።

ፆሳ ፕርዳን ህንተ ገሎናዳ ህንተ ኦዳይ ኤ ግድኮ፥ “ኤ”

ጊተ፤ አካይ ግድኮ፥ “አካይ” ጊተ። 13 ህንተ ግዶን

መቶ ኤክያ ኦንካ ደእኮ ፆሳ ዎሶ። ኡፋይትያ ኦንካ ደእኮ

ጋላታን የፆ። 14 ህንተፈ ሀርገትያ ኦንካ ደእኮ ዎሳ ኬꬃ

ጭማታ ፄጎ። ኤንቲ ጎዳ ሱንꬃን ሻማሆ ዛይተ ትይድ

እያዉ ፆሳ ዎሶ። 15 አማኖን ዎስዳ ዎሳይ ሀርጋንቹዋ

ፓꬃና። ጎዳይ እያ፥ ሀርግያፈ ደንꬃና፤ እ ናጋራ ኦꬅዳባ

ግድኮካ ጎዳይ እያ ማራና። 16 ሄሳ ግሾ፥ ህንተ ፓፃና

መላ ህንተ ናጋራ እሶይ እሱዋስ ፓፅተነ እሶይ እሱዋስ

ዎስተ። ፅሎ አሳ ዎሳይ ዎልቃማ ኦሶ ኦꬄስ። 17ኤልያስ

ኑ መላ አሰ። እር ሳአን ቡኮና መላ ምንꬅድ ፆሳ ዎስን

ሄꬑ ላይꬅነ ኡሱፑን አጌና ሳአን እር ቡክቤና። 18 ዛሪድ

እ ፆሳ ዎስን ሳሎፐ እር ቡክስ፤ ሳእካ ካꬅ ዶልሰስ። 19

ታ እሻቶ፥ ህንተፈ ኦንካ ቱማ ኦግያፐ ቡትኮ፥ ሀራይ

እያ ቱማኮ ዛርኮ፥ 20 ናጋራንቹዋ እያ ባላ ኦግያፐ ዛርያ

ኦንካ፥ እያ ሸምፑዋ ሀይቆፐ አሸይሳነ እያ ዳሮ ናጋራስ

ማሮታ እመይሳ ኤሮ።

1 ጰፅሮሳ
1ታኒ፥ የሱስ ክርስቶሳ ሀዋረይ ጰፅሮስ፤ ጳንፆሳን፥

ጋላትያን፥ ቃጳዶቃን፥ ኢሰንነ ብታነን በታንቾዳ

ላለትድ ደእያ ፆሳይ ዶርዳ፥ አሳስ ሀ ዳብዳብያ ፃፋስ።

2 የሱስ ክርስቶሳስ ህንተ ኪተታና መላነ እያ ሱꬃን

ጌያና መላ፥ ፆሳ አዋይ ባ ካሰ ኤራን ዶርዳይሳታስነ

ጌሻ አያናን ጌይዳ፥ ህንተዉ አꬎ ኬሀተꬃይነ ሳሮተꬃይ

ግዶ። 3 የሱስ ክርስቶሳ ሀይቆፐ ደንꬅድ ባ ግታማሮተꬃን

ናምአንꬆ የለተꬃነ ꬋዮና ኡፋይሳ እምዳ ኑ ጎዳ የሱስ

ክርስቶሳ አዋይ፥ ፆሳይ ጋላተቶ። 4ቃስ ፆሳይ ህንተዉ

ꬋዮና፥ ኢቶናነ ቡቆና ላታ ሳሎን ጊግስስ። 5 ሄ ላታይ

ዎደ ዉርሰꬃን ቆንጫናዉ ደእያ አቶተꬃስ ፆሳ ዎልቃን

አማኖን ህንተዉ ናገትድ ደኤስ። 6 ሀእ ጉꬃ ዎደስ ህንተ

ዱማ ዱማፓጨን ኡንኤትኮካ ሄሳን ኡፋይትተ። 7 ሄ

ፓጨይ ህንተና ጋክዳይ፥ ታማን የግን ꬋይያ ዎርቃፈ

ህንተ አማኖይ አꬎነ ቱማ ግደይሳ በሳናሳ። ሄ ፓጨትዳ

አማኑዋን የሱስ ክርስቶሲ ቆንጭያ ዎደ ጋላታ፥ ቦንቾነ

ሳባ ህንተ ኤካና። 8 ህንተ የሱሳ በእቤከታ፥ ሽን እያ

ሲቀታ። ህንተ ሀእ እያ በእቦናባ ግድኮካ፥ እያ አማነታ።

ቃስ ኦዳን ቆንጭሳናዉ ዳንዳኤቶና ኡፋይሳንነ ቦንቾን

ኩምደታ። 9 ህንተ አማኖን ናግያ ህንተ ሸምፑዋ

አቶተꬃ ኤካና። 10 አꬎ ኬሀተꬃ ባጋራ ህንተዉ ጊግዳ ሀ

አቶተꬃባ ናበት ኤራናዉ ግታ ኮሻንነ ናጎን ኮይዶሶና።

11 ኤንታን ደእያ ክርስቶሳ አያናይ እያ ዋያባነ ሄሳፈ

ጉየ ያና ቦንቹዋባ ካሰትድ ማርካትሸ፥ አዉደ ዎይኮ

ዋንድ ሀናኔኮ አኬካን ፕልግዶሶና። 12 ናበት ኦድዳ

ትንብተይ ባንታዉ ግዶናሽን፥ ህንተዉ ግደይሳ ፆሳይ

ህንተዉ ቆንጭስስ። ሀእ አሳይ ህንተዉ ኦድዳ ዎንገላ

ሳሎፐ ኪተትዳ ጌሻ አያና ዎልቃን ህንተዉ ኦድዶሶና።

ኪታንቾትካ ሄሳ በአናዉ አሞትዶሶና። 13 ሄሳ ግሾ፥

ኦሶስ ህንተና ጊግስተ፤ ህንተና ሃርተ። የሱስ ክርስቶሲ

ቆንጭያ ዎደ ህንተ ኤካና አꬎ ኬሀተꬃ ኡፋይሳን ናግተ።

14 ፆሳ ናይታዳ እያዉ ኪተትተ፤ ህንተ ካሰ ኤሮና ኦꬅዳ

ኢታ አሙዋ ካሎፍተ። 15 ሽን ህንተና ፄግዳ ፆሳይ ጌሽ

ግድዳይሳዳ ህንተካ ህንተ ዱሳ ኡባን ጌሽ ግድተ። 16

ጌሻ ማፃፋን፥ “ታኒ ጌሽ ግድዳ ግሾ ህንተካ ጌሽ ግድተ”

ጌተትድ ፃፈትስ። 17 አሳ ሶምኦ በኦና እያ ኦሱዋዳ

ፕርድያ ፆሳ፥ “ኑ አዋዉ” ግድ ፄግያባ ግድኮ፥ ሀ ሳኣ

እማꬃተꬃ ዱሳ ያሻን ደእተ። 18 ህንተ፥ ህንተ አዋታፐ

ላትዳ ፓꬆና ደኡዋፐ ዎዘትዳይስ፥ ꬋይያ ብራን ዎይኮ

ዎርቃን ግዶናይሳ ኤሬታ። 19 ቦረይ ዎይኮ ቦርሶይ ባይና

ዶርሳ ሱꬃዳ አልኦ ግድዳ ክርስቶሳ ሱꬃን ዎዘትደታ። 20

ፆሳይ አላመይ መ ታናፐ ካሰ ክርስቶሳ ዶርስ፥ ሽን ሀ

ዉርሰꬃ ዎድያን ክርስቶስ ህንተ ግሾ ቆንጭስ። 21 ህንተ

አማኖይነ ህንተ ኡፋይሳይ ፆሳን ግዳና መላ እያ ሀይቆፐ

ደንꬅድ፥ ቦንችዳ ክርስቶሳ ባጋራ ፆሳን አማነታ። 22

ህንተ ቱማተꬃስ ኪተትድ ህንተናተꬃ ጌሽደታ። ህንተ

እሶይ እሱዋ ዎዛናፐ ሲቀታ፥ ሽን ሀእካ ቱማ ዎዛናፐ

ምንꬅድ ሲቅተ። 23 ህንተ ናምአንꬆ የለትዳይ ꬋይያ

ዘረꬃፈ ግዶናሽን፥ መርናዉ ደእያ ፆሳ ቃላን ꬋዮና ኮቻፈ

የለትደታ። (aiōn g165) 24 ፆሳ ቃላይ፥ “አስ ኡባይ ማታ

መላ፤ እያ ቦንቾ ኡባይ ጪሻ መላ። ማታይ መሌስ፥

ጪሻይካ ቆለቴስ። 25ሽን ጎዳ ቃላይመርናዉ ደኤስ”

ያጌስ። ህንተዉ ኦደትዳ ዎንገላ ቃላይ ሀይሳ። (aiōn g165)

2 ህዛ፥ ኢታተꬅ ኡባ፥ ጭሞኡባ፥ጩቦተꬅ ቃናተነ

ዝግርስ ኡባ ህንተፈ ድግተ። 2 ጎዳይ ኬሀ ግደይሳ

ህንተ ኤርድሜዘትዳይሳዳ ሀእ የለትዳ ጉꬃ ናይታዳ ህንተ

አቶተꬃን ድጭሸ ባናዉ ፆሳ ጌሻ ቃላ ማꬃ ኡባ ዎደ

አሞትተ። 4አሳን ቦረትድፆሳንዶረትዳ አልኦ ግድዳደኦ

ሹቻ፥ ጎዳ የሱሳኮ ሺቅተ። 5 ህንተ አያና ኬꬅ ኬፀትያ ደኦ

ሹቻታ። ህንተ የሱስ ክርስቶሳ ባጋራ ፆሳ ኡፋይስያ አያና

ያርሾ ያርሽያ ጌሻ ካህነታ። 6 ጌሻ ማፃፋን፥ “ሄኮ፥ ታኒ

ፅዮነ ካታማን ጎዳ ፃጱዋ ምንꬅያ፥ ዶረትዳ፥ አልኦ ሹቻ

ዎꬃስ፤ እያን አማንያ ኦንካ ዬላተና” ያጌስ። 7 ሀ ሹቻይ

ህንተዉ አማነይሳታስ አልኦ፥ ሽን አማኖናይሳታስ፥

“ግምበይሳት ካꬍድ እፅዳ ሹቻይ ጎዳ ፃጱዋ ምንꬅያ፥

ኡባፈ አꬍያ ሹቹ ግድስ።” 8ቃስካ፥ “ሀ ሹቻይ አሰ

ꬉብያ ሹቻነ አሰ ኩንድስያ ዛላ” ያጌስ። ኤንቲ ሄሳስ

ቃደትዳ ግሾ ፆሳ ቃላ ኪተቶና እፅድ ꬉበትዶሶና። 9

ሽን ፆሳይ ꬉማፐ ማላልስያ ባ ፖኡዋኮ ህንተና ፄግዳይ፥

ህንተ እያ ሎኦተꬃ ሀራታስ ኦዳናዉ ዶረትዳ ኮቸ፥ ካዎ

ካህነ፥ ጌሻ ደረነ ፆሳ ዱማ ደረ። 10 ህንተ ካሰ ፆሳ ደረ

ግደከታ፥ ሽን ሀእ ህንተ እያ ደረ። ህንተ ካሰ ማሮተꬅ

ደምበከታ፥ ሽን ሀእ ማሮተꬅ ደምደታ። 11ታ እሻቶ፥

ህንተ ሀ ሳአን እማ ነ በተ አስ ግድዳይሳዳ ህንተ ሸምፑዋ

ኦልያ አሾ አሞፐ ሃካና መላ ታኒ ህንተና ዎሳይስ። 12

አማኖና አሳይ ህንተና ኢታ ኦꬅያ አሳዳ ዝግርያ ዎደ

ፆሳይ ኑና በአናዉ ያ ጋላስ፥ ኤንቲ ህንተ ሎኦ ኦሱዋ

በእድ ፆሳ ጋላታና መላ ህንተዉ ሎኦ ደኦይ ደኦ። 13

ጎዳ ግሾ ግድ ማታራ ደእያ አሳታስ ሃረትተ፤ ኡባፈ ቦላ

ግድያ ግሾ ካዋስካ ሃረትተ። 14ኤንቲ ኢታ ኦ ይሳታ

ሴራናዉነ ሎኦ ኦ ይሳታ ሳባናዉ ካዉዋፐ ኪተትዳ ግሾ

ደርያ አይሰይሳታስ ሃረትተ። 15 ህንተ፥ ህንተ ሎኦ

ኦሱዋን ኤሮና ኤያ አሳ ዶና ኦይꬃናይስ ፆሳ ሸነ። 16 ፆሳ

አይለ ግድድ ላአተꬃን ደእተፐ አትሽን፥ ህንተ ላአተꬃ

ኢታ ኦሶስ ካማ ኦꬆፍተ። 17 አሳ ኡባ ቦንችተ፤ አማንያ

አሳ ሲቅተ፤ ፆሳ ያይተ፤ ካዎ ቦንችተ። 18 አይለቶ

ሎኦ ጎዳታስነ ኬሀ ጎዳታ ፃላላስ ግዶናሽን፥ ኢታታስካ

ቦንቾን ሃረትተ። 19 አስ ፆሳ ግሾ ግድ በሶና ዋየ ዋየትኮ

ፆሳይ እያ አንጃና። 20 ሽን ህንተ ናጋራ ኦꬅን ህንተና

ደችያ ዎደ ህንተ ዳንዳእኮ ህንተዉ አይ ጋላት ደኢ? ሽን

ሎኦባ ኦꬅድ ዋየ ዳንዳእኮ ፆሳይ ህንተና ሄሳስ አንጃና።

21 ፆሳይ ህንተና ፄግዳይ ሄሳ ግሾሳ፤ ክርስቶስ ህንተዉ

ዋየትስ፤ ህንተ እያ ካላና መላ፥ ህንተዉ ሌምሶ ግድስ።

22 እ ናጋራ ኦꬅቤና፤ እያ ዶናን ዎርዶይ በንትቤና።

23 ኤንቲ እያ ጫይያ ዎደ፥ ዛሪድ ጫይቤና። ሽን ዋየ

ኤክሸ ፅሎ ፕርድያ ፆሳስ ባ ፕርዳ አጋግስፐ አትሽን፥

ማንድቤና። 24 ኑኒ ናጋራስ ሀይቅድ ፅሎተꬃስ ዳና መላ

ክርስቶስ ባ አሹዋን ኑ ናጋራ ማስቃልያ ቦላ ቶክስ፤

ህንተ እያ ማዱንꬃን ፓፅደታ። 25 ካሰ ህንተ ኦገ ባልድ

ꬋይዳ ዶርሳታ መላ፥ ሽን ሀእ ህንተ ሸምፑዋ ሄመይሳኮነ

ናገይሳኮ ስምደታ።

3 ሄሳዳካ፥ ማቸቶ፥ ህንተ አዝናታፐ ፆሳ ቃላስ

ኪተቶናይሳት ደእኮካ አይኮካ ኦደቶናሽን፥ ህንተ

ያሻተꬃነ ህንተ ጌሻ ደኡዋ በእድ አማናና መላ ኤንታዉ

ሃረትተ። 3 ህንተ፥ ህንተ ሁጰ ፕፆንነ ዎርቃ አሌቆን

ዎይኮ ሎኦ ማኦን ህንተ ቦላ አሳተꬃ ሎይሶን ግዶፖ።

4ሽን ህንተ ዎዛና ግዶን ደእያ የገልሳተꬃይ ፆሳ ስንꬃን

ህንተዉ ዳሮ አልኦ ግድድ ꬋዮና፥ አሽከነ ዎፑ ግዳ አያና

ግዶ። 5 ፆሳይ እማና ግዳይሳ አማንዳ ጌሻ ማጫሳት

በን ዎደ ባንታ አዝናታስ ሃረትድ፥ ባንታና ሄሳዳ ዳሮ

ሎይꬅዶሶና። 6 ሄሳዳ ሳራ አብራሃመ፥ “ታ ጎዳዉ”

ያጋዳ ፄጋሸ፥ እያዉ ኪተታሱ፤ ህንተካ አይኮካ ያዮና

ሎኦባ ኦꬅኮ እ ናይታ። 7 አዝናቶ፥ ህንተ ማቸት ህንተፈ

ዳቡራንቾመታ ግደይሳ ኤርድ፥ ኤንታና ቦንችተ፤ ህንተ

ዎሳ ꬉቦና መላ ፆሳይ እምዳ ደኡዋ ኤንቲ ህንተራ እስፈ

ላትያ ግሾ ኤንታ ቦንችተ። 8ዉርሰꬃን፥ ኡባይ እስ ቆፋን

ደእተ። እሶይ እሱዋስ ቃ ትሸ፥ እሻዳ ሲቀትተ፤ ቃስ

እሶይ እሱዋስ ኬሀታነ አሽከታ ግድተ። 9ኢታ ግሾ ኢታ

ዎይኮ ጫሻ ግሾ ጫይድ ዛሮፕተ፤ ሄሳ አግድ፥ ፆሳይ

ህንተዉ አንጁዋ እማናዉ ህንተና ፄግዳ ግሾ አንጅተ።

10 አይስ ጊኮ፥ ጌሻ ማፃፋይ፥ “ደኦ ዶሰይነ ሎኦ ዎደ

በአናዉ ኮየይ ኦና ግድኮካ ባ እንፃርሳን ኢታባነ ዎርዶ

ኦደተይሳ አጎ። 11ኢታባ ኦ ይሳ አግድ ሎኦባ ኦꬆ፤

ሳሮተꬃካ ኬህ ኮዮነ ካሎ። 12 ጎዳ አይፈይ ፅሎታኮ

ፄሌስ፤ ቃስ እ ኡባ ዎደ ኤንታ ዎሳ ሀይዜስ። ሽን ጎዳይ

ኢታባ ኦ ይሳታ ባ ሀንቆ ሶምኡዋን ፄሌስ” ያጌስ። 13

ህንተ ሎኦባ ኦꬃናዉ አሞትኮ ህንተና ቆሀናይ ኦኔ? 14 ሀር

አቶሽን፥ ፅሎተꬃ ግሾ ህንተ ዋየትኮ አንጀትዳይሳታ።

አሳስ ያዮፍተነ ህርጎፍተ። 15 ክርስቶሳ ህንተ ዎዛናን

ቦንችተነ ጎዳይተ። ፆሳይ ህንተዉ እምዳ ኡፋይሳስ ጋሶ

ኦይችያ ኦደስካ ዛሮ እማናዉ ኡባ ዎደ ጊግድ ኡትተ፥

ሽን ሄሳ አሽከተꬃንነ ያሻን ኦꬅተ። 16ቃስ ክርስቶሳን

ህንተ ደእያ ሎኦ ደኡዋ ኢታባ ኦꬅዳባዳ፥ ህንተና ጫይያ

አሳይ ዝግርያባን ዬላታና መላ ህንተ ካሀይ ጌሽ ግዶ።

17 ፆሳይ ግዳባ ግድኮ ኢታባ ኦꬅዳ ግሾ ዋየ ኤከይሳፈ

ሎኦባ ኦꬅዳ ግሾ ዋየ ኤከይስ ሎኦ። 18 ክርስቶስ ኑና

ፆሳኮ ሺሻናዉ ባዉ ፅሎ ግድድ ደእሸ፥ ናጋራንቾታ ግሾ

እስ ቶሆ ናጋራ ኡባስ ሀይቅስ፤ እ ባ አሳተꬃን ሀይቅስ፥

ሽን አያናን ፓፅስ። 19 ቃስ ሄ አያናን እ ብድ ቃሾን

ደእያ ሸምፖታስ ቃላ ኦድስ። 20 ኖሄይ ማርካብያ ኬፅያ

ዎደ ሄ ሸምፖት ፆሳስ ኪተቶና እፅዶሶና፥ ሽን ፆሳይ

ኤንታና ዳንዳእ ጋምእስ። ሆስፑን አሳ ፃላል ማርካብያን

ገልድ፥ ꬋዮ ሃꬃፈ አትዶሶና። 21 ሄ ꬋዮ ሃꬃይ ሀእ

ህንተና አሽያ ፅንቃተ ሌምሶ ግድስ። ሀ ፅንቃተይ ቦላ

ቅታ ሜጮ ግዶናሽን፥ ሎኦ ካሀ ፆሳፈ ኤካናዉ እያ ዎስያ

ኦገ ግድድ፥ ክርስቶሳ ደንዱዋ ባጋራ ህንተና አሼስ። 22

እ ሳሎ ብድ ፆሳ ኡሻቻን ኡትድ፥ ኪታንቾታ፥ ማታ

አዋታነ ዎልቃማታ ሃሬስ።

4 ሄሳ ግሾ፥ ክርስቶስ ባ አሹዋን ኑስ ዋየትዳ ግሾ ህንተካ

ሄ ቆፋን ህንተና ዳንጭስድ ምንድ ኤቅተ። ክርስቶሳ

ግሾ ግድ ባ አሹዋን ዋየ ኤክዳ ኡራይ ናጋራ ኦꬅከ ግድ

ቃንፅዳ አስ። 2 ሄ ኡራይ ባ አትዳ ላይꬃን ፆሳ ሸነ ኦꬃናዉ

ኮዬስፐ አትሽን፥ ኢታ አሾ አሞን ዴና። 3 ካሰ ህንተ

አማኖና አሳይ ደእዳይሳዳ ደእደታ። ህንተ ኢታ አሞን፥

ላይማተꬃን፥ ማꬆን፥ ቱናተꬅ ደን ꬅያ የꬃን፥ ፖክያ

ኤቃ ጎይኖን ካሰ ደእዳ ዱሳይ ግዳና። 4 አማኖና አሳራ

ህንተ ሾር ባይና ኦሱዋ ኦꬆና ግሾ ማላለትድ ህንተና

ጫዮሶና። 5 ሽን ኤንቲ ፓፃታ ቦላነ ሀይቅዳ አሳ ቦላ

ፕርዳናዉ ደእያ ፆሳስ ዛሮ እማና። 6 ሀይቅዳ አሳስ

ዎንገላይ ሳባከትዳይ ሀይሳ ግሾሳ። ኤንቲ አሳꬆ ባንታ

አሹዋን ፕርደታና ቃስ ባንታ አያናን ፆሳꬆ ደኦን ዳና። 7

ህዛ፥ ኡባባስ ዉርሰꬃይ ማታትስ። ሄሳ ግሾ፥ ዎሳናዉ

ዳንዳኤታናመላ ዎፑ ግዳ ዎዛን ደኦ፤ ማራራ ደእተ።

8 ሲቆይ ዳሮ ናጋራ ካምያ ግሾ፥ ኡባፈ አꬅድ እሶይ

እሱዋራ ዎዛናፐ ሲቀትተ። 9 ዙዙሞና እሶይ እሱዋ

እማꬃተꬃን ሞክተ። 10 ህንተ ፆሳፈ ዱማ ዱማ አꬎ

ኬሀተꬃ እሞታ ኤክዳይሳዳ ህንተ እሶይ እሶይ ሄ እሙዋ

በሲያዳ ኦይክድ እሶይ እሱዋ ሀጋዝተ። 11 የሱስ ክርስቶሳ

ባጋራ ኡባባን ፆሳይ ጋላተታና መላ ኦንካ ኦድያባ ግድኮ

ፆሳፈ ቃላ ኤክዳዳ ኦዶ። ቃስ ኦንካ ማድያባ ግድኮ ፆሳይ

እያዉ እምያ ዎልቃዳ ማዶ። ቦንቾይነ ዎልቅመርናፐ

መርና ጋካናዉ እያዉ ግዶ። አምንእ። (aiōn g165) 12ታ

እሻቶ፥ ህንተ ታማዳ ፁግያ ዋየ ፓጭያ ግዶራ አꬍያ

ዎደ ኦራꬃባይ ሀንዳዳ ማላለቶፍተ። 13ሽን እያ ቦንቾይ

ቆንጭያ ዎደ ህንተ ኡፋይሳይ ግታ ግዳና መላ ክርስቶሳ

ዋይያ ህንተ ኤከይሳን ኡፋይትተ። 14 ክርስቶሳ ሱንꬃ

ግሾ አስ ህንተናጫይያ ዎደ፥ ፆሳ ቦንቾ አያናይ ህንተ

ቦላ ሸምፕያ ግሾ ህንተ አንጀትዳይሳታ። 15 ህንተፈ ዋየ

ኤክያ ኦንካ ሸምፖ ዎꬍዳዳ ዎይኮ ካይሶትዳዳ ዎይኮ

ኢታ ኦꬅዳዳ ዎይኮ ገልሶናባን ገልዳዳ ሀንድ ዋየቶፎ።

16 ግዶሽን፥ ክርስታነ ግድያ ግሾ ዋየትኮ ክርስቶሳ ሱንꬃ

ግሾ ፆሳ ጋላቶፐ አትሽን፥ ዬላቶፖ። 17ፕርድ ፆሳ አሳ

ቦላ ዶምያ ዎደይ ጋክስ። ህዛ፥ ሄ ፕርዳይ ኮይሮ ኑ ቦላ

ዶምያባ ግድኮ፥ ፆሳ ዎንገላስ ኪተቶና አሳ ዉርሰꬃይ አይ

ግዳኔ? 18 ፅሎይ ኡንአን አትያባ ግድኮ፥ ማካላንቾይነ

ናጋራንቾይ ያትን ዋናኔ? 19 ሄሳ ግሾ፥ ፆሳ ሸነዳ ዋየ

ኤከይሳት ባንታ ሸምፑዋ ባንታና መꬍዳ፥ አማንꬅያ

ፆሳስ ሀዳራ እምሸ ሎኦባ ኦꬆ።

5 ህዛ፥ ዎሳ ኬꬃጭማታራጭማ ግድዳይስ፥ ክርስቶሳ

ዋይያ ማርካተይስነ ቆንጫናዉ ደእያ ቦንቹዋ

ሻከታናዉ ደእያ ታኒ፥ ህንተ ግዶን ደእያ ጭማታ

ዞራይስ። 2 ህንተ አዋተꬃፈ ጋርሳን ደእያ ፆሳ ዉድያ

ሄምተ። ፆሳይ ኮየይሳዳ ዶሳናፐ አትሽን፥ ኡንኤትድ

ሄሞፍተ።ቃስሚሸኮሻንግዶናሽን፥ሀጋዛናዉደእያሎኦ

ቆፋን ሄምተ። 3 ህንተ አዋተꬃፈ ጋርሳን ደእያ ዉድያስ

ሌምሶ ግድተፐ አትሽን፥ ጎዳቶፕተ። 4 ሄመይሳታ

ሀላቃይ ቆንጭያ ዎደ ቆለቶና ቦንቾ ካላቻ ህንተ ኤካና።

5 ሄሳዳካ፥ ያላጋቶ፥ ጭማታስ ሃረትተ። ህንተ እሶይ

እሱዋስ አሽከ ግድተ። ጌሻ ማፃፋን፥ “ፆሳይ ኦቶራንቾታ

እፄስ፥ ሽን አሽከታስ አꬎ ኬሀተꬃ እሜስ” ያጌስ። 6

ፆሳይ ባ ዎደ ህንተና ቦንቻና መላ ዎልቃማ ፆሳ ኩሽያፐ

ጋርሳን ህንተና ካዉሽተ። 7 እ ህንተዉ ቆፕያ ግሾ ህንተና

ህርግስያ ኡባ እያ ቦላ የግተ። 8 ህንተ ሞርከይ ፃላሄይ፥

ምትያባ ኮይድ፥ ጋሞዳ ጉድሸ ህንተ ማታራ ዩይያ ግሾ

ህንተና ሃርተነ ባርክተ። 9 አላመን ደእያ ህንተ እሻት

ሄሳዳ ዋየ ኤከይሳ ኤርድ፥ አማኖን ምንድ፥ ፃላህያራ

ኤቀትተ። 10 ባ መርና ቦንቹዋስ ክርስቶስ የሱሳ ባጋራ

ህንተና ፄግዳ አꬎ ኬሀተꬃ ኡባ ፆሳይ፥ ጉꬃ ዎደስ ህንተ

ዋየትዳፐ ጉየ፥ እ ባ ሁጰን ህንተና ሺሻና፥ ካትሳና፥

ምንꬅድ ኤሳና፥ ፃልሳና። (aiōnios g166) 11መርናፐመርና

ጋካናዉ ፆሳይ ካዎቶ። አምንእ። (aiōn g165) 12 አማነትዳ

እሻ ጋዳ ታ ኤክያ ስላሰ ባጋራ ሀ ዳብዳብያ ህንተዉ

ቃንꬃን ፃፋስ።ታ ሄሳ ህንተዉ ፃፍዳይ፥ ህንተና ዞራናዉነ

ፆሳ አꬎ ኬሀተꬃይ ቱማ ግደይሳ ማርካታናሳ። ሄ አꬎ

ኬሀተꬃን ምንድ ኤቅተ። 13 ህንተራ እስፈ ዶረትዳ

ባብሎነን ደእያ ዎሳ ኬꬃ አሳይነ ታ ናኣ ማርቆስ ህንተና፥

“ሳሮ ሳሮ” ያጌስ። 14ሲቆ ዬረተꬃ ዬረትሸ፥ እሶይ

እሱዋ ሳሮꬅተ። ክርስቶሳን ደእያ ህንተ ኡባስ ሳሮይ

ግዶ። አምንእ።

2 ጰፅሮሳ
1 የሱስ ክርስቶሳ ሀዋረይነ እያ አይለይ፥ ታኒ፥ ስሞን

ጰፅሮስ፥ ኑ ፆሳነ ኑና አሽያ የሱስ ክርስቶሳ ፅሎተꬃ

ባጋራ ኑይሳ መላ አልኦ አማኖ ኤክዳይሳታስ ሀ ዳብዳብያ

ፃፋስ። 2 ፆሳነ ኑ ጎዳ የሱሳ ኤሮን አꬎ ኬሀተꬃይነ ሳሮይ

ህንተዉ ኩሞ። 3 ባ ቦንቾንነ ሎኦተꬃን ኑና ፄግዳ እያ

ኤሮን ደኦስነ ፆሳ ዳንድ ዳናዉ ኮሽያባ ኡባ ፆሳይ ባ

ዎልቃን ኑስ እሚስ። 4 ህንተ ኢታ አሞ ጋሶን መ ትያ

ሀ አላምያን ደእያ ꬋዮፐ ከስ ኤካናዳነ ፆሳ ፆሳተꬃን

ሻከታናዳ፥ ሀ እሞታታ ባጋራ ዳሮ አልኦነ ግታ ኡፋይሳ

ኑስ እሚስ። 5 ሄሳ ግሾ፥ ምንድ፥ ህንተ አማኑዋ ቦላ

ሎኦተꬅ፥ ሎኦተꬃ ቦላ ኤራተꬅ፥ 6ኤራተꬃ ቦላ ባና ሃሮ፥

ባና ሃሮ ቦላ ገንጫ፥ ገንጫ ቦላ ፆሳ ዳኖ፥ 7 ፆሳ ዳኖ ቦላ

እሻተꬃ ኬሀተꬅ፥ እሻተꬃ ኬሀተꬃ ቦላ ሲቆ ጉጅተ። 8

ሀይሳቲ ህንተዉ ዳርድ ደእያባ ግድኮ፥ ጎዳ የሱስ ክርስቶሳ

ኤሮን ማድያ አስነ አይፈራ ደእያ አስ ኦꬃና። 9ሽን ሄሳት

ባይና ኦንካ ማታን ደእያባ ፃላላ በእያ ቆቀ። እ ባ ካሰ

ናጋራፐ ጌይዳይሳ ዶግስ። 10 ሄሳ ግሾ፥ ታ እሻቶ፥ ህንተ

ፄሳነ ህንተ ዶሩዋ ምንꬃናዉ ካሰይሳፈ አꬅድ ምንተ።

ህንተ ሄሳታ ኦꬅያባ ግድኮ፥ ꬉበተከታ። 11 ሄሳን ኑ ጎዳነ

ኑና አሽያ የሱስ ክርስቶሳ መርና ካዎተꬃ ገልያ ኩመꬃ

ማታይ ህንተዉ እመታና። (aiōnios g166) 12 ሄሳ ግሾ፥

ህንተ ሀይሳታ ኤርያባነ ሄ ኦይክዳ ቱማን ምንድ ደእያባ

ግድኮካ፥ ታኒ ሀይሳታ ኡባ ዎደ ህንተና ሀሳይሶ አግከ።

13ታኒ ሸምፖራ ደእዳ ዎደ ኡባን ህንተና ሀሳይሳናይስ

ኮሽያባ ጋዳ ቆፓይስ። 14 ኑ ጎዳ የሱስ ክርስቶሲ ታዉ

ቆንጭሳዳይሳዳ ታኒ ሀ ሀይቅያ አሳተꬃ ጋምኦና ቃራ የጋዳ

ባናይሳ ኤራይስ። 15ታኒ ህንተፈ ሻከትኮካ ህንተ ሀይሳታ

ኡባ ዎደ አኬካናመላ ታዉ ዳንዳኤትያባ ኡባ ኦꬃና።

16 ኑኒ ጎዳ ክርስቶሳ ዎልቃነ እያ ዩሳባ ህንተዉ ኦደይ፥

እያ ግታ ቦንቹዋ በእድፐ አትሽን፥ መꬍ ከስዳ ሀይሰ

ግደና። 17 ዳሮ ዎልቃማ ቦንቹዋፈ፥ “ታኒ ኡፋይትያ፥

ታ ዶስያ ናአይ ሀይሳ” ግያ ቃላይ ይዳ ዎደ፥ ፆሳ አዋፐ

ቦንቾነ ጋላታ ኤክስ። 18 ኑኒ ጌሻ ዙማ ቦላ እያራ ደእያ

ዎደ ሄ ቃላይ ሳሎፐ ይሽን ስእዳ። 19 ኑስ ሄሳፈ አꬍያ

አማነትዳ ትንብተ ቃል ደኤስ። ሳእ ዎንታና ጋካናዉነ

ባካል ህንተ ዎዛናን ዶላና ጋካናዉ፥ ꬉማን ፖእያ ፖኦ

አስ ናገይሳዳ፥ ህንተ ሄ ቃላ ናግኮ ሎኦ ኦꬄታ። 20ኡባፈ

ካሰትድ ሀይሳ ኤርተ። ጌሻ ማፃፋን ፃፈትዳ ትንብተ ቃላ

ኦንካ ባ ዶስዳዳ ብርሻናዉ ዳንዳኤና። 21ትንብተ ኡባ፥

ፆሳይ ኪትዳ አሳት ጌሻ አያናይ ካለꬅን፥ ኦድዶሶናፐ

አትሽን፥ አሳ ሸነን ኦድቦኮና።

2 ሽን ዎርዶ ናበት ካሰ አሳ ግዶን ደኤይሳ መላ ሀእካ

ዎርዶ አስታማረት ህንተ ግዶን ደንዳና። ኤንቲ

ባንታና ዎዝዳ፥ ጎዳ ካድድ፥ ꬋይስያ ዎርዶ ትምርትያ

ኤሀና። ሄሳን ኤንቲ ባንታ ቦላ ኤለስድ ꬋዮ ኤሆሶና።

2 ዳሮ አሳይ ዬላይያ ኤንታ ኢታ ኦግያ ካላና፤ ኤንታ

ጋሶን ቱማ ኦገይጫየታና። 3ዎርዶ አስታማረትሚሸ

ያርድ ባንታዉመꬍ ከስዳ ሀይሰን ህንተና ቦንቃና። በንፐ

ዶምድ ኤንታ ፕርዳይ ጊግድ ኡትስ፤ ኤንታ ꬋዮይካ

ኤንታና ናግድ ኡትስ። 4 ናጋራ ኦꬅዳ ኪታንቾታስ ፆሳይ

ቃ ቶና፥ ፕርዳ ጋላስ ጋካናዉ ጋናመ ꬉማ ኦላን ኤንታ

ቃች የግስ። (Tartaroō g5020) 5 ሄሳዳካ፥ ፆሳይ ፅሎተꬃባ

ኦድያ ኖሄነ ሀራ ላፑን አሳታ አሽድ፥ ፆሳ ጎይኖና አሳይ

ደእያ በን አላምያ ቃ ቶና ꬋዮ ሃꬃን ꬋይስስ። 6 ጌላታስ

ሌምሶ ግዳና መላ ፆሳይ ሶዶመነ ጋሞራ ካታማታ ብዶ

ኦꬅድ ፁግድ ꬋይስስ። 7 ህገስ ኪተቶና ላይማትያ አሳታ

ግዶን ዋየትሸ ደእዳ ፅሎ ሎፀ ፆሳይ አሽስ። 8 ሄ ፅሎ

አደይ ኤንታ ግዶን ደእሸ፥ ኤንቲ ኦꬅያ ኢታ ኦሱዋ ጋላስ

ጋላስ በእዳ ዎደነ ስእዳ ዎደ እያ ሎኦ ዎዛናይ ኡንኤቴስ።

9 ሄሳ ግድኮ፥ ጎዳይ፥ ባና ጎይንያ አሳታ ፓጨፐ ዋት

አሻነኮ፥ ቃስ ናጋራንቾታ ፕርዳ ጋላሳስ ጋካናዉ ዋትድ

ሴርሸ ናግሳኔኮ ኤሬስ። 10 ኡባፈ አꬅድ ቱና አሞን

አሾ ቆፋ ካለይሳታነ ማታ አዋታ ካ ይሳታ፥ ፕርዳ ጋላስ

ጋካናዉ ጎዳይ ናግስስ። ሄ አሳት ጋንጀ ምኖነ ኦቶራንቾ

ግድያ ግሾ፥ ሳሎ መ ተꬃታ ጫይሸ ያዮኮና። 11 ሽን

ኪታንቾት ዎርዶ አስታማረታፐ ዎልቃንነ ምኖተꬃን

ዳሮ አꬎሶናሽን ጎዳ ስንꬃን ሳሎ መ ተꬃታ ጫዮኮና።

12 ሽን ሄ አሳት ባንታ ኤሮናባን ገልድጫዮሶና። ኤንቲ

ኦይከታናዉነ ሀይቃናዉ የለትዳ፥ ዎዛን ባይና ዶአ መላ

ሀኖሶና፤ ኤንትካ ዎራ ዶአዳ ጮ ꬋያና። 13 ኤንቲ

ጋꬅዳ መቱዋዳ ዛር መቶታና። ሴታ ጋላስ የፅሸ ጉፐይሳ

ኡፋይስያባ ግድ ቆፖሶና። ኤንቲ ካዉሻታነ ቱናታ ግድ

ደእሸ ህንተራ ሻከትያ ሲቆ እማቱዋን ኡፋይቶሶና።

14 ላይማትያ ማጫስ ፄልድ አጎና አይፈይ ኤንታዉ

ደኤስ፤ ቃስ ናጋራ ኦ ይሳ አጎኮና። አማኖን ምንቦና አሳ

ጭሞሶና። ኤንታዉ ኡባ ዎደ አሞትያ ዎዛን ደኤስ፤

ኤንቲ ባደትዳይሳታ። 15ኤንቲ ሱረ ኦገ አግድ፥ ማካላ

ሚሸ ሲቅድ ባልዳ፥ ብኦራ ናኣ ባላማ ኦግያ ካልዶሶና።

16 እ ባ ናጋራ ጋሶን ሀንቀትስ፤ ዶን ባይና ሀረይ አሳዳ

ሃሳይድ ናብያ ጎሻተꬃ ተቅስ። 17 ሄ አሳት መልዳ

ፑልቶታ መላነ ጫርኮይ ቶክድ ኤፍያ ሻራ መላ፤ ኤንታ

ናገይ ሳካና ꬉማ። 18ኤንቲ ሀዳነ ኦቶሮ ኦዳ ኦደትሸ ባላን

ደእያ አሳ ግዶፈ ከስ ኤክድ ቡሮ ምንቦና አሳታ ላይማተꬃ

አሾ አሞን ጭምድ ባለꬆሶና። 19 ኤንቲ ባንታዉ ꬋዮ

አይለተꬃን ደእሸ ሀራታኮ፥ “ህንተ አይለተꬃፈ ከያና”

ያጎሶና። አይስ ጊኮ፥ አስ ባ ፆነትዳባ ኡባስ አይለ። 20

ኤንቲ አሽያ ኑ ጎዳ የሱስ ክርስቶሳ ኤርድ ሀ አላምያ

ቱናተꬃፈ ከስ ኤክዳፐ ጉየ፥ ዛር ቃፀትድ ፆነትኮ ካሰ ደእያ

ደኡዋፐ ጉየይስ ኤንታዉኢታ ግዳና። 21ኤንቲ ፅሎተꬃ

ኦግያ ኤር ስሚድ አገይሳፈ ኮይሮትድ ጌሻ ኪታ ኤሮናኮ

ኤንታዉሎኦሽን። 22“ካን ባጮሻኮ ጉየ ስሜስ” ቃስ፥

“ሜጨትዳ ጉዱንꬆይ ጉየ ስሚድ ኡርቃን ጎንዶረቴስ”

ግያ ሌምሶይ ቱማ ግደይስ ኤንታ ቦላ ኦꬄስ።

3ታ ሲቆ እሻቶ፥ ሀይስ ታ ህንተዉ ፃፍዳ ዳብዳበይ

ናምአንꬆ። ታኒ ሀ ናምኡ ዳብዳበታካ ህንተዉ

ፃፍዳይ፥ ህንተ ሱረ ቆፋ ቆፓናዳ ህንተና ደን ꬃናሳ።

2 ቃስ ጌሻ ናበት በን ኦድዳ ቃላነ ኑና አሽያ ጎዳይ፥

ሀዋረታ ባጋራ ኪትዳ ኪታ ህንተ ሀሳያና መላ ኮያይስ።

3ኡባፈ ካሰትድ፥ ዎደዉርሰꬃን ባንታ አሙዋ ካልድ

አሰ ቶቸይሳት፥ ቶችሸ ያናይሳ ኤርተ። 4ኤንቲ፥ “ታ

ያና ግዳይስ አዉን ደኢ? ኑ አዋት ሀይቅዶሶና፥ ሽን

ኡባባይ ሳእ መ ቶሳፐ ዶምድ ደኤይሳዳ ደኤስ” ያጎሶና።

5 ዳሮ ዎደፐ ካሰ ሳሎይ ፆሳ ቃላን መ ትዳይሳ፤ ቃስ

ሳእ ሃꬃፈነ ሃꬃን መ ትዳይሳ ኤርሸ ካዶሶና። 6 ሄ ዎደ

ደእያ ሳአይ ሃꬃን ምተትድ ꬋይስ። 7 ሽን ሀእ ደእያ

ሳሎይነ ሳእ፥ ጌላት ፕርደትያ ጋላሳይነ ꬋይያ ጋላሳይ

ጋካናዉ ሄ ቃላን ታማስ ናገትድ ደኦሶና። 8 ሽን ታ ሲቆ

እሻቶ፥ ሀ እስባ ዶጎፕተ። ጎዳ ማታን እስ ጋላስ ሙኩሉ

ላይꬃ መላ ግደይሳነ ሙኩሉ ላይꬅ እስ ጋላሳ መላ ግደይሳ

ዶጎፕተ። 9 እሶት እሶት ጋምእስ ግድ ቆፐይሳዳ፥ ጎዳይ

ባ ኡፋይሳ ቃላ ግሾ ጋምኤና። ሽን ኦንካ ꬋዮና መላ

ኮይድ፥ ኡባይ ባንታ ናጋራፐ ስማና መላ ህንተ ግሾ ግድ

ገንጬስ። 10 ሽን ጎዳ ጋላሳይ ካይሶዳ ያና። ሄ ጋላሳን

ሳሎት ዎልቃማ ጉንꬃን ꬋያና፤ ሳሎ መ ተꬃት ታማን

ፁገታና፤ ሳእነ እያ ቦላ ደእያ ኡባይ ꬋያና። 11 ህዛ፥

ኡባባይ ሄሳዳ ሀንዳ ꬋይያባ ግድኮ ህንተ አይ መላ አስ

ግዳናዉ በሲ? ህንተ ጌሽነ ፆሳ ዳንያ ደኦ ዳናዉ በሴስ።

12 ህንተ ስንꬃራ ያ ፆሳ ጋላሳ ናግሸ ህንተዉ ዳንዳኤትያባ

ኡባ ኦꬅድ ሄ ጋላሳ ኤሶይተ። ሄ ጋላስ ሳሎትነ እያን

ደእያባይ ታማን ፁገታና፤ ዎልቃማ ሱላን ትልአና። 13

ሽን ኑኒ ፅሎተꬅ ሃርያ ኦራꬃ ሳሎነ ኦራꬃ ሳአ ፆሳ ኡፋይሳ

ቃላዳ ናጎስ። 14 ሄሳ ግሾ፥ ታ ሲቆ እሻቶ፥ ኑ ሄ ጋላሳ

ናግያ ግሾ ፖኮይነ ቦረይ ባይናይሳታ ግድድ፥ ጎዳራ ሳሮን

ዳናዉምንተ። 15 አስ ኡባይ አታናመላ ኮይድ ጎዳይ

ዳንዳኤይሳ ዶጎፕተ። ቃስ ኑ ሲቆ እሻይ፥ ጳዉሎስ፥

ፆሳይ እያዉ እምዳጭንጫተꬃን ሄሳዳ ህንተዉ ፃፍስ።

16 እ ባ ዳብዳበታ ኡባን ሄሳታባ ፃፍስ። እያ ዳብዳበታ

ግዶን አኬካናዉ ዋይስያ ቆፋት ደኦሶና። ታማርቦናነ

ምንቦና አሳት ሀራ ፆሳ ቃላ ምርቀይሳዳ ሀ ኪታታካ

ꬋያናዉ ማችድምርቆሶና። 17 ሄሳ ግሾ፥ ታ ሲቆ እሻቶ፥

ህንተ ሄሳ ኤርያ ግሾ ማካላታ ባላን ጭመትድ፥ ꬋዮና

መላነ ምንድ ደእያ በሳፈ ኩንዶና መላ ናገትተ። 18 ሽን

ህንተ ኑና አሽያ ኑ ጎዳ፥ የሱስ ክርስቶሳ አꬎ ኬሀተꬃንነ

ኤራተꬃን ድጭተ። እያዉ ሀእካ መርናዉካ ቦንቾይ

ግዶ። አምንእ። (aiōn g165)



1 ዮሃንሳ191

1 ዮሃንሳ
1 ኑኒ ኮይሮፐ ዶምድ ደእያ፥ ኑ ሀይꬃን ስእዳ፥ ኑ

ፄልዳ፥ አይፈን በእዳ፥ ኑ ኩሸን ቦችዳ ደኦ ቃላባ

ህንተዉ ፃፎስ። 2 ሄ ደኦይ ቆንጭን፥ ኑኒ እያ በእድ፥

እያባ ማርካቶስ። አዋ ማታን ደእያ ኑስ ቆንጭዳ፥

መርና ደኡዋባ ህንተዉ አዋጆስ። (aiōnios g166) 3 ኑራ

ህንተዉ እስፈተꬅ ዳና መላ ኑኒ በእዳይሳነ ስእዳይሳ

ህንተዉ ኦዶስ። ህንተዉ ኑራ እስፈተꬅ ደእያ ግሾ፥

አዋራነ እያ ናኣ የሱስ ክርስቶሳራ እስፈተꬅ ደኤስ። 4 ኑ

ኡፋይሳይ ፖሎ ግዳና መላ ሄሳ ህንተዉ ፃፎስ። 5 ኑኒ

ደኦ ግድዳ እያፐ ስእድ፥ ህንተዉ ኦድያ ኪታይ ሀይሳ፦

“ፆሳይ ፖኦ፤ እያን ꬉም ባዋ” ያገይሳ። 6 ኑስ እያራ

እስፈተꬅ ደኤስ ያግሸ ꬉማን ደእኮ፥ ኑ ኦዳንነ ኑ ኦሱዋን

ዎርዶቶስ። 7ሽን ፖኦን እ ደኤይሳዳ፥ ኑካ ፖኦን ደእኮ፥

ኑስ ዎል ግዶን እስፈተꬅ ደኤስ። እያ ናኣ፥ የሱሳ ሱꬃይ

ናጋራ ኡባፈ ኑና ጌሼስ። 8 ኑኒ፥ ኑናን ናጋር ባዋ ጊኮ

ኑ ኑና ጭሞስ፤ ኑናን ቱም ባዋ። 9 ሽን ፆሳስ ኑ ናጋራ

ፓፅኮ፥ እ ኑ ናጋራ አቶ ጋናዉነ ኑ ቆሆ ኦሶ ኡባፈ ኑና

ጌሻናዉ፥ አማነትዳይሳነ ቱማ። 10 ኑኒ ናጋራ ኦꬅቦኮ ጊኮ

ፆሳ ዎርዳንቾ ከሶስ፤ እያ ቃላይካ ኑናን ዴና።

2ታ ናይቶ፥ ናጋራ ህንተ ኦꬆና መላ ታኒ ሀይሳ ህንተዉ

ፃፋይስ። ሽን ኦንካ ናጋራ ኦꬅኮ አዋማታን ኑስ ጋናትያ

ፅሎይ፥ የሱስ ክርስቶሲ፥ ደኤስ። 2 ኑ ናጋራይ ክርስቶሳ

ባጋራ አቶ ጌተቴስ። እ ኑ ናጋራ ፃላላስ ግዶናሽን፥

አሳ ኡባ ናጋራስ ያርሸትስ። 3 ኑኒ ፆሳ ኪታ ናግኮ፥

ስ ይ ባይናሽን፥ ቱማ ኑ እያ ኤሮስ። 4 ኦንካ፥ “ታኒ

እያ ኤራይስ” ያግሸ፥ እያ ኪታ ናጎና እፅኮ ሄ ኡራይ

ዎርዳንቾ፤ ቱማተꬅ እያን ባዋ። 5 ሽን እያ ቃላስ ኑ

ኪተትያባ ግድኮ ሄኡራይ ፆሳ ሲቅያሲቆይፖሎግዴስ።

ኑኒ ፆሳን ደኤይሳስ ሄስ ባዉ ቱማማርካ። 6ታኒ፥ “ፆሳን

ደአይስ” ግያ ኦንካ ክርስቶስ ደእዳይሳዳ ዳናዉ በሴስ።

7ታ ሲቆ እሻቶ፥ ታኒ ህንተዉ ኮይሮፐ ደእያ ጋልአ ኪታ

ፃፋይስፐ አትሽን፥ ኦራꬃ ኪታ ፃፍከ። እካ ህንተ ስእዳ

ሄ ጋልአ ኪታ። 8ግድኮካ፥ ክርስቶሳንነ ህንተናን ቱማ

ግድድ ደእያ፥ ኦራꬃ ኪታ ፃፋይስ። ꬉማይ ክችን፥ ሀእ

ቱማፖኦይፖኤስ። 9“ፖኦን ደአይስ” ግሸ ባ እሻ እፅያ

ኦንካ፥ ሀእካ ꬉማን ደኤስ። 10 ባ እሻ ዶስያ ኦንካ ፖኦን

ደኤስ። ሄ ኡራን ሀራ አስ ꬉብያባይ ባዋ። 11 ሽን ባ እሻ

እፅያ ኦንካ ꬉማን ደኤስ፤ ꬉማን ሄመቴስ። ꬉማይ እያ

አይፍያ ቆቅስዳ ግሾ አዉ ብያኮ ኤረና። 12ታ ናይቶ፥

ክርስቶሳ ሱንꬃ ባጋራ ህንተ ናጋራይ አቶ ጌተትዳ ግሾ

ታኒ ህንተዉ ፃፋይስ። 13 አዋቶ፥ ኮይሮፐ ደእያ፥ እያ

ህንተ ኤርዳ ግሾ ህንተዉ ፃፋይስ። ያላጋቶ፥ ፃላህያ ህንተ

ፆንዳ ግሾ ህንተዉ ፃፋይስ። 14ጉꬃ ናይቶ፥ ፆሳ ህንተ

ኤርዳ ግሾ ህንተዉ ፃፋይስ። አዋቶ፥ ኮይሮፐ ደእያ እያ

ህንተ ኤርዳ ግሾ ህንተዉ ፃፋይስ። ያላጋቶ፥ ህንተ ምኖ

ግድያ ግሾ፥ ፆሳ ቃላይ ህንተናን ደእያ ግሾነ ፃላህያ ህንተ

ፆንዳ ግሾ ህንተዉ ፃፋይስ። 15 አላመ ዎይኮ አላመን

ደእያባ ዶሶፕተ። አላምያ ዶስያ ኦንካ ፆሳ ዶሰና። 16

አላመን ደእያ ኡባባይ፥ አሾ አሞተꬅ፥ አይፈን በእድ

አሞትያባይነ ሚሸንጬቀተꬅ አላመባፐ አትሽን፥ ፆሳፈ

ግደና። 17 አላመይነ አላመን አስ አሞትያ ኡባይ አꬋና፥

ሽን ፆሳ ሸነ ፖልያ ኦንካ መርናዉ ዳና። (aiōn g165) 18ታ

ናይቶ፥ ዎድያዉርሰꬃይ ማታትስ። ክርስቶሳ ሞርከይ

ስንꬃፈ ያናይሳ ህንተ ስእዳይሳዳ ሀር አቶሽን፥ ሀእካ እያ

ሞርከት ዳሮት ደንድዶሶና። ሄሳ ግሾ፥ ዎድያ ዉርሰꬃይ

ማታትዳይሳ ኑኒ ሄሳን ኤሮስ። 19 ሄ ሞርከት ኑ ባጋ ግዶና

ግሾ ኑ ግዶፈ ከይዶሶና። ኤንቲ ኑ ባጋ ግድያኮ ኑ ግዶን

ደአና፥ ሽን ኤንታፈ ኦንካ ኑ ባጋ ግዶናይስ ኤረታና መላ

ኑ ግዶፈ ከይዶሶና። 20 ሽን ክርስቶስ ህንተ ቦላ ጌሻ

አያና ጉስስ፤ ቃስ ህንተ ኡባይ ቱማ ኤሬታ። 21ቱማ

ህንተ ኤርያ ግሾነ ቱማን አይባ ዎርዶይ ባይናይሳ ህንተ

ኤርያ ግሾ፥ ታኒ ህንተዉ ፃፋይስፐ አትሽን፥ ቱማ ህንተ

ኤሮና ግሾ ግደና። 22 የሱሲ፥ ፆሳይ ዶርዳይሳ ግደና ግድ

ካድያ አሳፐ ሀር ዎርዳንቾይ ኦኔ? ሄሳ መላ አስ ክርስቶሳ

ሞርከ። እ ናኣ ካድኮ አዋካ ካዴስ። 23 ናኣ ካድያ ኦደስካ

አዋይ ባዋ፤ ቃስ ናኣስ ማርካትያ ኦደስካ አዋይ ደኤስ።

24 ሄሳ ግሾ፥ ኮይሮ ህንተ ስእዳ ቃላ ህንተ ዎዛናን ምንꬅድ

ናግተ። ኮይሮ ስእዳይሳ ህንተ ናግኮ ህንተዉ ናአራነ

አዋራ እስፈተꬅ ዳና። 25 ናአይ ኑስ መርና ደኡዋ እማና

ግድ ቃላ ገልስ። (aiōnios g166) 26 ህንተና ባለꬅያ አሳ ግሾ

ታኒ ሀይሳ ህንተዉ ፃፋስ። 27 ሽን ክርስቶስ ህንተ ቦላ ባ

ጌሻ አያና ጉስስ። ጌሻ አያናይ ህንተናን ደእያ ግሾ ኦንካ

ህንተና ታማርሶ ኮሸና። እያ ጌሻ አያናይ ህንተና ቱማ

ታማርሰስፐ አትሽን፥ ዎርዶ ግደና። ጌሻ አያናይ ህንተና

ታማርስዳይሳዳ ክርስቶሳን ደእተ። 28 ህዛ፥ ታ ናይቶ፥

እ ቆንጭያ ዎደ ኑኒ ያሽ ባይናነ እያ ዩሳ ጋላስ እያ ስንꬃን

ኑ ዬላን ቆሰቶና መላ እያን ደእተ። 29 ክርስቶስ ፅሎ

ግደይሳ ህንተ ኤርኮ ፅሎ ኦꬅያ ኡባይ ፆሳ ናአ ግደይሳ

ኤርተ።

3 ኑኒ ፆሳ ናይታ ጌተትድ ፄገታና መላ ፆሳይ ኑና አይ

መላ ዶስዳኮ በእተ። ኑኒ ቱማካ ፆሳ ናይታ። ሀ

አላመይ ፆሳ ኤሮና ግሾ ኑናካ ኤረና። 2ታ ሲቆ እሻቶ፥

ሀእ ኑኒ ፆሳ ናይታ፤ ኑኒ አይ ሀናኔኮ ቡሮ ኤረትቤና። ሽን

ክርስቶስ ቆንጭያ ዎደ ኑኒ እያ ዳናናይሳ ኤሮስ። እ ቱማ

ደኤይሳ ኑኒ በአና። 3 ክርስቶሳ በአና ግድ ኡፋይሳን

ናግያ ኦንካ፥ ክርስቶስ ጌሽ ግድዳይሳዳ ባና ጌሼስ። 4

ናጋር ህገ መንꬆ ግድያ ግሾ ናጋራ ኦꬅያ ኡባይ ፆሳ ህገ

መንꬄስ። 5 ክርስቶስ አሳ ናጋራ ꬋይሳናዉ ቆንጭዳይሳ

ህንተ ኤሬታ፤ እያን ናጋር ባዋ። 6 ክርስቶሳን ደእያ ኦንካ

ናጋራን ዴና። ቃስ ናጋራን ደእያ ኦንካ እያ በእቤና ዎይኮ

ኤርቤና። 7ታ ናይቶ፥ ህንተና ኦንካ ባለꬆፎ። ክርስቶስ

ፅሎ ግድዳይሳዳ ፅሎ ኦꬅያ ኦንካ ፅሎ። 8 ፃላሄይ ኮይሮፐ

ናጋራ ኦꬅዳ ግሾ ናጋራ ኡባ ዎደ ኦꬅያ ኦንካ ፃላሄ ዳቦ።

ሄሳ ግሾ፥ ፆሳ ናአይ ፃላሄ ኦሶ ꬋይሳናዉ ቆንጭስ። 9 ፆሳ

ናአ ግድያ ኦንካ ፆሳ አያናይ እያን ደእያ ግሾ፥ እ ኡባ ዎደ

ናጋራን ዴና። ፆሳይ እያ አዋ ግድያ ግሾ ናጋራን ዴና።

10 ፆሳ ናይታ ግዶንነ ፃላሄ ናይታ ግዶን ደእያ ዱማተꬃይ

ሄሳን ኤረቴስ፤ ፅሎ ኦꬆና አስ ዎይኮ ባ እሻ ዶሶና አስ ፆሳ

ናአ ግደና። 11 ኮይሮፐ ህንተ ስእዳ ኪታይ፥ “እሶይ

እሱዋ ዶሳናዉ በሴስ” ግያ ኪታ። 12 ኑኒ ቃየላ መላ

ግዳናዉ በሰና። ቃየላ ፃላሄ ዳቦ ግድድ ባ እሻ ዎꬍስ።

እ ባ እሻ አይስ ዎꬍዴ? እያ ኦሶይ ኢታ ግድዳ ግሾነ

እያ እሻ ኦሶይ ሎኦ ግድዳ ግሾ ዎꬍስ። 13ታ እሻቶ፥

ሀ አላምያ አሳይ ህንተና እፅኮ ማላለቶፍተ። 14 ኑኒ ኑ

እሻታ ሲቅያ ግሾ፥ ሀይቆፐ ደኦ ፕንዳይሳ ኤሮስ። ባ እሻ

ዶሶና ኦንካ ሀይቆ ኩያን ደኤስ። 15 ባ እሻ እፅያ ኦንካ

ሸምፖ ዎꬌስ። ቃስ ሸምፖ ዎꬍያ ኦደስካ መርና ደኦይ

ባይናይሳ ህንተ ኤሬታ። (aiōnios g166) 16 ክርስቶስ ባ

ሸምፑዋ ኑ ግሾ አꬅድ እምዳይሳን ሲቆይ አይበኮ ኑኒ

ኤርዳ። ኑካ ኑ እሻታ ግሾ ኑ ሸምፑዋ አꬅድ እማናዉ

በሴስ። 17 ሽን ዱረ ግድዳ ኦንካ መቶታንቹዋ በእሸ፥

እያዉ ቃ ቶና እፅኮ ባ ዎዛናን ፆሳ ሲቆይ ደኤስ ጋናዉ

ዋንድ ዳንዳኢ? 18ታ ናይቶ፥ ኑኒ ኦሶንነ ቱማተꬃን

ኑ ሲቁዋ ቆንጭሳናዉ በሴስፐ አትሽን፥ጮ ኦዳ ፃላላን

ዎይኮ ዶና ፃላላን ሲቀታናዉ በሰና። 19 ኑኒ እሶይ እሱዋ

ሲቅኮ፥ ኑ ቱማ ባጋ ግደይሳ ኤሮስ፤ ሄሳስ ፆሳ ስንꬃን

ዬላቶኮ። 20 ኑ ዎዛናይ ኑ ቦላ ፕርድያባ ግድኮ፥ ፆሳይ ኑ

ዎዛናፐ ግታ ግደይሳ ኤሮስ፤ እ ኡባባ ኤሬስ። 21ታ ሲቆ

እሻቶ፥ ኑ ዎዛናይ ኑ ቦላ ፕርዶናባ ግድኮ ኑኒ ፆሳ ስንꬃን

ያዮኮ። 22 ኑኒ እያ ኪታ ናግያ ግሾነ እያ ኡፋይስያባ

ኦꬅያ ግሾ ዎስያባ ኡባ እያፐ ኤኮስ። 23 ክርስቶስ ኑና

ኪትዳይሳዳ ፆሳ ናኣ የሱስ ክርስቶሳ ሱንꬃን አማናናዳነ

እሶይ እሱዋ ሲቃናዳ ፆሳይ ኑና ኪትስ። 24 ፆሳ ኪታ

ናግያ ኦንካ ፆሳን ደኤስ፤ ፆሳይካ እያን ደኤስ። ፆሳይ ኑስ

እምዳ ጌሻ አያና ባጋራ እ ኑናን ደኤይሳ ኤሮስ።

4ታ ሲቆ እሻቶ፥ አያናታ ኡባ አማኖፕተ፥ ሽን ኤንቲ

ፆሳፈ ይዳኮ ፓጭድ በእተ። አይስ ጊኮ፥ ዳሮ ዎርዶ

ናበት አላመን ደንድዶሶና። 2 ፆሳ አያና ግደይሳ ህንተ

ሀይሳን ኤራና፤ “የሱስ ክርስቶሲ አሰ ግድድ ይዳይሳ

ማርካታይስ” ግያ አያና ኡባይ ፆሳፈ ዬስ። 3 ክርስቶስ

አሰ ግድድ ይዳይሳ አማናይስ ጎና አያና ኡባይ ፆሳፈ

ግደና። ሄስ ክርስቶሳ እፅያ አያና። ህንተ ሄ አያናይ

ያናይሳ ካሰ ስእደታ፤ እ ሀር አቶሽን ሀእካ አላመን ደኤስ።

4ታ ናይቶ፥ ህንተ ፆሳሳ። ህንተ ግዶን ደእያ ጌሻ አያናይ

አላመን ደእያ አያናፐ ዳሮ ዎልቃማ ግድያ ግሾ ዎርዳንቾ

ናበታ ህንተ ፆንደታ። 5 ኤንቲ ሀ አላምያ አሰ ግድያ

ግሾ፥ ሀ አላምያባ ኦዶሶና፤ ሀ አላምያ አሳይ ኤንታ ኦዳ

ስኦሶና። 6 ኑኒ ፆሳፈ የለትዳ፤ ፆሳ ኤርያ ኦንካ ኑና

ስኤስ። ፆሳ ኤሮና ኦንካ ኑና ስኤና። ኑኒ ቱማ አያናነ

ዎርዶ አያና ሄሳን ሻኮስ። 7ታ ሲቆ እሻቶ፥ ሲቆይ ፆሳፈ

ያ ግሾ፥ አነ እሶይ እሱዋራ ሲቀቶስ። ሲቅያ ኦንካ ፆሳ

ናአ፤ እ ፆሳ ኤሬስ። 8 ፆሳይ ሲቆ ግድያ ግሾ ሲቆና ኦንካ

ፆሳ ኤረና። 9 ኑኒ ክርስቶሳ ባጋራ ደኡዋ ደማና መላ

ፆሳይ ባ እስ ናኣ ሀ አላምያ ኪትስ። ፆሳይ ኑና ባ ሲቁዋ

ሄሳን በስስ። 10ቱማ ሲቆ ጉሳይ ሀይሳ፦ ኑኒ ፆሳ ሲቅዳ

ግሾ ግዶናሽን፥ ፆሳይ ኑና ሲቅዳ ግሾነ ኑ ናጋራፐ ኑና

ማራናዉ ባ ናኣ ኪትዳ ግሾሳ። 11ታ ሲቆ እሻቶ፥ ፆሳይ

ኑና ሀይሳዳ ሲቅኮ፥ ኑካ እሶይ እሱዋ ሲቃናዉ በሴስ። 12

ፆሳ በእዳይ ኦንካ ባዋ። ኑኒ እሶይ እሱዋ ሲቅኮ ፆሳይ

ኑናን ደኤስ፤ እያ ሲቆይካ ኑናን ፖሎ ግዴስ። 13 ፆሳይ ባ

ጌሻ አያና ኑስ እምዳ ግሾ፥ ኑኒ ፆሳን ደኤይሳነ እካ ኑናን

ደኤይሳ ኤሮስ። 14 አዋይ ባ ናኣ፥ ሀ አላምያ አሸይሳ

ግዳና መላ ኪትዳይሳ ኑኒ በእድ ማርካቶስ። 15 የሱሲ

ፆሳ ናኣ ግደይሳ ማርካትያ ኦደንካ ፆሳይ ደኤስ፤ እካ

ፆሳን ደኤስ። 16 ፆሳይ ኑና ሲቀይሳ ኑኒ ኤሮስነ አማኖስ።

ፆሳይ ሲቆ። ሲቆን ደእያ ኦንካ ፆሳን ደኤስ፤ ፆሳይካ

እያን ደኤስ። 17 ኑ ደኦይ ሀ አላምያን ክርስቶስ ደእዳይሳ

መላ ግድያ ግሾ፥ ፕርዳ ጋላስ ያዮና እያ ስን ሺቃናዉ

እያ ሲቆይ ኑናን ፖሎ ግዴስ። 18ሲቆን ያሽ ባዋ፥ ቱማ

ሲቆይ ያሽ ከስ ሆሌስ። ያሽነ ፕርድ እስፈ ብያ ግሾ፥

ያይያ ኡራ ሲቆይ ፖሎ ግደና። 19 ፆሳይ ኮይሮ ኑና

ሲቅዳ ግሾ ኑ ሲቆስ። 20 ኦንካ፥ “ፆሳ ሲቃይስ” ግሸ

ባ እሻ እፅኮ፥ እ ዎርዳንቾ። አይስ ጊኮ፥ በእያ ባ እሻ

ሲቆና ኦንካ በእቦና ፆሳ ሲቃናዉ ዋንድ ዳንዳኢ? 21

ክርስቶስ ኑስ እምዳ ኪታይ ሀይሳ፤ “ፆሳ ሲቅያ ኦንካ ባ

እሻ ሲቃናዉ በሴስ” ያገይሳ።

5 የሱሳ፥ እ ክርስቶሳ ያግድ፥ አማንያ ኦንካ ፆሳ ናአ።

አዋ ሲቅያ ኦንካ እያ ናኣካ ሲቄስ። 2 ኑኒ ፆሳ ሲቅያ

ግሾነ እያ ኪታ ናግያ ግሾ ፆሳ ናይታ ሲቀይሳ ኤሮስ።

3 ኑኒ ፆሳ ሲቅኮ፥ እያ ኪታታ ናጎስ። እያ ኪታት

ዴፆ ግዶኮና። 4 አይስ ጊኮ፥ ፆሳ ናአ ግድያ ኦንካ ሀ

አላምያ ፆናናዉ ዳንዳኤስ። ኑኒ ሀ አላምያ ፆናናይ ኑ

አማኑዋና። 5 አላምያ ፆናናዉ ዳንዳኤይ ኦኔ? የሱሲ ፆሳ

ናኣ ግደይሳ አማንያ አሳ ፃላል ፆናና። 6 የሱስ ክርስቶሲ

ሃꬃ ፅንቃትያራነ ባ ሀይቁዋሱꬃራ ይስ። እ፥ ሃꬃራነ ሱꬃራ

ይስፐ አትሽን፥ ሃꬃ ፃላላራ ይቤና። ጌሻ አያናይ ቱማ

ግድያ ግሾ፥ ሄስ ቱማ ግደይሳ ማርካቴስ። 7 ሄꬑ ማርካት

ደኦሶና። 8 ሄሳት፥ ጌሻ አያና፥ ሃꬃነ ሱꬃ። ሀ ሄꬓታ

ማርካተꬃይ እስኖ። 9 ኑ አሳይ ማርካተይሳ አማኖስ። ሽን

ፆሳ ማርካተꬃይ አሳይሳፈ ዳሮ አꬌስ። ፆሳይ ባ ናኣስ

ማርካትዳ ማርካተꬃይ ሀይሳ። 10 ፆሳ ናኣ አማንያ ኡራ

ዎዛናን ሀ ማርካተꬃይ ደኤስ። ፆሳ አማኖና ኦንካ ፆሳይ ባ

ናኣስ ማርካትዳ ማርካተꬃ አማንቦና ግሾ፥ ፆሳ ዎርዳንቾ

ኦꬄስ። 11 ህዛ፥ ማርካተꬃይ ሀይሳ፤ ፆሳይ ኑስ መርና ደኦ

እሚስ፤ ሄ ደኦይካ እያ ናአን ደኤስ ያገይሳ። (aiōnios g166)

12 ፆሳ ናአይ ደእያ ኦደስካ ደኦይ ደኤስ። ፆሳ ናአይ ባይና

ኦደስካ ደኦይ ባዋ። 13 ፆሳ ናአን አማንያ ህንተዉ መርና

ደኦይ ደኤይሳ ህንተ ኤራናመላ ሀይሳ ህንተዉ ፃፋስ።

(aiōnios g166) 14 ፆሳ ሸንያዳ አይብባካ እያ ዎስኮ፥ እ

ስኤይሳ ኑኒ ኤርያ ግሾ እያን አማነቶስ። 15 ኑኒ ዎስያ ኡባ

እ ስኤይሳ ኤርኮ፥ ኑኒ ዎስያባ እ እማናይሳ ኤሮስ። 16

ኦንካ ባ እሻይ ሀይቆ በሶና ናጋራ ኦꬅሽን በእኮ፥ ፆሳ እያዉ

ዎሳናዉ በሴስ። ሀይቆ በሶና ናጋራ ኦꬅዳይሳታስ ፆሳይ

ደኦ እማና። ሀይቆ በሲያ ናጋር ደኤስ። ታኒ ህንተና ሄሳስ

ፆሳ ዎስተ ጊከ። 17ኢታ ኦሶ ኡባይ ናጋራ፥ ሽን ሀይቆ

በሶና ናጋር ደኤስ። 18 ፆሳ ናአይ እያ ናግያ ግሾ፥ ፆሳ

ናአ ግድዳ ኦንካ ናጋራን ኡባ ዎደ ደኦናይሳ ኑኒ ኤሮስ።

ፃላሄይ እያ ቆሀናዉ ዳንዳኤና። 19 ኑኒ ፆሳሳ ግደይሳነ ሀ

ኩመꬃ አላመይ ፃላሄን ሃረተይሳ ኤሮስ። 20 ኑኒ ቱማ

ፆሳ ኤራናዳ ፆሳ ናአይ ይዳይሳነ ኑስ አኬካ እምዳይሳ

ኤሮስ። ኑኒ እያ ናአ፥ የሱስ ክርስቶሳ ባጋራ ቱማ ፆሳን

ደኦስ። የሱሲ ቱማ ፆሳነ መርና ደኡዋ። (aiōnios g166) 21

ታ ናይቶ፥ ኤቃታፐ ህንተ ሃክተ።

2 ዮሃንሳ
1ታጭማይ ዶረትዳ ጎዳተስነ እ ናይታስ ኪትዳ ኪታ።

ታ ፃላላ ግዶናሽን፥ቱማኤርያኡባይ ህንተናዶሶሶና።

2 ሀ ቱማይ ኑናን ደእያ ግሾነ መርናዉ ኑራ ዳና ግሾ

ታኒ ህንተና ቱማ ዶሳይስ። (aiōn g165) 3 ፆሳ ኑ አዋነ

እያ ናኣ የሱስ ክርስቶሳ አꬎ ኬሀተꬃይ፥ ማሮተꬃይነ

ሳሮተꬃይ ቱማንነ ሲቆን እስፈ ኑራ ግዶ። 4 አዋይ ኑና

ኪትዳይሳዳ፥ ነ ናይታፐ ባጋት፥ ቱማስ ኪተተይሳ በአዳ

ታኒ ዳሮ ኡፋይታስ። 5 ጎዳተ፥ ሀእካ ኑኒ ኡባይ እሶይ

እሱዋ ሲቃና መላ ታኒ ነና ዎሳይስ። ሀ ኪታይ ኮይሮፐ

ኑራ ደእያ ኪታፐ አትሽን፥ ታኒ ነዉ ኦራꬃ ኪታ ፃፍከ።

6ቱማ ሲቆይ ኑኒ ፆሳ ኪታ ናግድ ዳናይሳ። ቃስ ኮይሮፐ

ህንተ ስእዳይሳዳ እያ ኪታይ፥ ህንተ ኡባይ ሲቆን ዳና

መላሳ። 7 የሱስ ክርስቶሲ አሰ ግድድ ይዳይሳ አማኖና፥

ዳሮ ባለꬅያ አሳት፥ አላመን ደንድዶሶና። ሄሳ መላ አስ

ኦንካ ባለ ይሳነ ክርስቶሳ ሞርከ። 8 ህንተ ኦꬅዳ ኩመꬃ

ዎይቱዋ ኤካናዉ ምንተ። ህንተ ኦꬅዳይስ ꬋዮና መላ

ናገትተ። 9 ክርስቶሳ ትምርትያን ዶናይሳስነ እያፐ ሃክያ

ኡራስ ፆሳይ ባዋ። ክርስቶሳ ትምርትያን ደእያ ኡራስ

አዋይነ ናአይ ደኦሶና። 10 ኦንካ ህንተኮ ይሸ ሀ ትምርትያ

ኤሆና እፅኮ፥ ህንተ ሶ ገልሶፍተ፤ ሳሮካ ጎፕተ። 11 እያ

ሳሮ ግያ ኦንካ እያ ኢታ ኦሱዋን እያራ ሻከቴስ። 12ታኒ

ህንተዉ ፃፋናዉ ኮይዳ ዳሮባይ ደኤስ፥ ሽን ዎርቃተንነ

ቃላመን ፃፋናዉ ኮይከ። ኑ ኡፋይሳይ ፖለታና መላ

ህንተራ ሶምኦን ጋሄታዳ ኦደታናዉ ህንተኮ ባና ጋዳ

ቆፓይስ። 13 ፆሳይ ዶርዳ ነ ምቸ ናይት ነና ሳሮ ያጎሶና።

3 ዮሃንሳ
1ታኒ ጭማይ፥ ቱማ ዶስያ ጋዮሳስ ኪትዳ ኪታ። 2ታ

ሲቁዋዉ፥ ኔኒ ነ ሸምፑዋን ሎኦ ደኤይሳ ታ ኤረይሳዳ

ነዉፓያተꬅ ዳና መላነ ነ ኦꬅያባይ ሱራናመላ ነዉ ፆሳ

ዎሳይስ። 3 ጉꬃ አማንያ አሳት ይድ፥ ኡባ ዎደ ኔኒ

ቱማን ደኤይሳነ ነ ቱማተꬃባ ማርካትዳ ዎደ ታኒ ዳሮ

ኡፋይታስ። 4ታ ናይት ቱማተꬃን ደኤይሳ ስኤይሳፈ

አꬍድ፥ ታና ኡፋይስያባይ ባዋ። 5ታ ሲቁዋዉ፥ ኤንቲ

ነዉ እማ ግድኮካ፥ ኔኒ አማንያ አሳታስ አማንꬅያ ኦሶ

ኦꬃሳ። 6ኤንቲ ነ ሲቁዋባ ዎሳ ኬꬃን ማርካቶሶና። ሀእካ

ኤንቲ ብያ ኦግያን ፆሳይ ዶሰይሳዳ ኦꬃዳ ኤንታ ማድኮ

ሎኦ ኦꬃሳ። 7ኤንቲ ክርስቶሳ ሱንꬃ ግሾ ከይሸ፥ አማኖና

አሳታፐ አይኮካ ኤክቦኮና። 8 ኑኒ ቱማ ኦሱዋ ኤንታራ

እስፈ ኦꬃናዉ ሀይሳ መላ አሳታ ማዳናዉ በሴስ። 9ታኒ

ዎሳ ኬꬃታስ ዳብዳበ ፃፋስ፥ ሽን ኤንታ ሀላቃ ግዳናዉ

ኮይያ ድዮትራፍስ ኑኒ ገይሳ ኤከና። 10 ሄሳ ግሾ፥ ታኒ

ያ ብያ ዎደ እ ኑ ቦላ ኦደትያ ኢታ ኦዳነ እ ኦꬅዳ ኦሱዋ

ኦዳና። እ ሄስ ጉፅስ ግድ፥ ኑ እሻት ያ ዎደ ሞከና። ሀር

አቶሽን፥ ኤንታ ሞካናዉ ኮየይሳታካ ድግድ ዎሳ ኬꬃፈ

ከሴስ። 11ታ ሲቁዋዉ፥ ሎኦባ ዳናፐ አትሽን፥ ኢታባ

ዳኖፓ።ሎኦባ ኦꬅያ ኦንካ ፆሳ አስ፥ ሽን ኢታባ ኦꬅያ

ኦንካ ፆሳ በእቤና። 12ድመፅሮስ ሎኦ አስ ግደይሳ አሳ

ኡባይ ማርካቴስ። ቱማይ ባ ሁጰን እያባ ማርካቴስ፤

ኑካ እያባ ማርካቶስ፤ ኑ ማርካተꬃይ ቱማ ግደይሳ ህንተ

ኤሬታ። 13ታኒ ነዉ ፃፋናዉ ኮይዳ ዳሮባይ ደኤስ፥ ሽን

ቃላመንነ ዎርቃተን ፃፋናዉ ኮይከ። 14 ሽን ታኒ ማታራ

ኔራ ጋሄታናዉ ቆፓይስ፤ ሄ ዎደ ኑኒ ኦደታና። ሳሮይ

ነዉ ግዶ። ነ ዳቦት ነና ሳሮ ያጎሶና። ኑ ዳቦታ ኡባ ኤንታ

ሱንꬃ ሱንꬃ ፄጋዳ ታና “ሳሮ ግስ” ያጋ።

ይሁዳ
1ታኒ ይሁድ፥ የሱስ ክርስቶሳ አይለይ፥ ያይቆባ እሻይ፥

ፆሳይ ፄግዳይሳታስ፥ ፆሳ አዋይ ዶሰይሳታስነ የሱስ

ክርስቶሳን ናገትዳይሳታስ ሀ ዳብዳብያ ፃፋይስ። 2

ማሮተꬅ፥ ሳሮተꬅነ ሲቆይ ህንተዉ ኩሞ። 3ታ ሲቆ

እሻቶ፥ ኑኒ እስፈ ሻከትያ አቶተꬃባ ህንተዉ ፃፋናዉ

ታኒ ዳሮ አሞታስ። ሽን አማንያ አሳስ እስቶሆነ ዉርሰꬅ

ጋካናዉ እመትዳ አማኑዋስ ኦለታናመላ ህንተና ዞራሸ

ፃፋናይስ ታዉ ኮሽያባ ግድስ። 4ኤንታ ፕርዳይ በንፐ

ፃፈትድኡትዳ፥ እስ እስ አሳት ኦንካ ኤሮና ህንተ ግዶ

ገልዶሶና። ኤንቲ ፆሳ ኤሮናይሳታ፥ ኑ ፆሳ አꬎ ኬሀተꬃ

ላይማታናዉ ጎኤትያ ኦገ ኦꬅድ ኤኮሶና። ባ ፃላላ ካዎ

ግድዳ፥ ኑ ጎዳ የሱስ ክርስቶሳ ካዶሶና። 5 ሽን ህንተ

ሀ ኡባ ኤርያባ ግድኮካ፥ ጎዳይ እስራኤለ አሳ ግብፀ

ቢታፈ ዋት ከስዳኮ፥ ቃስ ጉየፐ አማኖናይሳታ ꬋይስዳይሳ

ታ ህንተና አኬክሳናዉ ኮያይስ። 6 ባንታ ደእያሱዋ

አግድ፥ ባንታዉ እመትዳ ማታ ናግቦና ኪታንቾታ፥

ግታ ፕርዳ ጋላሳይ ጋካናዉ ፆሳይ ኤንታ ꬉማፐ ጋርሳን

መርና ሳንꬃላታን ቃች ዎꬅስ። (aïdios g126) 7 ሄሳዳ፥

ሶዶመነ ጋሞራ አሳይነ ኤንታ ማታን ደእያ ካታማታን

ደእያ አሳይ ላይማትዶሶና፤ ላይማተꬃራ ጋሄትያ ቱናተꬅ

ኦꬅዶሶና። ኤንቲ መርና ታማን ፕርደታናይሳታስ ሌምሶ

ግድዶሶና። (aiōnios g166) 8 ሄሳዳካ፥ ሀ አሙሀንቾት

ባንታ አሳተꬃ ቱንሶሶና፤ ማታ አዋታ ካꬎኦሶና፤ ሳሎ

መ ተꬃታጫዮሶና። 9 ሽን ኪታንቾታ ሀላቃይ ምካኤል

ሙሰ አሃስ ፃላሄራ ፓላምዳ ዎደ፥ “ጎዳይ ነና ሴሮ”

ያግስፐ አትሽን፥ እያ ቦላ ጫሻ ቃላ ኦድድ ሞታናዉ

ኮይቤና። 10ሽን ሀ አሳት ባንታዉኤሮናባ ኡባጫዮሶና፤

ቃስ ኤንቲ ዎዛን ባይና መሄዳ መꬎን ኤርያ ኤራይ፥ እ

ኤንታና ꬋይሳና። 11ኤንታና አየ! ኤንቲ ቃየላ ኦግያን

ብዶሶና። ሚሸ ኮይድ ባላማ ባላን ኩንድዶሶና። ቆረ

ጌተትያ አደይ ፆሳ ቦላ ደንድዳይሳዳ ኤንቲ ፆሳ ቦላ

ደንድድ ꬋይዶሶና። 12 ሀ አሳት፥ ህንተ ሲቆ ግብራ

ምያ በሳን ህንተራ ኡትያ ዎደ ዬል ባይና ካዉሻታ።

ኤንቲ ባንታና ፃላላ ሄመይሳታ። ኤንቲጫርኮይ ኤፍያ

እር ባይና ሻራመላ። ቃስ አይፈ ዎደን አይፈ አይፎና፥

ፃጶራ ሾደትድ፥ ናምኡ ቶሆ መልዳ ምꬃ መላ። 13ኤንቲ

ሀንቀትዳ አባ ዙልያ መላ ባንታ ፖኩዋ ጎፖንተይሳታ።

ኤንቲ መርናዉ ሳካና ꬉማይ ናግያ ቶይላትያ ፆልንቶታ።

(aiōn g165) 14 አዳመፐ ዶምድ፥ ላፑንꬃ የለታ ግድዳ

ሄኖከይ፥ ሀ አሳታባ ትንብተ ኦድሸ፥ “ሄኮ፥ ጎዳይ፥ ባ

ዳሮሙኩሉ ጌሻታራ ያና። 15 አሳ ኡባ ፕርዳና፤ ጌላታ

ኡባ ኤንቲ ኦꬅዳ ኢታ ኦሶ ኡባ ግሾነ ማካላተꬃን ኤንቲ

ፆሳ ቦላ ኦደትዳ ኢታ ኦዳ ኡባ ግሾ ፕርዳና” ያግስ። 16

ሄ አሳት ኡባ ዎደ ዙዙመይሳታነ ኦዳ ኮየይሳታ። ቃስ

ባንታ ኢታ አሙዋ ካሎሶና፤ ባንታናንጬቆሶናነ ባንታና

ጎእያባ ደማናዉ ሀራታ ሳቦሶና። 17 ሽን ታ እሻቶ፥

ኑ ጎዳ የሱስ ክርስቶሳ ሀዋረት ካሰ ህንተዉ ኦድዳ ቃላ

አኬክተ። 18ኤንቲ፥ “ዉርሰꬃ ዎድያን፥ ባንታ አሙዋ

ካልድ ቶቸይሳት ያና” ያግዶሶና። 19 ሄ አሳት አሳ ግዶን

ሻሄተꬅ መ ይሳታ፥ ባንታ አሾ አሙዋስ ሃረተይሳታነ

ጌሻ አያናይ ባይናይሳታ። 20 ሽን ታ እሻቶ፥ ጌሽ ግድዳ

ህንተ አማኑዋን ህንተና ድቻናዉ ምንተ፤ ቃስ ጌሻ አያና

ዎልቃን ዎስተ። 21 ህንተና መርና ደኡዋኮ ጋꬅያ ኑ

ጎዳ የሱስ ክርስቶሳ ማሮተꬃ ናግሸ ህንተና ፆሳ ሲቁዋን

ናግተ። (aiōnios g166) 22 ስ ይ ደእያ አሳስ ቃ ትተ። 23

እስ እስ አሳታ ታማፐ ከስ ኤክተ። ቃስ ኢታ አሞን ቱንዳ

ኤንታ ማኡዋ እፅሸ ሀራታስ ያሻን ቃ ትተ። 24 ህንተ

ኩንዶና መላ ናጋናዉ ቦረይ ባይናይሳታነ ግታ ኡፋይሳን

ኩምዳይሳታ ኦꬅድ ባ ቦንቹዋ ስንꬃን ህንተና ሺሻናዉ

ዳንዳእያ፥ 25 ኑና አሽያ እስ ፆሳስ፥ ኑ ጎዳ የሱስ ክርስቶሳ

ባጋራ ቦንቾይ፥ ግታተꬅ፥ ዎልቅነ ማት፥ ካሰካ፥ ሀእካ፥

መርናዉካ እያዉ ግዶ። አምንእ። (aiōn g165)

ቆን
1ኤሶን ሀናናዉ ደእያባ ባ አይለታ በሳና መላ ፆሳይ

እያዉ እምዳ የሱስ ክርስቶሳ ቆንጨꬃይ ሀይሳ። የሱሲ

ባ ኪታንቹዋ ኪትድ፥ ባ አይልያ ዮሃንሳስ ቆንጭስስ። 2

ዮሃንስ ፆሳ ኪታ፥ የሱስ ክርስቶሲ ኦꬅዳባነ ኦድዳባ ኡባ

ማርካትስ። 3 ሀ ኡባይ ሀናናዉ ዎደይ ማትዳ ግሾ፥ ሀ

ትንብተ ቃላ ናባብያ ኦንካ አንጀትዳይሳ፤ ቃስ ሀ ቃላ

ስኤይሳትነ ፃፈትዳ ኪታ ናግያ ኡባይ አንጀትዳይሳታ።

4 ሀ ዳብዳበይ፥ ዮሃንሳፐ፥ ኢሰ ቢታን ደእያ ላፑን

ዎሳ ኬꬃታስ ፃፈትስ። ካሰካ፥ ሀእካ ደእያ፥ ስንꬃፈካ

ያናዉ ደእያ ፆሳፈ፥ ቃስ እያ አራታ ስንꬃን ደእያ ላፑን

አያናታፐ፥ ሄሳዳካ፥ ሀይቆፐ ደንዶን ኮይሮ ግድዳይሳፈ፥

ሳኣ ካዎታ ሃርያ አማነትያማርካ ግድዳ የሱስ ክርስቶሳፐ፥

አꬎ ኬሀተꬃይነ ሳሮተꬃይ ህንተዉ ግዶ። የሱሲ ኑና

ሲቄስ፥ ቃስ ባ ሱꬃን ናጋራ አይለተꬃፈ ኑና ላአ ከስስ። 6

ኑኒ ፆሳ እያ አዋስ ኦꬃና መላ ኑና ካዎተꬃ ካህነ ኦꬅስ።

እያዉመርናፐመርና ጋካናዉ ቦንቾይነ ዎልቃይ ግዶ።

አምንእ። (aiōn g165) 7 ሄኮ፥ የሱሲ ሻራራ ዬስ። አሳ

ኡባይ ሀር አቶሽን፥ እያ ጫድዳ አሳይካ እያ በአና።

ሳአን ደእያ አሳ ኡባይ እያ ግሾ ዬካና። ሄስ ቱማ ሀናና!

አምንእ። 8“ካሰካ፥ ሀእካ ደኤይስ፥ ስንꬃፈካ ያና ጎዳይ፥

ኡባፈ ዎልቃማ ፆሳይ፥ አልፋነ ኦመግ ታና” ያጌስ ጎዳ

ፆሳይ። 9ታኒ፥ ዮሃንስ፥ ህንተ እሻይ፥ ህንተራ እስፈ

የሱሳን ዋይያ፥ እያ ካዎተꬃነ እያ ዳንዳኣ በአስ። ታኒ ፆሳ

ቃላ ግሾነ የሱሳባ ማርካትዳ ግሾ፥ ዩሾይ አባን ተቀትዳ

ቢታን፥ ፓፅሞን ደአይስ። 10 ጎዳ ጋላሳን ታ ጌሻ አያናን

ሃረታዳ ደአይስ፤ ታፐ ጉየራ ሞይዘ ፑኖ መላ ግታ ግርስ

ስአስ። 11 ሄ ግርሳይ ታና፥ “ነ በኤይሳ ማፃፋን ፃፋዳ፥

ኢሰን ደእያ ላፑን ዎሳ ኬꬃታስ: ‐ ኤፈሶና፥ ሳምርኔሳ፥

ጳርጋሞና፥ ትያትሮና፥ ሳርዴሳ፥ ፍላደልፍያነ ሎዶቀ

የዳ” ያግስ። 12 ታኒ ታዉ ኦድያ ግርሳ በአናዉ ጉየ

ስማዳ ፆምፐ ዎꬅያ ላፑን ዎርቃ ኮጫታ በአስ። 13 ሄ

ኮጫታ ግዶን አሳ ናአ ዳነይሳ በአስ። እ አዱሳ አፍላ ባ

ቶሁዋ ጋꬅ ማእስ፥ ዎርቃ ዳንጮን ባ ትራ ዳንጭስ። 14

እያ ሁጰይነ እያ ብናናይ ቦꬃ ዶርሳ እክሰ መላ ዎይኮ ሻቻ

መላ ቦꬅ፤ እያ አይፈይ ታማ ላጮ ዳኔስ። 15 እያ ቶሆይ

ታማን ሴርድ ዞእዳ ናሰ ብራታ ዳኔስ፤ እያ ግርሳይካ ግታ

ሻፋ ኮሽንቻ መላ። 16 እ ባ ኡሻቻ ኩሸን ላፑን ፆልንቶታ

ኦይክስ። እያዶናፐ ናምኡ ባጋራቃራትዳማሻይ ከዬስ።

እያ ሶምኦይ ሴታ ጋላሳ አዋ አይፈ ዳኔስ። 17 ታኒ

እያ በእዳ ዎደ ሀይቅዳ አሳዳ ሀናዳ እያ ቶሁዋ ማታን

ኩንዳስ። እ ባ ኡሻቻ ኩሽያ ታ ቦላ ዎꬅድ፥ “ያዮፋ፤

ኮይሮይነ ዉርሰꬃይ ታና። 18ታኒ ደኦን ደአይስ፤ ታኒ

ሀይቃስ፥ ሽን ሄኮ መር መርናዉካ ደኦን ደአይስ። ሀይቆነ

ስኦለ ቁልፐይ ታ ኩሸና። (aiōn g165, Hadēs g86) 19 ህዛ፥

ሀእ ሀንያባነ ስንꬃፈ ሀናናባ ነ በእዳባ ፃፋ። 20 ኔኒ ታ

ኡሻቻ ኩሸን በእዳ ላፑን ፆልንቶታነ ላፑን ዎርቃ ኮጫታ

ብርሸꬃይ ሀይሳ፦ ላፑን ፆልንቶት ላፑን ዎሳ ኬꬃታ

ኪታንቾታ፤ ላፑን ዎርቃ ኮጫት ላፑን ዎሳ ኬꬃታ።”

2 “ኤፈሶና ዎሳ ኬꬃ ኪታንቹዋስ ሀይሳዳ ያጋዳ ፃፋ።

ባ ኡሻቻ ኩሸን ላፑን ፆልንቶታ ኦይክዳይስነ ላፑን

ዎርቃ ኮጫታ ግዶራ ሄመተይስ ሀይሳዳ ያጌስ፦ 2ታኒ ነ

ኦሱዋ፥ ነ ዳቡራነ ነ ገንጫ ኤራይስ። ኔኒ ኢታ አሳታባ

ገንጫናዉ ዳንዳአቦናይሳ ኤራይስ። ቃስ ሀዋረ ግዶናሽን

ባንታና፥ ሀዋረ ገይሳታ ፕልጋ ኤራዳ ኤንቲ ዎርዳንቾ

ግደይሳ ደምዳይሳ ታ ኤራይስ። 3 ኔኒ ገንጫዳሳ፤ ታ

ሱንꬃ ግሾ መቶ ዳንዳአዳሳ፤ ፆነታባካ። 4 ግዶሽን፥

ሀእ ታ ነና ቦርያባይ ደኤስ፤ ሄስካ ኔኒ፥ ነ ኮይሮ ሲቁዋ

አጋዳሳ። 5 ህዛ፥ ነ አይመላ ꬎቃ በሳፈ ኩንድዳኮ አኬካ!

ነ ናጋራፐ ስማ፤ ኔኒ ካሰ ኦꬅያ ኦሱዋ ኦꬃ። ኔኒ ነ ናጋራፐ

ስሞና እፅኮ፥ ነ ፆምፐ ዎꬅያ ኮጫ እያ በሳፈ ኤካና። 6

ሀእ ታ ነና ናሽያ እስባይ ደኤስ፤ ታ እፅያ ንቆላዌታ ኦሱዋ

ነካ እፃዳሳ። 7 ጌሻ አያናይ ዎሳ ኬꬃታስ ግያባ ስአናዉ

ሀይꬅ ደእያ ኦንካ ስኦ። ፆንያ ኦንካ ፆሳ ጋናትያን ደእያ

ደኦ ምꬄ አይፈፐ ማናመላ ማታ እማና።” 8 ሳምርኔሳ

ዎሳ ኬꬃ ኪታንቹዋስ ሀይሳዳ ያጋዳ ፃፋ። “ኮይሮይነ

ዉርሰꬃይ፥ ሀይቅዳይስነ ሀይቆፐ ደንድዳይስ ሀይሳዳ

ያጌስ፦ 9ታኒ ነ ዋያነ ነ ማንቆተꬃ ኤራይስ፤ ግዶሽን ኔኒ

ዱረ። አይሁደ ግዶናሽን ባንታና አይሁደ ገይሳት ጫይያ

ጫሻ ታ ኤራይስ፥ ሽን ኤንቲ ፃላሄ ማባራን ደኦሶና። 10

ኔኒ ኤካናዉ ደእያ ዋይያ ባቦፋ። ፃላሄይ ህንተፈ እሶታ

እሶታ ፓጫናዉ ቃሾ ኬꬃን የጋና፤ ታሙ ጋላስ ጋካናዉ

ህንተ ዋየታና። ሀይቃና ጋካናዉ አማነትዳይሳ ግዳ፤

ታ ነዉ ደኦ ካላቻ እማና።” 11 “ጌሻ አያናይ ዎሳ

ኬꬃታስ ግያባ ስአናዉ ሀይꬅ ደእያ ኦንካ ስኦ። ፆንያ

ኦንካ ናምአንꬆ ሀይቁዋን ቆሄተና።” 12 “ጳርጋሞና

ዎሳ ኬꬃ ኪታንቹዋስ ሀይሳዳ ያጋዳ ፃፋ። ናምኡ ባጋራ

ቃራትዳ ማሻይ ደኤይስ ሀይሳዳ ያጌስ፦ 13ታኒ ነ ደእያ

በሳ ኤራይስ፤ ኔኒ ፃላሄ አራታይ ደእያ በሳን ደኣሳ፤ ታ

ሱንꬃ ምንꬃ ናጋዳሳ። ሀር አቶሽን፥ ፃላሄይ ደእያ ህንተ

ካታማን ሀይቅዳ ታ አማነትዳ ማርካይ፥ አንትጳስ፥ ደእያ

ዎደካ አማኑዋ አጋባካ። 14ግዶሽን፥ ታ ነና ቦርያ ጉꬃባት

ደኦሶና። ሄስካ እስራኤለ አሳይ ኤቃስ ያርሸትዳ ካꬃ ምድ

ቱናና መላነ ላይማተꬃ ናጋራ ኦꬃና መላ ባላቃ ታማርስዳ

ባላማ ትምርትያ ኤክዳ እስ እስ አሳት ኔራ ደኦሶና።

15 ሄሳዳካ፥ ንቆላዌታ ትምርትያ ታማርያ አሳት ኔራ

ደኦሶና። 16 ሄሳ ግሾ፥ ኔኒ ነ ናጋራፐ ስማ። ሄስ ሀኖና

እፅኮ፥ ታ ኔኮ ኤለሳ ያዳ ሄ አሳታ ታ ዶናፐ ከይያ ማሻን

ኦላና።” 17 ጌሻ አያናይ ዎሳ ኬꬃታስ ግያባ ስአናዉ ሀይꬅ

ደእያ ኦንካ ስኦ። ፆንያ ኦደስካ ቆሰትድ ደእያ ማናፈ

እማና። ቃስ ኤክያ ኡራፐ አትሽን፥ ሀራ አስ ኤሮና

ኦራꬃ ሱንꬃይ ፃፈትዳ ቦꬃ ሹቹ ታኒ እያዉ እማና። 18

“ትያትሮና ዎሳ ኬꬃ ኪታንቹዋስ ሀይሳዳ ያጋዳ ፃፋ።

ታማ ላጮ ዳንያ አይፈይ ደኤይስ፥ ቃስ ታማን ሴርዳ

ናሰ ብራታ ዳንያ ቶሆይ ደኤይስ፥ ፆሳ ናአይ፥ ሀይሳዳ

ያጌስ፦ 19ታኒ ነ ኦሱዋ፥ ነ ሲቁዋ፥ ነ አማኑዋ፥ ነ ኦሱዋነ

ነ ገንጫ ኤራይስ። ኔኒ ኮይሮ ኦ ይሳፈ ሀእ አꬃዳ ኦ ይሳካ

ኤራይስ። 20 ግዶሽን፥ ታ ነና ቦርያ እስባይ ደኤስ፤

ባና ናበ ግያ ማጫስዉ፥ ኤልዛቤሎ፥ አይኮካ ጋባካ። ሄ

ማጫስያ ኤቃስ ያርሸትዳ ካꬃ ምድ ቱናናዳነ ላይማታናዳ

ኦꬃዳ ታ አይለታ ባለꬃሱ። 21 እያ ባ ናጋራፐ ስማና መላ

ታ እዉ ዎደ እማስ፥ ሽን እያ ስማናዉ ኮያቡኩ። 22

ኤንቲ እ ባላ ኦግያፐ ስሞና እፅኮ፥ ታ እዮ ኢታ ሀርገን

የጋና፤ ኢራ ላይማተይሳትካ ኢታ ዋየ ዋየታና። 23

ታኒ እ ናይታ ዎꬋና፤ ቃስ ዎሳ ኬꬃ ኡባይ ታ አሳ ቆፋነ

አሳ ዎዛና ኤረይሳ ግደይሳ ኤራና። ታ እሱዋስ እሱዋስ

ህንተ ኦሱዋዳ ኦሱዋዳ እማና።” 24 ሽን ትያትሮናን

ደእያ ሀራታ፥ ሄ ኢታ ትምርትያ ኤክቦናይሳታነ፥ “ፃላሄ

ግታ ፁራ” ጌተትያ ሀ ትምርትያ ታማርቦና ህንተና ሀራ

ዴፆ ቶሆ ቶስከ። 25 ግዶሽን፥ ታ ያና ጋካናዉ ህንተዉ

ደእያባ ምንꬅ ናግተ። 26 ፆነይሳስነ ዉርሰꬅ ጋካናዉታዉ

ኪተትያ ኦደስካ ካዎተꬃታ ሃራና መላ ማታ እማና። 27

“እ ኤንታ ብራታ ፃምአን ሃራና፤ መቃሚሸዳካ መን

ረꬃና።” ሄ ማታይ ታኒ ታ አዋፐ ኤክዳ ማታመላ። 28

ቃስ ታ እያዉ ባካላ ፆልንቶ እማና። 29 ጌሻ አያናይ ዎሳ

ኬꬃታስ ግያባ ስእያ ሀይꬅ ደእያ ኦንካ ስኦ።

3 “ሳርዴሳ ዎሳ ኬꬃ ኪታንቹዋስ ሀይሳዳ ያጋዳ ፃፋ።

ላፑን ፆሳ አያናታነ ላፑን ፆልንቶታ ኦይክዳይስ ሀይሳዳ

ያጌስ፦ ታኒ ነ ኦሱዋ ኤራይስ፤ አስ ነና ፓፃ ደኤስ ጊኮካ፥

ነ ሀይቃዳሳ። 2 ባርካ፤ አትዳ ጉꬃባነ ሀይቃናዉ ማትዳባ

ምንꬃ። ነ ኦሶይ ፆሳ ስንꬃን ፖሎ ግዶናይሳ ደማስ። 3

ህዛ፥ ነ ኤክዳባነ ስእዳባ አኬካ፤ ናጋ፤ ነ ናጋራፐ ስማ። ኔኒ

ባርኮና እፅኮ ታ ካይሶዳ ያና፤ ታ አይ ዎደ ያነኮ ነ ኤራካ።

4ሽን ባንታ ማኡዋ ቅታዮና ጉꬃ አሳት ሳርዴሳን ደኦሶና።

ኤንታዉ በሲያባ ግድያ ግሾ ቦꬃ ማኦ ማእድ ኤንቲ ታራ

ሄመታና። 5 ፆንያ ኦንካ ኤንታይሳዳ ቦꬃ ማኦ ማአና።

ታኒ እያ ሱንꬃ ደኦ ማፃፋፐ ቁችከ። ታኒ ታ አዋ ስንꬃንነ

እያ ኪታንቾታ ስንꬃን እ ታባ ግደይሳ ማርካታና። 6 ጌሻ

አያናይ ዎሳ ኬꬃታስ ግያባ ስእያ ሀይꬅ ደእያ ኦንካ ስኦ።

7“ፍላደልፍያ ዎሳ ኬꬃ ኪታንቹዋስ ሀይሳዳ ያጋዳ ፃፋ።

ጌሻይነ ቱማንቾይ፥ ዳዊታ ቁልፕያ ባ ኩሸን ኦይክዳይስ፥

ሀይሳዳ ያጌስ፦ እ ጎርድን ኦንካ ዶያናዉ ዳንዳኤና፤ ቃስ

እ ዶይን ኦንካ ጎርዳናዉ ዳንዳኤና። 8 ታኒ ነ ኦሱዋ

ኤራስ፤ ሄኮ ታ ነ ስንꬃን ኦንካ ጎርዳናዉ ዳንዳኦና ዶያ

ፐንገ ዎꬃስ። ነ ዎልቃይ ጉꬃ ግድኮካ፥ ታ ቃላ ናጋዳሳ፤

ታና ካዳባካ። 9 አይሁደ ግዶናሽን፥ ባንታና አይሁደ ግያ

ዎርዶታነ ፃላሄ ባጋታ ኔኮ ኤሀናነ ነ ስንꬃን ጉልባትሳና።

ታ ነና ዶሰይሳ ኤንታና ኤርሳና። 10 ኔኒ፥ ‘ገንጫ’ ጋዳ

ታ ኪትዳ ኪታ ናግዳ ግሾ፥ ኩመꬃ አላምያ ፓጫናዉ

ያ ዋየ ዎድያፐ ታኒ ነና ናጋና። 11ታኒ ኤለሳዳ ያና፤

ኦንካ ነ ካላቻ ኤኮና መላ ነዉ ደእያባ ምንꬃዳ ኦይካ። 12

ፆንዳይሳ ታ ፆሳ ኬꬃን ቱሱ ኦꬃና፤ እ ያን መርናዉ ዳና።

ታኒ ታ ፆሳ ሱንꬃነ ታ ፆሳ ካታማ ሱንꬃ እያ ቦላ ፃፋና፤

እያካ ታ ፆሳ ማታፐ ዎꬍያ ኦራꬃ የሩሳላመ። ቃስ ታኒ ታ

ኦራꬃ ሱንꬃካ እ ቦላ ፃፋና። 13 ጌሻ አያናይ ዎሳ ኬꬃታስ

ግያባ ስእያ ሀይꬅ ደእያ ኦንካ ስኦ። 14 “ሎዶቀ ዎሳ ኬꬃ

ኪታንቹዋስ ሀይሳዳ ያጋዳ ፃፋ። አምንእ ግድዳ አማነትዳ

ቱማ ማርካይ፥ ፆሳ መ ተꬃ ሃረይስ ሀይሳዳ ያጌስ፦ 15

ታኒ ነ ኦሱዋ ኡባ ኤራይስ፤ ኔኒ እርፃ ዎይኮ ምሻ ግዳካ፤

ኔኒ ናምኣፈ እሱዋ ግድኮ ሎኦ! 16 ኔኒ እርፃ ዎይኮ ምሻ

ግዶናሽን፥ ቦልኦ ግድያ ግሾ ታ ነና ታ ዶናፐ ጩታና

ሀናይስ። 17 ህዛ፥ ኔኒ፥ ‘ታኒ ዱረ፥ ሻሎራ ደአይስ፥

ታዉ አይብባይካ ፓጭቤና’ ያጋሳ። ሽን ኔኒ መቶታንቾ፥

ማንቆ፥ ቆቀነ ካሎትዳ አስ ግደይሳ ኤራካ። 18 ሄሳ ግሾ፥

ነ ዱረታናዉ ታማን ጌይዳ ዎርቃ፥ ነ ዬላ ካሉዋ ካማናዉ

ቦꬃ ማኦነ ሎይꬃ ፄላናዉ ዳንዳእስያ አይፈ ꬋለ ታፐ ሻማና

መላ ነና ታ ዞራይስ። 19ታ ዶሰይሳ ሴራይስነ ሀንቃይስ፤

ህዛ ምና፤ ነ ናጋራፐ ስማ። 20 ሄኮ፥ ታ ካረን ኤቃዳ

ፄጋይስ። ኦንካ ታ ፄሳ ስእድ፥ ዉላ ዶይኮ፥ እያኮ ገላና፤

እያራ እስፈ ካꬅ ማና፤ እካ ታራ እስፈ ማና። 21 ታ

ፆናዳ ታ አዋራ እያ አራታን ኡትዳይሳዳ ፆንዳይ ታራ ታ

አራታን ኡታና መላ ማታ እማና። 22 ጌሻ አያናይ ዎሳ

ኬꬃታስ ግያባ ስእያ ሀይꬅ ደኤይ ኦንካ ስኦ” ያግስ።

4 ሄሳፈ ጉየ፥ ታኒ ሳሎ ፄልያ ዎደ ዶየትዳ ፐንገ በአስ።

ቃስ ታ ካሰ ስእዳ ሞይዘ ግርሳ መላይ ታኮ፥ “ሀ ከያ፤

ሀይሳፈ ጉየ፥ ሀናናዉ ደእያባ ታ ነና በሳና” ያግስ። 2 ሄ

ዎደ ታ አያናን ሃረታዳ ደአይስ። ሄኮ፥ ሳሉዋን አራታ ቦላ

እሶይ ኡትዳይሳ በአስ። 3 ሄ ኡትዳይሳ ማላይ ያስጰደነ

ሳርድዮነ አልኦ ሹቻ መላ። እያ አራታ ዩሹዋን አልኦ

ማርግደ ሹች ዳንያ ዙል ደኤስ። 4 ሄ አራታ ዩሹዋን

ላታማነ ኦይዱ አራታት ደኦሶና፤ ኤንታ ቦላ ቦꬃ ማኦ

ማእድ፥ ሁጰን ዎርቃ ካላቻ ዎꬅዳ ላታማነ ኦይዱጭማት

ኡትዶሶና። 5 አራታፐ ዎልአንꬅ፥ ጉንꬅነ ደሾይ ከዬስ።

አራታ ስንꬃን ላፑን ፖእያ ፆምፐት ደኦሶና፤ ኤንቲ ላፑን

ፆሳ አያናታ። 6አራታ ስንꬃን ብርለ ዳንያ ጶልያ ቡርጩኮ

አባይ ደኤስ። ስንꬃራነ ጉየራ አይፈይ ደእያ ኦይዱ ደኦራ

ደእያ መ ተꬃት አራታ ዩሹዋንነ አራታ ግዶን ደኦሶና። 7

ኮይሮ መ ተꬃ መꬎይ ጋሞ ዳኔስ፤ ናምአንꬆይ ቦር ዳኔስ፤

ሄꬓንꬆይ አሰ ዳኔስ፤ ቃስ ኦይዳንꬆይ ፕራꬍያ አርጋንꬅ

ዳኔስ። 8 ኦይዱ መ ተꬃታ ኡባስ ኡሱፑን ቀፈይ ደኤስ፤

ኤንታ አሳተꬃ ኡባይ አይፈን ኩምስ። ኤንቲ ቃማነ ጋላስ

ቃንፆና፥ “ጌሻዉ፥ ጌሻዉ፥ ጌሻዉ፥ ጎዳዉ፥ ኡባፈ

ዎልቃማፆሳዉ፥ ካሰካ፥ ሀእካ ደኤይሶ፥ ስንꬃፈ ያናይሶ”

ያጎሶና። 9 ሄ መ ተꬃት አራታን ኡትዳይሳስነ መርናዉ

ደኤይሳስ ሳባ፥ ቦንቾነ ጋላታ እምዳ ዎደ፥ (aiōn g165)

10 ላታማነ ኦይዱጭማት አራታን ኡትዳይሳነ መርናዉ

ደኤይሳ ስንꬃን ጉፋንድ ጎይንዶሶና፤ ባንታ ካላቻ አራታ

ስንꬃን ዎꬅድ፥ (aiōn g165) 11 “ኑ ጎዳዉ፥ ኑ ፆሳዉ፥ ኔኒ

ቦንቾ፥ ሳባነ ዎልቃ ኤካናዉ በሳሳ። ኔኒ ኡባ መꬋዳሳ፤

ኡባባይ ነ ሸንያዳ ሀንስ፥ መ ትስ” ያግዶሶና።

5 ሄሳፈ ጉየ፥ አራታ ቦላኡትዳይሳኡሻቻኩሸን ግዶራነ

ካረራ ፃፈትዳ ላፑን ማታመን ጎርደትዳ ፃꬃ ማፃፋ

በአስ። 2 እስ ምኖ ኪታንቾይ ባ ቃላ ꬎቁ ኦꬅድ፥

“ማታምያ ብላናዉነ ማፃፋ ዶያናዉ በሰይ ኦኔ?” ያግድ

አዋጅሽን በአስ። 3ሽን ሳሎን ግድን ሳአን ዎይኮ ሳአፐ

ጋርሳን ግድን ሄ ፃꬃ ማፃፋ ብላናዉነ ግዱዋ በአናዉ

ዳንዳኤይ ኦንካ በንትቤና። 4 ፃꬃ ማፃፋ ብላናዉነ እያ

ግዱዋ በአናዉ በሲያ አስ ꬋይዳ ግሾ ታ ዳሮ ዬካስ። 5

ያትን፥ ጭማታፐ እሶይ ታኮ፥ “ዬኮፋ! ሄኮ፥ ይሁዳ

ኮቸ ግድያ ጋሞይ፥ ዳዊታ ሼሻይ፥ ላፑን ማታመታ

ብላናዉነ ማፃፋ ዶያናዉ ዳንዳእስ” ያግስ። 6 ሄሳፈ

ጉየ፥ ሹከትዳ ዶርሳይ አራታስ፥ ኦይዱ ደኦን ደእያ መ

ተꬃታስነ ጭማታስ ግዶን፥ ኤቅዳይሳ በአስ። እያዉ

ላፑን ካጨትነ ላፑን አይፈት ደኦሶና። ሄሳት ሳአ ኡባ

ኪተትዳ ፆሳ ላፑን አያናታ። 7 ሄ ዶርሳይ ብድ፥ አራታ

ቦላ ኡትዳይሳ ኡሻቻ ኩሸፐ ፃꬃ ማፃፋ ኤክስ። 8 እ ሄ ፃꬃ

ማፃፋ ኤክዳ ዎደ፥ ደኦን ደእያ ኦይዱ መ ተꬃትነ ላታማነ

ኦይዱጭማት ዶርሳ ስንꬃን ኩንድዶሶና። ኤንቲ እሶይ

እሶይ ዲꬅነ ጌሻታ ዎሳ ግድዳ እፃነይ ኩምዳ ዎርቃ ሻተ

ኦይክዶሶና። 9ኤንቲ፥ “ፃꬃ ማፃፋ ኤካናዉ፥ ማታመታ

ብላናዉ ነዉ በሴስ። አይስ ጊኮ፥ ኔኒ ሹከታዳሳ፤ ኮቸ

ኡባፈ፥ ዱማዱማ ዶናፐ፥ ያራታፐነ ካዎተꬃታ ኡባፈ

ነ ሱꬃን ፆሳስ ዎዛዳሳ። 10 ኤንቲ እያ ፆሳ አዋስ ኦꬃና

መላ ኤንታና ካህነ ካዎተꬅ ኦꬃዳሳ። ኤንትካ ቢታኡባ

ሃራና” ያግድ ኦራꬃማዝሙረ የፅዶሶና። 11ታ በእያ ዎደ

ሙኩሉቶሆሙኩሉነ ታሙሙኩሉቶሆታሙሙኩሉ

ግድያ ኪታንቾታ ግርሳ ስአስ። ኤንትካ አራታ፥ ኦይዱ

ደኦን ደእያ መ ተꬃታነ፥ጭማታ ዩሹዋን ኤቅዶሶና።

12 ሄ ኪታንቾት ꬎቁ ግዳ ቃላን፥ “ሹከትዳ ዶርሳይ

ዎልቃ፥ ዱረተꬅ፥ ጭንጫተꬅነ ምኖተꬅ፥ ቦንቾ፥ ሳባነ

ጋላታ ኤካናዉ በሴስ” ያግዶሶና። 13 ሄሳፈ ጉየ፥ ሳአን፥

ሳሎን፥ ሳአፐ ጋርሳንነ አባ ግዶን ደእያ መ ተꬅ ኡባይ፥

“አራታ ቦላ ኡትዳይሳስነ ዶርሳስ፥ ጋላታይ፥ ቦንቾይ፥

ሳብነ ዎልቅ፥ መር መርናዉ ግዶ” ያግድ የፅሽን ስአስ።

(aiōn g165) 14 ኦይዱ ደኦን ደእያ መ ተꬃት፥ “አምንእ”

ያግዶሶና፤ ቃስ ጭማት ጉፋንድ ጎይንዶሶና።

6ዶርሳይ ላፑን ማታመታፐ እሱዋ ዶይሽን በአስ።

ቃስ ኦይዱ ደኦን ደእያ መ ተꬃታፐ እሶይ፥ ዳዳ ደሾ

ዳንያ ግርሳን፥ “ሃያ!” ያግሽን ስአስ። 2 ሄኮ ቦꬃ ፓራ

በአስ። ሄ ፓራ ቶግዳይስ ዶንገ ኦይክስ፤ እያ ሁጰን

ካላች ደኤስ። እካ ፆንሸ ፆናናዉ ከይስ። 3ቃስ ዶርሳይ

ናምአንꬆ ማታምያ ዶይዳ ዎደ ደኦን ደእያ ናምአንꬆ

መ ተꬃይ፥ “ሃያ!” ያግሽን ስአስ። 4ቃስ ሀራ ስሀ ዞኦ

ፓር ከይስ። ሄ ፓራ ቶግዳይሳስ ሳአፐ ሳሮ ꬋይሳና መላነ

አሳይ ዎል ዉርሳና መላ ማትነ ግታ ማሻይ እመትስ። 5

ዶርሳይ ሄꬓንꬆ ማታምያ ዶይዳ ዎደ ደኦን ደእያ ሄꬓንꬆ

መ ተꬃይ፥ “ሃያ!” ያግሽን ስአስ። ሄኮ ካሬꬃ ፓራ

በአስ፤ እካ ባ ኩሸን ምዛነ ኦይክስ። 6 ኦይዱ ደኦን ደእያ

መ ተꬃታ ግዶፈ፥ “እስ ጋላሳ ኦሶስ ዳሞዘ፥ ባጋ ክሎ

ግስተ፤ ቃስ እስ ጋላሳ ኦሶስ ዳሞዘ፥ እስ ክሎነ ባጋ ባንጋ

ግዶ። ሽን ዛይትያነ ዎይንያ ቆሆፓ” ያግሽን ስአስ። 7

ዶርሳይ ኦይዳንꬆ ማታምያ ዶይዳ ዎደ ኦይዳንꬆ ደኦን

ደእያ መ ተꬃይ፥ “ሃያ!” ያግሽን ስአስ። 8 ሄኮ ዋንጮ

ፓራ በአስ። ሄ ፓራ ቶግዳይሳ ሱንꬃይ ሀይቆ፤ እያ

ጌዶ ስኦለይ ካሌስ። ኤንታዉ አላመፐ ኦይዳንꬆ ኩሽያ

ኦላን፥ ኮሻን፥ ጋዶንነ ዶአን ዎꬍሳናመላማት እመትስ።

(Hadēs g86) 9 ዶርሳይ እቻሻንꬆ ማታምያ ዶይዳ ዎደ

ኤንቲ ፆሳ ቃላ ኦድዳ ግሾነ ባንታ ማርካተꬃን አማነትዳ

ግሾ ሹከትዳ አሳ ሸምፖታ ያርሾ በሳፈ ጋርሳን በአስ።

10ኤንቲ ባንታ ቃላ ꬎቁ ኦꬅድ፥ “ኡባ ሃርያ ጎዳዉ፥

ጌሻዉ፥ ቱማንቹዋዉ፥ ሳአን ደእያ አሳ ቦላ ነ ፕርዳናይነ

ኑ ሱꬃ ግሾ ሀሎ ከያናይ አዉዴ?” ያግዶሶና። 11ኤንታ

እሱዋስ እሱዋስ ቦꬃ ማኦይ እመትስ። ኤንታይሳዳ ሀንድ

ሀይቃናዉ በሲያ ኤንታ ላገታ ታይቦይ ኩማና ጋካናዉ

ጉꬃ ዎደ ሸምፓናመላ ኤንታዉ ኦደትስ። 12ዶርሳይ

ኡሱፑንꬆ ማታምያ ዶይዳ ዎደ ታ በአስ፤ ዎልቃማ ቢታ

ቃፆይ ሀንስ። አዋ አይፈይ ካሬፅድ ካዮ ማኦመላ ግድስ።

አጌናይካ ዞእድ ሱꬁ ዳንስ። 13 ዎልቃማ ጫርኮይ

ጫርክድ ባላሰ ምꬃ ቃዉኤ አይፍያ ቆቆፈይሳዳ ሳሉዋ

ፆልንቶት ሳአን ቆቆፈትዶሶና። 14 ሳሎይ ፃꬃ ማፃፋዳ

ፃፀትድአꬍስ፤ዙማይነ ዩሾይ አባንተቀትዳቢታት ባንታ

በሳፈ ꬋይዶሶና። 15ቢታ ካዎት፥ ደርያ ሃረይሳት፥ ኦላ

ካለ ይሳት፥ ዱረት፥ ዎልቃማት፥ አይለትነ፥ ዎማኖት

ጎንጎሎንነ ደረ ቦላ ደእያ ዛላ ሆምኦን ቆሰትዶሶና። 16

ኤንትካ ዙማኮነ ዛላኮ፥ “ኑ ቦላ ዎꬍተ፤ ኑና ቆስተ፤

አራታን ኡትዳይሳ አይፍያፐነ ዶርሳ ሀንቁዋፈ ኑና

ገንꬅተ። 17 ህዛ፥ ግታ ሀንቆ ጋላሳይ ጋክስ፤ ዳንዳእድ

ኤቃናይ ኦኔ?” ያግዶሶና።

7 ሄሳፈ ጉየ፥ ኦይዱ ኪታንቾት ኦይዱ ሳኣ ጋፃን

ኤቅዳይሳታ በአስ። ሄ ኪታንቾት ሳአ ቦላ ዎይኮ አባ

ቦላ ዎይኮ አይ ምꬃ ቦላጫርኮይ ኦይዱ ሳኣ ጋፃፐጫርኮና

መላ ተቅዶሶና። 2ቃስ ደኦ ፆሳ ማታምያ ኦይክዳ ሀራ

ኪታንቾይ ዶሎሀ ባጋፈ ከየይሳ በአስ። ሄ ኪታንቾይ

ባ ቃላ ꬎቁ ኦꬅድ፥ ሳኣነ አባ ቆሀናዉ ዎልቅ እመትዳ

ኦይዱ ኪታንቾታ፥ 3 ፄግድ፥ “ኑኒ ፆሳ አይለታ ሶምኦን

ማታምያ ዎꬃና ጋካናዉ ቢታ ዎይኮ አባ ዎይኮ ምꬃ

ቆሆፕተ” ያግስ። 4 ያትን፥ ታኒ ፆሳ ማታመይ ሶምኦን

ዎሰትዳይሳታ ፓይዱዋ ስአስ። እስራኤለ ማይዛታ ኡባፈ

144,000 አሳስ ሶምኦን ማታመ ዎꬅስ። 5ይሁዳ ኮቻፈ

ታማነ ናምኡ ሙኩሉ፥ ሮቤላ ኮቻፈ ታማነ ናምኡ

ሙኩሉ፥ ጋደ ኮቻፈ ታማነ ናምኡሙኩሉ፥ 6አሴራ

ኮቻፈ ታማነ ናምኡሙኩሉ፥ ንፍታለመ ኮቻፈ ታማነ

ናምኡሙኩሉ፥ ምናሰ ኮቻፈ ታማነ ናምኡሙኩሉ፥ 7

ስሞና ኮቻፈ ታማነ ናምኡሙኩሉ፤ ሌወ ኮቻፈ ታማነ

ናምኡሙኩሉ፥ ይሳኮራ ኮቻፈ ታማነ ናምኡሙኩሉ፥

8 ዛብሎና ኮቻፈ ታማነ ናምኡሙኩሉ፥ ዮሰፋ ኮቻፈ

ታማነ ናምኡሙኩሉ፥ ብንያመ ኮቻፈ ታማነ ናምኡ

ሙኩሉ፥ አሳ ሶምኦን ማታመ ዎꬅስ። 9 ሄሳፈ ጉየ፥ ኮቸ

ኡባፈ፥ ካዎተꬃ ኡባፈ፥ ያራ ኡባፈነ ዱማ ዱማ ዶናፐ

ዛው ባይና ዳሮ አሳ በአስ። ሄ አሳይ ቦꬃ ማኦ ማእድ፥

ዛምባ ሀይꬅ ባንታ ኩሸን ኦይክድ፥ አራታ ስንꬃንነ ዶርሳ

ስንꬃን ኤቅዶሶና። 10 ኤንቲ ባንታ ቃላ ꬎቁ ኦꬅድ፥

“አቶተꬃይ አራታን ኡትዳ ኑ ፆሳፈነ ዶርሳፈ ዬስ”

ያግዶሶና። 11 ኪታንቾት ኡባይ አራታ፥ ጭማታነ

ኦይዱ መ ተꬃታ ዩሹዋን ኤቅዶሶና። ኤንቲ አራታ

ስንꬃን ጉፋንድ ፆሳ ጎይንዶሶና። 12“አምንእ! አንጆይ፥

ቦንቾይ፥ ጭንጫተꬅ፥ ጋላት፥ ሳብ ዎልቅ፥ ምኖተꬅ

መርመርናዉ ኑ ፆሳስ ግዶ። አምንእ!” ያግዶሶና። (aiōn

g165) 13ጭማታፐ እሶይ ታኮ፥ “ሀ ቦꬃ ማኡዋ ማእዳ

አሳት ኦናንቴ? ኤንቲ አዉፐ ይዶና?” ያግድ ኦይችስ።

14ታኒ ዛራዳ፥ “ጎዳዉ፥ ነ ኤራሳ” ያጋስ። እካ ታኮ፥

“ሀይሳቲ ዳሮ ዋየ ዋይድ አꬍዳይሳታ። ኤንቲ ባንታ

ማኡዋ ዶርሳ ሱꬃን ሜጭድ ጌሽዶሶና። 15 ሄሳ ግሾ፥

ኤንቲ ፆሳ አራታ ስንꬃን ግድድ ቃማነ ጋላስ እያ ኬꬃን

ኦꬆሶና፤ አራታ ቦላ ኡትዳይስ ኤንታዉ ኩያ ግዳና። 16

ህዛፐ ጉየ፥ ኤንቲ ኮሻቶኮና፥ ሳሞቶኮና። አው ዎይኮ

ምሽ ኤንታሜና። 17 አራታ ግዶን ኡትዳ ዶርሳይ ኤንታ

ሄማና። ደኦ ፑልቶ ሃꬃኮ ኤንታ ካለꬃና። ፆሳይ ኤንታ

አይፈፐ አፉꬃ ኡባ ቁቻና” ያግስ።

8 ዶርሳይ ላፑንꬃ ማታምያ ዶይዳ ዎደ ባጋ ሳተ ግደይሳ

መላ ሳሎይ ስእ ግስ። 2ሄሳፈ ጉየ፥ ታኒ ላፑን ሞይዘት

እመትዳ ላፑን ኪታንቾታ ፆሳ ስንꬃን ኤቅዳይሳታ በአስ።

3 እፃነ ጩይስያ ዎርቃ ሻተ ኦይክዳ ሀራ ኪታንቾይ ይድ፥

ያርሾ በሳ ማታን ኤቅስ። እ አራታ ስንꬃን ደእያ ዎርቃ

ያርሾ በሳ ቦላ ጌሻታ ኡባ ዎሳራ ጉጅድ ያርሻና መላ

እያዉ ዳሮ እፃነይ እመትስ። 4 እፃንያ ጩያይ ጌሻታ

ዎሳራ እስፈ ኪታንቹዋ ኩሸፐ ፑደ ፆሳኮ ከይስ። 5

ሄሳፈ ጉየ፥ ኪታንቾይ እፃነ ጩይስያ ሻትያ ኤክድ፥

እያን ያርሾ በሳፈ ቦንቆ ታማ ኩንꬅድ ሳአ ዱገ ሆልስ።

ያትን ደሾይ፥ ዎልአንꬅ፥ ግርስነ ቢታ ቃፆይ ሀንስ።

6 ሄሳፈ ጉየ፥ ላፑን ኪታንቾት ባንታ ሞይዝያ ፑናናዉ

ጊገትዶሶና። 7 ኮይሮ ኪታንቾይ ባ ሞይዝያ ፑንያ ዎደ

ሻችነ ሱꬃራ ዋላከትዳ ታም ሳሎፐ ቡክስ። ሳኣፐ ስኮይ

ፁገትስ፤ ምꬃፈ ስኮይ ፁገትስ፤ ጭልኦ ማታ ኡባይ

ፁገትስ። 8 ናምአንꬆ ኪታንቾይ ባ ሞይዝያ ፑንዳ ዎደ

ዎልቃማ ዙማ ዳንያባይ ታማን ኤፅሸ አባን የገትስ።

ያትን፥ አባፈ ስኮይ ሱꬁ ግድስ። 9 አባን ደኦን ደእያ

መ ተꬃፈ ስኮይ ሀይቅስ፤ ማርካበታፐ ስኮይ ꬋይስ።

10 ሄꬓንꬆ ኪታንቾይ ባ ሞይዝያ ፑንዳ ዎደ ፆምፐዳ

ኤፅያ ዎልቃማ ፆልንቶይ ሻፋፐ ስኩዋ ቦላነ ፑልቶታ ቦላ

ሳሎፐ ዎꬍስ። 11 ሄ ፆልንቱዋ ሱንꬃይ ጫሞ ጌተቴስ።

ሃꬃፈ ስኩዋጫምስስ፤ ሃꬃይጫምዳ ግሾ፥ ዳሮ አሳይ

ሄ ሃꬃ ኡይድ ሀይቅዶሶና። 12 ኦይዳንꬆ ኪታንቾይ ባ

ሞይዝያ ፑንስ። አዋፐ፥ አጌናፐነ ፆልንቶታፐ ስኩዋ

ደችስ፤ ኤንታ ፖኡዋፐ ስኮይ ꬉምስ። ጋላሳፐ ስኮይ፥

ቃማፈካ ስኮይ ꬉምስ። 13 እስ አርጋንꬅ ሳሎ ꬎቁ ግድ፥

ፕራꬍሽን በአስ። ሄ አርጋንꬃይ ባ ቃላ ꬎቁ ኦꬅድ፥

“አትዳ ሄꬑ ኪታንቾት ባንታ ሞይዝያ ፑናናዉ ደእያ

ግሾ፥ ሳአን ደእያ አሳ አየ! አየ! አየ!” ያግሽን ስአስ።

9 ሄሳፈ ጉየ፥ እቻሻንꬆ ኪታንቾይ ባ ሞይዝያ ፑንን

ሳሎፐ ዱገ ሳአ ኩንድዳ ፆልንቶ በአስ። ሄ ፆልንቱዋስ

ዎልቃማኦላቁልፐይእመትስ። (Abyssos g12) 2ፆልንቶይ

ኦላ ዶይዳ ዎደ ዳልጋጮጨፐ ከይያጩያመላጩያይ

ሄ ኦላፈ ከይስ። ሄ ኦላፈ ከይዳ ጩያን አውነ ሳሎይ

ꬉምዶሶና። (Abyssos g12) 3 ሄ ጩያፐ ቦለይ ከይድ

ሳአን ዎꬍስ። ሳአን ደእያ ኮርነታስ ደእያ ዎልቃመላ

ዎልቃይ ቦለታስ እመትስ። 4 ፆሳ ማታመይ ሶምኦን

ባይና አሳ ፃላላፐ አትሽን፥ ሳአን ደእያ ማታ ዎይኮ

ምꬅ ዎይኮ አይ ጭልኦባ ግድን ቆሆና መላ ቦለታስ

ኦደትስ። 5 ቦለት አሳ እቻሹ አጌና ጋካናዉ ፓፃ ካአና

መላ ማት እመትስፐ አትሽን፥ አሳ ዎꬋና መላ ግደና።

ኮርነይ አሰ ዱክን ዛመይሳመላ ቦለይ ዱክድ ዛምሴስ።

6 ሄ ጋላሳታን አሳይ ሀይቆ ኮያና፥ ሽን ደመና። ኤንቲ

ሀይቃናዉ አሞታና፥ ሽን ሀይቆይ ኤንታፈ ሃካና። 7

ቦለይ ኦላስ ጊግድ ኡትዳ ፓራ ዳኔስ። ቦልያ ሁጰን ዎርቃ

ካላች ደኤስ፤ ኤንታ ሶምኦይካ አሳ ሶምኦ ዳኔስ። 8

እያ ብናናይ ማጫሳ ብናና መላ አዱሰ። ኤንታ አቻይካ

ጋሞ አች ዳኔስ። 9 ኤንታዉ ትራ ቦላ ዎꬅያ ብራታ

ፁሩረይ ደኤስ፤ ኤንታ ቀፍያ ግርሳይ ኦለታናዉ ጋላብያ

ፓራነ ፓራ ጋርያ ግርሳ መላ። 10ኤንታዉ ኮርነ ጎይና

ዳንያ ጎይንነ ዱክያ ዪሽ ደኤስ። ሄ ጎይናን እቻሹ አጌና

አሳ ቆሀና መላ ማት እመትስ። 11ኤንታና ሃርያ ካዎይ

ደኤስ፤ ሄ ካዎይ ኦላ ኪታንቹዋ። እያ ሱንꬃይ እብራወꬆ

ዶናን አብዶና፤ ቃስ ግርከ ዶናን አጶልዮና ጌተቴስ። እያ

ሱንꬃ ብርሸꬃይ “ꬋይሰይሳ” ጉሱ። (Abyssos g12) 12

ኮይሮ አየይ አꬍስ፤ ሄኮ፥ ቡሮ ሀራ ናምኡ አየት ኤሶን

ሀናና። 13 ኡሱፑንꬆ ኪታንቾይ ባ ሞይዝያ ፑንስ።

ፆሳ ስንꬃን ኤቅዳ፥ ዎርቃ ያርሾ በሳን ደእያ ኦይዱ

ካጨታፐ እስ ግርስ ስአስ። 14 ሄ ግርሳይ ሞይዘ ኦይክዳ

ኡሱፑንꬆ ኪታንቹዋኮ፥ “ኤፍራፂሳ ጌተትያ ግታ ሻፋን

ቃሸትዳ ኦይዱ ኪታንቾታ ብርሻ” ያግስ። 15ቢታ ቦላ

ደእያ አሳፐ ስኩዋ ዎꬋና መላ ሄ ሳትያስ፥ ሄ ጋላሳስ፥

ሄ አጌናስነ ሄ ላይꬃስ ጊግድ ኡትዳ ኦይዱ ኪታንቾት

ብርሸትዶሶና። 16 ኦላ ፓራ ቶግያ ኦላንቾታፓይዶይ

ዳሮ ፄቱ ምሎነ ግደይሳ ስአስ። 17ቃስ ታ ቆንጨꬃን

ፓራታነ ሄ ፓራታ ቶግዳ አሳ በአስ። ሄ አሳይ ትራን

ዎꬅያ ብራታ ፁሩረይ ታማ ቦንቆ መላ ዞኦ፥ ያክንተ

መላ፥ ካሬꬃ ካሎሰ መላነ ዲነ መላ ጭሊሎ። ፓራታ

ሁጰይ ጋሞ ሁጰ መላ፤ ኤንታ ዶናፐ ታም፥ጩይነ ዲነይ

ከይስ። 18ፓራታ ዶናፐ ከይዳ ታማን፥ጩያንነ ዲንያን

ሄ ሄꬑ ጋዶታን ሳአን ደእያ አሳፐ ስኮይ ሀይቅስ። 19 ሄ

ፓራታዎልቃይኤንታዶና ግዶንነ ጎይናን ደኤስ።ኤንታ

ጎይናይካ ሾሻ ሁጰ መላ፤ ኤንቲ እያራ አሳ ቆሆሶና። 20

ሀ ጋዶታፐ አትዳይሳት ባንታ ኩሸ ኦሱዋፐ ስምቦኮና።

ኤንቲ ቱና አያናን ዎርቃፈ፥ ብራፐ፥ ናሰ ብራታፐነ

ሹቻፈ ኦሰትዳ ኤቃስ ጎይኖሶና። ፄላናዉ፥ ስአናዉ፥

ሄመታናዉ ዳንዳኦና ኤቃታስ ጎይነይሳ አግቦኮና። 21

አሳይ ዎ ይሳ፥ ብተይሳ፥ ላይማተይሳነ ካይሰይሳ አግድ

ማሮታ ኦይችቦኮና።

10 ሄሳፈ ጉየ፥ ታ ሀራ ዎልቃማ ኪታንቾይ ሳሎፐ

ሳአ ዎꬍሽን በአስ። እ ሻራ ማእስ፤ እያ ሁጵያ

ቦላ ዙል ደኤስ። እያ ሶምኦይ አዋ መላ፤ እያ ቶሆይ

ታማ ቱሳ መላ። 2 ሄ ኪታንቾይ ዶያ ደእያ እስ ጉꬃ

ፃꬃ ማፃፋ ባ ኩሸን ኦይክድ፥ ባ ኡሻቻ ቶሁዋ አባ ቦላ፥

ባ ሀድርሳ ቶሁዋ ቢታ ቦላ ኤስስ። 3 ጉድያ ጋሞዳ ባ

ቃላ ꬎቁ ኦꬅድ ዋስስ። እ ዋስዳ ዎደ ላፑን ዳዳት ባንታ

ጉንꬃ ስስዶሶና። 4 ላፑን ዳዳት ኦደትዳ ዎደ ታ ፃፋናዉ

ጊገታስ። ሽን ሳሎፐ፥ “ላፑን ዳዳት ኦድዳይሳ ማታመን

ጎርዳፈ አትሽን፥ ፃፎፓ” ግያ ግርሳ ስአስ። 5 ያትድ፥

አባ ቦላነ ቢታ ቦላ ኤቅዳ፥ ታ በእዳ ኪታንቾይ፥ ባ ኡሻቻ

ኩሽያ ሳሎ ፑደ ምጭስ። 6 እ ምጭድ ሳሎንነ እያ ግዶን

ደእያ ኡባ፥ ሳአንነ እያ ግዶን ደእያ ኡባ፥ አባነ እያ ግዶን

ደእያ ኡባ መꬍዳ፥ መርናዉ ደእያ ፆሳ ሱንꬃን ጫቅድ፥

“ህዛፐ ጉየ፥ ፆሳይ ጋምኤና። (aiōn g165) 7 ሽን ላፑንꬃ

ኪታንቾይ ባ ሞይዝያ ፑንያ ዎደ ፆሳይ ባ አይለ ግድዳ

ናበታ ባጋራ ቆንጭስዳ ፁራ ቆፋይ ፖለታና” ያግስ።

8 ሄሳፈ ጉየ፥ አባ ቦላነ ቢታ ቦላ ኤቅድ፥ “እያ ኩሸን

ዶየትድ ደእያ ፃꬃ ማፃፋ ኪታንቹዋ ኩሸፐ ኤካ” ያግድ

ናምአንꬆ ታዉ ኦድሽን ስአስ። 9ታኒ ሄ ኪታንቹዋኮ

ባዳ፥ ጉꬃ ፃꬃ ማፃፋ እማ ጋዳ ኦይቻስ። እ ታኮ፥ “ኤካዳ

ማ፤ እ ነ ኡሎንጫማና፥ ሽን ነ ዶናን ኤሳዳ ማልአና”

ያግስ። 10ታኒ ኪታንቹዋ ኩሸፐ ሄ ጉꬃ ፃꬃ ማፃፋ ኤካዳ

ማስ፤ ታ ዶናን ኤሳዳ ማልእስ፥ ሽን ታ ኡሎን ጫምስ።

11 ሄሳፈ ጉየ፥ ታኮ፥ “ኔኒ ያራ ኡባስ፥ ደረ ኡባስ፥ ዱማ

ዱማ ዶናን ኦደተይሳታስነ ካዎታስ ትንብተ ዛራ ኦዳናዉ

በሴስ” ያግስ።

11 ሄሳፈ ጉየ፥ታዉዋꬋ ፃምአ እምድ፥ “ባዳ ፆሳ ኬꬃነ

ያርሾ በሳ ዋꬋ፤ ያን ጎይንያ አሳታካ ፓይዳ። 2 ሽን

ፆሳ ኬꬃ ካረ ዳባባይ አይሁደ ግዶና አሳስ እመትዳ ግሾ

ዋꬎና አጋጋ። አይሁደ ግዶና አሳይ ጌሻ ካታማ ኦይታማነ

ናምኡ አጌና ሃራና። 3ታኒ ካዮ ማኦ ማእዳ ታ ናምኡ

ማርካታ ኪታና፤ ኤንቲ 1,260 ጋላስ ትንብተ ኦዳና”

ያግስ። 4 ሄ ናምኡ ማርካት አላምያ ጎዳ ስንꬃን ኤቅያ

ናምኡ ሻማሆምꬃታነ ናምኡ ፆምፐ ዎꬅያ ኮጫታ። 5

ኦንካ ኤንታ ቆሀናዉ ኮይኮ ኤንታ ዶናፐ ታም ከይድ፥

ኤንታ ሞርከታ ꬋይሴስ። ኤንታ ቆሀናዉ ኮይያ ኦንካ

ሄሳዳ ሀይቃና። 6ኤንቲ ትንብተ ኦድያ ዎደ እር ቡኮና

መላ ሳሉዋ ጎርዳናዉ ኤንታዉ ማት ደኤስ። ኤንታዉ ሃ

ሱꬅ ከሳናዉ፥ ቃስ ኤንቲ ኮይዳ መላ ቢታ ዱማ ዱማ

ጋዶን ꬋይሳናዉ ኤንታዉማት ደኤስ። 7ኤንቲ ባንታ

ማርካተꬃ ኦንግዳፐ ጉየ፥ ኦላፈ ከይያ ዶአይ ኤንታና

ኦላና። ሄ ዶአይ ኤንታ ፆናና፤ ዎꬋና። (Abyssos g12) 8

ኤንታ ጎዳይ ማስቃልያ ቦላ ካቀትዳ ግታ ካታማ ኦግያ

ቦላ ኤንታ አሀይ የገታና። ሄ ካታማይ ሌምሶን ሶዶመ

ዎይኮ ግብፀ ጌተትድ ፄገቴስ። 9ቃስ ኮቸ ኡባፈ፥ ያራ

ኡባፈ፥ ዱማ ዱማ ዶናፐነ ካዎተꬅ ኡባፈ ይዳ አሳይ

ኤንታ አሀ ሄꬑ ጋላስነ ባጋ ጋካናዉ በአና። ኤንታ አሀይ

ሞገቶናመላ አሳይድጋና። 10 ሀ ናምኡ ናበት ሳአን ደእያ

አሳ ዋይስዳ ግሾ አሳይ ኤንታ ሀይቁዋን ኡፋይታና።

ባንታ ኡፋይሳ በሳናዉ እሶይ እሱዋስ እሞታ እማና።

11 ሄꬑ ጋላስነ ባጋፈ ጉየ፥ ደኦ አያናይ ፆሳ ማታፐ ይድ

ኤንታን ገልን፥ ኤንቲ ደንድ ኤቅዶሶና። ኤንታ በእዳ

ኡባይ ግታ ያሽ ያይዶሶና። 12 ሄሳፈ ጉየ፥ ሄ ናምኡ

ናበት፥ “ሃ ፑደ ከይተ” ግያ ቃላ ሳሎፐ ስእዶሶና።

ኤንታ ሞርከት ኤንታና በእሽን፥ ኤንቲ ሻራን ገልድ

ፑደ ሳሎ ብዶሶና። 13 ሄ ሳትያን ቢታይ ዎልቃማ ቃፆ

ቃፅን፥ ካታማፐ ታማንꬆ ኩሸይ ꬋይስ። ቃስ ቢታ ቃፆን

ላፑንሙኩሉ አሳይ ሀይቅስ። አትዳ አሳይ ዳሮ ኮኮርድ

ባብድ፤ ሳሎ ፆሳስ ቦንቾ እምዶሶና። 14 ናምአንꬆ አየይ

አꬍስ፥ ሽን ሄኮ ሄꬓንꬆ አየይ ኤሶን ያና። 15 ላፑንꬃ

ኪታንቾይ ባ ሞይዝያ ፑንስ። ሳሎፐ፥ “ሳኣ ካዎተꬃይ

ኑ ጎዳስነ ክርስቶሳስ ግድስ፤ እ መርናፐመርና ጋካናዉ

ሃራና” ግያ ዎልቃማ ቃላይ ስኤትስ። (aiōn g165) 16

ያትን፥ ፆሳ ስንꬃን፥ ባንታ አራታን ኡትዳ ላታማነ

ኦይዱ ጭማት ጉፋንድ፥ ፆሳስ ጎይንድ፥ 17 “ሀእካ

ካሰካ ደኤይሶ፥ ጎዳዉ፥ ኡባፈ ዎልቃማ ፆሳዉ፥ ኔኒ

ግታ ዎልቃ ኦይካዳሳ። ኔኒ ሃራናዉ ዶምዳ ግሾ፥ ኑኒ ነና

ጋላቶስ። 18 አይሁደ ግዶና አሳይ ሀንቀትዶሶና፥ ሽን ነ

ሀንቆይ ይስ። ሀይቅዳይሳታ ቦላ ነ ፕርድያ ዎደይ ጋክስ፤

ኔኒ ነ አይለታ፥ ናበታስ ጌሻታስነ ነ ሱንꬃስ ያየይሳታስ፥

ጉꬃታስነ ግታታስ፥ ኤንታ ኦሱዋዳ እምያ ዎደይ ጋክስ።

አላምያ ꬋይሰይሳታ ꬋይስያ ዎደይ ይስ” ያግዶሶና። 19

ሳሎን ደእያ ፆሳ ኬꬃይ ዶየትስ፤ እያ ግዶን ፆሳ ጫቆ

ታቦተይ በንትስ። ቃስ ዎልአንꬅ ዎልአምስ፥ ደሾይ

ደችስ፤ ዳዳይ ꬉቅስ፤ ቢት ቃፅስ፤ ሻች ቡክስ።

12 ሄሳፈ ጉየ፥ ሳሎን ዎልቃማ ማላት በንትስ። አዋ

ማአዳ፥ አጌና ቦላ ኤቃዳ፥ ታማነ ናምኡ ፆልንቶ

ካላቻ ባ ሁጰን ዎꬅዳ ደእያ፥ እስ ማጫስያ በንታሱ።

2 ሄ ማጫስያ ቃን ፤ ሽን እዮ እቀꬅ ኦይክን ኡንኤታዳ

ዋሳሱ። 3ቃስ ሀራ ማላት ሳሎን በንትስ። ላፑን ሁጰትነ

ታሙ ካጨት ደእያ ግታ ዞኦ ዳወይ በንትስ። እ ባ ሁጰታ

ቦላ ላፑን ካላቻ ዎꬅስ። 4 ሄ ዳወይ ባ ጎይናን ፆልንቶታፐ

ስኩዋ ሳሎፐ ዳፍድ ሳአን የግስ። ሄ ዳወይ ናአይ የለት

ዎꬍዳመላ ምታናዉ ኮይድ፥ የላናዉ ኤቀትያ ማጫሰ

ስንꬃን ኤቅስ። 5 ሄ ማጫስያ ካዎተꬃ ኡባ ብራታ ፃምአን

ሃራናዉ ደእያ አደ ናአ የላሱ። ናአይ ፆሳኮነ እያ አራታኮ

ፑደኤከትስ። 6ማጫስያ 1,260 ጋላስ ጋካናዉእዮ ናጋና

መላ ፆሳይ እዉ ጊግስ ዎꬅዳ በሳ መላ ቢታ ባቃታሱ። 7

ሳሎን ኦልመ ትስ። ምካኤል ባ ኪታንቾታራ ዳውያራ

ኦለትስ፤ ዳወይ ባ ኪታንቾታራ ግድድ ዛር ኦለትስ። 8

ሽን ዳወይ ፆነትድ ሳሎን ኤንታዉ ደእያ በሲ ꬋይዶሶና።

9 ግታ ዳወይ፥ በን ሾሻይ፥ ሳአን የገትስ። እካ ዳቡሎሳ

ዎይኮ ፃላሄ ጌተትያ አላምያ ባለ ይሳ። እ ባ ኪታንቾታራ

እስፈ ዱገ አላምያ የገትስ። 10 ሄሳፈ ጉየ፥ ሳሎን ሀይሳዳ

ግያ ቃላ ስአስ። “ሀእ አቶተꬃይ፥ ዎልቃይነ ካዎተꬃይ፥

ኑ ፆሳሳ፤ ማታይ ክርስቶሳስ ግድስ። ህዛ፥ ቃማነ ጋላስ

ፆሳ ስንꬃን፥ ኑ እሻታ ሞተይስ ሳሎፐ ዱገ ሆለትስ። 11

ኤንቲ ዶርሳ ሱꬃንነ ባንታ ማርካተꬃ ቃላን፥ እያ ኦልድ

ፆንዶሶና። ኤንቲ ባንታ ሸምፑዋስ ምሸቶና ባንታና

ሀይቆስ አꬅድ እምዶሶና። 12 ሄሳ ግሾ፥ ሳሎንነ እያ

ግዶን ደኤይሳቶ ኡፋይትተ። ሽን ቢታነ አባ አየ! ህዛ፥

ፃላሄይ ባዉ ጉꬃ ዎደይ አትዳይሳ ኤርዳ ግሾ፥ ዎልቃማ

ሀንቆን ህንተኮ ዎꬍስ” ያግስ። 13ቃስ ዳወይ ባና ሳአ

የግዳይሳ በእዳ ዎደ አደ ናአ የልዳ ማጫስዉ ጎድስ።

14ማጫስዉ ሾሻይ ቆሆና መላ ሄꬑ ላይꬅነ ባጋ ማሸነ

ኡያሸ እያ ናገትያ በሲመላ ቢታ ፕራꬋዳ ባና መላ ናምኡ

ዎልቃማ አርጋንꬃ ቀፈይ እዉ እመትስ። 15 ያትድ፥

ማጫስዉ ድኦይ ድእድ ኤፋና መላ ዳወይ ሻፋ ሃꬃ መላ

ባ ዶናፐ ማጫሰ ጉየራጮይስ። 16 ሽን ቢታይ ማጫስዉ

ማድስ፤ ቢታይ ባ ዶና ዶይድ ዳውያ ዶናፐ ከይዳ ሃꬃ

ምትስ። 17 ሄ ዳወይ ማጫሰ ቦላ ዳሮ ሀንቀትድ፥ እ

ኮቻታ፥ ፆሳ ኪታ ናገይሳታነ የሱሲ ቆንጭስዳ ቱማስ

አማነትዳይሳታ ኦላናዉ ብድ።

13 አባ ጋፃን ደእያ ሻፍያን ኤቅስ። ሄሳፈ ጉየ፥ እስ

ዶአይ አባፈ ከይሽን በአስ። እያዉ ታሙ ካጨይነ

ላፑን ሁጰይ ደኤስ። ሄ ታሙ ካጨታ ቦላ ታሙ ካላቻት

ደኦሶና። ሄ ሁጰታ ቦላ ፆሳጫሻ ሱንꬃት ፃፈትድኡትስ።

2 ታ በእዳ ዶአይ ማሄ ዳኔስ፤ እያ ቶሆይ ባባንꬃ ቶሆ

መላ፤ እያ ዶናይካ ጋሞ ዶና ዳኔስ። ዳወይ ባ ዎልቃ፥

ባ አራታነ ባ ግታ ማታ ሄ ዶኣስ እሚስ። 3 ሄ ዶኣ

ሁጵያፐ እሱዋ ቦላ ሀይቆስ ጋꬅያ ማዱንꬅ በአስ፥ ሽን

ሄ ማዱንꬃይ ፓፅስ። አላምያ አሳ ኡባይ ማላለትድ ሄ

ዶኣ ካልስ። 4 ዳወይ ባ ማታ ዶኣስ እምዳ ግሾ አሳ

ኡባይ ዳውያ ጎይንዶሶና። ቃስ አሳይ፥ “ዶኣ መል

ኦኔ? እያራ ኦለታናዉ ዳንዳኤይ ኦኔ?” ያግድ ዶኣስ

ጎይንዶሶና። 5 ሄ ዶኣስ ኦቶርታና መላነ ጫያና መላ ዶን

እመትስ፤ ኦይታማነ ናምኡ አጌና ሃራና መላ ማት እያዉ

እመትስ። 6 ሄ ዶአይ ፆሳ፥ እያ ሱንꬃ፥ እ ደእያ በሳነ

ሳሎን ደእያ ኡባ ባደꬅ ኦይክስ። 7 ሄ ዶአይ ጌሻታራ

ኦለትድ፥ ኤንታና ፆናና መላ ዎልቅ እያዉ እመትስ።

ያራ ኡባ፥ ደረ ኡባ፥ ዱማ ዱማ ዶና ኡባ ቦላነ ኮቸ ኡባ

ቦላ ማት እያዉ እመትስ። 8 አላመይ መ ቶሳፐ ዶምድ፥

ሹከትዳ ዶርሳ ደኦ ማፃፋን ኤንታ ሱንꬃይ ፃፈቶና ሀ

ሳአን ደእያ አሳ ኡባይ ሄ ዶኣስ ጎይናና። 9 ስእያ ሀይꬅ

ደእያ አስ ስኦ። 10 ኦንካ ድኤታናዉ ደኤይ ድኤቴስ።

ማሻን ሀይቃናዉ ደኤይ ማሻን ሹከታና። ሄሳንካ ጌሻታ

ዳንዳአይነ አማኖይ ኤረታና። 11ቃስካ፥ ሀራ ዶእ ሳአፐ

ከይሽን በአስ። እያዉ ዶርሳ ካጨ ዳንያ ናምኡ ካጨይ

ደኤስ፤ እያ ኦዳይ ዳወ ኦዳ መላ። 12 ሄ ዶአይ ኮይሮ ዶኣ

በሳን፥ እያ ማታን ኦꬄስ። እካ ሀይቆስ ጋꬅያ ማዱንꬃፈ

ፓፅዳ ኮይሮ ዶኣስ፤ ቢታን ደእያ አሳ ኡባይ ጎይናና መላ

ኦꬄስ። 13 ሄ ናምአንꬆ ዶአይ ሀር አቶሽን፥ ታማ ሳሎፐ

አሳኡባ ስንꬃን ዎꬍሳና ጋካናዉ ግታማላታታ ኦꬅስ። 14

ኮይሮ ዶኣ በሳን ኦꬃና መላ፥ እያዉ እመትዳ ማላታታን

ሳአን ደእያ አሳ ኡባ እ ባለꬅስ። ማሻን ማዱንፅድ ፓፅዳ

ዶኣ ቦንቾስ ምስለ ጊግሳና መላ ኤንታና ኪትስ። 15

ናምአንꬆ ዶአይ ኮይሮ ዶኣ ምስልያስ ሸምፖ እምድ

ኦደታና መላነ እያዉ ጎይኖናይሳት ሀይቃና መላ ኦꬅያ

ማት እመትስ። 16 ሄ ናምአንꬆ ዶአይ ግትነ ጉꬅ፥

ማንቆይነ ዱረይ፥ ዎማኖይነ አይለይ ባ ኡሻቻ ኩሸን

ዎይኮ ባ ሶምኦን ማላ ዎꬃና መላ ኦꬅስ። 17 ሄ ዶኣ

ሱንꬃይ ዎይኮ እያ ሱንꬃ ፓይዱዋ ማላይ ባይና አስ ኦንካ

ባይዛናዉነ ሻማናዉ ዳንዳኤና። 18ጭንጫተꬅ ኮሸይ

ሄሳና። ኤራተꬅ ደእያ ኦንካ ሄ ዶኣ ፓይዱዋ ብርሸꬃ

ኤሮ፤ ሄ ፓይዶይ አሳ ሱንꬅ። ሄ ፓይዶይ ኡሱፑን ፄታነ

ኡሱፑን ታማነ ኡሱፑና።

14 ሄሳፈ ጉየ፥ ዶርሳይ ፅዮነ ዙማ ቦላ ኤቅዳይሳ በአስ።

እያራ እያ ሱንꬃይነ እያ አዋ ሱንꬃይ ኤንታ ሶምኦን

ፃፈትዳ፥ 144,000 አሳይ ደኤስ። 2 ሳሎፐ ግታ ሃꬃ

ጉንꬁነ ዳዳ ጉንꬁ ዳንያ ዎልቃማ ግርስ ስአስ። ቃስ

ታ ስእዳ ግርሳይ ዲꬅ ዲፅሽን ስኤትያ ግርሳ መላ። 3

144,000 አሳይ አራታ ስንꬃን፥ ኦይዱ ደኦን ደእያ

መ ተꬃታ ስንꬃንነ ጭማታ ስንꬃን ኤቅድ ኤንታፈ ሀራ

ኦንካ ታማራናዉ ዳንዳኦና ኦራꬃ ማዝሙረ የፅዶሶና። 4

ሀይሳቲ ማጫሳራ ባንታና ቱንሶና ናግዳ ጌሻታ። ኤንቲ

ዶርሳይ ብያ በሲ ኡባ ካሎሶና። ኤንቲ ፆሳስነ ዶርሳስ

ባይራ ግድድ፥ ሺቃናዉ ሳአ አሳ ግዶፈ ዎዘትዶሶና። 5

ኤንቲ ዎርዶይነ ቦረይ ባይና አሳታ። 6 ሄሳፈ ጉየ፥ መርና

ዎንገላ ሳአ ቦላ ደእያ ካዎተꬃ ኡባስ፥ ኮቸ ኡባስ፥ ያራ

ኡባስነ ዱማዱማዶናኡባስማርካታናዉ ሳሎራፕራꬍያ

ሀራ ኪታንቾ በአስ። (aiōnios g166) 7 ሄ ኪታንቾይ ባ ቃላ

ꬎቁ ኦꬅድ፥ “ፆሳይ አላምያ ፕርድያ ሳተይ ጋክዳ ግሾ

ፆሳስ ያይተ፤ እያ ቦንችተ። ሳሎ፥ ሳኣ፥ አባነ ፑልቶ

ሃꬃ መꬍዳ ፆሳ ጎይንተ” ያግስ። 8 ኮይሮይሳ ካልድ ሀራ

ናምአንꬆ ኪታንቾይ፥ “ደረ ኡባ ቱናነ ማꬆይያ ዎይነ

ኡሽዳ፥ ግታ ባብሎነይ ኩንዳሱ! ኩንዳሱ!” ያግድ

ዋስስ። 9 ሄꬓንꬆ ኪታንቾይ ኤንታ ካልድ፥ ባ ቃላ

ꬎቁ ኦꬅድ፥ “ዶኣነ እያ ምስልያ ጎይንያ ቃስ እያ ማላ

ባ ሶምኦን ዎይኮ ባ ኩሸን ዎꬅያ ኦንካ ደእኮ፥ 10 እያ

ሀንቆ ፁአን ኩምዳ ፆሳ ሀንቆ ዎይንያ ኡያና። ኤንቲ

ጌሻ ኪታንቾታ ስንꬃንነ ዶርሳ ስንꬃን ኤፅያ ዲነ ታማን

ዋየታና። 11ኤንታ ዋይያጩያይ መር መርናዉጩይሸ

ዳና። ዶኣነ እያ ምስልያ ጎይነይ ቃስ ሄ ዶኣ ሱንꬃ ማላይ

ደእያ ኦንካ ቃማነ ጋላስ ሸምፖይ ባይና ካኤታና” ያግስ።

(aiōn g165) 12 ፆሳ ኪታ ናገይሳትነ የሱሳ አማነተይሳት

ገንጭያ ምኖተꬃይ ቆንጭያ ዎደይ ሄሳ። 13 ሄሳፈ ጉየ፥

“ህዛፐ ጎዳን ሀይቀይሳት አንጀትዳይሳታ” ግያ ቃላ

ሳሎፐ ስአስ። አያናይ፥ “ኤ ቱማ፥ ኤንታ ኦሶይ ኤንታ

ካልያ ግሾ፥ ኤንቲ ባንታ ዳቡራፐ ሸምፓና” ያጌስ። 14

ሄሳፈ ጉየ፥ ቦꬃ ሻራ ቦላ ኡትዳ አሳ ናአ ዳነይሳ በአስ። እ

ባ ሁጰን ዎርቃ ካላቻ ዎꬅስ፤ ቃስ ባ ኩሸን ባጫ ኦይክስ።

15 ሀራ ኪታንቾይ ፆሳ ኬꬃፈ ከይድ፥ ሻራ ቦላ ኡትዳይሳኮ

ባ ቃላ ꬎቁ ኦꬅድ፥ “ካꬃ ሺሾ ዎደይ ጋክዳ ግሾ ነ ባጫ

የዳዳ ካꬃ ጫካ፤ ሳአን ደእያ ካꬃይ ጋክስ” ያግስ። 16

ያትን ሻራ ቦላ ኡትዳይስ ባ ባጫ ሳአ የድድ፥ ሳአን

ደእያ ካꬃ ጫክስ። 17 ቃስካ ሳሎን ደእያ ፆሳ ኬꬃፈ

ሀራ ኪታንቾይ ከይስ፤ እያዉካ ኦጮ ባጭ ደኤስ። 18

ታማ ቦላ ማት ደእያ ሀራ ኪታንቾይ ያርሾ በሳፈ ከይስ።

እ ባ ቃላ ꬎቁ ኦꬅድ ኦጮ ባጫ ኦይክዳ ኪታንቹዋኮ፥

“ዎይነ አይፈይ ቴርዳ ግሾ ኔኒ ኦጮ ባጫ የዳዳ፥ ሳአን

ደእያ ዎይንያፐ ቃንፃ” ያግስ። 19 ሄ ኪታንቾይ ባ ባጫ

የድድ፥ ሳአን ደእያ ዎይንያፐ ቃንፅድ፥ ፆሳ ግታ ሀንቁዋ

ጉምእያ በሳን የግስ። 20ኤንቲ ካታማፐ ጋፃን ደእያ ዎይነ

አይፈ ጉምእያ በሳን የ ትዶሶና። ሱꬅ ዎይነ ጉምእያ

በሳፈ ከይድ እስሙኩሉነ ኡሱፑን ፄቱ ክሎ ምትረ መላ

ሃክድ፥ ፓራ ፑሎ ጋክድ፥ ꬎቁ ግድ ኤልስ።

15ታኒ ሳሎን ሀራ ግታነ ማላልስያ ማላታ በአስ። ፆሳ

ዉርሰꬃ ሀንቁዋ ቆንጭስያ ላፑን ቦሻታ ኦይክዳ

ላፑን ኪታንቾት ደኦሶና። 2 ቃስ ታማራ ዋላከትዳ

ቡርጩኮ አባ ዳነይሳ በአስ። ሄ አባ ጋፃን ዶኣ፥ እያ

ምስልያነ እያ ሱንꬃ ታይቡዋ ፆንዳይሳታ በአስ። ፆሳይ

ኤንታዉ እምዳ ዲꬃ ኦይክድ ኤቅዶሶና። 3ኤንቲ ፆሳ

አይልያ ሙሰ ማዝሙርያነ ዶርሳ ማዝሙርያ ሀይሳዳ

ያግድ የፆሶና። “ጎዳዉ፥ ኡባፈ ዎልቃማ ፆሳዉ፥ ነ

ኦሶይ ግታነ ማላልስያባ። ደረ ኡባ ካዋዉ፥ ነ ኦገይ ፅሎነ

ቱማ። 4 ጌሽ ነ ፃላላ ግድያ ግሾ፥ ጎዳዉ፥ ነዉ ያዮናይነ

ነ ሱንꬃ ቦንቾናይ ኦኔ? ነ ፅሎ ኦሶይ አሳ ኡባስ ቆንጨ

ግድያ ግሾ፥ ካዎተꬅ ኡባይ ነ ስን ይድ ጎይናና” ያግድ

የፆሶና። 5ሄሳፈ ጉየ፥ ሳሎን ዶየትድ ደእያ ፆሳ ኬꬃ፥ እካ

ማርካተꬃ ዱንካንያ በአስ። 6 ላፑን ቦሻታ ኦይክዳ ላፑን

ኪታንቾት ፆሳ ኬꬃፈ ከይዶሶና። ኤንቲ ጌሽነ ጶልያ ሊኖ

ማኦማእዶሶና፤ ባንታትራን ዎርቃ ዳንጮዳንጭዶሶና።

7 ኦይዱመ ተꬃታፐ እሶይ፥ መርናዉ ደእያ ፆሳ ሀንቆይ

ኩምዳ ላፑን ዎርቃ ፁአታ ላፑን ኪታንቾታስ እሚስ።

(aiōn g165) 8 ፆሳ ቦንቹዋፈነ እያ ዎልቃፈ ደንዶይሳን

ፆሳ ኬꬃይ ጩያን ኩምስ። ላፑን ኪታንቾት ኦይክዳ

ላፑን ቦሻት ፖለታና ጋካናዉ ፆሳ ኬꬃ ኦንካ ገላናዉ

ዳንዳእቤና።

16 ሄሳፈ ጉየ፥ ፆሳ ኬꬃፈ ላፑን ኪታንቾታኮ፥ “ብድ

ፆሳ ሀንቁዋ ላፑን ፁአታፐ ሳአን ጉስተ” ያግድ፥

ኦድያ ዎልቃማቃላ ስአስ። 2 ኮይሮ ኪታንቾይ ብድ፥

ባ ፁአን ደኤይሳ ሳአን ጉስን፥ ዶኣ ማላይ ደኤይሳታ

ቦላነ እያ ምስልያ ጎይንዳይሳታ ቦላ ኢታነ ዛምያ ማዱንꬅ

ከይስ። 3 ናምአንꬆ ኪታንቾይ ባ ፁአን ደኤይሳ አባን

ጉስን፥ አባይ ሀይቅዳ አሳ ሱꬅ ዳንስ። ቃስ አባን ደእያ መ

ተꬃኡባይ ሀይቅስ። 4ሄꬓንꬆ ኪታንቾይ ባ ፁአን ደኤይሳ

ሻፋታንነ ፑልቶ ሃꬃታን ጉስን፥ ሃꬃት ሱꬅ ግድዶሶና። 5

ሄሳፈ ጉየ፥ ሃꬃ ቦላ ማት ደእያ ኪታንቾይ ሀይሳዳ ያግሽን

ስአስ። “ሀእካ በንካ ደእያ ጌሻዉ፥ ሀይሳዳ ነ ፕርድዳ

ግሾ ኔኒ ፅሎ። 6 ኤንቲ ጌሻታ ሱꬃነ ናበታ ሱꬃ ጉስዳ

ግሾ፥ ኤንቲ ሱꬁ ኡያና መላ ኦꬃዳሳ። ኤንቲ ባንታዉ

በሲያባ ኤክዶሶና” ያግስ። 7 ያርሾ በሳፈ፥ “ጎዳዉ፥

ኡባፈ ዎልቃማ ፆሳዉ፥ ነ ፕርዳይ ቱማነ ፅሎ” ግያ

ቃላ ስአስ። 8 ኦይዳንꬆ ኪታንቾይ ባ ፁአን ደኤይሳ አዋ

ቦላ ጉስን፥ አዋይ ባ ሴላን አሳ ፁጋና መላ አዋስ ዎልቅ

እመትስ። 9 አሳይ ዎልቃማ ሴላን ፁገትድ፥ ሄ ቦሻታ ቦላ

ማት ደእያ ፆሳ ሱንꬃ ባድዶሶና፤ ባንታ ናጋራፐ ስሚድ

ፆሳ ቦንችቦኮና። 10 እቻሻንꬆ ኪታንቾይ ባ ፁአን ደኤይሳ

ዶኣ አራታ ቦላ ጉስን፥ ሄ ዶኣ ካዎተꬃይ ꬉምስ። አሳይ

ኡንኣ ግሾ፥ ባንታ እንፃርሳ ሳፆሶና። 11ቃስ አሳይ ኡንኣ

ግሾነ ማዱንꬃ ግሾ፥ ሳሎ ፆሳ ባድዶሶና፤ ባንታ ኦꬅዳ

ናጋራፐ ስምቦኮና። 12ኡሱፑንꬆ ኪታንቾይ ባ ፁአን

ደኤይሳ ግታ ኤፍራፂሳ ሻፋን ጉስን፥ ዶሎሀ ባጋፈ ያና

ካዎታስ ኦገይ ጊጋና መላ ሃꬃይ መልስ። 13 ሄሳፈ ጉየ፥

ሾ ዳንያ ሄꬑ ቱና አያናት ዳውያ ዶናፐ፥ ዶኣ ዶናፐነ

ዎርዶ ናብያ ዶናፐ ከይሽን በአስ። 14ኤንቲ ማላታታ

ኦꬅያ ቱና አያናታ። ሄ ሄꬑ ቱና አያናት ኡባፈ ዎልቃማ

ፆሳ ግታ ጋላሳን ሀናናዉ ደእያ ኦላስ ሺሻናዉ አላመ

ካዎታ ኡባኮ ባና። 15 “ሄኮ፥ ታ ካይሶዳ ያና! አሳ

ስንꬃን ካሎቶናዳነ ዬላቶናዳ ባርክድ፥ ባ ማኡዋ ናግያ

ኡራይ አንጀትዳይሳ!” ያግስ። 16 ሄ ቱና አያናት ካዎታ

እብራወꬆ ዶናን አርማገዶነ ጌተትያ በሳን ሺሽዶሶና። 17

ላፑንꬃ ኪታንቾይ ባ ፁአን ደኤይሳጫርኮ ቦላ ጉስን፥ ፆሳ

ኬꬃን ደእያ አራታፐ፥ “ፖለትስ” ግያ ዎልቃማ ቃላይ

ይስ። 18 ሄሳፈ ዎልአንꬅ ዎልአምስ፤ ዳዳይ ꬉቅስ፥

ቢታይ ቃፅስ። አስ ሳአን መ ቶሳፐ ቢት ሄሳ መላ ቃፆ

ቃፅቤና። ሄስ ኡባፈ አꬍዳ ቃፆ። 19 ግታ ካታማይ ሄꬓ

ከይድ ሻከትስ፤ ቢታ ኡባን ደእያ ካታማት ꬋይዶሶና።

ፆሳይ ግታ ካታማ ባብሎነ ቆፕድ፥ ባ ኢታ ሀንቆ ዎይነ

ኡሻይ ኩምዳ ፁኣ እዉ እሚስ። 20 ዩሾይ አባን ተቀትዳ

ቢታት ꬋይዶሶና፤ ደረትካ በንትቦኮና። 21 አሳ ቦላ

ኦይታማነ እቻሹ ክሎ ግራመመላ ዴፅያ ዎልቃማ ሻች

ሳሎፐ ቡክስ። ቦሻይ ዳሮ ኢታ ግድያ ግሾ አሳይ ሻቻ ቦሻ

ግሾ ፆሳ ባድዶሶና።

17 ላፑን ፁአታ ኦይክዳ ላፑን ኪታንቾታፐ እሶይ ታኮ

ይድ፥ “ሃያ፤ ዳሮ ሃꬃታ ቦላ ኡትዳ ግታ ላይማትያ

ማጫሰ ቦላ ያናዉ ደእያ ፕርዳ ታ ነና በሳና። 2 አላምያ

ካዎት ኢራ ላይማትዶሶና፤ አላመን ደእያ አሳይካ እ

ላይማተꬃ ዎይንያ ኡይድ ማꬆትዶሶና” ያግስ። 3 ሄ

ኪታንቾይ ታና ጌሻ አያናን መላ ቢታ ኤፍስ። ያን እስ

ማጫስያ ጫሻ ሱንꬃይ እ ቦላ ኡባን ፃፈትድ ኡትዳ፥

ዞኦ ዶኣ ቶግዳሮ በአስ፤ ሄ ዶኣስ ላፑን ሁጰይነ ታሙ

ካጨይ ደኤስ። 4 ሄ ማጫስያ ካሎሰ ማኦነ ዞኦ ማኦ

ማአሱ፤ እያ ዎርቃን፥ ቦንቾ ሹቻንነ እንቆ ጌተትያ አልኦ

ሹቻን አሌቀታሱ። እያ ባ ኩሸን ቦርስያባነ ላይማተꬃ

ቱናተꬃን ኩምዳ ዎርቃ ፁአ ኦይካሱ። 5 እ ሶምኦን

ፁራ ኦሶ ብርሸꬃይ ደእያ ሱንꬃይ፥ “ግታ ባብሎነይ፥

ላይማተꬃስነ ሳአን ደእያ ቱናባ ኡባስ አዮ” ግያ ፁፈይ

ፃፈትድ ኡትስ። 6ቃስ ሄ ማጫስያ ጌሻታ ሱꬃነ የሱሳስ

ማርካትሸ ሀይቅዳይሳታ ሱꬃ ኡያዳ ማꬆትዳሮ ታ በአዳ

ማላለታስ። 7ኪታንቾይ ታኮ፥ “ኔኒ አይስ ማላለታይ?

ታኒ ነዉ ማጫሰ ፁራ ኦዳነ እያ ቶክዳ ላፑን ሁጰይነ

ታሙ ካጨይ ደእያ ዶኣ ፁራ ኦዳ ኦዳና። 8 ኔኒ በእዳ

ዶአይ ኮይሮ ደኤስ፥ ሽን ሀእ ባዋ። ሄ ዶአይጪሞ ኦላፈ

ከይድ ꬋዮስ ባና። ሳእ መ ቶሳፐ ዶምድ፥ ደኦ ማፃፋን

ኤንታ ሱንꬃይ ፃፈትቦና ሳአን ደእያ አሳይ፥ ዶኣ በእድ

ማላለታና። ህዛ፥ እ ካሰ ደኤስ፤ ሀእ ባዋ፥ ሽን ስንꬃፈ

ያና። (Abyssos g12) 9“ሀይስ ጭንጫተꬅነ አኬካ ኮዬስ።

ላፑን ሁጰት ማጫስያ ኡትያ ላፑን ደረታ፤ ሄሳት ቃስ

ላፑን ካዎታ። 10ኤንታፈ እቻሹ ካዎት ኩንድዶሶና።

እሶይ ሀእ ጋካናዉ ሃሬስ፤ ሀንኮ ካዎይ ይቤና። እ ይድ

ጉꬃ ዎደ ታካናዉ በሴስ። 11 ስን ደእዳ ዶአይ፥ ሀእ

ባይናይስ፥ እ ባ ሁጰን ሆስፑንꬆ ዶኣ። እ ላፑን ዶአታፐ

እሱዋ፤ እ ꬋያናዉ ቤስ። 12“ኔኒ በእዳ ታሙ ካጨት

ሃሮ ዶምቦና ታሙ ካዎታ። ሽን ኤንቲ ዶኣራ እስፈ እስ

ሳተ ካዎትድ ሃራናዉ ኤንታዉማት እመታና። 13ኤንታ

ኡባስ እስ ቆፋይ ደኤስ፤ ኤንቲ ባንታ ዎልቃነ ባንታ ማታ

ዶኣስ እማና። 14ኤንቲ ዶርሳራ ኦለታና፥ ሽን ዶርሳይ

ጎዳታ ጎዳነ ካዎታ ካዎ ግድያ ግሾ፥ እ ፄግዳይሳት፥

ዶርዳይሳትነ አማነትዳይሳት ሄ ካዎታ ፆናና” ያግስ። 15

ኪታንቾይ ቃስካ ታኮ፥ “ላይማትያራ ኡትዳ ሄ ኔኒ በእዳ

ሃꬃት ያራታ፥ ካዎተꬃታ፥ ዘረꬃታነ ዱማ ዱማ ዶናን

ኦደተይሳታ። 16ቃስ ኔኒ በእዳ ታሙ ካጨይነ ዶአይ

ላይማትያሮ እፃና። ኤንቲ እዉ ደእያ ኡባባ ኤካና። ቃስ

እዮ ካሎ አሻናነ እ አሹዋ ምድጋና፤ ያትድ ኤንቲ እዮ

ታማን ፁጋና። 17 ህዛ፥ ፆሳ ቃላይ ፖለታና ጋካናዉ

ኤንታ ቆፋይ እስኖ ግዳናመላ ኤንቲ ባንታ አይስያ ዎልቃ

ዶኣስ እማናዳነ ፆሳይ ቆፕዳይሳ ኤንቲ ኦꬃናዳ ኤንታ

ዎዛናን ፆሳይ አሞ ዎꬅስ። 18 ሄ ኔኒ በእዳ ማጫስያ ሳአ

ካዎታ ሃርያ ግታ ካታምዉ” ያግስ።

18 ያትድ፥ ግታ ማት ደእያ ሀራ ኪታንቾይ ሳሎፐ

ዎꬍሽን ታ በአስ። ሄ ኪታንቹዋ ቦንቾይ ሳአ

ፖእስስ። 2 ሄ ኪታንቾይ ባ ቃላ ꬎቁ ኦꬅድ፥ “እያ

ኩንዳሱ! ግታ ባብሎነይ ኩንዳሱ! ባብሎነይ ቱና አያናት

አቅያ በሲ ግዳሱ። ዱማ ዱማ ኢታባታስ ኬ ግዳሱ፤

ቱና ካፎትነ ዶአት ሸምፕያ በሲ ግዳሱ። 3 አሳ ኮቸ

ኡባ ባ ላይማተꬃ ዎይንያ ኡሻሱ። ሳኣ ካዎት ኢራ

ላይማትዶሶና። እ ሚኮተꬃፈ ደንዶይሳን ቢታን ደእያ

ዛልአንቾት ዱረትዶሶና” ያግስ። 4 ሄሳፈ ጉየ፥ ታ ሳሎፐ

ሀይሳዳ ግያ ሀራ ቃላ ስአስ። “እ ናጋራ ኢራ ኮፆና

መላነ፥ እያ ኤካናዉ ደእያ ሴራ ህንተ ኤኮና መላ፥ ታ

ደርያዉ ኢፐ ከይተ። 5 ህዛ፥ እ ናጋራይ ሳሎ ጋካናዉ

ዶረትስ። ፆሳይ እ ናቁዋ አኬክስ። 6 እያ እምዳይሳ መላ

ዛሪድ እዉ እምተ። እያ ኦꬅዳ ኦሱዋስ ናምኡ ኩሸ እዉ

ዛርተ። እያ ጊግስዳ ኡሻ ቦላ ህንተ ናምኡ ኩሸ ማꬆይያ

ኡሻ እ ፁአን ኩንꬅተ። 7 እያ ባዉ ቦንቸትዳይሳዳነ

እዉ እንጀትዳይሳ መላ፥ እዮ መቶꬅተነ ካዮይተ። እያ

ባ ዎዛናን፥ ‘ታኒ ካዌዳ ኡታስ፤ ታ አዝን ባይና ማጫስ

ግድከ፤ ታኒ ኡባካ ካዮትከ’ ያጋሱ። 8 ሄሳ ግሾ፥ ቦሻ

ኡባይ፥ ሀርገይ፥ ካዮይነ ኮሽ እዮ እስ ጋላስ ኦይካና።

ቃስ እያ ታማን ፁገታና፤ አይስ ጊኮ፥ እ ቦላ ፕርድያ

ፆሳይ ዎልቃማ” ያግስ። 9“ኢራ ላይማትዳይሳትነ እ

ሚኮተꬃን ደእዳ፥ አላምያ ካዎት ሄ ካታምያ ፁገትን ከይያ

ጩያ በእዳ ዎደ እዉ ዋስድ ዬካና። 10ኤንቲ ሄ ካታመ

ዋይያ በእድ ያይዳ ግሾ፥ ሃክ ኤቅድ፥ “‘ሀ ግታ ካታመ!

ዎልቃማ ካታመ! ባብሎነ፥ ነና አየ! ኔኒ እስ ሳተ ግዶን ነ

ፕርዳ ኤካዳሳ’ ያጋና። 11“ኤንታ ማርካብያ ጫና ህዛፐ

ሻምያ አስ ባይና ግሾ፥ ሳአን ደእያ ዛልአንቾት ሄ ካታማስ

ዋሳናነ ካዮታና። 12ኤንታ ዎርቃ፥ ብራ፥ ቦንቾ ሹቹ፥

አልኦ ሹቻ፥ ካሎሰ ማኦ፥ ሊኖ ማኦ፥ ሃረ ማኦ፥ ዞኦ

ማኦ፥ ዱማ ዱማ ሳዎ ምꬅ፥ ዳንጋርሳ ዛለ፥ አልኦ ምꬅ፥

ናሰ ብራታ፥ ጎለ ሹቹ፥ 13 ቃራፋ፥ ቅማመ፥ እፃነ፥

ካርበ፥ ሽቶ፥ ዎይነ፥ ዛይተ፥ ሎኦ ꬊለ፥ ግስተ፥ መሄ፥

ዶርሰ፥ ፓራ፥ ፓራ ጋረ፥ አይለታነ ሀራ አሳታ ሻምያ

ኦንካ ባዋ። 14“ዛልአንቾት ማጫሴኮ፥ ‘ኔኒ አሞትዳ

ሎኦባ ኡባይ ኔፐ ꬋይስ። ነ አቆይነ አሌቀትዳባ ኡባይ

ኔፐ ሃክስ። ኔኒ ዛራዳ ኤንታ ኡባ ደማካ’ ያግዶሶና።

15 ሄ ካታማን ዛልእድ ዱረትዳ ዛልአንቾት እ መቱዋ

ባብድኢፐ ሃክድ ኤቃና። ኤንቲ ዬካናነ ካዮታና። 16

ቃስ፥ “‘ሊኖ፥ ካሎሰ ማኦነ ዞኦ ማኦ ማአዳ፥ ዎርቃን፥

ቦንቾ ሹቻንነ እንቆ ጌተትያ አልኦ ሹቻን አሌቀትዳ፥ ሄ

ግታ ካታሜስ አየ! 17 ሀይሳ መላ ግታ ሻሎኡባይ እስ

ሳተ ግዶን ꬋይስ’ ያግዶሶና። “ማርካብያ ላግያ ኡባይ፥

ማርካብያን ብያኡባይ፥ማርካብያ ቦላ ኦꬅያኡባይነ አባን

ዛልእያ ኡባይ ሃክ ኤቅዶሶና። 18 ሄ ካታምያ ፁገትን

ከይያ ጩያ በእዳ ዎደ፥ ‘ሀ ግታ ካታምዉ ዳንያ ሀራ

ካታም ደእሻ?’ ያግዶሶና። 19ኤንቲ ባንታ ሁጰን ባና

ቆልድ፥ ዋስዶሶናነ ካዮትዶሶና። “‘አባ ቦላ ማርካበት

ደእያ ኡባይ፥ እ ሻሉዋን ዱረትዳ ኡባይ፥ ሄ ካታምያ

እስ ሳተን ꬋይዳ ግሾ፥ አየ! አየ! 20 ሳሉዋዉ፥ እ

ꬋዩዋን ኡፋይታ! ጌሻቶ፥ ሀዋረቶ፥ ናበቶ፥ ፆሳይ ህንተ

ግሾ እ ቦላ ፕርድዳ ግሾ ኡፋይትተ’ ያግዶሶና።” 21

ያትን፥ ምኖ ኪታንቾይ ዎፃ ዳንያ ግታ ሹቹ ደንꬅድ

አባን ሆልሸ፥ “ግታ ካታምያ ባብሎነይ ዎልቃን ሆለታዳ

ሀይሳዳ ኩንዳና፤ እያ ሀችፈ ጉየ ኡባካ በንቱኩ። 22ዲꬅ

ዲፀይሳትነ የፀይሳት፥ ሱሱልኤነ ሞይዘ ፑነይሳት፥ ህዛፐ

ጉየ ነ ግዶን ኡባካ ስኤቶኮና። አይ ኮቻ ዛልኤ ዛልእያ

አስካ ነ ግዶን በንተና። ዎፃ ግርስ ህዛፐ ጉየ ነ ግዶን

ስኤተና። 23 ፆምፐ ፖኦይ ዛሪድ ነ ግዶን ፖኤና። ማቾ

ኤከይስነ አዝና ገልያር ቃል ህዛፐ ጉየ ነ ግዶን ስኤተና።

ነ ዛልአንቾት ቢታኡባን ኤረትዳ ዎልቃማታ። ነ ብታን

ካዎተꬃታ ኡባ ጭማዳሳ” ያግስ። 24 ናበታ ሱꬃይ፥

ጌሻታ ሱꬃይነ ቢታ ቦላ ሀይቅዳ አሳ ኡባ ሱꬃይ እ ግዶን

በንትዳ ግሾ ባብሎነይ ፕርደታሱ።

19 ያትን፥ ሳሎን ዳሮ አሳይ፥ “ፆሳይ ጋላተቶ!

አቶተꬃይ፥ ቦንቾይነ ዎልቃይ ኑ ፆሳስ ግዶ። 2

እያ ፕርዳይ ቱማነ ፅሎ። ሳኣ ቱንስዳ ኢታ ላይምዉ

ፆሳይ ፕርድስ። ፆሳይ ባ አይለታ ሱꬃ ኢፐ አችስ”

ያግሽን ስአስ። 3 ሄ አሳይ ዛሪድ ባንታ ቃላ ꬎቁ ኦꬅድ፥

“ፆሳ ጋላት ጋኮ። ሄ ካታምያ መርናዉ ጩያሸ ዳና”

ያግዶሶና። (aiōn g165) 4 ላታማነ ኦይዱጭማትነ ደኦን

ደእያ ኦይዱመ ተꬃት አራታን ኡትዳ ፆሳስ ጉፋንድ፥

“አምንእ! ፆሳ ጋላት ጋኮ” ያግድ ጎይንዶሶና። 5ያትን፥

“ፆሳ አይለት፥ ፆሰ ያይያ ጉꬅነ ግት ኡባይ፥ ኑ ፆሳ

ጋላትተ” ግያ ቃላይ አራታፐ ከይስ። 6 ያትን፥ ዳሮ

አሳዳ ዎጫምያ፥ ዎልቃማ ሻፋዳ ጉምያ፥ ዳዳዳ ደችያ

ግርሳይ፥ “ፆሳ ጋላት ጋኮ፤ ኑ ጎዳይ፥ ኡባፈ ዎልቃማ

ፆሳይ ካዎትስ። 7ዶርሳ ያጋኖይ ጋክዳ ግሾነ እያ ገልያራ

ጊግዳ ግሾ፥ ኑ ኡፋይቶስ፥ ጋላቶስነ ዶርሳ ቦንቾስ። 8

ገሎስ ጊግዳራ ጶልያነ ጌሽ ግድዳ ሊኖ ማአናመላ እዉ

እመትስ” ያግሽን ታ ስአስ። (ሊኖ ማኦይ ጌሻታ ፅሎ ኦሶ

ሌምሶ።) 9 ሄሳፈ ጉየ፥ ኪታንቾይ ታኮ፥ “ዶርሳ ያጋኖ

ፄገትዳይሳት አንጀትዳይሳታ” ጋዳ ፃፋ። ሄ ኪታንቾይ

ጉጅድ፥ “ሀይስ ፆሳ ቱማ ቃላ” ያግስ። 10 ሄ ዎደ ታ እያ

ጎይናናዉ እያ ቶሁዋ ቦላ ኩንዳስ። ሽን እ፥ “ሄሳ ኦꬆፋ!

ታኒ የሱሳባ ማርካትያ ነ መላነ ነ እሻታ መላ። ነ ፆሳ

ጎይና” ያግስ። ህዛ፥ የሱሳባ ማርካትዳይሳታስ ናበተꬃ

አያን ደኤስ። 11 ያትን፥ ሳሎይ ዶየትን፥ ያን ቦꬃ ፓር

ደኤይሳ በአስ። ሄ ፓራ ቶግዳይስ አማነትዳይሳነ ቱማንቾ

ጌተቴስ። እ ፅሎተꬃን ፕርደስነ ኦለቴስ። 12 እያ አይፈይ

ታማ ላጮ ዳኔስ፤ እያ ሁጰን ዳሮ ካላች ደኤስ። እያ ቦላ

እ አትሽን፥ ሀር ኦንካ ኤሮና ፃፈትዳ ሱንꬅ ደኤስ። 13 እ

ሱꬃን ሙከትዳ ማኦ ማእስ፤ እያ ሱንꬃይካ ፆሳ ቃላ። 14

ጶልያነ ጌሽ ግድዳ ሊኖ ማእዳ ሳሎ ኦላንቾት ቦꬃ ፓራታ

ቶግድ እያ ጌዶ ካሎሶና። 15 ካዎተꬃታ ቃንፅያ ቃራ

ማሻይ እያ ዶናፐ ከዬስ። እ ብራታ ፃምአን አሳ ሃራና።

ኡባፈ ዎልቃማ ፆሳ ሀንቆ ዎይነ ኡሻ ጉምእያ በሳ እ

የꬋና። 16 እያ ማኡዋ ቦላነ እያ ዎድርያ ቦላ፥ “ካዎታ

ካዋነ ጎዳታ ጎዳ” ግያ ሱንꬃይ ፃፈትስ። 17ሄሳፈ ጉየ፥ እስ

ኪታንቾይ አዋ ቦላ ኤቅዳይሳ በአስ። ሄ ኪታንቾይ ሳሎራ

ፕራꬍያ ካፎ ኡባስ ባ ቃላ ꬎቁ ኦꬅድ፥ “ሃ ዪተ! ፆሳ

ግብራ ማናዉ እስ በሲ ሺቅተ። 18ይድ ካዎታ አሹዋ፥

ሻላቃታ አሹዋ፥ ዎታዳረታ አሹዋ፥ ፓራታ አሹዋ፥

ፓራታ ቶገይሳታ አሹዋ፥ አሳ ኡባ አሹዋ፥ አይለታ

አሹዋ፥ ዎማኖታ አሹዋ፥ ግታታነ ጉꬃታ አሹዋ ሚተ”

ያግስ። 19ዶአይ፥ ፓራ ቶግዳይሳራነ እያ ኦላንቾታራ

ኦለታናዉ ሳአ ካዎትነ ኤንታ ኦላንቾት እስ በሲ ሺቅዳሽን

በአስ። 20 ሽን ሄ ዶአይነ እያ ሱንꬃን ማላታታ ኦꬅዳ

ዎርዶ ናበይ እያራ እስፈ ኦይከትስ። ሄ ማላታታን ዶኣ

ማላይ ደኤይሳታነ እያ ምስልያ ጎይነይሳታ እ ባለꬅስ።

ዶአይነ ዎርዶ ናበይ ናምአይካ ዲነን ኤፅያ ታማ አባን

ፓፃ የገትዶሶና። (Limnē Pyr g3041 g4442) 21 አትዳይሳት

ፓራ ቶግዳይሳ ዶናፐ ከይያ ማሻን ሀይቅዶሶና። ካፎት

ኡባይ ኤንታ አሹዋ ምድ ካልዶሶና።

20 ዛው ባይና ኦላ ቁልፕያነ ግታ ሳንꬃላታ ባ ኩሸን

ኦይክዳ እስ ኪታንቾይ ሳሎፐ ዎꬍሽን በአስ።

(Abyssos g12) 2እ ዳውያ ኦይክድሙኩሉ ላይꬃስ ቃችስ።

ሄ ዳወይ ኮይሮ ሾሻ፥ ዳቡሎሳ ዎይኮ ፃላሄ። 3ኪታንቾይ

ዛው ባይና ኦላን እያ የግድ፥ ሙኩሉ ላይꬅ ዉራና

ጋካናዉ ካዎተꬃታ ዛር ባለꬆና መላ ቁልፐን ጎርድድ

አታምስ። ሄሳፈ ጉየ፥ ዳወይ ጉꬃ ዎደስ ብለታናዉ

በሴስ። (Abyssos g12) 4 ሄሳፈ ጉየ፥ አራታታነ አራታታ

ቦላ ኡትድ ፕርዳና መላ ማት እመትዳይሳታ በአስ።

የሱሳስ ማርካትዳ ግሾነ ፆሳ ቃላ ኦድዳ ግሾ ባንታ ቆꬍያ

ጎይረትዳ አሳ ሸምፑዋ በአስ። ኤንቲ ዶኣ ዎይኮ ዶኣ

ምስልያ ጎይንቦኮና። ኤንቲ ዶኣ ማላ ባንታ ሶምኦን

ዎይኮ ባንታ ኩሸን ዎꬅቦኮና። ኤንቲ ሀይቆፐ ደንድድ

ክርስቶሳራ እስፈሙኩሉ ላይꬅ ሃርዶሶና። 5 ሀይስ ኮይሮ

ደንዱዋ፤ አትዳ ሀንኮ ሀይቅዳይሳት ሙኩሉ ላይꬃይ

ዉራና ጋካናዉ ሀይቆፐ ደንድቦኮና። 6 ኮይሮ ደንዱዋስ

ቃድ ደኤይሳት አንጀትዳይሳታነ ጌሻታ። ኤንታ ቦላ

ናምአንꬆ ሀይቁዋስ ዎልቅ ባዋ። ኤንቲ ፆሳስነ ክርስቶሳስ

ካህነ ግዳና፤ እያራ እስፈ ሙኩሉ ላይꬅ ሃራና። 7

ሙኩሉ ላይꬃይ ዉርዳፐ ጉየ ፃላሄይ ቃሾፐ ብለታና። 8

እ ሳኣ ጋፃፐ ጋፃ ጋካናዉ ደእያ ካዎተꬃታ፥ ኤንትካ፥

ጎገነ ማጎገ ጌተተይሳታ ባለꬅድ ኦላስ ሺሻናዉ ከያና።

ኤንታ ፓይዶይ አባ ጋፃን ደእያ ሻፈ መላ። 9 ኤንቲ

ቢታ ኡባን ላለትድ፥ ጌሻታ ሄራነ ፆሳይ ዶስያ ካታማ

ተቅዶሶና። ሽን ታም ሳሎፐ ዎꬍድ ኤንታና ምስ። 10

ኤንታ ባለꬅዳ ፃላሄይ፥ ዶአይነ ዎርዶ ናበይ የገትዳ ኤፅያ

ዲነ ታማ አባን የገትስ። ኤንቲ ቃማነ ጋላስ መርናዉ

ፓፃ ካኤታና። (aiōn g165, Limnē Pyr g3041 g4442) 11 ሄሳፈ

ጉየ፥ ግታ ቦꬃ አራታ ቦላ ኡትዳይሳ በአስ። ሳእነ ሳሎይ

እያ ስንꬃፈ ባቃትዶሶና፤ ኤንቲ ዛር በንትቦኮና። 12

ሀይቅዳይሳት፥ ግታትነ ጉꬃት አራታ ስንꬃን ኤቅዳይሳታ

በአስ፤ ማፃፋት ዶየትዶሶና፤ ቃስ ደኦ ማፃፋ ግድዳ ሀራ

ማፃፍ ዶየትስ። ሀይቅዳይሳት ማፃፋን ፃፈትዳ ባንታ

ኦሱዋዳ ፕርዳ ኤክዶሶና። 13 አባይ ባ ግዶን ደእያ

ሀይቅዳይሳታ እሚስ፤ ሀይቆይነ ስኦለይ ባንታ ግዶን

ደእያ ሀይቅዳይሳታ እምዶሶና። እስ እስ አስ ባ ኦሱዋዳ

ፕርዳ ኤክስ። (Hadēs g86) 14 ያትን፥ ሀይቆይነ ስኦለይ

ታማ አባን የገትዶሶና። ሄ ታማ አባይ ናምአንꬆ ሀይቆ።

(Hadēs g86, Limnē Pyr g3041 g4442) 15 ደኦ ማፃፋን እያ

ሱንꬃይ ፃፈትቦና አስ ኦንካ ታማ አባን የገትስ። (Limnē

Pyr g3041 g4442)

21ታኒ ኦራꬃ ሳሎነ ኦራꬃ ሳአ በአስ። ኮይሮ ሳሎይነ

ኮይሮ ሳእ ꬋይስ፤ አባይካ ꬋይስ። 2 ጌሻ ካታምያ፥

ኦራꬃ የሩሳላመይ፥ አዝና ገላናዉ አሌቀታዳ ጊጋዳ ደእያ

ማጫሳዳ ሳሎፐ ፆሳ ማታፐ ዱገ ዎꬍሽን በአስ። 3

አራታፐ ሀይሳዳ ያግድ፥ ኦድያ ግታ ቃላ ስአስ፤ “ፆሳ

ኬꬃይ አሳራ ደኤስ፤ ፆሳይ ባ ቦንቹዋራ አሳራ እስፈ

ዳና። ኤንቲ እያ ደረ ግዳና፤ ፆሳይ ባ ሁጰን ኤንታራ

ዳና፤ እ ኤንታ ፆሳ ግዳና። 4 ፆሳይ ኤንታ አይፈፐ

አፉꬃ ኡባ ቁቻና። ህዛፐ ሀይቆይ ዎይኮ ካዮይ ዎይኮ

ዋሶይ ዎይኮ ዋየይ ዴና። ጋልአይ ኡባይ አꬍስ” ያግስ።

5 አራታ ቦላ ኡትዳይስ፥ “ታኒ ኡባ ኦራꬅ ኦꬃና”

ያግስ። ቃስ ዛሪድ ታኮ፥ “ታኒ ኦደይስ አማን ይሳነ

ቱማ ግድያ ግሾ ፃፋ” ያግስ። 6ቃስ ታኮ፥ “ፖለትስ!

ታኒ አልፋነ ኦመጋ፤ ዶመꬅነ ፖሎ። ሳሞትዳ ኦናካ

ደኦ ሃꬃ ፑልቶፈ ጋተ ቃንፆና ጮ ኡሻና። 7 ፆንያ

ኦንካ ሄሳ ኡባ ላታና፤ ታኒ እያዉ ፆሳ ግዳና፤ እካ

ታ ናአ ግዳና። 8 ሽን ያሻንቾታ፥ አማነቶናይሳታ፥

ቱናታ፥ ሸምፖ ዎ ይሳታ፥ ላይማተይሳታ፥ ብተይሳታ፥

ኤቃ ጎይነይሳታነ ዎርዳንቾታ ቃዳይ ዲነይ ኤፅያ ታማ

አባን ግዳና። ሄስ ናምአንꬆ ሀይቆ” ያግስ። (Limnē Pyr

g3041 g4442) 9 ላፑን ዉርሰꬃ ቦሻት ኩምዳ ላፑን ፁአታ

ኦይክዳ ላፑን ኪታንቾታፐ እሶይ ታኮ ይድ፥ “ሃያ፥

ታኒ ነና ገሎስ ጊግዳ ዶርሳ ማችዉ በሳና” ያግስ። 10

ኪታንቾይ ታና ዙማ ሁጰ ጌሻ አያናን ከስድ፥ ጌሻ

ካታማይ፥ የሩሳላመይ፥ ሳሎፐ ፆሳ ማታፐ ዱገ ዎꬍሽን

በስስ። 11 ሄ ካታማይ ፆሳ ቦንቾን ፖኤስ። ሄ ካታማ

ፖኦይ ያስጵደ ጌተትያ አልኦ ሹቻመላ፤ ጌሻ ብርለዳ

ጶሌስ። 12 ሄ ካታማ ድርሳይ ዎልቃማነ አዱሰ። እያዉ

ታማነ ናምኡ ፐንገትነ ሄ ፐንገታ ናግያ ታማነ ናምኡ

ኪታንቾት ደኦሶና። ፐንገታ ቦላ ታማነ ናምኡ እስራኤለ

ዘረꬃታ ሱንꬃይ ፃፈትስ። 13ዶሎሀ ባጋራ ሄꬑ ፐንገት፥

ፑደሀ ባጋራ ሄꬑ ፐንገት፥ ዱገሀ ባጋራ ሄꬑ ፐንገትነ

ዉሎሀ ባጋራ ሄꬑ ፐንገት ደኦሶና። 14 ካታማ ግምበ

ድርሳይ ታማነ ናምኡ ሹቻ ባሶታ ቦላ ኤቅስ። ኤንታ ቦላ

ታማነ ናምኡ ዶርሳ ሀዋረታ ሱንꬃይ ፃፈትስ። 15ታዉ

ኦድያ ኪታንቹዋስ፥ ካታማ፥ እያ ፐንገታነ እያ ድርሳ

ዋꬍያ ዎርቃ ፃምአይ ደኤስ። 16 ካታማስ ኦይዱ ማዛነት

ደኦሶና፤ ካታማ ጌሳይነ ጎምፓይ እስ ግና። ኪታንቾይ

ካታማ ባ ፃምአን ዋꬍን፥ ካታማይ ታማነ ናምኡሙኩሉ

ክሎ ምትረ ግድስ፤ ካታማ ጌሳይ፥ ጎምፓይነ ꬎቃተꬃይ

እስ ግና። 17ኪታንቾይ ቃስ ድርሳ ዋꬍን፥ ኪታንቾይ

ጎኤትያ አሳ ኩሸን እስ ፄታነ ኦይታማነ ኦይዱ ዋꬋ

ግድስ። 18 ካታማ ድርሳይ ያስጵደ ጌተትያ ሹቻን

ድረትስ። ካታማይ ማስቶተዳ ጶልያ ዋላህ ባይና ዎርቃን

ኦሰትስ። 19ካታማድርሳ ባሶይኡባ ቆሞ ቦንቸትዳሹቻን

አሌቀትስ። ኮይሮ ሂፀትዳ ሹቻይ ያስጵደ፥ ናምአንꬆይ

ሳንፓረ፥ ሄꬓንꬆይ ከልቀዶነ፥ ኦይዳንꬆይ ባሉረ፥ 20

እቻሻንꬆይ ሳርዶንክሳ፥ኡሱፑንꬆይ ሳርድዮነ፥ ላፑንꬆይ

ክርስትሎበ፥ ሆስፑንꬆይ ብርለ፥ ኡዱፉንꬆይ ቶጳዘ፥

ታማንꬆይ ክርስጵራስሰ፥ ታማነ እስንꬆይ ያክንተ፥ ታማነ

ናምአንꬆይ አመተስፅኖሳ። 21ታማነ ናምኡ ፐንገታስ

ታማነ ናምኡ አልኦ ሹች ደኤስ። እስ እስ ፐንገይ እስ

አልኦ ሹቻን ኦሰትስ። ካታማ ዎጋ ኦገይ ማስቶተዳ ጶልያ

ዋላህ ባይና ዎርቃፈ ኦሰትስ። 22 ጎዳይ፥ ኡባፈ ዎልቃማ

ፆሳይነ ዶርሳይ ካታማስ ኬ ግድያ ግሾ፥ ታ ሄ ካታማን

ፆሳ ኬꬅ በአብከ። 23 ፆሳ ቦንቾይ ሄ ካታማስ ፖእያ

ግሾነ ዶርሳይ እያዉ ፆምፐ ግድያ ግሾ ካታማስ አዋ

ዎይኮ አጌና ፖኦ ኮሸና። 24 ካዎተꬃት ሄ ካታማፖኦን

ሄመታና፤ ካዎትካ ባንታ ቦንቹዋ ያ ኤሀና። 25ቃም ያን

ባይና ግሾ ካታማ ፐንገት ኡባ ጋላስ ዶያ ግዳና፤ ኡባራካ

ጎርደቶኮና። 26 ካዎተꬃታ ግታተꬃይነ ቦንቾይ ሄ ካታማ

ያና። 27ዶርሳ ደኦ ማፃፋን ሱንꬃይ ፃፈትዳይሳታ ፃላል

አትሽን፥ ቱናባ ዎይኮ ዬላያባ ኦ ይ ዎይኮ ዎርዶተይ ኦንካ

ሄ ካታማ ገለና።

22 ያትድ፥ ኪታንቾይ ታና ፆሳ ካዎተꬃ አራታፐነ

ዶርሳ ካዎተꬃ አራታፐ ጎግያ ማስቶተዳ ጶልያ

ደኦ ሃꬃ ሻፋ በስስ። 2 ሄ ሻፋይ ካታማ ኦግያ ግዶራ

ዱገ ጎጌስ። ሻፋፐ ሄፍንꬃ ባጋራነ ሀፍንꬃ ባጋራ አጌናን

እስ ቶሆ፤ ላይꬃን ታማነ ናምኡ ቶሆ አይፍያ ደኦ ምꬅ

ደኤስ። ሄ ምꬃ ቦንጮይ ካዎተꬃታ ኡባ ሀርገፈ ፓꬄስ።

3 ሄ ካታማን አይብ ባደꬅካ ዴና። ፆሳ ካዎተꬃ አራታይነ

ዶርሳ ካዎተꬃ አራታይ ሄ ካታማን ዳና። ፆሳ አይለት

ፆሳስ ኦꬃና። 4ኤንቲ እያ ሶምኡዋ በአና፤ እያ ሱንꬃይ

ኤንታ ሶምኦን ፃፈታና። 5 ህዛፐ ቃምዴና፤ ጎዳ ፆሳይ

ኤንታዉ ፆምፐ ግድያ ግሾ ኤንታዉ ፆምፐ ዎይኮ አዋ

ፖኦ ኮሸና። ኤንቲ መር መርናዉ ካዎታና። (aiōn g165)

6 ኪታንቾይ ታኮ፥ “ሀ ታ ኦድያ ቃላይ ቱማነ አማን

ይሳ። ጎዳይ፥ ናበታ ባ ጌሻ አያናን ኪትያ ፆሳይ፥ ማታን

ሀናናባ ባ አይለታ በሳናዉ ባ ኪታንቹዋ ኪትስ” ያግስ።

7 የሱሲ፥ “ሄኮ ታ ኤለሳዳ ያና፤ ሀ ማፃፋን ደእያ ትንብተ

ቃላ ናግያ ኦንካ አንጀትዳይሳ” ያግስ። 8ታኒ፥ ዮሃንስ፥

ሄኡባባ ስአስ፤ በአስ።ታኒ ሄሳ ስእዳ ዎደነ በእዳ ዎደ ሄሳ

ታና በስዳ ኪታንቹዋ ጎይናናዉ እያ ቶሁዋ ቦላ ኩንዳስ።

9 ሽን ኪታንቾይ ታኮ፥ “ሄሳ ኦꬆፋ! ታኒ ኔዳ፥ ናበታዳ ነ

እሻታዳነ ሀ ማፃፋን ደእያ ኡባ ኪተትያ አይለታ መላ፤

ፆሳ ጎይና” ያግስ። 10ኪታንቾይ ዛሪድ፥ “ሀ ኡባይ

ፖለትያ ዎደይ ማታትዳ ግሾ ሀ ማፃፋን ፃፈትዳ ትንብተ

ቃላ ማታመን ጎርዶፋ። 11ኢታ ኦ ይ ጉጅድ ኢታ ኦꬆ፤

ቱነይ ጉጅድ ቱኖ። ሎኦ ኦ ይ ጉጅድሎኦ ኦꬆ፤ ጌየይ

ጉጅድ ጌዮ” ያግስ። 12 የሱሲ፥ “ሄኮ፥ ታኒ ኤለሳዳ

ያና። እሱዋስ እሱዋስ እያ ኦሱዋዳ እማናዉ ታ ዎይቶይ

ታራ ደኤስ። 13ታኒ አልፋነ ኦመጋ፤ ኮይሮነ ዉርሰꬅ፤

ዶመꬅነ ፖሎ። 14“ባንታ ማኡዋ ሜጭድ ጌሸይሳት

አንጀትዳይሳታ። ደኦ ምꬄ አይፍያ ማናዉነ ካታማ

ፐንግያራ ገላናዉኤንታዉማትእመትስ። 15ሽን ካናት፥

ብተይሳት፥ ላይማተይሳት፥ ሸምፖ ዎ ይሳት፥ ኤቃ

ጎይነይሳት፥ ዎርዶ ዶሰይሳትነ ኦ ይሳት ካረን ደኦሶና።

16“ታኒ፥ የሱሲ፥ ሀ ማርካተꬃ ህንተዉ፥ ዎሳ ኬꬃታስ

ኦዳና መላ ታ ኪታንቹዋ ኪታስ። ታኒ ዳዊታ ሼሽነ ኮቸ።

ታኒ ፖእያ ጉራ ባካላ” ያግስ። 17 ጌሻ አያናይነ ገላናዉ

ጊግዳማጫስያ፥ “ሃያ” ያጎሶና። ቃስ ሀይሳ ስእያ ኦንካ፥

“ሃያ” ያጎ። ሳሞትዳ ኦንካ ሃዮ፤ ደኦ ሃꬃ ኮይያ ኦንካጮ

ኤኮ። 18ታኒ ሀ ማፃፋን ፃፈትዳ ትንብተ ቃላ ስእያ ኦናካ

ዞራይስ። ኦንካ ሀ ቃላ ቦላ እስባ ጉጅኮ፥ ፆሳይ ሀ ማፃፋን

ፃፈትዳ ቦሻ እያ ቦላ ጉጃና። 19 ኦንካ ማፃፋን ደእያ

ትንብተ ቃላፐ እስባ ፓጭስኮ፥ ፆሳይ ሀ ማፃፋን ፃፈትዳ

ደኦ ምꬃ አይፍያፐነ ጌሻ ካታማፐ እያ ቃዳ ፓጭሳና። 20

ሀ ኡባ ማርካተይስ፥ “ቱማ፥ ታኒ ኤለሳዳ ያና” ያጌስ።

አምንእ፤ ጎዳ የሱሳ፥ ሃያ። 21 ጎዳ የሱስ ክርስቶሳ አꬎ

ኬሀተꬃይ ህንተ ኡባራ ግዶ። አምንእ።



ጌሻ ካታምያ፥ ኦራꬃ የሩሳላመይ፥ አዝና ገላናዉ አሌቀታዳ ጊጋዳ ደእያ ማጫሳዳ ሳሎፐ ፆሳ ማታፐ ዱገ ዎꬍሽን

በአስ። አራታፐ ሀይሳዳ ያግድ፥ ኦድያ ግታ ቃላ ስአስ፤ “ፆሳ ኬꬃይ አሳራ ደኤስ፤ ፆሳይ ባ ቦንቹዋራ አሳራ እስፈ

ዳና። ኤንቲ እያ ደረ ግዳና፤ ፆሳይ ባ ሁጰን ኤንታራ ዳና፤ እ ኤንታ ፆሳ ግዳና።”

ቆን 21:2-3



Reader's Guide
Goofa at AionianBible.org/Readers-Guide

The Aionian Bible republishes public domain and Creative Common Bible texts that are
100% free to copy and print. The original translation is unaltered and notes are added
to help your study. The notes show the location of eleven special Greek and Hebrew
Aionian Glossary words to help us better understand God’s love for individuals and for
all mankind, and the nature of afterlife destinies.

Who has the authority to interpret the Bible and examine the underlying Hebrew and
Greek words? That is a good question! We read in 1 John 2:27, “As for you, the
anointing which you received from him remains in you, and you do not need for anyone
to teach you. But as his anointing teaches you concerning all things, and is true, and is
no lie, and even as it taught you, you remain in him.” Every Christian is qualified to
interpret the Bible! Now that does not mean we will all agree. Each of us is still growing
in our understanding of the truth. However, it does mean that there is no infallible
human or tradition to answer all our questions. Instead the Holy Spirit helps each of us
to know the truth and grow closer to God and each other.

The Bible is a library with 66 books in the Protestant Canon. The best way to learn
God’s word is to read entire books. Read the book of Genesis. Read the book of
John. Read the entire Bible library. Topical studies and cross-referencing can be
good. However, the safest way to understand context and meaning is to read whole
Bible books. Chapter and verse numbers were added for convenience in the 16th
century, but unfortunately they can cause the Bible to seem like an encyclopedia. The
Aionian Bible is formatted with simple verse numbering, minimal notes, and no cross-
referencing in order to encourage the reading of Bible books.

Bible reading must also begin with prayer. Any Christian is qualified to interpret the
Bible with God’s help. However, this freedom is also a responsibility because without
the Holy Spirit we cannot interpret accurately. We read in 1 Corinthians 2:13-14, “And
we speak of these things, not with words taught by human wisdom, but with those
taught by the Spirit, comparing spiritual things with spiritual things. Now the natural
person does not receive the things of the Spirit of God, for they are foolishness to him,
and he cannot understand them, because they are spiritually discerned.” So we cannot
understand in our natural self, but we can with God’s help through prayer.

The Holy Spirit is the best writer and he uses literary devices such as introductions,
conclusions, paragraphs, and metaphors. He also writes various genres including
historical narrative, prose, and poetry. So Bible study must spiritually discern and
understand literature. Pray, read, observe, interpret, and apply. Finally, “Do your best to
present yourself approved by God, a worker who does not need to be ashamed,
properly handling the word of truth.” 2 Timothy 2:15. “God has granted to us his precious
and exceedingly great promises; that through these you may become partakers of the
divine nature, having escaped from the corruption that is in the world by lust. Yes,
and for this very cause adding on your part all diligence, in your faith supply moral
excellence; and in moral excellence, knowledge; and in knowledge, self-control; and in
self-control patience; and in patience godliness; and in godliness brotherly affection;
and in brotherly affection, love. For if these things are yours and abound, they make you
to be not idle nor unfruitful to the knowledge of our Lord Jesus Christ,” 2 Peter 1:4-8.



Glossary
Goofa at AionianBible.org/Glossary

The Aionian Bible un-translates and instead transliterates eleven special words to help
us better understand the extent of God’s love for individuals and all mankind, and the
nature of afterlife destinies. The original translation is unaltered and a note is added to
64 Old Testament and 200 New Testament verses. Compare the meanings below to
the Strong's Concordance and Glossary definitions.

Abyssos g12
Greek: proper noun, place
Usage: 9 times in 3 books, 6 chapters, and 9 verses
Meaning:

Temporary prison for special fallen angels such as Apollyon, the Beast, and Satan.

aïdios g126
Greek: adjective
Usage: 2 times in Romans 1:20 and Jude 6
Meaning:

Lasting, enduring forever, eternal.

aiōn g165
Greek: noun
Usage: 127 times in 22 books, 75 chapters, and 102 verses
Meaning:

A lifetime or time period with a beginning and end, an era, an age, the completion
of which is beyond human perception, but known only to God the creator of the aiōns,
Hebrews 1:2. Never meaning simple endless or infinite chronological time in Greek
usage. Read Dr. Heleen Keizer and Ramelli and Konstan for proofs.

aiōnios g166
Greek: adjective
Usage: 71 times in 19 books, 44 chapters, and 69 verses
Meaning:

From start to finish, pertaining to the age, lifetime, entirety, complete, or even
consummate. Never meaning simple endless or infinite chronological time in Koine
Greek usage. Read Dr. Heleen Keizer and Ramelli and Konstan for proofs.

eleēsē g1653
Greek: verb, aorist tense, active voice, subjunctive mood, 3rd person singular
Usage: 1 time in this conjugation, Romans 11:32
Meaning:

To have pity on, to show mercy. Typically, the subjunctive mood indicates possiblity,
not certainty. However, a subjunctive in a purpose clause is a resulting action as certain
as the causal action. The subjunctive in a purpose clause functions as an indicative,
not an optative. Thus, the grand conclusion of grace theology in Romans 11:32 must be
clarified. God's mercy on all is not a possibility, but a certainty. See ntgreek.org.



Geenna g1067
Greek: proper noun, place
Usage: 12 times in 4 books, 7 chapters, and 12 verses
Meaning:

Valley of Hinnom, Jerusalem's trash dump, a place of ruin, destruction, and
judgment in this life, or the next, though not eternal to Jesus' audience.

Hadēs g86
Greek: proper noun, place
Usage: 11 times in 5 books, 9 chapters, and 11 verses
Meaning:

Synonomous with Sheol, though in New Testament usage Hades is the temporal
place of punishment for deceased unbelieving mankind, distinct from Paradise for
deceased believers.

Limnē Pyr g3041 g4442
Greek: proper noun, place
Usage: Phrase 5 times in the New Testament
Meaning:

Lake of Fire, final punishment for those not named in the Book of Life, prepared for
the Devil and his angels, Matthew 25:41.

Sheol h7585
Hebrew: proper noun, place
Usage: 66 times in 17 books, 50 chapters, and 64 verses
Meaning:

The grave or temporal afterlife world of both the righteous and unrighteous,
believing and unbelieving, until the general resurrection.

Tartaroō g5020
Greek: proper noun, place
Usage: 1 time in 2 Peter 2:4
Meaning:

Temporary prison for particular fallen angels awaiting final judgment.



Glossary +
AionianBible.org/Bibles/Gofa---Gofa-Bible-Ethiopian/Noted

Glossary references are below. Strong's Hebrew and Greek number notes are added to
64 Old Testament and 200 New Testament verses. Questioned verse translations do
not contain Aionian Glossary words and may wrongly imply eternal or Hell. * The note
placement is skipped or adjusted for verses with non-standard numbering.

Abyssos
ሉቃሳ 8:31

ሮመ 10:7

ቆን 9:1

ቆን 9:2

ቆን 9:11

ቆን 11:7

ቆን 17:8

ቆን 20:1

ቆን 20:3

aïdios
ሮመ 1:20

ይሁዳ 1:6

aiōn
ማቶሳ 12:32

ማቶሳ 13:22

ማቶሳ 13:39

ማቶሳ 13:40

ማቶሳ 13:49

ማቶሳ 21:19

ማቶሳ 24:3

ማቶሳ 28:20

ማርቆሳ 3:29

ማርቆሳ 4:19

ማርቆሳ 10:30

ማርቆሳ 11:14

ሉቃሳ 1:33

ሉቃሳ 1:55

ሉቃሳ 1:70

ሉቃሳ 16:8

ሉቃሳ 18:30

ሉቃሳ 20:34

ሉቃሳ 20:35

ዮሃንሳ 4:14

ዮሃንሳ 6:51

ዮሃንሳ 6:58

ዮሃንሳ 8:35

ዮሃንሳ 8:51

ዮሃንሳ 8:52

ዮሃንሳ 9:32

ዮሃንሳ 10:28

ዮሃንሳ 11:26

ዮሃንሳ 12:34

ዮሃንሳ 13:8

ዮሃንሳ 14:16

ሀዋረታ 3:21

ሀዋረታ 15:18

ሮመ 1:25

ሮመ 9:5

ሮመ 11:36

ሮመ 12:2

ሮመ 16:27

1 ቆሮንቶሳ 1:20

1 ቆሮንቶሳ 2:6

1 ቆሮንቶሳ 2:7

1 ቆሮንቶሳ 2:8

1 ቆሮንቶሳ 3:18

1 ቆሮንቶሳ 8:13

1 ቆሮንቶሳ 10:11

2 ቆሮንቶሳ 4:4

2 ቆሮንቶሳ 9:9

2 ቆሮንቶሳ 11:31

ጋላትያ 1:4

ጋላትያ 1:5

ኤፈሶና 1:21

ኤፈሶና 2:2

ኤፈሶና 2:7

ኤፈሶና 3:9

ኤፈሶና 3:11

ኤፈሶና 3:21

ኤፈሶና 6:12

ፍልጵስዩሳ 4:20

ቆላስያሳ 1:26

1 ፅሞትዮሳ 1:17

1 ፅሞትዮሳ 6:17

2 ፅሞትዮሳ 4:10

2 ፅሞትዮሳ 4:18

ትቶ 2:12

እብራወ 1:2

እብራወ 1:8

እብራወ 5:6

እብራወ 6:5

እብራወ 6:20

እብራወ 7:17

እብራወ 7:21

እብራወ 7:24

እብራወ 7:28

እብራወ 9:26

እብራወ 11:3

እብራወ 13:8

እብራወ 13:21

1 ጰፅሮሳ 1:23

1 ጰፅሮሳ 1:25

1 ጰፅሮሳ 4:11

1 ጰፅሮሳ 5:11

2 ጰፅሮሳ 3:18

1 ዮሃንሳ 2:17

2 ዮሃንሳ 1:2

ይሁዳ 1:13

ይሁዳ 1:25

ቆን 1:6

ቆን 1:18

ቆን 4:9

ቆን 4:10

ቆን 5:13

ቆን 7:12

ቆን 10:6

ቆን 11:15

ቆን 14:11

ቆን 15:7

ቆን 19:3

ቆን 20:10

ቆን 22:5

aiōnios
ማቶሳ 18:8

ማቶሳ 19:16

ማቶሳ 19:29

ማቶሳ 25:41

ማቶሳ 25:46

ማርቆሳ 3:29

ማርቆሳ 10:17

ማርቆሳ 10:30

ሉቃሳ 10:25

ሉቃሳ 16:9

ሉቃሳ 18:18

ሉቃሳ 18:30

ዮሃንሳ 3:15

ዮሃንሳ 3:16

ዮሃንሳ 3:36

ዮሃንሳ 4:14

ዮሃንሳ 4:36

ዮሃንሳ 5:24

ዮሃንሳ 5:39

ዮሃንሳ 6:27

ዮሃንሳ 6:40

ዮሃንሳ 6:47

ዮሃንሳ 6:54

ዮሃንሳ 6:68



ዮሃንሳ 10:28

ዮሃንሳ 12:25

ዮሃንሳ 12:50

ዮሃንሳ 17:2

ዮሃንሳ 17:3

ሀዋረታ 13:46

ሀዋረታ 13:48

ሮመ 2:7

ሮመ 5:21

ሮመ 6:22

ሮመ 6:23

ሮመ 16:25

ሮመ 16:26

2 ቆሮንቶሳ 4:17

2 ቆሮንቶሳ 4:18

2 ቆሮንቶሳ 5:1

ጋላትያ 6:8

2 ታሰሎንቀ 1:9

2 ታሰሎንቀ 2:16

1 ፅሞትዮሳ 1:16

1 ፅሞትዮሳ 6:12

1 ፅሞትዮሳ 6:16

2 ፅሞትዮሳ 1:9

2 ፅሞትዮሳ 2:10

ትቶ 1:2

ትቶ 3:7

ፍልሞና 1:15

እብራወ 5:9

እብራወ 6:2

እብራወ 9:12

እብራወ 9:14

እብራወ 9:15

እብራወ 13:20

1 ጰፅሮሳ 5:10

2 ጰፅሮሳ 1:11

1 ዮሃንሳ 1:2

1 ዮሃንሳ 2:25

1 ዮሃንሳ 3:15

1 ዮሃንሳ 5:11

1 ዮሃንሳ 5:13

1 ዮሃንሳ 5:20

ይሁዳ 1:7

ይሁዳ 1:21

ቆን 14:6

eleēsē
ሮመ 11:32

Geenna
ማቶሳ 5:22

ማቶሳ 5:29

ማቶሳ 5:30

ማቶሳ 10:28

ማቶሳ 18:9

ማቶሳ 23:15

ማቶሳ 23:33

ማርቆሳ 9:43

ማርቆሳ 9:45

ማርቆሳ 9:47

ሉቃሳ 12:5

ያይቆባ 3:6

Hadēs
ማቶሳ 11:23

ማቶሳ 16:18

ሉቃሳ 10:15

ሉቃሳ 16:23

ሀዋረታ 2:27

ሀዋረታ 2:31

1 ቆሮንቶሳ 15:55

ቆን 1:18

ቆን 6:8

ቆን 20:13

ቆን 20:14

Limnē Pyr
ቆን 19:20

ቆን 20:10

ቆን 20:14

ቆን 20:15

ቆን 21:8

Sheol
መተꬅ 37:35

መተꬅ 42:38

መተꬅ 44:29

መተꬅ 44:31

ታይቦ 16:30

ታይቦ 16:33

ዛረꬆ 32:22

1 ሳሜላ 2:6

2 ሳሜላ 22:6

1 ካዎታ 2:6

1 ካዎታ 2:9

እዮባ 7:9

እዮባ 11:8

እዮባ 14:13

እዮባ 17:13

እዮባ 17:16

እዮባ 21:13

እዮባ 24:19

እዮባ 26:6

ማዝሙረ 6:5

ማዝሙረ 9:17

ማዝሙረ 16:10

ማዝሙረ 18:5

ማዝሙረ 30:3

ማዝሙረ 31:17

ማዝሙረ 49:14

ማዝሙረ 49:15

ማዝሙረ 55:15

ማዝሙረ 86:13

ማዝሙረ 88:3

ማዝሙረ 89:48

ማዝሙረ 116:3

ማዝሙረ 139:8

ማዝሙረ 141:7

ሌምሶ 1:12

ሌምሶ 5:5

ሌምሶ 7:27

ሌምሶ 9:18

ሌምሶ 15:11

ሌምሶ 15:24

ሌምሶ 23:14

ሌምሶ 27:20

ሌምሶ 30:16

ኤራታ 9:10

ሶሎሞነ 8:6

እሳያሳ 5:14

እሳያሳ 7:11

እሳያሳ 14:9

እሳያሳ 14:11

እሳያሳ 14:15

እሳያሳ 28:15

እሳያሳ 28:18

እሳያሳ 38:10

እሳያሳ 38:18

እሳያሳ 57:9

ህዝቄላ 31:15

ህዝቄላ 31:16

ህዝቄላ 31:17

ህዝቄላ 32:21

ህዝቄላ 32:27

ሆሰ 13:14

አሞፀ 9:2

ዮናሳ 2:2

እንባቆመ 2:5

Tartaroō
2 ጰፅሮሳ 2:4

Questioned
None yet noted



አ
ብ
ራ
ሃ
መ
ይ
ላ
ታ
ኦ
ꬅ
ድ
ኤ
ካ
ና
ቢ
ታ
ባ
ና
መ
ላ
ፆ
ሳ
ይ
እ
ያ
ፄ
ግ
ዳ
ዎ
ደ
ሀ
ር
አ
ቶ
ሽ
ን
፥
እ
አ
ዉ
ብ
ያ
ኮ
ኤ
ሮ
ና
እ
ፅ
ኮ
ካ
ኪ
ተ
ት
ዳ
ይ
አ
ማ
ኖ
ና
።

-
እ
ብ
ራ
ወ

11
:8



ካ
ዎ
ይ
አ
ሳ
የድ
ዳ
ዎ
ደ
፥
ፆ
ሳ
ይ
ኤ
ን
ታ
ማ
ታ
ግ
ድ
ዳ
ፍ
ል
ስ
ፄ
መ
ቢ
ታ
ራ
ካ
ን
ꬅ
ስ
ያ
ኦ
ግ
ያ
ራ
ካ
ለ
ꬅ
ቤ
ና
።
ፆ
ሳ
ይ
ሄ
ሳ
ኦ
ꬅ
ዳ
ይ
፥
“
አ
ሳ
ኦ
ል
ጋ
ክ
ኮ
፥
ባ
ን
ታ
ቆ
ፋ
ላ
ም
ድ
ጉ
የ
ግ
ብ
ፀ
ስ
ማ
ና
”
ያ
ግ
ድ
ቆ
ፕ
ዳ
ግ
ሾ
ሳ
።
”

-
ከ
ሳ

13
:1
7



“
ሀ
ር
አ
ቶ
ሽ
ን
፥
አ
ሳ
ና
አ
ይ
ካ
፥
አ
ሳ
ስ
ኦ
ꬃ
ና
ዉ
ነ
ዳ
ሮ
ታ
ዎ
ዛና
ዉ
ባ
ሸ
ም
ፑ
ዋ
አ
ꬅ
ድ
እ
ማ
ና
ዉ
ይ
ስ
ፐ
አ
ት
ሽ
ን
፥
አ
ስ
እ
ያ
ዉ
ኦ
ꬃ
ና
መ
ላ
ይ
ቤ
ና
”
ያ
ግ
ስ
።

-
ማ
ር
ቆ
ሳ

10
:4
5



የሱ
ስ
ክ
ር
ስ
ቶ
ሳ
አ
ይ
ለ
ግ
ድ
ዳ
፥
ሀ
ዋ
ረ
ግ
ዳ
ና
መ
ላ
ፄ
ገት
ዳ
ይ
ሳ
ፈ
ነ
ፆ
ሳ
ዎ
ን
ገላ
ሳ
ባ
ካ
ና
መ
ላ
ዶ
ረ
ት
ዳ
ጳ
ዉ
ሎ
ስ
ኪ
ት
ዳ
ኪ
ታ
።

-
ሮ
መ

1:
1











Destiny
Goofa at AionianBible.org/Destiny

The Aionian Bible shows the location of eleven special Greek and Hebrew Aionian
Glossary words to help us better understand God’s love for individuals and for all
mankind, and the nature of after-life destinies. The underlying Hebrew and Greek
words typically translated as Hell show us that there are not just two after-life destinies,
Heaven or Hell. Instead, there are a number of different locations, each with different
purposes, different durations, and different inhabitants. Locations include 1) Old
Testament Sheol and New Testament Hadēs, 2) Geenna, 3) Tartaroō, 4) Abyssos, 5)
Limnē Pyr, 6) Paradise, 7) The New Heaven, and 8) The New Earth. So there is reason
to review our conclusions about the destinies of redeemed mankind and fallen angels.

The key observation is that fallen angels will be present at the final judgment, 2 Peter
2:4 and Jude 6. Traditionally, we understand the separation of the Sheep and the
Goats at the final judgment to divide believing from unbelieving mankind, Matthew
25:31-46 and Revelation 20:11-15. However, the presence of fallen angels alternatively
suggests that Jesus is separating redeemed mankind from the fallen angels. We do
know that Jesus is the helper of mankind and not the helper of the Devil, Hebrews 2.
We also know that Jesus has atoned for the sins of all mankind, both believer and
unbeliever alike, 1 John 2:1-2. Deceased believers are rewarded in Paradise, Luke
23:43, while unbelievers are punished in Hades as the story of Lazarus makes plain,
Luke 16:19-31. Yet less commonly known, the punishment of this selfish man and all
unbelievers is before the final judgment, is temporal, and is punctuated when Hades is
evacuated, Revelation 20:13. So is there hope beyond Hades for unbelieving mankind?
Jesus promised, “the gates of Hades will not prevail,” Matthew 16:18. Paul asks,
“Hades where is your victory?” 1 Corinthians 15:55. John wrote, “Hades gives up,”
Revelation 20:13.

Jesus comforts us saying, “Do not be afraid,” because he holds the keys to unlock
death and Hades, Revelation 1:18. Yet too often our Good News sounds like a warning
to “be afraid” because Jesus holds the keys to lock Hades! Wow, we have it backwards!
Hades will be evacuated! And to guarrantee hope, once emptied, Hades is thrown into
the Lake of Fire, never needed again, Revelation 20:14.

Finally, we read that anyone whose name is not written in the Book of Life is thrown
into the Lake of Fire, the second death, with no exit ever mentioned or promised,
Revelation 21:1-8. So are those evacuated from Hades then, “out of the frying pan, into
the fire?” Certainly, the Lake of Fire is the destiny of the Goats. But, do not be afraid.
Instead, read the Bible's explicit mention of the purpose of the Lake of Fire and the
identity of the Goats, “Then he will say also to those on the left hand, ‘Depart from me,
you cursed, into the consummate fire which is prepared for... the devil and his angels,’”
Matthew 25:41. Bad news for the Devil. Good news for all mankind!

Faith is not a pen to write your own name in the Book of Life. Instead, faith is the
glasses to see that the love of Christ for all mankind has already written our names in
Heaven. “If the first fruit is holy, so is the lump,” Romans 11:16. Though unbelievers will
suffer regrettable punishment in Hades, redeemed mankind will never enter the Lake of
Fire, prepared for the devil and his angels. And as God promised, all mankind will
worship Christ together forever, Philippians 2:9-11.

